
1. Бурханд үйлчлэл үзүүлэх нь миний аз завшаан

Гэнсуй, Өмнөд Солонгос

Төгс Хүчит Бурхан ингэж хэлсэн байдаг: “Бурхан юугаар дамжуулан хүнийг төгс болгодог вэ? Өөрийнхөө зөвт зан чанараар дамжуулан үүнийг гүйцэтгэдэг. Бурханы зан чанар нь үндсэндээ зөвт байдал, уур хилэн, сүр жавхлан, шүүлт, хараалаас бүрддэг бөгөөд хүнийг үндсэндээ шүүлтээр дамжуулан төгс болгодог” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). “Үйлчлэл үзүүлэгчдийн цаг үеэс өмнө хүн амийн эрэл хайгуулын талаар, Бурханд итгэх нь юу гэсэн үг болох талаар, эсвэл Бурханы ажлын мэргэн ухааны талаар юу ч ойлгоогүй, мөн Бурханы ажил хүнийг туршиж чадна гэдгийг ч ойлгоогүй. Үйлчлэл үзүүлэгчдийн цаг үеэс өнөөдрийг хүртэлх Бурханы ажил хэчнээн гайхалтай болохыг, хүний ухаан хүрэмгүй гэдгийг, мөн толгойгоо ажиллуулаад ч Бурхан хэрхэн ажилладгийг төсөөлж чадахгүй гэдгээ хүн харж, түүнчлэн өөрийнх нь биеийн хэмжээ үнэхээр өчүүхэн ба өөрт нь дуулгаваргүй зүйл хэтэрхий их байдаг гэдгийг хардаг. Бурхан хүнийг хараах үед энэ нь үр дүнд хүрэхийн төлөө байсан бөгөөд Тэр хүнийг үхүүлээгүй юм. Хэдийгээр Тэр хүнийг хараасан ч үгээр л үүнийгээ хийсэн бөгөөд Түүний хараал үнэндээ хүнд тусаагүй, учир нь Бурханы хараасан зүйл хүний дуулгаваргүй байдал байсан тул Түүний хараалын үг ч бас хүнийг төгс болгохын төлөө хэлэгдсэн. Бурхан хүнийг шүүсэн ч бай, хараасан ч бай, аль аль нь хүнийг төгс болгодог: Хоёулаа хүний доторх ариун бус зүйлийг төгс болгохын төлөө хийгддэг. Энэ аргаар дамжуулан хүн цэвэршүүлэгдэж, хүний дотор дутагдаж байгаа зүйл Түүний үг, ажлаар дамжуулан төгс болдог. Бурханы ажлын алхам бүр—хатуу ширүүн үг ч бай, шүүлт ч бай, эсвэл гэсгээлт ч бай—хүнийг төгс болгодог бөгөөд туйлын зохистой байдаг. Эрин үеүдийн туршид Бурхан ийм ажил хэзээ ч хийж байгаагүй; өнөөдөр Тэр та нарын дотор ажилладаг болохоор та нар Түүний мэргэн ухааныг ойлгосон. Та нар дотроо жаахан өвдөж шаналсан ч зүрх сэтгэл чинь тууштай, амар амгалан байгаа; Бурханы ажлын энэ үе шатыг эдлэх чадвартай байгаа нь та нарын ерөөл билээ. Ирээдүйд юу олж авч чадах чинь хамаагүй, өнөөдөр та нарын дотор Бурханы хийсэн ажил бүхэлдээ хайр гэдгийг л та нар хардаг. Хэрвээ хүн Бурханы шүүлт, цэвэршүүлэлтийг туулдаггүй бол түүний үйлдэл, урам зориг үргэлж өнгөцхөн түвшинд үлдэж, зан чанар нь үргэлж өөрчлөгдөөгүй хэвээр үлдэнэ. Үүнийг Бурханаар авхуулсанд тооцдог уу?” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). Бурханы энэ үгэнд сэтгэл үнэхээр хөдөлж, Бурханы шүүлт, гэсгээлтийн ажил тэр чигтээ хүн төрөлхтнийг цэвэрлэж, аврахын төлөө байдгийг би мэдэрч чадсан бөгөөд Бурханы эцсийн өдрүүдийн ажлыг хүлээн авсныхаа дараа туулсан эхний шалгалт болох үйлчлэл үзүүлэгчдийн шалгалтын тухай өөрийн эрхгүй бодсон юм.

1991 оны 2-р сарын нэг өдөр би ердийнхөөрөө цуглаанд оролцож байтал “Ариун Сүнс үг айлджээ!” гэж нэг ах бидэнд баяртайгаар хэллээ. Дараа нь ах эгч нар үүнийг уншиж эхэлсэн: “Сионы магтаалын өдөр ирж, Бурханы оршин суудаг газар гарч ирлээ. Бүх ард түмний магтдаг суу алдарт ариун нэр түгж байна. Ай, Төгс Хүчит Бурхан минь! Орчлон ертөнцийн Тэргүүн, эцсийн өдрүүдийн Христ. Тэр бол бүхий л орчлон ертөнцийн дээр сүр жавхлантай, эрхэмсгээр сүндэрлэдэг Сион уулнаа мандсан гэрэлт Нар билээ…” “Та бүлэг ялагчийг бий болгож, Бурханы удирдлагын төлөвлөгөөг биелүүлсэн. Бүх ард түмэн энэ уул руу цуварна. Бүх ард түмэн сэнтийн өмнө сөгдөн мөргөнө! Та бол цорын ганц жинхэнэ Бурхан бөгөөд алдар, хүндлэл хүртэх эрхтэй билээ. Бүх алдар, магтаал, эрх мэдэл сэнтийд байх болтугай!” (Үг. I Боть: Бурханы илрэлт ба ажил. Христийн эхэн үеийн айлдварууд, 1-р бүлэг). Тухайн үед би үүнийг сонсоод бүрэн ойлгоогүй ч гэлээ маш онцгой, сэтгэл хөдөлгөм гэдгийг нь мэдэрч, ямар ч хүн ийм үг хэлж чадахгүй гэж бодсон. Энэ үг Бурханаас ирсэн, Ариун Сүнсний айлдвар мөн гэдэгт би бат итгэлтэй байсан юм. Дараа нь манай чуулганд цаг ямагт Ариун Сүнсний үгийн бүлгүүд ар араасаа ирж, эдгээр үг итгэлийн талаарх олон үнэн, Библийн нууцыг илчлэн, бас үнэнийг хэрэгжүүлж, амь руу орох замыг бидэнд нээсэн. Тухайн үед бид Ариун Сүнсний үгийг уншихаар бараг өдөр болгон цугладаг байлаа. Энэ нь миний зүрх сэтгэлд үнэхээр хангалт, тэжээл болж байсан. Хүн болгон баяр хөөрт умбаж, маш их ерөөгдсөнөө мэдэрч байсан. Бид бүгд өөрсдийгөө Бурханы өмнө өргөгдсөн эхний хүмүүс, Бурханы бүтээх ялагчид гэж үзэн, тэнгэрийн хаанчлалаас гарцаагүй хувь хүртэнэ, Бурханы амлалт, ерөөлийг хүртэхэд тэнцэнэ гэж бодож байсан юм. Бид бүгд Бурханы төлөө итгэл дүүрэн өөрсдийгөө зарлагадсан. Зарим нь Ариун Сүнсний үгийг махран хуулж, зарим нь үүнийг магтан дуу болгохоор ая оруулж байлаа. Тэгэхэд бас нэлээд хэдэн ах эгч цуглааны үеэр баривчлагдан, бидний нөхцөл үнэхээр хүнд бэрх байсан юм. Би айж, хулчийлгүй Бурханы төлөө өөрийгөө урамтайгаар зарлагадсаар байсан.

Ерөөгдөж, тэнгэрийн хаанчлалд орох найдлагаар яг бялхаж байх үед минь Бурхан шинэ үг айлдаж, биднийг үйлчлэл үзүүлэгчдийн шалгалтад оруулсан даа. 10-р сарын нэг өдөр намайг 25 бээрийн алс дахь чуулганы цуглаанд очоод Ариун Сүнсний айлдсан шинэ үгийг авчир гэж мэдэгдсэн. Сайхан мэдээ дуулах нь лавтай гэж би бодоод догдлон дугуйгаа унаж, цуглааны газарт очиж, дуу аялан, эрч хүчээр бялхаж байлаа. Гайхмаар нь намайг очтол ах эгч нар маань санаа зовсон байртай харагдан, бүгд толгой гудайлгасан байлаа. Нэг ах надад, “Ариун Сүнс үг айлджээ. Бурхан биднийг бүгдийг нь үйлчлэл үзүүлэгч гэж байна” гэлээ. Нэг эгч нүдэндээ нулимс цийлгэнүүлэн, “Бид бүгд үйлчлэл үзүүлэгчид. Хятад хүмүүс үйлчлэл үзүүлэх зорилготой гэнэ, бид ямар нэг ерөөл огт хүртэхгүй нь” гэсэн. Үүнийг үнэн гэдэгт би ер итгэж чадахгүй байлаа. Ариун Сүнсний үгийг яаран унштал Бурханы үгэнд ингэж бичсэн байсан: “Хятадад Миний ууган хөвгүүд болон Миний ардуудаас бусад бүх хүн агуу улаан лууны үр сад бөгөөд хаягдах болно. Эцсийн эцэст Хятад бол Миний хараасан улс бөгөөд тэнд байгаа Миний цөөхөн ардууд бол Миний ирээдүйн ажилд үйлчлэл үзүүлдгээс цаашгүй гэдгийг та нар бүгд ойлгох ёстой. Өөрөөр хэлбэл, Миний ууган хөвгүүдээс өөр хэн ч бай бүгд сөнөнө. Би үйл хэргээ хэтийдүүлсэн гэж бүү бод—энэ бол Миний захиргааны зарлиг. Миний хараалд өртдөг хүмүүс бол Миний үзэн ядалтын бай, энэ нь ч баттай юм” (Үг. I Боть: Бурханы илрэлт ба ажил. Христийн эхэн үеийн айлдварууд, 95-р бүлэг). Үүнийг уншаад би мэл гайхсан. Ариун Сүнсний үгэнд үйлчлэл үзүүлэгчид гэж олон удаа дурдсан байдаг, энэ нь үл итгэгчид гэсэн үг гэж би үргэлж боддог байсан юм. Гэтэл энэ нь бидний тухай байсан болж таарсан. Хятад хүмүүс бол Бурханы хараах үйлчлэл үзүүлэгчид, тэд үйлчлэлээ дуусгаад ёроолгүй нүхэнд хаягдана гэж тэнд бичсэн байлаа. Миний хамаг бие сулраад л явчихсан. Би өөрийгөө үйлчлэл үзүүлэгч гэж хэзээ ч төсөөлж байгаагүй юм. Энэ олон жилийн итгэл хий дэмий байсан гэж үү? Би тэнгэрийн хаанчлалд ерөөгдөхгүйгээр зогсохгүй, ёроолгүй нүхэнд унах нь байна шүү дээ! Тэгээд ёроолгүй ангалд хаягдсан мэт болж, шаналж, гомдоллож эхэллээ. Би Эзэнийг дагахын тулд хичээл номоо орхиж, ертөнцийн хүмүүст гоочлуулж, найз нөхөд, гэр бүл минь ойлгож чадахгүй байсан тухай, бас ХКН-ын хавчлага, хэд хэдэн удаа бараг баривчлагдах шахсан тухайгаа бодлоо. Гэхдээ би хэзээ ч ухарч няцалгүй, үргэлжлүүлэн өөрийгөө зарлагадаж, золиос гаргасан. Би маш их зовчхоод тэнгэрийн хаанчлалд орж, ерөөл эдлэх нь гэж бодтол одоо харин дорд үйлчлэл үзүүлэгч болчихлоо. Би үүний учрыг ер ололгүй, цөхрөн санаа алдаж, тэндээ нэг хэсэг суулаа. Бусад ах эгч толгой гудайлган, зарим нь нулимс унагаж, зарим нь нүүрээ даран чангаар мэгшиж эхэлсэн бол зарим ах бүр чангаар цурхиран уйллаа.

Цуглааны дараа гэртээ харих замдаа би дугуй унах хүч тэнхээгүй шахуу байсан. “Би яахаараа үйлчлэл үзүүлэгч байж болох юм бэ?” гэж замынхаа туршид гайхаж, энэ талаар бодох тусам хэлмэгдсэн мэт санагдаж, нулимс унагасаар байлаа. Гэртээ хариад юу ч хийх сонирхолгүй болж, гагцхүү толгой гудайлган алхаж, хэнтэй ч үг дуугармааргүй болсон. Амьсгалах ч эцэж цуцмаар санагдаж байлаа. Эцэст нь ямар ч ерөөл хүртэхгүй үйлчлэл үзүүлэгч байна гэдгээ зөвшөөрч ер чадахгүй байсан.

Бурханы үгийн бүлгүүд ар араасаа гарч байсан болохоор Бурханы үгэнд өчүүхэн ч болов найдлага байгаасай, төгсгөл минь өөрчлөгдөөсэй гэж хүссэндээ би нэг бүрчлэн шимтэн уншдаг байлаа. Гэхдээ миний найдсан ерөөлийн талаар юу ч харагдаагүй, бүгд хатуу шүүлт байсан. Ялангуяа Бурханы зарим үгэнд ингэж хэлсэн байсан: “Үйлчлэл үзүүлдэг хүмүүс болон диаволд харьяалагддаг хүмүүс бол сүнсгүй үхдэлүүд бөгөөд, тэднийг ор мөргүй болгож, устгах ёстой. Энэ бол Миний удирдлагын төлөвлөгөөний нууц бөгөөд Миний удирдлагын төлөвлөгөөнөөс хүн төрөлхтний ойлгож чаддаггүй нэг хэсэг юм. Гэхдээ Би үүнийг ч бас хүн бүрд ил болгосон. Надад харьяалагддаггүй хүмүүс Миний эсрэг байдаг; Надад харьяалагддаг хүмүүс бол Надтай нийцэлтэй байдаг хүмүүс юм. Үүнд эргэлзэх зүйл огт үгүй бөгөөд энэ бол Миний Сатаныг шүүх шүүлтийн цаад зарчим билээ. Миний зөвт, шударга байдлыг харахын тулд энэ зарчмыг хүн бүр мэдэх хэрэгтэй. Сатанаас гаралтай бүх хүн шүүгдэж, шатаагдан, үнс чандруу болон хувирна. Энэ ч бас Миний уур хилэн бөгөөд үүнээс Миний зан чанар илүү тодорхой харагддаг” (Үг. I Боть: Бурханы илрэлт ба ажил. Христийн эхэн үеийн айлдварууд, 108-р бүлэг). “Өнөөдөр Надад үйлчлэл үзүүлснийхээ дараа тэд бүгд явах ёстой! Миний гэрт бүү сэлгүүц; ичгүүр сонжуургүйгээр бусдын хүчийг байнга сорон мөлжихөө боль! Сатанд харьяалагддаг хүмүүс бүгд диаволын хөвгүүд бөгөөд үүрд мөхнө” (Үг. I Боть: Бурханы илрэлт ба ажил. Христийн эхэн үеийн айлдварууд, 109-р бүлэг). Бурхан үйлчлэл үзүүлэгчдийг шүүж, харааж байгааг хараад би бүх найдвараа алдаж, үнэхээр ёроолгүй нүхэнд унасан мэт санагдсан. Тэр шаналлыг яаж үгээр илэрхийлэхээ ч мэдэхгүй байна. Би саяхан л Бурханаар тэврүүлж, хайранд нь умбаж байтал одоо Бурхан намайг хаяж, яллаж, харааж, ёроолгүй нүх рүү шидлээ. Би шаналлын цэвэршүүлэлтэд унаж, маш сөрөг болсон. Тэгээд залбирч, магтан дуу сонсож, Бурханы үгийг унших эрж хүчгүй боллоо. Тэр ч байтугай урьд нь зориулж, золиосолсон бүхэндээ харамсаж эхэлсэн. Хэрвээ ийм юм болно гэж мэдсэн бол өөртөө гарах гарц үлдээх байсан юм, гэтэл одоо би юу ч үгүй хоцорлоо. Үл итгэгч найз нөхөд, гэр бүлийнхэн маань намайг үйлчлэл үзүүлэгч болж таараад, гар хоосон хоцорсныг мэдвэл эцэс төгсгөлгүйгээр дооглох биш үү? Би яаж хүний нүүр харах юм бэ? Яах вэ? Ингэж бодоод үнэхээр зэмлэл мэдэрсэн. Олон жил итгэснээ бодохоор, хэдийгээр би нэлээд их зовсон ч Бурханы нигүүлсэл, ерөөлийг маш их эдэлсэн шүү дээ. Өнөөдөр Бурхан үгээ сонсгохоор намайг өргөсөн, тэгээд би маш олон үнэн болон нууцыг олж мэдсэн. Би юу ч болсон Бурханыг орхиж болохгүй байлаа.

Зовж шаналан амьдарч байхдаа бид нэг цуглаан дээр Бурханы энэ үгийг уншсан юм: “Та нарыг бүх хүчээ бүхий л зүрх сэтгэл, оюун санааныхаа хамтаар чадлынхаа хэрээр Надад өргөөсэй л гэж Би хүсдэг. Өнөөдөр ч бай, маргааш ч бай, Надад үйлчлэл үзүүлдэг ч бай, Надаас ерөөл хүртдэг ч бай та нар бүгдээрээ хүч чадлынхаа нэгээхэн хэсгийг Миний хаанчлалын төлөө гаргах хэрэгтэй. Энэ бол бүтээгдсэн бүх хүний хүлээх ёстой үүрэг бөгөөд үүнийг ингэж биелүүлж, хэрэгжүүлэх ёстой юм. Өөрийн хаанчлалын гоо үзэсгэлэнг мөнхөд шинэ байлгаж, Өөрийн гэрийг эв найртай, нэгдмэл болгохын төлөө үйлчлэл хийлгэхэд Би бүх зүйлийг дайчилна. Намайг сөрж эсэргүүцэхийг хэнд ч зөвшөөрөхгүй бөгөөд эсэргүүцсэн бүхэн шүүлт амсаж, хараагдах ёстой” (Үг. I Боть: Бурханы илрэлт ба ажил. Христийн эхэн үеийн айлдварууд, 100-р бүлэг). Тэгэхэд чуулганы удирдагч бас дээрхийн ийм нөхөрлөлийг хуваалцсан юм. “Олон хүнд үйлчлэл үзүүлэгч байх нь ичгэвтэр хэрэг гэж санагдаж байгаа ч энэ нь үнэхээр буруу. Өнөөдөр бид Бурханд үйлчлэл үзүүлж чадаж байгаа нь Түүний урьдчилан тогтоосон зүйл бөгөөд бүр цаашлаад Бурхан үүнийг хийлгэхээр биднийг сонгосон. Үнэн хэрэгтээ эрхэм дээд, төгс хүчит Бурханд үйлчлэл үзүүлнэ гэдэг нэлээд алдар суутай хэрэг! Бид бол Сатанаар маш гүн завхруулагдсан хүмүүс бөгөөд Бурханы өмнө ердөө л өчүүхэн бүтээлүүд. Хэн Бурханы төлөө үйлчлэл хийхэд тохирох юм бэ? Бүх хүн төрөлхтөн дундаас Бурханд үйлчлэл үзүүлэхээр сонгогдсон хүмүүс нь бид. Бид маш ихийг олж авсан ба энэ нь үнэхээр Бурханы агуу өргөлт юм. Энэ бол хамгийн шударга мэдэгдэл бөгөөд хэрэв үүнийг ойлгож чадахгүй бол та нар биеэ тоосон, ямар ч эрүүл ухаангүй ажээ. Үнэнч шударгаар би та нарт хэлье: Огтхон ч хүн чанаргүй бидэнд Бурхан Өөрт нь үйлчлэх боломж олгосон. Гэсэн ч Тэр ямар их доромжлол амссаныг чи мэдэх үү? Тэрээр өдөр болгон бидэн шиг завхарсан хүмүүстэй нүүр тулдаг байхад бидний дундаас хэн ер нь Бурханы амссан асар их доромжлолыг бодож үзсэн юм бэ? Бид үргэлж Түүний эсрэг тэрсэлж, эсэргүүцдэг, Түүнийг өөрсдийн үзэл, төсөөллөөр шүүдэг, бас Түүний зүрх сэтгэлийг шархлуулсан. Бурхан ямар их гаслан амссан бэ? Үнэнийг хэлэхэд, бид завхарсан зан чанараар дүүрэн тул Түүнд үйлчлэхдээ Түүний шаардлагад нийцдэггүй. Тийм зан авиртай бид Бурханд үйлчлэл үзүүлэхэд ч тэнцэхгүй. Түүний ардууд байхад бид яаж тэнцэх билээ?” Үүнийг сонсоод би сэхээрсэн. Бурхан бол Бүтээгч, бас дээдийн дээд. Би дорд, өчүүхэн болохоор Бурханд үйлчлэл үзүүлнэ гэдэг Бурханы өргөлт, сайхан сэтгэл юм. Гэтэл би өөрийн ялгамж чанар, байр суурийг мэдэлгүй үйлчлэл үзүүлэгч байхыг дорд явдал гэж үзэн, Бурханы төлөө тийм юм хийхийг хүсээгүй. Би маш биеэ тоосон, эрүүл ухаангүй байж. Эргээд бодоход би мэрийн эрэлхийлж, золиос гаргаж, өөрийгөө зарлагадаж байсан ч энэ нь бүгд ерөөл хүртэх, тэнгэрийн хаанчлалын ерөөл эдлэхийн төлөө байсан. Хүнд зориулсан Бурханы амлалт, ерөөлийн үгийг уншаад би үнэхээр зоригжиж, ХКН-ын хавчлагатай тулгарсан ч шантралгүй үргэлжлүүлсэн. Харин биднийг үйлчлэл үзүүлэгч гээд, ёроолгүй нүхэнд хаягдана гэсэн Бурханы үгийг уншаад, Бурханд гомдоллож, Бурханыг буруутгаж эхлэн, бүр Бурханаас урваж, Бурханыг хаях тухай бодсон. Би ямар юмаараа жинхэнэ итгэгч байх вэ дээ? Миний өгсөн юм, золиосолж, зарлагадсан зүйлд бүгдэд нь хувийн сэдэл холилдсон байж. Энэ нь ерөөл хүртэх, Бурханыг хуурч, Бурхантай наймаацахын төлөө байсан юм. Би маш аминчхан, жигшүүртэй байж. Бурханы маш их нигүүлсэл, ерөөл, Бурханы үгийн хангалт, усалгааг эдэлсэн мөртөө ерөөл хүртэхгүйгээ хармагцаа би Бурханаас урвахыг хүссэн. Би ямар ч мөс чанаргүй, эрүүл ухаангүй байж. Ингэж бодоод харуусаж, өөрийгөө зэмлэх зэмлэлд автлаа. Би агуу улаан лууны үр сад байж. Бурханы гэрийнх биш, Сатанд харьяалагддаг байж, итгэл минь ч гэсэн ерөөгдөх сэдэлтэй байж шүү дээ. Бурхан ариун, зөвт байдаг, Бурханы зан чанар ямар ч халдлагыг хүлцдэггүй. Бурханд хандах зан авир, хандлагаасаа үзэхэд би үйлчлэл үзүүлэгч байх ч үнэ цэнгүй байлаа. Бурхан намайг аль эрт харааж, там руу явуулбал таарах байж. Бурхан намайг шийтгэлгүй, амьд байлгаж, ингэснээр би Бурханы айлдварыг сонсож, амийн хангалтыг нь хүлээн авч, Хамгийн Дээд Бурханы төлөө үйлчлэл үзүүлэх боломжтой болсон. Энэ бол ер бусын өргөмжлөл болохоор Бурханд би талархах ёстой байсан. Надад гомдоллох ямар эрх байгаа юм бэ? Би Бурханд сайн үйлчлэл үзүүлэх ёстой гэдгээ мэдсэн!

11-р сарын сүүлээр бид Бурханы шинэ үгийг хүлээн авлаа. Бурхан ингэж хэлсэн байдаг: “Намайг Сион руу буцсаны дараа газар дээрх хүмүүс урьдын адилаар Намайг үргэлжлүүлэн магтана. Тэдгээр үнэнч үйлчлэл үзүүлэгч Надад үйлчлэхээр хүлээсээр байх боловч тэдний чиг үүрэг эцэс болчихсон байх болно. Тэдний хамгийн сайн хийж чадах зүйл гэвэл газар дээр байх үеийн минь орчин нөхцөлийг дурсан санагалзах явдал юм. Тэр үед Би гай гамшиг амсах хүмүүс дээр гамшиг буулгаж эхэлнэ; гэсэн ч Намайг зөвт Бурхан гэдэгт хүн бүр итгэдэг. Би тэдгээр үнэнч үйлчлэл үзүүлэгчийг гарцаагүй шийтгэхгүй, харин тэдэнд Өөрийн нигүүлслийг л хүртээнэ. Би бүх мууг үйлдэгчийг шийтгэнэ, сайн үйл хийгсэд Миний хайрладаг материаллаг зүйлсийг эдэлнэ гэж хэлсэн нь Би бол зөвт бөгөөд итгэмжит Бурхан Өөрөө гэдгийг харуулдаг” (Үг. I Боть: Бурханы илрэлт ба ажил. Христийн эхэн үеийн айлдварууд, 120-р бүлэг). Бурхан биднийг огт хаяагүй, бас агуу улаан лууны үр сад гээд биднийг шийтгээгүй гэдгийг би олж харсан юм. Бурхан бидэнд Бурханы үнэнч үйлчлэл үзүүлэгч байж, газар дээр Бурханыг магтах боломж олгосоор байлаа. Энэ нь халуун дулаан мэдрэмж өгч, би үнэхээр эрч хүч орсон. Бурханы төлөө үйлчлэл үзүүлж чаддаг байна гэдэг Бурханаар өргөмжлүүлж байгаа хэрэг, ерөөл гэдгийг үнэхээр мэдэрсэн юм. Тэр хэсэг хугацаанд бид “Бурханд үйлчлэл үзүүлэх нь бидний зол заяа” гэх магтан дууг цуглаан болгон дээр дуулдаг байсан. “Бурханы үгийн шүүлтээр л дамжуулан бид өөрсдийн завхарсныг хардаг, ерөөгдөх санаархал, хүслээр дүүрсэн. Бид яаж Бурханы өмнө амьдрах үнэ цэнтэй байх юм бэ? Тэнгэрийн хаанчлалд орох зохисгүй бид Бурханы нигүүлслээр Түүнд үйлчлэл үзүүлдэг. Зол завшаан эсвэл гай гамшиг ч тохиолдсон бай, эцсээ хүртэл үйлчлэхийг л би хүснэ. Өнөөдөр, бид үнэ цэнгүй ч үйлчлэл үзүүлдэг, Төгсгөл маань ямар ч бай, эцсээ хүртэл бид Бурханыг дагана. Бурхан Өөрийн үгийг ашиглан биднийг ариусгаж, эрүүл ухаан, мөс чанарыг минь сэргээдэг. Өө, Бурханы төлөө шаргуу хөдөлмөрлөн, Түүний төлөвлөгөө, зохицуулалт захирагдаж, бүх зүрх сэтгэл, бүх амьдралаараа үйлчилж, Түүний зөвт байдлыг, Түүний зөвт байдлыг үргэлж магтахад бэлэн” (“Хургыг дагаж шинэ дуу дуулъя” ном).

Дуртайяа үйлчлэл үзүүлэгч байж, Бурханд үйлчлэл үзүүлэхэд бэлэн болмогц маань Төгс Хүчит Бурхан шинэ үг айлдлаа. Тэгэхэд 1992 оны 2-р сарын 20 байсан юм. Бурхан биднийг хаанчлалын ардууд болгон өргөж, үйлчлэл үзүүлэгчдийн шалгалтыг дуусгасан. Бурханы үгэнд ингэж хэлсэн байдаг: “Нөхцөл байдал урьдынх шигээ биш болж, Миний ажил шинэ эхлэлд орсон. Тийм болохоор шинэ арга барил байх болно: Миний үгийг уншиж, үүнийг өөрсдийн амь хэмээн хүлээн авдаг хүмүүс Миний хаанчлалд байдаг бөгөөд тэд Миний хаанчлалд байдаг болохоор Миний хаанчлалын ардууд билээ. Миний үгийг удирдамж болгодог учраас тэднийг Миний ардууд гэдэг хэдий ч энэ цол нь Миний ‘хөвгүүд’ гэж дуудуулахаас огтхон ч дорд биш юм” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдварууд, 1-р бүлэг). Бурхан үйлчлэл үзүүлэгчдийг Хаанчлалын эрин үеийн ардуудаа болгосныг хараад би баярлахын зэрэгцээ харамсаж, өөрийгөө зэмлэсэн. Үйлчлэл үзүүлэгчдийн шалгалтын үеэр сөрөг, сул дорой байж, найдвараа алдаж, бүр Бурханд гомдоллож, Бурханыг буруугаар ойлгож, буруутгасандаа харамссан юм. Би Бурханы үйлчлэл үзүүлэгч байх хүсэлгүй байсан. Надад Бурханд үнэнч, дуулгавартай байдал огт байгаагүй. Үүндээ үнэхээр их харамсаж, Бурханд өртэйгөө мэдэрсэн юм. Ийм тэрслүү, завхарсан, агуу улаан лууны үр садын хувьд бид ердөө л шалгалтын туршид бууж өгөөгүй учраас Бурхан биднийг хаанчлалын ардууд, гэрийнхээ гишүүд болгон өргөмжилсөнд би баяртай байлаа. Биднийг гэх Бурханы асар их хайрыг мэдэрч, Бурханыг гэх талархал магтаал сэтгэлд хурсан юм.

Тэр шалгалтыг туулсны дараа Бурханы ажилд асар их мэргэн ухаан байдгийг олж харсан. Бурхан хүмүүсийг үгээрээ шүүж, гэсгээж, бүр хараадаг, Бурханы үг хатуу байж, биднийг шаналгаж, зовоодог ч энэ нь биднийг ариусгаж, өөрчлөхийн төлөө байдаг. Би Бурханы үгээр цэвэршүүлэгдсэн ч Бурханы зөвт зан чанарыг олж харсан. Бурхан бидний сэдэл, хольц, ерөөлийн төлөө гэсэн итгэлийг маань үзэн яддаг. Энэ туршлагын дараа итгэлийн талаарх үзэл бодол минь бага зэрэг өөрчлөгдсөн юм. Би ерөөл, тэнгэрийн хаанчлалд орох явдлыг өрөөсгөл байдлаар эрэлхийлэхээ болиод, Бүтээгчид үйлчилдэг үйлчлэл үзүүлэгч байх нь Бурханаар өргөмжлөгдөж, ерөөгдөж байгаа хэрэг гэдгийг мэдэрсэн. Энэ бол миний бахархал, нэр төрийн хэрэг!


2. Үхлийн шалгалт дунд

Шиндао, Өмнөд Солонгос

Төгс Хүчит Бурхан ингэж хэлсэн байдаг: “Бурхан завхарсан хүн төрөлхтнийг аврахын тулд газар дээр ажиллахаар ирсэн; үүнд ямар ч худал хуурмаг байхгүй. Эс бөгөөс Тэр ажлаа хийхийн тулд биечлэн ирэхгүй байх байсан нь лавтай. Урьд нь Түүний авралын арга барил хамгийн их хайр, энэрлийг харуулж байсан болохоор Тэр бүх хүн төрөлхтний төлөө Өөрт байгаа бүхнээ Сатанд өгсөн юм. Өнөөдөр өнгөрсөн үетэй огт адилгүй: Өнөөдөр та нарт хайрласан аврал эцсийн өдрүүдэд, бүх зүйл төрлийнхөө дагуу ангилагдах үед тохиолдож байгаа; та нарыг аврах арга барил хайр юм уу энэрэл биш, харин хүнийг илүү бүрэн дүүрэн аврахын төлөөх гэсгээлт, шүүлт юм. Тиймээс та нарын хүлээн авдаг бүхэн гэсгээлт, шүүлт, өршөөлгүй цохилт байдаг боловч энэ хэрцгий цохилтод өчүүхэн төдий ч шийтгэл байхгүй гэдгийг мэдэж ав. Миний үг хэчнээн хатуу ширүүн байхаас үл хамааран та нарт тохиолддог зүйл бол ердөө тун хэрцгий санагддаг цөөхөн хэдэн үг бөгөөд Би хэчнээн их уурласан ч бай, та нар дээр буун ирдэг зүйл нь мөн л сургаалын үг бөгөөд Би та нарт хор хөнөөл учруулах гээгүй, эсвэл та нарыг цаазлах гээгүй. Энэ нь бүгд баримт бус уу? Өнөөдөр зөвт шүүлт байсан ч бай, эсвэл хайр найргүй цэвэршүүлэлт, гэсгээлт байсан ч бай, бүгд авралын төлөө байдаг гэдгийг мэдэж ав. Өнөөдөр бүх зүйлийг төрлөөр нь ангилж, эсвэл хүний төрлүүдийг ил болгож байгаа эсэхээс үл хамааран, Бурханы бүх үг болон ажлын зорилго нь Бурханыг үнэхээр хайрладаг хүмүүсийг аврах явдал юм. Зөвт шүүлт нь хүнийг ариусгахын төлөө, хайр найргүй цэвэршүүлэлт нь хүнийг цэвэрлэхийн төлөө; хатуу үг, эсвэл цээрлүүлэлт нь хоёулаа ариусгаж, аврахын төлөө байдаг” (Үг. I Боть: Бурханы илрэлт ба ажил. Та нар байр суурийн ерөөлийг хойш тавьж, хүнийг аврах Бурханы хүслийг ойлгох ёстой). Бурханы үгэнд үнэхээр сэтгэл хөдөлж, 20 гаруй жилийн өмнө үхлийн шалгалт дунд туулсан мартагдашгүй туршлага минь бодогдлоо. Бурханы шүүлт, гэсгээлт бол хүнийг гэх Бурханы хайр, аврал гэдгийг би үнэхээр ухаарч авсан юм. Бурханы үг хэчнээн хатуу, сэтгэл шимшрүүлэм байлаа ч эдгээр нь биднийг цэвэрлэж, өөрчлөхийн л төлөө байдаг.

1992 оны 2-р сар болж байлаа. Үйлчлэл үзүүлэгчдийн шалгалтын дараа Бурхан биднийг Хаанчлалын эрин үеийн хүмүүс болгон өргөж, бидэнд Бурханы үгийг уншиж, хэрэгжүүлж, Бурханыг мэдэхээр эрэлхийлж, шалгалтын туршид Бурханыг гэрчилж, даруйхан хаанчлалын хүмүүсийн стандартад хүр гэсэн шаардлага тавьсан. Тухайн үед Бурханы үгэнд ихэвчлэн “Миний гэрийн хүмүүс”, “Миний хаанчлалын ардууд” гэж дурддаг байлаа. Энэ үгээс болоод Бурхан биднийг Өөрийн гэр бүл гэж үздэг мэт үргэлж санагддаг байсан. Тэгээд маш халуун дулаан мэдрэмж, урам авсан болохоор Бурханы ардуудын нэг байхаар хичээлээ. Би Бурханы үгийг залбиран уншиж, Бурханы үгээс хүслийг нь эргэцүүлдэг байсан. Үүргээ чадах чинээгээрээ сайн гүйцэтгэж, Бурханыг насан туршдаа дагахаар сэтгэл шулуудсан юм. Би 22 настай байлаа. Тухайн үед миний үеийн залуучууд ихэвчлэн гэрлээд, хүүхэдтэй болсон байсан. Манай үл итгэгч гэр бүл надад эхнэр олж өгөх гэж хичээсээр байсан ч би тэднээс бүгдээс нь татгалзсан.

Би “Хаанчлалын сүлд дуулал” гэх дууг, ялангуяа ийм хэсгийг нь дуулах үнэхээр дуртай байсан юм: “Хаанчлалын ёслолын буудлагын дуунаар Сатаны хаанчлал нуран унаж, хаанчлалын сүлд дууллын нүргээнд дахин хэзээ ч өндийхгүйгээр устан үгүй болдог!” “Газар дээр хэн өндийн босож, эсэргүүцэж зүрхлэх билээ? Газар луу буухдаа Би шатаалт, уур хилэн, бүх гай гамшиг авчирдаг. Газар дээрх хаанчлалууд одоо Миний хаанчлал болсон!” (Хургыг дагаж шинэ дуу дуулъя номын “Хаанчлалын сүлд дуулал (I) Хаанчлал дэлхий дээр бууж ирлээ”). Энэ магтан дууг дуулах болгондоо Бурханы хаанчлал газар дээр яаж үзэгдэх, Бурханы ажил дуусахаар агуу гамшиг ирж, Бурханыг эсэргүүцдэг хүн болгон сүйрэх тухай боддог байлаа. Гэхдээ Бурханыг дагадаг бид амьд үлдэж, Бурхан мөнхийн ерөөл эдлүүлэхээр биднийг хаанчлал руу аваачна. Энэ бүгдийг бодоход маш сайхан байдаг байсан. Тухайн үед би Төгс Хүчит Бурханы нэрийг хүлээн зөвшөөрч, хаанчлалын ардуудтай нэгдэхээр өргөгдөнө гэдэг нь энэ яваа насандаа Бурханы хаанчлалд орох нь баталгаатай асуудал, үүнийг хэн ч булааж чадахгүй гэсэн үг гэж боддог байсан. Тэгээд хөл газар хүрэхгүй баярлаж байлаа. Бидний сүнс сэргэж, баяр баяслаар бялхсан юм. Бурханы төлөө бид өөрсдийгөө эцэж цуцалтгүй зарлагадсан.

Гэхдээ Бурхан зөвт, ариун байдаг, бас зүрх сэтгэлийг минь нэвт харж, бидний өвөрлөдөг үзэл, төсөөлөл, хэтийдсэн хүслийг мэддэг юм билээ. Бид хаанчлалд орж, Бурханы ерөөлд умбана гэсэн найдлагаар яг бялхаж байтал 4-р сарын сүүлээр Бурхан шинэ үг айлдаж, бид бүгдийг үхлийн шалгалтад оруулсан юм.

Нэг өдөр чуулганы удирдагч цуглаан хийж, Бурханы үгийг уншиж өглөө: “Хүмүүсийг зүүд нойронд умбаж байх зуур Би Өөрийн гар дахь ‘үхлийн үнэрийг’ хүмүүсийн дунд цацан, дэлхий ертөнцийн улс орнуудаар аялдаг. Бүх хүн эрч хүчтэй байдлаа даруй орхиж, хүний амьдралын дараагийн үед ордог. Хүн төрөлхтний дунд ямар ч амьд амьтан харагдахаа больж, цогцсууд хаа сайгүй тарж, эрч хүчээр бялхсан зүйлс нэн даруй ул мөргүй алга болж, цогцсуудын амьсгаа боогдуулам үнэр газар нутаг даяар шингэдэг… Өнөөдөр энд бүх хүний цогцос эмх замбараагүй хэвтэж байдаг. Хүмүүст мэдэгдэлгүйгээр Би Өөрийн гар дахь тахлыг сул тавьж, хүний биеийг илжрүүлээд толгойноос нь хөл хүртэл махан биеийн ямар ч ул мөр үлдээлгүй орхих бөгөөд хүнээс холдон явна. Би дахин хэзээ ч хүнтэй хамт цуглахгүй, дахин хэзээ ч хүмүүсийн дунд ирэхгүй, учир нь Миний бүхий л удирдлагын эцсийн үе шат төгсгөлдөө очсон бөгөөд Би хүн төрөлхтнийг дахин бүтээхгүй, хүнд дахин анхаарал тавихгүй. Миний амнаас гарсан үгийг уншсаныхаа дараа хүмүүс бүгд итгэл найдвараа алдана, учир нь тэд үхэхийг хүсдэггүй—гэхдээ ‘амь орохын’ төлөө ‘үхдэггүй’ хэн байх билээ? Тэднийг амьдруулах ид шид Надад байхгүй гэж хүмүүст хэлэх үед минь тэд шаналсандаа асгаруулан уйлна; үнэндээ Би Бүтээгч хэдий ч Надад хүмүүсийг үхүүлэх эрх мэдэл л байдаг бөгөөд тэднийг амьдруулах чадвар байдаггүй. Үүндээ Би хүнээс уучлал гуйдаг. Тиймээс Би ‘түүнд төлж баршгүй өртэй’ гэдгээ хүнд урьдчилан хэлсэн—гэсэн ч тэр Намайг найрсаг байна гэж бодсон. Өнөөдөр баримтууд гарч ирснээр Би мөн л ингэж хэлдэг. Ярих үедээ Би баримтуудаас урвахгүй. Өөрсдийн үзлээр хүмүүс, үгээ хэлдэг хэтэрхий олон арга зам Надад байдаг гэж боддог тул өөрсдөд нь өгсөн Миний үгээс үргэлж зуурангаа өөр зүйлд найдаж байдаг. Эдгээр нь хүний буруу сэдэл биш гэж үү? Эдгээр нөхцөл байдал дор хүн Намайг үнэхээр хайрладаггүй гэдгийг Би ‘зоригтойгоор’ хэлж зүрхэлдэг. Би мөс чанараасаа нүүр буруулж, баримтуудыг мушгин гуйвуулахгүй, учир нь Би хүмүүсийг өөрсдийнх нь хүслэнт газар нутаг руу аваачихгүй; эцэст нь Миний ажил дуусах үед Би тэднийг үхлийн газар нутаг руу хөтөлнө” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдварууд, 40-р бүлэг). Би, “үнэндээ Би Бүтээгч хэдий ч Надад хүмүүсийг үхүүлэх эрх мэдэл л байдаг бөгөөд тэднийг амьдруулах чадвар байдаггүй” гэдгийг уншаад маш их будилсан. “Яагаад Бурхан ийм юм хэлэв ээ?” гэж бодсон. “Хүний амьдрал, үхэл Бурханы гарт байдаг. Яагаад Бурханд хүнийг амьд болгох ‘чадвар’ дутдаг билээ? Итгэгч бид эцэстээ үнэхээр л үхэх юм гэж үү? Бид хаанчлалын ардууд байж яалаа гэж үхэж болох юм бэ? Тийм байх учиргүй! Гэхдээ Бурхан бидэнтэй тоглоом тохуу хийхгүй. ‘Миний ажил дуусах үед Би тэднийг үхлийн газар нутаг руу хөтлөх болно’ гэж Бурханы үг тодорхой хэлж байна. Тэгэхээр бид бүгд эцэстээ үхэлтэй учирна гэсэн үг биш үү? Энэ чинь юу болоод байна аа?” гэж бодогдлоо. Бурхан яагаад тийм юм хэлснийг би ухаж ойлгож ер чадахгүй байсан. Эргэн тойрны маань бусад ах эгч ч бас яах учраа олохгүй байгаа харагдлаа. Дараа нь чуулганы удирдагч бидэнд ингэж нөхөрлөсөн: “Бидний махан биеийг Сатан маш гүн гүнзгий завхруулсан. Энэ нь сатанлаг зан чанараар дүүрэн байдаг. Бид биеэ тоосон, ов мэхтэй, аминч, шунахай байдаг бөгөөд цаг үргэлж худал хэлж, хууран мэхэлсээр л байдаг. Бид Бурханд итгэж, Бурханы төлөө өөрсдийгөө зарлагаддаг байж болох ч Бурханы үгийг хэрэгжүүлж чаддаггүй. Шалгалт, гай зовлон нүүрлэх үед Бурханыг бас л шүүж, буруутгадаг. Бидний махан бие Сатаных, бас Бурханыг эсэргүүцдэг гэдэг нь эндээс харагддаг. Бурханы зан чанар зөвт, ариун, халдашгүй байдаг. Сатанд харьяалагддаг хүмүүсийг Бурхан хаанчлалдаа оруулж яаж болох юм бэ? Иймээс Бурханы ажил дуусахад агуу гамшиг нүүрлэхэд итгэгч болох бид үнэнийг олж аваагүй, амь зан чанараа өөрчлөөгүй байх юм бол мөн л үхэх болно” гэлээ.

Удирдагчаас ийм нөхөрлөл сонсоод би сэтгэл хөдлөлд автаж, надад ямар санагдах ёстойг мэдэхгүй байлаа. Гэнэтхэн л тэнгэр нурах мэт болж, би цочролд орсон. Оюун санаа минь будилаан, гомдлоор дүүрч, “Сүүлчийн эрин үеийнхэн бид хамгийн их ерөөлтэй биш бил үү? Бурхан биднийг Хаанчлалын ардууд болгон өргөсөн. Бид Бурханы хаанчлалын түшиг тулгуур шүү дээ. Эцэст нь бид үхэж яаж болох юм бэ? Би Бурханыг дагахын тулд залуу нас, гэрлэх найдлагаа орхисон. Энэ тэрүүгээр гүйж, Бурханы төлөө өөрсдийгөө зарлагадаж, маш их зовсон. ХКН-д баривчлагдаж, хавчигдаж, үл итгэгчдэд дооглуулж, гүжирдүүлсэн. Эцэст нь би яагаад бас үхэх ёстой юм бэ? Миний бүх зовлон хий дэмий байсан гэж үү?” гэж бодлоо. Ингэж бодоод маш их шаналсан. Цээжин дээрээс бул хар чулуу дарах мэт болж, бараг амьсгалж чадахгүй байлаа. Эргэн тойрны минь хүн болгонд яг тэгж санагдаж байгааг анзаарсан. Зарим нь чимээгүйхэн мэгшиж, бусад нь нүүрээ дараад, цурхиран уйлж байсан юм. Цуглааны дараа ээж санаа алдан, “Би 60 гарчихсан болохоор үхлийг хүлээн зөвшөөрсөн. Гэтэл чи ийм залуухан, амьдрал чинь дөнгөж эхэлж байна шүү дээ…” гэлээ. Ээжийн ингэж хэлэхийг сонсоод бүр ч их сэтгэлээр унаж, нулимсаа барьж дийлээгүй юм. Тэр шөнө орондоо эргэж хөрвөөн, цурам ч хийж чадаагүй. Үүнийг ер ухаж ойлгож чадахгүй байлаа. Бурханы төлөө өөрийгөө маш гал цогтойгоор зарлагадаж, Бурханыг дагахын тулд бүхнээ орхисон байтал би яагаад агуу гамшигт үхэх ёстой юм бэ? Үүнийг үнэхээр хүлээн зөвшөөрч чадаагүй болохоор сэжим олно гэж найдсандаа, үр дүн маань өөрчлөгдөх эсэхийг харахаар Бурханы үгийг гүйлгэн харж эхэллээ. Гэхдээ хүссэн хариултаа олоогүй. Мэл гайхсандаа би, “Бурхан үнэхээр л биднийг яллаад, үхэх маань гарцаагүй болсон шиг байна. Үүнийг хэн ч өөрчилж чадахгүй. Тэнгэр ингэж тушааж” гэж бодсон.

Дараачийн хэд хоногт нь үнэхээр сэтгэлээр уналаа. Хэлсэн үг минь бараг сонсогдохгүй, бас юу ч хийх хүсэлгүй байсан. Би Бурханы үгийг гараа өвдтөл үргэлж маш олон цагаар хуулан бичдэг байсан ч ингэх нь хэзээ ч төвөгтэй санагдаж байгаагүй. Зүгээр л Бурханы шинэ айлдварыг ах эгч нар аль болох хурдан уншаасай гэж хүсдэг байсан, харин тэр хариуцлагын мэдрэмж одоо алга болсон байлаа. Миний дүрэлзсэн халуун сэтгэл гэнэтхэн хөрсөн. Одоо Бурханы үгийг хуулан бичихдээ, “Би одоо ч залуу хүн байж, тэнгэрийн хаанчлалын ерөөлийг арай эдлээгүй. Би үнэхээр ингэж үхмээргүй байна!” гэж боддог байлаа. Энэ бүхнийг нэгд нэггүй бодонгоо уйлж эхэлдэг байсан. Тэр үед зүрх минь орь гунигт автан, хутгаар сүлбүүлсэн мэт шаналж байсан юм. Миний хувьд ертөнц амт шимтээ алдсан. Агуу гамшиг хэзээ хэзээгүй ирэх гэж байгаа мэт санагдаж, би хэзээ үхэхээ мэдэхгүй байсан. Тэгээд ертөнц эцэс болсон мэт санагдаж байсан юм.

Хожим нь би Бурханы үгийг уншаад, өөрийгөө бага зэрэг мэддэг болж, дараа нь яваандаа аажмаар эрх чөлөөг мэдэрч эхэлсэн. Бурханы үгээс ингэж уншсан юм: “Өнөөдөр хаанчлалын үүд хаалга руу урагшлах цаг үед бүх хүн урагш цойлж эхэлсэн—гэхдээ тэднийг хаалганы өмнө ирэхэд Би хаалгыг хааж, хүмүүсийг гадаа үлдээгээд, орох тасалбараа үзүүлэхийг тэднээс шаардсан. Тийм хачин үйлдэл хүмүүсийн хүлээлтээс эрс зөрдөг бөгөөд тэд бүгд мэл гайхдаг. Үргэлж нээлттэй байсаар ирсэн хаалгыг яагаад өнөөдөр гэнэт хаачхав? Хүмүүс хөлөө дэвсэлж, ийш тийш холхидог. Тэд яаж ийгээд орж чадна гэж төсөөлдөг боловч хуурамч орох тасалбаруудаа Надад өгөхөд нь Би тэр даруй гал руу шиддэг ба өөрсдийнх нь ‘уйгагүй хичээл чармайлт’ шатаж буйг хараад тэд итгэл найдвараа алддаг. Тэд толгойгоо барин уйлж, хаанчлалын доторх үзэсгэлэнтэй сайхан дүр зургийг хардаг боловч орж чаддаггүй. Гэсэн ч өрөвдөлтэй байдлаас нь болоод Би тэднийг оруулдаггүй—хэн Миний төлөвлөгөөг хүссэнээрээ нурааж болох билээ? Ирээдүйн ерөөлүүдийг хүмүүсийн урам зоригийн хариуд өгдөг гэж үү? Хүний оршин тогтнолын утга учир нь Миний хаанчлалд хүссэнээрээ ороход оршдог гэж үү?… Би хүнд итгэх итгэлээ аль хэдийн алдсан, хүмүүст найдах найдвараа аль хэдийн алдсан, учир нь тэд хүсэл эрмэлзэлгүй байдаг бөгөөд Бурханыг хайрладаг зүрх сэтгэлийг Надад хэзээ ч өгч чадаагүй, харин оронд нь Надад үргэлж өөрсдийнхөө сэдлийг өгдөг. Би хүнд ихийг хэлсэн бөгөөд хүмүүс өнөөдөр Миний зөвлөгөөг үл ойшоосоор байдаг тул хожим нь Миний зүрх сэтгэлийг буруугаар ойлгохоос сэргийлэхийн тулд Би тэдэнд Өөрийн үзэл бодлыг хэлдэг; айсуй цаг үед амьдрах уу, эсвэл үхэх үү гэдэг нь тэдний хэрэг; Би үүнийг хянадаггүй. Тэд амьд үлдэх замаа олно гэж Би найдаж байна. Энэ тухайд бол Би хүчин мөхөс” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдварууд, 46-р бүлэг). “Хүмүүс амиа золиослоход бэлэн байх үед бүх зүйл ялихгүй болж, хэн ч тэднийг дийлж чадахгүй. Аминаас илүү чухал зүйл юу байх юм бэ? Тиймээс Сатан хүмүүст өөр юу ч хийх чадваргүй болдог ба тэр хүнийг яаж ч чадахгүй. Хэдийгээр ‘махан биеийн’ тодорхойлолтод махан бие Сатанаар завхруулагдсан гэдэг боловч хэрвээ хүмүүс үнэхээр өөрсдийгөө зориулж, Сатанаар жолоодуулахгүй бол хэн ч тэднийг дийлж чадахгүй—энэ мөчид махан бие өөр нэг чиг үүргээ гүйцэтгэж, Бурханы Сүнсний удирдамжийг албан ёсоор хүлээн авч эхлэх болно. Энэ бол шаардлагатай үйл явц бөгөөд энэ нь алхам алхмаар тохиолдох ёстой; эс бөгөөс Бурхан зөрүүд махан биед ажиллах ямар ч аргагүй байх байсан юм. Бурханы мэргэн ухаан ийм билээ” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдваруудын нууцын тухай тайлбар, 36-р бүлэг). Бурханы үгийг тунгаагаад маш их гутарсан. Би үхлээс айж, ерөөл хэт их хүссэн учраас тийм сөрөг болж, шаналж байсан биш үү? Эхэндээ би ерөөлийн төлөө, бас тэнгэрийн хаанчлалд орохын тулд Бурханд итгэсэн. Хэдийгээр үйлчлэл үзүүлэгчдийн шалгалтыг туулж, ерөөл хүсэх хүслээ бага зэрэг орхиод, Бурханд үйлчлэл үзүүлэхээр сэтгэл шулуудсан ч зальхай, ёрын муу сатанлаг уг чанар минь гүн гүнзгий уг үндэстэй байж. Бурхан биднийг Өөрийн ардууд болгомогц дахиад л горьдлого төрж, догдолсон шүү. Би энэ удаад тэнгэрийн хаанчлалд орж чадах нь лавтай гэж бодсон. Бурханы нэрийг хүлээн зөвшөөрч, Бурханаар өргөгдөн хаанчлалын ардуудын нэг болж, бүхнийг орхиж, өөрийгөө зарлагадсанаар би тэнгэрийн хаанчлалд гарцаагүй орно, энэ үнэхээр гарцаагүй гэж бодсон юм. Бурханы ажил миний үзлийг бут цохиж, хэтийн ирээдүй, хүрэх газрыг минь авах үед би сул дорой, сөрөг болж, Бурханд гомдоллосон. Тэр ч бүү хэл, Бурханы төлөө гаргасан золиосондоо харамссан. Бүх хүчин зүтгэл маань хариуд нь тэнгэрийн хаанчлалын ерөөл хүртэхийн төлөө байсныг олж харсан юм. Би Бурхантай наймаацаж, Бурханыг мэхэлж, ашиглаж байсан биш үү? Би шалгалт бүртэй тулгараад гагцхүү тэрслүү байдал харуулж, гомдол мэдүүлсэн. Бурханыг дуулгавартай дагахыг хүссэн ч чадаагүй, бас сайн мэддэг үнэнээ хэрэгжүүлж чадаагүй. Би уг чанартаа Бурханыг эсэргүүцдэг, Сатаны төрөл гэдгээ ухаарсан юм. Сатанлаг зан чанараар ингэтлээ дүүрсэн над шиг хүн үхэж, сүйрвэл таарна. Би Бурханы хаанчлалд ороход огт тэнцэхгүй байсан. Үүнийг Бурханы зөвт зан чанар тодорхойлсон юм. Бурханыг дагаж, Бурханы зөвт зан чанарыг мэдэх боломж олдсон гэхээр миний амьдрал талаар болоогүй гэсэн үг! Дараа нь би Бурханд: “Махан биеийнхээ төлөө амьдралгүй, Таны захиралт, зохицуулалтад захирагдмаар байна. Би яаж ч төгслөө гэсэн, үхлээ ч гэсэн, Таны зөвт байдлыг магтсаар байх болно” гэж залбирлаа. Төгсгөл, хүрэх газрынхаа талаар бодохоо больж, амиа золиод ч хамаагүй Бурханы зохицуулалтыг дуулгавартай дагахыг хүсэх үед минь сэтгэл уужрах сайхан мэдрэмж төрсөн.

Гэхдээ тухайн үед бид үр дүнгээ үл харгалзан Бурханд дуулгавартай байж, Бурханыг дагаж чадсан ч эрэлхийлэх зорилгогүй байлаа. Харин 1992 оны 5-р сард Бурхан нэмж үг илэрхийлж, биднийг амьдадаа Бурханыг хайрлах, утга учиртай амьдралыг амьдран харуулахаар эрэлхийл гэж хэлсэн. Тэгээд биднийг Бурханыг хайрлах цаг үед оруулж, үхлийн шалгалт өндөрлөсөн дөө. Хүний хувь заяа Бурханы гарт байдаг, хэн ч үхлээс мултарч чаддаггүй боловч Бурхан биднийг үхэлтэй сөрөг байдлаар нүүр тулаасай гэж хүсдэггүй гэдгийг би Бурханы үгийг уншиж, цугларч, нөхөрлөснөөр ухаарсан. Бурхан биднийг амьдадаа Бурханыг хайрлахаар эрэлхийлж, үнэнийг хэрэгжүүлж, завхарсан зан чанараа хөсөр хаяж, бүрэн аврагдаж чадаасай гэж хүсдэг. Тэгсэн цагт л бид Бурханы хаанчлалд ороход тэнцэнэ. Бурхан биднийг үхлийн шалгалтад оруулснаар үхэл рүү маань хөтөлж байсан юм биш, харин зөвт зан чанараа бидэнд илчилж байж гэдгийг би эцэст нь ойлгосон юм. Бурхан хэнийг авардаг, хэнийг сүйрүүлдэг, хаанчлалд нь ороход хэн тэнцдэг гэдгийг бидэнд ойлгуулахын тулд л ингэсэн юм байна. Би бас Сатаны завхралд яг хэр их өртсөнөө олж харж, үзэл, төсөөлөл, ерөөл хүсэх хүслээ орхиж чадсан юм. Тэгээд Бурханы захиралт, зохицуулалтад захирагдах чадвартай болж, үнэнийг үнэхээр эрэлхийлж эхэлсэн. Энэ нь Бурханы намайг аврах аврал байлаа! Бурхан биднийг үзэн ядаж, зовоохыг хүсдэгтээ биш, харин үнэнийг эрэлхийлж, аврагдах зөв замд биднийг хөтлөн оруулахын төлөө л хүмүүсийг шүүж, гэсгээдэг гэдгийг би бүр ч их ухаарсан! Бурханы бидэнд хийдэг бүх зүйл илэрсэн баримтын дагуу байдаггүй. Бурхан зүгээр л биднийг шүүж, гэсгээж, туршиж, цэвэршүүлэх үг илэрхийлэх замаар үр дүнд хүрдэг. Бурханы ажил маш мэргэн, хүнийг гэх Бурханы хайр, аврал маш бодитой шүү!


3. Товойлгогчийн шалгалт

Шиндао, Өмнөд Солонгос

“Өө Бурхан минь! Надад байр суурь байсан ч, үгүй ч одоо би өөрийгөө ойлгодог. Хэрвээ миний байр суурь өндөр бол Таны өргөлтөөс болж байгаа бөгөөд хэрвээ дорд бол энэ нь Таны тогтоосноос болж байгаа билээ. Бүх зүйл Таны гарт оршдог. Надад ямар ч сонголт, ямар ч гомдол байхгүй. Намайг энэ улсад, энэ хүмүүсийн дунд төрнө гэдгийг Та тогтоосон бөгөөд бүх зүйл Таны тогтоосон зүйл дотор байдаг учраас би зөвхөн Таны ноёрхол дор бүрэн дуулгавартай байх ёстой. Би байр суурь боддоггүй; эцсийн эцэст би бол ердөө бүтээлүүдийн л нэг. Хэрвээ Та намайг ёроолгүй нүхэнд, гал болон хүхэртэй нуурт хийвэл би ердөө л нэг бүтээлээс цаашгүй. Хэрвээ Та намайг ашиглавал би бүтээл. Та намайг төгс болгосон ч би мөн л бүтээл. Та намайг төгс болгохгүй бол би бүтээлээс өөрцгүй учраас Таныг хайрласаар л байх болно. Би бол бүтээлийн Эзэний бүтээсэн өчүүхэн жаахан бүтээл, бүтээгдсэн бүх хүний дундах нэгэн төдий билээ. Та намайг бүтээсэн бөгөөд надад хүссэнээ хийхийн тулд одоо намайг дахин нэгэнтээ Өөрийн гарт байрлуулсан. Бүх зүйл Таны тогтоосон зүйл учраас би Таны хэрэгсэл, Таны товойлгогч байхад бэлэн байна. Хэн ч үүнийг өөрчилж чадахгүй. Бүх зүйл, бүх үйл явдал Таны гарт байдаг” (Хургыг дагаж шинэ дуу дуулъя номын “Би ердөө өчүүхэн бүтээгдсэн зүйл”). Бурханы үгийн энэ магтан дууг дуулахад үнэхээр сэтгэл хөдөлж байлаа. Тэгээд би товойлгогчийн шалгалтаар туулсан туршлагаа өөрийн эрхгүй бодсон юм.

1993 оны эхээр би чуулганд шинэ итгэгчдийг услах үүрэгтэй байлаа. ХКН-ын засгийн газар Христэд итгэгчдийг улайран хяхаж хавчиж, баривчилж байсан болохоор бид явсан газар бүртээ баривчлагдах аюулд байсан юм. Би хэцүү орчныг үл харгалзан хэзээ ч ухарч буцалгүй үүрэгтээ шаргуу зүтгэсэн. Тэгээд Бурханы ийм үгийг уншсан юм: “Бурханыг хайрладаг хүмүүс л Бурханыг гэрчлэх чадвартай, зөвхөн тэд л Бурханыг гэрчлэгчид, тэднийг л Бурхан ерөөдөг, зөвхөн тэд л Бурханы амлалтыг хүлээн авах чадвартай юм” (Үг. I Боть: Бурханы илрэлт ба ажил. Бурханыг хайрладаг хүмүүс Түүний гэрэлд үүрд амьдарна). Дараа нь би Бурханыг хайрладаг хүн болохоор эрэлхийлэх итгэл дүүрэн байлаа. Тийм эрэл хайгуулаар Бурханаас сайшаал хүртэж, тэнгэрийн хаанчлалд гарцаагүй ороод Бурханы хаанчлалын ардуудын нэг болно гэж бодсон юм.

Яг урам зоригтой зарлагадаж, Бурханы хаанчлалд хүргэгдэнэ гэдэгтээ бат итгэлтэй байтал Төгс Хүчит Бурханы илэрхийлсэн үг намайг товойлгогчийн шалгалтад унагасан. Гуравдугаар сарын нэг өдөр манай чуулганд ах эгч нар “Байлдан дагуулалтын ажлын дотоод үнэн (1)” гэх Бурханы шинэ айлдвар явууллаа. Бурханы үгээс би ингэж уншсан: “Өнөөдөр Би бүх тэрслүү зан чанарыг нь илчилж, бүх муу муухай байдлыг нь ил болгохын тулд Хятад дахь, Бурханы сонгосон хүмүүс дээр ажилладаг бөгөөд хэлэх хэрэгтэй бүхнээ хэлж байгаагийн минь нөхцөл байдал энэ юм. Дараа нь Би бүх орчлон ертөнцийг байлдан дагуулах ажлын дараагийн алхмыг хийхдээ бүхий л орчлон ертөнц дээрх хүн бүрийн зөв шударга бусыг шүүхдээ та нарыг шүүх шүүлтээ ашиглана, учир нь хүмүүс та нар бол хүн төрөлхтний дундах тэрслүү хүмүүсийн төлөөлөгчид билээ. Урагшилж сайжирч чаддаггүй хүмүүс ердөө л товойлгогч, хүчин зүтгэгчид болно, харин сайжирч чаддаг хүмүүс ашиглагдана. Урагшилж сайжирч чадахгүй хүмүүс зөвхөн товойлгогч болж үйлчилнэ гэж Би яагаад хэлдэг вэ? Учир нь Миний өнөөгийн үг, ажил бүгд та нарын нөхцөл байдлыг онилдог, мөн та нар бүх хүн төрөлхтний дундах тэрслүү хүмүүсийн төлөөлөл, загвар болсон. Хожим нь Би та нарыг байлдан дагуулдаг эдгээр үгийг харийн улс орнуудад аваачиж, тэндхийн хүмүүсийг байлдан дагуулахад ашиглана, гэсэн ч чи тэдгээрийг олж аваагүй байх болно. Тэр нь та нарыг товойлгогч болгохгүй гэж үү? Бүх хүн төрөлхтний завхарсан зан чанар, хүний тэрслүү үйлс, хүний муухай дүр төрх, нүүр царай бүгд, өнөөдөр та нарыг байлдан дагуулахад ашигласан үгэнд тэмдэглэгддэг. Та нар үлгэр дуурайл, өмнөх жишээ учраас улс үндэстэн, урсгал бүрийн хүмүүсийг байлдан дагуулахын тулд Би эдгээр үгийг ашиглана. Гэхдээ Би та нарыг зориуд орхихоор төлөвлөөгүй; хэрвээ чи эрэл хайгуулаа сайн хийж чадалгүй, улмаар засаршгүй гэдгээ нотолбол зүгээр л хүчин зүтгэгч, товойлгогч болохгүй гэж үү? Миний мэргэн ухаан Сатаны арга мэхэнд үндэслэн хэрэгждэг гэдгийг Би нэгэнтээ хэлсэн. Яагаад Би тэгж хэлсэн бэ? Миний яг одоо хэлж, хийж байгаа зүйлийн ар дахь үнэн энэ биш гэж үү? Хэрвээ чи урагшлан сайжирч чадахгүй бол, хэрвээ чи төгс болгуулалгүй, харин ч шийтгүүлдэг бол товойлгогч болохгүй гэж үү? Магадгүй чи амьдралдаа асар их зовсон байж болох ч юу ч ойлгоогүй хэвээр байгаа; чи амийн талаар юу ч мэддэггүй. Гэсгээгдэж, шүүгдсэн хэдий ч чи огт өөрчлөгдөөгүй бөгөөд сэтгэлийн гүндээ амийг олж аваагүй. Чиний ажлыг турших цаг ирэх үед чи гал мэт ширүүн шалгалтыг болон бүр ч их гай зовлонг туулна. Энэхүү гал бүхий л оршихуйг чинь үнс нурам болгон хувиргана. Амийг эзэмшдэггүй хүн, дотроо өчүүхэн төдий ч шижир алтгүй хүн, завхарсан хуучин зан чанартайгаа зууралдсан хүн, товойлгогч байхыг ч сайн хийж чаддаггүй хүний хувьд чи яаж таягдан хаягдахгүй байж чадах юм бэ?” (“Үг нь махбодоор илэрсэн” ном). Бурханы үгэнд ахин дахин дурдагдсан “товойлгогч” гэх үгийг хараад би үнэхээр гайхсан. “Товойлгогч оо? Урьд нь Бурхан үгэндээ товойлгогч гэж дурдсан, гэхдээ энэ нь агуу улаан лууг хэлж байсан биш үү? Би итгэлдээ Бурханы төлөө золиос гаргаж, Бурханыг хайрлахаар эрэлхийлдэг. Би Бурханы хаанчлалын ардуудын нэг байх ёстой. Яалаа гэж товойлгогч байх билээ?” гэж бодлоо. Тэгээд Бурханы үгийг дахин маш няхуур уншсан юм. Хятад хүмүүс бид хамгийн гүн завхарсан, Бурханыг хамгийн их эсэргүүцдэг, бас бүх хүн төрөлхтний тэрслүү байдлыг төлөөлдөг, хэрвээ Бурханы дагалдагчид эцэст нь өөрчлөгдөхгүй, амь олж аваагүй бол Бурханы ажлын товойлгогч болж үйлчилнэ, тэгээд Бурхан тэд бүгдийг таягдан хаяна гэж Бурхан хэлсэн байлаа. Үүнийг уншаад цээж давчдаж, “Би товойлгогч гэж үү? Байж боломгүй юм. Би үнэхээр товойлгогч юм бол тэнгэрийн хаанчлалд орж чадах хэвээрээ гэж үү?” гэж гайхсан.

Төд удалгүй Бурханы ийм нөхөрлөл уншлаа: “Та нар шударга бус агаад ов мэхтэй, хэв чанараар дутмаг, дорд байр суурьтай учраас Миний хараанд юм уу Миний зүрх сэтгэлд хэзээ ч байгаагүй. Миний ажил та нарыг яллах ганцхан санаа зорилготой хийгддэг; Миний гар та нараас хэзээ ч хол байгаагүй, Миний гэсгээлт ч хол байгаагүй. Би та нарыг үргэлжлүүлэн шүүж, хараасан. Та нарт Миний тухай ямар ч ойлголт байхгүй учраас Миний уур хилэн үргэлж та нар дээр байсан. Би үргэлж та нарын дунд ажилласан хэдий ч та нарт хандах Миний хандлагыг та нар мэдэх ёстой. Энэ нь гагцхүү зэвүүцэл л байдаг—өөр ямар ч хандлага юм уу санал байхгүй. Та нар Миний мэргэн ухаан ба Миний агуу хүч чадлыг товойлгогч болон ажиллаасай л гэж Би хүсдэг. Та нар бол Миний товойлгогчдоос өөр юу ч биш, учир нь та нарын тэрслүү байдлаар Миний зөвт байдал илчлэгддэг. Өөрийн ажлын төлөө Би та нарыг товойлгогч болгож, Өөрийн ажлын хавсралт болгон ажиллуулна…” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). Бурхан биднийг товойлгогч, Өөрийнх нь ажлын хавсралт гэж тов тодорхой хэлээд, биднийг гагцхүү үзэн ядаж, бидэнд ой гутдаг гэдгийг би олж харсан. Тэгээд мэл гайхаж, Бурханд хаягдсан мэт санагдсан. Үнэхээр шаналж, сэтгэлд гомдол төрсөн юм. “Энэ олон жил итгэж, гэр бүл болон ажлаа орхиж, Бурханы төлөө өөрийгөө зарлагадах гэж өчнөөн л зовлоо. Үхлийн шалгалт, үйлчлэл үзүүлэгчдийн шалгалт туулсан. Одоо хаанчлалын хүн болох нь баталгаатай боллоо гэж бодож, Бурханыг хайрлахаар эрэлхийлж эхэлсэн шүү дээ. Би товойлгогч, үйлчлэх зүйл болж, Бурханы зөвт зан чанарыг товойлгогч байж дуусмагцаа таягдан хаягдана гэж хэзээ ч төсөөлөөгүй. Тэгвэл би энэ олон жил юуны төлөө төлөөс төлж байсан юм бэ? Найз нөхөд, төрөл төрөгсөд минь мэдвэл намайг юу гэж бодох юм бэ? Итгэлийнхээ төлөө ажил, гэр бүлээ орхиход минь тэд ойлгож чадаагүй. Доог тохуу хийсэн шүү дээ. Бурханы ажил гүйцэлдэж, агуу гамшиг нүүрлэмэгц би Бурханы хаанчлалд хүргэгдэхийн тулд сайн итгэгч байхыг хүссэн. Тэгвэл би нүүр бардам байж чадна, харин тэд бүгд шившиг болох байсан. Эцэст нь би товойлгогч болтлоо доошоо орно гэж хэн бодох вэ дээ? Товойлгогч амьгүй байдаг. Тэд үйлчлэл үзүүлэгчтэй ч эн дүйцэхгүй хог шавхруу. Үйлчлэл үзүүлэгчид ядаж л нэг хэсэгтээ Бурханд үйлчлэл үзүүлж, нигүүлсэл, ерөөлийг нь эдэлж чаддаг. Үйлчлэл үзүүлэгч байх ч зүгээр шүү дээ. Ямартай ч товойлгогч байснаас дээр сонсогдож байна” гэж бодсон.

Дараачийн хэдэн өдөрт нь “товойлгогч” гэх үг толгойд байнга хангинаж, “Би яаж товойлгогчоос цаашгүй байж болдог юм бэ? Яагаад би Хятадад төрсөн юм бэ? Агуу улаан луу Хятадын ард түмнийг ийм гүн гүнзгий завхруулаагүй бол би хэзээ ч товойлгогч болохгүй байсан! Би Бурханы хаанчлалд орж, ардуудынх нь нэг болж, Бурханы амласан зүйлийг эдлэх нь гэж бодсон шүү дээ. Оронд нь товойлгогч болоод дуусна гэж огт бодсонгүй” гэж өөрийн эрхгүй гайхлаа. Энэ талаар бодох тусам улам гонсойж, өөрийн эрхгүй уйлсан. Ийм болсон юм чинь хувь тавилантайгаа эвлэрэхээс өөр ямар ч аргагүй гэж бодсон.

Дараа нь цуглаанд явж, үүргээ биелүүлсээр байсан ч урам зориггүй болсон юм. Залбиралдаа Бурханд хэлэх үггүй болж, дуу дуулах сонирхолгүй байлаа. Бурханы үгээс ямар ч гэгээрэл авахгүй байсан. Товойлгогч юм чинь эцэстээ хөөгдөж, таягдуулж, ёроолгүй нүхэнд хаягдах хойно цаашид эрэлхийлээд нэмэргүй гэж санагдсан. Тэгээд үнэхээр сөрөг болж, шаналж байлаа. Нэг орой орондоо нойр хүрэхгүй хэвтэж байгаад, эцсийн өдрүүд дэх ажилдаа Бурханы айлдан, биднийг усалж, тэтгэж ирсэн тэр бүх үг, мөн биднийг цэвэрлэж ирсэн шалгалт, цэвэршүүлэлтийн талаар бодлоо. Ялангуяа үйлчлэл үзүүлэгчдийн шалгалтын талаар бодогдсон. Тухайн үед Бурхан махан биеийн найдварыг маань үгүй хийж, биднийг ёроолгүй нүх рүү хараасан, гэхдээ энэ нь үгийн шалгалт байсан болохоор эдгээр зүйл үнэндээ бидэн дээр буугаагүй. Итгэл маань ерөөл хүртэх сэдэлтэй гэдгийг би тэр шалгалтаар л бага зэрэг ойлгож авч, Бурханы зөвт зан чанарыг бага зэрэг мэдэрсэн. Бурхан ямар ч ажлаа биднийг цэвэрлэж, аврахын төлөө л хийдэг гэдгийг олж харсан юм. Бас Бурханд дуртайяа үйлчлэл үзүүлнэ гэж Бурханы өмнө яаж сэтгэл шулуудсанаа саналаа. Тэгээд өөрийгөө бага зэрэг зэмлэж, жаахан урам орж, “Би үйлчлэл үзүүлэгч ч бай, товойлгогч ч бай хамаагүй Бүтээгчийн төлөө үүргээ биелүүлэх нь зөв, зүйтэй, Бурхан ирээдүйд юу ч бэлдлээ гэсэн, би үйлчлэлийнхээ дараа сайн үр дүнд хүрэхгүй байлаа ч Бурханд эцсээ хүртэл үйлчлэл үзүүлнэ” гэж бодсон. Тэгээд үүргээ үргэлжлүүлэн биелүүлсэн юм. Гэхдээ Бурханы хүслийг ойлгоогүй болохоор амь олж, сайн үр дүнд хүрэлгүй товойлгогч байх тухай бодох болгондоо бас л сөрөг болж, гутардаг байлаа.

Дөрөвдүгээр сарын эхээр бид Бурханы шинэ айлдварыг нэмж хүлээн авсан. Бурханы үгээс би ингэж уншсан юм: “Эрэл хайгуулд чинь хэтэрхий олон хувийн үзэл, найдлага, ирээдүй байдаг. Одоогийн ажил бол байр суурийн төлөөх хүсэл болон хэрээс хэтэрсэн хүсэлтэй чинь харьцахын төлөө байдаг. Итгэл найдвар, байр суурь, үзэл нь бүгд сатанлаг зан чанарын сонгодог төлөөлөл юм. Сатаны хор хүмүүсийн бодол санааг үргэлж эвддэг ба хүмүүс Сатаны эдгээр уруу таталтаас салж чаддаггүйгээс болж л хүмүүсийн зүрх сэтгэлд эдгээр зүйл оршдог. Тэд нүгэл дунд амьдарч байгаа мөртөө үүнийг нүгэл гэж итгэдэггүй, ‘Бид Бурханд итгэдэг, иймээс Тэр бидэнд ерөөл хайрлаж, бидний төлөө бүх зүйлийг зохих ёсоор зохицуулах ёстой. Бид Бурханд итгэдэг, иймээс бид бусдаас илүү дээр байх ёстой ба өөр хэнээс ч илүү их байр суурь, ирээдүйтэй байх ёстой. Бид Бурханд итгэдэг болохоор Тэр бидэнд хязгааргүй их ерөөл өгөх ёстой. Эс бөгөөс үүнийг Бурханд итгэх явдал гэж нэрлэхгүй’ хэмээн бодсоор байдаг. Олон жилийн турш, амьд үлдэхийн төлөө хүмүүсийн итгэж найддаг үзэл санаа нь тэднийг зальхай, хулчгар, жигшүүртэй болтол зүрх сэтгэлийг нь эвдсээр ирсэн. Тэдэнд сэтгэлийн тэнхээ, шийдвэр дутмаг байгаад зогсохгүй, тэд бас шунахай, биеэ тоосон, дур зоргоороо болсон. Тэдэнд өөрсдийгөө даван гарах шийдвэр огт байдаггүй ба үүнээс гадна эдгээр харанхуйн нөлөөний барьцаас салах эр зориг тэдэнд өчүүхэн ч байдаггүй. Хүмүүсийн бодол болон амьдрал үнэхээр илжирсэн, Бурханд итгэх тухай тэдний үзэл бодол тэвчихийн аргагүй муухай хэвээр байгаа бөгөөд хүмүүс Бурханд итгэх итгэлийн талаарх өөрсдийн үзэл бодлыг ярих үед сонсож тэвчихийн аргагүй байдаг. Хүмүүс бүгд хулчгар, чадваргүй, жигшүүртэй агаад эмзэгхэн. Тэд харанхуйн хүчинд зэвүүцдэггүй, гэрэл болон үнэнийг хайрладаггүй; харин ч тэдгээрийг хөөн зайлуулахын тулд бүхнийг хийдэг” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). Бурханы үгэнд сэтгэл эмтэрлээ. Бурханы үг миний сатанлаг зан чанар болон амьд үлдэхийн төлөөх бодлыг бүрмөсөн илчилсэн. Би ч үнэхээр ичлээ. Эхэндээ миний итгэл зүгээр л ерөөл хүртэхийн төлөө байсныг эргэн санасан юм. “Бид Бурханд итгэдэг болохоор Тэр бидэнд хязгааргүй их ерөөл өгөх ёстой. Эс бөгөөс үүнийг Бурханд итгэх явдал гэж нэрлэхгүй.” Тэр үед би ингэж л бодсон. Үхлийн шалгалт, үйлчлэл үзүүлэгчдийн шалгалтыг туулсны дараа би ерөөл хүртэх сэдлээ ойлгож эхлэн, Бурханы төлөө үйлчлэл үзүүлэхэд бэлэн болсон боловч зүрх сэтгэлийн минь гүнд ерөөл хүртэх тэр хүсэл үнэхээр нэвчсэн хэвээр, бүрэн цэвэрлэгдээгүй байсан юм. Ялангуяа Өөрийг нь хайрладаг хүмүүсийг ерөөх Бурханы амлалтыг хараад ерөөл хүсэх хүсэл минь дахин огшсон. Энэ удаад би тэнгэрийн хаанчлалд орох нь лавтай гэж бодсон болохоор Бурханд өөрийгөө бүр ч махран зарлагадсан. Харин Бурхан биднийг товойлгогч, хавсралт, ой гутдаг объект нь гэж илчлэх үед миний ерөөл хүртэх найдлага талаар болж, ирээдүйгүй, байр суурьгүй болсон мэт санагдсан юм. Тэгээд асар их хэлмэгдсэн мэт санагдаж, гомдол дүүрэн байсан. Би Бурханы хаанчлал руу орох үнэгүй тасалбар авахын тулд золиос, шаргуу хөдөлмөрөө Бурхантай хэлэлцээ хийхэд ашиглаж болох далим гэж үздэг байсан, бусдаар бол өөрийгөө зарлагадсаар байх хүсэлгүй байсан. Байр суурийн хүслэн, ойворгон хүсэл минь хэчнээн ноцтой байсныг тэгэхэд л ухаарлаа. Би Бурханыг өчүүхэн төдий ч чин сэтгэлээсээ хайрлаж, захирагдаагүй. Энэ бүгд наймаа, тэрслүү, ов мэхтэй явдал байсан юм. Баримттай нүүр тулаад би бүрэн үнэмшлээ. Тэгээд Сатан намайг хэр гүн гүнзгий завхруулсныг олж харсан. Би биеэ тоосон, зальхай, аминчхан, жигшүүртэй, ямар ч мөс чанар, эрүүл ухаангүй байсан. Бас ямар ч зөрчлийг хүлцдэггүй Бурханы ариун, зөвт зан чанарыг олж харлаа. Над шиг завхарсан, маш олон сэдэл, завхарсан зан чанараар хиртсэн хүнд Бурхан ой гутахаас өөр яалтай? Бурхан намайг юу ч гэж дуудаж, надад яаж ч хандсан зөвт юм.

Дараа нь цуглаан дээр Бурханы ийм үгийг уншлаа: “Энэ хугацаанд Бурханы илэрхийлсэн эдгээр айлдварыг чи илүү их уншиж, өөрийнхөө үйлдлийг харьцуулан харах ёстой: Тэр чигтээ товойлгогч мөн гэдэг чинь маргаангүй бодит баримт юм! Өнөөдрийн мэдлэгийн чинь хэмжээ ямар вэ? Чиний санаа, бодол, зан авир, үг, үйл хэрэг—энэ бүх илэрхийлэл нийлээд Бурханы зөвт, ариун байдлыг товойлгогч болдог бус уу? Та нарын илэрхийлэл Бурханы үгээр илчлэгдсэн завхарсан зан чанарын илрэл бус уу? Бодол, санаа, сэдэл, чамд илэрдэг завхрал чинь Бурханы зөвт зан чанарыг, түүнчлэн Түүний ариун байдлыг харуулдаг. Бурхан ч бас бузар газар төрсөн, гэхдээ бузраар сэвтээгүй хэвээр байдаг. Тэрээр чам шиг л энэ бузар дэлхийд амьдардаг боловч эрүүл ухаан, ухамсарлах чадвартай бөгөөд бузрыг үзэн яддаг. Чи өөрийнхөө үг, үйл хэргээс ямар нэгэн бузар юм олж илрүүлж ч чаддаггүй байж магадгүй, харин Тэр чаддаг бөгөөд чамд тэдгээрийг зааж үзүүлдэг. Чиний тэр хуучин зүйлс—боловсрол, хэрсүү ухаан, эрүүл ухаан дулимаг байдал, амьдралын хоцрогдмол хэв маяг—өнөөдрийн илчлэлээр ил болчихсон; Бурхан ажиллахын тулд газар дээр ирснээр л хүмүүс Түүний ариун байдал, зөвт зан чанарыг хардаг” (Үг. I Боть: Бурханы илрэлт ба ажил. Байлдан дагуулалтын ажлын хоёр дахь алхам хэрхэн үр дүнд хүрдэг вэ). “Мэдээж, Бурхан та нарыг товойлгогч болгохын төлөө л товойлгогч болгодоггүй. Харин ч энэ ажил үр дүнгээ өгөх үед л хүний тэрслүү байдал бол Бурханы зөвт зан чанарыг товойлгогч гэдэг нь илэрхий болдог бөгөөд та нар товойлгогч учраас л Бурханы зөвт зан чанарын төрөлхийн илэрхийллийг мэдэх боломжтой байдаг. Та нар тэрслүү байдлынхаа улмаас шүүгдэж, гэсгээгддэг боловч тэрслүү байдал чинь та нарыг товойлгогч болгодог бөгөөд тэрслүү байдлаасаа болж та нар Бурханы хайрладаг агуу нигүүлслийг хүлээн авдаг. Тэрслүү байдал чинь Бурханы бүхнийг чадагч байдал болон мэргэн ухааныг товойлгогч болдог бөгөөд тэрслүү байдлаасаа болоод та нар ийм агуу аврал, ерөөлийг олж авсан. Та нар Надаар ахин дахин шүүгдсэн хэдий ч урьд нь хүний хэзээ ч хүртэж байгаагүй үлэмж их авралыг хүртсэн. Энэ ажил та нарын хувьд туйлын их ач холбогдолтой. ‘Товойлгогч’ байх нь та нарын хувьд бас туйлын үнэ цэнтэй: Товойлгогч учраас та нар авралын нигүүлслийг хүртсэн, иймээс тийм товойлгогч дээд зэргийн үнэ цэнтэй бус уу? Дээд зэргийн ач холбогдолтой бус уу? Та нар Бурхантай адилхан нэг ертөнцөд, адилхан бузар газарт амьдардаг учраас товойлгогч мөн бөгөөд хамгийн агуу авралыг хүртдэг. Хэрвээ Бурхан махбод болоогүй бол хэн та нарт өршөөнгүй хандаж, дорд хүмүүс та нарыг хэн харж хандах юм бэ? Хэн та нарыг анхаарах юм бэ? Хэрвээ Бурхан та нарын дунд ажиллах гээд махбод болоогүй бол та нараас өмнө хүмүүс ер хүртэж байгаагүй энэ авралыг хэзээ та нар хүртэх байсан бэ? Хэрвээ Би та нарыг халамжилж, нүглийг чинь шүүхийн тулд махбод болоогүй бол та нар аль эрт Үхэгсдийн оронд уначих байсан бус уу? Хэрвээ Би махбод болж, та нарын дунд Өөрийгөө даруухан болгоогүй бол та нар яаж Бурханы зөвт зан чанарыг товойлгогч байх эрхтэй байж чадах юм бэ?… Хэдийгээр Би та нарыг байлдан дагуулахын тулд ‘товойлгогч’-ийг ашигласан ч та нарыг олж авахын тулд энэхүү аврал, ерөөлийг өгдөг гэдгийг та нар мэдэх ёстой; энэ нь байлдан дагуулалтын төлөө байдаг боловч бас Би та нарыг илүү сайн аврахын төлөө байдаг. ‘Товойлгогч’ гэдэг нь бодит баримт боловч тэрслүү байдлаасаа болж та нар товойлгогч болдог бөгөөд үүнээс болж хэн ч, хэзээ ч олж авч байгаагүй авралыг хүртсэн. Өнөөдөр та нарт харуулж, сонсгодог; маргааш та нар хүлээн авна, түүнээс гадна асар их ерөөгдөнө. Тиймээс товойлгогчид хамгийн их үнэ цэнтэй биш гэж үү?” (Үг. I Боть: Бурханы илрэлт ба ажил. Байлдан дагуулалтын ажлын хоёр дахь алхам хэрхэн үр дүнд хүрдэг вэ). Товойлгогч байх ямар утга учиртайг Бурханы үг надад харуулсан. Бид Хятадад төрсөн болохоор энэ олон жил агуу улаан лууны боловсрол, нөлөө, завхралд автсан. Тэгээд сатанлаг гүн ухаан, бурхангүй үзэл, хувьсал болон бас бус төөрөгдлөөр дүүрэн байдаг. Бидний бодол болгон ёрын муу, үнэний эсрэг байдаг. Гэхдээ бид үүнийг ухааралгүй өөрсдийгөө сайн хүмүүс, Бурханы хүсэлд нийцдэг гэж боддог. Төгс Хүчит Бурхан бидний биеэ тоосон, зальхай, аминчхан, шунахай, хорон муу гэх зэрэг бүх сатанлаг зан чанарыг нэвт шувт ил болгоод, баримтыг илчилснээр биднийг бүрэн үнэмшүүлдэг. Бурхан завхралыг маань шүүж, илчлэхээр үнэнийг илэрхийлэх үед нүгэл болон ёрын мууг үзэн яддаг зөвт зан чанар нь зүгээр л аяндаа гарч ирдэг. Ямар ч зөрчлийг хүлцдэггүй Бурханы ариун байдал, зөвт зан чанарыг бид харж, дараа нь завхрал, ёрын муу байдал маань Бурханы зөвт зан чанарт товойлгогч болдог. Би бас Бурханыг, “Хэрвээ Бурхан махбод болоогүй бол хэн та нарт өршөөнгүй хандаж, дорд хүмүүс та нарыг хэн харж хандах юм бэ? Хэн та нарыг анхаарах юм бэ?” гэж хэлэх үед Бурханы үгээс хүн төрөлхтний төлөөх хайр, авралыг олж харсан. Тэгээд маш их сэтгэл хөдөллөө. Бурханы үгийг тунгааж байхдаа, Бурхан бузар буртаг, завхралаас маань болж биднийг хаяж, таягдаагүй, харин ч Сатаны маш гүн завхрал, хор хөнөөлд өртсөн биднийг өршөөсөн гэдгийг ухаарсан юм. Бурхан бидний дунд ажиллахын тулд хамгийн их доромжлолыг амсаж, биднийг усалж тэтгэж, шүүж илчлэхийн тулд үнэнийг илэрхийлж, биднийг аврахын тулд биечлэн махбод болсон. Бурхан биднийг товойлгогч гэж илчилсэн ч таягдан хаях гээгүй, харин байр суурь хүсэх хүсэл, ирээдүйн төлөөх найдлагаа таньж, биеэ тоосон, аминчхан, шунахай сатанлаг зан чанараа мэдээд, улмаар үнэнийг эрэлхийлж, завхралаа таягдан хаяж, Бурханаар бүрэн аврагдах боломжтой болоосой гэж хүсдэг. Энэ нь биднийг гэх Бурханы маш бодитой хайр, аврал юм! Бурханы хүслийг ойлгомогцоо би Бурханд яаж аашилж, газрын гаваар орчихмоор санагдаж байснаа бодлоо. Би Сатаны гүн гүнзгий завхруулсан, бузар булай, задарсан өчүүхэн жижиг бүтээгдсэн зүйл байсан. Дээдийн дээд Бурханд товойлгогч болж үйлчлэх чадвартай байж, Бурханы ажлыг туулж, зөвт, ариун байдлыг нь нүдээр үзэх боломж олдсон нь намайг гэх Бурханы агуу нигүүлсэл байсан! Бурхан бидний дунд махбод болж, үг хэлж, ажиллаагүй бол ийм олон үнэнийг ойлгох боломж надад ер нь яаж олдох билээ? Бурханы зөвт зан чанарыг мэдэх боломж яаж олдох билээ? Бурханд би талархаагүйгээр зогсохгүй товойлгогч гэж дуудуулсан гээд Бурхантай маргах гэж үзсэн. Би ямар ч эрүүл ухаан, хүн чанаргүй байж. Үүнийг ухаараад, Сатаны завхралд хэчнээн гүн гүнзгий автсанаа, бас Бурханд хэр их өртэйгөө мэдэрсэн юм. Тэгээд Бурханд гэмшихийг хүсэж, Бурханаар юу ч гэж дуудуулсан бай, ирээдүй, хүрэх газар минь ямар ч байх бай, Бурханы зохион байгуулалтад захирагдахыг хүслээ. Би үнэнийг эрэлхийлж, зан чанараа өөрчлөхийг хүссэн юм.

Товойлгогчийн шалгалтыг туулснаар би ерөөл хүртэх сэдэл, сатанлаг зан чанараа бага зэрэг ойлгож авсан, тэгээд байр сууриар дээд ч бай, доод ч бай би өчүүхэн жижиг бүтээгдсэн зүйлээс цаашгүй юм байна, бас би Бурханы зохицуулдаг зүйлд цаг ямагт захирагдах ёстой юм байна гэдгээ ухаарсан юм. Бурханд товойлгогчоор үйлчиллээ ч би Бурханы зөвт байдлыг магтаж, үнэнийг сайтар эрэлхийлж, бүтээгдсэн зүйлийн үүргээ биелүүлэх ёстой. Энэ нь бүтээлийн хийх ёстой зохих ёсны гэрчлэл юм.


4. Моабын үр удмын шалгалт

Жуан И, Хятад

Төгс Хүчит Бурхан ингэж хэлсэн байдаг: “Өнөөдөр хийгдэж байгаа бүх ажил нь хүнийг цэвэрлэж, өөрчлөхийн төлөө байдаг; үгийн шүүлт, гэсгээлт, мөн цэвэршүүлэлтээр дамжуулан хүн завхралаа хаяж, ариусгагдаж чадна. Ажлын энэ үе шатыг авралын ажил гэж үзэхээс илүүгээр ариусгалтын ажил гэж нэрлэх нь илүү тохиромжтой. Үнэндээ энэ үе шат нь байлдан дагуулалтын шат, мөн түүнчлэн авралын ажлын хоёр дахь үе шат юм. Үгийн шүүлт, гэсгээлтээр дамжуулан хүнийг Бурхан олж авдаг; цэвэршүүлж, шүүж, ил болгоход үгийг ашигласнаар хүний зүрх сэтгэлийн доторх хольц, үзэл, сэдэл, хувийн хүсэл эрмэлзэл бүгд бүрэн илчлэгддэг” (Үг. I Боть: Бурханы илрэлт ба ажил. Бие махбодтой болохын нууц 4). “Одоо Моабын үр удам дээр ажиллах нь хамгийн харанхуйд унасан хүмүүсийг аврахын төлөө байдаг. Хэдий тэд хараагдсан ч Бурхан тэднээс алдрыг олж авахыг хүсэж байгаа, учир нь анхнаасаа тэд бүгд зүрх сэтгэлдээ Бурханаар дутагдсан хүмүүс байсан; зүрх сэтгэлдээ Бурхангүй хүмүүсийг Түүнийг дуулгавартай дагадаг, хайрладаг хүмүүс болгох нь л жинхэнэ байлдан дагуулалт бөгөөд тийм ажлын үр дүн хамгийн үнэ цэнтэй, хамгийн үнэмшилтэй байдаг. Зөвхөн энэ л алдрыг олж авах явдал—энэ бол эцсийн өдрүүдэд Бурханы олж авахыг хүсдэг алдар юм. Хэдий энэ хүмүүс дорд байр суурьтай ч одоо ийм агуу авралыг хүртэж чаддаг нь үнэхээр Бурханы өргөлт билээ. Энэхүү ажил маш утга учиртай бөгөөд шүүлтээр дамжуулан Тэр энэ хүмүүсийг олж авдаг. Түүний санаа зорилго нь тэднийг шийтгэхийн төлөө биш, харин аврахын төлөө байдаг. Хэрвээ эцсийн өдрүүдэд Тэрээр байлдан дагуулалтын ажлыг Израильд явуулсаар байсан бол энэ нь үнэ цэнгүй байх байв; үр дүнтэй байсан ч гэсэн ямар ч үнэ цэнгүй, эсвэл ямар нэгэн агуу ач холбогдолгүй байх байсан ба Тэрээр бүх алдрыг олж авч чадахгүй байх байсан юм” (Үг. I Боть: Бурханы илрэлт ба ажил. Моабын үр удмыг аврахын ач холбогдол). Бурханы эдгээр үгийг уншаад Моабын үр удмын хувьд туулсан шалгалт минь санаанд орлоо.

1993 онд Төгс Хүчит Бурхан, “Байлдан дагуулалтын ажлын дотоод үнэн (2)” болон “Хүний мөн чанар ба ялгамж чанар”-ыг илэрхийлсэн санагдаж байна. Хятад дахь Бурханы сонгосон хүмүүс бүгд Моабын үр удам гэдгийг Бурхан илчилсэн. Тухайн үед би Бурханы ийм үгийг уншсан юм: “Моабын удам дэлхийн бүх хүнээс хамгийн дорд нь юм. ‘Хамын үр удам л хамгийн дорд биш үү?’ гэж зарим хүн асуудаг. Агуу улаан лууны үр сад болон Хамын үр удам нь өөр өөр бэлгэдлийн ач холбогдолтой бөгөөд Хамын үр удам бол өөр асуудал юм: Тэд яаж ч хараагдсан бай, Ноагийн үр удам хэвээр; харин тэгэхэд Моабын гарал үүсэл цэвэр ариун биш байсан бөгөөд Моаб садар самуун явдлаас гарсан, ялгаа нь үүнд оршдог” (Үг. I Боть: Бурханы илрэлт ба ажил. Байлдан дагуулалтын ажлын дотоод үнэн 2). “Миний авардаг хүмүүс бол Миний аль эрт урьдчилан тогтоосон, Надаар золин авруулсан хүмүүс юм, харин тэгэхэд ядуу дорд сүнснүүд та нарыг дүрмийг үл харгалзан хүмүүсийн дунд оруулсан. Та нар Давидын, эсвэл Иаковын гэрт харьяалагддаггүй, харин Харь үндэстний овгийн гишүүд болох Моабын гэрт харьяалагддаг гэдгээ мэдэж байх учиртай. Учир нь Би та нартай гэрээ байгуулаагүй, харин зөвхөн та нарын дунд ажил хийж, үг хэлж, та нарыг удирдсан. Миний цус та нарын төлөө урсаагүй; Би ердөө Өөрийн гэрчлэлийн төлөө та нарын дунд ажлаа явуулж байсан юм. Та нар үүнийг мэдээгүй гэж үү?” (Үг. I Боть: Бурханы илрэлт ба ажил. Хүний мөн чанар ба ялгамж чанар). Би маш их цочирдсон. Тэгээд, “Бид Моабын үр удам юм гэж үү? Энэ үнэн гэж үү? Лот, түүний охин хоёрын дундаас Моаб төрсөн. Тэр ариун гарал үүсэлгүй, садар самууны үр дүн байсан, гэтэл бид яахаараа Моабын үр удам байж таардаг билээ? Эзэнд итгэдэг байхад маань, биднийг Израилийн үр удам, Иаковын гэрийнхэн гэдэг байсан. Гэтэл Бурхан биднийг яагаад Моабын үр удам гэж байгаа юм бэ?” гэж гайхсан л даа. Үүнийг үнэхээр хүлээн зөвшөөрч чадахгүй байсан. Гэхдээ, “Бурханы бүх үг үнэн, Бурхан гагцхүү баримтыг л илчилдэг. Энэ нь буруутах учиргүй! Яагаад би Моабын үр удам юм бэ, яагаад би Хятадад төрсөн юм бэ?” гэж дараа нь бодлоо. Би Бурханы шүүлт, гэсгээлтийг анхлан туулагчдын нэг болж, эцсийн өдрүүд дэх Бурханы шүүлт, цэвэрлэлтийн ажилд анхдагчдын эгнээнд орсон, бас гамшгаас өмнө ялагч, үлгэр жишээ итгэгч болох хүний хувьд өөр ямар ч улс орон дахь, Бурханы сонгосон хүмүүсээс дээгүүр байр суурьтай гэж бодож явлаа. Гэтэл гайхмаар нь, би Моабын үр удам, бас Бурханаар хараагдсанаас гадна садар самууны үр байсан. Бүх хүн төрөлхтний дундаас хамгийн дорд, адгийн муу нь байсан. Үл итгэгчид энэ талаар олж мэдвэл намайг юу гэж бодох юм бэ? Үл итгэгч гэр бүлийнхэн маань юу гэх юм бэ? Би итгэлийнхээ төлөө гэр орон, ажил албаа орхиж, зовж, өөрийгөө зарлагадсан ч эцсийн эцэст ердөө л Моабын үр удам байж. Энэ маш доог тохуутай, ичгүүртэй зүйл байсан юм. Би чимээгүйхэн зовох ёстой мэт санагдаж байлаа. Тэр хэсэг хугацаанд, садар самууны үр, Моабын үр удам гэдгээ бодонгуут л маш их ичиж, нүүр хийх газаргүй болдог байсан юм. Тэгээд хэд хоногоор гэртээ бүгж, нойр хоолгүй явж, гэр орондоо юу ч хийх хүсэлгүй болсон. “Би Моабын үр удмын хүн байж яаж болдог юм бэ? Удам угсаа, байр суурь минь тийм дорд байж яаж болдог юм бэ?” гэж сэтгэлдээ цаг ямагт л гомдоллож байлаа. Баян айлд өсөж торниод, өөрийгөө удам судар сайтай гэж бодон маш их бахархдаг байснаа хог хаягдал дундаас олдсон, бас тэр удам угсаанд огт харьяалагддаггүй гэдгээ нэг л өдөр гэнэт олж мэдсэн хүн шиг л байсан юм. Гашуудаж, арга мухардаж, гуньж гутран сэтгэл хямраад, энэ баримтыг хүлээн зөвшөөрч ер чадаагүй. Тэгээд сэтгэл гонсойж, сөрөг байдал, буруу ойлголтод автсан байлаа. Моабын үр удмын хувьд би хараагдсан, Бурхан намайг хэзээ ч аврахгүй гэж бодсон. Энэ тухай бодох тусам улам л хэлмэгдсэн юм шиг санагдаж байлаа. Цээжин дээр бул хар чулуу дарчхаад, бараг амьсгалж чадахгүй байх шиг байсан юм. Тэгээд сэмхэн явж, бие засах өрөөнд ганцаараа уйлдаг байлаа. Тэгэхэд хүн болгон зовж байсан. Зарим хүн энэ талаар дурдах болгонд уйлдаг байсан юм.

Биднийг яг ингэж шаналан зовж байх үед Төгс Хүчит Бурхан “Моабын үр удмыг аврахын ач холбогдол” гэх үгээ хэлж, байр байдлыг маань илчилж, Өөрийнх нь хүсэл юу болохыг бидэнд хэлсэн. Би Бурханы энэ үгийг уншсан юм: “Анх Би та нарт Бурханы ардуудын байр суурийг өгөхөд та нар өөр хэнээс ч илүү баяр хөөртэйгөөр дээш доош үсэрч байсан. Гэвч, та нар бол Моабын үр удам гэж Намайг хэлэнгүүт яасан бэ? Та нар бүгд нуран унасан! Биеийн хэмжээ чинь хаана байна вэ? Байр суурийн талаарх та нарын үзэл баримтлал хэтэрхий хүчтэй!… Та нар ямар зовлон туулсандаа ингэж их хэлмэгдсэн мэт та нарт санагддаг вэ? Бурхан та нарыг тодорхой хэмжээнд тамламагцаа жаргалтай байж, зориуд та нарыг яллахаар ирсэн мэт байдаг бөгөөд та нарыг яллаж, устгасны дараа Түүний ажил дуусна гэж та нар боддог. Би ингэж хэлсэн гэж үү? Харалган байдлаасаа болоод та нар ингэж боддоггүй гэж үү? Та нар өөрсдөө сайн хийхээр мэрийхгүй байна уу, эсвэл Би санаатайгаар та нарыг ялладаг уу? Би хэзээ ч тэгээгүй—тэр бол та нарын бодож олсон зүйл. Би тийм байдлаар огтхон ч ажиллаагүй, Надад тийм санаа ч байхгүй. Хэрвээ Би үнэхээр та нарыг устгахыг хүссэн бол тийм зовлон бэрхшээл туулах хэрэгтэй байсан гэж үү? Хэрвээ Би үнэхээр та нарыг устгахыг хүссэн бол та нартай чин сэтгэлээсээ ярих хэрэгтэй байсан гэж үү? Миний хүсэл бол энэ: Би та нарыг аварсан цагт тэр нь Миний амрах үе байх болно. Хүн хэдий чинээ дорд байна, төдий чинээ Миний авралын бай юм. Та нар хэдий чинээ идэвх санаачилгатайгаар орж чадна, Би төдий чинээ аз жаргалтай байх болно. Та нар хэдий чинээ нурж унана, Би төдий чинээ сэтгэл гонсойно. Та нар үргэлж ихэмсэглэн алхаж, сэнтийд суухыг хүсдэг—гэхдээ тэр нь та нарыг бузраас аврах зам биш гэдгийг Би та нарт хэлье. Сэнтийд залрах тухай уран зөгнөл та нарыг төгс болгохгүй; тэр нь бодит биш” (Үг. I Боть: Бурханы илрэлт ба ажил. Моабын үр удмыг аврахын ач холбогдол). Үүнийг уншаад маш их буруутайгаа мэдэрсэн. Өмнө нь Бурхан биднийг хаанчлалын ард түмэн болно, ялагч, үлгэр дуурайл болно гэж хэлж байхад би биеэ тоож, хэн гэдгээ мэдэхгүй, өөрийгөө Бурханы шүүлт, гэсгээлтийг хамгийн түрүүнд хүлээн зөвшөөрч, анхлан төгс болгуулах хүмүүсийн нэг болохоор өөр ямар ч орны Бурханы сонгосон хүмүүсээс дээгүүр байр суурьтай байх ёстой гэж итгэдэг байснаа бодсон юм. Би өөртөө маш их бардаж, додигор байсан. Бурхан Моабын үр удам гэдгийг маань илчлэх үед би дорд гарал, байр суурьтай, бас Бурханаар хараагдсан гэдгээ олж харсан. Тэгээд Бурхан намайг хэзээ ч аврахгүй гэж бодоод сөрөг байдалд орж, үүнээсээ гарч чадахгүй байсан юм. Би байр суурь дэндүү их хүсдэг, биеийн хэмжээгээр үнэхээр дулимаг гэдгээ ухаарсан даа. Үнэндээ Бурхан Моабын үр удам гэдгийг маань илчилсэн ч гэсэн биднийг аврахгүй гэж хэзээ ч хэлээгүй. Эцсийн эцэст, хамгийн бузар, завхарсан хүмүүс бидэнд аврагдах боломж олгох гэсэндээ л Бурхан агуу улаан лууны улс оронд махбод болж, биднийг шүүж, гэсгээж, усалж, хангахын тулд үнэнийг илэрхийлсэн шүү дээ. Энэ бүгдийн цаана Бурханы сайн санаа байдаг! Гэхдээ би Бурханы хүслийг ойлгоогүй юм. Моабын үр удам болсон над шиг бузар, дорд хүнийг Бурхан хамгийн их үзэн ядаж, жигшинэ үү гэхээс биш яавч аврахгүй гэж бодсон. Тэгээд буруугаар ойлгож, гомдоллож, сөрөг болж, Бурханыг эсэргүүцсэн дээ. Би маш бодлогогүй байсан! Удалгүй Бурханы ийм үгийг уншлаа: “Моабын үр удам гэдгийг чинь үл ойшоосон ч гэсэн, та нарын уг чанар, эсвэл та нарын төрсөн газар хамгийн өндөр дээд гэж үү? Түүний үр удам гэдгийг чинь үл ойшоосон ч гэсэн, та нар бүгд тэр чигтээ Моабын үр удам биш гэж үү? Бодит үнэнийг өөрчилж болно гэж үү? Та нарын уг чанарыг одоо илчлэх нь бодит үнэнийг гуйвуулна гэж үү? Та нар боол шиг зангаа, амьдралаа, мөн ёс жудгаа хар—та нар хүн төрөлхтний дундах дорд хүмүүсээс ч долоон дор гэдгээ мэдэхгүй гэж үү? Та нарт онгирох зүйл юу байна вэ? Нийгэм дэх байр сууриа хар. Та нар хамгийн доод түвшнийх биш гэж үү? Та нар Намайг буруу ярилаа гэж бодож байна уу? Абрахам Исаакыг тахил болгосон—та нар юу өргөн барьсан юм бэ? Иов бүх зүйлээ өргөн барьсан—та нар юу өргөн барьсан юм бэ? Маш олон хүн үнэн замыг эрж хайхын тулд өөрсдийн амийг өгч, толгойгоо бөхийн, цусаа урсгасан. Та нар тийм төлөөс төлсөн үү? Харьцуулж үзвэл та нарт ийм агуу нигүүлслийг эдлэх эрх огт байхгүй. Өнөөдөр та нарыг Моабын үр удам гэж хэлэх нь буруу гэж үү? Өөрсдийгөө хэтэрхий өндрөөр бүү авч үз. Чамд онгирох юм юу ч байхгүй. Тийм агуу аврал, тийм агуу нигүүлсэл та нарт чөлөөтэй өгөгдсөн. Та нар юу ч золиослоогүй атлаа нигүүлслийг чөлөөтэй эдэлсэн. Та нар ичихгүй байна уу?” (Үг. I Боть: Бурханы илрэлт ба ажил. Моабын үр удмыг аврахын ач холбогдол). Бурханы асуулт болгон зүрх сэтгэлийн минь үүдийг тогшсон юм. Би маш их ичиж, санаа зовсон! Тэгээд үе үеийн ариун хүмүүсийг бодлоо. Тэд Бурханд үнэнч, дуулгавартай байж, асар их шалгалт туулахдаа Бурханыг хэзээ ч буруутгаагүй. Бас Бурханы гэрчлэлд зогсож, Бурханаас сайшаал, ерөөл хүртсэн. Бурханы тушаалыг Абрахам дуулгавартай дагаж, хамгийн хайртай хүү Исаакаа Бурханд өргөсөн. Бурханд ямар нэг нөхцөл тавьж, Бурхантай маргах гээгүй, зүгээр л бүрэн дуулгавартай дагасан. Иов асар их шалгалт туулж, гэр бүлийнхээ хамаг эд хөрөнгө, бүх үр хүүхдээ алдаж, бие нь яр шарханд баригдахад ч Бурханыг бас л магтаж, ингэж хэлсэн: “Ехова өгсөн, Ехова буцаан авчихлаа; Еховагийн нэр алдаршиг” (Иов 1:21). Харин би агуу улаан лууны оронд төрж, багаасаа бурхангүй үзэл, хувьсал, материализмаар хүмүүжсэн. Бурханыг яаж шүтэн мөргөхийг мэдэх нь байтугай Бурхан байдгийг ч огт мэддэггүй байлаа. Хожим нь тэнгэрийн хаанчлалд ороод, сайн хүрэх газартай болохын тулд Бурханаас нигүүлсэл, ерөөл хүртэх гэж л Бурханд итгэсэн. Тэгээд шалгалттай тулгарч, ямар ч байр суурьгүй, бас ерөөл хүртэхгүй болчхоод зүгээр л буруугаар ойлгож, гомдоллож, сөрөг болж, Бурханыг эсэргүүцсэн. Би үнэндээ дуулгавартай байгаагүй, бас Бурханд Бурхан гэж хандаагүй юм. Энэ олон жил итгэхдээ Бурханы үгийн хангалт, Бурханы ажлын шат дараатай удирдамжийг чөлөөтэй эдэлж байсан шүү дээ. Гэхдээ Бурханы хайрыг хариулахын тулд үүргээ сайн биелүүлээгүйгээс гадна, хариуд нь Бурханыг гагцхүү буруугаар ойлгож, гомдоллож, тэрсэлж, эсэргүүцсэн. Би ямар гээч итгэгч байгаа вэ? Тэгсэн мөртөө, өөрийгөө Бурханы нүдний цэцгий, чухал хүн нь гэж боддог болж, Бурханы өөр хаанаас ч сонгосон хүмүүсээс дээгүүр байр суурь эзэлнэ, Бурханы шагнал, ерөөлийг хүртэхэд хамгийн их тэнцэнэ гэж санасан. Би юмны наана цааныг мэдэхгүй болтлоо маш биеэ тоосон байж. Бас өөрийгөө огт мэддэггүй байж! Бузар, дорд гарал үүслийг минь Бурхан илчлээгүй бол би өөрийгөө Иаковын 12 овгийн нэгээс гаралтай, Израилийн үр хүүхэд, Давидын удам угсаа гэж бодсоор л байх байсан юм. Би үнэхээр ямар ч ичгүүргүй байж! Одоо ялгамж чанар, байр сууриа мэддэг болсон болохоор даруу төлөв байж, урьдынх шигээ эрээ цээргүй биш болсон. Бас Бурханы өмнө бага зэрэг эрүүл ухаантай болсон. Энэ бол намайг гэх Бурханы аврал юм! Би Бурханд хэрээс хэтэрсэн шаардлага тавих ёсгүй, бас эцэстээ сайн үр дүн, хүрэх газаргүй боллоо ч Бурханы зохицуулдаг зүйлд захирагдаж, зөвт байдлыг нь магтана.

Дараа нь би Төгс Хүчит Бурханы үгээс илүү их уншаад, Моабын үр удам дээр Бурхан ажиллахын ач холбогдлыг илүү их ойлгосон. Тэгээд Бурханы үгэнд ингэж хэлснийг харсан юм. “Одоо Моабын үр удам дээр ажиллах нь хамгийн харанхуйд унасан хүмүүсийг аврахын төлөө байдаг. Хэдий тэд хараагдсан ч Бурхан тэднээс алдрыг олж авахыг хүсэж байгаа, учир нь анхнаасаа тэд бүгд зүрх сэтгэлдээ Бурханаар дутагдсан хүмүүс байсан; зүрх сэтгэлдээ Бурхангүй хүмүүсийг Түүнийг дуулгавартай дагадаг, хайрладаг хүмүүс болгох нь л жинхэнэ байлдан дагуулалт бөгөөд тийм ажлын үр дүн хамгийн үнэ цэнтэй, хамгийн үнэмшилтэй байдаг. Зөвхөн энэ л алдрыг олж авах явдал—энэ бол эцсийн өдрүүдэд Бурханы олж авахыг хүсдэг алдар юм. Хэдий энэ хүмүүс дорд байр суурьтай ч одоо ийм агуу авралыг хүртэж чаддаг нь үнэхээр Бурханы өргөлт билээ. Энэхүү ажил маш утга учиртай бөгөөд шүүлтээр дамжуулан Тэр энэ хүмүүсийг олж авдаг. Түүний санаа зорилго нь тэднийг шийтгэхийн төлөө биш, харин аврахын төлөө байдаг. Хэрвээ эцсийн өдрүүдэд Тэрээр байлдан дагуулалтын ажлыг Израильд явуулсаар байсан бол энэ нь үнэ цэнгүй байх байв; үр дүнтэй байсан ч гэсэн ямар ч үнэ цэнгүй, эсвэл ямар нэгэн агуу ач холбогдолгүй байх байсан ба Тэрээр бүх алдрыг олж авч чадахгүй байх байсан юм… Моабын үр удам болох та нар дээр өнөөдөр ажиллаж байгаа нь та нарыг доромжлохын төлөө байдаггүй, харин ажлын ач холбогдлыг илчлэхийн төлөө байдаг. Та нарын хувьд энэ нь асар их өргөлт юм. Хэрвээ хүн эрүүл ухаантай, мэдлэг ухаантай бол ингэж хэлнэ: ‘Би бол Моабын үр удам, өнөөдөр Бурханаас ийм агуу өргөлт, ийм агуу ерөөлийг хүртэхэд үнэхээр тохирохгүй. Миний хэлдэг, хийдэг зүйлд, мөн миний байр суурь, үнэ цэнд үндэслэвэл би Бурханы ийм агуу ерөөлийг хүртэхэд огт тохирохгүй. Израильчуудад Бурханыг гэх агуу хайр байдаг ба эдэлдэг нигүүлслийг нь Бурхан тэдэнд хайрладаг боловч тэдний байр суурь биднийхээс хамаагүй илүү өндөр. Абрахам Еховад маш үнэнч байсан ба Петр Есүст маш үнэнч байсан—тэдний үнэнч сэтгэл биднийхээс зуу дахин илүү. Үйлдэлд маань үндэслэвэл бид Бурханы нигүүлслийг эдлэх ямар ч үнэ цэнгүй’” (Үг. I Боть: Бурханы илрэлт ба ажил. Моабын үр удмыг аврахын ач холбогдол). “Моабын үр удам хараагдаж, энэхүү харанхуй бүдүүлэг улсад төрсөн; Харанхуйн нөлөөнд байдаг бүх хүнээс Моабын үр удам л эргэлзээгүй хамгийн дорд байр суурьтай. Энэ хүмүүс эдүгээ хүртэл хамгийн дорд байр суурьтай байсан учраас тэдэнд хийгдсэн ажил хүний үзлийг эвдэж хамгийн сайн чаддаг бөгөөд мөн Бурханы зургаан мянган жилийн удирдлагын төлөвлөгөөнд бүхэлд нь хамгийн үр ашигтай юм. Энэ хүмүүсийн дунд ийм ажил хийх нь хүний үзлийг эвдэх хамгийн сайн арга зам бөгөөд үүгээрээ Бурхан эрин үеийг эхлүүлдэг; үүгээр Тэр хүний бүх үзлийг эвддэг; үүгээр Тэр Нигүүлслийн эрин үе даяарх ажлыг төгсгөдөг. Түүний анхны ажил Израилийн хил хязгаар дотор Иудейд хэрэгжсэн; Тэр эрин үеийг эхлүүлэх ямар ч ажлыг Харь үндэстнүүдийн дунд хийгээгүй. Ажлын эцсийн үе шат нь зөвхөн Харь үндэстнүүдийн дунд хэрэгжээд зогсохгүй, хараагдсан хүмүүсийн дунд илүү их хэрэгждэг. Энэ нэг зүйл бол Сатаныг хамгийн их гутаан доромжлох боломжтой нотолгоо учраас Бурхан, орчлон ертөнц дээрх бүх бүтээлийн Бурхан, бүх зүйлийн Эзэн, амьтай бүхний хувьд шүтэн мөргөх объект нь ‘болдог’” (Үг. I Боть: Бурханы илрэлт ба ажил. Бурхан бол бүх бүтээлийн эзэн). Бурхан хэнийг аврахаа урьдчилан тогтоосон, тэд бол Бурханы сонгосон хүмүүс, харин хятадууд Моабын үр удам, Бурханыг хамгийн бага хүлээн зөвшөөрч, хамгийн их эсэргүүцээд Бурханаар хараагдаж, гологдсон адгийн муу хүмүүс болохоор Бурхан биднийг яавч аврахгүй гэх үзэл надад байсан юм. Гэхдээ Бурхан огт тэгээгүй. Биднийг дорд гээд орхиогүй, бас бузар, завхарсан байлаа гээд биднийг аврахаа болиогүй. Харин ч биечлэн махбод болж, асар их доромжлол, зовлон туулж байж Моабын үр удам бидний дунд ирж, ажиллаж, үгээрээ биднийг ахин дахин шүүж, гэсгээж, туршиж, цэвэршүүлсэн юм. Биднийг ариусгаж, аврахын тулд л ингэсэн шүү дээ. Бурханы хайр ямар агуу гээч! Энэ нь, Эзэн Есүс нүгэлтнүүдтэй нэг ширээнд суун хооллосонтой яг адил. Бид бузар, дорой байх тусмаа Бурханы хайр, аврал хэчнээн ихийг улам их ойлгодог. Эцэст нь Бурхан хамгийн гүн завхарсан, хамгийн бузар, дорд хүмүүс биднийг Сатаны харанхуйн хүчнээс аварч, Өөрт нь алдар суутай гэрчлэл хийх боломж олгохыг хүсдэг. Энэ л Сатаныг хамгийн их шившиглэнэ. Энэ бол Моабын үр удамд хийдэг Бурханы ажлын утга учир юм! Бас, эцсийн өдрүүдэд Моабын үр удамд хийдэг Бурханы ажил бидний бүх үзлийг устгаж, Тэр бол израильчуудын Бурхан төдийгүй, бүх бүтээгдсэн зүйлийн Бурхан гэдгийг бидэнд харуулдаг. Бурхан бидний хаана төрсөн, ямар улс орон, угсаатанд харьяалагддаг, израильчууд уу, Моабын үр удам уу, Бурханаар ерөөгдсөн үү, хараагдсан уу гэдгийг хардаггүй. Бүтээгдсэн зүйл байж, үнэнийг эрэлхийлж, Бурханы ажилд захирагдаж байгаа цагт Бурханаар авруулж чадна. Бүтээгдсэн зүйл болгонд Бурхан шударга, зөвт байдлаар ханддаг, бас бидэнд дор бүрд маань аврагдах боломж олгодог. Би Бурханы үгийг тунгаах тусмаа Моабын үр удамд хийдэг Бурханы ажлын асар их ач холбогдол болон завхарсан хүн төрөлхтний төлөөх Бурханы хайр, аврал хэчнээн бодитойг улам мэдэрсэн. Даан ч би хэв чанараар маш дулимаг, Бурханы ажлын талаар хязгаарлагдмал ойлголттой. Бас багахан мэдрэмж, ойлголтоо л хуваалцаж чадахаас биш, сайн гэрчлэл хийж чаддаггүй. Бурханд би үнэндээ маш их өртэй.

Энэ талаар эргээд бодоход, Моабын үр удам байх шалгалтыг туулснаар тухайн үед би бага зэрэг зовсон ч өөрийнхөө ялгамж чанар, үнэ цэнийг мэдэж авсан юм. Хүн төрөлхтнийг аврах Бурханы ажил, Бурханы зөвт зан чанарын талаар бага зэрэг ойлголттой болж, тэр үеэс хойш тэгтлээ биеэ тоож, өөртөө бардахаа больсон. Хэчнээн дорд, завхарсан гэдгээ, Бурханы хайр, авралыг хүртэх үнэ цэнгүй гэдгээ мэдрээд, Бурханд дахиж хачин шаардлага тавьж зүрхлэхээ больсон. Бурхан надад яаж ч хандаж, юу ч зохицууллаа гэсэн би хүлээн зөвшөөрч, захирагдахад бэлэн байгаа. Бас зүгээр л Бурханы үгийн шүүлт, гэсгээлтийг үнэнчээр хүлээн зөвшөөрч, амь зан чанараа өөрчилмөөр байна. Моабын үр удам ч гэлээ би үнэнийг эрэлхийлж, Бурханы төлөө гэрчлэлд зогсох ёстой. Магтан дуунд дуулсанчлан, “Бид израильчууд биш, харин Моабын хаягдсан үр удам, бид Петр биш, түүнийх шиг хэв чанартай байх чадваргүй, бас Иов ч биш бөгөөд Бурханы төлөө зовж, өөрийгөө Бурханд зориулахаар шийдсэн Паултай өөрсдийгөө харьцуулж ч чадахгүй, бид маш их хоцрогдсон, тиймээс Бурханы ерөөлийг эдлэх эрхгүй. Бурхан өнөөдөр биднийг мөн л дээш өргөсөн; иймээс бид Бурханыг сэтгэл хангалуун болгох ёстой ба хангалтгүй хэв чанартай, чадвартай хэдий ч бид Бурханыг сэтгэл хангалуун болгохыг хүсэж байна—бидэнд ийм шийдвэр байгаа. Бид бол Моабын үр удам бөгөөд хараагдсан. Үүнийг Бурхан зарлигдсан ба бид үүнийг өөрчлөх чадваргүй, гэхдээ бидний амьдран харуулж байгаа зүйл болон мэдлэг өөрчлөгдөж болно, бас бид Бурханыг сэтгэл хангалуун байлгахаар шийдсэн” (Хургыг дагаж шинэ дуу дуулъя номын “Моабын үр удамд байх ёстой шийдэмгий байдал”).


5. Золгүй явдлаар ерөөл хүртсэн нь

Дүжуан, Япон

Төгс Хүчит Бурхан ингэж хэлсэн байдаг: “Хүн туулж өнгөрүүлсэн замаа эргэн харж, амьдралын замналын үе шат бүрээ дурсан санахдаа, замнал нь энхэл донхолтой, эсвэл толигор аль нь ч бай, Бурхан алхам бүрд замыг нь залж чиглүүлж, төлөвлөж өгч байсныг ойлгодог. Өнөөдрийг хүртэл хүнийг мэдэгдэлгүйгээр хөтөлж байсан зүйл нь Бурханы нямбай зохицуулалт, Түүний хичээнгүй төлөвлөлт байжээ. Бүтээгчийн дээд эрхийг хүлээн зөвшөөрч, Түүний авралыг хүртэх чадвартай байна гэдэг хэчнээн агуу завшаан бэ!… Хүнд Бурхан байхгүй, Түүнийг харж чадахгүй, Бурханы дээд эрхийг тодорхой танин мэдэж чадахгүй үед өдөр бүр нь утга учиргүй, үнэ цэнгүй, хөөрхийлөлтэй байдаг. Хүн хаана ч байсан, ажил нь ямар ч байсан, амьдрах арга зам болон зорилгоор хөөцөлдөх нь эргэн дурсаж ч чадамгүй эцэс төгсгөлгүй их уй гашуу, хөнгөвчлөхийн аргагүй зовлон шаналлаас өөр юуг ч авчрахгүй. Бүтээгчийн дээд эрхийг хүлээн зөвшөөрч, Түүний зохион байгуулалт, зохицуулалтад захирагдаж, жинхэнэ хүмүүний амьдралыг эрж хайсан цагт л хүн бүх уй гашуу, зовлон шаналлаас аажмаар ангижирч, амьдралын бүхий л утгагүй хоосон байдлаас салж эхэлнэ” (Үг. II Боть: Бурханыг мэдэх тухай. Цор ганц Бурхан Өөрөө III). Бурханы энэ үг миний амьдралыг үнэн зөв дүрсэлсэн болохоор сэтгэлийг минь үнэхээр их хөдөлгөдөг.

Хөдөөгийн ядуу гэр бүлд төрсөн намайг хүмүүс насан туршид минь дорд үзэж ирсэн юм. Манай гэр бүл ядуу байсан болохоор би заримдаа дараачийн хоол хэзээ байхыг мэддэггүй, бас дандаа эгчийнхээ хуучин хувцсыг өмсдөг, тэр хувцаснууд надад томддог байсан. Ангийнхан минь бүгд надаар доог тохуу хийж, найзлахыг хүсдэггүй, хүүхэд нас минь үнэхээр зовлонтой байсан юм. Том болоод заавал маш их мөнгө олж, сайхан амьдарна, дахиж хэнд ч дорд үзэгдэхгүй гэж тэр үеэс эхлэн сэтгэл шулуудлаа. Гэр бүл минь ямар ч мөнгөгүй байсан болохоор дунд сургуулиа дүүргэхээсээ өмнө сургуулиа хаяж, хошууны эмийн үйлдвэрт ажиллахаар явсан. Арай их мөнгө олохын тулд шөнийн 10 цаг хүртэл илүү цагаар ажиллах нь олон байлаа. Манай эгч тав хоног ногоо зараад миний нэг сарын цалинг олж чаддаг гэж дараа нь сонссон. Тэгээд ногоо зарахаар эмийн үйлдвэр дэх ажлаасаа шууд гарлаа. Гэрлэсний дараа нөхөр бид хоёр зоогийн газар нээсэн юм. Зоогийн газар ажиллуулаад илүү их мөнгө олно, дараа нь бусдын атаархал, хүндлэлийг хүлээн сүрлэг, нэр төртэй амьдралаар амьдарч болно гэж бодсон. Гэхдээ тэр салбар ширүүн өрсөлдөөнтэй болохоор бид мөнгө хэмнэхийн тулд ганц л үйлчлэгч хөлсөллөө. Би гал тогоо, хооллох танхимын хооронд гүйн, бүгдийг амжуулж, заримдаа хөл дээрээ ч тогтохооргүй болтлоо дэндүү их ядардаг байлаа. Төрийн зарим албан тушаалтан ирээд тооцоогоо хэзээ ч хийдэггүй байсан, бас элдэв янзын торгууль, татвар төлөх болдог байлаа. Заримдаа тэд биднийг торгохын тулд ямар ч хамаагүй шалтаг ашиглаж, өдрийн орлогыг минь аваад явчихдаг байсан. Үүнд үнэхээр уур хүрдэг байсан ч Хятадад үүнийг яах ч аргагүй. Зүгээр л асуудлаас холуур байх ёстой байдаг юм. Бид шаргуу ажиллаад ч нэг их мөнгө олдоггүй байлаа. Би нэг хэсэг бизнес хийснийхээ дараа, “Хэзээ маш их мөнгөтэй сайхан амьдралаар амьдрах бол?” гэж санаа зовж эхэлсэн.

2008 онд нэг найз маань, Хятадад арван өдөр ажиллаад авах мөнгийг Японд нэг өдрийн ажлаар олж болдог гэж надад хэллээ. Үүнийг сонсоод би бөөн баяр болж, бага зэрэг мөнгө олох сайхан боломж эцэст нь олдлоо гэж бодсон юм. Япон явах зуучлалын төлбөр өндөр байсан ч “Гарзгүй олз гэж байхгүй. Японд ажилд орж л байгаа цагт тэр мөнгөө үнэхээр хурдан эргүүлээд олчихно” гэж бодлоо. Тэр мөрөөдлөө хөөхөөр нөхөр бид хоёр шууд Япон явахаар шийдсэн. Тэнд очоод өдөр бүр 13–14 цаг ажиллах ёстой боллоо. Тэгээд үхтлээ ядарсан. Ажлын дараа зүгээр л хэвтэж амрахыг хүсдэг, хоол идмээргүй байдаг байсан. Би нурууны доод хэсгээр цаг үргэлж өвдөөд, эмчид үзүүлэх мөнгөгүй болохоор зүгээр л өвчин намдаагч уун аргалдаг байлаа. Өвдөөд зогсохгүй даргадаа загнуулж, ажлынхандаа дээрэлхүүлж байсан юм. Ажилд ороод удаагүй байхдаа нэг удаа ялихгүй алдаа гаргаж, даргадаа үнэхээр их дайрч давшлуулаад, гутарсандаа уйлж билээ. Гэхдээ өөр яалтай билээ? Үргэлжлүүлэн мөнгө олохын тулд зүгээр л сэтгэлээ хатамжлах ёстой байсан юм. “Одоо хэцүү байгаа ч, жаахан мөнгө олчихвол нүүр бардам болж, хүмүүсийг эгцлэн харж чадна. Тэвчих л хэрэгтэй” гэж өөртөө ахин дахин хэлсэн. Тэгээд өдөр болгон мөнгөний машин мэт ажиллан, гүрийсээр л байлаа. 2015 онд би гэнэтхэн хүнд ажилдаа туйлдаад өвчин туссан юм. Тэгээд эмнэлэгт очиж үзүүлтэл эмч, нурууны диск мултран, мэдрэлийг дарж байна гээд, цаашид ажиллаад байх юм бол хэвтэрт орж, хүний асаргаанд орно гэлээ. Тэгэхэд үүлгүй тэнгэрээс аянга ниргэх шиг л болж, шууд л хамаг бие сулбайсан. Амьдрал минь дөнгөж өнгөлөг харагдаж, мөрөөдөл минь биелэх дөхөж байсан. Гэтэл оронд нь би гэмтээд дууссан юм. Үүнийг хүлээн зөвшөөрч чадалгүй, “Би одоо ч залуу байна. Зүгээр л шүд зуух юм бол үүнийг даваад гарч чадна. Одоо мөнгө олж чадалгүй Хятад руу гар хоосон буцвал ичгүүртэй биш үү?” гэж бодсон. Тийм болохоор шүд зуугаад, өвчтэй биеэ чирэн ажилдаа явсаар л байлаа. Өвдөлт ихсэх үед зүгээр л эмтэй наалт наачхаад зүтгэсээр байсан. Бүтэн өдөржин ажиллаад, шөнө нь маш их өвдсөндөө унтаж чаддаггүй, бараг эргэж хөрвөөж ч чаддаггүй байлаа. Хэдхэн хоногийн дараа бие маш их муудаж, бүр орноосоо мөлхөөд босож ч чадахгүй болсон.

Маш цөхөрч, ганцаардан орондоо хэвтэж байхдаа би, “Цэл залуу насандаа яаж яваад ийм болчхов оо? Эцэстээ би үнэхээр хэвтэрт орно гэж үү?” гэж гайхсан. Тэгээд үгээр илэрхийлшгүй гаслан мэдэрч, “Эцсийн эцэст хүн юун төлөө амьдардаг юм бэ? Үнэндээ зүгээр л мөнгө олж, онцгойрохын төлөө гэж үү? Мөнгө үнэхээр аз жаргал гэсэн үг үү? Мөнгөний төлөө үхэн хатан зүтгэх үнэхээр үнэ цэнтэй гэж үү?” гэж гайхлаа. Би гуч орчим жилийн турш цуцталаа хөдөлмөрлөхдөө үйлдвэрт ажиллаж, ногоо зарж, зоогийн газар ажиллуулж, бас Японд ажиллахаар ирлээ. Энэ хооронд бага зэрэг мөнгө олсон ч маш их шаналсан юм. Эхэндээ би Японд ирээд мөрөөдлөө биелүүлж, дорхноо баяжиж, атаархмаар амьдралаар амьдарна гэж бодсон. Гэвч оронд нь хэвтэрт орж, бүр үлдсэн амьдралаа тэргэнцэртэй өнгөрөөж ч магадгүй болсон. Тэгж бодохоор, мөнгө олж, бусдын дээр гарахын төлөө эцэж туйлдсандаа бүр их харамслаа. Би гомдож, шаналж, гуниглаж байсан. Тэгээд өөрийн эрхгүй уйлсан юм. “Тэнгэр минь, намайг авраач! Яагаад миний амьдрал ийм ядаргаатай, ийм хэцүү юм бэ?” гэж зүрх сэтгэлдээ орь дуу тавилаа.

Яг тэгж арга мухардан, шаналж байх үед эцсийн өдрүүдийн Бурханы аврал над дээр ирсэн юм. Би Бурханд итгэдэг хоёр эгчтэй санаандгүй уулзсан. Бүх зүйлийг Бурхан бүтээсэн, орчлонг бүхэлд нь Бурхан захирдаг, хүн болгоны хувь заяа Бурханы гарт байдаг, Бурхан цаг ямагт хүн төрөлхтнийг замчилж, тэтгэж ирсэн, бас үргэлж хүн төрөлхтнийг харж хандаж, хамгаалдаг гэдгийг эгч нартай хамт Бурханы үг уншиж, үнэний тухай нөхөрлөлийг нь сонсоод ойлголоо. Гэхдээ би нэг юман дээр будилсаар байсан юм. Бидний хувь заяаг Бурхан хянадаг, бас Бурхан биднийг цаг үргэлж удирдаж, хамгаалж ирсэн, тэгэхээр бид аз жаргалтай байх учиртай. Гэтэл бид яагаад өвчин, шаналал туулсаар байгаа юм бэ? Амьдрал яагаад ийм хэцүү юм бэ? Энэ бүх шаналал үнэндээ хаанаас ирдэг юм бэ? Энэ тухай будилж байснаа хэлж гаргав.

Тэгтэл Чинь эгч Төгс Хүчит Бурханы үгээс заримыг нь надад уншиж өглөө: “Төрөлт, үхэл, өвчин, өтөл наснаас эхлээд хүмүүсийн туулдаг насан туршийн зовлонгийн эх сурвалж юу вэ? Юунаас болоод хүмүүст эдгээр зүйл байх болсон бэ? Анх бүтээгдэхэд нь хүмүүст ийм зүйлс байгаагүй, тийм биз дээ? Тэгвэл эдгээр зүйл хаанаас бий болсон бэ? Хүмүүс Сатанд уруу татагдаж, махан бие нь доройтсоны дараа бий болсон юм. Хүний махан биеийн өвдөлт, зовлон шаналал, хоосон байдал, мөн түүнчлэн хүний ертөнцийн туйлын золгүй хэрэг явдал нь Сатан хүн төрөлхтнийг завхруулсны дараа л бий болжээ. Сатан хүмүүсийг завхруулсныхаа дараа тарчилгаж эхэлсэн юм. Үүний үрээр хүмүүс улам бүр доройтлоо. Хүмүүсийн өвчин эмгэг улам бүр хүндэрч, зовлон нь улам хэцүү бэрх болжээ. Хүмүүс хүний ертөнцийн хоосон байдал, эмгэнэлт явдал, түүнчлэн тэнд үргэлжлүүлэн амьдрах аргагүй байдлаа улам их мэдэрч, дэлхий ертөнцөд улам бага найдах болов. Тийнхүү энэ зовлонг Сатан хүмүүст авчирсан билээ” (Эцсийн өдрүүдийн Христийн ярианы тэмдэглэл номын “Бурхан дэлхий ертөнцийн зовлонг амсахын ач холбогдол”). Дараа нь эгч ингэж нөхөрлөсөн: “Бурхан хүнийг бүтээх үедээ тэдэнтэй хамт байж, тэднийг асарч, хамгаалдаг байсан юм. Төрөлт, өтлөлт, өвчин, үхэл гэж байгаагүй, бас зовнил, бухимдал байгаагүй. Хүн Еден цэцэрлэгт эрх дураараа амьдарч, Бурханы хайрласан, эдэлж болох бүх зүйлийг эдэлж, Бурханы удирдамж дор аз жаргалтай, баяр хөөртэй амьдарсан. Гэхдээ дараа нь хүнийг Сатан хуурч, завхруулсан. Тэд Сатаны худал хуурмагт итгэж, нүгэл үйлдэж, Бурханаас урвасан болохоор Бурханы халамж, хамгаалалтыг алдсан. Тэр цагаас хойш бид Сатаны эзэмшилд амьдарч, харанхуйд унасан юм. Нөр их хөдөлмөр, зовнил, шаналал, гунигтай амьдралаар бид амьдардаг. Олон мянган жилийн турш Сатан хүмүүсийг төөрөлдүүлж, хорлохын тулд материализм, бурхангүй үзэл, хувьсал гэх зэрэг тэрс үзэл, төөрөгдөл, бас ‘Бурхан гэж огт байхгүй’, ‘Хүний хувь заяа өөрийнх нь гарт байдаг’, ‘Хүн бүр өөрийгөө боддог, би үхэхээр чи үх’, ‘Өөрөө онцгойрч, өвөг дээдэстээ алдар нэр авчрах’, ‘Баяжихын тулд хүн юу ч хийнэ’, ‘Амьдрал мөнгөн дээр тогтдог’ гэх мэт алдартнууд болон агуу хүмүүсийн түгээсэн онч үгийг тууштай ашиглаж ирсэн. Эдгээр сатанлаг төөрөгдлийг хүлээн зөвшөөрснийхөө дараа хүмүүс Бурханы оршин тогтнол, захиралтыг үгүйсгэж, Бурханаас зайгаа барьж, урвасан. Тэд улам биеэ тоосон, ихэрхүү, илүү аминчхан, зальхай, хорлонтой болсон. Алдар нэр, байр суурь, эд баялгийн төлөө хүмүүс явуулга хийж, тэмцэлдэж, нэгнээ хөнөөдөг. Эхнэр нөхөр, найз нөхөд бие биеэ хуурч, урваж, эцэг хүү хүртэл бие биеийнхээ эсрэг болж, ахан дүүс нэг нэгнээ дайрч давшилдаг. Бид хэвийн хүн чанараа бүрэн алдаж, хүн гэхээсээ илүү адгуус шиг амьдардаг болсон. Сатаны төөрөгдөл маш олон хүнийг хорлосон. Тэд хянаж, өөрчилж чадна гэж бодон, хувь заяаныхаа эсрэг тэмцдэг. Насан туршдаа тэмцээд ч хувь заяагаа өөрчилж чаддаггүйгээс гадна, тэгж оролдож яваад өөрсдөө сүйрдэг. Хүн төрөлхтнийг Сатан төөрөлдүүлж, завхруулсан. Бид бие сэтгэлээ тамлуулан өдөржин хөдөлмөрлөдөг. Элдэв янзын өвчин, зовлон ихсэж байна. Эдгээр зовлон, түгшүүрээс болж энэ ертөнц дэх хүний амьдрал дэндүү хүнд бэрх, ядаргаатай санагддаг. Сатан хүнийг завхруулсны дараа энэ бүхэн бий болдог, Сатан биднийг хорлож байгаа нь энэ, бас хүн төрөлхтөн Бурханыг үгүйсгэж, Бурханаас урвасны гашуун үр дагавар энэ юм” гэлээ.

Хүний өвчин анх Сатанаас үүссэн гэдгийг Чинь эгчийн нөхөрлөл надад харуулсан юм. Сатан хүнийг завхруулсны дараа бид Бурханы халамж, хамгаалалтыг алдаж, элдэв янзын өвчин, шаналалд өртсөн юм байна. Дараа нь эгч ингэж хэллээ: “Сатан хүн төрөлхтнөөр тоглоом тохуу хийж, зовоохыг Бурхан харж тэвчдэггүй. Хүн төрөлхтнийг золин аварч, бүрэн аврахын тулд Бурхан хоёр удаа бие махбодтой болсон. Эхний удаад Эзэн Есүс болж бие махбодтой болоод, нүглээс маань биднийг золин аврахын тулд хүн төрөлхтний төлөө нүглийн тахил болон цовдлогдсон. Эзэн Есүст итгэснээр нүгэл маань уучлагддаг ч нүгэлт уг чанар маань хэвээр үлддэг, бас бид нүглээс бүрэн ангижраагүй л байдаг. Биднийг Сатанаас бүрэн аврагдаж, нүглээс ангижирч, цэвэрлэгдэж, эцэст нь Бурханы хаанчлалд хүргэгдээсэй гэсэндээ эцсийн өдрүүдэд Бурхан үнэнийг илэрхийлж, шүүлт, цэвэрлэлтийн ажил хийхээр хүмүүсийн дунд дахин нэг удаа бие махбодтой болсон. Бурханы үгийг илүү их уншсанаар бид үнэнийг ойлгож, ялган таних чадвартай болж чаддаг. Сатан хүнийг яг яаж завхруулдгийг ойлгож, ёрын муу мөн чанарыг нь нэвт харна. Тэгээд Сатаныг голж, нөлөөнөөс нь мултарч чадна, дараа нь Сатан биднээр дахин тоглож, биднийг хорлож чадахгүй” гэсэн. Бурхан биднийг аврахаар биечлэн ирсэн гэдгийг сонсоод би магнай хагартлаа баярласан. Сатанд тэгж хорлуулсаар байхыг үнэхээр хүсээгүй боловч Сатанд яг яаж хорлуулаад байгаагаа сайн ойлгохгүй байсан болохоор, “Би бусдын дээр гарч, онцгойрохын төлөө маш шаргуу ажилласан ч үүнээсээ болж тэсвэрлэхийн аргагүй өвдлөө. Сатан намайг ингэсэн гэж үү?” гэж эгч нараас асуулаа.

Дараа нь Жан эгч миний асуулттай холбоотой Төгс Хүчит Бурханы үгийг уншиж өгсөн. “Сатан тун аядуу зөөлөн арга буюу хүмүүсийн үзэлтэй тун их нийцдэг арга ашигладаг нь ямар нэг төрлийн радикал арга биш бөгөөд үүгээр дамжуулан хүмүүс Сатаны амьдрах арга зам, амьдардаг дүрэм журмыг өөрийн мэдэлгүй хүлээн зөвшөөрч, амьдралын зорилго, чиглэлээ тогтоож, улмаар өөрийн мэдэлгүй амьдралдаа амбицтай болдог. Амьдралын эдгээр амбиц гаднаа хэчнээн агуу сүрлэг санагдах нь хамаагүй, тэдгээр нь ‘алдар нэр’, ‘ашиг хонжоотой’ салшгүй холбоотой байдаг. Ямар ч агуу, алдартай хүн, үнэндээ бүх хүний амьдралдаа дагадаг бүхэн нь ердөө ‘алдар нэр’, ‘ашиг хонжоо’ хэмээх энэ хоёр үгтэй л холбоотой байдаг. Алдар нэр, ашиг хонжоотой болмогцоо тэдгээрийг ашиглан, өндөр байр суурь, асар их эд баялгийг эдэлж, амьдралыг таашааж болно гэж хүмүүс боддог. Алдар нэр, ашиг хонжоо нь зугаа цэнгэлээр хөөцөлдөх амьдрал болон махан биеийн цадиггүй таашаалыг олж авахдаа ашиглаж болох нэг төрлийн хөрөнгө юм гэж тэд боддог. Хүн төрөлхтний ихэд шунадаг энэхүү алдар нэр, ашиг хонжооны төлөө хүмүүс сайн дураараа хэрнээ өөрсдийн мэдэлгүйгээр бие, сэтгэл, өөртөө байгаа бүхнийг, өөрсдийн ирээдүй, хувь заяаг бүгдийг нь Сатанд хүлээлгэн өгдөг. Тэд нэг хором ч эргэлзэхгүйгээр, өгсөн бүхнээ буцаан авах хэрэгтэйг ер мэдэхгүйгээр үүнийг хийдэг. Ийм маягаар Сатанд хоргодож, түүнд үнэнч болмогцоо хүмүүс өөрсдийгөө хянасаар байж чадах уу? Мэдээж үгүй. Тэднийг Сатан бүрмөсөн, бүрэн дүүрэн хянадаг. Мөн тэд намагт бүрмөсөн, тэр чигтээ живсэн бөгөөд өөрсдийгөө чөлөөлж чаддаггүй. Хүн алдар нэр, ашиг хонжооны намагт живмэгцээ гэрэл гэгээтэй зүйлийг, зөв шударга зүйлийг, эсвэл сайн, сайхан зүйлсийг эрж хайхаа больдог. Яагаад гэвэл, хүмүүсийг уруу татах алдар нэр, ашиг хонжооны хүч чадал дэндүү их; тэдгээр нь хүмүүсийн насан туршдаа, бүр эцэс төгсгөлгүйгээр үүрд мөнх хөөцөлддөг зүйлс болдог. Энэ нь үнэн биш гэж үү?” (Үг. II Боть: Бурханыг мэдэх тухай. Цор ганц Бурхан Өөрөө VI). “Сатан, алдар нэр, ашиг хонжооноос өөр юу ч бодохгүй болтол нь хүний бодлыг хянахын тулд алдар нэр, ашиг хонжоог ашигладаг. Тэд алдар нэр, ашиг хонжооны төлөө тэмцэж, алдар нэр, ашиг хонжооны төлөө зовлон бэрхшээл туулж, алдар нэр, ашиг хонжооны төлөө доромжлолыг тэвчиж, алдар нэр, ашиг хонжооны төлөө өөрсдөдөө байгаа бүхнийг золиосолдог ба алдар нэр, ашиг хонжооны төлөө ямар ч үнэлгээ, шийдвэр гаргана. Ийм маягаар Сатан хүнийг үл үзэгдэх гав дөнгөөр хүлдэг ба тэдгээрээс ангижрах хүч ч, зориг ч хүнд байдаггүй. Хүмүүс өөрийн мэдэлгүйгээр энэ гав дөнгийг зүүж, асар их хүндрэлтэйгээр урагшаа арай ядан сажилдаг” (Үг. II Боть: Бурханыг мэдэх тухай. Цор ганц Бурхан Өөрөө VI).

Эгч Бурханы үгийг уншсаныхаа дараа Сатан хүнийг завхруулахын тулд алдар нэр, ашиг хонжоог яаж ашигладаг тухай үнэнийг нөхөрлөлөө. Сатан хэчнээн үзэн ядмаар гэдгийг тэгэхэд л ухаарсан! “Зовохгүй бол жаргахгүй”, “Хүндлэгдмээр байвал, хүмүүсийг залхуурч байхад хөдөлмөрлөх хэрэгтэй”, “Амьдрал мөнгөн дээр тогтдог” гэх мэт амьдрах дүрмээрээ биднийг үзэл сурталжуулахын тулд Сатан албан боловсрол, нийгмийн нөлөөг ашигладаг. Эдгээр амьдрах дүрэмд хууртаад хүмүүс мөнгөгүй амьдарч чадахгүй гэж бодон, баяжвал бусдад хүндлэгдэж, нэр төртэй болно, ядуу байна гэдэг бага үнэ цэнтэй байна гэсэн үг гэж үздэг. Тийм болохоор хүмүүс мөнгө, алдар нэр, ашиг хонжооны төлөө насан туршдаа зүтгэж, тэдгээрт хүрэхийн тулд, үр дагаврыг нь үл харгалзан юу ч хийхээс буцдаггүй. Хүмүүс улам завхарч, амьдрал нь улам шаналантай болдог. Сатаны бидэнд зүүлгэсэн дөнгө, бас биднийг завхруулах заль мэх энэ юм. Бусдаас дээр гарч, бусдад өндрөөр үнэлэгдэхийн тулд илүү их мөнгө олох гэж зүтгэсээр би мөнгөний машин болсон байж. Хүсэл минь нэмэгдэж, хэзээ ч сэтгэл ханаагүй, тэгээд эрүүл мэндээ сүйтгэснээр л зогсохоос өөр аргагүй болсон. Би мөнгө, алдар нэр, ашиг хонжооны боол болсон байсан. Алдар нэр, ашиг хонжооны эрэл хайгуул амьдралыг минь үнэхээр маш хүнд, ийм туйлдмаар болгосон юм! Энэ олон жил тийм юм эрэлхийлээд өвдөж, эцэстээ гэмтэж бэртлээ. Сатанд хорлуулж, завхарснаас л энэ бүх зовлон үүдэлтэй байж! Бурханы үгийн илчлэлгүйгээр би, Сатан хүмүүсийг завхруулах гэж мөнгө, алдар нэр, ашиг хонжоо ашигладгийг хэзээ ч мэдэхгүй, алдар нэр, ашиг хонжоо нь хүмүүсийг хүлдэг Сатаны дөнгө гэдгийг бүр ч мэдэхгүй байх байлаа.

Дараа нь Чинь эгч надтай нөхөрлөхөөр маш олон удаа ирсэн. Яваандаа би, хүнийг завхруулахдаа Сатаны ашигладаг арга мэхийг олж харж эхэлсэн юм. Бас Бурханы үгийг уншиж, үнэнийг эрэлхийлж, Бурханы захиралт, зохицуулалтыг дуулгавартай дагах нь хамгийн чухал гэдгийг ухаарч авсан. Энэ бол хамгийн утга учиртай, аз жаргалтай амьдрах арга, бас Бурханы сайшаадаг цорын ганц арга зам юм!

Манай ажлын нэг хүн бүх хүчээ дайчлан мөнгө олохоор нөхөртэйгөө хамт Японд ирсэн гэдгийг би нэг өдөр олж мэдлээ. Тэд багахан мөнгө олсон ч хожим нь нөхрийнх нь бие муудаж, Хятад руу явж эмчлүүлэх ёстой болоод, эцэст нь хорт хавдрын сүүлийн шат гэж оношлогдсон юм. Тэдний гэр бүл айдас, уй гашуу дунд амьдардаг байлаа. Тэдний золгүй явдлаас бие хэврэг, амь нандин гэдгийг гүнээ мэдэрсэн. Амьгүй бол илүү их мөнгөөр яах юм бэ? Мөнгөөр амь худалдаж авч болох уу? Дараа нь би Төгс Хүчит Бурханы үгээс ингэж уншлаа: “Хүмүүс мөнгө, алдар нэрийн хойноос хөөцөлдөн амьдралаа үрдэг; эдгээр хэрэггүй зүйл тэдэнд байвал амьд явж, үхлээс мултарч чадах юм шиг, цорын ганц найдвар нь хэмээн бодож тэдгээрээс зуурдаг. Гэвч үхэх гэж байхдаа л эдгээр зүйл тэднээс хэчнээн хол, үхлийн өмнө тэд хэчнээн сул дорой болох, хэчнээн амархан сүйрдэг, хаашаа ч явах аргагүй, хэчнээн ганцаардмал, арчаагүй болохоо тэд ухаардаг. Амийг мөнгө, эсвэл алдар нэрээр худалдан авч болдоггүй, хүн хэчнээн баян чинээлэг байх, байр суурь нь хэчнээн өндөр дээд байх нь хамаагүй, үхлийн өмнө бүх хүн адилхан ядуу дорой, өчүүхэн гэдгийг ухаардаг. Мөнгөөр амь худалдан авч чадахгүй, алдар нэр үхлийг баллуурдаж чадахгүй, мөнгө, алдар нэрийн аль нь ч хүний амьдралыг ганц минут, ганц секундээр уртасгаж чадахгүй гэдгийг тэд ухаардаг” (Үг. II Боть: Бурханыг мэдэх тухай. Цор ганц Бурхан Өөрөө III). Бурханд итгэж, үнэнийг ойлгохгүй бол Сатаны явуулгыг нэвт харж чадахгүй, бас Сатан хүмүүсийг завхруулахдаа мөнгө, алдар нэр ашигладгийг олж харж чаддаггүй гэдгийг би Бурханы үг надад илүү сайн ойлгуулсан. Бид энэ эргүүлэгт татагдан орж, эргээд гарч чаддаггүй. Тэгээд өөрийн мэдэлгүй Сатанд мэхлүүлж, хорлуулж, бүр амьдралаа сүйтгэдэг. Энэ маш эмгэнэлтэй. Би итгэгч болж, Бурханы маш олон үгийг уншсаны ачаар эдгээрийг эцэст нь ойлгож авсан юм. Итгэгч болж, Бурханы үгийг уншаагүй бол Сатаны завхралыг хаяж хэзээ ч чадахгүй байсан. Зүгээр л харанхуйд, шаналал дунд гарах гарцгүй зовж байх байлаа.

Намайг бэртсэн байхад чуулганы эгч нар олон удаа эргэж, өвдөлтийг минь намжаахад тусалдаг байлаа. Бас гэр орны ажил хийж, намайг гэр бүл нь мэт харж хандсан. Харь нутагт намайг анхаарч харж хандсанд нь миний сэтгэл маш их хөдөлсөн. Тэгээд Төгс Хүчит Бурханд бүр их талархсан юм. Бурханы халамж, хамгаалалтаар миний бие нэг л мэдэхэд сайжирсан.

Дараа нь Төгс Хүчит Бурханы үгээс ингэж уншлаа: “Хүн туулж өнгөрүүлсэн замаа эргэн харж, амьдралын замналын үе шат бүрээ дурсан санахдаа, замнал нь энхэл донхолтой, эсвэл толигор аль нь ч бай, Бурхан алхам бүрд замыг нь залж чиглүүлж, төлөвлөж өгч байсныг ойлгодог. Өнөөдрийг хүртэл хүнийг мэдэгдэлгүйгээр хөтөлж байсан зүйл нь Бурханы нямбай зохицуулалт, Түүний хичээнгүй төлөвлөлт байжээ. Бүтээгчийн дээд эрхийг хүлээн зөвшөөрч, Түүний авралыг хүртэх чадвартай байна гэдэг хэчнээн агуу завшаан бэ! Хэрвээ хүн хувь заяанд сөрөг ханддаг бол, түүнд зориулж Бурханы зохицуулсан бүхнийг тэр эсэргүүцдэг, түүнд захирагдах хандлага байхгүйг энэ нь батална. Хэрвээ хүний хувь заяаг захирах Бурханы дээд эрхийн талаар хүн эерэг хандлагатай бол амьдралын замналаа эргэн харж, Бурханы дээд эрхийг үнэхээр ухан ойлгох үедээ Бурханы зохицуулсан бүх зүйлд захирагдахыг чин сэтгэлээсээ хүсэж, хувь заяагаа зохион байгуулахыг Бурханд зөвшөөрч, Бурханы эсрэг тэрслэхээ болихдоо илүү шийдэмгий, итгэлтэй болно. Учир нь хувь заяаг ухаарч ойлгохгүй, Бурханы дээд эрхийг ойлгохгүй, манан дундуур гуйвж дайван зоргоороо урагшаа тэмтчин явахад уг замнал хэтэрхий хэцүү, хэтэрхий зүрх зүсэм байдгийг ойлгодог. Иймээс хүмүүс хүний хувь заяаг захирдаг Бурханы дээд эрхийг танин мэдэхээрээ ухаалаг хүмүүс нь өөрийн гараар сайхан амьдрал бүтээх гэж хичээж байсан бэрх өдрүүдтэйгээ салах ёс хийж, хувь заяаны эсрэг тэмцэж, ‘амьдралын зорилго’ гэх зүйлээ өөрийнхөөрөө эрэлхийлэхээ болихоор мэдэж, хүлээн зөвшөөрөх замыг сонгодог. Хүнд Бурхан байхгүй, Түүнийг харж чадахгүй, Бурханы дээд эрхийг тодорхой танин мэдэж чадахгүй үед өдөр бүр нь утга учиргүй, үнэ цэнгүй, хөөрхийлөлтэй байдаг. Хүн хаана ч байсан, ажил нь ямар ч байсан, амьдрах арга зам болон зорилгоор хөөцөлдөх нь эргэн дурсаж ч чадамгүй эцэс төгсгөлгүй их уй гашуу, хөнгөвчлөхийн аргагүй зовлон шаналлаас өөр юуг ч авчрахгүй. Бүтээгчийн дээд эрхийг хүлээн зөвшөөрч, Түүний зохион байгуулалт, зохицуулалтад захирагдаж, жинхэнэ хүмүүний амьдралыг эрж хайсан цагт л хүн бүх уй гашуу, зовлон шаналлаас аажмаар ангижирч, амьдралын бүхий л утгагүй хоосон байдлаас салж эхэлнэ” (Үг. II Боть: Бурханыг мэдэх тухай. Цор ганц Бурхан Өөрөө III). Бурханы үг маш бодитой байж, үг бүр нь зүрх сэтгэлийн минь угт хүрдэг. Бурхан бол Бүтээгч, бид бол Бурханы бүтээл гэдгийг Бурханы үгээс би ойлгодог. Хүн болгоны амь Бурханы гарт, Бурханы хяналт, зохицуулалт дор байдаг. Амьдралд бидний олж авдаг бүхнийг Бурхан хянаж, урьдчилан тогтоодог. Ийш тийш яарах нь шийдвэрлэх хүчин зүйл яавч биш. Бурхан хэдий ихийг хайрлана, бид төдий ихийг хүртэнэ. Хэрвээ Бурхан юу ч хайрлахгүй бол бид хэчнээн их хөдөлмөрлөөд ч нэмэргүй. Яг л “Хүн тариа тарьдаг ч Тэнгэр ургацыг шийддэг”, “Хүн санаачилж, Бурхан болгоодог” гэдэг шиг. Бид амьдрахдаа Бүтээгчийн захиралт, зохицуулалтад захирагдах ёстой. Аз жаргалтай амьдрахын нууц энэ шүү дээ! Бас мөнгө, албан тушаал бол ертөнцийн өмч гэдгийг би ойлгосон. Алдар нэр, ашиг хонжооны эрэлд өөрийгөө зориулснаар эцэст нь хоосрол, шаналалд л орно. Эцэстээ тэгээд Сатанд залгиулна. “Зовохгүй бол жаргахгүй” гэх мэт сатанлаг гүн ухаанаар амьдарч, мөнгө, алдар нэр хөөцөлдөж явснаа эргээд бодлоо. Би аз жаргалтай амьдарч, бусдад өндрөөр үнэлэгдэж, атаархуулна гэж бодсон ч оронд нь шаналал, зовлон амсана гэж төсөөлөөгүй юм. Би огт амар амгалан, аз жаргалгүй байсан. Бурханы үгийг уншаад би Бурханы хүслийг ойлгосон. Дахиж хувь заяатайгаа тэмцмээргүй байна, бас алдар нэр, ашиг хонжоо үнэхээр хөөцөлдмөөргүй байна. Би тийм амьдрал хүсэхээ больсон. Амьдралын өөр замаар явахаар шийдээд, үлдсэн амьдралыг минь зохицуулаг гэж Бурханы гарт даатган, Бурханыг дуулгавартай дагаж, үүргээ биелүүлэхээр чармайхыг л хүссэн юм.

Тэгээд итгэлдээ илүү их цаг гаргаж, цуглаанд оролцохын тулд хуучин ажлаасаа гарч, шинэ, арай амархан ажилд орлоо. Ажиллаагүй үедээ ихэвчлэн Бурханы үг уншиж, унших тусам зүрх сэтгэл минь гэгээлэг болдог. Бас хүн нүгэл үйлддэгийн эх сурвалжийг олж мэдээд, Бурхан хүн төрөлхтнийг яаж алхам алхмаар авардаг, хүн юуны төлөө амьдрах ёстой, бас утга учиртай амьдралаар яаж амьдрах ёстойг ойлгодог болсон юм. Ах эгч нартай ойр ойрхон цуглаж, туршлагаа хуваалцан, Бурханы үгийн магтан дуу дуулж сурдаг. Одоо миний амьдрал аз жаргалтай болсон. Урьдынх шигээ их мөнгө олохгүй байгаа ч урьд нь хэзээ ч мэдэрч байгаагүй амар амгалан, тогтвортой байдлыг мэдэрдэг. Одоо эргээд бодоход би золгүй явдлаар дамжуулан ерөөл хүртжээ! Энэ үнэхээр намайг аврах Бурханы аврал юм.


6. Алдар нэр, эд баялаг надад зовлон шаналал авчирсан

Тянь Тянь, Хятад

Нэг хавар би хэдэн ахмад эмчийн хамт хээр гарч хоол хийж идэхээр явсан юм. Явах замд нутгийн тосгоны зарим хүн Ван эмчийг таньсан. Тэд Ван эмчийг хараад их л баярлаж, бас талархан байлаа. Түүнийг халуун дулаанаар угтаж авав. Дараа нь бид хоол хийж байхдаа зарим нэг зүйл дутуу байгааг анзаарсан юм. Гэтэл тосгоныхон үнэхээр найрсаг хандсан. Юм хэрэг болсныг харчхаад өөрсдийнхийгөө бидэнд өгсөн билээ. Өдөр тутмын зарим нэг зүйл тэр үед ховор, бас чамгүй үнэ цэнтэй байсныг хэлэх үү. Жишээ нь, сүү ховор байлаа. Олон хүн сүү авахдаа дараалалд зогсох хэрэгтэй болдог байсан юм. Гэтэл сүүний үйлдвэрийн хүмүүс бидэнд шууд л сүү авчраад өгсөн … Энэ бүхэн Ван эмчийн нэр хүндээс л болсон хэрэг шүү дээ. Ван эмч нүдээ онийлгон байж инээмсэглэхийг нь харсан би өөрийн эрхгүй түүнд атаархаад, дотроо ийн бодсон юм: “Хүмүүс Ван эмчийг үнэхээр их хүндлэх юм! Хаа ч явсан хүмүүс түүнийг хүндэлдэг тул юунд ч санаа зовох хэрэг гардаггүй байх. Аливаа ажлыг хялбархан бүтээхийн тулд царайгаа харуулахад л болох юм байна. Гэтэл би хэн ч танихгүй клиникийн эмч төдий. Ийм байж болохгүй. Би Ван эмчийн нөмөр нөөлөгт хэр удаан хорогдох вэ дээ.” Сэтгэл гонсойж байсан ч Ван эмчийн бууралтсан үсийг хараад ийн бодлоо: “Нас минь залуу байгаа биш үү? Зүй ёсоор нь анагаах ухааныг судалж, ахмад эмч нараас суралцах юм бол эрт орой хэзээ нэгэн цагт алдартай болж тэдэн шиг хүндлэгдэх боломжтой, өөрөө л хичээл зүтгэлтэй байх хэрэгтэй.”

Тэр явдлаас хойш, нэг сарын турш хичээл зүтгэл гаргасны хүчинд би бие дааж ээлжинд гарч чаддаг болсны хажуугаар мэс заслаар дадлагажих боломж гарав. Гэхдээ энэ бол дөнгөж эхний алхам байв. Илүү их ажиллах хэрэгтэй хэвээр байсан. Тиймээс эмчилгээний онолыг тасралтгүй судалж, ажлынхаа хажуугаар ур чадварын шалгалт өгч, эмчилгээний бүх төрлийн хичээлд суув. Яаралтай мэс засал гарч ирвэл ажлын эсвэл ажлын бус цагаар ч байсан, мэс засалд дадлагажих боломжийг алдаж байсангүй. Заримдаа мэс засалтай завгүй үед маш их өлсөх ч алдаа гаргаж болохгүй тул өөртөө анхаарах боломжгүй байв. Заримдаа бүр 24 цаг тасралтгүй ажиллах ч хэрэг гарна. Ажлаасаа буусны дараа толгой тархи ажиллахгүй, бие маань туйлдталаа ядарсан байдаг байлаа. Амрахын хүслэн болох боловч аавын маань надад үргэлж хэлж байсан “Зовохгүй бол жаргахгүй” гэдэг үг, бас зорилгодоо хүрэхийн тулд хичээнгүйлэн ажиллах тухай түүхүүд нь бодогддог байлаа. Тэгээд цааш яваад бай, хэмээн өөрийгөө зоригжуулна. Хичээнгүйлэн ажиллаад бай, хэмээн өөрийгөө хүчилнэ. Шөнө гэртээ орж ирэнгүүтээ орон дээрээ унаад өгдөг байлаа. Байдгаараа тэнийж хэвтээд, эцэж ядран, өвдөж шархирсан биеэ амраана. Унтах гээд нүдээ анихаар мэс заслын бүх үйл явдал толгойд минь зурсхийн орж ирнэ. Сульдаж ядарсан оюун санаа минь мэс заслын үед алдаа гаргахад хүргэх вий гэж би эмээж байв. Ажил дээрээ жижиг алдаа гаргаад мэс засал дахиж хийх эрхгүй болсон ажлын хуучин хамтрагч нарынхаа тухай бодно. Ямар нэг зүйл буруугаар эргэвэл би амжилтад хэзээ ч хүрэхгүй. Ингэж бодохоор тэр даруй сэтгэл хямарч, ядарч цуцан, айж эмээн, сэтгэл түгшинэ. Бие махбод, оюун санаа минь туйлдталаа ядарсан байлаа. Заримдаа маргаашийн хуваарьт мэс заслын талаар бодно, бас гэртээ хэдий оройтож харьсан байлаа ч маргаашийн мэс засалтай холбоотой онолын мэдлэгээ ахин дахин шалгаж, засаж сайжруулах хэрэгтэй болно. Ингэж байж би алдаа гаргахгүй. Маш их ядарсан байлаа ч, хэзээ нэгэн цагт амжилтад хүрэхийн тулд би өөрийгөө “Хичээнгүйлэн ажилла! Хонгилын үзүүрт гэрэл харагдаж байна” гэж шахдаг байв.

Долоон жил хичээнгүйлэн, шаргуу ажилласны эцэст би мэргэшсэн эмч болсон. Тухайн үед толгойд минь хамгийн их орж ирдэг үг нь: Хэрэг нь гарлаа шүү! Миний цол зэрэг нэмэгдэнгүүт надад үзүүлэхэд төлөх үнэ ч нэмэгдсэн. Мэргэшсэн эмчийн зэрэгтэй хүн хийх боломжтой бүх мэс заслыг би хийдэг байлаа, мөн ерөнхий мэс засалчдын жагсаалтад миний нэр багтах болов. Хамт ажиллагсад маань ард хоцорсон байхад миний цалин, байр суурь өссөн байлаа. Үгээр илэрхийлж боломгүй аз жаргалыг би мэдэрсэн. Ялангуяа олон хүн хөлхсөн гудамжинд явж байхад зарим хүн намайг таньдаг байв. Тэднийг би оноож танихгүй ч, тэд намайг таньдаг байлаа. Тэд бүр намайг сайн мэс засалч шүү хэмээн магтдаг байв. Өвчтөнүүд намайг бахдаж биширсэн байдалтай хараад “Би тан дээр өмнө нь очоод их мөнгө зарлагадалгүй, нэг их удалгүй бие маань сайжирсан, гэтэл нөгөө эмч минь намайг удаан хугацаанд эмчилсэн ч сайжирсангүй” гэх зэргээр хэлдэг байлаа. Зарим хүн “Тийм хүн таныг сайн эмч гэж хэлсэн. Танд үзүүлээрэй гэж тэр надад санал болгосон юм. Одоо танд үзүүлэхэд их хэцүү болжээ” гэж хэлдэг байв Иймэрхүү зүйл сонсоод би нүүр дүүрэн инээмсэглэдэг байлаа. Би дотроо маш их баяр жаргалтай байсан. Олон жилийн хойно ч гэсэн хүмүүс ийм зүйлийг санасаар байдаг бөгөөд олонд алдаршсан болохоор хүмүүс намайг зорьж ирдэг байв. Нэр хүнд минь өссөн мэт гэнэт санагдаад амжилтын амтыг мэдэрч эхлэв. Гэвч аз жаргалыг мэдэрснийхээ дараа, би эмчлэгч эмч болох өдий хол байгаа тухайгаа бодов. Би ердөө л энгийн мэс засал хийж чадна. Эмчлэгч эмч байсан бол илүү нарийн мэс засал хийж чаддаг болоод, тэр хэрээр өвчтөнүүд намайг илүү их биширч, бүр олон хүн надад үзүүлэхээр ирэх байсан юм. Тэдний нүдэн дэх байр суурь минь илүү дээшлэх биш үү?

Ингээд би алдар нэр, эд баялгийн төлөөх алхаагаа түргэсгэв. Нөхөр маань надад гомдоллож, надтай хэрэлдэх нь их болов. Өөрт нь цаг зарцуулах нь улам багасаж байна гэж тэр хэлнэ. Би ядрахаас гадна, надад маш шударга бус хандаж байна гэж санагдаад, өөрөөсөө ахин дахин ийн асуудаг байлаа: “Би юуны тулд ингэж хичээж байгаа билээ? Амжилттай карьер, сайхан амьдралын төлөө биш гэж үү? Би ямар нэг буруу зүйл хийчихсэн юм уу? Үгүй шүү дээ. Нөхөр маань л ухаангүй аашилж байна. Өөрт нь хүсэл зориг байхгүй болохоор л тэр.” Би нулимсаа арчаад үргэлжлүүлэн суралцаж, эмчилгээний ур чадвараа улам ахиулж эмчлэгч эмч болохын тулд хотын түвшний эмчилгээний тасагт очиж ажиллах хүсэлтээ гаргалаа. Ховорхон тохиох боломж байсан тул би үүнийг ихэд нандигнаж байсан юм. Гэвч сургалтын үеэр жирэмсэн болсноо мэдээд гайхав. Жирэмсэн гэдгээ мэдээд яахаа мэдэхээ больсон, тэгээд ч үнэндээ, хүүхэдтэй болох цаг нь биш гэж бодож байлаа. Энэ боломжийг атгахын тулд би их зүйлийг туулсан, хүүхдээс болоод боломжоос татгалзаж ирээдүйгээ баллаж болохгүй. Гэвч дараа нь хүүхдийнхээ талаар бодлоо. Би үр хөндүүлэхийг хүсэхгүй байв. Тэгээд удалгүй, мэс засал хийж удаан зогсдог, хэт их ажилладаг, мөн хуваарьт бус мэс засал хийгээд хоол ундаа идэлгүй алгасдаг байснаас болоод хүүхэд маань зулбачихсан. Гэлээ гээд би алдар нэр, эд баялгийг хөөхөө нэг ч хором болиогүй. Ургаа авхуулсныхаа маргааш нь эмнэлэг дээрээ очиж ажиллахыг хүссэн. Гэвч бие маань тэр өдөр маш сул байв. Бие маань салж унах гэж байгаа юм шиг л санагдсан. Хэвлийгээр өвдөж, гар хөл минь тэнхээгүй байлаа. Орон дээрээ хэвтээд амрахаас өөр арга байсангүй. Гэтэл би зулбасан үрээ, эсвэл биеэ хэрхэн арчлах талаар бодоогүй. Зөвхөн сурах цаг маань хойшилсонд, төгсөлтөд маань нөлөөлөх вий л гэж санаа зовж байв. Энэ бүхний эцэст юу ч үгүй хоцрох юм гэж үү?

Дахиад долоо жилийн турш сөхөртлөө ажилласны эцэст, Хүсэж мөрөөдөж байсан эмчлэгч эмчийн ажлаа авав. Үзэж байсан өвчтөнүүд минь намайг харангуутаа бүгд мэндэлж, ойр тойрныхоо хүмүүст “Тянь эмч мэс засал хийж намайг аварсан хүн байгаа юм” гэж хэлдэг байлаа. Зарим нь гэрт ирж, нутгийн янз бүрийн онцгой зүйлс авчирна. Нөгөө хэсэг нь баярласнаа илэрхийлж бэлэг сэлт, дэлгүүрийн ваучер авчирдаг байсан. Заримдаа, намайг ресторанд хоол идэж байхыг хараад тэд надад мэдэгдэхгүйгээр тооцоо хийчихсэн байдаг байв. Энэ бүхэн хүмүүсийн атаа жөтөөг хөдөлгөдөг боловч, надад ирэх баяр жаргал нь зөвхөн түр зуурынх байсан юм. Баяр жаргалын минь цаана байгаа хэцүү бэрх, зовлон шаналлыг хэн ч мэддэггүй байлаа. Мэс заслын үед өчүүхэн төдий ч алдаа гаргаж болохгүй, эс бөгөөс санаанд багтамгүй үр дагавар ирнэ, өөрийгөө сүйрүүлэх алдаа хийчих вий хэмээн би үргэлж түгшдэг байв. Хутганы ирэн дээгүүр явж байгаа мэт би маш анхаарал болгоомжтой байдаг сан. Хэтэрхий их дарамт дор явж ирсэн тул сэтгэл санаа минь үүнийг тэсвэрлэж чадаагүй. Бие минь хямраад, жин минь 90 паунд хүртлээ багассан. Урт хугацаанд хэт их ачаалалтай ажилласнаас болоод эрүүл мэнд маань дордож, би нойргүйдэл, ходоод гэдэс өвдөх, цөсний үрэвслээс болж зовж тарчилдаг болсон. Юм ч идэж чадахгүй, унтаж ч чадахаа больсон. Шөнөжингөө хонь тоолж, нойрны эмийг дөрөв давхарлаж уух боловч, тэглээ гээд үр дүн байхгүй байлаа. Өдөр нь манарсан байдалтай, ямар ч эрч хүчгүй. Хөл минь тугалгаар хийсэн юм шиг санагддаг байв. Тэсвэрлэхийн аргагүй хүнд байдаг сан. Өөрийн эрхгүй гашуунаар инээмсэглээд “Байр суурь, бусдын бишрэл хүндэтгэлийг олсон байтлаа одоо жирийн хүн шиг унтаж, идэж ч чадахгүй байна шүү дээ.” гэж боддог байлаа. Ажлаасаа, ер нь бүх зүйлээс зугтаж холдоод сайн унтарч амрахыг л хүсдэг байсан боловч тэр бүхэн мөрөөдөхөөс цаашгүй зүйл болсон байв. Хамгийн муухай нь, надад анхаарал халамж хамгийн их хэрэгтэй байхад нөхөр минь гадуур ууж наргин, өөрийгөө зугаацуулж, би гэдэг хүн уйтгар гунигаа зөвхөн өөртөө тээхээс аргагүй болно. Тэр нам гүм үдшүүдээр надад хөөрхийлөлтэй, дорой мэдрэмж төрдөг сөн. Унтахад маш хэцүү болсон бөгөөд харанхуйд тэмтчин мунгинаж байна, явж буй зүгээ эсвэл гэртээ харих замаа харж чадахгүй байна гэж байнга зүүдэлнэ. Зүүдэндээ айж ширвээтнэ, тэмцэж зүтгэнэ. Нэг удаа “Аа!” гэж хашхираад сэрж байсан. Дух маань хөлөрчихсөн байсан. Гэрлээ асаагаад орныхоо ирмэг дээр суунгаа өвчтөнүүдээс ирдэг хүндлэл, гэр бүлийнхний маань магтаал сайшаалын тухай бодсон ч, энэ бүхэн миний шаналлыг нимгэлсэнгүй. Олон жилий турш хичээж зүтгэснээ эргэж бодоод, өөрөөсөө ийн асуусаар байв: “Урагш ахиж дэвшихийн тулд би амьдралынхаа хагаст хичээнгүйлэн зүтгэсэн байтал эцэст нь, хэдхэн хормын алдрыг эс тооцвол, надад өвчтэй бие, араар тавьдаг нөхөр, эцэс төгсгөлгүй зовлон, шаналал л байна. Яагаад тэр вэ? Утга учиртай, үр бүтээлтэй амьдрахын тулд хүн яах хэрэгтэй вэ?” Би зовлон шаналлаас салахыг үнэхээр их хүсэж байв. Мэргэч төлөгч дээр очсон, алдартай хүмүүсийн эшлэл үгээс хариултаа хайсан, бас хүмүүсийн маш их эрж хайдаг “эерэг эрч хүч”-ийг оролдож үзсэн. Буддизмаас хариултаа олохоор онлайнаар эрж хайсан, гэвч сэтгэлд нийцсэн хариулт байгаагүй, тэр бүхэн миний асуудлыг огт шийдээгүй. Өвчин минь тэсэхийн аргагүй хүнд болох яг тэр мөчид, амьдралаас итгэл найдвар олж харж, цааш хэрхэх учраа олохоо байсан тэр үед Төгс Хүчит Бурханы авралын нигүүлсэл над дээр ирсэн.

Бурханд итгэх итгэлээ олсны дараа Бурханы үгээс би хариултаа олж авсан. Бурханы үгэнд ийн хэлсэн байдаг: “Алдар нэр, ашиг хонжоотой болмогцоо тэдгээрийг ашиглан, өндөр байр суурь, асар их эд баялгийг эдэлж, амьдралыг таашааж болно гэж хүмүүс боддог. Алдар нэр, ашиг хонжоо нь зугаа цэнгэлээр хөөцөлдөх амьдрал болон махан биеийн цадиггүй таашаалыг олж авахдаа ашиглаж болох нэг төрлийн хөрөнгө юм гэж тэд боддог. Хүн төрөлхтний ихэд шунадаг энэхүү алдар нэр, ашиг хонжооны төлөө хүмүүс сайн дураараа хэрнээ өөрсдийн мэдэлгүйгээр бие, сэтгэл, өөртөө байгаа бүхнийг, өөрсдийн ирээдүй, хувь заяаг бүгдийг нь Сатанд хүлээлгэн өгдөг. Тэд нэг хором ч эргэлзэхгүйгээр, өгсөн бүхнээ буцаан авах хэрэгтэйг ер мэдэхгүйгээр үүнийг хийдэг. Ийм маягаар Сатанд хоргодож, түүнд үнэнч болмогцоо хүмүүс өөрсдийгөө хянасаар байж чадах уу? Мэдээж үгүй. Тэднийг Сатан бүрмөсөн, бүрэн дүүрэн хянадаг. Мөн тэд намагт бүрмөсөн, тэр чигтээ живсэн бөгөөд өөрсдийгөө чөлөөлж чаддаггүй. Хүн алдар нэр, ашиг хонжооны намагт живмэгцээ гэрэл гэгээтэй зүйлийг, зөв шударга зүйлийг, эсвэл сайн, сайхан зүйлсийг эрж хайхаа больдог. Яагаад гэвэл, хүмүүсийг уруу татах алдар нэр, ашиг хонжооны хүч чадал дэндүү их; тэдгээр нь хүмүүсийн насан туршдаа, бүр эцэс төгсгөлгүйгээр үүрд мөнх хөөцөлддөг зүйлс болдог. Энэ нь үнэн биш гэж үү?” (Үг. II Боть: Бурханыг мэдэх тухай. Цор ганц Бурхан Өөрөө VI). Бурханы үг сэтгэл зүрхийг минь гэрэлтүүлсэн. Ван эмчтэй цуг хээр хоол хийж идэхээр явахдаа би байр суурьтай болж, эмчийн өндөр ур чадвартай болсон цагт бусад хүн намайг хүндэлж надад онцгой хандаж, амьдрал минь сайхан болно гэж зүрх сэтгэлдээ шийдэж байснаа саналаа. Мөн би “Хүн явсан газар бүрдээ нэрээ үлдээдэг, галуу ниссэн газар бүрдээ ганганадаг”, “Өөрөө онцгойрох”, “Хүн дээшээ тэмүүлдэг, ус уруугаа урсдаг” гэх мэт Сатанлаг хорыг хэтэрхий их хүлээн авсан болохоор алдар нэр, эд баялгийн хойноос хөөцөлдөх нь миний амьдралын эрэл хайгуул, зорилго болжээ. Би карьераа ахиулахын тулд тогтмол хичээнгүйлэн ажилладаг байсан. Ойр тойрныхоо хүмүүсийн хүндлэл, магтаалыг олж авсныхаа дараа амжилтыг жинхэнэ утгаар нь мэдэрсэн нь нэг их эргэж харалгүйгээр буруу замд ороход намайг хүргэсэн юм. Би гэр бүл, хэвлий дэх үрээ золин байж, хамгийн сайхан он жилүүдийнхээ 10 гаруйг нь алдар нэр, эд баялгийн хойноос хөөцөлдөж өнгөрөөжээ. Эрүүл мэндээ сүйтгээд би өвчтэй биетэй болж хоцорсон. Тэгж бүхнээ золиосолсныхоо дараа л би “Алдар нэр, эд баялаг надад ямар хэрэгтэй юм бэ? Араас нь хөөцөлдлөө гээд ядарч туйлдан, зовж зүдэрлээ, эцэст нь нэг юм олж авсан ч үгээр илэрхийлэхийн аргагүй зовж зүдэрсээр байгаа биш үү. Алдар нэр, эд баялгийн араас хөөцөлдөх нь эцэстээ буруу зам байсан нь тодорхой байна.” гэж бодож байгаа нь даанч харамсалтай яа. Алдар нэр, эд баялгийн араас хөөцөлдөн тэмцэх нь хүнийг олсоор оосорлоод боомилох ёрын муу хүч юм байна гэдгийг би эцэст нь ойлгосон. Энэ нь зовж зүдрэн бүхнээ золиослохын хүслэнд намайг автуулдаг биед минь Сатаны зүүсэн буулга мэт байжээ. Эцэст нь Сатан намайг хүссэн газраа аваачжээ. Яг л Бурханы үгэнд хэлсэнчлэн: “Сатан, алдар нэр, ашиг хонжооноос өөр юу ч бодохгүй болтол нь хүний бодлыг хянахын тулд алдар нэр, ашиг хонжоог ашигладаг. Тэд алдар нэр, ашиг хонжооны төлөө тэмцэж, алдар нэр, ашиг хонжооны төлөө зовлон бэрхшээл туулж, алдар нэр, ашиг хонжооны төлөө доромжлолыг тэвчиж, алдар нэр, ашиг хонжооны төлөө өөрсдөдөө байгаа бүхнийг золиосолдог ба алдар нэр, ашиг хонжооны төлөө ямар ч үнэлгээ, шийдвэр гаргана. Ийм маягаар Сатан хүнийг үл үзэгдэх гав дөнгөөр хүлдэг ба тэдгээрээс ангижрах хүч ч, зориг ч хүнд байдаггүй. Хүмүүс өөрийн мэдэлгүйгээр энэ гав дөнгийг зүүж, асар их хүндрэлтэйгээр урагшаа арай ядан сажилдаг. Энэхүү алдар нэр, ашиг хонжооны төлөө хүн төрөлхтөн Бурханаас зайлж, Түүнээс урваж, улам хорон муу болдог. Тиймээс, ийм маягаар Сатаны алдар нэр, ашиг хонжооны дунд үе удам ээлж дараалан сүйрдэг” (Үг. II Боть: Бурханыг мэдэх тухай. Цор ганц Бурхан Өөрөө VI). Сатан үнэхээр ямар хорсолтой болохыг би олж харсан, тэгээд би Бурханд чин сэтгэлийнхээ угаас талархсан. Сатан намайг булан руу шахах яг тэр мөчид Бурхан зүгээр суугаад харалгүй авралын гараа надад сунгаж, үгээрээ намайг тайтгаруулж урам зориг өгч, шаналлынхаа эх үүсвэрийг эрж олоход минь тусалсан. Зөвхөн Бурхан л хүмүүст хамгаас илүү хайртай. Тэрээр үнэнийг илэрхийлж, сайныг муугаас, эерэг зүйлийг сөрөг зүйлээс ялгаж танихыг бидэнд зааж сургахаар махбод болсон. Алдар нэр, олз ашгийн хойноос хөөцөлдөн амьдралаа үрж, буруу замаар яваад байж болохгүй гэдгийг би мэдсэн. Би Бүтээгчид шүтэн мөргөх учиртай! Үүнээс хойш би Бурханы үгийг уншиж, ойлгохгүй байгаа зүйлийнхээ талаар ах, эгч нартайгаа нөхөрлөхөд чөлөөт цагаа илүү их зарцуулах болсон. Ингэснээр бид нэг нэгэндээ тусалж чадаж байлаа. Нэг л мэдэхэд би зарим үнэнийг ойлгож, зарим нэг зүйлийн талаар илүү сайн ойлголттой болсон байв. Сэтгэл санаа маань илүү их тайвширч, аажимдаа, нойргүйдэл маань дээрдэж, ходоод гэдэсний өвдөлт, цөсний хүүдий маань ч бас дээрдээд ирсэн. Алдар нэр, олз ашгийн хойноос хөөцөлдөөд би ийм зүйлд хүрч чадаагүй. Би сүнслэг эрх чөлөөний баяр жаргалыг үнэхээр туулж мэдэрсэн.

Хожим нь, бүх хамтран ажиллагсад маань тушаал дэвшихээр зүтгэж, мэргэжлийн ур чадварын хувьд надаас ч доогуур хүмүүс, бүр миний сургаж байсан зарим хүн, бүгд дэд профессор болсныг нүдээр үзэв. Сайхан боломжоо алдсан ч юм шиг надад санагдаж байлаа. Эрүүл мэнд минь муудаж намайг арваад жилээр ухраагаагүй сэн бол өндөр ур чадвартайн хувьд би наанадаж дэд профессор болох байсан даа гэж бодсон. Гэвч яаж тушаал дэвшихээр хөөцөлдөж, өвчтэй биетэй, зовж шаналж байснаа эргэн санаад энэ бол Сатаны зальжин явуулгуудын нэг байж гэдгийг ухаарлаа. Сатан хүсэл эрмэлзлийг минь ашиглан намайг алдар нэр, олз ашгийн эргүүлэгт буцааж оруулахаар уруу татаж байж. Хэрвээ би алдар нэр, олз ашгийн хойноос ахин хөөцөлдөж эхэлбэл амиа ч алдаж магадгүй. Тэгсэн бол ямар хэрэг байх билээ? Би Эзэн Есүсийн хэлсэн зүйлийн талаар бодлоо: “Учир нь хүн бүх дэлхийг олж авсан ч амиа алдвал ямар ашиг байх юм бэ? Эсвэл хүн амийнхаа оронд юу өгөх билээ?” (Матай 16:26). Төгс Хүчит Бурхан бас ийн хэлсэн байдаг: “Хэвийн хүн болохын хувьд, мөн Бурханыг хайрлахаар эрэлхийлдэг хүн болохын хувьд хаанчлалд орж, Бурханы ардуудын нэг болох нь та нарын жинхэнэ ирээдүй бөгөөд дээд зэргийн үнэ цэн, ач холбогдолтой амьдрал юм; та нараас илүү ерөөгдсөн хэн ч байхгүй. Би яагаад ингэж хэлдэг вэ? Учир нь Бурханд итгэдэггүй хүмүүс махан биеийн төлөө, Сатаны төлөө амьдардаг, гэхдээ өнөөдөр та нар Бурханы төлөө амьдарч, Бурханы хүслийг биелүүлэхээр амьдардаг. Тийм учраас, та нарын амьдрал дээд зэргийн ач холбогдолтой гэж Би хэлдэг” (Үг. I Боть: Бурханы илрэлт ба ажил. Бурханы шинэхэн ажлыг мэдэж, Түүний мөрийг дага). Өөрийнх нь үгээс би Бурханы хүслийг ойлгосон. Хүний байр суурь хэчнээн өндөр, нэр хүнд ямар ч байлаа гэсэн алдар нэр, эд баялгийн хойноос хөөцөлдөх нь буруу зам бөгөөд энэ бол үхэл рүү хөтөлдөг зам билээ. Энэ замаар явах юм бол чи Бурханы ерөөл, хамгаалалтыг хүртэж чадахгүй. Зөвхөн үнэнийг эрэлхийлж үүргээ гүйцэтгэснээр, мөн Бурханы ажлыг үзэж туулан, Бурханыг таньж мэдэх замаар завхралаасаа салж ангижирснаар л чи ач холбогдолтой, үнэ цэнтэй амьдралтай болж эцэст нь Бурханы ерөөлийг хүлээж авч чадна. Энэ бол хүнд байх ёстой цорын ганц жинхэнэ ирээдүй билээ. Хэрвээ би махан биеийн ашиг сонирхлыг хангах гэж хичээсэн хэвээр байсан бол Бурханы намайг ерөөхгүй байгаад зогсохгүй үнэндээ Тэр намайг үзэн ядах байсан. Миний мэдэх хүмүүсийн зарим нэг бодит жишээ бий: Даргын маань охин коллежоо төгсөөд гадаадад карьер сайтай амьдардаг байсан юм. Гэвч олон жил ширүүн өрсөлдөөн дунд хэтэрхий их стресстэй байсны эцэст сэтгэлийн гүн хямралд орж байшин дээрээс үсэрч амиа егүүтгэсэн. Манай найзын залуухан байхдаа менежер болж амжилтад хүрсэн хүү нь нийгмийн хүрээллээсээ болж хэт их уудаг байснаасаа болоод элэгний хатууралтай болсон. Тэр хүү хагас жил ч бололгүй өнгөрөөд үүнээс болж зовж шаналсан найзын минь үс ганцхан шөнийн дотор бууралтчихсан. Бурханы эдгээр үгийг нэгэнтээ уншиж байснаа санаж байна: “Мөнгөөр амь худалдан авч чадахгүй, алдар нэр үхлийг баллуурдаж чадахгүй, мөнгө, алдар нэрийн аль нь ч хүний амьдралыг ганц минут, ганц секундээр уртасгаж чадахгүй гэдгийг тэд ухаардаг” (Үг. II Боть: Бурханыг мэдэх тухай. Цор ганц Бурхан Өөрөө III). Алдар нэр, олз ашиг хүнийг зовлон зүдүүрээс салгаж, амь насыг нь аварч чадахгүй. Тэдгээр нь түрхэн зуурын аз жаргалыг мэдрүүлснийхээ дараа хүмүүсийг үхлийн ёроолгүй ангал руу л буцааж уруу татаж чадна. Үүнийг ойлгосон би бээр дахин хэзээ ч эргэн тойрныхоо хүмүүсийн нөлөөнд орж, сатаарахгүй. Үлдсэн жаахан цаг хугацаагаа үнэнийг эрэлхийлэх, Бурханыг мэдэх, Бурханы шаардлагын дагуу амьдрах, Бурханы гэрт үүргээ биелүүлэхэд зориулахыг хүсэх болсон.

Нэг өдөр, өөр нэг эмнэлгийн захирал над руу залгав. Тэрээр “Чамайг чөлөөндөө гарч байгаа болохоор манайхан чамд зориулж цайллага хийхээр төлөвлөж байна, тэгээд урьд нь ярьж байснаараа хамтарч ажиллах талаар ярилцаж болно шүү дээ. Өмнөх өвчтөнүүдийг чинь татахын тулд чиний эмчлэгч эмчийн лицензийг эмнэлэг дээрээ байрлуулмаар байна. Чи манайд ажилласан ч болно, эсвэл хувь нийлүүлэгч болох боломжтой. Чиний шийдэх хэрэг” гэлээ. Үүнийг сонсоод өөрийн эрхгүй, “Би алдар нэр, олз ашгийн хойноос хөөцөлдөж ихэнх амьдралаа өнгөрөөгөөд, үүнийхээ хариуд юу олж хүртэв? Үнэхээр би алдар нэр, олз ашгийн дор булагдаж бүх амьдралаа өнгөрүүлэх юм гэж үү? Алдар нэр, эд баялгийн араас хөөцөлдөх зовлон шаналлаас салах надад амар байгаагүй. Шөнөжингөө хонь тоолж эсвэл өдөржингөө сэтгэл түгшиж айдас хүйдэстэй явах шаардлага надад байхгүй. Бурханд итгэж үнэнийг ойлгосноор надад ирсэн сэтгэлийн амар амгаланг би амталж мэдэрчхээд байв. Энэ аз жаргалаас тас зуурах нь надад дээр. Тэгээд ч, зөвхөн лицензээ л эмнэлэгт өлгөх хэрэгтэй ч гэсэн, Асуудал гарлаа гэхэд оролцохоос аргагүй болох бөгөөд энэ нь үүргээ биелүүлэхэд минь саад болохгүй гэж үү?” Төгс Хүчит Бурханы үг надад бодогдсон: “Яг одоо та нарын туулан амьдарч буй өдөр хоног бүр тун чухал бөгөөд энэ нь хүрэх газар, хувь заяанд чинь дээд зэргийн ач холбогдолтой, иймээс та нар өнөөдөр өөрсдөдөө байгаа бүхнийг нандигнаж, өнгөрч буй хором бүрийг эрхэмлэх ёстой. Та нар энэ амьдралдаа дэмий амьдрахгүйн тулд өөртөө хамгийн их ашиг тус хүртээхэд аль болох их цаг гаргах ёстой” (Үг. I Боть: Бурханы илрэлт ба ажил. Чи хэнд үнэнч вэ?). Би Бурханыг олох ховорхон боломжийг олж авсан маш хувьтай хүн. Бурхан амьдралын утга учрыг надад ойлгуулж, зовлон шаналлын ёроолгүй ангалаас намайг татаж гаргасан. Сатаны тэвэр лүү би яалаа гэж эргэж очих вэ? Бурханы ажил төгсгөл рүүгээ ойртож байсан, би үнэнийг хараахан олж аваагүй. Би өдөр бүрийг нандигнаж үлдсэн жаахан цаг хугацаандаа үнэнийг эрэлхийлэх хэрэгтэй байсан. Энэ л сайн сайхан амьдрал гээч нь юм шүү дээ! Бурханы хүслийг ойлгосон би бээр өнөөх захирлын саналаас татгалзсан. Утсаа салгах тэр мөчид урьд өмнө байгаагүйгээр эрх чөлөөтэй болсон мэт санагдлаа. Би өөрийн мэдэлгүй, “Би аль эрт алдар нэр, олз ашгийн араас хөөцөлдөхөө болих хэрэгтэй байж шүү дээ” гэж хэлсэн. Бусад эмнэлгээс хамтарч ажиллах талаар надтай ярьсан ч би бүгдэд нь татгалзсан. Яг одоо би үүргээ биелүүлэхэд өөрийгөө зориулж байгаа. Өдөр бүр надад амар амгалан, сэтгэл ханамжтай санагдах болсон. Энэ бол ямар ч материаллаг таашаал, алдар нэр, байр суурийн өгч чадахгүй зүйл. Намайг аварсанд нь Төгс Хүчит Бурханд би талархъя!


7. Мөнгөний боолын сэрэлт

Синву, Хятад

Намайг багад манайх ядуу байсан тул эцэг эх маань төлбөрийг минь төлж чадаагүй учраас би хашаа зарж, сургалтын төлбөрөө төлсөн юм. Нэг удаа би тариалангийн ажил хийж байгаад чигчий хуруугаа зүсчхэж билээ. Эмчилгээ хийлгэх мөнгө байгаагүй учир бүрэн эмчилж чадаагүй, одоо ч гүйцэд тэнийлгэж чаддаггүй юм. Гэрлэсний дараа нөхөр бид хоёр ядуу хэвээрээ л байлаа. Найзууд, гэр бүлийнхэн маань биднийг дорд үзэж, биднээс зай барьдаг байв. Баячууд хэрхэн хүндлэгдэж, санаа зоволгүйгээр хооллож, хувцаслаж байгааг хараад би атаархдаг байлаа. Хүмүүс үргэлж “Амьдрал мөнгөн дээр тогтдог”, “Мөнгө бүх юм биш, гэхдээ үүнгүйгээр чи юу ч хийж чадахгүй”, “Мөнгөө төлсөн нь шийдвэр гаргана” гэж хэлдэг. Тухай үед би энэ бүгдийг үнэн гэж боддог байлаа. Хүн мөнгөтэй байж л хооллож, хувцаслана, мөнгө хүнд хүндлэл, бишрэлийг авчирна, мөнгө бол бүх зүйл гэж би боддог байлаа. Ингээд шаргуу ажиллаж, илүү их мөнгө олно гэж тангараглалаа. Би ядуурлаас зугтаж, баян хүн шиг амьдрахыг хүссэн юм.

Дараа нь нөхөр бид хоёр сургуулийн цайны газар ажилуулах болов. Тэнд өдөр бүр олон зуун хүн хооллоно. Мөнгөө хэмнэхийн тулд бид өөр нэг л ажилтан авлаа. Нөхөр бид хоёр өдөр бүр үүрийн дөрвөн цагаас шөнө дунд өнгөртөл ажилладаг, би хүнд ханиадтай байсан ч ажилласаар байлаа. Илүү их мөнгө олохын гэсэндээ бид бас тариалангийн ихээхэн ажил хийлээ. Улирлын ид үед бүгдийг нь шөнө тарьж, хураахын тулд илүү цагаар ажилласан юм. Өдөр, шөнөгүй ажилласнаас болоод толгой байнга эргэдэг, заримдаа би ногоо хэрчиж байхдаа зүүрмэглээд гараа зүсчихнэ. Шарх нь давс, усанд хүрэхээрээ их өвддөг байлаа. Хэдий их ядарч байсан ч би орлогоо өсөж байгааг харах бүрдээ баярлаж, хөдөлмөрлөсний үр дүн гарлаа гэж боддог байлаа. Баян хүмүүс дэгжин хувцаслаад, хоол идэн, инээж суухыг хараад би өөртөө “Би илүү их мөнгө олох ёстой!” гэж хэлдэг, шаргуу ажилласаар байвал хэзээ нэгэн цагт баячуудын эгнээнд орно гэж боддог байлаа.

Гэтэл өдөр бүр хүйтэн ус хэрэглэснээс болоод би архаг үе мөчний өвчтэй болж, үе минь хэлбэрээ алдаж эхэллээ. Олон жил хүнд ажилд нухлагдсанаас болоод нурууны диск мултарч, ясны гиперплазитай болж, ууц нуруу өвддөг болов. Эмч мэс засалд орж, гурван сар эмнэлэгт хэвт гэсэн боловч мөнгө олохоо болихыг хүсээгүй учраас би татгалзлаа. Гурван өдөр ч хайран санагдаж байв. Иймээс үргэлжлүүлэн өдөр, шөнөгүй ажилласаар байлаа. Эцэст нь цагтаа хооллодоггүй, хангалттай унтаж амардаггүй байснаас болоод ходоод гэдэсний өвчин, нарийн гэдэсний үрэвсэлтэй болов. Удалгүй умайн миом, өндгөвчийн пролапс, зүрхний өвчин, миокардит, хурц хэлбэрийн цус багадалттай болов. Өвчин ар араасаа гарч ирж байлаа. Тэсэхэд бэрх өвддөг байсан тул шөнөдөө унтаж чаддаггүй, Хэчнээн их нулимс урсгасныг бүү мэд. Би яахаа мэдэхгүй байлаа. Тэгээд “Амьдралын утга учир юу юм бэ? Зүгээр л мөнгө олохын тулд тэмцэлдэж амьдрах ёстой юм уу?” гэж бодлоо. Надад хариулт байсангүй. Мөнгө байвал нийгэмд юунд ч хүрч болно гэж надад бодогдлоо. Тиймээс өөртөө “Зогсож чадаж л байвал ажиллаад байж болно” гэж хэлэв. Тэгээд л би буцаад мөнгөний араас хөөцөлдөж эхэллээ. Гэвч нэг өдөр би эмнэлэг дээр очоод хоёр төрлийн хорт хавдартай гэж оношлогдсон юм, эхэн үеийн элэгний хорт хавдар, нөгөөх нь хөхний хорт хавдар. Эмч нарыг гэнэтхэн тэгж хэлэхэд би сул дорой болж, орондоо хэвтээд, олон цаг уйлав. Бүхий л эмнэлгээр гүйж, бараг бүх хадгаламжаа зарцуулаад ч нэмэр болсонгүй, ууж байсан эмээсээ болоод бүх бие хавагнаж байлаа. Шөнө бүр нам гүм цагаар би орондоо хэвтээд, цөхөрсөндөө цонхоор гадагш ширтдэг байв. Би мөнгө олоход амьдралаа зориулсан, гэтэл баяжаагүйн дээр эрүүл мэнд минь сүйрч, амьдрал минь там болсон байв. Амьдрахын утга учир юу байсан юм бэ? Би цаашид мөнгө олохын тулд өөрийгөө алахыг хүссэнгүй. Гэвч нөхөр минь мөнгөнд хайртай болохоор “Амьд байгаа бол ажиллаад бай!” гэж хэлсэн юм. Нөхрийн хайхрамжгүй байдал намайг бухимдуулж, гонсойлгосон ч ихэвчлэн яах ч аргагүй байлаа. Би дөчөөд настай байсан, амьдралдаа хэзээ ч жаргаж үзээгүй. Хүүгээ гэрлэхийг харж чадаагүй, тэгж үхэхэд бэлэн биш байсан болохоор амьдрахыг хүсэж байлаа. Гэхдээ мөнгөгүйгээр яаж эмчлүүлж, амьд үлдэх билээ? Цорын ганц зам нь мөнгө олсоор байх ёстой байсан, иймээс би эмээ уунгаа ажилласаар байлаа.

Жилийн дараа нөхөр минь үлдсэн хадгаламжаараа шахмал түлшний үйлдвэр байгуулж, дараа жил нь газрын тос олборлох үйлдвэр байгуулав. Би өвчнөө үл харгалзан өдөр бүр хоёр үйлдвэрийн хооронд эргэлдэн, хар бор ажил хийдэг байсан юм. Олон жил шаргуу ажилласны эцэст бид мөнгөтэй болж, хотод байшин, машин худалдан авч, сайхан материаллаг амьдралд умбаад, найз нөхөд, хамаатан садан маань бидэнд тал засаж, биднийг биширч байлаа. Нийгмийн байр суурь маань өөрчлөгдөж, бид шинэ зиндаатай болоод, өөрсдөдөө их сэтгэл хангалуун байв. Тэр олон жилийн зовлон эцэст нь нэг үр шимээ өгөх шиг болсон ч сайхан цаг удаан үргэлжилсэнгүй. Олон жил ажилд нухлуулсны эцэст бие минь ахин муудаж эхлэв. Эмч надад: “Таны өвчин их ярвигтай. Эрхтний чинь нэг нь ч зөв ажиллахгүй байна. Бид яаж ч чадахгүй нь” гэсэн юм. Эмчийн үг цаазын ял шиг л сонсогдоод, би энэ мэдээг хүлээн зөвшөөрч чадсангүй. Тэгээд хариад, үхэх цагаа хүлээх юм гэж үү? Би мөнгөтэй, материаллаг амьдралд умбаж байсан. Гэхдээ тэглээ гээд яах юм бэ? Одоо намайг ямар ч их мөнгө аварч чадахгүй болсон байв. Өвчиндөө шаналснаас болоод надад бараг үхмээр санагдаж байлаа. Өөр би яах билээ? Би өөрийн мэдэлгүй дээш харан, “Тэнгэр минь! Намайг авраач!” гэж хашхирсан юм.

Хамаг цөхрөнгөө барсан үед минь найз минь надад Төгс Хүчит Бурханы эцсийн өдрүүдийн сайн мэдээг дуулгаж, Бурхан хүн төрөлхтнийг аварч, үнэнийг илэрхийлж, амьдралын нууцыг тайлахаар эцсийн өдрүүдэд махбод болсон гэж хэлсэн. Бурхан дэлхий ертөнцийн ёрын муу, харанхуйн эх сурвалжийг, бидний амьдрал яагаад ийм хоосон, зовлонгоор дүүрэн байгааг, өвчин хаанаас ирдгийг, бидний хувь заяа хэний гарт байдгийг, юу бидний амьдралыг үнэхээр утга учиртай болгодог гэх зэргийг илчилдэг. Хамгийн гол нь, Бурханы үгийг уншиж, үнэнийг ойлгосноор бид эдгээр зүйлийг нэвт харж чадна, тэгснээр бидний зовлон хөнгөрнө гэж манай найз хэлсэн юм. Тэгээд Төгс Хүчит Бурханы үгээс нэг хэсгийг уншиж өгсөн. “Төрөлт, үхэл, өвчин, өтөл наснаас эхлээд хүмүүсийн туулдаг насан туршийн зовлонгийн эх сурвалж юу вэ? Юунаас болоод хүмүүст эдгээр зүйл байх болсон бэ? Анх бүтээгдэхэд нь хүмүүст ийм зүйлс байгаагүй, тийм биз дээ? Тэгвэл эдгээр зүйл хаанаас бий болсон бэ? Хүмүүс Сатанд уруу татагдаж, махан бие нь доройтсоны дараа бий болсон юм. Хүний махан биеийн өвдөлт, зовлон шаналал, хоосон байдал, мөн түүнчлэн хүний ертөнцийн туйлын золгүй хэрэг явдал нь Сатан хүн төрөлхтнийг завхруулсны дараа л бий болжээ. Сатан хүмүүсийг завхруулсныхаа дараа тарчилгаж эхэлсэн юм. Үүний үрээр хүмүүс улам бүр доройтлоо. Хүмүүсийн өвчин эмгэг улам бүр хүндэрч, зовлон нь улам хэцүү бэрх болжээ. Хүмүүс хүний ертөнцийн хоосон байдал, эмгэнэлт явдал, түүнчлэн тэнд үргэлжлүүлэн амьдрах аргагүй байдлаа улам их мэдэрч, дэлхий ертөнцөд улам бага найдах болов. Тийнхүү энэ зовлонг Сатан хүмүүст авчирсан билээ” (Эцсийн өдрүүдийн Христийн ярианы тэмдэглэл номын “Бурхан дэлхий ертөнцийн зовлонг амсахын ач холбогдол”).

Дараа нь найз минь ингэж нөхөрлөлөө: “Бурхан биднийг бүтээх үед бид бүгд Түүний хамгаалалт дор, Еден цэцэрлэгт эрх чөлөөтэй амьдарч, үхэл, өвчин, санаа зовох зүйлгүй байсан. Гэвч Сатан хүн төрөлхтнийг уруу татаж, завхруулахад бид Бурханаас урваж, Бурханы халамж, хамгаалалтыг алдсан. Бид Сатаны эзэмшилд, Сатаны зарчмын дагуу амьдардаг. Алдар нэр, хөрөнгө чинээ, байр суурийн төлөө бие биетэйгээ өрсөлдөж, худлаа ярьж, хуурч, тэмцдэг. Бидний сэтгэл дэх өвчин, шаналал, уй гашуу эндээс эхтэй. Энэ зовлон, энэ санаа зовнилуудаас болоод бүгд амьдралыг дэндүү шаналантай, ядаргаатай, хэцүү гэж бодоход хүрдэг. Сатан биднийг завхруулсан учраас энэ бүхэн бий болсон. Сатан биднийг тамлаж байгаа нь энэ. Гэвч Бурхан биднийг аврахын тулд махбодоор ирээд, бүх үнэнийг илэрхийлж, бидэнд аврал хүртэж, ариусах боломж олгодог. Хэрэв бид Бурханы үгийг уншиж, Бурханы үгийн дагуу амьдарвал хамгаалалт, удирдамжийг нь олж авч чадна, завхралаас салж, Бурханы авралыг хүртэж, эцсийн хүрэх газартаа Бурханаар хүргүүлж чадна.” Найзынхаа яриаг сонсоод надад найдвар төрж, Төгс Хүчит Бурхан намайг зовлонгоос аварч чадна гэж бодогдсон тул Төгс Хүчит Бурханы ажлыг судлахаар зөвшөөрлөө. Найз минь надад “Үг нь махбодоор илэрсэн” номыг өгсөн юм. Дараа нь би Бурханы үгийг өдөр бүр уншиж, ах, эгч нартайгаа уулзсан юм.

Нэг өдөр сүнслэг үйл ажиллагааныхаа үеэр би Бурханы үгийн уншлагын видео үзсэн юм. Төгс Хүчит Бурхан ингэж хэлсэн байдаг: “Чиний яаж өсөж торнисон, урд чинь чамайг ямар аян хүлээж байгаа нь хамаагүй, Тэнгэрийн зохион байгуулалт, зохицуулалтаас хэн ч зайлж чадахгүй бөгөөд хэн ч өөрийн хувь заяаг хянаж чаддаггүй, учир нь бүх зүйлийг захирдаг Тэр л ийм зүйл хийх чадвартай. Хүн төрөлхтөн бий болсон цагаас эхлэн Бурхан хэзээд ийнхүү ажиллаж, орчлон ертөнцийг удирдан, бүх зүйлийн өөрчлөлтийн хуулийг болон шилжилт хөдөлгөөнийг нь чиглүүлж ирсэн билээ. Бүх зүйлийн адилаар хүн Бурханы чихэрлэг амт, бороо, шүүдрээр чимээгүйхэн, өөрийн мэдэлгүй тэжээгддэг; бүх зүйлийн адилаар хүн өөрийн мэдэлгүйгээр Бурханы гарын зохион байгуулалт дор амьдардаг. Хүний зүрх сэтгэл болон сүнс Бурханы гарт байдаг ба амьдралынх нь бүх зүйлийг Бурханы нүд хардаг. Үүнд итгэх үгүй чинь хамаагүй, амьд ч бай, үхсэн ч бай аливаа бүх зүйл Бурханы бодлын дагуу хувирч, өөрчлөгдөж, шинэчлэгдэн, алга болдог. Энэ бол Бурханы бүх зүйлийг удирддаг арга зам юм” (Үг. I Боть: Бурханы илрэлт ба ажил. Бурхан бол хүний амийн эх сурвалж). Энэ видеог үзээд би, Бурхан бол бидний Бүтээгч, Бурхан бүхнийг захирдаг гэдгийг ойлгосон юм. Бурхан бүх хүнийг хангаж, тэжээн тэтгэдэг. Бидний хувь заяа, амьдрал үхэл, аз жаргал Бурханы гарт байдаг. Бид завгүй, яарч гүйснээр тэдгээрийг өөрчилж чадахгүй. Гэхдээ би Бурханы дээд эрхийг ойлгоогүй байж. Хувь заяагаа өөрчлөхийн тулд өөрийн хүчинд найдан, чинээлэг болохоор хичээсэн. Гэвч хэдий жаахан мөнгө олсон ч би хэзээ ч аз жаргалтай байгаагүй. Сэтгэл минь шаналж, эрүүл мэнд минь сүйдсэн байсан. Тэгэхэд л би ингэж ухаарсан юм: Хэрэв хүмүүс Бурханд итгэж, шүтэн мөргөхгүй бол, Түүний дээд эрхэд захирагдахгүй бол, хүслээсээ болж хувь заяагаа эсэргүүцвэл тэд ердөө хий дэмий зовж, үхсэнийхээ дараа тамд очно. Тэгэхэд л би Бурхан миний цорын ганц дэмжлэг гэдгийг мэдээд, залбирч, эрүүл мэндээ Бурханд даатгасан юм. Үхсэн ч, сэхсэн ч би Бурханы дээд эрхэд захирагдах байлаа.

Түүнээс хойш би чуулганы амьдралд байнга оролцох боллоо. Ах, эгч нар маань Бурханы үгийг уншиж, үнэнийг эрэлхийлж, үүргээ биелүүлж, Бурханыг баярлуулах гэж зорьж байгааг хараад үнэхээр биширч, хуучин амьдралаасаа салж, шинээр амьдрахыг хүссэн болохоор Бурханд үргэлж залбиран, гарах гарц өгөхийг Бурханаас гуйсан. Тэгж байж би цуглаанд оролцох илүү их цагтай болж, үүргээ биелүүлэх байв. Дараа нь шинэ зам барихын тулд манай газрын тос олборлох үйлдвэрийг улс авлаа. Би өмнөх шигээ хоёр үйлдвэрийн дунд нааш, цааш явах хэрэггүй болов. Бусадтайгаа уулзах, Бурханы үгийг нөхөрлөх, Бурханы үгийг тунгаан бодох, Бурхантай ойр болох илүү цаг завтай болж, өдөр бүр сэтгэл хангалуун байлаа. Түүнээс хойш удалгүй миний эрүүл мэнд хамаагүй дээрдэж эхэлсэн юм. Эрч хүчээр дүүрч, бие минь тэнхэрсэн мэт санагдаж, хавьгүй илүү тайван, санаа амар болсон санагдаад, би Бурханд маш их талархаж байв.

Дараа нь би Бурханы үгийн уншлагын өөр нэг видео үзсэн юм. Төгс Хүчит Бурхан ингэж хэлсэн байдаг: “‘Амьдрал мөнгөн дээр тогтдог’ гэдэг нь Сатаны гүн ухаан бөгөөд бүхий л хүн төрөлхтний дунд, хүний нийгэм бүрд энэ зонхилдог. Хүн нэг бүрийн зүрх сэтгэлд шингэсэн учраас үүнийг чиг хандлага гэж хэлж болно. Бүр анх хүмүүс энэ үгийг хүлээн зөвшөөрөөгүй, гэвч бодит амьдралтай нүүр тулаад аажмаар үг дуугүй зөвшөөрч, үнэн хэрэгтээ эдгээр үг үнэн гэдгийг мэдэрч эхэлсэн. Сатан хүнийг завхруулах явц энэ бус уу?… Тэгвэл Сатан хүмүүсийг завхруулах гэж ийм чиг хандлага ашигласны дараа хүмүүст энэ нь хэрхэн илэрдэг вэ? Энэ ертөнцөд ямар ч мөнгөгүйгээр амьдарч чадахгүй, мөнгөгүй ганц хонох ч боломжгүй санагддаг уу? Хүмүүсийн байр суурь, хүлээдэг хүндэтгэл нь ч тэдний хэр их мөнгөтэйгөөс шалтгаалдаг. Ядуу тарчиг хүмүүс ичсэндээ нуруу бөхийж, харин баячууд өндөр дээд байр сууриндаа баясдаг. Тэд чанга дуугаар ярьцгаан биеэ тоосон байдалтай амьдарч, зоримог, бардам байдаг. Энэ мэргэн үг, ийм хандлага хүмүүст юу авчирдаг вэ? Олон хүн мөнгө хөөцөлдөхдөө юугаа ч золиосолдог нь үнэн биш гэж үү? Олон хүн илүү их мөнгө хөөцөлдөн өөрсдийн нэр төр, шударга чанарыг гээдэг бус уу? Түүнчлэн олон хүн үүргээ биелүүлэх, Бурханыг дагах боломжоо мөнгөний төлөө алддаг бус уу? Энэ нь хүмүүсээс гардаг гарз биш үү? (Тийм ээ.) Хүмүүсийг ийм хэмжээнд хүртэл завхруулах гэж ийм арга барил, мэргэн үг ашигладаг Сатан хөнөөлтэй биш гэж үү? Энэ нь хорлонт заль мэх бус уу?” (Үг. II Боть: Бурханыг мэдэх тухай. Цор ганц Бурхан Өөрөө V). Үүнийг үзсэнийхээ дараа би, шаналж, ядарч туйлдаж өнгөрүүлсэн энэ олон арван жил Сатаны завхралаас болсон гэдгийг, бас нийгмийн нөлөө намайг дэлхий ертөнцийн чиг хандлагыг дагаж, мөнгийг шүтэхэд хүргэснийг ойлгосон юм. Хүүхэд насандаа ядуу амьдарч байхдаа би нийгэмд гадуурхагдаж, дорд үзэгддэг байсан. Сайхан амьдарч, хүндлүүлж байгаа баячуудыг хараад би энэ дэлхийд амьдрахад хүнд мөнгө хэрэгтэй гэж бат итгэсэн. “Мөнгө бүх юм биш, гэхдээ үүнгүйгээр чи юу ч хийж чадахгүй”, “Амьдрал мөнгөн дээр тогтдог”, “Мөнгөө төлсөн нь шийдвэр гаргана”, “Мөнгө нэгдүгээрт”, “Баяжихын тулд хүн юу ч хийнэ”. Энэ сатаны төөрөгдлүүд зүрх сэтгэлд минь үндэслэж, бодлыг минь хянадаг байжээ. Би мөнгө бол бүх зүйл, мөнгө намайг бишрүүлж, хүндлүүлж, аз жаргалтай болгож чадна гэж бодоод мөнгө хөөхийг цорын ганц зорилгоо болгож, улам их мөнгө олоход л анхаардаг байсан. Толгой эргэх, ядрах, өвдөх, бие маань дийлэхгүй байх нь хамаагүй, чинээлэг болж, баян хүний амьдралаар амьдарна гэж бодоод би шүд зуун, ажилласаар байсан. Хорт хавдартай болсон минь ч юуг ч өөрчлөөгүй. Үнэндээ энэ нь мөнгийг улам чухал болгосон, учир нь эмчилгээ хийлгэж, амьдрахын тулд надад мөнгө хэрэгтэй байлаа. Тэр үед ч гэсэн би мөнгө олох гэж улайрахаа болиогүй. Би Сатанд чанга хүлэгдэж, ердөө л мөнгөний боол болсон байлаа. Хэдий би машин, байшин, жаахан мөнгөтэй болж, хүндлүүлж, бишрүүлж байсан ч огтхон ч аз жаргалтай санагдахгүй байлаа. Би өвчний үүр болж, бас хорт хавдартай болоод, миний мөнгө өвдөлтийг маань намжааж, миний амийг аварч чадахгүй байлаа. Би асар их шаналж, цөхрөнгөө барж байлаа. Илүү их мөнгө ямар ч нэмэргүй байв. Өмнө нь би амьдралаа мөнгөөр сольсон бол одоо мөнгөөр амьдралаа худалдаж авч байсан юм. Би мөнгө олох гэж амьдарсан ч эцэст нь гар хоосон байлаа. Тэр л үед би мөнгө хөөх нь амьдралын буруу зам гэдгийг тодорхой харсан юм. Мөнгө бол биднийг хорлох, завхруулахдаа Сатаны ашигладаг арга заль юм. Энэ бол бидний хүзүүнд Сатаны тохдог буулга юм. Бурханы үг байгаагүй бол, Сатан мөнгийг ашиглан биднийг яаж хүлж, хянаж, зовоодгийг, бас Сатан намайг эрхэндээ оруулж, тарчлааж, надаар тоглосоор байгааг би ойлгохгүй байх байлаа. Хүмүүс үнэнийг ойлгоогүй учраас яаж амьдрахаа мэдэхгүй байгааг би харсан. Тэд зүгээр л олонхын жишгийг дагаж, мөнгийг нэгдүгээрт тавьдаг. Үнэхээр харамсалтай. Бурханы дуу хоолойг сонсож, Бурханы өмнө очиж, Сатаны хүчирхийллээс зугтсан минь маш их зол завшаан. Энэ бол Бурханы аврал байсан, миний зүрх сэтгэл Бурханыг гэх талархлаар дүүрэн байлаа.

Дараа нь нөхрийгөө бараа авахаар явсан хойно би үйлдвэрт ажиллах ёстой боллоо. Заримдаа энэ нь бидний цуглааны цагтай давхцаж таарна. Хэдий оролцож байсан ч миний санаа зовж, зүрх сэтгэлдээ буруутайгаа мэдэрдэг байлаа. Мөнгө олох гэж улайраад өөрийгөө өвчлүүлсэн тухайгаа боддог байлаа. Эмч надад цаазын ял өгсөн. Намайг үхлийн ирмэгт байх үед Бурхан аварч, надад хоёр дахь боломж өгсөн. Гэвч би үүргээ гүйцэтгэж чадахгүй, Бурханы хайрыг хариулж чадахгүй болохоор Бурханд өртэйгөө мэдэрдэг байлаа. Би Эзэн Есүсийн хэлсэн ийм үгийг бодсон юм: “Учир нь хүн бүх дэлхийг олж авсан ч амиа алдвал ямар ашиг байх юм бэ? Эсвэл хүн амийнхаа оронд юу өгөх билээ?” (Матай 16:26). Бас 1 Тимот 6:8-д ингэж хэлсэн байдаг: “Хоол хүнс, хувцас хунар байвал эдгээрт бид сэтгэл хангалуун байх болно.” Эцэст нь амиа алдах юм бол их мөнгө олохыг хэрэг юу байна аа? Би нүүрсний үйлдвэрээ түрээслэх талаар бодож үзлээ. Олох мөнгө нь арай бага ч амьдрахад хүрэлцээтэй байна, тэгвэл би Бурханыг шүтэн мөргөж, үүргээ биелүүлж чадах байв. Даанч би эргэлзээд байлаа. Нүүрсний үйлдвэр маань сайн ажиллаж байсан, тэр бизнесийг зовж байж эхлүүлсэн болохоор орхино гэхээс харамсалтай санагдаж байлаа. Би тээнэгэлзэж, яахаа мэдэхгүй байсан учраас Бурханы тусламжийг гуйн залбирсан.

Нэг өдөр Бурханы үгээс би энийг уншсан юм: “Гэхдээ ийм байдлаас өөрийгөө чөлөөлөх их энгийн арга зам байдаг нь урьдын амьдрах арга замтайгаа салах ёс гүйцэтгэх; урьдын амьдралын зорилгодоо баяртай гэж хэлэх; урьдын амьдралын хэв маяг, амьдралыг үзэх үзэл, эрэл хайгуул, хүсэл, туйлын зорилгыг нэгтгэн дүн шинжилгээ хийх; дараа нь тэдгээрийг Бурханы хүсэл болон хүнд тавих шаардлагатай харьцуулаад, тэдгээрийн аль нэг нь Бурханы хүсэл, шаардлагатай нийцэж байгаа эсэх, аль нэг нь амьдралд зөв үнэ цэн өгч, үнэнийг илүү сайн ойлгоход хүнийг хөтөлж, хүн чанартайгаар, хүн шиг амьдрах боломжийг олгож байгаа эсэхийг харах юм. Чи хүмүүсийн эрэлхийлдэг амьдралын олон янзын зорилго, тоо томшгүй олон амьдрах арга замыг нь ахин дахин судалж, нарийвчлан задлан шинжилбэл тэдгээрийн нэг нь ч, хүн төрөлхтнийг бүтээсэн Бүтээгчийн анхны санаа зорилготой нийцдэггүй гэдгийг олж мэднэ. Тэдгээр нь бүгд хүмүүсийг Бүтээгчийн дээд эрх болон анхаарал халамжаас холдуулдаг; тэдгээр нь бүгд хүмүүсийг самуурахад хүргэдэг, там руу хөтөлдөг урхи юм. Үүнийг танин мэдсэний дараа чиний хийх зүйл бол амьдралын талаарх хуучин үзлээ хойш тавьж, олон янзын урхи занганаас хол байж, амьдралыг чинь хариуцаж, чиний төлөө зохицуулалт хийхийг Бурханд даатгах; зөвхөн Бурханы зохион байгуулалт, удирдамжид захирагдан, хувийн сонголтгүйгээр амьдарч, Бурханыг шүтэн мөргөдөг хүн болохоор хичээх явдал юм” (Үг. II Боть: Бурханыг мэдэх тухай. Цор ганц Бурхан Өөрөө III). Бурханы үгийг уншаад би урьд нь найддаг байсан амьдралын сатанлаг дүрмийн талаар бодож, баян болохоор хичээдэг байснаа бодлоо. Би “Амьдрал мөнгөн дээр тогтдог”, “Мөнгө бүх юм биш, гэхдээ үүнгүйгээр чи юу ч хийж чадахгүй” гэдэгт итгэдэг байв. Баяжихын тулд, хүмүүсийн хүндлэлийг хүлээхийн тулд би мөнгөний төлөө тэмцэх ёстой болсон. Тэр өдрүүд шаналгаатай, зовлонтой байсан. Мөнгө тийм чухал байсан гэж үү? Мөнгө надад үнэндээ юу өгч чадсан юм бэ? Мөнгөөр байшин, машин худалдан авч болно, сайхан материаллаг амьдралаар амьдарч, хүндлэл хүлээхэд мөнгө надад тус болж, түр зуурын махан биеийн жаргал өгч чадна. Гэвч мөнгө миний зүрх сэтгэл дэх хоосон зайг дүүргэж, шаналлыг маань зогсоож, надад амар амгалан, баяр баяслыг авчирч, өвчний зовуурийг маань төгсгөж, амьдралыг минь аварч чадаагүй. Би орон нутгийн сургуулийнхаа захирлын талаар бодов. Захирал мөнгө, байр суурьтай байсан ч хорт хавдраар нас барсан. Мөнгө, байр суурь зовлон, үхлээс зугтахад нь тусалж чадаагүй. Хоосон, шаналгаат амьдралаар амьдардаг байгаад түүнийгээ дуусгахын тулд амиа хорлосон хүмүүсийн талаар, бас зөвхөн мөнгөний төлөө худлаа хэлж, хуурч, тэмцэлдэж, бусдыг залилж, хамаг хүн чанар, мөс чанараа гээсэн хүмүүсийн талаар би сонссон. Энэ бүх түүх, миний хувийн туршлага надад мөнгөний ашиг хөөх нь хүнийг зөвхөн улам завхруулж, улам доройтуулдаг болохыг ойлгуулсан юм. Мөнгө хүмүүсийг Бурханаас холдуулж, нүгэлд ойртуулдаг. Би мөнгө, эсвэл материаллаг тав тух хайгаагүй Иовын тухай бодсон. Иов Бурханы дээд эрхэд захирагдаж, тэгээд бүх зүйлээс Бурханы үйл хэргийг эрж хайж, эцэст нь Бурханы ерөөлийг хүртсэн. Есүс өөрийг нь дуудах үед Петр бүхнийг хаян Бурханыг дагасан талаар би бодсон. Петр Бурханыг мэдэж, Бурханыг хайрлахыг хичээсэн, Бурхан Петрийг төгс болгож, Петр утга учиртай амьдралаар амьдарсан. Үүнээс би, Бурханыг мэднэ, Бурханыг шүтэн мөргөнө, Бурханы үгийн дагуу амьдарна, Бурханы магтаалыг хүртэнэ гэдэг нь амьдралын хамгийн чухал зүйл болохыг ухаарсан юм. Итгэл үнэмшил, зөв замыг олох надад хэцүү байсан. Би эд баялаг, дэлхий ертөнцийн жаргал хайсаар, үнэн, авралыг эрж хайхаа боливол тэнэг хэрэг болно гэдгийг би мэдсэн юм. Энэ талаар бодоод миний зүрх сэтгэл эргэлзэхээ больсон юм. Би цаашид мөнгөний боол байхыг хүсээгүй. Зөвхөн үнэнийг эрэлхийлэх илүү их цаг зав, эрч хүчтэй байхыг хүссэн. Үүний дараа би нөхөртэйгөө үйлдвэрээ түрээслэх талаар ярилцсан. Бурханы гайхалтай зохион байгуулалтын ачаар бид үйлдвэрээ түрээсэлж, би цуглаанд тогтмол оролцож, үүргээ гүйцэтгэх боломжтой болсон.

Хоёр жилийн дараа нөхөр минь гэнэт өвчин тусаж, нас барсан. Энэ явдал надад хэцүү байсан, бас амь ямар эмзэг болохыг надад харуулсан. Нөхөр минь ихэнх амьдралаа мөнгө олохын төлөө зүтгэж өнгөрүүлсэн. Цусны даралт нь 200 хүрчхээд байхад ч ажилласаар л байсан. Сүүжний ясаа гэмтээчхээд, бүрэн эдгээгүй байхад нь ажилдаа буцаж орсон, би ятгасан ч амардаггүй байсан. Нөхөр минь ч гэсэн мөнгөний боол байсан. Бүхий л амьдралд нь түүнийг Сатан хянаж, хорлож байсан. Үхэлтэй нүүр тулгараад ч нөхөр минь бууж өгөөгүй, мөнгө олж, сайхан амьдрахыг л хүссэн, гэвч амьдралаа алдсан. Алдар нэр, эд баялаг түүнийг минь авраагүй, шаналлыг нь хөнгөлж, эсвэл үхлийг хуурахад нь туслаагүй. Яг л Бурханы хэлдгээр: “Хүмүүс мөнгө, алдар нэрийн хойноос хөөцөлдөн амьдралаа үрдэг; эдгээр хэрэггүй зүйл тэдэнд байвал амьд явж, үхлээс мултарч чадах юм шиг, цорын ганц найдвар нь хэмээн бодож тэдгээрээс зуурдаг. Гэвч үхэх гэж байхдаа л эдгээр зүйл тэднээс хэчнээн хол, үхлийн өмнө тэд хэчнээн сул дорой болох, хэчнээн амархан сүйрдэг, хаашаа ч явах аргагүй, хэчнээн ганцаардмал, арчаагүй болохоо тэд ухаардаг. Амийг мөнгө, эсвэл алдар нэрээр худалдан авч болдоггүй, хүн хэчнээн баян чинээлэг байх, байр суурь нь хэчнээн өндөр дээд байх нь хамаагүй, үхлийн өмнө бүх хүн адилхан ядуу дорой, өчүүхэн гэдгийг ухаардаг. Мөнгөөр амь худалдан авч чадахгүй, алдар нэр үхлийг баллуурдаж чадахгүй, мөнгө, алдар нэрийн аль нь ч хүний амьдралыг ганц минут, ганц секундээр уртасгаж чадахгүй гэдгийг тэд ухаардаг” (Үг. II Боть: Бурханыг мэдэх тухай. Цор ганц Бурхан Өөрөө III). Эргээд бодох нь ээ, би ихэнх амьдралаа мөнгө олох гэж ийш тийш гүйж өнгөрүүлжээ. Би хүндлэл, бишрэлийг олсон ч бараг амиа алдталаа Сатанд тамлуулсан. Гэхдээ Бурхан намайг аварсан. Намайг мөнгөний эргүүлгээс аварч, амьдралын зүг чигийг минь өөрчилсөн. Одоо би үнэнийг эрэлхийлж, үүргээ гүйцэтгэдэг, эрх чөлөөтэй, амар тайван санагддаг. Энэ бол мөнгөөр худалдан авч чадахгүй зүйл юм. Намайг аварсанд би Төгс Хүчит Бурханд талархаж байна!


8. Амьдрал дээр Бурханы эрх мэдэл, дээд эрхийг мэдэх нь

Синсин, АНУ

Төгс Хүчит Бурхан ингэж хэлсэн байдаг: “Бурханы эрх мэдэл, Бурханы хүч чадал, Бурханы ялгамж чанар, Бурханы мөн чанарын тухай мэдлэгт төсөөлөлдөө найдсанаар хүрч чадахгүй. Бурханы эрх мэдлийг мэдэхийн тулд чи төсөөлөлдөө найдаж болохгүй болохоор ямар арга замаар Бурханы эрх мэдлийн талаарх жинхэнэ мэдлэгийг олж авч чадах вэ? Чи Бурханы үгийг идэж, ууснаар, Бурханы үгийг нөхөрлөж, туулснаар аажмаар Бурханы эрх мэдлийн талаар туршлага, баталгаажуулалттай болж, улмаар энэ тухай шат дараатай ойлголт, нэмэлт мэдлэгийг олж авах болно. Энэ нь Бурханы эрх мэдлийн тухай мэдлэгт хүрэх цорын ганц зам юм; ямар ч дөт зам гэж үгүй. Та нараас битгий төсөөл гэж гуйж байгаа нь сүйрлийг чинь хүлээлгэн зүгээр суулгах юм уу юу ч хийлгэхгүй байхтай адилгүй. Бодож, төсөөлөхдөө уураг тархиа ашиглахгүй байна гэдэг нь таамаглахад учир шалтгаан ашиглахгүй, дүн шинжилгээ хийхэд мэдлэг ашиглахгүй, шинжлэх ухааныг үндэслэл болгон ашиглахгүй байх явдал бөгөөд үүний оронд Бурханы үг, үнэн болон амьдралд чинь тулгарч байгаа бүх зүйлээр дамжуулан чиний итгэдэг Бурханд эрх мэдэл бий гэдгийг үнэлж, бататгаж, баталгаажуулах, мөн Бурхан хувь заяаг чинь захирдгийг, Түүний хүч чадал цаг үргэлж жинхэнэ Бурхан Өөрөө гэдгийг нь нотолдог болохыг баталгаажуулах явдал юм. Аливаа хүн Бурханы тухай ойлголтыг олж авах цорын ганц арга энэ билээ” (Үг. II Боть: Бурханыг мэдэх тухай. Цор ганц Бурхан Өөрөө I). Бурханы эрх мэдлийг мэдэх цорын ганц арга бол томоохон зүйл туулж, гайхамшгийг нүдээр үзэх явдал гэж би боддог байлаа. Бурханы эрх мэдлийн талаарх ойлголт минь үнэхээр хязгаарлагдмал байсан. Ердийн амьдрал дээр Бурханы үгийг туулах нь Бурханы эрх мэдлийг мэдэхэд хамгийн чухал, Бурханы үгийг туулснаар бид бүх зүйлийг захирах эрх мэдэл, дээд эрхийг нь харна гэдгийг би Бурханы үгээс ойлгосон. Бурханд итгэх итгэл маань ингэж нэмэгддэг.

Ноднин, манай гэр бүлийн бараг 0.1 га талбайд тарьсан улаан лооль руу гэнэт баахан шавж дайрч, жимс, цэцэг, навч гээд бүгдийг нь идсэн юм. Үүнд би үнэхээр санаа зовж, яаж шавж устгах талаар гэрийнхэнтэйгээ зөвлөлдсөн. Хор цацвал хөрс сүйдэж, хавдар үүсгэгч үлдэнэ, тэгвэл тэнд тарьсан бүхэн идэхэд аюултай болох байлаа. Бид гараараа барих гэж үзсэн ч шавж дэндүү хурдан үржсэн. Гурав, дөрөв хоногийн турш ажиллаад ч нэмэр болоогүй. Шавжийн тоо толгой шууд л өссөн. Би шавжнаас ангижрах бусад аргыг яаран туршсан. Энэ явдал тохиолдох үед би Бурханд залбирсан ч Бурханы эрх мэдэл, захиралтыг ойлгоогүй болохоор зүрх сэтгэлд минь Бурханыг гэх орон зай байгаагүй. Би Бурханд үнэхээр найдаж, Бурханы хүслийг эрж хайж мэддэггүй байсан. Яг тийм хорхойтой өмнө нь огт тааралдаж байгаагүй ч олон жил хүнс тариалсан болохоор шавж устгах арвин туршлагатай байлаа. Судлаад л байвал даван туулж чадна гэж бодсон. Тэгээд мэддэг бүх аргаа нэг нэгээр нь туршсан ч зургаа, долоог туршаад ямар ч үр дүнд хүрсэнгүй. Энэ олон жил тариалан эрхлэхдээ устгахад ийм хэцүү хорхой огт үзээгүй шүү. Урьд нь шавж хорхойн дайрлагыг дандаа зохицуулж чаддаг байсан ч энэ удаад хичээнгүйлэн боловсруулсан ямар ч арга нөлөөлөхгүй байлаа. Дараа нь манай нэг найз, ниймийн тос шавж сайн устгадаг гэж хөдөө аж ахуйн их сургуулийн багш хэлсэн гэлээ, тэгэхээр нь шууд тэр тосноос худалдаж авсан ч мөн л нэмэр болсонгүй. Санаа оноо минь дуусаж, шийдэл олоогүй л байлаа. Дараачийн хоёр хоногт нь өглөө болгон очиж шалгатал улаан лоолийн бүх ургамлыг шавж сүйтгэсэн байгаа харагдсан. Заримынх нь цэцэг унасаар, зарим навчных нь үзүүр хувхайрч, хэсэг жимс муудаж байлаа. Би ч гутарч гүйцсэн. Тэр улаан лоолийг тарихад ах эгч нар өдөр болгон тусалдаг байсан юм. Тулгуур босгож, ургамал тайрч, гадаслаж, маш их хөдөлмөрлөсөн, гэтэл улаан лооль яг цэцэглэж, сайхан ургац хураах дөхөж байтал гэнэт ийм хорхойнууд дайрчихдаг юм байж. Тэр жил ургац хураахгүй нь гэж бодлоо. Ургамлууд бүгд шавжид бүрхэгдсэн байгааг хараад яах ч учраа олоогүй. Ван гэх хөрш маань ургацын арвин туршлагатай, хортон шавжийн талаар ихээхэн мэдлэгтэй учраас шийдэл олсон байж магад гэж бодлоо. Би очиж асуусан л даа, даанч Ван, “Би бүхэл бүтэн 30 жил тариалан эрхлэхдээ ийм юм ер үзээгүй. Өдөрт гурван удаа хор цацаад байхад хорхой нь үхэхгүй, улаан лооль маань л үхлээ” гэсэн. Жан гэх бас нэг хөрш маань, “Би бүр гурав, дөрвөн хор холилоо, гэхдээ тэр шавж юугаар ч устахгүй нь!” гэж арга мухардсан байртай хэллээ. Үүнийг сонсоод би үнэхээр цөхөрсөн. Шавжны тахал болж байхад тэр шавжийг устгах ямар ч аргагүй байлаа. Манай улаан лооль бүгд сүйдэх юм шиг санагдсан. Би арга мухардан, Бурханд: “Өө Бурхан минь! Энэ тахлыг яахаа мэдэхгүй нь. Би яах учраа олохгүй байна. Үүнийг яаж туулах ёстой, ямар сургамж авах ёстой талаар мэдэхэд намайг гэгээрүүлж, замчлаач” гэж залбирлаа.

Нэг удаа цуглаан дээр Бурханы ийм үг уншсан юм. “Бурханы дээд эрх, хяналтын дор бүх зүйл Түүний бодлын дагуу үүсэн бий болж, үгүй болж байдаг; тэдгээрийн оршин тогтнолыг захирдаг хуулиуд бий болж, тэдгээр нь үүний дагуу өсөж үрждэг. Ямар ч хүн, ямар ч зүйл эдгээр хуулиас дээгүүр байдаггүй. Яагаад тэр вэ? Цорын ганц хариулт бол: Бурханы эрх мэдлийн улмаас тэр юм. Эсвэл, өөрөөр хэлбэл, Бурханы бодол, Бурханы үгийн улмаас тэр; Бурхан Өөрийн биеэр үйлддэг учраас тэр билээ. Энэ нь Бурханы эрх мэдэл, Бурханы санаа бодол эдгээр хуулийг үүсгэдэг бөгөөд эдгээр хууль нь Түүний бодлын дагуу шилжин, өөрчлөгдөж, эдгээр шилжилт, өөрчлөлт нь бүгд Түүний төлөвлөгөөний төлөө гарч ирж, алга болж байдаг гэсэн үг. Жишээ нь, тахлыг аваад үзье. Тахал ямар ч анхааруулгагүйгээр гардаг. Тэдгээрийн гарал үүсэл, яг яагаад гарсан шалтгааныг хэн ч мэддэггүй бөгөөд тодорхой нэг газар нутагт тахал гарах болгонд үйл нь ирсэн хүмүүс гамшгаас зугтаж чаддаггүй. Тахал нь аюулт, хөнөөлт нянгийн тархалтын улмаас үүсдэг гэдгийг хүн төрөлхтний шинжлэх ухаан ойлгодгийн дээр тэдгээрийн хурд, хамрах хүрээ, халдварлах арга замыг хүн төрөлхтний шинжлэх ухаан урьдчилан хэлж, хянаж чаддаггүй. Хэдийгээр хүмүүс боломжит бүх арга хэрэгслээр тахлыг эсэргүүцдэг боловч тахал гарахад ямар хүмүүс, эсвэл ямар амьтад гарцаагүй өртөхийг тэд хянаж чадахгүй. Хүмүүсийн хийж чадах цорын ганц зүйл нь тэдгээрээс урьдчилан сэргийлэх, тэдгээрийг эсэргүүцэх, судлах гэж хичээх явдал юм. Гэхдээ аливаа нэгэн тахлын эхлэл, төгсгөлийг тайлбарлах үндсэн шалтгааныг хэн ч мэдэхгүй, хэн ч тэдгээрийг хянаж чадахгүй. Тахлын үүсэл, тархалттай нүүр тулаад хүмүүсийн авдаг хамгийн эхний арга хэмжээ нь вакцин гаргах байдаг боловч ихэнхдээ вакцин бэлэн болохоос өмнө тахал өөрөө үгүй болдог. Тахал яагаад устаж арилдаг вэ? Бактерийг хяналтдаа авч чадсан гэж зарим хүн хэлдэг бол, харин зарим нь улирлын өөрчлөлтийн улмаас тэдгээр нь устаж арилдаг гэж хэлдэг… Эдгээр галзуу таамаглал үндэслэлтэй эсэх тухайд гэвэл, шинжлэх ухаан ямар ч тайлбар санал болгож, ямар ч тодорхой хариулт өгч чаддаггүй. Хүн төрөлхтөн дан ганц эдгээр таамаглалаас гадна, хүн төрөлхтний дутуу ойлголт, тахлаас айх айдсын талаар бодож үзэх ёстой. Тахал яагаад эхэлдэг, яагаад дуусдагийг эцсийн дүндээ хэн ч мэдэхгүй. Хүн төрөлхтөн, зөвхөн шинжлэх ухаанд л итгэж, үүнд бүрмөсөн найддаг, Бүтээгчийн эрх мэдлийг хүлээн зөвшөөрч, Түүний дээд эрхийг хүлээж авдаггүй учраас тэд хэзээ ч хариулт олж авахгүй” (Үг. II Боть: Бурханыг мэдэх тухай. Цор ганц Бурхан Өөрөө III). Бурхан бүх зүйлийг захирдаг. Бүх зүйл Бурханы гарт байдаг. Их ч, бага ч бай, харагддаг ч, харагддаггүй ч бай, амьд зүйл ч, үхсэн зүйл ч, бүгд Бурханы хүсэл шилжихийн хэрээр оршин тогтнож, үгүй болдог. Гамшиг болгон Бурханы захиралт дор байдаг. Тахал, шавжны тахал хаанаас гаралтай, тэдгээрээс яаж сэргийлэхийг хүмүүс мэддэггүй. Хэзээ алга болохыг нь бид огт мэддэггүй. Энэ бүгдийг Бурхан захирдаг. Гэтэл би Бурханы эрх мэдэл, дээд эрхийг үнэндээ ойлгоогүй болохоор манай улаан лоольд хорхой үүрлэх үед эхлээд Бурханы өмнө эрж хайхаар очиж, Бурханд найдаагүй, харин өөрийнхөө аргаар шийдэл олох гэж үзсэн. Тэр нь нэмэргүй байсан ч би бас л Бурхан руу эргэж, Бурханд түшиглээгүй. Бүр хор ч нөлөөлөхгүй байгааг олж мэдээд найдлага тасарч, арга мухардсан. Би Бурханд итгэж, Бурханд залбирлын үг хэлдэг ч зүрх сэтгэлд минь Бурханыг гэх орон зай байгаагүй юм. Тэгээд тэр хорхойг өөрөө устгаж чадна гэж бодсон. Би хэчнээн биеэ тоосон, мунхаг байгаа вэ! Тэр шавж хэзээ гарч ирж, хэзээ алга болохыг Бурхан шийддэгийг би дараа нь ухаарлаа. Бид үүнийг хянах аргагүй. Хортон шавжийн дайрлагад Бурханы ямар хүсэл байгааг ойлгохгүй байсан ч би өөрийнхөө үүргийг л гүйцэтгээд, шавжийг Бурханд даатгах хэрэгтэйг мэдэж байсан. Би Бурханы зохицуулалтад захирагдах ёстой байлаа. Тэгж ухаараад тайвширч, Бурханы зохицуулсан зүйлд захирагдаж, туулахыг хүсэн Бурханд залбирсан юм.

Хоёр хоногийн дараа талбай дээр очтол улаан лоолийн ургамал дээр маш олон аалзны тор харагдлаа. Тэд бүгд хаанаас гарч ирсэн юм бол гэж гайхсан шүү. Ойртоод хартал, торонд маш олон жижигхэн цагаан эрвээхэй харагдсан, тэгээд аалзнууд ийм юм идэх дуртайг саналаа. Цагаан эрвээхэй байхгүй бол өндөг гэж байхгүй, тэгэхээр угаасаа хорхой цөөрнө. Шавж хоёр хоногийн өмнөхөөс хавьгүй цөөрсөн байгааг би ухаарсан юм. Энэ нь Бурханы хийсэн зүйл, Бурхан шавж идүүлэхээр аалз авчирсан гэдгийг би мэдэж байлаа. Тэгээд Бурханд маш их талархсан! Дахиад долоо, найм хоногийн дараа улаан лоолийн ургамлын жимс, мөчир, цэцэг, навчин дээрх тэр бүх хорхой алга болсныг харсан. Би маш их догдолсон шүү. Хэдхэн хоногийн дотор аалзнууд тэр бүх хорхойг идчихнэ гэж огт төсөөлөөгүй. Бурхан үнэхээр төгс хүчтэй юм! Үүнийг хоёр нүдээрээ хараагүй бол үнэн гэдэгт нь бараг итгэхээргүй байсан. Би Бурханыг гэх талархал, магтаалаар дүүрсэн юм. Үл итгэгчид Бурханы захиралт, эрх мэдлийг ойлгодоггүй. Тэд гамшгийн талаар судалж, гамшгаас зайлсхийхийн тулд шинжлэх ухаанд л итгэж, найддаг, гэхдээ гамшгийг бүрэн ойлгож чаддаггүй. Тэд найдах зүйлгүй, гамшиг нүүрлэхэд арга мухарддаг болохоор тэдний ургац маш их багасдаг. Харин би Бурханд хандаад, Бурханд захирагдаж, түшиглэхэд бэлэн болох үед Бурхан бүх хорхойг идүүлэхээр тэр өчүүхэн аалзнуудыг ашиглаж, хортон шавжийг маш амархан зохицуулсан. Бурхан бүхнийг захирч, бүх зүйлийг дайчилдаг гэдгийг энэ надад үнэхээр харуулсан. Бурхан маш ухаалаг, төгс хүчтэй! Улаан лооль боловсрох цаг болоход хортон шавжийн дайрлагаас болоод ургац гарахгүй гэж бодтол гайхмаар нь, ургац арвин байлаа. Бурхан гайхалтай аргаар ажилладаг шүү! Яг л Төгс Хүчит Бурханы үгэнд хэлдгээр: “Түүний үйл хэрэг хаа сайгүй байдаг, Түүний хүч чадал хаа сайгүй байдаг, Түүний мэргэн ухаан хаа сайгүй байдаг, Түүний эрх мэдэл хаа сайгүй байдаг. Эдгээр хууль, дүрэм бүр Түүний үйл хэргийн биелэл бөгөөд дор бүрнээ Түүний мэргэн ухаан, эрх мэдлийг илчилдэг. Хэн Түүний дээд эрхээс өөрийгөө чөлөөлж чадах вэ? Хэн Түүний зохицуулалтаас өөрийгөө салгаж чадах вэ? Бүх зүйл Түүний харцан дор оршдог, түүнчлэн бүх зүйл Түүний дээд эрх дор амьдардаг. Түүний үйл хэрэг болон Түүний хүч чадал нь, Тэр үнэхээр оршин байж, бүх зүйлийг захирдаг гэх баримтыг хүн төрөлхтөн хүлээн зөвшөөрөхөөс өөр аргагүйд хүргэдэг” (Үг. I Боть: Бурханы илрэлт ба ажил. Хавсралт 3: Хүн Бурханы удирдлага дунд л аврагдаж чадна). Бурханы эрх мэдэл, мэргэн ухаан хаа сайгүй байдгийг би үүнээс үнэхээр мэдэрсэн. Цаг агаар, нар, бороог төдийгүй бүх төрлийн шавжийг ч Бурхан захирдаг. Бүтээгдсэн зүйл эдгээрийн алийг нь ч хянаж чадахгүй. Бурхан бүх зүйлийг бүтээж, удирддаг явдлын өчүүхэн хэсэг бүрээс Бурханы цор ганц эрх мэдлийг үнэхээр харж болно. Бурхан маш ухаалаг, төгс хүчтэй! Би цаашид юу ч болсон бай Бурханд найдаж, Бурханы үйл хэргийг илүү сайн ойлгох хэрэгтэй гэж дотроо бодсон юм.

Хоёр сарын дараа бид багц амарант тариалж, хоёр долоо хоногийн дараа сайхан ногоон зүлэг гарч ирлээ. Би сайхан ургац хураах нь гэж бодсон юм. Гэтэл эхнэр маань нэг өглөө, амарант дээр байцайны цагаан эрвээхэйн авгалдай байна гээд, үүнийг зохицуул гэлээ. Үүнийг сонсоод айдас төрсөн. Тэр авгалдайнууд үнэхээр хөдөлгөөнтэй, гараар барихад хэцүү, бас аймаар үрждэг. Тэгээд ганц, хоёр хоногт л бие гүйцнэ гээч. Урьд нь манай тарьсан амтат гуан дээр тийм авгалдай үржихэд би өчнөөн юм туршсан ч нэмэр болоогүй. Манай бүх ногоог хоёрхон хонгийн дотор идээд, дэгжиж явсан цэцэрлэг маань зэлүүд газар болж хувирсан. Би жаахан санаа зовж, манай бүх амарантыг хоёрхон хоногийн дотор идчих болов уу гэж гайхлаа. Би яахаа мэдэхгүй байсан. Тэгээд Бурханд даруйхан залбирч, намайг замчлан хүслээ ойлгуулаач гэж гуйлаа.

Дараа нь Бурханы үгээс энийг уншсан юм: “Бурханыг харж, Бурханы үгийг сонсож чадахгүй байх зуураа Иов эдгээр зүйлийг эзэмшиж, эрэлхийлсэн; тэр Бурханыг хэзээ ч хараагүй боловч бүх зүйлийг захирдаг Бурханы арга барилыг мэдэж авсан бөгөөд Бурханы ингэж хийдэг мэргэн ухааныг ойлгосон юм. Хэдийгээр Бурханы хэлсэн үгийг хэзээ ч сонсож байгаагүй боловч хүнийг шагнах, хүнээс авах үйл хэрэг бүгд Бурханаас ирдэг гэдгийг Иов мэдэж байлаа. Хэдийгээр түүний амьдралын жилүүд бусад эгэл хүнийхээс өөр байгаагүй боловч түүний амьдралын энэхүү энгийн байдал нь бүх зүйлийг захирах Бурханы дээд эрхийн талаарх түүний мэдлэгт нөлөөлж, Бурханаас эмээж, муугаас зайлах замыг дагахад нь нөлөөлөхийг тэр зөвшөөрөөгүй. Түүний үзэхэд, бүх зүйлийн хууль Бурханы үйл хэргээр дүүрэн байсан бөгөөд Бурханы дээд эрхийг хүний амьдралын ямар ч хэсгээс харж болох байсан. Тэр Бурханыг хараагүй, гэхдээ Бурханы үйл хэрэг хаа сайгүй байгааг ухаарч чадсан бөгөөд дэлхий дээрх ердийн амьдралынхаа хугацаанд, өөрийн амьдралын бүх өнцөг булан бүрээс Бурханы ер бусын, гайхалтай үйл хэргийг харж, ухаарч, Бурханы гайхалтай зохицуулалтыг харж чадсан юм. Бурхан нуугдаж, чимээгүй байдаг нь Бурханы үйл хэргийг ойлгож, ухаарахад Иовд саад болоогүй, мөн Бурхан бүх зүйлийг захирдаг талаарх түүний мэдлэгт ч нөлөөлөөгүй. Түүний амьдрал нь бүх зүйлийн дотор нуугддаг Бурханы дээд эрх, зохицуулалтыг өдөр тутмын амьдралдаа мэдрэх ухаарал байлаа. Бүх зүйлийн дунд чимээгүй байдаг атлаа бүх зүйлийн хуулийг захирч Өөрийн зүрх сэтгэлийн дуу хоолой болон Өөрийн үгийг илэрхийлдэг Бурханы зүрх сэтгэлийн дуу хоолойг, Бурханы үгийг тэр бас өдөр тутмын амьдралдаа сонсож, ойлгодог байлаа. Тэгэхээр, хэрвээ хүмүүс Иов шиг хүн чанар, эрэл хайгуултай байх юм бол Иов шиг ухаарал, мэдлэг олж авч чадах ба бүх зүйлийг захирах Бурханы дээд эрхийн талаар Иовынхтой адилхан ойлголт, мэдлэгийг эзэмшиж чадах юм” (Үг. II Боть: Бурханыг мэдэх тухай. Бурханы ажил, Бурханы зан чанар ба Бурхан Өөрөө II). Иов өдөр тутмын амьдралдаа Бурханы эрх мэдлийг ойлгох, Бурханы захиралт, төгс хүчнийг туулахад анхаарсныг би Бурханы үгээс олж харсан. Бүх зүйл Бурханаас ирдэг, бүх зүйлийг, хүн төрөлхтний хувь заяаг ч Бурхан захирч, хянадаг гэдгийг Иов үүгээр ойлгосон. Иов Бурханы ерөөл, захиралтаас болж тийм их эд баялагтай болсон болохоос шаргуу зүтгэлээс энэ нь үүсээгүй гэдгийг эргэлзээгүй мэдэж байсан. Иов эд хөрөнгөө алдахдаа ч энэ нь бүхэлдээ Бурханы зөвшөөрөлтэй гэдэгт итгэсэн. Юу өгч, юу авахыг Бурхан захирч, тогтоодог. Тиймээс Иов гомдоллоогүй, Бурханыг магтсан. Гэтэл хүнд хэцүү, дургүй зүйл тохиолдох үед би хүлээн зөвшөөрч, Бурханд захирагдаж чадаагүй. Зүрх сэтгэлдээ Бурханыг гэх орон зайгүй, итгэлээр дулимаг гэдгээ олж харсан. Ингэж бодохоос ичиж, энэ бүхэн Бурханы зөвшөөрлөөр тохиолдож байгааг ойлгосон. Бурхан надад төгс хүчин, захиралтаа мэдүүлж, өдөр тутмын амьдралдаа Бурханд үнэхээр захирагдаасай гэж хүссэн. Шавж устах, амарант сайн ургах эсэх нь бүгд Бурханы гарт байсан юм. “Хүн тариа тарьдаг ч Тэнгэр ургацыг шийддэг” гэх эртний үг байдагтай яг адил. Би юмыг зөнд нь орхиж, Бурханы хүслийг эрж хайхад суралцаж, Бурханы зохицуулалтад захирагдах ёстойгоо мэдэж байлаа. Тэгж бодоод сэтгэл нэлээд уужирч, “Өө Бурхан минь, амарант хэр сайн ургах нь Таны гарт байгаа гэж би итгэж байна. Би төлөвлөгөө, зовнилоо орхиж, энэ орчинд Таны үгийг туулж, Таныг дуулгавартай дагая” гэж Бурханд чимээгүйхэн залбирсан. Дараа нь бид авгалдай устгах хэдэн юм туршсан боловч аль нь ч бүтсэнгүй. Гэхдээ би тайван байлаа. Энэ бүгд Бурханы гарт байгаа, эцэст нь бид сайн ургац хураахгүй байлаа ч энэ нь Бурханы хүсэл гэдгийг мэдэж байсан. Тэгээд Бурханы зохицуулсан зүйлд захирагдсан юм. Хоёр хоногийн дараа ногооны талбайд очтол амарант дээр байгаа хорхойг сүрэг богширго идэж байгаа харагдсан. Бурхан надад дахин нэг удаа зам нээж, шийдвэрлэж чадаагүй асуудлыг минь шийдвэрлэж өгснийг хараад гайхсан шүү. Би Бурханд маш их талархсан! Дахиад хоёр хоносны дараа бүх авгалдайг богширго идчихсэн байсан. Бид магнай тэнийж, Бурханд ахин дахин талархаж, магтсан. Бурхан үнэхээр төгс хүчтэй юм!

Дараа нь Бурханы үгээс энийг уншсан: “Бурхан бүх зүйлийг бүтээх үедээ тэднийг тэнцвэртэй байлгаж, уулс ба гол нууруудын орших нөхцөлийг тэнцвэртэй байлгаж, ургамал болон бүх төрлийн амьтад, шувууд, шавж хорхойн амьдрах нөхцөлийг тэнцвэртэй байлгахын тулд бүх төрлийн арга, замыг ашигласан. Түүний зорилго бол бүх төрлийн амьд зүйлийг Өөрийн тогтоосон хуулийн хүрээнд амьдруулж, үржүүлэх явдал юм. Бүтээгдсэн нэг ч зүйл эдгээр хуулийн хүрээнээс даван гарч чадахгүй, хуулийг зөрчиж чадахгүй. Зөвхөн ийм үндсэн орчинд л хүмүүс үеэс үед аюулгүй амьд оршиж, үржиж чадна” (Үг. II Боть: Бурханыг мэдэх тухай. Цор ганц Бурхан Өөрөө IX). Бурхан бүх зүйлийг бүтээхдээ амьдрах нөхцөлийг нь бүх төрлийн аргаар тэнцвэржүүлсэн, тэгснээр Бурханы захирдаг бүх амьд зүйл Түүний тогтоосноор маш эмх журамтай байдлаар амьдарч, өсөж үржиж, бие биеэ дэмжиж, нэг нэгнээ хянадаг болсон гэдгийг Бурханы үгээс би ойлгосон. Бурханы гаргасан эдгээр дүрмийг юу ч зөрчиж чадахгүй. Бурхан бидний амьдрах орчныг хамгаалж, тогтвортой байдлаар хангахын тулд байгалийн тэнцвэрт зориулан бүх амьтан, ургамал, шавжийг бүтээсэн. Бурханы эдгээр зохицуулалт, Бурханы тогтоосон дүрэмгүйгээр амьтад, шавж хорхой эх захаа алдаж, бидний амьдралыг эмх замбараагүй байдал нөмөрч, бид амьд үлдэж чадахгүй байх байлаа. Бурханы анхаарал нягт нямбай байдаг. Бурханы агуу хүч чадал, мэргэн ухаан, гайхамшигт байдал, ялангуяа хүн төрөлхтнийг гэх хайрыг бүх зүйл илчилдэг. Бидний харснаар, манай ногоон дээр гарч ирсэн шавжийг шийдэх аргагүй байсан атал Бурхан тэднийг богширго, аалз ашиглан идүүлж, тэгснээр бид Бурханы өгсөн хүнсийг амтархан идэж чадсан. Бурханы бүтээсэн бүхэнд өөрсдийн зорилго гэж бий, өчүүхэн аалз, богширго ч өөрсдийн гэсэн даалгавартай. Бурхан орчныг тэнцвэржүүлэхэд тэднийг ашигладаг. Биднийг сайхан амьдруулахын тулд Бурхан бүх зүйлийг харилцан шүтэлцээтэй байлгадаг. Дараа нь бидний тарьсан ногоон дээр жижигхэн хар хорхой, өмхий цох гарч ирлээ. Би Бурханд залбираад, дараа нь тэр хорхойнуудын төрөлхийн дайсан бах мэлхийг саналаа. Бид талбайд таван бах тавьтал хоёрхон сарын дотор тоо толгой нь 30 болж өссөн байсан. Хорхой улам бүр цөөрсөөр, бид ч асар их ургац хураалаа. Би үүний төлөө Бурханд маш их талархаж, Бурханы ийм үгийг бодсон юм, “‘Бурханы эрх мэдэл’ хэмээх хэллэг нь хэдийгээр ойлгошгүй мэт санагдаж болох ч Бурханы эрх мэдэл бол хийсвэр зүйл огт биш. Тэр амьдралынх нь хором бүрд хүнтэй хамт байж, өдөр бүр хүнийг хөтөлж байдаг. Иймээс бодит амьдрал дээр хүн болгон Бурханы эрх мэдлийн хамгийн баримттай талыг гарцаагүй харж, мэдрэх болно. Энэхүү баримттай тал нь Бурханы эрх мэдэл үнэхээр оршин байдаг гэдгийг хангалттай нотолж, Бурхан ийм эрх мэдэлтэй байдаг гэдгийг таньж мэдэж, ухаарч ойлгох боломжийг хүнд бүрэн олгодог” (Үг. II Боть: Бурханыг мэдэх тухай. Цор ганц Бурхан Өөрөө III). Би Бурханы эрх мэдлийг ойлгохын тулд томоохон үйл явдал туулах ёстой гэж боддог байсан болохоор өдөр тутмын амьдралын аар саар зүйлээр дамжуулан үүнийг туулахад анхаарал хандуулаагүй. Дараа нь, Бурханы эрх мэдэл миний бодсон шиг ойлгоход хэцүү биш гэдгийг олж харсан юм. Бурханы эрх мэдэл, хүч чадал үргэлж илэрхий байж, өдөр тутмын амьдралд маань бидэнтэй хамт байдаг. Их, бага ямар ч зүйл дээр Бурханы үгийг туулахад анхаарч байгаа цагт Бурханы эрх мэдлийг бид харна.

Хортон шавжийн дайрлага нүүрлэсэн тэр хэдэн сарыг эргээд бодоход, анхандаа би туршлага, шинжлэх ухааны мэдлэгтээ л найдаж мэддэг байлаа, гэвч тэглээ гээд нэмэр болоогүй юм. Бурханы үгэнд захирагдаж, үгийг нь туулснаар би Бурханы үйл хэргийг харж, Бурханы эрх мэдэл, дээд эрхийн талаар бодит ойлголттой болж, Бурханд итгэх итгэл маань ч нэмэгдсэн. Бурханд талархъя!


9. Итгэл гэдэг нь Бурханд найдна гэсэн үг юм

Чэн Чэн, Итали

Төгс Хүчит Бурхан ингэж хэлсэн байдаг: “Итгэл дотроосоо л чи Бурханыг харж чадах бөгөөд итгэл байгаа цагт Бурхан чамайг төгс болгоно. Итгэл үгүй бол Тэр үүнийг хийж чадахгүй. Чиний олж авахаар найдаж байгаа бүхнийг Бурхан чамд хайрлана. Чамд итгэл байхгүй бол төгс болгуулж чадахгүй бөгөөд чи Бурханы үйлсийг харж чадахгүй, Түүний төгс хүчийг харж бүр ч чадахгүй. Бодитой туршлагаараа Түүний үйлдлийг харна гэсэн итгэл чамд байгаа үед Бурхан чамд харагдаж, Тэр чамайг дотроос чинь гэгээрүүлж, чиглүүлэх болно. Ийм итгэл үгүй бол Бурхан үүнийг хийж чадахгүй. Хэрэв чи Бурханд найдах найдвараа алдсан бол Түүний ажлыг хэрхэн туулж чадах юм бэ? Тиймээс чамд итгэл байгаа бөгөөд Бурханд эргэлзэх эргэлзээ тээгээгүй үед л, Түүнийг юу ч хийсэн, Түүнд итгэх жинхэнэ итгэл чамд байгаа үед л туршлагаар чинь дамжуулан Тэр чамайг гэгээрүүлж, гэрэлтүүлэх бөгөөд тэр цагт л чи Түүний үйлдлийг харж чадна. Энэ бүхэнд бүгдэд нь итгэлээр дамжуулан хүрдэг. Итгэл зөвхөн цэвэршүүлэлтээр дамжин ирдэг бөгөөд цэвэршүүлэлт байхгүй бол итгэл бий болж чадахгүй. ‘Итгэл’ хэмээх энэхүү үг юуг хэлдэг вэ? Итгэл гэдэг нь аливаа зүйлийг харж, барьж чадахгүй үед, Бурханы ажил хүний үзэлтэй нийцэхгүй үед, хүн хүрэхийн аргагүй үед хүнд байх ёстой жинхэнэ итгэл үнэмшил, чин үнэн зүрх сэтгэл юм. Энэ бол Миний ярьдаг итгэл юм” (Үг. I Боть: Бурханы илрэлт ба ажил. Төгс болгуулах хүмүүс цэвэршүүлэлт туулах ёстой). Бурханд жинхэнээсээ итгэх нь нэн чухал гэдгийг Бурханы үг бидэнд хэлдэг. Бид ямар шалгалттай тулгарсан бай, эсвэл бэрхшээл маань хэчнээн их ч бай, хүн бүр Өөрийнх нь үгэнд итгэж, Өөрт нь итгэж, Бурханд үнэхээр найдаж, Өөртэй нь хамтран ажиллаасай гэж Бурхан хүсдэг. Ингэх нь Бурханы төгс хүчит захиралт болон үйл хэргийг туршлагаараа дамжуулан гэрчлэх цорын ганц арга зам юм. Бурханы удирдамжийн ачаар би үүнийг өөрийн биеэр бага зэрэг туулсан билээ.

2016 оны 11 сарын 18-ны өглөө би Италид байдаг ахаас интернэтээр мессеж хүлээн авсан ба тэрээр сүнсээрээ ангаж, Төгс Хүчит Бурханы Чуулганы талаар илүү их мэдэхийг хүсэж байна гэсэн байлаа. Үүнийг уншихад, ах Эзэний эргэн ирэхийг хүсэн эрмэлзэж, хүлээж байгаа нь мэдрэгдэж байв. Тэгээд орчуулгын программ ашиглан ахтай харилцаж эхлэв. Ах Католик сүм дэх завхрал, доройтолд урам хугарсан тул 1991 оноос хойш жинхэнэ чуулганыг хаа сайгүй эрж хайсаар байжээ. Түүнчлэн Ватчман Ни, Витнес Ли нарын номуудыг уншсан боловч, ямар ч бодитой сүнслэг хангалт хэзээ ч аваагүй аж. Эзэнгүйгээр амьдрах нь шаналалтай, утга учиргүй, итгэл найдваргүй байсан гэж тэрээр хэлсэн юм. Ах Төгс Хүчит Бурханы Чуулганы зарим видео болон зургийг онлайнаар үзээд, шууд л сэтгэл татагдаж, үнэхээр жинхэнэ чуулган шиг санагдсан ба энэ талаар илүү ихийг олж мэдэхийг хүссэн гэж хэллээ. Ямар шуурхай эрж хайж байгааг нь ахын хэлсэн бүхнээс хараад, бүр ч их яарах мэдрэмж надад төрсөн билээ. Түүнд хэлэхийг хүссэн зүйл надад маш их байсан боловч италиар үүнийгээ илэрхийлж чадахгүй байв. Төгс Хүчит Бурханы үгийг ахад уншиж өгөхийг хүссэн боловч итали орчуулга нь хараахан хэвлэгдээгүй, сайн мэдээний зарим киног үзүүлэхийг хүссэн ч тэдгээрийн итали хувилбар ч бас гараагүй байв. Ах өөр ямар ч хэл мэдэхгүй байлаа. Дуу бүжиг хоёр дэлхий нийтийн хэл учраас би түүнд дууны клип явуулахаас өөрийг хийж чадаагүй. Гэхдээ ах үүнийг үзээд бүр ч тэсэж ядан, “Чуулганыг итали вэб сайттай болмогц надад хэлээрэй” хэмээн гуйсан өнгөөр хэлсэн билээ. Үүнийг хараад Төгс Хүчит Бурханы хэлсэн зүйл санаанд минь орсон юм: “Чи зөв шударга байдлаар өлсөж, цангадаг, чамаар хариулуулахаар хүлээж байгаа өрөвдөлтэй, ядуу, чин сүсэгт шашны итгэгчдэд өөрийн үзсэн, туулсан зүйлийг хэрхэн дамжуулах вэ? Чамаар хариулуулах гээд ямар янзын хүмүүс чамайг хүлээж байгаа бол? Чи төсөөлж чадах уу? Мөрөн дээрх ачаа, даалгавар, үүрэг хариуцлагаа чи мэдэж байна уу? Түүхэн үүрэг хариуцлагын мэдрэмж чинь хаана байна вэ? Чи яаж дараагийн эрин үеийн эзэн болох вэ? Чамд эзэн хүний хүчтэй мэдрэмж бий юу? Бүх зүйлийн эзэн гэдгийг чи хэрхэн тайлбарлах вэ? Энэ нь үнэхээр дэлхий дээрх бүх амьд амьтан болон бүх зүйлийн эзэн үү? Ажлын дараагийн үе шат руу урагшлах ямар төлөвлөгөө чамд байна вэ? Чамайг хоньчноо болгохоор хэдэн хүн хүлээж байгаа вэ? Чиний даалгавар хүнд үү? Тэд ядуу, өрөвдөлтэй, сохор, аргаа барсан бөгөөд харанхуйд уйлж байна—зам хаана байна вэ? Харвах од мэт гэрэл гэнэт бууж, хүнийг маш олон жилийн турш дарангуйлсан харанхуйн хүчийг сарниулахыг тэд ямар их хүлээдэг билээ. Тэд ямар их дэнслэн найдаж, үүнийг өдөр шөнөгүй мөрөөдөж байгааг хэн мэдэх юм бэ? Гүнээ зовж буй энэ хүмүүс гэрэл гарах өдөр ч гэсэн суллагдах итгэл найдваргүйгээр харанхуй гянданд хоригдсоор байдаг; тэд хэзээ гашуудан уйлахаа болих вэ? Амар заяа үзээгүй энэ сул дорой сүнснүүдийн золгүй явдал аймшигтай бөгөөд өршөөлгүй хүлээс болон цэвдэг түүх тэднийг аль хэдийн ийм байдалтай болгон хүлсэн. Тэдний гашуудан уйлах чимээг хэн сонссон бэ? Гунигтай царайг нь хэн харсан бэ? Бурханы зүрх сэтгэл хэчнээн гашуудаж, түгшиж байдгийг чи ер нь бодож үзэж байсан уу? Өөрийн гараар бүтээсэн гэмгүй хүн төрөлхтөн нь ийм тарчлаан амсаж байгааг Тэр яаж тэвчиж чадах юм бэ?” (Үг. I Боть: Бурханы илрэлт ба ажил. Чи ирээдүйн үүрэгтээ хэрхэн хандах ёстой вэ?). Үүнийг уншсаныхаа дараа би, Бурхан бидэнд сайн мэдээ түгээж, гэрчлэл хийхийг даалгасан гэдгийг харсан боловч Бурханы яаруу шаардлагын өмнө ч гэсэн гар минь хүлээтэй байх шиг санагдсан юм. Би Бурханы эцсийн өдрүүдийн ажлыг гэрчилж чадахгүй байлаа. Тэр ах олон жилийн турш харанхуйд төөрч, дэмий л тэмтчиж явсан байтал Бурханы үгийн хангалтыг олж авахад нь би түүнд тусалж чадсангүй. Надад маш муухай санагдаж, ахын зурвасыг хараад бараг уйлмаар, хадны завсар хавчуулагдсан юм шиг санагдаж байлаа. Хэрвээ би хойш ухарвал ахын эрж хайж, хүсэн хүлээж ирсэн үнэн замыг судлахыг нь саатуулах байв. Харин урагш явбал, итали хэлээр ярьж чадахгүй болохоор алдаа мадагтай орчуулгын хэрэгсэлд найдах байлаа. Тэдгээр орчуулгын хэрэгсэл заримдаа энгийн зүйлсийг ч үнэн зөв орчуулдаггүй юм чинь сүнслэг нэр томьёоны тухайд бол хэлэхийн ч хэрэггүй. Тэгэхээр бид яаж харилцаж болох вэ? Би хэлгүй юм шиг л санагдаж байлаа. Нүд минь нээлттэй байгаа хэр нь би юу ч хийж чадахгүй байв. Тэгээд итали хэл мэддэг ах юм уу эгчийг олох талаар бас бодсон боловч таарч тохирох хүнийг олж чадаагүй юм. Тэр үед би үнэхээр яахаа мэдэхээ больж, “Би италиар ‘Сайн уу’, ‘Баяртай’ гэдгийг яаж хэлдгийг л мэднэ. Тийм болохоор яаж ч оролдоод Бурханы эцсийн өдрүүдийн ажлыг хэзээ ч гэрчилж чадахгүй” гэж бодон үнэхээр сэтгэлээр уналаа.

Маргааш нь өглөө эрт ах надад мессеж бичиж, сэрэнгүүтээ хамгийн түрүүнд бодсон зүйл нь Төгс Хүчит Бурханы Чуулганы тухай надаас асуух талаар байсан гэж хэлэв. Ах над руу мессеж бичсээр байсан нь намайг үнэхээр тавгүйтүүлж, би: “Хүндэт Бурхан минь, би хэзээ ч итали хэл сурч байгаагүй, энэ ахтай сайн мэдээг яаж хуваалцахаа үнэхээр мэдэхгүй байна. Бурхан минь, намайг залж чиглүүлээч” хэмээн яаран залбирлаа. Залбирсны дараа Бурханы үгийн энэ хэсэг гэнэт санаанд орсон юм: “Бүх зүйл Бурханы гарт байдаг, хүмүүс ердөө л Түүнтэй хамтран ажиллаж байгаа гэдэгт чи итгэх ёстой. Хэрэв чиний зүрх сэтгэл чин үнэнч бол Бурхан үүнийг харж, чамд бүх замыг нээж, бэрхшээлийг хэцүү бэрх биш болгоно. Чи ингэж итгэх ёстой” (Эцсийн өдрүүдийн Христийн ярианы тэмдэглэл номын “Бурханд итгэхэд амийн оролт хамгийн чухал”). “Та нар бүхий л хүчин чадлаа дайчилж, бүх зүрх сэтгэлээ зориулж байгаа цагт үүргээ биелүүлж байхдаа юуны ч талаар санаа зовох хэрэггүй. Бурхан чамайг хүнд байдалд оруулж, чадахгүй зүйлийг чинь хийлгэх гэж албадахгүй” (Эцсийн өдрүүдийн Христийн ярианы тэмдэглэл номын “Бурханд итгэхэд амийн оролт хамгийн чухал”). Үүнийг уншаад итгэл, эр зориг минь нэмэгдлээ. Бүх зүйл Бурханы гарт байдаг, Түүнтэй хамт байхад бүх зүйл боломжтой гэдэг нь үнэн билээ. Бидэнд хүндрэл бэрхшээл тулгарах үед Бурхан биднээс чин сэтгэл, хамтын ажиллагааг, мөн Өөрт нь үнэхээр итгэж, найдан, Өөртэй нь чадлынхаа хэрээр хамтран ажиллахыг л хамгийн их хүсдэг. Тэгвэл л Бурхан асуудлаа шийдвэрлэхэд маань тусална. Гэхдээ тийм асуудалтай тулгарах үедээ зүрх сэтгэлд минь Бурханы орон зай байхгүй байгааг би ухаарсан юм. Би өөрийн үзэл, төсөөлөл дотор амьдарч, нэгэнт итали хэлээр ярьж чадахгүй юм чинь тэр ахтай хэвийн харилцаж чадахгүй, тиймээс Бурханы ажилд гэрчлэл хийх ямар ч аргагүй гэж бодоод, энэ бэрхшээлд автан сөрөг, уруу дорой санагдаж байв. Тийм маягаар би яаж Бурханы удирдамжийг авч, Түүний үйл хэргийг гэрчилж чадах билээ дээ? Би үнэхээр Бурханд найдаж, Түүнтэй хамтран ажиллахын тулд чадах бүхнээ хийж, Бурхан надад зам нээж өгнө гэдэгт итгэх хэрэгтэй байлаа. Тэгж бодоод би, эцсийн өдрүүд дэх Бурханы ажлыг зөгнөсөн итали хэл дээрх Библийн зарим эшлэлийг хоёр хоногийн өмнө эвлүүлэн нэгтгэснээ гэнэт санаж, ахтай харилцахдаа тэрийг ашиглаж болох юм гэж бодов. Ингээд нэг өглөө би, ахтай харилцахад дэм болгохоор тэдгээрийг илгээсэн юм. Тэр өдрийн үдээс хойш, “Сүсэг бишрэлийн нууц” хэмээх киноны итали хувилбарын трейлер гарсныг хараад би баярлаж, тэр дор нь ах руу илгээлээ. Тэрхүү кинонд Эзэний эргэн ирэлтийн тухай библийн зөгнөлүүдийн талаар ярьж байсныг ойлгосон гэдгээ ах дараа нь хэлсэн юм. Тэгээд надаас “Эзэн эргээд ирсэн юм уу? Хятадад байгаа юу? Одоо Түүний нэр хэн бэ?” гэж сэтгэл хөдлөн асуулаа. Тэрхэн агшинд, тэрээр хоньчныхоо дуудахыг гэнэтхэн сонсоод, дуу хаанаас гарч байгааг хаа сайгүй хайж байгаа төөрсөн хонь шиг санагдсан юм. Би нулимсаа барьж ядан, “Түүний нэр бол Төгс Хүчит Бурхан бөгөөд Тэрээр ‘Би бол байгаа, байсан мөн хожим ирэх Төгс хүчит’ (Илчлэл 1:8) хэмээн Илчлэлд зөгнөсөн нэгэн” гэж хариу бичлээ. Тэр үед би Бурханы захиралтын үе шат бүр дараагийнхдаа яв цав таардаг болохыг харсан юм. Би хэдхэн энгийн мэндчилгээнээс өөр ямар ч итали хэл мэддэггүй байсан ч Бурханы удирдамжаар дамжуулан тэр ахтай төвөггүй харилцсан гэдгийг энэ туршлага надад гүн гүнзгий мэдрүүлсэн бөгөөд бүр зарим нэг үр дүн ч харагдсан. Тэгээд би бүх зүйл Бурханы гарт байдаг, бид Бурханд үнэхээр итгэж, найдаж, чин сэтгэлээсээ Түүнтэй ажиллах ёстой гэдгийг харсан билээ.

Тэрний дараа би өөр нэг туршилттай нүүр тулсан юм. Энэ ах надаас Бурханы эцсийн өдрүүдийн ажлын талаар хэзээ гэрчлэл хийх вэ гэж үргэлж асуудаг байлаа. Би ч бас үүнийг дуртайяа хиймээр байсан боловч бидэнд хэлний бэрхшээл байсаар байсан бөгөөд туслах ах, эгч олж чадахгүй л байв. Хэрвээ би үл итгэгч олоод орчуулга хийлгэвэл тэд сүнслэг нэр томьёо ойлгохгүй, сайн орчуулахгүй байж магадгүй. Эдгээр асуудлыг бодож үзээд би цөхөрч, яахаа мэдэхгүй, барьц алдан сандарч байсан юм. Тэгээд Бурханыг ахин дахин дуудаж, “Өө Бурхан минь, миний гар хүлээтэй байна. Би одоо юу хийхээ мэдэхгүй, үүнээс юу сурах ёстойгоо мэдэхгүй байна. Намайг залж чиглүүлж, надад зам нээж өгөөч” гэлээ. Залбирсныхаа дараа би Мосе Улаан тэнгисийг гаталсан тухай бодсон юм. Мосе Израильчуудыг Египетээс гаргахдаа элдэв янзын бэрхшээлтэй тулгарсан боловч Бурханд итгэх итгэлээ хэзээ ч алдаагүй билээ. Тэрээр Бурханд залбирч, Бурхантай хамтран ажиллаж, Бурханы маш олон гайхамшгийг нүдээр үзсэн. Улаан тэнгис болон тэдний араас хөөж байсан арми байгаагүй бол, цөлд 40 жилийг өнгөрүүлээгүй бол Мосе яаж тийм итгэл, гэрчлэлтэй болж чадах билээ? Үүрэгтээ ийм бэрхшээлтэй тулгарахгүй бол би яаж Бурханд итгэх жинхэнэ итгэлийг олж авч чадах билээ? Үүнээс гадна, надад Улаан тэнгисийг гатлахтай адил юу ч тулгараагүй. Тэр ахтай онлайнаар танилцсанаас хойш Бурхан үргэлж надад зам нээж өгч, би Бурханы олон гайхалтай үйл хэргийг нүдээр үзсэн. Би Бурханд илүү их итгэж, Түүнд улам их найдах ёстойгоо мэдэж байлаа. Ингэж бодоод, бодит туршлагаар минь дамжуулан Бурханы төгс хүчит захиралтын талаар илүү бодитой ойлголт өгөхийн тулд Бурхан эдгээр бэрхшээлээр миний итгэл, Түүнд найддаг байдлыг төгс болгохыг хүссэнийг би гэнэт ухаарсан юм. Бурханы хүслийг ойлгомогцоо Бурхан надад зам нээж өгнө гэдэгт огт эргэлзээгүй юм. Бид онлайнаар уулзах өдөр товлож, итали хэл судалсан 15 настай эгчээр бидэнд хэлмэрчлүүлэхээр ах эгч нар зохицуулж өглөө. 15 настай эгч хэлмэрчилж тусална гэдгийг сонсоод би өөрийнхөө болон тэр залуухан эгчийн талаар бодов. Би маш залуухан, Бурханд итгэж эхлээд тийм ч удаагүй, сайн мэдээг хэзээ ч номлож байгаагүй. Тэгэхээр тийм залуухан охиноор туслуулж сайн мэдээ номлоод бүтэмжтэй болно гэж үү? Гэхдээ энэ залуухан эгч Бурханы үгийг итали хэл дээр чөлөөтэй уншихыг сонсоод, шинэ үгийг хурдан цээжилдэг гэж хэлэхэд нь гайхах, ичих зэрэгцлээ. Бурхан сайн мэдээ түгээх ажилд зориулан бүх зөв хүнийг цуглуулсан байжээ. Энэ нь надад Бурханы үгийн нэг хэсгийг санууллаа: “Бурханы амнаас үүрэг, амлалт гарах үед бүх зүйл үүний хэрэгжилтэд үйлчилж, үүний хэрэгжилтийн төлөө жолоодуулж, бүх бүтээл Бүтээгчийн эрх мэдэл дор зохион байгуулагдан, зохицуулагдаж, тус тусын үүргээ биелүүлж, дор бүрнээ чиг үүргээ гүйцэтгэдэг. Энэ нь Бүтээгчийн эрх мэдлийн илрэл юм” (Үг. II Боть: Бурханыг мэдэх тухай. Цор ганц Бурхан Өөрөө I). Чин сэтгэлээсээ Бурханд найдаж байгаа цагт Бурхан намайг залж чиглүүлэн, гайхалтай үйл хэргээ харуулна гэдгийг би тэр туршлагаас харсан билээ. 

Орчуулга хийх энэ залуухан эгчийг олсныхоо дараа би эцэст нь нөгөө ахтай хэвийн харилцаж чаддаг болж, сэтгэл ихэд хөнгөрлөө. Гэхдээ нэг л мэдэхэд надад Бурханд найдах чин хүсэл эрмэлзэл байхгүй болсон байв. Бас нөгөө эгчид чухал ажил гараад орчуулгад тусалж чадахаа болив. Тэр мэдээг сонсоод надад нуран унаж байгаа мэт санагдлаа. Нөгөө ахад хэлэхийг хүссэн зүйл маш их байсан ба ингэснээр ах үнэн замд үндэс сууриа тавьж чадах байв. Гэхдээ хэлмэрчгүй бол би юу ч хийж чадахгүй байлаа. Тэр үед би, үнэн замыг эрж хайж байгаад ХКН болон шашны нийгмийн тараасан цуу ярианд төөрөлдөж, үнэн замыг судалж зүрхлэхээ больсон хүний талаар сонссон бөгөөд хэрвээ цаг тухайд нь услахгүй бол энэ итали ахад ч бас саад учирна гэж айсан юм. Надад хүчин мөхөс санагдаж, юу хийхээ үнэхээр мэдэхгүй байв. Тэгтэл нэг өдөр нөгөө ах өөрийнхөө хуудсан дээр “Найзууд аа, ах эгч нар аа, Есүс Христ эргээд иржээ! Баясагтун!” гэж хуваалцсан байхыг харлаа. Ингэж нийтэлснийг нь хараад хүйтэн хөлс чийхрав, учир нь ахад 3000 гаруй шашны найз байсан юм. Хэрвээ тэдний ердөө л цөөн хэд нь антихрист байгаад ахыг төөрөгдүүлж, үймүүлбэл яах билээ? Айж болгоомжилсондоо би Бурханы өмнө очин залбирлаа. “Өө Бурхан минь, хэлмэрчгүй бол энэ ахыг нэн даруй усалж чадахгүй, бусдын тайлбарт төөрөлдсөнийхөө дараа ах ухарч няцна гэж би айж байна. Энэ нөхцөл байдалд би Таны үгийг яаж туулж, сургамж авах ёстой вэ? Намайг залж чиглүүлээч.” Залбирсныхаа дараа би Бурханы үгээс үүнийг уншсан юм: “Хүмүүс ухамсаргүй байдлаар амьдран ихэнх цаг хугацаагаа өнгөрөөдөг. Тэд Бурханд найдах ёстой юу, өөрсдөдөө найдах ёстой юу гэдгээ мэддэггүй. Тэгээд өөрсдөдөө болон өөрсдийн эргэн тойрон дахь таатай нөхцөл, орчин, өөрсдөд нь ашигтай хүмүүс, үйл явдал, юманд найдахаар сонгох гээд байдаг. Хүмүүс үүндээ хамгийн сайн. Тэд Бурханд найдаж, Бурханыг бишрэхдээ хамгийн тааруу, учир нь ингэх нь дэндүү төвөгтэй гэж тэдэнд санагддаг. Бурханыг бишрэх нь нүдэнд үзэгддэггүй, гарт баригддаггүй; ингэх нь тодорхойгүй, бодитой бус гэж санагддаг. Иймээс тэд сургамжийнхаа энэ тал дээр хамгийн тааруу гүйцэтгэлтэй, оролт нь хамгийн өнгөц байдаг. Хэрэв чи Бурханыг биширч, Бурханд найдаж сурахгүй бол Бурхан чам дээр ажиллаж, чамайг замчилж, гэгээрүүлж байгааг хэзээ ч харахгүй. Эдгээр зүйлийг харж чадахгүй бол ‘Бурхан оршдог эсэх, Бурхан хүн төрөлхтний амьдрал дахь бүх зүйлийг залж чиглүүлдэг эсэх’ гэх мэт асуултууд чиний зүрх сэтгэлийн гүнд цэг юм уу анхааруулгын тэмдгээр бус, асуултын тэмдгээр төгсөх болно. ‘Бурхан хүн төрөлхтний амьдрал дахь бүх зүйлийг залж чиглүүлдэг үү?’, ‘Бурхан хүний зүрх сэтгэлийн гүнийг ажигладаг уу?’ Ямар шалтгаанаар чи эдгээрийг асуулт болгодог юм бэ? Хэрэв чи Бурханд үнэхээр найдаж, Бурханыг биширдэггүй бол Бурханд жинхэнээсээ итгэдэг болж чадахгүй. Бурханд жинхэнээсээ итгэдэг болж чадахгүй бол өнөөх асуултын тэмдгүүд үүрд тэндээ байж, Бурханы хийдэг бүхнийг дагалдах бөгөөд ямар ч цэг байхгүй байх болно” (Эцсийн өдрүүдийн Христийн ярианы тэмдэглэл номын “Итгэгчид эхлээд дэлхий ертөнцийн ёрын муу чиг хандлагыг нэвт харах хэрэгтэй”). Бурханы үг намайг сэрээж, би Бурханыг дахиад мартчихсанаа эцэст нь ухаарсан юм. Арчаагүй санагдаад, харилцаж чадахгүй, юу хийхээ мэдэхгүй байсан нөхцөл байдалд Бурхан намайг оруулах үед би Бурханыг эцсийн найдвараа гэж үзсэн билээ. Гэхдээ зөв нөхцөл байдал, зөв хүмүүс байх үед, тэр нь илүү бодитой санагдсан учраас би нэн даруй бусад хүнд найджээ. Тэр залуухан эгчийг хэрэгтэй цагт минь туслахаар ирэхэд энэ бол Бурханы үйл гэдгийг би мэдэж байсан. Гэвч дараа нь ах Бурханы эцсийн өдрүүдийн ажлыг хүлээн авах эсэх нь бүхэлдээ тэрхүү хэлмэрчээс хамаарна гэж бодсоор байсан юм. Надад Бурханд итгэх жинхэнэ итгэл дутсан хэвээр байж. Тэгээд Эзэн Есүсийн хэлсэн зүйлийг бодлоо: “Тэднийг Надад өгсөн Миний Эцэг бүхнээс агуу; хэн ч тэднийг Миний Эцэгийн гараас булааж чадахгүй” (Иохан 10:29). Бурханы хонин сүрэг Түүний дуу хоолойг сонсдог, ямар ч цуу яриа, худал үг, бэрхшээл зовлон Бурханы ардуудыг Бурханы гараас булаан авч чадахгүй. Энэ бол Бурханы эрх мэдлийн илрэл. Би Бурханы үгэнд итгэж, үүргээ гүйцэтгэж, тэр ахтай нөхөрлөх арга зам бүрийг эрэлхийлэх ёстой. Ах цуу яриа, худал үгэнд төөрөлдөх эсэх нь миний шийдэх зүйл биш байлаа. 

Дараа нь би Төгс Хүчит Бурханы үгээс үүнийг уншсан юм: “Сатан хүн төрөлхтнийг олон мянган жилийн турш ялзруулж ирсэн. Тэр тоолохын аргагүй олон ёрын мууг үйлдэж, үе үеийнхнийг хууран мэхэлж, дэлхий дээр аймшигтай том нүгэл үйлдсэн. Тэр хүнийг зовоож, хууран мэхэлж, Бурханы эсрэг уруу татаж, бас Бурханы удирдлагын төлөвлөгөөг нурааж, доголдуулах муу үйл хэргийг ахин дахин үйлдсэн. Гэсэн ч Бурханы эрх мэдэл дор бүх зүйл болон амьд амьтад Бурханы тогтоосон хууль, дүрмийг үргэлжлүүлэн баримталдаг. Бурханы эрх мэдэлтэй харьцуулахад Сатаны муу ёрын уг чанар, цадиггүй явдал маш муу муухай, маш ой гутам, жигшүүртэй, маш өчүүхэн агаад хэврэг юм. Хэдийгээр Сатан Бурханы бүтээсэн бүх зүйлийн дунд алхдаг ч гэсэн Бурханд захирагддаг хүмүүс, зүйлс, эд юмст өчүүхэн төдий ч өөрчлөлт оруулж чадахгүй” (Үг. II Боть: Бурханыг мэдэх тухай. Цор ганц Бурхан Өөрөө I). Бурханы үг тайвшрахад минь туслав. Бүх зүйл Бурханы захиралт дор байдаг нь үнэн бөгөөд Бурханы хийхийг хүссэн зүйлд хэн ч саад болж чадахгүй. Хэн ч Бурханы хонин сүргийг авч чадахгүй. Хэрвээ Бурханы хонь биш нэгэн Бурханы гэрт орох юм бол нэг л өдөр илчлэгдэж, таягдан хаягдана. Энэ бол Бурханы эрх мэдэл, хүч чадал билээ. Тэгэхэд би Бурханыг үнэхээр ойлгодоггүй байснаа харсан юм. Би тэрний амьд жишээ байв. Төгс Хүчит Бурханы эцсийн өдрүүдийн ажлыг хүлээн авахаасаа өмнө би таван жилийн турш шашны ертөнц болон ХКН-ын худал хуурмагийг сонссон билээ. Олон зүйл саад болсон ч Бурханы үг намайг Бурханы эцсийн өдрүүдийн ажлыг хүлээн авахад хүргэсэн юм. Одоо тэд хэчнээн их тэрс үзэл, худал үг тараалаа ч гэсэн Төгс Хүчит Бурханыг дагахад минь саад болж чадахгүй. Тэд Сатаны жигшүүрт төрхийг илүү тодорхой харахад минь л тусалж, Бурханыг дагах итгэлийг минь батжуулдаг. Энэ бүхэн нь Бурханы үгийн надад үзүүлсэн үр нөлөө юм. Би тэр ахтай сар гаруй хугацаанд харилцсанаа эргээд бодоход бид нэг хэлээр ярьдаггүй, хэвийн харилцаж чаддаггүй байсан боловч ахыг Бурханы эцсийн өдрүүдийн ажлыг хүлээн авах хүртэл үргэлжлүүлсээр байсан билээ. Ах бүр сайн мэдээ түгээж, Италид чуулган байгуулах тухай ч дурдсан. Бурханы удирдамж байгаагүй бол, Бурханы үг хүмүүсийг байлдан дагуулаагүй бол энэ бүхнийг хийж чадах байсан гэж үү? Би Бурханыг үнэхээр ойлгодоггүй гэдгээ харсан. Сайн мэдээ түгээх үедээ Бурханы эрх мэдэл хосгүй, ямар ч хүч Түүний ажилд саад болж чадахгүй гэж хэлдэг байсан ч аливаад үргэлж логик дүн шинжилгээ хийдэг байжээ. Хэлний бэрхшээлтэй тулгарах үедээ би тэр ахыг цуу яриа, антихристүүдийн худал үгэнд автаад яваад өгнө гэж айгаад, эмээсэн байдалтай амьдарч байсан. Гэвч үнэн хэрэгтээ, ах үнэн замыг хүлээн авч чадах эсэх нь Бурханы гарт байсан бөгөөд үүнийг Бурхан урьдчилан тогтоосон. Ул үндэсгүй санаа зовж байхын оронд би зүгээр л үүргээ сайн гүйцэтгэж, хариуцлагатай байх ёстой байв. Тэгж бодоод би Бурханд залбирсан ба Түүний захиралт, зохицуулалтыг дуулгавартай дагахад бэлэн байлаа. Гайхмаар нь, тун удалгүй нөгөө залуухан эгч завтай болсноо надад мэдэгдэж, дахиад орчуулгад тусалж чадна гэж мессеж илгээсэн юм. Ингээд эцэст нь би итали ахтай төвөггүй харилцаж чадах болсон билээ.

Тэр ахтай сайн мэдээ хуваалцах явцад заримдаа бүрмөсөн мохож, заримдаа асар их сэтгэл түгшдэг байсан ч Бурханд үнэхээр найдах үедээ би Бурханы удирдамж, үйл хэргийг ахин дахин нүдээр үзсэн юм. Бурханы бүх ажлыг Бурхан Өөрөө хийдэг гэдгийг харж, Түүнд итгэх итгэл минь нэмэгдсэн. Энэ бүхэн нь Бурханы нигүүлсэл, өршөөл байлаа. Сайн мэдээг хуваалцах нь бусад хүмүүсийг аварч байгаа явдал гэж боддог байсан ч тэгэх явцдаа Бурханы ажил болон үгийг туулж байгаагаа би тэгэхэд ухаарсан юм. Энэ туршлагаар дамжуулан, “эргэлзэгч Томас” болох би Бурханы эрх мэдэл, итгэмжит байдлыг үнэхээр мэдэрсэн билээ. Бурханы үгэнд хэлсэнчлэн: “Хүн тун хүнд бэрхшээлтэй тулгараад, хандах хүнгүй болж, тун арга мухардсан үедээ цорын ганц найдвараа Бурханд тавьдаг. Тэдний залбирал ямар байдаг вэ? Сэтгэл санааных нь байдал ямар байдаг вэ? Тэд чин үнэнч байдаг уу? Тухайн үед ямар нэг нэмэлт хольц байдаг уу? Чи эцсийн ганц найдвар мэтээр Бурханд итгэж, Бурхан чамд тусална гэж найдах үед л зүрх сэтгэл чинь чин үнэнч байдаг. Чи төдийлөн их зүйл хэлээгүй байж болох ч зүрх сэтгэл чинь аль хэдийн хөдөлсөн байдаг. Өөрөөр хэлбэл, чи чин сэтгэлээ Бурханд өгч, Бурхан сонсдог. Бурхан сонсох үедээ бэрхшээлийг чинь хардаг ба чамайг гэгээрүүлж, удирдан чиглүүлж, чамд тусална” (Эцсийн өдрүүдийн Христийн ярианы тэмдэглэл номын “Итгэгчид эхлээд дэлхий ертөнцийн ёрын муу чиг хандлагыг нэвт харах хэрэгтэй”). Бурханыг мэдэх нь өдөр бүр таардаг хүмүүс, үйл явдал, зүйлсээр дамжуулан, үүргээ гүйцэтгэх явцдаа Бурханы үгийг үнэхээр хэрэгжүүлж, туулахыг биднээс шаарддаг. Бурханыг үнэхээр мэдэж, Бурханаас эмээх цорын ганц зам бол энэ юм. Миний туршлага үүнийг надад ойлгуулсан. Төгс Хүчит Бурханд талархъя! 


10. Зүрх сэтгэлийн чөлөөлөлт

Жэн Шин, АНУ

2016 оны 10-р сард нөхөр бид хоёр гадаадад байхдаа эцсийн өдрүүд дэх Бурханы ажлыг хүлээн зөвшөөрсөн юм. Хэдэн сарын дараа, надтай хамт Бурханы ажлыг хүлээн зөвшөөрсөн Ван эгч хурдацтайгаар ахиц гаргасан байлаа. Тухайн үед эгчийн сайн хэв чанарыг хүн болгон магтаж байсныг санаж байна. Бас Линь эгч нэг цуглааны дараа, “Бурханы үгийг хүлээн зөвшөөрч, ойлгосон тухайгаа Ван эгчийн өнөөдөр нөхөрлөсөн бүх зүйл чин сэтгэлийн үг байлаа. Эгчийн хэлсэн зүйлд бас гэрэл байгаа нь надад маш их тус болж байна” гэж хэлснийг санаж байна. Үнэндээ анх хүн болгон ингэж хэлэхийг сонсоод эгчид би нэлээд атаархсан. Гэхдээ хэсэг хугацааны дараа унтууцаж эхэлсэн юм: Яахаараа хүн болгон намайг биш, эгчийг магтаад байгаа юм бэ? Би ерөөсөө өсөөгүй юм гэж үү? Миний нөхөрлөлд буруу зүйл байсан уу? Яваандаа эгч надаас дээр юм байна гэдгийг хүлээн зөвшөөрөх хүсэлгүй болж, эгчийг далдуур эсэргүүцэж эхэлсэн. Би дотроо, “Та Бурханы үгийг нөхөрлөж чаддаг юм бол би ч гэсэн чадна шүү. Нэг л өдөр таныг давна даа. Бурханы үгээс олж авдаг ойлголт, мэдлэгээ хадгалж байгаад цуглаан дээр л хуваалцана. Тэгвэл миний нөхөрлөл ч бас нэлээд сайн, бодитой гэдгийг хүн болгон харна” гэж бодсон.

Үүнээс хойш хэсэг хугацаанд Бурханы үгээс олж авч, ойлгосон бүх зүйлээ дэвтэр дээр бичиж авлаа. Цуглааны цаг болоход, тэдгээрийг яавал яг Ван эгчийнх шиг тодорхой, эмх цэгцтэй, аргачлалтай байдлаар нөхөрлөлдөө хуваалцаж болох вэ гэдгийг харахын тулд сэтгэлдээ анхааралтай эргэцүүлэх ёстой болдог байсан. Гэхдээ яагаад ч юм бэ, би ах эгч нарынхаа өмнө онгирох гэж хичээх тусмаа улам их тэнэглэж байлаа. Миний нөхөрлөх ээлж болмогц нэг бол санаанд юу ч орохоо больж, эсвэл ямар ч замбараагүй юм ярьдаг байлаа. Би илэрхийлэх гэсэн санаагаа тодорхой хэлж чадахгүй байсан юм. Цуглаан сүүлдээ надад маш ичгүүртэй болсон. Нэг өдөр би гэртээ хариад нөхөртөө, “Цуглааны үеэр Бурханы үгийн тухай Ван эгчийн нөхөрлөлд гэрэл байна гэж сонсох болгонд надад үнэхээр эвгүй санагддаг” гэж хэллээ. Гэтэл нөхөр минь намайг хэлж дуусаагүй байхад муухай харж, “Ван эгчийн нөхөрлөл үнэхээр гэрэлтэй, бас бидэнд тус болдог шүү дээ. Үүний төлөө бид Бурханд талархах хэрэгтэй. Чи атаархсандаа л эвгүйцээд байгаа юм биш үү?” гэж чин сэтгэлээсээ хэлсэн юм. Нөхрийн маань энэ үг нүүрэн дундуур алгадаад авах шиг л болсон. Би үүнийг үгүйсгэж хурдхан толгой сэгсрээд: “Үгүй ээ, тийм биш. Би тэгдэггүй шүү” гэлээ. Нөхөр маань цааш ярихдаа, “Ван эгчийн нөхөрлөл ах эгч нарт маань бүгдэд нь таалагдсан, гэтэл үүнийг сонсохоор чамд эвгүй байдаг юм байна. Тэгэхээр чи өөрөөс чинь илүү чадвартай болохоор эгчид атаархаж байна л гэсэн үг шүү дээ, тийм биз дээ?” гэсэн. Үүнийг сонсоод улам ч сэтгэл гонсойлоо. Би үнэхээр тийм атаархуу хүн юм гэж үү? Тэгээд нөхөртөө, “Одоо дуугүй бол оо. Би тайвшраад, өөрөө жаахан бодъё” гэлээ. Дараа нь манай нөхөр чуулганы Лиу эгчийг надад тусална гэж найдаад, миний нөхцөл байдлын талаар хэлсэн байсан. Би энэ талаар сонсоод нөхрийгөө зэмлэж, “Чи эхлээд надаас асуулгүй эгчид хэлж яаж чадав аа? Эгч энэ талаар хүн болгонд хэлчихвэл тэд намайг юу гэж бодох юм бэ?” гэлээ. Энэ тухай бодох тусам сэтгэл гонсойж байлаа. Тэгээд “Өө Бурхан минь! Надад удирдамж хайрлаач. Надад туслаач дээ” хэмээн Бурханд чимээгүйхэн залбирлаа.

Маргааш нь би, тэр хугацаанд өөрийнхөө илчилсэн зүйлийг эргэцүүллээ. Би ерөнхийдөө Бурханы үгийг унших үедээ олж авсан бүх гэрлээ дотроо хадгалж, дараа нь цуглааныхаа үеэр хуваалцдаг гэдгээ санасан юм. Энэ нь үнэндээ ах эгч нартаа илүү өндрөөр үнэлэгдэхийн тулд бусад хүний мэддэггүй зүйлийн талаар ярих хүслээс цаашгүй байж. Ван эгчийн нөхөрлөлд гэрэл байгааг хараад би үргэлж түгшиж, эгчийг давж гарахыг хүссэн. Би өөрийгөө бусадтай үнэхээр амархан ойлголцдог, ялихгүй юм болгон дээр хэзээ ч сүр бадруулах гэдэггүй, угтаа бол энгийн хүн гэж боддог байсан юм. Гэтэл одоо хүнд атаархаж чаддаг, тэр ч байтугай тэр хүнээ далдуур эсэргүүцэж, өрсөлдөж чаддаг болж таарлаа. Би яаж ийм хүн байж чадав аа? Тэгээд би нэг эгч рүү утасдаад “Эгч ээ, та ер нь цуглааны үеэр Бурханы үгийн талаарх бусад ах эгчийн нөхөрлөлд гэрэл байгааг сонсоод атаархдаг уу?” гэж асуулаа. Эгч, “Үгүй ээ, тэгдэггүй. Ах эгч нарын маань нөхөрлөлд гэрэл байвал надад тустай шүү дээ. Үүнд би үнэхээр баярлаж, маш сайхан байдаг!” гэж хариулсан. Эгчийн ингэж хэлэхийг сонсоод надад бүр ч эвгүй санагдлаа. Би хэчнээн их атаархаж байснаа мэдэрлээ. Эгчид өөр хэн ч биш, би л атаархаж байсан юм байна. Ийм байдалтай амьдарч байхдаа би Бурханд залбирлаа. Тэгээд “Өө Бурхан минь! Би атаархуу хүн баймааргүй байна, гэхдээ энэ эгчийн гайхалтай нөхөрлөлийг сонсох болгондоо өөрийн эрхгүй атаархах юм. Өө Бурхан минь! Би яахаа мэдэхгүй байна. Атаархлын хүлээсээс ангижрахад минь Та намайг хөтлөх болтугай…” гэж Бурханд хэлсэн.

Дараа нь манай чуулганы Лиу эгч надтай уулзахаар ирлээ. Тэгээд байр байдалд минь тааруулан надтай нөхөрлөж, бас Бурханы үгийн нэг хэсгийг уншиж өгсөн юм. “Бусад хүн олны анхаарлыг булаах вий, өөрсдөөс нь давж, өөрсдийг нь үл ойшоогдож байх зуур нэр хүнд олох вий гэж зарим хүн үргэлж айдаг. Үүнээсээ болоод тэд бусад руу дайрч давшилж, бусдыг гадуурхдаг. Ингэх нь өөрөөсөө илүү чадвартай хүнд атаархаж байгаа хэрэг бус уу? Ийм ааш авир аминчхан, жигшүүртэй бус уу? Энэ нь ямар зан чанар вэ? Энэ нь хорлонтой! Өөрийгөө л бодож, өөрийнхөө хүслийг л хангаж, бусдын үүргийг огт хайхардаггүй, мөн Бурханы гэрийн ашиг сонирхол бус, өөрийнхөө ашиг сонирхлын талаар л боддог ийм хүмүүс муу зан чанартай байдаг бөгөөд Бурхан тэднийг огт хайрладаггүй” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы эдгээр үгийг сонсоод би яг ийм байдалд байснаа мэдэрсэн юм. Бурханы үгийн талаарх Ван эгчийн нөхөрлөлд гэгээрэл байсан боловч эгчийн хэлсэн зүйлээс би үнэнийг ойлгож, хэрэгжүүлэх зам эрж хайх гэж хичээгээгүй. Харин ч эсрэгээрээ эгчид атаархсан. Миний нөхөрлөл тааруу болоод онгирч чадахгүй, эцэст нь өөрийгөө шившиг болгох үедээ миний сэтгэл үймэрч, маш сөрөг болж, гонсойдог байлаа. Ах эгч нар маань намайг дорд үзэх вий гэхээс асар их айдаг байсан. Би маш аминчхан, жигшүүртэй байжээ. Онцгойрч чадах тухай л боддог байснаас биш хүн надаас сайн явааг яасан ч харж тэвчдэггүй байсан юм. Энэ нь атаач, жөтөөч зан биш үү? Үүнд хэвийн хүн чанарын өчүүхэн ч болов хэлтэрхий байхгүй! Эргээд бодоход, би Бурханд итгэдэг болохынхоо өмнө ч бас тийм байж. Найз нөхөд, хамаатан садан, хөршүүд, хамтран ажиллагсадтайгаа харилцаж байхдаа бусад хүн намайг сайнаар яриасай гэж байнга хүсдэг байсан. Заримдаа хамтран ажиллагч маань миний өмнө өөр хүний ажлыг магтах юм бол надад эвгүй санагдаж, бусдад магтуулахын тулд ажлаа сайн хийхээр чармайж, хэчнээн хүнд хэцүү, эцэж туйлдам байсан ч гэлээ дуртайяа хийдэг байлаа. Үүнийгээ өөрөө мэддэггүй, зүгээр л нэг ёсны ахин дэвших хүсэл гэж боддог байж. Тэдгээр нь Сатаны завхарсан зан чанарын илрэл байсан гэдгийг одоо л ухаарлаа. Дараа нь би Бурханы өмнө үе үе очиж, хүндрэл бэрхшээлийнхээ талаар залбирах болсон юм. Цуглааны үеэр зүрх сэтгэлээ тайван байлгаж, бусдын нөхөрлөлийг сонсоход анхаардаг байлаа. Миний нөхөрлөх ээлж болоход яаж Ван эгчээс сайн нөхөрлөх вэ гэж бодохоо больсон. Харин ч Бурханы үгийг тайвнаар эргэцүүлж, тэдгээрээс юу ойлгосноо нөхөрлөлөөр хуваалцдаг байлаа. Ингэж хэрэгжүүлэхдээ үнэхээр хавьгүй илүү тайвширч, чөлөөлөгдсөнөө мэдэрсэн шүү.

Хэсэг хугацааны дараа, атаа жөтөө минь урьдынхаасаа багассан гэдэг нь үнэхээр мэдрэгдсэн, гэхдээ сатанлаг завхарсан зан чанар үнэхээр гүн үндэслээд, тохиромжтой орчин бий болох бүрд өөрийгөө илчилдэг юм билээ. Дараа нь хэдэн цуглааны үеэр, Ван эгчийн нөхөрлөлийг бусад ах эгч магтаж байгааг харах болгонд дахиад л атаархаж эхэлсэн дээ. Тэгээд эгч бид хоёр хөндийрч байгааг мэдэрсэн юм. Гэхдээ би тийм байдалтай амьдарч байхдаа бусдад сэтгэлээ уудалж зүрхлээгүй. Тэгэх юм бол намайг дорд үзэх байх гэж айж байсан. Тийм болохоор хэд хэдэн цуглааны үеэр би маш их зожгирсон юм.

Нэг орой Лиу эгч над руу залгалаа. Эгч санаа нь зовж, намайг сүүлийн үед ямар нэг бэрхшээл туулаа юу гэж асуусан. Тэгэхээр нь, “Би хэтэрхий завхарсан хүн үү? Бурхан над шиг хүнийг аврахаас татгалзах уу?” гэж бөөрөнхийллөө. Эгчид дорд үзэгдэх вий гэж айгаад өөр юм хэлээгүй юм. Дараа нь Лиу эгч миний байдалтай холбогдуулан Бурханы үгийн ийм хэсгийг уншиж өгсөн: “Үнэнч хүн байхын тулд хүн сэтгэлээ нээж, өөрийгөө илчлэх ёстой гэдгийг сонсох үедээ зарим хүн ‘Үнэнч байх хэцүү юм. Би боддог бүхнээ бусдад хэлэх ёстой гэж үү? Эерэг зүйлийг л ярилцахад хангалттай бус уу? Би бусдад хар бараан, завхарсан талаа хэлэх хэрэггүй биз дээ?’ гэдэг. Хэрвээ чи эдгээр зүйлийг бусдад хэлдэггүй, өөрийгөө задлан шинжилдэггүй бол өөрийгөө хэзээ ч мэдэхгүй; мөн ямаршуу зүйл болохоо хэзээ ч танихгүй бөгөөд бусад хүн хэзээ ч чамд итгэж чадахгүй. Энэ бол баримт. Хэрэв бусад хүний итгэлийг хүлээх хүсэлтэй бол чи эхлээд үнэнч байх ёстой. Үнэнч хүний хувиар чи эхлээд хүн болгонд зүрх сэтгэлээ нээх ёстой, ингэснээр хүн бүр үүнийг шинжилж, бодож байгаа бүхнийг чинь харж, үнэн нүүр царайг чинь хальт харж чадна; чи сайхан харагдахын тулд дүр эсгэж, дүр үзүүлэхээр оролдох ёсгүй. Тэр үед л хүмүүс чамд итгэж, үнэнч хэмээн тооцох болно. Энэ бол хамгийн үндсэн хэрэгжүүлэлт бөгөөд үнэнч хүн байхын урьдач нөхцөл юм” (Эцсийн өдрүүдийн Христийн ярианы тэмдэглэл номын “Үнэнч хүн байх хамгийн үндсэн хэрэгжүүлэлт”). Бурханы эдгээр үгийг уншиж өгчхөөд эгч надтай ингэж нөхөрлөсөн, “Бид үнэнийг эрж хайхын тулд сэтгэлээ уудалж, нөхөрлөх ёстой; энэ бол сүнсний чөлөөлөлтөд хүрэх нэг зам. Энэ нь бас үнэнийг хэрэгжүүлж, үнэнч хүн байх арга зам юм. Ингэснээр бид ах эгч нараасаа тусламж авч чаддаг. Энэ нь завхарсан зан чанараа илүү хурдан шийдвэрлэх боломж олгож, бидэнд чөлөөлөгдсөн мэдрэмж төрүүлдэг. Хэрвээ бид хүндрэл бэрхшээлээ ил болгохыг хүсэхгүй байвал Сатаны заль мэхэнд амархан автаж, амь маань хохирол амсах эрсдэлтэй болно” гэсэн. Лиу эгчийн нөхөрлөлийг сонссоны дараа би зоригоо чангалж, юу туулж байснаа эгчид хэллээ. Тэгээд Лиу эгч Бурханы үгийн өөр нэг хэсгийг уншиж өгсөн юм: “Бурханы авардаг хүмүүс нь Сатаны завхралаас үүдсэн завхарсан зан чанартай хүмүүс байдаг; тэд өндөг шиг өөгүй төгс хүмүүс юм уу вакуум орчинд амьдардаг хүмүүс биш. Зарим нь завхралаа илчилмэгцээ, ‘Би дахиад л Бурханыг эсэргүүцлээ; Түүнд олон жилийн турш итгэсэн мөртөө одоо ч өөрчлөгдөөгүй байна. Бурхан намайг хүсэхээ больсон нь лавтай!’ гэж боддог. Энэ нь ямархуу хандлага вэ? Тэд өөрсдийгөө орхисон бөгөөд Бурхан өөрсдийг нь хүсэхээ больсон гэж боддог. Ингэх нь Бурханыг буруугаар ойлгож байгаа хэрэг бус уу? Чамайг ийм сөрөг байх үед хуяг дуулганаас чинь ан цав олох нь Сатанд хамгийн амархан бөгөөд Сатаныг амжилт олмогц үр дагавар нь төсөөлөхийн аргагүй байдаг. Иймээс чи хэчнээн ч хүнд байдалд орж, чамд хэчнээн их сөрөг санагдаж байлаа ч гэсэн хэзээ ч бууж өгөх ёсгүй. Амийн өсөлтийн үйл явцад, аврагдаж байхдаа хүмүүс заримдаа буруу замаар орж, эсвэл замаа алддаг. Тэд нэг хэсэгтээ, амь нь төлөвшөөгүй байдал харуулдаг, эсвэл заримдаа сөрөг, сул дорой болж, буруу зүйл хэлж, бүдэрч ойчиж, эсвэл бүтэлгүйтэлд өртдөг. Бурханы үзэл бодлоор бол ийм зүйл бүгд хэвийн бөгөөд Бурхан эдгээрийн төлөө сүржигнэхгүй юм” (Эцсийн өдрүүдийн Христийн ярианы тэмдэглэл номын “Бурханд итгэхэд амийн оролт хамгийн чухал”).

Эгч надтай ийм нөхөрлөл хийсэн: “Бид бүгдийг Сатан гүн гүнзгий завхруулсан. Бид биеэ тоосон, зальхай, аминч, атаархуу байдаг. Эдгээр сатанлаг зан чанар бид бүгдийн дотор гүнээ шингэж, бүр бидний амь болсон. Ийм учраас зан авир, хандлага маань алхам тутамдаа завхрал илчилдэг. Энэ нь намайг үнэхээр залхаадаг байсан: Би өөрийнхөө завхарсан зан чанарын талаар бага зэрэг ойлгодог, үүнийгээ илчилчхээд гэмшдэг хэрнээ дараа нь яагаад дахиад тэгдэг юм бэ? Бурханы үгийг уншсаны дараа, сатанлаг зан чанар минь үнэхээр ноцтой байсныг би эцэст нь ухаарсан юм. Бас зан чанарын өөрчлөлт гэдэг ганц хоногийн дотор болчихдог зүйл биш гэдгийг ойлгосон. Хүмүүс өөрсдийгөө жаахан мэддэг болчхоод шууд өөрчлөгдөж чадахгүй. Бурханы үгийн урт удаан хугацааны шүүлт гэсгээлт, засалт харьцалт, шалгалт цэвэршүүлэлтгүйгээр жинхэнэ өөрчлөлт гарах боломжгүй. Бурхан шүүлт, гэсгээлт явуулах гэж ирсэн нь биднийг ариусгаж, өөрчлөх зорилготой. Сатан биднийг хэр гүн гүнзгий завхруулсныг Бурхан мэддэг, бас бидний биеийн хэмжээ, зан чанараа өөрчлөхөөр хичээж байхад тулгардаг бэрхшээлийг мэддэг, тийм болохоор үнэнийг эрэлхийлдэг хүмүүсийг Бурхан уучилж, тэвчээртэй ханддаг юм. Бид үнэнийг эрэлхийлэхээр сэтгэл шулуудаж, зан чанараа өөрчлөхийн тулд үнэн сэтгэлээсээ эрж хайна гэж Бурхан найддаг. Тийм болохоор бид өөрсдөдөө зөв хандах ёстой. Бурханы үгийг илүү их идэж ууж, үгийнх нь шүүлт, гэсгээлтийг хүлээн авч, махан биеийг хаяж, үнэнийг хэрэгжүүлэх ёстой. Тэгвэл нэг л өдөр завхарсан зан чанар маань өөрчлөгдөх учиртай.” 

Дараа нь бид Бурханы үгийн өөр нэг хэсгийг уншсан юм: “Байр суурь, нэр нүүр, нэр хүндийг хөндмөгц хүн бүрийн зүрх сэтгэл догдолсондоо булгилдаг бөгөөд та нар дор бүрнээ онцгойрч, алдаршиж, танигдахыг үргэлж хүсдэг. Тэмцэлдэх нь ичмээр бөгөөд Бурханы гэрт зөвшөөрөгддөггүй ч гэлээ хүн бүр бууж өгөхийг хүсэлгүй, оронд нь үргэлж тэмцэлдэхийг хүсдэг. Тэгээд тэмцэлдэхгүй бол сэтгэл чинь мөн л ханадаггүй. Хэн нэгэн онцгойрохыг харах үедээ чи атаархаж, үзэн ядаж, үүнийг шударга бус гэж боддог. ‘Би яагаад онцгойрч болдоггүй юм бэ? Яагаад дандаа тэр хүн онцгойрч, миний ээлж хэзээ ч ирдэггүй юм бэ?’ Дараа нь чи хорсол мэдэрдэг. Тэгээд үүнийгээ дарах гэж оролддог ч чаддаггүй. Чи Бурханд залбираад хэсэгхэн хугацаанд дээрддэг боловч иймэрхүү нөхцөл байдалтай дахиад тулгармагцаа үүнийг даван гарч чаддаггүй. Энэ нь төлөвшөөгүй биеийн хэмжээг харуулж байгаа бус уу? Хүн ийм байдалд унана гэдэг урхи бус уу? Эдгээр нь хүмүүсийг хүлдэг Сатаны завхарсан уг чанарын дөнгө юм… Чи эдгээр зүйлийг орхиж, хойш тавьж, бусдыг санал болгож, тэдэнд онцгойрох боломж олгож сурах ёстой. Бусдаас онцгойрч, алдар суу хүртэх боломж олдмогц бүү тэмц, мөн завшааныг ашиглахаар бүү яар. Чи буулт хийж сурах ёстой, гэхдээ үүргийн биелэлтээ хойш тавих ёсгүй. Чимээгүйхэн далд байдлаар ажилладаг, үүргээ үнэнчээр биелүүлж байхдаа бусдад онгирдоггүй хүн бай. Чи нэр хүнд, байр сууриа орхих тусмаа, мөн ашиг сонирхлоо орхих тусмаа улам амар амгалан болж, зүрх сэтгэлд чинь улам их орон зай нээгдэж, байр байдал чинь улам сайжирна. Тэмцэлдэж, өрсөлдөх тусам байдал чинь улам хар бараан байх болно. Хэрэв чи үүнд итгэхгүй бол өөрөө оролдоод үз! Ийм байдлыг өөрчилж, эдгээр зүйлд хянуулахгүй байхыг хүсвэл эхлээд тэдгээрийг хойш тавьж, орхих ёстой. Эс бөгөөс тэмцэх тусам чинь харанхуй чамайг улам хүрээлж, атаархал, үзэн ядалт улам их мэдрэгдэж, олж авах гэсэн хүсэл чинь улам ихэснэ. Олж авах гэсэн хүсэл ихсэх тусам олж авч чадахгүй бөгөөд бага олж авах тусам үзэн ядалт чинь нэмэгдэнэ. Үзэн ядалт чинь нэмэгдэх тусам чи дотроо улам хар бараан болно. Дотроо хар бараан болох тусмаа чи үүргээ улам муу гүйцэтгэнэ; үүргээ муу гүйцэтгэх тусмаа улам хэрэггүй болно. Энэ бол хоорондоо холбоотой, ёрын тойрог юм. Хэрвээ чи үүргээ сайн гүйцэтгэж хэзээ ч чаддаггүй бол аажмаар таягдан хаягдана” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”).

Алдар нэр, байр суурийг хэт их хүссэнээс болж би атаархах болсон, бас зан чанар маань хэт биеэ тоосон байсныг Бурханы үгийн талаарх эгчийн нөхөрлөл надад ухааруулсан юм. Би багаасаа ХКН-ын боловсрол эзэмшиж, “Хүн бүр өөрийгөө боддог, би үхэхээр чи үх”, “Хүн дээшээ тэмүүлдэг, ус уруугаа урсдаг”, бас “Өөрөө онцгойрч, өвөг дээдэстээ алдар нэр авчрах” гэсэн. элдэв янзын сатанлаг амьдралын гүн ухаан, хоронд автсан байсан. Эдгээр сатанлаг хор зүрх сэтгэлийн минь гүнд шингэж, зан чанарыг минь биеэ тоосон, ихэрхүү, аминчхан, жигшүүртэй болгосон байж. Эдгээр сатанлаг зан чанараар хянуулаад би гойд их санаархалтай, түрэмгий болж, юу ч хийлээ гэсэн бусдаас давмаар санагддаг байсан. Нийгэмд ийм байж, чуулганд ч бас ингэдэг байсан байна. Цуглааны үеэр нөхөрлөж, залбирч байхдаа ч гэсэн бусад хүнээс дээр байхыг л хүсэж, бусдад магтуулах үедээ л аз жаргалтай байдаг байсан. Өөр хүн надаас дээр болж таармагц үүнийг нь хүлээн зөвшөөрч чадалгүй атаархдаг байлаа. Сэтгэлийнхээ мухарт тэр хүнийг эсэргүүцэж, түүнд саад болдог байсан. Тэднийг үнэхээр давж гарч чадахгүй бол шууд л сөрөг байдал, буруу ойлголтод автаж, өөртөө зохих ёсоор хандаж чаддаггүй байж. Тэр ч байтугай Бурханыг буруугаар ойлгож, өөрийгөө Бурханы авралын бай болж чадахгүй гэж боддог байсан шүү. Сатаны завхрал намайг биеэ тоосон, эмзэг, аминчхан, жигшүүртэй болгож, амьдрал минь үгээр илэрхийлэхийн аргагүй хөөрхийлөлтэй болсныг би ойлгосон. Дараа нь би Бурханы үгэн дотроос хэрэгжүүлэх зам олсон юм. Би аливааг орхиж, хойш тавьж, Бурханы үгийн дагуу хэрэгжүүлж сурах ёстой. Махан биеэ хаяж, аминч үзэл, байр сууриа дарж, Ван эгчийн давуу талаас илүү их суралцаж, өөрийнхөө сул талыг нөхөх ёстой. Ийм маягаар л илүү их үнэнийг ойлгож, олж авна.

Дараа нь би Бурханы үгийн ийм хэсгийг уншсан юм: “Чиг үүрэг нь ижил биш. Нэг л бие байдаг. Дор бүрнээ үүргээ биелүүлж, дор бүрнээ өөрийн байрандаа чадлынхаа хэрээр хичээдэг, учир нь оч болгонд гэрлийн гялбаа байдаг ба амийн төлөвшлийг эрж хайдаг. Тийнхүү Би сэтгэл хангалуун байх болно” (Үг. I Боть: Бурханы илрэлт ба ажил. Христийн эхэн үеийн айлдварууд, 21-р бүлэг). Бурханы эдгээр үгийг уншмагцаа би, Бурхан хүн болгонд ялгаатай хэв чанар, билиг авьяас хайрладаг учраас хүн бүрд өөр өөр шаардлага тавьдаг гэдгийг ойлгосон. Үнэндээ, бид үүргээ биелүүлэхийн тулд чадах бүхнээ хийж байгаа цагт Бурханы зүрх сэтгэл тайтгарна. Ван эгч сайн хэв чанартай бөгөөд үнэнийг маш хурдан ойлгодог юм байна. Өнөөдөр Бурханы зохицуулалтаар бид хамт цугладаг, Биднийг бие биеийнхээ давуу талаас суралцаж, сул талаа нөхсөнөөр үнэнийг ойлгож, хамтдаа Бурханы үгийн бодит байдалд оруулах гэж Тэр зорьдог. Би өөрийнхөө давуу болон сул талыг зөв зохицуулах ёстой. Бурхан намайг ямар ч хэв чанартай байлгахаар тогтоосон бай, Түүний захиралт, зохицуулалтад захирагдаж, сэдлээ засаж, үнэнийг чин сэтгэлээсээ эрэлхийлэх ёстой. Ойлгосныхоо хэрээр нөхөрлөж, мэдсэнийхээ хэрээр хэрэгжүүлэх ёстой. Би чадах бүхнээ хийх ёстой, ингэснээр Бурхан намайг гэгээрүүлж, замчилна. Ингэхийн тулд би Бурханы өмнө ийм шийдвэр гаргасан юм: Одоогоос би үнэнийг эрэлхийлэхээр чармайж, явцуу бодолтой байхаа, өөрөөсөө чадварлаг хүмүүст атаархахаа больж, Бурханы хүслийг биелүүлэхийн тулд жинхэнэ хүний төрхийг амьдран харуулахыг хүсэж байна.

Чуулганы дараагийн цуглаан тун хурдан хаяанд ирсэн юм. Би Ван эгчид хэчнээн их атаархаж, завхарсан зан чанарынхаа ямар талыг илчилсэн тухай ах эгч нартаа хэлэхийг хүсэж байсан боловч энэ талаар бодмогц л тэд намайг яаж харах бол, Ван эгч өөрт нь атаархаж байсан гэж мэдвэл намайг юу гэж бодох бол гэхээс айлаа. Сэтгэлийнхээ мухарт энэ нөхцөлтэй нүүр тулахад жаахан дургүй байсан. Тэгээд дотроо Бурханд чимээгүйхэн залбирсан юм. “Өө Бурхан минь! Та надад итгэл, зориг хайрлах болтугай. Би нэрэлхүү зан, байр сууриа хойш тавьж, ах эгч нартайгаа ний нуугүй нөхөрлөж, бидний хоорондох ан цавыг арилгамаар байна. Бурхан Та миний замч байх болтугай” гэж хэлсэн. Залбирсны дараа хавьгүй тайвширсан болохоор ямар байдалд байсан тухайгаа, бас туулж ирсэн бүхнийхээ тухай ярилаа. Ах эгч нар маань намайг сонссоныхоо дараа дорд үзээгүйгээр зогсохгүй чухамдаа үнэнч байж чадсан эр зоригийг минь бүгд биширсэн юм. Бурханы үгийн дагуу хэрэгжүүлснээр л сатанлаг завхарсан зан чанараасаа ангижирч, чөлөөлөлт, эрх чөлөөг олж авч чадах юм байна гэдгийг миний туршлага ойлгууллаа гэж тэд хэлсэн. Бас тэд дараа ийм нөхцөл байдалтай тулгарвал яах вэ гэдгээ одоо мэдэж авлаа гэсэн юм. Удаах цуглаанууд дээр би Ван эгчийн олон давуу талыг олж харсан: Бурханы үгийг идэж ууж байхдаа эгч өөрийнхөө байдлыг нөхөрлөлдөө нэгтгэж чаддаг байсан. Асуудалтай тулгарах бүрдээ эгч Бурханы өмнө очиж, Бурханы санаа зорилгыг эрж хайж, Бурханы үгэн дотроос хэрэгжүүлэх зам олж чаддаг байсан юм. Эгч миний өрсөлдөгч биш, харин надад тусалж чадах хүн мөн гэдгийг эдгээр давуу талыг нь олж харсныхаа дараа л би ойлгосон. Бурхан биднийг хамт ажиллуулахаар зохицуулдгийн зорилго бол бие биеийнхээ сул талыг нөхөхийн тулд нэг нэгнийхээ давуу талаас суралцах явдал гэдгийг тэр үед л би зүрх сэтгэлийнхээ угаас мэдэрсэн. Ийм маягаар бодохоор би бүрэн чөлөөлөгдсөн мэт санагдсан. Одоо надад цуглаан болгон нэг ёсны жаргал мэт санагддаг болсон. Би атаа жөтөөний нөлөөнд автахаа болиод, бусдын давуу талыг ашиглан сул талаа нөхөж, бусадтай эв найртай амьдарч, сүнсэндээ эрх чөлөө мэдэрч чаддаг болсон.


11. Жинхэнэ хүн шиг амьдрах цорын ганц зам

Шиньчэн, Хятад

Шингэхэн үстэй зураачид асуудлыг нь шийдвэрлэж чадна гэж хэлээд үс ургуулах серум, үсний будаг, үсний тос, үс шингэлэгч, үсний машиныг зарж чадсан наймаачны тухай нэгэн япон зохиолчийн романыг би нэгэнтээ уншсан юм. Зураач ихээхэн мөнгө зарцуулсан боловч өнөөх л халзан шахуу толгойтой хэвээр үлджээ. Зохиолч егөөдөл ашиглан өнөө үед зарим ичгүүргүй наймаачдын ашигладаг заль мэхийг илчилж, үүнд хууртахгүй байхыг хүмүүст анхааруулсан байв. Иймэрхүү зүйл улам бүр дордсоор байгаа боловч хэн ч энэ асуудлыг шийдвэрлэж чадахгүй байна. Би ч бас тэдний нэг байсан. Би илүү их мөнгө олохын тулд үйлчлүүлэгчдээ хуурч, худал хэлдэг байлаа. Тэгээд үүндээ бүр автаад ер больж чадахгүй байсан юм. Дараа нь би Төгс Хүчит Бурханы эцсийн өдрүүдийн ажлыг хүлээн авч, Төгс Хүчит Бурханы үгийг уншсанаар зарим үнэнийг ойлгосон. Миний үзэл бодол өөрчлөгдөж, Бурханы үгийн дагуу үнэнийг хэрэгжүүлж, үнэнч шударга байж эхэлсэн. Энэ бол илэн далангүй амьдарч, хүний төрхтэй байх цорын ганц зам билээ.

Би анх үсчний салон нээхдээ бизнесээ шударгаар хийнэ гэж амласан юм. Тэгээд түүнийгээ л хийж, хэзээ ч их ашиг олдоггүй байлаа. Би үйлчлүүлэгч бүрийнхээ үсийг янзлахад бүхнээ зориулдгийн дээр миний төлбөр бусад үсчнийхээс бага байв. Гэвч нэг жил ядартлаа ажилласны эцэст би түрээс, бизнесийн татвар, ус цахилгааны төлбөр, халаалтын төлбөр гэх зэргийг төлөөд ердөө 2,000 гаруй юаньтай л үлдсэн. Би замын эсрэг талын салонуудаас илүү их ажилтай байсан хэр нь тэд надаас хамаагүй их мөнгө олж байв. Тэд ихэвчлэн үйлчлүүлэгчдээ луйвардаж мөнгө олдог, өөдгүй тактикт түшиглэн зүй бус аргаар ашиг олдог гэдгийг би мэдэж байлаа. Үнэн хэрэгтээ, зарим үед би тэдний хийж байгааг хийхийг хүсдэг байсан ч тийм маягаар мөнгө олох нь сайхан санагддаггүй, хуучны үгэнд хэлдэгчлэн “ядуу мөртөө бардам” байв. Би хэчнээн ядуу байсан ч ёс жудгаа хадгалж үлдэх ёстой гэж санагдаж байсан юм. Тэгээд энэ талаар ихээхэн бодож үзээд үргэлжлүүлэн мөс чанартайгаар бизнес хийж, хэчнээн багыг олж байсан ч гэсэн сайн хүн байя гэж шийдлээ. Ийм маягаар гурван жил нисэн өнгөрч, надтай адил хугацаанд эхэлсэн бусад үсчин илүү том салон худалдаж авч эсвэл том бизнес эрхэлж байв. Тэдний зарим нь бүр өөрийн гэсэн машинтай болсон байсан ч би гурван жилийн өмнө байсан яг тэр байрандаа байлаа.

Нэг өдөр аав минь өвдөж, эмнэлэгт хэвтээд, эмчилгээнийх нь төлбөр хэдэн арван мянган юань болохоор байв. Надад хадгаламж бараг байсангүй. Би чадах чинээгээрээ мөнгө зээлсэн боловч эмнэлгийн төлбөрийн хагасыг нь л төлж чадсан юм. Хэр ихийг зээлснээ бодоод, хэзээ үүнийг төлж чадахаа мэдэхгүй байсан болохоор дотор минь тулаан өрнөлөө: Би үнээ бага зэрэг өсгөх ёстой юу? Чинээлэг үйлчлүүлэгчдээсээ арай ихийг нэхэмжилбэл ямар вэ? Намайг ийнхүү тээнэгэлзэж байтал нэг найз минь надад “Энэ бүх зовлон зүдүүр ердөө л нэр төрөө маш их боддогоос чинь болж байгаа юм. Бусад салоны эздийн жилийн ашиг хэдэн арван мянга байхад чинийх ердөө хэдхэн мянга л байна. Чи илжиг шиг зөрүүд юм. Тэр өрийг хурдхан төлье гэвэл чи бизнесээ илүү ухаалгаар хийх ёстой. Илүү их мөнгө олохын тулд жаахан заль мэх ашиглах хэрэгтэй” гэсэн юм. Түүнийг явсны дараа гудамжны эсрэг талын салоны эзэн ирээд, намайг тохуурхан: “Чи энэ салоныг үнэхээр сайн ажиллуулж байна шүү! Бизнес чинь сайн явж байна, чи нэр хүнд ч сайтай, гэхдээ л тийм ч ашигтай биш байгаад байна. Чи Тереза Эх болохыг хүсээ юу? Хэрвээ би чам шиг ур чадвартай байсан бол аль хэдийн баян болчих байлаа. Чи хэтэрхий үнэнч шударга юм. Бизнес эрхлэхэд овсгоотой байх хэрэгтэй, гэтэл чи өөрийгөө л ядраагаад, бараг мөнгө олохгүй байна. ‘Амьдрал мөнгөн дээр тогтдог’, ‘Амандаа орсон шар тосыг хэлээрээ түлхэх’ гэж хүн бүр хэлдэг биш үү? Чи үүнийг жаахан бодож үзэх хэрэгтэй шүү” гэлээ. Тэр шөнө би орондоо эргэж хөрвөөн, унтаж чадаагүй юм. “Тэр хоёрын хэлсэн зүйл ортой байна шүү. Би бизнесээ маш үнэнч шударгаар хийдэг юм чинь хэзээ мөнгө олох юм бэ? Тэдний хэлснээр ‘Мөнгө бүх юм биш, гэхдээ үүнгүйгээр чи юу ч хийж чадахгүй.’ Ганц зоосоор баатрыг ч ялан дийлж болно. Тэгээд ч, аав минь эмнэлэгт өвчтэй байгаа, би эмчилгээг нь саатуулж болохгүй. Аавынхаа эмчилгээний төлөө, өрөө төлөхийн төлөө жаахан мөнгө олохын тулд хэдхэн арга ухаан ашиглах нь ойлгомжтой хэрэг” гэж би бодлоо. Ингэж өөрийгөө тайвшруулаад, үүнийгээ арай чинээлэг үйлчлүүлэгчдээс эхлээд оролдож үзэхээр шийдсэн юм.

Маргааш нь үсэндээ хими хийлгэхийг хүссэн нэг үйлчлүүлэгч орж ирлээ. Хувцасласан байдлыг нь харахад нэлээд чинээлэг харагдаж байсан тул би энэ боломжийг ашиглан арай ихийг олъё гэж бодов. Тэр эмэгтэйг төлбөрөө хийх үед би шууд 200 юань нэхлээ. Үнэнийг хэлэхэд би ердийн үед 120 юанийн л төлбөр авдаг байсан болохоор зүрх хүчтэй цохилж, тийм ихийг нэхэх үед үйлчлүүлэгч намайг илүү мөнгө авлаа гэж буруутгах болов уу гэж гайхширч байсан юм. Хэрвээ тэр эмэгтэй хэтэрхий үнэтэй байна гэж хэлсэн бол би үнээ бага зэрэг буулгаж болох байв. Буруутай санагдсан болохоор би тэр эмэгтэйн нүд рүү ч харж чадсангүй. Гэтэл үйлчлүүлэгч мөнгөө даруйхан өгөөд, тэр ч бүү хэл миний чадварыг магтлаа. Тэр үйлчлүүлэгч үсний засалтдаа үнэхээр сэтгэл хангалуун байсан бөгөөд хэдийг ч төлсөн болохоор байна гэж хэлсэн юм. Тэгээд найз нөхөд, гэр бүлийнхэндээ намайг санал болгоно гэлээ. Түүнийг явсны дараа би хэсэг хугацаанд тайвширч өгөхгүй байв. Тэр эмэгтэй надад тэгж их итгэж байхад би түүнийг хуурчихлаа. Энэ маш ёс суртахуунгүй хэрэг боллоо. Гэхдээ бас “Амандаа орсон шар тосыг хэлээрээ түлхэх.” Тэгээд бас миний өр байсан болохоор буруутай мэдрэмжээ зүгээр л сэтгэлийнхээ мухарт хийчихсэн юм. Тэр өдрөөс эхлээд бизнес хийх хандлагаа өөрчилж, чинээлэг үйлчлүүлэгч орж ирэхийг харахаараа инээмсэглэл дүүрэн угтаж аваад, зарим нэг онцгой үйлчилгээ, бараа бүтээгдэхүүн санал болгох боллоо.

Нэгэн удаа, нэг үйлчлүүлэгч үсээ угаалгаж, хэлбэр оруулахыг хүсэж байна гэж хэлэхэд би: “Үс угаахад 10 хүрэхгүй юань болно. Тэрнээс ч их мөнгө авах арга заль олох хэрэгтэй байна даа” гэж бодоод түүнд “Таны үс хэтэрхий хуурай юм. Хэрвээ та эртхэн арчлахгүй бол унаж эхэлж магадгүй, үс гэдэг чинь эмэгтэйчүүдийн хоёр дахь нүүр царай л гэсэн үг. Хэрвээ таны үсэнд асуудал үүсвэл харамсахад хэтэрхий оройтсон байх болно шүү” гэлээ. Үйлчлүүлэгч миний хэлж байгаа бүхэнд үнэмшээд, үс уналтын эсрэг тэжээлийн иж бүрдэл бүтээгдэхүүнд 300 юань зарцуулж, халуун тосон эмчилгээний байнгын үйлчлүүлэгч болов. Түүнийг явсны дараа надад бага зэрэг тавгүй санагдаж байлаа. Би мөнгөтэй болсон боловч тэр бүтээгдэхүүн хэр үр дүнтэй болохыг сайн мэдэхгүй байв. Магтаж ярьсан байтал тийм ч үр дүнтэй биш байгаад, тэр үйлчлүүлэгч эргэж ирээд гомдол гаргавал яах вэ? Гэхдээ санаа зовоод нэмэргүй байлаа. Би аль хэдийн зарчихсан, тэгээд гүйцээ. Хэдэн өдрийн дараа нэг үйлчлүүлэгчийн үсийг тайрч байх үед хуйх нь хагтаж, загатнадгаа хэлсэн юм. “Энд зардаг зарим шампуниа санал болговол жаахан илүү мөнгө олох боломжтой” гэж би бодоод, “Үрэвслээс болоод хуйх хагтаж, загатнадаг, хэрвээ хүндрэх юм бол үс чинь унаж эхэлнэ, ингэснээр өөрийн үнэлэмжид чинь нөлөөлнө шүү дээ” гэж эвтэйхэн хэллээ. Тэр даруй үйлчлүүлэгч надаас энэ талаар юу хийж болохыг асуусан тул мэдээжийн хэрэг би хагны эсрэг шампуниа санал болгож, үр дүнтэй байх болно гэж амлалаа. Тэр үйлчлүүлэгч үнэхээр баяртайгаар шампунийг худалдан авсан юм. Би ердөө 25 юанийн өртөгтэй бүтээгдэхүүнийг 68 юаниар зарсан бөгөөд тэр үйлчлүүлэгч надад ахин дахин талархаж байв. Ийм маягаар мөнгө олох нь хэчнээн амархан болохыг би ухаарсан юм. Бусад салоны эзэд аль хэдийн баян болсонд гайхах юмгүй ажээ. Тэгээд би ч гэсэн удахгүй баян болж, аавынхаа эмнэлгийн төлбөрт санаа зовох шаардлагагүй болно гэж бодогдсон юм. Ийм маягаар сэтгэл минь тавгүйрхэхээ аажмаар больж, мөнгө олох цорын ганц арга зам бол худал хэлж, хуурах явдал гэдэгт итгэх болов.

Арван жил нүд ирмэхийн зуурт өнгөрч, би мөнгөтэй болоод, бүх өрөө төлөөд зогсохгүй бүр байшин, машин худалдаж авлаа. Гэхдээ яагаад гэдгийг бүү мэд, хэдийгээр илүү тав тухтай амьдарч байгаа ч гэсэн огтхон ч аз жаргалтай байж чадахгүй байсан юм. Надад үргэлж нэг тийм хоосон, тавгүй мэдрэмж төрдөг байлаа. “Хүний үйлдэл бүхнийг Тэнгэр бурхан харж байдаг”, “Өөд нь шидсэн чулуу өөрийн толгой дээр” гэж хэлдэг дээ. Надад хууртсан тэр бүх үйлчлүүлэгч нэг л өдөр надаас хариугаа авахаар ирээд, нэр хүндийг минь сүйрүүлнэ гэж айж байлаа. Тэгж бодмогц дотор арзайх бөгөөд айдастай амьдрах нь ядаргаатай байв. Буцаад үнэнч шударгаар бизнес хийхийг үнэхээр хүсэж байсан ч тэгж чадахгүй л байлаа. Би яг л амташчихсан хулгайч шиг байсан бөгөөд болихыг хүссэн ч чадахгүй л байв.

Ингээд нүглийн намагт уначхаад шаналан тэмцэлдэж байх яг тэр үед нэг найз минь Төгс Хүчит Бурханы эцсийн өдрүүдийн сайн мэдээг надтай хуваалцсан билээ. Тэрээр Бурханы үг бол бүх үнэн бөгөөд бидний бүх бэрхшээлийг шийдвэрлэж чадна, бидний сэтгэл доторх шаналлыг анагааж чадна гэж хэлсэн юм. Дараа нь би бусадтай хамт цуглаанд оролцож, Бурханы үгийг уншиж, магтаалын дуу дуулж эхэлсэн бөгөөд үнэхээр тайвшралыг мэдэрч байв. Тийм мэдрэмжийг мөнгөөр үнэлэхийн аргагүй. Тэгээд би итгэлээ сайн хэрэгжүүлэхээр шийдсэн юм.

Нэг удаагийн цуглаан дээр ах эгч нар Бурханы үгийн хэсгийг уншлаа. “Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ… Хэрвээ чамд хуваалцахыг хүсдэггүй олон нууц байдаг бол, хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ” (Үг. I Боть: Бурханы илрэлт ба ажил. Гурван сануулга). Энэ нь миний хувьд үнэхээр сэтгэл хөдлөм байлаа. Бурхан үнэнч хүмүүст дуртай, харин ов мэхтэй хүмүүсийг жигшдэг гэдгийг би харсан юм. Үнэнч шударга хүн байх нь Бурханы хаанчлалд орох цорын ганц зам юм. Ах эгч нар бүгд ариухан, нээлттэй байлаа. Өөрсдийн нэр нүүр, байр суурийг хамгаалахын тулд худлаа хэлэх үе тэдэнд байдаг ч гэсэн, өөрсдийгөө үргэлж эргэцүүлж, нээлттэй, үнэнч шударга байж чаддаг байв. Тэдний амьдрал үнэхээр эрх чөлөөтэй, чөлөөлөгдсөн байсан бөгөөд чуулган дэлхий ертөнцтэй огт адилгүй болох нь мэдрэгдсэн юм. Бурхан үнэнч хүмүүст дуртай, хүн үнэнч шударга байх тусам Бурханд улам таалагдана, харин ов мэхтэй байх тусам нь Бурхан түүнийг улам жигшинэ. Үнэнч шударга хүмүүс л жинхэнэ аз жаргал, баяр хөөрийг олж авч чадна. Тиймээс би үнэнч шударга хүн, Бурханд таалагддаг нэгэн болохыг үнэхээр хүсэж байлаа. Гэсэн ч би бизнес эрхэлдэг эмэгтэй гэдгээ, мөнгө л бүх зүйл болсон энэ материалист нийгэмд үнэнч шударгаар бизнес хийвэл мөнгө олж чадахгүйгээр зогсохгүй бусад хүн тэнэг гэж бодно гэсэн үг гэдгийг бодож үзлээ. Энэ нийгэмд тийм маягаар хөлөө олох ямар ч аргагүй бөгөөд эцэст нь зүгээр л хаалгаа барих хэрэгтэй болно. Гэтэл Бурханы үгэнд, Бурхан үнэнч шударга хүмүүст дуртай бөгөөд ов мэхтэй хүмүүс аврагдаж бараг чадахгүй гэж тодорхой өгүүлжээ. Хэрвээ би бизнес эрхлэхдээ Бурханы шаардсанаар үнэнийг хэрэгжүүлэхгүй, харин заль гаргаж, худал хэлж, хууран мэхэлсээр байвал Бурханд зэвүүцмээр байх бус уу? Энэ талаар ахин дахин бодсоны эцэст би Бурханы үгийн дагуу үйлдэн, үнэнийг хэлж, үнэнч шударга хүн байж дадахаар шийдсэн билээ.

Нэгэн өдөр үйлчлүүлэгчийнхээ үсийг тайрч байтал үйлчлүүлэгч маань үс нь хуурай байгаа эсэхийг асуугаад, хэрвээ хуурай байвал тосон эмчилгээ ч бас хийлгэе гэлээ. Тэгэхэд нь “Үс тайраад би ердөө арван юань л олно, харин тосон эмчилгээ хийвэл дор хаяж л зуун юань олно гэсэн үг. Үйлчлүүлэгч өөрөө л үүнийг хүссэн болохоос би түүнээс илүү мөнгө авахаар огт шахаж шавдуулаагүй шүү дээ” гэж бодогдсон юм. Үнэн хэрэгтээ, үсийг нь харахад ерөөсөө хуурай харагдаагүй боловч хэрвээ би үнэнийг нь хэлчихвэл тэр үйлчлүүлэгч тосон эмчилгээ хийлгэхгүй нь лавтай байв. Ийнхүү яах учраа олохгүй байх үед минь Бурханы энэ үг санаанд орлоо: “Үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ” (Үг. I Боть: Бурханы илрэлт ба ажил. Гурван сануулга). Үнэнч шударга хүмүүс үг, үйл хэрэгтээ бодитой, үнэн бодит байдаг гэдгийг Бурханы үг цагаа олж надад сануулсан юм. Тэд Бурханы өмнө эсвэл бусад хүмүүсийн өмнө ов мэхтэй байдаггүй. Нэгэнт би үнэнч шударга хүн байхыг хүссэн тул Бурханы үгийн дагуу үйлдэж, үнэнийг хэлэх ёстой байлаа. Тиймээс би үйлчлүүлэгчид хандан, “Таны үс хуурай биш байна. Мөнгөө үрэх хэрэггүй” гэхэд үйлчлүүлэгч гайхан “Ийм мэргэжлийн ёс жудагтай байгаа чинь гайхмаар юм. Өнөө үед чам шиг бизнес хийдэг хүн маш цөөхөн байгаа. Би гэр бүлийнхнээ бүгдийг нь чам руу явуулж, үсийг нь засуулна аа” гэж хариуллаа. Үйлчлүүлэгчийн ингэж хэлэхийг сонсоод сэтгэл минь хөдөлж, Бурханд ахин дахин талархсан юм. Үнэнч шударга байж, үнэнийг хэлэх нь хэчнээн гайхалтай, хэчнээн сайхан болохыг би мэдэрсэн билээ!

Дараагийн өдрүүдэд нь би Бурханы шаардлагын дагуу үнэнч хүний үйлдэл гаргаж байлаа. Нэг л мэдэхэд, зүрх сэтгэлд минь байсан тэр бүх айдас, зовнил алга болоод, хүмүүс буцан ирж, гомдоллох талаар санаа зовохоо больж, шөнө болгон бөх гэгч нь унтах болов. Би үнэнийг хэрэгжүүлж, үнэнч шударгаар ярьж чадна гэж бодсон юм. Гэхдээ гайхмаар нь, миний сатанлаг зан чанар, гүн ухаан гүнзгий шингэсэн байжээ. Ихээхэн ашигт уруу татагдах үедээ би буцаад хуучин хэвдээ орсон юм.

Нэгэн өдөр таван эмэгтэй салон дээр ирлээ. Тэд аяллаасаа дөнгөж ирсэн бөгөөд таксины жолооч нь манай салоныг санал болгосон тул шууд наашаа ирсэн байв. Эмэгтэйчүүдийн нэг нь “Үнэ нь асуудал биш, зүгээр л сайхан янзлаад өг” гэв. Ингэж хэлэхийг нь сонсоод би дотроо “Мөнгө бараг л миний халаасанд ороод ирж. Би ганцхан энэ удаа л үнэнээс давъя, Бурхан намайг уучлах учиртай” гэж бодсон юм. Ингээд би 160 юанийн химийг 260 юань гэж хэлсэн бөгөөд тэд юу ч хэлсэнгүй. Ингэж би илүү 500-г оллоо. Мөнгө авахдаа би үнэхээр баярлаж, салоныхоо тэр сарын түрээсэнд санаа зовох шаардлагагүй боллоо гэж бодож байсан ч тэр шөнөдөө дүнсгэр царайлж, сэтгэл хямарч, унтаж чадахгүй эргэж хөрвөөв.

Хожим нь би, үнэнч шударга хүн байх нь эерэг зүйл бөгөөд биеэ хэрхэн авч явах, мөн аврагдаж, Бурханы хаанчлалд орж чадах эсэхтэй маань холбоотой гэдгийг мэдэж байсан тухайгаа бодлоо. Тэгтэл би яагаад үүнийг хэрэгжүүлж чадсангүй вэ? Жинхэнэ шалтгаан нь юу байсан бэ? Хариулт хайж байгаад Бурханы үгийн уншлагын видео үзсэн юм. Төгс Хүчит Бурхан ингэж хэлсэн байдаг: “Урьд нь хүмүүс хэнийг ч луйвардалгүй бизнесээ эрхэлдэг байв; хэн худалдан авахаас үл хамааран бараагаа адилхан үнээр зардаг байлаа. Мөс чанар болон хүн чанар сайтайн зарим элемент энд илэрхийлэгдэж байгаа бус уу? Хүмүүс бизнесээ ингэж үнэнчээр эрхэлж байсан нь тухайн үед тэдэнд мөс чанар, хүн чанар байсаар байж гэдгийг харуулдаг. Гэвч мөнгөний төлөөх хүний хэрэгцээ улам өсөн нэмэгдсэнээр хүмүүс өөрийн мэдэлгүй мөнгө, ашиг хонжоо, зугаа цэнгэлийг улам бүр хайрлах болсон. Товчхондоо хүмүүс мөнгийг урьдынхаасаа илүү чухалчлан үзэх болжээ. Хүмүүс мөнгийг илүү чухал гэж үзэх үедээ өөрсдийн нэр хүнд, алдар цуу, нэр нүүр, ёс жудагт өөрийн мэдэлгүй багахан ач холбогдол өгч эхэлдэггүй гэж үү? Бизнес эрхлэх үедээ чи, хүмүүс бусдыг луйвардаж, баяжихын тулд олон янзын арга ашиглаж байгааг хардаг. Хэдийгээр олсон мөнгө нь буруу аргаар олсон мөнгө боловч тэд улам бүр баяжсаар байдаг. Тэд чамтай адилхан бизнес эрхэлдэг боловч тэдний гэр бүлийнхэн бүгдээрээ чамаас илүү сайхан амьдралд умбадаг бол чамд тавгүй санагдаж: ‘Би яагаад ингэж чадахгүй гэж? Би яагаад тэдэн шиг их мөнгө олж чаддаггүй юм бэ? Би илүү их мөнгө олж, бизнесээ цэцэглүүлэх арга замыг бодож олох ёстой’ гэж өөртөө хэлдэг. Чи тэгээд яаж их мөнгө олох талаар чадлынхаа хэрээр тунгаан боддог. Бүх үйлчлүүлэгчид адилхан үнэхээр юм зарж мөнгө олох ердийн аргын дагуу бол, олсон аливаа ашиг чинь мөс чанартайгаар олдсон байдаг. Гэхдээ энэ нь хурдан баяжих арга биш. Ашиг олохоор яарсан хүсэлдээ хөтлөгдөөд бодол санаа чинь аажмаар өөрчлөгддөг. Энэхүү өөрчлөлтийн үеэр биеэ авч явах зарчим чинь ч бас өөрчлөгдөж эхэлдэг. Анх хэн нэгнийг хуурах үедээ чи биеэ барьж, ‘Энэ удаа л би хүн хуурна. Тэгээд дахиж ингэхгүй. Би хүмүүсийг хуурч болохгүй. Хуурах нь ноцтой үр дагавартай. Энэ нь надад ихээхэн төвөг удах болно!’ гэж хэлдэг. Анх удаа хэн нэгнийг мэхлэх үед зүрх сэтгэлд чинь бага зэрэг гэмшил төрдөг; чамайг гэмшүүлж, чамайг зэмлэх нь—хүний мөс чанарын чиг үүрэг болохоор хэн нэгнийг хуурах үед чамд эвгүй санагддаг. Харин хэн нэгнийг амжилттай хуурсныхаа дараа чи одоо өмнөхөөсөө илүү их мөнгөтэй болсноо харах ба энэ арга чиний хувьд тун ашигтай байж болох юм гэж боддог. Өөрийнхөө зүрх сэтгэл дэх үл ялиг өвдөлтийг үл харгалзан чи амжилт гаргасандаа өөртөө баяр хүргэмээр санагдаж, өөрөөрөө бага зэрэг бахархдаг. Анх удаагаа чи өөрийн үйлдлийг зөвтгөж, зальхай арга замаа зөвтгөдөг. Үүний дараа, энэхүү мэхлэлт хүнийг бохирдуулмагц энэ нь мөрийтэй тоглоомд орж, дараа нь мөрийтэй тоглогч болсон хүнтэй адил байдаг. Чи хууран мэхлэх үйлдлээ өөрийн мэдэлгүй зөвтгөж, хүлээн зөвшөөрдөг. Өөрийн мэдэлгүйгээр чи хууран мэхлэлтийг хууль ёсны арилжааны зан байдал, мөн оршин тогтнож, амь зуухад чинь хамгийн ашиг тустай арга барил гэж үздэг; ингэснээрээ хурдан баяжиж чадна гэж боддог. Үйл явц нь энэ: Эхлээд хүмүүс, ийм зан байдлыг хүлээн зөвшөөрч чаддаггүй ба ийм зан байдал, хэрэгжүүлэлтийг дорд үздэг. Дараа нь тэд ийм зан байдлыг өөрсдөө туршиж, өөрсдийнхөө арга замаар оролдож үзээд зүрх сэтгэл нь аажмаар өөрчлөгдөж эхэлдэг. Тэгвэл энэ нь ямархуу өөрчлөлт байдаг вэ? Энэ нь, нийгмийн хандлагын чамд суулгасан энэхүү хандлага, энэхүү үзэл санааг зөвтгөж, хүлээн зөвшөөрөх явдал юм. Нэг л мэдэхэд, бизнес хийхдээ хүмүүсийг хуурч мэхлэхгүй бол алдагдал хүлээнэ гэж чамд санагддаг; мөн бусдыг хуурч мэхлэхгүй бол ямар нэгэн зүйлийг алдчихсан юм шиг санагддаг. Өөрийн мэдэлгүйгээр энэхүү хууран мэхлэлт нь чиний амин сүнс, гол тулгуур, амьдралын чинь зарчим болсон тийм шаардлагатай чухал зан авир болдог. Хүн энэхүү зан байдлыг болон энэ бодол санааг хүлээн зөвшөөрсний дараа зүрх сэтгэлд нь өөрчлөлт гардаг бус уу? Чиний зүрх сэтгэл өөрчлөгдсөн, тэгвэл ёс жудаг чинь ч бас өөрчлөгдсөн үү? Хүн чанар чинь өөрчлөгдсөн үү? Мөс чанар чинь өөрчлөгдсөн үү? (Тийм.) Тийм ээ, энэ хүний хэсэг бүр, зүрх сэтгэлээсээ эхлээд бодол санаа хүртлээ, мөн гадна доторгүй өөрчлөгдөх хэмжээнд хүртлээ дээд зэргээр өөрчлөгддөг. Энэхүү өөрчлөлт нь чамайг Бурханаас улам бүр холдуулж, чи Сатантай улам таарамжтай болдог; тэгээд Сатантай улам бүр адилхан болдог” (Үг. II Боть: Бурханыг мэдэх тухай. Цор ганц Бурхан Өөрөө VI). Бурханы үг бүгд бодит байдлыг тусгадаг. Би яг л ийм байсан. Анх би мөс чанараа дагаж, үнэнч шударгаар бизнес хийсэн. Гэхдээ аав минь эмнэлэгт хэвтэхээр болох үед найз нөхөд, хамт олныхоо шахалтаар би илүү их мөнгө олохын тулд худал хэлж, хуурч эхэлсэн. Тэгээд эцэст нь өөрийгөө зогсоож чадахаа больж, болихыг хүссэн ч чадахгүй байлаа. Тэр бүхэн Сатаны завхралаас болсон гэдгийг би олж харсан юм. Би нийгмийн нөлөөнд автаж, “Хүн бүр өөрийгөө боддог, би үхэхээр чи үх”, “Мөнгө нэгдүгээрт”, “Мөнгө бүх юм биш, гэхдээ үүнгүйгээр чи юу ч хийж чадахгүй”, “Амьдрал мөнгөн дээр тогтдог” гэх мэт Сатаны гүн ухааныг өөрийнхөө уриа лоозон болгож, нэр төртэйгөөр мөнгө олохын оронд ёрын муу чиг хандлагыг дагажээ. Ашгийн төлөө, ёс зүйн үндсэн стандартаасаа татгалзаж, бусдаас ажигласан зүйлдээ тааруулан хандаж сурчээ. Үйлчлүүлэгчдийг хуурахын тулд тархиа гашилгаж, яахаас ч буцахаа больж, улам аминчхан, зальтай, ёрын муу, шуналтай болж, хэвийн хүнд байх ёстой мөс чанар, эрүүл ухаан, эрхэм чанараа гээжээ. Би энэ хэдэн жилийн хугацаанд худал хэлж, хууран мэхлээд жаахан мөнгө олж, өрөө төлөөд, илүү тав тухтай амьдралаар амьдарч байсан ч гэсэн жинхэнэ аз жаргалыг мэдрээгүй. Байнга л буруутай санагдаад, худал хуурмаг минь илчлэгдэн, нэр хүндийг минь сүйрүүлэх вий гэж үргэлж санаа зовж ирсэн. Гэхдээ би үүндээ урхидуулсан хэвээр, зугтаж чадахгүй байв. Итгэгч болсныхоо дараа, Бурхан үнэнч шударга хүмүүст дуртай гэдгийг мэдээд, Залбираад, Бурханы үгийг хэрэгжүүлэхээр шийдсэнийхээ дараа ч гэсэн ихээхэн хэмжээний мөнгөнд уруу татагдах үедээ худал хэлж, хуурахаа больж чадаагүй. Тэгээд би Сатаны завхралд хэр гүн өртсөнөө харж, амьдралын эдгээр сатанлаг гүн ухаан бол хүмүүсийг төөрөгдүүлж, хорлодог сөрөг зүйлс юм байна гэдгийг эцэст нь ухаарсан юм. Тэдгээр нь намайг маш их завхруулсан болохоор би улам бүр ёрын муу болж, самуурчээ. Ийм санаагаар амьдарч, шударга бусаар бизнес хийх нь амьдрах зөв зам биш. Бурханы үгийг хэрэгжүүлж, Бурханы шаардсанаар, үнэнч шударга хүний хувиар үнэнийг хэрэгжүүлэх нь амьдралын цорын ганц зөв зам билээ!

Дараа нь би Бурханы үгийн энэ хэсгийг уншлаа: “Яаж үнэнч хүн болох вэ? Үнэнч хүн байх явдлыг яаж хэрэгжүүлэх вэ? (Хууран мэхлэхгүй, яриагаа зөөлрүүлэхгүй байх замаар хэрэгжүүлдэг.) Тэгэх нь зөв, мөн үүнд нарийн ширийн зүйл бий. ‘Зөөлрүүлэхгүй байх’ гэж юу гэсэн үг вэ? Худал хэлэхгүй, мөн хэлж байгаа зүйлдээ хувийн санаа, зорилго өвөрлөхгүй байна гэсэн үг. Хэрэв чи хууран мэхлэлт, хувийн санаа, зорилго өвөрлөдөг бол аяндаа худал хэлнэ. Чиний дотор ямар ч хууран мэхлэлт, хувийн санаа, зорилго байхгүй бол хэлж байгаа зүйлээ зөөлрүүлэхгүй, мөн үүнд ямар ч худал хуурмаг агуулагдахгүй; чи ‘тийм’ гэж хэлэх үед ‘тийм’ гэсэн утгатай, ‘үгүй’ гэж хэлэх үед ‘үгүй’ гэсэн утгатай байх болно. Эхлээд зүрх сэтгэлээ ариусгах нь хамгийн чухал алхам юм. Зүрх сэтгэлээ ариусгамагц биеэ тоосон байдал, зальхай худал хуурмаг асуудлууд бүгд шийдвэрлэгдэнэ. Үнэнч хүн байхын тулд зүрх сэтгэлээ эдгээр хольцоос цэвэрлэх ёстой; тэгснээр үнэнч хүн байхад амархан болно. Үнэнч хүн байх нь төвөгтэй гэж үү? Үгүй, төвөгтэй биш. Чи дотроо хэчнээн олон байр байдал, завхарсан зан чанартай байлаа ч тэр бүгдийг шийдвэрлэж чаддаг нэг үнэн бий. Бүү худал хэл, юмыг байгаагаар нь хэл, үнэний дагуу хэрэгжүүлж, хийдэг юм бүхэндээ ил тод бай; Бурханы өмнө хүн шиг амьдар, гэрэлд амьдар” (Эцсийн өдрүүдийн Христийн ярианы тэмдэглэл номын “Завхарсан зан чанарыг шийдвэрлэх зам”). Бурханы үгээс би хэрэгжүүлэлтийн замыг олсон юм. Бид эхлээд сэдлээ зөв болгож, ямар ч худал үг хэлэхгүй, хууран мэхлэхийг бодохгүй байх ёстой. Мөн нээлттэй амьдарч, хүмүүсийн хүндлэл, итгэлийг хүртэхүйц байж, хүний төрхийг улам бүр амьдран харуулах ёстой. Бурхан үнэнч шударга хүмүүст дуртай ба тэднийг ерөөдөг. Тийм хүн харанхуйд эсвэл зовлон шаналалд амьдардаггүй, худал хуурмагаа үргэлжлүүлэхийн тулд тархиа гашилгадаггүй. Ялангуяа худал хуурмаг нь эргээд өөрсдийг нь зовоох вий гэдгээс өдөр бүр айж амьдардаггүй. Үнэнч шударга хүмүүс тийм шахалтад ордоггүй, харин эрх чөлөөтэй, амар амгалан байдаг. Ингээд жинхэнэ утга учрыг нь ойлгомогцоо би Бурханы шаарддаг үнэнч шударга хүн байхыг хүсэх болсон юм.

Маргааш нь үд дундын үед хүний үс тайрч байтал өмнө нь үс өтгөрүүлэх эмчилгээ санал болгож байсан эмэгтэй уруу царайлан орж ирлээ. Би “Энэ эмэгтэй асуудал үүсгэх юм шиг байна. Бүтээгдэхүүн муу байсан гэж хэлээд бусад үйлчлүүлэгч энийг нь сонсвол яах билээ? Тэгвэл миний бизнест нөлөөлнө. Энэ эмэгтэйг эндээс гаргахын тулд би юу хийж болох вэ?” гэж бодов. Яаж зохицуулахаа шийдэхээр оролдож байх яг тэр үед Бурханы ийм үг санагдлаа: “Бүү худал хэл, юмыг байгаагаар нь хэл, үнэний дагуу хэрэгжүүлж, хийдэг юм бүхэндээ ил тод бай; Бурханы өмнө хүн шиг амьдар, гэрэлд амьдар” (Эцсийн өдрүүдийн Христийн ярианы тэмдэглэл номын “Завхарсан зан чанарыг шийдвэрлэх зам”). Би цаашид худал хэлж, хуурч болохгүй, тэр эмэгтэй юу ч хэлсэн бай, бусад үйлчлүүлэгч намайг юу ч гэж бодсон бай, дараа нь мөнгө олж чадах ч бай, үгүй ч бай, Бурханы үгийн дагуу үнэнч шударга байж, зүгээр л үнэнийг хэлээд, гомдлыг нь зохих ёсоор хүлээн авах ёстой гэж бодогдсон юм. Яг ингэж бодож байтал тэр эмэгтэй: “Энэ үс өтгөрүүлэгч үсийг илүү их ургуулж тусална гэж чи хэлээгүй бил үү? Надад ганц ширхэг ч шинэ үс ургасангүй. Чи намайг хуурч байсан юм байна, тийм үү?” гэж ууртай хэллээ. Би түүнд чин сэтгэлээсээ “Зарим үйлчлүүлэгч энэ барааг бага зэрэг үр нөлөөтэй байна гэж хэлсэн, бусад нь тийм биш байна гэсэн. Би өөрөө хэрэглээгүй болохоор хэлж мэдэхгүй байна. Хэрвээ үр дүнгүй байна гэж та үзэж байгаа бол дахиж хэрэглэх хэрэггүй, би таны төлбөрийг буцааж өгье” гэв. Ингэж хэлэхийг минь сонсоод тэр уурлахаа больж, инээмсэглэн “Би зүгээр л үнэнийг мэдэх гэсэн юм. Чи үнэнч байгаа учраас төлбөрийн буцаалт хийх хэрэггүй. Гэхдээ энэ бүтээгдэхүүнийг хэрэглээд миний үс өтгөн болоогүй ч гэсэн урьдынхаасаа илүү зөөлөрч, гялалздаг болсон” гэж хэлсэн юм. Тэр эмэгтэйг явсны дараа яг юу болоод өнгөрснийг би бодож үзэв. Үнэнч шударга байж, үнэнийг хэрэгжүүлэх нь сул талтай биш гэдгийг би үнэхээр үзэж мэдэрлээ. Ингэх нь бусдын хүндлэл, итгэлийг хүлээгээд зогсохгүй бас сайхан санагдаж байв. Энэ нь намайг үнэнч шударга хүн байх илүү их итгэл төрүүлсэн билээ.

Нэг амралтын өдрөөр эгч минь үсээ угаалгахаар манай салонд ирэх үед үсээ будуулах гэсэн нэг үйлчлүүлэгч тэнд байсан юм. Би үйлчлүүлэгчийн үсийг хараад “Та үсээ саяхан будуулсан байна. Эдгээр үсний будагт таны биед хортой химийн элементүүд байдаг болохоор та хэсэг зуур будалгүй хүлээх хэрэгтэй” гэж хэллээ. Үйлчлүүлэгч бага зэрэг гайхсан байдалтай “Ингэж бизнес хийдэг хүмүүс байдаг гэдэгт ер итгэж чадахгүй нь. Та ийм амжилттай байгаад гайхах юмгүй. Сайн зан авир бизнесийг амжилттай болгох юм аа!” гэж хариуллаа. Тэр үйлчлүүлэгчийг явсны дараа эгч над руу хачин хараад, “Чи халуураад байгаа юм уу, хаашаа юм? Тэр мөнгө бараг гарт чинь ороод ирж байхад чи авсангүй” гэв. Би тайвнаар “Биеэ авч явах байдал маань бидний бизнест нөлөөлдөг. Муу хүн яаж сайн бизнес эрхэлж чадах билээ? Шударга бус аргаар хурдан хугацаанд мөнгө олж болох боловч удаан үргэлжлэхгүй. Би одоо бүхнийг шулуун шударгаар хийж байгаа, мөс чанартайгаар мөнгө олох нь надад хавьгүй дээр санагддаг” гэж хэлэхэд эгч минь инээмсэглэн, “Өмнө нь бизнес хийдэг байсантай чинь огт адилгүй байна шүү. Чи үнэхээр өөрчлөгджээ” гэлээ. Эгчийнхээ гайхсан царайг хараад би Бурханд ахин дахин талархсан юм. Энэ бүхэн нь Бурханы үгийн ач бөгөөд би үнэнч хүн байж, үнэнийг хэлэхийн амар амгаланг амталсан билээ.

Үүний дараа манай салон амралтын өдөр, баярын өдөр болгонд бужигнаж, хүнээс сонсоод эсвэл найз нөхөд нь санал болгосон учраас маш олон хүн ирдэг болов. Би худал үг хэлэхгүйгээр бизнест хөлөө олж хэзээ ч чадахгүй, хүмүүс намайг дооглож тохуурхана гэж боддог байсан. Гэхдээ тэр үзэл хэчнээн инээдтэй, утгагүй болохыг эцэст нь харсан юм. Сатаны гүн ухааныг дагах нь түр зуурын ашиг авчирдаг бөгөөд зөвхөн хоосон байдал, зовлон шаналал л үлдээдэг. Энэ бол ямар ч хүний төрхгүйгээр, жигшүүртэй олиггүй амьдрах арга зам юм. Одоо би үнэнийг хэрэгжүүлж, үнэнч шударгаар ярьж, шулуун шударга амьдрахад анхаардаг. Би бусдын хүндлэл, итгэлийг хүлээгээд зогсохгүй, өөрт минь амар тайван санагддаг. Энэ бол амьдрах гайхалтай арга зам! Миний энэ туулсан жаахан өөрчлөлт бүхэлдээ Бурханы үгийн л ач! Төгс Хүчит Бурханд талархъя!


12. Үнэнч шударга зан л хүний төрхтэй болгодог

Шизай, Хятад

Нөхөр бид хоёр оффисын тавилгын бизнес эрхэлдэг. Эхэндээ бид үнэхээр үнэнч шударгаар бизнес хийж, ямар ч хуурамч зүйл холилгүйгээр үйлчлүүлэгчдийн яг хүссэнээр хийдэг байлаа. Гэвч нэг жил өнгөрч, төлөх ёстой бүх төлбөрөө төлсний дараа бидэнд үлдсэн мөнгө нь дөнгөж амь зуухад л хангалттай байв. Хажуугийн дэлгүүрийн эзэн адилхан бизнес эрхэлдэг байсан ч биднээс хамаагүй ихийг олдог, бид яагаад ер нь тэдэн шиг ихийг олж чаддаггүй юм бэ? Гэж би гайхдаг байв. Тэгээд тэднийд очоод суралцаж, яаж мөнгө олдгийг нь харахыг хүссэн юм. Нэгэн өдөр нэг үйлчлүүлэгч тэдний дэлгүүрт ирж, буйдан, үүдний тек, ширээ захиалаад бүгдийг нь тэргүүн зэргийнх байлгахыг хүслээ. Дэлгүүрийн эзэн түүнд бүгд хамгийн сайн чанарынх байх болно гэж амласан боловч үйлчлүүлэгчийг явмагц үйлдвэрээсээ гуравдугаар зэргийн бүтээгдэхүүн авч, нэгдүгээр зэргийн бүтээгдэхүүнийг орлуулаад үйлчлүүлэгч рүүгээ илгээсэн юм. Тэгээд тэр дороо 10,000 гаруй юань олжээ. Ийм арга ашиглахыг нь харахад үнэхээр цочирдом байлаа. “Тэд ингэж хийдэг байх нь! Энэ чинь үйлчлүүлэгчээ хуурч байгаа хэрэг биш үү? Энэ бол бизнес хийх тийм ч үнэнч шударга арга биш дээ” гэж би бодлоо. Гэхдээ бас “Бид адилхан бизнес эрхэлдэг ч биднийг дөнгөн данган амь зууж байхад тэд илүү ихийг олж, илүү сайхан амьдарч байна. Ялгаа нь дэндүү их юм” гэж бодогдсон юм. Иймээс илүү их мөнгө олохын тулд би мөс чанараа үл ойшоож, хөршүүдийнхээ адилаар юмаа зарж эхэллээ.

Нэгэн удаа нэг үйлчлүүлэгч оффисын хангамж нөөцлөхөөр ирээд, бүх зүйлийг дээд зэргийн чанартай байлгахыг хүсэв. Би түүнд ахин дахин баталгаа өгч, энэ нь хамгийн сайн, насан туршийн баталгаатай байх тул биднээс худалдан авалт хийхдээ тайван байж болно гэж хэллээ. Түүнийг явсны дараа, өртөг нь хамаагүй бага байсан учраас, сайнтайгаа яг адилхан харагддаг гуравдугаар зэргийн бүтээгдэхүүнээр үйлчлүүлэгчийн сонгосон барааг солилоо. Захиалгыг хүргэхдээ би үнэхээр тавгүйтэж, “Хэрвээ үйлчлүүлэгч олж мэдээд, төлбөрийн буцаалт нэхвэл энэ нь зүгээр мөнгөө алдаж байгаагаар зогсохгүй, үйлчлүүлэгч намайг улаан нүүрэн дээр минь луйварчин гэж буруутгана” гэж бодов. Ингэж бодоод бүр ч их сандарч, зүрх улам хурдан цохилж, үйлчлүүлэгчийн нүд рүү ч харж чадсангүй. Үйлчлүүлэгч захиалгыг шалгаад, юу ч анзаараагүйд би гайхаж, эцэст нь бага зэрэг тайвширлаа. Тэр нэхэмжлэл төлөгдсөний дараа би нэмэлт хэдэн мянгыг олсон бөгөөд надад буруутай мэдрэмж төрж, энэ нь шударга бус, ёс зүйгүй гэдгийг мэдэж байсан боловч тийм их мөнгийг маш хурдан олсондоо өөрийн эрхгүй нууцхан баярласан юм. Хэсэг хугацааны дараа, байнга худал хэлж, хууран мэхэлж байсан минь нэлээд хэдэн асуудал үүсгэсэн. Заримдаа ямар нэг хуурамч зүйл зарах үед үйлчлүүлэгч дараа нь над руу залгаж засуулдаг байв. Гэхдээ тийм хуурамч зүйлд борлуулалтын дараах үйлчилгээ гэж байдаггүй учраас би хойш тавихын тулд элдэв янзын шалтаг олох хэрэгтэй болдог байлаа. Заримдаа хүмүүс ууртайгаар “Бизнес эрхлэгчид та нар юм зарсныхаа дараа ямар ч хариуцлага хүлээдэггүй. Та нарт ер итгэхийн аргагүй!” гэдэг байв. Үйлчлүүлэгчийн ингэж хэлэхийг сонсоход амаргүй байсан ч хүн бүр тийм байдлаар бизнес эрхэлж байгаа юм чинь энэ нь хэвийн биз дээ гэж бодоод, гэм буруутай тэр мэдрэмж аажмаар алга болсон юм.

Ингээд хэдэн жил өнгөрч, би жаахан мөнгө олоод, илүү тав тухтай амьдарч байсан ч зүрх сэтгэлдээ ямар ч баяр хөөр мэдэрдэггүй байлаа. Харин ч, маш их хуурамч бараа зарсан учраас цаг ямагт санаа зовж, нэг л өдөр үйлчлүүлэгч чанарын асуудал байгааг олж мэдээд, төлбөрийн буцаалт шаардах юм уу намайг мэдээлэх вий гэж айдаг байв. Тэгвэл надаас маш их зардал гарна. Бас нэр хүндээ алдаж, хүмүүс ар хударгаар минь муулж магадгүй байлаа. Үүнээс зайлсхийх гэсэндээ би, хэзээ нэгэн цагт иймэрхүү дуудлага авах юм бол яаж эв зүйгээр зохицуулах тухай байнга боддог байв. Тэгж амьдрах нь миний хувьд ядаргаатай байлаа. “Хэрвээ би зүгээр л үнэнч шударгаар бизнес эрхэлж, хоёрдугаар зэргийн бараа өгөлгүйгээр үйлчлүүлэгчийн хүссэн зүйлийг захиалбал энэ талаар цаг ямагт санаа зовох шаардлагагүй. Гэхдээ бизнес болон гэр маань маш их зардалтай. Хэрвээ би үнэнч шударгаар бизнес эрхэлж, үйлчлүүлэгчийн хүссэнийг өгөөд байвал их мөнгө олохгүй. ‘Шударга бизнесмэн гэж байдаггүй’ гэж хэлдэг биз дээ? Өнөө үед юмс ийм л байдаг бус уу? Би хуурч мэхлэлгүйгээр хангалттай ихийг олж чадахгүй, иймээс зүгээр л мөнгөнд анхаарлаа төвлөрүүлье” гэж үргэлж бодогддог байсан юм. Иймээс заримдаа мөс чанар минь тавгүйтдэг байсан хэдий ч би илүү их мөнгө олохын тулд бизнесийн зальжин арга ашигласаар байв.

2004 онд манай хадам эгч Төгс Хүчит Бурханы эцсийн өдрүүдийн ажлыг надтай хуваалцлаа. Бурханы үгийг уншаад энэ нь Бурханы эцсийн өдрүүдийн ажил гэдэгт би итгэж, чуулганы амьдралаар амьдарч эхэллээ. Нэг өдөр Бурханы үгээс үүнийг уншсан юм: “Миний хаанчлалд үнэнч шударга, хоёр нүүргүй, ов мэхгүй хүмүүс хэрэгтэй. Гүдэсхэн, шударга хүмүүс энэ дэлхийд ад үзэгддэг бус уу? Би бол тэс ондоо. Үнэнч шударга хүмүүс Над дээр ирэхийг зөвшөөрнө; Би ийм хүнийг таашаадаг ба Надад бас ийм хүн хэрэгтэй. Энэ бол чухамхүү Миний зөвт байдал юм” (Үг. I Боть: Бурханы илрэлт ба ажил. Христийн эхэн үеийн айлдварууд, 33-р бүлэг). “Бурхан үнэнч хүнд дуртай гэдгийг та нар мэдэх учиртай. Бурхан итгэмжит мөн чанартай болохоор Түүний үгэнд үргэлж итгэж болно; түүнчлэн, Түүний үйлдэл алдаа мадаггүй агаад маргаангүй байдаг. Ийм учраас Өөрт нь туйлын үнэнч хүмүүст Бурхан дуртай” (Үг. I Боть: Бурханы илрэлт ба ажил. Гурван сануулга). Үүнийг уншаад, Бурхан үнэнч шударга хүмүүст дуртай бөгөөд үг, үйл хэрэгтээ үнэнч шударга байхыг биднээс шаарддаг гэдгийг мэдэж авсан юм. Бид Бурханыг юм уу хүнийг мэхэлж, хуурах ёсгүй. “Үнэнч шударга байх нь бүхэлдээ сайн сайхан бөгөөд амгалан, тайван амьдрах арга зам. Гэхдээ мөнгөнд донтсон энэ нийгэмд үнэнч шударга хүмүүс бусдад мунхгууд шиг л харагддаг. Ялангуяа, бизнес эрхэлдэг бидний хувьд үйлчлүүлэгчдийг хуурах нь нээлттэй нууц юм. Хэрвээ би тэр чигтээ үнэнч шударга байвал ямар ч мөнгө олохгүй, амьжиргаагаа залгуулахгүй. Зарим нь намайг бүр тэнэг гэж бодоод хуурч ч магадгүй. Гэхдээ Бурхан биднээс үнэнч шударга байхыг шаарддаг болохоор би яах ёстой вэ?” гэж бодогдсон. Тэгээд буулт хийе гэж бодсон юм. Чуулганд ах эгч нартай хамт байхдаа би тун үнэнч шударгаар ярьж, үйлддэг байв. Би сэрэмжлэх шаардлагагүй, хэн ч намайг шоолдоггүй байсан юм. Гэхдээ ажил дээрээ үнэнч шударга хүн байж чадаагүй. Иймээс би үүнийг хэрэгжүүлж эхэллээ.

Нэгэн өдөр үйлчлүүлэгч ирээд, 120 ширээ сандал захиалав. Түүний сонгосон үзүүлэнгийн бүх загвар сайн чанарынх байсан бөгөөд формальдегид шиг үнэртдэггүй байв. “Би түүний захиалсан зүйлийг өөр үйлдвэрийн бараагаар сольё, чанар нь арай муу, формальдегидийн үнэртэй хэдий ч үйлчлүүлэгчийн хүссэнтэй яг адилхан харагдана. Тэгээд би нэмэлт 1,200 юань олно” гэж бодогдлоо. Би түүнд чанар муутай бараа зарна гэж тооцоолсон ч формальдегид хор хөнөөлтэй тухай бодоод сэтгэл тавгүйтсэн юм. Гэхдээ нөгөө талаар, бусад дэлгүүр тийм маягаар бизнес эрхэлж байгааг мэдэж байлаа. Хэрвээ би түүнийг хуурахгүй бол тэр үйлчлүүлэгч өөр хаа нэг тийшээ очоод, тэндээ хууртах байв. Тэгээд би тэр мөнгийг олъё гэж бодлоо. Ингээд санаа зоволгүйгээр хуурамч бүтээгдэхүүн захиалав. Хэд хоногийн дараа хүргэж өгөхөд үйлчлүүлэгч чанар болон үнэрийг нь сэжиглэж, “Энэ чинь аюултай биш үү? Чи яаж ийм маягаар бизнес эрхэлж чадаж байна аа? Би энийг ер нь авмааргүй байна!” гэлээ. Би түүнтэй тохиролцож, бүгдийг нь авсан тохиолдолд хөнгөлөлт өгөхийг хүссэн ч тэрээр надад ярих боломж олголгүй, бүгдийг нь буцаахыг хүсэж байна гэдгээ хатуу, шийдэмгийгээр хэлсэн юм. Би 120 сандал ширээг бүгдийг нь буцаан авахаас өөр аргагүй болж, гэртээ харьсны дараа муухай санагдаж байлаа. Юмыг шударга бусаар хийх нь шаргуу ажил бөгөөд ихээхэн нөөц шаардагддаг гэж би бодож байсан юм. Ердөө мөнгө ч биш, миний нэр нүүр, алдар хүнд сэвтлээ. Би юу тарьснаа хурааж байв. Хэрвээ би юмыг Бурханы шаардсанаар хийж, хуурамч бүтээгдэхүүн зараагүй бол, хэдий их мөнгө олохгүй байсан ч гэсэн хэн ч надад бухимдахгүй, би өөрийгөө ядраахгүй, санаа зовнихгүй байх байлаа. Зальжин байснаараа би өөрийгөө ч, бусдыг ч зовоож байжээ! Тэгээд би Бурханы өмнө очин залбирч, “Өө Бурхан минь! Та биднээс үнэнч шударга хүмүүс байхыг шаарддаг атал би бизнес эрхлэхдээ үнэнч шударга бус байсаар л байна. Өнөөдөр тохиолдсон зүйл бол Таны сахилгажуулалт бөгөөд ийм маягаар амьдраад би хангалттай зовлон амслаа. Би цаашид хүмүүсийг хуурахыг хүсэхгүй байна. Үнэнч шударга болоход минь Та намайг залж чиглүүлээсэй гэж хүсэж байна. Би Таны шаардлагад нийцэхээр чармайхад бэлэн байна” гэлээ.

Тэгээд нэг өдөр сүнслэг үйл ажиллагааныхаа үеэр би Бурханы үгээс үүнийг уншсан юм: “Би бол хүний далдын далд сэтгэлийг нягталдаг Бурхан. Бусдын нүүрэн дээр нэг янзаар, ар хударгаар нь өөр янзаар бүү авирла; Би хийдэг бүхнийг чинь тодорхой хардаг бөгөөд хэдий чи бусдыг хуурч болох ч Намайг хуурч чадахгүй. Би тов тодорхой хардаг. Аливааг нууж хаах боломж чамд үгүй; бүгд Миний гарт байна” (Үг. I Боть: Бурханы илрэлт ба ажил. Христийн эхэн үеийн айлдварууд, 44-р бүлэг). “Чи хүнээс мөнгө залилчхаад зүгээр өнгөрнө гэж боддог уу? Тэрхүү мөнгийг луйвардаж авсны дараа чи ямар ч үр дагавартай нүүр тулахгүй гэж боддог уу? Ингэх боломжгүй; үнэхээр үр дагавар байх болно! Тэд хэн байх, Бурхан байдаг гэдэгт итгэдэг, үгүй нь хамаагүй, хувь хүн бүр үйлдэлдээ хариуцлага хүлээж, хийсэн үйлдлийнхээ үр дагаврыг үүрэх ёстой” (Үг. II Боть: Бурханыг мэдэх тухай. Цор ганц Бурхан Өөрөө X). “Бурхан хүмүүсээс үнэнч бай гэж шаарддаг нь ов мэхтэй хүмүүсийг үнэхээр үзэн ядаж, ов мэхтэй хүмүүст дургүйцдэг гэдгийг нь нотолдог. Бурхан ов мэхтэй хүмүүст дургүй гэдэг нь тэдний үйлдэл, зан чанар, сэдэлд дургүй гэсэн үг юм; өөрөөр хэлбэл, Тэр аливааг хийдэг тэдний арга замд дургүй байдаг. Тиймээс Бурханд таалагдъя гэвэл бид өөрсдийн үйлдэл, оршин тогтнох арга замыг эхлээд өөрчлөх ёстой. Урьд нь бид хүмүүсийн дунд амьдрахын тулд худал хуурмаг болон дүр эсгэлтэд найдаж, эдгээрийг өөрсдийн хөрөнгө, оршин тогтнолын үндэс, амь, биеэ авч явах суурь болгон ашигласан. Энэ нь Бурханы жигшдэг зүйл байв” (Эцсийн өдрүүдийн Христийн ярианы тэмдэглэл номын “Үнэнч хүн байх хамгийн үндсэн хэрэгжүүлэлт”).

Бурханы үгээс би, Бурханы зан чанар зөвт, ариун, ямар ч халдлагыг тэвчдэггүй гэдгийг мэдэрсэн юм. Тэрээр бидний үг, үйл хэрэг бүрийг нягтлан шалгадаг бөгөөд эцэст нь бид бүгд хийсэн зүйлийнхээ дагуу өөрсдөдөө таарах зүйлийг хүртэнэ. Би хэсэг хугацаанд илүү их мөнгө олохын тулд хууран мэхэлж амжлаа ч гэсэн хожим нь гашуун үр жимсээ хураана. Үхсэнийхээ дараа там руу явж, шийтгүүлнэ. Тэр нь тэнгэрийн хууль юм. Би хэчнээн мунхаг байснаа харлаа. Бурханд тал засахын тулд ах эгч нартай үнэнч шударга, харин бизнестээ ов мэхтэй байж, тэр хооронд өөрийнхөө ашиг сонирхлыг хохироолгүйгээр ерөөгдөж болно гэж би бодсон. Би шалихгүй заль мэхээрээ хүмүүсийг хуурч чадах ч Бурханыг бол чадахгүй. Би тэр ширээ, сандлуудад нэлээд их мөнгө төлсөн. Тэр нь Бурханы сахилгажуулалт байсан ч Бурхан бас надад анхааруулж, намайг аварч байлаа. Эс бөгөөс, би өөрийгөө үргэлжлүүлэн өөгшүүлж, үнэнч шударга бус байж, эцэст нь залхаан цээрлүүлэлтээ хүртэх нь гарцаагүй байв. Энэ бодол намайг бага зэрэг айлгаж орхисон бөгөөд би өөрийгөө эргэцүүлж эхлэв. Бизнес хийсэн жилүүдээ эргээд бодоход илүү их мөнгө олохын тулд би мөс чанараа үл тоож, үйлчлүүлэгчдийн захиалсан сайн чанарын барааг чанар муутай бараагаар сольж байлаа. Би худал хэлж, хуурч, чанар муутай барааг чанартай гэж буруугаар танилцуулсаар байж. Итгэлтэй болоод, Бурхан биднээс үнэнч байж, хүнийг ч, Бурханыг ч хуурахгүй байхыг шаарддаг гэдгийг сайтар мэдсэнийхээ дараа ч гэсэн би мөнгө олохын тулд хууран мэхэлж, худал хэлж, шударга бусаар мөнгө олж байжээ. Мөнгөний төлөө би яахаас ч буцдаггүй байлаа. Би шударга бус бизнес эрхэлж, хүмүүсийг хуурч, Сатаны завхралд өртөж, мөс чанаргүй, эрүүл ухаангүй байсан юм. Бас зальхай, аминчхан, жигшүүртэй байж, ямар ч хүний төрхгүй чөтгөр шиг амьдарч байжээ. Яг л Эзэн Есүсийн хэлсэнчлэн: “Та нар эцэг диаволаасаа гаралтай бөгөөд эцгийнхээ хүслийг хийх болно. Тэр анхнаасаа алуурчин байсан ба түүнд ямар ч үнэн байхгүй тул Үнэнийг баримталдаггүй. Худлаа хэлэхдээ тэр өөрөөсөө хэлдэг: учир нь тэр бол худалч бөгөөд худал хуурмагийн эцэг мөн” (Иохан 8:44). “Харин үг чинь ‘За бол за; үгүй бол үгүй’ байг: учир нь эдгээрээс цааших нь ёрын муугаас гардаг юм” (Матай 5:37). Зөвхөн диавол л үргэлж худал хэлж, хуурч байдаг ба би яг тийм зүйл хийж байлаа. Би диаволын төрхтэй байгаагүй гэж үү? Хүний төрх минь хаана байв? Үүнийг бодоод би өөрийгөө маш их зэвүүцлээ. Тэгээд дахиж өөрийнхөө ашиг тусын төлөө худал ярихыг хүсээгүй. Сүүлд нь би Бурханы энэ үгийг уншсан юм: “Үнэнч хүн бай; зүрх сэтгэл дэх хууран мэхлэлтээсээ ангижрахын тулд Бурханд залбир. Залбирлаар дамжуулан цаг үргэлж өөрийгөө ариусга, залбирлаар дамжуулан Бурханы Сүнсээр хөдөлгөгд, тэгээд зан чанар чинь аажмаар өөрчлөгдөнө” (Үг. I Боть: Бурханы илрэлт ба ажил. Залбирлыг хэрэгжүүлэх тухай). “Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ” (Үг. I Боть: Бурханы илрэлт ба ажил. Гурван сануулга). Бурханы үг надад хэрэгжүүлэлтийн замыг өгсөн. Би үнэнч хүн болохоор чармайхдаа Бурханд найдах ёстой, завхарсан зан чанараасаа ангижрахын тулд бэрхшээлийнхээ талаар Бурханд залбирах ёстой гэдгээ мэдэж байв. Бас бизнесийн ямар нэг зүйл мөнгийг хөндөх үед, эсвэл ашиг сонирхлыг минь хөндөх үед залбирч, Бурханы шинжилтийг хүлээн авч, шулуун шударга хүн байх ёстой байлаа. Би илэн далангүй ярьж, үг хэл, үйл хэргээрээ баримтуудаас үнэнийг эрэлхийлэх ёстой байв. Энэ бүхнийг ухаараад би залбирч, Бурханы шинжилтийг хүлээн авч, Түүний үгийг хэрэгжүүлэхэд бэлэн болсон юм.

Тун удалгүй нэг үйлчлүүлэгч төмөр шүүгээ захиалахаар ирлээ. Тэрээр бат бөх бүтэцтэй, нэлээд чанартай шүүгээ авахыг хүссэн юм. Тэр үед “Хэрвээ би энэ захиалгыг түүний хүссэнээр хийвэл өртөг, бусад зардлаа төлсний дараа тийм ч их мөнгө олохгүй. Хэрвээ би арай жаахан хэврэг зүйл олж өгөөд, үйлчлүүлэгч анзаарахгүй бол үүнээс 10,000 гаруй юань олох боломжтой гэж бодов. Зүгээр л тийм ч бат бөх зүйл захиалахгүй байвал яасан юм бэ?” гэж бодогдлоо. Түгдэрч тээнэгэлзэж байхдаа би энэ бүх хугацаанд хүмүүсийг хуурч байсныхаа үр дагаврыг саналаа. Би юу ч олоогүйгээр үл барам харин ч мөнгөө алдаж, муухай санагдсан. Үнэнч шударга хүмүүс Бурханд яаж баяр хөөр авчирч, Түүгээр ерөөгддөг тухай, Тэр биднээс туйлын үнэнийг хэлэхийг шаарддаг тухай ч бас бодлоо. Ердөө мөнгөний л төлөө мөс чанараа үл тоож, шударга бус зүйл хийж болохгүй байв. Үүнтэй дахиад тулгарсан нь Бурхан намайг туршиж, Бурханы өмнө гаргасан шийдвэртээ нийцүүлэн хэрэгжүүлж чадах эсэхийг минь харах гэж байгааг би ухаарсан юм. Би Бурханд залбиран, уруу таталтаас намайг хамгаалаад, үнэнийг хэрэгжүүлж, өөрийгөө хаяж, Бурханы баярлуулдаг үнэнч шударга хүн байх хүчийг өгөөч гэж Түүнээс гуйлаа. Залбирсны дараа хүч орлоо. Тэгээд төмөр шүүгээг яг хэлснээр нь захиалсан ба хэдий би ихийг олоогүй ч зүрх сэтгэлд минь үнэхээр тайван санагдаж байсан юм. Бас Бурханы үгийн дагуу үнэнч байдлыг хэрэгжүүлэх нь хэчнээн гайхалтайг мэдэрсэн. Энэ нь дарамттай байгаагүй бөгөөд юу тохиолдох тухай би санаа зовохгүй байлаа.

Дараа нь би Бурханы энэ үгийг уншив: “Ийм бохир заваан газарт төрсөн хүнд нийгэм ноцтой муу нөлөө үзүүлж ирсэн, тэрээр бурангуй нийгмийн ёс зүйн нөлөөнд автаж, ‘дээд боловсролын байгууллага’-д суралцаж ирсэн. Хоцрогдмол үзэл санаа, завхарсан ёс суртахуун, амьдралыг харах тааруухан үзэл, амьдралын жигшүүрт гүн ухаан, ямар ч хэрэггүй оршин тогтнол, амьдралын дорд хэв маяг, зуршил—энэ бүгд нь хүний зүрх сэтгэлийг асар ихээр үймүүлж, мөс чанарыг нь муутгаж, ноцтой доройтуулдаг. Ингэснээр хүн Бурханаас улам бүр холдож, Түүнийг улам их эсэргүүцдэг болсон… Харанхуйд амьдардаг тэр хүмүүс үнэнийг сонссон хэдий ч хэрэгжүүлье гэж боддоггүй, Бурханы илрэлтийг харсан ч гэсэн Түүнийг эрж хайх сонирхолгүй байдаг. Ингэж их доройтсон хүн төрөлхтөнд аврагдах боломж яаж байх юм бэ? Ингэж их уналтад орсон хүн төрөлхтөн гэрэлд амьдарч яаж чадах юм бэ?” (Үг. I Боть: Бурханы илрэлт ба ажил. Зан чанар чинь өөрчлөгдөхгүй байх нь Бурханд дайсагнаж буй хэрэг). “Хүмүүс Бурханы ажлыг туулж, үнэнийг олж авах хүртэл Сатаны уг чанар тэднийг хянаж, дотроос нь ноёлж байдаг. Тэрхүү уг чанар ялангуяа яг юу агуулдаг вэ? Жишээлбэл, чи яагаад аминчхан байдаг юм бэ? Яагаад байр сууриа хамгаалдаг юм бэ? Яагаад сэтгэл хөдлөл ихтэй байдаг юм бэ? Яагаад чи тэр зөв шударга бус зүйлд дуртай байдаг юм бэ? Яагаад чи тэдгээр ёрын мууд дуртай байдаг вэ? Ийм зүйлсэд дурладгийн чинь үндэс юу вэ? Эдгээр зүйл хаанаас гаралтай вэ? Яагаад чи тэдгээрийг хүлээн авахдаа тун дуртай байдаг вэ? Энэ бүх зүйлийн ар дахь гол шалтгаан нь чиний дотор Сатаны хор байдгаас болж байгаа гэдгийг одоо та нар бүгд ойлгож авсан. Сатаны хор гэж юу болох тухайд бол үүнийг үгээр бүрэн илэрхийлж болно. Жишээ нь, хэрвээ чи зарим мууг үйлдэгчээс яагаад тэгж авирласныг нь асуувал тэд: ‘Яагаад гэвэл, хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны логик хүмүүсийн амь болсон. Тэд энэ, тэр зорилгын төлөө аливааг хийдэг ч өөрсдийнхөө төлөө л хийж байгаа. Хүн бүр өөрийнхөө төлөө байдаг ба би үхэхээр чи үх гэдэг тул хүмүүс өөрсдийнхөө төлөө амьдарч, сайн байр суурь болон өөрсдөд нь хэрэгтэй хоол хүнс, сайхан хувцас хунарыг баттай олж авахын тулд чадах бүхнээ хийх ёстой гэж хүн бүр боддог. ‘Хүн бүр өөрийгөө боддог, би үхэхээр чи үх’—энэ бол хүний амь, гүн ухаан бөгөөд бас хүний уг чанарыг төлөөлдөг. Сатаны энэ үг бол яг нарийндаа Сатаны хор бөгөөд хүмүүс үүнийг эзэмших үед энэ нь тэдний уг чанар болдог. Энэ үгээр дамжуулан Сатаны уг чанар ил болдог; энэ нь Сатаныг бүрэн төлөөлдөг. Энэхүү хор хүмүүсийн амь, түүнчлэн оршин тогтнолынх нь суурь болдог ба энэхүү хор завхарсан хүмүүсийг хэдэн мянган жилийн турш тогтмол ноёрхож ирсэн” (Эцсийн өдрүүдийн Христийн ярианы тэмдэглэл номын “Петрийн замаар хэрхэн алхах вэ”). Худал хэлж, хууран мэхлэхээ яагаад больж чадахгүй байснаа ухаарахад минь Бурханы үг надад тусалсан юм. Энэ нь Сатан намайг маш гүн завхруулснаас болж байжээ. Сатан манай нийгэм болон албан ёсны боловсролыг ашиглан “Хүн бүр өөрийгөө боддог, би үхэхээр чи үх”, “Мөнгө бүх юм биш, гэхдээ үүнгүйгээр чи юу ч хийж чадахгүй”, “Амьдрал мөнгөн дээр тогтдог”, “Мөнгө нэгдүгээрт” гэх мэт сатанлаг хуулийг бидэнд шингээдэг. Түүнчлэн “Шударга бизнесмэн гэж байдаггүй” гэдэг. Эдгээр үг миний дотор ороод, уг чанар минь болжээ. Иймээс би эцэст нь мөнгө шүтсэн бөгөөд ашиг олохын төлөө, биеэ авч явах хамгийн үндсэн стандартаа алхам алхмаар хаясан юм. Би улам бүр ёрын муу, шунахай, хувиа хичээсэн хүн болжээ. Бас аминч, ов мэхтэй байв. Бизнес хийхдээ би сайн чанарын барааг чанар муутайгаар сольж, үүнийгээ хүлээн зөвшөөрөлгүйгээр хор хохирол учруулсан. Мөнгө, хувийн ашиг сонирхлоо бүхнээс дээгүүр тавьж, тэр ч бүү хэл мөс чанар, ёс жудгаасаа урваж, хэвийн хүн чанараа бүхэлд нь алджээ. Тийм маягаар ихээхэн мөнгө олсон боловч огтхон ч аз жаргалтай байгаагүй. Харин ч үргэлж ядарч туйлдаж, санаа зовж, шаналж амьдардаг байв. Тэгээд би энэ бүхэн Сатан намайг завхруулснаас болсон, Сатаны амьд үлдэх хуулиар амьдарснаас минь болсон гэдгийг эцэст нь ухаарсан. Түүнчлэн өнөө үед дэлхий ертөнц яагаад ийм харанхуй, ёрын муу байгааг ухаарсан юм. Яагаад гэвэл, хүн бүр “Хүн бүр өөрийгөө боддог, би үхэхээр чи үх”, “Баяжихын тулд хүн юу ч хийнэ” гэсэн Сатаны хороор амьдардаг. Ийнхүү тэд мөнгө, нэр алдар, байр суурь, ёрын муу таашаалын төлөөх шунал тачаалыг шүтэж, улам аминчхан, шунахай, ёрын муу болдог. Хүмүүс мөнгө, ашиг хонжооны төлөө бие биетэйгээ тэмцэлдэж, нэг нэгнээ хорлож, хууран мэхэлж, яахаас ч буцдаггүй. Гэр бүл, найз нөхөд ч ялгаагүй. Мөс чанар, ёс жудгийг хэн ч тоохоо больсон бөгөөд хүн шиг бараг харагддаггүй. Сатаны гарт маш чанга атгуулсан манай нийгэм савтай будаг, махны машинтай адил. Бурханд итгэх итгэл байхгүй бол Сатан хүн төрөлхтнийг хэрхэн завхруулдаг, түүний харанхуй нөлөөнөөс хэрхэн зугтах тухай үнэнийг мэдэх ямар ч аргагүй. Бид улам завхарсан, доройтмол л болох ба эцэст нь Сатанд залгиулна. Тэр нь Сатан биднийг завхруулж, хорлож буйн үр дагавар юм. Үүнийг ухаараад би Бурханы хамгаалалт, авралд үнэхээр талархав. Төгс Хүчит Бурханы үгийн удирдамж, хангалт, шүүлт байгаагүй бол үнэнч хүн байхын ач холбогдлыг би мэдэхгүй байх байлаа. Бас байнга худал хэлэхийн мөн чанар, үр дагаврыг ч мэдэхгүй байх байсан. Би Сатаны атганд амьдарсаар, үргэлж хууран мэхэлж, хүн шиг бараг амьдрахгүй байх байв. Хэчнээн их мөнгө олсон ч гэлээ эцэст нь мөн л тамд шийтгүүлж төгсөнө. Тэр үеэс эхлээд би бизнестээ шударга, үнэнч байх явдлыг хэрэгжүүлсэн билээ. Заримдаа би үнэхээр мөнгөнд уруу татагдаж, хүмүүсийг мэхэлж, хуурах тухай бодсоор байсан ч Бурхан үүнийг үзэн яддаг, хүмүүс ч үүнд дургүй гэдгийг мэдэж байсан юм. Тэгээд би буруу сэдлээ хаяхын тулд Бурханд залбирч, үнэнч хүн байхыг хэрэгжүүлдэг байв. Гайхмаар нь, тэгэх үедээ би багагүй мөнгө олж, миний бизнес сайжирч, улам олон үйлчлүүлэгчтэй болж, би хүмүүсийн хүндлэлийг хүлээж, зарим хуучин үйлчлүүлэгч надад итгэсэн тул юм үзэх гэж ирэлгүйгээр, зүгээр л утсаар захиалдаг боллоо. Үнэнч шударга байж, Бурханы үгийг хэрэгжүүлэх нь хэчнээн тайван, эрх чөлөөтэй, найдвартай болохыг би улам бүр мэдэрсэн юм.

Нэгэн удаа үйлчлүүлэгч ирээд 500 төмөр шүүгээ захиалж, материалыг нь 0.7 мм зузаантай байлгахыг хүсэв. Би огтхон ч эргэлзэлгүйгээр яг хүссэнээр нь захиалга хийлээ. Гайхмаар нь, бүгдийг нь хүргэсний дараа үйлчлүүлэгч зузааныг нь шалгах микрометр гаргаж ирсэн боловч би ямар нэг санаа зовнил, айдасгүй тун тайван байсан билээ. Хэмжсэнийхээ дараа үйлчлүүлэгч “Та үнэхээр найдвартай хүн юм. Маш олон хүн мөнгө олохыг л хүсдэг, итгэж болшгүй. Тан шиг хүмүүс тийм ч их биш. Би дараа танайхаас дахиад захиална аа” гэж хэлсэн юм. Ингэж хэлэхийг нь сонсоод Бурханы үгэнд хэлдэгчлэн үнэнч шударга байх нь хэчнээн гайхалтай болохыг бүр ч гүн гүнзгий мэдэрсэн билээ. Яг л Бурханы үгэнд хэлдэгчлэн: “Ирээдүйн чиглэл ийм байна: Бурханы амнаас гарсан айлдварыг олж авсан хүмүүс газар дээр алхах замтай байх бөгөөд бизнес эрхлэгчид, эрдэмтэд, сурган хүмүүжүүлэгчид, аж үйлдвэр эрхлэгчид ч бай, Бурханы үггүй хүмүүсийн хувьд ганц алхам хийхэд ч хэцүү байх бөгөөд албан хүчээр үнэн замыг эрж хайна. ‘Үнэнтэй бол чи дэлхий даяар алхана; үнэнгүй бол хаана ч хүрч чадахгүй’ гэдгийн учир энэ юм” (Үг. I Боть: Бурханы илрэлт ба ажил. “Мянган жилийн хаанчлал ирчихсэн” тухай товч яриа). Би Бурханы авралд талархъя!


13. Үнэнч хүн байх тэмцэл

Вэй Жөн, Хятад

Хэдэн жилийн өмнө би цахилгаан бараа засварын газар нээсэн. Тэгээд үнэнч бизнес эрхлэгч байж, гэр бүлээ дутагдах гачигдах юмгүй байлгахын тулд жаахан мөнгө олохыг л хүссэн. Гэхдээ байнга завгүй явсаар хэсэг хугацаа өнгөрсний дараа гэр бүлээ дөнгөн данган өл залгуулахад л хүрэх мөнгө олоод, хадгаламж үүсгэх ямар ч аргагүй байгаагаа харлаа. Заримдаа сарын орлого маань бүр шинэ ажилчныхаас ч бага байсан. Эхнэр энэ талаар байнга гомдоллож, намайг дэндүү үнэнч байна, яаж бизнес эрхлэхээ мэдэхгүй байна гэдэг, Хүргэн ах ч гэсэн намайг байнга шүүмжилдэг байсан. “Бид мөнгөний эрин үед амьдарч байна, чи чадварлаг харагдахын тулд яаж ийгээд хүмүүсээс мөнгө салгадаг болох хэрэгтэй” гэдэг байлаа. Намайг ухаан сууж, чиг хандлагыг дага, бусад шиг бизнес эрхэлж, ингэтлээ зөрүүдэлдгээ боль гээд “Арга зальгүйгээр баяжна гэж үгүй” “Амьдрал мөнгөн дээр тогтдог” гэх мэт юм хэлдэг байсан юм. Би тэдний хэлдэг үнэхээр зөв гэж бодсон ч үйлчлүүлэгчдээ хуурч ер чадахгүй, мөс чанар маань хэзээ ч үүнтэй эвлэрч чадахгүй юм шиг санагддаг байсан.

Дараа нь, манай дэлгүүрийн ойролцоох цахилгаан бараа засварын газрын эзэн Чянь гуайд техникийн чадвар байраг байхгүй гэдгийг анзаарлаа. Тэр ердөө жижиг сажиг эвдрэл л засаж чаддаг байж “Бүх цахилгаан барааг дээд зэргээр засварлана” гэх том бичиг урдаа өлгөсөн байсан. Тийм маягаар маш олон үйлчлүүлэгч олж авдаг байлаа. Тэгээд энгийн юм байвал хүлээж аваад өөрөө засна. Үгүй бол зүгээр л өөр засварын газар луу явуулаад, дундаас нь ашиг олдог байлаа. Тийм маягаар нэлээд их мөнгө олдог байсан. Нэг удаа Чянь гуай надтай ярьж хөөрч байхдаа яаж мөнгө олдгоо хэлсэн юм. Цахилгаан барааны жижигхэн хэсэг эвдрэх юм бол зүгээр л бүх эд ангийг нь солиод илүү их мөнгө төлүүлж болдог. Үйлчлүүлэгчид юу ч мэдэхгүй гэлээ. Бас бид мөнгөний төлөөх нийгэмд амьдарч байгаа, “Муур хар байна уу, цагаан байна уу хамаагүй, хулгана л барьдаг бол боллоо” гэж хэлсэн. Бас мөнгө олж чадна гэдэг чадвартай байна гэсэн үг, үгүй бол хэчнээн сайн хүн байлаа ч дорд үзэгдэнэ гэсэн юм. Чянь гуайн “мэргэн санааг” сонсоод, “Бид ийм л эрин үед амьдарч байна. Бусад хүн мөнгөний төлөө юу ч хийхээс буцахгүй, бас шударга шулуун байдал гэж алга, тэгэхээр би ганцаараа үнэнч байх юу нь сайн байх вэ дээ? Тэгээд ч миний бизнес үнэндээ хол явсангүй. Чянь гуай над шиг л юм засдаг мөртөө сайхан амьдарч байна. Гэр бүлийнхэн нь тэр аяараа сайхан амьдарч байна, гэтэл би дөнгөн данган өл залгуулах л мөнгө олж байна шүү дээ. Би дэндүү зөрүүдэлсэн юм шиг байна. Гэр бүлээ сайхан амьдруулахын тулд илүү их мөнгө олох арга олох хэрэгтэй” гэж бодлоо. Үүний дараа засварчдын “амжилтаас” суралцаж, зальхай арга ашиглан үйлчлүүлэгчдээ хуурч эхэлсэн. Сэтгэл түгшүүртэй байсан ч илүү их мөнгө олохын тулд энэ тухай боддоггүй байсан юм.

Нэг өдөр үйлчлүүлэгч засвар хийлгэхээр орж ирлээ. Би эвдэрхий эд ангийг гаргаж байхдаа зүв зүгээр байгаа хэдийг нь ч бас гаргасан. Ингэснээр үйлчлүүлэгч илүү олон эд анги эвдэрсэн гэж бодоод огт мэдэлгүйгээр илүү их мөнгө төлөх байлаа. “Гэмт хүн гэлбэлзэнэ” гэдэг эртний үг ёстой үнэн юм билээ. Эхэндээ, би үнэхээр их сандарч, зүрх савлан, үйлчлүүлэгч маань олж мэдчихээд, намайг шууд шүүмжлэх вий гэж айж байлаа. Тэгвэл ичгүүртэй байх байсан шүү. Гэхдээ би зүгээр л тайван царайлж, тэр бүх эд ангийг сольсон. Төлбөр авах болоход зүгээр л юу ч болоогүй мэтээр үнээсээ 50 хувиар илүү төлбөр авлаа. Тэр бүх хугацаанд үйлчлүүлэгч рүүгээ эгцэлж харж зүрхлэлгүй толгой гудайлгаж байсан ч гайхмаар нь үйлчлүүлэгч маань төлбөрөө үг дуугүй төлсөн. Түүнийг явсны дараа эцэст нь тайвшран санаа алдлаа. Нүүр, нуруу тэр чигтээ хөлөрч, хачин түгшүүртэй мэдрэмж төрж байсан. Гэхдээ илүү мөнгө олсноо хараад өнөөх мэдрэмж дорхноо алга болсон юм.

Тэр үеэс эхлэн үйлчлүүлэгчээсээ илүү төлбөр авах элдэв янзын арга бодож олж эхэллээ. Эхэндээ сэтгэлд сэвтэй байсан ч илүү мөнгө олсоор байх гэж өөрийгөө чимээгүйхэн өөгшүүлдэг байсан юм. “Хэтэрхий зөөлөн сэтгэлтэй болж болохгүй. ‘Жижгээр сэтгээд сайн хүн болохгүй, эр хүнд хор шар илүүдэхгүй.’ Би мөнгө олъё гэвэл сэргэлэн байх ёстой. Тэгээд ч ганц би биш, хүн болгон ингэдэг юм чинь” гэж бодлоо. Хэсэг хугацааны дараа буруутай мэт тэр мэдрэмж арилж, мөнгө олох “чадвартаа” илүү сурамгай, хашир болсон юм. Бас хүмүүсийг уншиж, санааг нь мэдэж сурч, янз бүрийн хүмүүст өөр өөр ханддаг байлаа. Тэгээд илүү олон заль мэх сурсан. Чинээлэг үйлчлүүлэгч орж ирэхэд тэднийг өөгшүүлж, сонсмоор байгаа үгийг нь хэлж, зусардана, ингэвэл илүү их төлбөр авахад амархан болдог байлаа. Үнэхээр санаа зовсон үйлчлүүлэгч ирэхээр засварлахад маш хэцүү, үнэхээр их хөлс хүч шаардах мэт дүр эсгэж, албаар их цаг зарцуулдаг байсан юм. Ингэснээр тэд шууд л илүү их мөнгө өгдөг байлаа. Зарим үйлчлүүлэгч илүү сүйхээтэй байсан болохоор цахилгаан барааг нь авч үлдээд, өөр өдөр ирүүлж авхуулах шалтаг бодож олно, тэгээд тэднийг эргэж ирэхээр нь өөр эвдрэл олсон гэж хэлдэг байлаа. Би илүү их мөнгө олж байснаас гадна ганцаараа байх үедээ тэгж их түгшдэггүй байсан. Тийм болохоор үйлчлүүлэгчдээс илүү төлбөр авах гэж байнга тархиа гашилгадаг байсан юм. Тэгээд хавьгүй их мөнгө олж, илүү тав тухтай амьдралаар амьдарч байсан ч зүрх сэтгэлдээ ямар ч аз жаргал, баяр баясал мэдрэхгүй байсан. Харин ч жигшүүртэй, ёс зүйгүй юм хийснээ бодох болгондоо айж, түгшдэг байлаа. Заримдаа би: “Зүгээр л болих хэрэгтэй. Ийм шударга бус бизнес хийх ёсгүй. ‘Муу санааны үзүүрт цус, сайн санааны үзүүрт тос’ гэдэг дээ. Нүгэл нүдээрээ гарна шүү” гэж боддог байсан. Гэхдээ дараа нь гарт байгаа тэр бүх бэлэн мөнгөө бодохоор больё гэж сэтгэл шулуудаж ер чаддаггүй байлаа.

Намайг яг улам их гажуудаж, хатуу сэтгэлтэй болж байхад Төгс Хүчит Бурханы хаанчлалын сайн мэдээг эгч маань хуваалцсан даа. Бурханы ажлыг хүлээн зөвшөөрсний дараа үе үе ах эгч нартай хамт цуглаж, Бурханы үгийг уншиж эхэлсэн. Нэг удаа цуглаан дээр Төгс Хүчит Бурханы ийм үгийг уншсан юм: “Хүн эдгээр цаг үеийн турш Бурхантай хамт алхаж ирсэн атлаа Бурхан бүх зүйл болон амьд бодгалийн хувь заяаг захирдгийг, мөн Бурхан бүх зүйлийг хэрхэн зохион байгуулж, чиглүүлдгийг мэддэггүй. Балар эртний цаг үеэс өнөөдрийг хүртэл хүн үүнийг ухаараагүй явжээ. Үүний шалтгаан нь, Бурханы үйл хэрэг хэтэрхий нуугдмал байдагт бус, Бурханы төлөвлөгөө биелэх болоогүйдээ ч бус, харин хүний зүрх сэтгэл болон сүнс Бурханаас хэтэрхий хол байдаг учраас, тиймдээ ч хэдий Бурханыг дагаж байсан ч сатанд үйлчилсээр л байдаг бөгөөд үүнийгээ ч хүртэл мэддэггүйд оршиж байгаа юм. Бурханы мөр болон илрэлтийг хэн ч идэвхийлэн эрж хайдаггүй бөгөөд Бурханы халамж, хамгаалалт дор оршихыг хэн ч хүсдэггүй. Харин оронд нь тэд энэ хорвоо, хорон муу хүн төрөлхтний дагадаг оршин тогтнолын дүрэмд дасан зохицохын тулд ёрын муу нэгэн болох сатаны муу нөлөөнд түшиглэхийг хүсдэг. Энэ цаг үед хүн зүрх сэтгэл, сүнсээ Сатанд барих өргөл, Сатаны идэш тэжээл болгосон. Тэр ч бүү хэл хүний зүрх сэтгэл, сүнс нь Сатаны орогнож болох газар, зугаацахад тохиромжтой талбар болсон билээ. Тиймээс, хүн байх зарчим, хүний оршин тогтнолын үнэ цэн, утга учрын талаарх ойлголтоо хүн өөрөө ч мэдэлгүй гээдэг. Бурханы хууль, Бурхан, хүн хоёрын гэрээ хүний зүрх сэтгэлд аажмаар бүдгэрч, хүн Бурханыг эрж хайн, Бурханд анхаарал хандуулахаа больдог. Цаг хугацаа өнгөрөхийн хэрээр хүн Бурхан яагаад өөрийг нь бүтээснийг, түүнчлэн Бурханы амнаас гарч байгаа үг болон Бурханаас гаралтай бүхнийг ч бас ойлгохоо больдог. Дараа нь хүн Бурханы хууль, зарлигийг эсэргүүцэж эхэлдэг ба зүрх сэтгэл, сүнс нь мэдээгүй болдог… Бурхан анх бүтээсэн хүнээ алдаж, хүн эх үндсээ алддаг: Энэ бол энэ хүн төрөлхтний уй гашуу билээ” (Үг. I Боть: Бурханы илрэлт ба ажил. Бурхан бол хүний амийн эх сурвалж). Бурханы үг бодит байдлыг тусгадаг. Хэдийгээр би ертөнцөд нэлээд их мөнгө олж, бие махбодын тав тух сайжирсан ч гэсэн сэтгэл минь хоосорч, шаналж байлаа. Энэ бүгд Бурханаас холдож, хүнд тавьдаг шаардлагынх нь эсрэг явж, амьд үлдэхийн тулд Сатаны дүрмээр амьдарснаас л болсон. Би анх засвар нээхдээ мөс чанартаа сэвгүйгээр мөнгө олдог байсан, тэгээд нэг их мөнгө олохгүй ч гэсэн тайван байдаг байлаа. Гэтэл дараа нь би орчныхоо нөлөөнд автсан юм. Бусад нь зальхай аргаар баяжиж байгааг хараад, “Арга зальгүйгээр баяжна гэж үгүй”, “Амьдрал мөнгөн дээр тогтдог”, “Мөнгө бүх юм биш, гэхдээ үүнгүйгээр чи юу ч хийж чадахгүй” гэх мэт амьд явах Сатаны иймэрхүү дүрмийг хүлээн зөвшөөрч эхэлсэн. Тэгээд илүү их мөнгө олохын тулд мөс чанараа үл хайхран үйлчлүүлэгчдээ хуурч, ёрын муу чиг хандлага дагаж, мөнгө олохын тулд үндсэн зарчмаа хаясан юм. Гарт минь мөнгө байгаа ч бүгдийг нь шударга бусаар олсон байсан. Өөрийнхөө хийсэн жигшүүртэй, ёс суртахуунгүй юмыг бодох болгондоо өөрийгөө муугаар бодоод, огт тайвширч чаддаггүй байлаа. Хэн нэгэн намайг илчилж, буруушаах өдөр ирэх вий гэх айдастай амьдардаг байсан. Хамгийн муудаа гэхэд намайг бүр цагдаад мэдэгдэж ч болох байлаа. Би байнга түгшдэг байсан. Ингэж амьдрах шаналантай байсан юм. Гэхдээ сатанлаг гүн ухаанаар амьдарч байснаас л энэ бүхэн үүдэлтэй гэдгийг тэр өдөр ойлгосон доо. Сатаны дүрэмд хүлэгдэж, хууртсаны үр дагавар энэ байсан. Бурханы үгийн удирдамжгүйгээр Сатанд хорлуулж байгаа бодит байдлаа хэзээ ч олж харахгүй байх байлаа.

Дараа нь нэг эгч Бурханы үгээс хэдэн хэсгийг уншиж өгсөн юм: “Бурхан үнэнч хүнд дуртай гэдгийг та нар мэдэх учиртай. Бурхан итгэмжит мөн чанартай болохоор Түүний үгэнд үргэлж итгэж болно; түүнчлэн, Түүний үйлдэл алдаа мадаггүй агаад маргаангүй байдаг. Ийм учраас Өөрт нь туйлын үнэнч хүмүүст Бурхан дуртай. Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ” (Үг. I Боть: Бурханы илрэлт ба ажил. Гурван сануулга). “Миний хаанчлалд үнэнч шударга, хоёр нүүргүй, ов мэхгүй хүмүүс хэрэгтэй. Гүдэсхэн, шударга хүмүүс энэ дэлхийд ад үзэгддэг бус уу? Би бол тэс ондоо. Үнэнч шударга хүмүүс Над дээр ирэхийг зөвшөөрнө; Би ийм хүнийг таашаадаг ба Надад бас ийм хүн хэрэгтэй. Энэ бол чухамхүү Миний зөвт байдал юм” (Үг. I Боть: Бурханы илрэлт ба ажил. Христийн эхэн үеийн айлдварууд, 33-р бүлэг). Тэгээд тэр эгч ингэж нөхөрлөсөн: “Бурхан мөн чанартаа итгэмжтэй байдаг. Тэр үнэнч хүмүүсийг таалж, ерөөдөг. Энэ дэлхийд бид бусадтай харьцахдаа ‘Ашиггүй л бол хэзээ ч эрт бүү бос’ гэх Сатаны хуулиар амьдардаг. Үг, үйлдэл маань бүгд хувийн ашиг хонжооны төлөө байж, бид бүгд харамсахгүйгээр худал хэлж, хууран мэхэлдэг. Сайн хүн гэж юу гэсэн үг болохыг бид мэддэггүй. Гэхдээ өнөөдөр Бурханд итгэх итгэл бол өөр. Үнэнч хүмүүс байж, үнэнээ хэлж, шулуун шударга байхыг Бурхан биднээс шаарддаг юм. Үг, үйлдэл болгондоо Бурханы шинжилтийг хүлээн зөвшөөр, илэн далангүй, нээлттэй бай, Бурханыг ч, хүнийг ч хуурч мэхлэх гэж бүү оролд гэж Бурхан биднээс шаарддаг. Үнэнч хүмүүс л жинхэнэ хүний төрхтэй байж, тэд л Бурханыг гэрчилж, алдаршуулж чаддаг” гэж хэлсэн. Бурхан үнэнч хүмүүст дуртай, би Бурханы шаардлагын дагуу үйлдэх учиртай гэдгийг би Бурханы үгээс олж мэдсэн юм. Тэгээд ах эгч нартай үнэнчээр ярьж, тэднийг хуурахгүй байхаар хэрэгжүүлж эхэлсэн ч бизнес хийх үедээ санаа зовсоор байлаа. Ах эгч нартайгаа үнэнч байхад илүү амархан санагдсан, харин бизнестээ үнэнч байвал хамаагүй бага мөнгө олж, бүр үүдээ барих ёстой болж ч магадгүй мэт санагдсан. Гэхдээ урьдынх шигээ хүмүүсийг хуурч мэхлээд байвал Бурханы хүслийн эсрэг байх биш үү? Тэгвэл би яаж хэрэгжүүлэх ёстой вэ? Үүнийг удаан хугацаанд бодоод, “Чуулганд үнэнч хүн байя, харин засварын газартаа бизнесээ ердийнхөөрөө үргэлжлүүлье” гэх шийдэлд хүрлээ.

Нэг өдөр нэг өвөө телевизээ авч ирээд, дүрс нь бүүдгэр болсон шиг байна гэлээ. Би үзээд, өнгөний хоолой нь хуучирч, солих шаардлагатай болсныг харсан ч үнэнийг нь хэлээгүй. Харин зүгээр л утасных нь хүчдэлийг нэмлээ. Ингэвэл дахиад жаахан хэрэглэж болно, тэгээд асуудал давтагдах үед эд ангийг нь сольж өгч болох байлаа. Ийм маягаар засварт 30 юань нэмж олох байсан. Хоёр долоо хоногийн дараа телевиз үнэхээр л эвдэрч, өвөө намайг өмнө нь сайн засаж өгөөгүй гээд дахиад засаж өг гэж гуйлаа. Өнгөний хоолой нь хуучраад, солих хэрэгтэй болсон байна гэж би хэлсэн. Гайхмаар нь, өвөө миний багахан залийг нэвт харсан юм. Тэгээд засварын төлбөрт 30 юань өгөлгүй, “Залуу минь, бизнес хийхэд шударга байх хэрэгтэй. Битгий хэт их шунаад бай!” гэж зэмлэнгүй хэлсэн. Тухайн үед би үнэхээр ичсэн ч юм бодолгүй үл ойшоосон юм. Дараа нь нэг настай эмэгтэй эвдэрхий богино долгионы зуух авчрахаар нь жижигхэн эд анги эвдэрсэн байгааг олж тогтоолоо. Үүнийг нь засаад, зохих үнэ хөлсийг нь авч болох юм байна гэж бодсон. Гэхдээ тэр эмэгтэй нэлээд чинээлэг юм чинь жаахан илүү төлбөр авчихад гэмгүй. Авч болох юмаа авах л хэрэгтэй гэж дараа нь бодсон юм. Даанч хэд хоногийн дараа тэр эмэгтэй засварын газарт маань буцаж ирээд, “Чи тэр богино долгионы зууханд өндөр төлбөр авсан байна лээ. Мөс чанартай байгаач. Бидний юу хийж байгааг Тэнгэр харж байдаг юм!” гэлээ. Тэгж загнуулчхаад сэтгэл үнэхээр хямарч, өнөөх өвөөгийн хэлсэн үгийг дахиад бодсон юм. Тэгээд нэлээд гонсойлоо. Бас Бурхан намайг өөрийгөө эргэцүүлж, өөрийгөө мэд гэж эргэн тойрны маань юмсыг ашиглан анхааруулга өгч байгааг ухаарсан.

Дараа нь Бурханы ийм үгийг уншсан юм: “Чи юу хийж байгаа, хэрэг явдал хэр том, эсвэл жижиг байх, мөн үүнийг Бурханы гэр бүл дэх үүргээ биелүүлэхийн тулд хийж байна уу, эсвэл хувийн шалтгаанаар хийж байна уу гэдэг чинь хамаагүй, хийж байгаа зүйл чинь Бурханы хүсэлд нийцэж байгаа эсэхийг, түүнчлэн хүн чанартай хүний хийх зүйл мөн эсэхийг чи бодож үзэх ёстой. Хийж байгаа бүх зүйлдээ ингэж үнэнийг эрж хайдаг бол чи үнэхээр Бурханд итгэдэг хүн юм. Хэрэв чи бүх хэрэг явдал, бүх үнэнд ийм маягаар хандвал зан чанарын өөрчлөлтөд хүрч чадна. Зарим хүн хувийн зүйл хийж байхдаа үнэнийг зүгээр л үл тоомсорлож, хүссэнээрээ хийж, өөрийнхөө дуртай, өөрт нь ашигтай ямар ч байдлаар хийж болно гэж боддог. Энэ нь Бурханы гэр бүлд хэрхэн нөлөөлж болох талаар тэд өчүүхэн ч анхаарч үздэггүй, хийж байгаа зүйл нь ариун хүмүүсийн ёс зүйд нийцэх эсэхийг ч бодолцож үздэггүй. Эцэст нь тухайн хэргээ дуусгамагцаа дотор нь харанхуйлж, тавгүйтэж эхэлдэг ч яагаад гэдгийг нь мэддэггүй. Энэ цээрлүүлэлт зүй ёсных биш гэж үү? Бурханы зөвшөөрдөггүй зүйлийг хийдэг бол чи Бурханд халджээ. Хэрвээ хүн үнэнийг хайрладаггүй бөгөөд аливааг байнга өөрсдийн хүсэлд үндэслэн хийдэг бол үргэлж Бурханд халдана. Ийм хүмүүсийн хийдэг зүйлийг Бурхан ерөнхийдөө хүлээн зөвшөөрдөггүй бөгөөд хэрэв тэд гэмшихгүй бол шийтгэл нэг их холгүй байх болно” (Эцсийн өдрүүдийн Христийн ярианы тэмдэглэл номын “Бурханы хүслийг эрж хайх нь үнэнийг хэрэгжүүлэхийн төлөө байдаг”). “Хүмүүс Бурханы ажлыг туулж, үнэнийг олж авах хүртэл Сатаны уг чанар тэднийг хянаж, дотроос нь ноёлж байдаг. Тэрхүү уг чанар ялангуяа яг юу агуулдаг вэ? Жишээлбэл, чи яагаад аминчхан байдаг юм бэ? Яагаад байр сууриа хамгаалдаг юм бэ? Яагаад сэтгэл хөдлөл ихтэй байдаг юм бэ? Яагаад чи тэр зөв шударга бус зүйлд дуртай байдаг юм бэ? Яагаад чи тэдгээр ёрын мууд дуртай байдаг вэ? Ийм зүйлсэд дурладгийн чинь үндэс юу вэ? Эдгээр зүйл хаанаас гаралтай вэ? Яагаад чи тэдгээрийг хүлээн авахдаа тун дуртай байдаг вэ? Энэ бүх зүйлийн ар дахь гол шалтгаан нь чиний дотор Сатаны хор байдгаас болж байгаа гэдгийг одоо та нар бүгд ойлгож авсан. Сатаны хор гэж юу болох тухайд бол үүнийг үгээр бүрэн илэрхийлж болно. Жишээ нь, хэрвээ чи зарим мууг үйлдэгчээс яагаад тэгж авирласныг нь асуувал тэд: ‘Яагаад гэвэл, хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны логик хүмүүсийн амь болсон. Тэд энэ, тэр зорилгын төлөө аливааг хийдэг ч өөрсдийнхөө төлөө л хийж байгаа. Хүн бүр өөрийнхөө төлөө байдаг ба би үхэхээр чи үх гэдэг тул хүмүүс өөрсдийнхөө төлөө амьдарч, сайн байр суурь болон өөрсдөд нь хэрэгтэй хоол хүнс, сайхан хувцас хунарыг баттай олж авахын тулд чадах бүхнээ хийх ёстой гэж хүн бүр боддог. ‘Хүн бүр өөрийгөө боддог, би үхэхээр чи үх’—энэ бол хүний амь, гүн ухаан бөгөөд бас хүний уг чанарыг төлөөлдөг. Сатаны энэ үг бол яг нарийндаа Сатаны хор бөгөөд хүмүүс үүнийг эзэмших үед энэ нь тэдний уг чанар болдог. Энэ үгээр дамжуулан Сатаны уг чанар ил болдог; энэ нь Сатаныг бүрэн төлөөлдөг. Энэхүү хор хүмүүсийн амь, түүнчлэн оршин тогтнолынх нь суурь болдог ба энэхүү хор завхарсан хүмүүсийг хэдэн мянган жилийн турш тогтмол ноёрхож ирсэн” (Эцсийн өдрүүдийн Христийн ярианы тэмдэглэл номын “Петрийн замаар хэрхэн алхах вэ”). Үүнийг уншаад, Бурханы Сүнс бүгдийг харж байдгийг үнэхээр ойлгож авсан. Би сэтгэлийнхээ гүн дэх мэдрэмжийг хэзээ ч, хэнтэй ч хуваалцаж байгаагүй, гэтэл тэдгээрийг Бурханы үг бүрэн илчилсэн байлаа. Бурхан зүрх сэтгэлээ өг гэж биднээс шаарддагийг би Бурханы үгээс ойлгосон. Бид Бурханы гэрт үүргээ биелүүллээ ч, хувийн ажил хэргээ зохицууллаа ч Бурханы үгийг хэрэгжүүлэх л ёстой. Гэтэл би үнэнийг шилж сонгон амьдралдаа хэрэгжүүлж байж. Чуулганд үнэнч байдлыг хэрэгжүүлэх үед Бурхан болон ах эгч нар дуртай байгааг хараад, үнэнч байя гэж хүссэн. Гэхдээ бизнестээ мөнгө алдана, тэгвэл ашиг сонирхол минь хохирно гэж бодсон болохоор үнэнч байгаагүй юм. Би хувийн ашиг сонирхлоо л бодож байснаа олж харсан. Ов мэхтэй байх нь Бурханы хүсэлд нийцэхгүйг мэдэж байсан ч хүссэн болгоноо хийж, хувийн ашиг сонирхолд минь үйлчлэх юм бүхнийг хийсээр байсан юм. Үүнийг яаж итгэгч хүн гэх юм бэ? Тэгэхэд би үнэхээр ухаарсан. “Хүн бүр өөрийгөө боддог, би үхэхээр чи үх”, “Баяжихын тулд хүн юу ч хийнэ” гэх амьд үлдэхийн төлөөх сатанлаг дүрэм намайг эзэмдэж, төрөлхийн чанар минь болсон байсан. Би тэдгээрийн дагуу амьдрахгүй бол амь зуух аргагүй гэж боддог байж. Гэтэл бодит байдал дээр би тэгж амьдарснаар ердөө л хувийн ашиг хонжоо, материаллаг таашаал хүртсэн. Гэхдээ энэ нь ямар ч нэр төргүй, амьдрах булай арга байсан юм. Хүмүүс надад дургүйцэж, зэвүүцэж, Бурхан намайг бүр ч их жигшиж, үзэн ядсан. Тэгээд Эзэн Есүсийн хэлсэн үгийг бодлоо: “Үнэнээр Би та нарт хэлье, та нар өөрчлөгдөж, жаахан хүүхдүүдтэй адил болохгүй бол тэнгэрийн хаанчлалд орохгүй” (Матай 18:3). Бас Төгс Хүчит Бурхан ингэж хэлсэн байдаг: “Энэ бүх санаа, тооцооллоо аль болох эртхэн орхиод Миний шаардлагад нухацтай хандаж эхэл; эс бөгөөс, Би ажлаа дуусгахын тулд бүх хүнийг үнс нурам болгож, хамгийн муудаа л олон жилийн ажил, зовлон шаналлаа талаар болгоно, учир нь Би Өөрийн дайснууд болон муу муухай ханхлуулсан, Сатаны төрхтэй хүмүүсийг хаанчлалдаа юм уу дараагийн эрин үед аваачиж чадахгүй” (Үг. I Боть: Бурханы илрэлт ба ажил. Гэм буруу нь хүнийг там руу хөтөлнө). Бурхан ариун, зөвт бөгөөд үнэнч хүмүүсийг олж авахыг хүсдэг. Үргэлж худал хэлж, хууран мэхлэгсэд, сатанлаг зан чанартай, Бурханыг уг чанараараа эсэргүүцэж, үл гэмшдэг хүмүүсийг Бурхан устгана. Тэд хэзээ ч Бурханы хаанчлалд орохгүй. Хэрвээ би гэмшихгүй, Сатаны гүн ухаан, дүрмээр амьдарч, зальхай байж, шударга бус үйл хийсээр байвал эцэст нь таягдан хаягдах байсан. Тэгж бодоод, Бурханд даруйхан залбирлаа. “Төгс Хүчит Бурхан минь! Би Танд итгэдэг ч зүрх сэтгэлд минь Таныг гэх орон зай байсангүй. Би Сатаны дүрмээр амьдарсаар л байна. Цаашид би ов мэхтэй баймааргүй байна. Гэмшиж, үнэнч хүн баймаар байна” гэсэн.

Дараа нь нэг удаа манай засварын газарт хоёр залуу телевиз засуулахаар авчирлаа. “Тэр газар тааруухныг мэдсэн бол хоёр хоног үрэхгүй л байсан юм. Энэ залуу засаж чадах нь уу, харцгаая” гэж гадаа тэдний намуухан ярьж байгааг засвар хийж байхдаа сэм сонслоо. Үүнийг сонсоод би, “Бусад засварын газрын эзэд үүнийг сонсвол шууд л далим гаргаж, нэмээд 20, 30 юань нэхэх энүүхэнд дээ. Бэлэн ороод ирж байгаа мөнгийг авахгүй байх харамсалтай. Дараачийн удаад үнэнч хүн байхад болно. Энэ удаад л үнэнийг хэрэгжүүлэхгүй байлаа гээд Бурхан сүржигнэхгүй шүү дээ” гэж бодсон. Гэхдээ дараа нь Бурханы өмнө шийдвэр гаргаснаа санаад, Бурханы ийм үгийг бодсон юм: “Хэрвээ хүн үнэнийг хайрладаггүй бөгөөд аливааг байнга өөрсдийн хүсэлд үндэслэн хийдэг бол үргэлж Бурханд халдана. Ийм хүмүүсийн хийдэг зүйлийг Бурхан ерөнхийдөө хүлээн зөвшөөрдөггүй бөгөөд хэрэв тэд гэмшихгүй бол шийтгэл нэг их холгүй байх болно” (Эцсийн өдрүүдийн Христийн ярианы тэмдэглэл номын “Бурханы хүслийг эрж хайх нь үнэнийг хэрэгжүүлэхийн төлөө байдаг”). Бурхан надад ингэж анхааруулж байгаа санагдсан. Би мэдсээр байж буруу юм хийгээд байж болохгүй. Гэмшиж, үнэнч хүн байх ёстой байлаа. Тийм болохоор засвараа хийчхээд зүгээр л ердийн төлбөр авсан юм. Үйлчлүүлэгчдийн царайд баяртай инээмсэглэл тодрохыг хараад илэн далангүй, нээлттэй байна гэдэг үнэхээр эрх чөлөөтэй амьдрах арга гэдгийг мэдэрсэн.

Бас нэг удаад нэг эмэгтэйн телевизийг засаж өгөхөд засварын төлбөр 50 юань гарсан ч надад 100-г өгчхөөд хариулт авахгүй гэсэн. Харин би “Яагаад ингэж өгөөмөр аашлаад байна” гэж гайхаад, үүнээс нь татгалзлаа. Тэгтэл тэр эмэгтэй, “Миний анх очсон хүн эх хавтанг нь шатчихаж гээд солих 400 юань нэхэхээр нь би солиулаагүй юм. Дараа нь миний таньдаг хүн үнэнч, бас үйлчлүүлэгчээсээ илүү төлбөр авдаггүй гээд таныг санал болгосон. Үнэхээр тийм хүн гэдгийг чинь одоо харж болохоор байна” гэсэн. Ингэж хэлэхийг нь сонсоод, “Би сайн хүн огт биш ээ, харин Бурханы үгээр өөрчлөгдсөн болохоор л хүний төрхийг амьдран харуулж чадаж байгаа юм” гэж бодсон.

Бурханы үгийг уншиж, үнэнч хүн байх явдлыг хэрэгжүүлснээр аливаа юмны талаарх үзэл бодол минь ч өөрчлөгдсөн. Урьд нь би үнэнч бизнес эрхлэгч байх аргагүй, тэгвэл мөнгө олж чадахгүй, алдагдал хүлээж, үүдээ барихад хүрнэ гэж боддог байлаа. Гэхдээ Бурханы үгийн дагуу үнэнч хүн байж эхэлсний дараа алдагдал хүлээх нь байтугай өдөр ирэх тусам үйлчлүүлэгч маань нэмэгдсэн шүү. Зарим нь хүн санал болгосон гээд үнэхээр алс холоос ч зорьж ирдэг байсан. Би хэзээ ч, ямар ч байдлаар сурталчилгаа хийгээгүй, бас бусдаас үйлчлүүлэгч олж өгөөч гэж гуйгаагүй. Бурханы үгийг хэрэгжүүлж, Бурханы шаарддагаар үнэнч, шулуун шударга байж, хөдөлмөрлөснийхөө хэрээр мөнгө олж байсан болохоор л би үйлчлүүлэгчдийн итгэлийг хүлээсэн юм. Энэ үнэхээр үнэнийг хэрэгжүүлснээс үүддэг Бурханы ерөөл байсан. Энд Бурханы үгийн бас нэг хэсэг санаанд орлоо. Төгс Хүчит Бурхан ингэж хэлсэн байдаг: “Хүмүүс энэ дэлхийд амьдарч, Сатаны завхралын нөлөөн дор амьдарч байх үедээ үнэнч шударга байх боломжгүй; тэд улам л ов мэхтэй болж чадна. Гэвч хэрвээ бид үнэнч шударга болбол энэ дэлхийд оршин амьдарч чадах уу, үгүй юү? Бид бусдад ялгаварлан гадуурхагдах уу? Үгүй; бид урьдынх шигээ амьдарна. Учир нь бид идэж, амьсгалахдаа ов мэхтэй байдалд түшиглэдэггүй. Харин ч бид Бурханы өгсөн амьсгал болон амиар амьдардаг. Бид ердөө л Бурханы үгийн үнэнийг хүлээн зөвшөөрсөн, бидэнд амьдрах шинэ дүрэм, амьдралын шинэ зорилго бий, энэ нь бидний амийн үндэс суурийг өөрчилнө; бид зүгээр л Бурханыг хангалуун байлгаж, аврал эрж хайхын тулд амьдрах арга барилаа өөрчилж байгаа. Энэ нь бидний иддэг хоол, өмсдөг хувцас, амьдардаг газартай ямар ч хамаагүй; энэ нь бидний сүнсний хэрэгцээ юм” (Эцсийн өдрүүдийн Христийн ярианы тэмдэглэл номын “Үнэнч хүн байх хамгийн үндсэн хэрэгжүүлэлт”). Бурханд талархъя!


14. Үнэнч хүн байхын амт

Ёнсуй, Өмнөд Солонгос

Гуравдугаар сарын сүүл үеийн нэгэн өдрийн цуглаан дээр удирдагч, баривчлагдаад харгисаар эрүүдэн шүүгдсэн нэг ахын тухай ярилаа. Туйлын сул дорой болох хоромдоо тэр ах чуулганы өөр хоёр гишүүнээс урважээ. Тэгээд харууслаар дүүрч, шүүлт болон илчлэлийн тухай Бурханы үгийг уншаад өөрийнхөө бүтэлгүйтлийн үндсийг харж, үнэн сэтгэлээсээ гэмшсэн байна. Удирдагч биднээс тэр туршлагын талаар юу бодож байгааг, үүнийг жинхэнэ гэрчлэл гэж тооцох эсэхийг асуусан юм. Мөн биднээс бүгдээс нь өөрсдийнхөө бодлыг хуваалцахыг хүссэн. Энэ нь намайг үнэхээр сандаргаж, би эргэцүүлэн бодож эхэллээ: Яагаад удирдагч бидэнтэй үүнийг хэлэлцэхийг хүссэн юм бол? Асуудлыг зөв харсан эсэхийг маань шалгах гэсэн юм болов уу? “Тэр ах хэсэг зуур сул дорой болсон учраас л бусдаасаа урвасан. Тэр нь гэм буруу мөн. Гэхдээ өөрийнхөө талаар мэдэж авч, үнэхээр гэмшсэн юм чинь түүний туршлагыг гэрчлэл гэж тооцох ёстой” гэж бодогдлоо. Гэхдээ итгэлгүй байсан болохоор “Бусад хүн юу гэж хэлэхийг эхлээд харъя, тэгвэл би алдаа гаргаж, хэтэрхий бүрхэг юм ярьж, өөрийгөө муухай харагдуулахгүй” гэж дараа нь бодогдов. Бусад хүн бодлоо хэлж эхэллээ. Эхлээд нэг эгч миний бодсонтой нэлээд төстэй зүйл хэлсэн тул намайг бататгах шиг санагдсан юм. Гэтэл яг дараа нь өөр нэг эгч тэр ахыг Бурханаас урвасан Иудас тул Бурханд гэрчлэл хийж чадах гэрчлэл биш гэж хэллээ. Тэгтэл дахиад хэдэн хүн ахын туршлагыг гэрчлэл гэж тооцохгүй гэж маш итгэлтэй хэлэв. Маш олон хүн тэр үзэл бодлыг давтаж, дэмжсэн нь сэтгэл хоёрдуулж, би юу гэж бодохоо мэдсэнгүй. Яг тэр үед удирдагч “Хэрвээ үүнийг гэрчлэл гэж бодохгүй байгаа бол гараа өргө” гэв. Нэлээд хэдэн хүн гараа өргөсөн боловч би итгэлтэй бус байсан учраас гараа өргөсөнгүй. “Буруу үед гараа өргөж болохгүй. Тэгэх нь хэв чанар, ойлголт муутайг минь харуулах бус уу?” гэж бодлоо. Ингэж бодож байтал удирдагч надаас “Яагаад гараа өргөхгүй байгаа юм бэ?” гэж асуусан юм. “Яана аа, удирдагч яагаад надаас асууж байгаа юм бол? Би гараа өргөх ёстой байсан юм болов уу?” гэж бодоод гараа өргөхөд зүрх хурдан цохилж, тайван бус санагдаж эхэллээ. Гараа өргөх нь зөв байсан уу, үгүй юу? Энэ нь гэрчлэл болж чадна гэж зүрх сэтгэлдээ бодож байсан ч үнэхээр сайн тунгааж бодолгүйгээр би гараа өргөсөн. Тэгээд гараа аль хэдийн өргөчихсөн тул бусад хүмүүсийн санаа бодлыг сонсож эхэллээ. Тэд бүгдээрээ бодсоноо хуваалцаж байсан болохоор би тайван бодож эхэлсэн юм. Тэр ах үнэхээр гэмшсэн учраас гэрчлэл мөн байх ёстой. Тэгтэл магадгүй би гараа өргөх ёсгүй байж гэж санагдлаа. Тэр үед үнэхээр юу бодож байгаагаа хуваалцахыг хүсэж байсан ч бүрэн ойлгоогүй тул миний зөв байх юм бол зүгээр гэж санагдлаа. Гэхдээ тийм биш бол, удирдагч намайг юу гэж бодох билээ? Намайг хэв чанаргүй, гүн гүнзгий туршлагагүй гэж хэлэх болов уу? Хэрвээ удирдагч намайг ингэж харвал намайг сургах хэрэггүй, Бурханы гэрт байх ямар ч ирээдүйгүй гэж бодох болов уу? Үүнээс гадна тэнд маш олон ах эгч байсан болохоор буруу бодсон байвал үнэхээр эвгүй байх байлаа. Би эргэлзэж, нэлээд хэдэн удаа юм хэлэхийг хүссэн ч эцэст нь чимээгүй өнгөрсөн юм.

Дараа нь удирдагч, энэ нь гарцаагүй гэрчлэл болно, хормын төдий сул дорой байдлаасаа болоод Бурханаас урваж, дараа нь шүүлт, гэсгээлтийг мэдрээд үнэхээр гэмших нь гайхалтай гэрчлэл юм гэж нөхөрлөлөө. Энэ нь олон хүнд урам зориг өгч, Бурхан жинхэнэ итгэлтэй хүмүүст асар их өршөөл хайрладаг гэдгийг харуулсан. Бид хэчнээн завхарсан болохыг Бурхан мэддэг тул жинхэнэ харуусал мэдэрч, Өөр лүү нь буцан очиж байгаа цагт Бурхан бидэнд гэмших боломж өгнө, тийм гэрчлэл нь юу юунаас ч илүүтэйгээр Бурханыг алдаршуулж, Сатаныг шившиглэдэг. Бидний ойлголт цэвэр бус гэдгийг удирдагч үргэлжлүүлэн тайлбарлаж, биднийг ов мэхтэй, үнэнч бус, үзэл бодлоо Бурханы үгэнд үндэслэдэггүй гэж хэлсэн юм. Тэрхүү асуудлыг хэлэлцэх ёстой болсныг хараад тэр ахын туршлагад ямар нэг буруу зүйл байна гэж бид таамагласан. Тэгээд удирдагч юу бодож байгааг таахаар оролдож, ганц ч шударга үг хэлээгүй. Удирдагч бидэнд юмыг өөрсдөө бодох ёстой, бүх зүйл дээр өөрийн гэсэн үзэл бодолтой байх ёстой, зөв ч бай, буруу ч бай үнэнийг хэлэх ёстой гэж тэвчээртэй нөхөрлөсөн. Тэр нь биеэ авч явах байдалд хамгийн чухал зүйл юм. “Хамгийн чухал зүйл” гэдгийг сонсоод би үнэхээр тавгүйтлээ. “Түүний зөв. Буруу байсан ч гэсэн жинхэнэ бодлоо хуваалцах нь олонхыг дагаснаас дээр. Ядаж л энэ нь миний хувийн үзэл бодол, бас би үнэнч шударга байгаа хэрэг” гэж бодогдоод, үнэхээр юу бодсоноо хэлээгүйдээ би өөрийгөө үзэн ядлаа. Ердөө аравхан минутын дотор байр сууриа хуваалцах ёстой байхад би ов мэх гаргаж, үнэнийг хэрэгжүүлээгүй, биеэ авч явах хамгийн чухал жишигт нийцээгүй. Би буруу зүйл хэлж, буруу зүйл хийгээд зогсохгүй биеэ зүй зохистой авч явж чадаагүй.

Цуглааны дараах сүнслэг үйл ажиллагааны үеэр би Бурханы үгээс үүнийг уншлаа: “Бурханд итгэхдээ, биеэ авч явахдаа хүмүүс зөв замаар явах ёстой; шударга бус, муу арга зам, арга барилыг бүү ашигла. Шударга бус, муу арга зам, арга барил гэж юу вэ? Тэдгээр нь үргэлж ялихгүй овсгоо самбаа, овжин заль мэх, муухан ов мэхэд үндэслэж Бурханд итгэх юм; тэдгээр нь завхралыг чинь далдлахыг оролдож, алдаа, дутагдал, муу хэв чанар гэх мэт асуудлыг чинь далдалдаг. Тэдгээр нь үргэлж сатанлаг гүн ухаан ашиглан юмыг зохицуулж, илэрхий хэрэг явдал дээр Бурхан болон чуулганы удирдагчдад долигонон тал засах гэж оролддог боловч үнэнийг хэрэгжүүлж, юмыг зарчмын дагуу зохицуулдаггүй бөгөөд хүмүүст зусардахын тулд тэдэнд байнга ойроос анхаарал хандуулж байдаг; тэд ‘Би ойрын үед ямар байсан бэ? Та нар бүгд намайг дэмжиж байна уу? Миний хийсэн сайн зүйлсийн талаар Бурхан мэддэг болов уу? Тэгээд мэддэг бол Тэр намайг магтах болов уу? Бурханы зүрх сэтгэлд миний байр ямар вэ? Би Бурханд ер нь тоогддог болов уу?’ гэж асууж байдаг. Үнэндээ тэд, Бурханд итгээд, ерөөгдөж чадах эсэхийг л асууж байгаа хэрэг юм. Байнга ийм зүйл бодох нь шударга бус, муу арга зам, арга барил биш гэж үү? Энэ бол зөв зам биш. Тэгэхээр зөв зам гэж юу вэ? Хүмүүс итгэлдээ үнэнийг эрэлхийлж, үнэнийг олж аван, зан чанарын өөрчлөлтөд хүрч чадах нь зөв зам билээ” (Эцсийн өдрүүдийн Христийн ярианы тэмдэглэл номын “Амийн өсөлтийн зургаан үзүүлэлт”). Энэ бол, итгэгчдийн хувьд биеэ авч явахдаа зөв замаар алхах ёстой гэсэн Бурханы сануулга, анхааруулга юм. Бид үнэнийг эрэлхийлж, хэрэгжүүлэх ёстой. Хэрвээ бид эдгээр эерэг зүйлийг хийхдээ хичээл чармайлт гаргахгүй бол, өөрсдийнхөө өө сэвийг далдалж, гайхуулан, удирдагчийн ивээлд орж, чуулганд байр суурьтай болох талаар анхаарч, Бурхан болон удирдагчид бидний талаар үнэндээ юу бодож байгаад хэтэрхий их санаа зовбол энэ нь ёрын муугийн замаар алхаж байгаа хэрэг. Тэгээд би яг л Бурханы илчилсэн зүйлийг хийж байгаагаа харсан. Тэр ахын туршлага жинхэнэ гэрчлэл мөн үү, үгүй юу гэдгийг би сайн мэдэхгүй байсан ч үнэн сэтгэлээсээ яриагүй. Харин ч бусдын санал бодлыг анзаарч, болгоомжилж, бусад хүн юу бодож байгаа бол гэж тооцоолж байсан. Удирдагч надаас яагаад гараа өргөөгүйг асуухад би тэр нь буруу байж гэж бодсон, ахын туршлага гэрчлэл болж чадахгүй гэж ихэнх хүн бодоход олонхыг дагахаар яарсан. Би өөдгүй байж, нөхцөл байдал хаашаа эргэхийг харж байсан. Би ердөө ов мэхтэй сатанлаг зан чанар л харуулсан юм. Үнэн сэтгэлээсээ ганц үг хэлэх нь яагаад тийм их хэцүү байсныг би гайхлаа. Би буруу зүйл хэлээд эвгүй байдалд орохоос айсан, удирдагч намайг муугаар бодож, намайг үнэлэхгүй, сургахгүй, мөн тиймэрхүү зүйл тохиолдоод байвал үүргээсээ чөлөөлөгдөж магадгүй гэж айсан. Тэгээд зүгээр л нэр хүндээ хамгаалж, байр сууриа хадгалж, муу хэв чанараа нууж, сайн дүр эсгэхийн тулд чадах бүхнээ хийхийг л хүссэн. Би үнэнийг ойлгосон, аливааг нэгд нэггүй мэддэг хэв чанар сайтай хүн шиг авирлахыг хүссэн юм. Би ямар нэг асуултад удирдагчийн бодож байгаатай таарах зөв хариулт хэлэхийг үргэлж хүсдэг байсан, тэгвэл удирдагч намайг сайнаар бодож, сайхан сэтгэгдэл төрнө. Тэгээд ах эгч нар ч бас намайг хүлээн зөвшөөрч, хүндэлнэ. Миний энэ хандлагад ов мэх, башир арга байгааг би харсан юм. Би маш энгийн зүйл дээр ч шулуухан байж чаддаггүй, ганц үнэнч, чин сэтгэлийн үг хэлж бараг чаддаггүй байсан. Би Бурханы гэр дэх байр сууриа хадгалахын тулд бусдын санал бодлыг үргэлж овжноор анзаардаг байв. Би зөв замаар биш, ёрын муу замаар алхаж, энэ бүхнийг мэдсэн боловч илүү гүн гүнзгий эргэцүүлээгүй юм.

Тэгээд гурван сарын дараа би Бурханы энэ нөхөрлөлийг сонслоо. Бурхан ингэж хэлсэн байдаг: “Антихристүүд Христтэй хүмүүст ханддаг шигээ харьцаж, хэлж, хийдэг бүхэндээ Христийг даган дуурайж, Түүний дууны өнгийг сонсож, Түүний үгэн дэх утга учрыг анхааран чагнадаг. Тэдний ярихад нэг ч үг нь бодитой, эсвэл чин сэтгэлийнх байдаггүй; тэд хоосон үг, сургаал хэлэхийг л мэддэг. Нүдэнд нь жирийн хүн шиг л харагддаг энэ хүнийг тэд хуурч, мэхлэхийг хичээдэг. Тэд тахир муруй, тойруу замаар могой мурилзах мэт ярьдаг. Үгийнх нь хэв маяг, чиглэл нь шон даган авирч буй тарвасын ороонго шиг байдаг. Та хэн нэгнийг сайн хэв чанартай, дэвшүүлж болно гэж хэлэхэд тэд өөрсдийгөө ямар сайн болохыг, өөрсдөд нь юу илэрч, харагдсан тухай тэр даруй ярьдаг; Та хэн нэгнийг муу гэж хэлбэл, тэднийг ямар муу, ёрын муу болохыг, чуулганд яаж үймээн тарьж, саад болдог тухай ярихдаа тэд түргэн байдаг. Таныг ямар нэгэн зүйлийн талаар үнэнийг мэдэж авахыг хүсэхэд тэдэнд хэлэх үг байдаггүй; тэд булзаж, Таны шийдвэр гаргахыг хүлээж, Таны үгэн дэх утга учрыг анхааран чагнаж, Таны санаа зорилгыг ойлгох гэж хичээдэг. Тэдний хэлдэг бүхэн долигонол, бялдуучлал, зусардалт юм; тэдний амнаас нэг ч үнэн үг гардаггүй” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (20)”). Бурханы эдгээр үг намайг сэтгэлээр унагаж, тэр бүх хугацаанд үнэнч шударга бус байж, бусдын хүсэж байгаа зүйлд үйлдлээ тохируулсан минь санаанд оров. Би Христтэй шууд харилцаагүй ч Бурханы зохицуулсан орчинд шинжилтийг нь хүлээн аваагүй. Би зүгээр л гайхуулж, удирдагчид таалагдахыг хүссэн тул үгээ цэгнэж, өчүүхэн ч үнэнч шударга байлгүйгээр удирдагчийн сонсохыг хүссэн зүйлийг хэлсэн. Энэ бүгд хууран мэхлэлт байв. Миний ярьж, авирлаж байсан байдал яг л могой шиг байсан бөгөөд энэ нь Бурханд жигшмээр байсан. Тийм маягаар ая эвийг нь олбол удирдагчийг хуурч чадна гэж би бодсон, бас асуултад хариулах үедээ аятайхан харагдсанаар удирдагчид сайхан сэтгэгдэл төрүүлээд, Бурханы гэр дэх байр суурь, ирээдүйгээ баталгаажуулна гэж тооцсон. Миний хувьд энэ нь үнэхээр тэнэг хэрэг байсан бөгөөд үнэн хэрэгтээ Бурханыг хуурахаар оролдож байлаа. Бурхан бүхнийг шинждэг гэдэгт би үнэндээ итгээгүй байв. Миний хэв чанар, биеийн хэмжээ, бодол санаа, нөхцөл байдал болгон дахь миний хандлага, үзэл бодол—Бурхан энэ бүх зүйлийг тов тодорхой хардаг. Би эргэн тойрныхоо хүмүүсийг хуурч чадлаа ч гэсэн Бурханыг хуурч хэзээ ч чадахгүй. Үнэн хэрэгтээ Бурхан бусдын өмнө миний хэлдэг, хийдэг зүйлийг биш, харин үнэнд хэрхэн хандаж байгааг минь хардаг. Өдөр бүр юу хэрэгжүүлж, амьдран харуулж байгааг, үүрэгтээ хэрхэн авирлаж байгааг минь хардаг. Бурхан ялангуяа иймэрхүү жижиг сажиг юм бүрийг шинждэг. Тэрээр үнэнийг хайрлаж, хэрэгжүүлдэг эсэхийг минь хардаг бөгөөд миний хуурамч царай Түүнийг огтхон ч хуурч чадахгүй. Тэгээд би зальтай байснаар үл барам Бурханы зөвт байдлыг үгүйсгэж, Тэр бүх зүйлийг ажигладаг хэмээх баримтыг үгүйсгэж байж гэдгээ эцэст нь ухаарсан юм. Би үл итгэгч шиг авирлаж байжээ. Урьд нь, антихристүүд Христийг голж, Түүнд зусардаж байсан тухай Бурханы дүн шинжилгээг сонсох үед энэ нь надад тийм ч хамаатай биш гэж би бодсон. Би Христтэй хэзээ ч биечлэн нүүр тулж байгаагүй тул тиймэрхүү сатанлаг зан чанар харуулахгүй гэж бодсон. Тэгээд эцэст нь миний буруу байсныг ухаарч, тийм сатанлаг зан чанар илчлэхийн тулд Христтэй уулзах шаардлагагүй гэдгийг ухаарсан юм. Би удирдагчид долигонож, түүнд таалагдахаар оролдсон, Бурханы гэр дэх байр сууриа хадгалахын тулд тийм зүйл хийхэд бэлэн байсан. Би яг тэр сатанлаг зан чанарыг харуулж байжээ. Хэрвээ би хэзээ нэгэн цагт Христтэй нүүр тулсан бол тэр нь бүр ч илэрхий болох байв. Би Бурханыг хуурч, эсэргүүцэхээр оролдохоо больж чадахгүй байх байжээ.

Хэдэн өдрийн турш, биднийг буруу хариулсан ч гэсэн удирдагч миний бодсон шиг биднийг засаж, харьцаагүй, бидний хэв чанарыг дутмаг гэж хэлээгүй, биднийг халаагүй, биднийг сургахаас татгалзаагүй тухай би бодсоор л байлаа. Удирдагч үнэний талаар нөхөрлөж, зарчмын талаар удирдамж өгөхөөсөө өмнө дутагдлыг маань ойлгохын тулд биднээс бодлоо хуваалцахыг л хүссэн. Тэрээр бас бидний завхарсан зан чанарыг ил болгож, өөрсдийгөө эргэцүүл гэж бидэнд хэлсэн. Түүний хийсэн бүхэн бидэнд тусалж, биднийг дэмжихийн төлөө байсан. Бурханы гэрт, ах эгч нартайгаа хамт байхдаа таамаглах шаардлагагүй. Тэр нь надад Бурханы энэ үгийг санагдуулав: “Бурхан итгэмжит мөн чанартай болохоор Түүний үгэнд үргэлж итгэж болно; түүнчлэн, Түүний үйлдэл алдаа мадаггүй агаад маргаангүй байдаг. Ийм учраас Өөрт нь туйлын үнэнч хүмүүст Бурхан дуртай” (Үг. I Боть: Бурханы илрэлт ба ажил. Гурван сануулга). Бурханы үг, үйл хэрэг бидний хувьд хамгийн итгэмжтэй бөгөөд Тэр бидэнд чин сэтгэлээсээ ханддаг. Бурхан хүнийг бүтээх үедээ цэцэрлэг дэх аль жимсийг идэж болох, алийг нь идэж болохгүйг тэдэнд хэлж өгсөн. Тэрээр энгийнээр, шуудхан хэлсэн—таамаглах шаардлага байгаагүй. Нигүүлслийн эрин үед Эзэн Есүс цаг ямагт “Үнэнээр, үнэнээр Би та нарт хэлье” гэдэг байсан. Бурханы ажлын энэ үе шатанд бид Төгс Хүчит Бурханы үг хэчнээн үнэнч шударга, бодитой болохыг мэдэрч чаддаг. Ихэнхдээ тэдгээр нь халуун дулаан, эелдэг чин сэтгэлийн үгс байдаг бөгөөд бидний завхарсан зан чанарыг ил болгодог хэсгүүд нь хатуу санагддаг хэдий ч бүгд бодит байдалд үндэслэдэг бөгөөд бүгд биднийг ариусгаж, аврахын төлөө байдаг. Бурхан бидэнд чин сэтгэлээсээ, илэн далангүй ханддаг. Ямар ч дүр эсгэлт байхгүй. Гэтэл би тэр нөхцөл байдалд өчүүхэн ч үнэнч шударга зангүйгээр тооцоолж, арга заль гаргаж байсан. Тэгээд би үнэхээр хэтэрхий ов мэхтэй, жигшүүртэй гэдгээ мэдэрсэн билээ.

Дараа нь би Бурханы зарим үгийг санасан юм: “Бусдыг сэжиглэдэггүй хүмүүсийг Би маш их үнэлдэг ба үнэнийг дуртайяа хүлээн зөвшөөрдөг хүмүүс Надад таалагддаг; ийм хоёр төрлийн хүмүүсийг Би асар их халамжилна, учир нь Миний нүдээр бол тэд үнэнч хүмүүс билээ. Хэрвээ чи ов мэхтэй бол бүх хүн, бүх хэрэг явдалд сэрэмжилж, сэжиглэж хандах бөгөөд тиймээс Надад итгэх итгэл чинь хардлагын суурин дээр үндэслэнэ. Ийм итгэлийг Би хэзээ ч хүлээн зөвшөөрч чадахгүй” (Үг. I Боть: Бурханы илрэлт ба ажил. Газар дээрх Бурханыг хэрхэн мэдэх вэ). Бусдыг сэжиглэдэггүй, үнэнийг дуртайяа хүлээн авдаг хүн Бурханы нүдээр бол үнэнч хүн юм гэж Бурхан яагаад хэлснийг би өмнө нь хэзээ ч ойлгодоггүй байв. Харин одоо Бурханы үгийг тунгаан бодоод ойлгож эхэлсэн юм. Үнэнч хүмүүс Бурханыг эсвэл хүнийг сэжиглэдэггүй; тэд гэм зэмгүй байдаг. Тэд хүний уураг тархиар аливааг олж мэдэхээр оролддоггүй, харин үнэнийг эрж хайхын тулд Бурханы өмнө очдог. Өөрсдийнхөө ойлгож чадах зүйлийг хүлээн авч, хэрэгжүүлдэг, Бурханы хэлсэн зүйлийг хийдэг. Тэд үнэнч зүрх сэтгэлээр үнэнд ханддаг бөгөөд тийм зүрх сэтгэл маш эрхэм нандин. Хүүхэд шиг байх гэдэг нь энэ юм. Бурхан тэднийг ерөөдөг; Ариун Сүнс тэдний дотор ажиллаж, тэднийг залж чиглүүлж, гэгээрүүлдэг. Тэгээд тэд үнэнийг илүү амархан ойлгож, олж авдаг. Харин хүн зарим нэг үнэн зүйл хэлж, үүргээ бага зэрэг гүйцэтгэж чаддаг ч дотроо төөрдөг байшин мэт байж, үргэлж сэжиглэж, болгоомжилж, тэр ч бүү хэл хайр татам, эелдэг Бурханыг ч сэжиглэдэг бол тэрээр хамгийн ов мэхтэй, үнэнч шударга бус төрлийн хүн юм. Тэр үед би Бурхан яагаад ов мэхтэй хүмүүс аврагдаж чадахгүй гэж хэлснийг ойлгож эхэллээ. Нэг талаар Бурхан маш үнэнч, Тэрээр ов мэхтэй хүмүүсийг үзэн яддаг ба тэднийг авардаггүй. Нөгөөтээгүүр энэ нь бидний бодит эрэл хайгуултай хамаатай. Ов мэхтэй хүмүүс хэтэрхий ярвигтай байдаг. Тэд үргэлж хүмүүс, юмс, Бурханыг таамаглаж, задлан шинжилж, сэрэмжилдэг. Бас хүмүүсийг хэрхэн ойлгохоо үнэхээр мэддэг. Тэдний бодлыг эдгээр зүйл эзэлдэг ба тэд үнэнийг огт эрж хайдаггүй. Ариун Сүнс тэдэн дотор ямар ч ажил хийж чадахгүй. Тийм учраас тэд үнэнийг хэзээ ч ойлгохгүй. Бурханы хэлдэгчлэн: “Бурхан зальжин хүмүүсийг төгс болгодоггүй. Хэрэв зүрх сэтгэл чинь үнэнч биш, чи өөрөө үнэнч хүн биш бол Бурхан чамайг хэзээ ч олж авахгүй. Үүний адилаар чи ч гэсэн үнэнийг хэзээ ч олж авахгүй, бас Бурханыг олж авах чадваргүй байх болно” (Эцсийн өдрүүдийн Христийн ярианы тэмдэглэл номын “Амийн өсөлтийн зургаан үзүүлэлт”). Ингээд тэр мөчид би өөрийгөө дахиад сайтар эргэцүүллээ. Асуудалтай тулгараад би үнэнч зүрх сэтгэлээр үнэнийг эрж хайхын тулд Бурханы өмнө очоогүй, харин бусад хүмүүсийн дууны өнгийг тооцоолж хэмжихэд донтсон. Ах эгч нартайгаа энгийн яриа өрнүүлэхдээ ч би олон удаа тэгж байсан. Заримдаа ямар нэг зүйлийг бүрэн ойлгоогүй хэр нь ихэнх хүмүүсийн ойлголттыг л дагадаг байсан. Заримдаа надад өөрийн гэсэн санал бодол байдаг байсан ч буруу зүйл хэлэхээс айсан тул биеэ бариад бусад хүмүүсийн ярихыг сонсож, өөрийнхөө зөв гэдгийг мэдсэн үедээ л ярьдаг байсан. Эс бөгөөс, нэр нүүрээ алдахгүйн тулд юу ч хэлэх хэрэггүй гэж боддог байлаа. Тэгээд хэчнээн ов мэхтэй, шулуухан бус байснаа би харсан юм. Ямар нэг зүйл ойлгохгүй байх үедээ зүгээр л олонхыг дагаж, бусдын хийсэн зүйлийг хараад дагадаг байв. Тэр нь үнэнийг үнэхээр ойлгоход минь саад болсон юм. Гэхдээ хэв чанар дутмаг байх, үнэнийг мэдэхгүй байх нь огт аймшигтай биш. Хүмүүс ойлгохгүй байгаа зүйлээ үргэлж нуун далдалдаг нь л аймшигтай. Тэгээд тэд үнэнийг ойлгож хэзээ ч чадахгүй. Тийм замаар үргэлжлүүлэн явах нь аюултай бөгөөд үнэнч шударга байх нь нэн чухал гэж надад санагдсан юм.

Би ямар нэг зүйлтэй тулгарахдаа хэрхэн үнэнч шударга байхаа, ямар зарчмыг баримтлахаа эрж хайж эхэллээ. Тэгээд Бурханы үгээс хоёр хэсгийг уншсан юм: Төгс Хүчит Бурхан ингэж хэлсэн байдаг: “Чин үнэнч байхын тулд чи юун түрүүнд хувийн хүслээ хойш тавих ёстой. Бурхан чамд яаж ханддагт анхаарал хандуулахын оронд зүрх сэтгэлдээ юу байгааг хэл, харин үг чинь ямар үр дагавар дагуулах тухай бодож, санаа тавих хэрэггүй; бодож байгаа бүхнээ хэл, сэдлүүдээ хойш тавь, зарим нэг зорилгод хүрэхийн тулд л бүү ярь. Хэтэрхий их хувийн санаа зорилго тээх үедээ чи юм ярихдаа үргэлж тооцоолж байдаг. ‘Би тэгж биш, ингэж хэлэх хэрэгтэй, хэлэх зүйлдээ болгоомжтой хандах ёстой, би зорилгодоо хүрэх ёстой’ —энд хувийн сэдэл орсон байна уу? Үг хэлэхээсээ ч өмнө чи оюун санаан дотроо аль хэдийн хэд хэд давтан ярьсаар, хэлэх гэж байгаа зүйлээ олон удаа боловсруулж, толгой дотроо олон удаа шүүсэн байдаг. Амнаас чинь гарах үедээ эдгээр үг Сатаны ов мэхтэй явуулгыг агуулсан байдаг. Өөрөөр хэлбэл, амнаас чинь гарах үг сэдэл, хувийн зорилго өвөрлөж байдаг; тийм үг үнэн сэтгэлийнх биш бөгөөд зүрх сэтгэлээс гардаггүй. Энэ бол чин үнэнч байгаа хэрэг биш” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (20)”). “Бүх асуудал дээр чи Бурханд нээлттэй байх хэрэгтэй, бодь сэтгэлтэй байх ёстой—энэ бол Бурханы өмнө баримтлах ёстой цорын ганц нөхцөл, байдал билээ. Чи нээлттэй биш байвч Бурханы өмнө бол нээлттэй байдаг. Чамайг нээлттэй байгаа үгүйг Бурхан мэднэ. Үүнийг харж чадахгүй бол чи мунхаг бус уу? Тэгэхээр чи яаж ухаалаг байж чадах вэ? Бурхан бүхнийг шинжиж, мэддэг гэдгийг чи мэдэх учраас Түүнийг мэдэхгүй байж магадгүй гэж бүү бод; Бурхан хүмүүсийн санаа бодлыг нууцаар хардаг нь гарцаагүй учраас хүмүүс ухаалаг байж, арай илүү бодь сэтгэлтэй, арай илүү ариун, арай илүү үнэнч шударга байх нь ухаалаг хэрэг болно… Хүмүүс хэлбэрт анхаарал хандуулж эхлэн, тэрийг толгойд нь оруулахад, энэ талаар бодож үзэхэд энэ нь төвөгтэй асуудал болдог. Оюун санаандаа тэд ‘Бурханд үнэлүүлэх, дотроо юу бодож байгаагаа мэдүүлэхгүйн тулд би юу хэлж болох вэ? Юу гэж хэлбэл зөв бэ? Би дотроо илүү ихийг хадгалж, арай илүү эв дүйтэй байж, арга барилтай байх ёстой; тэгвэл Бурхан намайг өндрөөр үнэлж магадгүй’ гэж үргэлж боддог. Үргэлж ингэж бодож байдгийг чинь Бурхан мэдэхгүй гэж бодож байна уу? Чи юу ч бодсон Бурхан мэддэг. Тэгж бодох нь ядаргаатай. Үнэнч шударга, үнэнээр ярих нь хавьгүй хялбар бөгөөд амьдралыг чинь амар болгоно. Бурхан чамайг үнэнч шударга, цэвэр ариун, бодь сэтгэлтэй гэж хэлэх бөгөөд тэр нь хэмжээлшгүй үнэ цэнэтэй билээ. Зүрх сэтгэл чинь нээлттэй, хандлага чинь үнэнч шударга байвал чи хэтрүүлж, мунхаг авирлах үе байсан ч гэсэн Бурханы хувьд тэр нь гэм буруу биш; энэ нь шалихгүй заль мэх, байнга тунгаан бодож, боловсруулахаас чинь дээр юм” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (9)”). Бурхан болон Түүний бэлдсэн нөхцөл байдалд хандахад хамгийн чухал, хамгийн гол нь нээлттэй зүрх сэтгэлтэй байх явдал гэж Бурханы үгэнд хэлсэн байлаа. Бид ямар ч нуун далдлалтгүйгээр, юмыг судалж, боловсруулах гэж оролдолгүйгээр Бурханд зүрх сэтгэлээ уудлах ёстой. Далд сэдэл өвөрлөж, эсвэл ямарваа нэг заль хэрэглэх ёсгүй, харин зүгээр л үнэнч сэтгэлээр бодол санаагаа хуваалцах ёстой. Бид ухан ойлгож чадахгүй зүйлсээ ойлгодоггүй гэдгээ хүлээн зөвшөөрч, дараа нь гэмгүй, үнэнч зүрх сэтгэлээр үнэнийг эрж хайхаар Бурханы өмнө очих хэрэгтэй. Тэгэх нь ухаалаг явдал юм. Бурхан бүхнийг харж, биднийг нэвт шувт мэддэг. Миний хэв чанар, хэр их үнэнийг ойлгодог, туршлагын минь гүнийг болон ямар нэг зүйлийг ойлгож байгаа эсэхийг минь Бурхан сайн мэддэг. Бурханы өмнө би ил байдаг. Өөрийн алдааг нууж, бүхнийг ойлгодог дүр эсгэх нь ямар хэрэгтэй юм бэ? Үнэндээ үргэлж тооцоолж, бусдыг ажиглаж, тэдний бодож байгаа зүйлийг таамаглаж, юу хэлэх талаар тархиа гашилгах нь сэтгэл санааны хувьд ч, оюун ухааны хувьд ч ядаргаатай байсан бөгөөд Бурхан үүнийг үзэн ядсан. Тэр үед л би гэм зэмгүй, чин сэтгэлээсээ илэн далангүй байх нь хэчнээн чухлыг эцэст нь харсан юм. Бурхан үүнийг эрхэмлэдэг, бас энэ нь илүү эрх чөлөөтэй, илүү тайван амьдрах зам мөн. Түүнчлэн Бурхан хүмүүсийн хэв чанарыг, эсвэл тэдний санал зөв эсэхийг л хардаг юм биш гэдгийг би ойлгосон. Тэрээр бидний зүрх сэтгэлийг, үнэнд хандах хандлагыг, явцын дунд ямар зан чанар илэрхийлж байгааг хардаг. Заримдаа бидний буруу байсан ч гэсэн хэрвээ бид нээлттэй, үнэнч шударга байх юм бол Бурхан мунхаг, хэв чанар дутмаг эсэхийг маань тоохгүй, үүний төлөө биднийг яллахгүй. Харин ч эсрэгээрээ, үргэлж ов мэхтэй байх нь Бурханд зэвүүцмээр, үзэн ядмаар санагддаг. Тэр үед би үнэнийг хэрэгжүүлж, үнэнч шударга хүн болно гэж шийдсэн юм. Бурханы бүтээсэн орчинд Бурханд нээлттэй байж, бусадтай харьцахдаа илэн далангүй байж, үнэн сэтгэлээсээ ярьж, ойлгосон зүйлээ уудлан ярьснаар би аажмаар хоёр нүүрт, ов мэхтэй завхарсан зан чанараа шийдвэрлэж чадна.

Нэг удаа хоёр мөр нь хий хоосон юм шиг санагдсан чуулганы нэг магтан дууны талаар бид удирдагчид хандсанаа би санаж байна. Удирдагч тэр мөрнүүдийн талаар юу ч хэлээгүй боловч тэр магтан дуу үнэ цэнгүй, сайн биш гэж хэлсэн юм. Миний амнаас “Тийм ээ” гэх үг уналаа. Тэр даруй би дахиад л ов мэхтэй байгаагаа ухаарсан юм. Удирдагчийн харсан асуудлыг би хараагүй байв. Би бялдуучилж, ойлгосон дүр үзүүлжээ. Амаа нээх хоромд минь худал үг яаж гарч урсан байгааг би үзэн ядаж, үүгээрээ хууран мэхлэхийг хүсээгүй юм. Хэрвээ би үүнийг ойлгоогүй бол ойлгоогүй л байгаа хэрэг. Тэгээд Бурханы үгийг бодлоо: “Үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ” (Үг. I Боть: Бурханы илрэлт ба ажил. Гурван сануулга). Би дөнгөж сая хэлсэн худал үгээ залруулж, үнэнч шударга байх ёстой гэдгээ мэдэж байв. Иймээс удирдагчид “Би энэ хоёр мөрөнд асуудал байна гэж бодсон. Энэ магтан дуу үнэ цэнгүй гэдгийг бол ухаараагүй” гэж хэллээ. Удирдагч бидэнд магтан дуунд буй асуудлын талаар тэвчээртэй нөхөрлөсөн ба би уг дууны талаар бага зэрэг ойлгож авч, тайвшралыг мэдэрсэн юм. Үнэндээ бид үг, үйлдэл, үзэл бодлоо хайрцаглах шаардлагагүй, харин зүгээр л бодитой, жинхэнэ үнэнч шударга хүмүүс байж болно. Түүнчлэн би багийнхаа ах эгч нартай асуудал хэлэлцэх үедээ үнэнч шударга занг хэрэгжүүлж эхэлсэн. Миний зөв ч бай, буруу ч бай зүгээр л жинхэнэ санал бодлоо хуваалцдаг болж, ойлгоогүй зүйлийнхээ талаар шударга байж, миний буруу байх юм бол алдаагаа засдаг байлаа. Энэ нь надад ихээхэн амар амгаланг авчирсан юм. Би жинхэнэ үнэнч шударга хүний стандартын хаа ч хүрэхгүй боловч үнэнч шударга байхын ач холбогдлыг үнэхээр мэдэрсэн бөгөөд тэр нь Бурханаар авруулах цорын ганц зам гэдгийг мэднэ. Би үнэнч шударга хүн болохыг үнэхээр хүсэн эрмэлздэг ба тийм байхаар чармайж, эрэлхийлэхийг хүсэж байна. Бурханд талархъя!


15. Худал хуурмагийн дараа

Чен Ши, Хятад

Төгс Хүчит Бурхан ингэж хэлсэн байдаг: “Бурхан үнэнч хүнд дуртай гэдгийг та нар мэдэх учиртай. Бурхан итгэмжит мөн чанартай болохоор Түүний үгэнд үргэлж итгэж болно; түүнчлэн, Түүний үйлдэл алдаа мадаггүй агаад маргаангүй байдаг. Ийм учраас Өөрт нь туйлын үнэнч хүмүүст Бурхан дуртай. Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ” (Үг. I Боть: Бурханы илрэлт ба ажил. Гурван сануулга). Эзэн Есүс бас: “Үнэнээр Би та нарт хэлье, та нар өөрчлөгдөж, жаахан хүүхдүүдтэй адил болохгүй бол тэнгэрийн хаанчлалд орохгүй” (Матай 18:3) гэж хэлсэн. Бурхан итгэмжтэй байдаг, бас үнэнч хүмүүсийг таашааж, ов мэхтнүүдийг жигшдэг, үнэнч хүмүүс л аврагдаж, тэнгэрийн хаанчлалд орж чадна гэдгийг Бурханы үгээс харж болно. Тийм болохоор Бурхан үнэнч байж, худалч, ов мэхтэй сэдлээ шийдвэрлэ гэж биднээс ахин дахин шаарддаг. Гэхдээ бодит амьдрал дээр нэр хүнд, байр суурь минь хөндөгдөх болгонд би өөрийн эрхгүй худал хэлж, хууран мэхэлдэг байсан. Бурханы үгийн шүүлт, илчлэл, Бурханы цээрлүүлэлт, сахилгажуулалт байгаагүй бол би үнэхээр гэмшиж, худал хуурмагаас татгалзаж, үнэнч хүний хувиар үнэнийг хэрэгжүүлж хэзээ ч чадахгүй байх байсан.

Хоёр жилийн өмнө би чуулганы удирдагчийн үүрэг гүйцэтгэж байлаа. Нэг өдөр удирдагч маань намайг хамтран зүтгэгчдийн цуглаанд оролцооч гэсэн юм. Би ч маш их баярласан. Өдөр бүр цуглаан, нөхөрлөл хийж, ойрд чуулганд хэчнээн шаргуу ажилласан тухайгаа, бас ихэнх ах эгч нар үүргээ идэвхтэй биелүүлж байгаа талаар бодлоо. Зарим бүлэгт нэлээд их ахиц гарсан болохоор энэ цуглаан дээр өөрийгөө харуулах боломж олдох нь лавтай гэж бодсон юм. Хэчнээн чадвартай, бусдаас илүү гэдгээ удирдагч, хамтран зүтгэгч нарт харуулж болох байлаа. Намайг очиход Лиу эгч санаа зовсондоо хөмсөг зангидсан байгаа харагдсан. Эгч санаа алдан, “Ах эгч нарыг усалж, дэмжих ажил чинь ямархуу байна даа? Бид хэд хэцүүхэн л байна. Надад үнэний бодит байдал дутаж байх шиг байна. Маш олон асуудлыг ер шийдэж чадахгүй юм” гэлээ. Хариуд нь би, “Манай чуулганы усалгааны ажил нэлээд сайн, урьдынхаасаа хавьгүй дээр байгаа” гэж инээмсэглэн хариулсан. Яг тэр үед удирдагч орж ирээд чуулганууд дахь усалгааны ажлын талаар асууж эхэлсэн юм. Энэ миний гялалзах боломж болохоор өөрийгөө сайн харуулах ёстой гэж бодогдлоо. Гайхмаар нь удирдагч усалгааны ажилд гаргасан амжилтын маань тухай асуулгүй, ямар бэрхшээл гарсан, үүнийг яаж үнэний нөхөрлөлөөр шийдвэрлэсэн, аль бэрхшээлээ шийдээгүй талаар асуусан юм. Би ч сандарч орхилоо. Ер нь би зүгээр л ажил зохион байгуулахаас биш, нарийн ширийнийг нь огт мэддэггүй болохоор ямар ч бодит усалгаа хийгээгүй байсан л даа. Тэгээд яах учраа олохоо байсан. Удирдагчийг асуухад юу гэж хэлэх ёстой вэ? Үнэнээ хэлбэл намайг бодитой ажил хийгээгүй гэж бодох болов уу? Дөнгөж сая Лиу эгчид онгирч, хариуцсан ажлаа сайн явж байгаа гэчихсэн шүү дээ. Нарийн ширийнийг нь ярьж чадахгүй бол намайг юу ч болоогүй байхад онгирлоо гэх болов уу? Яавал дээр вэ гэж улам их санаа зовсон. Яг тэр үед Жоу ах чуулганыхаа усалгааны ажилд тулгарсан зарим асуудлын талаар, бас ажилдаа илчилсэн завхралынхаа талаар ярилаа. Тэгээд эдгээрийг шийдвэрлэхийн тулд үнэнийг яаж эрж хайснаа тайлбарласан. Маш бодитой, нэгд нэггүй тайлбар нь бидэнд хэрэгжүүлэх замыг харуулсан юм. Ахын нөхөрлөлийг сонсоод надад үнэхээр ичгүүртэй санагдсан. Ямар ч бодит ажил хийгээгүйгээ мэдээд би толгой гудайлган, нүүр халуу дүүгж байлаа. Дараа нь удирдагч намайг ярь гэсэн юм. Би сандарч гүйцсэн. Юу гэж хэлэх хэрэгтэй вэ? Надад ярих нарийн ширийн юм байгаагүй, бас зүгээр тоймлон ярих юм бол бодитой ажил хийгээгүй минь харагдах байлаа. Үнэнээ хэлбэл хүмүүс намайг юу гэж бодох бол? Би илэн далангүй байж чадахгүйгээ мэдэрсэн. Тэгээд зүгээр л “Би ерөнхийдөө Жоу ах шиг байдалд байгаа. Давтаж яриад дэмий байх” гэж хэллээ. Удирдагч сонсчхоод юу ч хэлэлгүй, Бурханы үг уншаад цуглаанаа эхлүүлсэн юм. Тэр цуглаан дээр би хүнээс юм хулгайлчихсан юм шиг санагдсан. Нэг л өдөр удирдагч ажлыг минь шалгаж хянаад, миний хэрэгжүүлэлт Жоу ахынх шиг байгаагүйг олж мэдэх вий, тэгээд намайг бодитой ажил хийлгүй худал хэлж, хууран мэхэлсэн гээд үүргээс маань чөлөөлөх вий гэж айн, үнэхээр сандарч байсан юм. Улам түгшиж байсан ч үнэнээ хэлэх зориг хүрэхгүй л байлаа. Тэгээд, “Өнөөдөр үнэнч бус байснаа залруулахын тулд заавал Жоу ах шиг ажиллах ёстой” гэж чимээгүйхэн шийдсэн.

Чуулганд буцаж очоод санваартнууд болон бүлгийн удирдагчидтай шууд уулзаж, нэгд нэггүй биечлэн нөхөрлөөд шууд ажилд нь оруулсан юм. Дараа нь дугуйгаа унаад Лю эгчийн гэрт очлоо. Жоу ахын арга замын талаар эгчид нэгд нэггүй яриад, усалгааны үүрэг хүлээсэн бусад ах эгчтэй хуваалцаарай гэж захисан. Ийм маягаар нэг л мэдэхэд гурав хоног өнгөрч, би хөдөлмөрийнхөө үр жимсийг хураахаар маш баяртай хүлээж байлаа. Гайхмаар нь, тэд усалгааны ажилдаа маш их асуудалтай тулгарсан, тэгээд заримыг нь шийдэж чадаагүй, шинээр элсэгчид цаг тухайд нь усалгаа аваагүй болохоор ХКН, шашны пасторуудын худал үгэнд хууртаад цуглаанд дахиж ирж зүрхлээгүй гэж надад хэллээ. Би уймарч гүйцсэн юм. Яаж ийм юм болдог байна аа? Тэгээд Лю эгчийн гэрт яаран очтол эгч надтай уулзмагцаа, “Одоо хэдүүлээ усалгааны ажлынхаа эдгээр асуудлыг яавал дээр вэ? Надад үнэхээр мэдэх юм алга” гэж зовнингуй хэлсэн. Би яг юу гэж хэлэхээ мэдэхгүй байсан юм. Эгчид нөхөрлөлөөр дамжуулан тусгайлан зааварлаж, хамаг нарийн ширийнийг нөхөрлөсөн ч гэсэн эгч ойлгоогүй л байлаа. Энэ хүмүүс чинь яачхаа вэ гэж би гайхсан. Тэгтлээ тодорхой нөхөрлөөд байхад тэд ойлгоогүй л байсан юм. Ажлаа сайн хийгээгүй байвал удирдагч намайг юу гэж бодох бол? Ингэж бодох тусам улам уур хүрч, сэтгэлээр унасан. Тэр шөнө нойр хүрэхгүй орондоо эргэж хөрвөөн, ямар ч эрч хүчгүй боллоо. Тэгээд эцэст нь Бурханы өмнө очоод, “Бурхан минь, өнгөрсөн хэд хоногт би үүрэгтээ хавьгүй илүү шаргуу ажиллаад ч юунд ч хүрсэнгүй. Таны удирдамжийг мэдэрч чадахгүй, харанхуйд амьдарч байна. Бурхан минь, би Таны хүслийн эсрэг юм хийж, Таны зэвүүцэл, үзэн ядалтыг төрүүлж байгаа юм гэж үү? Намайг гэгээрүүлж, байр байдлыг минь ойлгуулаач дээ” гэж залбирсан юм.

Дараа нь Бурханы илчлэлийн ийм үгийг уншлаа: “Сэдэл, зорилго чинь Миний төлөө байдаг уу? Чи бүх үг, үйлдлээ Миний өмнө хэлж, хийдэг үү? Би чиний бүх бодол, санааг шалгадаг. Чамд буруутай санагдахгүй байна уу? Чи бусдад үзүүлэх гэж хуурамч төрх гаргаад, тайван гэгч нь өөрийгөө зөвтгөх байдал гаргадаг; өөрийгөө халхавчлах гэж чи үүнийг хийдэг. Ёрын муугаа нуух гэж чи үүнийг хийдэг бөгөөд тэр ёрын муугаа өөр хүн рүү түлхэх арга замыг ч бодож олдог. Ямар ов мэх зүрх сэтгэлд чинь оршино вэ!” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). “Бусдын нүүрэн дээр нэг янзаар, ар хударгаар нь өөр янзаар бүү авирла; Би хийдэг бүхнийг чинь тодорхой хардаг бөгөөд хэдий чи бусдыг хуурч болох ч Намайг хуурч чадахгүй. Би тов тодорхой хардаг. Аливааг нууж хаах боломж чамд үгүй; бүгд Миний гарт байна. Өчүүхэн тооцоолол чинь чамд ашигтайгаар эргэсний төлөө өөрийгөө маш ухаантай гэж бүү бод. Би чамд хэлье, хүн хэчнээн олон төлөвлөгөөг, мянга, түмээр нь гаргаж болох боловч эцэст нь тэд Миний гараас зугтаж чадахгүй. Миний гар ганц хүнийг байтугай бүх зүйл, бүх үйл явдлыг удирддаг! Надаас бултаж, нуугдах гэж бүү оролд, аргалах юм уу, нуун далдлах гэж бүү оролд. Миний алдар суут төрх, Миний уур хилэн, Миний шүүлт нийтэд илчлэгдсэнийг чи хараагүй л байгаа юм биш биз дээ? Намайг чин сэтгэлээсээ хүсдэггүй хэнийг ч Би нэн даруй, ямар ч өршөөлгүй шүүх болно. Миний өрөвч сэтгэл дууссан; өөр үлдээгүй. Цаашид хоёр нүүртэй байхаа больж, цадиггүй, балмад явдлуудаа зогсоо” (Үг. I Боть: Бурханы илрэлт ба ажил. Христийн эхэн үеийн айлдварууд, 44-р бүлэг). Үүнийг уншаад өөрийгөө эргэцүүллээ. Би санваартнууд, бүлгийн удирдагчдыг яаран цуглуулж, нөхөрлөл хийж байсан, гэхдээ тэр бүгд юуны төлөө байсан юм бэ? Би үнэхээр чуулганы ажлын төлөө, ах эгч нарынхаа амийн төлөө ингэсэн үү? Бодит асуудлыг нь шийдвэрлэхийн тулд ингэсэн үү? Дараа нь, тэр цуглаан дээр яаж худал хэлснээ бодлоо. Удирдагч усалгааны ажлын талаар асуух үед би ямар ч бодит ажил хийгээгүй гэдгээ сайн мэдсээр байж мунхаг хүн шиг харагдахгүй, хүмүүст тараа таниулж, дорд үзэгдэхгүйн тулд ов мэх гаргасан. Тэгээд худал хэлснээ удирдагчид мэдэгдэхгүй гэсэндээ л ажлынхаа цоорхойг нөхөх гэж яаран буцсан шүү дээ. Худал хуурмагаа хаацайлж, бодит ажил хийгээгүй гэх үнэнээ нуун дарагдуулахын тулд, бас нэр төр, байр суурийнхаа төлөө л тэгтлээ шаргуу ажилласан гэдгээ би тэгэхэд ухаарсан юм. Ах эгч нарын бодит бэрхшээлийг үнэхээр ойлгож, үнэнийг нөхөрлөх замаар асуудлыг нь шийдвэрлэхийн оронд зүгээр л Жоу ахын нөхөрлөсөн арга замыг ашигласан. Би үүрэгтээ хайхрамжгүй хандаж, жигшүүртэй сэдэл өвөрлөж байж. Энэ яаж Бурханы хүсэлд нийцэх вэ дээ? Бурхан бидний зүрх сэтгэлийн чанадыг хардаг юм хойно Өөрийг нь тийм маягаар мэхэлж, залилж, хуурах гэж оролдож байгаад зэвүүцэхээс яах вэ дээ? Харанхуйд унасан минь Бурханы цээрлүүлэлт, сахилгажуулалт байжээ. Үүнийг ухаараад би жаахан айж, дараачийн цуглаан дээр үнэнийг хэрэгжүүлье, илэн далангүй байя гэж бодсон. Гэхдээ тэгж айхтар худлаа хэлснээ бодоод, үнэнээ хүлээх юм бол бусад нь намайг юу гэж бодох бол? Зальжин гэх болов уу? гэж жаахан санаа зовлоо.

Тэгээд Бурханы үгийн өөр нэг хэсгийг уншсан юм. “Чи худал хэлэх яг тэр үедээ нүүр алддаггүй боловч нэр төрөө туйлын их гутааснаа зүрх сэтгэлдээ мэдэрч, үнэнч бус байсны төлөө мөс чанар чинь чамайг буруутгана. Сэтгэлийнхээ угт чи өөрийгөө жигшиж, зэвүүцсээр байх бөгөөд ‘Би яахаараа ийм хөөрхийлөлтэй амьдардаг юм бэ? Үнэнийг хэлэх үнэхээр тийм хэцүү юм гэж үү? Ердөө л нэр төрийнхөө төлөө ингэж худал хэлэх ёстой юм уу? Яагаад амьдрал минь ийм ядаргаатай байдаг юм бэ?’ гэж бодно. Чи ядаргаатай амьдрах албагүй мөртөө амар тайван, эрх чөлөөт замыг сонгоогүй хэрэг. Чи нэр төр, нэрэлхүү зангаа хамгаалах замыг сонгосон болохоор амьдрал маш залхмаар санагдаж байгаа хэрэг. Худал хэлснээр олж авдаг нэр хүнд гэж юу юм бэ? Нэр хүнд гэдэг хий хоосон зүйл бөгөөд ердөө сохор зоосны ч үнэгүй. Худал хэлснээрээ чи ёс жудаг, нэр хүндээ алддаг. Эдгээр худал үгээс үүдэн чи нэр төрөө алдаж, Бурханы өмнө ямар ч ёс жудаггүй байхад хүрдэг. Бурхан үүнд огт баясдаггүй, харин үүнийг жигшдэг. Тэгэхээр энэ нь үнэ цэнтэй гэж үү? Энэ зам зөв зүйтэй гэж үү? Үгүй, тийм биш, үүнийг дагаснаар чи гэрэлд амьдарч байгаа юм биш. Гэрэлд амьдрахгүй байх үедээ чи эцэж туйлддаг. Үргэлж худал хэлж, худал үгээ үнэмшилтэй сонсогдуулах гэж хичээж, утгагүй үг бодож олох гэж тархиа гашилгаж, өөрийгөө маш их зовоосоор эцэстээ ‘Би дахиж худал хэлэх ёсгүй юм байна. Дуугүй байж, бага ярья’ гэж боддог. Гэхдээ чи өөрийгөө ер хянаж чаддаггүй. Яагаад тэр вэ? Чи нэр төр, алдар хүнд гэх зэрэг зүйлийг орхиж чаддаггүй учраас гагцхүү эднийгээ худал хуурмагаар хамгаалж л чаддаг. Чи худал хуурмагийг ашиглан эдгээртэй зууралдаж болно гэж бодож байгаа ч үнэндээ тэгж чаддаггүй. Худал хуурмаг чиний шулуун шударга байдал, нэр төрийг хамгаалж чадаагүйгээс гадна хамгийн гол нь чи үнэнийг хэрэгжүүлэх боломжоо алджээ. Чи нэр төр, алдар хүндээ хамгаалсан ч гэсэн үнэнийг алдсан; үнэнийг хэрэгжүүлэх боломж, үнэнч хүн байх боломжоо ч алдсан. Энэ бол хамгийн том гарз юм” (Эцсийн өдрүүдийн Христийн ярианы тэмдэглэл номын “Үнэнч хүн байснаар л чи жинхэнэ хүний төрхийг амьдран харуулж чадна”). Бурханы үг болгон зүрх сэтгэлд минь шууд хүрсэн. Би худал хэлчхээд нэр төрөө авч үлдсэн боловч өчүүхэн ч баяр баясал мэдэрч чадаагүй. Харин ч хийсэн зүйлдээ байнга харамсаж, түгшдэг байсан. Заримдаа би ярьж байхдаа, хүмүүс ов мэхийг минь олж хараад, надад итгэхээ больчих вий гэж айсандаа харц тулгармааргүй санагддаг болсон. Тэр ч бүү хэл худал хуурмагаа нуун дарагдуулж, үнэмшилтэй болгох гэж элдэв бусын юм оролдож үзсэн. Ингэж амьдрах хэцүү, ядаргаатай байснаас гадна сэтгэлээ уужруулж чадахгүй байлаа. Би худал хэлж, хууран мэхэлж, жигшүүртэй, нэр төргүй байдлаар амьдарсан байсан. Дахиад өөрийгөө хаацайлмааргүй байсан болохоор Бурханд залбиран, нүглээ улайж, гэмшиж, дараачийн удаа ах эгч нартай уулзах үедээ махан биеэ хаяж, сэтгэлээ уудлахаар шийдсэн юм.

Хэд хоногийн дараа удирдагч бидэнтэй хамт цуглаанд оролцохоор ирэхэд Бурхан надад үнэнийг хэрэгжүүлэх боломж өгч байгаа юм шиг санагдлаа. Тэгээд, “Өө Бурхан минь, би худал хуурмаг, ов мэхээ илчлэхэд бэлэн байна. Үнэнийг хэрэгжүүлэх шийдвэр хайрлаач” гэж залбирсан. Цуглаанд очоод, удирдагч маань чуулганы удирдагч бидний дундаас ажлын хамтрагч сонгохоор ирсэн гэдгийг олж мэдлээ. Тэгээд би дотроо тэмцэлдэж эхэлсэн юм. Чуулганы удирдагчид дундаас би хэв чанар, амжилтаар бусдаасаа жаахан давуу болохоор тэд намайг аль эртнээс зохих нэр дэвшигч гэж бодсон байж магадгүй. Гэхдээ үнэнээ хэлж, худал хуурмагаа илчилбэл намайг тэд муугаар бодох болов уу? Дэндүү зальтай гэж бодоод сонгохгүй байх болов уу? Өөр хүн сонгочих юм бол би ер нь цаашид хүний нүүр яаж харна аа? Тэгээд тэр тухай ярьж болохгүй юм байна гэж бодсон. Толгой гудайлган бодолд автсан байх яг тэр үед минь удирдагч надаас ойрд ямаршуу байснаа яриач гэсэн юм. Би гацаж түгдрээд, үнэнээ нууж, “Би сайн байгаа. Бэрхшээл тулгарах үед Бурханд залбирч, үнэнийг эрж хайн тэдгээрийг шийдвэрлэхээ мэддэг.” гэж хэлсэн. Ингэж хэлчхээд ичгүүртэй юм хийснээ мэдэрч, түгшүүрт автан, хүйтэн хөлс асгарсан юм. Удирдагч байн байн хөлсөө арчиж байгааг минь хараад аяга халуун ус авчирч өгөн, ханиад хүрээ юу гэж аядуухан асуусан. Би, “Яасныг мэдэхгүй. Зүгээр л санаа зовоод, хөлс гараад болдоггүй” гэж хариуллаа. Үнэндээ би дахиад худал хэлж, үнэнийг хэрэгжүүлээгүй болохоор ингэсэн гэдгээ сайн мэдэж байсан. Тэгээд, “Бурхан минь, би ахин дахин худал хэлж, үнэнийг хэрэгжүүлэхээс зөрүүдлэн татгалзлаа. Би маш хөшүүн, тэрслүү хүн юм. Үнэнийг хэрэгжүүлж, үнэнч хүн болоход минь намайг замчлаач” гэж Бурханд чимээгүйхэн залбирлаа.

Дараа нь Лиу эгч Бурханы үгийн магтан дуу дуулъя гэх санал гаргасан. “Үнэнч байдал гэдэг нь Бурханд зүрх сэтгэлээ өгөх, бүх зүйл дээр Бурханд үнэн сэтгэлээсээ хандаж, бүх зүйл дээр Түүнтэй илэн далангүй байж, бодит баримтыг хэзээ ч нуухгүй байж, дээд, доод хүмүүсээ мэхлэхээр оролдохгүй байж, Бурханд бялдуучлах зүйл хэзээ ч хийхгүй байна гэсэн үг юм. Товчхондоо үнэнч байна гэдэг нь өөрийн үйлдэл болон үгийг цэвэр байлгаж, Бурханыг ч, хүнийг ч мэхлэхгүй байх явдал билээ. Хэрвээ үг чинь шалтаг болон хэрэггүй зөвтгөлөөр дүүрэн бол Би чамайг үнэнийг хэрэгжүүлэх дургүй хүн гэж хэлнэ. Хэрвээ чамд хуваалцахыг хүсдэггүй олон нууц байдаг бол, хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ. Хэрвээ үнэний замыг эрж хайх нь чамд тун таалагддаг бол чи үргэлж гэрэлд амьдардаг хүн юм” (Хургыг дагаж шинэ дуу дуулъя номын “Үнэнч хүмүүсийг Бурхан ерөөдөг”). Би энэ дууг дуулж байхдаа айж түгших, ичих зовох зэрэгцэж байсан юм. Яаж худал хэлж, хууран мэхэлснээ уудалмаар байсан болохоор цуглааны өмнө залбирсан ч удирдагч хамт ажиллах хүнээ сонгох гэж байгааг олж мэдээд юу ч хэлэхийг хүсээгүй. Бодитой ажил хийгээгүй, тэр ч бүү хэл худал хэлсэн гэдгийг минь удирдагч, хамтран зүтгэгч нар мэдээд намайг дэндүү зальтай гэцгээн, тэр албан тушаалд сонгохгүй байх вий гэхээс айсан л даа. Тэгвэл би удирдагч болох боломжоо алдах байсан. Би маш их ов мэхтэй байж! Бурхан бүхнийг хардаг. Би бусдыг хуурч чадах ч Бурханыг хуурч чадахгүй. Эдгээр үг үнэхээр онцгой байсан юм: “Хэрвээ чамд хуваалцахыг хүсдэггүй олон нууц байдаг бол, хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ.” Би улам тавгүйтлээ. Би яг Бурханы хэлснээр, хуваалцах дургүй олон нууцтай хүн байсан биш үү? Усалгааны ажлын нарийн ширийнийг мэдэхгүй гэдгээ сайн мэдсээр байж удирдагчийг тэр талаар асуух үед заль мэх гаргаж, албаар худал хэлсэн, бас чуулгандаа эргэж очоод бусдад сэтгэлээ уудлан, өөрийнхөө завхрал, ажлынхаа алдаа дутагдлыг илчлээгүй. Харин ч худал хуурмагаа нуун дарагдуулах гэж хичээн, үүргээ биелүүлэх нэрийдлээр ийм юм хийсээр л байсан. Үүнийг яаж үүргээ биелүүлэх гэх юм бэ? Энэ бүгд нэр төр, байр сууриа хамгаалахын төлөө байж. Би Бурханыг мэхлэхээр хичээж, хүмүүсийг төөрөгдүүлж байж. Тэгээд энэхүү шинэ албан тушаалд орохын тулд дахиад л улаан цайм тангаргаасаа няцаж, Бурхан, хүн хоёрын аль алийг нь хуурлаа. Би удаа дараа худал хэлж, хууран мэхэлж байж! Тэгээд Бурханы ийм үг санаанд орсон: “Харин үг чинь ‘За бол за; үгүй бол үгүй’ байг: учир нь эдгээрээс цааших нь ёрын муугаас гардаг юм” (Матай 5:37). “Та нар эцэг диаволаасаа гаралтай бөгөөд эцгийнхээ хүслийг хийх болно. Тэр анхнаасаа алуурчин байсан ба түүнд ямар ч үнэн байхгүй тул Үнэнийг баримталдаггүй. Худлаа хэлэхдээ тэр өөрөөсөө хэлдэг: учир нь тэр бол худалч бөгөөд худал хуурмагийн эцэг мөн” (Иохан 8:44). Бурхан үнэнч хүмүүст дуртайг би сайн мэдсээр байсан хэр нь ахин дахин худлаа хэлж, худал хуурмагаа нуун дарагдуулж, Бурханыг болон ах эгч нараа мэхлэх гэж оролдсон. Би Сатанаас юугаараа ялгаатай юм бэ? Хэвийн хүн чанарын өчүүхэн ч болов хэлтэрхий ч надад байсан гэж үү? Би гэмшиж, өөрчлөгдөхгүй бол Сатан шиг төгсөх нь гарцаагүй гэдгээ мэдэж байсан юм. Ингэж бодоод айсан болохоор Бурханд залбирч, нэр төрөө юу ч үгүй сүйрүүлэхээр зоригоо чангаллаа. Тэгээд худал хэлж, нуун дарагдуулж байсан гэдгээ, бас жигшүүртэй, зальжин сэдлээ юу ч үлдээлгүй нэгд нэггүй илчилсэн. Бүх үнэнээ хэлсний дараа дотроос минь нэг хүнд юм аваад хаячих шиг л болж, гэнэтхэн хавьгүй их тайвширч, зүрх сэтгэлдээ эрх чөлөө, амар тайвныг мэдэрсэн.

Ах эгч нар надад зэвүүцээгүй. Удирдагч бүр надад зориулаад Бурханы үгийн нэг хэсгийг уншиж өгсөн шүү. “Хүмүүс ов мэх гаргах үед үүнээс ямар санаа зорилго үүдэн гардаг вэ? Тэд ямархуу зан чанар илчилдэг вэ? Яагаад тийм зан чанар илэрхийлж чаддаг вэ? Үүний уг үндэс юу вэ? Хүмүүс хувийн ашиг сонирхлоо бусад бүх зүйлээс чухал гэж үздэг. Тэгээд ашиг хонжоо олохын тулд ов мэх гаргаж, овжин зан чанар нь улмаар илчлэгддэг. Энэ асуудлыг хэрхэн шийдвэрлэх ёстой вэ? Нэгдүгээрт, чи өөрийнхөө ашиг сонирхлыг орхих ёстой. Хүмүүсээр ашиг сонирхлыг нь орхиулах хамгийн хэцүү. Ихэнх хүн ашгаас өөр юу ч эрэлхийлдэггүй; ашиг сонирхол нь хүмүүсийн амь амьдрал бөгөөд ашиг сонирхлыг нь орхиулна гэдэг тэднийг амиа өг гэж албадаж байгаагаас ялгаагүй юм. Тэгвэл чи яах ёстой вэ? Орхиж, хаяж, зовж, дуртай ашиг сонирхлоо орхихын шаналанг тэсвэрлэж сурах ёстой. Энэ шаналанг тэвчиж, цөөн хэдэн ашиг сонирхлоо орхисны дараа сэтгэл чинь жаахан уужирч, бага зэрэг чөлөөлөгдөх бөгөөд энэ маягаар чи махан биеэ ялан дийлнэ. Харин ашиг сонирхолтойгоо зууралдаад, тавьж явуулж чадахгүй, ‘Би ов мэх гаргасан, тэгээд юу гэж? Бурхан шийтгээгүй юм чинь хүмүүс намайг яаж чадах юм бэ? Би юугаа ч орхихгүй!’ гэж хэлбэл чамайг юу ч орхихгүй байлаа гээд өөр хэн ч хохирохгүй; эцэст нь чи өөрөө л хохирдог юм. Завхарсан зан чанараа таних нь үнэн хэрэгтээ орох, ахин дэвших, мөн өөрчлөгдөх боломж байдаг. Энэ нь Бурханы өмнө очиж, Түүний шинжилт, шүүлт, гэсгээлтийг хүлээн зөвшөөрөх боломж чинь юм. Энэ бол чиний аврагдах боломж мөн. Хэрэв чи үнэнийг эрж хайхаа боливол аврал хүртэж, шүүлт гэсгээлтийг хүлээн зөвшөөрөх боломжоо алдаж байгаагаас ялгаагүй. Хэрвээ чи үнэнийг биш, ашиг хонжоо хүсэж байгаа бол чиний сонголт ашиг хонжоо юм, тиймээс эцэст нь чи ашиг хонжоогоо хүртэх боловч үнэнийг гээсэн байх болно. Надад хэлээч: Энэ ашиг уу, алдагдал уу? Ашиг хонжоо мөнхийн биш. Байр суурь, нэр төрөө хайрлах, мөнгө, аливаа материаллаг бүхэн бүгд зуурдынх. Завхарсан зан чанарынхаа энэ элементийг нухчин дарж, үнэний энэ талыг олж аваад аврал хүртсэнийхээ дараа чи Бурханы өмнөх эрхэм нэгэн болно. Түүнээс гадна, хүмүүсийн олж авдаг үнэн бол мөнхийн; Сатан хүмүүсээс тэдгээр үнэнийг нь авч чадахгүй, бас өөр хэн ч авч чадахгүй. Чи ашиг сонирхлоосоо татгалзсан боловч олж авсан зүйл чинь үнэн болон аврал; эдгээр үр дүн бол чинийх. Чи тэднийг өөртөө олж авсан. Хүмүүс үнэнийг хэрэгжүүлэхээр шийдвэл хувийн ашиг сонирхлоо алдлаа ч Бурханы аврал, мөнх амийг хүртэж байгаа хэрэг. Тийм хүмүүс хамгийн ухаалаг. Хэрэв хүмүүс үнэнийг золиослон ашиг хонжоо олдог бол амь болон Бурханы авралыг алддаг. Ийм хүмүүс хамгийн мунхаг юм. Эцэстээ хувийн ашиг сонирхол, үнэн хоёрын алийг нь сонгох вэ гэдэг нь хүнийг хамгийн сайн илчилдэг асуудал. Үнэнийг хайрладаг хүмүүс үнэнийг сонгоно. Тэд Бурханд захирагдаж, Түүнийг дагахаар сонгоно. Тэгээд хувийн ашиг сонирхлоо орхихыг илүүд үзнэ. Хэчнээн их зовох ёстой байлаа ч тэд Бурханыг сэтгэл хангалуун байлгахын тулд гэрчлэлд зогсохоор сэтгэл шулууддаг. Энэ бол үнэнийг хэрэгжүүлж, үнэний бодит байдалд орох үндсэн зам юм” (Эцсийн өдрүүдийн Христийн ярианы тэмдэглэл номын “Зан чанарыг мэдэх нь зан чанарыг өөрчлөхийн үндэс”). Эдгээр үгийг сонсоод сэтгэл цэлмэсэн юм. Үндсэндээ би нэр төр, албан тушаалд дэндүү анхаардаг, овжин уг чанартай байснаасаа болоод яаж ахин дахин худал хэлж, хууран мэхэлсэн тухайгаа эргэцүүлсэн. Би бага байхаасаа л Сатаны боловсрол, суртал ухуулгад автаж, “Хүн бүр өөрийгөө боддог, би үхэхээр чи үх”, “Хүн нэрээ, тогос өдөө”, “Худал үгийг мянга давтвал үнэн болдог”, “Худлаа хэлэхгүйгээр юу ч бүтэхгүй”, “Ярихаасаа өмнө бод, ярихдаа биеэ барь” гэх мэт маш олон хорыг нь шингээсэн байж. Эдгээр сатанлаг гүн ухаан амьдралын минь хууль болсон байсан. Би тэдгээрийн дагуу амьдарч, улам аминчхан, ов мэхтэй, хуурамч болсон юм. Тэгээд ямагт өөрийнхөө эрх ашгийг л бодож, үүний төлөө өөрийн эрхгүй худал хэлж, хуурч мэхэлжээ. Худал хэлсний дараа буруутай санагдаж, өөрийгөө зэмлэж, Бурханд гэмших юм сан, бусдад сэтгэлээ уудлах юм сан гэж хүссэн ч доромжлуулж, доог тохуу болохоос айсандаа өөрийгөө хаацайлж, худал дүр эсгэсээр байсан юм. Би зальхай сэдэл, ов мэхтэй зан авираа уудалж, илчлэхийг хүсээгүй. Надад ялангуяа нэр нүүрээ хойш тавьж, үнэнч байх зориг дутаж байсан, хүмүүс намайг үнэнээ хэлэнгүүт бахь байгаагаар минь харна, тэгээд өндрөөр үнэлэхээ болино гэж бодсон л доо. Би үнэнийг хэрэгжүүлж, үнэнч байснаас харанхуйд, шаналал дунд зовохыг илүүд үзсэн юм. Сатан намайг хэчнээн гүн завхруулсныг би ойлгосон! Бурхан намайг тийм маягаар ил болгож, үгээрээ шүүж, илчлээгүй бол уг чанар маань хэчнээн зальхай гэдгийг би хэзээ ч ухаарахгүй байсан, бас үнэнийг хэрэгжүүлж, үнэн төрхөө илчлэх зориг хүрэхгүй байх байлаа. Бурхан шүүлт, гэсгээлтээрээ намайг аварч, хамгаалж байсныг би тэгэхэд ойлгоод, үнэнийг эрэлхийлж, үнэнч байх хэчнээн чухал гэдгийг мэдэрсэн юм даа.

Тэр цагаас хойш үнэнээ хэлж, үнэнч хүн байхаар сэтгэл шулуудсан юм. Хэсэг хугацааны дараа, бидэнтэй хамт цуглаанд оролцдог нэг удирдагч заримдаа биеэ тоож, өөрийгөө зөвтгөөд, бусдын саналыг амархан хүлээн зөвшөөрдөггүй гэдгийг олж мэдлээ. Тэгээд хэдэн удаа өөрт нь хэлэх гэснээ, “Эгч миний хэлсэн үгийг хүлээн зөвшөөрвөл ч яах вэ, харин зөвшөөрөхгүй бол намайг юу гэж бодох юм бэ?” гэж бодогдсон. Тэгээд харзнахаар шийдлээ. Нэг өдөр тэр эгч надад, “Эгч ээ, хоёулаа бие биеэ мэддэг болоод нэлээд удлаа. Надаас ямар нэг асуудал олж харвал хэлээрэй. Тэгвэл надад тус болно шүү” гэсэн юм. Би эгч рүү хараад, “Юу ч анзаарагдаагүй ээ. Та мундаг шүү дээ” гэж хэлэх гэж байлаа. Гэхдээ тэгж хэлбэл хуурч мэхэлсэн хэрэг болно гэдгийг ухаараад Бурханд залбирч, Бурханы шинжилтийг хүлээн зөвшөөрөхөд бэлэн болсон. Би байнга худал хэлж, хууран мэхэлж, Бурханы зэвүүцлийг төрүүлээд байж болохгүй. Тийм болохоор сэтгэлээ уудалж, эгчийн асуудлыг хэлж өгсөн юм. Эгч сонсчхоод дорхноо толгой дохиж, “Бурханд талархъя! Таныг хэлээгүй бол би хэзээ ч ухаарахгүй байж. Би үнэхээр өөрийгөө эргэцүүлж, үүнийг ойлгох хэрэгтэй юм байна” гэсэн. Эгч үүнийг хүлээн зөвшөөрч чадсан гэдгийг хараад би маш их баярласан шүү. Сэтгэл минь ер бусын амар амгалан, эрх чөлөөтэй болж, үнэнийг хэрэгжүүлнэ, үнэнч хүн байна гэдэг хэчнээн гайхамшигтайг үнэхээр мэдэрсэн!


16. Чимээгүй байдлын цаана

Ли Жы, Синжи Грек

Би нэг их ярьдаг хүн биш бөгөөд нээлттэй байж, чин сэтгэлээсээ ярих нь ховорхон. Бүрэг ичимхий зан төлөвтэй хүн болохоор тэр байх гэж би үргэлж боддог байсан ч зарим зүйлийг туулж, Бурханы үгэнд илчлэгдсэн зүйлийг харсныхаа дараа үргэлж дуугүй байж, санаа бодлоо хамаагүй намаагүй хэзээ ч хуваалцахгүй байх нь бүрэг ичимхий байж, эрүүл ухаанаар үйлдэж байгаа хэрэг биш болохыг ухаарсан юм. Үүн дотор сатанлаг зальжин зан чанар нуугдаж байжээ.

Хэсэг хугацааны өмнөөс би хянан засварлах үүрэг гүйцэтгэж эхэлсэн юм. Хянан засварлах үүрэг дээр надтай хамт ажиллаж байгаа ах эгч нар нэлээд туршлагатай болохыг би харсан; тэд зарчмыг ойлгодог, нэлээд сайн хэв чанартай байв. Хэн үнэнийг ойлгодог, хэн жинхэнэ авьяастай, даацтай мэдлэгтэй талаар хүн болгон ялган таних чадвартай байсан нь намайг бага зэрэг бачимдуулж байв. Би дунд зэргийн хэв чанартай, үнэний бодит байдалгүй учраас хэлэлцүүлгийн үеэр санаа бодлоо зүгээр нэг хамаагүй илэрхийлбэл аавдаа авгай авахыг заахаар оролдож байгаа хэрэг болох бус уу? Миний зөв байвал хамаагүй, харин тийм биш бол, үнэний талаар ойлголт нимгэн мөртөө өөрийгөө гайхуулж байна гэж хүн бүр бодно. Тэгвэл үнэхээр ичгүүртэй байна гэж санагдсан юм. Би анхаарал татахаас зайлсхийж, ярихаасаа илүү сонсохыг өөртөө байнга анхааруулж байлаа. Тиймээс бид бүгд хамтдаа асуудлыг судалж шинжлэх үед би юу бодож байгаагаа бараг хуваалцдаггүй байв. Нэг удаа намайг санал гаргахад үүнийг зөв арга барил биш гэдэгтэй бүгд санал нийлсэн—надад маш ичгүүртэй санагдаж, өөртөө яаран төвөг удахгүй байх хэрэгтэй, эс бөгөөс тэнэг юм ярьж, өөрийгөө тэнэг байдалд оруулах магадлалтай бөгөөд болгоомжтой байж, дуугүй байх хэрэгтэй гэж санагдсан юм. Дараа дараагийн хэлэлцүүлэг дээр би бодож байгаа зүйлээ сайн дураараа хэлэхгүй, заавал бусад хүнийг эхлээд яриулж байлаа.

Нэлээд сайн хэв чанартай, үнэхээр мэдлэг ухаантай нэг эгч дараа нь манай багт орсон бөгөөд түүнийг надтай хамт ажиллуулахаар томилсон юм. Нэгэн удаа бид нэг асуудлын талаар ярилцаж байх үед надад хуваалцахыг хүссэн зарим нэг санаа байсан боловч хэрэв би буруу бодсон байгаад, миний хэлсэн зүйл нягтлан шалгахыг давж чадахгүй бол энэ шинэ эгч магадгүй намайг гэнэн цайлган гэж бодно, үнэн төрх минь ил болно гэж санаа зовж байв. Тэгээд тэр намайг дорд үзэж эхэлбэл би яах вэ? Би энэ талаар мартаад, эгчийн юу хэлэхийг л сонсъё гэж шийдлээ. Дараагийн хэд хоног энэ асуудал дээр ажиллах явцад өөрийн харах өнцгийг бараг хуваалцахгүй, харин түүнийхийг дагахыг илүүд үзэж, ингэвэл ичгүүртэй байдалд орохоос аврагдаж, юмыг илүү амар болгоно гэж бодсон юм. Би нэг их яриагүй болохоор хамтран ажиллах орчин нэлээд уйтгартай санагдаж байлаа. Заримдаа эгчийг асуудалтай тулгарахад, би санаа бодлоо хуваалцахгүй болохоор, бид тэр асуудал дээрээ гацчихдаг байв. Бидний бүтээмж үнэхээр бага байсны дээр ажлын маань ерөнхий явц саатаж байлаа. Цаг хугацаа өнгөрөхийн хэрээр би улам л бага ярьж, надад санал байсан ч гэсэн толгойдоо ахин дахин эргэцүүлж, ам нээхээсээ өмнө сайтар боддог байв. Би үнэхээр сэтгэлээр унаж, үүрэгтээ төдийлөн үр дүнд хүрэхгүй л байлаа; би ердөө л тэр байдалдаа гацаж, ер бусын уйтгартай, түгшүүртэй санагдаж байсан юм. Энэ үед би Бурханы өмнө очиж, “Бурхан минь, сүүлийн үед би үүрэгтээ Ариун Сүнсний ямар ч гэгээрлийг мэдэрч чадахгүй, ажилдаа бараг ахиц гаргахгүй байна. Таныг зэвүүцүүлэх ямар завхарсан зан чанар дотор амьдраад байгаагаа би мэдэхгүй байна—өөрийгөө мэдэхэд минь намайг залж чиглүүлээч” хэмээн залбирсан билээ. Нэг өдөр сүнслэг үйл ажиллагаандаа өөрийгөө бага зэрэг эргэцүүлэх үеэр “зальжин” гэх үг толгойд гэнэт орж ирэв. Бурханы холбогдох үгийг хайж байгаад би үүнийг олсон юм: “Тэрээр юу бодож байгаагаа илчилж, бусадтай хэлэлцдэггүй, бүхнийг хийхдээ бусадтай хэзээ ч зөвлөлддөггүй, харин ч зожгирч, цаг үргэлж бусдаас болгоомжилсон юм шиг байж, өөрсдийгөө аль болох зай завсаргүй далдалдаг. Энэ зальжин хүн бус уу? Жишээлбэл, түүнд мэргэн гэж санагдсан санаа байлаа гэхэд тэр ‘Одоохондоо би дотроо хадгалж байя. Хэрвээ би үүнийг хуваалцчихвал та нар ашиглаад миний амжилтыг надаас урьтан зарлаж магад. Би азная’ гэж боддог. Эсвэл бүрэн ойлгохгүй зүйл байвал ‘Би одоо бодсоноо хэлэхгүй. Хэрвээ би хэлээд, хэн нэгэн илүү дээгүүр үнэлэгдэх зүйл хэлбэл би тэнэг юм шиг харагдах бус уу? Хүн болгон намайг нэвт харж, эндэх сул талыг минь харна. Би юу ч хэлж болохгүй’ гэж бодно. Тиймээс харах өнцөг юм уу, эргэцүүллээс үл хамааран, цаад шалтгаас үл хамааран хүн бүр өөрсдийг нь нэвт шувт харна гэж эмээдэг. Тэд өөрийн үүрэг, хүмүүс, юмс, үйл явдалд үргэлж ийм харах өнцөг, хандлагаар ханддаг. Энэ ямар зан чанар вэ? Шударга бус, ов мэхтэй, ёрын муу зан чанар” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлснээр л хэвийн хүн чанарыг эзэмшиж чадна”). Үүнийг уншаад гунигт автлаа. Бурханы үг миний жинхэнэ байдлыг бүрэн дүүрэн илчилж, миний хувьд “шударга бус, ов мэхтэй, ёрын муу зан чанар” гэдэг үг үнэхээр шаналгаатай, эвгүй байлаа. Ингээд бодоход, би бодсоноо шууд хэлэхгүй, санал бодлоо хамаагүй илэрхийлэхгүй байснаараа маш хэрсүү байгаа мэт санагддаг байсан боловч үнэн хэрэгтээ заль мэхээр дүүрэн байжээ. Бидэнд тулгарсан асуудлуудын тухайд өөрийн гэсэн харах өнцөг, санал бодол надад байсан боловч, бүрэн дүүрэн мэдэхгүй юм шиг санагдсан үедээ, би хэлсэн зүйлийг минь хүлээж авахгүй байх вий гэхээс, мөн нэр нүүрээ алдаж, бусдад дорд үзэгдэхээс айж байсан юм. Тиймээс би түдгэлзэн, эхлээд бусад хүний юу бодож байгааг ойлгож аваад тэндээсээ цааш нь үргэлжлүүлдэг байлаа. Тэгэх нь зальжин, ов мэхтэй байгаа хэрэг бус уу? Нийгэмд үргэлж явуулга хийж байдаг, зальжин, ов мэхтэй хүмүүст л энэ нь хамаардаг гэж би үргэлж боддог байсан. Гадаад ертөнц дэх бүх найз нөхөд, хамт олон маань намайг заль мэхгүй хүн, үйлдэлдээ ямар ч далд сэдэл өвөрлөдөггүй гэдэгтэй санаа нийлдэг байв. Бусдыг аялдан дагалдахыг байнга хичээдэг, арга зальтай хүмүүсийг би үргэлж үнэхээр үзэн яддаг байсан. Би хэзээ ч өөрийгөө тийм гэж бодож байгаагүй. Харин тэгтэл, хэдийгээр би илэрхий худлаа ярьж, яг тэр хүмүүс шиг юм хийдэггүй ч гэсэн, ов мэхтэй уг чанартаа захирагддаг байснаа олж харсан юм. Хэлэх үг, хийх үйлдэл болгондоо болгоомжтойгоор байдлыг ажиж, олонхыг дагаж, чадваргүй харагдахаас, хүмүүст өөрийгөө нэвт шувт харуулахаас айж байлаа. Би алхам тутамдаа үнэнч бус байж, нэр төрөө хамгаалахын тулд дүр эсгэж байв. Үүрэгт минь аливаа бэрхшээл тулгарахад, юу бодож байгаагаа хэзээ ч, хамаагүй хуваалцахгүй, харин ч ов мэхтэй, хуурамч байж, санаа бодлоо нууж, Бурханы гэрийн ашиг сонирхлыг бараг бодоогүй. Би үнэндээ зальжин, ов мэхтэй хүн юм гэдгээ эцэст нь ухаарсан. Их ярьдаггүй нь зүгээр л миний зан төлөвийн нэг хэсэг гэж би үргэлж боддог байсан—үүний цаана байгаа сатанлаг зан чанарыг үнэндээ задлан шинжилж байгаагүй. Тэгэхэд л би өөрийгөө хэчнээн муу мэддэгээ олж харсан юм.

Миний уншсан Бурханы үгийн өөр нэг хэсэг аливааг тодорхой ойлгоход минь үнэхээр тусалсан. Бурхан ингэж хэлсэн байдаг: “Улс орны засгийн газар, алдартай, агуу хүмүүсийн боловсрол болон нөлөөллөөр дамжуулан Сатан хүмүүсийг завхруулдаг. Тэдний диаволын үг хүний амь-уг чанар болсон юм. ‘Хүн бүр өөрийгөө боддог, би үхэхээр чи үх’ гэдэг нь хүн бүрд шингэж, хүний амь болсон сатаны алдартай үг юм. Амьдралын гүн ухааны иймэрхүү өөр үг ч бас бий. Сатан хүмүүсийг боловсруулахын тулд улс орон бүрийн сайхан уламжлалт соёлыг ашиглан, хүн төрөлхтнийг сүйрлийн эх захгүй ангал руу унаж, залгиулахад хүргэсэн бөгөөд Сатанд үйлчилж, Бурханыг эсэргүүцдэг учраас эцэстээ хүмүүс Бурханаар устгагддаг… Хүмүүсийн амьдрал, биеэ авч явах байдал, зан авирт олон сатанлаг хор байсаар байдаг; тэдэнд бараг ямар ч үнэн байдаггүй. Жишээлбэл, тэдний амьдралын гүн ухаан, аливааг хийх арга зам, онч мэргэн үг нь бүгд агуу улаан лууны хороор дүүрэн байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, цусаар дамждаг бүх зүйл Сатаны зүйлс юм… Хүн төрөлхтнийг Сатан гүн гүнзгий завхруулж ирсэн. Сатаны хор хүн нэг бүрийн цусаар урсдаг бөгөөд хүний уг чанар завхарсан, ёрын муу, тэрслүү, мөн Сатаны гүн ухаанаар дүүрч, үүнд автсан байдгийг харж болно—энэ нь тэр чигтээ Бурханаас урвадаг уг чанар билээ. Ийм учраас хүмүүс Бурханыг эсэргүүцэж, Бурханыг сөрөн зогсдог” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). Бурханы үг яг зүрх сэтгэлийн минь гүнд хүрсэн юм. “Чихээ онгойлгоод амаа хамхи”, “Дуугүй байх нь алт, их ярьдаг хүн их алддаг” гэх мэтийн сатанлаг гүн ухааныг цаг үргэлж баримталж байснаа би олж харсан юм. Бусадтай “чанга яригч” байхын оронд “хүлээн авагч” байснаараа би сул талаа харуулж, тэнэг харагдахгүй байх байлаа. Хэлэхийг хүссэн зүйлээ дотроо хадгалснаар эндүү ташаа санаанууд минь хэзээ ч ил болоогүй учраас мэдээж хэн ч миний алдааг зааж, эсвэл надтай санал зөрөлдөөгүй. Ингэснээр би нэрээ авч гарч чадсан бөгөөд энэ нь, “Дуугүй байх нь алт”, “Чихээ онгойлгоод амаа хамхи” гэсэн санааг баримтлах нь энэ хорвоод амь зуух хамгийн мэргэн арга зам гэдэгт намайг улам үнэмшүүлсэн юм. Төгс Хүчит Бурханы эцсийн өдрүүдийн ажлыг хүлээн авсныхаа дараа би ах эгч нартай харилцах харилцаандаа өөрийн эрхгүй эдгээр зүйлд захирагдсаар байлаа. Нэг их ярихгүй, амаа хамхиж байгаа цагт хэн ч хувийн алдаа, дутагдлын минь талаар олж мэдэхгүй бөгөөд би нэр нүүрээ хамгаалж чадна гэж надад санагдсан билээ. Би эдгээр сатанлаг гүн ухаанаар амьдарч, харах өнцгөө хуваалцахыг хүсэх болгондоо өөрийн алдаа оноо, бусад хүн юу гэж бодохыг үргэлж тооцоолж байв. Өөрийгөө ичгүүртэй байдалд оруулж магадгүй гэж бодвол юу ч хэлэхгүй, юу ч хийхгүй байх аюулгүй замыг сонгодог байлаа. Эдгээр сатанлаг хор намайг улам зальжин, ов мэхтэй болгож, цаг үргэлж бусдад эргэлзэж, болгоомжилдог болгосон юм. Би ярилцаж, илэн далангүй байх санаачилга гаргадаггүй, бусадтай хамт хийдэг ажил минь үнэхээр уйтгартай, нэгэн хэвийн байлаа. Ийм маягаар би үүргээ яавч сайн гүйцэтгэж чадахгүй байв.

Үүнийг ухамсарлаад би Бурханы өмнө очиж залбиран, завхарсан зан чанарынхаа энэ талыг шийдвэрлэхэд намайг залж чиглүүлэхийг Түүнээс гуйсан билээ. Үүний дараа би ах эгч нартай хэлэлцүүлэг хийхдээ ухамсартайгаар хүчин чармайлт гаргаж, хувийн сэдлээсээ татгалзан, ямар харагдах бол гэж санаа зоволгүйгээр сайн дураараа бодлоо хэлж эхэлсэн. Тийм ч сайн боловсруулаагүй санааг хэлэлцүүлж ярилцуулахаар ах эгч нарт танилцуулдаг байв; үүрэг гүйцэтгэхдээ бэрхшээлтэй тулгарвал хүн бүр хамтдаа залбирч, эрж хайж, бүгд хоорондоо ярилцдаг байлаа. Ийм маягаар бид урагшлах зам олж чаддаг байв. Гэхдээ Сатан намайг маш гүн гүнзгий завхруулсан болохоор өөрийн эрхгүй завхарсан зан чанарынхаа дагуу үйлдэх үе олон байсаар байлаа. Нэг удаа, бидний үүрэг дэх асуудалтай холбоотой хэлэлцүүлэг дээр хоёр зааварлагч байж таарсан юм. Би дотроо “Ах эгч нартай санаануудаа хэлэлцэх нэг хэрэг, харин зааварлагч нарыг энд байхад миний бодол буруу, ойлголт минь ташаа байвал тэд миний хэв чанарын талаар юу гэж бодох бол? Тэд намайг энэ үүрэгт сайн тохирохгүй гэж бодоод, багаас гаргавал яах вэ—бусад хүн намайг юу гэж бодох бол? Би дахиад хэзээ ч толгой дээгүүр байж чадахгүй болно” хэмээн бодлоо. Ийнхүү сэтгэл зовнин шаналахдаа хэлэлцүүлгийн туршид би нэг ч үг хэлсэнгүй. Дуусаж байхад зааварлагч нарын нэг нь надаас яагаад юу ч хэлээгүйг минь асуув. Надад үнэхээр эвгүй, бас буруутай санагдаж, юу гэж хариулахаа мэдэхгүй байсан бөгөөд эцэст нь “Би ов мэхтэй зан чанараа дахин нэг харууллаа. Хэтэрхий их юм яривал буруу зүйл хэлэх нь гарцаагүй гэж эмээсэн учраас ам нээж зүрхэлсэнгүй” гэж хэлсэн юм. Гэхдээ үүний дараа ч тайван бус санагдсаар байлаа. Хэдийгээр би завхрал харуулж байгаагаа хүлээн зөвшөөрсөн ч, дараагийн удаа тийм нөхцөл байдалд орвол бас л тэгэх болов уу? Энэ талаар эргэцүүлээд хэдийгээр би өөрийгөө бага зэрэг мэддэг, энэ асуудлыг ил болгосон Бурханы үгтэй өөрийгөө харьцуулдаг байсан ч гэсэн, сорилт тулгарахад өөрийн эрхгүй энэ завхарсан зан чанарын дагуу амьдарсаар байгаагаа харсан юм. Би чин сэтгэлээсээ гэмшиж, өөрчлөгдөөгүй байжээ. Тэгээд би Бурханы өмнө залбирахаар очиж, өөрийгөө үнэхээр мэдэхэд минь залж чиглүүлээч гэж Түүнээс гуйлаа.

Дараа нь би Бурханы үгийн энэ хэсгийн уншсан юм: “Хэрвээ тэд үргэлж ярьж, бусдад зүрх сэтгэлээ нээх дуртай байвал хүн болгон тэднийг нэвт шувт харж, гүн гүнзгий байдалгүй, харин ердөө л жирийн хүмүүс гэдгийг нь хараад хүндлэхээ болино гэж антихристүүд итгэдэг. Бусад хүн хүндлэхээ болино гэдэг нь юу гэсэн үг вэ? Энэ нь тэд бусдын зүрх сэтгэлд эрхэм дээд байр эзлэхээ больж, байдаг л нэг, тун энгийн, жирийн санагдана гэсэн үг юм. Үүнийг л антихристүүд харахыг хүсэхгүй байгаа юм. Тийм ч учраас үргэлж өөрийгөө ил болгодог, Бурханд сөрөг, тэрслүү хандаж, өчигдөр ямар ямар хэрэг явдалд алдсан бөгөөд өнөөдөр үнэнч шударга хүн байгаагүйнхээ төлөө зовж зүдэрч, шаналж байгаагаа хэлдэг өөр нэг хүнийг бүлэг дотроос хараад антихристүүд хэзээ ч тийм зүйл хэлдэггүй, харин сэтгэлийнхээ гүнд нуудаг. Хэв чанар муутай, мунхаг учраас бага ярьдаг, их юм боддоггүй учраас хэлэх үг цөөтэй байдаг зарим нэг хүн байдаг. Антихристийн төрлийнхөн ч бас бага ярьдаг, гэвч шалтгаан нь тийм биш, харин тэдний зан чанарт буй асуудал юм. Тэд бусдыг харахаараа бага ярьдаг, бусад хүн нэг асуудлын талаар яривал санаа бодлоо амархан хэлдэггүй. Тэд санаа бодлоо яагаад хэлдэггүй вэ? Юуны түрүүнд, тэдэнд үнэн лав байхгүй, аливаа асуудлын голыг нэвт харж чаддаггүй; тэд ярингуутаа алдаа гаргаж, бусад хүн тэднийг ямар болохыг нь харна. Тиймээс тэд дуугүй, буурьтай мэт дүр эсгэж, бусад хүн өөрсдийг нь үнэн зөв дүгнэх боломжгүй болгож, тэр ч байтугай гайхалтай, онцгой хүмүүс гэж бодогдуулдаг. Ингэснээр хэн ч тэднийг шалихгүй гэж бодохгүй; тайван, дөлгөөн зан араншинг нь хараад хүмүүс тэднийг ихэд бодож, үл тоомсорлож зүрхлэхгүй. Антихристийн ов мэх, ёрын муу нь энэ билээ; санаа бодлоо бэлхэн хэлдэггүй нь тэдний энэ зан чанарынх нь нэг тал, нэг хэсэг юм. Тэдэнд санаа бодол байхгүй учраас бэлхэн хэлдэггүй юм биш, тэдэнд үнэнтэй огт нийцдэггүй зарим нэг алдаа мадагтай, буруу санаа бодол бий, тэр ч байтугай ил гаргаж болохгүй зарим санаа бодол байдаг, гэхдээ тэдэнд ямар янзын санаа бодол байдаг нь хамаагүй, үүнийгээ тэд чөлөөтэй хэлдэггүй. Бусад хүн өөрийн гавьяаг болгочих вий гэж эмээдэг учраас биш, харин нуухыг хүсдэг учраас санаа бодлоо чөлөөтэй хэлдэггүй юм; өөрсдийгөө ямар гэдгийг харуулахаас айсандаа санаа бодлоо илэн далангүй дэлгэж зүрхэлдэггүй… Тэд хэр хэмжээгээ мэддэг бөгөөд хамгийн ичгүүртэй нь тэдэнд өөр нэг сэдэл байдаг, тэр нь: Тэд хүндлүүлэхийг хүсдэг. Энэ нь хамгийн зэвүүн бус уу?” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (4)”). Бурханы үг нэг бүр нь намайг голд минь хүртэл цочирдуулсан юм. Би “Дуугүй байх нь алт”, “Их ярьдаг хүн их алддаг” гэсэн санаатай үргэлж зууралддаг байсан. Буруу зүйл хэлж, шоолуулж, доромжлуулахаас айсандаа л нэр нүүрээ хамгаалж байгаа мэт санагдаж байсан боловч, асуудлын гол нь би бусдын нүдэнд байр суурь олж авахыг хүссэн билээ. Хэлсэн бүх зүйл, илэрхийлсэн бүх санал бодлыг минь бусад хүн биширч, сайшаахыг, мөн тэднээр “сайн байна” гэж хэлүүлэхийг би хүсэж байсан. Ийм шалтгаанаар, бодолтой, мэдлэг ухаантай хүн болж харагдахын тулд би шударга бус байж, дүр эсгэж, үргэлж тархиа гашилган, хэлсэн, хийсэн болгондоо санаа зовж байв. Зааварлагч нартай хийсэн хэлэлцүүлгийн үеэр би нэр нүүр, байр сууриа хамгаалахад онцгойлон анхаарсан учраас санал бодлоо хуваалцаж зүрхлэлгүй, хэрэв миний зөв байвал асуудалгүй, харин миний буруу байвал ойлголт дутмаг гэдгээ харуулах болно хэмээн бодсон. Тэгээд хэрэв зааварлагч нарт таатай сэтгэгдэл төрөхгүй, би үүргээ алдвал бусад хүний дундах байр суурь минь бүрэн сүйрэх болно. Ийм муухай сэдэл өвөрлөөд би зүгээр л амаа хамхиж, бодол, санаагаа илэн далангүй ярихаас эмээж, бүр “Би үүнийг сайн ойлгохгүй байна” гэсэн энгийн үг ч хэлж зүрхлээгүй. Энэ нь жигшүүртэй, маш ичгүүртэй байсан! Үүрэгтээ бусадтай хамтран ажиллаж, ах эгч нартай өдөр тутам харилцахдаа би чимээгүй байж, гаднаа үнэнч шударга юм шиг харагддаг байсан ч дотроо зальжин байдал өвөрлөж, муу муухайгаа нууж, дүр эсгэж, бусдыг төөрөгдүүлж байжээ. Цуглаан дээр ч гэсэн үнэний талаар нөхөрлөж, асуудлыг талаар ярилцах үед би бас л олонхыг дагахаар оролдож, бусдад харагдах байр суурь, нэр нүүрээ хамгаалахаар найдаж байлаа. Би өөрийн дүр төрх, нэр төрийг үнэн болон зөв шударга байдлыг хайрладгаасаа хавьгүй илүү хайрлаж байсан—энэ нь тэр чигтээ, миний илчилж байсан антихристийн ов мэхтэй, ёрын муу зан чанар байв. Ингэж эргэцүүлээд миний байдал ямар аюултай байсныг олж харсан билээ. Нигүүлслийн эрин үед Өөрийнх нь хүслийг биелүүлж чадаагүй хүмүүст Бурхан: “Тэгэхэд нь Би тэдэнд ингэж хэлнэ, ‘Би та нарыг хэзээ ч танихгүй: ёс бусыг үйлдэгчид та нар Надаас зайл’ гэж хэлнэ” (Матай 7:23) хэмээн хэлснийг би бодлоо. Надад итгэл байсан боловч Бурханы үгийг хэрэгжүүлээгүй, Бурханыг сэтгэл хангалуун байлгахын тулд бодитой үйлдэл хийгээгүй; нөхөрлөхдөө би ах эгч нартай илэн далангүй, үнэнч шударга байж чадаагүй. Харин ч бусдаар хүндлүүлэхийн тулд таагүй талаа үргэлж нуун далдалж, нэр нүүрээ хамгаалахын тулд бүхнийг хийж, бусдыг төөрөлдүүлсэн. Би байр суурийн төлөө Бурхантай тэмцэлдэж, Бурханыг эсэргүүцэх антихристийн замаар явж байжээ. Хэрвээ гэмшихгүй бол эцэст нь Бурхан намайг таягдан хаяна гэдгийг би мэдэж байв. Үүнийг ойлгосноор, эцэст нь би завхарсан уг чанараа зэвүүцэх сэтгэлээр дүүрч, ийм маягаар үргэлжлүүлэн эрэлхийлэх нь ямар аюултай болохыг олж харсан билээ. Би аль болох хурдан Бурханы өмнө очиж, гэмшин, махан биеийг хаяж, Бурханы үгийг хэрэгжүүлэх ёстой байлаа.

Үүний дараа ах эгч нартай өөрийн байр байдлын талаар илэн далангүй ярих үед нэг эгч надад Бурханы үгийн нэг хэсгийг явуулсан юм: “Хүмүүс үүргээ гүйцэтгэх буюу Бурханы өмнө аливаа ажил хийхдээ зүрх сэтгэл нь аягатай ус шиг ариухан, тув тунгалаг байх ёстой, хандлага нь зөв байх ёстой. Ямар хандлага зөв байдаг вэ? Юу хийж байгаа чинь хамаагүй, зүрх сэтгэлд чинь юу ч байсан, чамд ямар санаа бодол байж болох ч түүнийгээ бусадтай хуваалцаж чаддаг байх явдал юм. Хэрэв чиний санааг бүтэхгүй гэж хэлээд өөр санал гаргавал чи түүнийг нь сонсоод ‘Сайхан санаа байна, үүнийг сонгоё. Минийх онцгүй, мэдлэг ухаан дутмаг, боловсроогүй байж’ гэж хэлнэ. Үг, үйлдлээс чинь чамайг биеэ авч явахдаа тув тунгалаг зарчимтай, зүрх сэтгэлд чинь харанхуй байхгүй, үнэнч шударга хандлагад тулгуурлан чин сэтгэлээсээ үйлдэж, ярьдаг болохыг чинь хүн бүр харах болно. Чи хүрзийг хүрз л гэдэг. Тийм бол тийм; үгүй бол үгүй л байна. Заль мэхгүй, ямар ч нууцгүй маш илэн далангүй хүн. Энэ нь тийм хандлага бус уу? Энэ бол хүмүүс, үйл явдал ба юмст хандах ийм хүний зан чанарын илэрхийлэл болсон хандлага юм” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлснээр л хэвийн хүн чанарыг эзэмшиж чадна”). Би Бурханы үгийн энэ хэсгийг ч бас уншсан: “Бурхан хүмүүст ов мэхтэй бус, харин үнэнч шударга байж, шулуун шударга ярьж, шударга зүйл хий гэж хэлдэг. Бурхан ингэж хэлдэг нь хүмүүсийг газраар мурилзах могой адил ярьж, хэрэг явдлын үнэнийг үргэлж хоёрдмол утгаар ярьж, дүйвүүлдэг Сатаны төрхтэй битгий байгаасай гэсэндээ тэдэнд жинхэнэ хүний төрхтэй байх боломж олгох ач холбогдолтой. Өөрөөр хэлбэл, хүмүүс үг, үйлдлийнхээ аль алинд нь үнэ хүндтэй, шулуун шударга, хар муу шинжгүй, ямарваа ичих зүйл үгүй, цэвэр зүрх сэтгэлтэй, гаднах зүйл нь доторх зүйлтэйгээ зохицож нийцсэн амьдралаар амьдраасай; тэд зүрх сэтгэлдээ боддог ямар ч зүйлийг хэлж, хэнийг ч хуурдаггүй, Бурханыг хуурдаггүй, юу ч нуудаггүй, зүрх сэтгэл нь цэвэр ариун газар шиг байлгах гэсэндээ ингэж хэлдэг. Энэ бол хүмүүсийг үнэнч шударга байхыг шаарддаг Бурханы зорилт билээ” (Эцсийн өдрүүдийн Христийн ярианы тэмдэглэл номын “Хүн бол Бурханы удирдлагын төлөвлөгөөнөөс хамгийн их ашиг хүртэгч”). Эдгээр хэсгээс Бурхан үнэнч шударга хүмүүст дуртай болохыг би олж харсан юм. Үнэнч шударга хүн Бурханд ов мэхтэй, зальжин ханддаггүй, энгийн, чигч шулуун байдаг бөгөөд бусдад цайлган сэтгэлээр ханддаг. Тэд зүрх сэтгэлдээ байгаа зүйлийг мушгин гуйвуулалгүйгээр илэн далангүй ярьдаг, ингэснээр Бурхан, хүн хоёрын аль аль нь тэдний үнэн сэтгэлийг харж чаддаг. Хүн өөрийгөө ингэж чигч шударга, илэн далангүй үзүүлэх ёстой. Үнэнч шударга хүн үнэн болон эерэг зүйлсийг хайрладаг учраас үнэнийг илүү амархан олж авдаг бөгөөд Бурханаар төгс болгуулж чадна. Харин би бусадтай харилцаж, хамтран ажиллахдаа зүрх сэтгэлээсээ нэг ч үнэн үг хэлж чадаагүй. Миний үг, үйлдэлд ямар ч ил тод байдал байгаагүй—би найдваргүй, хуурмаг байсан бөгөөд үнэнийг яавч ойлгож, олж авч чадахааргүй байлаа. Үнэндээ Бурхан миний хэв чанарыг гадна доторгүй мэддэг, бас үнэний талаарх ойлголт минь хэр гүнзгийг мэддэг. Дүрс эсгэх нь бусад хүнийг хуурч болох ч Бурханыг хэзээ ч хуурахгүй. Үргэлж хууран мэхэлж, үнэнч шударга бус байгаа минь хэчнээн ёрын муу, зэвүүцмээр байгааг Бурхан харж чадсан учраас намайг залж чиглүүлэхээр ажиллах аргагүй байсан. Гэхдээ Бурханы шаардсанаар үнэнийг хэрэгжүүлж, үнэнч шударга хүн байж, үзэл бодол минь эндүү ташаа байсан ч гэсэн бусадтай илэн далангүй байх нь надад тийм ч ядаргаатай биш байх бөгөөд энэ нь бас Бурханд баяр хөөр авчирдаг. Түүнчлэн, ам нээж байж л би хаана алдсанаа мэдэж авч чадна; тэгээд бусад хүн надад зааж, тусалж чадах бөгөөд миний хувьд ахиц гаргах цорын ганц зам энэ билээ. Хэдийгээр энэ нь нэр нүүрээ бага зэрэг алдана гэсэн үг ч гэлээ, үнэний тухай ойлголт, амийн өсөлтөд минь маш тустай.

Урьд нь би, биеэ хэрхэн авч явахаа үнэндээ огт мэддэггүй байсан. Гэвч Бурхан хэрхэн ярьж, авирлахыг бидэнд заахаар гараас маань хөтөлмөгц бид хүний төрхийг амьдран харуулж чаддаг. Би Бурханы чин сэтгэлийн санаа зорилгыг ойлгож аваад, үнэхээр урамшиж, бас хэрэгжүүлэлтийн замыг олж авсан. Үүний дараа ах эгч нартай ажиллахдаа, эсвэл үүргээ гүйцэтгэх үедээ, зааварлагч нартай ярилцахдаа илэн далангүй байж, дуугүй байхаа больж, нэр төр, байр сууриа хамгаалахаа болихоор ажиллаж эхэллээ. Би үнэхээр юу бодож байгаагаа хуваалцаж, ах эгч нартай илэн далангүй байхыг хичээх болов. Би санаагаа сайтар эргэцүүлээгүй, ойлголт минь нимгэн, сэтгэлгээ минь энгийн гэдгээ, мөн дутагдалтай зүйлийг дураараа засаж болно гэдгийг ах эгч нарт илэн далангүй хэлж чаддаг болсон. Үүнийг хийж дадсанаар сэтгэл минь үнэхээр хөнгөрсөн. Түүнээс гадна, буруу зүйл хэлэх нь ичгүүртэй байгаагүй; үнэндээ бусдаар өөрийгөө бишрүүлэхийн тулд үргэлж дүр эсгэж, хуурамч төрх гаргах нь хоёр нүүртэй, ичгүүр сонжуургүй хэрэг байсан. Тун удалгүй би багт хамгийн удаан байсан эгчтэй хамт ажиллаж эхэллээ. Тэрээр ажилдаа болон үнэний талаар нөхөрлөхдөө нэлээд сайн байсан учраас би дутагдлаа ил болгохгүй гэж, илүү хэрсүү харагдах гэсэндээ ажлаа хийхдээ үзэл бодлоо эгчид илэрхийлэх дургүй байв. Тийм бодол төрөх үед би дахиад л дүр эсгэхийг хүсэж байгаагаа даруй ухаарсан тул Бурханд залбирч, өөрийгөө хаясан. Түүнээс хойш тэр эгчтэй ажлаа хэлэлцэхдээ биеэ барихаа больж, өөрийн харах өнцгийг сайн дураараа хуваалцдаг болов. Ийнхүү харилцан ярилцаж хэлэлцэх нь харах өнцөг минь үнэхээр зөв эсэхийг, хаана алдаа мадагтай байж болохыг харахад надад тусалсан. Эгч миний сул талыг харж, тэр дагуу зөвлөгөө өгч чаддаг байлаа. Ийм хамтын ажиллагаа нь ажилдаа болон зарчмыг ойлгох тал дээр ахиц гаргах боломж олгосон. Миний туршлага гэвэл, сайн дураараа хэлэлцэж, бусадтай ярилцаж, үнэнч шударга хүн байж, үүргээ гүйцэтгэн Бурхантай шууд нүүр тулснаар зүрх сэтгэлд минь байгаа харанхуй нэлээд бүдгэрч, хавьгүй тайван санагдах болж, бас би үүргээ нэлээд сайн гүйцэтгэж эхэлсэн. Бурханы удирдамжид чин сэтгэлээсээ талархъя!


17. Хэв чанар муутай гэж шалтаглах хэрэггүй

Жүйчю, Хятад

Урьд нь би үүргээ биелүүлэхдээ зарим нэг бэрхшээлтэй тулгарах юм уу ажлаа муу хийх болгондоо хэв чанар маань хэтэрхий муу байгаагаас боллоо хэмээн боддог байв. Иймээс би ихэвчлэн сөрөг, идэвхгүй байдалд амьдардаг байсан юм. Тэгээд хэцүү бэрх санагдсан үүргийг бусад хүнд тохохдоо муу хэв чанараа байнга шалтаг болгон ашигладаг байсан бөгөөд ингэхэд буруу зүйл огт байхгүй, мөн муу хэв чанартай, өөрөө сайн хийж чадахгүй тул бусад хүнээр юм хийлгэх гэж хүсэх нь чуулганы ажлыг бодож байгаа хэрэг гэж санадаг байлаа. Бурханы үгийг уншсаны ачаар л би энэхүү эндүү ташаа үзэл бодлоо эрс өөрчилж, аливааг өөрийн ойлголт, төсөөллөөр харж байсан гэдгээ ухаарсан билээ. Би өөрийн завхарсан зан чанарын талаар бас нэг зүйл сурч авсан юм.

Нэг өдөр удирдагч маань, нэг эгчид дэмжлэг үзүүлэхээр захидал бичихийг биднээс хүсэв. Надтай нэг баг болсон эгч өөр зүйл хийгээд завгүй байсан тул үүнийг зохицуулахыг надаас гуйв. Би тэр дор нь, “Би хэтэрхий муу хэв чанартай. Текст бичиж, засварлахдаа муу. Тэгэхээр та үүнийг хийвэл дээр дээ” хэмээн шалтаг хэлж эхэллээ. Би ийнхүү аливаа төвөгтэй зүйлийг автоматаар хамтрагч руугаа түлхдэг байв. Дараа нь тэр эгч надад ингэж хэлсэн юм: “Чамтай уулзсан цагаас хойш л чи өөрийгөө муу хэв чанартай гэж хэлж ирлээ. Гэвч ажилд байгаа зарим асуудлыг олох чадвартай гэдгийг чинь чамтай хэдэн өдөр хамт байсныхаа дараа анзаарсан. Би хэв чанар чинь тийм ч муу гэж бодохгүй байна. Харин чи үүргээ биелүүлэхдээ, хүндрэл бэрхшээлтэй тулгарах болгондоо хэв чанараа муу гэж үргэлж хэлдэг, бүр заримдаа өөрийн үүргийг бусад хүнд рүү түлхдэг юм байна. Ямар сэдлийн улмаас хэв чанар чинь хэчнээн муу тухай дандаа яриад байдгийг мэдэхгүй юм—чи үнэхээр дүр эсгээд байгаа юм шиг надад санагдаж байна!” Эгчийн ингэж хэлэхийг сонсоод, надад хэлэх үг олдоогүй боловч, “Хэв чанар маань муу гэж би үнэнээ хэлж байна. Та бодит үнэнийг мэдэхгүй, намайг буруугаар ойлгосон байна” хэмээн зүрх сэтгэл минь дургүйцлээр дүүрэн байлаа. Дараа нь би эгч яагаад тэгж хэлснийг эргэцүүлэн бодлоо. Хэв чанар маань муу гэж хэлэхдээ би худлаа яриагүй—гэтэл надад сэдэл байна гэж эгч яаж хэлж чадаж байна аа? Зүрх сэтгэлдээ би үүнийг ер ойлгож чадсангүй.

Нэг удаа, хамтран зүтгэгчидтэйгээ хийсэн цуглааны үеэр би төөрөгдлийнхөө талаар бусад ах эгч нарт уудаллаа. Тэгээд хэв чанар маань яагаад муу гэж бодох болсон шалтгаанаа нэг нэгээр нь тоочив. Жишээ нь, би маш удаан шивдэг, мөн бичгийн хэв маяг минь төдийлөн сайн биш. Текст дээр ажиллах үед хамтрагч маань ихэнхийг нь шивж, хянадаг байсан бөгөөд чуулганы ажлын тухайд асуудлыг үнэхээр хурдан олдог байхад харин би арай уддаг байсан гэх мэт. Миний хэлэхийг сонссоныхоо дараа манай удирдагч Лю ахыг “Эгч ээ, бид хүний хэв чанарын сайн, мууг ийм зүйлээр хэмждэг гэж үү? Ингэх нь үнэнд нийцэх үү? Бурханы хүсэлд нийцэх үү? Хорвоо ертөнцийн хүмүүс билиг авьяас, оюун ухааныг маш их үнэлдэг гэдгийг бид бүгд мэднэ. Сэргэлэн, уран цэцэн үгтэй, гадаад ертөнцийн асуудлыг зохицуулахдаа гарамгай хүн бүхнийг сайн хэв чанартай, харин эв хавгүй яриатай, харанхуй бүдүүлэг, боловсрол нимгэн хүмүүсийг хэв чанаргүй гэж шүтлэггүй хүмүүс хардаг. Бурханд итгэгч бид аливааг Бурханы үгэнд үндэслэн харах ёстой. Энэ асуудал дээр бид Бурханы хүслийг эрж хайсан уу? Бурхан хүмүүсийн хэв чанарын сайн, муу эсэхийг юунд үндэслэн хэмждэг вэ? Бас сайн, муу хэв чанар гэж яг юу юм бэ?” гэж хэлэхэд нь би толгой сэгсэрсэн бөгөөд Лю ах үргэлжлүүлэн ингэж нөхөрлөсөн юм: “Бурханы үгийн нэг хэсгийг уншицгаая: ‘Хүмүүсийн хэв чанарыг бид хэрхэн хэмжих вэ? Хамгийн үнэн зөв арга зам бол үнэнийг ойлгодог түвшинд нь үндэслэн хэв чанарыг нь хэмжих явдал юм. Зарим хүн зарим мэргэшлийг маш хурдан сурч чаддаг ч үнэнийг сонсох үедээ будилж, үүргэлдэг, энэ нь тэднийг төөрөгдүүлж, сонссон нэг ч зүйл нь толгойд нь ордоггүй, сонсож байгаа зүйлээ ч ойлгодоггүй. Энэ бол дорд хэв чанар билээ. Зарим хүнд дорд хэв чанартайг нь хэлэхэд тэд санал нийлдэггүй. Тэд өндөр боловсролтой, мэдлэгтэй байх нь сайн хэв чанартай гэсэн үг гэж боддог. Сайн боловсрол дээд хэв чанарыг харуулдаг уу? Үгүй. Бурханы үг болон үнэнийг ойлгодог түвшинд нь үндэслэн хүмүүсийн хэв чанарыг хэмждэг. Үүнийг хийх хамгийн стандарт, хамгийн зөв арга зам бол энэ. Өөр бусад арга барилаар хүний хэв чанарыг хэмжих гэж оролдоод ямар ч нэмэргүй. Зарим хүн уран үгтэй, гүйлгээ ухаантай байдаг бөгөөд бусдын эвийг олохдоо тун гаргууд байдаг ч Бурханы үгийг уншиж, номлол сонсохоороо юу ч ойлгодоггүй. Туршлагынхаа тухай гэрчлэлээ ярих үедээ тэд ердөө өнгөц мэдлэгтэй гэдгээ илчилдэг бөгөөд ямар ч сүнслэг ойлголтгүй гэдгийг нь бүгд мэдэрч чадна. Тэд бол сайн хэв чанартай хүмүүс биш юм’ (Эцсийн өдрүүдийн Христийн ярианы тэмдэглэл номын “Үнэнийг ойлгох нь үүргээ зохих ёсоор биелүүлэхэд маш чухал”). Хүний хэв чанар сайн, муу эсэх нь Бурханы үгийг ойлгох чадвараас нь шалтгаалдаг гэдгийг бид эдгээр Бурханы үгээс харж байна. Шүтлэггүй хүмүүс, хүнийг хэв чанартай, билиг авьяастай, ухаалаг гэж хэлэхдээ ийм утгаар хэлдэггүй. Сайн хэв чанартай хүмүүс Бурханы үгийг уншиж дуусаад Түүний хүслийг ойлгож, хэрэгжүүлэх замаа олж, үнэнд орж чаддаг бөгөөд Бурханы шаарддаг зүйлийн дагуу хэрэгжүүлэх чадвартай байдаг. Нөгөөтээгүүр, маш ухаантай юм шиг санагддаг, гадаад ертөнцийн асуудлыг зохицуулахдаа маш сайн хүмүүс байдаг ч Бурханы үгийн үнэнтэй тулгармагцаа тэд будилдаг. Ийм хүмүүсийг сайн хэв чанартай гэж хэлж болохгүй. Мэдлэг, боловсролтой зарим хүн гаднаа билиг авьяастай, ухаантай санагддаг атлаа Бурханы үгийн үнэнийг ойлгох чадваргүй байдагтай энэ нь адил юм. Тэдний зарим нь бүр аливаа зүйлийн талаарх харах өнцөг нь утгагүй байдаг. Иймээс өндөр боловсролтой, сэргэлэн, чадварлаг байна гэдэг сайн хэв чанартай байхын нэр биш, хүний хэв чанарыг хэмжих стандарт ч биш. Хүмүүс сүнсийг ойлгодог эсэх, үнэнийг ойлгох чадвартай эсэх нь л гол юм. Бид хүний хэв чанарын сайн, муу эсэхийг хэмжихдээ өөрсдийн ойлголт, төсөөлөлд түшиглэж болохгүй!” Үүнийг сонсоод, би гэнэтхэн буруу бодож байснаа ухаарсан юм: Итгэл маань үнэнд нийцээгүй, миний ойлголт, төсөөллөөс цаашгүй байсан болж таарлаа.

Дараа нь нэг эгч Бурханы үгийн хоёр хэсгийг олоод, намайг унш гэлээ. Бурханы үгэнд ингэж хэлсэн байна: “Бурхан хүмүүстэй хэрхэн харьцах нь тэд хэдэн настай, ямар орчинд төрсөн, хэр авьяаслаг болохоос хамаардаггүй. Харин Тэр хүмүүсийн үнэнд хандах хандлагад нь суурилж харьцдаг бөгөөд энэхүү хандлага нь тэдний зан чанартай холбоотой байдаг. Хэрэв чи үнэнтэй нүүр тулах, үнэнийг хүлээн зөвшөөрөх зөв хандлагатай байж, даруу хандлага баримтлах юм бол Бурхан чамайг муу хэв чанартай байлаа ч гэсэн гэгээрүүлж, ямар нэг зүйл олж авах боломж олгоно. Хэрэв чи сайн хэв чанартай атлаа үргэлж биеэ тоож, байнга өөрийнхөө зөв гэж бодон, бусдын хэлсэн юуг ч хүлээн зөвшөөрөхийг үүрд хүсэлгүй, үргэлж эсэргүүцдэг бол Бурхан чам дээр ажиллахгүй. Бурхан, чиний зан чанар муу, чи юу ч хүлээн авах үнэ цэнгүй гэж хэлэх бөгөөд нэгэнтээ чамд байсан зүйлийг хүртэл булаан авах болно. Ил болгуулах гэгч нь энэ юм” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлснээр л хэвийн хүн чанарыг эзэмшиж чадна”). “Хүн нухацтай, хариуцлагатай, үнэнч, ажилсаг байвал ажлаа зүй зохистой хийх болно. Заримдаа чамд тийм зүрх сэтгэл байдаггүй ба чи тов тодорхой алдааг олж, илрүүлж чаддаггүй. Хүнд тийм зүрх сэтгэл байвал Ариун Сүнсний сануулга болон удирдамжтайгаар асуудлыг тодорхойлж чадна. Гэхдээ Ариун Сүнс чамайг залж чиглүүлж, чамд тийм ухаарал өгч, ямар нэгэн зүйл буруу байгааг мэдрүүлсэн ч чамд тийм зүрх сэтгэл байхгүй бол чи асуудлыг олж тогтоох чадваргүй хэвээр байх болно. Тэгвэл энэ нь юу харуулдаг вэ? Энэ нь хүмүүс хамтран ажиллах нь маш чухал гэдгийг; тэдний зүрх сэтгэл маш чухал бөгөөд бодол, санаа зорилгоо хаашаа чиглүүлдэг нь тун чухал гэдгийг харуулдаг. Хүмүүс үүргээ гүйцэтгэж байхдаа зүрх сэтгэлдээ юу агуулдаг ба хэр их хүч энерги гаргаж байгааг Бурхан шинжиж, харж чаддаг. Хүмүүс хийж байгаа зүйлдээ бүхий л зүрх сэтгэл, хүч чадлаа зориулах нь амин чухал. Хамтын ажиллагаа ч бас чухал бүрэлдэхүүн хэсэг юм. Хүмүүс гүйцэлдүүлсэн үүрэг болон хийсэн зүйлийнхээ талаар ямар ч харуусалгүй байх гэж, мөн Бурханд өргүй байх гэж мэрийдэг л бол тэд бүх зүрх сэтгэл, хүч чадлаараа үйлдэж байдаг болно” (Эцсийн өдрүүдийн Христийн ярианы тэмдэглэл номын “Үүргээ биелүүлэхдээ хайнга, хуумгай байх асуудлыг хэрхэн шийдвэрлэх вэ”). Бурханы үгийг уншсаны дараа эгч ингэж хэллээ: “Үүргээ гүйцэтгэхдээ баримтлах хандлага маань маш чухал, амин чухал гэдгийг Бурханы үг харуулдаг. Бид зөв сэтгэлгээтэй байж, үүргээ гүйцэтгэхэд бүх зүрх сэтгэл, эрч хүчээ зориулж чадах юм бол Бурхан үүнийг хараад, үүрэгтээ хандах хандлагын маань дагуу бидэнд хандах болно. Бид муу хэв чанартай байлаа ч гэсэн, Бурхан биднийг гэгээрүүлж, залж чиглүүлнэ. Би хэв чанар сайтай боловч зөв сэтгэлгээ байхгүй, төлөөс төлж, Бурхантай хамтран ажиллах хүсэлгүй, эсвэл биеэ тоосон, өөрөө өөртөө л үнэнч байдаг, алдар нэр, эд баялаг олохын тулд л ажилладаг бол, үүргээ зүй ёсоор гүйцэтгэхгүй төдийгүй, Бурхан ч бас биднийг жигшин голно. Энэ бол Бурханы зөвт байдал. Эргэн тойрныхоо ах эгч нарыг бид Бурханы үгээр дамжуулан харах юм бол зарим нь эгэл жирийн хэв чанартай боловч үүргээ гүйцэтгэх зөв сэдэлтэй байгааг олж харна; тэд бэрхшээлтэй тулгарахаараа өөрсдөө үнэнийг эрж хайж, зарчимд ороход анхаардаг бөгөөд үүргээ гүйцэтгэхдээ улам үр дүнтэй болдог. Харин гойд сайн хэв чанартай мэт бидэнд санагддаг, Бурханы үгийн талаар цэвэр ойлголттой зарим ах эгч байдаг боловч ихэрхүү, сэхүүн, бусад хүний зөвлөгөөг сонсдоггүй, үүргээ гүйцэтгээд багахан амжилт гаргах болгондоо Бурханы алдрыг өөртөө авч, боломж л гарвал өөрийгөө гайхуулж, ашиг хонжоо, алдар нэрийн хойноос тэмцэлддэг. Зарим нь чуулганы ажилд саад хийж, үүргээ гүйцэтгэх эрхээ хасуулдаг; зарим нь олон муу үйл хийснийхээ дараа антихрист болж чуулганаас хөөгддөг. Хүнийг Бурхан магтах эсэхийг хэв чанарынх нь сайн, муу эсэхээр тодорхойлдоггүй гэдгийг эдгээр баримт бидэнд харуулдаг; үнэнийг эрэлхийлдэг хийгээд бүх зүрх сэтгэл, оюун санаагаараа үүргээ гүйцэтгэдэг эсэх нь л гол юм.” 

Дараа нь ах эгч нар ойлголт, төсөөллийнхөө дагуу өөрсдийгөө тодорхойлохын аюул болоод үр дагаврын талаар өөрсдийн туршлагад үндэслэн ярилцлаа. Үнэнийг ойлгохгүй байх нь хэчнээн тэнэг хэрэг болохыг тэгэхэд л би ухаарлаа. Би үнэнийг эрж хайхын оронд ойлголт, төсөөлөлдөө амьдарснаар өөрийгөө муу хэв чанартай хэмээн тодорхойлж, тэр ч бүү хэл хэцүү үүргийг үргэлж бусад хүн рүү түлхэхдээ тулжээ. Би сайжрах гэж оролдоогүй, Бурханд ч найдаагүй, эдгээр саадыг давахын тулд үнэндээ төлөөс ч төлөөгүй болохоор гүйцэтгэж чадах үүргээ ч гүйцэтгэх чадваргүй болсон байж. Би бодитоор төлөвших, үнэн болоод амийн өсөлтөд хүрэх чадваргүй байсан төдийгүй энэ нь үүргээ үр дүнтэйгээр гүйцэтгэх чадварт минь шууд нөлөөлжээ. Хамт ажилладаг эгч маань асуудлыг хэчнээн хурдан олж чаддаг байсныг бодлоо. Хэдийгээр энэ нь тэр эгчийн төрөлх хэв чанартай холбоотой боловч бүр чухал нь тэр эгч үүрэгтээ мөс чанартай, хариуцлагатай ханддаг болохоороо Бурханд найдаж, бэрхшээл тулгарах үед шууд нүүр тулах чадвартай байсан юм. Ингэснээр л Ариун Сүнс түүнийг гэгээрүүлж, гэрэлтүүлжээ. Гэтэл би эсрэгээрээ, асуудалтай тулгарах үедээ зайлсхийхээр оролдож, хариуцлагаас мултрахын тулд муу хэв чанараар шалтагладаг байж. Би Бурханд найдаж, холбогдох үнэнийг эрж хайх замаар асуудлыг өөрөө шийдвэрлэх гэж оролддоггүй байсан бөгөөд энэ нь би, Ариун Сүнсний ажлыг олж авах чадваргүй байсан гэсэн үг юм. Бурхан бүгдэд шударга, зөвт байдгийг би эндээс харлаа. Мөн Бурхан чадах зүйлд маань үндэслэн бидэнд шаардлага тавьдаг гэдгийг би энэ нөхөрлөлөөр дамжуулан танин мэдлээ. Тэрээр хэр чадлаас хэтэрсэн зүйл шаардаж байгаа хэрэг биш. Би өөртөө шударга хандах ёстой; хэв чанартаа анхаарал хандуулахын оронд үүргээ гүйцэтгэхэд бүх эрч хүчээ дайчлахад л анхаарах хэрэгтэй. Би үнэний зарчмыг эрж хайж, тунгааж, бусдын давуу талаас суралцаж, бусад хүний зөвлөгөөг сонсож, бодитоор хэрэгжүүлсэн зүйлдээ үүнийгээ нэгтгэх ёстой—тэгвэл би аажимдаа ашиг тусыг нь хүртэж, өсөх нь дамжиггүй юм.

Үүний дараа, эгчийн “Хэв чанараа хэчнээн муу тухай дандаа ярьж байдагт чинь ямар сэдэл байгааг би мэдэхгүй юм” хэмээн намайг шүүмжилсэн нь чихэнд цуурайтлаа. Эгчийн зөв байжээ. Би үргэлж хэв чанараа муу гэж хэлэхдээ сайн байж. Намайг ямар сэдэл, завхарсан зан чанар нууцхан захирч байсан юм бол?

Нэг өдөр би, Бурханы үгээс эдгээрийг уншлаа: “Чи зөв хүн мөн эсэхээ мэдэхийн тулд өөрийгөө нарийвчлан шалгах хэрэгтэй. Сэдэл, зорилго чинь Миний төлөө байдаг уу? Чи бүх үг, үйлдлээ Миний өмнө хэлж, хийдэг үү? Би чиний бүх бодол, санааг шалгадаг. Чамд буруутай санагдахгүй байна уу? Чи бусдад үзүүлэх гэж хуурамч төрх гаргаад, тайван гэгч нь өөрийгөө зөвтгөх байдал гаргадаг; өөрийгөө халхавчлах гэж чи үүнийг хийдэг. Ёрын муугаа нуух гэж чи үүнийг хийдэг бөгөөд тэр ёрын муугаа өөр хүн рүү түлхэх арга замыг ч бодож олдог. Ямар ов мэх зүрх сэтгэлд чинь оршино вэ!” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). Бурханы үгийг уншсаны дараа би өөрийгөө эргэцүүлж эхлэв: Би урьд нь хэзээ ч гүйцэтгэж байгаагүй үүрэгтэй тулгарахаараа тэрхүү үүргийг муу гүйцэтгэвэл бусад ах эгч намайг дорд үзэх вий гэж айсандаа юун түрүүнд хэв чанар маань муу хэмээн тэдэнд хэлдэг байв. Би өөрийн алдар нэр, байр суурийн төлөө ингэдэг байж. Цаад санаа нь, муу хийвэл миний буруу биш; би бүх чадлаа дайчлаагүй гэсэн үг биш, харин хэв чанараас минь хэтэрсэн зүйл байна гэж байгаа юм. Би үүргээ гүйцэтгэхдээ ямар нэг бэрхшээлтэй тулгарах болгондоо шууд нүүр тулахын тулд зовж зүдэрч, төлөөс төлөхийг хүсдэггүй байсан. Бас би хариуцлагаас айдаг байлаа. Тиймээс зүгээр л үүргээ өөр хүн рүү түлхэж, тэдэнд өөрийгөө ухаалаг, хэрээ мэддэг гэж бодогдуулахын тулд муу хэв чанараараа шалтагладаг байж. Би бараг бэрхшээлтэй тулгарч, төлөөс төлж, хариуцлага үүрэх ёстой болох бүрдээ ухарч няцдаг байлаа. Үнэндээ би, “Мэдрэмжтэй хүмүүс өөрсдийгөө сайн хамгаалж, гагцхүү алдаа гаргахаас зайлсхийхээр хичээдэг” гэх хүн хоорондын сатанлаг гүн ухааны дагуу амьдарч байж. Хариуцлагаас зайлсхийхийн тулд зальхай аргаа ашиглах нь нэлээд ухаалаг санагддаг байсан ч, үнэндээ би үнэнийг эрж хайж, ойлгох олон боломжийг алдсан байлаа. Үнэн хэрэгтээ, хүн нэг бүрд Бурханы өгдөг хэв чанар нь зорилгодоо тохирсон байдаг. Гэтэл би Ариун Сүнсний ажлыг олж авч, үүргээ сайн гүйцэтгэхийн тулд өөрийн хүрч чадах зүйлд үндэслэн бүхий л зүрх сэтгэл, эрч хүчээ дайчилсангүй; харин Бурханыг хуурч, мэхлэхийг оролдохдоо үнэнийг хэрэгжүүлэхгүй байхын тулд муу хэв чанараа үргэлж шалтаг болгодог байжээ. Ингэх нь маш зальжин, ёрын муу байгаа бус уу? Ийм болохоор Бурхан намайг яахан залж чиглүүлж чадах билээ?

Бурханы үгэнд ингэж хэлдэг: “‘Хэв чанар минь муу ч гэлээ би үнэнч зүрх сэтгэлтэй.’ Энэ мөрийг сонсох үед хүмүүст сайхан санагддаг, тийм биз? Энэ асуудал нь хүмүүст тавих Бурханы шаардлагыг хамардаг. Ямар шаардлагыг хамардаг вэ? Хэрэв хүмүүс хэв чанараар дулимаг бол тэглээ гээд галав юүлчихгүй, харин тэд үнэнч зүрх сэтгэлтэй байх ёстой бөгөөд ингэснээр Бурханы магтаалыг хүртэж чадна. Нөхцөл байдал чинь ямар ч байлаа гэсэн, чи үнэнч хүн байж, үнэнчээр ярьж, үйлдэж, бүхий л зүрх сэтгэл, оюун санаагаа зориулан үүргээ гүйцэтгэж, үнэнч шударга байх ёстой бөгөөд ажлаасаа бултаж, зальжин, ов мэхтэй, башир байж, бусдыг залилах гэж оролдон, тойруулж ярих ёсгүй. Чи үнэнд хайртай, үнэнийг эрэлхийлдэг хүн байх ёстой… ‘Хэв чанар минь дорд ч гэлээ би үнэнч зүрх сэтгэлтэй’ гэж чи хэлдэг. Гэвч үүрэг хүлээх үедээ чи зовлонгоос айж, сайн биелүүлж чадахгүй бол хариуцлага үүрэх хэрэгтэй болно гэж эмээдэг тул үүнээс бултах гэж шалтаг тоочиж, үүнийг хий гэж бусад хүнд даалгадаг. Ингэх нь үнэнч хүний илэрхийлэл мөн үү? Мэдээж биш. Тэгвэл, үнэнч хүн яаж авирлах ёстой вэ? Тэд хүлээн зөвшөөрч, дуулгавартай дагах ёстой бөгөөд дараа нь үүргээ чадах чинээгээрээ гүйцэтгэхээр зүтгэж, Бурханы хүсэлд нийцэхээр чармайх ёстой. Үүнийг хэд хэдэн арга замаар илэрхийлдэг. Нэг арга зам нь, чи өөр юу ч бодолгүйгээр үүргээ үнэнчээр хүлээн зөвшөөрөөд, хайнга бус байх ёстой. Өөрийнхөө ашиг тусын төлөө бүү хуйвалд. Энэ бол үнэнч байдлын илэрхийлэл мөн. Өөр нэг арга зам нь гэвэл, бүх хүч чадал, зүрх сэтгэлээ зориулах явдал юм. ‘Миний хийж чадах бүхэн энэ; би үүнийгээ бүгдийг нь ашиглаж, Бурханд үүнийг бүрэн зориулна’ гэж чи хэлнэ. Энэ нь үнэнч зангийн илэрхийлэл бус уу? Чи өөрт байгаа бүхнийг, өөрийн хийж чадах бүхнийг зориулдаг—энэ нь үнэнч зангийн илэрхийлэл билээ” (Эцсийн өдрүүдийн Христийн ярианы тэмдэглэл номын “Үнэнч хүн байснаар л хүн үнэхээр жаргалтай байж чадна”). Бурханы үг надад хэрэгжүүлэх замыг өглөө: Бурхан хүмүүсийн хэв чанар сайн, муу эсэхийг тоодоггүй; үнэнч зүрх сэтгэлтэй, үнэнийг хүлээн авч, хэрэгжүүлж чаддаг эсэх нь л чухал юм. Хэдийгээр би хэв чанар муутай, үнэнийг ойлгохдоо жаахан удаан, мөн заримдаа хоосон сургаал дагадаг ч гэлээ зүрх сэтгэл минь үнэнч, үүргээ биелүүлэхдээ завхарсан зан чанараа шийдвэрлэхийн тулд үнэнийг ямагт эрэлхийлж, Бурханы шаарддаг зүйлийг хэрэгжүүлэхийн тулд чадах бүхнээ хийх юм бол, Бурханы удирдамж, ерөөлийг хүртэж, аажмаар үнэнийг ойлгох чадвартай болно. Би үнэнд орох явцдаа муу хэв чанартай минь холбоотой дутагдлаа нөхөж чадах бөгөөд аливааг ойлгож, харахдаа улам сайн болох юм. Бурханы хүслийг ойлгосныхоо дараа би үүргээ гүйцэтгэхдээ сайжрахын тулд Бурханд найдаж эхэллээ. Өөрт тодорхойгүй байгаа, ойлгохгүй байгаа зүйлээ бусад хүнд тохохоо больж, харин ч өөрөө эрж хайн, шийдвэрлэхийн төлөө шаргуу хичээв. Бурханд талархъя! Бурханы шаардсанаар хэрэгжүүлэх үедээ би өөрийн үүрэг дэх асуудлуудыг ч гэсэн харж чаддаг болсон бөгөөд заримдаа надад харьцангуй төвөгтэй асуудлууд тодорхойгүй хэвээр байсан ч үнэний зарчмыг ах эгч нартайгаа хамт хайснаар тэдгээр нь аажмаар илэрхий болж, үүргээ биелүүлэхдээ илүү хөнгөн, чөлөөтэй санагдах боллоо.

Надад зориулан Бурханы бэлдсэн орчныг туулсны ачаар би өөрийн завхрал, дутагдлын талаар тодорхой хэмжээгээр мэддэг болж, хэв чанартай минь холбоотой асуудалтай хэрхэн нүүр тулахыг мэддэг боллоо. Урьд нь үүргээ гүйцэтгэж байхдаа би үнэнийг эрж хайхад анхаараагүй, мөн завхарсан зан чанараа шийдвэрлэх гэж ч хичээгээгүй юм. Тэгээд аливааг үргэлж өөрийн ойлголт, төсөөллөөр хардаг байсан нь байнга өөрийгөө тодорхойлж, хэв чанар маань муу гэж хэлээд аливаа зүйлээс мултрах гэж оролддог болоход хүргэжээ. Би үүргээ тэр чигээр нь хааш яаш гүйцэтгэж, чуулганы ажилд саад учруулж, аминдаа хохирол амсаж байсан юм. Хүн бүрийн хэв чанарыг Бурхан урьдчилан тогтоодог бөгөөд энэ нь Бурханы гайхалтай сайхан санаа зорилгын нэг хэсэг гэдгийг би одоо ойлгож байна. Хэв чанар маань сайн, муу эсэхээр би хязгаарлагдах ёсгүй юм байна. Цаашид би бүх зүйл дээр үнэнийг эрж хайж, зарчимтай үйлдэж, Бурханыг хангалуун байлгахын тулд үнэнч нэгэн байхаар хичээх болно.


18. Эндүүрэл, болгоомжлолоосоо болж хохирсон тухай

Сүшин, Хятад 

Хэсэг хугацааны өмнө, манай чуулганы удирдагч эгч маань үнэнийг эрэлхийлээгүй буюу бодит ажил хийгээгүйн улмаас албан тушаалаасаа бууж бусад ах, эгч нар маань намайг түүний оронд сонгосон юм. Сонгуулийн үр дүн миний сэтгэлийг түгшээж орхисон. Удирдагч хүн үнэнийг ойлгодог, бусад хүний амийн оролтод тулгарч буй саад бэрхшээлийг шийдвэрлэдэг байх шаардлагатай. Мөн энэ нь ачаа үүрэх, бодит ажил хийхийн нэр юм. Би урьд нь удирдагчаар хэд хэдэн удаа ажиллаж байсан боловч нэр хүнд хөөцөлдөөд бодит ажил хийдэггүй байсны улмаас эцэст нь дандаа халагддаг байсан. Хэрвээ энэ удаа ажлаа сайн хийхгүй бол Бурханы гэрийн ажил болон чуулганы гишүүдийн амийн оролтод саад болохоос гадна сайнаар бодоход ажлаасаа чөлөөлөгдөнө, муугаар бодоход илчлэгдэж, таягдан хаягдана гэдгээ би ойлгож байв. Дахиад удирдагч болох, илүү өндөр байр суурь эрж хайх сонирхол надад огт байсангүй; Би зүгээр л анхаарал татахгүй байж, үүргээ зохих ёсоор нь гүйцэтгэхийг хүсэж байсан юм. Тиймээс тэр даруйд саналыг няцааж, “Би энэ ажлыг хүчрэхгүй ээ” гэж хэлээд, байж болох бүх л шалтгийг бодож олсон билээ. Ингэх нь үндэслэлтэй, өөрийгөө ухамсарлаж буй зүйл гэдэгт би итгэлтэй байсан хэдий ч дараа нь ах, эгч нартайгаа нөхөрлөсний хүчинд удирдагчийн үүрэг хүлээхэд дурамжхан хандсан нь “Өндөрт байх тусмаа төдий чинээ чанга унадаг”, “Дээр байх нь ганцаардмал” гэх мэт сатанлаг хорын хяналтад автсанаас болсон хэрэг байж гэдгийг ухаарсан. Удирдагч болох нь хэдийд ч илчлэгдэж, таягдан хаягдах эрсдэлд намайг оруулах аюултай зүйл шиг надад санагдаж байсан юм. Удирдагчийн ажлыг хүлээж авах нь үнэнтэй тохирохгүй гэдгийг би зарчмын хувьд ойлгож, удирдлагын үүргийг хүлээж авсан боловч сэтгэл санааны байдлаа шийдвэрлэж амжаагүй байсан тул өөрийн үүрэгтэй холбоотой түгшүүрт бодлоосоо салж чадахгүй байлаа. Үүргээ муу гүйцэтгээд халагдаж, таягдан хаягдах вий гэхээс эмээж байсан тул болгоомжилсон, төөрөлдсөн нөхцөлд би амьдарч байв. Тэр хугацаанд миний байр байдал дордсоор байсан; миний залбирал урам зориггүй болж, Бурханы үгийг уншаад ямар нэгэн гэрэл олж авахгүй, мөн үүргээсээ урам зориг олж авч чадахгүй байсан юм. Тэр чигтээ алмайрч, манарсан байдалтай амьдарч байлаа. Зовж шаналсандаа би “Өө, Бурхан минь! Би маш тэрслүү хүн юм. Энэ үүрэгтэй тулгараад би захирагдаж чадахгүй байна. Надад замчилж өгөөч, өөрийгөө таньж, дуулгавартай дагахыг минь зөвшөөрөөч” хэмээн өндөр дуугаар Бурханд хандан хэлж байв.

Би залбирсныхаа дараа Бурханы үгээс энэ хэсгийг уншсан юм: “Бусдыг сэжиглэдэггүй хүмүүсийг Би маш их үнэлдэг ба үнэнийг дуртайяа хүлээн зөвшөөрдөг хүмүүс Надад таалагддаг; ийм хоёр төрлийн хүмүүсийг Би асар их халамжилна, учир нь Миний нүдээр бол тэд үнэнч хүмүүс билээ. Хэрвээ чи ов мэхтэй бол бүх хүн, бүх хэрэг явдалд сэрэмжилж, сэжиглэж хандах бөгөөд тиймээс Надад итгэх итгэл чинь хардлагын суурин дээр үндэслэнэ. Ийм итгэлийг Би хэзээ ч хүлээн зөвшөөрч чадахгүй. Жинхэнэ итгэлгүй болохоор чамд жинхэнэ хайр бүр ч байдаггүй. Хэрвээ чи Бурханд эргэлзэж, Түүний талаар хүссэнээрээ боддог бол гарцаагүй хамгийн зальтай хүн юм. Бурхан хүнтэй адил байж чадах эсэхийг чи эргэцүүлэн боддог: уучилшгүй нүгэлтэй, жудаггүй, шударга бус, эрүүл ухаангүй, шударга ёсны мэдрэмж дутмаг, муу арга заль хэрэглэдэг, урвамтгай, зальхай, ёрын муу, харанхуйд дуртай гэх мэт. Хүмүүс ийм бодолтой байдгийн шалтгаан нь тэдэнд Бурханы талаарх өчүүхэн төдий ч мэдлэг байдаггүйгээс болдог бус уу? Тийм итгэл нь нүглээс өөрцгүй! Түүнчлэн, Миний таалалд нийцдэг хүмүүс бол яг нарийндаа бялдууч, зусарчид бөгөөд ийм чадвар дутмаг хүмүүсийг Бурханы гэрт ч хүлээн авахгүй, тэд тэнд хөлөө олoхгүй гэж итгэдэг хүмүүс ч бий. Энэ олон жилийн турш эзэмшсэн мэдлэг чинь энэ үү? Та нарын олж авсан зүйл энэ үү? Миний талаарх та нарын мэдлэг зөвхөн ийм буруу ойлголтоор зогсдоггүй; Бурханы Сүнсийг доромжилж, Тэнгэрийг гутаадаг чинь үүнээс ч дор. Ийм учраас, та нарынх шиг ийм итгэл та нарыг Надаас улам холдуулж, Намайг илүү их эсэргүүцэхэд хүргэнэ гэж Би хэлдэг” (Үг. I Боть: Бурханы илрэлт ба ажил. Газар дээрх Бурханыг хэрхэн мэдэх вэ). Шүүлт болон илчлэлийн талаарх Бурханы үг, ялангуяа Түүний хэлсэн “Миний талаарх та нарын мэдлэг зөвхөн ийм буруу ойлголтоор зогсдоггүй; Бурханы Сүнсийг доромжилж, Тэнгэрийг гутаадаг чинь үүнээс ч дор” гэх хэсэг намайг голд ортол минь айлгаж, миний хувьд маш шаналгаатай, зүрхийг минь зүсэх шиг байлаа. Биеэ өмгөөлж хамгаалсан, төөрөлдсөн байдалтай байгаа нь би Бурханыг эсэргүүцэж, доромжилж буй хэрэг байжээ. Би үнэнийг эрэлхийлээгүйнхээ улмаас, зөвхөн нэр төр, байр суурийн араас хөөцөлдөн, хүмүүсээр бишрүүлж, хүндлүүлэхийг хичээж байсны хариуд удирдагчийн ажлаас байнга чөлөөлөгддөг байснаа тунгаан бодов. Би Бурхантай зөрчилдөх замаар явж байжээ. Намайг албан тушаалаасаа буусны дараа Бурханы хүслийг ойлгоход минь Бурханы үг намайг хөтөлж, бүтэлгүйтэл, сөрөг байдлаасаа гарахад минь Бурханы үг л надад зааж зааварласан юм. Энэ бүхний дараа ч үүргээ үргэлжлүүлэн хэрэгжүүлэх, үнэнийг эрэлхийлэх, үүргээ гүйцэтгэх явцдаа Түүний авралыг хүртэх боломжийг Бурхан надад олгосоор байжээ. Бурхан намайг илчилж, таягдан хаях ямар ч санаа өвөрлөөгүй атал Бурхан удирдагчийн үйлчлэлийг минь ашиглан намайг илчилж, надаас ангижрах санаатай байна гэж бодоод би таамаглал, эргэлзээ дүүрэн байснаа ухаарав. Энэ бол Бурханыг үнэхээр буруугаар ойлгосон хэрэг–доромжлол байжээ! Эцэстээ энэ нь тэрслүү зүрх сэтгэлийг минь сэрээсэн ба хэдий би хэд хэдэн удаа халагдаж байсан ч өөрт тохиолдсон туршлагаа үнэнийг эрж хайх, өөрийгөө эргэцүүлэх боломж болгон ашиглаж байсан удаагүй гэдгээ олж харсан юм. Харин ч Бурханы талаарх миний буруу ойлголт болон болгоомжлол л нэмэгджээ. Ингээд би гэмшихийн ихээр гэмшиж, харамсахын ихээр харамсав.

Үүнийхээ дараа би Бурханы үгээс өөр нэг хэсгийг уншлаа: “Хэн ч байлаа гэсэн, завхарсан хүмүүс байр суурьтай болохоороо антихрист болдог уу? (Хэрвээ тэд үнэнийг эрэлхийлдэггүй бол антихрист болно, харин үнэнийг эрэлхийлдэг бол антихрист болохгүй). Энэ нь гарцаагүй зүйл огт биш. Тэгвэл антихристийн замаар алхдаг тэр хүмүүс байр сууринаасаа болоод тэр замыг сонгодог уу? Хүмүүс зөв замаар явахгүй бол ийм зүйл болдог. Тэд дагах сайн замтай мөртөө түүнийгээ дагадаггүй; харин муу ёрын замыг дагах гэж зүтгэдэг. Энэ нь хүмүүсийн хооллодогтой адил юм: Зарим хүн биед тэжээл өгч, хэвийн амьдралыг нь тэтгэх хоол идэхийн оронд заавал хор учруулах юм идэх гэж зүтгэн чухамдаа толгойгоо цустдаг. Энэ өөрсдийнх нь сонголт бус уу? Удирдагч болж үйлчилж байгаад дараа нь таягдуулан хаягдагсдын зарим нь юу дэлгэрүүлж явдаг вэ? ‘Битгий удирдагч бол, байр суурь бүү олж ав. Хүмүүс байр сууринд хүрмэгцээ аюулд ордог бөгөөд Бурхан тэднийг ил болгоно! Тэд илчлэгдэхээрээ жирийн итгэгч ч байх эрхгүй, ямар ч бололцоогүй болно.’ гэж зарим хүн хэлдэг. Энэ ямар гээчийн үг вэ? Энэ нь хамгийн сайндаа л Бурханыг буруугаар ойлгосныг төлөөлдөг, харин хамгийн муудаа бол Түүний эсрэг доромжлол юм. Хэрвээ чи зөв замаар явдаггүй, үнэнийг эрэлхийлдэггүй, Бурханы замыг дагадаггүй, харин оронд нь антихристийн замаар зөрүүдлэн явсаар Паулын зам мөр рүү орчихоод эцэст нь Бурханыг буруутгаж, Түүнийг зөвт бус нэгэн хэмээн шүүмжилж л суудаг Паулынхтай адилхан төгсгөл, адилхан үр дүнд хүрэх юм бол чи чинь жинхэнэ антихрист эд биш үү? Ийм зан авир хараагддаг юм!” (Эцсийн өдрүүдийн Христийн ярианы тэмдэглэл номын “Завхарсан зан чанараа шийдвэрлэхийн тулд хэрэгжүүлэлтийн тодорхой замтай байх ёстой”). Хүмүүс антихристийн замаар явах үедээ таягдан хаягддаг болохоос байр суурь нь ганхаж нурснаас болдоггүй гэдгийг Бурханы үгийн энэ хэсэг надад харуулсан юм. Үнэнийг эрэлхийлж чадаагүйн улмаас, алдар нэр, ашиг хонжоог байнга эрэлхийлж, гайхуулах, хоосон магтуулах, заримдаа бүр мууг үйлдэж, чуулганы ажилд саад болох зэрэгт энэ нь үндэслэдэг. Сайн бодоод үзвэл урьдын бүтэлгүйтлүүд маань албан тушаалаас болоогүй, харин миний биеэ тоосон зан чанараас, үүрэгтээ үнэнийг эрэлхийлээгүйгээс болсон нь тодорхой байлаа. Би нэр төр, байр суурийн араас хөөцөлдөөд, үүргээ зүй зохистой баримтлаагүй. Олон, олон ах эгч удирдагчийн албан тушаалд очсон ч зөв замаар явсан байлаа. Тэд завхрал илчлэх, бүтэлгүйтэх, эсвэл гэм буруу үйлдэх үедээ өөрийгөө эргэцүүлэх, өөрийгөө танин мэдэхэд гол анхаарлаа хандуулдаг байж; тэд завхарсан зан чанараа шийдвэрлэхийн тулд үнэнийг эрж хайх, мөн үнэн-зарчмын дагуу аливааг хийхэд анхаарлаа хандуулдаг байжээ. Тэд мөн ажилдаа аажим аажмаар улам их амжилт гаргажээ. Байр суурьтай байх нь хүний үнэн төрхийг үнэхээр харуулдаг. Үнэнийг эрэлхийлдэг хүний хувьд хэчнээн өндөр албан тушаалд очсон ч бай, мууг үйлдэх сэдэл төрдөггүй, харин үнэнийг эрэлхийлдэггүй хүмүүс эрх мэдэлд хүрээгүй байлаа ч эцэстээ таягдан хаягдана. Энэ бүгдийн талаар ойлгож авсан нь удирдагчаар сонгогдохоос яагаад тэгтлээ цааргалж эсэргүүцээд байснаа, мөн үүнийг хүлээж авахгүй байх шалтаг яагаад тоочоод байснаа ухаарахад тус дөхөм болсон билээ. Үндсэндээ би хэд хэдэн удаа халагдсаныхаа дараа ч үнэнийг эрэлхийлэхгүй, эсвэл бүтэлгүйтлийнхээ үндсийг ч эргэцүүлэхгүй хэвээр байж, үүний оронд миний байр суурь л ахин дахин бүтэлгүйтэхэд хүргэсэн гэж бодсоноос энэ бүхэн болсон байжээ. Мөн “Өндөрт байх тусмаа төдий чинээ чанга унадаг”, “Дээр байх нь ганцаардмал” гэх мэт үгсийг би үнэн мэт санаж, энэ төөрөгдөлтэйгөө салахгүй зууралддаг байжээ. Тиймээс ах, эгч нар намайг удирдагчаар дахин сонгох үед би дуулгавартай байж, үүнийг хүлээж авахын оронд өөрийгөө хамгаалахыг хичээн, удирдагчаар ажиллах юм бол би илчлэгдэж, дахин халагдана, эсвэл эцэст нь мууг үйлдээд, хөөгдөх болно гэж айсан. Би үнэхээр утгагүй байж!

Би үүнийг бас Бурханы үгээс олж уншсан юм: “Хүний үүрэг болон түүний ерөөгдөх, хараагдах эсэхийн хооронд ямар ч хамаарал байхгүй. Үүрэг бол хүний биелүүлэх учиртай зүйл; энэ нь тэнгэрээс өгсөн ажил бөгөөд нөхөн төлбөр, нөхцөл болзол, учир шалтгаанаас хамаарах ёсгүй. Тэгвэл л өөрийн үүргийг биелүүлж байгаа хэрэг юм. Ерөөгдөх гэдэг нь хүн шүүлт туулсныхаа дараа төгс болгуулж, Бурханы ерөөлийг эдлэх явдал билээ. Хараагдах гэдэг нь шүүлт, гэсгээлт туулсны дараа хүний зан чанар өөрчлөгдөхгүй байх явдал бөгөөд тэд төгс болгуулдаггүй, харин шийтгүүлдэг. Гэвч ерөөгдсөн үү, эсвэл хараагдсан уу гэдгээс үл хамааран, бүтээгдсэн зүйлс өөрсдийн үүргийг биелүүлж, хийх учиртай зүйлээ хийж, чаддаг зүйлээ хийх ёстой; энэ бол Бурханыг эрэлхийлдэг хүний хийх ёстой хамгийн наад захын зүйл юм. Чи зөвхөн ерөөгдөхийн тулд үүргээ биелүүлэх ёсгүй ба хараагдахаас айсандаа үүргээ биелүүлэхээс татгалзах ёсгүй. Би та нарт энэ нэг зүйлийг хэлье: Үүргээ биелүүлэх нь хүний хийх учиртай зүйл бөгөөд хэрвээ хүн үүргээ биелүүлж чадахгүй бол энэ нь түүний тэрслүү зан юм” (Үг. I Боть: Бурханы илрэлт ба ажил. Бие махбодтой болсон Бурханы үйлчлэл ба хүний үүргийн ялгаа). Аливаа хүн эцэстээ ерөөгдөх эсвэл хараагдах эсэхийг шийдвэрлэх хүчин зүйл нь тэр хүний үүрэг биш, харин тэр хүн үүрэгтээ үнэнийг эрэлхийлдэг эсэх, эцэст нь үнэнийг олж авч, зан чанараа өөрчлөх эсэхэд энэ нь үндэслэдэг гэдгийг би Бурханы үгээс олж харсан. Бурханы үгийг бодож үзээд би маш их ичиж, итгэсэн бүх хугацаандаа өөрийнхөө ирээдүй, хүрэх газрын хойноос галзуу юм шиг хөөцөлдөж байж гэдгээ олж харсан билээ. Бурханы гэрт удирдагчийн байр суурьтай болно гэдэг нь бусдын хүндлэл болон Бурханы сайшаалыг хүртэх явдал бөгөөд эцэстээ ерөөгдөж, эцсийн хүрэх газар маань сайн сайхан болно гэж би анх боддог байсан. Энэ нь өөрийгөө урам зоригтойгоор зориулж, үүргийнхээ төлөө зовоход намайг хүргэсэн. Гэвч олон удаа халагдсаны дараа удирдагчийн хувиар илчлэгдэх, таягдан хаягдахаас айдаг болсон тул тэр үүргийг хүлээж авах дургүй болсон юм. Би Бурханаас сайн хүрэх газрыг олж авахын тулд үүргээ наймаацах арга хэлбэрээр явуулж байснаа ухаарсан. Тэр ч байтугай зарим нэг золиос гаргаж, хичээл зүтгэл гаргахаасаа урьтаж аврагдаж чадна гэсэн баталгааг биечлэн өгөхийг Бурханаас хүсэж байжээ. Би өөрийгөө хамгаалахын тулд Бурханы даалгавраас татгалзаж, логикийг мушгин гуйвуулж, шалтагтай зууралдан, чуулганы ажилд саад болохоос айж байна гэж хэлсэн. Тэр ч бүү хэл, миний үзэл бодол үндэслэлтэй гэж бодож байсныг яана. Гэтэл ердөө огт эсрэгээрээ байж! Тэр үед, Бурханы энэ үгийг уншихад надад аймшигтай санагдаж байв: “Үүргээ биелүүлэх нь хүний хийх учиртай зүйл бөгөөд хэрвээ хүн үүргээ биелүүлж чадахгүй бол энэ нь түүний тэрслүү зан юм.” Надад үнэн-бодит байдал дутагдаж, миний биеийн хэмжээ хангалтгүй байсан нь зүгээр л бодит баримт юм. Удирдагчаар ажиллах боломжийг Бурхан надад олгосон нь би тэрхүү үүргийг авах чадвартай байсанд бус, харин үүргээ гүйцэтгэх явцдаа үнэнийг эрэлхийлж, өөрийнхөө сул тал дээр ажиллаж, үүргээ хангалттай сайн гүйцэтгэж дийлнэ гэж итгэж найдсан учраас тэр байж. Гэтэл би хувиа хичээсэн, жигшүүртэй байж, удирдагч болоод илчлэгдэж, халагдах юм бол сайн үр дүн, сайхан хүрэх газраа алдана гэж айгаад өөрийгөө л бодож байжээ. Тиймээс би энэ байдлаас гарахын тулд тархиа гашилгалаа. Үнэхээр тэрслүү нэгэн байсан би Бурханд өчүүхэн төдий дуулгавартай гэж хэлж яахан болох билээ?

Тэгээд би эрж хайж байхдаа Бурханы үгээс дахиад хоёр хэсгийг уншлаа. “Петрийн ажил нь Бурханы бүтээлийн үүргийг биелүүлсэн явдал байсан юм. Тэр элчийн байр сууринаас ажиллаагүй, харин Бурханыг хайрлахаар эрэлхийлэнгээ ажилласан билээ. Ажлынх нь явцад Паулд бас хувийн эрэл хайгуул байсан: Түүний эрэл хайгуул гагцхүү ирээдүйн итгэл найдвар болон сайхан хүрэх газрын төлөөх хүслийнх нь төлөө байсан юм. Ажлынхаа үеэр тэр цэвэршүүлэлтийг хүлээн зөвшөөрөөгүй, мөн харьцалт, засалтыг ч хүлээн зөвшөөрөөгүй. Хийсэн ажил нь Бурханы хүслийг хангаж, хийсэн бүхэн нь Бурханд таалагдсаар байгаа цагт эцэстээ түүнийг шагнал хүлээж байгаа гэж итгэсэн. Түүний ажилд ямар ч хувийн туршлага байгаагүй—энэ нь бүхэлдээ ажиллахын төлөө хийгдсэн бөгөөд өөрчлөгдөх эрэл хайгуулын дунд хийгдээгүй. Түүний ажил дахь бүх юм наймаа байсан, харин Бурханы бүтээлийн үүрэг юм уу дуулгавартай байдлын алийг ч агуулаагүй. Өөрийнх нь ажлын явцад Паулын хуучин зан чанарт ямар ч өөрчлөлт гараагүй. Түүний ажил ердөө бусдад үйлчлэх явдал байсан ба зан чанарт нь өөрчлөлт гаргаж чадаагүй юм. Паул төгс болгуулалгүйгээр, мөн харьцалт туулалгүйгээр шууд ажилласан ба шагнал авах гэсэн сэдэлтэй байв. Петр бол өөр байлаа: Тэрээр засалт, харьцалт туулсан, цэвэршүүлэлт туулсан хүн байв. Петрийн ажлын зорилго болон сэдэл нь үндсэндээ Паулынхаас өөр байсан юм” (Үг. I Боть: Бурханы илрэлт ба ажил. Амжилт эсвэл бүтэлгүйтэл нь хүний алхдаг замаас хамаардаг). “Бурханы бүтээл болохын хувьд хүн Бурханы бүтээлийн үүргийг биелүүлэхээр эрж хайж, өөр сонголт хийлгүйгээр Бурханыг хайрлахаар хичээх ёстой, учир нь Бурхан хүний хайрыг хүртвээс зохино. Бурханыг хайрлахаар эрж хайдаг хүмүүс ямар нэг хувийн эрх ашгийг, эсвэл өөрсдийн хүсэн хүлээдэг зүйлийг эрж хайх ёсгүй; энэ нь эрэл хайгуулын хамгийн зөв зүйтэй арга барил юм. Хэрвээ эрж хайдаг зүйл чинь үнэн бол, хэрэгжүүлдэг зүйл чинь үнэн бол, олж авсан зүйл чинь зан чанарын өөрчлөлт бол чиний явж байгаа зам зөв байна. Хэрвээ эрж хайдаг зүйл чинь махан биеийн ерөөл бол, хэрэгжүүлдэг зүйл чинь чиний өөрийн үзлээс гарсан үнэн бол, мөн зан чанарт чинь ямар ч өөрчлөлт гараагүй, махбод дахь Бурханд огтхон ч дуулгаваргүй хандаж, тодорхой бус байдалтай амьдарсаар байгаа бол чиний эрж хайдаг зүйл чамайг гарцаагүй там руу аваачна, учир нь чиний алхдаг зам бүтэлгүйтлийн зам юм. Төгс болгуулах уу, таягдан хаягдах уу гэдэг чинь чиний өөрийн эрэл хайгуулаас хамаардаг, өөрөөр хэлбэл, амжилт эсвэл бүтэлгүйтэл нь хүний алхаж буй замаас хамаардаг” (Үг. I Боть: Бурханы илрэлт ба ажил. Амжилт эсвэл бүтэлгүйтэл нь хүний алхдаг замаас хамаардаг). Энэ хэсгүүдийг уншсанаар амжилтад хөтөлсөн Петрийн зам болон бүтэлгүйтэлд хөтөлсөн Паулын замын талаар илүү сайн ойлгосон юм. Петр бүтээгдсэн зүйлийн үүргийг гүйцэтгэхээр хичээж, өөрийнх нь үүрэг ерөөл авчрах, үгүйг үл харгалзан Бурханыг дуулгавартай дагасныг би харсан. Тэрээр Бурханы төлөөх цангинасан гэрчлэл болж, үхэх хүртлээ дуулгавартай байсан. Харин Паул ерөөл, шагналыг эрэлхийлж байсан бөгөөд түүний шаргуу ажил нь зөвт байдлын титмийг олж авахын төлөө байв. Тэр өөрийн ажлыг Бурхантай наймаацах хөрөнгө болгон ашиглаж, антихристийн замаар явж, эцэстээ Бурханыг шийтгэлийг хүртсэн. Өөрийгөө эргэцүүлэх үедээ би, итгэлдээ бүтээгдсэн зүйлийн үүргийг гүйцэтгэхээр хичээгээгүй, харин ерөөл болон сайн хүрэх газрын төлөө үүнийг хийж байж гэдгээ харсан юм. Мөн тэнгэрийн хаанчлалын ерөөлийн хариуд байж болох хамгийн бага төлөөс төлөхийг хүсэж байлаа. Удирдагчийн үүрэг нь асар хариуцлагатай болохыг олж харах үедээ Бурханы гэрийн ажилд эцэст нь саад болох юм бол сайн үр дүнд хүрэх, сайхан хүрэх газарт очих боломжоо алдана гэж бодсон. Тийм учраас би энэ ажлыг авахаас тэгтлээ татгалздаг байв. Би Паулын бүтэлгүйтсэнтэй яг ижил замаар явж байсан хэрэг биш үү? Би итгэлээрээ дамжуулан Бурханы илэрхийлсэн маш олон үнэнийг таашаах болсон мөртөө ямар нэгэн зүйл буцаан өгөх талаар бодож байсан удаагүй. Харин ч, ердөө л ирээдүй минь ямар байх талаар олж мэдэхээр хичээж, тооцоотой байж, Бурханыг хуурахаа оролдож байлаа. Би маш хувиа хичээсэн, жигшмээр, зальхай, хорон муу байж! Энэ бүхнийг ухаарсны эцэст би ингэж амьдрахыг хүсээгүй, харин Петрийн үлгэр жишээг дагаж, үнэнийг эрэлхийлэх замд хөл тавьж, Бурханд өөрийгөө өгч, Түүний захиралт, зохицуулалтыг дуулгавартай дагахыг үнэхээр хүссэн юм.

“Дээр байх нь ганцаардмал” гэх миний буруу үзлийг залруулсан шүүлт, гэсгээлтийнх нь төлөө, мөн итгэлдээ ерөөл эрэлхийлэх буруу замаар явж байгаагаа тодорхой харах, ов мэхтэй сатанлаг уг чанараа ойлгох боломжийг олгосон Бурханд би талархаж байна. Тэр үеэс хойш би удирагчийн үүргээс зайлсхийх гэж оролдохоо болиод, хариуцлага үүрч, үнэнийг эрэлхийлэх, бүтээгдсэн зүйлийн хувьд үүргээ гүйцэтгэхээр хичээхэд гол анхаарлаа хандуулж эхэлсэн билээ.


19. Би хүмүүст зүй зохистой хандаж сурлаа

Сиюань, Франц

Хоёр жилийн өмнө би чуулганы удирдагчийн үүрэг гүйцэтгэж байлаа. Чуулганд сайн хэв чанартай Чэнь овогт ах байсан юм. Гэхдээ тэр ах маш их биеэ тоосон зан чанартай, бусдыг боогдуулах гээд байдаг байсан. Бас онгирох дуртай болохоор нь би тэр ахын эсрэг өрөөсгөл хандлага, санал бодолтой болж эхэлсэн. Нэг өдөр Чэнь ах над дээр ирээд, шинэ итгэгчдийг усалмаар байна гэлээ. Бурханд итгээд удаагүй, үнэний талаар өнгөцхөн ойлголттой байсан болохоор нь би зөвшөөрөөгүй. Намайг зөвшөөрөхгүй гэдгийг ойлгоод ах: “Би ийм сайн хэв чанартай юм чинь усалгааны үүрэг гүйцэтгэж яагаад болохгүй гэж?” гэлээ. Үүнийг нь би уриалгахан хүлээж авалгүй, “Усалгааны үүрэг тийм амархан гэж бодоо юу? Үнэнийг ойлголгүйгээр авьяас билиг, хэв чанараа ашиглаад энэ үүргийг сайн гүйцэтгэж чадах уу? Тэгж ч ярихгүй ээ!” гэж бодлоо. Тэгээд Чэнь ахын хүсэлтээс татгалзаад, маш олон маягаар завхрал харуулж байгааг нь жишээ татан тэр ах хэчнээн их биеэ тоодгийг бусад ах эгчид хэлсэн. Тэдний зарим нь надтай санал нийлсэн юм.

Хоёр долоо хоногийн дараа, удаах цуглаанууд дээр бидэнд чуулганы кино үзүүлж, Төгс Хүчит Бурханы үгийг уншуулахаар чуулганаас зохицуулалт хийлээ. Эдгээр кино бүгд үнэний талаар нөхөрлөж, Бурханыг гэрчилсэн болохоор эднийг үзвэл үнэнийг ойлгоход маань тус болж болох байлаа. Дараачийн цуглаан дээр Чэнь ах ярихдаа, “Сайхан төлөвлөгөө байна. Цуглаан дээр зарим удирдагч, хамтран зүтгэгч зүгээр л улиг болсон юм ярьдаг, тийм болохоор кино үзсэн нь дээр. Би үнэнийг ойлгодоггүй байсан болохоор эхэндээ үүргээ биелүүлэхэд үнэхээр хэцүү байсан. Гэхдээ дараа нь залбирч, Бурханд түшиглэж, Бурханы үгийг илүү их уншсан, бас чуулганы эдгээр кино ч надад их тус болсон шүү. Эднээс би зарим нэг үнэнийг ойлгосон. Одоо би үүрэгтээ нэлээд чадварлаг болж, зарчмын үндсэн ойлголттой болсон. Тэгээд үүрэгтээ их юманд хүрсэн” гэлээ. Ахын нөхөрлөл зэвүү хүрмээр, арай дэндүү санагдсан болохоор “Та үнэхээр өчүүхэн боломж бүрийг алдахгүй онгирох юм аа? Дэндүү биеэ тоох юм!” гэж бодсон. Сүүлд нь, бид дараачийн цуглаан дээр зохицуулах хэдэн асуудлыг жагсаатал Чэнь ах дайрч орж ирээд гурвыг нь авчихлаа. Бас үлдсэн асуудлуудыг нөхөрлө гэж бусдад хуваариллаа. Би цуглаан зохион байгуулах бүлгийн удирдагчийг яг томилж байтал Чэнь ах эргэлзсэн өнгөөр, “Та хийж чадна гэдэгтээ итгэлтэй байна уу?” гэж асуусан. Ганцаараа л цуглаан зохион байгуулж чадах юм шиг ингэж хэлэхийг нь сонсоод би багтартлаа уурлаж, “Ёстой эрүүл ухаангүй юм. Бусдад хүндлүүлэх гэсэндээ л онгирч байх шив. Ийм юм хөөцөлдөж байгаа бол больж үз” гэж бодлоо. Тэгээд бүх зүйлийг дахин зохицуулаад, цуглаан зохион байгуулахыг ахад зөвшөөрөөгүй. Тэр хэсэг хугацаанд Чэнь ахын ааш авирын талаар, ялангуяа биеэ тоосон зан авирыг нь өөрт нь хоёр удаа хэлж өгөөд байхад өөрчлөгдөөгүй л байгаа талаар бодох болгонд маш их дургүй хүрдэг байсан. Ах дэндүү их биеэ тоосон, ямар ч цадиггүй юм шиг санагдсан. Тийм болохоор тэр ахыг өөрчлөгдөж чадахгүй хүн гэж тогтоогоод тийм биеэ тоосон хүн үүрэг биелүүлэхэд ер тохирохгүй гэж шийдлээ. Тэр ахыг зүгээр л солих хэрэгтэй, тэгээд л гүйцээ гэж бодсон.

Цуглаан дуусах үед өөрийнхөө байр байдал, ааш авирыг бодоод жаахан эвгүйрхлээ. Чэнь ахад дэндүү хатуу хандсан мэт санагдсан болохоор Бурханд залбирахдаа, “Өө Бурхан минь, байр байдал минь буруу байгааг мэдэж байна, гэхдээ ямар асуудалтай байгаа, үнэний ямар зарчимд орохоо мэдэхгүй юм. Намайг гэгээрүүлж, замчлаач” гэж хэллээ. Маргааш нь сүнслэг үйл ажиллагааны үеэр Бурханы ийм үгийг уншсан юм: “Бурханы гэр бүлийн гишүүдэд ямар зарчмын дагуу хандах ёстой вэ? (Ах эгч нэг бүрд шударгаар хандах ёстой.) Тэдэнд яаж шударга хандах вэ? Хүн бүрд бага сага алдаа, дутагдал, тодорхой онцлог шинж бий; хүмүүс бүгд өөрийгөө зөвтгөдөг, сул дорой, дутагдалтай талуудтай. Чи хайрын сэтгэлээр тэдэнд тусалж, хүлээцтэй, тэвчээртэй байх ёстой бөгөөд хэтэрхий хатуурхаж, өчүүхэн жижиг зүйл дээр сүржигнэхгүй байх хэрэгтэй. Бага залуу, Бурханд төдийлөн удаан итгээгүй юм уу үүргээ саяхнаас биелүүлж эхэлсэн, зарим нэг онцгой хүсэлттэй хүмүүсийг эдгээр зүйлээс нь барьж аваад өөрсдийнх нь эсрэг ашиглавал үүнийг хатуурхах гэдэг. Чи хуурамч удирдагч, антихристүүдийн хийсэн муу үйлийг үл тоодог атлаа ах эгч нарынхаа өчүүхэн бага алдаа, дутагдлыг олж харан, тэдэнд туслахаас татгалзаж, оронд нь тэдгээр зүйлээс үүдэн сүржигнэж, ар хударгаар нь тэднийг шүүж, улмаар илүү олон хүн тэднийг эсэргүүцэж, гадуурхаж, тусгаарлахад хүргэдэг. Энэ ямар гээч зан авир вэ? Энэ бол ердөө л хувийн сонирхолдоо үндэслэн аливааг хийж, хүмүүст шударгаар хандаж чадахгүй байгаа явдал юм; энэ нь завхарсан сатанлаг зан чанарыг харуулдаг. Энэ бол гэм буруу мөн! Хүмүүс аливааг хийх үед Бурхан харж байдаг; чиний хийж байгаа, бодож байгаа бүхнийг Тэр хардаг!” (Эцсийн өдрүүдийн Христийн ярианы тэмдэглэл номын “Үнэнийг олж авахын тулд эргэн тойрныхоо хүмүүс, юмс, зүйлсээс суралцах ёстой”). Бурханы үг байр байдлыг минь харуулсан болохоор би ичсэн. Тэгээд Чэнь ахтай завхарсан зан чанараар харьцаж байснаа олж харлаа. Ахтай уулзсанаас хойших хугацаагаа эргээд бодохоор ах үг, үйл хэрэгтээ ихэвчлэн биеэ тоосон байдал илчилдгийг хараад бага залуу, бүдүүлэг, өөрийгөө мэддэггүй гэж боддог байлаа. Тэгээд ахын талаар дөнгөж дурдмагц л алдаа эндэгдлийг нь л боддог байсан. Би ахын завхралын илэрхийлэлтэй зууралдаж, ахыг ухаангүй биеэ тоосон гэж үзэн, тийм хүмүүс хэзээ ч өөрчлөгдөж чадахгүй гэж бодсон. Бас ахад хэзээ ч шударга хандаж чадаагүй. Ахын илэрхийлсэн ямар ч үзэл бодлыг эсэргүүцэж, эгдүүцдэг байлаа. Бусдын өмнө ахыг шүүж, дорд үзэж, ахын талаарх өрөөсгөл үзлээ тарааж, ахыг бусадтай хамт гадуурхаж, хяхаж хавчсан. Бүр ахыг үүргээс нь чөлөөлөхийг хүссэн. Би ахыг дарлаж, доош нь хийхийн тулд удирдагчийн албан тушаалаа ашиглаж байсан биш үү? Зэрвэс хараад л хүний бүх зүйлийг мэдэж, мөн чанарыг нь хүртэл харж чадах мэтээр өөрийн үзэл бодол, итгэлийг үнэн гэж үзэн, хүмүүсийг шүүх шалгуур болгож байж. Би маш их биеэ тоож, ихэрхүү аашилсан юм. Сатаны завхралд гүн автаж, үнэний зарчимгүй, ихэнх үед утгагүй үзэл бодолтой байдаг атлаа бусдыг зоргоороо шүүж, ялласаар байсан. Би ер нь ямар ч эрүүл ухаангүй байсан юм! Тэгээд Бурханыг огт хүндлээгүй. Ах эгч нарт дураараа хандаж, чөтгөрлөг уг чанарыг амьдран харуулсан. Үүнд Бурхан маш их зэвүүцэж, ой гутсан юм. Тэгж бодоод гэмшилд автлаа.

Дараа нь, хүмүүст шударга хандах тухай зарчмыг Бурханы үгээс хайсан юм. Тэгээд Бурханы үгийн хоёр хэсгийг олсон: “Бусдад хэрхэн хандах вэ гэдгийг чинь Бурханы үгэнд тодорхой харуулж, эсвэл битүүхэн сануулдаг; хүн төрөлхтөнд ханддаг Бурханы хандлага бол хүмүүс нэг нэгэндээ хандахдаа баримтлах ёстой хандлага юм. Бурхан хүн нэг бүрд хэрхэн ханддаг вэ? Зарим хүн боловсорч гүйцээгүй биеийн хэмжээтэй, бага залуу, эсвэл богино хугацаанд л Бурханд итгэсэн байдаг. Бурхан энэ хүмүүсийг уг чанар болон мөн чанараараа муу ч биш, хорлонтой ч биш гэж үзэж магадгүй; тэд ердөө л бага зэрэг мунхаг, хэв чанараар дулимаг юм уу нийгмээс болж хэтэрхий их бохирдсон байдаг. Тэгээд үнэний бодит байдалд ороогүй тул зарим нэг мунхаг зүйл хийхгүй, мэдлэггүй үйл үйлдэхгүй байхад хэцүү байдаг. Гэвч Бурханы өнцгөөс бол ийм асуудлууд чухал биш; Бурхан хүмүүсийн зүрх сэтгэлийг л хардаг. Хэрэв тэд үнэний бодит байдалд орохоор сэтгэл шулуудан, зөв чиглэлд явж байгаа бөгөөд ийм зорилготой байвал Бурхан тэднийг ажиглаж, хүлээж, орох цаг хугацаа, боломж бололцоог тэдэнд олгож байдаг. Бурхан тэднийг ганц цохилтоор цохин унагадаг юм биш, мөн нэгэнтээ үйлдсэн гэм бурууг нь шүүрэн аваад, тавьж явуулахаас татгалздаг ч юм биш; Тэрээр хүмүүст хэзээ ч ингэж хандаж байгаагүй. Тийм болохоор, хэрэв хүмүүс бие биедээ ийм маягаар хандвал энэ нь завхарсан зан чанарыг нь харуулдаг бус уу? Энэ бол тэдний завхарсан зан чанар яриангүй мөн. Бурхан мэдлэггүй, мунхаг хүмүүст хэрхэн ханддаг, боловсроогүй биеийн хэмжээтэй хүмүүст хэрхэн ханддаг, хүн төрөлхтний завхарсан зан чанарын хэвийн илрэлд хэрхэн ханддаг, мөн хорлонтой хүмүүст хэрхэн ханддагийг чи харах учиртай. Өөр өөр хүмүүст хандах янз бүрийн арга Бурханд байдаг бөгөөд өөр өөр хүмүүсийн тоймгүй олон нөхцөл байдлыг зохицуулах төрөл бүрийн арга байдаг. Чи эдгээр зүйлийн үнэнийг ойлгох ёстой. Эдгээр үнэнийг ойлгомогцоо чи тэднийг хэрхэн туулахаа мэдэж чадна” (Эцсийн өдрүүдийн Христийн ярианы тэмдэглэл номын “Үнэнийг олж авахын тулд эргэн тойрныхоо хүмүүс, юмс, зүйлсээс суралцах ёстой”). “Чи хэн нэгний зантай таарч тохирохгүй, тэр чамд таалагдахгүй байж болох боловч түүнтэй хамт ажиллахдаа алагчлахгүй байж, үүрэг гүйцэтгэхдээ бухимдлаа гаргахгүй, үүргээ золиослохгүй, Бурханы гэр бүлийн ашиг сонирхолд бухимдлаа гаргахгүй байх болно. Чи юмыг зарчмын дагуу хийж чадна; иймээс Бурханыг гэх суурь хүндлэл чамд байдаг. Харин үүнээс арай дээр бол хэн нэг зарим нэг алдаа, дутагдалтай байгааг харах үед, тэр чамайг гомдоож, чиний ашиг сонирхолд хохирол учруулсан байсан ч гэсэн, түүнд туслах сэтгэл чамд байсаар байдаг. Ингэх нь бүр ч сайн; энэ нь, чи бол хүн чанартай, үнэний бодит байдалтай, Бурханыг хүндэлдэг хүн гэсэн үг байх болно” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”).

Хүмүүст шударга хандах зарчим, зам, мөн хүмүүсийн талаарх Бурханы хандлагын тухай Бурханы үгэнд маш тодорхой хэлсэн байдаг. Антихристүүд, хорон муу хүмүүст Бурхан үзэн ядаж, харааж, шийтгэх хандлагаар ханддаг. Харин биеийн хэмжээ багатай, хэв чанар муутай, янз бүрийн завхарсан зан чанар, алдаа дутагдалтай хүмүүс Бурханд үнэхээр итгэж, үнэнийг эрэлхийлэхийг хүсэж, үнэнийг хүлээн зөвшөөрч чадаж байгаа цагт Бурхан хайрлаж, өршөөж, аврах хандлагаар ханддаг. Бурхан хүн нэг бүрд хандахдаа зарчимтай байдаг, бас үнэний зарчмын дагуу бусдад хандахыг биднээс хүсдэг гэдэг нь харагддаг. Жишээ нь, бид Бурханд үнэхээр итгэдэг хүмүүст хүлээцтэй байж, уучлах ёстой. Тэдэнд хайрлах сэтгэлээр тусалж, гэмших, өөрчлөгдөх боломж олгох ёстой. Бага зэрэг завхрал илчиллээ гээд хүмүүсийг доош нь хийж болохгүй. Тэгэх нь Бурханы хүсэл биш. Чэнь ахыг хар—ах сайн хэв чанартай, үүрэгтээ хариуцлагатай байсан. Бас үнэнийг эрэлхийлэхэд хичээл чармайлт гаргахыг хүссэн. Тэр ах итгээд удаагүй, туршлага нимгэнтэй, бас биеэ тоосон талдаа байсан ч би үнэний зарчмын дагуу ахад шударгаар хандаж, тус болохын тулд хайрлах сэтгэлээр нөхөрлөх ёстой байсан юм. Ахад би туслахгүй, давуу, сайн талыг нь харахгүй байгаад зогсохгүй бүр дутагдлыг нь хараад ахыг шүүж, гадуурхаж, явуулахыг хүссэн шүү дээ. Би үнэхээр хорлонт уг чанартай байж! Тэгээд ямаршуу удирдагч байснаа бодлоо. Тухайн үед би өөрийгөө үргэлж бусдаас дээр гэж бодож, эцсийн шийдвэр гаргах, хүссэн бүхнээ хийхийг хүсэж, бусдын саналыг сонсдоггүй байсан. Тийм болохоор чуулганы ажлыг үймүүлэх зарим юм хийсэн юм. Гэтэл Бурхан намайг таягдан хаяхын оронд үгээ ашиглан шүүж, сахилгажуулж, харьцаж, өөрийгөө эргэцүүлэхэд намайг хүргэж, гэмшиж, өөрчлөгдөх боломж олгосон. Бурхан биднийг зүгээр л завхрал илчиллээ гээд хэзээ ч орхиж, таягдан хаядаггүй, харин ч аврахын тулд чадах бүхнээ хийдэг гэдгийг би олж харсан. Бурхан үнэхээр сайхан сэтгэлтэй шүү! Тэгээд өөрийнхөө зан авир, Чэнь ахад яаж хандаж байснаа бодож үзээд маш их ичиж, газрын гаваар яваад орчихмоор л болсон.

Дараа нь Бурханы ийм үгийг уншлаа: “Хэн нэгэн сайн, муу эсэх, түүнд хэрхэн хандах ёстой тухайд бол хүмүүс өөрсдийн гэсэн зан авирын зарчимтай байх ёстой; гэхдээ тухайн хүний төгсгөл ямар байх—тэр Бурханаар шийтгүүлж дуусах эсэх, эсвэл шүүгдэж, гэсгээгдэж дуусах эсэх нь Бурханы хэрэг билээ. Хүмүүс хөндлөнгөөс оролцох ёсгүй; Өөрийнх нь өмнөөс санаачилгыг гартаа авахыг Бурхан чамд зөвшөөрөхгүй. Тухайн хүнд яаж хандах нь Бурханы хэрэг юм. Тийм хүмүүс ямар төгсгөлтэй байхыг Бурхан шийдээгүй, тэднийг хөөгөөгүй, шийтгээгүй бөгөөд тэд аврагдаж байгаа цагт чи тэдэнд хайрын сэтгэлээр тэвчээртэй туслах ёстой; чи ийм хүмүүсийн төгсгөлийг тодорхойлох гэж найдах ёсгүй, бас тэдэнд хатуу ширүүн хандаж, тэднийг шийтгэх хүний арга барил ашиглах ч ёсгүй. Чи тийм хүмүүстэй харьцаж, засаж болно, эсвэл тэдэнд туслахын тулд зүрх сэтгэлээ нээж, чин сэтгэлийн нөхөрлөл хийж болно. Гэвч энэ хүмүүсийг шийтгэж, гадуурхаж, зохиомлоор буруутгахаар санаархаж байвал чи асуудалд орно. Ингэх нь үнэнтэй нийцэх үү? Ийм бодолтой байх нь түргэн ууртай байхаас үүддэг; ийм бодол Сатанаас ирдэг бөгөөд хүний хорсол гомдлоос гадна хүний атаа жөтөө, зэвүүцлээс үүсдэг. Ингэж авирлах нь үнэнтэй нийцдэггүй. Энэ бол чамд залхаан цээрлүүлэлт авчрах зүйл бөгөөд Бурханы хүсэлтэй нийцдэггүй” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”). Бусдад хандахдаа зарчимтай байх ёстой гэдгийг Бурханы үг надад харуулсан юм. Үзэл, төсөөллөө ашиглан бусдыг зоргоороо ангилж, гэм бурууд нь анхаараад, тэднийг яллаж болохгүй. Харин ч би тэдэнд уг чанар, мөн чанарт нь үндэслэн хандаж, янз бүрийн байдал, алдаа дутагдал дээр нь үндэслэн бодитой байдлаар туслах ёстой. Үнэний бодит байдалтай хүн, бусад хүний байдлаас шалтгаалан хэзээ тэвчээртэй, тусч байж, хэзээ нь хатуу засаж, харьцаж, хэзээ нь зэмлэхээ мэддэг. Тэд үргэлж зүй зохистойгоор, зарчмын дагуу үйлддэг. Тэгээд хүнийг хэзээ ч зоргоороо хязгаарлаж, завхрал илэрхийлсэн ах эгчид дайсан мэт ханддаггүй. Гэтэл би Чэнь ахад яаж хандаж байв? Биеэ тоосон зан чанар илчлэхийг нь хараад үүнийг нь зүгээр л товчхон дурдсан, тэгээд болохгүй болохоор нь ахыг гадуурхаж, шүүж, яллаж, ахын талаар ар хударгаар нь ярьсан. Бас огт тэвчээргүй, хүлээцгүй байлаа. Энэ нь ахад хайрлах сэтгэлээр тусалж байгаа хэрэг яавч биш байсан. Дараа нь би үнэний зарчмыг хэрэгжүүлж, Чэнь ахад хайрлах сэтгэлээр туслахыг хүсэн Бурханд залбирч, гэмшлээ.

Тэгээд Чэнь ах дээр очиж, Бурханы үгийн зарим хэсгийг нөхөрлөн, алдаа эндэгдлийг нь хэлж өгсөн юм. Ах биеэ тоосон зан чанараа ойлгож эхлэн, үүнийгээ шийдвэрлэлгүй орхихын аюулыг олж харсан. Тэгээд миний нөхөрлөл, анхааруулгыг үнэхээр тус болсон гээд, завхарсан зан чанараа шийдвэрлэхийн тулд өөрийгөө эргэцүүлж, үнэнийг эрж хайхыг хүссэн шүү. Ахын ингэж хэлэхийг сонсоод маш их сэтгэл хөдөлсөн ч бас сэтгэл тавгүй байлаа. Ах миний төсөөлсөн шиг өөрчлөгдөх чадваргүй байгаагүй. Би л үүргээ сайн биелүүлээгүй байж. Ахад хайрлах сэтгэлээр туслах гэж үнэндээ хичээгээгүй. Би маш их биеэ тоосон, хүн чанаргүй байж!

Дараа нь цуглаан дээр тэр ахын ийм номлол хийхийг сонссон юм: “Завхарсан бүх хүн төрөлхтөн биеэ тоосон зан чанартай байдаг. Үнэнд хайртай, төгс болгуулахаар эрэлхийлдэг хүмүүс ч бүгд биеэ тоож, өөрийгөө зөвтгөдөг зан чанартай, гэхдээ энэ нь аврагдаж, төгс болгуулах чадварт нь нөлөөлдөггүй. Хүмүүс үнэнийг хүлээн зөвшөөрч, засалт, харьцалтыг хүлээн авч, ямар ч нөхцөлд үнэнд бүрмөсөн захирагдаж чадаж байгаа цагт аврагдаж, төгс болгуулах бүрэн чадвартай байдаг. Чухамдаа бол, үнэхээр сайн хэв чанартай, үнэхээр шийдвэртэй хүмүүсийн дунд биеэ тоогоогүй хүн байхгүй. Энэ бол баримт. Бурханы сонгосон хүмүүс бусдад зүй зохистой байдлаар хандах ёстой. Хүнийг зүгээр л туйлын их биеэ тоож, өөрийгөө зөвтгөдгөөс болоод сайн хүн биш, аврагдаж, төгс болгуулж чадахгүй гэж хязгаарлах ёсгүй… Энэ асуудал дээр Бурханы хүслийг ойлгох хэрэгтэй. Сайн хэв чанартай, шийдвэртэй хэрнээ огтхон ч биеэ тоож, өөрийгөө зөвтгөдөггүй хүн гэж үгүй, тийм хүн байвал жүжиглэж, гаднаа худлаа дүр эсгэж байгаагаас яг гарцаагүй. Завхарсан бүх хүн төрөлхтөн биеэ тоосон, ихэрхүү уг чанартайг хүн мэддэг байх ёстой. Энэ бол хөдөлбөргүй баримт” (Дээрхийн нөхөрлөл). Дээрхийн нөхөрлөлөөс эш татав Биеэ тоосон зан чанартай хүмүүст яаж хандахыг илүү сайн ойлгоход минь энэ тус болсон юм. Тэд өөрчлөгдөж чаддаггүй юм биш. Үнэнийг эрэлхийлж, хүлээн зөвшөөрч чаддаг эсэхийг нь харах нь гол юм. Үнэнийг хүлээн зөвшөөрч, Бурханы шүүлт, гэсгээлт, засалт, харьцалтыг хүлээн авч чаддаг бол Бурхан тэднийг өөрчилж, төгс болгож болохгүй гэх шалтгаан байхгүй. Чэнь ах итгэгч болоод нэг их удаагүй болохоор төдийлөн их шүүлт, гэсгээлт туулаагүй байсан. Ахын биеэ тоосон байдал арай ноцтой байх нь хэвийн үзэгдэл байсан юм. Гэхдээ би ахыг ийм зан чанар илчлэхийг хараад шүүж, гадуурхаж, бүр үүргээс нь чөлөөлөхийг хүссэн. Би ахаас илүү биеэ тоосон байж! Би үнэнийг эрэлхийлсэн цагт биеэ тоосон зан чанар минь өөрчлөгдөнө гэж боддог байсан гэтэл яагаад Чэнь ахыг өөрчлөгдөж чадахгүй гэж үзсэн юм бол? Өөрөөсөө нэг их юм шаарддаггүй хэрнээ Чэнь ахаас яагаад тийм их юм хүссэн юм бол? Хүнд тиймэрхүү байдлаар хандах нь шударга бус. Бодит байдал дээр авьяас билиг, давуу тал, хэв чанартай хүмүүс бүгд нэлээд биеэ тоосон байдаг. Гэхдээ тэд сайн хэв чанартай болохоор үнэнийг хурдан ойлгож, үүрэгтээ үр бүтээмжтэй байдаг шүү дээ. Ийм хүмүүс үнэнийг ойлгож, зарчимтайгаар үйлдэх үед Бурханы гэрийн ажилд үнэхээр үр өгөөжтэй байдаг. Чэнь ах сайн хэв чанартай болохоор ахад би хайрлах сэтгэлээр илүү их тусалж, ахыг дэмжихийн тулд илүү их нөхөрлөх хэрэгтэй. Тэгэх нь л Бурханы хүслийг анхаарч байгаа хэрэг. Үнэнгүйгээр, сатанлаг завхарсан зан чанарынхаа дагуу хүмүүст хандах нь гагцхүү ах эгч нарт хор хөнөөл учруулж, тэдний амийн оролт, чуулганы ажлыг саатуулж л чаддаг гэдгийг энэ туршлагаас ухаарсан юм. Тэгэх нь гэм буруу, бас мууг үйлдэж байгаа хэрэг. Бусдад үнэний зарчмын дагуу хандах хэчнээн чухлыг би олж харсан. Бурханы үгийн удирдамжийн ачаар энэ багахан ойлголтыг олж авсан даа.


20. Эвтэй хамтран ажиллахад үнэнийг хэрэгжүүлэх чухал

Дунфэн, АНУ

2018 оны 8-р сард би Ван ахтай хамт киноны чимэглэл хийх үүрэгтэй байлаа. Эхэндээ би мэдэхгүй юм дэндүү их байх шиг болохоор нь Ван ахаас цаг үргэлж тусламж гуйдаг байсан. Тэгээд төд удалгүй ажилдаа дөртэй боллоо. Дотоод засал сурч, барилга дээр ажилладаг байсан, бас мужааны туршлагатай болохоор удалгүй бие даан чимэглэл хийж чаддаг болсон. Ван ах дотоод заслын иж бүрдэл хийхдээ сайн ч яг чимэглэл хийхдээ таарууг би тэгэхэд ухаарлаа. Иймээс энэ талаар ахтай санал зөрөлдөх үедээ ахын үгэнд ормооргүй байсан. Чимэглэл хийхдээ би илүү сайн, миний төлөвлөгөө ахынхаас дээр гэж үргэлж боддог байлаа. Яваандаа бид хоёр санал зөрөлдөх нь улам бүр ихсэж, заримдаа өөдөс модоор юу хийх дээр өчнөөн удаан маргалддаг байлаа. Ихэнхдээ би харилцаагаа бодоод л бууж өгдөг ч үргэлж миний зөв мэт санагддаг байсан. Хэсэг хугацааны дараа би үнэхээр шаналж, ахтай огт хамт ажилламааргүй санагдлаа.

Нэг удаа видеонд зориулан сүрлэн дээвэртэй байшин хийх хэрэгтэй болсон юм. Гэхдээ багана болгох бөх мод байгаагүй болохоор өөрсдөө хийх ёстой болсон. Бид хоёр үүнд зориулан санаагаа хэлэлцлээ. Эхлээд баганад зориулан хэв хийгээд, дараа нь үүндээ цемент цутгавал илүү бат бөх болно гэж би хэлсэн. Гэхдээ Ван ах багана дэндүү гөлгөр болж, арай л үнэмшилгүй болно гэлээ. Өөдөс даавуунууд ашиглавал гуалингийн бүтэц, хэлбэрийг дуурайлгаж болохоор байсан. Би, “Барилга дээр ажиллаж байсан ч цементэн багана дээр даавуу ашиглаж байгааг ер хараагүй. Энэ ямар ч харагдлаа гэсэн зузааныг нь тааруулахад хэцүү, бас нэг их бат бөх болохгүй” гэж бодлоо. Тийм болохоор ахын саналаас татгалзсан юм, гэхдээ ах бас л туршиж үзмээр байна гэлээ. Миний саналыг зөвшөөрөхгүй байгааг хараад би эсэргүүцсэн. “Яагаад та хүний үг авдаггүй юм бэ? Хамаа алга. Угаасаа миний зөв. Үр дүн нь өөрөө хэлээд өгнө. Бүтэлгүйтэх юм бол анхааруулаагүй гэж битгий л хэлээрэй” гэж бодлоо. Бид нэгдсэн саналд хүрч чадаагүй болохоор хоёулаа явж тус тусын юмаа хийлээ. Би үдээс хойш ажиллаад, нэг багана хийсэн. Ван ахын багана ямаршуу харагдаж байгаа бол, тус тусдаа хийсэн юм чинь баганууд маань хоорондоо зохицох болов уу гэж гайхаж байлаа. Ингэж бодоод жаахан түгшсэн учраас ахынхыг харахаар явсан юм. Тэнд очтол ахын багана үнэндээ тааруухан харагдсан. Тухайн үед би, “Болохгүй гэж хэлээд байхад хүний үг аваагүй дэг, миний санаа таныхаас дээр байсан нь одоо тодорхой байна” гэж бодлоо. Тэгээд Ван ахад, “Ван ахаа, энэ багана жаахан зузаан юм. Бидний хийж байгаа байшингийн сүрлэн дээвэр том биш, энэ тэгэхээр таарах уу? Бас маш олон хагархайтай, нэг их бат бөх харагдахгүй байна. Тусдаа хийсэн баганууд маань шал өөр харагдаж байна. Зураг авалтад ийм юм хэрэглэж яаж болох юм бэ? Битгий ингээд бай л даа. Зүгээр л миний санааг дагасан нь дээр биш үү?” гэлээ. Ах, “Миний багана жаахан зузаан ч үнэндээ асуудалгүй. Чиний цементэн багана гуалин шиг харагдахгүй байна. Дараа нь илүү их ажил орно” гэж хэлэхийг сонсоод би гайхсан шүү. Ах нийлэмжгүй байгаад зогсохгүй намайг сайн хийгээгүй гэж хэлэхийг харахад үнэхээр эвгүй байсан. “Тантай ярих яагаад ийм хэцүү байдаг юм бэ? Тантай хамт ажиллах арга алга!” гэж бодлоо. Оройн хоолны дараа компьютерын ард суугаад тухайн өдрөө эргээд бодсон. Тэгээд жаахан гонсойлоо. Харваас Ван ахын буруу байсан, ах дандаа надтай үзэлцэж байдаг гэж бодогдсон. Ахтай дахиж үнэхээр ажилламааргүй байлаа. Гэхдээ би асуудлаас зайлсхийж байгаа, бас захирагдаагүй гэдгээ дараа нь ухаарсан. Тэгээд улам бүр хямарч, гутарсан болохоор Бурханы өмнө очин залбирч, өөрийгөө мэдэж, Ван ахтай сайн ажиллахад минь замчлаач гэж Бурханаас гуйлаа.

Дараа нь Чуулганы вэбсайт руу ороод хамтран үйлчлэх тухай Бурханы зарим үгийг уншсан. Бурхан ингэж хэлсэн байдаг: “Өнөө үед олон хүн, бусадтай хамтран ажиллах зуураа ямар хичээл сурах ёстой талаар анхаарал хандуулдаггүй. Бусадтай хамтран ажиллах зуураа та нарын олонх нь хичээл сурч чаддаггүй гэдгийг Би олж илрүүлсэн; та нарын дийлэнх нь үзэл бодолтойгоо зууралддаг. Чуулганд ажиллах үедээ чи өөрийнхөө бодлыг, өөр нэг нь ч бас өөрийнхийгөө хэлдэг ба нэг нь нөгөөтэйгөө ямар ч холбоогүй байдаг; та нар үнэндээ огтхон ч хамтран ажилладаггүй. Та бүхэн амийг өчүүхэн төдий ч эрж хайлгүйгээр, өөрсдийн мэдлэг ухааныг ярилцах юм уу дотроо тээдэг ‘ачааг’ чөлөөлөх гэж л их шимтдэг. Чи ажлыг гагцхүү хааш яаш хийж, бусад хүн юу ч хэлж, хийсэн хамаагүй, өөрийнхөө замаар алхах ёстой гэж үргэлж итгэдэг юм шиг харагддаг; мөн бусдын орчин нөхцөл ямар байх нь хамаагүй, Ариун Сүнс чамайг залж чиглүүлэхийн хэрээр нөхөрлөх ёстой гэж чи боддог. Та нар бусдын давуу талыг олж илрүүлж чаддаггүй, өөрсдийгөө шинжилж ч чаддаггүй. Аливааг хүлээн зөвшөөрч байгаа чинь үнэхээр гажууд бөгөөд алдаа мадагтай. Одоо ч гэсэн та нар нөгөө хууч өвчин нь сэдэрсэн мэт өөрсдийгөө ихэд зөвтгөсөөр байдаг гэхэд болно” (Үг. I Боть: Бурханы илрэлт ба ажил. Израильчууд шиг үйлчил). “Ах эгч нарын дундах хамтын ажиллагаа нь өөрөө нэг хүний сул талыг нөгөөгийн давуу талаар нөхөх үйл явц юм. Чи бусдын сул талыг нөхөхөд өөрийн давуу талыг ашиглаж, бусад нь чиний сул талыг нөхөхөд өөрсдийн давуу талыг ашигладаг. Нэг хүний сул талыг бусдын давуу талаар нөхөж, эв найртай хамтран ажиллах гэж үүнийг хэлдэг. Эв найртай хамтран ажиллаж байхдаа л хүмүүс Бурханы өмнө ерөөгдөж чаддаг бөгөөд ийм туршлага их байх тусам улам их дадал олж, зам нь илүү гэрэлтэй болж, бүр ч амар хялбар болдог. Хэрэв чи үргэлж бусадтай санал зөрөлдөж, ямагт бусдад үл үнэмшиж, тэд чамайг хэзээ ч сонсохыг хүсдэггүй бол; хэрэв чи бусдын нэр төрийг хамгаалах гэж оролддог ч тэд чамд тэгж ханддаггүй нь тэвчихийн аргагүй санагддаг бол; хэрэв чи хэлсэн зүйлээс нь болж тэднийг мухардалд оруулдаг бөгөөд тэд үүнийг санаж, дараагийн удаад асуудал гарахад чамд мөн тэгж ханддаг бол хийж байгаа зүйлийг чинь бие биеийнхээ сул талыг давуу талаараа нөхөж, эв эетэй хамтран ажиллаж байгаа явдал гэж нэрлэж болох уу? Үүнийг тэмцэлдээн, түргэн уур, завхарсан зан чанараараа амьдрах явдал гэж нэрлэдэг. Ингэх нь Бурханы ерөөлийг хүртэхгүй; Бурхан үүнийг таашаадаггүй” (Эцсийн өдрүүдийн Христийн ярианы тэмдэглэл номын “Эв эетэй уялдаа холбоо”). Би биеэ тоож, өөрийгөө зөвтгөдөг зан чанараар амьдарч байсан учраас Ван ах бид хоёр таарахгүй байгааг Бурханы энэ үг харуулсан юм. Би үүрэгтээ дандаа эцсийн шийдвэр гаргахыг хүсдэг байлаа. Чимэглэл хийх нь Ван ахынхаас илүү миний онцлог давуу тал гэж ямагт боддог байсан, иймээс байнга ихэрхэж, ахыг үгэндээ оруулж, хэлснээрээ хийлгэхийг хүсдэг байсан юм. Баганын талаар ахыг санал хэлэх үед би энэ тухай судлалгүй шууд татгалзсан. Тэр ч байтугай ахыг дорд үзэж, үл тоомсорлосон. Ахыг юунд ч мэргэшээгүй болохоор саналыг нь харгалзаад дэмий гэж бодсон. Ахын багана тааруухан болсныг хараад өөрийнхөө зөв гэж бодсон учраас ахын ажлыг үл ялиг басамжилж, ахыг өөрийнхөө аяар байлгахыг хүссэн. Миний төлөвлөгөөний дутагдлыг хэлэхэд нь хүлээн зөвшөөрөөгүй, бас хамтдаа шийдэл олох гэж ч хичээгээгүй. Эсэргүүцэж, тэр ч бүү хэл ахтай хамт дахин ажилламааргүй санагдсан. Би өөрийгөө нотолж, ахыг аяараа байлгахын төлөө л ярьж, хийж байлаа. Энэ нь тэр чигтээ биеэ тоож, өөрийгөө зөвтгөх сатанлаг зан чанар байсан юм. Бурханы ийм үг яг онож хэлсэн байдаг: “Үүнийг бие биеийнхээ сул талыг давуу талаараа нөхөж, эв эетэй хамтран ажиллаж байгаа явдал гэж нэрлэж болох уу? Үүнийг тэмцэлдээн, түргэн уур, завхарсан зан чанараараа амьдрах явдал гэж нэрлэдэг. Ингэх нь Бурханы ерөөлийг хүртэхгүй; Бурхан үүнийг таашаадаггүй” (Эцсийн өдрүүдийн Христийн ярианы тэмдэглэл номын “Эв эетэй уялдаа холбоо”). Бурхан ийм хүмүүст ой гутдаг гэдгийг Бурханы үгээс мэдэрч болохоор байлаа. Бурхан нэг нэгнийхээ дутагдлыг нөхөж, үүргээ сайн биелүүлнэ гэж найдаад, намайг Ван ахтай хамт ажиллуулахаар зохицуулсан. Гэтэл би үргэлж миний зөв, би л эцсийн шийдвэр гаргах ёстой гэж бодон, биеэ тоосон байдлаар л ярьж, хийсэн. Өөр хэний ч санааг хүлээн зөвшөөрөлгүй өөрийн санааг бусдаар үнэн мэт дагуулахыг хүссэн. Бурхан иймэрхүү зан чанарыг жигшдэг. Би энэ талаар эргэцүүлээд харуусалд автан, буруутайгаа мэдэрсэн учраас Бурханы өмнө очоод, “Өө Бурхан минь, биеэ тоосон байдлаасаа болоод би бусадтай сайн хамтарч ажиллаж чадсангүй, тэгээд энэ үүрэгт минь нөлөөллөө. Бурхан минь, би гэмшмээр байна. Үүргээ сайн биелүүлэхийн тулд өөрийгөө хойш тавьж, ахтайгаа хамтран ажилламаар байна” гэж залбирлаа.

Дараа нь Бурханы үгийн бас нэг хэсгийг уншсан. “Хоёр хүн үүрэг гүйцэтгэхээр хамтран ажиллаж байхад заримдаа зарчмын асуудал дээр маргаан гардаг. Тэд өөр өөр үзэл бодолтой байдаг бөгөөд зөрүүтэй саналд хүрсэн байдаг. Ийм тохиолдолд юу хийж болох вэ? Энэ нийтлэг тохиолддог асуудал уу? Энэ бол хүмүүсийн оюун санаа, хэв чанар, ойлголт, нас, туршлагын зөрүүнээс үүдсэн хэвийн үзэгдэл юм. Хоёр хүний оюун ухаандаа яг адилхан зүйл бодож байх боломжгүй тул зөрүүтэй санал, үзэл бодолд хүрэх магадлалтай нь маш нийтлэг үзэгдэл, хамгийн ердийн тохиолдол билээ. Үүнээс болж бүү санаа зов. Ийм асуудал үүсэх үед Бурханы өмнө эв нэгдэлд хүрч, нэгдмэл саналтай болохын тулд хэрхэн хамтран ажиллаж, эрж хайх вэ гэдэг нь гол асуудал юм. Нэгдмэл саналтай байхын зорилго юу вэ? Энэ талаар үнэний зарчмыг эрж хайж, өөрийн юм уу өрөөлийн санаа зорилгын дагуу үйлдэх бус, харин хамтдаа Бурханы санаа зорилгыг эрж хайх зорилготой. Энэ бол эв эетэй хамтын ажиллагаанд хүрэх зам билээ. Бурханы санаа зорилго болон Бурханы шаарддаг зарчмыг эрж хайх үед л чи эв нэгдэлд хүрч чадна” (Эцсийн өдрүүдийн Христийн ярианы тэмдэглэл номын “Эв эетэй уялдаа холбоо”). Хамтран ажиллаж байхдаа нэгдсэн саналд хүрье гэвэл нэг хүний санааг л дагаад байж болохгүй, харин үнэний зарчмын төлөө мэрийх ёстой гэдгийг Бурханы үгийг уншаад ойлгосон. Үнэхээр эвтэй хамтын ажиллагаа гэдэг нь үнэнийг эрж хайж, зарчмын дагуу ажиллахыг хэлдэг. Ван ах бид хоёр өөр өөр туршлага, мэдлэг, техникийн чадвартай болохоор ажилдаа өөр өөр үзэл бодолтой байх нь хэвийн зүйл байсан юм. Би өөрийгөө хойш тавьж, ахтай хамт зарчмыг эрж хайж сурах ёстой байсан. Үүрэгтээ Ариун Сүнсний удирдамжийг олж авахын тулд бид үнэнд захирагдаж, Бурханы гэрийн ажлыг хамгаалах ёстой байлаа. Үүнийг ухаараад би тэр чимэглэлийг Ван ахтай хамт шийдвэрлэхийн тулд маргааш нь нөхөрлөлөөр ахад сэтгэлээ уудлахаар төлөвлөсөн. Гайхмаар нь ах надтай уулзахаар ирээд, би дэндүү муйхарлалаа, миний төлөвлөгөө тааруухан байсан гэлээ. Ах бүр хийсэн баганаа эвдчихээд, миний саналыг дагахад бэлэн байсан. Ингэж хэлэхийг сонсоод би ичсэн юм. Тэгээд өөрийнхөө байдал, ойлголтын талаар Ван ахад бас сэтгэлээ уудалж, хоёулаа бардам зангаа хойш тавих үед бидний хоорондох зааг ялгаа алга болсон. Дараа нь би өөрийнхөө үүрэг дэх дутагдлыг олж харлаа. Миний хийсэн багана үнэхээр л дэндүү гөлгөр, жинхэнэ гуалин шиг харагдахгүй байсан юм. Үүнд дахин нэг удаа өөрчлөлт хийх хэрэгтэй байсан. Үүнийг Ван ахтай очиж хэлэлцээд, бид үнэхээр хурдан шийдэл оллоо. Бид хоёр бие биеийнхээ дутагдлыг нөхөөд, нэг өдрийн дотор гурван багана дуусгасан. Урьд нь бид хоёрхон баганыг бараг өдөржингөө хийгээд, аль нь ч зөв болоогүй. Ингэх нь хавьгүй илүү бүтээмжтэй байлаа. Үүрэгтээ үнэнийг хэрэгжүүлж, ах эгч нартай хамтран ажиллах хэчнээн чухлыг би ухаарсан. Гэхдээ би маш их биеэ тоож, өөрийгөө зөвтгөдөг байсан болохоор төд удалгүй бусадтай хамт ажиллаж байхад өөр асуудал гарсан даа.

Нэг удаа байршил дахь борооноос ах эгч нарыг халхлах майхан босгохоор Ли ахтай хамт ажиллаж байлаа. Хэлэлцүүлэг дээр миний санал болгосон нэг арга ахад үнэхээр таалагдсан. Тэр мөчид би “Урьд нь барилга дээр ажиллаж байсан болохоор би үүнийг танаас дээр ойлгох нь гарцаагүй” гэж бодсон. Гэхдээ яг дараа нь ах нэг зүйлд санаа зовж байгаагаа дурдлаа. “Одоо бидэнд 16-хан төмөр багана байна. Энэ төлөвлөгөөнд хүрэлцэх үү? Бат бөх байх уу? Аюулгүй юу?” гэсэн. “Энэ бол гурвалжин байгууламж. Гурвалжин байгууламж бат бөх байдаг гэдгийг та сураагүй юм уу? Энэ үнэхээр бат бөх, ямар ч асуудалгүй болно” гэж би бодлоо. Иймээс би, “Асуудал гарахгүй нь 100% баталгаатай, 10-р зэрэглэлийн хар шуурга л дайрчихгүй бол зүв зүгээр” гэж хэнэггүйхэн хариулсан. Дараа нь ах намайг ноорог гаргаж, нарийн ширийнийг нь тайлбарла гэхээр нь миний тэвчээр барагдаж, “Тэгэх хэрэггүй ээ. Хар зураг нь миний толгойд байна, үүнийг би заавал зөв хийнэ” гэж хэллээ. Тэгээд нэмж юм яриагүй. Маргааш өдөр нь бид майхан барьж эхэлтэл бас нэг ах эхлээд дээврээ бэхлэхийн тулд хоёр төмөр багана дээш тогтоогоод, дараа нь талуудыг босгоё гэх санал гаргалаа. Үүнийг сонсчхоод би, “Тэгвэл илүү их цаг орох нь лавтай. Би үүнийг олон удаа бодож үзсэн, миний арга л хамгийн сайн нь байх ёстой. Та энд шинээр ирсэн, бас хэлэлцүүлэгт ч оролцоогүй шүү дээ. Миний төлөвлөгөө гарцаагүй дээр” гэж бодлоо. Иймээс би тэр ахад, “Тэгвэл дэндүү удна. Дараа нь тэр хоёр баганыг буулгах ёстой болно, тэгэхээр араас нь эхэлж баривал хурдан” гэж хэлсэн. Би саналыг нь зөвшөөрөх ямар ч бодолгүй харагдсан болохоор ах нэмж юм хэлсэнгүй, иймээс би майхныг өөрийн төлөвлөгөөнд үндэслэн барьж эхэллээ. Шатны оройд хүрэх үед төмөр баганын чагт гэнэтхэн мултарч, багана унаж байгаа харагдлаа. Азаар хүмүүс, эд зүйл дээр биш, зүгээр л өвсөн дээр унасан. Миний зүрх зогсчих шиг л болсон шүү. “Юу болоод өнгөрөв өө? Би яах аргагүй чангалсан даа, яахаараа шууд уначихдаг билээ? Хэн нэг нь тэгшхэн бариагүйгээс болж чагтыг зохих ёсоор чангалж чадаагүй юм шиг байна” гэж бодогдлоо. Тийм энгийнээр бодоод, үүнийг нухацтай авч үзээгүй. Тэгээд майхныг өөрийнхөө төлөвлөгөөгөөр барьсаар л байлаа. Яг тэгтэл дээш өргөсөн нэг багана миний зүгт, яг зогсож байсан шат руу минь унасан. Би хоёр метр гаруйн өндрөөс, шатнаас унасан юм. Азаар гэмтэж бэртээгүй. Энэ хоёр осол санамсаргүй явдал биш байсныг тэгэхэд ухаарсан даа. Бурханы халамж, хамгаалалт байгаагүй бол тэр багануудын алинд ч оногдлоо гэсэн аймшигтай үр дагавар учрах байсан. Энэ талаар бодоод улам буруутайгаа мэдэрч, айж, Бурханы өмнө даруйхан очоод залбирлаа. “Өө Бурхан минь, өнөөдөр юм буруугаар эргэлээ. Үүний цаана Таны сайн санаа, миний авах ёстой сургамж байгааг би мэдэж байна, гэхдээ юуг эрж хайх ёстойгоо мэдэхгүй юм. Хүслийг тань мэдэхэд намайг замчилж, гэгээрүүлээч дээ” гэсэн. Залбирсныхаа дараа Бурханы ийм үгийг бодлоо: “Чи аливаа зүйлийг хийх болгондоо бүтэлгүйтэх юм уу эсвэл хана мөргөдөг. Энэ бол Бурханы сахилгажуулалт юм. Заримдаа чамайг Бурханд дуулгаваргүй, тэрслүү зүйл хийхэд хэн ч мэдэхгүй байж болох боловч Бурхан мэддэг. Тэр чамайг зүгээр өнгөрөөхгүй, сахилгажуулах болно” (Үг. I Боть: Бурханы илрэлт ба ажил. Төгс болгуулах хүмүүс цэвэршүүлэлт туулах ёстой). “Хэн ч мэдэхгүй байж болох боловч Бурхан мэддэг. Тэр чамайг зүгээр өнгөрөөхгүй, сахилгажуулах болно” гэх үг толгойд эргэлдсээр байсан. Майхан барихдаа би ах нартаа хэчнээн тоомжиргүй хандсанаа тэгэхэд ухаарсан юм. Ах нарынхаа саналыг огт сонсолгүй шууд л татгалзсан. Миний зөв болохоор миний хүссэнээр хийх ёстой гэж бодсон. Ингэснээрээ би дэндүү биеэ тоосон биш үү? Майхан барьж байхад угаасаа эрсдэлтэй байсан. Жүжигчид доор нь байхад нурсан бол санаанд багтамгүй үр дагавар гарах байсан юм. Тэгж бодоод, өөрийгөө өөрчлөхийн тулд Бурханд залбирлаа. Дараа нь Эзэн Есүсийн хэлсэн нэг зүйл бодогдсон: “Би та нарт дахин хэлье, хэрвээ та нараас хоёр нь ямар нэг зүйлийг гуйх талаар газар дээр санаа нийлбэл тэнгэр дэх Миний Эцэг тэдний төлөө үүнийг биелүүлнэ” (Матай 18:19). Бурханы үг намайг шууд ухаан орууллаа. Би тийм маягаар аливааг хийгээд байж болохгүй, харин ах нартайгаа юмыг хэлэлцэж, хамтран ажиллах ёстой гэдгээ мэдлээ. Аюулгүй байдал хамгийн чухал гэж дараа нь бас бодогдсон. Хамгийн гол нь бид байгаа материалаараа майхнаа сайн барих явдал байлаа. Яг тэгтэл ах нар миний эхний төлөвлөгөөнд үндэслээд бат бөх майхан барихад төмөр багана хүрэлцэхгүй нь, гэхдээ голд нь хоёр багана босговол дээврийн нуруу бөх болно гэж хэлсэн. Би тэдэнтэй бүрэн санал нийллээ. Эхний төлөвлөгөө маань үнэхээр л маш олон аюул үүсгэх байлаа. Иймээс бид ярилцаад, дорхноо л иж бүрэн төлөвлөгөө гаргасан юм. Тэгээд төмөр багана хүрэлцэж, бид яг харанхуй болохын өмнө майхнаа дуусгалаа.

Орой нь би тэр өдрийнхөө талаар эргэн бодлоо. Биеэ тоосон байдал минь гай тарих шахсан болохоор сэтгэл тайвширч өгөхгүй байлаа. Би өөрийгөө мэдэхэд намайг замчлаач гэж гуйн, Бурханд яаран залбирсан. Тэгээд утсаа аваад, Чуулганы вэбсайт руу орж, Бурханы ийм үгийг уншсан юм: Төгс Хүчит Бурхан ингэж хэлсэн байдаг: “Зарим хүн үүргээ биелүүлж байхдаа хэзээ ч үнэнийг эрж хайдаггүй. Тэд зүгээр л хүссэнээ хийж, төсөөллийнхөө дагуу гөжүүдлэн авирлаж, ямагт дур зоргоороо, хөнгөн хуумгай байдаг. ‘Дур зоргоороо, хөнгөн хуумгай’ байх гэж юу гэсэн үг вэ? Энэ нь, асуудалтай тулгарах үедээ огт бодож тунгаалгүй, өөр хэний ч хэлсэн зүйлийг тоолгүй, өөрийнхөө бодсоноор үйлдэхийг хэлдэг. Хэн ч чамайг сэнхрүүлж чадахгүй, хэн ч бодлыг чинь өөрчилж чадахгүй болохоор чамд өчүүхэн төдий ч нөлөөлж чаддаггүй; чи хөдөлшгүй байр суурь баримталж, бусдын хэлж байгаа зүйл ортой байлаа ч үл сонсон өөрийн арга замыг зөв гэж итгэдэг. Зөв байлаа ч гэсэн чи бусдын санал зөвлөгөөнд анхаарал хандуулах ёстой бус уу? Гэсэн ч чи анхаарал хандуулдаггүй. Бусад хүмүүс чамайг гөжүүд гэдэг. Хэр гөжүүд вэ? Арван шар ч чамайг татаж чадахааргүй маш гөжүүд—үнэн улаан нүүрэн дээр нь байхад хүртэл олж хардаггүй асар их гөжүүд, биеэ тоосон, туйлын дур зоргоороо. Тийм гөжүүд байдал нь дураараа байдлын түвшинд очдог бус уу? Чи юу хүссэнээ хийж, хийе гэж бодсон болгоноо хийж, хэний ч үгийг сонсдоггүй. Чиний хийж байгаа юм үнэнтэй нийцэхгүй байна гэж хүн хэлбэл чи: ‘Үнэнтэй нийцэлтэй ч бай, үгүй ч бай хамаагүй би хийхдээ л хийнэ. Үнэнтэй нийцдэггүй бол би чамд ийм, тийм шалтгаан хэлж, эсвэл ийм тийм байдлаар зөвтгөнө. Чамайг үгэндээ оруулна. Би шийдсэн’ гэж хэлнэ. Бусад нь, чиний хийж байгаа зүйл үймүүлж, ноцтой үр дагаварт хүргэнэ, Бурханы гэрийн ашиг сонирхолд хохиролтой гэж хэлж болох ч чи тэднийг анхааралгүй, илүү их учирлаж, ‘Чамд таалагдсан ч, таалагдаагүй ч би үүнийг хийнэ. Би ингэж хийхийг хүсэж байна. Чиний шал буруу, миний түмэн зөв’ гэж хэлнэ. Үнэхээр л чиний түмэн зөв байж, ямар ч ноцтой үр дагавар гарахгүй байж магад—гэхдээ чи ямар зан чанар илчилж байна вэ? (Биеэ тоосон.) Биеэ тоосон уг чанар чамайг дур зоргоороо болгодог. Ийм дур зоргоороо зан чанартай байх үедээ хүмүүс дураараа, хөнгөн хуумгай байх магадлалтай бус уу?” (Бурханы нөхөрлөл). “Биеэ тоосон зан бол хүний завхарсан зан чанарын уг үндэс юм. Хүмүүс биеэ тоосон байх тусмаа, Бурханыг эсэргүүцэх боломжтой байдаг. Энэ асуудал хэр ноцтой вэ? Биеэ тоосон зан чанартай хүмүүс өөрсдийгөө бусдаас дээгүүр гэж үзээд зогсохгүй, Бурханд их зан гаргадаг нь хамгийн ноцтой. Зарим хүн гаднаа Бурханд итгэж, дагадаг мэт харагдаж болох ч Түүнийг ердөө ч Бурхан гэж авч үздэггүй. Тэд өөрсдийгөө үнэнийг эзэмшдэг гэж үргэлж санаж, ихэд өндрөөр үнэлдэг. Энэ бол биеэ тоосон зан чанарын мөн чанар, уг үндэс бөгөөд Сатанаас гаралтай. Тиймээс биеэ тоосон зангийн асуудлыг шийдвэрлэх ёстой. Өөрийгөө бусдаас дээр гэж мэдэрнэ гэдэг бол шалихгүй хэрэг. Гол асуудал нь, хүний биеэ тоосон зан чанар хүнийг Бурханд, Түүний захиралт, зохицуулалтад захирагдахад саад болдог; ийм хүн бусдыг захирах эрх мэдлийн төлөө Бурхантай үргэлж өрсөлдөх хандлагатай байдаг. Энэ төрлийн хүн Бурханыг хайрлаж, Түүнд захирагдах нь байтугай, Бурханыг өчүүхэн ч хүндэлдэггүй” (Бурханы нөхөрлөл). Бурханы үг өөрийн минь муу муухайг харуулсан. Би яг Бурханы үгэнд илчилдэг шиг дураараа, бодлогогүй байж. Тэр майхныг барьж байхдаа өөрийнхөө туршлагатай зууралдаж, дахиад л зөрүүдэлсэн. Бусад ахын саналыг сонсолгүй шууд л татгалзсан. Аюулгүй байдал, дээврийн нуруу бөх байгааг баталгаажуул гэж анхааруулсан ч тэднийг би үл тоомсорлосон. Би эцсийн шийдвэр гаргаж, хүн бүхнээр хүссэн зүйлээ хийлгэмээр байсан. Тоомжиргүй, дураараа байдлын минь уг үндэс нь миний биеэ тоосон уг чанар гэдгийг олж харлаа. Биеэ тоож, аливааг өөрийнхөөрөө хийх явдал урьд нь миний үүрэгт нөлөөлдөг байсан. Гэхдээ тэр удаад би бүр үндэслэлтэй саналыг ч сонсолгүй өөрийнхөө санаатай гөжүүдээр зууралдаж, осол гаргах шахсан юм. Би биеэ тоогоод дарангуй, дураараа аашилсан байсан. Бусадтай сайн хамтарч ажиллаагүй, бас зүрх сэтгэлд минь Бурханы орон зай байгаагүй. Бурханы гэрийн ажил, бусдын аюулгүй байдлыг би бүр хайхраа ч үгүй. Зүгээр л өөрийнхөө юмыг хийхээр сэтгэл шулуудсан. Би биеэ тоогоод хамаг эрүүл ухаанаа алдсан байсан юм. Бурханы халамж, хамгаалалт байгаагүй бол гарах байсан үр дагаврыг төсөөлж ч чадахгүй нь. Аливааг ийм маягаар хийх хэчнээн аюултайг би эцэст нь ухаарсан. Би үүргээ хойш татаад зогсохгүй нэг л өдөр айхтар осол гаргаж болохоор байсан, тэгвэл харуусахад дэндүү хожимдоно шүү дээ! Ингэж бодоод үнэхээр айлаа. Биеэ тоосон уг чанарынхаа талаар бага зэрэг ойлгож аваад үүргээ дахин тийм маягаар гүйцэтгэхийг хүсээгүй.

Дараа нь Бурханы үгээс хэрэгжүүлэх зам олсон. Бурхан ингэж хэлсэн байдаг: “Өөрийгөө бүү дөвийлгө. Мэргэжлийн ур чадвар чинь хамгийн сайн, эсвэл чансаа чинь энд байгаа хүмүүсээс хамгийн өндөр санагдаж байсан ч гэсэн ажлыг чи ганцаараа хийж чадах уу? Чи хамгийн өндөр байр суурьтай байсан ч гэсэн ажлыг ганцаараа хийж чадах уу? Хүн бүрийн тусламжгүйгээр хийж чадахгүй. Тиймээс хэн ч биеэ тоосон зантай байж болохгүй, хэн ч ганцаараа үйлдэхийг хүсэх ёсгүй; хүн бардам зангаа тэвчиж, өөрийн бодол, үзэл санаагаа орхиж, хамт олонтойгоо эвтэй найртай ажиллах ёстой. Эд бол үнэнийг хэрэгжүүлдэг, хүн чанартай хүмүүс юм. Ийм хүмүүсийг Бурхан хайрладаг бөгөөд тэд л үүргээ гүйцэтгэхдээ үнэнч байж чадна. Энэ нь дангаараа үнэнч сэтгэлийн илрэл юм” (Эцсийн өдрүүдийн Христийн ярианы тэмдэглэл номын “Эв эетэй уялдаа холбоо”). Бурханы үг надад хамтран ажиллах зарчмыг харуулсан. Ямар ч хэв чанар, авьяас билигтэй бай, бид бүгдэд дутагдал, сул тал гэж бий. Ямар ч хүн ганцаараа бүхнийг хийж чаддаггүй. Бид өөрсдийгөө хойш тавьж, бусадтай сайн ажиллахад суралцах ёстой, тэгснээр хүн бүр Бурханы заяасан зүйлийг ашиглаж, бид үүргээ сайн биелүүлэх гэсэн нэгэн зорилго дор зүтгэж чадна. Үүргээ эргээд бодох нь ээ, надад байхгүй давуу тал зарим ах эгчид байсан. Тэднээс зөвлөгөө, тусламж авсны дараа би хоёр дахь удаад илүү сайныг хийдэг байлаа. Заримдаа миний бодолцож үзээгүй санаа тэдэнд байдаг байсан, тэдний саналыг авснаар зарим болзошгүй асуудлаас зайлсхийсэн шүү. Үүнийг нэгд нэггүй бодоод ичлээ. Урьд нь би өөрийгөө мэддэггүй байж. Зүгээр л сохроор биеэ тоодог байсан, гэхдээ бусад хүний хамтын ажиллагаа, туслалцаа надад хэрэгтэй байж, тэгээгүй бол үүргээ сайн биелүүлж чадахгүй байсан гэдгийг одоо олж мэдсэн. Биеэ тоосон байдлаар аашилж, бусадтай хамтран ажиллахгүй байх үед дандаа мухардалд ордгийг би туршлагаасаа олж харсан. Гэмшиж, өөрийгөө орхиж, бусадтай хамт ажиллахад бэлэн болох үедээ би Бурханы удирдамж, ерөөлтэй болсон доо. Үнэнийг хэрэгжүүлдэг, хүн чанартай хүмүүст Бурхан дуртайг би харж чадсан юм. Энэ намайг үнэхээр гэгээрүүлж, би хэрэгжүүлэх замаа олсон.

Гурав дахь өдрийнх нь өглөө нэг ах надаас майхан жаахан бэхлээд өгөөч гэж гуйлаа. “Өнөөдөр үдээс хойш зураг авсны дараа буулгана шүү дээ. Бэхлэх хэрэг байна уу?” гэж би бодсон. Гэхдээ дараа нь Бурханы ийм үг бодогдсон юм: “Хэн ч биеэ тоосон зантай байж болохгүй, хэн ч ганцаараа үйлдэхийг хүсэх ёсгүй; хүн бардам зангаа тэвчиж, өөрийн бодол, үзэл санаагаа орхиж, хамт олонтойгоо эвтэй найртай ажиллах ёстой. Эд бол үнэнийг хэрэгжүүлдэг хүмүүс.” Бурханы үг надад хэрэгжүүлэх зам өглөө. Би Ли ахтай хамтран ажиллахын тулд өөрийнхөө үзэл бодлыг хойш тавих ёстой байсан, бас миний зөв ч бай, буруу ч бай хамаагүй, би эхлээд захирагдаж, эрж хайх ёстой байлаа. Зураг авалтад тав, зургаан цаг үлдсэн, бас цаг агаар яаж өөрчлөгдөх нь огт мэдэгдэхгүй байгааг би дараа нь ухаарсан юм. Майхныг бэхэлсэн нь аюулгүй байлаа. Иймээс би нэг ахтай хамт майхныг бэхэлсэн. Дараа нь үдээс хойш 2, 3 цагийн үед гэнэт үнэхээр их салхилж, бороошин, 40 минут орчим шуурсан. Бид майхан дотор шуурга намжихыг аюулгүй хүлээлээ. Үүнд би үгээр илэрхийлшгүй сэтгэл хөдөлсөн. Бурхан хэчнээн төгс хүчтэй, мэргэн ухаантайг харсан шүү. Бусдын санал завхарсан зан чанараа танихад минь туслаад зогсохгүй Бурхан ийм гайхамшигтай аргаар надад сануулга өгч, шуурганы туршид биднийг хамгаалсан юм. Бурханд зүрх сэтгэлийнхээ угаас талархъя!

Эдгээр туршлага надад биеэ тоосон сатанлаг уг чанарын минь талаар ойлголт өгч, эвтэй ажиллах явдал руу оруулсан. Үүрэгтээ үнэнийг хэрэгжүүлж, зөрүүдлэхгүй байх нь бусадтай сайн хамтран ажиллахад үнэхээр чухал гэдэг нь харагдсан. Миний ойлгож, олж авсан зүйл Бурханы үгээр шүүлт, илчлэл, сахилгажуулалт туулсны л ач байсан. Төгс Хүчит Бурханд талархъя!


21. Үүргээ биелүүлэх гэж юу гэсэн утгатайг би эцэст нь ойлголоо

Синьцю, Өмнөд Солонгос

Төгс Хүчит Бурхан ингэж хэлсэн байдаг: “Хүний үүргийн биелэлт гэдэг нь үнэндээ хүнд угаасаа байсан бүхнийг буюу хүний хувьд төрөлхөөсөө боломжтой зүйлийг биелүүлэх явдал юм. Тэр үед түүний үүрэг биелдэг. Үйлчлэлийн үеэрх хүний дутагдал нь алгуур туршлагаар болон шүүлт туулах үйл явцаар дамжуулан аажмаар багасдаг; тэдгээр нь хүний үүрэгт нөлөөлөх юм уу саад болдоггүй. Үйлчлэлд нь саад тотгор гарч болзошгүй гэж айсандаа үйлчлэхээ больж, бууж өгч, эсвэл ухарч няцдаг хүмүүс бол бүх хүний дотроос хамгийн хулчгар нь юм. Хэрвээ хүмүүс үйлчлэлийн үеэр өөрсдийн илэрхийлэх ёстой зүйлийг илэрхийлж чадахгүй, эсвэл өөрсдийнх нь хувьд төрөлхөөсөө боломжтой зүйлийг биелүүлж чадахгүй, харин оронд нь мунхаглаж, хийсэн дүр үзүүлбэл бүтээгдсэн зүйлд байх ёстой чиг үүргээ алджээ. Тийм хүмүүс бол ‘тааруухан’ гэгддэг хүмүүс юм; тэд бол хэрэггүй хог хаягдал мөн. Тийм хүмүүсийг яаж бүтээгдсэн зүйл гэж зохис ёсоор нэрлэж болох юм бэ? Тэд гаднаа гяланцаг, дотроо паланцаг завхарсан оршихуй биш гэж үү?” (Үг. I Боть: Бурханы илрэлт ба ажил. Бие махбодтой болсон Бурханы үйлчлэл ба хүний үүргийн ялгаа). Үүргээ гүйцэтгэх гэж үнэндээ юу гэсэн үг болохыг ойлгоход минь Бурханы үг тус болсон. Энэ нь, хэчнээн их авьяас, билигтэй байлаа ч ойлгодог бүх зүйлээ бүрэн ашиглах ёстой гэсэн үг. Хүчээ нөөж, хийсэн дүр үзүүлээд байж болохгүй. Бурханы тавьдаг шаардлагад үндэслэн зүтгэсээр байх ёстой. Тэгснээр үүргийнхээ биелэлт дэх ямар ч сул тал, дутагдлыг засаж болно, тэгээд улам бүр сайн үр дүнд хүрнэ.

Саяхан чуулган Бурханы үгийн гоцлол магтан дууны хэдэн видео хийхийг хүссэн юм. Манай багийн ахлагч надаар нэг дуу гоцлуулж, гитар тоглуулахыг хүссэн. Ингэж хэлэхээр нь би бага зэрэг сандарлаа. Дуу дуулангаа гитар тоглох зүгээр дуулахаас хэцүү. Тэгээд ч би урьд нь тэгж гоцлон дуулах гэж үзсэн ч дуулж байхдаа үзүүлбэртээ анхаараад аккордоо алдаж, аккордоо анхаарахаар илэрхийлэл минь онцгүй болсон. Эцэст нь тэр бичлэгийг ашиглаж чадаагүй юм. Үүнтэй адилхан даалгавартай тулгараад үгүй гэж хэлмээр байсан ч тэгэх нь Бурханы хүсэлд нийцэхгүй гэж бодсон. Ах эгч нар маань бүгд намайг тэр дуунд сайн таарна гэж бодсон болохоор би үүнийг нь дагаж, үүргээ биелүүлэх ёстой гэж бодлоо. Тэгээд тэр үүргийг хүлээн авсан юм. Хоёр өдөр сургуулилсны дараа дуугаа ч, үзүүлбэрийн хэсгүүдийг ч нэлээд сайн ойлголоо. Гэхдээ гитарын аккорд нэлээд ээдрээтэй, цээжлэхэд хэцүү байсан. Зураг авалт болоход ганцхан хоног үлдээд байхад би үнэхээр түгших боллоо. Сургуулилт хийсээр байсан ч гэсэн ямар нэг юм өөрчлөхөд хэтэрхий оройтсон байх вий гэж би айхын зэрэгцээ үнэхээр сургуулилаад байвал гар хавдчих болов уу гэж айсан. Тухгүй байх нь яах вэ гэхэд, үүнийгээ санахгүй байж ч магад шүү дээ. Тэгж бодоод үүний төлөө төлөөс төлмөөргүй санагдсан болохоор энэ хэцүү асуудлыг шийдэх төгс шийдэл бодож олох гэж хичээсээр байлаа. Яг тэгтэл нэг санаа төрсөн юм: Зураглаачаас миний гарыг нэг их битгий аваарай гэж гуйж болох юм, тэгвэл энэ ядаргаатай аккорд дээр ийм шаргуу ажиллах хэрэггүй биз дээ? Бас видеоны зургийг авдгаараа авч болно. Энэ нь сайхан санаа шиг санагдсан. Үнэндээ энэ санаа төрөх үед жаахан тавгүйтэж, би хариуцлагагүй аашилж байх шиг санагдсан. Аккорд асуудалтай болж, тэр видеоны зургийг дахиж авах ёстой болбол яана? Гэхдээ дараа нь, “Цаг ийм давчуу байна, бас энэ маш хэцүү дуу. Дуугаа сайн тоглоход маш хэцүү, дарамттай байх болно. Би түвшнээсээ давуулан гүйцэтгэж чадахгүй. Тэгээд ч, энэ видеог аль болох даруйхан гаргахын төлөө л ингэж байна даг. Хүн болгон ойлгох хэрэгтэй” гэж дотроо бодлоо. Дараа нь аккордод нэг их санаа зоволгүй дуулалт, үзүүлбэртээ анхаарлаа. Энэ нь хангалттай сайн байх учиртай гэж бодсон.

Зураг авах цаг болоход зураглаач ахаас гарын минь зургийг ойроос битгий олон аваарай гэж гуйсан юм. Тэгээд ямар ч асуудал гарахгүй гэж бодож байлаа. Гэвч маргааш нь найруулагч намайг зарим аккордоо буруу тоглож байна гээд, юу болоод байгааг асуулаа. Би маш их буруутайгаа мэдэрч, нүүр час улайсан. “Өө яана аа, дахин зураг авах ёстой гэж үү?” гэж бодлоо. Өөр шийдэл байгаа эсэхийг асуухаар эвлүүлэгч дээр яаран очтол тэр шууд л толгой сэгсрээд, “Би оролдож үзсэн, ямар ч нэмэргүй байна” гэлээ. Тэгэхээр нь дахин зураг авах ёстой болсныг мэдсэн юм. Асуудал үүсгэснээ мэдээд өөрийгөө буруутгасан. Дараа нь бид болсон явдлыг хэлэлцэхээр цугларах үед, би тийм юм хийсэн учир шалтгаанаа бүгдэд нь хэллээ. Нэг эгч намайг зэмлэж, “Та аккордоо сураагүй гэж бидэнд хэлэхгүй яасан юм бэ? Одоо бид дахиад бүр эхнээс нь зураг авах ёстой болж, төсөл бүхэлдээ саатлаа. Та яасан хайнга, хариуцлагагүй юм бэ!” гэсэн. Би эгчийн хэлсэн үгийг хүлээн зөвшөөрч ер чадахгүй байлаа. “Би чадах чинээгээрээ хичээсэн биш үү? Үнэндээ тэр аккордыг тоглож чадахгүй байна, бас видеог баттай хурдан дуусгах гэж л ингэсэн дэг. Тэд л гарын минь зургийг авах ёсгүй байсан биз дээ?” гэж бодлоо. Тэгээд өөрийгөө огт эргэцүүлэлгүй, зүгээр л шалтаг тоочсон юм. Гэхдээ дараа нь өөр нэг эгч надад, “Та асуудалтай байсан юм бол зураг авалтыг хэд хоног хойшлуулаад ч хамаагүй нэмж сургуулилж болох л байсан. Харин ингэж хоёрын хооронд юм хийж огт болохгүй. Та гоцлол дуучин—таны гитар тоглож байгааг үзүүлэхгүй бол ямар харагдах билээ? Та маш хариуцлагагүй, хайнга байлаа!” гэсэн. Эгч тийм маягаар “маш” гэж хэлэхийг сонсоод би үнэхээр бухимдаж, “Ах эгч нар бүгд намайг үүрэгтээ хариуцлагагүй ханддаг гэж бодож байгаа бол үнэхээр миний буруу юм болов уу? Би ч гэсэн зураг авалт сайн болоосой гэж хүссэн. Гэхдээ ямартай ч миний аккорд буруу байсан болохоор төсөл саатаж, ахин зураг авах ёстой боллоо. Би гарцаагүй буруутай юм байна” гэж өөрийн эрхгүй бодлоо. Тэгж бодоод өөрийгөө буруутгасан. Бас эсэргүүцэхээ болиод эргэцүүлж эхэлсэн.

Дараа нь Бурханы үгийн нэг хэсгийг олоод, үнэхээр сэтгэл хөдөлсөн юм. Тэнд ингэж хэлсэн байдаг: “Үүргээ өнгөцхөн, яаруу гүйцэтгэж, хөнгөн хуумгай хандахын үр дүн юу вэ? Үр дүн нь гэвэл, хэдийгээр чи үүргээ сайн биелүүлэх чадвартай ч үүргээ тааруу биелүүлэх явдал юм—гүйцэтгэл чинь стандартад хүрэхгүй бөгөөд үүрэгтээ хандах хандлагад чинь Бурхан сэтгэл хангалуун байхгүй. Хэрэв чи анх хэвийн байдлаар эрж хайж, хамтран ажилладаг байсан бол; үүнд бүх бодол санаагаа зориулдаг байсан бол; үүнийг хийхэд бүхий л зүрх сэтгэл, оюун санаагаа зориулж, бүх хүчин чармайлтаа дайчилж, хэсэг хугацааны хөдөлмөр, мэрийлт, бодлоо зориулж, эсвэл материалуудыг лавлан үзэхэд цаг гаргаж, үүнд бүхий л бие, сэтгэлээ зориулсан бол; тэгж хамтран ажиллах чадвартай байсан бол Бурхан урд чинь явж, чамайг замчилж байх байлаа. Чи их хүч зарах хэрэггүй; хамтран ажиллахад бүхий л хүчин чармайлтаа дайчлах үед Бурхан чамд зориулан бүх зүйлийг аль хэдийн зохицуулсан байх болно. Хэрэв чи башир, зальхай байж, хоёрын хооронд юм хийж, бодлоо өөрчлөн, замаасаа гажих юм бол Бурхан чамайг огт сонирхохгүй; чи энэ боломжийг алдсан байх бөгөөд Бурхан: ‘Чи хангалттай сайн биш; ямар ч хэрэггүй. Хажуу тийшээ очоод зогс. Чи залхуурах дуртай юм аа даа, аан? Ов мэхтэй, зальхай байх дуртай юм, тийм биз? Чи амрах дуртай юу? За яах вэ, тэгвэл амар’ гэж хэлнэ. Бурхан дараагийн хүнд энэ нигүүлсэл, боломжийг өгнө. Та нар юу гэх вэ: Энэ гарз уу, олз уу? Энэ бол үлэмж их гарз юм!” (Эцсийн өдрүүдийн Христийн ярианы тэмдэглэл номын “Үүргээ биелүүлэхдээ хайнга, хуумгай байх асуудлыг хэрхэн шийдвэрлэх вэ”). Бурханы үг миний байдлыг илчилсэн юм. Би гол дүр авахаар сургуулилт хийе гэж зөвшөөрсөн мөртөө үнэндээ амласнаа биелүүлээгүй. Сул талаа засаагүй, бас аккордоо сайжруулахаар мэдээлэл хайгаагүй. Дэндүү хэцүү байх болно гэж бодоод сургуулилтдаа хойрголсон. Цаг алга гэх шалтаг хэлээд, зураглаачаас гарыг минь ойроос битгий аваарай гэж гуйсан юм. Ингээд өнгөрөөчхөж болно гэж бодсон ч эцэстээ тэр төслийг саатуулсан. Би үнэхээр хариуцлагагүй, хайнга байж! Үүрэг хүлээх болоход тэр дууг сайн тоглож, Бурханд гэрчлэл хийхээр хичээл чармайлт гаргахыг хүсээгүй. Үүний оронд биеийн амрыг харсан, тэгээд бид одоо бүх юмаа дахиад хийх ёстой боллоо. Би яаж ийм хариуцлагагүй байж чадав аа? Дахиад жаахан л сургуулилж, дахиад жаахан л чармайсан бол чуулганы ажилд хор хөнөөл учруулахгүй байх байсан. Тухайн үед би өөрийгөө бага зэрэг үзэн ядаж, “Дахиад боломж олдвол ийм бодлогогүй байхгүй. Тэр аккордыг эцэж цуцталаа сургуулилах ёстой болсон ч хийх хэрэгтэй зүйлээ хийнэ” гэж бодсон.

Бусад маань надад сургуулилт хийх хоёр хоног нэмж өгөхөөр шийдлээ. Үүнд би үнэхээр сэтгэл хөдөлж, гэм буруугаа залруулах боломж олгосонд нь Бурханд талархсан. Дараа нь сургуулилт дээр бүх аккордоо цээжлэх гэж шаргуу ажилласан ч үнэхээр дарамттай байлаа. Арга барил минь хангалтгүй хэвээр байна, хоёр хоногийн хугацаанд сайжирч амжихгүй нь гэж айгаад, дахин түгшиж эхэлсэн. Түгших тусам юмаа мартаж, мартах тусмаа улам түгшлээ. Тэр өглөө нүд ирмэхийн зуур өнгөрсөн юм. Дуугаа нэг их сайн тоглож чадахгүй л байлаа, бас гар хөндүүр болсон. Би өдрийн хоолны дараа ихэвчлэн сургуулилтаа завсарладаг ч энэ удаад сургуулилсаар байх ёстойгоо мэдэж байлаа. Завсарлага авч амжихгүй, харин хором мөч бүрийг ашиглан аккордоо зүгшрүүлэх ёстойг мэдэж байсан юм. Сэтгэлээ зөв болгосны дараа Бурхан намайг замчилсан. Үдээс хойш би өөрийн мэдэлгүй тэр аккордыг хэсэгчлэн цээжлэх арга олсон! Тэгээд улам бүр сайжирлаа. Гэхдээ би маш удаан хугацаанд сургуулилсан болохоор гар хавдаж эхлэн, дахиад л хойрголох дур хөдөлсөн. Дахин иймэрхүү юм бодож байгаагаа олж мэдээд Бурханы хэлсэн үгийг санаж, үүнийг яаран уншлаа: “Хүчин чармайлт гаргаж, зарлагах хэрэгтэй, мөн бие, сэтгэл, цаг заваа зориулахыг шаарддаг үүрэгтэй тулгарах үедээ чи юу ч үлдээх ёсгүй бөгөөд өчүүхэн сүйхээгээ нуун далдлах юм уу ямар нэг зай завдал үлдээх ёсгүй. Хэрэв чи ямарваа зай завдал үлдээж, тооцоотой, овсгоотой, зальхай байвал тааруухан ажил хийх нь гарцаагүй. ‘Намайг заль мэх гаргаж байхыг хэн ч хараагүй. Ямар догь вэ!’ гэж чи хэлж магад. Энэ ямар төрлийн сэтгэхүй вэ? Чи хүмүүсийн ч, Бурханы ч нүдийг хуурчихлаа гэж боддог. Гэвч үнэн хэрэгтээ Бурхан юу хийснийг чинь мэддэг үү, үгүй юу? (Мэддэг). Ерөнхийдөө чамтай урт удаан хугацаанд харилцаж байгаа хүмүүс ч гэсэн олж мэдэх бөгөөд чамайг үргэлж заль гаргадаг, хэзээ ч мэрийдэггүй, хүчин зүтгэлийнхээ ердөө л тавь, жаран хувь, бүр сайндаа л наян хувийг зарцуулдаг хүн гэж хэлнэ. Тэд чамайг бүх зүйлийг маш будилуу байдлаар хийдэг, мөн хийж байгаа бүхэндээ хайхрамжгүй царайлдаг гэцгээх болно; чи ажилдаа огтхон ч ухамсартай байдаггүй. Чамаар юм хийлгэвэл тэр үед л чи жаахан хүчин чармайлт гаргадаг; хэрэв ажил чинь чанарын шаардлага хангасан эсэхийг шалгах хүн байвал чи арай дээр хийдэг—гэхдээ шалгах хэн ч байхгүй бол чи жаахан хойрголдог. Харьцалт туулбал чи зүрх сэтгэлээ зориулдаг; эс бөгөөс ажлынхаа явцад ямагт зүүрмэглэж, өөр хэн ч анзаарахгүй гэж бодон, чадлынхаа хэрээр хариуцлага хүлээлгүй өнгөрөх гэж хичээж байдаг. Цаг хугацаа өнгөрч, хүмүүс анзаардаг. Тэгээд тэд, ‘Энэ хүн найдваргүй, итгэл даадаггүй; түүнд чухал үүрэг гүйцэтгүүлэхээр өгвөл хянах хэрэгтэй. Тэр зарчимтай хамаагүй ердийн даалгавар, ажил хийж чаддаг, гэхдээ түүнд ямар нэг амин чухал үүрэг гүйцэтгүүлэхээр өгвөл баллах магадлал хамгийн өндөртэй, тэгээд чи хууртсан байх болно шүү’ гэцгээдэг. Хүмүүс түүнийг нэвт шувт харж, тэрээр бүх нэр төр, шулуун шударга байдлаа бүрмөсөн алдсан байх болно. Хэрэв түүнд хэн ч итгэж чадахгүй бол Бурхан яаж чадах юм бэ? Бурхан түүнд ямар нэг томоохон даалгавар даалгана гэж үү? Тийм хүн итгэл даахааргүй байдаг” (Эцсийн өдрүүдийн Христийн ярианы тэмдэглэл номын “Өөрийн үүргийг гүйцэтгэх туршлагаас амийн оролт эхлэх ёстой”).

Би үүрэгтээ яг хэр хайнга хандаж байгаагаа Бурханы үгээс ухаарсан юм. Аккорд сургуулилахдаа маадайгаад, хамгийн өндөр стандартад хүрээгүй. Өөрийгөө бүрэн дайчлаагүй. Үүрэгтээ биеэ оторлож, аргацааж байлаа. Би ёс жудаггүй, итгэл даахааргүй байсан. Би өөрийгөө үүрэгтээ үргэлж гал цогтой, хөдөлмөрч байдаг, мохошгүй үнэнч зантай гэж боддог байсан юм. Гэхдээ би үр дүнд анхаардаггүй, зүгээр л аргацаадгаа тэгэхэд олж харсан. Үүнийг яаж үүргээ биелүүлсэн гэх юм бэ? Хэрвээ энэ чигээрээ байвал надад дахин хэн итгэж зүрхлэх юм бэ? Би ёс жудаг, нэр төрөөрөө дэнчин тавьж байсан бус уу? Өнгөрсөн удаад би гэм буруу үйлдсэн. Үүнийгээ давтахыг хүсэхгүй байлаа. Гар хавдана уу, ядарна уу хамаагүй, ёс суртахуун, нэр төр минь илүү чухал байсан юм. Иймээс хэдий ядаргаатай, хэцүү байлаа ч аккордоо цааш сургуулилахаар шийдсэн. Би үнэхээр гэмшье гэж шийдмэгцээ Бурханы ерөөл, удирдамжийг олж харсан шүү. Яг тэр өдрөө шөнө дүл болтол сургуулилж, бараг бүх аккордоо цээжилж амжсан. Тэгээд маргааш нь дуугаа бүхэлд нь мэддэг болтлоо өдөржин бэлдлээ. Зураг авалтын үеэр алхам тутамдаа нягт анхаарч, Бурханд найдан, чимээгүйхэн залбирсан. Гайхмаар нь бид нэг л зураг авалтаар бүгдийг нь бичсэн юм! Байдал ингэж эргэхийг хараад сэтгэл тайвширлаа. Би үнэнийг хэрэгжүүлэх сайхан байдгийг мэдэрсэн юм.

Дараа нь надад хөгжим зохиох үүрэг өгсөн. Би дуу зохиогоогүй удсан болохоор жаахан бэлтгэл дутуу байлаа. Ялангуяа сүүлийн үед, урьд нь хэзээ ч хийж үзээгүй рок дуу хийж байсан учраас жаахан санаа зовсон. Гэхдээ энэ нь миний биелүүлэх хэрэгтэй үүрэг болохоор чадах чинээгээрээ хичээх ёстой гэж мэдэж байлаа. Тэгээд, сарын эцэс гэхэд хоёр дуу дуусгахаар төлөвлөсөн. Дуу зохиохын тулд илүү цагаар ажиллаж, махан биеэ хаяхад минь туслаач гэж ядрах үедээ Бурханаас гуйдаг байлаа. Тэгээд нэг ая олж, энэ нь дорхноо бүтэн дуу болсон юм. Дуугаа дуусгаад, ах эгч нартаа сонсголоо. Тэд дууг дажгүй байна, рок хөгжмийн зөв хэв маягтай байна гэсэн. Гэхдээ би, “Илүү их хөдөлмөрлөөд, дахилтын аяыг янзалсан бол бүр ч гоё дуу болох байсан даа” гэж дотроо бодлоо. Даанч сэтгэл хоёрдсон. Тухайн үед тодорхой заавар аваагүй болохоор өөрийгөө дэндүү шахмааргүй байсан. Тэрнээс гадна, ах эгч нарт энэ дуу асуудалгүй санагдсан. Дажгүй байсан шүү дээ. Бас би ийм дуу яаж зохиохыг дөнгөж сурсан болохоор өө сэв байх нь хэвийн зүйл. Тэгээд би дуугаа багийн удирдагчид хүлээлгэн өглөө.

Хэд хоногийн дараа удирдагч намайг зөв голдирлоор явж байгаа ч ая нь жаахан ширүүн байна гэлээ. Тэгээд дууны үгээ дахиад жаахан бод гэсэн. Үүнийг би бага зэрэг эсэргүүцэж, “Ийм дуу зохиож дөнгөж л сурч байна даг. Та надаас дэндүү их юм нэхэж байна!” гэж бодсон. Тэр дуун дээр угаасаа маш их цаг зарцуулж, дээрээс нь ахлагчийн саналыг хүлээн хэд хоносон, хагас сар аль хэдийн өнгөрчихсөн байсан. Ямар ч ахиц гарахгүй байгааг хараад би бага зэрэг түгшиж байсан юм. Зохиолоо засахад үнэхээр их чармайлт шаардлагатай, тэгээд ч тэр дуу ямар болж хувирахыг мэдэхгүй байлаа. Иймээс би аялгууг нь дахин бичихэд багийн удирдагч үүнийг онцгүй, хүүхдийн дуу шиг сонсогдож байна гэлээ. Би ч үнэхээр гутарсан. “Хамаг чадлаа гаргасан ч гэсэн ганц ч дуу батлуулж чадсангүй. Би яах ёстой юм бэ?” гэж бодсон. Дараа нь хэдэн ая нэмж бичсэн боловч аль нь ч дэмжигдээгүй. Би маш их сэтгэлээр уналаа. Сарын сүүл гэхэд хоёр дуу зохиосон байя гэж шийдсэн ч ганцыг нь ч дуусгаагүй гэдгээ бодлоо. Би үүргээ хөсөрдүүлсэн. Би ямар ч нэмэргүй амьтан байгаагүй гэж үү?

Дараа нь нэг цуглаан дээр багийн удирдагч надад, “Таны зохиол нэлээд өвөрмөц, хэв маяг сайтай, гэтэл та яагаад юу ч батлуулаагүй байгаа юм бэ? Та дууны үгэнд анхаарал хандуулахгүй байгаа болохоор ая, үг хоёр нь зохицохгүй байна шүү дээ. Засах болгонд улам дордоод, Бурханы гэрийн ажлыг хойш татаж байна” гэлээ. Дараа нь бас нэг ах: “Та бичлэг дээр сайн дуулахгүй байна. Зарим нь бүр нооттойгоо ч таарахгүй байна лээ. Та хайхрамжгүй байна шүү!” гэсэн. Ах нараар харьцуулж, загнуулах ичгүүртэй байлаа. Би газрын гаваар орчихмоор л санагдсан. Гэртээ хариад Бурханд, “Бурхан минь, би үүрэгтээ хааш яаш хандаад, үнэнч байсангүй, гэхдээ энэ асуудлыг яаж шийдвэрлэхээ мэдэхгүй байна. Надад тусалж, намайг замчлаач” гэж залбирлаа.

Дараа нь Бурханы ийм үгийг уншсан: “Аливааг маш хөнгөн хийсвэр, хариуцлагагүй зохицуулах нь завхарсан зан чанар дотор байдаг зүйл бус уу? Энэ нь ямар зүйл вэ? Энэ нь өөдгүй байдал; тэд бүх хэрэг явдал дээр ‘бараг зөв байна’, ‘дөхөж байна’ гэцгээдэг; энэ нь ‘магадгүй’, ‘боломжтой’, ‘таваас дөрөв’ гэх хандлага юм; тэд аливааг хааш яаш хийж, хамгийн наад захын юм хийгээд сэтгэл ханаж, юмыг чадан ядан хийхдээ ханамжтай байдаг; тэгээд юмыг нухацтай авч үзэж, нягт нямбай байхаар мэрийх нь ямар ч утгагүй гэж үздэг бөгөөд зарчмыг эрж хайх нь бүр ч утгагүй санагддаг. Энэ нь завхарсан зан чанар доторх зүйл бус уу? Энэ нь хэвийн хүн чанарын илрэл мөн үү? Үүнийг биеэ тоосон зан гэж нэрлэх нь зөв, мөн замаа алдсан гэж нэрлэхэд ч бүрэн тохиромжтой—гэхдээ үүнийг төгс илэрхийлэхэд тохирох цорын ганц үг бол ‘өөдгүй’ юм. Ийм өөдгүй байдал дийлэнх хүний хүн чанарт байдаг; бүх хэрэг явдал дээр тэд чадах чинээгээрээ хамгийн багыг хийж, юун дээр зүгээр өнгөрч болохоо харахыг хүсдэг бөгөөд хийдэг бүх юманд нь үл ялиг ов мэх байдаг. Тэд чадаж байвал бусдыг мэхэлж, боломжтой үед хүчээ нөөдөг бөгөөд асуудлыг бодолцож үзэхдээ нэг их цаг хугацаа зарцуулж, бодол болохыг үзэн яддаг. Илчлэгдэхээс зайлсхийж чадаж, ямар ч асуудал үүсгэхгүй, ямар ч хариуцлага хүлээхгүй л байгаа бол бүх зүйл сайн сайхан байна гэж бодоод, тийнхүү цааш аргацаадаг. Тэдний хувьд ажлыг сайн хийнэ гэдэг үнэ цэнээсээ давсан төвөгтэй явдал байдаг. Тийм хүмүүс юуг ч төгс суралцдаггүй бөгөөд хичээл номдоо зүтгэл гаргадаггүй. Тэд асуудлын ерөнхий дүр зургийг л олж аваад, өөрсдийгөө үүнд мэргэшсэн гэцгээн, дараа нь үүндээ түшиглэн юмыг аргацаадаг. Хүмүүс аливаа зүйлд ийм хандлага баримталдаг биш үү? Энэ сайн хандлага мөн үү? Хүмүүс, үйл явдал, аливаа зүйлийн талаар тиймэрхүү хүмүүсийн баримталдаг ийм хандлага нь цөөн үгээр бол ‘аргацааж буй’ хэрэг бөгөөд иймэрхүү өөдгүй байдал завхарсан бүх хүн төрөлхтөнд оршдог” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (9)”). “Журамт хүн, дорд хүнийг хооронд нь яаж ялган таньж болох вэ? Зүгээр л хүмүүс, үйл явдал, аливаа зүйлд хандах хандлага, арга замыг нь хар—тэд хэрхэн үйлдэж, аливааг яаж зохицуулж, асуудал гарахад яаж аашилдгийг хар. Жудагтай, нэр төртэй хүмүүс үйлдэлдээ няхуур, нухацтай, мэрийлттэй байдаг бөгөөд золиос гаргахад бэлэн байдаг. Жудаггүй, нэр төргүй хүмүүс үйлдэлдээ эмх цэгцгүй, хааш яаш байдаг бөгөөд үргэлж заль мэх гаргах гэж үзэн, зүгээр л аргацаахыг байнга хүсдэг. Тэд ямар ч чадварыг төгс эзэмшдэггүй бөгөөд хэдий удаан суралцлаа ч чадвар, мэргэжлийн асуудал дээр мэдлэггүй байдалдаа будилсан хэвээр үлддэг. Тэднээс хариулт нэхэхгүй бол бүх зүйл зүгээр мэт санагддаг ч хариулт нэхмэгц тэд балмагдаж, духан дээр нь хөлс бурзайгаад, ямар ч хариу өгдөггүй. Тийм хүмүүс ёс жудаг муутай байдаг” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (9)”). Миний дотор өөдгүй юм байснаас л болж үүрэгтээ хайнга хандсан гэдгээ үүнийг уншаад л ойлгосон юм. Би бүх зүйл дээр хамгийн наад захын юм хийхийг л хүсэж, ажлынхаа чанарт ер анхаардаггүй байж. Үнэний зарчмыг эрж хайж, Бурханы шаардлагын дагуу үүргээ биелүүлэхийг хүсээгүй. Энэ удаад яаснаа бодохоор, видео зураг авна уу, дуу зохионо уу хамаагүй, би хичээл чармайлт шаардах асуудалтай тулгарч, төлөөс төлөх хэрэг гарах бүрд хамгийн наад захын юм хийгээд сэтгэл ханадаг байж. Сайжирч, илүү шаргуу ажиллах гэж хичээгээгүй. Үнэндээ би илүү шаргуу, анхааралтай ажиллах юм бол үүргээ илүү сайн биелүүлнэ гэдгээ мэдэж байсан ч үргэлж өөрийгөө өөгшүүлж, дандаа хамгийн наад захын юм л хийдэг байж. Тийм болохоор ажилдаа ахиц гаргаж, үүргээрээ Бурханд гэрчлэл хийж чадаагүй, бас үүнээсээ болж чуулганы ажлыг хойш татсаар байж. Би үүргээ биелүүлсэн гэж хэлж яаж болох юм бэ? Бурханы гэрийн ажилд би улайм цайм саад болж байж шүү дээ. Өөдгүй байдал яг хэр ноцтойг тэр үед л олж харсан. Би хоёрын хооронд юм хийж, урсгал дагаж, Бурханыг хуурах гэж үзсэн. Надад ёс жудаг, нэр төр гэж байгаагүй. Үүргээ үнэнчээр, хичээнгүй хийдэг, бэрхшээлтэй тулгараад үнэний зарчмыг эрж хайж, үүргээ Бурханы шаардсанаар биелүүлдэг хүмүүст Бурхан дуртай. Тэд нэр төртэй, ёс жудагтай байж, Бурханы нүдэнд өндрөөр үнэлэгддэг. Тэдэнтэй харьцуулахад би хүн гэж дуудуулах эрхгүй байсан. Үүндээ би ичлээ. Ах нарын засалт, харьцалтаар Бурхан намайг аварч байгааг тэр мөчид ойлгосон юм. Тэгээгүй бол би үргэлж ийм маягаар аргацааж, үүргээ хэзээ ч сайн хийлгүй, Бурханы гэрийн ажлыг үймүүлж, Бурханд хаягдах байсан.

Тэгээд би Бурханы ийм үгийг уншсан юм: “Бурханы ажил хүн төрөлхтний төлөө хийгддэг, харин хүний хамтын ажиллагаа Бурханы удирдлагын төлөө байдаг. Бурхан хийх ёстой бүхнээ хийсний дараа хүн биеэ дайчлан хэрэгжүүлж, Бурхантай хамтран ажиллах шаардлагатай. Бурханы ажилд хүн хичээл зүтгэлээ гамналгүй, үнэнч зангаа зориулах ёстой, мөн тоо томшгүй олон үзэлд баригдаж, эсвэл идэвхгүйгээр үхлээ хүлээн суух ёсгүй. Бурхан Өөрийгөө хүний төлөө золиосолж чадна, тэгвэл хүн яагаад Бурханд үнэнч байдлаа өргөж болохгүй гэж? Бурхан хүнд хоёргүй сэтгэлээр ханддаг атал хүн яагаад өчүүхэн ч болов хамтран ажиллаж болохгүй гэж? Бурхан хүн төрөлхтний төлөө ажилладаг атал хүн яагаад Бурханы удирдлагын төлөө зарим нэг үүргээ биелүүлж болохгүй гэж? Бурханы ажил энэ хүртэл ирчихээд байхад та нар юу ч хийхгүй харсаар, сонссон ч хөдлөхгүй суусаар. Ийм хүмүүс мөхлийн бай биш гэж үү? Бурхан аль хэдийн Өөрийн бүх зүйлийг хүнд зориулсан, гэтэл яагаад хүн өнөөдөр өөрийн үүргийг үнэн сэтгэлээсээ гүйцэтгэж чадахгүй байна вэ? Бурханы хувьд, Түүний ажил эн тэргүүний зүйл бөгөөд Түүний удирдлагын ажил хамгийн чухал нь билээ. Хүний хувьд, Бурханы үгийг хэрэгжүүлж, Бурханы шаардлагыг биелүүлэх нь эн тэргүүний зүйл. Үүнийг та нар бүгд ойлгох учиртай” (Үг. I Боть: Бурханы илрэлт ба ажил. Бурханы ажил ба хүний хэрэгжүүлэлт). Бурханы үгийг бодоод маш их сэтгэл хөдөлсөн. Бурхан хүнд нэгэн зүрх, сэтгэлээр ханддаг. Сатаны завхруулсан хүн төрөлхтнийг аврахын тулд Бурхан хоёр удаа махбод болоод, доромжлуулж, үе үеийнхэнд гологдож, маш их зовсон. Бидний гүн гүнзгий завхрал, ухаангүй хөшүүн байдалтай тулгараад Бурхан биднийг хэзээ ч орхиогүй. Биднийг аврахын тулд үнэнийг илэрхийлсээр байдаг. Бид хэв чанар муутай, үнэнийг хүлээн зөвшөөрөхдөө удаан ч Бурхан бидэнтэй ийм чин сэтгэлээсээ, нэгд нэггүй нөхөрлөдөг. Заримдаа зүйрлэл, жишээ ашиглаж, биднийг бүх өнцгөөс, бүх арга замаар замчлахын тулд түүх ярьж өгдөг. Биднийг үнэнийг ойлгож, үнэн рүү орог гэсэндээ тэр шүү дээ. Бурхан бидний амийг хариуцдаг, биднийг бүрэн төгс болготлоо амрахгүй. Бурханы зан чанар, чин санаа зорилгыг хараад би үнэхээр урам орлоо. Гэхдээ Бурханд яаж хандаж, үүрэгтээ ямар хандлагатай байснаа бодохоор харууслаар дүүрч, үүрэгтээ дахиж аргацаахыг хүсээгүй. Бурханы өмнө очиж залбираад, яаж хайнга байхаа үнэхээр больж, үүргээ сайн биелүүлэх вэ гэж асуулаа.

Дараа нь Бурханы ийм үгийг уншсан: “Үүрэг гэж юу вэ? Энэ нь хүмүүст Бурханы даалгасан даалгавар юм. Тэгвэл чи үүргээ хэрхэн биелүүлэх ёстой вэ? Бурханы шаардлага, стандартын дагуу, хүний хувийн хүсэл бус, үнэний зарчимд үндэслэн үйлдсэнээр. Ийм маягаар, үүргийн гүйцэтгэл чинь стандартад нийцнэ” (Эцсийн өдрүүдийн Христийн ярианы тэмдэглэл номын “Хүн үнэний зарчмыг эрж хайснаар л үүргээ сайн биелүүлж чадна”). “Нухацтай хандах гэдэг нь юу гэсэн үг вэ? Нухацтай хандана гэдэг нь бага зэрэг хүчин чармайлт гаргах юм уу махан биеийн зарим нэг тарчлаан амсана гэсэн үг биш. Гол нь юу вэ гэвэл, зүрх сэтгэлд чинь Бурхан, бас ачаа байдаг. Зүрх сэтгэлдээ чи үүргийнхээ ач холбогдлыг дэнсэлж, хийж буй бүхэндээ энэ ачаа болон үүрэг хариуцлагаа үүрч, зүрх сэтгэлээ зориулах ёстой. Чи Бурханы чамд даалгасан үүрэг, түүнчлэн чиний төлөө Бурханы хийсэн бүхэн, чамд тавьж буй найдлагад тэнцэхүйц байх ёстой. Ингэх нь л нухацтай байгаа хэрэг юм. Оромдох нь ямар ч нэмэргүй; чи хүмүүсийг хуурч болох ч Бурханыг хуурч чадахгүй. Үүргээ гүйцэтгэх үед чинь ямар ч бодит төлөөс, үнэнч байдал байхгүй байвал энэ нь стандартад нийцэхгүй” (Эцсийн өдрүүдийн Христийн ярианы тэмдэглэл номын “Үүргээ сайн гүйцэтгэхэд хамгийн наад зах нь мөс чанар шаардлагатай”). Үүргийг маань бидэнд Бурхан даалгадаг гэдгийг үүнээс би тодорхой ойлгосон. Бид Бурханы шаардлагын дагуу хийж, үнэний дагуу үйлдэх ёстой. Шилж сонгож, өөрсдийн хүслийг сохроор дагаж болохгүй. Үүрэгтээ тодорхой стандарт хангах ёстой—зүгээр л шаргуу ажиллаж байгаа мэт харагдах хангалтгүй. Гол нь хариуцлагын мэдрэмжтэй, махруу, чин үнэнч байж, сайжрах арга зам эрж хайж, бодож тунгааж, олох явдал. Тэгвэл бид үүргээ биелүүлж, Бурханы таалалд нийцэж чадна. Дараа нь би дуу зохиож байхдаа дууны үгэнд нухацтай шинжлээд өнгө аяст нь таарсан хэдэн дуу олсон юм. Бусад хүн ийм мэдрэмжийг илэрхийлэхдээ аялгууг яаж ашигласан талаар, бас дууны үгийн утга, өнгө аяс, аялгууны чиглэлийн талаар сайтар бодсон. Энэ бүгдийг ойлгож авсныхаа дараа ая зохиож эхэлсэн юм. Дараа нь ах эгч нараасаа зөвлөгөө авч, зохиолоо хоёр удаа зассаны эцэст бэлэн болголоо. Үүнийг дуусгахад долоо хоног л орсон. Засварласан өөр нэг зохиол минь ч бас дэмжигдсэн. Тэдгээр зохиолыг дуусгахад хэчнээн бага цаг орсныг хараад үүргээ аргацаах гэж үзсэндээ бүр ч их гэмшиж, харамссан юм. Би Сатаны завхралд хэр их өртсөн, өөдгүй байдал маань хэр ноцтой болохыг харж, ажилдаа хэр хайнга хандсанаа олж харсан. Бурханы зохицуулалтын ачаар ах эгч нар маань надтай харьцсанаар эцэст нь би завхарсан зан чанараа шийдвэрлэж, үүргээ үнэнчээр гүйцэтгэхийн тулд үнэнийг эрж хайж чаддаг болсон доо. Бурханы авралд талархъя!


22. Би үүргээ яаж биелүүлэхээ эцэст нь олж мэдлээ

Шиньчен, Итали

Төгс Хүчит Бурхан ингэж хэлсэн байдаг: “Үүргээ биелүүлэх үйл явцаар л дамжуулан хүн аажмаар өөрчлөгддөг ба энэхүү үйл явцаар үнэнч байдлаа харуулдаг. Тийм болохоор, чи үүргээ биелүүлж чаддаг байх тусмаа, төдий чинээ их үнэнийг хүлээн авч, илэрхийлэл чинь төдий чинээ бодитой болно. Өөрсдийн үүргийг биелүүлэхдээ зүгээр л оромдож, үнэнийг эрж хайдаггүй хүмүүс эцэстээ таягдан хаягдана, учир нь тийм хүмүүс үнэнийг хэрэгжүүлэхдээ үүргээ биелүүлдэггүй ба үүргээ биелүүлэхдээ үнэнийг хэрэгжүүлдэггүй. Тэд бол өөрчлөгдөлгүй үлддэг хүмүүс бөгөөд хараагдах болно. Тэдний илэрхийлэл хольцтой байдгаар үл барам, илэрхийлдэг бүхэн нь хорон муу байдаг” (Үг. I Боть: Бурханы илрэлт ба ажил. Бие махбодтой болсон Бурханы үйлчлэл ба хүний үүргийн ялгаа). “Үүрэгтээ зүрх сэтгэлээ зориулж, хариуцлага хүлээж чаддаг байхын тулд зовж, төлөөс төлөх шаардлагатай—зүгээр л энэ тухай ярилаа гээд хангалтгүй. Хэрэв чи үүрэгтээ зүрх сэтгэлээ зориулдаггүй, оронд нь бие махбодын хичээл зүтгэл гаргахыг үргэлж хүсдэг бол үүргээ сайн биелүүлэхгүй нь лавтай. Чи зүгээр л дүр эсгэхээс цаашгүй байх бөгөөд үүргээ хэр сайн биелүүлсэн эсэхээ мэдэхгүй. Хэрэв чи үүрэгтээ зүрх сэтгэлээ зориулбал үнэнийг аажмаар ойлгож авна; тэгэхгүй бол үнэнийг ойлгохгүй. Үүргээ гүйцэтгэж, үнэнийг эрэлхийлэхэд зүрх сэтгэлээ зориулах үедээ чи аажмаар Бурханы хүслийг ойлгож, өөрийн завхрал, дутагдлыг олж илрүүлж, янз бүрийн байдлаа бүгдийг нь хянах чадвартай болдог. Хэрэв чи өөрийгөө шинжлэхийн тулд зүрх сэтгэлээ ашиглалгүй, зөвхөн гадаад талын хичээл зүтгэл гаргахад анхаарлаа төвлөрүүлбэл зүрх сэтгэлд чинь бий болдог өөр өөр байдлыг болон өөр өөр гадаад орчин дахь бүх хариу үйлдлээ олж мэдэж чадахгүй; хэрвээ чи өөрийгөө шинжлэхийн тулд зүрх сэтгэлээ ашигладаггүй бол зүрх сэтгэл дэх асуудлаа шийдвэрлэхэд хэцүү байх болно” (Эцсийн өдрүүдийн Христийн ярианы тэмдэглэл номын “Үнэнч хүн байснаар л чи жинхэнэ хүний төрхийг амьдран харуулж чадна”). Үүргээ биелүүлэхийн тулд бид анхаарал, хариуцлагатай байж, үнэнийг эрж хайх ёстой гэдгийг Бурханы үг бидэнд харуулдаг. Би хайнга хүн байсан. Юунд ч нэг их чармайдаггүй байлаа. Бурханы гэрт ч тийм байсан. Үүрэгтээ хамгийн сайн үр дүнд хүрэх гэж хичээдэггүй байсан юм. Шаргуу ажиллах шаардлага бүхий ээдрээтэй юмтай тулгарах болгондоо хайнга, хариуцлагагүй байдаг болохоор үүрэгтээ байнга алдаа гаргаж байсан. Дараа нь завхарсан зан чанарынхаа талаар, бас Бурханы хүсэлд нийцэхийн тулд үүргээ яаж биелүүлэх талаар Бурханы үгээс бага зэрэг ойлгож аваад үүргээ хариуцлагатай, тууштай биелүүлж чаддаг болсон доо.

Тухайн үед би итали хэлээр хийсэн орчуулга хянах үүрэгтэй байлаа. Эхэндээ мэрийж, гарсан ямар ч бэрхшээлийг шийдвэрлэхэд бэлэн байсан. Гэхдээ цаг хугацаа өнгөрөхийн хэрээр овоорсон их баримт бичигтэй тулгарч, ялангуяа элдэв өнгийн тэмдэглэл, баахан цэг, таслал болон бусад тэмдэгтэй баримт бичиг хараад бага зэрэг түгшиж эхэлсэн. Эдгээрийн формат, байрлалыг нэг бүрчлэн хянах ёстой байлаа. Би түгшсэн. “Үүнийг хэр их бодох ёстой юм бэ? Дэндүү их мэрийлт орох нь” гэж бодогдсон. Дараа нь тэгж их мэрийлттэйгээр хянах хүсэлгүй болж, зүгээр л гүйлгэж хараад, ерөнхийдөө зөв байгааг нь баталгаажуулдаг боллоо. Заримдаа сэтгэлээ тайвшруулж, орчуулга оновчтой байна уу гэж үнэхээр бодох хэрэг гардаг ч ээдрээтэй өгүүлбэрийн бүтэц харах үедээ, “Үг болгоныг тунгаан бодож, судлахад дэндүү их зүтгэл орно, тэгээд үр дүн гарахгүй бол хайран хүч хөдөлмөр болох биш үү? Больж үзье, үүнийг өөр хүн зохицуулаг гээд үлдээе” гэх иймэрхүү аминчхан байдлаар тооцоолдог байлаа. Яг ийм маягаар би үүрэгтээ хэнэггүйгээр дүр эсгэж байсан юм.

Яваандаа тогтмол асуудал гарч эхэллээ. Миний хянасан баримт бичгээс бусад маань том үсэг, цэг тэмдгийн алдаа олж, бүр зарим орчуулгад хэдэн үг дутуу байгааг илрүүлж байлаа. Үүнийг харахад үнэхээр муухай байсан. Тэдгээр ялихгүй асуудлыг өөр нэг хүн шууд харсан, гэтэл би яг өмнө минь байсаар байтал анзаараагүй байлаа. Яаж ийм улаан цайм юм орхигдуулж болдог байна аа? Энэ талаар бодох тусам гутарсан. Нэг өдөр үдийн хоолны дараа, миний хянасан баримт бичигт ганц тоо, олон тооны үнэхээр наад захын алдаа байсан гэх мессеж ирсэн юм. Зүрхэнд минь хутга шаах шиг л болсон шүү. Би яаж тийм хайнга байж чадав аа? Тийм наад захын алдааг яаж орхигдуулж чадав аа? Хянасан бусад баримт бичигт маань тиймэрхүү алдаа байгаа эсэхийг би хэлж мэдэхгүй байсан. Ажил минь алдаа мадгаар дүүрэн байлаа. Би яах ёстой юм бэ? Шаналахдаа Бурханы өмнө яаран очоод залбирлаа. Ойрын үеийн байр байдал, үүрэгтээ хандах хандлагаа эргэцүүлсэн.

Тэгээд Бурханы үгийн ийм хэсгийг уншсан юм: “Хэрвээ чи үүрэгтээ зүрх сэтгэлээ зориулалгүй хайнга хандаж, аливааг боломжийнхоо хэрээр хамгийн амар хялбар аргаар л хийдэг бол энэ нь ямар сэтгэлгээ вэ? Ингэх нь үүрэгтээ огт үнэнч бус, хариуцлага, даалгаврын ямар ч мэдрэмжгүйгээр юмыг хааш яаш хийж байгаа хэрэг. Чи үүргээ биелүүлэх болгондоо хүч чадлынхаа ердөө хагасыг ашиглан, үүргээ хайнга хийж, зүрх сэтгэлээ зориулдаггүй бөгөөд өчүүхэн төдий ч ухамсартай байлгүйгээр ердөө л хийсэн болж дуусгахыг хичээдэг. Тэгээд зүгээр л тоглож наргиж байгаа мэт тайван байдлаар үүргээ биелүүлдэг. Ингэвэл асуудал үүсэх бус уу? Эцэст нь хүмүүс чамайг үүргээ муухан биелүүлдэг хүн, зүгээр л дүр эсгэдэг гэж хэлнэ. Тэгвэл Бурхан энэ талаар юу гэж хэлэх вэ? Тэр чамайг итгэл даахгүй гэж хэлнэ. Хэрвээ чамд ажил даалгасан бол, гол хариуцлагатай ажил ч бай, ердийн хариуцлагатай ажил ч бай, чи үүнд зүрх сэтгэлээ зориулдаггүй, хариуцлагаа биелүүлдэггүй, мөн үүнийг Бурханы оноосон даалгавар, даалгасан хэрэг гэж үздэггүй, өөрийн үүрэг, даалгавар хэмээн хүлээн авдаггүй бол энэ нь асуудал болно. ‘Итгэл даахгүй’ гэх хоёр үг үүргээ хэрхэн биелүүлдгийг чинь тодорхойлох бөгөөд Бурхан чиний ааш араншинг шаардлагад нийцэхгүй гэж хэлнэ. Хэрэв чамд нэг хэрэг даалгасан ч чи ийм хандлага баримталж, ийм маягаар зохицуулдаг бол хожим чамд дахиад үүрэг даалгах уу? Чамд ямар нэгэн чухал зүйл даалгаж болох уу? Даалгаж болох ч гэлээ энэ нь хэрхэн авирлахаас чинь хамаардаг. Гэхдээ сэтгэлийнхээ гүнд Бурхан чиний эсрэг сэрдлэг, сэтгэл ханамжгүй байдал үргэлж өвөрлөнө. Энэ нь асуудал болох бус уу?” (Эцсийн өдрүүдийн Христийн ярианы тэмдэглэл номын “Үнэнийг байнга эргэцүүлснээр л чи урагшлах замтай болж чадна”). Бурхан хүмүүсийн зүрх сэтгэлийг аждаг. Бурханы үг бүр миний хөнөөлт дутагдалд цохилт болсон. Үүрэгтээ аливааг амар аргаар хийх нь хайхрамжгүй хандлага гэдгийг би дараа нь ухаарсан юм. Ингэх нь ямар ч анхааралгүй явдал, юмыг зүгээр л хаацайлаад, огт хариуцлага хүлээхгүй байгаа хэрэг. Ажлаа эргээд бодох нь ээ би цаг хугацаа, зүтгэл шаардах зүйл гарах болгонд хийх хамгийн хурдан, хамгийн бага зүтгэл шаардах дөт арга барилыг сонгодог байж. Хамгийн амархан, хамгийн төвөггүй, ядаргаа багатай бүхнийг хийдэг байсан. Шинэ үг олонтой, хүнд дүрэмтэй хэсэг, хэцүү өгүүлбэрийн бүтэц гарах үед эдгээрийг хайх нухацтай зүтгэл гаргадаггүй байлаа. Тэмдэглэж аваад өөр хүнээс асуух амар аргыг сонгодог байсан. Ээдрээтэй тэмдэглэл харах юм уу цэг тэмдгийг анхааралтай хянах хэрэг гарах үед зүгээр л хальт харчхаад, зарим асуудлыг орхигдуулдаг байсан. Би үүрэгтээ ч, Бурханы даалгаварт ч хайнга хандаж, хариуцлагаасаа бултаж байсан юм. Махан биеийн зовлонгоос зайлсхийх тухай л боддог байсан. Бурханыг гэх өчүүхэн ч болов орон зай зүрх сэтгэлийн минь хаана байв?

Дараа нь би Бурханы ийм үг нэмж уншлаа: “Хүн чанартай хүмүүсийн хувьд хэн ч хараагүй байхад үүргээ сайн биелүүлэх нь амархан байх ёстой; энэ нь тэдэнд ноогдсон хариуцлагад багтсан байх учиртай. Хүн чанаргүй, найдваргүй хүмүүсийн хувьд, үүргээ биелүүлнэ гэдэг маш дарамттай үйл явц. Бусад нь үргэлж тэдний талаар санаа зовж, тэднийг хянаж, ахицыг нь асуух ёстой болдог; эс бөгөөс хийлгэх ажил өгөх болгонд тэд хохирол учруулна. Товчхондоо хүмүүс үүргээ биелүүлэх үедээ ‘Би энэ үүргийг хангалттай биелүүлэв үү? Үүнд зүрх сэтгэлээ зориулав уу? Эсвэл зүгээр л чадан ядан хийв үү?’ гэж өөрсдийгөө үргэлж эргэцүүлэх хэрэгтэй. Хэрэв эдгээр зүйлийн аль нэг нь тохиолдсон бол сайнгүй хэрэг; энэ нь аюултай. Нарийндаа бол тийм хүн огт итгэл даадаггүй, хүмүүс түүнд итгэж болохгүй гэсэн үг. Илүү өргөн хүрээнд яривал, үүргээ биелүүлэхдээ үргэлж зүгээр л дүр эсгэдэг бол, мөн Бурханд хааш яаш хандсаар байдаг бол тийм хүн асар их аюулд байна! Зориуд ов мэхтэй байхын үр дагавар юу вэ? Богино хугацаанд, чи завхарсан зан чанартай болж, гэмшихгүйгээр удаа дараа гэм буруу үйлдээд, үнэнийг хэрэгжүүлэхэд суралцахгүй, үнэнийг ч хэрэгжүүлэхгүй. Урт хугацаанд, чи эдгээр зүйлийг тасралтгүй хийсээр байвал төгсгөл чинь алга болно; тэгээд чи асуудалд орно. Ямар ч томоохон алдаа гаргахгүй атлаа байнга жижиг алдаа гаргах гэгддэг зүйл нь энэ юм. Эцсийн эцэст энэ нь засах аргагүй үр дагаварт хүргэнэ. Тэгэх нь маш ноцтой юм!” (Эцсийн өдрүүдийн Христийн ярианы тэмдэглэл номын “Өөрийн үүргийг гүйцэтгэх туршлагаас амийн оролт эхлэх ёстой”). Хэнэггүй байдлын минь шинж чанар, үр дагаврыг Бурхан миний өмнө ил болгож байгааг хараад би өөрийн эрхгүй айсан. Үүрэгтээ ёс төдий юм хийнэ гэдэг бусдыг ч, Бурханыг ч хуурч байгаа хэрэг. Ийм хандлагыг Бурхан ялладаг. Хэрвээ би гэмшихгүй бол эрт орой хэзээ нэгэн цагт ноцтой гэм буруу үйлдэж, Бурханд таягдан хаягдах байлаа. Чуулган үүрэгт маань зохицуулалт хийх үед би үүргээ зохих ёсоор биелүүлнэ гэж ариун тангараг өргөсөн ч үнэхээр хүчин чармайлт гаргах шаардлагатай болоход бэрхшээл, зовлонгоос айн махан биед л анхаарсан байсан. Баримт бичиг хянахдаа хайнга, хэнэггүй байсан болохоор хамгийн илэрхий алдааг ч анзаараагүй. Энэ нь хууран мэхлэлт байсан биш үү? Ингэж бодоод харуусалд автаж, өөрийгөө буруутгасан учраас, “Төгс Хүчит Бурхан минь! Би үүрэгтээ хариуцлагатай хандалгүй, Таныг хуурах гэж оролдож байж. Үүнд Та ой гутдаг. Би мөс чанараар маш дулимаг байж. Бурхан минь, би гэмшмээр байна. Намайг замчилж, хүндрэлийг тэсвэрлэх хүсэл, махан биеийг хаяж, үүргээ гүйцэтгэх чадвар хайрлаач” гэж Бурханд залбирлаа.

Үүний дараа баримт бичиг болгон дээр жаахан тохиромжгүй үг болгоныг хэд хэдэн толь бичгээс шалгадаг болсон. Баттай мэдэхгүй байх үедээ бүрэн тодорхой мэдэх хүртлээ ах эгч нараас юм уу мэргэжлийн орчуулагчаас асуудаг байлаа. Хэцүү, урт баримт бичиг дээр зүгээр л хэлбэрдэж, дөнгөн данган юм хийж зүрхлэлгүй орчуулгыг илүү оновчтой болгох гэж чадах чинээгээрээ хичээн, өгүүлбэр бүрийг удаа дараа, нэгд нэггүй няхуур бодолцсон. Баримт бичиг дуусгах үедээ шалгах хэрэгтэй бүх нарийн ширийн юмаа жагсаагаад алхам бүрийг нэгд нэггүй бодолцох хэрэгтэйг өөртөө байнга сануулдаг байлаа. Дуусгаж байхдаа бүх чимхлүүр зүйлийг шалгаж, эцсийн шатанд алдааны тоог цөөрүүлэх гэж чадлаараа хичээсэн. Хэсэг хугацааны дараа ажлын маань үр дүн илт сайжирч, алдааны минь хувь хэмжээ ч буурсан.

Дараа нь багт өөр нэг эгч нэгдэж, дууссан орчуулгын форматыг нэгдсэн жишигт оруулахад туслах боллоо. Эгч надаас хааяа, “Энэ цэг тэмдэг зөв үү? Тэр цэг тэмдэг яачихсан юм бэ?” гэж асуудаг байсан. Олон асуулт асуух нь нэлээд ядаргаатай санагдаж, “Бүгдийг нь тайлбарлах дэндүү төвөгтэй. Зүгээр л дууссан баримт бичгийн дагуу хийе” гэж боддог байлаа. Тэгээд эгчийг зүгээр л чулуу хөөлгөж, “Энэ бол дууссан баримт бичиг. Цэг тэмдэгт нь ямар ч асуудал байхгүй. Итали, англи хэлний цэг тэмдэг ерөнхийдөө адилхан. Ихэнхэд нь англи хэлнийх шиг хандаж болно, гэхдээ өөр тохиолдол бий л дээ. Утгыг нь харгалзан үзэх ёстой юм” гэж хэллээ. Тэгтэл эгч, “Манай одоогийн лавлах бичгүүд мэргэжилтнүүдийн хэрэглээнийх. Би зарим хэсгийг нь ойлгодоггүй. Итали хэлний цэг тэмдгийн талаар ерөнхий заавартай баримт бичиг бий юу?” гэж асуулаа. Хараахан байхгүй гэж би хэлсэн. Дараа нь, шинэ гишүүд лавлаж болох баримт бичиг хийх ёстой юм байна гэж бодогдсон ч цэг тэмдэг дэндүү олон байсан юм. Тэгэхээр лавлах бичгүүдийг шалгана гэсэн үг, энэ дэндүү төвөгтэй шүү дээ. Би түр зууртаа үүнийг хойшлуулсан. Асуудал ингээд дууссан гэж бодтол эгч итали хэлний цэг тэмдгийг форматад оруулахдаа миний хэлснээр анги хэлний цэг тэмдэг шиг үзэж, 150,000 гаруй үгтэй баримт бичгийн урт зурааснуудын ард, урдах бүх зайг арилгачихсан байлаа. Би үүнийг олж мэдээд мэл гайхсан. Итали хэлэнд урт зураасыг богино зураастай хольж хутгахгүйн тулд урт зураасны урд, ард зай авах ёстой нь англи хэлнээс ялгаатай. Гэхдээ би эгчид энэ талаар хэлээгүй юм. Яах ч аргагүй байлаа. Эгч дор бүрд нь дахин шалгаж, засах ёстой болсон. Би маш их гутарч, харамссан шүү. Өөрийгөө үзэн ядаж, “Анхнаас нь л багахан зүтгэл гаргаад, лавлах бичиг хийчихгүй яав даа? Яагаад дандаа махан биеэ бодож, бэрхшээлээс тэгтлээ айж байв аа? Эгч миний хайнга байдлаас л болж дахин шалгах ёстой боллоо. Бас үүнийг дахин батлуулах ёстой болсон. Энэ нь зүтгэл шаардаж, гол нь манай ажлын ахиц саатлаа. Энэ нь Бурханы гэрийн ажлыг үймүүлсэн биш үү?” гэж бодсон. Би өртэйгөө мэдэрч, өөрийгөө буруутгаж, дахин харуусалд автлаа. Өөрийгөө зүгээр л нүүрэн дундуур нь алгадаад авмаар байсан. Би яагаад дахин аргацаагаад байна вэ? Би яачихсан хүн юм бэ?

Нэг удаа сүнслэг үйл ажиллагаагаар Бурханы үгийн ийм хэсэгтэй дайралдсан: “Аливааг маш хөнгөн хийсвэр, хариуцлагагүй зохицуулах нь завхарсан зан чанар дотор байдаг зүйл бус уу? Энэ нь ямар зүйл вэ? Энэ нь өөдгүй байдал; тэд бүх хэрэг явдал дээр ‘бараг зөв байна’, ‘дөхөж байна’ гэцгээдэг; энэ нь ‘магадгүй’, ‘боломжтой’, ‘таваас дөрөв’ гэх хандлага юм; тэд аливааг хааш яаш хийж, хамгийн наад захын юм хийгээд сэтгэл ханаж, юмыг чадан ядан хийхдээ ханамжтай байдаг; тэгээд юмыг нухацтай авч үзэж, нягт нямбай байхаар мэрийх нь ямар ч утгагүй гэж үздэг бөгөөд зарчмыг эрж хайх нь бүр ч утгагүй санагддаг. Энэ нь завхарсан зан чанар доторх зүйл бус уу? Энэ нь хэвийн хүн чанарын илрэл мөн үү? Үүнийг биеэ тоосон зан гэж нэрлэх нь зөв, мөн замаа алдсан гэж нэрлэхэд ч бүрэн тохиромжтой—гэхдээ үүнийг төгс илэрхийлэхэд тохирох цорын ганц үг бол ‘өөдгүй’ юм. Ийм өөдгүй байдал дийлэнх хүний хүн чанарт байдаг; бүх хэрэг явдал дээр тэд чадах чинээгээрээ хамгийн багыг хийж, юун дээр зүгээр өнгөрч болохоо харахыг хүсдэг бөгөөд хийдэг бүх юманд нь үл ялиг ов мэх байдаг. Тэд чадаж байвал бусдыг мэхэлж, боломжтой үед хүчээ нөөдөг бөгөөд асуудлыг бодолцож үзэхдээ нэг их цаг хугацаа зарцуулж, бодол болохыг үзэн яддаг. Илчлэгдэхээс зайлсхийж чадаж, ямар ч асуудал үүсгэхгүй, ямар ч хариуцлага хүлээхгүй л байгаа бол бүх зүйл сайн сайхан байна гэж бодоод, тийнхүү цааш аргацаадаг. Тэдний хувьд ажлыг сайн хийнэ гэдэг үнэ цэнээсээ давсан төвөгтэй явдал байдаг. Тийм хүмүүс юуг ч төгс суралцдаггүй бөгөөд хичээл номдоо зүтгэл гаргадаггүй. Тэд асуудлын ерөнхий дүр зургийг л олж аваад, өөрсдийгөө үүнд мэргэшсэн гэцгээн, дараа нь үүндээ түшиглэн юмыг аргацаадаг. Хүмүүс аливаа зүйлд ийм хандлага баримталдаг биш үү? Энэ сайн хандлага мөн үү? Хүмүүс, үйл явдал, аливаа зүйлийн талаар тиймэрхүү хүмүүсийн баримталдаг ийм хандлага нь цөөн үгээр бол ‘аргацааж буй’ хэрэг бөгөөд иймэрхүү өөдгүй байдал завхарсан бүх хүн төрөлхтөнд оршдог” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (9)”). Үүрэгтээ зүтгэл гаргадаггүйн минь уг үндсийг Бурханы үг яг онож хэлсэн. Миний өөдгүй уг чанар дэндүү ноцтой байлаа. Би бүх зүйлийг хайнга, ов мэхтэй хандлагаар хийж байсан. Эгч цэг тэмдгийн зохих хэрэглээний талаар асуух үед би ажил удахыг хүсээгүй. Үүнийг нухацтай хүлээн аваагүйн дээр эгчийг дэндүү олон асуулт асуух вий гээд энгийн дүрэм дага гэж хэлж, зүгээр л чулуу хөөлгөсөн. Бас лавлах бичиг сураглах үед нь би хийгээд өгчхөж болох л байсан ч төлөөс төлөхийн тулд зовно гэдгээ бодоод тэгж ажил удахгүй байхаар шийдсэн юм. Алдаа гарах вий гэж санаа зовсон мөртөө л заль мэх гаргахаар шийдсэн. Би хүчээ нөөж, хэрэг явдал ч сайнаар эргэсэн бол сайхан сан. Би аливааг зүтгэл гаргалгүй хийх болгондоо азад найдан аргацаадаг байж. Аргацаахын тулд үргэлж хамгийн бага зүтгэл гаргах гэдэг байж. Үүргээ биелүүлэхдээ нарийн ширийн юм бүрийг бодолцож, алдаагүй байлгах гэж чадах бүхнээ хийх замаар бодитой, үнэнч зүтгэл гаргаагүй. Би ажиллаж байгаа мэт харагдаж, асуултад хариулж байсан ч бодит байдал дээр зүгээр л эгчийг хуурч, зальхай аашилж байсан. Үүнээс болоод эгч хариултад минь итгээд, ноцтой алдаа гаргаж, эцэж цуцталаа дэмий ажил хийлээ. Эгч бүр үлэмж их хэмжээний ажил дахин хийх ёстой болсноос ажлын явц ерөнхийдөө удааширч, чуулганы ажилд хохирол учирсан. Хамгийн амар хялбар, төвөггүй зүйл хийх миний үйлдлийн цаад зарчим хүмүүсийг хорлох зарчим байсан юм. Ахархан хугацаанд хүч хэмнэх гээд би ялихгүй заль ашиглаж байж. Бие минь зовоогүй ч би үүрэгтээ зогсолтгүй гэм буруу үйлдэж, Бурханы гэрийн ажлыг үймүүлсэн. Тэгээд бусдыг ч, өөрийгөө ч хорлож байж! Ийм чухал ажил дааж авчхаад маш хөнгөн хуумгай хандаж, хайнга, хариуцлагагүй, зальхай, хэнэггүй аашилж, үр дагаврыг үл хайхарсан. Надад өчүүхэн төдий ч мөс чанар байгаагүй. Өөдгүй зан чанар минь хэчнээн ноцтой, ёс жудаг минь хэр дорд байгааг, бас өөрийнхөө хэчнээн үнэ цэнгүйг тэгэхэд л олж харсан даа.

Дараа нь Бурханы үгийн уншлагын нэг видео үзсэн юм. Төгс Хүчит Бурхан ингэж хэлсэн байдаг: “Хэрвээ хүмүүс үйлчлэлийн үеэр өөрсдийн илэрхийлэх ёстой зүйлийг илэрхийлж чадахгүй, эсвэл өөрсдийнх нь хувьд төрөлхөөсөө боломжтой зүйлийг биелүүлж чадахгүй, харин оронд нь мунхаглаж, хийсэн дүр үзүүлбэл бүтээгдсэн зүйлд байх ёстой чиг үүргээ алджээ. Тийм хүмүүс бол ‘тааруухан’ гэгддэг хүмүүс юм; тэд бол хэрэггүй хог хаягдал мөн. Тийм хүмүүсийг яаж бүтээгдсэн зүйл гэж зохис ёсоор нэрлэж болох юм бэ? Тэд гаднаа гяланцаг, дотроо паланцаг завхарсан оршихуй биш гэж үү?… Та нарын үг, үйлдэл хэнд зохистой вэ? Та нарын тийм өчүүхэн золиослол Миний өгсөн бүхнийг хүртэхэд зохистой гэж үү? Надад өөр ямар ч сонголт байгаагүй ба Би та нарт үнэн сэтгэлээсээ хандсан ч та нар Миний талаар хорон муу сэжиг өвөрлөж, Надад хоёрдмол сэтгэлээр ханддаг. Тэр нь та нарын үүргийн хэмжээ, та нарын цорын ганц чиг үүрэг юм. Тийм биш гэж үү? Та нар бүтээгдсэн зүйлийн үүргээ огтхон ч биелүүлээгүй гэдгээ мэдэхгүй гэж үү? Та нарыг яаж бүтээгдсэн зүйл гэж үзэж болох юм бэ? Илэрхийлж, амьдран харуулж байгаа зүйл чинь юу болохыг та нар тодорхой мэддэггүй гэж үү? Та нар үүргээ биелүүлж чадаагүй боловч Бурханы хүлээцтэй байдал, элбэг дэлбэг нигүүлслийг олж авахаар чармайдаг. Тийм нигүүлсэл нь та нар шиг үнэ цэнгүй, олиггүй хүмүүст зориулан бэлтгэгдээгүй, харин юу ч гуйлгүйгээр, баяртайяа золиосолдог хүмүүст зориулагдсан. Та нар шиг ийм хүмүүс, ийм тааруухан хүмүүс тэнгэрийн нигүүлслийг эдлэхэд огт тохирохгүй. Зовлон зүдүүр болон эцэс төгсгөлгүй шийтгэл л өдөр хоногуудыг чинь дагана! Хэрвээ та нар Надад үнэнч байж чадахгүй бол хувь заяа чинь зовлонгийнх байх болно. Хэрвээ та нар Миний үг болон Миний ажилд хариуцлагатай байж чадахгүй бол төгсгөл чинь шийтгэл байх болно. Бүх нигүүлсэл, ерөөл болон хаанчлалын гайхалтай амьдрал та нартай ямар ч хамаагүй байх болно. Энэ нь та нарын хүртэх ёстой төгсгөл бөгөөд хийсэн зүйлийн чинь үр дагавар юм!” (Үг. I Боть: Бурханы илрэлт ба ажил. Бие махбодтой болсон Бурханы үйлчлэл ба хүний үүргийн ялгаа). Бурханы үгэнд хэлснээр, “Надад өөр ямар ч сонголт байгаагүй ба Би та нарт үнэн сэтгэлээсээ хандсан ч та нар Миний талаар хорон муу сэжиг өвөрлөж, Надад хоёрдмол сэтгэлээр ханддаг. Тэр нь та нарын үүргийн хэмжээ.” Энэ үгэнд миний зүрх өмөрсөн. Үүргээрээ дамжуулан үнэнийг эрж хайж, олж авч, завхарсан зан чанараасаа ангижирч, Бурханаар аврагдаг гэж Бурхан надад үүрэг гүйцэтгэх боломж олгосон. Гэтэл би үнэнийг эрж хайхын оронд махан биеэ л анхаарч, Бурханыг чулуу хөөлгөж, хуурсан. Бурхан хүн төрөлхтнийг аврахын тулд махбод болж, засаг төрд мөшгүүлэн, хавчигдаж, хүмүүст яллагдаж, гологдож, асар их доромжлол, зовлон туулсан ч үргэлж үнэнийг илэрхийлж, хүмүүсийг аврахаар ажилладаг талаар би бодлоо. Хэв чанар маань тааруу болохоор үнэнийг бид удаан ойлгодог. Бурхан биднийг орхиогүйгээс гадна бүх өнцгөөс бидэнтэй нухацтай нөхөрлөдөг. Бүх үнэнийг нэгд нэггүй тайлбарладаг. Ойлгоход маань тус болохын тулд түүх ярьж, жишээ өгч, зүйрлэл ашигладаг. Зарим үнэн ээдрээтэй, олон юмыг хөнддөг болохоор Бурхан тэдгээрийг бидэнд хэсэгчлэн тоймлож өгдөг. Нөхөрлөлөөр бидэнд үнэнийг бага багаар ойлгуулах гэж тэвчээр, дэс дараатай замчилдаг. Бурхан бидний аминд үлэмж их хариуцлага хүлээдэг гэдэг нь харагддаг. Гэтэл би өөрийнхөө үүрэгт яаж хандав? Илүү их бодлогоширч, зүтгэл гаргах дэмий гэж бодсон. Баримт бичиг хянаж байхдаа нухацтай, хариуцлагатай байгаагүй. Үр дүн, үр дагаврыг харалгүй хамгийн амар хялбар замаар явсан. Бурханы даалгаварт хөнгөмсөг хандаж, зүгээр л өнгөцхөн юм хийж байж. Мөс чанар минь хаана байв? Би Бурханд шийтгүүлбэл таарах байлаа. Гэхдээ Бурхан намайг аврах тухайд хэзээ ч бууж өгөөгүй. Үгээ ашиглан намайг гэгээрүүлж, залж чиглүүлж, өөрийгөө мэдэх, Бурханы хүслийг ойлгоход минь тусалсан. Хэрвээ би үүрэгтээ залхуурч, хэлбэрдсээр байсан бол амьд явж, хүн гэж дуудуулах эрхгүй байх сан. Иймээс би Бурханд, “Төгс Хүчит Бурхан минь! Өөдгүй уг чанар минь дэндүү ноцтой юм. Би цаашид ийм ичгүүртэй, нэр төргүй байдлаар амьдрахыг хүсэхгүй байна. Надад үнэнийг хэрэгжүүлэх хүч чадал хайрлаач, тэгснээр би жинхэнэ хүний төрхийг амьдран харуулж, бүтээгдсэн зүйлийн үүргийг биелүүлж чадна” гэж залбирлаа.

Дараа нь Бурханы ийм үгийг уншсан: “Хүний хувиар Бурханы даалгаврыг хүлээн авахын тулд үнэнч байх ёстой. Хүн Бурханд бүрмөсөн үнэнч байх ёстой бөгөөд үлбэгэр байж, хариуцлага хүлээж чадахгүй, эсвэл өөрийн ашиг сонирхол, ааш авирт үндэслэн үйлдэж болохгүй; энэ нь үнэнч байгаа хэрэг биш. Үнэнч байна гэж юуг хэлдэг вэ? Үүргээ биелүүлж байхдаа ааш авир, орчин тойрон, хүмүүс, юмс, зүйлсийн нөлөөнд орж, тэдгээрт боогддоггүй гэсэн үг. ‘Би Бурханаас ийм даалгавар авлаа; Бурхан надад үүнийг өглөө. Энэ миний хийх учиртай зүйл. Иймээс би үүнийг өөрийн хэрэг гэж үзэн, сайн үр дүн гаргах бүхий л аргаар, Бурханыг сэтгэл хангалуун байлгахыг чухалчлан гүйцэтгэнэ.’ Чи ийм байдалтай байх үедээ дан ганц мөс чанартаа хянуулж байгаа юм биш, харин үнэнч байдал ч бас үүнд багтдаг. Хэрвээ чи бүтээмжтэй байж, үр дүнд хүрэхээр эрмэлзэлгүй зүгээр л хийж дуусгаад сэтгэл ханаж, ердөө бага зэрэг чармайлт гаргахад хангалттай гэж боддог бол энэ нь мөс чанарын стандарт төдий бөгөөд үнэнч байдал гэж тооцож болохгүй. Чи Бурханд үнэнч байх үед энэ стандарт мөс чанарын стандартаас арай дээгүүр байдаг. Тэгээд энэ нь зүгээр л бага зэрэг чармайлт гаргах асуудал байхаа больдог; чи бас хамаг зүрх сэтгэлээ үүнд зориулах ёстой. Үүргээ ямагт өөрийн хийх ажил гэж үзэж, энэ даалгаврын төлөө ачаа үүрч, өчүүхэн ч болов алдаа гаргах юм уу бага ч гэлээ хайнга байх юм бол зэмлэл хүртэн, Бурханд огт үнэ цэнгүй болох тул ийм хүн байж болохгүй гэж боддог байх ёстой. Үнэхээр эрүүл ухаантай хүмүүс хэн нэгэн хянаж буй эсэхээс үл хамааран үүргээ өөрийн хийх ажил мэт гүйцэтгэдэг. Бурхан өөрсдөд нь сэтгэл хангалуун байгаа эсэх, өөрсдөд нь яаж ханддаг эсэхээс үл шалтгаалан тэд үүргээ биелүүлж, Бурханы даалгасан даалгаврыг гүйцэлдүүлэхийн тулд өөрсдөдөө ямагт хатуу шаардлага тавьдаг. Үүнийг үнэнч байдал гэдэг” (Эцсийн өдрүүдийн Христийн ярианы тэмдэглэл номын “Үнэнч хүн байснаар л хүн үнэхээр жаргалтай байж чадна”). Бурханы үг надад хэрэгжүүлэх замыг заасан юм. Бид үүрэгтээ хүссэн бүхнээ хийж, сэтгэл санааны байдал, дур хүслээ дагаж болохгүй. Шаргуу хөдөлмөр шаардах зүйл дээр зүгээр л аргацаагаад байж болохгүй, харин Бурханы даалгавар, бидний хариуцлага гэж үүрэгтээ хандах ёстой. Бид хамгийн сайн үр дүнгийн төлөө бодож, зүтгэл гаргах ёстой. Хэчнээн хэцүү ч гэсэн, хяналтад байсан ч, байгаагүй ч бид үүргээ байнга бүхий л зүрх сэтгэл, оюун санаа, хүч чадлаараа гүйцэтгэх хэрэгтэй. Үүнийг ухаараад Бурханд залбирч, Бурханы үгийн дагуу гэмшиж, хэрэгжүүлэхийг хүслээ. Дараа нь шинэ гишүүдэд лавлагаа болгон итали хэлэн дэх цэг тэмдгийн хэрэглээний тухай цаг гарган баримт бичиг боловсруулсан. Дараа нь орчуулгад тохиолддог нийтлэг асуудлыг нэгтгэн дүгнээд, анхаарах шаардлагатай бүх зүйлийг жагсаалаа. Баримт бичиг хянахдаа юу ч орхигдуулахгүйн тулд үүнийг шалгадаг байсан. Бас ах эгч нар надаас үүргийнхээ талаар асуулт асуух үед би зүгээр л хальт харж, төсөөллөө ашиглан хариулахын оронд асуудлыг нухацтай бодолцож, зарчмыг ашиглан, хариулт өгөхдөө хэрэглэж болох мэргэжлийн эрдэм мэдлэг хайдаг болсон. Юм ойлгохгүй байх үедээ бодит зүтгэл болон Бурханы гэгээрэл, удирдамжаар дамжуулан яваандаа ойлгодог байлаа. Бас үүрэгтээ байгаа буруу сэдлээ маш их эргэцүүлсэн. Бэрхшээлтэй тулгарч, зүгээр л аргацаамаар байх үедээ махан биеийг хаяхын тулд Бурханд залбирч, улмаар ийм асуудлыг үнэхээр шаардагдах хэмжээний зүтгэлээр шийдвэрлэж чадсан. Яваандаа үүрэгтээ хандах хандлага маань мэдэгдэхүйц засарч, аливааг аргацаах минь багаслаа. Үүргээ тогтвортой байдлаар биелүүлж чаддаг болсон шүү. Надад гарсан энэ өөрчлөлт Бурханы шүүлт, гэсгээлтийн л үр дүн байсан. Бурханд талархъя!


23. Бурханд зүрх сэтгэлээ өгөх нь

Синче, Өмнөд Солонгос

2018 оны 6-р сард би Хаанчлалын сүлд дууллын найрал дууны сургуулилтад оролцсон юм. Тайзан дээр гараад Бурханыг магтаж, гэрчлэн дуулна гэж бодоход надад үнэхээр нэр төртэй, бахархалтай байсан. Би бас Бурханд залбираад, чадлаараа давтаж, үүргээ сайн биелүүлнэ гэж хэлсэн юм. Анх нүүрний илэрхийлэл, бүжгийн хѳдѳлгѳѳнѳѳ давтаж эхэлж байхдаа би үнэхээр их мэрийж, зүтгэл гаргаж байсан ч дуулж, бүжиглэх талаар юу ч мэддэггүй байсан учраас миний илэрхийлэл нэг л болхи, бас ур чадварын хувьд бусдаас хол зөрөөтэй байсан юм. Зааварлагч миний дутагдлыг байнга хэлдэг байлаа. Яваандаа миний урам хугарч, яаж ч хичээгээд дээрдэхгүй юм байна, байрлал хуваарилахад сайн дуулж, бүжиглэдэг ах эгч нар мэдээж урд зогсож, харин би ард талд зөвхөн зай бѳглѳх л биз гэж бодох болсон юм. Аажимдаа миний сургуулилтын идэвх буурч, би болж л өгвөл оройтож ирдэг боллоо. Анхны зураг авалтан дээр намайг хамгийн арын эгнээнд, анзаарагдахааргүй газар зогсооход би бага зэрэг гонсойж, “Би эдгээрийн алинд нь ч сайн биш, дуулж, бүжиглэж чаддаг ах эгч нартай ѳѳрийгѳѳ харьцуулах ч аргагүй. Яаж ч хичээгээд урд эгнээнд зогсох хэмжээнд хүрэхгүй, бас камерт өртөнө ч гэж байхгүй юм байна. Тэгэхээр сургуулилтад ингэж их мэрийх хэрэг байна уу? Хангалттай байхад л болно” гэж бодсон юм. Тэрнээс хойш урам зоригоо дайчлах минь улам багассан. Хѳдѳлгѳѳнѳѳ зѳв хийхгүй байснаа мэдэж байсан ч засах гэж ердѳѳ хичээгээгүй. Заримдаа зааварлагч маань, биднийг илүү их хичээх хэрэгтэй, нэг хүний илэрхийлэл, тоглолт муу бол хөтөлбөрийг бүхэлд нь баллаж, зураг авалтыг хойшлуулна гэдэг байсан юм. Ингэж хэлсэн нь надад нѳлѳѳлж, нийт үр дүнг бодолцох ёстой гэж санагдсан ч хэсэг зуур хичээсний дараа буцаад л урам зориг маань унтардаг байлаа. Би дуу, бүжгээ ѳдѳр бүр идэвхгүйгээр давтдаг, Бурханы ямар ч удирдамжийг мэдэрдэггүй байсан. Зарим хѳдѳлгѳѳнөө их удаан давтсан ч ер болдоггүй байсан. Хүн бүр дууны үгийн талаарх ойлголтоо нөхөрлөж байхад би гэрэлтэйгээр нөхөрлөж ер чаддаггүй байсан. Дуулж байхдаа ч сэтгэл огт хѳдѳлдѳггүй, бичлэг дээр миний нүд цог жавхаагүй, илэрхийлэл минь ч үлбэгэр, намайг үзээд хэн ч баясахааргүй байлаа. Сургуулилт улам ядаргаатай санагдаж, өөр үүрэг гүйцэтгэхийн тулд энэ хөтөлбөр хурдхан дуусаасай гэж тэсэн ядан хүлээлээ.

Ингээд тайзан дээрх байрлалын зураг гарахад зарим кадр дээр огт байхгүй гэдгээ хараад би улам гутарсан. Тэгээд “Би эдгээрийн алинд нь ч тийм сайн биш, гэхдээ бас тийм муу ч биш. Урд эгнээд байж чаддаггүй юм аа гэхэд ядаж энэ кадруудад камерт харагдаж болдоггүй юм уу? Яагаад намайг хасаж байгаа юм бэ? Энэ бүх хугацаанд би шал дэмий сургуулилт хийж байсан гэж үү? Ингэхийг нь мэдэж байсан бол энэ хѳдѳлгѳѳнүүдийг сурах гэж зүдрэх огт хэрэггүй байж” гэж бодлоо. Үүний дараачаас камерт орох болгондоо би баясгалантай царай гаргадаг байсан ч бусдаар бол сэтгэл гаргахгүй, сургуулилт дээр зүгээр л хэлбэрдэж байсан юм. Бүх зураг авалт дууссаны дараа бүгдээрээ цуглаад, юу олж авснаа ярилцаж байхыг сонсоход надад их эвгүй санагдаж билээ. Би адилхан л үүрэг биелүүлсэн, гэтэл тэд бүгдээрээ ямар нэг юм олж авсан байхад миний зүрх сэтгэл яагаад юу ч олж аваагүй юм шиг хоосон байна вэ? Би жаахан айж, ямар нэг байдлаар Бурханы дургүйг хүргэчихэв үү гэж гайхлаа. Үүний дараа би эрж хайж, Бурханд залбирч эхэлсэн. Ѳѳрийгѳѳ мэдэж авахад минь залж чиглүүлээч гэж гуйсан. Тэгээд нэг ѳдѳр Бурханы энэ үгийг уншсан юм: “Бурхан хүний зүрх сэтгэлийн гүнийг харж, бүхнийг ажигладаг гэж хүмүүс үргэлж хэлдэг. Гэхдээ зарим хүн яагаад Ариун Сүнснээс хэзээ ч гэгээрэл олж авдаггүй, яагаад хэзээ ч нигүүлсэл хүртэж чаддаггүй, яагаад хэзээ ч баяр хөөртэй байдаггүй, яагаад үргэлж сөрөг, сэтгэлийн дарамттай байдаг, яагаад эерэг байх чадваргүй байдгийг хүмүүс хэзээ ч мэддэггүй. Тэдний оршихуйн байр байдлыг нэг хараарай. Энэ хүмүүст бүгдэд нь зөв ажилладаг мөс чанар, үнэнч зүрх сэтгэл байхгүй гэдгийг Би батална” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). “Хүний хүн чанарын бүрэлдэхүүн хэсэг нь мөс чанар болон эрүүл ухаан байх ёстой. Энэ бол хоёулаа хамгийн үндсэн, хамгийн чухал юм. Мөс чанараар дулимаг, хэвийн хүн чанарын эрүүл ухаангүй хүн нь ямар хүн бэ? Ерөнхийд нь хэлбэл, хүн чанаргүй, хүн чанар муутай хүн юм. Үүнийг дэлгэрэнгүй задлан шинжилцгээе. Энэ хүн завхарсан хүн чанарыг яаж харуулдаг болохоор хүмүүс түүнийг хүн чанаргүй гэдэг юм бэ? Тийм хүмүүс ямар онцлог шинжтэй байдаг вэ? Ямар онцгой илрэлийг тэд харуулдаг вэ? Ийм хүмүүс үйлдэлдээ хааш яаш байдаг бөгөөд өөрт нь хамаагүй юм бүхэнд хүйтэн хөндий байдаг. Тэд Бурханы гэрийн ашиг сонирхлыг анхаардаггүй, мөн Бурханы хүслийг ч хайхардаггүй. Тэгээд Бурханы төлөө гэрчлэл хийх, эсвэл үүргээ биелүүлэх ачаа үүрдэггүй бөгөөд хариуцлагын мэдрэмж огт байдаггүй. Юм хийх болгондоо тэд юуны талаар боддог вэ? Тэд: ‘Би үүнийг хийвэл Бурхан мэдэх болов уу? Бусад хүнд харагдаж байна уу? Энэ бүх хүчин чармайлтыг зарлагадаж, биеэ үнэхээр зөв авч явж байгааг минь хэрэв бусад хүн харахгүй, Бурхан ч бас харахгүй бол ийм хүчин чармайлт гаргаж, ингэж зовж зүдрэх хэрэг надад байхгүй’ гэж эхлээд боддог. Энэ хувиа хичээсэн зан биш гэж үү? Үүний зэрэгцээ, энэ нь бас тун олиггүй санаа зорилго юм. Тэд ингэж бодож, үйлдэх үед мөс чанар нь ямар нэг үүрэг гүйцэтгэдэг үү? Мөс чанарын ямар нэг хэлтэрхий үүнд байдаг уу? Үүргээ биелүүлэхдээ асуудал олж хараад ам нээдэггүй хүмүүс ч бий. Бусад нь саад тотгор, үймээн самуун учруулж байгааг харсан атлаа тэднийг зогсоох юу ч хийдэггүй. Тэд Бурханы гэрийн ашиг сонирхлыг өчүүхэн ч хайхардаггүй бөгөөд үүрэг, хариуцлагаа огт боддоггүй. Тэд өөрийнхөө нэрэлхүү зан, нэр хүнд, байр суурь, ашиг сонирхол, нэр төрийн төлөө л үг хэлж, үйлдэж, онцгойрч, хүчин чармайлт гаргаж, хүч зардаг. Ийм хүний үйлдэл, санаа зорилго бүгдэд тодорхой байдаг: Хүндлүүлэх, эсвэл жаахан ерөөл элдэх боломж гарах болгонд тэд гарч ирдэг. Харин хүндлүүлэх боломж байхгүй, эсвэл зовж шаналах үе ирмэгц яст мэлхий хуяг дотроо толгойгоо нууж байгаа юм шиг алга болдог. Ийм хүнд мөс чанар, эрүүл ухаан байдаг уу? Ийнхүү авирладаг мөс чанар, эрүүл ухаангүй хүн өөрийгөө буруутгадаг уу? Ийм төрлийн хүний мөс чанар ямар ч хэрэгцээгүй байдаг бөгөөд тэд хэзээ ч өөрийгөө буруутгаж байгаагүй. Тэгвэл тэд Ариун Сүнсний зэмлэл юм уу сахилгажуулалтыг мэдэрч чадах уу? Үгүй, чадахгүй” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгээс энийг уншаад миний сэтгэл их хѳдѳлсѳн. Би үүрэгтээ сѳрѳг, идэвхгүй байж, Ариун Сүнсний ажлыг олж авч чадаагүй, гол нь би зүрх сэтгэл дотроо үнэнч биш байжээ. Үүрэгтээ Бурханы гэрийн ашиг сонирхол, өөрийнхөө хариуцлагыг биш, нэр хүнд, байр сууриа л бодож байж. Үүргээ биелүүлэх ийм хандлагыг Бурхан жигшдэг. Нѳгѳѳ сургуулилтаа эргээд бодоход, би бусад ах, эгч нартайгаа адилхан түвшинд байгаагүйгээ харж байсан, тэгээд намайг хамгийн ард зогсооход онгирч чадаагүй болохоор маш сѳрѳг, идэвхгүй болж, ѳѳрийнхѳѳ илэрхийлэл, хѳдѳлгѳѳнийг давтахад чармайлт гаргахыг хүсээгүй. “Хангалттай” байхад л надад болж байсан, сайжруулах гэж огт бодоогүй. Тэгээд зарим кадр дээр байхгүйгээ хараад гомдоллож, маргамаар санагдаж, өѳрийгѳѳ шал дэмий зовоож гэж бодон, дахиад сургуулилт хийхийг огт хүсээгүй. Дараа нь зураг авалтан дээр дэлгэцэн дээр гарах үедээ би хийдгээ хийж, харин гарахгүй бол хайнга болж, аргацааж байсан. Энийг одоо бодохоор буруутай санагддаг. Бурханыг гэрчлэхийн тулд Бурханы гэр найрал дууны кино зураг авдаг, нэгэнд нь оролцох боломжтой байсан минь Бурхан намайг өргөсөн хэрэг. Би хамаг чадлаараа хичээж, бусадтай хамт үүргээ сайн биелүүлэх ёстой байжээ. Гэтэл нэр хүнд, байр суурийг гэх хүсэл минь биелэхгүй болохоор хайнга, сѳрѳг, залхуу болсон. Надад үнэндээ ямар ч мөс чанар, эрүүл ухаан байгаагүй. Би аминч, зальтай, жигшүүртэй, ѳчүүхэн хүн байжээ. Бурхан хүмүүсийн сэтгэлийн гүнийг шинждэг. Тэгэхээр өгсөн даалгаварт нь хандах хандлагыг минь хараад Бурхан намайг яаж жигшихгүй байх билээ? Үүнийг ухаараад би маш их харамсаж, буруугаа мэдэрч, Бурханд залбирч, “Өө Бурхан минь! Миний буруу байжээ. Энэ хөтөлбөрт би яаж оролцсондоо харамсаж байна. Гэхдээ одоо үүнийг засах ямар ч арга алга. Одоогоос эхлээд би үнэнийг үнэхээр эрэлхийлж, нэр хүнд, байр сууриа бодохоо болино. Би үүргээ тууштай биелүүлэхийг хүсэж байна” гэлээ.

Тэр үед, киног интернетэд байршуулахыг хүлээхээс ѳѳр арга алга гээд харамсан сууж байтал гайхалтай юм болж, хэд хэдэн шалтгаанаар нэмэлт зураг авалт хийхээр боллоо. Үүнийг сонсоод надад янз бүрийн мэдрэмж тѳрж, гэмших боломж гарлаа гэж санагдсан юм. Энэ удаа Бурханыг сэтгэл хангалуун болгохын тулд үүргээ сайн биелүүлнэ гэж би шийдсэн. Би сургуулилтад бүхнээ зориулаад, хэсэг хугацаа ѳнгѳрѳхѳд миний илэрхийлэл, хѳдѳлгѳѳнд ахиц гарч байгааг харсан. Зураг авалт эхлэх гэж байна даа гэж бодож байтал урьдчилан тооцоолоогүй шалтгаанаар хойшлох хэрэгтэй боллоо. Найруулагч бидэнд, санаа зоволгүй, сургуулилтаа үргэлжлүүлээрэй гэсэн. Эхэндээ би ѳдѳр бүр шаргуу ажилласаар байсан ч хэсэг хугацааны дараа “Зураг авалт хэзээ болох, хэр удаан сургуулилт хийхийг бид мэдэхгүй. Өмнөх удаад би зарим кадр дээр гараагүй, энэ удаа ч гэсэн тэгэх байх. Түүнээс гадна би дуу, хѳдѳлгѳѳнийхѳѳ талаар аль хэдийн үндсэн ойлголттой болсон. Тэгэхээр ѳдѳр бүр сургуулилт хийж байхад л болно” гэж бодлоо. Багш маань зураг авалт болохоос ѳмнѳ тайвширч болохгүй шүү гэж байнга сануулж, тайзны зохион байгуулалт хэдийд ч ѳѳрчлѳгдѳж болно гэж хэлж байсан. Гэхдээ би нэг их анхаарал хандуулалгүй, “Урд зогсох боломж надад бараг байхгүй, сургуулилт дээр шаргуу ажиллалаа гээд кинонд заавал орно гэж байхгүй. Тѳвѳг удах хэрэг байна уу?” гэж бодсон юм. Багш сургуулилт дээр миний алдааг хэлэхэд тэрэн дээр нь ажиллахыг үнэндээ хүсдэггүй, харин “Урд байгаа ах эгч нар кинонд гарах болохоор тэд сургуулилтаа сайн хийхэд болно. Харин би ард байна, хэнд ч танигдахгүй. Жижиг сажиг юмаар оролдоод байх хэрэггүй” гэж шалтаг тоочдог байлаа. Дараа нь сургуулилт дээрээ би дандаа ядарч, үнэхээр дарамттай санагддаг болж, олон удаа очихыг ч хүсдэггүй байсан. Хуучин асуудал минь дахиад гарч ирж байгааг ухаараад надад сайхан санагдаагүй. Тэгээд ѳѳрѳѳсѳѳ: “Яагаад үүрэгтээ үргэлж ийм хааш яаш байна вэ? Яагаад Бурханы сэтгэлийг хангалуун байлгахын тѳлѳѳ л хичээж болдоггүй юм бэ?” гэж асуусан юм. Ингээд үнэн байдлынхаа талаар Бурханд залбирч, өөрийгөө мэдэхэд минь замчлаач гэж гуйсан.

Бурханы үгээс би энийг уншсан: “Олон жилийн турш, амьд үлдэхийн төлөө хүмүүсийн итгэж найддаг үзэл санаа нь тэднийг зальхай, хулчгар, жигшүүртэй болтол зүрх сэтгэлийг нь эвдсээр ирсэн. Тэдэнд сэтгэлийн тэнхээ, шийдвэр дутмаг байгаад зогсохгүй, тэд бас шунахай, биеэ тоосон, дур зоргоороо болсон. Тэдэнд өөрсдийгөө даван гарах шийдвэр огт байдаггүй ба үүнээс гадна эдгээр харанхуйн нөлөөний барьцаас салах эр зориг тэдэнд өчүүхэн ч байдаггүй. Хүмүүсийн бодол болон амьдрал үнэхээр илжирсэн, Бурханд итгэх тухай тэдний үзэл бодол тэвчихийн аргагүй муухай хэвээр байгаа бөгөөд хүмүүс Бурханд итгэх итгэлийн талаарх өөрсдийн үзэл бодлыг ярих үед сонсож тэвчихийн аргагүй байдаг. Хүмүүс бүгд хулчгар, чадваргүй, жигшүүртэй агаад эмзэгхэн. Тэд харанхуйн хүчинд зэвүүцдэггүй, гэрэл болон үнэнийг хайрладаггүй; харин ч тэдгээрийг хөөн зайлуулахын тулд бүхнийг хийдэг… Та нар одоо дагалдагчид бөгөөд ажлын энэ үе шатны талаар зарим нэг ойлголт олж авсан. Гэсэн ч та нар байр суурийн төлөөх хүслээ хойш тавиагүй хэвээр байна. Байр суурь чинь өндөр үед сайн эрж хайдаг боловч байр суурь чинь дорд байх үед эрж хайхаа больдог. Байр суурийн ерөөл үргэлж оюун ухаанд чинь байдаг. Яагаад дийлэнх хүмүүс сөрөг байдлаас гарч чаддаггүй юм бэ? Найдваргүй хэтийн ирээдүйгээс болдоггүй гэж үү?” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). “Ийм хүний хэлдэг зүйлд анхаарал бүү хандуул; тэр юуг амьдран харуулдаг, юуг илчилдэг, үүргээ гүйцэтгэхдээ ямар хандлагатай байдаг, мөн дотоод байдал нь ямар байдаг, юунд дуртай болохыг нь харах ёстой. Хэрэв нэр алдар, хөрөнгө мөнгөнд дурлах сэтгэл Бурханд үнэнч сэтгэлээс нь давдаг бол, нэр алдар, хөрөнгө мөнгөнд дурлах сэтгэл нь Бурханы ашиг сонирхлоос илүү байдаг бол, нэр алдар, хөрөнгө мөнгөнд дурлах сэтгэл нь Бурханыг гэх анхаарал халамжаас нь давдаг бол тэрээр хүн чанартай хүн биш юм. Түүний зан авирыг бусад хүн, Бурхан харж чадна; тиймээс ийм хүнд үнэнийг олж авах маш хэцүү байдаг” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгc сэтгэлийн минь гүнд орших жигшмээр зорилгыг даруй илчилж, үүргээрээ өөрийгөө харуулж чадахгүй бол өөрийн эрхгүй хайнга хандаж, миний үүрэг хариуцлага гэдгийг мэдэж байсан хэрнээ урам зориггүй байсныг минь харуулсан юм. Учир нь нэр хүнд, байр суурийн араас хөөцөлдөх миний хүсэл дэндүү их байжээ. Хэдийгээр ѳѳрийгѳѳ харуулахын тулд хичээж байгаа минь илэрхий биш байсан боловч юуны өмнө надад нэг их авьяас байгаагүй юм. Тэрнээс биш би хүсээгүйдээ биш шүү. Хэчнээн их мэрийлээ ч бусдыгаа гүйцэхгүй юм байна, урд талын эгнээд зогсохгүй юм байна гэдгээ мэдээд би бүх зүйлд сѳрѳг хандаж, үүрэгтээ тун бага хүчин зүтгэл гаргах болсон. Сайн хийхээр хичээхийн оронд зүгээр л хэлбэрдэж байлаа. Нэгэнт өөрийгөө харуулж чадахгүйгээс хойш нэг их зовоод яахав дээ, бүр хасагдчихгүй л бол боллоо гэж бодсон. “Хүн бүр өөрийгөө боддог, би үхэхээр чи үх”, “Бусдаас ялгарах” гэх зэрэг Сатаны хор надад аль хэдийн гүн нэвчсэн байлаа. Энэ нь миний зарчим болж, үйлдэл бүрийг минь удирдаж байсан болохоор би хийж байгаа юм бүхэндээ ѳѳрийн ашиг хонжоог бодож байв. Нэр хүнд, ашиг хонжооны тѳлѳѳ л хөдөлдөг, бусдаар бол хөдөлдөггүй байлаа. Ѳѳрийнхѳѳ үүрэгт ч бас ингэж хандсан. Би өөрийгөө харуулж чадахаар бол шаргуу ажилладаг, харин хувийн хүсэл минь хангагдахгүй байх үед зүгээр л хийсэн дүр үзүүлж, Бурханы хүсэл, Бурханы гэрийн эрх ашгийг харгалзан үздэггүй байлаа. Би зальжин уг чанараараа амьдарч, үргэлж нэр төр, байр суурийнхаа тѳлѳѳ хуйвалдаж байсан юм. Би үүргээ биелүүлэхдээ хойрго, зальжин, өчүүхэн ч хариуцлагагүй, ямар ч мөс чанар, эрүүл ухаан, нэр төргүй, огт найдваргүй нэгэн байв. Миний мэдэх ѳчнѳѳн олон ах эгч нар яаж тийм ариун, үнэнч байдаг тухай, урд ч, ард ч байсан Бурханы шаардлагад нийцэхээр хичээдэг тухай би бодлоо. Тэдний дуулах, бүжиглэх нь цаг хугацаа ѳнгѳрѳхийн хэрээр сайжирч, бас тэд Бурханы ерөөл, удирдамжийг харж чадаж байлаа. Харагдахгүй ч гэлээ үүргээ чимээгүйхэн биелүүлдэг тайзны арын хүмүүс гэж байв. Хѳтѳлбѳр нь л онлайн болж байвал хийсэн бүхнийх нь хэрэг бүтлээ гэж тэд хэлж байв. Харин би гайхуулж чадахгүй байх үедээ хийх ёстой ѳчүүхэн үүргээ ч гүйцэтгээгүй. Надад хүн чанар огт байгаагүй. Бурханы зан чанар бол ариун, зѳвт учраас минийх шиг хүн чанар, эрэл хайгуулыг жигшиж, үзэн ядах нь гарцаагүй. Би үүрэгтээ Ариун Сүнсний ажлыг олж авч чадаагүй, аминдаа ч ахиц гаргаж чадаагүй байв. Хэрэв гэмшихгүй л бол эцсээ хүртэл итгэсэн ч үнэнийг олж авч чадахгүй гэдгээ би мэдэж байлаа. Би зүгээр л Бурханд таягдан хаягдаж байлаа! Ингэж эргэцүүлээд би бага зэрэг айж, Бурханд залбирлаа. “Өө Бурхан минь, би завхарсан зан чанараараа амьдарч, ямар ч хүн чанаргүй, хэчнээн ичгүүргүй байснаа одоо л олж харлаа. Бурхан минь, би гэмшиж, ѳѳрчлѳгдѳхийг хүсэж байна. Сатанлаг зан чанарынхаа хүлээсээс салж, үүрэгтээ тѳвлѳрѳхѳд минь залж чиглүүлээч!”

Дараа нь би Бурханы энэ үгийг уншсан юм. “Чи Бурханы хүсэлд нийцэхийн тулд хийдэг бүхэндээ үнэнч байхыг хүсвэл ердөө нэг төрлийн үүрэг биелүүлэх нь хангалттай бус; харин чамд Бурханы даалгасан ямар ч даалгаврыг хүлээн авах ёстой. Таалалд чинь нийцэх эсэх, сонирхолд чинь багтах эсэх, хийх дургүй, хийж огт үзээгүй зүйл эсэх, хэцүү зүйл эсэхээс үл хамааран бүхнийг хүлээн авч, захирагдах ёстой. Хүлээн аваад зогсохгүй идэвхтэйгээр хамтран ажиллаж, энэ талаар мэдэж авч, орох ёстой. Зовлон туулаад, онцгойрон гялалзаж чадахгүй байлаа ч гэсэн чи үнэнч байх ёстой. Чи үүнийг хувийн ажил хэрэг бус, өөрийн үүрэг, өөрийн гүйцэтгэх ёстой үүрэг гэж үзэх ёстой. Хүмүүс үүргээ хэрхэн ойлгох ёстой вэ? Бүтээгч Бурхан хүнд хийх ажил өгөх үед тухайн хүний үүрэг бий болдог. Бурханы чамд өгсөн ажил, даалгавар нь чиний үүрэг юм. Чи тэдгээрийг зорилгоо болгон эрэлхийлж, Бурханыг үнэхээр хайрлах сэтгэл зүрхтэй байдаг бол татгалзсаар байх уу? Чи тэдгээрээс татгалзах ёсгүй. Хүлээн авах ёстой. Энэ бол хэрэгжүүлэлтийн зам юм” (Эцсийн өдрүүдийн Христийн ярианы тэмдэглэл номын “Үнэнч хүн байснаар л хүн үнэхээр жаргалтай байж чадна”). Миний үүрэг бол Бурханы надад өгсөн даалгавар гэдгийг Бурханы үг надад ойлгуулсан юм. Би үүргээ сайн биелүүлсэн ч бай, өөрийгөө харуулж чадсан ч бай, үгүй ч бай, хувийн сэдэл, зорилгоо орхиж, тэр даалгаврыг миний хариуцлага гэж хүлээн авч, Бурханы шаарддаг зүйлийг хийхэд бүхнээ зориулах ёстой. Үнэндээ, ямар ч байрлалд зарим хүн урд, зарим нь ард байна шүү дээ. Хаана байгаагаас үл хамааран тэд үүргээ гүйцэтгэж байгаа. Бид үүрэгтээ ямар сэдэл, хандлагаар хандаж байгааг, үүндээ зүрх сэтгэлээ бүрэн зориулж, хариуцлага үүрч байна уу, Бурханыг хангалуун байлгахын тулд үнэнийг хэрэгжүүлж байна уу гэдгийг Бурхан хардаг. Би өөрийгөө бусадтай адил авьяастай биш гэж бодож байсан, гэсэн ч Бурхан надад суралцах тэр боломжийг олгосон тул би ур чадвар, амийн оролтынхоо аль алинд ахиц гаргаж чадсан. Тэр бол намайг гэсэн Бурханы хайр байлаа! Би урьдынх шигээ аминч, жигшүүртэй, сэтгэлгүй хүн байж болохгүй, Бурханы зүрх сэтгэлийг шархлуулж, урмыг нь хугалж болохгүй гэдгээ мэдсэн юм. Би урд эсвэл ард, хаана ч зогсож байсан, камерт харагдаж чадах ч бай, үгүй ч бай, бүтээгдсэн зүйлийн хувиар байр сууриа эзэлж, үүргээ ариун, үнэнчээр биелүүлж, Бурханы хайрыг хариулах ёстой.

Үүний дараа би Бурханд залбирч, Бурханд найдаж, юу ч сургуулилж байсан, ѳѳрт ногдсоноо хийхээр шаргуу ажилласан юм. Сургуулилт эхлэхээс ѳмнѳ цуглаан дээр Бурханы үгийг уншиж байхдаа би Бурханы шаардлагыг сайтар тунгаан бодож, сургуулилт дээрээ Бурханы үгийг хэрэгжүүлсэн. Зааварлагч миний асуудлыг хөндөхөд би анхааралтай сонсож, хэрэгжүүлэлтдээ тусгасан юм. Тэгээд дутагдлаа нэгтгэн дүгнэж, чѳлѳѳт цагаараа илүү их сургуулилт хийж, аль болох бага ажиллах гэхээ больсон. Ингээд би сургуулилт дээрээ сэдлээ зѳв болгох үед ѳдѳр бүр тун сэтгэл хангалуун болсон. Бурхантай харилцах харилцаа минь хэвийн болж, үүрэгтээ би Бурханы удирдамжийг үнэхээр мэдэрч, ѳмнѳх шигээ ядрахаа ч больсон. Хэсэг хугацааны дараа миний хѳдѳлгѳѳн, илэрхийлэл бүгд сайжирсан, бас миний дуулалт, илэрхийлэл ч хамаагүй дээрдэж гэдгийг эгч нар маань хэлсэн. Үүрэгтээ үнэнч сэтгэлээр хандах нь ямар чухал болохыг би гүнзгий мэдэрсэн.

Ихэнх зураг авалтын үеэр би бас л ард байсан. Заримдаа кадрт ороогүйгээс болж чадлынхаа хэрээр хийхийг хүсдэггүй байлаа. Иймээс Бурханд заавал залбирч, Бурханы хүслийг яаж анхаарч, ѳѳрийгѳѳ зориулах вэ гэж даруй бодсон юм. Үүнд хугацаа орсон боловч миний сэтгэлгээ их сайжирсан. Би ард зогсож байхдаа урд байгаа ах эгч нарынхаа тѳлѳѳ залбирч, камерт гарах хэрэггүй болсон үедээ эгч нартаа хувцас ѳмсѳх, үсээ янзлахад тусалж, үүргийнхээ төлөө чадах бүхнээ хийж байлаа. Зарим эгч нар бүр ард зогссондоо сөрөг, сул дорой болохыг хараад тэдэнд туслахын тулд Бурханы хүслийн талаар нөхөрлөхөөр санал болгодог байлаа. Ийм маягаар үүргээ гүйцэтгэхэд үнэхээр сэтгэл амарч, миний байдал улам сайжирсаар байсан юм. Нэр алдар, байр сууриа хойш тавьж, бага ч гэсэн үнэнийг хэрэгжүүлж чадсан минь Бурханы үгийн удирдамжаас болсон юм. Намайг аварсных нь төлөө Бурханд би талархдаг.


24. Үүргээ биелүүлсний шагнал

Ян Минжэнь, Канад

Төгс Хүчит Бурхан ингэж хэлсэн байдаг: “Бурханы ажилд захирагдах нь бодитой байх ёстой бөгөөд амьдран харуулдаг байх ёстой. Дан ганц өнгөн дээрээ захирагдаад Бурханы сайшаалыг хүртэж чадахгүй бөгөөд зан чанараа өөрчлөх гэж эрж хайлгүйгээр Бурханы үгийн өнгөц талуудыг дуулгавартай дагах төдий байх нь Бурханы зүрх сэтгэлийн дагуу байх биш юм. Бурханд дуулгавартай байх болон Бурханы ажилд захирагдах нь яг адилхан юм. Бурханд л захирагдаад, Түүний ажилд захирагддаггүй хүмүүсийг дуулгавартайд тооцож болохгүй, үнэнээсээ захирагддаггүй атлаа гаднаа зулгуйдан зусарддаг хүмүүсийг бүр ч тооцож болохгүй. Бурханд үнэнээсээ захирагддаг хүмүүс бүгдээрээ ажлаас нь хүртэж, Бурханы зан чанар болон ажлын талаарх ойлголтод хүрдэг. Зөвхөн ийм л хүмүүс Бурханд үнэхээр захирагддаг. Ийм хүмүүс шинэ ажлаас шинэ мэдлэг олж авч, мөн үүнээс шинэ өөрчлөлтийг туулж чаддаг. Зөвхөн ийм хүмүүсийг л Бурхан сайшаадаг; ийм хүмүүс л төгс болгуулдаг, зан чанараа өөрчилсөн хүмүүс билээ. Бурханы сайшаадаг хүмүүс нь Бурханд, түүнчлэн Түүний үг болон ажилд баяртайяа захирагддаг хүмүүс юм. Зөвхөн ийм хүмүүс л зөв; ийм хүмүүс л Бурханыг чин сэтгэлээсээ хүсэж, Бурханыг чин сэтгэлээсээ эрж хайдаг” (Үг. I Боть: Бурханы илрэлт ба ажил. Бурханд үнэнч зүрх сэтгэлээр дуулгавартай байдаг хүмүүсийг Бурхан гарцаагүй олж авна). Бурханы эдгээр үгсийг уншсан чинь Бурханд захирагдах тухай туршлагыг минь санагдуулж байна.

Энэ бүхэн 2016 оны 3 сард, ХКН-ын баривчилгаа, хавчлагаас зугтаж, Бурханд чөлөөтэй итгэхийн тулд Хятадаас дүрвэх үед эхэлсэн юм. Нэлээд хугацааны дараа чуулганы удирдагч Жан эгч над дээр ирээд “Усалгааны үүргийг чи хариуцмаар байна уу?” гэж асуулаа. Баярласандаа би “Тэгвэл сайхан байх сан! Би үнэнийг ойлгож, үнэн зам дээр сууриа тавихад нь ах эгч нартаа тусалж чадна Би зөндөө сайн үйлс хийнэ!” гэж хариулсан юм. Таньдаг ах эгч нар, усалгааны үүрэг гүйцэтгэж байгааг минь мэдвэл намайг үнэхээр биширч, хүндэлнэ дээ. Энэ ажил намайг үнэхээр сайхан харагдуулна. Яг найдлага тавьж эхэлж байтал удирдагч ирээд надтай дахин ярилцаж, гэнэтийн асуудлаас болоод зарим эгч нүүх шаардлагатай болсон ч тохирох газар олдсонгүй, танай гэр яг тохирох юм байна гэж хэлээд, тэднийг гэртээ байлгах үүрэг гүйцэтгэх үү гэж асуусан юм. Удирдагчийг ингэж хэлэхэд дотор бачуурмаар санагдлаа. Би усалгааны үүрэг гүйцэтгэнэ гэж бодож байтал одоо болохоор гэртээ зочид байлгана гэнэ үү? Би бүх цагаа гал тогоонд л өнгөрөөх болно биз дээ? Энэ бол хэцүү ажил, гол нь ичгүүртэй байх болно! Гадаад ертөнцөд би том бизнестэй, өөрийн гэсэн үйлдвэртэй байсан. Найзууд, хамаатнууд маань бүгд намайг супер эмэгтэй гэдэг, манайх угаалга, хоол, цэвэрлэгээ хийдэг асрагчтай байсан. Гэтэл одоо би тэр үүргийг өөртөө авч, бусдад хоол хийж өгөх болоход үнэхээр хиймээргүй байсан юм. Гэвч эгч нарт амьдрах газар байхгүй, үүргээ тайван биелүүлж чадахгүй талаар бодоод, бас манай гэр зочид байлгахад тохиромжтой болохоор дурамжхан зөвшөөрсөн.

Дараагийн хэдэн өдөр гаднаа зочдод үйлчлэх үүргээ биелүүлж байсан ч дотроо бол бачуурч, сэжиг төрж эхэлсэн. Ах эгч нар намайг усалгааны үүрэгт тохирохгүй гэж бодсон юм болов уу? Үгүй бол яагаад намайг гэртээ зочид аваач гэж гуйх билээ? Таньдаг ах эгч нар үүнийг олж мэдвэл намайг үнэний бодит байдалгүй гэх болов уу, өөр үүрэг биелүүлж чадахгүй, гэртээ зочин хүлээн авч л чадна гэж хэлэх болов уу? Ийм бодол намайг улам бухимдуулж байв. Тэгээд би Бурханы өмнө гаргасан шийдвэрээ бодлоо, надад ямар ч үүрэг өгсөн бай, чуулганы ажилд тустай л бол 100% хийх болно, таалагдахгүй байсан ч Бурханыг сэтгэл хангалуун байлгахын тулд дуулгавартай дагана гэж. Гэхдээ, гэртээ зочид байлгахыг надаас хүсэхэд би яагаад дуулгавартай дагаж чадаагүй юм бол? Би Бурханд чимээгүй залбирч, “Өө Бурхан минь, Та гэртээ зочид байлгах үүргийг надаар хийлгэхээр шийдэж, зохицуулжээ, гэтэл би дотроо үргэлж тэрсэлж, хэзээ ч захирагдаж чадахгүй юм. Бурхан минь, Таны хүслийг ойлгоход тусалж, намайг гэгээрүүлж, залж чиглүүлээч” гэлээ.

Дараа нь би Бурханы үгээс хоёр хэсгийг уншсан юм: “Хүмүүс Бурханыг дуулгавартай дагаж чадах эсэхийг шалгахад гол зүйл нь тэд Бурханаас ямар нэгэн хэрээс хэтэрсэн зүйл хүсдэг эсэхийг, тэдэнд далд сэдэл байдаг эсэхийг харах явдал юм. Хэрвээ хүмүүс үргэлж Бурханд шаардлага тавьдаг бол Түүнд дуулгавартай биш гэдгийг энэ нь баталдаг. Юу ч тохиолдсон хамаагүй, чи Бурханаас үүнийг хүлээн авч, үнэнийг эрж хайж чадахгүй, үргэлж хувийн үзэл бодлын үүднээс ярьж, үргэлж өөрийнхөө л зөв гэж бодон, тэр ч бүү хэл Бурханд эргэлзэх чадвартай хэвээр байвал асуудалд орох болно. Ийм хүмүүс хамгийн их биеэ тоосон, Бурханд тэрслүү байдаг. Бурханд үргэлж шаардлага тавьдаг хүмүүс Түүнийг үнэхээр дуулгавартай дагаж хэзээ ч чадахгүй. Хэрвээ чи Бурханд шаардлага тавьдаг бол Бурхантай наймаацаж байгааг чинь, мөн өөрийнхөө бодлыг сонгож, өөрийнхөө бодлын дагуу үйлдэж байгааг чинь энэ нь баталдаг. Үүгээрээ чи Бурханаас урвадаг ба дуулгавартай байдал чамд байдаггүй” (Эцсийн өдрүүдийн Христийн ярианы тэмдэглэл номын “Хүмүүс Бурханд хэтэрхий олон шаардлага тавьдаг”). “Жинхэнэ дуулгавартай байдал гэж юу вэ? Бурхан ямар нэг юм хийж, тэр нь хүссэнээр чинь болох болгонд бүх зүйл сэтгэлд нийцтэй, зохистой гэж чамд санагддаг бөгөөд чамд онцгойрох боломж олдох үед энэ нь нэлээд алдар цуутай санагдан, ‘Бурханд талархъя’ гэж чи хэлдэг, мөн Түүний зохион байгуулалт, зохицуулалтад захирагдаж чаддаг. Гэвч онцгойрч хэзээ ч чадахгүй, хэн ч, хэзээ ч чамайг үнэлэхгүй ердийн газар луу чамайг томилох болгонд чи аз жаргалтай байхаа больж, захирагдахад хэцүү байдаг… Нөхцөл байдал таатай байхад захирагдана гэдэг ихэвчлэн амархан байдаг. Харин юм хүссэнээр чинь болохгүй, сэтгэлийг чинь шархлуулж, чамайг сул дорой болгож, биеийг чинь зовоож, нэр хүндийг чинь унагаж, нэрэлхүү зан, бардамналыг чинь хангаж чадахгүй, сэтгэлийг чинь шаналгах сөрөг орчин нөхцөлд ч бас захирагдаж чаддаг бол чи үнэхээр биеийн хэмжээтэй юм. Чиний эрэлхийлэх ёстой зорилго энэ бус уу? Хэрэв та нарт ийм урам зориг, зорилго байгаа бол найдвар байна” (Бурханы нөхөрлөл). Бурханы үг надад, жинхэнэ дуулгавартай байдал бол арилжаа биш, хувийн сонголт үүнд байдаггүй, би дуртай байна уу, надад ашигтай байна уу хамаагүй, Бурханаас ирсэн л бол, чуулганы ажилд тустай л бол бүрэн захирагдах ёстойг минь харуулсан. Гэтэл би яав? Гэртээ зочид байлгах ажил хийхийг надаас хүсэхэд Бурханы хүслийг анхаарч, чуулганы ажилд туслахыг бодсонгүй, харин бусдад онгирч, бусдаар хүндлүүлэх, нэрэлхэх сэтгэлээ хангах тухай л бодож байж. Энэ яаж Бурханд захирагдах байх билээ? Бүлгийн удирдагч байсан үеэ би бодлоо. Чуулганы удирдагч чуулганы ажлын талаар үргэлж эхлээд надтай нөхөрлөдөг байсан. Удирдагч намайг өндрөөр үнэлдэг, ах эгч нар маань намайг хүндэлдэг гэж би боддог байлаа. Ямар ч үүргийг түүртэлгүй хийж, хэчнээн хүнд хэцүү байсан ч би дуртайяа хийдэг байсан. Гэвч гэртээ зочид байлгах үүрэгтэй тулгараад би сөрөг болж, үүнийг дорд ажил гэж бодсон. Гол нь би хэчнээн их хичээсэн ч миний хүчин чармайлт бусдад харагдахгүй учраас үүнд дургүйцэж, үүнийг хийхийг хүсээгүй. Тэр мөчид л би бусдад гайхуулж, бусдаар хүндлүүлж болох учраас л хуучин үүрэгтээ маш их хүчин чармайлт гаргадаг байснаа ойлгосон. Гэтэл гэртээ зочид байлгах үүрэг нэр төр хөөх хүслийг минь хангаж яагаад ч чадахгүй учраас л захирагдаж чадаагүй. Тэгэхэд л үүргээ үргэлж шилж сонгодог байснаа би ойлгосон, нэр хүнд, байр суурь, надад яавал ашигтай байх талаар л би үргэлж боддог байж. Огтхон ч үнэнийг эрэлхийлж, Бурханд захирагдаж байгаагүй!

Дараа нь би Бурханы энэ үгийг уншсан: “Үнэнийг хэрэгжүүлэх чадвартай хүмүүс үйлдэлдээ Бурханы ажиглалтыг хүлээн зөвшөөрч чаддаг. Бурханы ажиглалтыг хүлээн зөвшөөрөх үед зүрх сэтгэл чинь зөв болдог. Хэрэв чи бусдад харуулах гэж л аливааг хийн, Бурханы ажиглалтыг хүлээн зөвшөөрдөггүй бол Бурхан зүрх сэтгэлд чинь байгаа хэрэг үү? Ийм хүмүүст Бурханаас эмээх зүрх сэтгэл байдаггүй. Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; байр суурь, нэр нүүр, нэр хүндээ үргэлж бүү бод. Бас хүний ашиг сонирхлыг бүү харгалзан үз. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байхын тулд чадах бүхнээ хийж, хариуцлагаа биелүүлэхийн тулд чадлынхаа хэрээр хийж, байгаа бүхнээ өгсөн эсэхээ, мөн өөрийн үүрэг болон Бурханы гэрийн ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээр зүйлийг ахин дахин бодож үз, тэгвэл үүргээ сайн биелүүлэхэд амархан байх болно” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Би Бурханы үгээс хэрэгжүүлэлтийн замыг олсон. Үүрэгтээ Бурханы шинжилтийг хүлээн зөвшөөрч, Бурханаас эмээх зүрх сэтгэлтэй байж, ашиг хонжоо хөөцөлдөхөө больж, чуулганд тустай зүйл л хийх ёстой. Бурханы хүслийг ойлгоод би ингэж залбирсан юм: “Өө Бурхан минь, Таны шинжилтийг хүлээн зөвшөөрөхөд би бэлэн. Бусад хүн намайг юу гэж бодох бол гэж би анхааргүй. Таны зохицуулалтад захирагдаж, зочид хүлээн авах үүргээ сайн биелүүлэхийг л хүсэж байна”. Үүнээс хойш хэд хоногт энэ харийн оронд дөнгөж ирсэн болохоор юм худалдаж авах надад хэцүү байгааг чуулганы эгч нар маань мэдээд, цаг гаргаж хэрэгцээт зүйлс худалдаж авахад минь хамт явсан. Үүргээсээ болоод үнэхээр завгүй байсан ч тэд боломжтой үедээ гэрийн ажилд тусалж байлаа. Надад асуудал гарах болгонд тэд надтай Бурханы үгийн талаар нөхөрлөж, надад тусалж, дэмжих гэж хувийн туршлагаасаа нөхөрлөдөг байсан. Гэртээ зочдод үйлчиллээ гээд эгч нараас хэн ч намайг дорд үзэж, надаас зай бариагүй. Ах эгч нартайгаа үүрэг биелүүлэхэд дээд, дорд гэх зүйл үнэхээр байхгүй юм байна гэдгийг би ойлгож авсан. Бид ердөө л Бурханы өмнө үүрэг, хариуцлагаа л биелүүлж байгаа. Энэ туршлагын дараа би үүрэгтээ бага ч болов захирагдаж чадсан гэж бодсон ч уг чанар, мөн чанарынхаа талаар ямар ч бодитой ойлголтгүй болохоор алдар нэр, байр суурь хөөцөлдөх санаагаа бүрэн орхиогүй л байлаа. Надад таалагдахгүй нөхцөл байдал гарч ирэнгүүт л би дахин илчлэгдсэн.

Хэсэг хугацааны дараа чуулганы удирдагч над руу залгаад Жоу эгч сайн мэдээ номлоод тун завгүй байгааг хэлж, бямба гараг бүр зав гаргаад хагас өдөр Жоу эгчийн охиныг харж өгч чадах уу гэж асуусан юм. Хүүхэд харах энэ санаа надад огтхон ч таалагдаагүй. Би бизнесээ хийгээд маш завгүй байсан учраас өөрийнхөө хүүхдүүдийг ч харж байгаагүй. Бусдын хүүхдийг харвал би яг хүүхэд асрагч шиг болно. Намайг таньдаг ах эгч нар энэ тухай мэдвэл юу гэх бол? Би хүний нүүр яаж харна аа? Гэвч би Жоу эгчид тохиолдсон бодит бэрхшээлийг бодож үзээд, туслахгүй бол гэмших болно гэдгээ мэдэж байсан. Би энэ талаар нэлээд бодож байгаад зөвшөөрсөн. Тэр бямба гарагийн үдээс хойш Жоу эгчийн гэрт очоод, орой болтол арай гэж л тэссэн ч хүүхэд нь гэнэт бархиран уйлж, ээжийгээ дуудан орилж эхлэхэд ерөөсөө тайвшруулж чадаагүй. Би тэр охинд өгч баярлуулах амттан хайн, ийш тийш гүйж, үлгэр ярьж өгч, хүүхэлдэйн кино тавьж өгөөд, эцэст нь охин уйлахаа больсон юм. Харихаар алхангаа би: “Хүүхэд харах үнэхээр хэцүү юм. Ядаргаатай мөртөө хэн ч тоож үздэггүй, хар бор ажил” гэж бодлоо. Бодох тусам улам шаналж цөхөрч байсан юм. Гэртээ хариад, эгч нар үүргээсээ олж авсан туршлага, шагналаа баяртайгаар ярилцаж байгааг хараад тэдэнд атаархаж, бухимдал төрсөн. Тэгээд, “Би хэзээ эгч нар шигээ усалгааны үүрэг биелүүлэх бол? Одоо хийж байгаа үүрэгтээ би нэг бол тогоо, шанага цэвэрлэж, эсвэл жаахан хүүхэд харж байна. Ийм юм хийгээд ямар үнэнийг олж авч чадах юм бэ? Үнэний бодит байдалгүй болохоор ийм хар бор ажил л хийж чадна гэж хүмүүс намайг хэлэх болов уу?” гэж бодогдсон. Ингэж бодохоор улам л гонсойсон. Тэр шөнө цурам хийж ч чадахгүй орондоо хөрвөөж байсан тул Бурханы өмнө очиж залбирч, “Өө Бурхан минь, яг одоо миний сэтгэл маш их гонсойж байна. Би үргэлж бусдаас онцгойрч, бусдад хүндлэгдэх үүрэг биелүүлэхийг хүсдэг. Өө Бурхан минь, ийм зүйлээр хөөцөлдөх нь Таны хүсэлтэй нийцэхгүйг мэдэж байгаа ч захирагдахад үнэхээр хэцүү байна. Бурхан минь, намайг удирдан чиглүүлж, хөтлөөч, энэ буруу байдлыг орхиж чадахын тулд өөрийгөө мэдэхэд минь туслаач” гэсэн юм.

Тэгээд би Бурханы үгийн хэсгээс уншлаа: “Хүний бодол санаа болгоны дотор, үйлдэл бүрийнх нь цаад сэдэл дотор завхарсан зан чанар нь нуугдаж байдаг; энэ нь аливаа зүйлийн талаарх хүний үзэл бодол бүрд, мөн Бурханы хийдэг бүхэнд хандах тэдний хандлага дахь бодол, ойлголт, үзэл, хүсэл болгоны дотор нуугдаж байдаг. Эдгээр зүйлийн дотор энэ нь далдлагдаж байдаг” (Эцсийн өдрүүдийн Христийн ярианы тэмдэглэл номын “Үнэхээр дуулгавартай байна гэдэг л жинхэнэ итгэл юм”). “Завхарсан сатанлаг зан чанар хүмүүст маш гүн гүнзгий үндэслэсэн байдаг; энэ нь тэдний амь болдог. Хүмүүс чухам юу эрж хайж, олж авахыг хүсдэг вэ? Завхарсан сатанлаг зан чанарын хөдөлгөгч хүчээр удирдуулсан хүмүүсийн туйлын зорилго, найдвар, эрмэлзэл, амьдралын зорилго, чиглэл юу вэ? Тэд эерэг зүйлсийн эсрэг явдаггүй гэж үү? Нэгдүгээрт, хүмүүс нэр алдарт хүрэх юм уу алдартай болохыг үргэлж хүсдэг; тэд агуу алдар нэр, нэр хүнд олж авахыг, өвөг дээдэстээ алдар хүнд авчрахыг хүсдэг. Эдгээр нь эерэг зүйл мөн үү? Эдгээр нь эерэг зүйлстэй огтхон ч нийцдэггүй; түүнчлэн хүн төрөлхтний хувь заяаг Бурхан ноёрхож байдаг гэсэн хуульд харшилдаг. Би яагаад ингэж хэлж байна вэ? Бурхан ямар төрлийн хүнийг хүсдэг вэ? Тэр агуу, алдартай, язгууртан хүн юм уу дэлхийд шуугиан тарьсан хүнийг хүсдэг үү? (Үгүй.) Тэгвэл Бурхан ямар төрлийн хүнийг хүсдэг вэ? Шаардлага хангасан Бурханы бүтээл байхаар эрж хайдаг, бүтээлийн үүргээ биелүүлж чаддаг, хүний орон зайг хадгалж чаддаг, аливаад ул суурьтай ханддаг хүнийг Тэр хүсдэг… Тэгвэл завхарсан сатанлаг зан чанар хүмүүст юу авчирдаг вэ? (Бурханы эсрэг эсэргүүцэл.) Хүмүүс Бурханыг эсэргүүцсэнээс юу үүддэг вэ? (Шаналал.) Шаналал аа? Сүйрэл үүддэг юм! Шаналал үүний талд нь ч хүрэхгүй. Яг нүдний чинь өмнө харагдаж байгаа зүйл бол шаналал, сөрөг, сул дорой байдал, мөн эсэргүүцэл, гомдол—эдгээр зүйл ямар үр дүн авчрах вэ? Мөхөл! Энэ бол шалихгүй асуудал биш, тоглоом наадам ч биш” (Эцсийн өдрүүдийн Христийн ярианы тэмдэглэл номын “Үнэнийг эрж хайж, Бурханд найдсанаар л завхарсан зан чанарыг шийдвэрлэх боломжтой”). Бурханы шүүлт, илчлэлийн үгийг уншсаны дараа надад маш ичгүүртэй санагдсан. Тэгээд өөрийгөө эргэцүүлж эхэлсэн: “Бурханы зохицуулсан нөхцөл байдалд би яагаад хэзээ ч захирагдаж чаддаггүй юм бэ? Ийм чухал биш санагдах үүргийг яагаад хэзээ ч хийхийг хүсдэггүй юм бэ? Ийм юм хийхээр бусад хүмүүс намайг дорд үзэж, басамжлах юм шиг санагддаг. Би бардам байж чадахгүй, хэнд ч хэрэггүй мэт санагддаг. Бусдаас онцгойрч, бусдын бахдал, хүндлэлийг хүлээж чадах чухал үүргийг л биелүүлэх хэрэгтэй юм шиг санагддаг”. Энэ талаар эргэцүүлж бодоод би алдар нэр, байр суурь олох хүсэлдээ хөтлөгдсөөр яваагаа мэдсэн. Би “Хүн нэрээ, тогос өдөө”, “Хүн явсан газар бүрдээ нэрээ үлдээдэг, галуу ниссэн газар бүрдээ ганганадаг”, “Хүн дээшээ тэмүүлдэг, ус уруугаа урсдаг” гэх мэт сатанлаг хороор амьдарч байжээ. Энэ хор аль эртнээс миний дотор үндэслэж, төрөлхийн чанар минь болж. Энэ хор намайг үнэхээр биеэ тоосон, ихэрхүү болгожээ. Би бусдаар хүндлүүлэх дуртай, нэр төр, байр суурьтай байх дуртай, тэгээд ийм зүйлсийг амьдралын зорилгоо болгосон. Энэ бол дэлхий ертөнц дээр хүмүүсийн хөөцөлддөг яг тэр зорилго болохыг би ухаарсан. Бурханд итгэж эхлэхээсээ өмнө би их өрсөлдөх дуртай байж билээ. Үүрийн гэгээнээс үдшийн бүрий хүртэл ядартлаа ажиллаж, үйлдвэрээ сайн ажиллуулахын тулд чармайдаг байсан. Төрөлх хотдоо очих болгонд найзууд, хамаатнууд маань надтай дотноор мэндчилж, супер эмэгтэй гэхээр нэрэлхүү сэтгэл минь ханаж, үүний төлөө ямар ч төлөөс төлөхөд бэлэн байсан. Бурханд итгэдэг болсныхоо дараа ч би энэ үзэл бодлоор амьдарч, нэр хүнд, байр суурийн төлөө үүргээ биелүүлэхдээ ашиг хонжоо, алдагдалд санаа зовж, бусдаар хүндлүүлэх байр сууринд байхдаа баяр хөөртэй байдаг байж. Ийм байр суурьгүйгээр онцгойрч чадахгүй болохоороо би сөрөг, баяр хөөргүй болж, Бурханыг эсэргүүцэж, Бурханы зохицуулсан нөхцөл байдлыг эсэргүүцэж байжээ. Энэ талаар бодох тусам энэ бүх сатанлаг хор надад шаналал л авчирч, өөрийн эрхгүй Бурханы эсрэг тэрсэлж, Бурханыг эсэргүүцэхэд хүргэж байсныг би ухаарсан. Хэрэв би ийм зүйлээр хөөцөлдсөөр байвал Бурханы жигшлийг гарцаагүй төрүүлж, таягдан хаягдах байлаа. Энэ талаар бодох тусам дагаж буй замаасаа улам их айж, Бурханд залбирч, гэмшихээр яарсан. Би цаашид нэр төр, байр суурь хөөцөлдөж, бусдаар хүндлүүлэхийг хүсэхээ больж, харин Бурханы үгтэй нийцдэг жинхэнэ бүтээл байхаар тэмүүлэхийг хүссэн. Залбирсны дараа миний зүрх сэтгэл тайвширсан.

Маргааш нь сүнслэг үйл ажиллагааныхаа үеэр би Бурханы энэ үгийг уншсан: “Чи Бурханд итгэж, Бурханыг дагадаг тул зүрх сэтгэлдээ Бурханыг хайрлах ёстой. Чи завхарсан зан чанараа хаях ёстой, Бурханы хүслийг биелүүлэхээр эрж хайх ёстой ба Бурханы бүтээлийн үүргийг биелүүлэх ёстой. Чи Бурханд итгэж, Бурханыг дагадаг тул бүх зүйлийг Түүнд өргөн барих ёстой ба хувийн сонголт хийж, шаардлага тавих ёсгүй, мөн чи Бурханы хүслийг биелүүлэх ёстой. Чи бүтээгдсэн тул чамайг бүтээсэн Эзэнийг дуулгавартай дагах ёстой, учир нь чи төрөлхөөсөө өөрийгөө захирч чадахгүй бөгөөд хувь заяагаа хянах ямар ч чадваргүй. Чи Бурханд итгэдэг хүн тул ариун байдал болон өөрчлөлтийг эрж хайх ёстой. Нэгэнт чи Бурханы бүтээл тул өөрийн үүргийг мөрдөж, байр сууриа хадгалах ёстой ба үүргээсээ хэтрэн гарах учиргүй. Энэ нь чамайг хязгаарлахын төлөө, эсвэл хоосон сургаалаар чамайг нухчин дарахын төлөө байдаггүй, харин энэ бол үүргээ биелүүлж чадах зам чинь бөгөөд зөв шударгыг үйлддэг бүх хүний хүрч чадах, хүрэх ёстой зам юм” (Үг. I Боть: Бурханы илрэлт ба ажил. Амжилт эсвэл бүтэлгүйтэл нь хүний алхдаг замаас хамаардаг). Бурханы үгийг уншаад Түүний бүтээл учир би Бурханы дүрэм, зохицуулалтад захирагдах ёстойгоо ойлгосон. Би үнэнийг эрэлхийлж, зан чанараа өөрчлөхөөр эрэлхийлэх ёстой. Энэ бол миний үүрэг, миний эрэлхийлэх ёстой зүйл. Бурханы зохицуулсан нөхцөл байдал надад таалагдаагүй ч Бурханы сайн санаа цаана нь байж. Тэр намайг ариусгаж, өөрчлөх гэж энэ бүхнийг анхааралтай зохицуулжээ. Би цаашид нэр хүнд, байр суурь хөөцөлдөж, үүргээ шилж сонгож болохгүй. Би үнэнийг эрэлхийлэхэд анхаарч, завхарсан зан чанараа шийдвэрлэхийн тулд Бурханы үгийн шүүлт, гэсгээлтийг хүлээн зөвшөөрөх хэрэгтэй. Үүргээ сайн гүйцэтгэхэд бүхнээ зориулах хэрэгтэй.

Түүнээс хойш би, бусад хүн миний талаар юу гэж боддогт биш, Бурханы өмнө үүргээ гүйцэтгэхэд л анхаарах болсон. Заримдаа ах эгч нар үүргээсээ болоод завгүй, хүүхдүүдээ харах цаг байхгүй бол би тусламж санал болгодог болсон. Ах эгч нар сайн мэдээ номлож, илүү олон хүнийг Бурханы өмнө авчирч байгааг би хараад зүрх сэтгэлдээ баярладаг. Хэдийгээр би үүргээрээ онцгойрч чадахгүй ч ах эгч нарынхаа сэтгэл санааг тайван байлгаж, хаанчлалын сайн мэдээг дэлгэрүүлэхэд хувь нэмрээ чимээгүйхэн оруулж чадсан. Энэ ч бас чухал шүү. Гэртээ зочид байлгаж, хүүхэд харахад тусалж байхдаа, нэрэлхүү зан, алдар нэр хөөх хүсэл минь ханаагүй ч би маш их урам авсан. Нэр хүнд, байр суурь хөөцөлдөх нь зөв зам биш гэдгийг би мэдсэн. Бурханы захиралт, зохицуулалтад захирагдаж, үүрэгтээ чадах бүхнээ хийх нь миний эрэлхийлэх ёстой зүйл байлаа. Бурханы гэр дэх үүрэгт үнэндээ дээд доод гэх зүйл байхгүй гэдгийг би үнэхээр ойлгож авсан. Ямар үүрэг биелүүлэх нь хамаагүй, сурах сургамж, хэрэгжүүлж, орох үнэн хэзээд байдаг. Би үнэнд захирагдаж, эрэлхийлж байгаа цагт шагнагдана. Бурхан хэчнээн зөвт болохыг, хэнийг ч ялгадаггүй болохыг энэ надад харуулсан. Энэ өчүүхэн ойлголт, өөрчлөлтийг олж авсан нь миний аминд Бурханы хайрласан бэлэг юм. Бурханд талархъя!


25. Хүн үүрэгтээ хэрхэн хандах ёстой тухай

Жэн Е, Өмнөд Солонгос

Итгэгч болсныхоо дараа би, удирдагч ах эгч нар үргэлж цуглаан хийж, үнэний талаар нөхөрлөж байгааг анзаарсан юм, зарим нь видео хийх, эсвэл дуулж, бүжиглэх зэрэг ур чадвар шаарддаг үүрэгтэй байв. Би тэднийг үнэхээр биширч, энэ бол хүндлүүштэй зүйл гэж бодож байлаа. Гэртээ хүн хоноглуулж, чуулганы үйл ажиллагааг зохицуулдаг хүмүүсийн хувьд, үүрэг нь нэг их яриад байх юмгүй, ур чадвар шаардахгүй болохоор тэд хэзээ ч нэр хүнд олдоггүй байсан. Ирээдүйд намайг сайхан харагдуулах үүрэг хүлээх юм сан гэж би боддог байлаа. Хоёр жилийн дараа надад юм бичих үүрэг өгөхөд би маш их баярлаж байлаа, тэр тусмаа юм бичих ажлын талаар удирдамж өгөхөөр чуулган руу очих болгонд бүх ах эгч үнэхээр халуун дотно хандаж, биширсэн байдлаар хардаг байлаа. Би өөртөө үнэхээр сэтгэл ханаж, миний үүрэг бусдынхаас илүү бишрэл төрүүлсэн мэт санагдаж байсан юм. 2018 онд би үүргээ гүйцэтгэхээр өөр газар луу явлаа. Тэнд байхад нэг ах ямар үүрэгтэйг минь олж мэдээд, энэ талаар надтай ярилцаж эхэлсэн юм. Намайг яаж хүндэлж байгааг хараад би үнэхээр баярлаж, тэр үүргийг биелүүлэх нь үнэхээр нэр төрийн хэрэг гэж санагдлаа.

Тэгэхэд би байнга ихэрхэж, өөрийгөө биширч, үүргээрээ нэр хүнд, ашиг хонжоо олох гэж тэмцсэнээс биш, үүргээ нухацтай авч үзээгүй юм. Би ямар ч амжилт гаргаагүй учраас хоёр сарын дараа үүргээсээ чөлөөлөгдсөн. Тэгээд үнэхээр сэтгэл гонсойж, бага зэрэг сөрөг болсон болохоор удирдагч надтай Бурханы хүслийн тухай нөхөрлөж, “Кинонд маань тайзны ажилчнаар ажиллах хүмүүс Бурханы гэрт хэрэгтэй байна. Чи хийж чадна даа. Ямар ч үүрэгтэй байсан, үнэнийг эрэлхийлж, үүргээ сайн гүйцэтгэхэд л бүхнээ зориулах хэрэгтэй” гэж хэлэв. Тэр үүрэг нь юунд хүргэхийг би үнэндээ мэдээгүй, удирдагч өгсөн болохоор захирагдах ёстой л гэж бодсон. Хэсэг хугацаанд тайзны ажилчнаар ажилласныхаа дараа ихэнх ажил нь төрөл бүрийн тулгуурыг нааш цааш зөөдөг биеийн хүчний ажил гэдгийг ойлгов. Ямар ч ур чадвар шаардахгүй. Зүгээр л маш их гүйдэг, хар бор ажил байлаа. Тэгээд би, “Юм бичих үүрэг минь оюун ухаанаа ашиглахыг шаарддаг, хүндтэй, сайхан ажил байсан. Тайз заслын энэ бүх хэрэгслийг зөөх нь биеийн хүчний хөдөлмөр, заваан, ядаргаатай. Ах эгч нар намайг дорд үзэх болов уу?” гэж бодлоо. Ингэж бодоод би цөхөрч, ийм үүрэг гүйцэтгэж байгаагаа бага зэрэг эсэргүүцсэн. Тэр үеэс хойш дурамжхан ажиллаж, болж өгвөл бултдаг боллоо. Заримдаа тулгуур дутаж, ах эгч нараас зээлэх хэрэгтэй болоход, намайг очих юм бол, өмнөх үүргээсээ чөлөөлөгдөөд одоо тайз заслын дорд ажил хийж байгааг минь таньдаг ах эгч нар мэдээд, юу гэж бодох бол гэж айсандаа өөр хүн явуулдаг байлаа. Би ажилд хамаатай ур чадвараа сайжруулахыг ч хүсээгүй, хэрэв илүү ихийг сурчихвал энэ үүргийг үүрд гүйцэтгээд, бусдаас онцгойрох өдөр минь хэзээ ч ирэхгүй гэж айсан. Заримдаа биднийг тайз заслаа хийж байх үед найруулагч, тулгууруудыг тодорхой нэг байдлаар байрлуулахыг хүсдэг байв. Энэ нь намайг үргэлж тавгүйтүүлж, надад ичгэвтэр санагддаг байлаа. Өмнө нь юм бичих үүргээ гүйцэтгэж байхад бусад хүн намайг хүндэлж, удирдамжийг минь дагадаг байсан ч одоо юу хийхээ заалгаад сууж байгаа нь жинхэнэ тушаал буурсан хэрэг байлаа. Нэг удаа, нэг ах тайз засалд зориулаад гаднаас сүрэл түүгээд ир гэв. Би үнэхээр хийхийг хүсээгүй. “Ийм зүйл хийхээр гарна гэдэг маш ичгүүртэй. Хэрэв ах эгч нар харвал намайг ийм залуудаа тийм зүйл хийж байдаг бүтэлгүй амьтан гэж үзэх нь гарцаагүй” гэж бодогдлоо. Гэхдээ үүргээ биелүүлэх ёстой байсан учраас би ойрд хавьд хүнгүй болтол хүлээгээд, зориглон гарч түүсэн юм. Сүрэл түүж байтал нэг ах ирж байгаа харагдлаа. Ах арьсан гутал, цагаан оймс өмссөн—үнэхээр цэмцгэр харагдаж байв. Би харин тэр чигтээ бохир заваан байлаа. Тэгээд гэнэт сэтгэлээр унаж, гонсойж, “Бид чацуу ч тэр ах сайхан, цэвэрхэн үүрэг гүйцэтгэж байхад би сүрэл түүх бохир ажил л хийж чадна. Ямар том ялгаа вэ! Ямар ичмээр юм бэ! Буцаж очоод, энэ үүргийг хиймээргүй байна гэдгээ удирдагчид хэлээд, өөр юм даалгаач гэж гуйя” гэж бодсон юм.

Буцаж ирснийхээ дараа би удирдагчид хэлэх үү яах вэ гэж гайхаад, дотроо үнэхээр зөрчилдөж байлаа. Хэрэв би хэлэхгүй бол энэ үүргээ хийсээр л байх ёстой болно, харин үнэнээ хэлж, хийхийг хүсэхгүй байгаагаа хэлбэл үүргээсээ зугтсан болох байлаа. Ингэж бодоод сэтгэл хөдлөлөө дарж, юу ч хэлсэнгүй. Төд удалгүй удирдагч, тайзны ажилчид болон жүжигчдийг хамтад нь цуглаанд оролцууллаа. Би үүнд огт баярласангүй. Намайг хар бор ажлаа хийх зуур тэд нэр хүнд олж, анхаарлын төвд орлоо. Бид ердөө ч ижил түвшинд байгаагүй. Хамт цугларах нь дорд муу гэдгийг минь л харуулах юм биш үү? Цуглаан дээр хүн бүр нөхөрлөлд идэвхтэй оролцсон ч би юу ч хуваалцахыг хүсээгүй. Жүжигчидтэй хийсэн цуглаанд, би ердөө л тэднийг илүү сайхан харагдуулж байгаа юм шиг санагдаж, дарамттай байлаа. Цаг хугацаа өнгөрөх тусам миний сүнс улам харанхуйлж, бүр цуглаанд явахыг ч хүсэхээ болилоо. Юм бичих үүрэг гүйцэтгэж байсан үеэ, ах эгч нар маань надтай урам зоригтой мэндчилж, удирдагч үнэлж байсныг үргэлж санагалздаг байв. Би тэр үүргээс чөлөөлөгдсөнөөсөө хойш хар бор ажил л хийж байсан болохоор хэн ч намайг цаашид хүндлээгүй. Би сэтгэлээр унаж, гутарч, улам л эмзэглэж, зожиг болж, байнга гуниглаж, нэг л биш санагдаж байлаа. Тэгээд үнэхээр хурдан хугацаанд нэлээд их жин хаясан юм. Нэг орой, ганцаараа алхаж байхдаа доторх сэтгэлийн зовлонгоо тэвчихээ болиод, уйлж, Бурханд хандан, “Өө Бурхан минь! Урьд нь би үнэнийг эрэлхийлж, Таныг хангалуун байлгахын тулд үүргээ гүйцэтгэхээр шийдсэн ч одоо миний үүрэгт гайхуулаад байх боломж байхгүй учраас бусдаас дор гэдгээ үргэлж мэдэрч байна. Үнэхээр сөрөг, сул дорой санагдаж, хэзээ мөдгүй Танаас урвахын даваан дээр байгаа юм шиг санагдаж байна. Бурхан минь, ийм сөрөг байхыг хүсэхгүй байгаа ч би юу хийхээ мэдэхгүй байна. Намайг замчилж энэ байдлаас гарга өгөөч” гэж залбирлаа.

Дараа нь Бурханы үгээс үүнийг уншлаа: “Үүрэг хэрхэн үүсдэг вэ? Ерөнхийдөө бол хүн төрөлхтөнд аврал авчрах Бурханы удирдлагын ажлын үр дүнд үүсдэг; харин явцуугаар бол Бурханы удирдлагын ажил хүн төрөлхтний дунд ил болоход хийх хэрэгтэй олон янзын ажил гарч ирдэг ба хүмүүс хамтран ажиллаж, эдгээрийг гүйцэлдүүлэх шаардлагатай болдог. Үүнээс хүмүүсийн гүйцэтгэх хариуцлага, даалгавар үүссэн бөгөөд эдгээр хариуцлага, даалгавар нь хүн төрөлхтөнд Бурханы хайрладаг үүрэг юм” (Эцсийн өдрүүдийн Христийн ярианы тэмдэглэл номын “Үүргээ хангалттай биелүүлэх гэж юу вэ?”). “Үүрэг чинь ямар ч бай дээд, доод гэж бүү ялгаварла. Чи ингэж хэллээ гэе: ‘Энэ ажил Бурханаас оноосон даалгавар, Бурханы гэрийн ажил ч гэлээ, ийм юм хийвэл хүмүүс намайг дорд үзэж магадгүй. Бусдад онцгойрч болохуйц ажил хийх боломж олддог. Гэтэл надад оногдсон, онцгойрох нь бүү хэл, нүднээс далдуур чармайн зүтгэхэд хүргэдэг энэ ажлыг яаж үүрэг гэж нэрлэж болох юм бэ? Энэ үүргийг би хүлээн зөвшөөрч чадахгүй; энэ миний үүрэг биш. Бусдын өмнө онцгойрч, нэрд гарах боломж олгодог үүрэг л миний үүрэг байх ёстой—бас би нэрд гарч, онцгойрдоггүй юм гэхэд үүргээсээ ашиг тус хүртэж, бие амар байх ёстой’. Энэ зөвшөөрч болох хандлага мөн үү? Голомтгой байна гэдэг Бурханаас ирдэг зүйлийг зөвшөөрөхгүй, өөрийн дураар сонголт хийж байгаа хэрэг. Үүргээ хүлээн зөвшөөрөхгүй, үүргээсээ татгалзаж байгаа хэрэг. Чи голж шил гэнгүүтээ жинхэнээсээ хүлээн зөвшөөрөх чадваргүй болдог. Ийм голомтгой байдал хувийн дур сонирхол, хүсэлтэй чинь холилддог. Эрх ашиг, нэр хүнд гэх зэргээ бодолцож үзэх үедээ чи үүрэгтээ дуулгаваргүй ханддаг. Үүрэгт хандах хандлага ийм байдаг: Нэгдүгээрт, үүнийг дүн шинжилгээ хийж, хэн чамд ийм үүрэг оноосон талаар ч бодож болохгүй; харин үүнийг өөрийн үүрэг, хийх учиртай зүйл хэмээн Бурханаас хүлээн авах хэрэгтэй. Хоёрдугаарт, дээд доод гэж бүү ялгаварла, хүмүүсийн нүдэн дээр хийнэ үү, нүднээс далд хийнэ үү, үүгээр чи онцгойрно уу, үгүй юу хамаагүй, үүний шинж чанарт бүү анхаар. Эдгээрийг бүү бодолц. Хүмүүс ийм хоёр шинж бүхий хандлагаар үүрэгтээ хандах ёстой” (Эцсийн өдрүүдийн Христийн ярианы тэмдэглэл номын “Үүргээ хангалттай биелүүлэх гэж юу вэ?”). Үүнийг уншаад би үүрэгтээ буруу үзэл бодол, хандлага баримталж байснаа харсан. Бурхан биднээс үүргээ гүйцэтгэхийг шаарддаг, бид үүнийг хийх нь зөв, зохистой юм. Үүн дээр бидэнд сонголт байх ёсгүй. Гэхдээ би дур сонирхолдоо автаад, зөвхөн бишрүүлж, хүндлүүлэх үүргийг л хүссэн. Нүднээс далд юм уу ялихгүй зүйлсийг эсэргүүцэж, татгалзаж байсан. Би Бурханы захиралт, зохицуулалтад захирагдаагүй. Бүр хааш яаш, сөрөг болж, ажиллахаас татгалзаж, Бурханыг эсэргүүцэж байсан. Тэгээд би итгээд удаагүй байх үеэ саналаа. Би удирдагч нарт, тоглолт хийж байсан ах эгч нарт атаархдаг байсан. Эдгээр үүрэг үнэхээр чухал, бусдаар бишрүүлдэг, харин нэр сүр багатай биеийн хүчний ажил хийдэг хүмүүст яриад байх бодит ур чадвар байхгүй. Тиймэрхүү үүрэг дорд учраас хүмүүс үүнийг дорд үздэг гэж би боддог байлаа. Би буруу боддог байсан болохоор үүргүүдийг янз бүрийн зэрэглэлд ангилсан, тиймээс тайзны ажилчнаар эхлэхдээ, зүгээр л хар бор ажил хийж байна, энэ миний нэр хүнд, дүр төрхийг сэвтээнэ гэж боддог байлаа. Би үүнийг үнэхээр эсэргүүцэж, дуулгавартай байхыг хүсээгүй. Үүрэгтээ ч хариуцлага үүрээгүй, сурах ёстой ур чадвараа сурахыг ч хүсээгүй. Бүр бууж өгч, Бурханаас урвах талаар ч бодож байсан. Үүргээ гүйцэтгэхдээ хувийн дур сонирхлоо л анхаарч, зөвхөн нэрэлхүү зан, нэр хүнд, ашиг сонирхлоо л боддог байснаа олж харсан. Би Бурханы хүслийг хайхарч, үүргээ сайн биелүүлэх нь байтугай үнэхээр дуулгавартай байж чадаагүй. Миний хандлага Бурханд маш их жигшүүртэй, өөдгүй байжээ! Үүнийг ухаарад сэтгэл гонсойж, өөрийгөө зэмлэв.

Дараа нь би Бурханы энэ үгийг уншлаа: “Хүн бол бүтээгдсэн зүйл юм. Бүтээгдсэн зүйлийн чиг үүрэг юу вэ? Энэ нь хүмүүсийн хэрэгжүүлэлт, үүргийг хөнддөг. Чи бол бүтээгдсэн зүйл; Бурхан чамд дуулах авьяас хайрласан. Тэр чамайг дуулуулж ашиглах үед чи яах ёстой вэ? Бурханы даалгасан энэ ажлыг хүлээн зөвшөөрч, сайн дуулах ёстой. Бурхан сайн мэдээ түгээхэд чамайг ашиглавал бүтээгдсэн зүйлийн хувьд чи юу болдог вэ? Сайн мэдээ түгээгч болдог. Бурхан чамаар удирдуулах хэрэгтэй үед чи энэ даалгаврыг авах ёстой; үнэний зарчмын дагуу энэ үүргийг биелүүлж чадвал гүйцэтгэх бас нэгэн чиг үүрэг чинь энэ байх болно. Зарим хүн үнэнийг ойлгодог ч үгүй, эрэлхийлдэг ч үгүй; зүгээр л хүчин чармайлт гаргадаг. Тэгвэл тэдгээр бүтээгдсэн зүйлийн чиг үүрэг юу вэ? Энэ нь хүчин чармайлт гаргаж, үйлчлэл үзүүлэх явдал юм” (Эцсийн өдрүүдийн Христийн ярианы тэмдэглэл номын “Үнэнийг эрж хайснаар л Бурханы үйл хэргийг мэдэж чадна”). Бурханы үгээс би, Бурханы гэрт хүн ямар ч үүрэг гүйцэтгэлээ гэсэн, гайхалтай санагддаг ч бай, үгүй ч бай, үүрэг нь зүгээр л өөр өөр нэр, үйл ажиллагаатай болохоос биш, хувийн хариуцлага нь адилхан гэдгийг мэдсэн. Хүний төрөлх ялгамж чанар, мөн чанар өөрчлөгддөггүй—үргэлж бүтээгдсэн зүйл байх болно. Би юм бичих үүргийнхээ үеэр бүтээгдсэн зүйл байсан, тайзны засал хийхдээ ч бүтээгдсэн зүйл хэвээр байсан. Бурханы гэр доторх үүргүүдэд ямар ч шатлал байхгүй, бүгдийг нь хэрэгтэй зүйлд үндэслэн, хувь хүн бүрийн биеийн хэмжээ, хэв чанар, хүч чадлын дагуу зохицуулдаг. Ямар ч үүрэг байсан, бид өөрсдийнхөө үүрэгт чин сэтгэлээсээ бүхнээ зориулж, үнэнийг эрж хайхдаа гуйвшгүй байж, завхарсан зан чанараа шийдэж, үүргээ сайн биелүүлэх нь Бурханы хүсэл юм. Бурхны үгэнд хэлснээр, “Чиг үүрэг нь ижил биш. Нэг л бие байдаг. Дор бүрнээ үүргээ биелүүлж, дор бүрнээ өөрийн байрандаа чадлынхаа хэрээр хичээдэг, учир нь оч болгонд гэрлийн гялбаа байдаг ба амийн төлөвшлийг эрж хайдаг. Тийнхүү Би сэтгэл хангалуун байх болно” (Үг. I Боть: Бурханы илрэлт ба ажил. Христийн эхэн үеийн айлдварууд, 21-р бүлэг). Ажилд шаардлагатай байсан учраас л чуулганы удирдагч надад тайзны ажилчны үүргийг өгсөн, би дур сонирхолдоо үндэслэн голж шилж, цамаархах ёсгүй, харин Бурханы захиралт, зохицуулалтад захирагдахж, хөтөлбөрүүдэд шаардлагатай тулгууруудыг тогтоож, Бурханд гэрчлэл хийж байгаа жүжиг бүрд хувь нэмрээ оруулах ёстой. Энэ нь миний үүрэг байсан. Бурханы хүслийг ойлгосны дараа үзэл бодол минь бага зэрэг өөрчлөгдөж, удаан хугацааны туршид надад дарамт болж байсан зүйлийг орхисон юм. Би бас үүрэгтээ зөв хандаж чаддаг болсон. Тэрнээс хойш ур чадвараа сайжруулахаар материал, лавлах мэдээллийг чармайн хайж, жүжигчидтэй хамт цуглаан хийхдээ үүргээ харьцуулахаа болиод, харин оронд нь тэрслүү байдал, завхралаа дэлгэж, ойлгосон бүхнийхээ талаар нөхөрлөсөн юм. Дараа нь үүргээ биелүүлж байхад дорд үзэгдэхээс айх айдас минь заримдаа гарч ирж, үүргүүдийг дээд, доод хэмээн дахин ангилж байгаагаа ухаарвал бушуухан Бурханд залбирч, буруу бодлоо хаяж, үүрэгтээ төвлөрч, Бурханыг хангалуун байлгахыг эн тэргүүнд тавьдаг байлаа. Хэсэг зуур энэ маягаар хэрэгжүүлсний дараа маш их тайвширч, уужирсан. Тайзны засал дээр ажиллаж, тулгуур нааш цааш зөөх нь дорд үүрэг гэж би бодохоо болив. Үүний оронд Бурхан надад хариуцлагатайгаар даалгасан гэж бодох болсон. Энэ үүргээ гүйцэтгэж, Бурханы гэрийн кино бүтээлд хувь нэмрээ оруулах нь нэр төрийн хэрэг болж, би бахархаж байлаа.

Ийм аргаар ил болгосны дараа би тодорхой биеийн хэмжээтэй болж, үүрэгтээ Бурханы зохицуулалтад захирагдаж чаддаг болсон, тэгээд ч миний үүрэг онцгой биш гээд сөрөг, тэрслүү байхаа больсон гэж бодож байлаа. Гэтэл дараа нь надад таалагдахгүй нөхцөл байдал тулгарахад нөгөө хуучин асуудал дахин гэнэт гарч ирэв.

Хоёр сарын дараа, тариаланчид үнэхээр завгүй байдаг улирал ирэхэд сайн мэдээ түгээхээр явсан зарим ах эгч ургац хураалтын үеэр амжиж ирж чадаагүй байв. Удирдагч надаас тариалангийн ажилд нь тусалж чадах уу гэж асуув. “Энэ нь тэр ах эгч нарын санааг амрааж, тэд сайн мэдээний ажилдаа төвлөрч чадна, Бурханы гэрийн ажилд ч ашиг тустай. Би энийг хийх хэрэгтэй” гэж бодогдлоо. Гэхдээ талбай руу очоод 40 юм уу 50 орчим насны ах нар байгааг олж харсан юм. Над шиг 20 орчим настай ганц ч хүн байгаагүй. Надад тийм ч таатай байсангүй. Гэтэл нэг ах над руу ирээд, гайхширан, “Дүү минь, яаж талбайд ажиллах цаг завтай болов? Юм бичих үүргээ гүйцэтгэхгүй байгаа юм уу?” гэж асуулаа. Миний нүүр тэр дороо халуу дүүгэж, “Би зүгээр л түр зуур туслахаар ирлээ” гэж хурдхан хариулав. Ахыг явсны дараа би “Ах миний тухай юу гэж бодох бол? Миний насанд ийм ажил хийнэ гэдэг жинхэнэ хэв чанар юм уу авьяас байхгүй гэсэн үг, намайг чухал үүрэг гүйцэтгэж чадахгүй учраас л энд байгаа гэж ах бодох байх даа? Энэ бол жинхэнэ доош орсон хэрэг!” гэж бодоод улам л гоморхож байлаа. Би биеийн хүчний ажил хийж байсан ч тэнд байгаа ах нар миний талаар юу гэж бодож байгаа бол, намайг дорд үзэх болов уу гэж л бодогдоод, зүгээр л чадан ядан ажиллаж байлаа. Гэртээ иртэл компьютерын өмнө бусад ах нар үүргээ гүйцэтгэж байхыг хараад гэнэт доод түвшинд байгаа юм шиг санагдаж, “Бусад хүний үүрэг минийхээс илүү дээр байна. Яагаад би ер нь талбайд хүнд хүчир ажил хийх ёстой юм? Ямар ч байсан, би ядаж их сургуулийн хотхонд хөл тавьсан, хичээлдээ сайн сурдаг байсан. Энэ нь өдөржингөө талбайд ажилладаг тариачны хувь заяанаас зугтахын тулд байгаагүй гэж үү? Би маргааш явахгүй ээ” гэж бодлоо. Ингэж бодох ёсгүйгээ мэдэж байсан ч үнэхээр хэлмэгдсэн мэт санагдаж, намайг талбайд ажиллуулах нь авьяас чадварыг минь үрж, намайг гутааж байна гэж бодсон. Энэ талаар бодох тусмаа улам уймарч, “Бурхан минь, хүнд хүчир, хөлс шавхсан тариалангийн ажил хийх нь дорд үүрэг болохоор бусад хүмүүс намайг дорд үзэх юм шиг санагдаад, би дахиж хиймээргүй байна. Энэ талаар бодох нь буруу гэдгийг мэдэж байгаа ч яаж ч чадахгүй, үнэхээр шаналж байна. Таны хүслийг ойлгож, дуулгавартай дагахад минь намайг гэгээрүүлж, замчлаач” гэж Бурханд залбирлаа.

Залбирсныхаа дараа үүнийг Бурханы үгээс уншлаа: “Жинхэнэ дуулгавартай байдал гэж юу вэ? Бурхан ямар нэг юм хийж, тэр нь хүссэнээр чинь болох болгонд бүх зүйл сэтгэлд нийцтэй, зохистой гэж чамд санагддаг бөгөөд чамд онцгойрох боломж олдох үед энэ нь нэлээд алдар цуутай санагдан, ‘Бурханд талархъя’ гэж чи хэлдэг, мөн Түүний зохион байгуулалт, зохицуулалтад захирагдаж чаддаг. Гэвч онцгойрч хэзээ ч чадахгүй, хэн ч, хэзээ ч чамайг үнэлэхгүй ердийн газар луу чамайг томилох болгонд чи аз жаргалтай байхаа больж, захирагдахад хэцүү байдаг… Нөхцөл байдал таатай байхад захирагдана гэдэг ихэвчлэн амархан байдаг. Харин юм хүссэнээр чинь болохгүй, сэтгэлийг чинь шархлуулж, чамайг сул дорой болгож, биеийг чинь зовоож, нэр хүндийг чинь унагаж, нэрэлхүү зан, бардамналыг чинь хангаж чадахгүй, сэтгэлийг чинь шаналгах сөрөг орчин нөхцөлд ч бас захирагдаж чаддаг бол чи үнэхээр биеийн хэмжээтэй юм. Чиний эрэлхийлэх ёстой зорилго энэ бус уу? Хэрэв та нарт ийм урам зориг, зорилго байгаа бол найдвар байна” (Бурханы нөхөрлөл).

Бурханы үгийг бодож байхдаа би ичиж байв. Энэ нь миний байдлыг яг таг илчилсэн байлаа. Юм бичих үүргээ гүйцэтгэх зуураа онгирч чадна гэж бодоод би үүнийг баяртайгаар хүлээн авч, захирагдаж, үүргээ урам зоригтойгоор гүйцэтгэсэн. Гэтэл талбайд тусалж байх үед нэрэлхүү зан, нэр нүүр минь хөндөгдөж, сэтгэл гонсойж, үүнийг хийхийг хүсээгүй. Тэр тусмаа бусад ах нар компьютер дээрээ ажиллаж байгааг хараад тэднээс дор юм шиг санагдаж, тэнцвэрээ алдан. би боловсролтой юм чинь ур чадвар шаарддаг нэр төртэй ажил хийж байх ёстой гэж бодсон юм. Тэгээд эсэргүүцэж, гомдоллоод, тариалангийн ажил үргэлжлүүлэн хийхийг хүсээгүй. Үүргээ биелүүлэхдээ Бурханы гэрт юу ашиг тустайг бодож үзээгүй, Бурханы хүслийг ч хайхраагүй. Оронд нь, цаг үргэлж нэрэлхүү зангаа бодож, маш их аминчхан, жигшүүртэй байлаа. Би өөрийгөө Бурханы гэрийн гишүүн гэж огтхон ч хараагүй. Бурханы хүслийг харгалзан үздэг жинхэнэ итгэгч бол үүргээ хувийн хариуцлага гэж авч үзээд, хүнд хэцүү, ядаргаатай, эсвэл нэр хүнд, ашиг сонирхлыг нь эрсдэлд оруулсан ч гэсэн, хэрэгтэй бүхнийг хийдэг. Чуулганы ажилд тустай л байх юм бол үүнийг сайн хийх санаачилга гаргадаг. Ийм хүмүүс л хүн чанартай байж, зүрх сэтгэлээрээ Бурханы гэртэй нэгддэг. Би саяхны намрын ургац хураалтын ажлынхаа талаар бодлоо. Зарим ах эгч нарт тусламж хэрэгтэй болж, өөр бусад хүмүүс ч үүнийг хийх боломжтой байсан байтал яагаад Бурхан энэ үүргийг надаар хийлгэв? Тэр ажилд би тодорхой үнэ цэн нэмж байсан ч юм биш. Харин Бурхан надаар бохир, ядаргаатай ажил хийлгээд, үүрэгтээ хандах хандлагыг маань ил болгож байжээ, ингэснээр тэр үүргийг гүйцэтгэж байхдаа би завхрал, бохир байдлаа таньж мэдээд, завхарсан зан чанараа шийдвэрлэх үнэнийг эрэлхийлж чадах байв. Гэвч би Бурханы сайн санааг ойлгоогүй. Үүргийнхээ талаар цамаан загнадаг хэвээрээ, үргэлж өөрийн гэсэн дур сонирхол, шаардлагатай байдаг байж. Би Бурханы зохион байгуулалт, зохицуулалтад захирагдаж чадаагүй, харин тэрслүү байж, Бурханыг эсэргүүцсэн. Би Бурханыг үнэхээр гомдоосон! Ийм нөхцөл байдлаар дамжуулан завхарсан зан чанарыг маань ил болгож, цэвэрлэж, үүрэгтээ хандах хандлагыг минь засах нь Бурханы хүсэл юм байна гэдгийг ойлгосон. Энэ нь Бурханы хайр байсан юм. Надад бохир, ядаргаатай, эсвэл сэтгэл татмааргүй ажил даалгах нь хамаагүй. Чуулганы ажилд тустай л бол би үг дуугүй хүлээн авч, дуулгавартай дагаж, бүхнээ зориулах ёстой. Энэ л мөс чанартай, эрүүл ухаантай хүн байхын нэр юм. Ийм ойлголттой болсноор би аажмаар тайвширлаа.

Би өөрийн эрхгүй өөрийгөө эргэцүүлсэн юм: Ялихгүй үүрэг гүйцэтгэхэд яагаад би ингэж их эсэргүүцэж, сэтгэл гонсгор байдаг байсан юм бол? Яагаад үүнийг үнэхээр хүлээн авч, захирагдаж чадаагүй юм бол? Эрж хайж байгаад би Бурханы энэ үгийг уншлаа: “Улс орны засгийн газар, алдартай, агуу хүмүүсийн боловсрол болон нөлөөллөөр дамжуулан Сатан хүмүүсийг завхруулдаг. Тэдний диаволын үг хүний амь-уг чанар болсон юм. ‘Хүн бүр өөрийгөө боддог, би үхэхээр чи үх’ гэдэг нь хүн бүрд шингэж, хүний амь болсон сатаны алдартай үг юм. Амьдралын гүн ухааны иймэрхүү өөр үг ч бас бий. Сатан хүмүүсийг боловсруулахын тулд улс орон бүрийн сайхан уламжлалт соёлыг ашиглан, хүн төрөлхтнийг сүйрлийн эх захгүй ангал руу унаж, залгиулахад хүргэсэн бөгөөд Сатанд үйлчилж, Бурханыг эсэргүүцдэг учраас эцэстээ хүмүүс Бурханаар устгагддаг… Хүмүүсийн амьдрал, биеэ авч явах байдал, зан авирт олон сатанлаг хор байсаар байдаг; тэдэнд бараг ямар ч үнэн байдаггүй. Жишээлбэл, тэдний амьдралын гүн ухаан, аливааг хийх арга зам, онч мэргэн үг нь бүгд агуу улаан лууны хороор дүүрэн байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, цусаар дамждаг бүх зүйл Сатаны зүйлс юм” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). Үүрэгтээ дуулгаваргүй байж, голж шилэх нь “Хүн бүр өөрийгөө боддог, би үхэхээр чи үх”, “Оюун ухаанаа ажиллуулсан хүн бусдыг захирна, гараа ажиллуулсан хүн бусдад захирагдана”, “Дээдийн мэргэн, адгийн мунхаг хоёр л өөрчлөгдөж чаддаггүй” гэх мэт Сатаны хор надад нөлөөлж, завхруулснаас болсон, бас бусдаас илүү дээр байж, онцгойрохоор хичээж байснаас минь болсон гэдгийг Бурханы үг надад ойлгуулсан юм. Тэгээд сургуульд байсан үеэ эргээд бодлоо. Багш нар, эцэг эх маань надад үргэлж, шамдан суралц, тэгвэл сайн их сургуульд ороод, тариаланчийн амьдралаас зугтаж чадна, энэ л амжилтад хүрэх цорын ганц зам гэж хэлдэг байсан. Тийм учраас би бага байхаасаа шамдаж, сайн зэрэгтэй болоод, хянагч, менежер зэрэг бусдаар хүндлүүлэх ямар нэг бахдам, нэр хүндтэй ажилд орж чадна гэж найддаг байлаа. Итгэгч болсныхоо дараа ч үл итгэгч хүний нүдээр Бурханы гэр дэх үүргийг үнэлж, үүргийг дээд, доод гэж ангилдаг байлаа. Удирдагч байх юм уу ямар нэгэн ур чадварт суурилсан ажил хийх нь нэр хүндтэй, ах эгч нар ийм үүргийг үнэлнэ, нүднээс далд, биеийн хүчний хүнд хэцүү үүрэг бол доод түвшнийх болохоор дорд үзэгдэнэ гэж бодсон Эдгээр сатанлаг хор миний уг чанар болж, бодол санааг минь эзэлж, нэр хүнд, байр суурийг мунхаглан эрэлхийлж, онцгой нэгэн байхыг үргэлж хүсэхэд намайг хүргэж байгааг би харсан юм. Ямар нэг зүйл миний нэр хүнд, байр суурьт заналхийлэхэд би сөрөг болж, эсэргүүцээд, бүтээлийн хувиар өөрийн байрыг зүгээр л хүлээн зөвшөөрч, үүргээ гүйцэтгэж чадахгүй, ямар ч мөс чанар, эрүүл ухаангүй байсан. Хэрэв би эдгээр сатанлаг хороор амьдарч, үнэнийг эрэлхийлэхгүй, Бурханы шаардсаны дагуу үүргээ гүйцэтгэхгүй бол үнэн болон амийг олж авч чадахгүйгээр зогсохгүй, Бурханы дургүйг хүргэж, таягдан хаягдана гэдгээ мэдэж байсан. Энэ бүхнийг ухаараад би, махан биеийг хаяж, Бурханыг хангалуун байлгахаар шийдсэн. Сатаны хороор амьдрахыг хүсэхээ больсон. Би маргааш нь дахиад талбайд ажиллахаар явсан юм.

Дараа нь би Бурханы зарим үгийг уншсан. “Би нас, зэрэг зиндаа, зовлонгийн хэмжээ, ялангуяа өрөвдүүлж буй түвшинд нь үндэслэж бус, харин үнэнийг эзэмшдэг эсэхийнх нь дагуу хүн бүрийн хүрэх газрыг тодорхойлдог. Үүнээс өөр сонголт гэж үгүй” (Үг. I Боть: Бурханы илрэлт ба ажил. Хүрэх газрынхаа төлөө хангалттай сайн үйл бэлд). “Эцсийн эцэст хүмүүс аврал хүртэж чадах эсэх нь тэдний гүйцэтгэдэг үүргээс бус, харин үнэнийг ойлгож, олж авсан эсэх, мөн Бурханы зохион байгуулалтад захирагдаж, жинхэнэ бүтээгдсэн зүйл байж чадах эсэхээс хамаардаг. Бурхан зөвт бөгөөд ийм зарчмаар бүх хүн төрөлхтнийг хэмждэг. Энэ зарчим хувиршгүй, үүнийг чи санаж явах ёстой. Өөр зам олох талаар, эсвэл зарим бодит бус зүйлсийг эрэлхийлэх талаар бүү бод. Аврал хүртдэг бүх хүнээс Бурханы шаарддаг стандарт үүрд өөрчлөгддөггүй; чи хэн ч бай тэдгээр нь нэгэн хэвээр үлддэг” (Эцсийн өдрүүдийн Христийн ярианы тэмдэглэл номын “Бурханы тухайд хүний баримтлах ёстой хандлага”). Бурханы үгээс би зөвт зан чанарыг нь харж чадсан юм. Бурхан хүний үр дүн, хүрэх газрыг, ямар үүрэг гүйцэтгэж байгаагаар нь, хэр их ажил хийсэн, эсвэл хэр их хувь нэмэр оруулсан гэдэгт нь үндэслэн тодорхойлдоггүй. Харин Бурханы захиралт, зохицуулалтад захирагдаж, бүтээгдсэн зүйлийн үүргээ гүйцэтгэж чадах уу гэдгийг, бас эцэст нь үнэнийг олж, амь зан чанараа өөрчилж чадах уу гэдгийг нь хардаг. Итгэлээрээ үнэнийг эрэлхийлэхгүй л бол үүрэг маань бусдад хэчнээн гайхалтай, бишрэм санагдавч би үнэнийг хэзээ ч олж чадахгүй, Бурханы сайшаал, бүрэн авралыг олж авч бүр ч чдахгүй байх байсан. Манай чуулганаас хөөгдсөн антихристийн тухай би бодлоо. Тэр эгч зарим нэг чухал үүрэг гүйцэтгэж, удирдагчаар ажиллаж, чуулганы зарим шинэ гишүүн эгчийн талаар өндөр сэтгэгдэлтэй байдаг байсан. Гэвч эгч үүрэгтээ үнэнийг, эсвэл зан чанарын өөрчлөлтийг эрэлхийлэхийн оронд нэр төр, байр суурийн төлөө тэмцэлдэж, антихристийн замаас зуурсан юм. Эгч элдэв янзын мууг хийж, Бурханы гэрийн ажилд саад болсон. Тийм ч учраас эцэст нь эгчийг хөөсөн. Бас ердөө онцгой гэж санагдмааргүй, жирийн үүрэг гүйцэтгэдэг зарим ах эгчийг би харж байсан, гэхдээ тэд зүгээр л чимээгүйхэн, гомдолгүйгээр үүргээ биелүүлж байсан юм. Асуудалтай тулгарахаараа тэд үнэнийг, Бурханы хүслийг эрэлхийлдэг байсан. Тэдний үүрэгт Ариун Сүнсний гэгээрэл, удирдамж байсан, тэд ч ажлаа улам л сайн гүйцэтгэж байлаа. Тэд хүний төрхийг улам бүр амьдран харуулсан. Эндээс харахад, итгэлдээ үнэнийг олж авах нь хүн ямар үүрэгтэй байхаас огт хамаардаггүй. Хүн ямар ч үүрэг гүйцэтгэдэг бай, үнэнийг эрэлхийлэх, зан чанараа өөрчлөх нь гол түлхүүр юм. Энэ бол явах цорын ганц зөв зам. Тэгэхээр удирдагч намайг тайзны ажилчин юм уу тариаланчны алинаар ч ажиллуулсан бай, энэ нь бүгд Бурханы захиралт, зохицуулалт, миний амийн оролтод хэрэгтэй зүйл юм. Би үүнийг үргэлж хүлээн авч, үүнд захирагдах ёстой. Үүрэгтээ үнэнийг эрэлхийлж, Бурханы үгийг хэрэгжүүлж, үнэний зарчмаар үйлдэх ёстой. Зөвхөн энэ л Бурханы хүсэлд нийцдэг. Энэ бүхнийг ухаараад надад эрх чөлөө мэдрэгдлээ. Дараа нь удирдагч надад нэгэн хэвийн үүргүүд онооход би тайван хүлээж авсан юм. Бүр чөлөөт цагаараа гэрийн ажилд нь туслая гэж ах эгч нартаа санал болгов. Ийм маягаар хэрэгжүүлж байхдаа, цэвэрлэх, мод тарих эсвэл шуудуу ухахад тусалж байх нь хамаагүй, сурах зүйл үргэлж байдгийг олж мэдсан юм. Биеийн хүчний ажил хийж байсан гээд Бурхан намайг алагчлаагүй. Зүрх сэтгэлээ зориулж, үнэнийг эрж хайж, Бурханы үгийг хэрэгжүүлж байгаа цагт би ямар ч зүйлээс үр ашиг хүртэж чадаж байв.

Үүнийг мэдэрсний дараа, үүрэг минь ямар ч байсан бай, энэ нь Бурханы зохицуулсан зүйл, миний амийн оролтод хэрэгтэй зүйл байсныг би үнэхээр ухаарсан. Би үүнийг үргэлж хүлээн авч, дуулгавартай дагаж, үүрэг хариуцлагаа биелүүлж, энэ явцдаа үнэн болон зан чанарын өөрчлөлтийг эрж хайх ёстой. Би хэдийгээр өөр өөр үүргийг дугаарлан үзэж, дургүй үүрэгтэй тулгарах үедээ сөргөлдөж, Бурханд тэрслүү байдал, эсэргүүцлээр дүүрэн хандаж байсан ч Бурхан гэм бурууд минь үндэслэн надад хандахын оронд намайг үгээрээ алхам алхмаар залж чиглүүлж, үнэнийг ойлгож, бүтээлийн хариуцлага, үүрэг даалгаврыг мэдэх боломж олгосон юм. Бурхан ташаа үзэл бодлыг минь өөрчилснөөр би үүрэгтээ зохих ёсоор нь хандаж, Бурханыг дуулгавартай дагаж эхэлсэн. Бурханд талархъя!


26. Үүргээ хэрхэн авч үзэх вэ

Жөнчэн, Хятад

Төгс Хүчит Бурхан ингэж хэлсэн байдаг: “Хүний Бурханд итгэх итгэлийн хамгийн үндсэн шаардлага нь үнэнч шударга зүрх сэтгэлтэй байж, өөрийгөө бүрэн зориулж, үнэхээр дуулгавартай байх явдал юм. Хүний хувьд, жинхэнэ итгэлийн хариуд бүх амьдралаа өгч, үүгээр дамжуулан бүхий л үнэнийг олж авч, Бурханы бүтээлийн үүргээ биелүүлэх нь хамгийн хэцүү байдаг” (Үг. I Боть: Бурханы илрэлт ба ажил. Амжилт эсвэл бүтэлгүйтэл нь хүний алхдаг замаас хамаардаг). “Үүрэг бол хүнд Бурханы даалгасан ажил, хүмүүсийн гүйцэлдүүлэх ёстой даалгавар юм. Гэвч үүрэг яавч чиний хувиараа удирддаг бизнес биш, бас олноос онцгойроход чинь тусалдаг хүч ч биш. Зарим хүн үүргээ ашиглаад өөрсдийн удирдлагыг хэрэгжүүлж, бүлэглэл байгуулдаг; зарим нь хүслээ хангаж, зарим нь сэтгэлдээ мэдэрдэг хоосролоо дүүргэж, мөн зарим нь азад найддаг сэтгэлгээгээ хангахад ашигладаг бөгөөд үүргээ гүйцэтгэж л байвал Бурханы гэр болон хүнд зориулан Бурханы бэлддэг гайхамшигт хүрэх газраас хувь хүртэнэ гэж боддог. Үүргийн талаарх ийм хандлага буруу; Бурхан үүнд ой гутдаг бөгөөд үүнийг яаралтай шийдвэрлэх ёстой” (Эцсийн өдрүүдийн Христийн ярианы тэмдэглэл номын “Үүргээ хангалттай биелүүлэх гэж юу вэ?”). Үүрэг бол хүн төрөлхтөнд өгсөн Бурханы даалгавар бөгөөд бид үнэнч зүрх сэтгэлээр үүрэгтээ хандах ёстой гэдгийг Бурханы үг бидэнд хэлдэг. Бид өөрсдийн ашиг сонирхлыг хойш тавьж, хариуцлагаа биелүүлэхийн тулд чадах бүхнээ хийх нь чухал. Энэ бол үүрэгтээ баримтлах ёстой хандлага юм. Гэвч урьд нь би үүргээ хувийн ажил хэрэг мэт үзэж, бусдаас онцгойрохын тулд, бусдын бахдал бишрэлийг олж авахын тулд үүнийг ашиглаж байлаа. Би үнэнийг хэрэгжүүлэхэд анхаарлаа төвлөрүүлээгүй, харин юу олох, эсвэл алдах тухай л бодож байсан ба энэ нь чуулганы ажилд саад учруулсан. Бурханы үгийн шүүлт, гэсгээлтийг туулсан нь үүргээ тийм маягаар гүйцэтгэхийн уг чанар, үр дагаврыг надад ойлгуулсан бөгөөд одоо би энэ талаарх үзэл бодлоо өөрчилсөн.

2017 онд би чуулганд бичиг цаасны үүрэгтэй байлаа. Дараа нь чуулганы удирдагч, Линь ахыг надтай хамт ажиллуулахаар зохицуулаад, намайг ахад заавал сайн туслаарай гэсэн юм. Би ч баяртайгаар зөвшөөрч, “Линь ах нийтлэл бичих үнэхээр дуртай, үүндээ ч сайн гэж сонссон. Ах зарчмыг хурдан ухаарч чадвал багийн ажилд улам их амжилт гарах нь гарцаагүй. Удирдагч намайг чадвартай гэж бодож, үнэхээр үнэлэх болохоор ахад чадах чинээгээрээ туслах хэрэгтэй юм байна” гэж бодлоо. Тэгээд Линь ахыг мэдэх хэрэгцээтэй бүхнээ аль болох хурдан ойлгож аваг гэсэндээ холбогдох бүх зарчим, материалыг эмхлээд, ахад судлуулахаар өгсөн юм. Бас ажилд нь саад тулгарах үед би ахтай тэвчээртэйгээр нөхөрлөж, асуудлыг нь шийдвэрлэхэд тусалдаг байв. Хэсэг хугацааны дараа ах зарим зарчмыг ойлгоод, үүрэгтээ зарим нэг үр дүнд хүрсэн юм. Ийм хурдан сайжирч байгааг нь хараад би үнэхээр баярласан. Юмыг маш хурдан ойлгосон болохоор ахад үнэхээр нөөц бололцоо байна гэж бодсон шүү! Манай багийн бүтээмж хавьгүй сайжирч, миний хийх ажил ч нэлээд багаслаа. Тэгээд Линь ахыг ахиад багахан хугацаанд сургавал бид үүрэгтээ улам ч сайн үр дүнд хүрнэ гэж бодсон.

Нэг өдөр удирдагч, чуулганд редакторлах ажил хариуцах хүн яаралтай хэрэгтэй байна гээд, Линь ах үүндээ сайн, ажилдаа ч хариуцлагатай болохоор тэр чуулган руу шилжүүлж, үүргийг нь гүйцэтгүүлнэ гэлээ. Би үүнийг сонсоод цочирдсон. “Юу гэнэ ээ? Ахыг шилжүүлнэ ээ? Тэгж болохгүй шүү дээ. Би ахыг ажил, зарчим хоёрт дадуулах гэж өчнөөн их хүчин чармайлт гаргалаа, ах багтаа дөнгөж л ахиц гаргаж эхэлж байна даг. Ахыг одоо шилжүүлчихвэл манай ажилд цохилт өгөх нь гарцаагүй. Тэгвэл хүмүүс намайг юу гэж бодох юм бэ? Чадваргүй гэнэ шүү дээ” гэж бодогдлоо. Ингэж бодох тусмаа улам гонсойсон. Линь ах шилжсэний дараа өөр хүн сургаж болно гэж удирдагч хэлсэн юм. Би юм хэлээгүй ч тэр санааг эсэргүүцэж байлаа. “Ялихгүй юм шиг ярьж байх шив. Хүн сургана гэдэг тийм амархан гэж бодоо юу? Үүнд маш их цаг хугацаа, зүтгэл ордог юм! Тэгээд ч Линь ах шилжсэний дараа бүх хариуцлага дахиад л над дээр бууна. Одоо ч завгүй байгаа юм чинь, чадвартай нэг хүнээ алдвал манай ажилд хохирол учрах нь гарцаагүй” гэж бодогдсон. Энэ талаар бодох тусмаа улам их эсэргүүцэл төрж байсан юм. Хоёр өдрийн дараа удирдагч надаар Линь ахын тухай үнэлгээ бичүүллээ. Би, “Ахын сайн чанарт биш, сул талд нь, яаж завхрал харуулдагт нь төвлөрөх хэрэгтэй. Тэгвэл удирдагч ахыг шилжүүлэхгүй байж магад” гэж бодсон. Үнэлгээгээ биччихээд бага зэрэг буруутай санагдаж, шударга бус байгаа эсэхээ гайхлаа. Гэхдээ дараа нь, багийн ажлаа л бодож байна даг гэж бодсон юм. Тэгээд үнэлгээгээ удирдагчид өгсөн. Удирдагчаас ямар ч хариу ирэлгүй хэд хоног өнгөрөхөд миний санаа зовж, “Удирдагч үнэлгээг уншаагүй, Линь ахыг шилжүүлэх хэвээрээ юм болов уу? Үгүй ээ, би хэт идэвхгүй байж болохгүй. Ахыг авч үлдэх арга бодож олох хэрэгтэй” гэж бодож эхэллээ. Тэгээд, “Таныг өөр чуулганд бичиг цаасны үүрэг хариуцаач гэж гуйвал та ямар бодолтой байх байсан бэ?” гэж Линь ахаас асууж, бодлыг нь тандах гэж үзлээ. “Би чуулганы зохицуулалтад захирагдана. Тэгээд явахад бэлэн байна” гэж ах шуудхан хэлсэн. “Бичиг цаасны ажил хариуцахад зарчмыг ойлгож, чадвартай байх нь чухал. Тэгэхгүй бол ажлын ахицад саад учрах нь лавтай. Би таныг энд үүргээ үргэлжлүүлэн гүйцэтгэсэн нь дээр гэж бодож байна” гэж би даруйхан хариуллаа. Гайхмаар нь, Лин ах огт тоолгүй, “Би боломж олдвол яваад, Бурханд найдахад бэлэн байгаа” гэж зүгээр л маш итгэлтэйгээр хэлсэн. Би зорилгоо биелүүлээгүй гэдэгтээ гонсойж, ахад жаахан бухимдлаа. Нэг удаа ахын үүрэг бага зэрэг асуудалтай байгааг хараад өөрийн эрхгүй уурлаж, ахад сургамжилсан. Тухайн үед, Линь ахыг шилжүүлэх талаар бодох болгондоо үнэхээр барьц алддаг байсан юм. Ажиллахдаа огт тайван байж чадахгүй байлаа. Бас ажлын ямар ч асуудлыг ойлгохгүй байсан. Тэгээд цаг үргэлж мэлэрч, бас үнэхээр шаналж байсан. Би Бурханд залбирч, өөрийгөө мэдэхэд минь намайг замчлаач гэж гуйлаа.

Дараа нь Бурханы энэ үгийг уншсан юм: “Хүмүүс үнэнийг ховорхон хэрэгжүүлдэг; тэд үнэнээс ихэвчлэн нүүр буруулж, аминчхан бөгөөд завхарсан сатанлаг зан чанартай амьдардаг. Тэд өөрсдийн алдар хүнд, нэр төр, байр суурь, ашиг сонирхлыг сэрэмжлэн манадаг ба үнэнийг олж аваагүй. Тийм учраас тэдний шаналал их, санаа зовох юм олон бөгөөд дөнгө хүлээс нь арвин байдаг” (Эцсийн өдрүүдийн Христийн ярианы тэмдэглэл номын “Өөрийн үүргийг гүйцэтгэх туршлагаас амийн оролт эхлэх ёстой”). “Хүний үйл хэргийг сайн, муу гэж шүүдэг стандарт юу вэ? Чамд, чиний бодол, илэрхийлэл, үйлдэлд үнэнийг хэрэгжүүлж, үнэний бодит байдлыг амьдран харуулж байгаа гэх гэрчлэл байгаа эсэхээс энэ нь шалтгаалдаг. Хэрэв чи ийм бодит байдалгүй, үүнийг амьдран харуулдаггүй бол мууг үйлдэгч эргэлзээгүй мөн юм. Бурхан мууг үйлдэгчдийг хэрхэн хардаг вэ? Чиний бодол, гадаад үйлдэл Бурханд гэрчлэл хийдэггүй, Сатаныг ч шившиглэж, ялдаггүй; харин Бурханыг шившиглэж, Бурханыг ичгүүрт автуулах тэмдгээр дүүрэн байдаг. Чи Бурханд гэрчлэл хийж, Бурханы төлөө өөрийгөө зарлагадаж байгаа юм биш, мөн Бурханы өмнө хүлээсэн үүрэг, хариуцлагаа биелүүлж байгаа ч юм биш, харин өөрийнхөө төлөө үйлдэж байна. ‘Өөрийнхөө төлөө’ гэдгийн утга нь юу вэ? Сатаны төлөө гэсэн үг. Иймээс эцэст нь Бурхан ‘Ёс бусыг үйлдэгчид та нар Надаас зайл.’ гэж хэлнэ. Бурханы нүдээр бол чи сайн үйл хийгээгүй, харин ч зан авир чинь ёрын муу болж хувирсан. Чи шагнуулахгүй; Бурхан чамайг санахгүй. Ингэх нь бүхэлдээ хий дэмий хэрэг бус уу?” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Хүмүүс сайн, мууг үйлдэж байгаа эсэхийг Бурхан, өөрсдийгөө өнгөцхөн зарлагаддаг эсэх, хэчнээн их зовж, хэдий их төлөөс төлдөг гэдгээр нь биш, харин тэд ямар сэдэлтэй байна, үйлдэл нь Бурханы төлөө байна уу, өөрсдийнх нь төлөө байна уу, үнэнийг хэрэгжүүлж байна уу гэдгийг нь голлон харах замаар тогтоодог гэдгийг Бурханы үгийг эргэцүүлж байхдаа би ухаарсан юм. Тэр үеийн байр байдлаа эргэцүүлээд, зарчмыг хурдан ойлгоход нь Линь ахад туслах гэсэн зүтгэл минь чуулганы ажлын төлөө байгаагүйг ойлгосон. Би өөрөө сайн хүн болж харагдахын тулд ахаар дамжуулан багийн бүтээмжийг сайжруулахыг л хүссэн. Ахыг шилжүүлэх гэж байгааг хараад багийн ажилд хор хохирол учирна, миний нэр хүнд, байр суурь хохирно гэж айсан болохоор үнэлгээгээ бичихдээ ахын алдааг албаар дөвийлгөж, удирдагчийг төөрөлдүүлэхээр оролдсон юм. Тэгээд бүр үүргээ гэх идэвхийг нь мохоох гэж ахад сөрөг юм хэлсэн. Үүнийг яаж үнэнийг хэрэгжүүлж, үүргээ биелүүлж байгаа гэх юм бэ? Би үүргээ аминчханаар биелүүлж, чуулганы нийт ажлыг биш, зүгээр л хариуцсан ажлынхаа үр дүнг бодож, нэр төр, байр суурь минь хохирох вий гэдгийг л бодолцож байсан. Бас ов мэх гаргаж, удирдагчийн зохицуулсан чуулганы ажилд саад хийсэн. Би ингэж Бурханы гэрийн ажлыг үймүүлж, мууг үйлдэж, Бурханыг эсэргүүцэж байсан юм! Ямар аюултай байдалд байгаагаа ойлгоод, Бурханд ингэж залбирсан: “Өө Бурхан минь, би маш аминчхан, жигшүүртэй юм. Би өөрийн ашиг сонирхлын төлөө Бурханы гэрийн ажлыг үймүүлсэн. Бурхан минь, би Танд гэмшмээр байна” гэсэн.

Тэгээд Бурханы ийм үгийг уншлаа: “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; байр суурь, нэр нүүр, нэр хүндээ үргэлж бүү бод. Бас хүний ашиг сонирхлыг бүү харгалзан үз. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байхын тулд чадах бүхнээ хийж, хариуцлагаа биелүүлэхийн тулд чадлынхаа хэрээр хийж, байгаа бүхнээ өгсөн эсэхээ, мөн өөрийн үүрэг болон Бурханы гэрийн ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээр зүйлийг ахин дахин бодож үз, тэгвэл үүргээ сайн биелүүлэхэд амархан байх болно” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгээс би хэрэгжүүлэх зам олсон юм. Би үүрэг дэх сэдлээ засаж залруулж, Бурханы шинжилтийг зөвшөөрч, хувийн ашиг сонирхлоо хойш тавьж, Бурханы гэрийн ажлыг хамгаалах ёстой байлаа. Линь ах сайн хэв чанартай, асуудалтай тулгарахдаа үнэнийг эрж хайдаг болохоор өөр чуулганд ажил хариуцах юм бол Бурханы гэрийн ажилд ашиг тустай байх байсан юм. Тэгснээр ах илүү их туршлагатай ч болно, тийм болохоор ахыг дэмжих хэрэгтэй шүү дээ. Дараа нь би удирдагчийг олж уулзаад, аминчхан, зальхай сэдлийнхээ талаар сэтгэлээ уудалж, Линь ахын талаар бодитой, шударга үнэлгээ өгсөн юм. Эцэст нь Линь ах нөгөө чуулган руу шилжиж, арай гэж нэг юм сэтгэл амарсан даа.

Тухайн үед би бага ч болов өөрчлөгдлөө гэж бодсон. Иймэрхүү байдалтай тулгарахаар сатанлаг уг чанар маань дахиад цухалзана гэж огт санаагүй.

2018 оны өвөл Чэнь ах бид хоёр багийн удирдагчаар хамтран ажиллаж байсан юм. Бид хоёр бие биеийнхээ сул талыг нөхөж, Бурханы удирдамжаар ажилдаа улам бүр сайн үр дүн гаргаж байлаа. Чэнь ахтай ажиллахад үнэхээр сайхан байсан. Нэг удаа, цуглааны дараа удирдагч надтай ярилцаад, өөр багт тусламж хэрэг болсон болохоор Чэнь ахыг шилжүүлэх байх гэлээ. Чэнь ах сайн хэв чанартай, үнэнийг хурдан ойлгодог, үүрэгтээ хариуцлагатай болохоор манай багийн ажлыг урагшлуулахад үнэхээр хэрэгтэй гэж санагдсан юм. Хэрвээ ахын явсан нь манай ажилд нөлөөлбөл удирдагч намайг юу гэж бодох юм бэ? Ажлаа хийж чаддаггүй юм байна гэж бодох болов уу? Би Чэнь ахыг үнэхээр явуулмааргүй байсан ч чуулганы ажлыг бодолцоод зөвшөөрөхөөс өөр аргагүй байсан. Гайхмаар нь, удирдагч цааш ярихдаа чуулганд өөр нэг яаралтай хэрэг гараад, багийн бас нэг гишүүн болох Лу эгчийг явуулж, туслуулмаар байна гэлээ. Үүнийг сонсоод миний зүрх зогсчих шиг л болсон. “Та Лу эгчийг явуулах нь уу? Чэнь ах шилжиж байгаа, гэтэл одоо Лу эгч бас явах нь. Багийн маань хоёр гол хүн явчихаар манай ажил балрах нь лавтай. Тэгж ярихгүй ээ! Лу эгчийг өгч чадахгүй” гэж бодогдсон юм. Гэхдээ, “Шуудхан татгалзвал удирдагч намайг амиа бодож байна гэх биш үү” гэж дараа нь бодлоо. Тэгээд арай тааруухан хэв чанартай өөр нэг эгчийг санал болгосон юм. Удирдагч бүх зүйлийг авч үзсэнийхээ дараа мөн л Лу эгчийг сонгосон нь дээр гэж бодсон болохоор үүргээ ингэж солих талаар эгчтэй нөхөрлөөч гэж надаас хүслээ. Би тэгье гэж хэлсэн ч сэтгэлдээ тэр санааг туйлын их эсэргүүцэж байсан. Дараа нь өөр нэг ахад баахан яншиж, удирдагч миний бэрхшээлийг тоохгүй, хоёр чухал хүнийг маань гэнэтхэн шилжүүлж байгаа. Би багийн ахлагч гэх ажлаа яаж хийх болж байна? гэж гомдоллолоо. Ярьж байгаа юм маань буруу гэдгийг үглэж үглэж, гэнэтхэн ухаарсан юм. Би тэр ахыг өөрийнхөө талд оруулах гэж хичээж, гомдлоо илэрхийлж байсан биш үү? Ингэх нь Бурханд халдаж байгаа хэрэг. Ингэж бодох тусам сэтгэл тавгүйрхлээ. Тэгээд даруйхан Бурханы өмнө очиж залбираад, өөрийгөө эргэцүүлсэн. Залбирсныхаа дараа, хариуцсан хүмүүсээ шилжих дөхөх болгонд яагаад зөрүүдэлж, саад хийх гэж элдвээр оролддогоо тунгаасан юм. Тэгж аашилдгийн минь цаадах жинхэнэ уг чанар юу юм бэ?

Тэгээд Бурханы ийм үгийг уншсан: “Үүрэг бол хүнд Бурханы даалгасан ажил, хүмүүсийн гүйцэлдүүлэх ёстой даалгавар юм. Гэвч үүрэг яавч чиний хувиараа удирддаг бизнес биш, бас олноос онцгойроход чинь тусалдаг хүч ч биш. Зарим хүн үүргээ ашиглаад өөрсдийн удирдлагыг хэрэгжүүлж, бүлэглэл байгуулдаг; зарим нь хүслээ хангаж… Үүргийн талаарх ийм хандлага буруу; Бурхан үүнд ой гутдаг бөгөөд үүнийг яаралтай шийдвэрлэх ёстой” (Эцсийн өдрүүдийн Христийн ярианы тэмдэглэл номын “Үүргээ хангалттай биелүүлэх гэж юу вэ?”). “Өнөөдрийн ажлын орчин нөхцөлд хүмүүс ‘сүм бол Бурханаас илүү агуу’ гэсэнтэй адил төрлийн зүйлийг хийсээр байна. Жишээ нь, хүмүүс үүргээ биелүүлэхийг өөрсдийн ажил мэт үздэг; Бурханд гэрчлэл хийж, агуу улаан луутай тулалдахыг тэд хүний эрхийг хамгаалсан, ардчилал, эрх чөлөөний төлөөх улс төрийн хөдөлгөөн мэтээр үздэг; тэд өөрсдийн үүргийг ашиглан ур чадвараа мэргэжил болгосон боловч Бурханаас эмээж, муугаас зайлах явдлыг зүгээр л нэг дагаж мөрдөх шашны номлолоос өөр юу ч биш мэт үздэг; гэх мэт. Эдгээр илэрхийлэл нь хүмүүсийн зүгээс мөн чанартаа ‘сүм бол Бурханаас илүү агуу’ гэсэнтэй адил илэрхийлэл биш гэж үү? Хоёр мянган жилийн өмнө хүмүүс өөрсдийн хувийн ажил хэргийг бодит сүмд явуулж байсан бол өнөөдөр хүмүүс өөрсдийн хувийн ажил хэргийг биет бус сүмд явуулж байна. Дүрмийг эрхэмлэдэг тэр хүмүүс дүрмийг Бурханаас илүү агуу гэж үздэг, байр сууринд хайртай хүмүүс байр суурийг Бурханаас илүү агуу гэж үздэг, мэргэжилдээ хайртай хүмүүс мэргэжлээ Бурханаас илүү агуу гэж үздэг гэх мэт—тэдний бүхий л илэрхийлэл нь Намайг: ‘Хүмүүс үгээрээ Бурханыг хамгийн агуу гэж магтдаг боловч тэдний нүдэнд бүх зүйл Бурханаас илүү агуу байдаг’ гэж хэлэхэд хүргэж байна. Учир нь хүмүүс Бурханыг дагах замдаа өөрсдийн авьяасыг харуулж, өөрсдийн ажил хэрэг, мэргэжлийн албыг гүйцэтгэх боломж олмогцоо Бурханаас холдож, хайртай ажил мэргэжилдээ өөрсдийгөө зориулдаг. Бурханаас тэдэнд даалгасан зүйл, Бурханы хүслийн тухайд бол тэдгээр зүйл аль хэдийн хаягдсан байдаг. Ийм тохиолдолд энэ хүмүүс болон хоёр мянган жилийн өмнө өөрсдийн ажил хэргийг сүмд явуулж байсан хүмүүсийн хооронд ямар ялгаа байна вэ?” (Үг. II Боть: Бурханыг мэдэх тухай. Бурханы ажил, Бурханы зан чанар ба Бурхан Өөрөө III).

Би Бурханы үгийг бодож үзээд, үйлдлийнхээ мөн чанарыг илүү тодорхой ойлгож авсан юм. Удирдагч манай багаас хүн шилжүүлэх болгонд эсэргүүцэж, саад хийдэг байсан маань үндсэндээ үүргээ амин хувийн ажил хэрэг гэж авч үздэг байснаас үүдэлтэй. Тэр ах эгч нар миний сургасан хүмүүс болохоор миний дор л үүргээ гүйцэтгэж, манай багийн ажлыг урагшлуулж байх ёстой болохоос биш, шилжих ёсгүй гэж үргэлж бодогддог байсан. Миний бодол дэндүү үндэслэлгүй, маш утгагүй байсан юм. Тэр ах эгч нар ямар ч хэв чанар, давуу талтай байлаа гэсэн тэр бүгдийг Бурхан ажилдаа зориулан урьдчилан тогтоосон шүү дээ. Ах эгч нар Бурханы гэрийн хаана хэрэгтэй байна, тийшээ очих ёстой. Энэ бол гарцаагүй. Гэтэл би тэднийг хяналтдаа байлгах гэж хичээж, надад үйлчлэл үзүүлж, миний төлөө хөдөлмөрлөх хэрэгсэл мэтээр үзэж байсан юм. Хүн шилжүүлэх гэсэн хэнийг ч эсэргүүцэж, тэр ч байтугай ар хударгаар нь шүүж, талцуулах гэж оролдсон. Би Эзэн Есүсийг эсэргүүцсэн фарисайчуудаас ямар ялгаатай юм бэ? Фарисайчууд сүмийг өөрсдийнхөө нөлөөллийн хүрээ гэж үзээд, итгэгчдэд сүмээс явж, Эзэн Есүсийг дагахыг зөвшөөрөөгүй. Тэд байр суурь, ашиг орлогоо хамгаалахын тулд итгэгчдийг хянахдаа яахаас ч буцахгүй байж, итгэгчдийг өөрсдийн харьяа гэж ичгүүргүйгээр мэдэгдсэн. Харин би ах эгч нарыг хяналтдаа байлгаж, Бурханы гэрт шилжүүлэхийг хүсээгүй. Тэгээд нөлөөллийнхөө хүрээг ашиглан Бурханыг эсэргүүцэж байсан биш үү? Би антихристийн замаар явж, Бурханыг эсэргүүцэж, зан чанарт нь халдсан байсан! Ингэж бодохоор айдас төрж, аминч, өөдгүй зангаа жигшиж эхэлсэн юм. Тэгээд гэмшсэндээ Бурханд яаран залбирсан. Дараа нь Лу эгч дээр очоод, шилжих тухай нь ярилцлаа. Тэгээд хуурч мэхэлсэн ахтайгаа ярьж, ахыг ялган таних чадвартай болгохын тулд хэлсэн юмныхаа уг чанар, үр дагаврыг нөхөрлөж, задлан шинжилсэн юм. Эцэст нь, би бага зэрэг тайвширсан.

Лу эгч, Чэнь ах хоёрыг шилжсэний дараа Ли эгч багт нэгдлээ. Эгч сайн хэв чанартай, юм сурахдаа хурдан байсан. Тэгээд багийн ажил огт саатаагүй. Өөрийнхөө зорилгын төлөө биш, Бурханы гэрийн ашиг тусын төлөө үүргээ биелүүлэх нь л Бурханы ерөөлийг хүртэх бодит арга гэдгийг би үнэхээр мэдэрсэн. Бурхан зөв хүмүүсийг ажилд бэлдэнэ. Тэгээд Өөрийнхөө ажлыг хамгаална. Үүнээс хойш гурван сарын дараа, нэг өдөр Линь эгч цуглаанаас буцаж ирчхээд ойролцоох чуулганы сайн мэдээний ажилд ахиц гарч байна, тэгээд шинэ хүмүүсийг нь услах хүмүүс үнэхээр хэрэгтэй байна гэж надад хэллээ. Удирдагч, Ли эгчийг явуулж, усалгааны үүрэг хариуцуулах санал гаргасан. Би бас л жаахан бухимдсан боловч байр байдал маань буруу байгааг шууд ухаарсан юм. Урьд нь олон ч удаа, нэр төр, байр суурийнхаа төлөө Бурханы гэрийн ашиг сонирхлыг үл ойшоосноо бодлоо. Тэгээд маш их тавгүйрхэж, буруутайгаа мэдэрсэн, дараа нь Бурханы ийм үг санаанд орсон юм: “Үүрэг бол чиний амин хувийн ажил биш, үүргээ гүйцэтгэснээр чи өөрийнхөө төлөө юм хийж, хувийнхаа бизнесийг удирдаж байгаа юм биш. Бурханы гэрт чи юу ч хийлээ гэсэн өөрийн аж ахуй дээр ажиллаж байгаа юм биш. Энэ нь Бурханы гэрийн ажил, мөн Бурханы ажил юм. Чи энэ мэдлэгийг ямагт ой тойндоо санаж, ‘Энэ бол миний хувийн ажил биш; би үүргээ гүйцэтгэж, хариуцлагаа биелүүлж байна. Би Бурханы гэрийн ажлыг хийж байна. Энэ бол Бурханы надад даалгасан ажил бөгөөд үүнийг би Бурханы төлөө хийж байна. Энэ миний амин хувийн ажил биш’ гэж хэлэх ёстой. Хэрвээ чи үүнийг амин хувийнхаа ажил гэж бодон, өөрийн санаа зорилго, зарчим, сэдлийн дагуу хийвэл асуудалд орно” (Эцсийн өдрүүдийн Христийн ярианы тэмдэглэл номын “Үүргээ хангалттай биелүүлэх гэж юу вэ?”). Бурханы үг бүр ч тодорхой болгож өгсөн. Миний үүрэг бол Бурханы өгсөн даалгавар болохоос амин хувийн ажил хэрэг биш. Би ашиг сонирхлоо хангахын тулд зүгээр л дураараа аашлаад байж болохгүй. Бурханы гэрийн ашиг сонирхлыг харгалзан үзэж, үнэнийг эрж хайж, Бурханы шаарддаг юмыг хийх хэрэгтэй. Бүтээгдсэн зүйл үүрэгтээ ийм л хандлага, эрүүл ухаантай байх ёстой. Би үргэлж өөрийнхөө ашиг сонирхлыг бодоод, Бурханы гэрийн ашиг сонирхлыг хохироож, Бурханыг эсэргүүцэх юм нэлээд их хийсэн. Цаашид тэгж амьдарч болохгүй гэдгээ мэдэж байсан юм. Тэгээд аминчхан хүслээ орхиж, үнэнийг хэрэгжүүлэх ёстой байлаа. Ингэж бодоод сэтгэл үнэхээр уужирсан. Тэгээд Линь эгчид, “Бурханы гэрийн ажилд тус болох гэж удирдагч ингэж зохицууллаа. Үүрэг нь ингэж өөрчлөгдөх талаар Ли эгчтэй даруйхан ярилцах хэрэгтэй. Бурханы гэрийн ажилд нөлөөлж болохгүй” гэж хэлсэн юм.

Би Бурханы үгийн шүүлт, гэсгээлтийг туулснаар л үүрэгтээ өөрийн ашиг сонирхлыг хойш тавьж сурч, Бурханы гэрийн ажлыг бодож, байр сууриа мэдэж авч, жаахан мөс чанар, эрүүл ухаантай болсон доо.


27. Үүрэгтээ хандах сэдлээ засаж залруулсан минь

Шиа Юй, Хятад улс

Өнгөрсөн 6-р сард би чуулганы удирдагчаар сонгогдсон юм. Ах эгч нар гарцаагүй намайг сайнаар боддог байх, бас маш олон хүн миний төлөө саналаа өгсөн нь би бусдаас хавь илүү дээр байсан гэсэн үг гэж санагдаад тухайн үедээ сэтгэл хөөрөн догдолж байв. Энэ үүргийг сайн гүйцэтгэхийн тулд хичээнгүйлэн ажиллах ёстой, ингэж байж ах эгч нар миний хэр чадвартай вэ гэдгийг харах болно гэж би өөртөө хэлсэн. Ажлаа эхлэх үедээ би чуулганы ажлыг үнэндээ сайн мэдэхгүй байсан тул надтай хамтрагч болгосон, үүргийг илүү сайн мэддэг эгчтэй цуг ажиллаж байхдаа аливааг маш анхааралтай сонсож, тогтоож авдаг байв. “Одоо би чуулганы удирдагч болсон болохоор албан тушаалаа хөсөрдүүлэхгүйн тулд сайн ажиллаж, зарим нэг зүйл хийж бүтээх ёстой. Бодитой ажил хийдэггүй, байр суурийн ерөөлд шунадаг хүн гэсэн муу нэр зүүж болохгүй. Тэгвэл би хүний царайг яаж харах юм бэ?” гэж би байнга бодож, үүргээ үнэхээр сайн гүйцэтгэхийн тулд хэрхэх вэ гэж бас тунгаан бодож байлаа. Чуулганы нийт ах, эгч нартай нүүр тулж байсан бөгөөд тэдний зарим нь үүргээ олон жил гүйцэтгэж байгаа, үнэний зарчмыг надаас илүү ойлгосон. Асуудлыг нь шийдвэрлэх гэж оролдлоо ч асуудлын угт нь хүрч чадахгүй, нөхөрлөлдөө хэрэгжүүлэлтийн замыг хуваалцаж чадахгүй бол тэд намайг юу гэж бодох бол? Намайг удирдах үүрэгт тохирохгүй, огт чадваргүй юм байна гэж бодох болов уу? Удирдагчийн хувьд тэднээс илүү өндөр түвшинд нөхөрлөх нь нэн чухал гэж надад санагдсан болохоор үнэнээр өөрийгөө зэвсэглэхэд хугацаа алдаж огт болохгүй, тэгж байж ах эгч нарт асуудал тулгарлаа гэхэд түүнийг нь шийдвэрлэхэд туслахдаа би бэлэн байх болно. Тэгвэл үнэний бодит байдлаас бага ч болов эзэмшсэн юм байна, удирдагчийн ажлаа сайн хийж байна гэж тэд намайг харна. Тиймээс чуулганы өдөр тутмын ажилтай завгүй байхаас гадна, зав чөлөө л гарвал Бурханы зарим үгийг би бас уншдаг байв. Миний ажлын хуваарь өдөр бүр зай завсаргүй байх бөгөөд бусад эгч нар унтахаар явахдаа “Орой болчихлоо. Чи унтаж амрах хэрэгтэй шүү” гэж надад сануулах боловч миний нойр огт хүрэхгүй тул ихэвчлэн шөнө орой болтол ажилладаг байв. Маш их хичээл зүтгэл гаргаж бэлдлээ ч гэсэн, ах эгч нартай хийх цуглааны үеэр өөртөө итгэлгүй л байгаад байлаа.

Нэг орой надтай хамт ажилладаг эгч маань маргааш бид сайн мэдээний багийнханд зориулж цуглаан зохион байгуулах хэрэгтэй байна гэж надад хэлэв. Үүнээс болж би маш их сандарч “Тэр багийн ах, эгч нар итгэгч болоод удаж байгаа, харин би удирдагчийн үүргийг шинээр хийж байгаа шүү дээ. Тэдний сайн мэдээний ажилд ямар асуудал, бэрхшээл тулгарч байгаа талаар би үнэндээ мэдэхгүй шүү дээ. Миний мэдэхгүй асуудлыг тэд яривал, намайг үүрэгтээ огт тохирохгүй юм байна гэж бодох болов уу? Ингэвэл удирдагчийн дүр төрх маань сүйдэх бус уу? Болохгүй ээ, эцсийн мөчид бага ч гэсэн бэлдвэл оргүйгээс дээр, энэ цагийг ашиглаж зарим нэг хамааралтай үнэнээр өөрийгөө зэвсэглэх хэрэгтэй” гэж бодогдов. Гэсэн ч, цаг нь ийм тулсан байхад би үнэндээ бүгдийг ойлгож авч чадаагүй тул сэтгэл зовниж байлаа. Компьютер дээрээ энийг ч харж тэрийг ч үзэн, нэг мөчид нэгийг, дараагийн хоромд өөр зүйлийг харж босож суусаар, сэтгэл санаа үймрээд, юу ч ойлгогдохгүй байсан тул унтаж амрахаас өөр сонголт үлдсэнгүй. Маргааш нь цуглаан дээр хамт ажилладаг эгч маань бүгдтэй нь үнэний талаар нөхөрлөн сайн мэдээ хуваалцах үед тулгардаг асуудлуудыг нь шийдвэрлэхэд тусалж байхад би тэнд юу хэлэхээ мэдэхгүй зүгээр л сууж байлаа. Ингэх нь үнэхээр эвгүй санагдаж байсныг яана. “Намайг юу ч хэлэхгүй бол ердөө л нэг бэлгэдэл төдий удирдагч юм байна гэж тэд бодох бус уу? Би санасан бодсоноо хэлэх хэрэгтэй. Зарим эгч нар намайг таньдаг бөгөөд одоо би удирдагч болсон болохоор илүү гүнзгий нөхөрлөлийг хуваалцаж чаддаг байх ёстой бус уу? Эс бөгөөс намайг тэд юу гэж бодох бол? Намайг огт тохирохгүй юм байна гэж хэлэх болов уу?” гэж бодов. Би өөртөө тохиолдсон, хуваалцаж болох зарим нэг туршлагыг бодож олох гэж тархиа гашилган ч, сандрах тусам улам уймарч хямраад, юу хэлэхээ ч мэдэхгүй байлаа. Нөхөрлөөд байх юу ч байхгүй гэдгээ бүгдэд харуулахгүйн тулд би хамтрагчийнхаа нөхөрлөлийг анхааралтай сонссон бөгөөд түүнийг дуусангуут тэр дор нь ярьсан зүйлийг нь ерөнхийд нь дүгнэж ярилаа. Ингэснээр миний нөхөрлөл хийгээд ойлголт түүнийхээс илүү дээр гэдэг нь харагдаж, бүгд намайг сайн юм байна, удирдагчийн албан тушаалд тэнцэхээр юм байна гэж харах байлаа. Миний ярьж байгаа бүхэн хамтрагчийн маань ойлголт бөгөөд түүнийг нь би ашиглаж байгаагаа маш сайн мэдэж байсны дээр ингэх нь үнэхээр жигшмээр үйлдэл гэдгийг би мэдэж байсан. Цуглааны дараа сэтгэл минь хов хоосон оргиод; өдөр бүр надтай таарч буй бүх хүн, үйл явдал хийгээд юмсыг Бурхан зохион байгуулдгийг би бас мэддэг ч, тэдгээрийг хэрхэн туулахаа огт мэдэхгүй байсан юм. Би юу ч сурч авсангүй. Ингэж бодоход надад маш муухай санагдсаны дээр энэ үүргийг хариуцаж авсандаа хүртэл бага зэрэг харамсав. Дараагийн хэдэн өдрийн турш толгой дээр минь хүнд ачаа дарсан юм шиг санагдаж—манарсан байдалтай, гүнзгий амьсгаа авч чадахгүй байгаа мэт санагдаж билээ. Чуулганы ажил дээр асуудалтай тулгараад, хаанаас эхлэхээ ч мэдэхгүй байх нь надад үнэхээр шаналгаатай байв. Тэгээд би “Өө Бурхан минь, би энэ үүргийг сайн гүйцэтгэмээр байгаа боловч энэ ажлыг хийж хүчрэхгүй юм шиг байнга санагдах юм. Би хэрхэхээ мэдэхгүй байна. Өөрийгөө мэдэхэд минь залж чиглүүлээч, тэгвэл би энэ байдлаас гарч чадна шүү дээ” гэж Бурханд залбирлаа.

Үүний дараа би хамтрагчдаа сэтгэлээ уудалж өөрийн байдлын талаар түүнд хэлэв. Хамтрагч эгч маань “Завхарсан зан чанараа шийдвэрлэхийн тулд хэрэгжүүлэлтийн тодорхой замтай байх ёстой” -с авсан Бурханы үгийн хэсгийг надад өглөө. Тэнд: “Бүх завхарсан хүнд ийм асуудал харагддаг: Тэд байр суурьгүй ердийн ах эгч байх үедээ хэн нэгэнтэй харилцаж, ярьж байхдаа сүрхий царайлдаггүй, үг яриа нь ч тодорхой нэг хэв маяг, өнгө аястай болдоггүй; тэд зүгээр л жирийн, хэвийн байдаг бөгөөд дүр эсгэх хэрэггүй байдаг. Тэд сэтгэл зүйн ямар ч дарамт мэдэрдэггүй ба нээлттэйгээр, үнэн сэтгэлээсээ нөхөрлөж чаддаг. Тэд нөхөрсөг, харилцахад амархан байдаг; бусад нь тэднийг маш сайн хүмүүс гэж боддог. Гэвч тэд байр сууринд хүрмэгцээ хөөрүү онгироо болж, өөрсдөд нь хэн ч хүрч чадахгүй мэт байдаг; тэд өөрсдийгөө хүндтэй гэж бодон, ердийн хүмүүсээс шал ондоо гэж боддог. Тэгээд ердийн хүмүүсийг дорд үзэж, бусадтай нээлттэй нөхөрлөхөө больдог. Яагаад тэд нээлттэй нөхөрлөхөө больдог вэ? Одоо тэд өөрсдийгөө байр суурьтай, удирдагч гэж боддог. Удирдагчид тодорхой нэг дүр төрхтэй, ердийн хүмүүсээс арай сүрлэг, биеийн хэмжээгээр илүү, мөн илүү их хариуцлага хүлээж чаддаг байх ёстой гэж тэд боддог; ердийн хүмүүстэй харьцуулахад удирдагчид илүү тэвчээртэй, илүү их зовж, зарлагадах чадвартай, ямар ч уруу таталтыг тэвчиж чаддаг байх ёстой гэж итгэдэг. Тэгээд бүр гэр бүлийнх нь хэчнээн олон хүн үхлээ ч гэсэн удирдагчид уйлж болохгүй, үнэхээр уйлах ёстой болбол хэнд ч, ямар нэг дутагдал, өө сэв, сул талаа харуулахгүйн тулд далдуур уйлах ёстой гэж боддог. Тэр ч бүү хэл удирдагчид сөрөг болбол хэнд ч мэдэгдэж болохгүй; харин ч тиймэрхүү бүх зүйлийг нуух ёстой гэж үздэг. Байр суурьтай хүн ингэж үйлдэх ёстой гэж тэд итгэдэг” (“Эцсийн өдрүүдийн Христийн ярианы тэмдэглэл” ном) гэсэн байлаа. Үүнийг уншаад би маш ихээр цочирдов. Учир нь Бурханы үг миний байдлыг яг тэр чигээр нь илчилжээ! Цуглаан болгон дээр анхаарлын төвд байхдаа би яагаад тэгтлээ их айж эмээгээд байсан юм бол? Сэтгэл санаа минь яагаад тэгж их хямраад байсан юм бол? Учир нь би өөрийгөө өргөх гэж хичээгээд байж. Удирдагч болсноосоо хойш албан тушаал, байр суурьтай болсон мэт санагдаад урьдынхаасаа өөрчлөгдсөн байж. Одоо нэгэнт удирдагч болсон болохоор удирдагчийн дүр төрхийг өндөрт өргөж, бусдаас өндөр түвшинд байж, бусдаас илүү чадвартай байх учиртай гэж боддог байж. Миний нөхөрлөл илүү мэдлэг ухаанаар дүүрэн байх хэрэгтэйн дээр би асуудлын мөн чанарыг илүү сайн олж харж, ах эгч нарын амийн оролтдоо тулгарч буй ямарваа нэг асуудлыг шийдвэрлэх ёстой. Аль багт байхаас үл хамааран цуглаан дээр олны дундаас онцгойрсон нэгэн байх хэрэгтэй, энэ бол хэргэм зэрэгт тэнцэж тохирох цорын ганц зам гэж надад санагддаг байсан. Тиймээс л энэ даалгаврыг хүлээж авсныхаа дараа, бүх зүйл дээр байр суурийнхаа төлөө л үг хэлж, үйлддэг байлаа. Үнэндээ би бүхий л талаараа дутагдалтай байсан ч хуурамч дүр эсгэж, эрхэм дээд хүн мэт дүр үзүүлж, тэр ч байтугай бусдын хүндлэлийг хүлээх гэсэндээ хамтрагчийнхаа нөхөрлөлийн гэрлийг булаан авч өөр дээрээ тусгахыг оролдож башир арга хэрэглэсэн. Байр сууриа хэрхэн хадгалах талаар л өдөр шөнөгүй бодол болсноос биш үүргээ хэрхэн сайн гүйцэтгэх, үүрэг хариуцлагаа хэрхэн биелүүлэх талаар огтхон ч боддоггүй байжээ. Би зүй ёсны, бодит ажилд огтхон ч анхаардаггүй байж. Үүнийг яахан үнэнийг эрэлхийлж, үүргээ гүйцэтгэсэн гэх вэ? Тэр бол байр суурийг эрэлхийлж, байр суурьт бүрэн захирагдаж байгаа хэрэг. Энэ бол байр суурийн боол болж буй хэрэг. Би удирдагчаар сонгогдсон ч гэлээ тэр даруй үлэмж их биеийн хэмжээ буюу үнэний бодит байдалтай болоогүй, харин урьдын хэвээр байсан. Өөрчлөгдсөн зүйл гэвэл миний үүрэг л байлаа. Удирдагчийн үүргээрээ дамжуулан илүү их сурч, асуудлыг шийдвэрлэхийн тулд үнэнийг эрж хайн бодитой ажил хийгээсэй гэж Бурхан надаас хүсэж байжээ. Түүнээс биш надад байр суурь өгөх гэсэн хэрэг огт биш. Гэтэл би өөрийгөө удирдагчийн байр суурьд өргөж, гадаад ертөнц дэх төрийн байгууллагын албан тушаалтан шиг байхыг удирдагч байх хэмээн буруу бодсон байжээ. Ингэж бодох нь шүтлэггүй хүний харах өнцөг бус уу? Энэ бол утгагүй хэрэг!

Энэ бүхнийг ухаарсныхаа дараа би Бурханд ийн залбирав: “Бурхан минь, миний байдал буруу байсны цаад шалтгаан нь байр суурийг эрэлхийлснийх байсныг ойлгох боломж олгосон Таны гэгээрэл хийгээд удирдамжид талархаж байна. Би буруу замаар явж байжээ. Бурхан минь, би өөрийн энэ байдлаа шийдвэрлэхийн тулд гэмшиж, үнэнийг эрж хайхад бэлэн байна. Намайг залж чиглүүлээч.” Ингээд би Бурханы үгийн нэг хэсгийг уншив, тэнд Төгс Хүчин Бурхан ийн хэлсэн байлаа: “Хүмүүс өөрсдөө бүтээгдсэн зүйлс юм. Бүтээгдсэн зүйлс бүхнийг чадагч байж чадах уу? Төгс, өө сэвгүй байдалд хүрч чадах уу? Бүх зүйлд гарамгай болж, бүхний талаар ойлгож авч, бүхнийг биелүүлж чадах уу? Чадахгүй. Гэвч хүмүүсийн дотор нэгэн сул тал байдаг. Тэд нэг чадвар юм уу мэргэжил сурмагцаа өөрсдийгөө чадвартай хэмээн санаж, байр суурьтай, үнэ цэнтэй хүмүүс, мэргэжилтнүүд гэж боддог. Тэгээд өөрсдийгөө хэчнээн их ‘чадвартай’ гэж боддог ч бай хамаагүй, дүр эсгэж, ихэмсэг хүн болж зүсээ хувирган, ганц ч алдаа дутагдалгүй төгс төгөлдөр, өө сэвгүй харагдахыг л хүсдэг; тэд бусдын нүдэнд агуу, хүчирхэг, бүрэн чадвартай, бүхнийг хийж чаддаг мэт харагдахыг хүсдэг… Тэд жирийн, хэвийн хүн буюу зүгээр нэг эгэл хүн байхыг хүсдэггүй. Тэд ер бусын хүн буюу онцгой чадвар, хүчтэй хүн байхыг хүсдэг. Энэ бол асар том асуудал юм! Хэвийн хүн чанарын сул тал, дутагдал, мэдлэггүй байдал, мунхаглал юм уу ойлголтоор дулимаг байдлаа тэд нууж, далдалж, бусдад харуулдаггүй бөгөөд зүсээ хувиргасаар байх болно… Тэд хэн гэдгээ ч мэддэггүй, хэвийн хүн чанарыг хэрхэн амьдран харуулахаа ч мэддэггүй. Тэд ганц ч удаа бодитой хүн шиг аашилж байгаагүй юм. Хэрэв хүмүүс биеэ авч явахдаа ийм замыг сонгон хөлөөрөө газар гишгэхийн оронд үргэлж хоосон мөрөөдөлд автаж, нисэхийг үргэлж хүсдэг бол асуудалтай тулгарах нь тодорхой. Үнэнийг хэлэхэд, хэрвээ чи ингэх юм бол Бурханд яаж ч итгэлээ гэсэн үнэнийг ойлгохгүй бөгөөд үнэнийг олж авч ч чадахгүй, учир нь амьдралд чиний сонгосон ийм зам зөв биш, эхлэх цэг чинь буруу байна” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”). Үүнийг уншаад би Бурхантай нүүр тулан уулзсан юм шиг, Түүний шүүлтэд орсон юм шиг санагдав. Ялангуяа, “Хэрвээ чи ингэх юм бол Бурханд яаж ч итгэлээ гэсэн үнэнийг ойлгохгүй бөгөөд үнэнийг олж авч ч чадахгүй, учир нь амьдралд чиний сонгосон ийм зам зөв биш, эхлэх цэг чинь буруу байна.” хэмээн уншаад надад үнэхээр гансарч, гонсоймоор байлаа. Хүний үүрэг гүйцэтгэх сэдэл хийгээд сонгосон зам нь хэчнээн чухал болох, тэдгээр нь тухайн хүн үнэнийг олж авч чадах эсэхийг шууд тодорхойлдог болохыг би ухаарсан юм. Хэрвээ бид үүрэгтээ үнэнийг эрэлхийлэхгүй, Бурханы хүсэлд санаа тавихгүй, харин ч байр сууриа дээдлэх юм бол хэчнээн их чармайж, хэчнээн их зовж зүдэрч, төлөөс төллөө ч Бурханы сайшаалыг хэзээ ч хүртэхгүй, харин Бурхан биднийг жигшин голж, яллах болно. Бурхан бол ариун бөгөөд Тэр бидний зүрх сэтгэл хийгээд оюун бодлын гүн рүү харж чадна. Би удирдагч болсныхоо дараа зөвхөн бусдын нүдэнд харагдах дүр төрх, байр суурийнхаа талаар л бодож байсан. Бусад хүнд өөрийгөө хүндлүүлж, бишрүүлэхийн тулд удирдагчийн албан тушаалаа хамгаалахыг хүсэхдээ үргэлж дүр эсгэж, өө сэв, дутуу дулимаг байдлаа байнга нуун далдалж байсан. Бурханы даалгавар зүрх сэтгэлд минь байгаагүй—би байр суурийг эрэлхийлж, Бурханыг эсэргүүцэх замыг сонгож байжээ. Ийм маягаар би Ариун сүнсний ажлыг яахан олж авч чадах билээ? Тухайн үед намайг нөмөрсөн тэр харанхуй бол миний дээрээс Бурханы зөвт зан чанар буун ирсэн нь тэр байжээ. Хэрвээ би гэмшихгүй байсаар байвал Бурхан намайг гарцаагүй жигшин голно. Бурханы гэрээс хөөгдсөн антихристүүдийн талаар би бодлоо. Тэд байр суурьтай байснаас гадна бусад бүх хүнээс ялгаатай гэж өөрсдийгөө санадаг байсан. Тэд байр суурийн ерөөлд шунаж, өөрсдийгөө өргөж, гайхуулж, Бурханы хүмүүсийг Өөрөөс нь хүчээр булааж авахаар тэмцэлддэг болж, мууг үйлдэж, Бурханыг эсэргүүцсэн бөгөөд эцэст нь тэдний төгсгөл нь хөөгдөж, таягдан хаягдах байсан юм. Энэ бүхнийг ухаарах зуураа би удирдагчийн үүргийг авснаас хойш байр сууринд захирагдаж ирсэн тухайгаа эргэцүүлэв. Би үүргийг шатлан захирагддаг зүйл хэмээн бодож, хэргэм зэргийг өөртөө өмчилж, өөрийгөө өргөжээ. Би өөрийгөө байр сууринд хүрсэн гэж бодоод, хүмүүст хүндлүүлэхийн тулд бусад хүний асуудлыг шийдвэрлэж, гайхуулахыг хүсэж байж. Би ичгүүргүй байжээ! Ингэж бодонгуут ичсэнээсээ болоод нүүр минь халуу дүүгэв. Өөрийгөө зэвүүцмээр гэдгийг мэдэрч, тийм маягаар бусад хүний нүдэнд байр сууриа хамгаалах нь үндсэндээ байр суурийн төлөө Бурхантай өрсөлдөж байгаа болохыг мэдэрсэн билээ. Энэ бол антихристийн зам байж. Тэр үед л чухам ямар аюултай байдалд байсан гэдгээ, хэрвээ би гэмшээгүй бол эцсийн бүлэгт яг л антихристтэй адилхан шийтгүүлэх байснаа ухаарсан юм.

Хожим эрж хайн, эргэцүүлж бодох зуураа би Бурханы үгийн энэ хэсгийг олж уншив: “Чи ямар ч байр суурьгүй байх үедээ өөрийгөө үргэлж задлан шинжилж, мэдэж авч чаддаг. Бусад нь үүнээс ашиг тус хүртэж чадна. Чи байр суурьтай байх үедээ мөн л өөрийгөө үргэлж задлан шинжилж, мэдэж авч, өөрийн туршлагаар бусдад үнэний бодит байдлыг ойлгуулж, Бурханы хүслийг ухааруулж болно. Хүмүүс ч бас үүнээс ашиг тус хүртэж чадна, тийм биз дээ? Хэрэв чи тийнхүү хэрэгжүүлдэг бол байр суурьтай ч бай, үгүй ч бай, бусад нь үүнээс яг адилхан ашиг тус хүртэнэ. Тэгэхээр байр суурь гэж чиний хувьд юу гэсэн үг вэ? Энэ нь үнэндээ хувцас, малгай шиг нэмэлт, нэмэгдэл зүйл юм; үүнийг асар том асуудал гэж үзээгүй цагт энэ нь чамайг хязгаарлаж чадахгүй. Хэрэв чи байр сууринд дурлаж, онцгой ач холбогдол өгч, үргэлж чухал асуудал мэт ханддаг бол энэ нь чамайг хяналтдаа оруулна; дараа нь чи өөрийгөө мэдэх хүсэлгүй болно, мөн сэтгэлээ уудалж, өөрийгөө ил болгох юм уу бусадтай ярьж, харилцаж, үүргээ биелүүлэхийн тулд удирдагчийн байр сууриа хойш тавих ч хүсэлгүй болно. Энэ ямар төрлийн асуудал вэ? Энэ байр суурийг чи өөртөө авсан бус уу? Тэгээд тэр албан тушаалыг шууд л үргэлжлүүлэн эзэмшсээр ирсэн бөгөөд орхихыг хүсдэггүй, тэр ч бүү хэл байр сууриа хамгаалах гэж бусадтай тэмцэлддэг бус уу? Чи зүгээр л өөрийгөө тамлаж байгаа бус уу? Эцэст нь өөрийгөө үхтэл нь тамлавал чи хэнийг буруутгах юм бэ? Хэрэв чи байр суурьтай байх үедээ бусдад эзэрхэхээс татгалзаж, оронд нь үүргээ яаж сайн биелүүлэх вэ гэдэгт анхааран, хийх ёстой бүхнээ хийж, биелүүлэх учиртай бүх үүргээ биелүүлбэл, хэрэв чи өөрийгөө ердийн ах, эгч гэж үзвэл байр суурийн дөнгөнөөс ангижирсан байх бус уу?” (Эцсийн өдрүүдийн Христийн ярианы тэмдэглэл номын “Завхарсан зан чанараа шийдвэрлэхийн тулд хэрэгжүүлэлтийн тодорхой замтай байх ёстой”). Бурханы үг хэрэгжүүлэлтийн зам хийгээд оролтоор намайг хангав. Надад ямар нэг байр суурь байх эсэхээс үл хамааран үүргээ зүй ёсоор нь гүйцэтгэж, ойлгосон зүйлийнхээ талаар нөхөрлөн, ойлгохгүй зүйлтэй таарвал ах эгч нартай илэн далангүй нөхөрлөж үнэнийг эрж хайн, хамтдаа шийдвэрлэх ёстой. Би бусдаас өөр үүрэг гүйцэтгэж байгаа төдий бөгөөд хэн ч хэн нэгнээс дээр эсвэл доор биш билээ. Тэгээд удирдагчаар ажиллаж байсан минь би тэднээс дээр, тэднээс илүү чадамжтай гэсэн үг огт биш аж. Гэтэл би алиа салбадай шиг аашилж өөрийгөө огт мэддэггүй байжээ. Надад бүхий л төрлийн алдаа дутагдал байснаас гадна ах, эгч нараас тусламж авах хэрэгтэй байтал тэднээс дээр байх хэрэгтэй гэж бодож байв. Энэ бол маш биеэ тоосон, харанхуй бүдүүлэг хэрэг! Өөрийгөө шившигтэйгээр өндөрт өргөсөн минь зүгээр л инээд хүрмээр санагдав. Энэ нөхцөл байдлаар дамжуулан намайг илчилж, буруу замаар явж байсныг минь харуулсанд би Бурханд чин сэтгэлээсээ талархаж, Бурханд ийн залбирсан юм: “Бурхан минь, байр сууринд ямар их автаж, Таныг эсэргүүцэх замаар явж байсныг минь харуулахын тулд намайг илчилж өгсөн Танд баярлалаа. Би буруу замаар явмааргүй байна. Гэмшиж, байр суурийн тухай санаагаа орхиж, үүрэгтээ хандах хандлагаа өөрчилж, үнэний зарчмын дагуу үүргээ гүйцэтгэмээр байна.”

Нэг удаа би бүлгийн цуглаанд очтол тэнд надаас удаан үүрэг гүйцэтгэж буй гурван ах, эгч байсан бөгөөд хоёр нь аль хэдийн удирдагчийн үүрэг гүйцэтгэж байсан хүмүүс байв. Тэд өмнө нь надтай үнэний талаар нөхөрлөж, асуудлыг минь шийдвэрлэхэд тусалж байсан тул тэр цуглааны үеэр би нэг тийм биеэ барьсан байдалтай байсан юм. Миний нөхөрлөл нэг их сайн биш байгаад, асуудалд нь тусалж чадахгүй бол надад үнэний бодит байдал огт байхгүй, удирдагчид тохирохгүй юм байна гэж тэд бодох вий хэмээн би эмээж байлаа. Миний харьцаж хүчрэхгүй зүйлийг хэлэх вий гэхээс эмээж, ямар байдалд байгааг нь тэднээс асууж зүрхлээгүй. Тэр мөчид би дахиад л нэр нүүр, байр сууриа хамгаалах гэж хичээгээд байгаагаа ухаарсан тул өөрийгөө хаяхаар залбирал хэллээ. Тэгтэл Бурханы энэхүү үгс санаанд минь орж ирэх нь тэр: “Хэрэв чи байр суурьтай байх үедээ бусдад эзэрхэхээс татгалзаж, оронд нь үүргээ яаж сайн биелүүлэх вэ гэдэгт анхааран, хийх ёстой бүхнээ хийж, биелүүлэх учиртай бүх үүргээ биелүүлбэл, хэрэв чи өөрийгөө ердийн ах, эгч гэж үзвэл байр суурийн дөнгөнөөс ангижирсан байх бус уу?” (Эцсийн өдрүүдийн Христийн ярианы тэмдэглэл номын “Завхарсан зан чанараа шийдвэрлэхийн тулд хэрэгжүүлэлтийн тодорхой замтай байх ёстой”). Би хэрэгжүүлэлтээ Бурханы шаардлагад нийцүүлэх ёстой гэдгээ мэдэж байсан бөгөөд хэдийгээр үнэний талаарх ойлголт минь нимгэн ч гэлээ Бурханыг түшиж, бүхий л чадвараа дайчлан үүргээ гүйцэтгэхийг хүсэж байлаа. Бурханы үгийн удирдамж дор би асар их эрх чөлөөг мэдэрч бусад хүн намайг юу гэж бодох бол гэдгийг тоохоо больж, өөрт байгаа ойлголтынхоо талаар нөхөрлөж хуваалцахаар шийдсэн юм. Миний ярихыг сонссон ах эгч нар намайг огт дорд үзсэнгүй, харин ч миний нөхөрлөлөөс зарим нэг зүйлийг олж авлаа гэж бүгд хэлсэн.

Цуглаан дээр би “Биеэ авч явахдаа хүний баримталбал зохих зарчим” дээр гардаг Бурханы үгийн нэг хэсгийг уншиж өгсөн юм. Бурханы үгэнд ийн өгүүлдэг: “Хүн ямар үүрэг гүйцэтгэдэг нь хамаагүй, Бурханыг сэтгэл хангалуун болгож, Түүний сайшаалыг хүртэх үр дүнд хүрч, үүргээ стандартад нийцэхүйц гүйцэтгэх нь Бурханы үйлдлээс хамаардаг. Чи хариуцлагаа хэрэгжүүлж, үүргээ гүйцэтгэдэг боловч Бурхан үйлдэхгүй, юу хийхийг Бурхан хэлэхгүй бол чи зам, чиглэл, зорилгоо мэдэхгүй. Үүний эцсийн үр дүн юу байх вэ? Үр ашиггүй хөдөлмөр болох юм. Тиймээс үүргээ стандартад нийцэхүйц гүйцэтгэж, Бурханы гэр дотор баттай зогсож чадах, ах эгч нарыг сургаалаар хангаж, Бурханы сайшаалыг хүртэх нь бүхэлдээ Бурханаас хамаарна! Хүмүүс зөвхөн өөрийнхөө чадах, хийх ёстой бөгөөд төрөлх чадварт нь багтах юмыг л хийж чадна, илүү юм чадахгүй. Тиймээс чиний үүргээс эцсийн дүнд олж авах үр дүн Бурханы удирдамжаар тодорхойлогдоно; тэдгээр нь Бурханы хангасан зам, зорилго, чиглэл, зарчмаар тодорхойлогдоно” (“Эцсийн өдрүүдийн Христийн ярианы тэмдэглэл” ном). Бурханы үгийг уншаад миний сэтгэл цэлмээд л ирсэн. Бурханы гэрийн ажлыг үнэндээ бүгдийг нь Бурхан хийж, баримталдаг, харин бид хүн төрөлхтний хувьд чадлынхаа хэрээр үүргээ биелүүлэхэд л болно. Гэвч Ариун сүнсний ажилгүйгээр, Бурханы гэгээрэл, удирдамжгүйгээр бид хэчнээн шаргуу ажиллалаа ч үүрэгтээ юуг ч гүйцэлдүүлэхгүй. Үүрэгтээ бид Бурхан юу шаардаж буйг ойлгож, үүний төлөө зүрх сэтгэлдээ ачаа үүрч, бүх зүйл дээр үнэнийг эрж хайн, хэрэгжүүлж, зарчмын дагуу ажиллах ёстой. Ариун Сүнсний ажлыг олж авч, Бурханы сайшаалыг хүртэх цорын ганц зам энэ билээ. Удирдагчийн албан тушаал маань миний хувьд зөвхөн ах, эгч нарын үүрэгт болон амийн оролтод нь тулгарч буй бэрхшээлийг шийдвэрлэхэд туслахын тулд үнэний талаар нөхөрлөх билээ. Аливаа асуудлыг тэр дор нь шийдвэрлэж чадахгүй байх үе байдаг ч, би тэмдэглэж аваад хожим түүнийг шийдвэрлэхээр илүү их эрж хайж хэзээд болно. Тийм болохоор, ямар байдалд байгаа, үүрэгтээ ямар бэрхшээлтэй тулгарч байгааг нь би тэднээс маш энгийнээр асууж чаддаг болсон. Тэд ямархуу байгаа талаараа нөхөрлөх үед Бурханы өмнө зүрх сэтгэлээ тайвшруулж, энэ тухай анхааралтайгаар эрж хайн, эргэцүүлж бодов. Ийм маягаар тэдний алдаа, дутагдлыг олж мэдээд тэдгээрийг шийдвэрлэх, оролтыг шийдвэрлэхийн тулд тэдэнд зориулсан замыг олохын тулд Бурханы үгийг зохих ёсоор ашиглаж чаддаг болсон. Энэ бол бүхэлдээ Бурханы удирдамж гэдгийг би мэдэж байлаа. Миний сэтгэл хөөрөн догдолж, байр суурийг орхих нь ямар чөлөөлөгдмөөр болохыг амталсан. Үүрэгтээ хандах хандлагаа засаж, Бурханы даалгасан ажлыг хийхээр сэтгэл шулуудаж, үүргээ хэрхэн сайн гүйцэтгэж, хамгийн сайн үр дүнд хэрхэн хүрэх талаар эргэцүүлж, эрж хайснаараа нэг л мэдэхэд байр суурийн хүлээс, хязгаарлалтаас чөлөөлөгдсөнийг тэрхүү туршлага надад биечлэн харуулсан юм. Би Бурханы манлайлал, ерөөлийг хүртэж чадсан билээ!


28. Би хариуцлагаас айхаа больсон

Чөн Нүө, Хятад улс 

2020 оны 11 сарын нэгэн өдөр удирдагч манай багийн цуглаанд оролцоод, цуглаан дууссаны дараа хянан засварлах ажлыг маань хариуцах багийн удирдагчийг сонгоорой гэж хэлэв. Гайхалтай нь би хамгийн их санал авлаа. Би бүр мэл гайхсан: Би багийн удирдагчаар сонгогдчихлоо гэж үү? Надад амийн оролт бараг байхгүй, үнэний бодит байдал ч байхгүй. Би баг удирдах үүрэг хүлээж үнэхээр чадна гэж үү? Ажилд маань асуудал гарвал хариуцлага хүлээх багийн удирдагч хайх нь зүйн хэрэг биш гэж үү? Би тэр асуудлыг нь шийдэж чадахгүйгээс болоод ажил маань хэцүүдвэл яах вэ? Тэгээд би багийн удирдагчийн үүрэг гүйцэтгэж байсан өмнөх туршлагынхаа талаар бодож үзэв. Би үнэнийг хэрэгжүүлэхгүйгээр хаяагаа л манаад байсан. Хүмүүс чуулганы ажлыг үймүүлж, саад болж байгааг хараад тэдний дургүйг хүргэхээс эмээсэндээ нэн даруй таслан зогсоодоггүй байсан. Үүнээс болж чуулганы ажилд асуудал гарч, би үүргээс чөлөөлөгдсөн. Энэ удаад үүргээ сайн гүйцэтгэхгүй, харин Бурханы гэрийн ажил, ах эгч нарын амийн оролтыг саатуулбал мууг үйлдэхтэй агаар нэгэн гэж надад санагдсан. Үүргээс чөлөөлөгдөөд зогсохгүй, бүр таягдан хаягдах ч магадлал байж болно. Би тийм юм болохыг хүсээгүй бөгөөд энэ үүргийг хүлээж авч болохгүй гэж санагдсан. Тиймээс, би удирдагчид надад хангалттай амийн оролт байхгүй, би бусдын асуудлыг шийдвэрлэх чадваргүй учраас энэ албан тушаалд сайн тохирохгүй гэж хэлээд, маш олон шалтаг гаргаж ирсэн. Тэрээр надад энэ үүргийг хүлээн авч, дуулгавартай захирагдах хэрэгтэй гэж хэлсэн хэдий ч би үүнийг хүлээн зөвшөөрч огт чадахгүй, оюун санаа минь төвлөрөхгүй байв. Яг тэр үед Бурханы үгийн энэ хэсэг гэнэтхэн надад бодогдсон: “Чи захирагдаж, идэвхтэй хамтран ажиллах хэрэгтэй. Энэ бол чиний үүрэг, чиний хариуцлага. Урдах зам ямар байсан ч хамаагүй, дуулгавартай дагах зүрх сэтгэл чамд байх ёстой. Үүрэгтээ хандах хандлагад чинь хулчийх, эмээх, санаа зовох, сэжиглэхийн аль нь ч байж болохгүй” (Эцсийн өдрүүдийн Христийн ярианы тэмдэглэл номын “Үүргээ хангалттай биелүүлэх гэж юу вэ?”). Үүнийг тунгаан бодоод тайвшралыг мэдэрч эхэлсэн бөгөөд миний өмнө тавигдсан энэ үүрэг Бурханы захиралт, зохицуулалтаас ирсэн гэдгийг ухаарсан юм. Тухайн үедээ Бурханы хүслийг ойлгоогүй ч гэсэн Бурханаар хөтлүүлж, захирагдахыг өөртөө зөвшөөрөх ёстойгоо би олж харсан билээ.

Үүний дараа, үүрэгтээ бүхий л төрлийн асуудал, бэрхшээлтэй тулгарах болж, ялангуяа багийн маань ажилд ахиц гарахгүй байгааг олж харлаа. Бидний гүйцэтгэл сайжрахгүй бол багийн удирдагчийн хариуцлагаасаа зайлсхийж ердөө чадахгүй болно хэмээн дахиад л санаа зовж эхлэв. Энэ талаарх бодол намайг бүрэн хямраасан. Нэг орой надтай хамгийн ойр ажилладаг эгчтэй өөрсдийн байдлын талаар ярилцах үед эгч үнэнийг эрэлхийлж, эсвэл илүү сайн хийхийг эрмэлзээгүй учраас чөлөөлөгдсөн өмнөх багийн удирдагчийн тухай ярихад надад үнэхээр тавгүй санагдаж эхэлсэн. Тэрээр мэргэжлийн ур чадвараа огт сайжруулаагүй, ямар ч бодитой ажил хийж чадаагүй. Олон бэрхшээл, асуудалтай тулгарч байгаа багийн удирдагчаар нь ажиллаж байгаагаа би мэдэж байсан, тиймээс хэрвээ тэдгээр асуудлыг гартаа авч, бодитой ажил хийж чадахгүй бол би ч бас чөлөөлөгдөх болов уу? Би буцаад багийн энгийн гишүүн болж, ийм их хариуцлага хүлээхгүй байхыг хүсэж байлаа. Би дөнгөж саяхан сонгогдсон болохоор одоохондоо энэ үүргийг гүйцэтгэж байгаад тохирохгүй болж таарвал, чуулганы ажилд саад болж, хор хохирол учруулахуйц мууг үйлдээд чөлөөлөгдөхгүйн тулд аль болох хурдан, аятайхан чөлөөлөгдөх нь зүйтэй гэж би бодож байсан. Хэрэв тийм зүйл болбол эцсийн хүрэх газартаа очих боломжоо алдана гэсэн үг ч байж болно. Би үүргээ сайн гүйцэтгэхгүй байхаас, аливаа асуудалд хариуцлага хүлээхээс үхтлээ айсан байдалдаа гацчихсан байлаа. Ажил дээрээ бэрхшээлтэй тулгарах үедээ зохицуулж чадахгүй байх вий гэхээс онцгойлон эмээх болж, шаналал, зовлонгийн ертөнцөд байнга хоригдож байв.

Тэгтэл нэгэн өдөр миний уншсан, антихристийн зан чанарын мөн чанарыг илчилж буй Бурханы үгийн энэ хэсэг миний өөрийн байдлыг ойлгуулсан: “Үүрэгт чинь энгийн тохируулга хийгдэхэд хэлснээр нь хий, хийж чадах зүйлээ хий, юу ч хийсэн гэсэн бүх зүрх сэтгэлээрээ, бүх чадлаараа, чадлынхаа хэрээр сайн хий. Бурханы хийсэн зүйл алдаагүй. Үүн шиг ийм энгийн үнэн хүртэл Антихристийн зүрх сэтгэлд байдаггүй. Тэдний зүрх сэтгэлд юу байдаг юм бэ? Сэжиглэх, эргэлзэх, үл тоомсорлох, уруу татах… Ийм энгийн асуудал атал антихрист үүнийг нэг их юм болгож, цурам ч хийхгүй ахин дахин эргэцүүлэн боддог. Тэд яагаад ингэж боддог вэ? Энгийн зүйлийг тэд яагаад ийм төвөгтэй болгож боддог вэ? Шалтгаан нь энгийн бөгөөд нэг л шалтгаан байдаг: Тэдэнд хамаарах хэрэг явдал буюу Бурханы гэрийн зохицуулалт болгонд тэд тухайн зүйлийг өөрсдийнхөө хүрэх газар ба ерөөл хүртэх хүсэлтэйгээ холбосон зангилааг чангахан зангидна. Тийм учраас тэд ингэж боддог ‘Би болгоомжтой байх хэрэгтэй; нэг буруу алхахад бүх алхам буруудахад хүрнэ, тэгээд би ерөөл хүртэх хүсэлдээ баяртай гэж хэлж болно—тэгвэл би дуусна. Би хайхрамжгүй байж болохгүй! Бурханы гэр, ах эгч нар, дээд удирдлага, бүр Бурхан хүртэл бүгд найдваргүй. Тэдгээрийн алинд нь ч итгэж болохгүй. Хамгийн найдвартай, хамгийн итгэл хүлээж болох хүн бол би өөрөө; өөртөө зориулж төлөвлөгөө гаргахгүй бол өөр хэн чамайг харж хандах билээ? Өөр хэн чиний ирээдүйн төлөвийг, ерөөл хүртэх эсэхийг чинь бодолцох билээ? Тиймээс өөртөө зориулж төлөвлөгөө гаргахын тулд туйлын шаргуу ажиллаж, нямбайлан бэлдэж, тооцоолох ёстой; би хальтарч болохгүй, өчүүхэн төдий ч хайнга байж болохгүй, эс бөгөөс хүмүүс намайг будилуулж, завшихад амархан болно’” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (29)”). Бурханы эдгээр үгийг уншсаныхаа дараа л, үүрэгтээ өөрчлөлт туулах нь бүхэлдээ хэвийн бөгөөд үүнд зөв хандлагаар хандах ёстойгоо би ойлгосон. Ажлаа сайжруулж, хариуцлагаа биелүүлэхийн тулд чадах бүхнээ хийх ёстой, бүхий л чадлаараа хичээгээд ч амжилт олж чадаагүй бол үүргээс чөлөөлөгдөхийг баяртайгаар хүлээн зөвшөөрөх ёстой болно. Бурханы гэрийн хэрэгцээ, мөн тухайн үүргийг хүлээж авах хүмүүсийн хувийн чадварынх нь дагуу үүрэг солигдож байдаг. Энэ нь хүмүүсийн төгсгөл, хүрэх газартай ямар ч хамаагүй. Гэвч Бурханыг гэх жинхэнэ итгэл надад байхгүй, Бурханы гэр доторх хүмүүсийн үүрэг дэх бүрэн дүүрэн тохирсон өөрчлөлтийг би зохих ёсоор ойлгож чадахгүй байсан. Харах өнцөг минь гажуудсан байж, миний хүрэх газар, төгсгөл, эцэстээ ерөөгдөх эсэхтэй минь миний үүрэг зайлшгүй холбоотой гэж бодож байв. Би бүх зүйлд эргэлзэж, Бурханаас болгоомжилж, үүргээ сайн гүйцэтгэж чадахгүй бол илчлэгдэж, таягдан хаягдана, тэгээд ямар ч байр суурьгүй эсвэл ирээдүйгүй үлдэнэ гэж айж байсан. Би үнэхээр хэтрүүлэн бодож, ёрын мууд маш их автсан! Би хувийн ашиг сонирхлоо хамгаалахын тулд ов мэхтэй байж, Бурханыг мэхлэхийг хичээж, үүргээ сайн гүйцэтгэж чадахгүй бол бууж өгөх төлөвлөгөө зохиож байв. Үнэндээ үүргээ хэрхэн сайн гүйцэтгэх талаар нэг ч бодохгүй, харин өөрийн хэтийн ирээдүйд анхаарч байсан юм. Бурхан намайг багийн удирдагчийн үүрэг гүйцэтгүүлэхээр өргөж байгаа нь өөрийн ажил, амийн оролтод тодорхой хэмжээний ахиц гаргаж чадаасай гэсэндээ өөрийгөө сургах боломжийг надад өгч байгаа хэрэг. Тэр нь намайг гэх Бурханы хайр байж. Гэтэл би Бурханы хайрын талаарх төсөөллөө мушгин гуйвуулж, өөрийгөө үнэндээ илчлэгдэж, таягдан хаягдах гэж байна гэж бодож байжээ. Энэ бол Бурханыг доромжилж байгаа хэрэг бус уу? Би яг л антихристийн ёрын муу зан чанарыг илчилж байсан бус уу?

Тухайн үед би юу илчилж байснаа эргэн дурссан: Би Бурханыг өчүүхэн ч ойлгоогүй, харин ердөө л таамаглал, болгоомжлолд автсан байлаа. Би туйлын их гонсойж, яагаад тийм байдалд байгаагаа, асуудлын үндэс нь үнэндээ хаана байгаа талаар гайхширахаа больж чадахгүй байв. Хожим нь, антихристийн зан чанарыг ил болгосон Бурханы үгийн өөр нэг хэсгийг уншсан минь миний сэтгэлд үнэхээр хүрсэн: “Бурханы үгэнд үнэн байдагт антихристүүд итгэдэггүй, Түүний зан чанар, ялгамж чанар, мөн чанарт итгэдэггүй. Тэд эргэн тойрондоо болж байгаа бүхэнд дүн шинжилгээ хийж, шинжлэхийн тулд энэ бүхнийг хүний бодол, хүний харах өнцгөөр авч үздэг бөгөөд хүмүүст Бурхан хэрхэн ханддагийг, хүмүүст хийдэг Бурханы төрөл бүрийн ажлыг мөн л хүний харах өнцөг, бодол, заль мэхээр авч үздэг. Түүнээс гадна, хүний бодол, хүний арга барил ашиглаж Бурханы зан чанар, ялгамж чанар, мөн чанарыг авч үзэхдээ Сатаны логик, сэтгэлгээг хэрэглэдэг. Мэдээжийн хэрэг, Бурханы зан чанар, ялгамж чанар, мөн чанарыг антихристүүд зүгээр нэг хүлээн авдаггүй, хүлээн зөвшөөрдөг ч үгүй, харин Бурханы зан чанар, ялгамж чанар, мөн чанарын талаар үзэл бодол, тодорхойгүй, хоосон санаагаар дүүрэн байдаг. Тэд хүний ойлголтоор л дүүрэн байдаг; тэдэнд бодитой мэдлэгийн өчүүхэн хэлтэрхий ч байхгүй. Тийм болохоор эцсийн эцэст, Бурханы зан чанар, ялгамж чанар, мөн чанарыг антихрист яаж тодорхойлох юм бэ? Бурхан бол зөв бөгөөд хүний хувьд Тэр бол хайр гэдгийг тэд тогтоож чадах уу? Тэд яагаад ч чадахгүй. Бурханы зөвт байдал болон хайрын талаарх антихристийн тодорхойлолт бол асуултын тэмдэг, эргэлзээтэй байдал билээ. Бурханы зан чанар Түүний ялгамж чанарыг тодорхойлдог бөгөөд тэд Түүний зан чанарыг шоолон басамжилж, үл итгэх үзлээр дүүрэн, үгүйсгэл, гүжирдлэгээр дүүрэн байдаг болохоор Түүний ялгамж чанар юу болох вэ? Бурханы зан чанар Өөрийнх нь ялгамж чанарыг төлөөлдөг; тэд тэгж авч үздэг болохоор Бурханы ялгамж чанарыг шууд үгүйсгэх нь ойлгомжтой. Энэ бол антихристийн мөн чанар билээ” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (26)”). Антихристүүд Бурханы зөвт зан чанарыг хүлээн зөвшөөрөх нь байтугай Бурханы үг үнэн гэдэгт итгэдэггүй гэдгийг Бурханы үг харуулдаг. Тэд юмсын талаарх үзэл бодлоо Бурханы үгэнд хэзээ ч суурилдаггүй, харин хүний ойлголт, Сатаны логикт үндэслэн бүх зүйлд ханддаг. Би ч мөн адил тийм антихрист зан чанар өвөрлөдөг ба чуулган албан тушаалыг зохицуулж, хүмүүсийг чөлөөлж, таягдан хаяхтай холбоотой Бурханы зөвт зан чанарын талаар ямар ч ойлголтгүй гэдгээ би олж харсан. Харин ч “Өндөрт байх тусмаа төдий чинээ чанга унадаг”, “Шулуун модыг эхлээд тайрдаг”, “Дээр байх нь ганцаардмал” гэх мэт сатанлаг логикийн линзээр эдгээр асуудлыг харж байсан байна. Илүү их байр суурь, хариуцлагатай байх нь ердөө л намайг тэр хэмжээгээр хурдан илчилж, дараа нь таягдан хаягдахад хүргэнэ гэж бодож байсан. Тийм ч учраас хэдийгээр гаднаа багийн удирдагчийн албан тушаалыг хүлээж авсан боловч Бурханаас болгоомжилсон хэвээр, алдаа гаргавал илчлэгдэж, таягдан хаягдаж, эцэст нь эцсийн хүрэх газраа алдахаас айж байв. Би Бурханы үгийг уншдаг итгэгч байсан боловч юмыг харах өнцөг маань огт өөрчлөгдөөгүй бөгөөд асуудал тулгарахад үнэнийг хэзээ ч эрж хайгаагүй, эсвэл аливааг Бурханы үгийн дагуу хараагүй, харин ч сатанлаг үзэлд үндэслэж Бурханы ажлыг үнэлж дүгнэн, өчүүхэн л алдаа гаргахад минь намайг илчилж, таягдан хаядаг нэг төрлийн дарангуйлагч мэтээр Бурханыг төсөөлж байсан минь Бурханы зөвт зан чанарыг үгүйсгэж байсан хэрэг бус уу? Би Бурханыг доромжилж байсан бус уу? Үнэндээ, чуулган хэн нэгнийг үүргээс чөлөөлж, таягдан хаях болгонд энэ нь зарчим дээр үндэслэдэг. Ингэхдээ хүний хэв чанарыг ерөнхийд нь бодолцож үзэн, сайн эсвэл муу хүн чанартай эсэх, үнэнийг эрэлхийлдэг эсэх, ямар зам дээр байгаад нь үндэслэдэг. Тэднийг хааяахан үйлдсэн гэм буруу эсвэл түр зуурын илэрхийлэл, өндөр байр суурьтай эсэхэд нь үндэслэн хүнийх нь хувьд тодорхойлж, үүргээс чөлөөлж, таягдан хаядаггүй. Ямар нэг гэм буруутай байсан ч гэсэн Бурханы төлөө өөрсдийгөө үнэхээр зарлагадаж, үнэнийг эрэлхийлдэг удирдагчдад Бурханы гэр нэмэлт боломж олгоно. Тэднийг засаж, тэдэнтэй харьцаж, тэдэнд сануулж, анхааруулах бөгөөд өөрсдийгөө мэдэх чадвартай, гэмшиж, өөрчлөгддөг хэнийг ч ашиглаж, боловсруулсаар байх болно. Бодитой ажил хийдэггүй, тав тухад шунадаг, үүргээ биелүүлэхээс зайлсхийдэг, удирдагчийн хүлээх ёстой үүргийг хүлээхгүйгээр удирдагчийн албан тушаал хашдаг зарим нэг хуурамч удирдагч бий. Ийм хүмүүс албан тушаалаасаа гарцаагүй чөлөөлөгдөнө, гэвч бүхий л төрлийн ёрын мууг үйлддэг хорон муу хүн л биш бол тийм амархан таягдан хаягдаж, чуулганаас хөөгдөхгүй. Бурханы гэр тэдэнд тохирсон өөр үүрэг оноож, гэмших, өөрийгөө эргэцүүлэх боломж олгоно. Аливаа үнэнийг хүлээн авахаас татгалзаж, зөвхөн өөрсдийн байр суурь, эрх мэдлийн төлөө л ажилладаг, чуулганы удирдлагыг гартаа авч эрх мэдэлтэй болохыг л хүсдэг антихристүүд байдаг—зөвхөн тэд л бүрэн илчлэгдэж, таягдан хаягдаж, чуулганаас бүрмөсөн хөөгдөнө. Бурханы гэр хүмүүст эрх тэгш, шударга ханддаг, Бурханы гэрт үнэн ноёрхдог гэдгийг би олж харсан. Сайн хүнийг хэзээ ч шударга бусаар буруутгахгүй, муу хүнийг амархан зүгээр өнгөрөөхгүй. Хэн нэгэн илчлэгдэж, таягдан хаягдах эсэх нь албан тушаалтай нь ямар ч хамаагүй. Үнэнийг хүлээн зөвшөөрч, эрэлхийлж чадах эсэх нь л үнэндээ хамаатай. Үнэнийг эрэлхийлдэг хүмүүс чухал үүрэг авч, илүү их хариуцлага хүлээхдээ өөрийгөө хөгжүүлэх илүү их боломжийг олж авч, Бурханаар төгс болгуулж илүү сайн чаддаг. Харин үнэнийг эрэлхийлдэггүй, үүрэгтээ зарчмыг эрж хайдаггүй, шүүлт, гэсгээлт, засалт, харьцалт туулахыг хүлээн авахаас татгалздаг, байр суурь нь ямар байхаас үл хамааран завхарсан зан чанар нь өчүүхэн ч өөрчлөгддөггүй хүмүүс эцэстээ таягдан хаягдах болно. Үүнийг сайтар бодож үзээд өмнө нь багийн удирдагчийн албан тушаалаас чөлөөлөгдөхдөө уг чанартаа хувиа хичээсэн, жигшүүртэй, үнэнийг огтхон ч хэрэгжүүлдэггүй байсан учраас тэгсэн гэдгээ ухаарсан юм. Би чуулганы ажилд саад болж байсан. Бурханы зөвт зан чанар над дээр ирсэн нь тэр, Бурхан надад гэмшиж, өөрчлөгдөх боломж өгч байсан нь тэр байж. Харин тэгтэл би яг л үл итгэгч шиг аяглаж, Бурханы авралд үл итгэж, Түүнийг буруу ойлгож байжээ. “Өндөрт байх тусмаа төдий чинээ чанга унадаг” гэх сатанлаг гүн ухаан надад ямар их хор хүргэснийг тэр үед эцэст нь би ухаарсан. Би буруу ойлголтод автаж, Бурханаас болгоомжилдог болсон төдийгүй улам ов мэхтэй, ёрын муу болжээ. Би тиймэрхүү сатанлаг логик, дүрмээр амьдарсаар байж болохгүй, харин Бурханы үгэнд үндэслэн юмыг харж, юманд хандах ёстойгоо мэдэж байсан. Багийн удирдагчийн энэхүү үүргийг хүлээж авах нь Бурханаар өргөгдсөн хэрэг бөгөөд Бурхан надад сурах боломж өгч байсан хэрэг юм. Энэ боломжийг би нандигнах хэрэгтэй байв. Урьд нь би өөрийн үүрэгт саад тотгор болж байсан, харин энэ удаад урьдын бүтэлгүйтлээ залруулахын тулд үүрэгтээ төлөөс төлж, үнэний зарчмыг илүү их эрж хайж, үүргээ сайн гүйцэтгэхэд бүхнээ зориулах ёстой гэдгээ мэдэж байлаа. 

Эдгээр зүйлийг ойлгосон нь надад бас үнэхээр эрх чөлөөг мэдрүүлсэн юм. Бурханыг хэрхэн буруу ойлгож, болгоомжилж байснаа одоо эргээд бодоход Бурханы талаар ямар ч ойлголтгүй, ямар ухаангүй, ямар мунхаг, харалган байснаа ойлгосон. “Өө Бурхан минь, өөрийнхөө булай муухайг харах боломж олгож, эдгээр сатанлаг үзэл Та бид хоёрын дунд ямар том хаалт бий болгосныг харуулж өгсөн Танд, Таны удирдамжид баярлалаа. Би хатуу сэтгэлтэй, тоомжиргүй байж, юмыг буруу ойлгож, болгоомжилж, Танд ямар санагдаж байгааг огт хайхраагүй. Би маш тэрслүү байжээ, Танд бүрэн дүүрэн гэмшиж байна” хэмээн би зүрх сэтгэлдээ Бурханд чимээгүйхэн залбирсан юм.

Нэг өдөр би нэгэн нийтлэл уншсан бөгөөд үүнийг бичигч нь миний өөрийн байдлыг бүрэн дүүрэн илэрхийлж, Бурханы үгээс хэдийг эш татсан нь надад хэрэгжүүлэх зам болж өгсөн: “Хүний үүргийн биелэлт гэдэг нь үнэндээ хүнд угаасаа байсан бүхнийг буюу хүний хувьд төрөлхөөсөө боломжтой зүйлийг биелүүлэх явдал юм. Тэр үед түүний үүрэг биелдэг. Үйлчлэлийн үеэрх хүний дутагдал нь алгуур туршлагаар болон шүүлт туулах үйл явцаар дамжуулан аажмаар багасдаг; тэдгээр нь хүний үүрэгт нөлөөлөх юм уу саад болдоггүй. Үйлчлэлд нь саад тотгор гарч болзошгүй гэж айсандаа үйлчлэхээ больж, бууж өгч, эсвэл ухарч няцдаг хүмүүс бол бүх хүний дотроос хамгийн хулчгар нь юм… Хүний үүрэг болон түүний ерөөгдөх, хараагдах эсэхийн хооронд ямар ч хамаарал байхгүй. Үүрэг бол хүний биелүүлэх учиртай зүйл; энэ нь тэнгэрээс өгсөн ажил бөгөөд нөхөн төлбөр, нөхцөл болзол, учир шалтгаанаас хамаарах ёсгүй. Тэгвэл л өөрийн үүргийг биелүүлж байгаа хэрэг юм. Ерөөгдөх гэдэг нь хүн шүүлт туулсныхаа дараа төгс болгуулж, Бурханы ерөөлийг эдлэх явдал билээ. Хараагдах гэдэг нь шүүлт, гэсгээлт туулсны дараа хүний зан чанар өөрчлөгдөхгүй байх явдал бөгөөд тэд төгс болгуулдаггүй, харин шийтгүүлдэг. Гэвч ерөөгдсөн үү, эсвэл хараагдсан уу гэдгээс үл хамааран, бүтээгдсэн зүйлс өөрсдийн үүргийг биелүүлж, хийх учиртай зүйлээ хийж, чаддаг зүйлээ хийх ёстой; энэ бол Бурханыг эрэлхийлдэг хүний хийх ёстой хамгийн наад захын зүйл юм. Чи зөвхөн ерөөгдөхийн тулд үүргээ биелүүлэх ёсгүй ба хараагдахаас айсандаа үүргээ биелүүлэхээс татгалзах ёсгүй. Би та нарт энэ нэг зүйлийг хэлье: Үүргээ биелүүлэх нь хүний хийх учиртай зүйл бөгөөд хэрвээ хүн үүргээ биелүүлж чадахгүй бол энэ нь түүний тэрслүү зан юм” (Үг. I Боть: Бурханы илрэлт ба ажил. Бие махбодтой болсон Бурханы үйлчлэл ба хүний үүргийн ялгаа). Үүнийг эргэцүүлэн бодоод би Бурханы хүслийг ойлгож эхэлсэн. Бурхан хүн төрөлхтнөөс тийм ч ихийг хүлээдэггүй. Тэр ердөө л биднийг үнэнийг эрэлхийлж, ухаарч чадах, гүйцэлдүүлж чадах бүхнээ гүйцэтгэхийн тулд чадах бүхнээ хийж, аргацаахгүй, арга зальтай хуурамч биш байж, харин ч бүхнээ зориулж, биднээс Бурханы хүссэн зүйлийг хийгээсэй гэж хүсдэг. Бид энэ явцдаа бага зэрэг бүтэлгүйтэж, буруу алхам хийсэн ч гэсэн, үнэнийг хүлээн авч, засалт, харьцалтыг хүлээн авч чадаж л байвал эдгээр асуудлыг шийдвэрлэж болно. Бид ахиц дэвшил, өөрчлөлт гаргаж чадна. Тэрхүү даалгаврыг хүлээж авснаас хойш хүлээн зөвшөөрч, захирагдах хандлага надад огт байхгүй байсан. Өчүүхэн л буруу алхам, ямар нэг гэм буруу хийвэл би таягдан хаягдана, төгсгөл, хүрэх газраа алдах болно хэмээн эмээж байсан. Үнэний талаар надад үнэхээр ямар ч ойлголт байхгүй, Бурханы ажлыг үнэхээр ойлгодоггүй байснаа би олж харсан. Бурханд итгэж, үүргээ гүйцэтгэж байсан тэр бүх жилүүдэд Бурханыг сэтгэл хангалуун байлгахын тулд биш, харин өөрийн ирээдүй, хүрэх газрын төлөө л эрмэлзэж байснаа онцгойлон олж харсан юм. Би маш хувиа хичээсэн, ов мэхтэй байв! Үүрэг бол Бурханаас ирсэн даалгавар, бүтээгдсэн зүйл болгоны биелүүлэх ёстой хариуцлага билээ. Эцэстээ ерөөгдөх эсвэл хараагдах нь хамаагүй, бид бүгдээрээ өөрсдийн үүргийг гүйцэтгэх ёстой. Би ердөө л мууг үйлдэхээс айсандаа үүргээ гүйцэтгэхээс татгалзаж болохгүй. Миний амийн оролт ялихгүй, үнэний бодит байдал надад байхгүйг үл хайхран Бурхан намайг багийн удирдагчаар ажиллуулахаар өргөсөн байна. Би одоо энэ албан тушаалд очих гавьяатай учраас тэгсэн юм биш, энэ ажил үүргийг гүйцэтгэх явцдаа үнэнийг эрэлхийлж, шүүлт, гэсгээлт, засалт, харьцалтыг хүлээн авч, өөрийн дутагдлыг сайжруулсаар байж чадна гэж найдсан учраас тэр юм. Тэгэхдээ эцэст нь би энэ үүргийг хангалттай гүйцэтгэж чадна гэж найдаж байна. Ингээд Бурханы хүслийг ойлгомогцоо би үүрэгт минь гарч ирсэн асуудал, бэрхшээлтэй нүүр тулахдаа илүү итгэлтэй болж, тэрхүү үүргийг гүйцэтгэх замаар Бурханыг сэтгэл хангалуун болгохоор шийдсэн юм. 

Дараа нь би Бурханы үгээс үүнийг уншсан: “Үнэнч хүний илэрхийлэл юу вэ? Асуудлын гол нь бүх зүйлд үнэнийг хэрэгжүүлэх явдал юм. Чи өөрийгөө үнэнч гэж хэлдэг атлаа Бурханы үгийг үргэлж хайхралгүй орхиж, хүссэн бүхнээ хийдэг бол энэ нь үнэнч хүний илэрхийлэл мөн үү? ‘Хэв чанар минь дорд ч гэлээ би үнэнч зүрх сэтгэлтэй’ гэж чи хэлдэг. Гэвч үүрэг хүлээх үедээ чи зовлонгоос айж, сайн биелүүлж чадахгүй бол хариуцлага үүрэх хэрэгтэй болно гэж эмээдэг тул үүнээс бултах гэж шалтаг тоочиж, үүнийг хий гэж бусад хүнд даалгадаг. Ингэх нь үнэнч хүний илэрхийлэл мөн үү? Мэдээж биш. Тэгвэл, үнэнч хүн яаж авирлах ёстой вэ? Тэд хүлээн зөвшөөрч, дуулгавартай дагах ёстой бөгөөд дараа нь үүргээ чадах чинээгээрээ гүйцэтгэхээр зүтгэж, Бурханы хүсэлд нийцэхээр чармайх ёстой. Үүнийг хэд хэдэн арга замаар илэрхийлдэг. Нэг арга зам нь, чи өөр юу ч бодолгүйгээр үүргээ үнэнчээр хүлээн зөвшөөрөөд, хайнга бус байх ёстой. Өөрийнхөө ашиг тусын төлөө бүү хуйвалд. Энэ бол үнэнч байдлын илэрхийлэл мөн. Өөр нэг арга зам нь гэвэл, бүх хүч чадал, зүрх сэтгэлээ зориулах явдал юм. ‘Миний хийж чадах бүхэн энэ; би үүнийгээ бүгдийг нь ашиглаж, Бурханд үүнийг бүрэн зориулна’ гэж чи хэлнэ. Энэ нь үнэнч зангийн илэрхийлэл бус уу? Чи өөрт байгаа бүхнийг, өөрийн хийж чадах бүхнийг зориулдаг—энэ нь үнэнч зангийн илэрхийлэл билээ. Хэрвээ чи өөрт байгаа бүхнийг зориулах хүсэлгүй бол, эдгээрийг нууж, цааш хийдэг, үйлдэлдээ тогтворгүй, үүргээсээ бултдаг ба урагшгүйтвэл үр дагаврыг нь үүрэх ёстой болохоос айсандаа өөр хүнээр хийлгэдэг бол энэ чинь үнэнч байгаа хэрэг үү? Үгүй, тийм биш. Иймээс үнэнч хүн байх нь гагцхүү хүсэлтэй байх явдал биш. Хэрвээ аливаа зүйл нүүрлэхэд үүнийг хэрэгжүүлдэггүй бол чи үнэнч хүн биш. Асуудалтай тулгарах үедээ чи үнэнийг хэрэгжүүлж, бодит илэрхийлэлтэй байх ёстой. Энэ бол үнэнч хүн байх цорын ганц зам бөгөөд зөвхөн энэ л үнэнч зүрх сэтгэлийн илэрхийлэл мөн” (Эцсийн өдрүүдийн Христийн ярианы тэмдэглэл номын “Үнэнч хүн байснаар л хүн үнэхээр жаргалтай байж чадна”). Бурхан үнэнч шударга хүмүүст дуртай бөгөөд үнэнч шударга хүмүүс ерөөлд сэтгэл татагддаггүй. Тэд хариуцлага хүлээхээс айдаггүй боловч Бурханыг сэтгэл хангалуун байлгахын тулд ажил үүргээ сайн гүйцэтгэхийг үнэн сэтгэлээсээ хичээдэг. Тэд чадах бүхнээ хийхийн тулд бүхнээ зориулдаг. Энэ талаарх бодол намайг үнэхээр ичээсэн. Би Бурханыг сэтгэл хангалуун байлгахыг хүсдэг тухайгаа үргэлж ярьж байсан боловч даалгавар хүлээж авч, ямар нэгэн зүйлд жинхэнээсээ зүрх сэтгэлээ зориулах цаг үнэхээр ирэхэд би шударга биш болж, зугтаахыг хүссэн. Тэгээд ердөө л гоё сонсогдох хэдэн зүйл хэлж байгаа боловч үнэндээ Бурханыг мэхлэхээр оролдож байсан бөгөөд зүрх сэтгэлдээ огт үнэнч шударга биш байснаа би ухаарсан. Үүнийг ухаараад би ийм байдлаар байгаад байж болохгүй гэдгээ мэдсэн юм. Хэдийгээр надад олон асуудал, дутагдал байгаа ч Бурханы шаардлагын дагуу үнэнч шударга хүн болж дадах ёстой байлаа. Би зүрх сэтгэлээ Бурханд өгч, үүргээ ул суурьтайгаар чадлынхаа хэрээр гүйцэтгэх ёстой байсан. Юм яаж ч эргэсэн бай, би Бурханы зохион байгуулалт, зохицуулалтыг дуулгавартай дагахад бэлэн байв. Үүний дараа би ер бусын их тайвширсан юм. Үүрэгт минь бэрхшээл тулгарахад тэдгээрийг эрж хайж, шийдвэрлэхийн тулд Бурханд залбираад, төөрөлдөж будилсан үедээ ах эгч нарын хамт аливааг судалж шинжилж, үнэний зарчмыг эрж хайдаг байлаа. Цаг хугацаа өнгөрөхийн хэрээр олон асуудал, бэрхшээлийг шийдвэрлэж чадна гэдгээ би олж мэдсэн юм. 

Бурханы шүүлт, гэсгээлт үнэндээ бол хүн төрөлхтнийг гэх Түүний хайр, аврал гэдгийг надад энэ туршлага харуулсан билээ. Би хариуцлага хүлээхээс айх айдсаа орхисон бөгөөд тэгж их сэрэмжилж, буруу ойлгохоо больсон. Хэдийгээр надад олон завхарсан зан чанар байгаа ч гэсэн Бурханы шүүлт, гэсгээлт, засалт, харьцалтыг хүлээн авч, цэвэрлэгдэж, өөрчлөгдөхийг эрэлхийлэхдээ бэлэн байна. Бурханд талархъя! 


29. Офицерын гэмшил

Жэнсин, Хятад

Төгс Хүчит Бурхан ингэж хэлсэн байдаг: “Дэлхий бүтээгдсэнээс эхлээд өнөөг хүртэл Өөрийнхөө ажлаар Бурханы хийсэн бүхэн бол хүнийг огтхон ч үзэн ядаагүй хайр билээ. Чиний харсан гэсгээлт, шүүлт ч гэсэн бас хайр, илүү жинхэнэ, илүү бодитой хайр, хүмүүсийг хүний амьдралын зөв зам руу хөтөлдөг хайр юм… Түүний хийсэн бүх ажил нь хүмүүсийг хэвийн хүн шиг амьдруулахын тулд хүний амьдралын зөв зам руу хөтлөх зорилготой байсан, учир нь хүмүүс хэрхэн амьдрахаа мэддэггүй бөгөөд энэхүү удирдамжгүйгээр чи хоосон амьдралаар л амьдарна; амьдрал чинь үнэ цэнгүй, утга учиргүй байх ба чи хэвийн хүн байж огт чадахгүй. Энэ нь хүнийг байлдан дагуулахын хамгийн гүн гүнзгий ач холбогдол билээ” (Үг. I Боть: Бурханы илрэлт ба ажил. Байлдан дагуулалтын ажлын дотоод үнэн 4). Бурханы эдгээр үг сэтгэлийг минь үнэхээр хөдөлгөж, Тэр намайг аварч байсан нь өөрийн эрхгүй бодогдож байна.

Би хөдөө төрж өссөн юм. Эцэг эх хоёр маань үнэнч шударга, ажилсаг тариаланчид байлаа. Биднийг ядуу болохоор тосгоныхон үргэлж басамжилж, дээрэлхдэг байсан. Би “Нэг л өдөр тэдэнд харуулна даа. Тэд намайг өөрөөр харна даа” гэж боддог байсан юм. Тэгээд өсвөр насандаа армид элссэн. Тушаал дэвшинэ гэж найдсандаа ямар ч заваан, ядарч туйлдмаар ажлыг хариуцаж авдаг байлаа. Гэхдээ олон жил жагсаалын цэрэг хэвээр байсан. Дараа нь би, шаргуу хөдөлмөрлөж биш, бэлэг сэлт өгснөөр л сайн үнэлгээ авч, тушаал дэвшдэг гэдгийг ойлгосон юм. Энэ нь онцгүй санагдсан ч тушаал дэвшмээр байсан болохоор зүрхээ чангалж байгаад даргадаа бүх хадгаламжаараа бэлэг барьсан. Тэгээд мэдээж удалгүй цэргийн академид “тэнцсэн” юм даа. Төгсөөд ангидаа эргэж ирэхэд минь намайг бэлэг сэлт өгөх мөнгөгүй болохоор тогооч хийлгэхээр явуулсан. “Албан тушаалтнууд бэлэг авчирсан хүмүүст бэрхшээл учруулдаггүй”, “Зусардаж, бялдуучлахгүй бол юу ч бүтэхгүй” гэдгийг би сайн мэддэг байлаа. Амжилтад хүрье гэвэл бэлэг сэлтийн мөнгө яаж ийгээд олох ёстой байсан, тэгэхгүй бол хэчнээн мундаг байлаа гээд юунд ч хүрэхээргүй байсан юм. Би ахиж дэвшихийг хүссэн болохоор мөнгө олохын тулд чадах бүхнээ хийж, дарга нартаа зусардаж, дуртай юмыг нь өгдөг байлаа. Хийж байгаа зүйл минь хууль бус гэдгийг мэддэг, бас баригдаад шоронд орох вий гэж айдаг байсан л даа. Тэр бүх хугацаанд зүрх амаар гарчих шахдаг байсан ч офицер болно гэж бодоод шантраагүй юм. Хэсэг хугацааны дараа би эцэст нь батальоны захирагч болсон. Намайг гэртээ харих болгонд тосгоныхон шавчхаад, зусардаж бялдуучилдаг байлаа. Энэ нь нэрэлхүү занд минь ихээхэн нөлөөлж, хүсэл, санаархал минь ч нэмэгдсэн юм. “Албан тушаалтан болох нь сайхан хоол, хувцасны төлөө байдаг”, “Байгаа үед нь эрх мэдлээ ашигла, учир нь байхгүй болсных нь дараа чи үүнийг ашиглаж чадахгүй” гэдэг дээ. Би хүссэн бүхнээ зардалгүй шууд авдаг болж, офицер байхын эрх дархад бялуурч эхэлсэн юм. Надаас юм хүссэн хэн боловч хоолоор дайлж, бэлэг сэлт өгөх ёстой байлаа. Тэр ч байтугай би захирагч албан тушаалтай, бас улс төрийн комиссар надад талтайг ашиглаад доод тушаалтнуудаасаа энэ тэр зүйл авдаг байсан. Тэгээд эгэл тариачны хүүгээс ханаж цаддаггүй, зальхай, ов мэхтэй хүн болсон юм.

Ажил дээрээ дарангуйлагч шиг аашлаад зогсохгүй гэрт эхнэртээ ч муухай ханддаг байлаа. Эхнэрээ нууц амрагтай болсон гэж ямар ч шалтгаангүйгээр буруутган, харилцаандаа улам гүн сэв суулгасан. Сүүлдээ эхнэр маань ч тэвчихээ байж, салмаар байна гэдгээ хэлсэн дээ. Аз жаргалтай гэр бүл минь салж, хүү минь ч зовлонд унах болов. Би туйлын их шаналж, амьдралаа эргэн бодсоор байсан юм: Би хүүхэд ахуй цагаасаа л онцгойрч, бусдаас сайн явахаар шийдсэн байж. Эхнэр бид хоёр хоёулаа сайн ажил албатай, бас тав тухтай амьдралаар амьдардаг байлаа. Биднийг хүн бүр хүндэлдэг болохоор би аз жаргалтай, сэтгэл ханамжтай байх ёстой байсан шүү дээ. Яагаад сэтгэл минь тэгтлээ хоосорч, тийм их шаналантай амьдарсаар байсан юм бол? Би тийм амьдрал хүссэн гэж үү? Бид үнэндээ яаж амьдрах ёстой юм бэ? Би будилж, төөрөлдсөн боловч ямар ч хариулт олж чадаагүй. Дараа нь манай эхнэр Төгс Хүчит Бурханы хаанчлалын сайн мэдээг хүлээн зөвшөөрөөд цаг үргэлж л ах эгч нартай цуглаж, нөхөрлөдөг боллоо. Тэгээд удалгүй үнэхээр өөдрөг хүн болсон. Надтай маргахаа больж, салах тухай ярихаа ч байсан шүү. Эхнэр маань өөрчлөгдсөнийг хараад Бурханд итгэх сайхан байх гэж бодогдсон юм. Тэгээд би ч бас Төгс Хүчит Бурханы үгийг уншсанаар Түүнд итгэдэг болсон юм даа.

Би чуулганы амьдралаар амьдарч эхэлсэн, бас Төгс Хүчит Бурханы Чуулган нь ертөнцөөс тэс өөр гэдгийг олж мэдсэн. Ах эгч нар Бурханы үгийг уншиж, үнэний талаар нөхөрлөдөг. Бас Бурханы үг болон үнэний дагуу биеэ авч явж, үнэнч, нээлттэй, чин сэтгэлтэй байхаар эрэлхийлдэг. Надад ариун газарт ирсэн юм шиг санагдаж, урьд өмнө нь хэзээ ч мэдэрч байгаагүй эрх чөлөө, чөлөөлөлтийг мэдэрсэн юм. Цуглаанд явж, Бурханы үгийг уншаад, Бурхан ариун, зөвт байдаг, бас хүний бузар буртаг, завхралыг хамгийн их үзэн яддаг гэдгийг олж мэдсэн. Би армид маш олон муу зуршилтай болсон байсан, намайг гэмшихгүй бол Бурхан жигшиж, таягдана гэдгийг мэдэж байсан л даа. Тэгээд Бурханы ийм үгийг уншсан юм: “Ийм бохир заваан газарт төрсөн хүнд нийгэм ноцтой муу нөлөө үзүүлж ирсэн, тэрээр бурангуй нийгмийн ёс зүйн нөлөөнд автаж, ‘дээд боловсролын байгууллага’-д суралцаж ирсэн. Хоцрогдмол үзэл санаа, завхарсан ёс суртахуун, амьдралыг харах тааруухан үзэл, амьдралын жигшүүрт гүн ухаан, ямар ч хэрэггүй оршин тогтнол, амьдралын дорд хэв маяг, зуршил—энэ бүгд нь хүний зүрх сэтгэлийг асар ихээр үймүүлж, мөс чанарыг нь муутгаж, ноцтой доройтуулдаг. Ингэснээр хүн Бурханаас улам бүр холдож, Түүнийг улам их эсэргүүцдэг болсон. Хүний зан чанар өдөр ирэх тусам улам харгис болж, Бурханы төлөө юугаа ч орхиход бэлэн, Бурханыг дуртайяа дуулгавартай дагах, цаашлаад Бурханы илрэлтийг сайн дураараа эрж хайх хүн ганц ч үгүй болсон. Харин ч хүн Сатаны эзэмшил дор зугаа цэнгэл хөөцөлдөхөөс өөр юу ч хийдэггүй, намаг балчигтай газарт махан биеийн завхралд өөрийгөө тушаадаг” (Үг. I Боть: Бурханы илрэлт ба ажил. Зан чанар чинь өөрчлөгдөхгүй байх нь Бурханд дайсагнаж буй хэрэг). Үүнийг уншаад, яагаад тэгтлээ завхарсан бэ гэдгээ олж харсан юм. Тэгээд армид байсан жилүүдээ цэгнэж үзсэн. Би ахиж дэвшихийн тулд ертөнцийн бичигдээгүй хуулийг дагаж, маш олон муу юм хийж, хууль бус ашиг олдог байсан. Тэгээд маш их завхарч гажуудан, нүгэл дунд ичгүүргүй амьдарч байж. Бурханы үг надад сайн муугийн ялгааг харуулж, завхрал, гажуудлынхаа уг үндсийг харах боломж олгосон юм. Энэ бүхний цаана Сатан байгаа болж таарсан. Диаволуудын хаан Сатан янз бүрийн боловсрол, нөлөөг ашиглан манай нийгмийг нүгэл буцалсан тогоо болгон завхруулсан юм байна. Эрх мэдэлтэй хүмүүс цадигаа алдаж, эгэл жирийн хүмүүсийг уландаа гишгэдэг, харин энгийн, шударга хүмүүс зүгээр л дээрэлхүүлж, амьдралдаа юунд ч хүрдэггүй. “Хүн бүр өөрийгөө боддог, би үхэхээр чи үх”, “Оюун ухаанаа ажиллуулсан хүн бусдыг захирна, гараа ажиллуулсан хүн бусдад захирагдана”, “Өөрөө онцгойрч, өвөг дээдэстээ алдар нэр авчрах”, “Хүн дээшээ тэмүүлдэг, ус уруугаа урсдаг”, “Гар цайлгасан хүмүүст албаныхан хүндрэл учруулдаггүй. Зусардаж, бялдуучлахгүй бол юу ч бүтэхгүй”, “Албан тушаалтан болох нь сайхан хоол, хувцасны төлөө байдаг” бас “Байгаа үед нь эрх мэдлээ ашигла, учир нь байхгүй болсных нь дараа чи үүнийг ашиглаж чадахгүй” гэх зэрэг төөрөгдөл, тэрс үзлээр манай нийгэм дүүрэн байдаг даа. Эргэн тойронд минь байгаа эдгээр зүйлд автаж, дарамтад ороод би өөрөө ч мэдэлгүй замаа алдсан байж. Хувийн ашиг хонжооны төлөө эрх мэдлээ урвуулан ашиглаж, офицер болохын тулд яахаас ч буцаагүй. Би олзонд дурладаг туйлын завхарсан хүн болсон байсан. Тэгээд ёрын муу үйлдээ үнэхээр их харамссан даа. Бурхан дахин эхлэх боломж олгосон болохоор намайг аварсанд нь Бурханд талархъя. Тэгээгүй бол би зан авираасаа болж хараагдаж, шийтгүүлэх байлаа. Би Бурханд маш их талархсан, тэгээд зангаа засъя, армиас гарч өөр ажил олъё гэж шийдсэн. Гэхдээ манай дарга хорооны дэд захирагч болгон тушаал дэвшүүлнэ гэж хэлээд, намайг авч үлдэх гэж оролдсоор байсан юм. Би “Хорооны дэд захирагч аа? Тэгвэл мөрөөдөл биелсэн хэрэг болно доо!” гэж бодоод эргэлзсэн. Хэсэг зуур тэр цол хэргэмийг орхих гэж тэмцээд, яахаа мэдэхгүй байсан болохоор Бурханы өмнө очин залбирч, эрж хайсан. Дараа нь Бурханы ийм үгийг уншсан юм: “Чи өндөр байр суурьтай, нэр хүндтэй, арвин мэдлэгтэй, элбэг их эд хөрөнгийн эзэн, олон дэмжигчтэй байсан ч эдгээр зүйл нь Бурханы дуудлага болон даалгаврыг хүлээн авч, Бурханы чамаас хүссэн зүйлийг хийхээр Бурханы өмнө очиход чинь саад болохгүй байвал чиний хийж байгаа бүхэн дэлхий дээрх хамгийн чухал ач холбогдолтой, мөн хүн төрөлхтний хамгийн зөвт үйл хэрэг байх болно. Хэрвээ чи өөрийн байр суурь, зорилгын төлөө Бурханы дуудлагаас татгалзвал хийсэн бүхэн чинь хараагдаж, бүр Бурханд жигшигдэнэ” (Үг. I Боть: Бурханы илрэлт ба ажил. Хавсралт 2: Бүх хүн төрөлхтний хувь заяаг Бурхан захирдаг). “Хүмүүс газар дэлхийд ирээд Надтай учрах нь ховорхон, үнэнийг эрж хайж, олж авах боломжтой байх нь ч бас хомсхон. Яагаад та нар энэ сайхан цаг хугацааг энэ амьдралд эрэлхийлэх зөв зам хэмээн эрхэмлэдэггүй юм бэ? Яагаад та нар үнэн болон шударга ёсыг үргэлж үл тоомсорлодог юм бэ? Хүмүүсээр тоглодог тэрхүү шударга бус байдал болон бузар заваан байдлын төлөө яагаад та нар өөрсдийгөө үргэлж гишгэлэн, сүйтгэж байдаг юм бэ?” (Үг. I Боть: Бурханы илрэлт ба ажил. Хөгшин залуу хүмүүст зориулсан үг). Үг бүр нь миний мөс чанарыг хөндсөн. Тэгээд би сэрсэн юм. “Үнэнийг илэрхийлж, хүнийг аврахын тулд газар дээр ирсэн бие махбодтой болсон Бурхантай уулзах завшаан надад тохиож, үнэнийг эрэлхийлж, Бурханы төлөө өөрийгөө зарлагадах боломж олдсон нь Бурханы агуу их өргөлт, нигүүлсэл шүү дээ!” гэж бодогдсон. Бүтээгчийн төлөө өөрийгөө зарлагадахаас илүү учир утгатай зүйл хаа байх билээ? Би зэрэг дэв хэчнээн нэмлээ ч ер нь аз жаргалтай байх уу? Нөлөө бүхий маш олон хүн дураараа аашилж, элдэв янзын мууг үйлддэг ч эцэст нь бүгд зохих шангаа хүртдэг шүү дээ. Маш олон өндөр албан тушаалтан хэсэг хугацаанд баяжиж, алдаршсан ч гэлээ эрх мэдлийн төлөөх тэмцэлд ялагдмагцаа зарим нь шоронд юу ч үгүй хоцорч, зарим нь амиа хорлодог… Иймэрхүү зүйл байнга тохиолддог. Миний хувьд гэвэл, хуруу хумсаа хугалан байж тушаал дэвшсэн ч гэсэн дэндүү их биеэ тоож, аминчхан, ов мэхтэй болсон байж! Тэгэхэд Бурхан надад маш олон үнэнийг хайрлаж, амьдралын зөв замыг заасан. Би яаж бахь байдгаараа үлдэж болох юм бэ? Амьдралын минь дийлэнх хугацаанд Сатан намайг хорлож, мэхэлсээр эцэст нь бараг хүн гэхээргүй болгосон байсан юм. Тэр үеэс хойш би өөрөөр амьдарч, Бурханыг дагаж, үнэнийг хэрэгжүүлж, Бурханы үгийн дагуу биеэ авч явахыг хүссэн. Тийм болохоор ажлаа сольж, армиас бүрэн холдохоор шийдсэн юм. Гэхдээ Сатан намайг маш гүн гүнзгий завхруулсан болохоор “Өөрөө онцгойрч, өвөг дээдэстээ алдар нэр авчрах” гэсэн Сатаны хор үнэхээр миний амь болсон байсан. Чуулганд би үргэлж албан тушаалын төлөө тэмцдэг байлаа, тэгээд Бурханы илчлэл, шүүлт л миний эрэл хайгуулыг залруулсан даа.

Хэсэг хугацаанд би чуулганд үүргээ гүйцэтгэсний дараа чуулганы үнэхээр залуухан удирдагч, бас урьд нь миний найз явсан өөр нэг удирдагчийг харсан. Тэгээд сэтгэл түгшиж, “Дэлхий дээр та хоёрын байр суурь минийхээс доогуур байсан юм байж энэ чуулганд болохоор миний дарга болчихдог. Би та нараас хавьгүй дээр удирдагч байж чадна даа!” гэж бодсон. Тэгээд үүний төлөө чадах чинээгээрээ зүтгэж эхэлсэн юм. Эхлээд нэг төлөвлөгөө гаргалаа: Өдөр болгон үүрээр 5 цагт босож Бурханы үг уншаад дараа нь хоёр цаг номлол сонсоно, бас долоо хоногт Бурханы үгийн гурван магтан дуу сурдаг байлаа. Үүрэгтээ илүү санаачилгатай байж, хэчнээн хэцүү, ядаргаатай ч бай хамаагүй, чуулганд хийж чадах юм бүхэндээ тэргүүлдэг байсан юм. Цуглаан дээр армид байсан туршлагаа ярьж, чадвараа гайхуулж, чуулганы удирдагчдын нөхөрлөлд хамраа сөхдөг байсан. Заримдаа, өөрөө илүү дээр байж чадах ч юм шиг тэдний бодол, үйлдлийг ялимгүй үл ойшоодог байлаа. Би чуулганы удирдагч болно гэж найдан алдар нэр, байр суурийн төлөөх тэмцэл дунд иймэрхүү байдалтай амьдарч байсан юм. Нэг удаа удирдагч юмаа зөв зохицуулаагүйг би анзаарсан. Тэгээд юм зохицуулж чадахгүй байгааг нь хатуу зэмлэж, огцрох хэрэгтэй гэсэн санаа цухуйлгалаа. Дараагийн сонгуульд би өөрөө сонгогдоно гэж найдаж байсан юм. Ах эгч нар үүнийг олж мэдээд зан авирыг минь шинжиж, намайг зальжин, их санаатай, бас чуулганыг хяналтдаа авахыг хүсдэг юм байна гэцгээсэн. Тэгээд намайг бүлгийн удирдагчийн үүргээс чөлөөлсөн юм. Үүнд би үнэхээр гонсойж, “Батальоны хүндтэй захирагч явсан хүн одоо чуулганд бүлгийн удирдагч ч байж чадахгүй нь шив” гэж бодсон. Ийм байдалтай хэдэн сар болсны дараа би үүнийг огт хүлээн зөвшөөрөхгүй, ах эгч нараа нэг нүдээрээ ч үзэж чадахгүй байсан. Тэгээд цуглаан дээр дуугаа хураачихдаг байлаа. Сүнс минь харанхуйлж, Бурханыг мэдэрч чадахаа больсон. Тэр үед л би айж эхэлсэн болохоор намайг энэ харанхуйгаас гаргаач гэж Бурханд яаран залбирч, Бурханыг дуудсан юм.

Дараа нь Бурханы ийм үгийг уншсан: “Эрэл хайгуулд чинь хэтэрхий олон хувийн үзэл, найдлага, ирээдүй байдаг. Одоогийн ажил бол байр суурийн төлөөх хүсэл болон хэрээс хэтэрсэн хүсэлтэй чинь харьцахын төлөө байдаг. Итгэл найдвар, байр суурь, үзэл нь бүгд сатанлаг зан чанарын сонгодог төлөөлөл юм… Та нар одоо дагалдагчид бөгөөд ажлын энэ үе шатны талаар зарим нэг ойлголт олж авсан. Гэсэн ч та нар байр суурийн төлөөх хүслээ хойш тавиагүй хэвээр байна. Байр суурь чинь өндөр үед сайн эрж хайдаг боловч байр суурь чинь дорд байх үед эрж хайхаа больдог. Байр суурийн ерөөл үргэлж оюун ухаанд чинь байдаг… Та нар ийм байдлаар хэдий чинээ их эрж хайна, төдий чинээ бага үр дүнд хүрнэ. Байр суурийн төлөөх хүний хүсэл хэдий чинээ их байна, тэдэнтэй төдий чинээ ноцтой харьцах учиртай бөгөөд тэд төдий чинээ их цэвэршүүлэлт туулах ёстой. Тийм хүмүүс үнэ цэнгүй! Тэднээр эдгээр зүйлийг бүрэн хаяулахын тулд харьцаж, шүүх ёстой. Хэрвээ та нар эцсийг нь хүртэл ийм маягаар эрэлхийлбэл ямар ч үр дүнд хүрэхгүй. Амийг эрэлхийлдэггүй хүмүүс өөрчлөгдөж чадахгүй, үнэнээр цангадаггүй хүмүүс үнэнийг олж авч чадахгүй. Чи хувийн өөрчлөлт болон оролтдоо төвлөрдөггүй, харин хэрээс хэтэрсэн хүсэлдээ болон Бурханы төлөөх хайрыг чинь хязгаарлаж, Түүнд ойр очихоос чамайг хязгаарладаг зүйлсэд үргэлж төвлөрдөг. Тэдгээр зүйл чамайг өөрчилж чадах уу? Тэдгээр нь чамайг хаанчлал руу аваачиж чадах уу?” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). Бурханы үг зүрхийг минь зүсэж, би маш их ичсэн юм. Би албан тушаалын төлөө тэмцэж байсан, тэгээд ах эгч нар маань намайг илчилж, надтай харьцаад үүргээс минь чөлөөлсөн. Энэ миний хүсэж байсан зүйл биш ч гэсэн намайг хэн нэгэн албаар хорлох гэж ингээгүй. Харин ч энэ нь Бурханы зөвт шүүлт, цагаа олсон аврал байсан юм байна. Эцсийн өдрүүд дэх Бурханы ажил бидний хуучин сэтгэлгээ, үзлийг өөрчилж, Сатаны нөлөөнөөс биднийг аврахын төлөө байдаг, ингэснээр бид Бурханаас үнэн ба амийг олж авч, гэрэлд амьдарч чаддаг. Би зөв замаар яваагүй, үнэнийг эрэлхийлэхэд ч анхаараагүй, харин байр суурь, нэр төр хөөцөлдөж байж. Тэгээд байр сууринд очихын тулд ов мэх гаргаж, зальхай арга ашигласан. Энэ нь хүн төрөлхтнийг аврах Бурханы хүслийн эсрэг байсан биш үү? Энэ маягаараа явбал үнэнийг хэзээ ч олж авахгүй, таягдуулна гэсэн үг шүү дээ. Бурхан намайг төөрөлдөхөөс сэргийлж, замналд минь буцаан оруулахын тулд өөрийгөө эргэцүүлж, зангаа засаг гэсэндээ ах эгч нараар дамжуулан засаж, харьцаж, хүсэл, санаархлыг минь илчилж, байр суурийг минь хураасан. Бурхан үнэхээр зүрх сэтгэлийн маань гүнийг хардаг гэдгийг би ойлгосон. Бас Бурханы зөвт ариун, бүхнийг чадагч байдал, мэргэн ухааны талаар зарим бодит ойлголттой болсон шүү. Тэгээд байр сууриа алдсан гээд сөрөг, гутруу байхаа больж, үүний оронд үнэнийг эрэлхийлж, Бурханы зохион байгуулалт, зохицуулалтад захирагдахыг хүссэн юм.

Зургаан сарын дараа, би удирдагчдаа сонгох гэж байсан өөр нэг чуулганд чуулганы амьдралаар амьдрахаар очсон юм. Бурханд над шиг удаан итгэсэн хүн тэнд байхгүйг олж мэдээд баярлаж, надад боломж байна гэж бодогдлоо. Амийн туршлагаар ч, итгэсэн жилээр ч би тэднээс давуу байсан. Угаасаа намайг чуулганы удирдагчаар сонгох ёстой гэж бодсон шүү. Тэгээд өөрийгөө нэг сайн харуулахад яг бэлэн болж байтал хуучин чуулганы маань эгч ХКН-д мөшгүүлснээс болоод тэр чуулган руу зугтаж ирсэн. Би, “Хуучин чуулгандаа яаж байр суурийн төлөө тэмцдэг байсныг минь эгч мэднэ. Намайг дахиад чуулганы удирдагч болох гээд тэмцэж байгааг харвал хуучны шившигтэй ааш авирыг минь дэлгэх болов уу? Тэгвэл миний нэр төр навс унана даа” гэж бодсон. Арга мухардсандаа би төлөвлөгөөгөө орхиод, нөхцөл байдлыг цэгнэсэн юм: “Эхлээд бүлгийн удирдагч болъё, тэгээд тэндээсээ л тушаал дэвшье” гэж бодсон. Гэхдээ гайхмаар нь намайг бүлгийн удирдагчаар ч сонгоогүй. Чуулганд энгийн үүрэг гүйцэтгэх хүн хүрэлцэхгүй байсан болохоор чуулганы удирдагчид надаас тусалмаар байна уу гэж асуусан. Би дуулгаваргүй санагдах вий гэж айгаад дурамжхан зөвшөөрсөн л дөө. Тэгээд нэртэй төртэй батальоны захирагч явсан мөртөө тийм дорд үүрэг гүйцэтгэж байлаа. Надад энэ бүгд буруу санагдсан. Удалгүй цагдаа нар цуглааны газрыг маань ажиглаж эхэлсэн болохоор бид тэндээ цуглаж чадахаа байсан юм. Тэгээд чуулганы удирдагч намайг гэртээ хүн хоноглуулах үүрэг гүйцэтгэж байгаа ах эгч нартай хамт цуглаан хийлгэхээр өөр бүлэгт оруулсан. Энэ нь арай дэндүү санагдсан. Би дорд үүрэг гүйцэтгээд зогсохгүй одоо хүн хоноглуулах үүрэг гүйцэтгэж байгаа ах эгч нартай цуглах ёстой боллоо. Ингэх нь маш гутамшигтай санагдсан шүү. Би яаж ингэтлээ доошоо орж чадав аа? Энэ чигээрээ явах юм бол надад ямар ирээдүй байх юм бэ? Би улам бүр гонсойж, намайг гэгээрүүлж, замчлаач гэж гуйн Бурханд яаран залбирахаас өөр яаж ч чадаагүй.

Дараа нь Бурханы ийм үгийг уншсан юм: “Олон жилийн турш, амьд үлдэхийн төлөө хүмүүсийн итгэж найддаг үзэл санаа нь тэднийг зальхай, хулчгар, жигшүүртэй болтол зүрх сэтгэлийг нь эвдсээр ирсэн. Тэдэнд сэтгэлийн тэнхээ, шийдвэр дутмаг байгаад зогсохгүй, тэд бас шунахай, биеэ тоосон, дур зоргоороо болсон. Тэдэнд өөрсдийгөө даван гарах шийдвэр огт байдаггүй ба үүнээс гадна эдгээр харанхуйн нөлөөний барьцаас салах эр зориг тэдэнд өчүүхэн ч байдаггүй. Хүмүүсийн бодол болон амьдрал үнэхээр илжирсэн, Бурханд итгэх тухай тэдний үзэл бодол тэвчихийн аргагүй муухай хэвээр байгаа бөгөөд хүмүүс Бурханд итгэх итгэлийн талаарх өөрсдийн үзэл бодлыг ярих үед сонсож тэвчихийн аргагүй байдаг. Хүмүүс бүгд хулчгар, чадваргүй, жигшүүртэй агаад эмзэгхэн. Тэд харанхуйн хүчинд зэвүүцдэггүй, гэрэл болон үнэнийг хайрладаггүй; харин ч тэдгээрийг хөөн зайлуулахын тулд бүхнийг хийдэг. Та нарын одоогийн бодол болон үзэл санаа яг ийм биш гэж үү? ‘Нэгэнт Бурханд итгэдэг тул би зүгээр л ерөөлүүдэд дарагдах ёстой, миний байр суурь хэзээ ч алга болохгүй бөгөөд үл итгэгчдийнхээс илүү өндөр байх нь баталгаатай байх ёстой.’ Та нар дотроо ийм үзэл санааг ганц, хоёрхон жилийн турш өвөрлөсөөр ирээгүй, харин энэ нь олон жилийн турш тэнд байсан. Та нарын наймаацах сэтгэлгээ хэт их хөгжсөн. Та нар өнөөдөр энэ алхамд хүрсэн хэдий ч байр суурийг одоо ч гэсэн тавьж явуулаагүй, харин нэг л өдөр нэр төр чинь сүйрнэ гэсэн гүн айдастайгаар үргэлж энэ талаар сураглаж, үүнийг өдөр тутам ажиглаж байдаг. Хүмүүс тав тухтай байдалд шунах хүслээ хэзээ ч хойш тавиагүй” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). “Өнөөдрийн замаар алхахад чинь хамгийн зохистой эрэл хайгуулын төрөл юу вэ? Эрэл хайгуулдаа чи өөрийгөө ямар төрлийн хүн гэж үзэх ёстой вэ? Шалгалт ч бай, зовлон ч бай, эсвэл өршөөлгүй гэсгээлт, хараал ч бай, өнөөдөр чамд тохиолддог бүхэнд хэрхэн хандахаа чи мэдэх ёстой. Бүх тохиолдолд анхааралтай авч үзэх ёстой” (Үг. I Боть: Бурханы илрэлт ба ажил. Суралцдаггүй агаад мэдлэггүй хэвээр үлддэг хүмүүс: Тэд араатан биш гэж үү?). Би Бурханы үгийг тунгаан бодоод, “Эрэл хайгуулдаа би өөрийгөө ямар хүн гэж үзэх ёстой юм бэ?” хэмээн өөрийгөө эргэцүүллээ. Би өөрийгөө үргэлж байр суурьтай хүн, батальоны захирагч гэж боддог байлаа. Зэрэг зиндаатай үүрэг л надад зохимжтой, байр суурьтай хүмүүс л надтай цуглах эрхтэй гэж бодсон. Тэгээд хоноглуулах үүрэг гүйцэтгэж байгаа ах эгч нарыг дорд үзэж, тэдэнтэй цуг байгаа нь миний хэн ч биш гэдгийг харуулж байна гэж бодсон. Байр суурьгүйгээр би сөрөг, эсэргүү болж, тэр ч бүү хэл амьдрал утга учиргүй санагддаг байсан. Би байр суурь, алдар нэр, ашиг хонжоонд л тархиа гашилгаж, хүн чанараа гээсэн байж. Би ямар жигшүүртэй, үзэшгүй муухай хүн байсан юм бэ! Над шиг хүн чуулганы удирдагч байхад яаж тэнцэх вэ дээ? Чуулган нийгмээс өөр шүү дээ. Чуулганд үнэн эрх барьдаг. Удирдагч, хүн чанар сайтай байж, үнэнийг эрэлхийлэх ёстой. Гэтэл би байр суурь хөөцөлдөж, удирдагч болох гэж тэмцэхээс өөр юу ч хийгээгүй. Яаж ийм бодлогогүй, ичгүүргүй байж чадав аа?

Дараа нь Бурханы ийм үгийг уншсан юм: “Би нас, зэрэг зиндаа, зовлонгийн хэмжээ, ялангуяа өрөвдүүлж буй түвшинд нь үндэслэж бус, харин үнэнийг эзэмшдэг эсэхийнх нь дагуу хүн бүрийн хүрэх газрыг тодорхойлдог. Үүнээс өөр сонголт гэж үгүй. Бурханы хүслийг дагадаггүй бүх хүн ч бас шийтгүүлнэ гэдгийг та нар ухаарах ёстой. Энэ бол хэн ч өөрчилж чадахгүй зүйл юм” (Үг. I Боть: Бурханы илрэлт ба ажил. Хүрэх газрынхаа төлөө хангалттай сайн үйл бэлд). Бурхан бидний хүрэх газрыг байр суурь, эсвэл хэр их ажилладагт маань үндэслэн тогтоодоггүй гэдгийг би Бурханы үгээс ойлгосон. Үнэнийг олж авсан уу, Бурханыг дуулгавартай дагадаг уу гэдэг л гол нь юм. Бурханы зан чанар бүгдэд зөвт байдаг, бас бид ямар ч үүрэг гүйцэтгэлээ гэсэн ямагт үнэнийг эрэлхийлэх ёстой гэдгийг би ойлгосон юм даа. Хүн үнэнтэй бол ямар ч байр суурьгүй байлаа ч аврагдаж чаддаг. Харин үнэнийг эрэлхийлэхгүй бол хэн ч, хэчнээн өндөр байр суурьтай байлаа ч аврагдаж чадахгүй. Байр суурийг тэгж цөхрөнгөө баран хөөцөлдсөн минь хэчнээн мунхаг явдал байсныг бодсон. Армийн тэр завхарсан офицеруудыг үзэн яддаг байсан мөртөө зэрэг дэв ахих явцдаа өөрөө дордож, эцэстээ яг тэдэн шиг завхарсан албан тушаалтан болсон байж. Зарим нөлөө бүхий хүн байр суурьгүй байхдаа үүргээ маш үнэнчээр гүйцэтгэж чаддаг ч эрх мэдэлтэй болмогцоо урвуулан ашиглаж эхэлдэг, тэгээд нүгэл нь хуримтлагдсаар байдаг. Би чуулганаас хөөгдсөн антихристүүдийн талаар бодсон. Тэд байр суурьгүй байхдаа ямар нэг муу зүйл хийхгүй байгаа харагдсан ч байр суурьтай болмогцоо ихэрхүү байдлаар бусдыг хязгаарлаж, дарамталж, албан тушаалдаа үлдэхийн тулд аливааг хэлж, хийж, мууг үйлдэж, Бурханы гэрийн ажлыг үймүүлж эхэлсэн шүү дээ. Үнэнгүй бол бид үргэлж завхарсан зан чанарынхаа дагуу амьдардаг гэдгийг би үүнээс олж харсан. Бид эрх мэдэл, байр суурьтай болмогцоо гажуудаж, ёрын мууг үйлддэг, энэ нь эцэстээ шийтгүүлнэ гэсэн үг шүү дээ! Тэр олон жил армид тушаал дэвшихээр тэмцэж, зүтгэж явахдаа би сатанлаг зан чанараар дүүрэн байсан. Хөлөөсөө толгой хүртэл биеэ тоосон, зальхай, аминч, шунахай байсан юм. Армид эрх мэдлээ урвуулан ашигладаг офицер байсан шигээ дээгүүр албан тушаалд томилогдвол санаархал минь улам л нэмэгдэх болсон юм. Тэгээд эцэст нь мууг үйлдэж, Бурханы зан чанарт халдаж, шийтгүүлэхээс өөр аргагүй байсан. Эдгээрийн талаар бодоод айх, баярлах зэрэгцлээ. Бурхан ахин дахин ухралт, бүтэлгүйтэл авчирч, хүсэл санаархлыг минь биелүүлээгүй. Энэ нь намайг гэх Бурханы аврал, хамгаалалт байж! Алдар нэр, байр суурь хөөцөлдөхийн мөн чанар, үр дагаврыг харуулсан гэгээрлийнх нь төлөө Бурханд талархъя! Хамгийн гол нь, үнэнийг эрэлхийлэх хэчнээн чухлыг би эцэст нь ойлгосон.

Тэр үеэс хойш би завхралаа шийдвэрлэхийн тулд үнэнийг эрэлхийлэхэд анхаарсан. Чуулган надад ямар ч үүрэг оноолоо ч зэрэг дэвд анхаарахаа больсон. Үүний оронд үнэний зарчмыг эрэн хайж, үүргээ сайн биелүүлэхэд анхаарсан юм. Ийм маягаар хэрэгжүүлж эхлэх үед Бурхан дэргэд минь байж, залж чиглүүлж байгааг мэдэрч, бас үгээр илэрхийлшгүй амар амгалан, баяр баяслыг мэдэрч чадсан. Хэсэг хугацааны дараа би бусад хүний дэргэд хавьгүй даруу төлөв болж, армийн офицер байснаараа онгирохоо больсон гэдгээ олж мэдсэн. Ах эгч нар алдаа дутагдлыг минь хэлэх үед би Бурханд анхааралтай залбирч захирагдаад, дараа нь эргэцүүлж, өөрийгөө мэдэхээр хичээдэг байсан. Бусадтай эрх тэгш байдлаар эвтэй байж чаддаг болж, өөрийгөө бусдаас давуу гэж бодохоо больсон. Тэгээд нэг л мэдэхэд эрэл хайгуулын талаарх бодол минь өөрчлөгдсөн байлаа. Байр суурь, алдар нэр, ашиг хонжоо миний хувьд нэлээд бүдгэрч, намайг хойш татахаа больсон юм. Надаас бага хугацаанд итгэсэн хүмүүс чуулганы удирдагч болохыг хараад жаахан атаархсаар байсан ч залбирч, үнэнийг эрж хайснаар үүнийг хурдан орхиж чадсан. Одоо би гэртээ эхнэртэйгээ хамт үүргээ гүйцэтгэдэг. Энэ нь гоц гойд юм биш ч гэлээ би үнэхээр баяртай байгаа. Бид амьдралдаа Бурханы үгээр эрх бариулж хэрэгжүүлдэг, бас зөв зүйтэй, үнэнд нийцтэй юм ярьж байгаа хүн бүхнийг сонсдог. Төгс Хүчит Бурхан намайг өөрчилсөн гэдгийг би үнэхээр мэдэрсэн. Тэр миний гэрлэлт, гэр бүлийг аварч, ийм гажуудсан хүн болох намайг аварсан юм. Би маш их биеэ тоосон, ихэрхүү, байр суурь, ашиг хонжоогоор өвчилсөн, хорон муу, шунахай хүн байсан. Бурханы авралгүйгээр амьдралд зөв замаар алхаж хэзээ ч чадахгүй байх байсан. Харин ч улам л завхарч, гажуудаж, эцэстээ ёрын мууг асар их үйлдээд Бурханд хараагдаж, шийтгүүлэх байсан юм. Энэ туршлагаар би Бурханы аврал, хайрыг үнэхээр мэдэрсэн. Зарим үнэнийг хэрэгжүүлж, амьдралдаа хүн төрхийг бага зэрэг харуулж чадаж байгаа нь бүгд Бурханы шүүлт, гэсгээлтийн л ач! Бурханд талархъя!


30. Байр суурийг орхиход амаргүй байлаа

Ли Жэн, Хятад

Би тариачны гэр бүлд төрсөн. Жаахан байхдаа эцэг эхээ алдсан тул ах бид хоёр бие биеэ түшиж тулах ёстой болсон юм. Бид маш ядуу байсан бөгөөд хүмүүс биднийг дорд үздэг байв. “Би сургуульд явж, нэг л өдөр бусдаас илүү болно доо” гэж би боддог байлаа. Харамсалтай нь бидэнд ямар ч мөнгө байгаагүй тул би дунд сургуулийн хоёрдугаар ангид байхдаа сургуулиасаа гарах хэрэгтэй болж, бусдаас илүү дээр байх гэсэн мөрөөдөл минь нурж, үнэхээр сэтгэл гонсойсон билээ.

1990 онд би Эзэн Есүст итгэх боллоо. Эзэнд итгэснээр бид энэ амьдралдаа амар амгаланг олоод зогсохгүй, хожмын амьдралдаа мөнх амьтай болно гэж номлогч хэлсэн юм. Тэрээр бас, сайн мэдээ түгээснээр илүү олон хүнийг элсүүлж, илүү их ерөөгдөж, өөрсдийн шагнал болон титмийг хүлээн авч, Бурхантай хамт хаанчилна гэж хэлсэн. Тэр үед би Библиэс энийг уншсан юм: “Би сайн тэмцлээр тэмцэж, явах замаа дуусгаж, итгэлээ хадгалсан: Одооноос эхлээд надад зориулсан зөвт байдлын титэм зэхэгджээ” (2 Тимот 4:7–8). Ингээд би гэр бүлээ орхиж, Бурханы төлөө сайн мэдээ түгээхээр явахаар шийдсэн юм. Тухайн үед би эрч хүчээр дүүрэн байсан бөгөөд жил хүрэхгүй хугацаанд олон зуун хүнийг элсүүлсэн билээ. Элсэгчдийн тоо өсөхийн хэрээр 1997 он гэхэд бид 30,000 гаруй хүнтэй олон зуун чуулган байгуулав. Чуулгануудтай хамаатай юм бүхнийг би шийддэг байсан бөгөөд аль ч чуулган руу ажиллахаар явлаа гэсэн тэндхийн ах эгч нар надтай үргэлж хүндэтгэлтэйгээр мэндэлж, очихыг хүссэн газар луу минь хүргэж, амттай хоол идүүлж, байрлах сайхан газар гаргаж өгч, миний аяллын зардлыг ч төлдөг байлаа. Тэгээд эдгээр зүйл надад таалагдах болсон.

Нэгэн өдөр дээд түвшний удирдагч биднийг цуглаанд оролцуулж, Эзэн Есүс Төгс Хүчит Бурхан болж эргэн ирсэн гэж номлодог Зүүний Аянга гэгч урсгал одоо гарч ирсэн гээд тэдний номлолыг маш өндөр дээд гэж хэллээ. Чуулганы цуглааны олон сайн гишүүнийг тэд хулгайлсан ба манай чуулганы хоёр хамтран зүтгэгч болох Ван ах, Ву ах хоёр хүртэл Зүүний Аянгыг хүлээн авсан гэж удирдагч хэлэв. Тэгээд удирдагч биднээс энэ хоёр ахаас бүрэн татгалзахыг хүсээд, хэн нэгэн Зүүний Аянгын номлолыг сонсож буйг олж мэдвэл нэн даруй хөөнө гэж хэлсэн юм. Энэ бүхэн намайг гайхширууллаа. Би тэр хоёр ахыг нэлээд сайн мэднэ; тэд Библийг сайтар мэддэг, Эзэнд чин сэтгэлээсээ итгэдэг байсан. Гэхдээ тэд яаж Зүүний Аянгыг хүлээн авч чадсаныг л би ойлгохгүй байсан юм. Жилийн эцэс дөхөж байтал энэ хоёр ах манай гэрт гэнэт зочлов. Би тэдэнд хаалгаа онгойлгож өгөх эсэхээ шийдтэл нэлээд удаан эргэлзэж, намайг хууран мэхлэхээр ирж хэмээн айж байлаа. Гэхдээ дараа нь “Ямар ч байлаа гэсэн би Эзэнд итгэдэг тул энэ хоёр ахыг үүднээсээ хөөж болохгүй” гэж бодов. Тэгээд би тэр хоёрыг гэртээ оруулсан юм. Тэд, Эзэнийг угтан авахын тулд Бурханы дуу хоолойг сонсоход анхаарах хэрэгтэй, төөрөлдөхөөс айсандаа үнэн замыг эрж хайж, судлахаас татгалзах ёсгүй гэж хэлэв. Дараа нь тэд, яаж Бурханы дуу хоолойг сонсдог ухаалаг охин байх тухай, үнэн зам болон хуурамч замын ялгааг хэрхэн таних тухай дэлгэрэнгүй нөхөрлөсөн юм. Тэдний хэлсэн зүйл шинэлэг, бас гэгээрэлтэй юм гэж бодоод би бүрэн үнэмшлээ. Явах үедээ тэр хоёр үүнд Төгс Хүчит Бурханы айлдварууд байгаа гээд нэг ном өгч, үүнийг унш, Эзэнийг угтан авах боломжоо бүү алд гэж шавдуулав. Тэднийг явсны дараа би төөрөлдөж байгаа эсэхдээ санаа зовж, энэ хоёр ахыг гэртээ оруулсныг минь дээд түвшний удирдагч олж мэдвэл намайг чуулганаас хөөнө гэж санаа зовлоо. Гэхдээ тэр үед бас “Хэрвээ Төгс Хүчит Бурхан үнэхээр эргэн ирсэн Эзэн Есүс байгаад, би хөөгдөхөөс айсандаа үүнийг судлахгүй бол Бурханыг голж, эсэргүүцсэн хүн болох бус уу?” гэж бодогдсон юм. Ийн бодоод би Төгс Хүчит Бурханы эцсийн өдрүүдийн ажлыг судлахаар даруйхан шийдсэн билээ.

Дараа нь би Төгс Хүчит Бурханы үгийг өдөр бүр уншдаг байв. Тэр хооронд хоёр ах надад хүн төрөлхтнийг аврах Бурханы ажлын гурван үе шат, Бурхан бие махбодтой болохын нууц, хүнийг цэвэрлэж, аврахын тулд Бурхан эцсийн өдрүүд дэх шүүлтийн ажлаа хэрхэн хийдэг, Бурхан эрин үеийг хэрхэн төгсгөдөг, Христийн хаанчлал хэрхэн газар дэлхий дээр биеллээ олдог гэх зэргийн тухай нөхөрлөсөн юм. Эзэнд итгэх энэ бүх хугацаандаа би иймэрхүү зүйл хэзээ ч сонсож байгаагүй бөгөөд сонсох тусам Төгс Хүчит Бурханы үг төдий чинээ эрх мэдэлтэй, хүчирхэг санагдсан билээ. Төгс Хүчит Бурхан үнэхээр эргэн ирсэн Эзэн Есүс байж болох юм, үүнийг судлах хэрэгтэй гэж бүр их санагдаж байсан ч би дотроо үргэлж зөрчилдөж байсан юм. Пастор, ахлагч нар олон жилийн турш Зүүний Аянгыг ялласаар ирсэн, би ч бас тэднийг даган чуулганыг аль болох чанд битүүмжилж, Зүүний Аянгатай холбоо барихыг хэнд ч зөвшөөрөлгүй, тэдний замыг хүлээн авсан хэнийг ч хөөдөг байсан. Хэрвээ би Зүүний Аянгыг хүлээн авах юм бол чуулганд миний доор байдаг 30,000 гаруй итгэгч юу гэж бодох вэ? Хэрвээ тэд бүгд намайг дагаад, Зүүний Аянгыг хүлээн авах юм бол тэр нь гайхалтай байх болно, гэхдээ тэгэхгүй бол надаас татгалзах нь гарцаагүй. Тэгээд би, цаг агаар ямар ч байсан гадагш гарч, өдөр шөнөгүй номлож ажиллаж, ХКН-д мөшгүүлэх эрсдэл хүлээн, энэ бүх чуулганыг цус, хөлс, нулимсаараа байгуулж байснаа бодсон юм. Өдий хүрч, маш олон хүнд ингэж өндрөөр хүндлүүлэх хүртлээ би маш их ажилласан—энэ бүхнийг яаж ийм амархан хаяж чадах билээ? Үүнээс гадна, чуулганд миний доор буй хүн бүр Төгс Хүчит Бурханыг хүлээн авсан ч гэсэн би тэдний удирдагч хэвээр байж чадна гэж үү? Гэхдээ дараа нь “Хэрвээ Төгс Хүчит Бурхан үнэхээр эргэн ирсэн Эзэн Есүс мөн байгаад, би Түүнийг хүлээн авахгүй бол Эзэнийг угтах боломжоо алдах юм биш үү?” гэж бодлоо. Энэ бүхнийг оюун санаандаа ахин дахин эргэцүүлэн бодоод, юу хийхээ шийдэж чадсангүй. Яг тэр үед эхнэр минь Төгс Хүчит Бурханы үгийг сонсоныхоо дараа догдлон гүйж ирээд “Төгс Хүчит Бурханы үгийг сонслоо, энэ нь Бурханы дуу хоолой мөн гэж бодож байна. Хэрвээ Төгс Хүчит Бурхан үнэхээр эргэн ирсэн Эзэн Есүс байх юм бол бид аль болох хурдан судалж, хүлээн авах ёстой шүү дээ!” хэмээн намайг гайхшируулав. Би уцаарлан “Мэдэж байна аа, гэхдээ энэ тийм ч энгийн хэрэг биш. Манай чуулганы удирдагч, хамтран зүтгэгчид чуулганыг битүүмжилсэн болохоор Зүүний Аянгыг судлахыг хэнд ч зөвшөөрөхгүй. Хэрвээ би Зүүний Аянгын замыг хүлээн авах юм бол тэд гарцаагүй надаас татгалзана” гэлээ. Гэтэл үүнд эхнэрийн минь сэтгэл түгшиж, “Бид энэ бүх хугацаанд юуны төлөө Эзэнд итгэсэн юм бэ? Тэнгэрийн хаанчлалд өргөгдөхийн тулд Эзэний ирэхийг тэсэн ядан хүлээж байсан бус уу? Эзэн одоо эргээд ирчихсэн байхад чи удирдагч биш байлаа ч гэсэн Бурханы ажлыг хүлээн авч, Эзэнийг угтах ёстой шүү дээ!” гэв. Би санал нийлж байна гэж хэлсэн боловч дотроо “Чинийх бол эмэгтэй хүний энгийн сэтгэл. Би 30,000 гаруй хүнийг бодолцон үзэх ёстой. Анхааралтай явах ёстой. Энэ талаар дахиад жаахан бодох хэрэгтэй байна” гэж бодож байсан юм. Тэгээд Зүүний Аянгыг хүлээн авалгүйгээр олон сар өнгөрөв. Энэ хугацаанд Төгс Хүчит Бурханы Чуулганы ах эгч нар надтай уулзахаар үргэлж ирдэг байлаа. Тэд надтай тэвчээртэйгээр нөхөрлөсөн ба үнэн хэрэгтээ, энэ нь үнэхээр Бурханы ажил мөн гэдгийг би зүрх сэтгэлдээ тодорхой мэдрэх болсон ч байр сууриа орхиж чадахгүй байсан учраас үүнийг хүлээн авахаа хойшлуулж байв. Хэсэг хугацааны дараа, байгаа байр байдлыг минь ах эгч нар ухаарсан юм. Нэгэн удаа Бай ах, Сон ах хоёртой цуглаан хийж байхад Сон ах өөрийнхөө туршлагыг надтай нөхөрлөлөө. Өмнө нь ах ч бас олон арван чуулган хариуцсан, чуулганы удирдагч байсан аж. Хэн нэгэн түүнд сайн мэдээ номлосны дараа Төгс Хүчит Бурханы үгийг уншсанаар Төгс Хүчит Бурхан бол эргэн ирсэн Эзэн Есүс гэдэгт итгэх болжээ. Гэхдээ үнэхээр хүлээн авах цаг ирэхэд түүнд өөр бодол төрж, “Хэрвээ би Төгс Хүчит Бурханыг хүлээн авбал удирдагч хэвээр байж чадах уу? Ийм олон хүнийг удирдсан хэвээр байж чадах уу?” гэж бодсон байна. Тэгээд Матайн 21-р бүлгийн 33-41 дүгээр эшлэлд байдаг хорон муу тариаланчдын тухай Эзэн Есүсийн хэлсэн сургаалт зүйрлэлийг санажээ: “Нэг газрын эзэн усан үзмийн талбай байгуулж, үүнийгээ тойруулан хашаа барьж, дарс шахагчийн нүх ухаж, цамхаг босгож, тариаланчдад түрээслээд, алс холын нутаг руу явжээ. Жимс хураах цаг ойртоход усан үзэм авчруулахын тулд тэр зарц нараа тариаланчид руу илгээв. Тариаланчид зарц нарыг нь барьж аваад нэгийг нь зодож, нөгөөг нь хөнөөж, бас нэгийг нь чулуугаар цохьжээ. Тэр урьдныхаас ч олон зарцыг дахин илгээлээ, тэд мөн адил үйлдэв. Гэхдээ эцэст нь тэр, Тэд миний хүүг хүндэлнэ гээд хүүгээ илгээжээ. Гэвч тариаланчид хүүг харангуутаа, ‘Энэ бол өв залгамжлагч байна; ирцгээ, түүнийг алаад, өв хөрөнгийг нь булаацгаая’ гэж өөр хоорондоо ярилцжээ. Тэд түүнийг барьж аваад, усан үзмийн талбайгаас гарган хаяж, түүнийг хөнөөв. Тиймээс усан үзмийн талбайн эзэн ирэх үедээ тэдгээр тариаланчдыг яах вэ? гэхэд тэд Түүнд, ‘Тэр тэдгээр хорон муу хүмүүсийг аймшигтайгаар устгах ба хугацаанд нь жимс тушаах өөр тариаланчдад усан үзмийн талбайгаа түрээслүүлнэ’ гэв.” Сон ах өөрийгөө зэмлэх мэдрэмжийг хэчнээн хурцаар мэдэрснээ хэлсэн юм. Эзэн түүнд Өөрийнхөө хонин сүргийг даатгаад, одоо эргээд ирсэн байхад Эзэнийг угтан авахад нь ах эгч нараа удирдахын оронд тэрээр Эзэний хонин сүргийг булаан авч, Эзэнийг голохоор оролдож байжээ. Ах яг л тэр хорон муу тариаланчидтай адил авирлаж байсан ба Эзэнийг эсэргүүцэж байсан хорон муу зарц байсан гэж хэлсэн юм. Тэгээд ах өөрөөсөө “Би удирдагч болохын тулд Бурханд итгэдэг гэж үү? Байр суурь, амин зуулгынхаа төлөө итгэдэг гэж үү? Би үнэхээр Бурханд итгэгч мөн үү?” хэмээн асууж, эдгээр зүйлийг бодох үедээ маш их харамссан тул Бурханд улайж, гэмшээд Төгс Хүчит Бурханыг хүлээн авсан байна. Дараа нь ах өөрийнхөө доор байсан бүх ах эгч нарт сайн мэдээ түгээжээ. Ахын ингэж нөхөрлөхийг сонсоод би маш их ичиж, сэтгэл гонсойсон юм. Энэ нь үнэхээр Бурханы ажил мөн гэдгийг мэдэж байсан ч би өөрийнхөө байр суурийг хамгаалахын тулд Төгс Хүчит Бурханы ажлыг хүлээн авахдаа алгуурласан. Ах эгч нарыг ч бас судлуулаагүй; би Бурханы хонийг Бурханд өгөхөөс татгалзаж байжээ. Би хорон муу зарц байсан бөгөөд хараагдаж, шийтгүүлбэл зохих байлаа! Гэхдээ чуулганыг хэр чанд битүүмжилснээ, манай чуулганаас нэг ч хүн Төгс Хүчит Бурханы эцсийн өдрүүдийн ажлыг хүлээн аваагүйг бодох үедээ би “Хэрвээ би үүнийг хүлээн авбал өөд нь шидсэн чулуу өөрийн толгой дээр гэдэг болох бус уу? Яаж хүний нүүр харж чадах юм бэ? Төгс Хүчит Бурханы эцсийн өдрүүдийн ажлыг хүлээн авсан гэдгийг минь манай чуулганыхан олж мэдвэл намайг гарцаагүй үзэн ядаж, голно, тэгээд би юу ч үгүй хоцорно” гэж бодсон юм. Ингээд үүнийг хүлээн авахгүй байх нь дээр гэж шийдлээ.

Хэд хоногийн дараа хоёр ахтай хамт хийсэн дараагийн цуглаан дээр би санаа зовнилынхоо талаар хэлэв. Тухайн үед би маш ов мэхтэй байсан бөгөөд тойруулан ярьж, “Миний удирддаг хүмүүс ч бас Төгс Хүчит Бурханд итгэж эхэлбэл хэн тэднийг удирдах вэ? Одоо байгаа өнөөх удирдагчид, хамтран зүтгэгчид удирдах уу?” хэмээн асуулаа. Үнэндээ үүгээрээ би “Би тэднийг манлайлж, удирдсан хэвээр байх ёстой” гэж хэлж байсан юм. Гэвч Бай ах “Төгс Хүчит Бурханы эцсийн өдрүүдийн ажлыг хүлээн авсны дараа Бурхан Өөрөө биднийг удирдаж, усалж, хариулдаг. Манай чуулганд Христ болон үнэн ноёрхдог. Чуулганы удирдагчдыг сонгодог тул үнэнийг ойлгодог, бодит байдалтай, ах эгч нарыг усалж, бодит асуудлуудыг нь шийдвэрлэж чаддаг хэн боловч сонгогддог” хэмээн хэлж намайг гайхширууллаа. Тэгээд цааш нь үргэлжлүүлэн “Хэрвээ үнэнийг эрэлхийлдэг бол та ч бас удирдагчаар сонгогдож болно. Чуулганд олон өөр үүрэг байдаг: Удирдагчид, сайн мэдээ номлогчид—хүн бүрд өөрийн гэсэн чиг үүрэг бий. Үүргийн тухайд бол ‘чухал’, ‘чухал биш’, ‘өндөр’, ‘дорд’ байр суурь гэх ялгаа байхгүй. Яагаад гэвэл, хүн бүр Бурханы өмнө эн тэнцүү бөгөөд шашны урсгалынхаас шал өөр” гэсэн юм. Бай ахыг сонсох тусмаа би улам уруу царайлан сэтгэлээр унаж, “Үүний дараа ийм олон хүний удирдагч болж чадахгүй л байх даа” хэмээн бодлоо.

Надад ямар санагдаж байгааг Сон ах анзаараад, Ниневегийн хааны туршлагын талаар нөхөрлөж, “Ниневегийн хаан улсын захирагч байлаа. Иона Бурханы үгийг тунхаглаж, Ниневе сүйрэх гэж байна хэмээн хэлэхийг сонсоод тэрээр сэнтийгээсээ бууж, хотын бүх хүнийг удирдан таар нөмөрч үнсэн дунд суугаад, өвдөг сөгдөн Бурханд улайж, гэмшжээ. Бурхан тэднийг өршөөж, хотыг сүйрлээс хэлтрүүлсэн юм” гэлээ. Тэгээд цааш үргэлжлүүлэн, “Чуулганы удирдагчийн хувиар та Эзэний ирэлт гэх ийм том үйл явдалтай нүүр тулсан юм чинь Ниневегийн хааныг дуурайхаар оролдон, Бурханд улайж, гэмшихэд нь ах эгч нарыг хөтлөх ёстой биш үү?” гэсэн юм. Ахын хэлсэн зүйл сэтгэлийг минь үнэхээр хөдөлгөлөө. Түүний зөв; Ниневегийн хаан улсын захирагч байсан. Тийм өндөр байр суурьтай хүн өөрийгөө даруухан болгож, Бурханд улайж гэмшиж чадсан байхад би байр сууриа орхиж, Бурханы эцсийн өдрүүдийн ажлыг хүлээн авч яагаад болохгүй гэж? Тэгтэл Сон ах үргэлжлүүлэн ингэж хэлсэн юм: “Эзэн Есүсийг ажлаа хийх үед фарисайчууд байр суурь, амин зуулгаа хамгаалахыг хүссэн, ингээд тэд Эзэн Есүсийг эсэргүүцэж, яллахын тулд чадах бүхнээ хийж, итгэлтэй хүмүүсийг хяналтдаа байлгаж байлаа. Эзэн Есүс тэднийг зэмлэж, ‘Хоёр нүүрт хуулийн багш нар, фарисайчууд та нар золгүй еэ! Яагаад гэвэл та нар хүмүүсээс тэнгэрийн хаанчлалыг хааж, өөрсдөө орохгүй бөгөөд орж буй хүмүүсийг ч оруулахгүй’ (Матай 23:13) гэсэн.” Дараа нь ах надад “Бурхан үнэнийг илэрхийлж, эцсийн өдрүүд дэх шүүлтийн ажлыг хийж байгаа нь тэнгэрийн хаанчлалын ирэлтийн сайн мэдээ юм. Эхэндээ та сонссон худал үгэндээ итгэж, шашны удирдагчдыг даган чуулганыг битүүмжилж, эцсийн өдрүүдийн Бурханы ажлыг хүлээн авахад нь ах эгч нарт саад хийсэн. Ингэснээрээ та Бурханыг эсэргүүцсэн юм. Одоо та Төгс Хүчит Бурханы үгийг уншиж, Тэр бол эргэн ирсэн Эзэн Есүс мөн гэж дүгнэсэн. Хэрвээ та Бурханы ажлыг хүлээн авахаас, эсвэл ах эгч нарт Эзэн ирсэн тухай мэдээг хэлэхээс гөжүүдлэн татгалзсаар, тэднийг тэнгэрийн хаанчлалын гадна үлдээвэл зориуд буруу юм хийж, өөр нэг алдаа гаргаж буй хэрэг болно шүү. Энэ нь Бурханы эсрэг асар ёрын муу зүйл байх болно! Биднийг саад болсноос болоод ах эгч нар аврагдах боломжоо алдвал энэ нь цусан өр болно! Бид ахин дахин үхсэн ч гэсэн энэ өрийг төлж чадахгүй. Харин та ах эгч нарыг Бурханы өмнө хөтлөн аваачвал тэд таныг үзэн ядахгүйгээр үл барам, тэнгэрийн хаанчлалын сайн мэдээ, мөнх амийн замыг хуваалцсанд тань талархана” гэлээ.

Дараа нь Бай ах Төгс Хүчит Бурханы үгээс хоёр хэсгийг уншиж өгсөн юм. “Бурханыг махбод болж, хүмүүсийн дунд ажиллахаар ирэх үед бүгд Бурханыг харж, үгийг нь сонсож, махбодоороо Бурханы хийдэг бүх үйл хэргийг хардаг. Тэр үед хүний бүх үзэл хөөс болдог. Бурхан махбодоор гарч ирэхийг харсан хүмүүсийн хувьд, хэрвээ тэд Түүнийг дуртайяа дуулгавартай дагадаг бол яллагдахгүй, харин зориуд Түүний эсрэг зогсдог хүмүүсийг Бурханыг эсэргүүцэгч гэж үзэх болно. Тийм хүмүүс бол антихристүүд, Бурханыг зориуд эсэргүүцдэг дайснууд юм” (Үг. I Боть: Бурханы илрэлт ба ажил. Бурханыг мэддэггүй бүх хүн бол Бурханыг эсэргүүцдэг хүмүүс юм). “Том сүмд Библи уншиж, үүнийг бүхэл өдөржингөө цээжээр уншдаг хүмүүс байдаг атал тэдний дундаас нэг нь ч Бурханы ажлын зорилгыг ойлгодоггүй. Тэдний дундаас нэг нь ч Бурханыг мэдэж чаддаггүй; тэдний дундаас бүр нэг ч хүн Бурханы хүсэлд нийцэж чаддаггүй. Тэд бүгдээрээ үнэ цэнгүй, өөдгүй хүмүүс бөгөөд Бурханд зааж сургахын тулд дор бүрнээ өндөрт зогсдог. Тэд Бурханы нэрээр далайлгадаг атлаа Түүнийг дур зоргоороо эсэргүүцдэг. Бурханд итгэдэг гэх атлаа тэд хүний махыг идэж, цусыг уусаар байдаг. Ийм хүмүүс бүгд хүний сүнсийг залгидаг диаволууд, зөв замд орохоор хичээж буй хүмүүст зориуд саад учруулдаг толгойлогч чөтгөрүүд, мөн Бурханыг эрж хайдаг хүмүүст садаа болдог бул хар чулуу билээ. Тэд ‘эрүүл чийрэг бие махбодтой’ харагдаж болох ч Бурханыг эсэргүүцэхэд хүмүүсийг хөтөлдөг антихристүүдээс цаашгүй гэдгийг дагагчид нь яаж мэдэх юм бэ? Хүний сүнсийг залгидаг амьд диаволууд гэдгийг дагагчид нь яаж мэдэх юм бэ?” (Үг. I Боть: Бурханы илрэлт ба ажил. Бурханыг мэддэггүй бүх хүн бол Бурханыг эсэргүүцдэг хүмүүс юм). Ахыг эдгээр хэсгийг уншсаны дараа би нэлээд шаналж, нүүр лүүгээ алгадуулаад ув улаан болчихсон юм шиг санагдаж, газрын гаваар орохыг хүсэж байлаа. Эзэн Есүс эргээд ирсэн, Тэрээр олон үнэнийг илэрхийлж, хүнийг шүүж, цэвэрлэх ажил хийж байгаа гэдгийг би тун сайн мэдэж байсан. Гэвч байр суурь, амин зуулгаа хамгаалахын тулд Бурханы эцсийн өдрүүдийн ажлыг хүлээн авахаас татгалзаж, чуулганыг битүүмжилсэн, ингэснээр Бурханы хоньд Бурханы дуу хоолойг сонсож, Түүн рүү хандаж чадаагүй. Тэр олон жилийн өмнө Эзэн Есүсийг эсэргүүцэж байсан фарисайчуудаас би юугаараа ялгаатай юм бэ? Эзэн бол бидний Хоньчин, одоо Тэр Өөрийн хоньдыг Өөр лүүгээ буцаан дуудахаар эргэн иржээ; би Бурханы хоньдыг Бурханд хүлээлгэн өгөх ёстой байсан. Би одоо байр сууриа хамгаалахаар оролдож яаж чадаж байна аа? Бурханы шийтгэл над дээр ирэх хүртэл хүлээх гэж байгаа юм уу? Тэгээд би Бурханыг цаашид эсэргүүцэж болохгүй гэж шийдсэн юм. Би удирдагч байхаа болиод, хүн бүр надаас татгалзсан ч гэсэн Бурханы эцсийн өдрүүдийн ажлыг хүлээн авч, ах эгч нарыг Бурханы өмнө хөтлөн аваачаад, Бурханы хонин сүргийг Бурханд буцаан өгөх ёстой байлаа. Энэ тухай бодоод би Төгс Хүчит Бурханы эцсийн өдрүүдийн ажлыг хүлээн авч, өөрийнхөө удирддаг хүмүүст сайн мэдээ номлож эхлэхээр шийдсэн билээ.

Хэсэг хугацааны дараа Ариун Сүнсний удирдамжтайгаар манай чуулганы 10,000 гаруй хүн Бурханы эцсийн өдрүүдийн ажлыг хүлээн авсан юм. Бурханд талархъя, эцэст нь би Бурханы хонин сүргийг Бурхан руу хөтлөн аваачсан бөгөөд маш тайван, амар амгалан санагдсан билээ.

Зургаан сарын дараа, томоохон газар нутгийн улам олон хүн чуулганд нэгдсэн тул чуулганыг бүс нутгаар нь хувааж, удирдагчид болон ажилчдыг сонгосон юм. Гэхдээ би маш их биеэ тоож, “Чуулганыг яаж ч хуваалаа гэсэн ажлын чадвар, туршлагаасаа болоод би удирдагч хэвээр байх болно. Би ямар ч асуудалгүйгээр хэд хэдэн чуулганыг удирдаж чадна” гэж бодож байлаа. Гэсэн ч хэд хоногийн дараа хоёр ахтай уулзаж байтал чуулганы удирдагч ирээд, “Одоо бол хаанчлалын сайн мэдээг түгээх цаг. Библийг сайн мэддэг, сайн хэв чанартай зарим ах эгчийг бусад газарт сайн мэдээ түгээлгэхээр явуулах хэрэгтэй байна. Энэ бол маш чухал ажил. Та гурав явахыг хүсэж байна уу?” гэсэн юм. Нөгөө хоёр ах баяртайгаар тэгье гэсэн боловч би тийм ч их баярлаагүй бөгөөд дотроо “Би хуучин урсгалдаа олон жил чуулгануудыг удирдаж, олон мянган хүн удирдаж байсан. Миний доорх зарим хамтран зүтгэгч удирдагч болчихсон байхад би одоо буцаад сайн мэдээ номлох гэж байна. Би ер нь яаж хүний нүүр харж чадах юм бэ? Гутамшигтай юм” гэж бодож байв. Удирдагчаар ажилласан энэ бүх хугацаанд намайг хаашаа ч явсан ихэд хүндэлж, шүтдэг байсныг, хүссэн бүхнээр минь дайлдаг байсныг би бодлоо. Одоо харин надад юу ч байхгүй, дахиад сайн мэдээ номлохоор зовж шаналах ёстой болжээ. Би үүнийг хүлээн зөвшөөрч ер чадахгүй байв. Гэхдээ бусдын өмнө татгалзах нь хэтэрхий ичмээр байсан тул дурамжхан зөвшөөрлөө. Тэгээд дотроо “Би сайн мэдээг сайн номлох ёстой. Олон хүнийг элсүүлж чадах л юм бол ах эгч нар намайг хүндэлсэн хэвээр байх болно” гэж бодов. Ингээд үүнийг хийх болоход би сайн мэдээг сайтар номлож амжсан юм. Төд удалгүй 400 гаруй хүн Бурханы шинэ ажлыг хүлээн авлаа. Тухайн үед, намайг хаашаа ч явсан, ах эгч нар урам зоригтойгоор надтай мэндэлж, намайг хүндэлж байгааг би мэдэрсэн билээ. Тэгээд хашиж байсан албан тушаалынхаа авчирсан таашаал дунд дахин нэгэнтээ амьдарч, сайн мэдээг түгээх хүсэл эрмэлзэл минь улам өссөн юм.

2000 оны наймдугаар сард би сайн мэдээ түгээхийн тулд Лю ахтай хамт хотоос явлаа. Лю ах надаас удаан хугацаанд Төгс Хүчит Бурханд итгэсэн, үнэний талаар тодорхой нөхөрлөдөг байв. Би ч бас баярлаж, ахын давуу талыг ашиглан өөрийнхөө дутагдлыг нөхөж болно гэдэг үнэхээр сайн хэрэг гэж бодож байлаа. Нэгэн удаа ах бид хоёр шашны нэг урсгалд харьяалагддаг бүлэг хүнд сайн мэдээ номлохоор очсон юм. Тэд шашны зарим нэг үзэл дэвшүүлж, би тэдэнтэй нөхөрлөхийг хүсэж байв. Гэхдээ үнэний талаарх ойлголт минь маш дутмаг байсан учраас туслахаар эрмэлзэж байсан ч чадахгүй байлаа. Эцэст нь Лю ах үзлийг нь няцаахын тулд тэдэнтэй тайвнаар нөхөрлөж, баримттайгаар, ухаалгаар ярив. Бидний нөхөрлөж байсан тэр хүмүүс эхэндээ хүлээн авахгүй байсан ч сонсох тусмаа Лю ахын хэлж байгаа зүйл үнэн гэдэгт итгэж эхлэн, эцэст нь зөвшөөрч толгой дохиж байлаа. Тийм юм болохыг хараад би Лю ахад атаархахын сацуу бас биширлээ. “Лю ах маш тодорхой нөхөрлөх юм. Хэрвээ энэ хэвээр үргэлжилбэл ахыг сайн харагдуулах нь л миний цорын ганц үүрэг болж, бусад хүмүүс ахыг надаас дээр гэж хэлнэ. Тэгж болохгүй! Би өөрийгөө үнэнээр зэвсэглэн, Лю ахаас давж гарахаар хичээх хэрэгтэй” гэж би бодсон юм. Харьсныхаа дараа би үүрийн гэгээнээс үдшийн бүрий болтол Бурханы үгийг уншиж, сайн мэдээ түгээх үнэнээр өөрийгөө зэвсэглэж эхэлсэн билээ. Хоолны үеэр ч гэсэн, дараагийн удаа сайн мэдээний байтай хэрхэн нөхөрлөхөө мэддэг болохын тулд Лю ахын яаж нөхөрлөснийг боддог байсан ба ингэснээр ядаж л Лю ах шиг сайн харагдах байлаа.

Гэхдээ гайхмаар нь, дараагийн удаа тэр хүмүүст сайн мэдээ номлохоор очих үед тэд зарим нэг шинэ асуулт асууж, би дахиад л тодорхой нөхөрлөж чадаагүй юм. Миний хэлж байгаа зүйлийг үнэндээ ойлгохгүй байгааг нь харахад маш ичмээр байлаа. Тэр үед Лю ах яаран оролцсон юм. Тэд ахыг анхааралтай сонсож, хааяа хааяа толгой дохин, эцэст нь бүхнийг тун сайн ойлголоо. Харин би өөрийгөө эвгүй байдалд оруулахад л амжилт олоод, газрын гаваар орохыг хүсэж байв. “Би Лю ахтай хамт ирсэн боловч тодорхой нөхөрлөж чадаагүй, ямар ч хэрэггүй байлаа. Лю ах бас л хөндлөнгөөс оролцож, тэдний асуудлыг шийдэхэд нь туслах хэрэгтэй болж. Ямар ичмээр юм бэ!” гэж би бодсон юм. Нэр төрөө бага зэрэг сэргээхийн тулд Лю ахын нөхөрлөлөө завсарлах завшааныг ашиглан хэдэн үг хэлснээ санаж байна. Нэг хоногийн дараа тэд бүгд сайн мэдээг хүлээн авлаа. Үүнд би үнэхээр баярласан боловч дотроо бага зэрэг сэтгэлээр унаж байв. Тэд сайн мэдээг хүлээн авсан нь надтай хамаагүй, би өөрийгөө сайн харуулаагүй мэт санагдаж байсан юм. Хамт хооллосны дараа шинээр элссэн тэр хүмүүс биднээс өөрсдийнхөө туршлагыг ярихыг хүслээ. “Ихэнхдээ Лю ах онцгойрч ялгардаг, гэхдээ энэ удаа би боломжийг ашиглан өөрийнхөө туршлагыг ярих ёстой, ингэвэл тэд намайг ямар ч хэрэггүй хүн гэж бодохгүй” гэж бодсон тул би хийсэн ажил, туулсан зовлон болон 10,000 гаруй хүнийг яаж Бурхан руу хөтөлсөн тухайгаа ярьсаар л байсан бөгөөд үнэхээр дэгсдүүлсэн юм. Тэр ах эгч нарын зарим нь гайхаж, зарим нь намайг бишрэн харж, харин бусад нь анхааралтай сонсож байлаа. Миний сэтгэл хөөрч, цэх зогсон, өөртөө итгэлтэйгээр ярьсан юм.

Тэр өдөр хариад би: “Сайн мэдээ түгээх тухайд надад ихээхэн үнэн дутаж байна. Энэ талаар Лю ахтай хамт эрж хайх ёстой юм болов уу?” гэж бодсон. Гэвч дараа нь “Хэрвээ би энэ талаар Лю ахтай хамт эрж хайвал ах надаас илүү харагдахгүй гэж үү? Мартаж үз, би зүгээр л нууцаар үнэнээр зэвсэглэхээ үргэлжлүүлье. Би ахаас асуухгүй ээ” гэж бодогдсон юм. Дараа нь бид хоёрыг сайн мэдээ түгээхээр дахиад хамт явах үед ах эгч нар Лю ахтай маш халуун дулаанаар мэндэлж байлаа. Тэд ахыг тойрон бөөгнөрч, энэ тэрийг асууж байв. Үүнд би үнэхээр бухимдаж, толгойгоо унжуулан нэг тийш зогсоод, “Лю ах ийм сайн нөхөрлөл хийж байхад би энд байх ямар хэрэгтэй юм бэ? Бусдын нүдээр бол би зүгээр л илүүдэл хүн юм биш үү? Ах үргэлж онцгойрдог, хэрвээ энэ хэвээр үргэлжилбэл хэн ч намайг өндрөөр үнэлэхгүй” гэж бодож байлаа. Гэнэт надад тэрслүү бодол төрж, цаашид Лю ахтай хамт үүргээ гүйцэтгэхийг үнэхээр хүссэнгүй. Ингэж бодсоноос хойш Лю ахтай хамт сайн мэдээ номлохоор явах болгондоо би бие сайнгүй байна, үлдмээр байна хэмээн шалтаг тоочиж эхэлсэн юм. Заримдаа ахтай хамт явах үедээ ч гэсэн би нөхөрлөл хийдэггүй байсан бөгөөд хэн нэгэн надаас асуулт асуух үед л дурамжханаар хэдэн үг нөхөрлөдөг байлаа. Үндсэндээ би ахтай ерөөсөө хамтран ажиллахгүй байв. Ийнхүү би ахтай хамт хоёр сар гаруй хугацаанд ажилласан бөгөөд алдар нэрийн төлөө байнга өрсөлдөж, хувийн ашиг сонирхлынхоо төлөө тэмцэлдсээр байсан. Миний байр байдал улам бүр харанхуй болж, улам дордсон хэдий ч миний толгойд гэмшил ер орж ирээгүй юм. Энэ үед л Бурхан намайг цээрлүүлж, сахилгаажуулсан билээ.

Нэгэн өдөр надад Хятадын зүүн хойд хэсэгт очиж сайн мэдээ түгээ гэж хэллээ. Үүнийг сонсоод би хөөрцөглөн баярлаж, “Эцэст нь Лю ахтай хамт ажиллах шаардлагагүй боллоо. Энэ бол миний гялалзах цаг, сайн мэдээ номлоод хүмүүсийг элсүүлэх үед энэ бүхэн нь ганцхан миний хариуцлага болно. Ах эгч нар гарцаагүй намайг хүндэлнэ” гэж бодсон. Харин миний мэдээгүй байсан нэг зүйл бол, тийшээ явах замд иргэний үнэмлэхээ биедээ авч яваагүйг минь цагдаа хараад, зугтаж яваа нэг төрлийн алуурчин байна гэж бодон намайг баривчилсан юм. Би яаж ч тайлбарлахаар оролдсон, тэд ердөө сонсоогүй бөгөөд гурван өдөр шөнийн турш намайг тамлаж, юм идэх, унтах, тэр ч бүү хэл балга ус уухыг надад зөвшөөрөөгүй. Тэд ам хамарнаас минь цус гоожтол намайг зодож, нүд минь маш их хавдсан болохоор би нүдээ нээж ч чадахгүй байлаа. Би нэвширтлээ зодуулж, олон удаа ухаан алдсанаа санаж байна; үхсэн нь илүү ерөөлтэй байх байлаа. Би зүрх сэтгэлдээ үнэхээр их тарчилж, ийм ёрын муу байсных нь төлөө энэ диаволуудыг үзэн ядаж байсан юм. Тэд нарийн нягт мөрдлөг явуулаагүй, ямар ч нотлох баримтгүй мөртөө намайг харгисаар байцаасан. Тухайн үед би, намайг хамгаалж, залж чиглүүлээч хэмээн Бурханд залбирсаар байв. Тэгээд Бурхан энэ бүхнийг надад тохиолдохыг зөвшөөрсөн ба үнэнийг эрж хайж, тохиолдож байгаа зүйлээс сургамж авах ёстой гэдгээ ухаарсан билээ. Дараа нь би өөрийгөө эргэцүүлж эхлэв: “Яагаад энэ надад тохиолдож байгаа юм бэ?” Яг тэр үед Бурханы үгийн нэг хэсэг санаанд орлоо: “Та нар ийм байдлаар хэдий чинээ их эрж хайна, төдий чинээ бага үр дүнд хүрнэ. Байр суурийн төлөөх хүний хүсэл хэдий чинээ их байна, тэдэнтэй төдий чинээ ноцтой харьцах учиртай бөгөөд тэд төдий чинээ их цэвэршүүлэлт туулах ёстой. Тийм хүмүүс үнэ цэнгүй! Тэднээр эдгээр зүйлийг бүрэн хаяулахын тулд харьцаж, шүүх ёстой. Хэрвээ та нар эцсийг нь хүртэл ийм маягаар эрэлхийлбэл ямар ч үр дүнд хүрэхгүй” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). Бурханы үгийг тунгаан бодож байхдаа би байр суурийн төлөөх хүсэл минь хэчнээн их болохыг ухаарч, Лю ахтай хамт сайн мэдээ номлож өнгөрүүлсэн хугацаагаа дахиад бодсон юм. Ах сайн нөхөрлөж, хүн бүр ахыг бишрэн харахыг хараад би атаараж, түүнтэй өрсөлдөн, хэн нь илүү дээр болохоо үзэхийг хүссэн. Тэгээд бусдаар хүндлүүлж, шүтүүлэхийн тулд өөрийгөө өргөмжилж, онгирох гэсэндээ шинээр элссэн хүмүүсийн өмнө хувийн туршлагынхаа талаар ярьсан. Ах эгч нарын бахдал бишрэлийг хүртээгүй үедээ сөрөг, тэрслүү болж, Лю ахтай хамт ажиллахыг хүсэхээ болиод, үүргээ гүйцэтгэхдээ зүгээр л оромддог болсон. Би Бурханыг гэрчлэхийн тулд үүргээ гүйцэтгээгүй, харин хариуд нь алдар нэр, байр суурь олж авахын тулд л үүргээ ашиглаж байж; үнэхээр жигшүүртэй байжээ! Би алдар нэр, хувийн ашиг сонирхлоо л эрэлхийлж байсан бөгөөд харанхуйд маш гүн гүнзгий уначихсан хэр нь оюун санаанд минь хэзээ ч гэмшил төрөөгүй. Би маш тэрслүү байжээ! Энэ тухай бодох тусам, өөрийгөө улам үзэн ядаад Бурханд залбирлаа. “Хүндэт Бурхан минь, би үүргээ гүйцэтгэхдээ үргэлж байр суурь эрэлхийлж, алдар нэр, ашиг хонжооны төлөө өрсөлддөг байжээ. Та үүнийг үзэн ядаж байсан байж таарна! Одоо Та намайг цээрлүүлж, сахилгажуулж байгаа, би чин сэтгэлээсээ өөрийгөө эргэцүүлж, Таны зохицуулалт, зохион байгуулалтыг дуулгавартай дагахыг хүсэж байна. Хэрвээ би эндээс амьд мэнд гарах юм бол байр сууриа хаяад, чин сэтгэлээсээ үнэнийг эрэлхийлэхийг хүсэж байна” гэж би хэлсэн. Гайхмаар нь, захирагдаж, зарим сургамж авах үед минь Бурхан надад өршөөл үзүүллээ. Цагдаа нар системээсээ миний иргэний үнэмлэхийг олж, алуурчин биш гэдгийг минь ойлгоод, намайг сулласан юм.

Гэртээ харих үедээ би эмнэлэгт очиж үзлэг хийлгэлээ. Баруун хөл, бас нэг хавирга хугарсан байв. Дараагийн хэдэн сарын хугацаанд гэртээ тэнхрэх зуураа Бурханы үгийг идэж ууж, өөрийгөө эргэцүүллээ. Тэгээд нэгэн өдөр Бурханы үгээс энэ нэг хэсгийг уншив. Төгс Хүчит Бурхан ингэж хэлсэн байдаг: “Эрэл хайгуулд чинь хэтэрхий олон хувийн үзэл, найдлага, ирээдүй байдаг. Одоогийн ажил бол байр суурийн төлөөх хүсэл болон хэрээс хэтэрсэн хүсэлтэй чинь харьцахын төлөө байдаг. Итгэл найдвар, байр суурь, үзэл нь бүгд сатанлаг зан чанарын сонгодог төлөөлөл юм. Сатаны хор хүмүүсийн бодол санааг үргэлж эвддэг ба хүмүүс Сатаны эдгээр уруу таталтаас салж чаддаггүйгээс болж л хүмүүсийн зүрх сэтгэлд эдгээр зүйл оршдог. Тэд нүгэл дунд амьдарч байгаа мөртөө үүнийг нүгэл гэж итгэдэггүй, ‘Бид Бурханд итгэдэг, иймээс Тэр бидэнд ерөөл хайрлаж, бидний төлөө бүх зүйлийг зохих ёсоор зохицуулах ёстой. Бид Бурханд итгэдэг, иймээс бид бусдаас илүү дээр байх ёстой ба өөр хэнээс ч илүү их байр суурь, ирээдүйтэй байх ёстой. Бид Бурханд итгэдэг болохоор Тэр бидэнд хязгааргүй их ерөөл өгөх ёстой. Эс бөгөөс үүнийг Бурханд итгэх явдал гэж нэрлэхгүй’ хэмээн бодсоор байдаг. Олон жилийн турш, амьд үлдэхийн төлөө хүмүүсийн итгэж найддаг үзэл санаа нь тэднийг зальхай, хулчгар, жигшүүртэй болтол зүрх сэтгэлийг нь эвдсээр ирсэн. Тэдэнд сэтгэлийн тэнхээ, шийдвэр дутмаг байгаад зогсохгүй, тэд бас шунахай, биеэ тоосон, дур зоргоороо болсон. Тэдэнд өөрсдийгөө даван гарах шийдвэр огт байдаггүй ба үүнээс гадна эдгээр харанхуйн нөлөөний барьцаас салах эр зориг тэдэнд өчүүхэн ч байдаггүй. Хүмүүсийн бодол болон амьдрал үнэхээр илжирсэн, Бурханд итгэх тухай тэдний үзэл бодол тэвчихийн аргагүй муухай хэвээр байгаа бөгөөд хүмүүс Бурханд итгэх итгэлийн талаарх өөрсдийн үзэл бодлыг ярих үед сонсож тэвчихийн аргагүй байдаг. Хүмүүс бүгд хулчгар, чадваргүй, жигшүүртэй агаад эмзэгхэн. Тэд харанхуйн хүчинд зэвүүцдэггүй, гэрэл болон үнэнийг хайрладаггүй; харин ч тэдгээрийг хөөн зайлуулахын тулд бүхнийг хийдэг. Та нарын одоогийн бодол болон үзэл санаа яг ийм биш гэж үү? ‘Нэгэнт Бурханд итгэдэг тул би зүгээр л ерөөлүүдэд дарагдах ёстой, миний байр суурь хэзээ ч алга болохгүй бөгөөд үл итгэгчдийнхээс илүү өндөр байх нь баталгаатай байх ёстой.’ Та нар дотроо ийм үзэл санааг ганц, хоёрхон жилийн турш өвөрлөсөөр ирээгүй, харин энэ нь олон жилийн турш тэнд байсан. Та нарын наймаацах сэтгэлгээ хэт их хөгжсөн. Та нар өнөөдөр энэ алхамд хүрсэн хэдий ч байр суурийг одоо ч гэсэн тавьж явуулаагүй, харин нэг л өдөр нэр төр чинь сүйрнэ гэсэн гүн айдастайгаар үргэлж энэ талаар сураглаж, үүнийг өдөр тутам ажиглаж байдаг. Хүмүүс тав тухтай байдалд шунах хүслээ хэзээ ч хойш тавиагүй… Та нарын хувьд хэтийн ирээдүй, хувь заяагаа хойш тавих хэцүү байдаг. Та нар одоо дагалдагчид бөгөөд ажлын энэ үе шатны талаар зарим нэг ойлголт олж авсан. Гэсэн ч та нар байр суурийн төлөөх хүслээ хойш тавиагүй хэвээр байна. Байр суурь чинь өндөр үед сайн эрж хайдаг боловч байр суурь чинь дорд байх үед эрж хайхаа больдог. Байр суурийн ерөөл үргэлж оюун ухаанд чинь байдаг. Яагаад дийлэнх хүмүүс сөрөг байдлаас гарч чаддаггүй юм бэ? Найдваргүй хэтийн ирээдүйгээс болдоггүй гэж үү?” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?).

Би бас Бурханы үгийн магтан дуу сонссон юм: “Хүн махан бие дотор амьдардаг нь хүний тамд амьдардаг гэсэн үг бөгөөд Бурханы шүүлт, гэсгээлт байхгүй бол хүн Сатантай адил бохир заваан юм. Бурханы гэсгээлт, шүүлт бол хүний хамгийн сайн хамгаалалт, хамгийн агуу нигүүлсэл юм. Бурханы гэсгээлт, шүүлтээр л дамжуулан хүн сэрж, махан биеийг үзэн ядаж, Сатаныг үзэн ядаж чадна. Бурханы хатуу чанд сахилгажуулалт хүнийг Сатаны нөлөөнөөс чөлөөлж, өөрийнх нь жижигхэн ертөнцөөс чөлөөлдөг ба Бурханы гэрэлд хүнийг амьдруулдаг. Гэсгээлт, шүүлтээс илүү дээр аврал гэж үгүй!” (Хургыг дагаж шинэ дуу дуулъя номын “Бурханы шүүлт, гэсгээлт бол хүний авралын гэрэл юм”). Энэ магтан дууг сонсонгоо би маш их уйлж, Бурхан хүнийг үзэн яддаг учраас биш, харин аврахыг хүсдэг учраас шүүж, гэсгээдэг гэдгийг эцэст нь ухаарсан юм. Тэрээр алдар нэр, байр суурь эрэлхийлэх эндүү ташаа үзэл бодлыг минь засахыг хүсжээ. Би бага байхаасаа л “Өөрөө онцгойрч, өвөг дээдэстээ алдар нэр авчрах”, “Хүн дээшээ тэмүүлдэг, ус уруугаа урсдаг” хэмээх сатанлаг хороор амьдарч, боломж олдох бүрд бусдаас онцгойрохыг хүсэж, тэр ч бүү хэл үүнийг мөрөөддөг байлаа. Эзэнд итгэж эхэлснийхээ дараа би өндөр байр сууринд хүрэхийн төлөө л золиос гаргаж, өөрийгөө зарлагадсан, ингэснээр ах эгч нар намайг хүндэлж, шүтэх байв. Би бүр Христтэй хамт хаан мэт хаанчлахыг ч хүссэн. Миний санаархал хэмжээ хязгааргүй байжээ! Төгс Хүчит Бурханы сайн мэдээг сонсоод Эзэн ирсэн гэдгийг мэдсэн боловч удирдагчийн албан тушаалаа орхиж чадахгүй байсан учраас үүнийг хүлээн авахыг хүсээгүй бөгөөд итгэлтэй хүмүүсийг Бурханы хаанчлалд орохыг нь болиулсан ёрын муу зарц шиг болохоо шахсан. Төгс Хүчит Бурханы ажлыг хүлээн авснаас хойш өнгөрсөн хоёр жилийн хугацаанд гаднаа удирдах албан тушаалаа орхисон мэт харагдаж байсан ч зүрх сэтгэл минь алдар нэр, байр суурийн хяналтад байсаар байсан. Ах эгч нар намайг биширч, шүтэх үед би үүргээ гүйцэтгэхдээ баяртай, эрч хүчтэй байсан ч надад хайхрамжгүй хандах үед нь гутарч, гонсойгоод, үүргээ гүйцэтгэхийг хүсэхээ больсон. Үнэнийг эрэлхийлж, зан чанараа өөрчлөхийн тулд, эсвэл Бурханаар магтуулахын тулд биш, харин бусдаас онцгойрон, бусдаар хүндлүүлж, хувийн санаархал, хүслээ биелүүлэхийн төлөө л үүргээ гүйцэтгэж байснаа би харсан юм. Би Бурханыг улайм цайм ашиглаж, Түүнийг хуурахаар оролдож байсан биш үү? Би Бурханыг эсэргүүцэж байжээ! Тэгээд эдгээр сатанлаг хороор амьдарч, өчүүхэн ч хүн чанар, эрүүл ухаангүйгээр улам бүр биеэ тоож байв. Бурханы үгийн шүүлт, илчлэл байгаагүй бол, мөн Түүний цээрлүүлэлт, сахилгажуулалт байгаагүй бол Сатан намайг хэр гүн завхруулсныг, байр суурийн төлөөх хүсэл минь хэчнээн их байсныг хэзээ ч ухаарахгүй байх байлаа. Би зүгээр л байр суурийн ерөөлд улам бүр шунаж, улам доройтон, эцэст нь Бурханаар хараагдаж, шийтгүүлэх байв. Бурхан юу ч хийлээ гэсэн, энэ нь шүүлт, гэсгээлт, цээрлүүлэлт, сахилгажуулалт ч бай, бүгд хүн төрөлхтнийг гэх аврал, хайр мөн гэдгийг би эцэст нь ойлгож авсан юм.

Тэгээд би Бурханы үгээс үүнийг уншлаа: “Бурханы үзэл бодол бол анхдагч үүрэг болон байр сууриа сэргээхийг хүнээс шаардах явдал юм. Хүн бол Бурханы бүтээл, иймээс хүн Бурханд ямар нэгэн шаардлага тавьж даврах ёсгүй ба Бурханы бүтээлийн үүргээ биелүүлэхээс өөрийг хийх ёсгүй” (Үг. I Боть: Бурханы илрэлт ба ажил. Амжилт эсвэл бүтэлгүйтэл нь хүний алхдаг замаас хамаардаг). “Бурханы бүтээл болохын хувьд хүн бас үүргээ биелүүлэх ёстой. Хүн бүх зүйлийн эзэн үү, эсвэл захирагч уу гэдгээс үл хамааран, бүх зүйлийн дундах хүний байр суурь хэчнээн өндөр байх нь хамаагүй тэр бол ердөө Бурханы эрх мэдэл дор буй өчүүхэн хүн, шалихгүй хүн, Бурханы бүтээлээс цаашгүй бөгөөд Бурханаас дээгүүр байж хэзээ ч чадахгүй. Бурханы бүтээл болохын хувьд хүн Бурханы бүтээлийн үүргийг биелүүлэхээр эрж хайж, өөр сонголт хийлгүйгээр Бурханыг хайрлахаар хичээх ёстой, учир нь Бурхан хүний хайрыг хүртвээс зохино. Бурханыг хайрлахаар эрж хайдаг хүмүүс ямар нэг хувийн эрх ашгийг, эсвэл өөрсдийн хүсэн хүлээдэг зүйлийг эрж хайх ёсгүй; энэ нь эрэл хайгуулын хамгийн зөв зүйтэй арга барил юм. Хэрвээ эрж хайдаг зүйл чинь үнэн бол, хэрэгжүүлдэг зүйл чинь үнэн бол, олж авсан зүйл чинь зан чанарын өөрчлөлт бол чиний явж байгаа зам зөв байна. Хэрвээ эрж хайдаг зүйл чинь махан биеийн ерөөл бол, хэрэгжүүлдэг зүйл чинь чиний өөрийн үзлээс гарсан үнэн бол, мөн зан чанарт чинь ямар ч өөрчлөлт гараагүй, махбод дахь Бурханд огтхон ч дуулгаваргүй хандаж, тодорхой бус байдалтай амьдарсаар байгаа бол чиний эрж хайдаг зүйл чамайг гарцаагүй там руу аваачна, учир нь чиний алхдаг зам бүтэлгүйтлийн зам юм. Төгс болгуулах уу, таягдан хаягдах уу гэдэг чинь чиний өөрийн эрэл хайгуулаас хамаардаг, өөрөөр хэлбэл, амжилт эсвэл бүтэлгүйтэл нь хүний алхаж буй замаас хамаардаг” (Үг. I Боть: Бурханы илрэлт ба ажил. Амжилт эсвэл бүтэлгүйтэл нь хүний алхдаг замаас хамаардаг). Бурханы үгийг уншсаныхаа дараа, би бол зүй ёсны байраа эзэлж, Бурханыг хайрлаж, Бурханд дуулгавартай байж, завхарсан зан чанараа хаяж, бүтээгдсэн зүйлийн үүргээ сайтар биелүүлэх ёстой бүтээгдсэн зүйл гэдгээ ойлгосон юм. Энэ нь цорын ганц зөв эрэл хайгуул билээ. Хүн аврал хүртэж, төгс болгуулж чадах эсэх нь байр суурьтай юу, үгүй юу гэдэгтэй огт хамаагүй гэдгийг ч бас ухаарсан юм. Хүн ямар ч үүрэг гүйцэтгэлээ гэсэн Бурхан чин сэтгэл, дуулгавартай байдлыг нь харж, үнэнийг эрэлхийлж байгаа эсэхийг, амь зан чанар нь өөрчлөгдсөн эсэхийг хардаг. Үүнийг ухаараад би “Ирээдүйд ямар ч үүрэг гүйцэтгэлээ гэсэн, ямар нэг байр суурьтай ч бай, үгүй ч бай би чин сэтгэлээсээ үнэнийг эрэлхийлж, бүтээгдсэн зүйлийн үүргээ сайн биелүүлэхийг хүсэж байна” хэмээн Бурханд залбирлаа. Хоёр сар гаруйн дараа миний бэртэл сайжирч эхэлсэн бөгөөд би дахиад сайн мэдээ номлохоор гарч чадах болов. Өөрчлөгдсөн зүйл юу гэвэл, надад байр суурьгүй мэт санагдахаа больж, бусадтай хамт ажиллах үедээ би хамгийн сайн нь байхаар өрсөлдөхөө больсон байлаа. Зүгээр л үүргээ гүйцэтгэж байгаа минь Бурхан намайг өсгөсөн гэдгийг харуулсан мэт надад санагдаж байв.

Хэдэн жил өнгөрч, би өөрийгөө байр суурийн хүлээс, дөнгөнөөс ангижирсан гэж бодож байлаа. Гэвч Бурхан надад зориулан шинэ нөхцөл байдал зохицуулах үед байр суурийн төлөөх хүсэл минь дахиад цухалзсан юм. Энэ нь 2012 оны өвөл байлаа. Цагдаа нар Христэд итгэгчдийг улайран баривчилж, маш хэцүү цаг үе байсан юм. Нэгэн өдөр удирдагч, санваартнууд манай тосгонд цуглаан хийлээ. Удирдагчдын нэг нь завтай байгааг минь хараад надаас гудамжны үзүүрт, манаанд зогсооч гэж хүссэн юм. Энэ тухайд би үнэхээр сэтгэл дундуур байсан боловч ах эгч нарын аюулгүй байдлыг бодоод зөвшөөрсөн. Тэгээд удирдагчийг явсны дараа “Би олон жил удирдагч байж, үргэлж сайн мэдээ номлож байсан. Манаанд зогсох энэ дорд ажлыг хийх хоёр жирийн итгэгч олсон нь дээр. Би яагаад үүнийг хийх ёстой гэж? Та нарыг тэнд цуглаан хийж байхад би гадаа хүйтэнд аюулыг сөрж байна. Байр суурьгүйгээс болоод ингэж байгаа юм уу? Хэрвээ би удирдагч байсан бол иймэрхүү харуулын үүрэг гүйцэтгэхгүй байсан даа” гэж бодлоо. Байр суурийн төлөөх хүсэл минь дахиад буруу юм хийх гэж байгааг гэнэт ухаараад би Бурханд яаран залбирч, “Хүндэт Бурхан минь, би одоо энэ дорд үүргийг хийх ёстой болчхоод байр суурийн төлөөх хүсэл минь дахиад гарч ирлээ. Өө Бурхан минь, би байр сууринд дахиад хүлэгдэхийг хүсэхгүй байна. Байр суурийн дөнгөнөөс ангижрахад минь намайг залж чиглүүлээч” гэсэн юм. Дараа нь би Бурханы үгээс үүнийг уншлаа: “Зарим хүн ялангуяа Паулыг шүтдэг: Тэд гадагш гарч, үг хэлж, ажил хийх дуртай, мөн цуглаанд оролцож, номлох дуртай, хүмүүс өөрсдийг нь сонсож, шүтэж, тойрон хүрээлэхэд дуртай байдаг. Тэд бусдын зүрх сэтгэлд байр суурь эзлэх дуртай бөгөөд өөрсдийнх нь гаргадаг дүр төрхийг бусад хүн үнэлэхэд дуртай байдаг. Тэдний уг чанарыг эдгээр ааш авираас шинжилье: Тэдний уг чанар ямар вэ? Хэрвээ тэд үнэхээр ийм маягаар авирладаг бол биеэ тоосон агаад ихэрхүү гэдгийг нь харуулахад энэ нь хангалттай. Тэд Бурханд огтхон ч шүтэн мөргөдөггүй; тэд өндөр байр сууринд тэмүүлдэг ба бусдыг удирдаж, эзэмдэж, бусдын зүрх сэтгэлд байр суурь эзлэхийг хүсдэг. Энэ бол Сатаны сонгодог дүр юм. Тэдний уг чанараас ялгарч харагддаг зүйл нь биеэ тоосон, ихэрхүү зан, Бурханыг шүтэн мөргөх дургүй байдал, бусдаар шүтүүлэх хүсэл юм. Ийм ааш авираас тэдний уг чанарыг маш тодорхой харж болно” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). Бурханы үгийг уншсаны дараа би, үргэлж өндөр албан тушаалын араас явж, бусдаар хүндлүүлж, шүтүүлэхийг үргэлж хүсдэг байснаа ухаарлаа. Би бусад хүмүүсийн зүрх сэтгэлд зай эзлэхийг хүссэн, мөн чанартаа би бусад хүмүүсийн зүрх сэтгэлийг эзэмдэхийг хүссэн гэсэн үг юм. Би хүмүүсийн төлөө Бурхантай тэмцэлдэж байжээ! Маш биеэ тоосон уг чанартай байж! Тэгээд би Паул үргэлж өөрийгөө өргөмжилж, гэрчилж, бусдаар өөрийгөө бишрүүлж, шүтүүлж байсан тухай бодлоо, ийм ч учраас тэрээр “Миний хувьд амьдрах нь Христ, үхэх нь ашиг юм” (Филиппой 1:21) гэж хэлсэн юм. Энэ нь ихэнх хүнийг Паулыг маш их биширч, шүтэхэд хүргэж, хүмүүсийн зүрх сэтгэл дэх түүний байр суурь Эзэн Есүсийнхээс ч давсан юм. Тухайн үед миний бодож, эрэлхийлж байсан зүйл ч яг л Паултай адил биш гэж үү? Чухамдаа би антихристүүдийн Бурханыг-эсэргүүцдэг замаар явж байлаа; би үнэхээр Бурханыг, хүмүүсийг зэвүүцүүлж байсан ба шийтгүүлбэл зохих байв. Эцсийн өдрүүдэд Бурхан хүмүүсийг цэвэрлэж, аврахын тулд үнэнийг илэрхийлдэг ч энэ олон жил итгэснийхээ дараа би үнэнийг эрэлхийлэх ямар ч хичээл чармайлт гаргаагүй, Бурханыг дуулгавартай дагаж, шүтэн мөргөдөг хүн болж өөрчлөгдөхөөр чармайх талаар огтхон ч бодоогүй. Харин ч бүх бодол санаа, эрч хүчээ ашиглан байр суурь эрэлхийлсэн. Хэрвээ би тэр хэвээрээ үргэлжлүүлсэн бол Бурханаар хараагдаж, шийтгүүлэх байжээ. Би ямар тэнэг байгаа вэ!

Тэгээд би Бурханы үгээс үүнийг уншлаа: “Хүмүүс бол сайрхаад байх юмгүй, бүтээгдсэн зүйл юм. Нэгэнт та нар Бурханы бүтээл болохоор бүтээлийн үүргийг биелүүлэх ёстой. Та нарт тавих өөр шаардлага байхгүй. Та нар ингэж залбирах ёстой: ‘Өө Бурхан минь! Надад байр суурь байсан ч, үгүй ч одоо би өөрийгөө ойлгодог. Хэрвээ миний байр суурь өндөр бол Таны өргөлтөөс болж байгаа бөгөөд хэрвээ дорд бол энэ нь Таны тогтоосноос болж байгаа билээ. Бүх зүйл Таны гарт оршдог. Надад ямар ч сонголт, ямар ч гомдол байхгүй. Намайг энэ улсад, энэ хүмүүсийн дунд төрнө гэдгийг Та тогтоосон бөгөөд бүх зүйл Таны тогтоосон зүйл дотор байдаг учраас би зөвхөн Таны ноёрхол дор бүрэн дуулгавартай байх ёстой. Би байр суурь боддоггүй; эцсийн эцэст би бол ердөө бүтээлүүдийн л нэг. Хэрвээ Та намайг ёроолгүй нүхэнд, гал болон хүхэртэй нуурт хийвэл би ердөө л нэг бүтээлээс цаашгүй. Хэрвээ Та намайг ашиглавал би бүтээл. Та намайг төгс болгосон ч би мөн л бүтээл. Та намайг төгс болгохгүй бол би бүтээлээс өөрцгүй учраас Таныг хайрласаар л байх болно. Би бол бүтээлийн Эзэний бүтээсэн өчүүхэн жаахан бүтээл, бүтээгдсэн бүх хүний дундах нэгэн төдий билээ. Та намайг бүтээсэн бөгөөд надад хүссэнээ хийхийн тулд одоо намайг дахин нэгэнтээ Өөрийн гарт байрлуулсан. Бүх зүйл Таны тогтоосон зүйл учраас би Таны хэрэгсэл, Таны товойлгогч байхад бэлэн байна. Хэн ч үүнийг өөрчилж чадахгүй. Бүх зүйл, бүх үйл явдал Таны гарт байдаг.’ Цаг нь ирэх үед чи байр суурийн талаар бодохоо больж, үүнээс ангижирна. Тэр үед л чи өөртөө итгэлтэйгээр, зоригтойгоор эрж хайж чадах бөгөөд тэр үед л зүрх сэтгэл чинь ямар нэгэн хязгаарлалтаас ангид болж чадна” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). Бурханы үгийг уншсаныхаа дараа би, хэн нэгэн хүн өндөр байр суурьтай байх юм бол Бурхан түүнийг өсгөсөн, дорд байр суурьтай байх юм бол энэ нь Бурханы урьдчилан тогтоосон зүйл гэдгийг ойлгосон юм. Тэр хүмүүст яаж ч хандсан, биднийг хаана ч тавьсан, бид үргэлж захирагдаж, үүргээ сайтар гүйцэтгэж, гомдоллохгүй байх ёстой. Энэ нь ухаалаг зүйл бөгөөд жинхэнэ бүтээгдсэн зүйлийн хийдэг зүйл билээ. Үүнийг ойлгох үедээ би захирагдаж, үнэнийг хэрэгжүүлэхийг хүсэх болсон ба тэр үеэс хойш манаанд зогсоход өөрийгөө зориулсан. Удирдагч, санваартнуудын цуглааныг тайван хийлгэхийн тулд би өөрөө харуулд гардаг байлаа. Тэрнээс хойш удирдагч надаас харуулд гарахыг дахиад хэдэн удаа хүссэн боловч энэ нь өндөр, дорд байр суурь эсэх тухай би бодохоо больсон байв; тэгэхэд маш чөлөөтэй, амар тайван санагдаж байлаа.

Тэр олон жилийн хугацаанд Бурхан намайг ил болгох нөхцөл байдлыг ахин дахин зохицуулж, намайг шүүж гэсгээхийн тулд Өөрийн үгийг ашигласан, ингэснээр би Сатаны завхралд хэр гүн гүнзгий өртсөнөө, байр суурийн төлөөх хүсэл минь хэчнээн их байсныг үнэхээр харах болсон юм. Бас байр суурь гэдэг бол хүмүүсийг хүлээтэй байлгахын тулд Сатаны ашигладаг зүйл юм гэдгийг тодорхой ухаарсан: Байр суурийг эрэлхийлэх тусам Сатан чамайг төдий чинээ хорлож, чамаар тоглодог бөгөөд чи төдий чинээ Бурханд дуулгаваргүй болж, Бурханыг эсэргүүцдэг. Хүмүүс аврагдахын тулд Бурханд итгэх итгэлдээ юу эрэлхийлэх ёстойг би бас ойлгож авсан. Байр суурийн төлөө тийм хүчтэй хүсэлтэй, тийм том санаархалтай байсан би одоогийнх шигээ болж өөрчлөгдөн, Бурханы зохион байгуулалт, зохицуулалтыг дуулгавартай дагаж, үүргээ дуулгавартайгаар гүйцэтгэж чадсан нь бүгд Бурханы шүүлт, гэсгээлтийн ач юм. Бурхан миний өмнөөс тийм уйгагүй хичээл чармайлт гаргасан ба намайг аварсных нь төлөө Төгс Хүчит Бурханд чин сэтгэлийн гүнээс талархаж байна!


31. Үүргээ чанд мөрдөх нь

Янму, Өмнөд Солонгос

Ах эгч нар үзүүлбэр үзүүлж, Бурханыг магтан дуулж, бүжиглэж байгааг хараад би маш их атаархдаг байсан. Би өөрөө нэг л өдөр тайзан дээр гарч дуулаад, Бурханд гэрчлэл хийж чадна гэж мөрөөддөг байлаа. Тэгвэл тун ч их нэр төрийн хэрэг болно гэж бодсон доо! Харин тэр өдөр бодож байснаас минь эрт ирсэн юм.

2018 оны 5-р сард би Хаанчлалын сүлд дуулал найрал дууны үзүүлбэрийн сургуулилтад орсон. Хэзээ ч дуу, бүжгийн хичээл заалгаж байгаагүй болохоор эхэндээ бэлтгэл маш хэцүү байсан л даа. Дуулахдаа үнэхээр сандарч, болхи царай гаргаж, бүжиглэж байхдаа үргэлж зөрдөг байлаа. Гэхдээ би зүрх алдаагүй. Хаанчлалын сүлд дуулал бол Бурхан ирсэн талаар бүх хүн төрөлхтөнд хийх гэрчлэл гэж бодоод тэр дороо маш их урамшиж, залбирсаар байсан. Тэгээд сайн дуулж бүжиглэхийн тулд бүхнээ зориулахаар шийдлээ. Бурхан намайг бага багаар замчилж, хэдэн сарын дараа би энэ бүгдэд илүү эв дүйтэй болж эхэлсэн юм. Бас ах эгч нарыг илэрхийллээ давтахад нь удирдаж байлаа. Тэгээд өөртөө нэлээд бардамнаж эхлэн, “Одоо илэрхийлэл, хөдөлгөөн маань үнэхээр дажгүй болжээ. Зураг авах үеэр намайг гарцаагүй хамгийн урд зогсооно, тэгээд нутгийн ах эгч нар миний гарч байгааг үзээд маш их догдолж, баярлана даа. Бас атаархаж, намайг хүндлэх биз” гэж бодсон юм. Ингэж бодох бүрд маш сайхан санагдаж, үүргээ гэх энгүй их эрч хүч ордог байлаа. Усан хулгана болж, биеэ хөндүүрлэтэл сургуулилсан ч би амардаггүй байсан. Назгайрах юм бол намайг урд зогсоохгүй, тэгвэл өөрийгөө харуулах боломж багасна гэж айж байлаа. Хэчнээн хэцүү, ядарч туйлдмаар байсан ч чадлаараа хичээх ёстойгоо мэдэж байсан. Зураг авалт дөхөхөд найруулагч тайзан дээрх байрлалыг маань төлөвлөсөн юм. Догдолсондоо би дуучдын жагсаалтыг нээж, нэрээ хайгаад, долоодугаар эгнээнд байгаагаа харлаа. Тэгээд хэсэг зуур нүдэндээ ч итгэж чадаагүй. Яагаад намайг тийм хойно зогсоосон юм бол? Найруулагч алдаа гаргасан юм болов уу? Илэрхийлэл, хөдөлгөөн маань яг таг байсан, тэр ч байтугай би ах эгч нарын бэлтгэлд тусалж байсан шүү дээ. Өөрийгөө үнэхээр эхний хэдэн эгнээнд байх ёстой гэж бодсон юм сан. Яаж хойно зогсож болох юм бэ? Дэлгэцээр гарахгүй, миний ямар ч зураг байхгүй бол бусад хүн намайг харах ч үгүй. Тэгж бодоод үнэхээр бухимдсан. Удаах сургуулилтууд дээр би дуундаа ямар ч баяр баясал харуулж, бүжигтээ эрч хүч гаргаж чадахгүй байлаа. Ялангуяа зарим эгч илэрхийлэл, хөдөлгөөн нь гойд юмгүй байж, эхний гурван эгнээнд орсныг хараад үргэлж уруу царайлдаг байсан юм. Би үнэхээр ойлгохгүй байсан. Тэд надаас юугаараа илүү юм бэ? Яагаад намайг хойно гацаачхаад тэднийг урд зогсоож байгаа юм бэ? Би атаархлаар дүүрч, үүнийг хүлээн зөвшөөрч чадаагүй. Бэлтгэл дээр гол төлөв надаас сайн байсан зарим ах эгч бүр хойно зогсчхоод яагаа ч үгүй юм шиг сургуулилтын үеэр маш тайван байгааг би харах нь харсан. Тэд хойно зогслоо ч дуулгавартай байж, үүргээ идэвхтэй гүйцэтгэж байна, гэтэл яагаад надад ийм хэцүү байгаа юм бэ, яагаад би захирагдаж чадахгүй байна вэ? Би үнэхээр үндэслэлгүй аашилж байна уу гэж гайхсан. Тэр үед өөрийгөө жаахан зэмлэсэн ч үнэнийг эрж хайж, өөрийгөө эргэцүүлээгүй юм. Би өөрийнхөө эгнээтэй эвлэрч чадахгүй хэвээр байсан.

Хэд хоногийн дараа найруулагч эгнээнд зарим нэг өөрчлөлт хийсэн байлаа. Миний сэтгэл нууцхан огшиж, намайг урагшлуулах юм болов уу гэж бодсон юм. Гэхдээ өөрчлөлтийг хараад үнэхээр уйлмаар санагдсан даа. Намайг хамгийн арын эгнээнд, камерт бараг өртөхөөргүй хамгийн захад зогсоосон байсан. Бүр ч итгэмээргүй нь, сургуулилт хийгээд удаагүй зарим эгч миний урд орсон байлаа. Сэтгэл минь бүрмөсөн үймэрч, яахаа мэдэхээ больсон шүү. Зураг авалтад орохын тулд илэрхийлэл, хөдөлгөөнөө давтан маш шаргуу ажилласан байтал яагаад намайг харагдахгүй буланд зогсоож, царайгаа харуулах өчүүхэн ч боломж өгөхгүй байгаа юм бэ? Би зүгээр л дэмжлэг болох нь! Ер нь энэ үзүүлбэрт оролцох ямар хэрэг байна? Эртхэн мэдсэн бол сургуулилт дээр тэгтлээ шаргуу ажиллахгүй байсан юм. Элэг зүрх минь өмөрч байх шиг санагдаж, энэ баримтыг ер хүлээн зөвшөөрч чадаагүй. Дараачийн хэд хоногийн сургуулилт дээр би шагайгаа булгалж орхилоо. Тэгээд “Шагай булгарчихсан болохоор одоо амсхийж болох нь. Өдөр болгон үхтлээ ядрах хэрэг алга. Угаасаа хойно хэнд ч харагдахгүй байгаа юм чинь. Тэгж шаргуу ажиллаж яах юм бэ?” гэж бодсон юм. Би хоцорч ирээд, эрт явж эхэлсэн, бас сургуулилт эрчимжих үеэр тайзны ард амардаг байлаа. Үүнийг харчхаад хэдэн эгч, “Зураг авах дөхөж байна. Энэ хэд хоногт бэлтгэлээ хийхгүй бол бусдаасаа зөрнө шүү. Хэдүүлээ назгайрч болохгүй” гэж надад сануулсан. Үүнийг сонсоод сэтгэл жаахан гонсойж, буруутай юм шиг санагдсан л даа. Хорьхон хоногийн дараа зураг авах болохоор эрчимтэй сургуулилахгүй бол төсөл тэр чигтээ хойшилно гэдгийг мэдэж байсан юм. Би садаа болох нь байна шүү дээ. Тэгээд гэнэт айдас төрсөн. Би яаж ингэтлээ доройтож чадав аа? Хойно зогсоод, онгирох боломжгүй болсноосоо хойш шалтаг тоочиж, эсэргүүцэж, үүргээ биелүүлэх урам зоригоо алдсан гэдгээ эргэцүүлж байж л ухаарсан юм даа. Би зүгээр л дүр эсгэж, дөнгөн данган юм хийж байж. Бурханыг эсэргүүцэж, тэрсэлж байж. Булгарсан шагай минь бас улам дордож байсан нь Бурханы сахилгажуулалт байсан байж болох юм. Хэрвээ би тэгж эсэргүүцсэн хэвээрээ байвал онгирох нь байтугай тайзан дээр гарч ч чадахгүй, тэгээд бүр үүргээ алдах байлаа. Тэр шөнө би шаналж, өөрийгөө зэмлэхдээ Бурханы өмнө сөгдөөд, “Өө Бурхан минь, би хойно зогсохоо харснаас хойш үнэхээр сэтгэл гонсойсон, тэгээд гомдлоор дүүрч, захирагдаж чадаагүй, бас үүргээ муу биелүүлж, ажилдаа хариуцлага алдсан. Би хэчнээн тэрслүү гэдгээ, бас урмыг тань яаж хугалснаа харлаа. Бурхан минь, намайг энэ байдлаас гаргаж өгөөч” гэж залбирсан.

Дараа нь Бурханы ийм үгийг уншсан юм: “Байр суурь, нэр нүүр, нэр хүндийг хөндмөгц хүн бүрийн зүрх сэтгэл догдолсондоо булгилдаг бөгөөд та нар дор бүрнээ онцгойрч, алдаршиж, танигдахыг үргэлж хүсдэг. Тэмцэлдэх нь ичмээр бөгөөд Бурханы гэрт зөвшөөрөгддөггүй ч гэлээ хүн бүр бууж өгөхийг хүсэлгүй, оронд нь үргэлж тэмцэлдэхийг хүсдэг. Тэгээд тэмцэлдэхгүй бол сэтгэл чинь мөн л ханадаггүй. Хэн нэгэн онцгойрохыг харах үедээ чи атаархаж, үзэн ядаж, үүнийг шударга бус гэж боддог. ‘Би яагаад онцгойрч болдоггүй юм бэ? Яагаад дандаа тэр хүн онцгойрч, миний ээлж хэзээ ч ирдэггүй юм бэ?’ Дараа нь чи хорсол мэдэрдэг. Тэгээд үүнийгээ дарах гэж оролддог ч чаддаггүй. Чи Бурханд залбираад хэсэгхэн хугацаанд дээрддэг боловч иймэрхүү нөхцөл байдалтай дахиад тулгармагцаа үүнийг даван гарч чаддаггүй. Энэ нь төлөвшөөгүй биеийн хэмжээг харуулж байгаа бус уу? Хүн ийм байдалд унана гэдэг урхи бус уу? Эдгээр нь хүмүүсийг хүлдэг Сатаны завхарсан уг чанарын дөнгө юм. Хүн эдгээр завхарсан зан чанарыг хаясан бол сул, эрх чөлөөтэй нэгэн биш гэж үү? Бодоод үз: Эдгээр нөхцөл байдлын урхинд орохоос зайлсхийж, эдгээрээс өөрийгөө салгаж чаддаг байж, шаналгаа, хүлээсээс нь чөлөөлөгдөхийг хүсвэл хүн ямархуу өөрчлөлт гаргах ёстой вэ? Жинхэнээсээ сул, эрх чөлөөтэй байж чадахаасаа өмнө хүн юу олж авах ёстой вэ? Нэг талаар тэр аливааг нэвт харах ёстой: Алдар нэр, эд баялаг, байр суурь бол хүмүүсийг завхруулж, урхинд оруулж, хорлож, доройтуулахдаа Сатаны ашигладаг хэрэгсэл, арга барил юм. Онолын хувьд чи эхлээд үүний талаар тодорхой ойлголттой болох ёстой. Цаашлаад эдгээр зүйлийг тавьж явуулж, хойш нь тавьж сурах ёстой… Эс бөгөөс тэмцэх тусам чинь харанхуй чамайг улам хүрээлж, атаархал, үзэн ядалт улам их мэдрэгдэж, олж авах гэсэн хүсэл чинь улам ихэснэ. Олж авах гэсэн хүсэл ихсэх тусам олж авч чадахгүй бөгөөд бага олж авах тусам үзэн ядалт чинь нэмэгдэнэ. Үзэн ядалт чинь нэмэгдэх тусам чи дотроо улам хар бараан болно. Дотроо хар бараан болох тусмаа чи үүргээ улам муу гүйцэтгэнэ; үүргээ муу гүйцэтгэх тусмаа улам хэрэггүй болно. Энэ бол хоорондоо холбоотой, ёрын тойрог юм. Хэрвээ чи үүргээ сайн гүйцэтгэж хэзээ ч чаддаггүй бол аажмаар таягдан хаягдана” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Үүнээс би бага зэрэг ухаарсан. Бурханы үг миний байдлыг яг таг илчилсэн юм. Би найрал дууны бүлэгт ороод үзүүлбэрээ улам сайн мэддэг болж, илэрхийллээ давтахад нь бусдыг удирдаж байгаагаа хараад өөрийгөө тэднээс дээр байна, зураг авалт дээр урд зогсох юм байна гэж бодож эхэлсэн. Тэгээд зураг авалтад орно, онгирно гэж бодохоор үүрэгтээ эрч хүчээр бялхаж байлаа. Дуртайяа шаргуу ажиллаж, биеэ туйлдуулж, илэрхийлэл, хөдөлгөөнөө давтахад л анхаардаг байсан. Гэхдээ эцэст нь бүр хойно зогсохоор болоод онгирох найдлага минь тасарсан байж. Би найруулагчийн зохицуулалтыг эсэргүүцэж, урд зогсоо хүмүүсийг хүлээн зөвшөөрөхөөс татгалзсан. Бас тэдэнд атаархсан. Тэгээд буруугаар ойлгож, гомдоллож, үүнийг шударга бус гэж бодоод Бурханд учирлаж, Түүнтэй өрсөлдөх гэж хичээж, сөрөг болж, үүрэгтээ назгайрсан. Бүр бэлтгэлд гаргасан хүчин чармайлтдаа харамссан гээч. Өөрийнхөө сэдэл, зан авирыг эргэцүүлээд би, Бурханы хүслийг анхаарч, Түүнд гэрчлэл хийх гэсэндээ үүргээ биелүүлж байгаагүй гэдгээ мэдсэн. Харин ч би тэр боломжийг ашиглан онцгойрч, бусдад хүндлүүлэхийг хүссэн юм байна. Би зүгээр л өөрийн нэр хүнд, байр суурийн төлөө тэмцэж байсан биш үү? Би маш аминчхан, жигшүүртэй байж! Найрал дууны бүлэгт орох тэр боломж бол Бурхан намайг өргөсөн хэрэг, гэтэл би мөс чанар, эрүүл ухаангүй болохоор яаж үүргээ сайн биелүүлж, Бурханыг сэтгэл хангалуун байлгах вэ гэж бодоогүй. Харин ч онгирох гэж л зүтгэсэн. Тэгээд онгирч чадахгүй болохоороо гонсойж, гомдоллосон. Улам бүр харанхуй байдалд орсон. Эцэст нь үүргээ тааруухан биелүүлсэнд маань Бурхан ой гутсан юм байна. Би Сатаны торонд унасан юм биш үү? Нүднээс далд үүргээ гүйцэтгэдэг, тайзан дээр гарах боломж олдоогүй мөртөө гомдолгүй шаргуу ажиллаж, ул суурьтайгаар үүргээ биелүүлдэг тэр бүх ах эгчийг би бодлоо. Тэдэнтэй харьцуулахад би юу ч биш байсан юм. Би сайн мууг ялгаж мэддэггүй, бас Бурханд маш их өртэй гэдгээ мэдэрсэн. Би ийм тэрслүү хэвээр үлдмээргүй байсан юм. Тэгээд Бурханд гэмшихийг хүссэн.

Дараа нь би Бурханы ийм үгийг уншсан: “Чи эдгээр зүйлийг орхиж, хойш тавьж, бусдыг санал болгож, тэдэнд онцгойрох боломж олгож сурах ёстой. Бусдаас онцгойрч, алдар суу хүртэх боломж олдмогц бүү тэмц, мөн завшааныг ашиглахаар бүү яар. Чи буулт хийж сурах ёстой, гэхдээ үүргийн биелэлтээ хойш тавих ёсгүй. Чимээгүйхэн далд байдлаар ажилладаг, үүргээ үнэнчээр биелүүлж байхдаа бусдад онгирдоггүй хүн бай. Чи нэр хүнд, байр сууриа орхих тусмаа, мөн ашиг сонирхлоо орхих тусмаа улам амар амгалан болж, зүрх сэтгэлд чинь улам их орон зай нээгдэж, байр байдал чинь улам сайжирна. Тэмцэлдэж, өрсөлдөх тусам байдал чинь улам хар бараан байх болно. Хэрэв чи үүнд итгэхгүй бол өөрөө оролдоод үз! Ийм байдлыг өөрчилж, эдгээр зүйлд хянуулахгүй байхыг хүсвэл эхлээд тэдгээрийг хойш тавьж, орхих ёстой” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг надад хэрэгжүүлэх зам өгсөн. Дахиад онгирмоор санагдах болгонд Бурханд залбирч, өөрийгөө хаяж, хүслээ орхиод, үүргээ яаж Бурханы шаардлагад нийцүүлэн биелүүлэх, хөдөлгөөнөө зөв хийж, дуугаа сайн дуулах талаар илүү их бодох ёстой болсон юм. Ингэх л хэрэгтэй байсан. Хаанчлалын сүлд дуулалд оролцох боломж олдсон нь урд ч, ард ч зогссон хамаагүй бүтээгдсэн зүйлийн үүргээ биелүүлж байгаа явдал гэдгийг би ухаарсан. Хүмүүс үүрэгтээ хэр үнэнч вэ гэдгийг Бурхан, аль эгнээнд зогсож байгаагаар нь биш, харин чин сэтгэлд нь үндэслэж, үнэнийг хэрэгжүүлж, Бурханд захирагддаг эсэхэд нь тулгуурлан шийддэг. Бурханы хүслийг ойлгосны дараа сэтгэл нэлээд уужирч, “Бурхан минь, би дахиж Таны эсрэг тэрсэлмээргүй байна. Хаана ч зогслоо гэсэн, хамгийн ард хэнд ч харагдахгүй байлаа ч Таныг сэтгэл хангалуун байлгахын тулд үүргээ сайн биелүүлмээр байна!” гэж залбирсан юм.

Дараа нь сургуулилт дээр би дандаа арын хоёр эгнээнд зогсдог байсан юм. Энэ маягаараа хэзээ ч зураг авалтад орохгүй нь, хэн ч, хэзээ ч намайг бишрэхгүй нь гэж хааяа үнэхээр бодогдож, жаахан урам хугардаг байлаа. Гэхдээ тэгэх үед Бурханд яаран залбирч, сэтгэлийг минь тайвшруулж өгөөч гэж гуйгаад Бурханы шаарддаг зүйлийг дуулсан мөр болгондоо яаж илэрхийлэх, яаж дэглэлтийн дагуу эрч хүчтэй бүжиглэхээ тунгаадаг байсан юм. Эдгээр зүйлд сэтгэлээ шингээж эхэлтэл Бурханд маш ойр дотно болсон санагдаж, хаана зогсохоо тоохоо больсон доо. Гайхмаар нь, зураг авалт ойртох тусам намайг байнга урагшлуулж, бас зураг авхуулах багахан хэсэг ч оноосон шүү. Хэрэгжүүлэх ийм боломж олгосонд нь би Бурханд талархсан юм. Зураг авалтын тэр хэд хоногт талархах сэтгэл төрсөөр байсан. Зураг авах болгонд, би үүрэгтээ огт харамсахгүйн тулд сэтгэлээ шингээхэд анхаарсан. Сүүлийн зураг авалт дээр намайг эхний эгнээнд камертай маш ойрхон зогсоосон юм. Би үүнд огт итгэж өгөхгүй байсан шүү. Энэ үнэхээр нэр төрийн хэрэг гэж бодогдсон. Тэгээд Бурханд ахин дахин талархаж, сайн ажиллахаар сэтгэл шулуудлаа. Эхний эгнээ рүү баяртайгаар алхаж байх яг тэр үед маань бүх гэрэл над дээр тусаж, камерууд над руу чиглэсэн байсан юм. Нэг эгч гүйж ирээд хувцсыг минь янзалж, үс, будгийг минь зассан. Би анхаарлын төвд орж, хүн бүр над руу харж байгаа мэт мэдрэмж гэнэт төрсөн болохоор догдлолоо дарж дийлээгүй. Эхний эгнээнд зогсоно гэж зүүдэлж ч байсангүй. Энэ зураг авалт сайн болбол намайг маш олон хүн харна, тэгээд би үнэхээр нэрд гарна гэж бодогдсон юм. Ингэж бодох үнэхээр таалагдсан. Тэр мэдрэмж үгээр илэрхийлшгүй байсан. Тэгж бодмогцоо би буруу байдалд байна, дахиад онгирохыг хүсэж байна гэдгээ гэнэт ухаарсан. Тэгээд цаг алдалгүй Бурханд залбирч, өөрийгөө орхисон ч буруу сэтгэлгээгээ дарж, тайвширч чадахгүй л байлаа. Угсруулан хоёр, гурван зураг авсан ч би нэг л болж өгөхгүй байсан юм. Дараа нь найруулагч сэтгэл санаагаа зөв байлгаарай гэж бидэнд санууллаа. Илэрхийлэл маань болж өгөхгүй байгааг найруулагч харчхаад намайг дахиад хойно зогсоох вий гэж би санаа зовж эхэлсэн. Онгирох тэр боломжоо алдах нь гэж санаа зовсон л доо. Гэхдээ үргэлж хувийн ашиг сонирхлоо бодоод байж болохгүй, харин үүргээ сайн биелүүлэхийн тулд байдлаа яаж өөрчлөх вэ гэдэгт анхаарах ёстойгоо ухаарсан. Сэтгэлд минь үүргээ сайн биелүүлэх хүсэл, онгирох боломжоо алдах вий гэх зовнил хоёрын хооронд тулаан өрнөж байлаа. Үүнээс болж би маш их сандарсан. Таван зураг угсруулан авсан ч би бас л болж өгөхгүй, үнэхээр хөшүүн харагдаж байсан юм. Зураг авалтын дараа бусад эгч нар бүгд юу сурснаа догдлон ярьж, зарим нь сэтгэл хөдөлсөндөө уйлж байгаа харагдсан ч би сэтгэлээ засаж чадаагүй. Тэгээд маш их гутарч, хурдхан гарч явлаа.

Харьж явахдаа, зураг авалт дээр тааруухан байсандаа маш их гэмшсэн юм. Бусад нь бүгд үнэнч сэтгэл, цайлган инээмсэглэлээ Бурханд өгсөн, гэтэл би онгирох дон туссан байж. Бурханд гэрчлэл хийхэд миний үзүүлбэр огт хангалтгүй байсан, бас Бурхан миний үүргийг сайшааж чадаагүй. Тухайн үед би үнэхээр сэтгэлээ онгойтол уйлмаар байлаа. Тэгээд, “Бурхан минь, би энэ сүүлийн зураг авалтад харамсаж байна. Дахиж үнэхээр онгирмооргүй байна, бас хэнд ч, бүр камерт ч харагдахааргүй тайзны хойно, мухарт зогсмоор байна. Энгийн, үнэнч сэтгэлээр Таны төлөө чин сэтгэлээсээ дуулж байгаа цагт би аз жаргалтай, амар амгалан болно, бас дахиж хэзээ ч ийм буруутай санагдахгүй. Гэхдээ одоо дэндүү хожимдсон болохоор би өрөө барагдуулж чадахгүй нь” гэж Бурханд хэлсэн юм. Энэ талаар бодох тусам сэтгэл гонсойж, үүргээ яаж биелүүлсэндээ маш их харамссан.

Тэгээд сэтгэлээ тайвшруулаад, тунгаан бодож эхэллээ. Онгирч, онцгойрох хүсэл минь яагаад ийм хүчтэй байж, махан биеийг хаяж, үнэнийг хэрэгжүүлэхэд ийм хэцүү болов оо? Би Бурханы үгээс үүнийг уншсан юм: “Чиний дурлаж, анхаарч, шүтэж, атаархдаг, зүрх сэтгэлдээ өдөр бүр боддог зүйлс бүгд уг чанарын чинь төлөөлөл юм. Чиний уг чанар зөвт бус байдлыг таалдаг, мөн ноцтой нөхцөлд уг чанар чинь ёрын муу, засаршгүй байдгийг нотлоход энэ хангалттай. Уг чанараа ийм маягаар шинжлэх хэрэгтэй; өөрөөр хэлбэл, амьдралдаа юуг таалдаг, юуг хаядгаа шинжил. Чи хэн нэгэнд хэсэг зуур сайн хандаж болох ч түүнд дуртай гэдгийг чинь энэ нь нотолдоггүй. Чиний үнэхээр таалдаг зүйл бол яг уг чанарт чинь байгаа зүйл юм; яс чинь хугарлаа ч чамд таалагдсаар байх бөгөөд хэзээ ч орхиж чаддаггүй. Үүнийг өөрчлөх амаргүй” (Эцсийн өдрүүдийн Христийн ярианы тэмдэглэл номын “Зан чанараа өөрчлөх талаар мэдэх ёстой зүйл”). “Хүмүүсийн уг чанартаа дуртай байдаг зүйлсийг ухан гаргахаас гадна уг чанарт нь хамаарах бусад талыг ч бас ухан гаргах хэрэгтэй. Жишээлбэл, хүмүүсийн аливааг үзэх үзэл бодол, амьдралын арга барил, зорилго, амьдралыг үзэх үзэл, амьдралын үнэт зүйлс, бас үнэнтэй холбоотой бүх зүйлийн талаарх үзэл бодол гэх мэт. Энэ бүх зүйл хүмүүсийн сэтгэлийн гүнд байдаг бөгөөд зан чанарын өөрчлөлттэй шууд хамаатай юм” (Эцсийн өдрүүдийн Христийн ярианы тэмдэглэл номын “Зан чанараа өөрчлөх талаар мэдэх ёстой зүйл”). Хүний сэтгэлгээ, сонирхол, эрэл хайгуул бүгд уг чанараас гардаг, бас уг чанарт маань захирагддаг гэдгийг ойлгоход Бурханы үг тус болсон юм. Дараа нь би, үүргээ биелүүлэх тэр бүх хугацаанд үнэндээ юуг анхаарч, эрж хайж байсан юм бэ гэж өөрөөсөө асуусан. Тайзан дээрх миний байр байнга урагшилж, улам их зураг авалтад орох үедээ ингэж нэг урд гарч, өөрийгөө харуулж, бусдын атаархал, хүндлэлийн төвд байх боломж олдлоо гэж л хамгийн их бодсон. Ялангуяа урд зогссон сүүлийн үзэгдэл дээр би нэг ёсондоо од шиг санагдсан. Энэ нь маш том амжилт шиг санагдсан болохоор онгирч, камерт царайгаа хамгийн сайхнаар харуулж, таньдаг ах эгч нараа алмайруулж, үүрд дурсагдах гайхамшигтай дурсамж бүтээх хүслээ барьж дийлээгүй юм. Би нэр төр, байр суурийг хэчнээн их эрхэмлэдгээ харж, эдгээр нь миний зүрхэнд маш гүн шигдсэнийг ойлгосон.

Дараа нь Бурханы ийм үгийг уншсан юм: “Завхарсан сатанлаг зан чанар хүмүүст маш гүн гүнзгий үндэслэсэн байдаг; энэ нь тэдний амь болдог. Хүмүүс чухам юу эрж хайж, олж авахыг хүсдэг вэ? Завхарсан сатанлаг зан чанарын хөдөлгөгч хүчээр удирдуулсан хүмүүсийн туйлын зорилго, найдвар, эрмэлзэл, амьдралын зорилго, чиглэл юу вэ? Тэд эерэг зүйлсийн эсрэг явдаггүй гэж үү? Нэгдүгээрт, хүмүүс нэр алдарт хүрэх юм уу алдартай болохыг үргэлж хүсдэг; тэд агуу алдар нэр, нэр хүнд олж авахыг, өвөг дээдэстээ алдар хүнд авчрахыг хүсдэг. Эдгээр нь эерэг зүйл мөн үү? Эдгээр нь эерэг зүйлстэй огтхон ч нийцдэггүй; түүнчлэн хүн төрөлхтний хувь заяаг Бурхан ноёрхож байдаг гэсэн хуульд харшилдаг. Би яагаад ингэж хэлж байна вэ? Бурхан ямар төрлийн хүнийг хүсдэг вэ? Тэр агуу, алдартай, язгууртан хүн юм уу дэлхийд шуугиан тарьсан хүнийг хүсдэг үү? (Үгүй.) Тэгвэл Бурхан ямар төрлийн хүнийг хүсдэг вэ? Шаардлага хангасан Бурханы бүтээл байхаар эрж хайдаг, бүтээлийн үүргээ биелүүлж чаддаг, хүний орон зайг хадгалж чаддаг, аливаад ул суурьтай ханддаг хүнийг Тэр хүсдэг” (Эцсийн өдрүүдийн Христийн ярианы тэмдэглэл номын “Үнэнийг эрж хайж, Бурханд найдсанаар л завхарсан зан чанарыг шийдвэрлэх боломжтой”). “Чи үргэлж агуу байдал, цол гуншин, нэр хүнд хайж байдаг; үргэлж өргөмжлөл эрж хайдаг. Үүнийг хараад Бурханд ямар санагддаг вэ? Тэр үүнийг жигшиж, харахыг хүсдэггүй. Агуу байдал, цол гуншин, бусдаас дээгүүр, шалгарсан, суут, анхаарал татахуйц байдал гэх мэтийг эрэлхийлэх тусам чи Бурханд илүү жигшүүртэй санагддаг. Бурханы жигшлийг төрүүлэх нэгэн бүү бай! Тэгвэл үүнд яаж хүрэх вэ? Хүний байр сууринд зогсонгоо аливааг бодитоор хийснээр. Хоосон мөрөөдөлд бүү найд, алдар нэртэй болох юм уу үеийнхнээсээ ялгарах гэж бүү эрж хай, түүнчлэн бусад бүх хүнээс хэтийдсэн агуу чанартай, илүү давамгай, бусдаар өөрийгөө шүтүүлдэг хүн байх гэж бүү хичээ. Энэ бол Сатаны явдаг зам; Бурхан ийм бүтээгдсэн зүйлсийг хүсдэггүй. Хэрэв, эцэст нь Бурханы бүх ажил дууссаны дараа хүмүүс бас л эдгээр зүйлийг эрэлхийлсээр байвал тэдэнд таягдан хаягдах гэсэн нэг л үр дүн байгаа” (Эцсийн өдрүүдийн Христийн ярианы тэмдэглэл номын “Үүргээ зохистой биелүүлэхэд эв найртай хамтын ажиллагаа шаардлагатай”). Бурханы үг намайг үнэхээр сэрээсэн. Би яагаад ингэтлээ их онгирох дуртай, ийм нэрэлхүү юм бэ гэдгээ эргэцүүлсэн. Энэ бүгд нь Сатаны боловсрол, завхралд өртсөнөөс үүдэлтэй байсан. “Өөрөө онцгойрч, өвөг дээдэстээ алдар нэр авчрах”, “Хүн дээшээ тэмүүлдэг, ус уруугаа урсдаг” гэх зэрэг Сатаны хор миний дотор үнэхээр нэвчиж, амьдралын талаар буруу үзэл бодол суулгасан байсан юм. Нэр төр, байр суурь хөөцөлдөж, бусдаас дээр амьдрах нь эерэг зүйл гэж боддог байлаа. Тэгээд эднийг амьдралын зорилго болгосон байж. Би юу ч хийлээ гэсэн онгирч, бусдад хүндлүүлж, атаархуулахыг хүсдэг байсан. Тэгэх нь бусдаас дээр амьдарч байгаа, хүндлүүштэй хэрэг гэж бодсон юм. Тиймээс би нэр төр, байр сууринд маш их дурладаг болсон. Тэгээд урьд нь сургуульд байхдаа ч, бусадтай харилцахдаа ч үргэлж онц сайн байхыг хүсдэг байснаа бодсон. Би бусдын өмнө, анхаарлын төвд байхыг хүссэн. Хүнд анзаарагдаж эхэлмэгц надад маш сайхан санагддаг байсан юм. Харин ямар ч бүлэг хүмүүст анзаарагдахгүй, ач холбогдолгүй байхыг тэвчиж чаддаггүй байлаа. Би байр суурийн төлөө тэмцэхийг хүсэж, бүтэлгүйтэхээрээ гонсойдог байсан юм байна. Үргэлж ийм сатанлаг хороор амьдарч, ямагт бусдад хүндлэгдэхийг хүсдэг байж. Эдгээр нь намайг боогдуулдаг дөнгө мэт байж, бодлыг минь хянан, Бурханд гэрчлэл хийх зураг авалтыг өөрийгөө харуулах хувийн тайз гэж үзэхэд намайг хүргэсэн. Би хүслээ хангах хөшүүрэг мэтээр үүрэгтээ хандаж байж. Яаж онцгойрох вэ, яаж гялалзах вэ гэдгээс өөр зүйл сэтгэлд минь байгаагүй. Үүргээ яаж сайн биелүүлэх, Бурханыг яаж сэтгэл хангалуун байлгах талаар би огт бодоогүй. Сатанлаг хор, зан чанараа шийдвэрлэхгүй бол үүргээ сайн биелүүлж, Бурханыг хангалуун байлгах боломжгүйгээс гадна эцэстээ би Бурханыг эсэргүүцэж, тэрсэлдгээсээ үүдэн Бурханаар таягдуулна гэдгээ харсан даа.

Дараа нь Бурханы ийм үгийг уншсан юм: “Бурхан хүмүүсээс тодорхой тооны ажил үүргийг гүйцэлдүүлэх юм уу ямар нэг агуу үйл хэрэг биелүүлэх чадвартай байхыг шаарддаггүй, тэд ямар нэг агуу үйл хэргийг анхлан санаачлах нь ч Түүнд хэрэггүй. Бурханы хүсдэг зүйл бол хүмүүс чадах бүхнээ бодитой байдлаар хийж, Бурханы үгийн дагуу амьдрах явдал юм. Чи агуу, хүндтэй хүн байх нь Бурханд хэрэггүй, бас ямар нэг гайхамшиг үзүүлэх ч хэрэггүй, чамаас тааламжтай гэнэтийн бэлэг харахыг ч Тэр хүсдэггүй. Түүнд иймэрхүү зүйлс хэрэггүй. Чи Бурханы үгийг сонсож, сонссоныхоо дараа тэдгээрийг үнэн сэтгэлээсээ авч үзэн, бодитой байдлаар хэрэгжүүлэх явцдаа анхаарал хандуулж, тэгснээр Бурханы үг чиний амьдран харуулдаг зүйл, чиний амь болох л Бурханд хэрэгтэй юм. Тэгснээр Бурхан сэтгэл хангалуун болно” (Эцсийн өдрүүдийн Христийн ярианы тэмдэглэл номын “Үүргээ зохистой биелүүлэхэд эв найртай хамтын ажиллагаа шаардлагатай”). Бурхан биднийг үнэнийг эрэлхийлж, үнэнч хүмүүс байж, Өөрийнх нь захиралт, зохицуулалтад захирагдаж, үүрэгтээ бүхнээ зориулаасай гэж хүсдэг гэдгийг би харсан. Эдгээр зорилгын төлөө хөдөлмөрлөвөл Бурханыг сэтгэл хангалуун байлгана. Би урьд нь зүгээр л нэр хүнд, байр суурийг үнэн сэтгэлээсээ хөөцөлдөөд Бурханы хүслийг хэзээ ч ойлгодоггүй байж. Тийм болохоор үүргээ сайн биелүүлж чадалгүй Бурханыг гонсойлгосон юм. Бурхан намайг маш завхарсан байсан ч орхиогүй. Завхарсан сатанлаг зан чанарыг маань харуулж, намайг замналаа эргүүлж, өөрчлөөсэй гэсэндээ Бурхан тайзан дээрх байрыг минь өөрчлөх замаар эрэл хайгуулын талаарх буруу бодлыг маань удаа дараа илчилсэн. Бурханы хайр сэтгэлийг минь үнэхээр хөдөлгөсөн. Тэгээд би, “Бурхан минь, би дахиад онцгойрч, хүндлүүлэх гэж хөөцөлдмөөргүй байна. Тийм эрэл хайгуул надад шаналал л авчирдаг, үүрэгтээ Таныг сэтгэл хангалуун байлгах чадваргүй болгож, намайг маш их буруутай санагдуулдаг. Одоогоос би зөвхөн Таны үгийн дагуу хэрэгжүүлмээр байна. Ямар ч байранд зогслоо гэсэн, өөрийгөө гайхуулж чадах эсэх нь хамаагүй би гагцхүү Танд дуулгавартай чин сэтгэлээр Таныг магтан дуулж, сэтгэлийг тань хангалуун байлгахын тулд үүргээ биелүүлмээр байна” гэж Бурханд залбирсан юм. Дараа нь дахин зураг авалт дээр би заримдаа хойшилж, зарим үед урагшилж, бас заримдаа зураг авалт биш, сургуулилт дээр ажиллах хэрэгтэй болдог байсан. Энэ нь сэтгэл санаанд минь нөлөөлсөн ч би сэтгэл санаагаа хянахын тулд Бурханд залбирч, Түүний үгийг унших замаар хүслээ орхиж чадсан. Хааяа зарим эгч байр нь өөрчлөгдсөний нөлөөгөөр үүргээ сайн биелүүлэхгүй байгаа харагддаг байсан. Би Бурханы холбогдох зарим үгийг амжиж олоод өөрийнхөө туршлагатай холбон тэдэнд тусалж чадсан юм. Үүргээ тэгж биелүүлэх нь намайг үнэхээр тайвшруулсан, бас маш утга учиртай байсан! Дараа нь найруулагч намайг дахиад урд эгнээнд оруулсан ч би урьдынх шигээ онгирох гэж хичээгээгүй юм. Би үүргээ биелүүлж, үзэгдэл болгон дээр гэрчлэл хийх ёстой юм шиг надад санагдсан. Тэгээд сайн дуулж, үүргээ зохих ёсоор биелүүлэхэд анхаарсан даа. Миний хамгийн ард зогсож байсан нэг үзэгдэл дээр “Бурханыг тэмдэглэхийн тулд ялгуусан тугаа өргө! Ялалтын ялгуусан дуугаа дуулж, Бурханы ариун нэрийг түгээ!” гэсэн Бурханы үгийг бид дуулсан санагдаж байна. Би Сатаны завхралд хэчнээн гүн автаж, нэр төр, байр суурь хөөцөлдөн, Бурханыг сэтгэл хангалуун байлгах үүргээ биелүүлж чадалгүй Бурханыг үнэхээр шархлуулсан тухайгаа бодсон. Тэр өдөр би Сатаныг шившиглэж, ялахын тулд Бурханыг зүрх сэтгэлээсээ магтаж, Түүнд хамгийн сайхан дуугаа өргөх ёстой санагдсан! Тэгээд тайзан дээр ийм хандлагатайгаар Бурханыг магтан дуулж байхдаа урьд нь хэзээ ч мэдрээгүй амар амгалан, баяр баяслыг мэдэрсэн. Бас маш их бахархал, шударга ёсыг мэдэрсэн шүү!

Удалгүй Хаанчлалын сүлд дуулал гэх өргөн хэмжээний найрал дууны бүтээл интернэтэд тавигдлаа. Тэгээд ах эгч бид бүгдээрээ тэр видеог догдлон үзэцгээсэн дээ. Бурханы сонгосон маш олон хүн Чидун уулын өмнө зогсоод “Үй түмэн хүн Бурханыг уухайлдаг, үй олон хүн Бурханыг магтдаг” гэж бахархалтайгаар дуулж байгааг хараад би үнэхээр хөөрч, сэтгэл маш их хөдөлсөндөө өөрийн эрхгүй талархлын нулимс унагасан. Болсон бүх зүйлийг эргээд бодохоор, би анх байр сууринд маш их анхаарч, үүрэгтээ сэтгэлээ шингээж чаддаггүй байсан хэрнээ сүүлдээ миний байр урд ч, ард ч байсан хамаагүй, зүгээр л бүтээгдсэн зүйлийн байр сууриас чөлөөтэй дуулж, Бурханд гэрчлэл хийж, нэр хүнд, байр суурийг тоохоо больсон нь бүгд надад хийсэн Бурханы ажлын үр дүн байсан юм. Бурханд талархъя!


32. Сүнс минь чөлөөлөгдлөө

Мибу, Испани

“Хүн Сатаны зохион байгуулалт, нөлөөнөөс ангижирч, Бурханы гэрэлд амьдрахын тулд амьдралдаа цэвэрлэгдэж, зан чанартаа өөрчлөлт гаргахыг хүсвэл, мөн утга учиртай амьдралыг амьдран харуулж, бүтээлийн үүргээ биелүүлэхийг хүсвэл Бурханы гэсгээлт, шүүлтийг хүлээн авах ёстой ба Бурханы сахилгажуулалт, цохилтыг өөрөөсөө холдуулах ёсгүй. Бурханы гэсгээлт, шүүлт бол гэрэл, хүний авралын гэрэл бөгөөд хүний хувьд хамгийн сайн ерөөл, хамгийн агуу нигүүлсэл, хамгийн сайн хамгаалалт гэдгийг мэдэж ав” (Хургыг дагаж шинэ дуу дуулъя номын “Бурханы шүүлт, гэсгээлт бол хүний авралын гэрэл юм”). Бурханы үгийн энэ магтан дууг дуулсан чинь хэдэн жилийн өмнө туулсан туршлагыг минь санагдууллаа.

2016 оны 10-р сард, миний дэглэж тусалсан, дуу, бүжигтэй клип интернэтэд тавигдсан юм. Ах эгч нарт энэ үнэхээр их таалагдаж, чуулганы бүжгийн багийг удирдуулахаар намайг санал болгосон. Би ч үнэхээр догдолж, энэ үүргийг заавал сайн хийж, Бурханыг гэрчлэх илүү олон видео хийнэ гэж Бурханд чимээгүйхэн залбирлаа. Удалгүй бүжгийн багийн ажил эрчээ авч эхэлсэн юм. Ах эгч нар намайг үнэхээр хүндэлж, бүжиглэхэд нь гарсан ямар ч бэрхшээл дээр надаас туслалцаа авахаар ирдэг байлаа. Энэ нь нэрэлхүү занг минь үнэхээр өөгшүүлж, өөрийгөө чуулганы амин чухал авьяас билигтэн гэж бодох болсон юм. Удалгүй чуулганы удирдагч, Е эгчийг ирүүлж, надтай хамт ажиллуулахаар зохицууллаа. Би үүнд үнэхээр баярлаж, “Е эгч ч гэсэн мэргэжлийн бүжгийн туршлагатай, бас надаас өөр бүжгийн хэв маягт гарамгай. Бид хоёр нэгнийхээ дутагдлыг нөхөж болох юм. Тэгээд үүргээ гарцаагүй сайн биелүүлнэ” гэж бодсон. Хэсэг хугацааны дараа клипний бичлэг хийх бэлтгэлээ базааж байхад Е эгчийн бүжиг дэглэх санаа минийхээс илүү боловсронгуй, гярхай байлаа. Энэ нь ах эгч нарт бүгдэд нь таалагдсан. Үүнд би жаахан тавгүйтэж, “Хүмүүс намайг юу гэж бодох бол? Е эгчтэй эн дүйцэхгүй гэж бодох болов уу? Эгч надаас давчихвал би багтаа гол үүрэг гүйцэтгэсээр байж чадах уу?” гэж гайхлаа. Бусад маань асуудал гарах бүрд Е эгч дээр очиж ярилцаж байгааг хараад тэр тусмаа санаа зовсон. Хариуцсан хүн нь би байтал тэд асуудал гарах болгонд эгчийг олж уулздаг байлаа. Тэгэхээр эгч надаас сайн гэсэн үг биз дээ? Би эгчийн дор орж болохгүй, дараачийн хөтөлбөр дээр чадвараа үнэхээр сайн харуулж, эгчээс дутахааргүй мундаг гэдгээ хүн болгонд харуулах ёстой мэт санагдсан.

Дараа нь Е эгч бид хоёр ажлын хэрэгцээнд нийцүүлэн даалгавраа хувааж авлаа. Би клип хариуцаж, харин эгч тайзны үзүүлбэр хариуцсан юм. Би ч нууцхан баярлаж байлаа. Урьд нь эгчтэй хамт ажиллаж байхад би дарагдаад байх шиг байсан болохоор тэр боломжийг ашиглан эгчээс илүү чадвартай гэдгээ хүн болгонд үзүүлэх ёстой мэт санагдсан юм. Клипээ сайн хийхийн тулд судалгаа, бүжиг дэглэлтэд илүү их цаг зарцуулсан ч Е эгчийг бүжгийн үзүүлбэрээ бараг дуусгачхаад байхад би бүжиг дэглэлтээ ч дуусгаагүй гэдгээ хараад маш их санаа зовлоо. Тэгээд хурдалж, чанараа сайжруулах гэж хичээхдээ сургуулилт дээр ах эгч нараас үнэхээр их юм шаардаж эхэлсэн. Нэг удаа нэг ах бүжгийн хэдэн хөдөлгөөн буруу хийж байгааг хараад сайн бүжиглэхгүй бол хөтөлбөрт нөлөөлнө, тэгвэл Е эгчийн урд гарч чадахгүй гэж айсандаа загнасан өнгөөр ахыг зэмлэсэн юм. Оршил хэсэгт хангалттай бүжиг байхгүй байгааг зураг авалтын өмнө нэг ах хэлсэн. Би ахын зөв гэж бодсон ч тухайн мөчид нэмчих юм бодож олж чадахгүй байсан болохоор ах намайг Е эгчтэй очиж зөвлөлд гэж санал болголоо. Үүнийг сонсох үнэхээр онцгүй байсан. Ийм чухал үед эгчтэй очиж ярилцвал эгчээс чадвар муутай харагдах биш үү? Е эгчийг оролцуулах юм бол эцсийн гавьяаг хэн хүртэх болж байна? Би үүнд маш их цаг хугацаа, хөлс хүч зарчхаад, эцсийн бүтээгдэхүүнээ дуусгах гэж байлаа. Эгчээс би яасан ч гуйхгүй байсан юм. Тэгээд “Одоо ийм багахан деталь дээр цаг алдаад яах вэ. Зураг авчхаад ерөнхийдөө ямаршуу болсныг нь харж болно” гэж хэлсэн. Дараа нь удирдагч манай клипийг үзээд, Бурханд гэрчлэл хийх стандартад хүрээгүй болохоор дахиад хийх хэрэгтэй гэсэн. Үүнийг сонсоод би маш их гонсойж, зүрх зүсэгдэх шиг л болсон юм. “Одоо би үнэхээр шившиг боллоо. Бусад маань бүгд миний хэн гэдгийг харах нь. Тэд намайг Е эгчтэй эн зэрэгцэхгүй, ажилдаа чадварлаг биш гэж бодох нь гарцаагүй. Одоогоос би багтаа яаж байр сууриа хадгална аа?” гэж бодогдлоо. Тэр хэд хоногт нэр нүүр, байр сууриасаа өөр юу ч бодож чадахгүй байсан юм. Шөнө унтаж чадахгүй, цуглаан дээр зүүрмэглэж, үүрэгтээ зүрх сэтгэлээ зориулахгүй байлаа.

Нэг өдөр манай удирдагч ирж, надтай нөхөрлөл хийсэн. Өөрийгөө огт ойлгохгүй байгааг минь хараад, удирдагч намайг илчилж, надтай харьцсан юм. Намайг нэр төр, албан тушаалаа хамгаалахын тулд өрөөлийн авьяаст атаархсан, бас чуулганы ажлыг огт бодолцолгүй, аминчхан, жигшүүртэй байсан гэж хэлээд, намайг өөрийгөө үнэхээр эргэцүүл гэж Бурханы үгийн энэ хэсгийг уншиж өгсөн юм: “Байр суурь, нэр нүүр, нэр хүндийг хөндмөгц хүн бүрийн зүрх сэтгэл догдолсондоо булгилдаг бөгөөд та нар дор бүрнээ онцгойрч, алдаршиж, танигдахыг үргэлж хүсдэг. Тэмцэлдэх нь ичмээр бөгөөд Бурханы гэрт зөвшөөрөгддөггүй ч гэлээ хүн бүр бууж өгөхийг хүсэлгүй, оронд нь үргэлж тэмцэлдэхийг хүсдэг. Тэгээд тэмцэлдэхгүй бол сэтгэл чинь мөн л ханадаггүй. Хэн нэгэн онцгойрохыг харах үедээ чи атаархаж, үзэн ядаж, үүнийг шударга бус гэж боддог. ‘Би яагаад онцгойрч болдоггүй юм бэ? Яагаад дандаа тэр хүн онцгойрч, миний ээлж хэзээ ч ирдэггүй юм бэ?’ Дараа нь чи хорсол мэдэрдэг. Тэгээд үүнийгээ дарах гэж оролддог ч чаддаггүй. Чи Бурханд залбираад хэсэгхэн хугацаанд дээрддэг боловч иймэрхүү нөхцөл байдалтай дахиад тулгармагцаа үүнийг даван гарч чаддаггүй. Энэ нь төлөвшөөгүй биеийн хэмжээг харуулж байгаа бус уу? Хүн ийм байдалд унана гэдэг урхи бус уу? Эдгээр нь хүмүүсийг хүлдэг Сатаны завхарсан уг чанарын дөнгө юм… тэмцэх тусам чинь харанхуй чамайг улам хүрээлж, атаархал, үзэн ядалт улам их мэдрэгдэж, олж авах гэсэн хүсэл чинь улам ихэснэ. Олж авах гэсэн хүсэл ихсэх тусам олж авч чадахгүй бөгөөд бага олж авах тусам үзэн ядалт чинь нэмэгдэнэ. Үзэн ядалт чинь нэмэгдэх тусам чи дотроо улам хар бараан болно. Дотроо хар бараан болох тусмаа чи үүргээ улам муу гүйцэтгэнэ; үүргээ муу гүйцэтгэх тусмаа улам хэрэггүй болно. Энэ бол хоорондоо холбоотой, ёрын тойрог юм. Хэрвээ чи үүргээ сайн гүйцэтгэж хэзээ ч чаддаггүй бол аажмаар таягдан хаягдана” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы эдгээр үг надад үнэхээр цохилт өгсөн. Бурхан яг миний байдлыг илчилсэн байлаа. Би зүгээр л алдар нэр, ашиг хонжооны төлөө тэмцэж, Е эгчийн чадварт байнга атаархдаг байсан. Бурханд энэ нь маш ой гутам байж. Е эгч багт орж, чадварлаг гэдгээ харуулснаас хойш би атаархаж ирсэн гэдгээ эргээд бодлоо. Бусад маань эгчийг хүндэлж, намайг дорд үзэх вий, албан тушаал минь аюулд орох вий гэж би айсан юм. Тэгээд өөрийгөө нотлох арга бодож олох гэж хичээн, далдуур эгчтэй өрсөлдөж эхэлсэн. Эгчийн бүжгийн хөтөлбөрийн дэглэлт минийхээс хурдацтай ахиж байгааг хараад эгчээс хоцрохгүй гэсэндээ ах эгч нарт дэндүү их шаардлага тавьдаг болсон. Е эгчтэй зөвлөлдөх ёстой зарим зүйл байгаа нь маш тодорхой байхад эгч хамаг гавьяаг булаах вий гэж айсандаа эгчийг оролцуулахгүй байх шалтаг олсон. Үүнээс болж зарим асуудлыг цаг тухайд нь шийдвэрлээгүй, тэгээд ах эгч нар хамаг цаг хугацаа, эрч хүчээ зориулаад ч Бурханд гэрчлэл хийхүйц хангалттай сайн болоогүй. Чуулганы удирдагч, Е эгчийг үүрэгт маань хамтран ажиллуулахаар зохицуулсан нь өөр өөр давуу талаа гаргаж, Бурханд гэрчлэл хийхийн тулд бүжгээ сайн дэглэх боломж олгохын төлөө байсан, гэтэл би Бурханы хүслийг огт хайхраагүй. Цаг үргэлж алдар нэр, ашиг хонжооны төлөө тэмцэж, чуулганы ажлыг үймүүлжээ. Би мууг үйлдэж, Бурханыг эсэргүүцэхээс өөрийг хийгээгүй. Ингэж бодоод бага зэрэг айж, харуусалд автсан юм. Бурханд залбираад, бусдын амжилтад атаархаж, алдар нэр, ашиг хонжооны төлөө тэмцэхийг хүсэхээ болилоо. Тэгээд Бурханд гэмшиж, Е эгчтэй сайн хамтран ажиллаж, үүргээ санаа нэгтэйгээр биелүүлэхийг хүссэн.

Үүний дараа эгчтэй хамт ажилласан бүжиг дэглэлт дээр миний хандлага бага зэрэг сайжирсан. Эгчид атаархсаар байх үе байсан ч хувийнхаа ашиг сонирхлыг биш, чуулганы ажлыг хамгаалах ёстой гэдгээ мэдэж байлаа. Тэгээд хөтөлбөрөө сайжруулахын тулд эгчтэй яаж ажиллахаа бодож, махан биеийг ухамсартайгаар хаяж, өөрийгөө хойш тавьсан. Асуудал, бэрхшээлтэй тулгарах үедээ ихэвчлэн цугтаа нөхөрлөж, харуулсан ямар ч завхралынхаа талаар шуудхан сэтгэлээ уудалж, үүнийгээ шийдвэрлэхийн тулд үнэнийг цуг эрж хайдаг байлаа. Дараа нь би Бурханы удирдамж, ерөөлийг үзэж, бүжгээ үнэхээр хурдан дэглэсэн. Бас үнэнийг хэрэгжүүлэхээс үүддэг тайван байдал, чөлөөлөлтийг мэдэрсэн шүү.

Хэдэн сарын дараа Е эгч бид хоёр тайзны үзүүлбэр төлөвлөхөөр дахиад хамтран ажиллаж байлаа. Эхэндээ юм үнэхээр хурдан өрнөж, бидний бүжиг дэглэсэн байдал бусдад маань таалагдсан юм. Би үнэхээр сэтгэл хангалуун байлаа. Нэг өдөр удирдагч бүжиг дэглэлт ямаршуухан явж байгааг асуухад, би “Маш их ахиц гарч байгаа” гэж баяртайгаар хариулсан. Тэгтэл нэг эгч, “Е эгч сайхан санаа гаргаж байгаа, ерөнхий бүтэц нь ч нэлээд дажгүй байгаа” гэж хошуу нэмлээ. Миний дургүй хүрч, “Яагаад тэгж хэлж байгаа юм бэ? Одоо хүн болгон бүжгийн санааг Е эгч гаргасан гэж мэдчихээд намайг эгч шиг сайн биш гэж бодно шүү дээ. Би өөрөө нэг юманд хүрэх арга бодож олох хэрэгтэй, тэгэхгүй бол удирдагч, ах эгч нар намайг юу гэж бодох болж байна?” гэж бодсон. Тэгээд нэг удаа бүжиг дэглэж байхдаа уран гимнастикийн шинэлэг хөдөлгөөн бодож оллоо. Үүндээ догдлон, “Би уран гимнастикт гарамгай шүү дээ. Үүнийг сайн сургуулилсан цагт бүжигт гэгээлэг өнгө нэмээд зогсохгүй хүн болгон давуу талыг минь олж харна. Тэгээд намайг хүн бүр хүндэлнэ” гэж бодсон. Гэхдээ маргааш нь тэр хөдөлгөөнийг зааж өгч байхад ах эгч нар хэт хурдан хэмнэлтэй байна, дэндүү хэцүү байна гэх санал хэллээ. “Тэр хөдөлгөөн дээр хүмүүс амархан гэмтэж бэртэнэ. Үүнийг сургуулилаад дэмий юм шиг байна” гэж тэр орой надад нэг эгч анхааруулсан юм. Үүнийг өөр хөдөлгөөнөөр солих вий гэж би үнэхээр санаа зовсон, тэгвэл цаг нь ирэхээр Е эгчтэй харьцуулагдаж яаж чадах юм бэ? Би хүн болгоныг зоригжуулан дахиад хэдэн удаа сургуулилт хийлгээд, хэдэн эгч унаж гэмтсэний дараа л бууж өгсөн юм. Тэгээд сэтгэл хямарч, тавгүйтсэн болохоор багаас уучлал гуйж, тэр хөдөлгөөнийг өөрчилсөн ч үүнтэйгээ холбогдуулан бас л өөрийгөө эргэцүүлээгүй. Төд удалгүй зураг авалт эхлэх гэж байлаа. Е эгч бид хоёр хоёулаа үзүүлбэрт оролцсон юм. Би зураг авалтын үеэр бичлэг хийлгэж байхдаа сайн бүжиглээгүй юм шиг санагдсан болохоор найруулагчаас хэдэн удаа дахиж авхуулъя гэж гуйсан. Дараа нь, Е эгчийн бүх зургийг эгц урдаас нь авсан байтал миний ганц ойрын зургийг хажуугаас авсан харагдлаа. Тэгээд би сэтгэлээр унасан юм. Дараачийн зураг авалтууд дээр огт инээмсэглэж чадахгүй, бүжиг минь амьгүй байлаа. Зүгээр л яаж Е эгчээс дээр бүжиглэж чадах вэ гэдэгт донтож байсан. Шалгах учиртай бүжгийн үзэгдлүүдээ үзэх зориг хүрээгүй, бас үзүүлбэр Бурханд гэрчлэл хийсэн эсэхийг ч хайхраагүй юм. Тийм болохоор видео гарахад, хүн болгон бүжгийг дэндүү эв хавгүй, хэт биеэ барьсан байна, Бурханыг гэрчлэхүйц хангалттай сайн биш, харин ч Бурханд ичгүүртэй байна гэцгээсэн. Дараа нь, удирдагч намайг алдар нэр, ашиг хонжооны төлөө тэмцсэн байдалтай гацчихаад үүрэгтээ юунд ч хүрээгүй гээд хариуцсан албан тушаалаас минь чөлөөллөө. Би маш их гутарсан. Эхэндээ зүгээр л үүргээ сайн биелүүлж, Бурханыг сэтгэл хангалуун байлгахыг хүсдэг байлаа, гэхдээ аминчхан зорилгынхоо төлөө ажиллах болсноосоо хойш бэлдсэн хөтөлбөр минь Бурханыг гэрчилж чадаагүйн дээр Бурханыг шившиглэсэн. Энэ нь гэм буруу байсан юм. Би бүжгээр дамжуулж үүргээ биелүүлэх боломжоо алдсан. Тэгээд үнэхээр удаан уйллаа.

Дараа нь, “Алдар нэр, ашиг хонжооны төлөө тэмцэх нь буруу гэдгийг сайн мэдсээр байж яагаад тэдгээрийн араас хөөцөлдөхөө удаа дараа больж чадахгүй байгаа юм бол? Жинхэнэ шалтгаан нь юу юм бол?” гэж бодлогоширсоор байсан. Нэг удаа сүнслэг үйл ажиллагаа хийж байхдаа Бурханы ийм үгийг уншсан юм. “Сатан, алдар нэр, ашиг хонжооноос өөр юу ч бодохгүй болтол нь хүний бодлыг хянахын тулд алдар нэр, ашиг хонжоог ашигладаг. Тэд алдар нэр, ашиг хонжооны төлөө тэмцэж, алдар нэр, ашиг хонжооны төлөө зовлон бэрхшээл туулж, алдар нэр, ашиг хонжооны төлөө доромжлолыг тэвчиж, алдар нэр, ашиг хонжооны төлөө өөрсдөдөө байгаа бүхнийг золиосолдог ба алдар нэр, ашиг хонжооны төлөө ямар ч үнэлгээ, шийдвэр гаргана. Ийм маягаар Сатан хүнийг үл үзэгдэх гав дөнгөөр хүлдэг ба тэдгээрээс ангижрах хүч ч, зориг ч хүнд байдаггүй. Хүмүүс өөрийн мэдэлгүйгээр энэ гав дөнгийг зүүж, асар их хүндрэлтэйгээр урагшаа арай ядан сажилдаг. Энэхүү алдар нэр, ашиг хонжооны төлөө хүн төрөлхтөн Бурханаас зайлж, Түүнээс урваж, улам хорон муу болдог. Тиймээс, ийм маягаар Сатаны алдар нэр, ашиг хонжооны дунд үе удам ээлж дараалан сүйрдэг. Сатаны үйлдлийг одоо харвал өөдгүй муу сэдэл нь туйлын жигшүүртэй бус уу? Магадгүй өнөөдөр ч гэсэн та нар Сатаны өөдгүй муу сэдлийг нэвт шувт харж чадахгүй байгаа, учир нь алдар нэр, ашиг хонжоогүйгээр хүн амьдарч чадахгүй гэж та нар боддог. Хэрвээ хүмүүс алдар нэр, ашиг хонжоог ардаа орхих л юм бол өмнөх замаа харж чадахаа больж, өөрсдийн зорилгыг харж чадахаа болих бөгөөд ирээдүй нь харанхуй, бүүдгэр, бүрхэг болно гэж боддог. Гэхдээ алдар нэр, ашиг хонжоо нь хүнийг хүлэхдээ Сатаны ашигладаг аварга том гав дөнгө юм гэдгийг та нар нэг л өдөр аажмаар ухаарна. Тэр өдөр ирэхэд чи Сатаны хяналтыг нэгд нэггүй эсэргүүцэж, чамайг хүлэхдээ Сатаны ашигладаг гав дөнгийг нэгд нэггүй эсэргүүцнэ. Сатаны чамд суулгасан бүхнийг хаяхыг хүсэх өдөр ирэх үед чи Сатанаас бүрмөсөн салж, Сатаны чамд авчирсан бүхнийг үнэхээр үзэн ядна. Тэр үед л хүн төрөлхтөн Бурханыг гэх жинхэнэ хайр, хүсэл тэмүүлэлтэй болно” (Үг. II Боть: Бурханыг мэдэх тухай. Цор ганц Бурхан Өөрөө VI). Хүн төрөлхтнийг завхруулдаг Сатаны арга барил, ёрын муу санааг Бурханы үг илчилсэн. Сатан хүмүүсийг завхруулж, хянахын тулд алдар нэр, ашиг хонжоог ашигладаг, тэгснээр хүмүүс улам бүр гажуудан завхарч, тэр ч бүү хэл мууг үйлдэж, Бурханыг эсэргүүцдэг. Би бага байхаасаа л Сатаны боловсрол, нөлөөнд автсан байсан. “Өвөг дээдэстээ алдар нэр авчрах”, “Хүн явсан газар бүрдээ нэрээ үлдээдэг, галуу ниссэн газар бүрдээ ганганадаг” гэдэг. Эдгээр сатанлаг гүн ухаан миний дотор гүн үндэслэсэн байлаа. Би ямар ч бүлэгт байлаа гэсэн онцгойрч, бишрэл, магтаал хүртэхийг хүсдэг байсан. Илүү чадамгай хүнийг харахаараа атаархаж, давж гарахын тулд боломжтой бүхнийг бодож олохоор хичээж, алдар нэр, ашиг хонжооны төлөө үргэлж тэмцэж, Сатаны заль мэхнээс болж шаналдаг байлаа. Миний зан чанар улам бүр биеэ тоож, аюултай болсон. Бүжиг дэглэлтээ эргээд бодоход би техникийн чадвараараа Е эгчээс давахыг хүссэн ч дэглэлтийг бүжигчдийн бие дийлэх эсэхийг үл хайхарснаас болж эцэстээ сургуулилтын үеэр хэд хэдэн эгч гэмтсэн юм. Зураг авч байхад ойроос авхуулсан ганц зургаа ашиглан Е эгчээс мундаг гэдгээ харуулмаар байсан учраас зурагт орсон бүжгийн хөдөлгөөн маань хангалттай төгс харагдахгүй болохоор найруулагчаар олон удаа дахин бичүүлж, ажил хойш нь татсан. Эцэст нь миний царай зурагт хажуу талаасаа л орж, харин Е эгчийн бараг бүх зургийг урдаас нь авсныг хараад хорслоор дүүрч, сөрөг, эсэргүүцсэн байдалтай амьдарч, Бурханд гэрчлэл хийхийн тулд сайн бүжиглэе гэж сэтгэл гаргаагүй. Үүнээс болж миний бүжиг Бурханд ичгүүр авчирсан юм. Би Бурханд гэрчлэх биш, өөрийгөө гайхуулахын төлөө бүжиг дэглэж байж. Алдар нэр, ашиг хонжооны төлөөх тэмцэл минь чуулганы ажлыг ноцтой саатуулж, ах эгч нарт минь хор хөнөөл учруулсан. Миний зан авир Бурханд маш ой гутам, жигшмээр байсан! Тэгээд Бурханы ийм үг санаанд орлоо: “Энэхүү ‘ёрын муу зам’ нь цөөн хэдэн муу үйлийг хэлдэггүй, харин хүмүүсийн зан авир урган гардаг ёрын муу эх сурвалжийг хэлдэг” (Үг. II Боть: Бурханыг мэдэх тухай. Цор ганц Бурхан Өөрөө II). Би хэдхэн муу юм хийснээсээ болж үүргээсээ халагдаагүй гэдгээ Бурханы үгийн тусламжтайгаар ухаарсан юм. Миний үйлдлийн уг үндэс, гараа, миний явж байсан зам бүгд ёрын муу байсан болохоор л халагдсан байж. Е эгчтэй хамт ажиллаж эхэлснээсээ хойш л өөрийнхөө ашиг сонирхлын төлөө тэмцэн, эгчид атаархсаар ирсэн. Би хувийн бизнесээ явуулж байсан. Бас зүгээр л ёрын мууг үйлдэж, Бурханыг эсэргүүцэж байсан юм. Тэгээд би айдаст автсан. Алдар нэр, байр суурь хөөцөлдөх нь Бурханыг эсэргүүцдэг зам, хэрвээ би гэмшихгүй бол эцэстээ таягдуулж, шийтгүүлнэ гэдгээ олж харсан. Тэгээд асар их харуусаж, мэгшин уйлж, “Өө Бурхан минь! Би үүргээсээ чөлөөлөгдсөн. Таны зөвт зан чанар надад үүгээр илчлэгдэж байна, Та намайг хамгаалж байгаа нь энэ юм байна. Ёрын муу замд минь амжиж зогсоохын тулд энэ нөхцөлийг зохицуулсанд тань талархъя. Би Танд гэмшмээр байна” гэж Бурханд залбирсан юм.

Дараачийн өдрүүдэд нь чуулганд сайн мэдээ номлохын хажуугаар бас сүнслэг үйл ажиллагаа хийж, өөрийгөө эргэцүүлсэн. Алдар нэр, ашиг хонжооны л төлөө үүрэгтээ мунхагласнаа бодох болгондоо гагцхүү харуусал мэдэрч, бүжгийн багт Бурханы олгосон боломжийг нандигнаж чадаагүйдээ өөрийгөө үзэн ядаж байсан. Тэр клипүүдийг үзэх үед эргэж очоод эхнээс нь хийхийг маш их хүссэн ч тэгэх боломжгүй гэдгийг мэдэж байсан. Тэгээд урьдын гэм буруугаа залруулахын тулд сайн мэдээний үүргээ шамдан гүйцэтгэхээс өөр арга байгаагүй. Гайхмаар нь, чуулганы удирдагч намайг нэг сарын дараа дахиад бүжгийн багт оруулсан юм. Энэ мэдээг сонсоод маш их сэтгэл хөдөлж, нулимсаа ер барьж дийлээгүй, тэгээд энэ боломжийг үнэхээр нандигнаж, алдар нэр, ашиг хонжооны араас хөөцөлдөхөө больж, ах эгч нартай эв найртай хамтран ажиллаж, Бурханы хайрыг хариулахын тулд үүргээ сайн биелүүлье гэж шийдлээ.

Багтаа эргэж орсны дараа нэг сургуулилт дээр, ах эгч нарт зааж өгсөн бүжгийн нэг хөдөлгөөн маань стандартад нийцэхгүй байгааг Е эгч дурдлаа. Тэр мөчид би үнэхээр ичиж, “Бусдын өмнө намайг тэгж шүүмжилж яаж чадав аа? Одоо тэд намайг тантай эн зэрэгцэхгүй гэж бодох нь лавтай. Тэдэнд дорд үзэгдэж болохгүй. Би ч гэсэн мэргэжлийн хүн шүү, таны хөдөлгөөн ч гэсэн өөгүй биш гэдгийг би анзаарсан” гэж бодсон. Эгчийн дэглэсэн хөдөлгөөнүүдийг хасчихмаар байлаа. Тэгээд дахиад л алдар нэр, ашиг хонжоогоо бодож байна гэж ухаарсан болохоор зүрх сэтгэлдээ Бурханд залбирсан. Залбирсныхаа дараа Бурханы ийм үгийг бодсон юм: “Чухал мөч байх тусам хүмүүс захирагдаж, хувийн ашиг сонирхол, нэрэлхүү, бардам зангаа орхиж, үүргээ зүй зохистой биелүүлж төдий чинээ чаддаг бол тэгсэн цагт л Бурхан тэднийг санана. Эдгээр нь бүгд сайн үйл! Хүмүүс юу ч хийлээ гэсэн, нэрэлхүү, бардам зан нь чухал уу, Бурханы алдар суу чухал уу? (Бурханы алдар суу.) Хариуцлага чинь чухал уу, ашиг сонирхол чинь чухал уу? Хариуцлагаа биелүүлнэ гэдэг хамгийн чухал зүйл бөгөөд чи үүнийг гүйцэтгэх үүрэгтэй… Өөрийн үүрэг, Бурханы хүсэл, Бурханд гэрчлэл хийх явдал болон өөрийн хариуцлагыг чи эн тэргүүнд тавина. Энэ нь гэрчлэл хийх тун сайхан арга бөгөөд Сатаныг шившиглэдэг!” (Эцсийн өдрүүдийн Христийн ярианы тэмдэглэл номын “Бурханыг болон үнэнийг олж авна гэдэг хамгийн баяртай зүйл”). Тэгээд би ухаарсан. Бурхан энэ нөхцөлөөр намайг туршиж байсан биш үү? Миний хувийн ашиг сонирхол, Бурханы ашиг сонирхол хоёр зөрчилдөх болгонд би Сатаныг шившиглэхийн тулд Бурханы хүслийг биелүүлж, үнэнийг хэрэгжүүлэхэд анхаарах ёстой. Тайвшраад бодтол, тэр хөдөлгөөнийг үнэхээр зөв зааж өгөөгүйгээ ойлгосон. Е эгч бага зэрэг шулуухан байсан нь намайг ичээсэн ч эгчийн зөв байсан болохоор саналыг нь зөвшөөрөх ёстой гэдгээ мэдэж байлаа. Би өөрийгөө хойш тавьж, сэдлээ засаад Е эгчтэй хамт дэглэлтээ маш хурдан дуусгасан. Бас үүргээ тэгж биелүүлснээр тайван, амгалан мэдрэмж авсан юм.

Бурханы шүүлт, гэсгээлт бол намайг гэх Бурханы хайр, аврал юм байна гэдгийг тэр туршлага надад үнэхээр харуулсан. Бурханы шүүлт, гэсгээлт намайг сэрээж, алдар нэр, ашиг хонжооны араас хөөцөлдөхийн мөн чанар, аюултай үр дагаврыг харуулсан юм. Тэгснээр буруу үзэл бодол маань засарч, би ул суурьтайгаар үнэнийг эрэлхийлж, үүргээ биелүүлж, хүний төрхийг амьдран харуулж эхэлсэн юм даа. Бурханд талархъя!


33. Алдар нэр, ашиг хонжооны дөнгө

Жиели, Испани

2015 оны жил тутмын сонгууль дээр намайг чуулганы удирдагчаар сонгосон юм. Би олон арван ах эгч нарын дундаас удирдагчаар сонгогдсон гэхээр, бусдаас мундаг гэсэн үг байх учиртай гэж бодоод үнэхээр догдолсон. Тэр үеэс хойш үүргээ гүйцэтгэж байхад, амийн оролтод нь бэрхшээл тулгарах үед ах эгч нар нөхөрлөл хийхээр над дээр ирж, чуулганы ажилд тулгарсан асуудлаа багийн ахлагчид надтай зөвлөлддөг боллоо. Надад давамгай гэх тийм нэг мэдрэмж өөрийн эрхгүй төрсөн. Тэгээд цээжээ төвийлгөж, биеэ тоосон байдлаар нааш цааш алхалж, цуглаан дээр нөхөрлөх үедээ итгэл дүүрэн байдаг байлаа. Хэсэг хугацааны дараа, хамтран зүтгэгч Лиу эгч хэв чанар сайтай, үнэний талаарх нөхөрлөл нь тов тодорхой, хүмүүсийн асуудлыг шийдвэрлэхийн тулд уг үндсийг нь ухаарч чаддаг гэдэг нь анзаарагдсан юм. Эгч бас хэрэгжүүлэх замыг зааж өгч, хүн болгон эгчийн нөхөрлөлийг сонсохыг хүсдэг боллоо. Би эгчийг бишрэхээс гадна атаархсан. Гэхдээ хүний дор орохыг хүсээгүй болохоор эгчээс сайн харагдахын тулд яаж илүү иж бүрэн, илүү их гэрэлтэй нөхөрлөл хийх вэ гэж бодон тархиа гашилгаж, цуглаан болгоны өмнө чамбай бэлддэг байлаа. Нөхөрлөлөө дуусгахад ах эгч нар санал нийлэн толгой дохиж байхыг хараад өөртөө тун их сэтгэл ханаж, ололт амжилт гаргаснаа мэдэрдэг байсан. Дараа нь, миний хамтран зүтгэгч Жэн ах киноны талаар чамгүй их мэргэжлийн мэдлэгтэй, бас компьютерт сайн гэдгийг олж мэдлээ. Кино зураг авах үүрэг гүйцэтгэж байгаа ах эгч нар Жэн ахтай үе үе холбогдох асуудлаар хэлэлцэнэ, харин би чуулганы удирдагчийн хувиар нэмэрлэх юмгүй байсан. Тэгээд илүүдэл хүн шиг санагдан, үүндээ үнэхээр бухимдсан юм. Тэд асуудал гарах болгонд Жэн ахыг олж уулзаад байгаа хойно намайг ахтай эн зэрэгцэхгүй гэж боддог байхаас зайлахгүй гэж бодсон. Би ч гэсэн киноны талаар юм мэддэг бол сайхан аа, тэгвэл ах эгч нар асуудлаа надтай зөвлөлдөнө шүү дээ гэж бодогдсон юм. Тэгээд илүү ихийг олж мэдэх гэсэндээ кино яаж хийх талаар судалж, суралцахаар өглөө эрт босож, оройтож унтдаг боллоо. Би чуулган дахь бүх асуудал, ах эгч нарын байдлыг огт хайхраагүй юм. Хэсэг хугацааны дараа хэд хэдэн багийн ажилд асуудал гарч эхэлсэн, би яаж ч нөхөрлөл, цуглаан хийгээд үүнийг ер шийдвэрлэж чадахгүй байлаа. Ах эгч нарын байдал шийдвэрлэгдээгүй болохоор кино хийх явц саатаж, асуудал ар араасаа ундарч байсан. Би маш их дарамтад ороод бараг амьсгаа авах ч завдалгүй болж, зовж шаналсан. Бусад маань намайг юу гэж бодох бол, удирдагч байх ямар ч чадваргүй, тийм үүрэг гүйцэтгэхэд тэнцэхгүй гэж бодох болов уу гэж санаа зовсон. Би удирдагчийн албан тушаалаа авч үлдэж чадахгүй юм шиг санагдаж байлаа. Энэ талаар бодох тусмаа улам сөрөг болсон. Хий нь гарсан шаар шиг болж, урьдын эрч хүч маань алга болсон. Сөрөг байдалд амьдарч, үүрэгтээ цалгайрсаар нэг л мэдэхэд Ариун Сүнсний ажлыг алдсан. Тэгээд үүрэгтээ ямар ч үр дүнд хүрэхгүй байсан болохоор намайг халсан даа. Тэр мөчид би нэр нүүрээ бүрмөсөн барсан мэт санагдаж, газрын гаваар орчихмоор болсон шүү. Бас, “Ах эгч нар намайг бодит ажил хийдэггүй хуурамч удирдагч байсан гэх болов уу?” гэж гайхаж байлаа. Энэ талаар бодох тусмаа улам сэтгэл гонсойсон.

Тэр шөнө орондоо хэвтээд унтаж чадалгүй нааш цааш хөрвөөж, залбиралдаа Бурханыг ахин дахин дуудаж, байр байдлаа мэдэхэд минь намайг залж чиглүүлээч гэж гуйлаа. Дараа нь Бурханы энэ үгийг уншсан юм: “Эрэл хайгуулд чинь хэтэрхий олон хувийн үзэл, найдлага, ирээдүй байдаг. Одоогийн ажил бол байр суурийн төлөөх хүсэл болон хэрээс хэтэрсэн хүсэлтэй чинь харьцахын төлөө байдаг. Итгэл найдвар, байр суурь, үзэл нь бүгд сатанлаг зан чанарын сонгодог төлөөлөл юм. Сатаны хор хүмүүсийн бодол санааг үргэлж эвддэг ба хүмүүс Сатаны эдгээр уруу таталтаас салж чаддаггүйгээс болж л хүмүүсийн зүрх сэтгэлд эдгээр зүйл оршдог. Тэд нүгэл дунд амьдарч байгаа мөртөө үүнийг нүгэл гэж итгэдэггүй, ‘Бид Бурханд итгэдэг, иймээс Тэр бидэнд ерөөл хайрлаж, бидний төлөө бүх зүйлийг зохих ёсоор зохицуулах ёстой. Бид Бурханд итгэдэг, иймээс бид бусдаас илүү дээр байх ёстой ба өөр хэнээс ч илүү их байр суурь, ирээдүйтэй байх ёстой. Бид Бурханд итгэдэг болохоор Тэр бидэнд хязгааргүй их ерөөл өгөх ёстой. Эс бөгөөс үүнийг Бурханд итгэх явдал гэж нэрлэхгүй’ хэмээн бодсоор байдаг… Та нар ийм байдлаар хэдий чинээ их эрж хайна, төдий чинээ бага үр дүнд хүрнэ. Байр суурийн төлөөх хүний хүсэл хэдий чинээ их байна, тэдэнтэй төдий чинээ ноцтой харьцах учиртай бөгөөд тэд төдий чинээ их цэвэршүүлэлт туулах ёстой. Тийм хүмүүс үнэ цэнгүй! Тэднээр эдгээр зүйлийг бүрэн хаяулахын тулд харьцаж, шүүх ёстой. Хэрвээ та нар эцсийг нь хүртэл ийм маягаар эрэлхийлбэл ямар ч үр дүнд хүрэхгүй. Амийг эрэлхийлдэггүй хүмүүс өөрчлөгдөж чадахгүй, үнэнээр цангадаггүй хүмүүс үнэнийг олж авч чадахгүй. Чи хувийн өөрчлөлт болон оролтдоо төвлөрдөггүй, харин хэрээс хэтэрсэн хүсэлдээ болон Бурханы төлөөх хайрыг чинь хязгаарлаж, Түүнд ойр очихоос чамайг хязгаарладаг зүйлсэд үргэлж төвлөрдөг. Тэдгээр зүйл чамайг өөрчилж чадах уу? Тэдгээр нь чамайг хаанчлал руу аваачиж чадах уу?” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). Үүнийг уншсаныхаа дараа саяын байдлаа эргэцүүллээ. Би удирдагчийн үүрэг авснаасаа хойш алдар нэр, байр суурь хөөцөлдөж, бусдын дээр гарах гэж хүсэхээс өөр юу ч хийгээгүй байсан. Үнэний талаарх Лиу эгчийн нөхөрлөл минийхээс сайн байгааг харчхаад эгчийг миний дээр гарах вий гэж айсан. Тэгээд бусдаас бишрэл, магтаал хүртэхийн тулд яаж эгчээс сайн нөхөрлөх вэ гэж бодсон юм. Жэн ах мэргэжлийн чадвартай гэдгийг, бас олон ах эгч үүрэгтээ гарсан асуудлын талаар ахтай ярилцаж байгааг хараад би атаархаж, ахыг голсон. Ахын дээр гарахын тулд мэдлэг эзэмшихээр шаргуу ажиллаж, тэр ч бүү хэл багууд доторх асуудлыг үл тоомсорлосон. Ах эгч нарын асуудлыг шийдвэрлэж чадахгүй байхдаа Бурханд түшиглээгүй, бас нөхөрлөлөөр дамжуулж шийдэл олохын тулд ах эгч нартай хамт үнэнийг эрж хайгаагүй. Би үүргээ сайн биелүүлэхгүй бол удирдагчийн албан тушаалдаа үлдэж чадахгүй гэж айсандаа байр сууриа алдах вий гэж л санаа зовж байсан юм. Бурханы хүслийг анхаарсандаа огт биш, харин бусдаас илүү гарч, бусдыг ноёрхох давилуун санаархлаа биелүүлэх гэж үүргээ биелүүлж байснаа тэгэхэд л эцэст нь ухаарсан даа. Ах эгч нар надад итгэл хүлээлгэж, чуулганы удирдагчаар сонгосон шүү дээ, гэтэл би чуулганы ажил, ах эгч нарын амийн оролтыг огт бодолцоогүй. Үнэндээ би үүргээ үүрч, хариуцлагатай байгаагүй нь эцэстээ чуулганы ажлыг хохироосон юм. Би маш аминчхан, жигшүүртэй байж. Үүргээ биелүүлэхгүй, харин ч ёрын мууг үйлдэж, Бурханыг эсэргүүцэж байж! Тэгээд итгэлдээ зөв замаар явалгүй үргэлж алдар нэр, ашиг хонжооны төлөө тэмцэж, Бурханыг зэвүүцүүлсэндээ харамссан. Үүргээсээ халагдсан маань Бурханы зөвт шүүлт, гэсгээлт байлаа. Бурхан намайг таягдан хаяагүй, харин ааш авираа эргэцүүл гэж намайг халсан. Үүгээрээ Бурхан намайг хамгаалж, аварч байсан юм! Хэсэг хугацаанд сүнслэг үйл ажиллагаа хийж, эргэцүүлснээр байдал минь аажмаар сайжирсан болохоор чуулганы удирдагч надад ердийн үүрэг оноохоор зохицуулсан юм. Тийм боломж олгосонд нь Бурханд үнэхээр талархсан болохоор тэр үүргээ гарцаагүй нандигнаж, Бурханыг эсэргүүцэх замаар алдар нэр, байр суурь хөөцөлдөхөө больё гэж чимээгүйхэн шийдлээ.

Тэр туршлагын дараа алдар нэр, байр суурь хүсэх хүслээсээ бага зэрэг салж чадсан гэж бодсон ч Сатан намайг дэндүү гүн гүнзгий завхруулсан байж. Завхарсан зан чанарыг ердөө багахан ойлголт, эргэцүүллээр шийдвэрлэх аргагүй болохоор Бурхан намайг илчилж, аврах нөхцөл байдлыг дахин нэг удаа бүрдүүлсэн.

Хэдэн сарын дараа нэг өдөр, чуулганы удирдагч бидэнд багийн ахлагч сонго гэлээ. Үүнийг сонсмогцоо л би: “Надад багийн ахлагчаар сонгогдох боломж гарах болов уу? Би нэлээд чадварлаг ажилчин, гэхдээ ямар ч мэргэжлийн чадваргүй болохоор надад нэг их боломж гарахгүй байх даа” гэж цэгнэж эхэлсэн. Тэгээд багийн бусад цөөн хэдэн ах эгчийг бодолцож үзлээ. Жан ах мэргэжлийн чадвартаа гарамгай, үнэний талаарх нөхөрлөл нь ч бодитой, бас шударга ёсны мэдрэмжтэй, чуулганы ажлыг хамгаалах чадвартай байлаа. Ерөнхийдөө ахыг сонгох магадлал илүү өндөр байх шиг санагдсан. Би чуулганы удирдагч байхдаа Жан ахад ажил хариуцуулдаг байсан, гэтэл ах багийн ахлагчаар сонгогдвол надад юу хийхийг минь заах байлаа. Тэгвэл би ахын дор орох юм биш үү? Ингэж бодоод үнэхээр тавгүйтлээ. Сонгуулийн өдөр болоход би өөрийн эрхгүй сандарч, “Хэнд санал өгөх ёстой вэ? Жан ахад өгөх ёстой юу?” гэж дотроо тэмцэлдэж эхэлсэн юм: Ихэнх ах эгч үүрэг дэх аливаа асуудлаа Жан ахтай хэлэлцдэг, бас бусад багийн хүмүүс ч ажлаа байнга л ахтай зөвлөлддөг—энэ нь ахыг маш сайн харагдуулдаг талаар бодлоо. Ах багийн ахлагч болчихвол надаас дээгүүр байр суурьтай болох биш үү? Үүнээс болоод ахад санал өгөх хүсэлгүй болсон ч би мэргэжлийн мэдлэгээр дулимаг, тэр багийн ахлагч болоход тэнцэхгүй байсан юм. Тэгээд үнэхээр гутарч, шаналан тэр ажлын талаар илүү их мэддэггүй гэдгээ үзэн ядлаа. Яг тэгтэл, “Би багийн ахлагч болж чадахгүй юм бол таныг ч гэсэн заавал чадахааргүй болгоно доо” гэх муухай бодол толгойд орсон. Тэгээд тийм ч их мэргэжлийн мэдлэггүй Ву ахад санал өгсөн юм. Гайхмаар нь, тэгсэн ч гэсэн Жан ах сонгогдсон. Юм ингэж эргэхийг харахад онцгүй байсан боловч нэг л ичгүүртэй юм хийчихсэн юм шиг түгшүүртэй мэдрэмж шууд л төрлөө. Дараа нь Бурханы ийм үгийг уншсан юм: “Хэрэв тэд өөрсдөөсөө дээр хэн нэгнийг харвал тэр хүнийг дарлаж, түүний тухай цуу яриа дэгдээх юм уу бусдад түүнийг өндрөөр үнэлүүлэхгүй, хэнийг ч хэнээс нь дээр гаргахгүй гэсэндээ увайгүй арга ашигладаг бол ингэх нь биеэ тоосон, өөрийгөө зөвтгөдөг завхарсан зан чанар, мөн түүнчлэн зальхай, ов мэхтэй, дотуур тамиртай байдал бөгөөд энэ хүмүүс зорилгодоо хүрэхийн тулд яахаас ч буцдаггүй. Тэд ингэж амьдардаг атлаа өөрсдийгөө агуу, сайн хүмүүс гэж боддог. Гэвч тэдэнд Бурханаас эмээх зүрх сэтгэл байдаг уу? Юун түрүүнд, эдгээр асуудлын шинж чанарын өнцгөөс яривал, ингэж авирладаг хүмүүс ердөө л хүссэнээ хийж байгаа хэрэг бус уу? Тэд Бурханы гэрийн ашиг сонирхлыг анхаардаг уу? Тэд Бурханы гэрийн ажилд учирсан хор хохирлыг үл харгалзан өөрсдийн мэдрэмжийг л боддог бөгөөд өөрсдийн зорилгод л хүрэхийг хүсдэг. Ийм хүмүүс биеэ тоож, өөрийгөө зөвтгөдгөөр зогсохгүй аминчхан, жигшүүртэй байдаг; тэд Бурханы санаа зорилгыг огтхон ч хайхардаггүй бөгөөд ийм хүмүүс Бурханаас эмээх зүрх сэтгэлгүй байдаг нь ямар ч эргэлзээгүй. Иймээс тэд буруутгах ямар ч мэдрэмжгүй, ямар ч айдас хүйдэс, болгоомжлол, түгшүүргүй, мөн үр дагаврыг нь бодолцож үзэлгүйгээр хүссэн бүхнээ хийж, зоргоороо авирладаг. Тэд үргэлж ийм зүйл хийдэг, байнга л ийм маягаар аашилж ирсэн. Иймэрхүү хүмүүс ямар үр дагавартай тулгардаг вэ? Тэд асуудалд орно, тийм биз? Зөөлрүүлж хэлбэл, ийм хүмүүс дэндүү атаархуу, хувийн алдар нэр, байр суурийг дэндүү их хүсэмжилдэг, дэндүү хуурамч, зальхай байдаг. Арай хатуухан хэлэхэд, гол асуудал нь ийм хүмүүсийн зүрх сэтгэл Бурханаас өчүүхэн ч эмээдэггүй. Тэд Бурханаас эмээдэггүй бөгөөд өөрсдийгөө туйлын чухал гэж бодон, өөрсдийгөө бүх талаар Бурханаас дээгүүр, үнэнээс дээгүүр хэмээн үздэг. Тэдний зүрх сэтгэлд Бурхан хамгийн дурдагдах үнэ цэнгүй, хамгийн өчүүхэн бөгөөд тэдний зүрх сэтгэлд Бурхан ямар ч байр суурьгүй байдаг. Зүрх сэтгэлд нь Бурханыг гэх орон зай байдаггүй, Бурханыг хүндэлдэггүй хүмүүс үнэн рүү орсон уу? (Үгүй.) Тэгвэл ихэвчлэн хөөр хөгжөөнтэйгөөр хаа сайгүй явж, өөрсдийгөө завгүй байлган, нэлээд их эрч хүч зарцуулж байх үедээ тэд юу хийж байгаа юм бэ? Ийм хүмүүс бүр Бурханы төлөө зарлагадахын тулд бүхнийг орхиж, асар их зовсон гэж хэлдэг ч үнэндээ тэдний бүх үйлдлийн сэдэл, зарчим, зорилго нь өөрсдийнхөө ашиг тусын төлөө байдаг; тэд бүх ашиг сонирхлоо хамгаалахаар л хичээж байгаа. Иймэрхүү хүн аймшигтай гэж та нар хэлэх үү, үгүй юү? Ямар төрлийн хүн Бурханыг хүндэлдэггүй хүн бэ? Тэр хүн биеэ тоосон бус уу? Сатан бус уу? Ямархуу зүйлс Бурханыг хүндэлдэггүй вэ? Амьтдаас гадна, Бурханыг хүндэлдэггүй бүхэн нь чөтгөрүүд, Сатан, тэргүүн тэнгэрэлч болон Бурхантай өрсөлддөг хүмүүс юм” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”). Үүнийг уншаад сэтгэл гонсойсон юм. Сонгуулийн явцад бодсон бодол, хийсэн үйлээ эргээд бодохоор нүүр хийх газаргүй болох шиг санагдлаа. Би Бурханы шинжилтийг хүлээн зөвшөөрч, Бурханыг огт хүндлэлгүйгээр хувийнхаа сэдлийн дагуу, албан тушаал, нэр төрөө хамгаалах гэж санал өгсөн байсан. Жан ах чадвартай, үнэний талаарх нөхөрлөл нь ч бодитой, бас ах багийн ахлагч болбол хүн болгоны амийн оролт, чуулганы ажилд тустай гэдгийг би мэдэж байсан. Гэхдээ би атаархаж, ах багийн ахлагчийн хувьд миний дээр гарна гэж айсан болохоор Жан ахад албаар санал өгөөгүй юм. Би, “Дарангуйлал нуран унавал ардчиллыг амжилт олохооргүй болго” гэх агуу улаан лууны зарчмаар явж байж. Агуу улаан луу өөрөө эрх барьж чадахгүй бол өөр хэнээр ч эрх бариулахгүй гэх арга барилтай. Тэр шаардлагатай бол ширүүн тэмцэл ашиглан хоёр талын аль алийг сүйрүүлнэ. Би ч гэсэн ийм байсан биш үү? Өөрөө албан тушаалд очиж чадахгүй бол Жан ахыг ч бас очуулахыг хүсээгүй. Өөрийнхөө нэр төр, байр суурийг хамгаалахын тулд буруу хүнийг тэр албанд томилж, чуулганы ажилд хохирол учруулахыг илүүд үзсэн. Би маш аминчхан, жигшүүртэй, зальхай, хорлонтой байж, Бурханыг өчүүхэн ч хүндлээгүй юм. Бурханы илэрхийлсэн маш олон үнэнийг эдэлж, Бурханы гаргасан сайхан сэтгэлээр л үүргээ биелүүлэх энэ боломж олдсон шүү дээ. Гэтэл Бурханы хайрыг яаж хариулах вэ гэж бодохын оронд атаархаж, алдар нэр, ашиг хонжооны төлөө зүтгэж байж. Сатаны аялдан дагалдагч болж, Бурханы гэрийн ажлыг үймүүлж байж. Би урвагч этгээд байсан биш үү? Алдар нэр, ашиг хонжооны төлөө тэмцэж, үүргээ зохистой биелүүлэхгүй, бодит ажил хийж чадахгүй байснаас болж нэг жилийн өмнө үүргээсээ яаж халагдсанаа бодлоо. Гэтэл одоо адилхан нөхцөлд орчхоод бас л үнэнийг биш, алдар нэр, байр суурь хөөцөлдөж байсан юм. Хэрвээ энэ чигээрээ явбал Бурхан намайг голж, таягдан хаях байсан.

Дараа нь Бурханы ийм үгийг уншсан юм: “Та нар өөрсдийн байрыг мэддэггүй мөртөө өтөг бууцан дотор бие биетэйгээ тэмцэлдсээр байдаг. Тийм тэмцлээс та нар юу олж авч чадах юм бэ? Хэрвээ та нар үнэхээр Намайг хүндэлдэг зүрх сэтгэлтэй байсан бол Миний ар хударгаар бие биетэйгээ тэмцэлдэж яаж чадах юм бэ? Байр суурь чинь хэчнээн өндөр байх нь хамаагүй, чи бол өтөг баасан доторх өмхий үнэртэй өчүүхэн өт хэвээр бус уу? Чи далавч ургуулан, тэнгэрийн тагтаа болж чадах уу?” (Үг. I Боть: Бурханы илрэлт ба ажил. Унаж буй навчис үндэс рүүгээ буцахад чи өөрийн хийсэн ёрын муу бүхэндээ харамсана). “Бурхан яагаад хүмүүсийг ‘өт’ гэж хэлдэг вэ? Түүний нүдээр, энэ завхарсан хүмүүс бүтээгдсэн зүйлс гэдэг нь тодорхой боловч бүтээгдсэн зүйлсийн гүйцэтгэх учиртай үүрэг хариуцлагыг тэд биелүүлсэн үү? Олон хүн үүргээ гүйцэтгэж байгаа ч тэдний гүйцэтгэл хэр сайн илэрхийлэгддэг вэ? Тэд үүргээ биелүүлэхдээ жаахан ч гэсэн идэвх санаачилгатай байдаггүй; хааяахан л өөрсдөө шийдээд хийх нь бий. Засаж, харьцаж, сахилгажуулахгүй л бол тэд юу ч хийдэггүй. Бас дээр нь тэднийг жаахан ч гэсэн итгэлтэй, өчүүхэн ч болов санаачилгатай байлгахын тулд байнга л цуглуулж, нөхөрлөж, хангах шаардлагатай байдаг. Энэ нь хүний завхрал биш гэж үү?… Тэдний бүхэл өдөржин боддог зүйлсийн аль нь ч үнэнтэй, эсвэл Бурханы замыг дагахтай хамаатай байдаггүй; тэд өдөржин ам руугаа хоол чихээд, юуны ч талаар боддоггүй. Тэд ямар нэгэн зүйлийн талаар жаахан бодлоо ч гэсэн тэр нь үнэний зарчимд нийцдэггүй. Хүн төрөлхтөнд Бурханы шаарддаг зүйлд хамаатай өчүүхэн төдий ч юм түүнд нь байдаггүй. Тэдний хийж гүйцэтгэдэг бүхэн саад хийх, үймүүлэх юм байдаг бөгөөд тэд Бурханд гэрчлэл хийнэ гэж огт үгүй. Махан биед сайн аливаа зүйлийг хэрхэн эрж хайх, байр суурь, алдар нэрийн төлөө хэрхэн тэмцэх, тодорхой бүлэг хүмүүсийн дунд хэрхэн нийцтэй байх, хэрхэн байр суурь олж авч, сайн нэр хүндтэй болох тухай бодлоор оюун санаа нь дүүрэн байдаг. Бурханы хайрласан хоолыг идэж, Түүний хангадаг бүхнийг эдэлдэг боловч тэд хүмүүсийн хийх ёстой зүйлийг хийдэггүй. Бурхан ийм хүмүүст дуртай байж чадах уу?… Юуны өмнө, өт мэт хүмүүс хэнд ч хэрэггүй, ичгүүргүй байдаг бөгөөд Бурханы нүдэнд ямар ч үнэ цэнгүй! Ийм хүмүүсийг Би яагаад үнэ цэнгүй гэж хэлдэг вэ? Бурхан чамайг бүтээж, чамд амь өгсөн атал хийх ёстой наад захын зүйл болох үүргээ чи гүйцэтгэж чаддаггүй; ердөө л хүний хүч хөдөлмөрийг сордог. Түүний нүдэнд бол чи ямар ч хэрэггүй зүйл бөгөөд амьд байхын хэрэг чамд байхгүй. Ийм хүмүүс өт биш гэж үү? Тиймээс өт байхыг хүсэхгүй бол хүмүүс юу хийх ёстой вэ? Нэгдүгээрт, байр сууриа олж, боломжит бүх аргаар үүргээ биелүүлэхийг хичээ, тэгвэл чи Бүтээгчтэй холбогдоно; чи Түүнд тайлан өгч чадна. Үүний дараа, үүргээ биелүүлэхдээ үнэнч байдалд хэрхэн хүрэхээ бодож үз. Чи юмыг ердөө л хааш яаш, аргацааж хийх ёсгүй; харин ч бүх зүрх сэтгэлээ зориулах хэрэгтэй. Чи Бүтээгчээр тоглоом тохуу хийхээр оролдох ёсгүй. Харин Бурханы хий гэж шаардсан зүйлийг хийх ёстой ба анхаарал хандуулж, захирагдах ёстой” (Эцсийн өдрүүдийн Христийн ярианы тэмдэглэл номын “Амийн өсөлтийн зургаан үзүүлэлт”).

Бурханы үгийг тунгааж байхдаа асар их шаналсан. Алдар нэр, ашиг хонжоо хөөцөлдөх Бурхан бузар, олиггүй гэж үздэг гэдгийг ухаарсан юм. Бурханы гэрт үүргээ гүйцэтгэх зол завшаан тохиосон нь Бурханы онцгой өргөмжлөл байсан атал би үүргээ биелүүлэхгүй байсан. Харин ч алдар нэр, байр сууриа л цаг ямагт бодож, бүр эдгээрийн төлөө Бурханы гэрийн ажлыг үймүүлсэн. Би Сатаны дүрд тоглож байж. Үүнд Бурхан маш их ой гутаж, үзэн ядсан! Бурхан ингэж хэлсэн байдаг: “Байр суурь чинь хэчнээн өндөр байх нь хамаагүй, чи бол өтөг баасан доторх өмхий үнэртэй өчүүхэн өт хэвээр бус уу?” Яг үнэн. Би бол бүтээгдсэн зүйл, ямар ч үнэ цэн, нэр төр гэх юмгүй бузар, завхарсан хүн болохоор албан тушаалд үнэхээр томилогдлоо ч хэн гэдгээ өөрчилж чадахгүй шүү дээ. Би үүргээ ч сайн биелүүлж чадалгүй алдар нэр, ашиг хонжооны төлөө байнга тэмцэж, бусдад хүндлэгдэхийг хүсдэг байж. Мөс чанар, эрүүл ухаан минь хаа байв? Амьдрал минь ямар үнэ цэнтэй байв? Би туйлын үнэ цэнгүй өт хорхой байсан биш үү? Бурханы үгийн илчилсэн зүйлээс уг чанар, мөс чанарынхаа талаар бага зэрэг ойлгож авсныхаа дараа би өөрийгөө үзэн ядаж, махан биеийг хаян, үнэнийг хэрэгжүүлэхэд бэлэн боллоо.

Дараа нь Жан ахтай очиж уулзаад, сонгуульд гаргасан жигшүүртэй сэдэл, үйлдлээ илчлэн, завхралынхаа талаар сэтгэлээ уудалсан юм. Ах намайг дорд үзээгүйгээр зогсохгүй надад тус болох гэж өөрийнхөө туршлагыг нөхөрлөсөн шүү. Нөхөрлөлийн дараа бид хоёрын хоорондох ан цав арилж, надад үнэхээр чөлөөтэй, сэтгэл амар санагдсан. Тэр цагаас хойш үүрэгтээ бэрхшээлтэй тулгарах юм уу, асуудлыг ойлгохгүй байх бүрдээ Жан ах дээр очиж эрж хайдаг болсон, ах ч нөхөрлөл хийн, миний асуултад үргэлж тэвчээртэйгээр хариулдаг байлаа. Хэсэг хугацааны дараа миний мэргэжлийн чадвар сайжирсан. Алдар нэр, байр суурийг орхин, үнэнийг хэрэгжүүлээд, үүргээ тэгж хэрэгжүүлснээс үүддэг амгалан, тайван байдлыг мэдэрч, Бурхантай илүү ойр дотно болсон. Тэр нөхцөл байдлаар дамжуулан алдар нэр, ашиг хонжооны дөнгөнөөс дахин нэг удаа мултарч, намайг гэх Бурханы бодит авралыг амссан юм.

2017 оны 10-р сард чуулганы жил тутмын сонгууль эхэлж, намайг ах эгч нар нэр дэвшигчээр санал болголоо. “Удирдагчийн албан тушаалаасаа халагдаад хоёр жил гаруй боллоо, бас зарим ах эгч миний талаар сайн бодолтой байгааг сонслоо. Тэд миний нөхөрлөлийг илүү бодитой болсон, намайг өөрчлөгдсөн гэцгээх юм. Энэ удаад би удирдагчийн албан тушаалд очиж чадах болов уу” гэж бодоод, сэтгэл минь бага зэрэг тогтворгүйтлээ. Тэгээд дахиад л нэр төр, байр суурь хөөцөлдөж байгаагаа ухаарч, өмнө нь тэдгээрт дөнгөлүүлсэн байхад хэчнээн шаналгаатай байсныг бодсон. Ийм юмаар хөөцөлдөөд байж болохгүй, махан биеийг хаяж, үнэнийг хэрэгжүүлэх ёстой гэдгээ мэдэж байсан л даа. Тэгэхэд Бурханы үгийн энэ хэсэг бодогдсон юм: “Сатаны нэр хүнд, байр сууриас татгалзсан цагт чи сатанлаг санаа, үзэл бодолд хязгаарлагдаж, мэхлэгдэхээ болино. Чи чөлөөлөгдөж, улам илүү тайван амгалан болно; мөн чөлөөлөгдөж, эрх чөлөөтэй болно. Чөлөөлөгдөж, эрх чөлөөтэй болох тэр өдөр ирэхэд хаясан зүйлс чинь хүлээс байсныг, үнэхээр олж авсан зүйлс чинь чамд хамгийн эрхэм нандин болохыг чи мэдэрнэ. Эдгээр нь хамгийн үнэ цэнтэй бөгөөд нандигнаваас хамгийн зохилтой зүйл болохыг чи мэдэрнэ. Эд материалын таашаал, алдар нэр, эд хөрөнгө, байр суурь, мөнгө, нэр хүнд, бусдын хүндлэл гээд чамд таалагддаг байсан тэдгээр зүйл ямар ч үнэ цэнгүй санагдана; эдгээр зүйл чамд асар их зовлон шаналал учруулсан бөгөөд ийм зүйлсийг чи хүсэхээ болино. Илүү өндөр нэр хүнд, байр суурь өгсөн ч гэсэн тэдгээрийг чи хүсэхгүй; харин үүнийг зүрх сэтгэлийнхээ угаас жигшин голно!” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Сэтгэл минь цэлмэж, алдар нэр, байр суурь хөөцөлдөх нь ямар ч үнэ цэнгүй, бас үнэнийг ойлгож, хэрэгжүүлж, бүтээсэн зүйлийн үүргийг биелүүлэх нь хамгийн эрхэм нандин зүйл гэдгийг мэдсэн. Үнэндээ сонгуульд оролцоно гэдэг удирдах албан тушаалын төлөөх тэмцэл биш, харин үйл явцад нь оролцох замаар хариуцлагаа биелүүлэх явдал байсан. Би алдар нэр, байр суурийн төлөөх давилуун хүслээ орхиж, үнэний зарчмын дагуу тохиромжтой удирдагчид санал өгөх ёстой байлаа. Тэр л Бурханы гэрийн ажилд тус болно шүү дээ. Хэрвээ би удирдагчаар сонгогдвол үүргээ сайн биелүүлэх ёстой. Сонгогдохгүй бол Бурханыг буруутгахгүй, харин үүргээ чадах чинээгээрээ биелүүлнэ. Сонгуулийн талаарх сэдлээ застал, гайхмаар нь би удирдагчаар ажиллахаар сонгогдсон байсан юм. Энэ үр дүнг хараад өөрийгөө бусдаас дээр юм байна гэж бодож урьдынх шигээ хөөрөөгүй, харин ч энэ миний үүрэг, даалгавар юм байна, Бурханы хайр, авралыг хүртэх гавьяатай болохын тулд би үнэнийг эрэлхийлж, үүргээ сайн биелүүлэхэд анхаарах ёстой гэж бодсон.

Гурван жил орчмын тэр хугацаанд, алдар нэр, байр суурийн учруулдаг хор хөнөөлийг Бурханы шүүлт, гэсгээлт надад тодорхой харуулж, би үнэнийг эрэлхийлэхээр шийдсэн юм. Хэдийгээр би нэр хүнд, ашиг хонжооны төлөө тэмцмээр л байх үе байсан ч ухамсартайгаар Бурханд залбирч, үнэнийг хэрэгжүүлэхэд анхаарч, үүргээ сайн биелүүлж чаддаг болсон. Тэгээд сатанлаг завхарсан зан чанартаа хүлэгдэхээ больсон шүү. Алдар нэр, байр суурийг орхисноор зөвхөн тэдгээрээс ангижраад зогсохгүй, бас Сатаны зүүсэн хүнд дөнгөнөөс мултарсан мэт санагдаад, үнэхээр тайван, чөлөөтэй байгаа.


34. Хуурамч багаа хуулах үнэхээр сайхан байна

Чен Юань, Хятад

2018 оны 9-р сард би чуулганы удирдагчаар сонгогдоод, тухайн үедээ маш их баярлаж, ихэнх ах, эгчээс илүү дээр байсан болохоор сонгогдсон байж таарна, би үнэнийг эрэлхийлж, үүргээ биелүүлэх ёстой гэж санагдсан юм. Миний удирдлага бэлгэ тэмдэг төдий гэж хүмүүст бодуулахыг би хүссэнгүй. Нэг өдөр би бүлгийн уулзалтад очлоо. Ажил хэлэлцэж байхдаа зарим ах, эгч мэргэжилтний ур чадварын талаар ярив. Би жаахан бажгадлаа. Энэ талаар бараг мэдэх юм байсангүй. Асуулт асуухад нь би хариулж чадахгүй бол яах вэ? Тэд намайг дорд үзэж, ойлгохгүй байж яаж удирдах юм бол гэж гайхвал яах вэ? Юу ч хэлэхгүй байж болно л доо, гэхдээ тэгвэл хэрэггүй удирдагч болохгүй гэж үү? Яадаг билээ? Би тэнд хаданд хавчуулагдсан халиуны зулзага шиг, түгшүүрээр дүүрч, юу яриад байгааг нь ойлгож чадсангүй. Тэднийг ярьж дуусах алдад би түргэхэн шиг “Өөр асуулт байхгүй бол уулзалтаа үүгээр дуусгая” гэлээ. Уулзалтаас гарч явах хүртлээ тайвширч чадсангүй. “Энэ бүлэг маш их мэргэжлийн мэдлэг шаарддаг юм байна, гэтэл би юу ч мэдэхгүй учир олон уулзалтад суугаад дэмий юм байна Намайг мэргэжлийн мэдлэг муутайг мэдчихвэл хүмүүс гарцаагүй дорд үзнэ, дараа нь хэн намайг чухалчлан үзэх юм бэ?” гэж бодлоо.

Дараагийн хоёр, гурван 7 хоног би бусад бүлэгтэй өдөр бүр уулзаж, асуудал бэрхшээлээ шийдэхэд нь тусалж, манай чуулганы амьдрал сайжирлаа. Хүн бүр намайг дэмжиж, би энэ бүлгүүдтэй уулзахыг үнэхээр хүсдэг байсан ч мэргэшсэн мэдлэг хэрэгтэй нөгөө бүлгийн талаар бодох үедээ санаа зовж, юу яриад байгааг нь ойлгохгүй гэж айсандаа би шалтаг хэлж, барагтай очдоггүй байв. Нэг орой хамт ажилладаг эгч, тэр бүлэгт асуудал гарсан гээд намайг уулзалтад нь очооч гэж гуйлаа. Би дуртай дургүй зөвшөөрсөн ч сэтгэл түгшиж, “Би асуудлыг нь шийдэж чадахгүй бол бусад маань намайг чадваргүй удирдагч гэх болов уу?” гэж бодоод, санаа зовж байлаа. Маргааш нь Бурханы үгийн талаар нөхөрлөснийхөө дараа, бусад маань мэргэжлийн мэдлэгийн талаар асуулт асуухад хариулж чадахгүй бол би тэнэг харагдана даа гэж айгаад, биеэ барин, нөхцөл байдлаас зайлсхийхийн тулд завсаргүй ярьсаар байсан ч сэтгэл тавгүй байлаа. “Өөр ямар асуудал хараахан шийдэгдээгүй байгаа билээ?” гэж би тэднээс асуув. Бүлгийн удирдагч асуудал, шийдлийнхээ талаар ярив. Түүнийг мэргэжлийн хэллэг ашиглаж эхлэхэд би будилж, асуудал бүрэн шийдэгдсэн эсэхийг хэлж мэдэхгүй байсан юм. Хэрэв шийдэл олоогүй бол энэ нь тэдний ахицад нөлөөлөх байлаа. Гэвч би нарийн асуулт асуувал тэд гарцаагүй миний бодлыг сонсохыг хүснэ, харин би юу ч ойлгоогүй тул шившиг болох байлаа. Удаан бодож үзсэний эцэст би юу ч хэлсэнгүй. Тэгтэл нэг эгч зарим нэг мэргэжлийн асуудалтай холбоотойгоор өөрт нь тулгарч буй бэрхшээлүүдийн талаар ярив. Би бүр ч их будилж, яг юу гэснийг нь асууж зүрхэлсэнгүй. Би асуудлыг нь шийдэж чадахгүй бол эгч намайг сайн удирдагч биш гэж бодох вий дээ гэж айлаа. Би жаахан ярьж байгаад, энэ асуудлаас зайлсхийж, “Би энэ асуудлыг дараа нь шалгая” гэлээ. Уулзалтын дараа туйлдаж ядраад, надад хоосон санагдаж байлаа. Тэр уулзалтын үеэр юу ч шийдэгдсэнгүй. Би үүрэгтээ зүгээр л аргацааж байсан биш үү? Бас тэр бүлгийн ах, эгч нар нэг их юм хийгээгүйг би мэдэж байлаа. Тэдний ажил олигтой ахиагүйд би харамсаж, тэр ажлыг ойлгоогүй гээд тэд намайг дорд үзэх вий гэж айгаад, уулзалт бүрийг арай ядан аргацааж байлаа. Би тэр ажлын нөхцөл байдлыг үнэндээ огт ойлгоогүй, ямар ч бодит асуудал шийдээгүй, ямар ч бодитой ажил хийхгүй байсан. Би Бурханыг мэхэлж, ах эгч нараа хуураагүй гэж үү? Надад эвгүй санагдаж, өөрийгөө буруутгаад, өөрийгөө эргэцүүлэхэд минь туслаач гэж Бурханд залбиран, өөрийгөө мэдэх гэж хичээлээ.

Нэг сүнслэг үйл ажиллагааны үеэр би Бурханы үгийн нэг хэсгийг уншсан юм: “Бүх завхарсан хүнд ийм асуудал харагддаг: Тэд байр суурьгүй ердийн ах эгч байх үедээ хэн нэгэнтэй харилцаж, ярьж байхдаа сүрхий царайлдаггүй, үг яриа нь ч тодорхой нэг хэв маяг, өнгө аястай болдоггүй; тэд зүгээр л жирийн, хэвийн байдаг бөгөөд дүр эсгэх хэрэггүй байдаг. Тэд сэтгэл зүйн ямар ч дарамт мэдэрдэггүй ба нээлттэйгээр, үнэн сэтгэлээсээ нөхөрлөж чаддаг. Тэд нөхөрсөг, харилцахад амархан байдаг; бусад нь тэднийг маш сайн хүмүүс гэж боддог. Гэвч тэд байр сууринд хүрмэгцээ хөөрүү онгироо болж, өөрсдөд нь хэн ч хүрч чадахгүй мэт байдаг; тэд өөрсдийгөө хүндтэй гэж бодон, ердийн хүмүүсээс шал ондоо гэж боддог. Тэгээд ердийн хүмүүсийг дорд үзэж, бусадтай нээлттэй нөхөрлөхөө больдог. Яагаад тэд нээлттэй нөхөрлөхөө больдог вэ? Одоо тэд өөрсдийгөө байр суурьтай, удирдагч гэж боддог. Удирдагчид тодорхой нэг дүр төрхтэй, ердийн хүмүүсээс арай сүрлэг, биеийн хэмжээгээр илүү, мөн илүү их хариуцлага хүлээж чаддаг байх ёстой гэж тэд боддог; ердийн хүмүүстэй харьцуулахад удирдагчид илүү тэвчээртэй, илүү их зовж, зарлагадах чадвартай, ямар ч уруу таталтыг тэвчиж чаддаг байх ёстой гэж итгэдэг. Тэгээд бүр гэр бүлийнх нь хэчнээн олон хүн үхлээ ч гэсэн удирдагчид уйлж болохгүй, үнэхээр уйлах ёстой болбол хэнд ч, ямар нэг дутагдал, өө сэв, сул талаа харуулахгүйн тулд далдуур уйлах ёстой гэж боддог. Тэр ч бүү хэл удирдагчид сөрөг болбол хэнд ч мэдэгдэж болохгүй; харин ч тиймэрхүү бүх зүйлийг нуух ёстой гэж үздэг. Байр суурьтай хүн ингэж үйлдэх ёстой гэж тэд итгэдэг” (Эцсийн өдрүүдийн Христийн ярианы тэмдэглэл номын “Завхарсан зан чанараа шийдвэрлэхийн тулд хэрэгжүүлэлтийн тодорхой замтай байх ёстой”). Бурханы үг миний үнэн байдлыг илчилсэн. Удирдагч болохоосоо өмнө би ямар нэг юм ойлгохгүй бол хүнээс асууж, ямар нэг асуудал, бэрхшээл гарвал энэ талаар бусадтай илэн далангүй нөхөрлөдөг байсан. Удирдагч болсныхоо дараа бусдаас сайн байх ёстой гэж санагдаад, ах эгч нар минь намайг сонгосон болохоор би удирдагч шиг авирлах ёстой гэж бодсон. Би тэднээс илүү байх хэрэгтэй болсон, юуг ч ойлгох, шийдэж чаддаг байх ёстой болсон. Иймээс би бүлгийн уулзалтад очихдоо биеэ өөрөөр авч явж, зарим зүйлийг ойлгохгүй байгаа болохоор минь бусад маань намайг дорд үзэх вий гэж айгаад хуурамчаар авирлаж, дүр эсгэн, үүргээсээ зайлсхийж, авьяасаа үзүүлж чадах амархан ажилтай бүлгүүд рүү очиж, хүнд даалгавартай тулгарсан, эсвэл миний ойлгодоггүй салбарыг хамарсан бүлгүүдээс зайлсхийж байлаа. Ингэвэл би ажлаа тааруу хийсэн ч нэр нүүрээ барахгүй, очсон ч ямар нэг утгагүй зүйл хэлж, яаж ийгээд аргалж байв. Би тэр бүлгүүдийн бодит асуудалтай нүүр тулж чадаагүй. Нэрэлхүү зан, удирдагч гэдэгтээ хэт автаж байлаа. Бурханы гэр удирдагчдаас даалгавар бүр лүү гүнзгий орж, үнэнийг ярилцаж, ах, эгч нарт тулгардаг асуудлыг шийдэхийг шаарддаг, тэгж гэмээ нь тэд үүргээ үнэний зарчмын дагуу гүйцэтгэж чадна. Энэ нь жинхэнэ ажил хийж, Бурханы хүслийг анхаарна гэсэн үг юм. Тэр бүлгийн ах, эгч нарт бэрхшээл тулгарсныг мэдэж байсан ч би тэдний асуудалтай нүүр тулж, асуудлыг шийдэхийн тулд үнэнийг эрж хайхыг хүсээгүй. Би нэрэлхүү зандаа автаж, үүрэгтээ хааш яаш хандаж, нэр төрийн төлөө л амьдраад, Бурханы гэрийн ажлын талаар бүгдийг мартсан байлаа. Үр дүнд нь тэр бүлгийн асуудал шийдэгдэлгүй үлдэж, ахиц нь удааширсан. Би бодит ажлаа хийлгүйгээр удирдагчийн байр суурийг эдэлсэн хуурамч удирдагч байгаагүй гэж үү? Байр суурь хөөцөлдөх нь ядаргаатай, зүрх сэтгэлд түгшүүр төрүүлдэг, бас Бурханы гэрийн ажлыг үймүүлж, аль алинд нь хохиролтой байлаа. Хэрэв би гэмшихгүй бол мууг хийж, Бурханыг эсэргүүцсэнээр Бурханд хаягдах байв. Би хурдхан Бурханд залбирч, хэрэгжүүлэлтийн замыг эрэлхийллээ.

Тэгээд Бурханы үгээс өөр нэг хэсгийг уншив. “Чи ямар ч байр суурьгүй байх үедээ өөрийгөө үргэлж задлан шинжилж, мэдэж авч чаддаг. Бусад нь үүнээс ашиг тус хүртэж чадна. Чи байр суурьтай байх үедээ мөн л өөрийгөө үргэлж задлан шинжилж, мэдэж авч, өөрийн туршлагаар бусдад үнэний бодит байдлыг ойлгуулж, Бурханы хүслийг ухааруулж болно. Хүмүүс ч бас үүнээс ашиг тус хүртэж чадна, тийм биз дээ? Хэрэв чи тийнхүү хэрэгжүүлдэг бол байр суурьтай ч бай, үгүй ч бай, бусад нь үүнээс яг адилхан ашиг тус хүртэнэ. Тэгэхээр байр суурь гэж чиний хувьд юу гэсэн үг вэ? Энэ нь үнэндээ хувцас, малгай шиг нэмэлт, нэмэгдэл зүйл юм; үүнийг асар том асуудал гэж үзээгүй цагт энэ нь чамайг хязгаарлаж чадахгүй. Хэрэв чи байр сууринд дурлаж, онцгой ач холбогдол өгч, үргэлж чухал асуудал мэт ханддаг бол энэ нь чамайг хяналтдаа оруулна; дараа нь чи өөрийгөө мэдэх хүсэлгүй болно, мөн сэтгэлээ уудалж, өөрийгөө ил болгох юм уу бусадтай ярьж, харилцаж, үүргээ биелүүлэхийн тулд удирдагчийн байр сууриа хойш тавих ч хүсэлгүй болно. Энэ ямар төрлийн асуудал вэ? Энэ байр суурийг чи өөртөө авсан бус уу? Тэгээд тэр албан тушаалыг шууд л үргэлжлүүлэн эзэмшсээр ирсэн бөгөөд орхихыг хүсдэггүй, тэр ч бүү хэл байр сууриа хамгаалах гэж бусадтай тэмцэлддэг бус уу? Чи зүгээр л өөрийгөө тамлаж байгаа бус уу? Эцэст нь өөрийгөө үхтэл нь тамлавал чи хэнийг буруутгах юм бэ? Хэрэв чи байр суурьтай байх үедээ бусдад эзэрхэхээс татгалзаж, оронд нь үүргээ яаж сайн биелүүлэх вэ гэдэгт анхааран, хийх ёстой бүхнээ хийж, биелүүлэх учиртай бүх үүргээ биелүүлбэл, хэрэв чи өөрийгөө ердийн ах, эгч гэж үзвэл байр суурийн дөнгөнөөс ангижирсан байх бус уу?” (Эцсийн өдрүүдийн Христийн ярианы тэмдэглэл номын “Завхарсан зан чанараа шийдвэрлэхийн тулд хэрэгжүүлэлтийн тодорхой замтай байх ёстой”). Бурханы үгийг уншсаныхаа дараа би намайг удирдагч болгон өргөмжлөхдөө Бурхан надад байр суурь биш, харин даалгавар, үүрэг хариуцлага өгснийг ойлгосон юм. Асуудал хэчнээн хэцүү байсан ч би тэдгээрийг шийдэхэд сэтгэлээ бүрэн зориулах хэрэгтэй байлаа. Ах, эгч нартай харилцахдаа би удирдагчийн байр сууриндаа найдах ёсгүй, завхарсан зан чанараа харуулах юм уу бэрхшээл, дутагдал гарч ирэх бүрд илэн далангүй харилцаж, үнэнч байж, бусдадаа завхрал, дутагдлаа харуулж, яг хэн гэдгээ мэдэх ёстой. Хуурч, дүр эсгэх ёсгүй. Зүгээр л өөрийнхөөрөө байж, ойлгодог зүйлээ л нөхөрлөх ёстой. Ойлгохгүй байх үедээ үнэнийг эрж хайж, ах эгч нартайгаа нөхөрлөж, ажлаа хамтдаа чадлынхаа хэрээр хийх ёстой. Дараа нь би тэр бүлгийн цуглаанд очлоо. Мэргэжлийн мэдлэгтэй холбоотой асуудал тулгарахад би өөрийгөө ухамсартайгаар орхиж, ойлгохгүй байгаа зүйлээ бусдаас идэвхтэй асууж, тайлбарлаж өгөхийг хүслээ. Хүмүүс намайг огтхон ч дорд үзсэнгүй. Тэд бас ажлынхаа асуудал, бэрхшээлийн талаар илэн далангүй ярьсан юм. Ярьж байхад нь би анхааралтай сонсож, ойлгохыг хичээгээд, тэр үед асуудлынх нь талаар жаахан ойлгож, үнэний зарчмыг ашиглан тэдэнтэй нөхөрлөсөн юм. Бас цаг заваараа тэр мэргэжлийн салбарыг судалж, бэрхшээлтэй тулгарах үедээ тэдэнтэй хамт хариултыг хайдаг байлаа. Хамтран ажилласнаар бид бие биенээ нөхөж чадсан. Ажлынхаа олон асуудлыг шийдэж эхлэн, үүрэгтээ илүү их үр дүнд хүрсэн юм. Би хамаагүй их тайвширч, сэтгэл амарлаа.

Хэдэн сарын дараа чуулган ажлын минь цар хүрээг тэллээ. Би их юм сурах ёстойгоо мэдэж байлаа. Бэрхшээл тулгарах үед би үргэлж Бурханд залбиран, Бурханы үгийг хэрэгжүүлж, зарим бодит асуудлыг шийдэв. Ах, эгч нар намайг сайшааж, хүндэлж эхлэн, харин би тэр мэдрэмжид баясаж эхлэв. Ингээд өөрийн мэдэлгүй ахин байр сууринд анхаарч эхэллээ. Нэг өдөр хамтран зүтгэгчдийн уулзалтын үеэр, тодорхой нэг чуулганы уулзалт тийм ч үр дүнтэй биш байна гэж удирдагч хэлэхэд, хамтран зүтгэгчид минь намайг тэр чуулганд очиж, асуудлыг нь шийдэхийг санал болгов. Би үнэний зарим нэг “бодит байдлыг эзэмшсэн, асуудлыг шийдэхэд тусалж чадах юм шиг байна. Би хамтран зүтгэгчдийнхээ дунд шилдэг нь байх ёстой. Шаргуу ажиллаж, юу чаддагаа харуулах хэрэгтэй” гэж бодсон юм. Миний санаа буруу байсан тул Бурхан надтай харьцахнөхцөл байдлыг зохицуулжээ. Нэг өдөр бүлгийн удирдагч Ли эгчид бэрхшээл тулгарч, бага зэрэг сөрөг болсон байв. Би Бурханы үгээс хоёр хэсгийг хурдан олоод, туршлагаа ашиглан эгчтэй нөхөрлөж, гуч гаруй минут үргэлжилсэн ч Ли эгчид огт нөлөөлөхгүй байх шиг байлаа. Надад ч бас миний нөхөрлөл уйтгартай, юу ч шийдээгүй юм шиг санагдсан. Тэгтэл Ань эгч Бурханы үгийн нэг хэсгийг нөхөрлөхөд Ли эгч толгой дохин, инээмсэглэж эхэллээ. Тэгэхэд би жаахан ичив. Ань эгчийн эш татсан хэсэг илүү зохистой байлаа. Ли эгч намайг юу гэж бодох бол, намайг чадваргүй удирдагч, Бурханы үгээс тохиромжтой хэсгийг эш татаж, асуудлыг шийдэж чадаагүй гэж хэлэх болов уу? Ань эгч ч бас? гэж би гайхлаа. Би бухимдаж, ахиж нөхөрлөхийг хүссэнгүй. Хэдэн өдрийн дараа, Жан ах муу байдалтай байлаа. Би зарим нэг холбоотой хэсгийг урьдчилан олоод, “Ань эгчийн өмнө нэр нүүрээ хамгаалахын тулд энэ нөхөрлөл сайн болох ёстой. Тэгэхгүй бол би яаж энэ ажлыг хийж чадах юм бэ?” гэж бодов. Жан ахтай уулзахдаа би эрч хүчтэй, идэвх санаачилгатай байж, мэддэг бүхнээ ярих гэж хичээлээ. Гэнэтхэн Жан ах надад хандан тэвчээргүйгээр “Эгч ээ, юу гэж байгааг чинь ойлгож байгаа ч миний байдал дээрдэхгүй байна. Би энэ талаар ахиад жаахан бодъё” гэлээ. Ахын үг намайг цочирдууллаа. Би хэлэх үггүй болоод, газрын гаваар орчихмоор санагдаж, санаа их зовж, “Би яачхаад байгаа юм бэ? Бусад ах, эгчтэй ярихад ийм юм тохиолдож байгаагүй дээ. Би яагаад ингэж алдаа гаргаад байгаа юм бол? Одоо тэд намайг дорд үзэж, яриад л байдаг, бодит асуудлыг шийдэж чаддаггүй гэх болов уу?” гэж бодсон юм. Тэр уулзалт яаж дууссаныг би мартжээ.

Түүний дараа Ань эгчтэй хамт цагийг өнгөрүүлэх бүрдээ би өөрийгөө их анзаардаг болов. Заримдаа Ань эгчийн над руу харж, ярьж байгаа нь жаахан ширүүн байсан юм. “Надтай асуудалтай юм болов уу? Намайг хүлээн зөвшөөрөхгүй байгаа юм болов уу?” гээд би ахиад дутагдлаа харуулахгүйн тулд ирээдүйд зай барьж явъя гэж бодов. Бусад ах, эгчийн өмнө ч би гадаад байдалдаа их анхаарч, зориуд зай барьж, тэдэнтэй хааяахан ярьж, асуудалд нь бараг туслалгүй, үүрэг хариуцлагаа биелүүлэхээ болив. Аажмаар сэтгэл зүрх харанхуйлж эхлэн, бусдын асуудлыг ойлгож, шийдвэрлэж чадахгүй, заримдаа тэдэнтэй уулзахаас эмээж, өдөр бүрийг аргацаан өнгөрөөж, Бурханд хаягдсан мэт санагдаж байв. Тэр үед эцэст нь нэг юм би Бурханд залбирлаа: “Бурхан минь, би үргэлж нэр төрөө хадгалахыг хичээн, дүр эсгэж байна. Би үүрэгтээ хариуцлагатай байхаа больсон. Та надаас нүүр буруулсан, тэр бол Таны зөвт байдал, гэсэн ч би Тан руу эргэж, өөрийгөө эргэцүүлэхэд бэлэн байна” гэв. Дараа нь би Бурханы үгийг уншсан юм: “Хүмүүс өөрсдөө бүтээгдсэн зүйлс юм. Бүтээгдсэн зүйлс бүхнийг чадагч байж чадах уу? Төгс, өө сэвгүй байдалд хүрч чадах уу? Бүх зүйлд гарамгай болж, бүхний талаар ойлгож авч, бүхнийг биелүүлж чадах уу? Чадахгүй. Гэвч хүмүүсийн дотор нэгэн сул тал байдаг. Тэд нэг чадвар юм уу мэргэжил сурмагцаа өөрсдийгөө чадвартай хэмээн санаж, байр суурьтай, үнэ цэнтэй хүмүүс, мэргэжилтнүүд гэж боддог. Тэгээд өөрсдийгөө хэчнээн их ‘чадвартай’ гэж боддог ч бай хамаагүй, дүр эсгэж, ихэмсэг хүн болж зүсээ хувирган, ганц ч алдаа дутагдалгүй төгс төгөлдөр, өө сэвгүй харагдахыг л хүсдэг; тэд бусдын нүдэнд агуу, хүчирхэг, бүрэн чадвартай, бүхнийг хийж чаддаг мэт харагдахыг хүсдэг. Тэд аливаа асуудлаар бусдаас тусламж хүсвэл чадваргүй, сул дорой, дорд харагдаж, хүмүүст басамжлуулна гэж боддог. Иймээс тэд үргэлж сүрхий харагдахыг хүсдэг… Ямар төрлийн зан чанар гээч нь энэ вэ? Ийм хүмүүс үнэхээр биеэ тоосон, тэд бүх эрүүл ухаанаа алджээ!” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”). “Зарим хүн ялангуяа Паулыг шүтдэг: Тэд гадагш гарч, үг хэлж, ажил хийх дуртай, мөн цуглаанд оролцож, номлох дуртай, хүмүүс өөрсдийг нь сонсож, шүтэж, тойрон хүрээлэхэд дуртай байдаг. Тэд бусдын зүрх сэтгэлд байр суурь эзлэх дуртай бөгөөд өөрсдийнх нь гаргадаг дүр төрхийг бусад хүн үнэлэхэд дуртай байдаг. Тэдний уг чанарыг эдгээр ааш авираас шинжилье: Тэдний уг чанар ямар вэ? Хэрвээ тэд үнэхээр ийм маягаар авирладаг бол биеэ тоосон агаад ихэрхүү гэдгийг нь харуулахад энэ нь хангалттай. Тэд Бурханд огтхон ч шүтэн мөргөдөггүй; тэд өндөр байр сууринд тэмүүлдэг ба бусдыг удирдаж, эзэмдэж, бусдын зүрх сэтгэлд байр суурь эзлэхийг хүсдэг. Энэ бол Сатаны сонгодог дүр юм. Тэдний уг чанараас ялгарч харагддаг зүйл нь биеэ тоосон, ихэрхүү зан, Бурханыг шүтэн мөргөх дургүй байдал, бусдаар шүтүүлэх хүсэл юм. Ийм ааш авираас тэдний уг чанарыг маш тодорхой харж болно” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). Бурханы үгийг уншсаныхаа дараа би Бурханы бүтээлүүдийн нэг гэдгээ ойлгосон юм. Миний хувьд бүхнийг ойлгож, эзэмших боломжгүй. Үнэн ч бай, мэргэжлийн мэдлэгийн аль нь ч бай, миний ойлгож, ухаарч чадах зүйл маш хязгаарлагдмал. Юмыг анзааралгүй өнгөрч, алдаа гаргах нь хэвийн зүйл, харин би үнэндээ өөрийгөө мэдээгүй, дутагдлаа хүлээн зөвшөөрөхийг хүсээгүй, төгс, өндөр дээд, хүчирхэг байхыг хүсээд, өөр нэгэн болж дүр эсгэн, бусад хүн намайг юу гэж бодох бол гэдэгт хэт их анхаарсан. Хамтран зүтгэгчид минь намайг өнөө чуулган руу очиж, асуудлыг нь шийдэхийг зөвлөхөд өөрийгөө тэднээс илүү үнэний бодит байдалтай гэж бодсон болохоор авьяасаа үзүүлж, өөрийгөө батлахыг хүссэн. Ань эгчтэй хамтрах үедээ би бол удирдагч, тэнд асуудал шийдэх гэж байгаа тул бүх зүйл дээр эгчээс илүү байх ёстой гэж санасан. Ань эгч бусдын асуудлыг шийдэж байхад алдаа гаргасаар байгаагаа хараад нүүр хийх газаргүй болсон мэт санагдан, зугтахыг хүссэн. Иймээс зориуд бусдаас зай барьж, үүргээсээ бултаж эхэлсэн. Чуулганы амьдрал дахь асуудлууд сунжирч, ах, эгч нарт амийн оролт олж авахад нь саад болж байлаа. Би яагаад үргэлж худлаа зан гаргаж байснаа ухаарсан юм. Учир нь би “Хүн үргэлж үеийнхнээсээ илүү байхаар чармайх ёстой”, “Хүн нэрээ, тогос өдөө”, “Хүн явсан газар бүрдээ нэрээ үлдээдэг, галуу ниссэн газар бүрдээ ганганадаг” зэрэг Сатаны хороор завхарсан байжээ. Би ямар ч бүлэгт байсан хуурамч дүр эсгэн, дутагдлаа нуухыг оролдож, хүмүүст сайн талаа л харуулж, сайхан сэтгэгдэл төрүүлэхийг л хүсжээ. Ингэснээр миний амьдрал үнэ цэнэтэй, нэр төртэй байна гэж бодсон ч тэр мэдрэмж алга болоход би шаналж, гутарсан. Бусдаас сэрэмжилж, бусдыг сэжиглэж байсан минь ядаргаатай байсан юм. Бурхан намайг Өөрийг нь өргөмжилж, гэрчлээсэй, үнэнийг нөхөрлөж бодит асуудлыг шийдэн, ах эгч нарыг Бурханд авчраасай гэсэндээ намайг удирдагчийн үүрэгт дэвшүүлсэн ч би Бурханы гэрийн ажлыг дэмжихийн тулд чадлынхаа хэрээр хичээгээгүй. Оронд нь үүнийг гайхуулах, бишрүүлэх боломж гэж үзээд хүссэнээ аваагүй болохоор ажлаа умартсан. Би нэр төр, байр суурийнхаа өсөлт, бууралтыг л бодсоноос биш, үнэнийг эрэлхийлж, хариуцлагаа биелүүлээгүй. Үр дүнд нь Бурхан намайг жигшиж, миний сүнс харанхуйлсан. Ямар нэг нэг бодит асуудлыг шийдэж чадаагүйгээс гадна анх чаддаг байсан зүйлээ ч хийж чадахгүй болж, Бурханы зөвт байдал, ариун байдлыг нүдээр харсан. Паулын уг чанар биеэ тоосон, өрсөлдөөнч байсан. Сохроор байр суурийг хөөж, бишрүүлэхийг хүсэж, хүмүүсийг өөрийн өмнө авчран, Бурханыг эсэргүүцэх замд орсон. Би үнэнийг эрэлхийлэлгүй, зүгээр л сохроор байр суурь хөөж, хүмүүс намайг юу гэж бодох бол гэдэгт хэт анхаараад, тэднийг өөртөө татаж, мэхлэхийг хүссэн. Яг л Паул шиг би Бурханыг эсэргүүцэх замд орсон байж! Үүнийг ухаараад бушуухан Бурханд залбирч, гэмшсэн. Ахиж дүр эсгэхийг, эсвэл байр сууриа хамгаалахыг хүсээгүй. Үнэнийг хэрэгжүүлж, үнэнч шударга хүн байхыг хүссэн.

Дараагийн удаа ах, эгч нартай уулзахдаа тэдэнд юу туулж байгаагаа хэлж, завхралаа илчлэхийг хүссэн ч амнаасаа үг унагаж чадаагүй юм. Би чуулганы удирдагч, тэдний ажлыг хянах ёстой байсан шүү дээ. Би тэдэнд нууж хаалгүй бүгдийг хэлбэл тэд намайг үнэнийг эрэлхийлдэггүй, удирдагч байхад тохирохгүй хүн гэж бодох болов уу? Ингэж эргэлзэн, тээнэгэлзэж байлаа. Яг энэ үед би ахин дүр эсгэж, нэр төрөө хадгалахыг хичээж байгаагаа ухаарсан юм. Би байр суурийг ахин дахин үнэлсээр байгаагаа бодлоо, энэ л Бурханы гэрийн ажлыг үймүүлж, намайг буруу замд оруулжээ. Миний зүрх сэтгэл айдсаар дүүрч байв. Тэгээд Бурханы үгийг бодлоо: “Чи өөрийн нэр төр, өөрийгөө хүндлэх сэтгэл, байр суурийн төлөө юуг ч нуун далдалж, өөрчилж, ямар ч заль мэх хэрэглэх хэрэггүй бөгөөд чиний хийсэн аливаа алдаанд ч энэ нь хамаатай; тийм утгагүй ажил хэрэггүй байдаг. Ингэхгүй бол чи амар хялбар, эцэж цуцалгүй амьдарч, бүрмөсөн гэрэлд байх болно. Ийм хүмүүс л Бурханаас магтаал хүртэж чадна” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Бурханы үг сэтгэлийг минь гэрэлтүүлж, надад сэдэл өглөө. Ийм нөхцөлд байгаа минь үнэнийг хэрэгжүүлэх боломж гэж бодогдоод, цаашдаа жинхэнэ төрхөө нууж, байр сууриа хамгаалж чадахгүй байсан учир бүх завхрал, сурч авсан сургамжаа ах, эгч нартайгаа хуваалцсан юм. Энэ нөхөрлөлөөс бид бүгд нэгийг ойлгож, бие биетэйгээ улам ойр дотно боллоо. Бид бас ажлын асуудлыг ярилцаж, нэг нэгнийхээ давуу талыг ашиглаад үүрэгтээ гарсан алдааг залруулж чадсан юм. Хэсэг хугацааны дараа тэр чуулганы асуудлууд шийдэгдэж, ах, эгч нарын байдал дээрдэж, үүргээ идэвхтэйгээр биелүүлж эхэллээ. Дараа нь үүргээ биелүүлэх үед заримдаа байр суурийн талаарх бодолдоо хүлэгдсэн юм шиг санагддаг байсан ч Бурханд ухамсартайгаар залбиран, үнэнийг хэрэгжүүлж, үнэнч шударга байж, завхралынхаа талаар илэн далангүй байж чадаж байлаа. Аажимдаа би байр сууриндаа нэг их анхаарахаа болив. Түүнээс хойш би дүр эсгэлгүйгээр зүгээр л нээлттэй байснаар ах, эгч нартайгаа эвтэй байж чаддаг болсон. Тэр бүх хуурмаг занг хаяад би үнэнийг эрэлхийлж, үүргээ ул суурьтайгаар биелүүлж чаддаг болсон. Энэ бол Бурхан үгийн шүүлт, гэсгээлтийн үр дүн! Бурханд талархъя!


35. Алдар нэр, ашиг хонжоо хайсан өдрүүд

Ли Мин, Испани

“Хүн Сатаны зохион байгуулалт, нөлөөнөөс ангижирч, Бурханы гэрэлд амьдрахын тулд амьдралдаа цэвэрлэгдэж, зан чанартаа өөрчлөлт гаргахыг хүсвэл, мөн утга учиртай амьдралыг амьдран харуулж, бүтээлийн үүргээ биелүүлэхийг хүсвэл Бурханы гэсгээлт, шүүлтийг хүлээн авах ёстой ба Бурханы сахилгажуулалт, цохилтыг өөрөөсөө холдуулах ёсгүй. Бурханы гэсгээлт, шүүлт бол гэрэл, хүний авралын гэрэл бөгөөд хүний хувьд хамгийн сайн ерөөл, хамгийн агуу нигүүлсэл, хамгийн сайн хамгаалалт гэдгийг мэдэж ав” (Хургыг дагаж шинэ дуу дуулъя номын “Бурханы шүүлт, гэсгээлт бол хүний авралын гэрэл юм”). Бурханы үгийн энэ магтан дууг дуулахаар сэтгэл минь маш их хөдөлдөг. Би “Өөрөө онцгойрч, өвөг дээдэстээ алдар нэр авчрах”, “Хүн дээшээ тэмүүлдэг, ус уруугаа урсдаг” гэх мэт Сатаны хорны дагуу амьдардаг байсан юм. Сатанд мэхлэгдэж, хорлогдсон би алдар нэр, байр суурийг л үргэлж эрэлхийлж, нэр хүндтэй болохын тулд ашиг, алдагдалд санаа зовдог байлаа. Ингэж амьдрах шаналгаатай байсан. Бурханы үгийн шүүлт, гэсгээлт, сахилгажуулалтыг туулсныхаа дараа л би завхарсан уг чанарынхаа талаар бага зэрэг ойлгож авч, алдар нэр, байр суурь эрэлхийлэхийн мөн чанар, үр дагаврын талаар жаахан тодорхой ойлголттой болсон билээ. Эцэст би сэргэж, харуусаж эхэлсэн юм. Би тийм байдлаар амьдрахыг хүсэхээ больж, харин үнэнийг эрэлхийлж, Бурханыг сэтгэл хангалуун болгохын тулд үүргээ сайн гүйцэтгэхийг л хүссэн.

Миний санаж байгаагаар 2016 оны есдүгээр сард би үүргээ гүйцэтгэхээр магтан дууны багт нэгдсэн юм. Дараа нь удалгүй удирдагч маань багийн удирдагч сонгох тухай хэлэлцэхээр бидэнд хандлаа. Үүнийг сонсмогц миний сэтгэл догдолж, нэр дэвших боломжтой хүмүүсийг оюун санаандаа цэгнэж эхэллээ. Багийн маань бусад эх эгч нар нэг бол хэт залуу, эсвэл ур чадвар нь хангалтгүй байсан юм. Харин Ли ахын л үнэний тухай нөхөрлөл нэлээд бодитой, бас ах зарим ажлыг ойлгодог байсан. Дээр нь нэмээд, ах дөлгөөхөн зан араншинтай байлаа. Ахыг сонгох өндөр магадлалтай мэт санагдсан ч миний нөхөрлөл ч бас муугүй, ялангуяа би юм сайн сурдаг, шинэ зүйлийг сурахдаа зэгсэн хурдан байсан юм. Би бас ерөнхий дүр зургийг харахдаа сайн байсан. Тиймээс миний сонгогдох боломж ахынхаас илүү байж таарна гэж би бодсон юм. Гэхдээ багийн бүх гишүүн уг үүрэгт шинэ, хамт ажиллаад удаагүй байсан болохоор нэг нэгийгээ хангалттай сайн таниагүй байлаа. Тэд намайг сонгох эсэх нь мэдэгдэхгүй байсан юм. Тиймээс би удирдагчид, бидний дор бүрдээ биелүүлсэн үүргийг тооцож үзээд, багийг түр удирдах хэн нэгнийг томилох санал хэллээ. Хүн бүр зөвшөөрөв. Үүргийн хувьд би нэлээд сайн гүйцэтгэлтэй болохоор энэ сонгуульд ялчихсан юм шиг санагдан дотроо нууцхан баяртай байсан юм. Маргааш нь би цуглаанд итгэл дүүрэн явж очлоо. Гэтэл хачирхалтай нь Ли ах эцэст нь сонгогдов. Тэр үед сэтгэл маш их гонсойсон ч нэр нүүрээ бодоод тайван царай гаргаж, “Бурханд талархъя. Одоогоос эхлээд үүргээ биелүүлэхийн тулд бүгдээрээ хамт ажиллацгаая” гэж хэлсэн юм. Сэтгэлийнхээ гүнд харин би огтхон ч хүлээн зөвшөөрч чадахгүй байлаа. Гэр лүүгээ алхахад хүч барагдсан мэт санагдаж, үүнийг огтхон ч ойлгож чадсангүй. Ли ах юугаараа надаас давуу байсан юм бол? Би ердөө ч хүлээн зөвшөөрч чадахгүй байлаа. Би илэрхий маш авьяаслаг гэж санагдаж байсан, тэгтэл намайг сонгоогүй нь бүх авьяасыг минь дэмий үрж буй хэрэг биш үү? Тиймээс би өөрийгөө зайлшгүй нотлон харуулж, хэн гэдгээ бусдад харуулах хэрэгтэй гэж бодогдлоо. Түүнээс хойш би хэдийгээр гаднаа тайван харагдавч дотроо Ли ахыг сэм эсэргүүцдэг байсан юм. Түүнээс давж гарахын тулд би ур чадвараа нэмэгдүүлэхээр шамдан суралцлаа. Ах аливааг сурч, сэтгэхдээ удаан болохыг хараад би дотроо сэм баярлаж, “Тэгэхээр үнэн ил гарч байх шив! Ер нь бол та тийм ч мундаг биш шүү дээ! Цагийн аясаар хэн нь илүү болохыг бүх ах эгч нар ч бас харна аа” гэж бодож байсан юм. Түүнийг жижиг алдаа гаргах бүрд би баясаж, “Таны чадал хүрэх үү? Одоо хэн болохыг чинь тэд харна даа!” гэж дотроо боддог байлаа. Ли ахыг бусдын асуудлыг шийдвэрлэж байхыг хараад би атаархдаг байсан. Надад ч бас тэр зэргийн бодитой туршлага байгаа болохоор багийн удирдагч байсан бол нөхөрлөхдөө ч бас сайн байх байсан гэж санагдаж байлаа. Ялангуяа ажлын талаар хэлэлцэж байх үед би, Ли ахыг юу ч санал болгосон, илүү ойлгомжтой, хэрсүү зүйл хэлэх гэж зүтгэдэг байлаа.

Нэг цуглаан дээр магтан дууны санаануудыг хэлэлцэж байх үеэр Ли ах маш сайхан санал хэлснийг би санаж байна. Гэхдээ би үүнийг нь хүлээн зөвшөөрчихвөл надаас дээр болж харагдах биш үү гэж би бодсон юм. Тэгвэл би яаж толгой дээгүүр явж чадах билээ? Би эрс няцааж, өөр санал дэвшүүлсэн боловч эцэстээ багийнхан ахын санааг дагалаа. Би яг л амаа алгадуулах шиг болсон. Ах эгч нарын урам зоригтойгоор хэлэлцэхийг хараад Ли ахыг улам эсэргүүцэх сэтгэл төрж, цааш сонсох ямар ч сонирхолгүй боллоо. Тэгээд өмнө нь биелүүлсэн үүргээ эргээд бодлоо; юутай ч би багийн удирдагч байсан болохоор ах эгч нар бүгд намайг хүндэлдэг байсан. Харин одоо би багийн удирдагч байхаа больчихсон, харин ах цаг ямагт л надаас дээр харагдаж байв. Ийм зүйл болохыг мэдэж байсан сан бол би үүргээ биелүүлэхээр энд ирэхгүй байсан юм. Цуглааны дараа бодол минь төөрөлдөж, үнэхээр дотор харанхуйлж байлаа. Зөв байр байдалтай биш байгаагаа бүүр түүр ухамсарлаад би Бурханд залбирсанд Түүний үгийн энэ хэсэг санаанд орсон юм: “Би бүтээгдсэн зүйл нэг бүрийн зүрх сэтгэл дэх хольцыг гүн гүнзгий мэддэг бөгөөд та нарыг бүтээхээсээ өмнө Би хүний зүрх сэтгэлийн гүнд оршдог шударга бус байдлыг аль хэдийн мэдэж байсан, мөн хүний зүрх сэтгэл дэх бүх шударга бус, зальжин байдлыг мэдэж байсан. Тиймээс хүмүүсийг зөвт бус зүйл хийх үед ямар ч ул мөр байхгүй байсан ч гэсэн, зүрх сэтгэлдээ өвөрлөсөн зөвт бус байдал чинь Миний бүтээсэн бүх зүйлийн баялаг байдлаас даван гардаг гэдгийг Би мөн л мэднэ. Та нар дор бүрнээ үй олон хүний оройд хүртэл өргөгдсөн; олон түмний өвөг дээдэс байхаар өргөгдсөн. Та нар туйлын зэрлэг балмад ба бүх өтний дунд галзууран гүйж, амар тайван орогнох газар эрж хайн, өөрсдөөсөө жаахан өтнүүдийг залгихаар оролддог. Зүрх сэтгэл чинь хорлонтой, зэвүүн байдаг бөгөөд далайн ёроолд живсэн хий үзэгдлүүдийг ч даван гарсан. Та нар өтөг бууцны ёроолд оршин сууж, дээрээс доорх хүртэл өтнүүдийг үймүүлэн амар тайванг нь алдагдуулж, өөр хоорондоо хэсэг зуур тэмцэлдээд, дараа нь тайвширдаг. Та нар өөрсдийн байрыг мэддэггүй мөртөө өтөг бууцан дотор бие биетэйгээ тэмцэлдсээр байдаг. Тийм тэмцлээс та нар юу олж авч чадах юм бэ? Хэрвээ та нар үнэхээр Намайг хүндэлдэг зүрх сэтгэлтэй байсан бол Миний ар хударгаар бие биетэйгээ тэмцэлдэж яаж чадах юм бэ? Байр суурь чинь хэчнээн өндөр байх нь хамаагүй, чи бол өтөг баасан доторх өмхий үнэртэй өчүүхэн өт хэвээр бус уу? Чи далавч ургуулан, тэнгэрийн тагтаа болж чадах уу?” (Үг. I Боть: Бурханы илрэлт ба ажил. Унаж буй навчис үндэс рүүгээ буцахад чи өөрийн хийсэн ёрын муу бүхэндээ харамсана). Номоос эш татав Бурханы үг нэр хүнд, ашиг хонжооны төлөө өрсөлдөж буй бүх муу муухайг минь илчиллээ. Магтан дууны багт орсноосоо хойш би санаархалд автаж, ах эгч нар болон удирдагчид өндрөөр үнэлэгдэж, баг дотор байр сууриа тогтоох гэсэндээ ямар нэг зүйлд хүрэхээр үхэн хатан зүтгэж байжээ. Сонгох явцад би хурц ухаанаа ашиглан байдлыг өөртөө ашигтайгаар эргүүлэх гэж оролдон, урьд нь биелүүлсэн үүрэгт маань үндэслэсэн түр сонголтыг удирдагчаар хийлгүүлсэн. Ли ахыг сонгогдоход би атаархаж, түүнтэй өрсөлдөх хандлага өвөрлөсөн. Ажилд нь ямар нэг асуудал олж харах үедээ би чуулганы ашиг сонирхлыг хамгаалаагүй, ахад туслахаар ч оролдоогүй, харин чадваргүй байдлаасаа болоод солигдоосой, тэгвэл надад уг ажлын боломж гарч ирнэ гэж тэсэн ядан хүлээж байсан. Би далд явуулгатай сатанлаг зан чанарт автаж, нэр хүнд, ашиг хонжоо эрж хайж, үйлдлүүд минь огт мөс чанар, эрүүл ухаангүй байсан. Энэ үнэхээр ой гутам, хорлонтой байсан. Үүнийг ухаарах үедээ би өөртөө маш их урам хугарч, өөрийгөө үнэхээр зэмлэлээ. Завхарсан, сатанлаг зан чанартаа хүлэгдэж, хязгаарлагдахаа болихын тулд би Бурханд залбирч, үнэнийг хэрэгжүүлэхэд минь залж чиглүүлэхийг гуйсан юм.

Нэг өдөр би Бурханы үгийн энэ хэсгийг уншлаа: “Та нар дор бүрнээ үүргээ биелүүлж байхдаа үнэнийг хэчнээн гүн гүнзгий ойлгодог ч бай хамаагүй, үнэний бодит байдал руу орохыг хүсвэл хэрэгжүүлэх хамгийн энгийн арга нь, хийдэг бүхэндээ Бурханы гэрийн ашиг сонирхлыг бодож, аминчхан хүсэл, хувийн санаархал, сэдэл, нэр нүүр болон байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь чиний хийх ёстой наад захын зүйл билээ. Үүргээ биелүүлж байхдаа хүн иймхэн зүйлийг ч хийж чадахгүй бол түүнийг яаж үүргээ биелүүлж байна гэж хэлэх юм бэ? Энэ нь үүргээ биелүүлэхгүй байгаа хэрэг юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг надад үүргээ гүйцэтгэх зарчим, чиглэлийг заасан, өөрөөр хэлбэл, нэр хүнд, байр суурийн төлөөх хүслээ тавьж явуулж, юу ч болж байсан хамаагүй чуулганы ажлыг нэгдүгээрт тавьж, чадлынхаа хэрээр үүргээ гүйцэтгэхийг заасан. Тэр үед л би бүтээгдсэн зүйлийнхээ үүргийг биелүүлж, бага ч болов хүний төрхтэй байх байжээ. Хэрэв би нэр хүнд, байр суурийг эрж хайн үндсэн ажлаа умартах юм бол энэ нь үүргээ биелүүлж байгаа хэрэг биш; би Бурханыг эсэргүүцэж, мууг үйлдэх байсан. Үүний дараа би цуглаан дээр ах эгч нартаа энэ бүгдийн талаар сэтгэлээ нээж, завхралаа илчилсэн юм. Тэд намайг дорд үзээгүй, харин Ли ах бид хоёрын дундах хана алга боллоо. Үүний дараа би ахын явуулж байсан цуглааны үеэр идэвхтэйгээр нөхөрлөх болж, ажлаас нь алдаа дутагдал олж харахаараа инээд алдахаа больсон. Оронд нь би зөвлөгөө, тусламж санал болгож, ах эгч нарын асуудлыг шийдвэрлэн тусалж байхыг нь харах болгондоо өмнөх шигээ атаархахаа больж, харин Бурханы гэр дэх бидний үүрэг хариуцлага л өөр болохоос байр суурь маань адилхан гэж санагдах болсон билээ. Би зүгээр л хамтдаа үүргээ сайн гүйцэтгэхийг хүслээ. Ингэж хэрэгжүүлснээр надад хавьгүй амар санагдах болж, хожим нь Бурханы ерөөлийг харсан юм. Хэдийгээр манай баг өмнө нь хамгийн муу хөгжмийн суурьтай байсан ч нэг их удалгүй хамгийн анхны испани дууг гаргаж, бусад ах эгч нарт нэлээд таалагдсан билээ.

Хагас жил шахуу хугацаа өнгөрч, би ажилдаа улам гаршиж байлаа. Ажил хэлэлцэх үед ах эгч нар миний саналыг хүлээн зөвшөөрөх хандлагатай байдаг боллоо. Бас би ихэвчлэн багийнхаа сар тутмын ажлын мэдээлэл солилцоог удирддаг байсан юм. Нэр хүнд, байр суурийн хэрэгцээний маань ихэнх хэсэг нь биелсэн мэт санагдаж байлаа. Бас яг тэр үеэр манай багийн ажлыг улам хурдлуулахын тулд удирдагч маань надаар илүү их юм хийлгэж байсан. Тэр мэтчилэн удирдагчдаа өндрөөр үнэлэгдээд би өөрийгөө үнэ цэнтэй чадварлаг гэж улам их бодох болсон юм. Тэр үед хэн нэг нь нэмэлт ажил авах хэрэгтэй болж, уг нь яг надад тохирсон ажил байсан ч би зарим нэг оюун дүгнэлт хийсэн юм: Энэ намайг анхаарлын төвд оруулахгүй, бас цагаас минь хугаслах болно. Иймээс үүн дээр ажиллавал надад ирэх анхаарал багасах магадлалтай. Харин Ли ах үүнийг хийвэл би баг дотор байр сууриа тогтоож чадна… Би ажлаас татгалзах бүх шалтгийг бодож олоод, оронд нь Ли ахаар хийлгэхийг санал болголоо. Үнэндээ тэр үед буруутай санагдаж, сэтгэл түгшиж байсан ч байр сууриа хамгаалахыг хүсэн зөрүүдэлсээр байлаа. Ли ах тэр сайн мэдэхгүй ажлыг авсан юм. Хэд хэдэн бэрхшээлтэй тулгарсныхаа дараа Ли ах сөрөг болж, тэр нь эргээд ажилд нь нөлөөллөө. Үүнийг сонссоныхоо дараа ч би өөрийгөө эргэцүүлсэнгүй. Ли ах манай багийн хийсэн ажилд ихэвчлэн оролцож чадаагүй тул том жижиг гэхгүй бүх асуудал над дээр унаж байлаа. Үр дүнд нь нэр хүнд, байр суурийн төлөөх хүсэл минь улам хүчтэй болсон юм. Бидний ажлын ахиц дэвшилд саад болж буй зарим нэг гажуудал, дутагдлыг ах эгч нарын ажлаас хараад би үнэхээр түгших боллоо. Тэр ажлыг би хариуцаж байсан тул ямар нэг зүйл буруудвал удирдагч миний талаар юу гэж бодохыг мэдэхгүй байлаа. Би чадваргүй гэж харагдахгүй гэж үү? Тэгээд би уураа барьж дийлэлгүй, ах эгч нарыгаа “Яаж та нар энийг үүргээ гүйцэтгэж байна гэж хэлж чадаж байна аа? Төвлөрч чадахгүй нь уу? Алдаа гаргахаа больж болохгүй юу?” гэж загналаа. Тэд бүгдээрээ миний албан шахалтыг мэдрэх болов. Бас нэг удаа үүргээ биелүүлэхээр хэдэн өдөр ирэхгүй байж байгаад ирэх үедээ би нэг эгч надтай эхэлж хэлэлцэхгүйгээр ажлын төлөвлөгөө гаргасныг харлаа. Үүнд би үнэхээр уурласан юм. “Энэ арай хэтэрнэ ээ! Намайг хүндлэх ямар ч сэтгэл алга!” гэж би бодсон. Би түүнийг хэл амаар маш их доромжилсон. Тэгж байтал багт маань асуудал ар араасаа гарч эхэллээ. Миний саналуудыг ах эгч нар хэрэгжүүлэхгүй, бүр надад зарим нэг санал хүсэлт ч хэлж байлаа. Энэ нь чухамдаа доромжлол мэт санагдан би дүрсхийн уурлав. “Нэгэнт та нар бүгдээрээ өөр бодолтой байгаа бол өөрсдийнхөө хүссэнээр л хийцгээ! Тэгээд юм буруугаар эргэхэд та нар хариуцлагыг нь үүрээрэй!”. Хамаг уураа гаргасныхаа дараа би үгээр хэлэхийн аргагүй балмагдаж, бага зэрэг өөрийгөө зэмлэлээ. Өөрийнхөө бие тоосон зан чанартай амьдарч, ах эгч нартаа үргэлж уурлаж байгаа тухайгаа бодлоо. Бурхан үүнийг сайшаах уу? Гэхдээ дараа нь би, үүнийг үүргийнхээ төлөө л хийсэн биз дээ гэж бодсон юм. Бидний дундаас бага зэрэг завхралаа илчилж байгаагүй хэн байгаа юм бэ? Би өөрийгөө чин сэтгэлээсээ эргэцүүлээгүй л байлаа. Маргааш нь сагсан бөмбөг тоглож байхдаа би шагайгаа булгалчихав; яг л бөмбөг шиг хавдаад, маш их өвдөж байсан. Би алхаж, үүргээ гүйцэтгэж чадахгүй байлаа. Тэр бол Бурханы сахилгажуулалт гэдгийг би сайн мэдэж байсан, тэгэхэд л би л өөрийгөө эргэцүүлж эхэлсэн юм. Цаг ямагт л би нэр хүнд, байр суурийг эрж хайж, биеэ тоон, ах эгч нарыгаа загнаж байсан. Энэ бүхэн яг л кино шиг санаанд минь ээлж дараалан орлоо. Би өөрийгөө үзэн ядаж, яагаад би огт өөрчлөгдөөгүй юм бэ? Бурханы эсрэг тэрсэлж, эсэргүүцэхгүй байж яагаад чадсангүй вэ гэж гайхширлаа.

Хэдэн өдрийн дараа зарим ах эгч намайг эргэхээр ирж, Бурханы хүслийн талаар надтай нөхөрлөлөө. Тэд бас Түүний үгээс яг миний байр байдалд хандсан хэсгийг уншсан юм: “Хэрэв тэд өөрсдөөсөө дээр хэн нэгнийг харвал тэр хүнийг дарлаж, түүний тухай цуу яриа дэгдээх юм уу бусдад түүнийг өндрөөр үнэлүүлэхгүй, хэнийг ч хэнээс нь дээр гаргахгүй гэсэндээ увайгүй арга ашигладаг бол ингэх нь биеэ тоосон, өөрийгөө зөвтгөдөг завхарсан зан чанар, мөн түүнчлэн зальхай, ов мэхтэй, дотуур тамиртай байдал бөгөөд энэ хүмүүс зорилгодоо хүрэхийн тулд яахаас ч буцдаггүй. Тэд ингэж амьдардаг атлаа өөрсдийгөө агуу, сайн хүмүүс гэж боддог. Гэвч тэдэнд Бурханаас эмээх зүрх сэтгэл байдаг уу? Юун түрүүнд, эдгээр асуудлын шинж чанарын өнцгөөс яривал, ингэж авирладаг хүмүүс ердөө л хүссэнээ хийж байгаа хэрэг бус уу? Тэд Бурханы гэрийн ашиг сонирхлыг анхаардаг уу? Тэд Бурханы гэрийн ажилд учирсан хор хохирлыг үл харгалзан өөрсдийн мэдрэмжийг л боддог бөгөөд өөрсдийн зорилгод л хүрэхийг хүсдэг. Ийм хүмүүс биеэ тоож, өөрийгөө зөвтгөдгөөр зогсохгүй аминчхан, жигшүүртэй байдаг; тэд Бурханы санаа зорилгыг огтхон ч хайхардаггүй бөгөөд ийм хүмүүс Бурханаас эмээх зүрх сэтгэлгүй байдаг нь ямар ч эргэлзээгүй. Иймээс тэд буруутгах ямар ч мэдрэмжгүй, ямар ч айдас хүйдэс, болгоомжлол, түгшүүргүй, мөн үр дагаврыг нь бодолцож үзэлгүйгээр хүссэн бүхнээ хийж, зоргоороо авирладаг. Тэд үргэлж ийм зүйл хийдэг, байнга л ийм маягаар аашилж ирсэн. Иймэрхүү хүмүүс ямар үр дагавартай тулгардаг вэ? Тэд асуудалд орно, тийм биз? Зөөлрүүлж хэлбэл, ийм хүмүүс дэндүү атаархуу, хувийн алдар нэр, байр суурийг дэндүү их хүсэмжилдэг, дэндүү хуурамч, зальхай байдаг. Арай хатуухан хэлэхэд, гол асуудал нь ийм хүмүүсийн зүрх сэтгэл Бурханаас өчүүхэн ч эмээдэггүй. Тэд Бурханаас эмээдэггүй бөгөөд өөрсдийгөө туйлын чухал гэж бодон, өөрсдийгөө бүх талаар Бурханаас дээгүүр, үнэнээс дээгүүр хэмээн үздэг. Тэдний зүрх сэтгэлд Бурхан хамгийн дурдагдах үнэ цэнгүй, хамгийн өчүүхэн бөгөөд тэдний зүрх сэтгэлд Бурхан ямар ч байр суурьгүй байдаг. Зүрх сэтгэлд нь Бурханыг гэх орон зай байдаггүй, Бурханыг хүндэлдэггүй хүмүүс үнэн рүү орсон уу? (Үгүй.) Тэгвэл ихэвчлэн хөөр хөгжөөнтэйгөөр хаа сайгүй явж, өөрсдийгөө завгүй байлган, нэлээд их эрч хүч зарцуулж байх үедээ тэд юу хийж байгаа юм бэ? Ийм хүмүүс бүр Бурханы төлөө зарлагадахын тулд бүхнийг орхиж, асар их зовсон гэж хэлдэг ч үнэндээ тэдний бүх үйлдлийн сэдэл, зарчим, зорилго нь өөрсдийнхөө ашиг тусын төлөө байдаг; тэд бүх ашиг сонирхлоо хамгаалахаар л хичээж байгаа. Иймэрхүү хүн аймшигтай гэж та нар хэлэх үү, үгүй юү? Ямар төрлийн хүн Бурханыг хүндэлдэггүй хүн бэ? Тэр хүн биеэ тоосон бус уу? Сатан бус уу? Ямархуу зүйлс Бурханыг хүндэлдэггүй вэ? Амьтдаас гадна, Бурханыг хүндэлдэггүй бүхэн нь чөтгөрүүд, Сатан, тэргүүн тэнгэрэлч болон Бурхантай өрсөлддөг хүмүүс юм” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”). Бурханы хатуу үг намайг үнэхээр сэтгэлээр унагалаа. Тэгээд туйлын биеэ тоосон, аминч, зальхай, Бурханыг огт хүндэлдэггүй байснаа харсан. Чуулганы ажилд хамтын ажиллагаа хэрэгтэй болоход тэр ажилд харьцангуй тохирно гэдгээ би сайн мэдэж байсан ч, нэр хүнд, байр сууриа хадгалж үлдэхийн тулд зохих ёсны ажлаа хийх талаар огт бодож үзэлгүй, Бурханы гэрийн ажлыг эрсдэлд оруулсан. Ах эгч нарынхаа ажлаас бидний ахиц дэвшилд саад болж буй асуудал олж харах үедээ асуудлыг шийдвэрлэхийн тулд тэдэнтэй ажиллахын оронд тэд намайг доош нь татаж, бусдаас ялгарах боломжид минь нөлөөлж байна гэж бодоод, байр сууриндаа дөрөөлөн тэднийг загнасан болохоор тэд бүгд дарамт шахалт мэдэрч, зовлонтой байдалд амьдарч байжээ. Бас тэдний саналыг ч хүлээн авдаггүй байсан. Чуулганы ажилд хэрхэн нөлөөлөх талаар огтхон ч бодож үзэлгүй, муухай аашилж, уурлаж, үүргээ ашиглан бухимдлаа гаргасан. Үнэндээ надад ямар ч жинхэнэ авьяас байгаагүй; бага зэрэг хөгжмийн сонирхол, жаахан урам зоригтой л байсан. Гэсэн ч Бурхан намайг мэргэжлийн хувьд, мөн үнэний эрэл хайгуулдаа ахиц дэвшил гаргаасай гээд маш нигүүлсэнгүй хандаж энэ боломжийг өгсөн. Гэтэл үүнийг нандигнахын оронд би том толгойлон байр суурь, алдар нэрийн төлөө зүтгэжээ. Үүргээ гүйцэтгэж байгаа гэсэн нэрийн дор хувийн ашиг сонирхлоо эрэлхийлж, амжилтад хүрэхэд минь туслах зэвсэг болгон ах эгч нараа ашигласан. Би үнэхээр хүн чанараар хомс байжээ. Би бүх үйлдэлдээ мууг хийж, Бурханы зан чанарт халдаж байсан. Бурханы хувьд энэ нь жигшүүртэй, эгдүүцмээр байжээ! Ингэж ухаарахад айдас, өөрийгөө ихэд зэмлэх сэтгэл төрлөө. Би уйлан байж Бурханд залбирсан: “Өө Бурхан минь! Би маш их буруу зүйл хийжээ! Би тэрслүү хэвээр байж, Тантай өрсөлдөхийг, хувийн ашиг хонжооны төлөө тэмцсээр байхыг хүсэхгүй байна. Би гэмшихэд бэлэн”.

Дараа нь би Бурханы эдгээр үгийг уншсан юм: “Сатан хүнийг хяналтдаа баттай байлгаж байхын тулд юу ашигладаг вэ? (Алдар нэр, ашиг хонжоо.) Тэгвэл Сатан, алдар нэр, ашиг хонжооноос өөр юу ч бодохгүй болтол нь хүний бодлыг хянахын тулд алдар нэр, ашиг хонжоог ашигладаг. Тэд алдар нэр, ашиг хонжооны төлөө тэмцэж, алдар нэр, ашиг хонжооны төлөө зовлон бэрхшээл туулж, алдар нэр, ашиг хонжооны төлөө доромжлолыг тэвчиж, алдар нэр, ашиг хонжооны төлөө өөрсдөдөө байгаа бүхнийг золиосолдог ба алдар нэр, ашиг хонжооны төлөө ямар ч үнэлгээ, шийдвэр гаргана. Ийм маягаар Сатан хүнийг үл үзэгдэх гав дөнгөөр хүлдэг ба тэдгээрээс ангижрах хүч ч, зориг ч хүнд байдаггүй. Хүмүүс өөрийн мэдэлгүйгээр энэ гав дөнгийг зүүж, асар их хүндрэлтэйгээр урагшаа арай ядан сажилдаг. Энэхүү алдар нэр, ашиг хонжооны төлөө хүн төрөлхтөн Бурханаас зайлж, Түүнээс урваж, улам хорон муу болдог. Тиймээс, ийм маягаар Сатаны алдар нэр, ашиг хонжооны дунд үе удам ээлж дараалан сүйрдэг” (Үг. II Боть: Бурханыг мэдэх тухай. Цор ганц Бурхан Өөрөө VI). Бурханы үгийн илчлэл надад хүмүүсийг завхруулахын тулд алдар хүнд, ашиг хонжоо ашигладаг Сатаны жигшүүртэй тактик, ёрын муу сэдлийн талаар бага зэрэг ойлголт өглөө. Энэ нь хүмүүсийг ийм маягаар хүлж, хорлож, тэднийг Бурханаас урваж, холдоход хүргэдэг. Нэр хүнд, байр суурь бол хүмүүсийг сүйтгэхдээ Сатаны ашигладаг зэвсэг. Бага байхаас минь л Сатан надад нөлөөлж, намайг боловсруулж, “Хүн бүр өөрийгөө боддог, би үхэхээр чи үх”, “Өөрөө онцгойрч, өвөг дээдэстээ алдар нэр авчрах”, “Хүн дээшээ тэмүүлдэг, ус уруугаа урсдаг” гэх мэт гүн ухаанд автуулжээ. Тэдгээрийг би өөрийнхөө хувийн уриа болгосон байсан юм. Би улам бүр биеэ тоож, ямар ч бүлэгт байсан бусдаар хүндлүүлэхийн тулд байр суурийн төлөө үргэлж тэмцэлддэг байсан. Итгэгч болсныхоо дараа ч гэсэн үргэлж нэр хүнд, байр суурийг эрэлхийлж байсан, учир нь би үнэнийг эрэлхийлдэггүй байжээ. Энэ бүхнийхээ төлөө би үүрэгтээ зовж, төлөөс төлж, ур чадвараа хөгжүүлэхийн тулд шаргуу ажилласан. Бусадтай өрсөлдөж, тэмцэлдэн, ямар нэг зүйлд хүрэх бүрдээ өөрийгөө үнэхээр мундаг хэмээн бодож, ихэмсгээр ах эгч нарыгаа загнасан. Би үнэхээр тэсвэрлэшгүй биеэ тоосон, ихэрхүү байж; амьдарч байгаа байдалд минь хүний төрх огтхон ч байсангүй. Би Сатаны гүн ухааны дагуу амьдарч, нэр хүнд, байр суурь олж авахын төлөө шамдаж байсан. Бусдыг гомдоогоод зогсоогүй Бурханы жигшлийг төрүүлэх өөр олон зүйл хийжээ. Бас гэм буруу, муу үйл хэргээрээ чуулганы ажилд нөлөөлсөн. Нэр хүнд, байр суурь надад маш их хор хөнөөл авчирчээ. Тэгэхэд л би “Өөрөө онцгойрч”, “Хүнээс дээгүүр гарах” гэх мэт сатанлаг гүн ухаанууд бол төөрөгдөл бөгөөд эдгээр худал хуурмагийн дагуу амьдрах нь улам их завхрал, ёрын муу руу хөтөлж, хүнийг Бурханд тэрсэлж, Түүнийг эсэргүүцэн, эцэст нь Бурханаар шийтгүүлэхэд хүргэдгийг харсан юм. Энэ бүгдийг ухаарах үед нэр хүнд, байр суурийг би, яаж ч байсан зуурах ёстой эцсийн найдвар гэж үзсээр ирсэн мэт санагдлаа. Би үнэхээр харалган, мэдлэггүй байжээ. Энэ нь Бурханаас эсрэг явдаг зам гэдгийг би бас харлаа. Бурханы өмнө би залбирч, гэмшсэн. Дараа нь үүрэгтээ тэдгээрийг эрэлхийлэх тухай бодогдох бүрд үнэхээр их айдаг байсан болохоор Бурханд залбирч, махан биеийг хаядаг байлаа. Түүнчлэн ах эгч нартаа сэтгэлээ нээж, завхралаа илчилдэг байсан юм. Хэсэг хугацааны дараа нэр хүнд, байр суурь эрэлхийлэх хүсэл минь нэлээд багассан мэт санагдаж, дотоод амар амгалангийн мэдрэмжийг мэдэрч эхэлсэн юм.

Хожим нь чуулганаас удирдагч сонгох үед санал хураах үеэр, нэр хүнд, байр суурьт шунах хүсэл минь дахин нэг удаа гарч ирж, дотоод тэмцэл өрнөлөө: “Би Ли ахад саналаа өгөх ёстой юу, өөртөө өгөх хэрэгтэй юу? Миний хувьд үнэнийг нөхөрлөх замаар асуудлыг шийдвэрлэхдээ үнэхээр маруухан. Ах сонгогдлоо гэхэд бусад хүн намайг юу гэж бодох бол?” Би дахиад л нэр хүнд, байр суурийг эрэлхийлж байгаагаа ухаарч, ийм зүйл бодох нь үнэхээр муухай гэж санагдлаа. Би Бурханд залбирч, тэдгээр бодлыг хаяж, хараалаа. Хожим нь Бурханы үгийн өөр нэг хэсэг санаанд орсон юм: “Илүү өндөр байр сууринд хэрхэн хүрэх вэ, эсвэл бусдаар бишрүүлэхийн тулд тэдний өмнө юу хийх вэ гэсэн бодлоор зүрх сэтгэл чинь дүүрдэг бол чи буруу зам дээр байна. Энэ нь чи аливааг Сатаны төлөө хийж байна; үйлчлэл үзүүлж байна гэсэн үг юм. Харин улам бүр хүний төрхтэй болж, Бурханы санаа зорилгын дагуу байж, Түүнд захирагдаж, Түүнийг хүндэтгэж, хийж байгаа бүхэндээ биеэ барьж, Түүний нягт шинжилгээг бүрэн зөвшөөрч чаддаг байхын тулд хэрхэн өөрчлөгдөх вэ гэсэн бодлоор зүрх сэтгэл чинь дүүрдэг бол байр байдал чинь улам бүр дээрдэнэ. Бурханы өмнө амьдардаг нэгэн байна гэдэг нь энэ юм. Иймээс хоёр зам байдаг: Нэг нь ердөө л үйлдлийг онцолж, хувийн санаархал, хүсэл, санаа зорилго, төлөвлөгөөг биелүүлдэг; энэ бол Сатаны өмнө, түүний эзэмшил дор амьдарч байгаа хэрэг. Нөгөө зам нь Бурханы хүслийг хангаж, үнэний бодит байдалд орж, Бурханд захирагдаж, Түүнийг буруугаар ойлгохгүй, дуулгаваргүй зан гаргахгүй байхад онцлон анхаардаг бөгөөд энэ бүхэн нь Бурханыг хүндэлдэг болж, үүргээ сайн гүйцэтгэхийн төлөө байдаг. Бурханы өмнө амьдрах гэдэг нь энэ юм” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлснээр л хэвийн хүн чанарыг эзэмшиж чадна”). Бурханы үгийг тунгаан бодоод би Бурхан хүмүүсийн үйлдэл дэх сэдэл, үзэл бодлыг хардаг, тэдгээр нь маш чухал гэдгийг ойлгосон. Хэрэв намайг хөдөлгөх хүч нь нэр төр, байр суурь, бусдад өндрөөр үнэлэгдэх гэсэн хүсэл юм бол тэр нь Бурханы эсрэг зам байх бөгөөд үнэн рүү юм уу Бурханаар төгс болгуулахад намайг хэзээ ч хөтлөхгүй. Тэгээд би өөрийнхөө сэдлийг засахыг хүсэх болж, чуулганы удирдагчаар сонгогдох, сонгогдохгүй нь хамаагүй, Бурханы зохицуулалтад захирагдаж, үүргээ сайн гүйцэтгэхэд бэлэн байлаа. Хожим нь санал өгөх цаг болоход би зарчмыг цэгнэн үзээд, Ли ахад санал өгсөн юм. Эцэст нь ах чуулганы удирдагч болж үйлчлэхээр сонгогдлоо. Би үүнд эмзэглэсэнгүй. Хэдийгээр би ялаагүй ч харамсах зүйл байсангүй, учир нь эцсийн эцэст би үнэнийг хэрэгжүүлж, тэгснээрээ нэр хүнд, байр суурийн дөнгөнөөс салсан. Үнэнийг хэрэгжүүлж, Бурханыг сэтгэл хангалуун болгосноор дотоод амар амгалан, тогтвортой байдлыг бас мэдэрч, Бурханы шүүлт, гэсгээлт бол үнэхээр аврал минь юм гэдгийг мэдэрсэн билээ.


36. Алдар нэр, эд хөрөнгөөс чөлөөлөгдсөн нь

Сяо Мин, Хятад

Би итгэгч болохоосоо өмнө байнга алдар нэр, байр суурь хөөцөлдөж, хүний доор орох юм бол атаархаж, сэтгэл гонсойдог байлаа. Тэгээд өөрийн эрхгүй тэдэнтэй ана мана үзэлцэж, өөрийгөө тэдэнтэй харьцуулдаг байсан юм. Тийм маягаар амьдрах нь зовлонтой, эцэж туйлдмаар санагдсан ч амьдралд бид алдар нэр, ашиг хонжооны араас хөөцөлдөх учиртай биш үү гэж бас бодсон. Дараа нь, би Бурханы эцсийн өдрүүдийн ажлыг хүлээн аваад, Бурханы үгийн шүүлт, гэсгээлтийг туулснаар эцэст нь алдар нэр, ашиг хонжооны хүлээсээс ангижирч, хүний төрхийг бага зэрэг амьдран харуулж чадсан юм.

Нэг жилийн өмнө би чуулганы удирдагчаар сонгогдсон юм. Энэ даалгавар Бурханы сайхан сэтгэл, өргөмжлөл гэдгийг би мэдэж байлаа. Тэгээд чин сэтгэлээсээ үнэнийг эрэлхийлж, үүргээ сайн биелүүлэхээр чимээгүйхэн шийдсэн. Дараа нь чуулганы ажил гээд завгүй болж, бэрхшээл тулгарах үед Бурханд түшиглэн, Түүнд ханддаг байсан. Бас хамтран зүтгэгчидтэйгээ хэлэлцэж, асуудлаа шийдвэрлэхээр үнэнийг эрж хайдаг байлаа. Хэсэг хугацааны дараа чуулганы ажил бүх талаараа жигдэрч эхлэн, би Бурханы удирдамжид талархсан юм. Төд удалгүй чуулганы өөр нэг удирдагчийн сонгууль болж, гайхмаар нь хэдэн жилийн өмнө надтай хамт үүрэг гүйцэтгэж байсан Шиа эгч сонгогдлоо. Шиа эгч арай шинэ удирдагч болохоор амийн туршлага нь жаахан өнгөц байсан юм. Урьд нь хамт ажиллаж байхад эгчид тулгарсан зарим бэрхшээл, асуудлыг шийдвэрлэхэд миний туслалцаа хэрэг болдог байсан. Энэ удаад хамт ажиллахдаа би эгчээс чадварлаг байх нь гарцаагүй санагдлаа.

Нэг удаа гэртээ хариад Шиа эгчийн үлдээсэн зурвасыг оллоо. Эгч, Чэнши Чуулганы нэг бүлгийн удирдагч бодитой ажил хийж чадалгүй халагдах ёстой боллоо, бас яаралтай шийдвэрлэх хэрэгтэй өөр бодит асуудал байна гээд намайг очиж туслаач гэж хүссэн байлаа. Үүнийг бодоход, эгч намайг үнэхээр өөрөөсөө чадварлаг гэж боддог байж таарах нь гэж санагдсан, тэгж их хүндэлж байхад нь сайн ажиллаж, ичгэвтэр байдалд орчихгүй байх ёстой шүү дээ! Энэ талаар бодох тусмаа улам их баярлалаа. Би тэр цуглаан дээр очоод, Шиа эгч ажлын талаар нарийвчилсан ойлголттой, үнэний талаарх нөхөрлөл нь үе шаттай, бодитой гэдгийг олж мэдсэн юм. Өнгөрсөн хэдэн жилд нэлээд их ахиц гаргасан байгааг нь хараад гайхсан шүү. Би эгчээс чадварлаг болохоор ажил дээр эгчид ихээхэн удирдамж өгөх хэрэгтэй гэж бодсон, гэтэл эгч надаас дутахгүй мундаг юм шиг байлаа! Би үнэхээр бухимдаж, эгч санаачилгыг гартаа авах гэж байгаа мэт санагдсан болохоор би хүн болгонд хэн гэдгээ харуулах ёстой гэж бодсон юм! Тэгээд өчүүхэн ч хойрголж зүрхлэлгүй нөхөрлөлөө яаж эгчийнхээс илүү сайн болгох вэ гэж бодон тархиа гашилгалаа. Үүнээс болж нөхөрлөл минь ямар ч сонирхолгүй болж, өөрөө ч үүнээсээ ямар ч таашаал авалгүй, нэрээ хугалсан мэт санагдаж, үнэхээр гутарсан.

Тэр үеэс хойш Шиа эгчтэй өрсөлдөхөө больж ер чадаагүй юм. Нэг удаа цуглаан дээр Шиа эгч ах эгч нарын байдлыг олж мэдээд Бурханы холбогдох үгийг олж, дараа нь тэдгээрийг бодит туршлагатайгаа уялдуулан нөхөрлөх үед хүн болгон сонсонгоо толгой дохиж байгаа харагдлаа. Зарим нь тэмдэглэл хийж, зарим нь “Одоогоос бид явах замтай боллоо” гэцгээсэн. Үүнийг нь би бишрэх, атаархах зэрэгцлээ. Тэгээд юу бодож байсан гээч? “Одоо би хурдхан нөхөрлөл хийх ёстой юм байна. Юу ч боллоо гэсэн эгчтэй эн дүйцэхгүй мэт харагдаж болохгүй” гэж бодсон. Гэхдээ тэгж бодох тусам нөхөрлөх ямар ч юм санаанд орохгүй байлаа. Би Шиа эгчийг ялгаварлаж эхлэн, “Та ингэж их нөхөрлөх албатай юм уу? Хэлэх юм бүхнийг аль хэдийн хэлчих юм. Би энд зүгээр л дүлий дүмбэ оргиод, үзэмжээс цаашгүй сууж байдаг. Ингэж болохгүй ээ, би бардамналаа сэргээхийн тулд нөхөрлөл хийх ёстой” гэж бодсон. Эгчийг аяга ус уухаар завсарлах яг тэр үеэр би сандлаа урагш зөөн, нөхөрлөл хийж эхэллээ. Үнэхээр сайн юм хэлмээр байсан ч ер оновчтой болж өгөхгүй байх шиг байсан. Нөхөрлөл минь эмх замбараагүй байлаа. Ах эгч нар над руу хачин харц чулуудаж байгааг хараад сэдвээс бүрмөсөн хадуурснаа ухаарсан. Тэгээд маш эвгүй байдалд орж, газрын гаваар шургаад орчихмоор байлаа. Би өөрийгөө элэг доог болгосон юм. Ердөө л мундаг харагдахыг хүссэн ч хөгийн харагдаад дууссан. Өөрөө тайзан дээр гараад бүтэлгүйтлээ хүн болгонд харуулсан даа. Тэгээд намайг биш, эгчийг гэгээрүүллээ гэж Бурханыг зүрх сэтгэлдээ буруутгаж эхлэн, цаашдаа бусад ах эгч намайг юу гэж бодох бол гэхээс санаа зовлоо. Энэ талаар бодох тусам сэтгэл гонсойж, зүгээр л энэ нөхцөлөөс зугтчихмаар санагдаж, эгчтэй дахин хамт ажиллахыг хүсээгүй. Нэг удаа цуглаан дээр хоёр эгч жаахан тааруу байдалтай байсныг санаж байна, Шиа эгчийн нөхөрлөлийн дараа тэд огт дээрдээгүй юм. Би нөхөрлөл хийхэд туслаагүйгээр зогсохгүй бүр “Эгч асуудал шийдвэрлэж чаддаггүйг одоо хүн болгон харна, тэгээд намайг дорд үзэх зуураа эгчийг хүндэтгэхгүй” гэж бодсон. Тэр хэсэг хугацаанд би Шиа эгчтэй өрсөлдөх гэж байнга хичээн, сүнсний минь байдал улам харанхуйлж, нөхөрлөж байхдаа ямар ч гэрэлгүй болж, бэрхшээл, асуудалтай тулгарсан ах эгч нарыг хараад үүнийг нь яаж шийдвэрлэхээ мэдэхгүй байлаа. Орой болгон үнэхээр эрт зүүрмэглэж эхлэн, үүргээ биелүүлэхийн тулд өөрийгөө хүчлэх ёстой болж, зовлон минь нэмэгдсээр л байлаа. Тэгээд Бурханд залбирч, намайг авраач гэж гуйхаас өөр яаж ч чадаагүй.

Нэг өдөр сүнслэг үйл ажиллагаан дээр Бурханы үгийн энэ хэсгийг уншсан юм: “Байр суурь, нэр нүүр, нэр хүндийг хөндмөгц хүн бүрийн зүрх сэтгэл догдолсондоо булгилдаг бөгөөд та нар дор бүрнээ онцгойрч, алдаршиж, танигдахыг үргэлж хүсдэг. Тэмцэлдэх нь ичмээр бөгөөд Бурханы гэрт зөвшөөрөгддөггүй ч гэлээ хүн бүр бууж өгөхийг хүсэлгүй, оронд нь үргэлж тэмцэлдэхийг хүсдэг. Тэгээд тэмцэлдэхгүй бол сэтгэл чинь мөн л ханадаггүй. Хэн нэгэн онцгойрохыг харах үедээ чи атаархаж, үзэн ядаж, үүнийг шударга бус гэж боддог. ‘Би яагаад онцгойрч болдоггүй юм бэ? Яагаад дандаа тэр хүн онцгойрч, миний ээлж хэзээ ч ирдэггүй юм бэ?’ Дараа нь чи хорсол мэдэрдэг. Тэгээд үүнийгээ дарах гэж оролддог ч чаддаггүй. Чи Бурханд залбираад хэсэгхэн хугацаанд дээрддэг боловч иймэрхүү нөхцөл байдалтай дахиад тулгармагцаа үүнийг даван гарч чаддаггүй. Энэ нь төлөвшөөгүй биеийн хэмжээг харуулж байгаа бус уу? Хүн ийм байдалд унана гэдэг урхи бус уу? Эдгээр нь хүмүүсийг хүлдэг Сатаны завхарсан уг чанарын дөнгө юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг миний байдлыг бүрэн илчилж, шууд л зүрхэнд хүрсэн. Би яагаад тийм хэцүү, ядаргаатай байдлаар амьдарч байгаагаа эргэцүүллээ. Үүний уг үндэс нь нэр алдар, байр суурь хүсэх хүсэл, бас миний дэндүү биеэ тоосон зан чанар байлаа. Энэ үүргийг дөнгөж хийж эхэлж байсан үеэ эргээд бодсон юм. Би ажилдаа багахан амжилт гаргаж, ах эгч нараас хүндлэл хүлээгээд өөрийгөө үнэхээр биширч, авьяас билигтэй гэж бодсон. Шиа эгчтэй хамт ажиллаж, эгч надаас сайн байгааг хараад би атаархуу, хэгжүүн болж, эгчтэй цаг үргэлж өрсөлдөж байсан. Эгчийг давж чадахгүй болохоороо сөрөг болж, гомдоллож, тэр ч бүү хэл үүрэгтээ уураа гаргасан. Тэр эгч нарын байдлыг Шиа эгч шийдвэрлээгүйг хараад би нөхөрлөлд нь туслаагүйгээр зогсохгүй, туслахаас татгалзаж, эгчийн бүтэлгүйтлээр бахаа хангаж, эгчийн эвгүй байдалд орохыг харахаар шийдсэн байсан. Үүнийг яалаа гэж үүргээ биелүүлэх гэх юм бэ? Чуулганы удирдагчийн хувьд би ямар ч хариуцлагагүй байж, чуулганы ажлын талаар, бас ах эгч нарын асуудал шийдвэрлэгдсэн эсэх талаар огт бодоогүй. Яаж эгчийн дээр гарч болох вэ гэж л бодож байлаа. Би маш аминчхан, жигшүүртэй, тун зальхай байж. Нэр хүнд, байр суурь тархийг минь илжрүүлсэн байсан. Нэр хүнд, байр сууриа хамгаалж чадаж л байвал ах эгч нарын асуудал шийдвэрлэгдэхгүй, чуулганы ажил хохирч байхыг харахад бэлэн байсан юм. Би тэжээсэн бяруу тэрэг эвдэнэ гэгч болсон биш үү? Би ердөө тийм чухал үүрэг хүлээх үнэ цэнгүй байлаа. Бурхан үүнийг маш их зэвүүцэж, үзэн ядсан! Ингэж бодоод би цаг алдалгүй Бурханы өмнө очин залбирч, гэмшиж, нэр алдрын дөнгөнөөс мултрахад туслаач гэж Бурханаас гуйлаа.

Дараа нь Бурханы үгийн ийм хэсгийг уншсан юм: “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; байр суурь, нэр нүүр, нэр хүндээ үргэлж бүү бод. Бас хүний ашиг сонирхлыг бүү харгалзан үз. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байхын тулд чадах бүхнээ хийж, хариуцлагаа биелүүлэхийн тулд чадлынхаа хэрээр хийж, байгаа бүхнээ өгсөн эсэхээ, мөн өөрийн үүрэг болон Бурханы гэрийн ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээр зүйлийг ахин дахин бодож үз, тэгвэл үүргээ сайн биелүүлэхэд амархан байх болно” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы энэ үгийг уншаад зүрх сэтгэл минь даруй цэлмэж, би явах замтай болсон. Нэр хүнд, байр суурийн хүлээсээс чөлөөлөгдье гэвэл эхлээд зүрх сэтгэлээ зөв болгох ёстой байсан юм. Бурханы даалгаварт анхаарч, Бурханы хүслийг хайхарч, үүргээ яаж сайн биелүүлж болох вэ гэж бодох ёстой байлаа. Илүү их эерэг зүйл зүрх сэтгэлийг минь дүүргэснээр нэр хүнд, байр суурь, нэрэлхүү зан, алдар нэр гэх зэрэг сөрөг зүйлийг хаяхад илүү амархан болно. Намайг бусад нь мундаг гэж бодлоо гээд Бурхан сайшаадаг гэсэн үг биш, бас бусад нь намайг юу ч биш гэж бодлоо гээд Бурхан аврахгүй гэсэн үг биш гэдгийг би ухаарсан. Бурханд хандах хандлага, бас үнэнийг хэрэгжүүлж, үүргээ сайн биелүүлж чадах эсэх нь л чухал. Буруу эрэл хайгуулыг минь өөрчилсөн Бурханы гэгээрэлд би талархаж, Ли эгчтэй дахин өрсөлдөхийг хүсэлгүй Бурханыг сэтгэл хангалуун байлгахын тулд бүтээгдсэн зүйлийн үүргээ биелүүлэхийг л хүслээ. Тэр цагаас хойш ухамсартайгаар Бурханд залбирч, үүрэгтээ сэтгэл зүрхээ зориулж, чуулганы цуглаан дээр ах эгч нарын нөхөрлөлийг анхааралтай сонсож, зарим нэг асуудал олж илрүүлээд нухацтай тунгаан бодож, дараа нь Бурханы холбогдох үгийг олж, өөрийнхөө туршлагатай нэгтгэн нөхөрлөдөг байсан. Бас өөрийнхөө сул талыг нөхөхийн тулд Шиа эгчийн давуу талаас суралцлаа. Энэ маягаар хэрэгжүүлснээр хавьгүй илүү тайван, амгалан болж, байдал минь ч нэлээд сайжирч, Бурханд маш их талархсан. Гэхдээ нэр хүнд, байр суурь хүсэх хүсэл миний дотор маш гүн үндэслэсэн болохоор миний энэ сатанлаг уг чанар тохирох нөхцөл нь бүрдмэгц дахин цухалзлаа.

Нэг удаа нэг бүлгийн зарим асуудлыг зохицуулахаар явах гэж байсныг санаж байна, Шиа эгч намайг яг гарч явтал, тэр бүлгийн асуудал жаахан ээдрээтэй болохоор өөрөө надтай цуг явмаар байна гэсэн. Эгчийн ингэж хэлэхийг сонсоод, аз жаргалын мэдрэмж минь унтарлаа. “Та л ганцаараа асуудал шийдвэрлэж чаддаг гэж бодоо юу? Та зүгээр л онгироод байгаа юм биш үү? Даргын өмнө ингэж хэлж байгаа чинь ямар учиртай юм бэ Та албаар намайг муухай харагдуулах гээд байгаа юм биш үү?” гэж бодсон. Тухайн үед үнэхээр сэтгэл гонсгор байлаа. Эцэст нь би ганцаараа явсан ч гонсойсон сэтгэлээ засаж чадалгүй, тийш явах замдаа Шиа эгчийн талаар маш их гомдоллосоор бүр цуглааны газраа ч олж чадалгүй буцах ёстой болсон юм. Би маш их гутарч байлаа. “Би үнэхээр ийм нэмэргүй юм гэж үү? Цуглааны газар ч олж чадахгүй юм. Дарга намайг юу гэж бодно оо? Энэ удаад үнэхээр ичгэвтэр байдалд орлоо!” гэж бодсон. Буцаж очин бусад эгчтэй уулзах үедээ тэдэнтэй ярилцмааргүй байсан.

Маргааш нь Шиа эгч бид хоёр хэдэн ажил амжуулахаар чуулган руу тус тусдаа явах үеэр би дахиад л сэтгэлийн хямралд орлоо. “Өөрийгөө юу гэж боддог чинь надад хамаагүй, хэн нь мундаг хийхээ харъя л даа!” гэж бодож байсан. Тэгээд чуулган дээр идэвх дүүрэн очоод ажилдаа шууд л ханцуй шамлан орж, даруйхан нөхөрлөж, ажил хуваарилж эхэллээ. “Энэ удаад би үнэхээр маш их зүтгэл гаргасан. Эндээс үр дүн гарах нь лавтай, тэгээд би Шиа эгчийн урд гарна” гэж бодсон юм. Дараа нь хамтран зүтгэгчдийн уулзалт дээр би үүрэгтээ хамгийн бага үр дүнд хүрсэн гэдгээ олж мэдлээ. Ийм юм болно гэж зүүдлээ ч үгүй явсан. Тэр мөчид хамаг найдлага минь тасарч, хэчнээн шаргуу ажиллалаа ч Шиа эгчийг давж хэзээ ч чадахгүйгээ мэдэрсэн юм. Тэр хэсэг хугацаанд Шиа эгчийг оройтож ирэх болгонд дарга маань анхаарал тавьж байгааг хараад би гадуурхагдаж байх шиг санагдаад эгчид үнэхээр атаархлаа. Бүх зүйл дээр эгч надаас сайн байж, даргад өндрөөр үнэлэгдэж байгааг хараад би дахиж хэзээ ч хүндлэл хүлээхгүй юм шиг санагдсан. Бүлгийн удирдагч байх нь чуулганы удирдагч байснаас дээр юм байна. Ядаж л ах эгч нар намайг хүндэлж, дэмжинэ гэж бодсон юм. Том газар жижгэрч байснаас жижиг газар томрох нь дээр гэж санагдсан. Гомдол минь ундарсаар л байлаа. Тийм орчинд байхыг үнэхээр эсэргүүцэж, тэндээс аль болох хурдан гарах юм сан гэхээс тэсэн ядаж, байдал минь улам бүр муудаж байсан юм. Шиэ эгчид атаархаж, хорсож, эгчээс болоод онцгойрч чадахгүй байгаа юм шиг санагдсан. Бас “Эгч зүгээр л үүрэгтээ ямар нэг алдаа гаргаад, нэг тийшээ шилжвэл сайхан аа” гэж бодлоо.

Өөрийгөө огт эргэцүүлэлгүй нэр хүнд, хувийн ашиг сонирхлын төлөө тэмцэх ийм байдалд байнга амьдарч байсан болохоор удалгүй Бурханы сахилгажуулалт над дээр ирсэн. Нэг удаа би өөр хэдэн удирдагчтай хамт цуглаан хийхээр зохицуултал хэн ч ирээгүйгээр зогсохгүй, буцаж явах замд маань дугуй хагарч, бас төд удалгүй нуруу айхтар их өвдсөн юм. Өвдөж, хавдаад, өвдөлтөө тэвчихэд хэцүү байлаа. Бүр үүргээ биелүүлж чадахгүй болохдоо тулсан шүү. Тэгээд Бурханы ийм үг санаанд орсон юм: “Өнөөдөр та нарт хамтдаа эв эетэй ажиллах шаардлага тавьсан нь Еховагийн израильчуудаас шаардаж байсан үйлчлэлтэй төстэй: Эс бөгөөс зүгээр л үйлчлэл хийхээ боль” (Үг. I Боть: Бурханы илрэлт ба ажил. Израильчууд шиг үйлчил). Энэ намайг айлгасан. Бурхан намайг үүргээ биелүүлэх боломжгүй болгох гэсэн юм болов уу? Дараа нь Бурханы үгийн өөр нэг хэсгийг уншлаа: “Тэмцэх тусам чинь харанхуй чамайг улам хүрээлж, атаархал, үзэн ядалт улам их мэдрэгдэж, олж авах гэсэн хүсэл чинь улам ихэснэ. Олж авах гэсэн хүсэл ихсэх тусам олж авч чадахгүй бөгөөд бага олж авах тусам үзэн ядалт чинь нэмэгдэнэ. Үзэн ядалт чинь нэмэгдэх тусам чи дотроо улам хар бараан болно. Дотроо хар бараан болох тусмаа чи үүргээ улам муу гүйцэтгэнэ; үүргээ муу гүйцэтгэх тусмаа улам хэрэггүй болно. Энэ бол хоорондоо холбоотой, ёрын тойрог юм. Хэрвээ чи үүргээ сайн гүйцэтгэж хэзээ ч чаддаггүй бол аажмаар таягдан хаягдана” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы хатуу үг намайг айлгаж, чичрүүллээ. Би халдахыг огт хүлцдэггүй Бурханы зөвт зан чанарыг мэдэрч чадсан юм. Ялангуяа Бурханы үгээс, “Хэрвээ чи үүргээ сайн гүйцэтгэж хэзээ ч чаддаггүй бол аажмаар таягдан хаягдана” гэж уншаад, зайлшгүй аюулд байгаагаа үнэхээр мэдэрсэн. Төд удалгүй Шиа эгч, “Чуулганы ажил үнэхээр бүх талаар уруудаж байна…” гэж хэлэхийг сонслоо. Эгч маш их санаа зовсондоо уйлж эхэлсэн. Дараа нь, бидний сайн хамт ажиллаж чадахгүй байгаагийн мөн чанарыг дарга маань шинжлээд, энэ нь Бурханы гэрийн ажлыг үймүүлж, сүйтгэж байна гэж хэлснийг саналаа. Би тэр талаар үргэлжлүүлэн бодож зүрхлэлгүй шууд л залбирч, эрж хайхаар Бурханы өмнө яаран очсон юм. Нэр хүнд, байр суурь хөөцөлдөж, бусдад атаархах нь Бурханы хүсэлд нийцдэггүйг би маш сайн мэдсээр байж яагаад тийм муу зүйлийг эрэлхийлэхээ больж чадаагүй юм бол?

Дараа нь Бурханы үгийн бас нэг хэсгийг уншсан. “Сатан, алдар нэр, ашиг хонжооноос өөр юу ч бодохгүй болтол нь хүний бодлыг хянахын тулд алдар нэр, ашиг хонжоог ашигладаг. Тэд алдар нэр, ашиг хонжооны төлөө тэмцэж, алдар нэр, ашиг хонжооны төлөө зовлон бэрхшээл туулж, алдар нэр, ашиг хонжооны төлөө доромжлолыг тэвчиж, алдар нэр, ашиг хонжооны төлөө өөрсдөдөө байгаа бүхнийг золиосолдог ба алдар нэр, ашиг хонжооны төлөө ямар ч үнэлгээ, шийдвэр гаргана. Ийм маягаар Сатан хүнийг үл үзэгдэх гав дөнгөөр хүлдэг ба тэдгээрээс ангижрах хүч ч, зориг ч хүнд байдаггүй. Хүмүүс өөрийн мэдэлгүйгээр энэ гав дөнгийг зүүж, асар их хүндрэлтэйгээр урагшаа арай ядан сажилдаг. Энэхүү алдар нэр, ашиг хонжооны төлөө хүн төрөлхтөн Бурханаас зайлж, Түүнээс урваж, улам хорон муу болдог. Тиймээс, ийм маягаар Сатаны алдар нэр, ашиг хонжооны дунд үе удам ээлж дараалан сүйрдэг. Сатаны үйлдлийг одоо харвал өөдгүй муу сэдэл нь туйлын жигшүүртэй бус уу? Магадгүй өнөөдөр ч гэсэн та нар Сатаны өөдгүй муу сэдлийг нэвт шувт харж чадахгүй байгаа, учир нь алдар нэр, ашиг хонжоогүйгээр хүн амьдарч чадахгүй гэж та нар боддог. Хэрвээ хүмүүс алдар нэр, ашиг хонжоог ардаа орхих л юм бол өмнөх замаа харж чадахаа больж, өөрсдийн зорилгыг харж чадахаа болих бөгөөд ирээдүй нь харанхуй, бүүдгэр, бүрхэг болно гэж боддог” (Үг. II Боть: Бурханыг мэдэх тухай. Цор ганц Бурхан Өөрөө VI). Бурханы үгийн илчлэлээс би асуудлын уг үндсийг олж чадсан юм. Би бага байхаасаа сургуульд суралцаж, нийгмийн нөлөөнд автсан болохоор нэр хүнд, байр суурийн араас хөөцөлдөхгүй байж огт чадаагүй. “Хүн бүр өөрийгөө боддог, би үхэхээр чи үх”, “Өөрөө онцгойрч, өвөг дээдэстээ алдар нэр авчрах”, “Нэг ууланд хоёр бар багтдаггүй”, “Хүн дээшээ тэмүүлдэг, ус уруугаа урсдаг”, “Хүн явсан газар бүрдээ нэрээ үлдээдэг, галуу ниссэн газар бүрдээ ганганадаг” гэх мэт сатанлаг гүн ухаан, төөрөгдөл зүрх сэтгэлийн минь гүнд суусан байсан. Би эдгээрийг дагаж амьдрах үг гэж үзэж, амьдралд эрэлхийлэх зорилгоо болгосон. Дэлхий ертөнцөд ч бай, Бурханы гэрт ч бай, бусдад өндрөөр үнэлэгдэхийг л эрэлхийлсэн. Хаа ч байлаа гэсэн анхаарлын төвд орж, бүх хүнээр хүндлүүлэхийг хүссэн. Энэ л утга учиртай амьдрах цорын ганц арга гэж бодсон юм. Хэв чанар минь хэзээ ч тийм сайн байгаагүй, бас би юунд ч гойд сайн байгаагүй боловч зүгээр л хэн нэгний дор орохыг тэвчиж чадаагүй. Хэн нэгэн надаас дээр байвал үнэхээр гутарч, өөрийн эрхгүй тэдэнтэй тэмцэлдэж, өрсөлдсөн. Амжилтад хүрэхийн тулд элдэв юм сэдэх гэж оролддог байлаа. Чадахгүй бол атаархаж, тэднийг үзэн ядаж, өөрөөсөө бусад бүх хүнийг буруутгадаг байсан. Тэгж амьдрах үнэхээр муухай байсан юм. Нэр хүнд, байр суурь эрэлхийлэх нь зөв зам ердөө ч биш, тэгэх тусмаа би улам биеэ тоож, явцуу бодолтой болсон гэдгээ эцэст нь харсан. Хүний ямар ч төрхгүй, илүү аминчхан, харгис болсон байсан юм. Тэгээд Шиа эгчийг харсан: Эгч үүргээ мөс чанартай, нухацтай хийдэг, нөхөрлөл нь гэрэлтэй байлаа. Бас ах эгч нарын бодит бэрхшээлийг шийдвэрлэж чаддаг, энэ нь бусдад төдийгүй чуулганы ажилд ашиг тустай, сайн сайхан, Бурханыг тайтгаруулж чадах зүйл байсан. Гэтэл би эгчийг бусдын анхаарлыг өөртөө татаж байна гэж үргэлж бодон, өө эрж, атаархдаг байсан болохоор эгчийн эсрэг өрөөсгөл хандлагатай болсон. Тэгээд эгчийг бүтэлгүйтэж, халагдаасай гэхээс тэсэж ядаж байж. Би сэтгэлийнхээ угт хэчнээн хорлонтой байснаа олж харсан юм! Бурхан үнэнийг эрэлхийлж, Өөрийнх нь хүслийг анхаардаг хүн олшрохыг харна гэж найддаг, үүргээ биелүүлж чадна гэдэг Бурханыг сэтгэл хангалуун болгоно гэсэн үг. Харин би нэр хүнд, албан тушаалаа хамгаалах гэж зүтгээд үүргээ биелүүлсэн ах эгч нарыг тэсвэрлэж чадаагүй. Тэдэнд атаархаад, тэвчиж ч чаддаггүй байсан. Ингэснээрээ би Бурханы эсрэг явж, Бурханыг эсэргүүцэж байсан биш үү? Энэ нь Бурханы гэрийн ажлыг үймүүлж байсан биш үү? Диавол Сатанаас би юугаараа өөр юм бэ? Дээрээс нь, нэр хүнд, албан тушаалын төлөө талцаж, ялихгүй тэмцэл хийдэг, өрсөлдөгчөө буулган авахын тулд яахаас ч буцдаггүй, дайснаа дарж, хүмүүсийг дарладаг Коммунист Намын тэр бүх албан тушаалтан байна. Тэд хэчнээн их мууг хийж, хэр олон хүнийг хүйс тэмтэрсэн юм, бүү мэд! Эцсийн эцэст тэд өөрсдийгөө сүйрүүлж, үхэх үедээ тамд шийтгүүлдэг. Тэгвэл яагаад тэд тийм байдлаар төгсдөг юм бэ? Нэр хүнд, албан тушаалыг бүхнээс дээгүүрт тавьдаг учраас тэр биш үү? Тэгээд өөрийнхөө ааш авирыг хартал тэднийх шиг муу биш ч гэлээ, мөн чанартаа адилхан байлаа. Би сатанлаг гүн ухаан, хуулийн дагуу амьдарч, илчилсэн зан чанар минь биеэ тоосон, зальхай, харгис байсан. Би ямар ч хүний төрхгүй чөтгөрийг амьдран харуулж байж. Бурхан үүнийг зэвүүцэж, үзэн ядахгүй байж яаж чадах билээ? Тийм байдлаар сахилгажуулалт амссан нь Бурханы зөвт зан чанар над дээр ирсэн хэрэг, хамгийн гол нь намайг гэх Бурханы аврал юм. Энэ бүхнийг ухаараад Бурханы өмнө даруйхан очиж залбирлаа. “Өө Бурхан минь, би үнэнийг эрэлхийлээгүй. Зүгээр л нэр хүнд, байр суурь хөөцөлдөж байж. Сатан намайг завхруулсан, би хүнтэй огт төсгүй. Нэр хүнд, байр сууриа алдах үедээ цаашид үүргээ биелүүлэхийг хүсэлгүй, Танаас урвахын ирмэгт байлаа. Бурхан минь, би Танд гэмшмээр байна. Таныг сэтгэл хангалуун байлгахын тулд үнэнийг эрэлхийлж, эгчтэйгээ хамтарч, үүрэгтээ ул суурьтай баймаар байна” гэсэн.

Дараа нь Шиа эгчид сэтгэлээ бүрэн уудалж, нэр хүнд, ашиг хонжооны төлөө эгчтэй өрсөлдөж байсан арга замаа шинжилж, бас намайг ажиглаж, туслаач гэж эгчээс гуйсан. Дараа нь бид үүрэгтээ илүү саадгүй хамтран ажиллаж чадсан. Заримдаа би нэр хүнд, ашиг хонжоо хүссээр байсан ч сатанлаг зан чанар минь цухалзаж байгааг хурдхан олж харж чаддаг болж, тийм маягаар цааш явахын уг чанар, үр дагаврыг бодоод Бурханд яаран залбирч, анхааралтайгаар бодож үзээд, очиж, эгчийнхээ нөхөрлөлийг чин сэтгэлээсээ сонсоод, давуу талаас нь суралцдаг. Нөхөрлөлдөө юм орхигдуулахыг нь хараад шуудхан хэлж өгдөг. Тиймэрхүү үед, хүн болгонд ашиг тус хүртээхийн тулд яаж тодорхой нөхөрлөх талаар боддог юм. Тийм цуглаан хүн болгонд үнэхээр сургамжтай санагддаг, би ч тэдгээрээс юм олж авдаг шүү. Зүрх сэтгэл минь эрх чөлөөтэй, тайван амгалан байгаа. Яг Бурханы үгэнд хэлдгээр, “Хэрвээ чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы болон Бурханы гэрийн ашиг сонирхлыг эн түрүүнд тавьж чадвал хэсэг хугацаанд ингэж туулсныхаа дараа энэ нь амьдрах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, мөн явцуу сэтгэлгээтэй, олхиогүй, жигшүүртэй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна… тийнхүү амьдрах нь утга учиртай, хангалттай гэж боддог байдалд шилжинэ. Чиний сүнс ул суурьтай, амар амгалан, сэтгэл ханамжтай болно. Чи өөрийн сэдэл, ашиг сонирхол, аминч хүслийг орхисны үр дүнд ийм байр байдалтай болно. Чи үүнийг олж авсан байх болно” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгээр амьдрах хэчнээн сайхныг би бүрэн ухаарсан. Бурханд талархъя!


37. Бурханы үг сүнсийг минь сэрээлээ

Наньнань, АНУ

Төгс Хүчит Бурхан ингэж хэлсэн байдаг: “Эцсийн өдрүүдийн ажлын одоогийн үе шатанд Бурхан урьдынхтайгаа адилаар хүнд цаашид зөвхөн нигүүлсэл, ерөөл хайрлахгүй, мөн хүнийг урагш явуулахын тулд аргадах ч үгүй. Ажлын энэ үе шатанд өөрийн туулсан Бурханы ажлын бүх талаас хүн юу харсан бэ? Хүн Бурханы хайр, Бурханы шүүлт, гэсгээлтийг харсан. Энэ хугацаанд Бурхан, хүнд аажмаар Өөрийнхөө санаа зорилгыг мэдүүлэхийн тулд, Өөрийнхөө хэлдэг үг болон хүнд өгдөг үнэнийг мэдүүлэхийн тулд хүнийг хангаж, дэмжиж, гэгээрүүлж, залж чиглүүлдэг… Бурханы шүүлт, гэсгээлт нь хүмүүст, хүн төрөлхтний завхрал болон сатанлаг мөн чанарыг аажмаар мэдэж авах боломж олгодог. Бурханы хангадаг зүйлс, хүнийг гэгээрүүлэх Түүний гэгээрэл, удирдамж нь бүгд, үнэний мөн чанарыг улам бүр ойлгож, хүмүүст юу хэрэгтэй, тэд ямар замаар явах ёстой, тэд юуны төлөө амьдардаг, амьдралынх нь утга учир, үнэ цэн болон урдах замаараа хэрхэн алхах зэргийг улам бүр ойлгох боломжийг хүмүүст олгодог… Зүрх сэтгэл нь сэргэх үед хүн доройтсон, завхарсан зан чанартайгаар амьдрахыг хүсэхээ больж, харин оронд нь Бурханыг сэтгэл хангалуун байлгахын төлөө үнэнийг эрэлхийлэхийг хүсдэг. Хүний зүрх сэтгэл сэрчихсэн байх үед хүн Сатанаас бүрмөсөн салж чаддаг. Тэрээр Сатанд хорлогдохоо больж, түүнд хянуулж, хууртагдахаа больдог. Харин ч хүн Бурханы зүрх сэтгэлийг хангалуун байлгахын тулд Бурханы ажилд болон Түүний үгэнд идэвх санаачилгатайгаар хамтран ажиллаж, улмаар Бурханаас эмээж, муугаас зайлдаг. Энэ бол Бурханы ажлын анхдагч зорилго юм” (Үг. II Боть: Бурханыг мэдэх тухай. Цор ганц Бурхан Өөрөө VI). Бурханы үгийн энэ хэсгийн талаар зарим нэг туршлага надад бий.

2016 оны 6 дугаар сард би англи хэл дээрх уншлагын багт үүрэг гүйцэтгэхээр томилогдоод үнэхээр баярлаж байлаа, учир нь эцэст нь нэг юм англи хэлний чадвараа ашиглахаар болсон юм. Би чадвараа бүрэн харуулах болно! Тэгээд нутгийн ах эгч нартаа хэлж, сайхан мэдээ дуулгахаар тэсэн ядан хүлээж байлаа. Энэ тухай мэдэх үеийн тэдний нүүрэн дээрх атаархсан харцыг хүртэл төсөөлж байв.

Үүргээ гүйцэтгэж эхэлсний дараа бусад ах эгч нар англиар үнэхээр чөлөөтэй уншдаг, маш сайн дуудлагатайг би анзаарсан юм. Тэд ихэвчлэн хоорондоо англиар ярьж, цуглааны үеэр ч, үүргээ гүйцэтгэж байхдаа ч бүгд англиар харилцаж байв. Миний англи хэл тэднийх шиг тийм сайн байгаагүй. Би атаархахын зэрэгцээ сэтгэл түгшиж байсан боловч өөртөө ийнхүү хэлж байв: Би хичээнгүйлэн сурч байгаа цагт нэг л өдөр тэдэн шиг, эсвэл бүр тэднээс ч сайн болно! Ингээд би илүү эрт босож, орой болтол сууж англи хэл судалж, үг цээжилж эхэлсэн юм. Би ажлын бүтээмжээ хэрхэн сайжруулж болох талаар үргэлж бодож байлаа. Хэн нэгэн ажлын туршлагаа хуваалцахыг сонсох болгондоо би үзгээ гаргаж ирэн, тэмдэглэл хөтөлж эхэлдэг байв. Гэвч яах ийхийн зуур олон сар өнгөрч, би хамгийн удаан ахицтай, багийн хүн болгоноос хамгийн муу гүйцэтгэлтэй хэвээр байлаа. Үүргээ гүйцэтгэхгүй, залуу ах эгч нараас үргэлж зөвлөгөө, тусламж авах ёстой болдгоо мэдэж байсны дээр, тэр үед багийн удирдагч надад ихэвчлэн дорд, энгийн ажил оноодог байсан нь намайг багт огтоос чухал бус юм шиг санагдуулахад хүргэсэн юм. Би үнэхээр урам хугарч, сэтгэл гонсойж байв. Хожим нь шинэ эгч манай багт ажиллахаар ирлээ. Тэрээр манай багийн үүргийг мэдэхгүй учраас түүнд туслахыг надаас хүссэн юм. Багийнхаа хамгийн чадвар муутай гишүүн байхаа больсондоо би нууцхан баярлаж байв. Гэтэл гайхмаар нь, энэ эгч авьяастай, юмыг хурдан сурдаг хүн байсан тул англи хэл нь хурдан сайжирч, хоёр, гуравхан сарын дотор гүйцэтгэлээрээ надаас аль хэдийнээ давж билээ. Энэ нь намайг сандаргалаа: “Энэ янзаараа бол, удахгүй би ахиад багийнхаа хамгийн муу гишүүн нь болох юм байна. Би илүү удаан ажиллаж байгаа бусад гишүүд шиг сайн гүйцэтгэхгүй байхыг ойлгож болно. Гэтэл одоо энэ шинэ хүн орж ирээд, түүнд туслахыг надаас гуйсан байтал, огт удаагүй байхад тэр аль хэдийнээ надаас сайн болчихлоо. Ичгүүртэй юм аа!” Би өдөр бүр байр суурь, нэр хүндийн төлөө өрсөлдөн амьдарч, байнга сэтгэл түгшиж байлаа. Өдөр хоногийг туйлын зовлонтойгоор өнгөрүүлж, төрөлх хотдоо үүрэг гүйцэтгэж байсан хуучин цагаа санагалзаж эхлэв. Би хэлэлцүүлэг, төлөвлөлтийг удирддаг нэгэн байсан. Ах эгч нар маань бүгд миний үзэл бодолтой санал нийлж, чуулганы удирдагчид намайг өндрөөр үнэлдэг байлаа. Би чухал хүн байсан байтал одоо бол маш доор унажээ. Энэ талаар бодох тусам улам гомдол төрж, хэлмэгдсэн мэт санагдаад, эцэст нь нэг удаа угаалгын өрөөнд нуугдаж байгаад уйлсан юм. Тэр шөнө би орондоо эргэж хөрвөөн унтаж чадсангүй. “Анхны өдрөөсөө л би багийнхаа хамгийн муу гишүүн нь байж ирсэн. Бусад ах эгч нар намайг юу гэж бодож байгаа бол? Би энд үлдэхийг хүсэхгүй байна” гэж бодогдсоор л байлаа. Гэхдээ тэр үед би, амьдарч байгаа цагтаа Түүний төлөө өөрийгөө зарлагдаж, Түүний хайрыг хариулна гэж Бурханд ариун тангараг өргөснөө бодсон юм. Би үүргээ үнэхээр орхих юм бол амлалтаасаа буцаж байгаа хэрэг бус уу? Би Бурханыг хуурч, Түүнээс урваж байгаа хэрэг бус уу? Сэтгэл ихэд гонсойж байсан учраас би Бурханд залбирч, “Бурхан минь, энэ нөхцөл байдлыг яаж давахаа, эсвэл үүнээс юу сурч авахаа мэдэхгүй байна. Намайг залж чиглүүлж, гэгээрүүлээч” хэмээн хэлсэн юм.

Үүний дараа утсан дээрээсээ Бурханы үгийн энэ хэсгийг уншсан билээ: “Эрэл хайгуулд чинь хэтэрхий олон хувийн үзэл, найдлага, ирээдүй байдаг. Одоогийн ажил бол байр суурийн төлөөх хүсэл болон хэрээс хэтэрсэн хүсэлтэй чинь харьцахын төлөө байдаг. Итгэл найдвар, байр суурь, үзэл нь бүгд сатанлаг зан чанарын сонгодог төлөөлөл юм. Сатаны хор хүмүүсийн бодол санааг үргэлж эвддэг ба хүмүүс Сатаны эдгээр уруу таталтаас салж чаддаггүйгээс болж л хүмүүсийн зүрх сэтгэлд эдгээр зүйл оршдог. Тэд нүгэл дунд амьдарч байгаа мөртөө үүнийг нүгэл гэж итгэдэггүй, ‘Бид Бурханд итгэдэг, иймээс Тэр бидэнд ерөөл хайрлаж, бидний төлөө бүх зүйлийг зохих ёсоор зохицуулах ёстой. Бид Бурханд итгэдэг, иймээс бид бусдаас илүү дээр байх ёстой ба өөр хэнээс ч илүү их байр суурь, ирээдүйтэй байх ёстой. Бид Бурханд итгэдэг болохоор Тэр бидэнд хязгааргүй их ерөөл өгөх ёстой. Эс бөгөөс үүнийг Бурханд итгэх явдал гэж нэрлэхгүй’ хэмээн бодсоор байдаг. Олон жилийн турш, оршин тогтнолынтөлөө хүмүүсийн итгэж найддаг үзэл санаа нь тэднийг зальхай, хулчгар, жигшүүртэй болтол зүрх сэтгэлийг нь эвдсээр ирсэн. Тэдэнд сэтгэлийн тэнхээ, шийдвэр дутмаг байгаад зогсохгүй, тэд бас шунахай, биеэ тоосон, дур зоргоороо болсон. Тэдэнд өөрсдийгөө даван гарах шийдвэр огт байдаггүй ба үүнээс гадна эдгээр харанхуйн нөлөөний барьцаас салах эр зориг тэдэнд өчүүхэн ч байдаггүй. Хүмүүсийн бодол болон амьдрал үнэхээр илжирсэн, Бурханд итгэх тухай тэдний үзэл бодол тэвчихийн аргагүй муухай хэвээр байгаа бөгөөд хүмүүс Бурханд итгэх итгэлийн талаарх өөрсдийн үзэл бодлыг ярих үед сонсож тэвчихийн аргагүй байдаг. Хүмүүс бүгд хулчгар, чадваргүй, жигшүүртэй агаад эмзэгхэн. Тэд харанхуйн хүчинд зэвүүцдэггүй, гэрэл болон үнэнийг хайрладаггүй; харин ч тэдгээрийг хөөн зайлуулахын тулд бүхнийг хийдэг” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). Бурханы үг миний нөхцөл байдлыг төгс тайлбарлажээ! Байр суурийн төлөөх хүслээ хангаагүйгээс болоод би маш их шаналж, бүр үүргээ гүйцэтгэхийг эсэргүүцэж, үүргээ орхиж, Бурханаас урвахыг хүсэж байсан бус уу? Багт орсноосоо хойш ажлын гүйцэтгэлээ сайжруулахын тулд англи хэлийг маш хичээнгүйлэн сурч байсны шалтгаан нь би өөрийгөө батлан харуулж, багаасаа онцгойрохыг л хүсэж байсан юм. Шинэ эгч маш хурдан сайжирч байгааг хараад гүйцэтгэл нь надаас илүү давж, би ахиад л багийнхаа хамгийн муу нь болох вий гэхээс санаа зовж байлаа. Би бүх л өдөржин байр суурийн талаар сэтгэл хямарч туйлын зовлонтой амьдарсан. “Оршин тогтнолынтөлөө хүмүүсийн итгэж найддаг үзэл санаа нь тэднийн зүрх сэтгэлийг нь эвдсээр ирсэн” хэмээх Бурханы үгийг хараад би өөрөөсөө “Яагаад би байр суурийг эрмэлзээд байна вэ? Ямар бодол надад энэ бүх зовлонг учруулаад байна вэ?” гэж асуулаа. Бурханы үгийг тунгаан бодсоныхоо дараа л би “Өөрөө онцгойрч, өвөг дээдэстээ алдар нэр авчрах”, “Хүн дээшээ тэмүүлдэг, ус уруугаа урсдаг”, “Тэнгэрт ч, газарт ч би өөрөө өөрийнхөө эзэн” гэх мэт сатанлаг мэргэн үгийн дагуу амьдарч байснаа ухаарсан юм. Бага байхын л багш нар маань биднийг гойд сайн, шилдгийн шилдэг байхыг сургаж ирсэн. Би нэр хүндтэй, алдартай хүмүүсийг үргэлж хүндэлж, тэдэнд атаархаж, яг тэдэн шиг болохыг хүсдэг байв. Хаана ч байсан хүмүүст өөрийгөө өндрөөр үнэлүүлэхийг үргэлж хүсэж, хэрэв тэд бүгд намайг биширч, дэмжиж, магтаж байвал бүр ч сайн байдаг байлаа. Энэ бол бахдам, үнэ цэнтэй амьдралаар амьдрах арга зам гэж бодоод, бусдаар бишрүүлж, магтуулахгүй бол амьдрал зовлонтой санагдаж, гутардаг байв. Бурханы гэрт үүргээ гүйцэтгэж эхэлснийхээ дараа би ийм зүйлсийг эрэлхийлсээр байж. Харин төдийлөн ахиц гарахгүй, бусдын магтаал, бишрэлийг хүртэхгүй байх үедээ би гутранги болж, урам хугарч, сэтгэлээр унасан юм. Тэгээд бүр үүргээ орхиж, Бурханаас урвах талаар ч бодсон. Би нэр хүндийн хэнээрхэлдээ бүрэн автсан байлаа. Тэр үед л буруу зүйлийн араас хөөцөлдөж байснаа ухаарсан билээ. Би үнэнийг эрэлхийлж, Бурханы хайрыг хариулах үүргээ гүйцэтгэхгүй, нэр хүнд, байр суурын төлөөх хүслээ хангах л гэж тэгж байж.

Бурханы үгэн дэх илчлэл нь миний эрэл хайгуул хэчнээн буруу байсныг надад харуулсан. Дараа нь би Бурханы үгийн энэ хэсгийг уншлаа: “Та нар дор бүрнээ үүргээ биелүүлж байхдаа үнэнийг хэчнээн гүн гүнзгий ойлгодог ч бай хамаагүй, үнэний бодит байдал руу орохыг хүсвэл хэрэгжүүлэх хамгийн энгийн арга нь, хийдэг бүхэндээ Бурханы гэрийн ашиг сонирхлыг бодож, аминчхан хүсэл, хувийн санаархал, сэдэл, нэр нүүр болон байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь чиний хийх ёстой наад захын зүйл билээ… Үүнээс гадна, хэрвээ чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы болон Бурханы гэрийн ашиг сонирхлыг эн түрүүнд тавьж чадвал хэсэг хугацаанд ингэж туулсныхаа дараа энэ нь амьдрах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, мөн явцуу сэтгэлгээтэй, олхиогүй, жигшүүртэй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгийг уншсаны дараа бусдаар бишрүүлэх чухал биш гэдгийг би ухаарсан юм. Бурханы дээд эрх, төлөвлөгөөнд захирагдаж, Бурханы гэрийн ажлыг баримталж, үнэнийг хэрэгжүүлж, үүргээ гүйцэтгэх нь л үнэхээр чухал бөгөөд илэн далангүй, үнэнч шударга амьдрах гэдэг нь энэ билээ. Бурханы хүслийг ойлгосны дараа сэтгэл маш их уужирсан юм. Багийнхаа хамгийн муу гүйцэтгэлтэй гишүүн хэвээр байсан боловч энэ талаар нэг их сэтгэл гонсойхоо больж, ямар нэгэн зүйл миний нэр хүнд, байр суурийг хөндөх үед урьдынх шигээ сул дорой байхаа больсон. Би ухамсартайгаар Бурханд залбирч, буруу сэдлээ хаяж, тайвширч, үүргээ гүйцэтгэж чаддаг байв. Гэвч Сатаны хор миний дотор гүн үндэслэж, уг чанар минь болжээ. Зүгээр нэг ойлгох нь үүнийг үндсээр нь таслахад хангалтгүй бөгөөд би цэвэрлэгдэж, өөрчлөгдөхийн тулд илүү их шүүлт, цэвэршүүлэлт туулах шаардлагатай хэвээр байв.

Манай багийн удирдагч манай ажлыг хянуулахаар Лю эгч, Жан эгч хоёрыг томилсон, учир нь тэр хоёр хоёулаа мэргэжлийн ур чадвар сайтай байлаа. Би атаархахын зэрэгцээ хор шар хөдөлж байв. Бусад ах эгч нарт зааварлах нь нэр хүндийн илрэл мэт санагдаж байсан юм. Би яагаад тэдэн шиг байж чадахгүй байна вэ? Би ямар ч ур чадвар шаардахгүй жижиг сажиг ажлыг л хийж чаддаг байлаа. Хожим нь, бэрхшээлээ шийдэхэд нь бусдад тусалдаг багт усалгааны үүрэг гүйцэтгүүлэхээр намайг санал болгосон юм. Гэвч би үүнд огт баярлаагүйгээр барахгүй, бүр энэ үүргийг дорд үзэж байв. Ямар ч бодитой ур чадваргүй хүмүүс л ийм үүрэгт томилогддог гэж надад санагдаж байлаа. Манай багийн гүйцэтгэл сайн байвал, тэр хоёр эгчийн ач гэж хүн болгон хэлнэ. Хүний нүднээс далд ажиллаж, асуудлыг шийдэхийн тулд үнэний талаар нөхөрлөж байгаа намайг хэн ер нь анзаарах юм бэ? Би буруу сэтгэлгээтэй бөгөөд Ариун Сүнсний ажлыг олж авч чадахгүй байсан учраас зүгээр л үүргээ гүйцэтгэх сэдэл төрөхгүй, заримдаа дотроо ийнхүү бодож байв: “Яагаад миний хэв чанар бусад хүмүүсийнхтэй эн зэрэгцдэггүй юм бэ? Би юунд сайн юм бэ? Хэзээ би чадвараа бүрэн харуулах юм бэ?” Аажмаар эсэргүүцэх сэтгэл улам ихээр төрж, сэтгэл хямарч эхэлсэн. Тун удалгүй Жан эгч намайг хаалга хаа, эсвэл цонх онгойлго гэх болгонд уураа барьж чадахгүй болж байх шиг санагдаж байлаа. Би: “Та хэр удаан хугацаанд итгэсэн юм бэ? Ердөө л ур чадвар чинь арай дээр, тэгээд л болоо. Тэглээ гээд та надад захирч тушаах эрхтэй юм уу?” хэмээн бодож, эцэстээ Жан эгчийг надтай ярихад нь зүгээр л үл тоомсорлодог боллоо. Заримдаа надаас асуулт асуухад нь би зүгээр л сонсоогүй юм шиг аяглаж, хариуллаа ч гэсэн аятайхан хэлдэггүй байлаа. Үүнээс болоод эгч биеэ барьсан байдалтай байгааг хараад надад муухай санагдсан ч би нэр хүнд, байр суурийн асуудал дээр сэтгэл хөдлөлдөө захирагдсаар байв.

Нэг өглөө, Лю эгч, Жан эгч хоёр ажлын даалгавраар гадагшаа гарах гэж байгааг би харав. Тэдний хувцас нь үнэхээр дэгжин, загварлаг харагдаж байсанд миний сэтгэл гонсойж, атаархлаа. Би дотроо “Намайг энд нүднээс далд, сайшаагдахгүй махран хөдөлмөрлөөд үлдэж байхад та нар бүх алдрыг нь хүртэж байна. Намайг ямар их махруу ажиллаж байгаа хэн ч хэзээ ч мэдэхгүй” хэмээн бодож байв. Тэр орой, эгч нарыг буцаж ирэхэд манай багийнхан надаас бусад нь тэднийг угтахаар яаран очиж, зарим нь бүр тэдэнд зориулж оройн хоол бэлдсэн байлаа. Эхэндээ би ч бас тэднийг угтахаар явмаар байсан боловч хүн болгон тэдэнд ямар хариу үйлдэл үзүүлж байгааг хараад дахиад л хор шар хөдөлж, “Та хоёр дахиад л бүх алдрыг авч байна, одоо би бүр ч хэрэггүй харагдаж байгаа” хэмээн бодсон юм. Тийнхүү бодоод би эргэж харан, өрөө рүүгээ буцсан бөгөөд тайвширч чадахгүй байсан тул Бурханд залбирлаа. Би: “Бурхан минь, байр суурийн хэнээрхэл минь дахиад л гараад ирлээ. Нэр хүнд, байр суурийн төлөөх хүслээ хаямаар байгаа боловч ердөө чадахгүй юм. Нэр хүнд, байр суурийн хүлээсээс өөрийгөө хэрхэн чөлөөлөхийг харуулаач” гэж хэлсэн юм.

Маргааш нь, намайг муу байдалд байгааг эгч нарын нэг нь хараад, дараах хэсгийг надад уншиж өгсөн юм: “Байр суурь, нэр нүүр, нэр хүндийг хөндмөгц хүн бүрийн зүрх сэтгэл догдолсондоо булгилдаг бөгөөд та нар дор бүрнээ онцгойрч, алдаршиж, танигдахыг үргэлж хүсдэг. Тэмцэлдэх нь ичмээр бөгөөд Бурханы гэрт зөвшөөрөгддөггүй ч гэлээ хүн бүр бууж өгөхийг хүсэлгүй, оронд нь үргэлж тэмцэлдэхийг хүсдэг. Тэгээд тэмцэлдэхгүй бол сэтгэл чинь мөн л ханадаггүй. Хэн нэгэн онцгойрохыг харах үедээ чи атаархаж, үзэн ядаж, үүнийг шударга бус гэж боддог. ‘Би яагаад онцгойрч болдоггүй юм бэ? Яагаад дандаа тэр хүн онцгойрч, миний ээлж хэзээ ч ирдэггүй юм бэ?’ Дараа нь чи хорсол мэдэрдэг. Тэгээд үүнийгээ дарах гэж оролддог ч чаддаггүй. Чи Бурханд залбираад хэсэгхэн хугацаанд дээрддэг боловч иймэрхүү нөхцөл байдалтай дахиад тулгармагцаа үүнийг даван гарч чаддаггүй. Энэ нь төлөвшөөгүй биеийн хэмжээг харуулж байгаа бус уу? Хүн ийм байдалд унана гэдэг урхи бус уу? Эдгээр нь хүмүүсийг хүлдэг Сатаны завхарсан уг чанарын дөнгө юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Эрэлхийлж байсан зүйлээ үнэндээ өөрчлөөгүй болохыг минь Бурханы үг надад харууллаа. Би нэр хүнд, байр суурь, бусдаас давж гарахыг эрж хайсан хэвээр байж. Ийм зүйлд эзэмдүүлсэн би үргэлж онцгойрч, анзаарагдан, чухал буюу ур чадвар шаардсан үүрэг гүйцэтгэхийг үргэлж хүсэж байв. Энэ бол бусдад хүндлүүлж, бусдаар үнэлүүлж, Бурханд сайшаагдаж, эцэст нь Бурханаар ерөөгдөх цорын ганц арга зам гэж би бодсон. Чухал биш гэж бодсон аливаа ажлыг үл тоож, усалгааны ажлаа хүртэл дорд үзэж байв. Надад ердөө л хэзээ ч анзаарагдахгүй аар саар ажил өгсөн байхад, хоёр эгчид чухал үүрэг оноосныг хараад хор шар хөдөлж, эгдүүцэх сэтгэл төрж, бүр гомдоллож, илүү сайн хэв чанар, ур чадвар өгсөнгүй гэж Бурханыг буруутгаж байлаа. Би ямар ухаангүй байж вэ! Байр суурийн төлөөх хүслийг минь хангаагүй учраас үүрэгтээ нэг их хүчин чармайлт гаргахгүй, бүр сэтгэл ханамжгүй байдлаа эгч нартаа гаргаж бухимдаж байж. Энэ нь эгч нарыг боогдуулж, шархлуулж байсан нь эргэлзээгүй. Энэ талаар эргэцүүлэх тусам би буруугаа улам мэдэрч, хэчнээн аминч, хүн чанаргүй байснаа ухаарсан юм.

Хожим нь Бурханы үгийн энэ хэсгийг би харсан юм: “Хүмүүс нэр алдарт хүрэх юм уу алдартай болохыг үргэлж хүсдэг; тэд агуу алдар нэр, нэр хүнд олж авахыг, өвөг дээдэстээ алдар хүнд авчрахыг хүсдэг. Эдгээр нь эерэг зүйл мөн үү? Эдгээр нь эерэг зүйлстэй огтхон ч нийцдэггүй; түүнчлэн хүн төрөлхтний хувь заяаг Бурхан ноёрхож байдаг гэсэн хуульд харшилдаг. Би яагаад ингэж хэлж байна вэ? Бурхан ямар төрлийн хүнийг хүсдэг вэ? Тэр агуу, алдартай, язгууртан хүн юм уу дэлхийд шуугиан тарьсан хүнийг хүсдэг үү? (Үгүй.) Тэгвэл Бурхан ямар төрлийн хүнийг хүсдэг вэ? Шаардлага хангасан Бурханы бүтээл байхаар эрж хайдаг, бүтээлийн үүргээ биелүүлж чаддаг, хүний орон зайг хадгалж чаддаг, аливаад ул суурьтай ханддаг хүнийг Тэр хүсдэг” (Эцсийн өдрүүдийн Христийн ярианы тэмдэглэл номын “Үнэнийг эрж хайж, Бурханд найдсанаар л завхарсан зан чанарыг шийдвэрлэх боломжтой”). Бурханы үгийг эргэцүүлэн бодоод, Бурхан нэр төртэй хүмүүс, эсвэл гайхалтай авьяастнуудыг биш, харин Бурханы бүтээлийн хувьд үүргээ гүйцэтгэж чаддаг хэрсүү хүмүүсийг хүсдэг гэдгийг би ухаарсан юм. Бурхан надаас агуу хэв чанартай, эсвэл дээд зэргийн мэргэжлийн ур чадвартай байхыг шаарддаггүй, зөвхөн байрандаа байж, чадлынхаа хэрээр үүргээ гүйцэтгээсэй л гэж хүсдэг. Энэ бол миний хийж чадах зүйл байсан юм. Бурхан хүн болгонд өөр өөр хэв чанар, авьяас чадвар өгдөг. Чадвараа маш сайн ашиглаж, бие биедээ тусалж, хамтран ажиллаж байгаа цагт бид үүргээ гүйцэтгэж, Бурханыг сэтгэл хангалуун байлгана.

Би бас Бурханы эдгээр үгийг уншсан: “Би нас, зэрэг зиндаа, зовлонгийн хэмжээ, ялангуяа өрөвдүүлж буй түвшинд нь үндэслэж бус, харин үнэнийг эзэмшдэг эсэхийнх нь дагуу хүн бүрийн хүрэх газрыг тодорхойлдог. Үүнээс өөр сонголт гэж үгүй. Бурханы хүслийг дагадаггүй бүх хүн ч бас шийтгүүлнэ гэдгийг та нар ухаарах ёстой. Энэ бол хэн ч өөрчилж чадахгүй зүйл юм” (Үг. I Боть: Бурханы илрэлт ба ажил. Хүрэх газрынхаа төлөө хангалттай сайн үйл бэлд). Бурхан бол зөвт Бурхан; Бурхан хэнийг сайшаах, хүн болгонд ямар төгсгөл, хүрэх газар тогтоох нь тэдний нэр хүндтэй, алдартай эсэхэд, тэднийг хэдэн хүн дэмжиж, сайшаадаг эсвэл тэдний юуг ашиглах эсэхэд үндэслэдэггүй. Харин тэд үнэнийг хэрэгжүүлж, Бурханд захирагдаж, Бурханы бүтээлийн хувьд үүргээ гүйцэтгэдэг эсэхэд л бүгд үндэслэдэг. Жишээлбэл, тэргүүн тахилч, хуулийн багш нар, фарисайчуудыг аваад үзье. Тэд байр суурь, нөлөөтэй байсан бөгөөд олон хүн тэднийг тахин шүтэж, дагадаг байсан боловч Эзэн Есүсийг ажлаа хийхээр ирэх үед тэд үнэнийг эрж хайгаагүй, Бурханы ажлыг огт хүлээн аваагүй. Тэд байр суурь, орлогоо хамгаалахын тулд бүр Эзэн Есүсийг галзууран яллаж, эсэргүүцэн, эцэстээ Түүнийг загалмайд цовдолж, Бурханы хараал, шийтгэлийг амссан. Бурханы зааврын дагуу бүхээг барьсан Ноагийн тухай би мөн бодлоо. Тухайн үед, хүн болгон түүнийг галзуу гэж бодож байсан боловч тэр Бурханыг сонсож, дуулгавартай дагасан учраас Бурханы сайшаалыг хүртэж, үерээс амьд гарсан. Тэгээд бас, Библид гардаг ядуу бэлэвсэн эхнэр байна. Өөр хүний хувьд бол түүний өгсөн хоёр зоос нэг их биш юм шиг санагдаж магадгүй ч өөрт байсан бүхнээ Бурханд өгсөн тул Бурхан түүнийг сайшаасан. Эдгээр түүхийг эргэцүүлэн бодоод Бурхан үнэхээр зөвт болохыг харсан юм. Бурхан хүмүүсийн чин сэтгэлийг үнэлдэг. Бурханы үгийг сонсож, Бурханд захирагдаж, Бурханы үгийг хэрэгжүүлж, Бурханы бүтээлийн хувьд үүргээ гүйцэтгэж байж л хүн утга учиртай амьдралаар амьдарч чадна. Бусдаар магтуулах гэж эрмэлзэх нь ёрын мууг хийж, Бурханыг эсэргүүцэж, Түүний шийтгэлийг хүртэхэд л хүргэнэ. Бурхан намайг зовоож, ичгүүртэй байдалд оруулахыг хүссэндээ биш, харин надад зориулсан төлөвлөгөө Түүнд байсан учраас намайг тийм орчинд үүрэг гүйцэтгүүлэхээр зохицуулсан гэдгийг би ухаарсан юм. Би ердөө л байр суурийн хэнээрхэлд хэтэрхий автсан байсан учраас өөрийгөө үнэхээр мэдэж, нэр хүнд, байр суурийн дөнгийг хөсөр хаяж, Бурханы өмнө эрх чөлөөтэй, баригдмал биш амьдралаар амьдрахын тулд илчлэгдэж, цэвэршүүлэлт туулах ёстой байж. Энэ бол Бурханы хувьд намайг өөрчилж, ариусгах хамгийн зөв зам, энэ бол Бурханы хайр, аврал байлаа. Ингэж бодоод би: “Өө Бурхан минь, намайг аварч, цэвэрлэхийн тулд эдгээр орчныг нарийвчлан зохицуулсан Танд баярлалаа. Би одоо нэр хүнд, байр суурийн төлөө амьдрахаа больсон, надад ямар ч үүрэг оноосон бай, тэр нь бусдын нүдэнд хэчнээн дорд байх нь хамаагүй, үүргээ гүйцэтгэхийн тулд би захирагдаж, ах эгч нартайгаа хамтран ажиллахыг хүсэж байна” хэмээн Бурханд залбирсан юм.

Сүүлд нь, манай багийн зарим хүн чуулганы хэрэг явдлаар гадагшаа явах хэрэгтэй болсон юм. Би энэ тухай сонсоод дотор минь дахиад л хүсэл оргилж, эцэст нь нэг юм өөрийгөө харуулах боломж олдох шиг боллоо гэж бодов. Ах эгч нар маань хэн явахыг шийдэж байх үед өөрийгөө сонгогдчихоосой гэж найдсаар байсан боловч эцэст нь Лю эгч, Жан эгч хоёрыг явуулахаар шийдсэн юм. Би бага зэрэг урам хугарч, хэзээ ч өөд нар үзэхгүй юм шиг санагдаж байлаа. Дахиад л нэр алдрын төлөө тэмцэлдэж байгаагаа ухаараад Бурханд залбирч, буруу сэдлээ орхисон юм. Би энэ бүх хугацаанд ажилдаа анхаарахгүй, харин энэ бүх үнэ цэнтэй цаг хугацаа, эрч хүчийг байр суурийн төлөө тэмцэлдэж үрээд, үүргээ өчүүхэн ч гүйцэтгээгүй тухай бодлоо. Би өдөр бүр нэр алдар, байр суурийн төлөө тэмцэлдэж байсан бөгөөд энэ бол үнэхээр муухай мэдрэмж, Сатанд мэхлүүлсэн юм шиг санагдаж байсан. Байр суурь, нэр хүнд хүмүүст үнэхээр хор хүргэж чадна. Үнэндээ манай багийн ах эгч нар бүгд өөр өөр авьяас чадвар, хэв чанартай. Бурхан хүн нэг бүрийг авьяас чадвараа ашиглаж, бие биеэсээ суралцаж, бие биеэ нөхөж, үүргээ гүйцэтгэхийн тулд сайн хамтарч ажиллаасай гэж хүссэн учраас биднийг хамт ажиллуулахаар зохицуулсан билээ. Бурхан миний хэв чанар, биеийн хэмжээг аль эрт шийдсэн бөгөөд багт ямар үүрэг гүйцэтгэж, ямар чиг үүрэгтэй ажиллахыг минь ч бас Бурхан урьдаас тогтоосон. Тиймээс би байгаа газартаа л баяртай байж, үүргээ гүйцэтгэхийн тулд чадах бүхнээ хийж, Бурханд захирагдаж чаддаг хэрсүү хүн байх ёстой. Үүнийг ухаарсныхаа дараа би хавьгүй илүү тайвширлаа. Хоёр эгчийг үүргээ гүйцэтгэхээр гадагшаа явах болгонд би тэдний төлөө л залбирч, өдөр тутмын бүх ажлыг хийж дуусгахын тулд чадах бүхнээ хийдэг байсан тул бусад эгч нар үүргээ гүйцэтгэхэд анхаарч чаддаг байв. Мөн ах эгч нарыгаа ажлаасаа гадна амийн оролтдоо ч бас цаг гаргаасай гэсэндээ сүнслэг үйл ажиллагаандаа оролцохыг шамдуулж байлаа. Юмыг сэтгэл гарган хийж эхлэхэд, илүү хэрсүүжиж, амгалан болсон мэдрэмж төрж, Бурханд илүү ойртсон санагдаж, ах эгч нартай харилцах харилцаа минь ч бас хэвийн болсон юм. Би нэр хүнд, байр сууринд нэг их ач холбогдол өгөхөө больж, илүү нээлттэй болсон. Энэ бяцхан өөрчлөлтийн төлөө зүрх сэтгэл минь Бурханд талархах сэтгэлээр дүүрчээ. Бурханы үгийн шүүлт, гэсгээлт зүрх сэтгэлийг минь сэрээж, нэр алдар, байр суурь эрж хайхын хоосон байдал, зовлон зүдүүрийг надад харуулж, зөвхөн Бурханд итгэж, үнэнийг эрэлхийлж, бүтээлийн үүргийг гүйцэтгэж байж л бид утга учиртай амьдралаар амьдарч чадна гэдгийг ойлгуулсан юм!


38. Байр сууриас эрх чөлөөг олох нь

Дун Энь, Франц 

2019 онд би чуулганы удирдагч болсон юм. Би юмыг өөрийнхөөрөө хийж, үүрэгтээ хариуцлагагүй хандаж, зөв ажлыг зөв хүмүүст нь даалгаагүй бөгөөд тэр бүхэн чуулганы амьдралд нөлөөлж, би харууслаар дүүрэн байлаа. Тиймээс чуулганы ажлыг сайтар ойлгож авахаар шийдсэн юм. Тухайн үед хоёр бүлгийн удирдагчийг өөр албан тушаалд томилох ёстой байсан боловч тэдний оронд тавихад тохирох хүнийг олж чадахгүй л байлаа. Би сэтгэлийн түгшүүрт автаж, “Эдгээр албан тушаалд тохирох хүн олж чадахгүй бол удирдагч маань намайг бодитой ажил хийх чадваргүй гэж хэлнэ. Тэгээд эцэст нь би халагдвал яана аа?” хэмээн бодож байв. Тэгээд тархиа гашилгаж байтал Жан эгч бодогдлоо. Жан эгч сайн хэв чанартай, үүрэгтээ сайн, бүлгийн сайн удирдагч болно доо. Ийнхүү бодоод сэтгэл амарч санаа алдан, тэр албан тушаалд таарах хүнийг олсон юм шиг, тэр ажилд зөв хүн очихоор ажил минь одоо арай амар болох юм шиг санагдлаа.

Гэтэл, яг тэр үед өөр нэг чуулганы удирдагч Ли эгч над руу утасдан, тэдний чуулганд маш олон хүн шинээр элссэн боловч услах хүн хангалтгүй байгаагаа хэлээд, шинээр элсэгчдийг услах ажлыг хариуцуулахаар Жан эгчийг өөрийнхөө чуулган руу томилох боломжийн талаар надтай ярилцахыг хүсжээ. Энэ санааг би эрс эсэргүүцэж, “Тэгээд манай чуулган яах болж байна вэ? Жан эгч өөр газар томилогдвол бид яах вэ? Хэрэв би бүлгийн удирдагч болох өөр хүн олж, энэ ажлыг зохицуулж чадахгүй бол эцэстээ халагдаж магадгүй!” хэмээн бодлоо. Намайг юу ч хэлэхгүй байгааг анзаарсан Ли эгч: “Танай чуулганы ихэнх хүн удаан хугацаанд итгэсэн, итгэл нь суурьтай болчихсон. Жан эгчийг шилжүүлбэл та өөр хэн нэгнийг сургаад л авчихна шүү дээ. Ажилд чинь нэг их нөлөөлөхгүй дээ” гэж хэлэв. Би үүнийг сонсохыг үнэхээр хүсээгүй бөгөөд маш их эсэргүүцэх сэтгэл төрж байв. Тэгээд би “Хүн сургах тийм хялбархан юм шиг, амархан юм ярьж байх шив!” гэж бодлоо. Ли эгчийн чуулганд тусламж хэрэгтэй байгааг мэдэж байсан ч би завхарсан зан чанартаа захирагдаж, түүнийг юу ч гэж хэлсэн, хүссэн зүйлийг нь өгөхөөс татгалзаж байв. Бас түүнийг буруутган, аминчхан загнаж, зөвхөн өөрийнхөө чуулганыг л бодоод байна гэж бодож байсан юм. Санааг нь хэрхэн эсэргүүцэж байгааг хараад Ли эгч хүчлэхээ болилоо. Утсаар ярьсны дараа надад маш тавгүй санагдсан бөгөөд бууж өгөхгүй, хэн ч гуйсан Жан эгчийг өгөхгүй гэж өөртөө шийдэв. Маргааш нь удирдагч маань энэ асуудлын талаар надтай ярилцахаар ирлээ. Манай чуулганд хүмүүс ямар их дутагдаж байгааг болон бидэнд тулгарч буй бүх асуудлын талаар би яриад л байв. Удирдагчид ямар ч боломж олгохгүйгээр бэрхшээлүүдийнхээ талаар ярьсаар байлаа. Эцэст нь удирдагч хэлэх үггүй болж, асуудлыг шахаж шаардсангүй. Жан эгчийг үлдээж чадахаар болсондоо би баяртай байв. Тэр орой Жан эгчийг дэвшүүлэх талаар хэлэлцэхээр хэдэн санваартантай уулзлаа. Гэхдээ би Ли эгчийн чуулганд тулгарч буй бэрхшээлүүд болон Жан эгчийг шилжүүлэхийг гуйхаар удирдагч маань ирсэн талаар дурдаагүй юм. Болсон бүхний талаар тэдэнд хэлээгүй учраас Жан эгчийг бүлгийн удирдагч болгохыг тэд бүгд зөвшөөрсөн. Намайг өөртөө сэтгэл хангалуун байж байтал удирдагч маань надтай болон ажлын хамтрагчтай минь ярилцахаар гэнэтхэн ирлээ. Эцэст нь, ажлын шаардлагаар Жан эгчийг шилжүүлэхээр шийдсэн юм. Хүн болгон үүнийг зөвшөөрсөн болохоор би эсэргүүцэх боломжгүй болсон боловч энэ нь надад үнэндээ таалагдсангүй; хэн нэгэн баруун гарыг минь тастчихсан юм шиг санагдаж байлаа. Дараагийн хэдэн өдөр нь тэр бүх хэрэг явдал санаанд орох болгонд үнэхээр сэтгэл хямарч байсан юм. Үүргээ ч гүйцэтгэмээргүй санагдаж, шөнө орондоо эргэж хөрвөөн цурам хийж ч чадахгүй, энэ хэрэг явдал толгойд минь эргэлдсээр, эцэст нь би Бурханд ийнхүү залбирлаа: “Бурхан минь, би зөвхөн албан тушаалаа л хамгаалахын тулд Жан эгчийг явуулахыг хүсээгүй. Би үүнийг зүгээр орхиж чадахгүй байна. Бурхан минь, энэ нөхцөл байдал дунд намайг залж чиглүүлж, хөтлөөч. Намайг өөрийгөө орхиж, өөрийгөө бага ч гэсэн мэдэж авч чаддаг болгооч.”

Ингэж залбирсны дараа би Бурханы үгээс үүнийг уншсан юм: “Хүмүүс үнэнийг ховорхон хэрэгжүүлдэг; тэд үнэнээс ихэвчлэн нүүр буруулж, аминчхан бөгөөд завхарсан сатанлаг зан чанартай амьдардаг. Тэд өөрсдийн алдар хүнд, нэр төр, байр суурь, ашиг сонирхлыг сэрэмжлэн манадаг ба үнэнийг олж аваагүй. Тийм учраас тэдний шаналал их, санаа зовох юм олон бөгөөд дөнгө хүлээс нь арвин байдаг” (Эцсийн өдрүүдийн Христийн ярианы тэмдэглэл номын “Өөрийн үүргийг гүйцэтгэх туршлагаас амийн оролт эхлэх ёстой”). “Харгис хүн төрөлхтөн! Нэг нэгнийхээ эсрэг хуйвалдах, булаалцаж тэмцэлдэх, алдар нэр, ашиг хонжоо булаалдах, харилцан бие биеэ хүйс тэмтрэх—энэ ер нь хэзээ төгсөх юм бэ? Бурхан олон зуун мянган үг хэлсэн боловч хэн ч сэхээрээгүй. Хүмүүс гэр бүл, хөвгүүд, охид, ажил мэргэжил, хэтийн ирээдүй, байр суурь, хоосон нэр алдар, мөнгөний төлөө, бас хоол хүнс, хувцас хунар, махан биеийн төлөө үйлддэг, харин үйлдэл нь үнэхээр Бурханы төлөө байдаг хүн байна уу? Бурханы төлөө үйлддэг хүмүүсийн дунд ч гэсэн Бурханыг мэддэг хүн цөөхөн. Өөрсдийнхөө ашиг сонирхлын төлөө үйлддэггүй хүн хэд вэ? Өөрсдийн байр суурийг хамгаалахын тулд бусдыг дарлаж, гадуурхдаггүй хүн хэчнээн бэ?” (Үг. I Боть: Бурханы илрэлт ба ажил. Хорон муу хүмүүс гарцаагүй шийтгүүлнэ). Бурханы үг зүрхийг минь зүссэн юм. Сатаны завхруулсан хүн төрөлхтний булай муухайг, нэр алдар, эд баялгийн төлөөх хүмүүсийн дотоод тэмцлийг Бурхан илчилсэн—энэ яг л миний байдал байжээ. Жан эгчийн асуудал дээр юу харуулснаа би бодож үзлээ. Удирдагчийн албан тушаалаа хамгаалахын тулд Бурханы гэрийн ажлыг бүхэлд нь үл тоомсорлож, Жан эгчийг алдах юм бол манай чуулганы ажилд нөлөөлж, би удирдагчийн албан тушаалаа алдана гэж айж байсан. Тийм ч учраас, удирдагч маань Жан эгчийг гуйхаар ирэхэд татгалзах янз бүрийн шалтгааныг бодож олж байв. Жан эгчийн үүргийг зохицуулахдаа удирдлагыг гартаа авч, толгойлон, Ли эгч, удирдагч хоёрыг мэхлэх гэж оролдон, санваартнуудыг хуурах явуулга хийсэн. Өөрийн алдар нэр, эд баялаг, байр суурийг хамгаалахын тулд ихээхэн хүчин чармайлт гаргаж, тархиа гашилгаж байж. Би ямар хувиа хичээсэн, жигшүүртэй, ов мэхтэй байгаа вэ! Тэр нь надад амьтны ертөнцийн зэрлэг араатнуудыг санагдуулсан юм. Тэд газар нутаг, хоолны төлөө бие биетэйгээ тэмцэлдэж, алж, хамгийн хүчтэй нь орой дээр нь гардаг. Тэгтэл би: Хүмүүсийг хяналтдаа байлгахын тулд өрсөлдөж, албан тушаалаа хамгаалах гэж оролдсоноороо ямар ч хүн чанаргүй зэрлэг араатан шиг болжээ. Тэгээд би миний зан авир ямар аймшигтай байсныг ухаарсан юм. Хэдийгээр би ачаа үүрч, чуулганыхаа ажилд санаа тавьж байгаа мэт харагдавч сэтгэлийнхээ гүнд үнэндээ албан тушаалаа бодож байж. Яг л Бурханы үгэнд илчилснээр “Өөрсдийнхөө ашиг сонирхлын төлөө үйлддэггүй хүн хэд вэ? Өөрсдийн байр суурийг хамгаалахын тулд бусдыг дарлаж, гадуурхдаггүй хүн хэчнээн бэ?” Эхнээсээ төгсгөл хүртлээ би Жан эгчийг хяналтдаа байлгахыг хичээж, явуулах хүсэлгүй байсан. Жан эгчийг манай чуулганы гишүүн хэмээн бодож, үүргийг нь бид шийдэх ёстой, би хариуцах ёстой, хэн ч хөндлөнгөөс оролцож болохгүй гэж бодож байлаа. Ямар биеэ тоосон байснаа би олж харсан юм. Би хүн чанар, эрүүл ухаанаа алдсан байж, тэгээд л тэр! Яг тэр үед би шашны хүмүүст сайн мэдээ номлож байх үед цугларалтынх нь олон гишүүн Бурханы эцсийн өдрүүдийн ажлыг хүлээн авч, албан тушаал нь хэрэггүй болж байгааг пасторууд харсан тухай бодож үзлээ. Хүмүүсийг үнэн замыг судлахыг нь болиулахын тулд тэд чадах бүхнээ хийсэн. Тэд сайн мэдээ түгээж байсан хүмүүс рүү дайраад зогсохгүй итгэгчдийг өөрсдийнх нь хонин сүрэг, хэн ч тэднийг булаахгүй гэж ичгүүр сонжуургүйгээр хэлсэн юм. Тэр үед би, миний зан авир үнэн чанартаа тэдгээр пасторын авираас ялгаагүй байсныг ухаарлаа. Албан тушаал, амин зуулгаа авч үлдэхийн тулд би ах эгч нарыг хяналтдаа байлгахыг хүсэж, Бурханы гэр тэднийг өөр газар руу шилжүүлэхийг зөвшөөрөхгүй байсан. Би Бурханы хонийг булаан авч, энэ хүмүүсийн төлөө Бурхантай тэмцэлдэхийг оролдож байж! Ингэж бодоод айдас төрж эхлэв. Би айсандаа дагжин чичирч, Бурханы өмнө очоод “Бурхан минь, би буруу зүйл хийжээ. Би Таныг эсэргүүцэж байжээ, Танд гэмшихийг хүсэж байна” хэмээн залбирсан билээ.

Түүнээс хойш нэг их удалгүй Бурхан дахин нэг удаа намайг турших нөхцөл байдлыг зохицуулсан юм. Өөр нэг чуулганы удирдагч баримт бичиг хянан засварлах ажлыг хариуцаж чадах хүн яаралтай гуйсан зурвас надад явуулсан байв. Манай чуулганы Чэнь эгч ийм ажилд сайн бөгөөд үүргээ болгож хариуцаж авсныг тэрээр сонссон болохоор Чэнь эгч энэ албан тушаалыг авч чадах эсэхийг асуусан байлаа. Чэнь эгч энэ ажилд яг таарахыг би маш сайн мэдэж байсан боловч тэрээр манай чуулганы сайн мэдээ түгээгч бөгөөд энэ ажилдаа ч маш сайн байсан юм. Чэнь эгчийг шилжүүлснээс болоод манай сайн мэдээний ажил хэцүүдвэл юу болох вэ? Бодитой ажил хийж чадахгүй байна гээд эцэст нь удирдагч надтай харьцвал яах вэ? Би албан тушаалаа ч авч үлдэж чадахгүй байж магадгүй. Тэд зүгээр л өөр хүн олсон нь дээр гэж би шийдээд, тэр удирдагчийн зурваст зориуд хариулахгүй өнгөрсөн юм. Тэгтэл гэнэт надад “Өмнө нь албан тушаалаа хамгаалахын тулд би Жан эгчийг өгөхийг хүсээгүй. Энэ удаад би тэгж садаа болж болохгүй” гэж бодогдсон юм. Гэвч надад үнэхээр шаналгаатай, зөрчилдөөнтэй санагдсаар байлаа. Би: “Хэн нэгнийг шилжүүлэх хэрэгтэй болох болгонд би яагаад ингэж их эсэргүүцдэг юм бэ? Би үргэлж л ажилд маань нөлөөлж, албан тушаалаа алдах талаар сэтгэл зовниж байх юм. Алдар нэр, эд баялаг, байр суурийн дөнгө, хязгаарлалтаас би яаж чөлөөлөгдөж болох вэ?” гэж бодов. Тэгээд би Бурханд чимээгүйхэн залбирч, намайг залж чиглүүлж, байр суурийг эрэлхийлдгийн минь мөн чанарыг ойлгуулж, махан биеэ хаяж, үнэнийг хэрэгжүүлэхэд минь туслахыг Түүнээс гуйсан билээ.

Сүнслэг үйл ажиллагааныхаа үеэр би Бурханы үгийн энэ хэсгийг уншлаа: “Антихристүүдийн ааш авирын мөн чанар нь байр суурьтай болж, хүмүүсийг талдаа оруулж, өөрийг нь дагаж, хүндэлдэг болгох зорилгодоо хүрэхийн тулд цаг ямагт янз бүрийн арга, барил ашиглах явдал байдаг. Тэд зүрх сэтгэлийнхээ гүнд бол хүн төрөлхтнийг булаалдаж Бурхантай зориуд тэмцэлдээгүй байж болзошгүй хэдий ч нэг зүйл баттай: Тэд хүмүүсийг булаалдаж Бурхантай тэмцэлдэхгүй байхдаа ч гэсэн тэдний дунд байр суурь, эрх мэдэлтэй байхыг мөн л хүсдэг. Байр суурийн төлөө Бурхантай тэмцэлдэж байгаагаа ухаарах өдөр ирж, өөрсдийгөө хяналтад авлаа ч гэсэн л хүмүүсийн дунд байр суурь олж, өөрсдийгөө батлах өөр бусад арга ашигласаар байдаг. Товчхондоо, антихристүүдийн хийдэг бүх зүйл нь үүргээ үнэнчээр гүйцэтгэдгээс бүрддэг юм шиг харагддаг бөгөөд тэд Бурханы жинхэнэ дагалдагчид мэт санагдуулдаг боловч хүмүүсийг хянаж, тэдний дунд байр суурь, эрх мэдэл олж авах гэсэн санаархал нь хэзээ ч өөрчлөгдөхгүй. Бурхан юу ч хэлж, юу ч хийлээ гэсэн, хүмүүсээс юу ч гэж гуйлаа гэсэн тэд Бурханы үг, шаардлагад таарсан байдлаар хийх ёстой зүйлээ хийж, үүргээ биелүүлдэггүй, мөн Бурханы айлдвар болон үнэнийг ойлгосныхоо үр дүнд эрх мэдэл, байр суурийн эрэл хайгуулаа орхидоггүй; тэд санаархалдаа тувт автаж, энэ нь тэдний ааш авир, бодлыг хянан удирдаж, алхдаг замыг нь тодорхойлдог. Энэ нь антихристийн төгс жишээ мөн. Антихристийн ялгарах онцлог юу вэ? ‘Антихрист гэж хүмүүсийг олж авахын тулд Бурхантай тэмцэлдэж, Бурханыг хүлээн зөвшөөрдөггүй хүмүүс биш үү?’ гэж зарим хүн асуудаг. Тэд Бурханыг хүлээн зөвшөөрдөг байж магадгүй, Бурханы оршин тогтнолыг чин үнэнээсээ хүлээн зөвшөөрдөг, итгэдэг байж магадгүй, мөн Бурханыг дагаж үнэнийг эрэлхийлэх хүсэлтэй байж болох ч нэг зүйл хэзээ ч өөрчлөгдөхгүй: тэд эрх мэдэл, байр суурийн төлөөх санаархлаа хэзээ ч орхихгүйба өөрсдийн орчин, өөрсдөд нь хандах Бурханы хандлагаас үүдэн тэдгээр зүйлийн эрэл хайгуулаа орхихгүй. Эдгээр нь антихристүүдийн онцлог шинж юм. Хэдий их зовсон байвч, хэчнээн их үнэнийг ойлгосон байвч, үнэний хэчнээн олон бодит байдалд орсон байвч, Бурханы талаар хэчнээн их мэдлэг эзэмшсэн байлаа ч гэсэн эдгээр гадаад үзэгдэл, илрэлтийн цаана тэд байр суурь, эрх мэдлийн төлөөх санаархал, эрэл хайгуулаа хэзээ ч хазаарлахгүй, эсвэл орхихгүй бөгөөд энэ нь тэдний уг чанар, мөн чанарыг яг таг тодорхойлдог. Бурхан ийм хүмүүсийг антихристүүд гэж тодорхойлдогт өчүүхэн ч алдаа мадаг байхгүй; энэ нь тэдний чухамхүү уг чанар болон мөн чанараар тодорхойлогдсон” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (3)”). Эрх мэдэл, байр суурийг эрхэмлэж, ийм зүйлийг амьдрах шалтгаанаа болгох нь антихристийн уг чанар, хэв шинж гэж Бурхан илчилсэн. Тэдний үйлдэл бүрийн үндэс болон сэдэл нь алдар нэр, эд баялаг, байр суурийг гэх хүсэл бөгөөд тэр нь бүр Бурханы хонийг хүртэл өөрийн болгож, Бурханыг эсэргүүцэж, эцэстээ илчлэгдэж, таягдан хаягдах хүртлээ огт гэмшихгүй байхаар тийм их байдаг. Бурханы үгийг эргэцүүлэнгээ би айж эхэлсэн. Би байр сууриа үнэхээр эрхэмлэдэг байж. Эхний удаад би албан тушаалаа хамгаалахын тулд Жан эгчийг шилжүүлэхийг зөвшөөрөхөөс татгалзсан. Одоо энэ удаад, албан тушаалынхаа төлөө Чэнь эгчийг явуулахыг хүсэхгүй, байр сууриа л бодож, Бурханы гэрийн ажлын талаар бодох нь байтугай Бурханы хүслийг ч огт хайхраагүй. Бурханы гэрийн ажлыг хүртэл хохироон байж албан тушаалаа авч үлдэхээр шийдэж, байр суурийнхаа төлөө хүмүүсийн талаар Бурхантай тэмцэлдэж ч чадаж байв. Бурханыг хүндлэх сэтгэл минь хаана байна вэ? Би Бурханд итгээгүй; байр суурь, эрх мэдэлд итгэж байгаа нь антихристийн уг чанар биш гэж үү? Чэнь эгч бичиг баримт хянан засварлахдаа сайн, тийм ажил хийхдээ ч дуртай гэдгийг би тун сайн мэдэж байсан. Гэвч албан тушаалаа хамгаалахын тулд түүний саналыг ч асуугаагүй, давуу талд нь таарсан үүрэг ч оноогоогүй, харин түүний эзэн нь юм шиг авирлаж, өөр чуулганд үүрэг гүйцэтгүүлэхээр явуулахаас татгалзсан. Би чуулганыг өөрийн нутаг дэвсгэр мэт үзэж, миний зөвшөөрөлгүйгээр хэнийг ч шилжүүлэхгүй байжээ. Би антихристийн адилаар хүмүүсийг хорьж, хяналтдаа байлгахыг оролдож байсан бус уу? Албан тушаалдаа баттай үлдэхийн тулд хэв чанартай, давуу талтай ах, эгч нарыг чуулгандаа үлдээхийг хичээж байж. Би тэдэнд өөрийн өмч хөрөнгө мэт хандаж, тэднийг захирч, илүү олон хүнийг албан тушаалынхаа төлөө хөдөлмөрлүүлэхийг хүсэж байжээ. Миний ийм санаархлыг Бурхан үнэхээр жигшин голдог бөгөөд би хараагдвал зохих байв! Бурханд итгэсэн олон жилийн хугацаанд эрэл хайгуулын талаарх үзэл бодол минь өөрчлөгдөөгүй, алдар нэр, эд баялаг, байр сууринд ягштал дөнгөлөгдөөд, антихристийн замаар алхаж байснаа олж харсан юм. Өмнө нь миний мэддэг байсан нэг антихрист санаанд орлоо. Тэрээр үргэлж алдар нэр, эд баялаг, байр суурийг эрэлхийлж, удирдагч болмогцоо хүмүүсийг хяналтдаа байлгаж, өөрийн гэсэн бие даасан эзэмшил газрыг байгуулахыг оролдсоноор албан тушаалаа бэхжүүлэхийг хичээж байсан юм. Тэрээр үнэнийг огт хүлээн авахгүй, дарангуйлагч шиг авирлаж, Бурханы гэрийн ажилд ноцтой саад учруулж, эцэстээ илчлэгдэж, таягдан хаягдсан. Алдар нэр, эд баялаг, байр суурийг эрэлхийлэх нь там руу хөтлөх антихристийн зам гэдгийг би ухаарлаа! Намайг амжиж буцаасай гэсэндээ Бурхан сатанлаг уг чанарыг минь таниулж, буруу зам дээр байгааг минь харуулахын тулд намайг илчлэх нөхцөл байдлыг ахин дахин зохицуулжээ. Эдгээр нөхцөл байдал нь надад ирсэн шүүлт байж, гэхдээ түүнээс ч илүүтэйгээр, тэдгээр нь Бурханы асар их хайр, аврал байжээ! Бурханы уйгагүй хүчин чармайлтыг эргэцүүлж байхдаа би бууж өгч эхэлсэн бөгөөд ийм нөхцөл байдалд эсэргүүцэх сэтгэл төрөхөө больсон юм. Бурханы зохицуулсан бүхэн надад яг хэрэгтэй зүйлс байсныг би мэдэрч, чин сэтгэлээсээ гэмшиж, тэдгээр нөхцөл байдлыг дуулгавартай зүрх сэтгэлээр туулахыг хүссэн билээ.

Сүүлд нь би Бурханы үгийн хоёр хэсгийг уншсан юм: “Үүрэг гэж юу вэ? Чи үүргээ өөрөө удирддаг юм биш—энэ нь чиний өөрийн ажил алба биш; харин ч Бурханы ажил юм. Бурханы ажилд чиний хамтын ажиллагаа шаардлагатай байдаг нь чиний үүргийг бий болгодог. Хүний хамтран ажиллах ёстой Бурханы ажлын хэсэг нь хүний үүрэг юм. Үүрэг бол Бурханы ажлын нэг хэсэг—энэ нь чиний өөрийн алба, хувийн бизнес биш, мөн амьдралын чинь хэрэг явдал ч биш. Чиний үүрэг гадаад, дотоод асуудлыг шийдвэрлэх явдал байсан ч бай, энэ бол Бурханы гэрийн ажил, мөн Бурханы удирдлагын төлөвлөгөөний нэг хэсгийг бүрдүүлдэг бөгөөд Бурханы чамд өгсөн даалгавар билээ. Энэ нь чиний хувийн ажил хэрэг биш” (Эцсийн өдрүүдийн Христийн ярианы тэмдэглэл номын “Хүн үнэний зарчмыг эрж хайснаар л үүргээ сайн биелүүлж чадна”). “Чи чуулганы удирдагч байхаар сонгогдсон бол чуулганы удирдлага чиний үүрэг мөн. Үүнийг чи өөрийн үүрэг мэтээр үздэг бол яаж биелүүлэх ёстой вэ? (Бурханы шаардлагын дагуу). Бурханы шаардлагын дагуу ажиллана гэдэг нь үүнийг тайлбарлах ерөнхий арга. Тэгвэл тодорхой нарийн ширийн зүйл нь юу вэ? Нэгдүгээрт, энэ бол үүрэг болохоос албан тушаал биш гэдгийг чи мэдэх ёстой. Албан тушаалд томилогдлоо гэж бодвол асуудал үүснэ. Гэхдээ чи, ‘Би чуулганы удирдагч байхаар сонгогдсон болохоор бусдаас нэг анги доош байх хэрэгтэй; та нар бүгд надаас дээш, надаас агуу’ гэж хэлэх юм бол энэ ч мөн буруу хандлага юм; хэрвээ чи үнэнийг ойлгодоггүй бол хэчнээн их дүр эсгээд ч огт нэмэргүй. Харин чи энэ талаар зохих ойлголттой байх ёстой. Эн түрүүнд чи энэ үүрэг маш чухал гэдгийг мэдэх ёстой. Чуулган олон арван гишүүнтэй бөгөөд чи энэ хүмүүсийг Бурханы өмнө яаж аваачих, тэдний олонход үнэнийг ойлгож, үнэний бодит байдалд орох боломж яаж олгох талаар бодох ёстой. Түүнчлэн сул дорой, идэвхгүй хүмүүсийг үүргээ идэвхтэй биелүүлж чаддаг болгохын тулд сул дорой, идэвхгүй байдгийг нь болиулахаар мэрийх ёстой бөгөөд үүргээ биелүүлж чаддаг бүх хүнд үүргээ тийнхүү биелүүлж, чадах чинээгээрээ гүйцэтгэх боломж олгох учиртай. Үүргээ биелүүлэхтэй нь холбоотой үнэнийг тэдэнд ойлгуул, ингэснээр тэд үүргээ биелүүлэхдээ хааш яаш байлгүй, сайн биелүүлж, Бурхантай хэвийн харилцаатай байж чадна. Түүнчлэн садаа хийж, үймээн үүсгэдэг, аль эсвэл Бурханд олон жил итгэсэн атлаа ёрын муу хүн чанартай хүмүүс бий; энэ хүмүүсээс арга хэмжээ авах ёстойд нь арга хэмжээ авч, хөөх ёстойг нь хөөж, төрлийнх нь дагуу хүн бүрд зохих зохицуулалт хийж, хэрэгтэй. Бас нэг чухал зүйл бол Чуулган дахь харьцангуй сайн хүн чанартай, бага зэрэг хэв чанартай, ажлын нэг тал дээр хариуцлага хүлээж чадах цөөн хэдэн хүнийг бүгдийг нь хөгжүүлэх ёстой… Хүн бүрийг тултал нь ашиглаж, хувийн чадавхыг нь бүрэн хэрэглэж, хийж чаддаг зүйл, хэв чанарынх нь чансаа, нас, Бурханд итгэсэн хугацааных нь дагуу тохирох үүрэг бэлдэх ёстой. Төрөл бүрийн хүнд тусгайлан зориулсан төлөвлөгөө гаргаж, хүн хүнд ялгаатай хийх ёстой, ингэснээр тэд Бурханы гэр дэх үүргээ биелүүлж, чиг үүрэгтээ дээд зэргээр зүтгэж чадна” (Эцсийн өдрүүдийн Христийн ярианы тэмдэглэл номын “Үүргээ хангалттай биелүүлэх гэж юу вэ?”). Үүрэг бол хүний өөрийнх нь хувийн ажил хэрэг биш гэдгийг Бурханы үг надад харуулсан юм. Бидний үүрэг Бурханаас ирдэг, бид үүнийг Түүний шаардсанаар гүйцэтгэх ёстой. Хүмүүсийг сургах нь Бурхан удирдагчдаас хийхийг шаарддаг зүйл юм. Бурхан Өөрийн ажилд зориулан бүхий л төрлийн чадвартай хүнийг бэлддэг бөгөөд чуулганы удирдагчийн хувьд би Түүний шаардлага, зарчмын дагуу үүргээ гүйцэтгэх ёстой. Би авьяастай хүн олоод түүнийг сургаж, санал болгох ёстой, ингэснээр хүн болгон давуу талаа зөв газарт бүрэн ашиглаж, үүргээ гүйцэтгэж, сайн мэдээний ажлыг илүү сайн дэлгэрүүлэхийн тулд тус тусын чиг үүргээ биелүүлж чадна. Энэ л Бурханы хүсэлд нийцдэг бөгөөд бас ах эгч нарын хийхийг хүсдэг зүйл юм. Би Бурханы хүслийг ойлгомогцоо нөгөө чуулганы удирдагчид зурвас бичиж Чэнь эгчийг шилжүүлж байгаагаа баталгаажуулсан юм. Ийм маягаар хэрэгжүүлж эхэлмэгц зүрх сэтгэл минь илүү тайвширсан санагдлаа. Тэгээд би Бурханы ерөөлийг олж харав. Гайхалтай нь, тэр жилийн 11 дүгээр сард сайн мэдээгээр олж авсан шинээр элсэгчдийн тоо өмнөх сараасаа гурав дахин нэмэгдсэн юм. Бурханы ажлаар дамжуулан үүнд хүрсэн гэдгээ би мэдэж байсан бөгөөд Түүнд талархаж, Түүнийг магтахаа больж чадахгүй байлаа!

Урьд нь би алдар нэр, эд баялаг, байр суурийн төлөө тэмцэлдэж, алдар нэр, эд баялаг, байр суурийг эрэлхийлэх завхралд хэзээ ч дургүйцдэггүй байсан. Хүн болгон Сатанаар завхруулагдсаныг харахад бид бүгдээрээ ижилхэн зан чанартай байх учиртай, үүнийг хэдхэн хоногт өөрчлөх боломжгүй гэж би бодоод, асуудлыг шийдвэрлэхийн тулд үнэнийг эрж хайхгүй байжээ. Бурханы үгийн шүүлт, гэсгээлтийг туулж, илчлэгдэж, туршигдсанаараа эцэст нь би тэдгээр зүйлийг эрэлхийлэх мөн чанарын талаар тодорхой хэмжээний ялган таних чадвартай болсон юм. Тийм зүйлсийг эрэлхийлэх нь Бурханыг эсэргүүцэх явдал гэдгийг олж харж, зүрх сэтгэлийнхээ гүнээс өөрийгөө үзэн ядаж эхэлсэн. Би үнэнийг эрэлхийлж, гэмшиж, өөрчлөгдөхийг хүсдэг болсон. Одоо би махан биеэ хаяж, зарим үнэнийг хэрэгжүүлж чадаж байгаа нь бүгд Бурханы ажлын ач билээ. Төгс Хүчит Бурханд талархъя!


39. Эцэст нь хүний төрхийг амьдран харуулж байна

Жоу Хон, Хятад

Би 2018 онд чуулганы удирдагч болох үедээ сайн хэв чанартай, үнэнийг эрэлхийлдэг Ян овогт эгч байгааг олж мэдсэн юм. “Хэрвээ энэ эгчийг сайн сургах юм бол миний амьдрал илүү амар болж, ажил маань сайжирч, удирдагч ч намайг магтана даа” гэж бодоод би тэр эгчийг сургахад өөрийгөө зориуллаа. Ямар нэг асуудалд орох болгонд нь би эгчтэй нөхөрлөж, багийн удирдагчаар томилсон юм. Тэрээр хурдан ахиц гаргаж, үүрэгтээ анхааралтай байдаг байлаа. Тун удалгүй түүний багийн ажил сэргэв. “Ян эгч шиг дахиад хэдэн хүн байсан бол манай чуулганы бүх ажил мэдэгдэхүйц сайжрах байсан даа. Би бага зэрэг амрах боломжтой болж, илүү сайн үр дүнд хүрч, хүн бүр намайг сайн ажиллаж байна гэж хэлнэ” хэмээн би бодсон юм. Нэгэн өдөр, антихристүүд болон мууг үйлдэгчдийг хөөн зайлуулах тухай бичиг баримтыг эмхэтгэх хүн яаралтай хэрэг болов. Ян эгч үүнийг хариуцах ёстой гэдэг дээр манай хамтрагчид бид хэд санал нийллээ. Гайхмаар нь, эгч зарчмуудыг хурдан ухаарч, бодитой агаад үнэн зөв бичиг баримт боловсруулсан юм. Энэ хугацаанд бичиг баримт цэгцлэхдээ сайн хүн байгаа эсэхийг удирдагч маань үргэлж асууж байсан ба Ян эгч тохирно гэдгийг би мэдэж байв. Гэвч эгчийг шилжүүлэх, мөн манай ажилд гарцаагүй үзүүлэх үр нөлөөг нь бодоод би түүнийг явуулахыг хүсээгүй бөгөөд удирдагчид санал болгоогүй юм. 

Нэгэн өдөр цуглаан дээр, антихристүүд болон мууг үйлдэгчдийг хөөн зайлуулах тухай бичиг баримтыг эмхэтгэх хүн хэрэгтэй байна гэж удирдагч хэлээд, хэн нэгнийг өгч чадах эсэхийг маань асуулаа. “Ян эгч үүнийг хийхдээ сайн, гэхдээ би түүнийг явуулбал өөр хүнийг сургах ёстой болж, маш их хичээл чармайлт шаардагдана. Манай ажил цалгардаад эхэлбэл удирдагч намайг юу гэж бодох вэ? Тан эгч ч бас бичиг баримт эмхэтгэхдээ сайн, гэхдээ үүргээ гүйцэтгэхдээ бага зэрэг идэвхгүй, түүнд ихээхэн тусламж хэрэгтэй болдог. Би оронд нь Тан эгчийг санал болгоё. Тэгвэл би тэр ажилд нэг хүн өгч, Ян эгч эндээ үлдэж чадна. Манай ажилд нөлөөлөхгүй” гэж би бодлоо. Ингээд би Тан эгчийг санал болгож, давуу талыг нь хэтрүүлэн яриад, Ян эгчийг зориуд тийм ч сайн биш болгов. Хэд хоногийн дараа Тан эгч тэр ажилд сонгогдсон юм. Хожим нь би, Тан эгч үүнийг бие даан хийж дуусгаж чадаагүй гэдгийг олж мэдэв. “Ян эгч үүнийг ямар ч асуудалгүй зохицуулж чадах байсан даа. Гэхдээ би түүнийг явуулахыг хүсээгүй. Эгч үүргээ гүйцэтгэхдээ тун сайн, түүнийг явчих юм бол манай ажил яах билээ?” гэж би бодлоо. Ингээд би дахиад Ян эгчийг санал болгохгүй байхаар шийдсэн юм. Үүнээс хойш хэд хоногийн дараа удирдагч Ян эгчийг онцгойлон нэр зааж, түүнийг орлох хүнийг аль болох хурдан ол гэж бидэнд хэллээ. Би энэ санааг үнэхээр эсэргүүцэж байв. “Ян эгч явах юм бол манай чуулганы бичиг баримтыг хэн эмхэтгэх билээ? Бид тохиромжтой хүн оллоо ч гэсэн тэр нь ердөө л шинэ хүн байна, зарчмуудыг мэдэхгүй. Тэдэнд сургалт хэрэгтэй. Манай ажилд хохиролтойгоор зогсохгүй, энэ нь шаргуу ажил байх болно, мөн миний зүгээс ихээхэн хичээл чармайлт шаардагдана” гэж би бодсон юм. Ингэж бодох нь буруу гэдгийг мэдэж байсан ч өөртөө шалтаг тоочсоор байлаа: “Би өөрөө Ян эгчийг сургасан. Хэрвээ эгч явах юм бол түүний ажлыг хийж чадах хүн манай багт нэг ч байхгүй болно. Яаж үүнийг хийх юм бэ? Үгүй ээ, би үүнийг ажлын хамтрагчидтайгаа хэлэлцээд, өөр хэн нэгнийг сургах хүртэл Ян эгчийг дахиад хэдэн сар үлдээгээч гэж удирдагчид захиа бичье.” Үүнийгээ ажлын хоёр хамтрагчдаа хэлэх үед тэд намайг зэмлэн, “Бурханы гэрийн ажлыг хийхийн тулд бид хүмүүсийг сургадаг. Ян эгчийг явсны дараа бид өөр хэн нэгнийг сургаж болно. Та хувиа хичээж, Ян эгчийн явахыг болиулахаар оролдож байгаа юм биш үү?” гэсэн юм. Гэхдээ би өөрийгөө эргэцүүлээгүй, харин ч “Та нар маш өгөөмөр юм. Хүмүүсийг сургах амархан гэж бодоо юу?” гэж бодоод улам бухимдаж, эсэргүүцэн, миний өнцгөөс харж чадахгүй байгаагийнх нь төлөө ажлын хамтрагчдадаа дургүйцлээ. Үүнээс хойш төд удалгүй надад галд шатах мэт, халуу оргих мэдрэмж төрж эхэлсэн ба бүх бие сульдсан юм. “Цаг агаар сайхан, би ханиад хүрээгүй байна. Үнэхээр хачин юм аа” гэж бодогдоод, Бурхан намайг цээрлүүлж, сахилгажуулж байгааг ухаарав. Тэгээд Бурханы энэ үгийг бодлоо: “Одоо Намайг та нарын дунд ажиллаж байхад та нар ингэж авирладаг—та нарыг харж хандах хэн ч байхгүй болох өдөр ирвэл та нар өөрсдийгөө хаан гэж тунхагласан дээрэмчин адил байх бус уу?” (Үг. I Боть: Бурханы илрэлт ба ажил. Тун ноцтой асуудал: Урвалт 1). Бурханы үг миний байр байдлыг яг таг илчилж байсныг ухаараад би мэл гайхсан юм. Би Ян эгчийг өөрийн хөрөнгө мэт үзэж байжээ. Би түүнийг сургасан юм чинь тэр минийх байх ёстой, манай чуулганд байж, намайг сайн харагдуулах ёстой гэж би бодоод өөр хэнд ч түүнийг өгөхийг зөвшөөрөхгүй байсан. Бодит байдал дээр, ах эгч нар бүгд Бурханы гэрт үүргээ гүйцэтгэдэг ба тэдний даалгавар бүгд Бурханаас ирдэг. Тэд Бурханы гэрт хэрэгтэй үед, Бурханы зохицуулснаар хэдийд ч, хаана ч үүргээ гүйцэтгэдэг. Гэтэл би ов мэхтэй байж, өөрийн нэр хүнд, байр суурийн төлөө бусдыг хууран мэхэлж, Ян эгчийг өөртөө байлгахын тулд чадах бүхнээ хийж байлаа. Би “өөрсдийгөө хаан гэж тунхагласан дээрэмчидтэй адил” байсан бус уу? Би Ян эгчийг хянаж, Бурханаас булаан авахаар оролдсон. Энэ нь антихристүүдийн хийдэг зүйл, сүйрэлд хүргэх зам байжээ. Үүнийг ухаараад би үнэхээр харамссан юм. Би маш биеэ тоосон, аминчхан байжээ.

Тэгээд би Бурханы эдгээр үгийг уншив: “Хүний үйл хэргийг сайн, муу гэж шүүдэг стандарт юу вэ? Чамд, чиний бодол, илэрхийлэл, үйлдэлд үнэнийг хэрэгжүүлж, үнэний бодит байдлыг амьдран харуулж байгаа гэх гэрчлэл байгаа эсэхээс энэ нь шалтгаалдаг. Хэрэв чи ийм бодит байдалгүй, үүнийг амьдран харуулдаггүй бол мууг үйлдэгч эргэлзээгүй мөн юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). “Хэрэв хүн Бурханд итгэдэг хэр нь Бурханы үгийг анхаарч, үнэнийг хүлээн авч, Түүний зохицуулалт, зохион байгуулалтад захирагддаггүй бол; хэрэв тэр зарим нэг сайн зан авир харуулдаг ч махан биеийг хаяж, бардам зан, ашиг сонирхлынхоо юуг ч орхиж чаддаггүй бол; хэрэв гаднаа үүргээ гүйцэтгэдэг хэдий ч сатанлаг зан чанараараа амьдарсан хэвээр байж, Сатаны гүн ухаан, оршин тогтнолын арга замыг огтхон ч хаяагүй, мөн өөрчлөгддөггүй бол тэр хүн яаж Бурханд итгэдэг байж чадах юм бэ? Энэ бол шашинд итгэх итгэл юм. Ийм хүмүүс өнгөцхөн байдлаар аливааг орхиж, өөрсдийгөө зарлагаддаг ч тэдний алхдаг зам, хийдэг бүх зүйлийн эх сурвалж, сэдэл Бурханы үг юм уу үнэнд суурилдаггүй; харин тэд өөрсдийн төсөөлөл, хүсэл, субьектив таамаглалын дагуу үйлдсээр байдаг бөгөөд Сатаны гүн ухаан, зан чанар тэдний оршин тогтнол, үйлдлийн үндэс суурь хэвээр байдаг. Тэд үнэнийг нь ойлгохгүй байгаа асуудлаа эрж хайдаггүй; үнэнийг нь ойлгодог асуудлаа хэрэгжүүлдэггүй бөгөөд Бурханыг агуу гэж өргөмжилдөггүй, үнэнийг нандигнадаггүй. Тэд нэр дээрээ Бурханы дагалдагч хэдий ч энэ нь үгээс цаашгүй; тэдний үйлдлийн мөн чанар гагцхүү завхарсан зан чанарынх нь илэрхийлэл юм. Тэд үнэнийг хэрэгжүүлж, Бурханы үгийн дагуу үйлдэх сэдэл, санаатай гэх ямар ч шинж байдаггүй. Бүхнээс түрүүнд өөрсдийн ашиг сонирхлыг харгалзан үздэг, өөрсдийн хүсэл, санаархлыг эхлээд гүйцэлдүүлдэг энэ хүмүүс Бурханыг дагадаг хүмүүс мөн үү? (Биш.) Тэгвэл Бурханыг дагадаггүй хүмүүс зан чанараа өөрчилж чадах уу? (Үгүй.) Зан чанараа өөрчилж чаддаггүй юм бол тэд хөөрхийлөлтэй бус уу?” (Эцсийн өдрүүдийн Христийн ярианы тэмдэглэл номын “Шашны итгэл хэзээ ч аврал руу хөтлөхгүй”). Би Бурханы үгийг ахин дахин тунгаан бодож, зан авираа эргэцүүллээ. Би Бурханы төлөө золиос гаргасан мэт харагдаж байсан ч үүрэг гүйцэтгэх сэдэл минь өөрийнхөө ашиг сонирхлыг хангахын төлөө байжээ. Бичиг баримт эмхэлж чадах хүн өгөөч гэж удирдагчийг хүсэх үед Ян эгч тэр ажилд хамгийн сайн тохирно гэдгийг би мэдэж байсан. Гэсэн ч өөрийнхөө ашиг сонирхлын төлөө худал хэлж, хууран мэхлээд, оронд нь Тан эгчийг санал болгосон. Тан эгч тэр ажлыг дийлж чадахгүй байгааг харж, эгч ажилд чирэгдэл учруулна гэдгийг мэдэж байсан хэр нь Ян эгчийг мөн л санал болгоогүй. Би Бурханы гэрийн тухай бодоогүй, Бурханы хүсэлд огт анхаарал хандуулаагүй. Зүгээр л ах эгч нарыг өөрийнхөө нэр хүнд, байр суурийг хамгаалах хэрэгсэл болгон ашигласан. Би маш хорон муу, аминчхан, өөдгүй байжээ. Бурханд олон жил итгэсэн атал миний бүх бодол санаа, үзэл бодол сатанлаг зан чанар болон Сатаны амьдралын арга замд үндэслэж байв. Би Бурханы үгийг дагаагүй, үнэнийг хэрэгжүүлээгүй. Яг л Бурханы үгэнд дүрсэлсэн шиг үл итгэгч байжээ. Би цаашид аминч байж болохгүй. Би авьяас чадвартай хүнийг өгч, дараа нь чуулганыхаа төлөө илүү олон хүнийг сургах ёстой байв. Тэгээд бид манай чуулганд Ян эгчийн ажлыг хийх хүнийг зохицуулаад, Ян эгчийг шилжүүлсэн юм. Ян эгч хүмүүсийг хөөн зайлуулах бичиг баримтыг хурдан эмхэтгэсэн гэдгийг дараа нь би олж мэдсэн юм. Үүнийг сонсоод надад эвгүй санагдлаа. Хэрвээ би эгчийг арай эртхэн санал болгоод, хувийн ашиг сонирхлоо хойш тавьсан бол энэ ажил ийм удаан хойшлохгүй байх байв. Миний аминч зангаас болж ийм зүйл тохиолдсон. Би гэм буруу үйлдэж, мууг хийжээ. Энэ нь, өөрийн ашиг сонирхлыг Бурханы гэрээс илүүд үзэхгүй бай гэсэн анхааруулга гэж би хүлээн авсан юм. 

Энэхүү туршлага намайг бага зэрэг өөрчилсөн гэж бодож байсан боловч өнөөх хуучин асуудал маань дахин цухалзан гарах тохиромжтой нөхцөл байдлыг л хүлээж байжээ. Төд удалгүй удирдагч надаас Лю эгчийн тухай асуулаа. Удирдагч түүнийг ойрхны чуулганд очоод шинэ итгэгчдийг услахад туслуулахыг хүссэн юм. Би жаахан дурамжхан байсан боловч аминч байх ёсгүй, Чуулганы ажлыг дэмжих ёстой, би үргэлж өөр хэн нэгнийг сургах боломжтой гэж бодов. Тэгээд Лю эгчийг явуулахаар зөвшөөрлөө. Харин тэгтэл удирдагч, бичиг баримт эмхлэх ажил хариуцаж байсан Ли эгчийг дэвшүүлэх гэж байгаагаа хэлээд, үнэлгээ бичихийг надаас хүссэн юм. Энэ нь миний хувьд дэндүү их байв. Хэрвээ Ли эгч явах юм бол бичиг баримт эмхэтгэх ажлыг хэн хариуцах юм бэ? Би Ли эгчийг явуулахыг хүсээгүй тул үнэлгээг нь бичихийг хойшлууллаа. Би түүний явахыг хэдэн өдөр хойшлуулахыг хүссэн, ингэснээр энэ хооронд удирдагч маань өөр хэн нэгнийг олоод, Ли эгчийг үлдээж магадгүй байв. Намайг үнэлгээ бичихгүй байгааг ажлын хамтрагч минь анзаараад, үүнийг бич гэж шавдуулсан юм. Би түүнийг хуурч, одоохон бичнэ гэж хэлсэн мөртөө бичихгүй л байв. 10-аад хоногийн дараа ажлын хамтрагч маань “Манай удирдагч бусад хүмүүсээс олж мэдсэнийхээ дараа Ли эгчийг шилжүүлчихсэн” гэсэн юм. Үүнийг ойлготлоо би жаахан удлаа. Энэ нь хэтэрхий хурдан болж байв! Хэв чанар сайтай бүх хүнийг аваад явчихлаа. Бид одоо чуулган дээр юу ч хийж чадахгүй. Энэ бодол толгой задлах шахаж, зүрх сэтгэлд минь хүнд жин дарж байх шиг санагдлаа. Дараагийн хэдэн өдөр нь хоолны дуршилгүй болж, яаж хүмүүс олох ёстой болсноо, надад хэр их дарамт ирснийг би бодов. Энэ бүхэнд маш их хичээл чармайлт зарцуулах байлаа. Үүнийг бодох тусам улам их санаа зовж, чадал барагдаж байв. 

Нэгэн өдөр би шатаар уруудаж байхдаа хөл алдан уналаа. Яс хугарах мэт тас хийх чимээ хөлөөс минь гарахыг би сонссон юм. “Би дуусчээ, хугархай хөлтэйгөөр үүргээ гүйцэтгэж чадахгүй шүү дээ” гэж бодогдлоо. Энэ нь Бурхан намайг сахилгажуулж байгаа хэрэг болохыг би мэдэж байв. Хүмүүс нэг нэгээрээ шилжихийг хэрхэн харснаа, зүрх сэтгэлдээ Бурхантай хэрхэн маргалдаж, энэ бүхнийг эсэргүүцсэнээ би бодлоо. Үүрэгтээ хандах хандлага минь Бурханыг зэвүүцүүлсэн байж таарна, ингээд Бурхан миний үүргийг авчихлаа. Ингэж бодоод би маш их айсан юм. Хөл минь айхтар их өвдөж байлаа. Би Бурханд залбирсаар байсан бөгөөд үнэхээр гэмшихэд бэлэн байв. Гайхмаар нь, өдрийн хоолны дараа миний хөл гэнэт өвдөхөө больж, огт гэмтээгээгүй мэт болов. Энэ нь намайг өөрийгөө эргэцүүлж, мэдэг гээд Бурханаас ирсэн анхааруулга байсныг би зүрх сэтгэлдээ мэдэж байсан тул “би яагаад үргэлж өөрийнхөө ашиг сонирхлыг эн тэргүүнд тавьдаг юм бол?” гэж гайхширч байв. 

Дараа нь би Бурханы үгийн уншлагын видео үзлээ: Төгс Хүчит Бурхан ингэж хэлсэн байдаг: “Хүмүүс Бурханы ажлыг туулж, үнэнийг олж авах хүртэл Сатаны уг чанар тэднийг хянаж, дотроос нь ноёлж байдаг. Тэрхүү уг чанар ялангуяа яг юу агуулдаг вэ? Жишээлбэл, чи яагаад аминчхан байдаг юм бэ? Яагаад байр сууриа хамгаалдаг юм бэ? Яагаад сэтгэл хөдлөл ихтэй байдаг юм бэ? Яагаад чи тэр зөв шударга бус зүйлд дуртай байдаг юм бэ? Яагаад чи тэдгээр ёрын мууд дуртай байдаг вэ? Ийм зүйлсэд дурладгийн чинь үндэс юу вэ? Эдгээр зүйл хаанаас гаралтай вэ? Яагаад чи тэдгээрийг хүлээн авахдаа тун дуртай байдаг вэ? Энэ бүх зүйлийн ар дахь гол шалтгаан нь чиний дотор Сатаны хор байдгаас болж байгаа гэдгийг одоо та нар бүгд ойлгож авсан. Сатаны хор гэж юу болох тухайд бол үүнийг үгээр бүрэн илэрхийлж болно. Жишээ нь, хэрвээ чи зарим мууг үйлдэгчээс яагаад тэгж авирласныг нь асуувал тэд: ‘Яагаад гэвэл, хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны логик хүмүүсийн амь болсон. Тэд энэ, тэр зорилгын төлөө аливааг хийдэг ч өөрсдийнхөө төлөө л хийж байгаа. Хүн бүр өөрийнхөө төлөө байдаг ба би үхэхээр чи үх гэдэг тул хүмүүс өөрсдийнхөө төлөө амьдарч, сайн байр суурь болон өөрсдөд нь хэрэгтэй хоол хүнс, сайхан хувцас хунарыг баттай олж авахын тулд чадах бүхнээ хийх ёстой гэж хүн бүр боддог. ‘Хүн бүр өөрийгөө боддог, би үхэхээр чи үх’—энэ бол хүний амь, гүн ухаан бөгөөд бас хүний уг чанарыг төлөөлдөг. Сатаны энэ үг бол яг нарийндаа Сатаны хор бөгөөд хүмүүс үүнийг эзэмших үед энэ нь тэдний уг чанар болдог. Энэ үгээр дамжуулан Сатаны уг чанар ил болдог; энэ нь Сатаныг бүрэн төлөөлдөг. Энэхүү хор хүмүүсийн амь, түүнчлэн оршин тогтнолынх нь суурь болдог ба энэхүү хор завхарсан хүмүүсийг хэдэн мянган жилийн турш тогтмол ноёрхож ирсэн” (Эцсийн өдрүүдийн Христийн ярианы тэмдэглэл номын “Петрийн замаар хэрхэн алхах вэ”).

Хүн төрөлхтнийг Сатан завхруулсны дараа бүх төрлийн сатанлаг хор бидний зүрх сэтгэлд шингэж, уг чанар маань болсон гэдгийг Бурханы үг хэлсэн юм. Жишээ нь “Хүн бүр өөрийгөө боддог, би үхэхээр чи үх” гэдгийг бодоод үз. Хүн бүр энэ сатанлаг хороор амьдардаг, бидний хийдэг бүхэн өөрсдийн ашиг хонжооны төлөө байдаг, бид үүнийг зөв зүйтэй, зохистой гэж боддог тул улам аминч, ов мэхтэй болдог. Би өөрийгөө эргэцүүллээ. Удирдагч манай чуулганы хүмүүсийг шилжүүлэх үед би үүнийг эсэргүүцэж, саад болохоор оролдон, бүр заль мэх гаргахдаа тулсан. Би хүмүүсийг надад харьяалагддаг мэт үзэж, Бурханы гэрт өгөхөөс татгалзсан. Би маш аминч, жигшүүртэй, туйлын бодлогогүй байж, Бурханы гэрийн ажилд саад болж байжээ! Эзэн Есүсийг ажиллахаар ирэх үед фарисайчууд, Түүнийг дагахад нь хүмүүст саад болсноор өөрсдийн байр суурь, амин зуулгыг хамгаалахаар оролдсон. Тэд итгэгчдийг өөрсдийнх шигээ үзсэн бөгөөд тэдний төлөө Эзэнтэй тэмцэлдсэн. Эцэст нь тэд Бурханы зан чанарт халдаж, Бурханаар шийтгүүлсэн юм. Миний зан авир фарисайчуудынхаас юугаараа ялгаатай байсан юм бэ? Ах эгч нар бол Бурханы хоньд, Бурханы гэр тэднийг хүссэнээрээ томилох эрхтэй. Надад хөндлөнгөөс оролцох эрх байгаагүй. Чуулганы удирдагчийн хувиар би Бурханы гэрийн шаардсаны дагуу, зарчимд нийцүүлэн үүргээ гүйцэтгээд, хүмүүсийн асуудлыг шийдвэрлэж, тэднийг сургахын тулд үнэнийг нөхөрлөх ёстой. Энэ бол миний үүрэг, миний хариуцлага. Гэхдээ би Бурханы хүслийг хайхраагүй, эсвэл зарчмын дагуу хүмүүсийг томилоогүй. Би илүү олон хүнийг сургахын тулд хичээл чармайлт гаргахыг хүсээгүй. Авьяас чадвартай гэдгийг нь мэдэж байсан хүмүүсээ сайн дураар өгөхийн оронд тэднийг өөрийн хяналтад байлгаж, өөрийнхөө нэр хүндийн төлөө ажиллуулж, үйлчлүүлэхийг хүссэн. Би Бурханы гэрийг эсэргүүцэн өөрийнхөө зүйлийг л хийж байсан бус уу? Би Бурханыг эсэргүүцэж, антихристүүдийн замаар алхаж байжээ. Ингэж бодоод би айж, намайг сахилгажуулан, илүү их ёрын муу зүйл хийхийг минь болиулсны төлөө Бурханд талархсан билээ. 

Хожим нь би Бурханы үгийн уншлагатай өөр нэг видео үзсэн юм: Төгс Хүчит Бурхан ингэж хэлсэн байдаг: “Хүн төрөлхтний сэтгэл хөдлөл нь аминчхан агаад харанхуйн ертөнцөд харьяалагддаг. Тэдгээр нь Бурханы хүслийн төлөө оршдоггүй, Бурханы төлөвлөгөөний төлөө бүр ч оршдоггүй, иймээс хүн, Бурхан хоёрыг хэзээ ч зэрэгцүүлэн харьцуулж болохгүй. Бурхан үүрд дээдийн дээд, хэзээд эрхэмсэг байхад хүн үүрд олиггүй, үүрд үнэ цэнгүй байдаг. Яагаад гэвэл, Бурхан үүрд хүн төрөлхтний төлөө золиос гаргаж, зориулж байдаг; гэтэл хүн үүрд өөртөө л авч, өөрийнхөө төлөө зүтгэдэг. Бурхан хүн төрөлхтнийг оршин байлгахын төлөө хүч чадлаа үүрд дайчилдаг байхад хүн гэрлийн төлөө юм уу зөв шударга байдлын төлөө хэзээ ч, ямар ч хувь нэмэр оруулдаггүй. Хүн хэсэг хугацаанд хичээл чармайлт гаргадаг ч гэсэн, тэр нь ганц цохилт ч дааж чадахааргүй маш сул байдаг, учир нь хүний хичээл чармайлт бусдын төлөө биш, үргэлж өөрийнх нь төлөө байдаг. Хүн үргэлж хувиа хичээдэг байхад Бурхан үүрд сэтгэл харамгүй байдаг. Бурхан бол шударга, сайн, сайхан бүхний эх сурвалж байхад хүн бол муухай, ёрын муу бүхнийг өвлөн авч, ил харуулдаг нэгэн юм. Бурхан шударга байдал болон гоо сайхны мөн чанараа хэзээ ч өөрчлөхгүй, харин хүн хэдийд ч, ямар ч нөхцөлд зөв шударга байдлаас урваж, Бурханаас холдон одохоос ер сийхгүй” (Үг. I Боть: Бурханы илрэлт ба ажил. Бурханы зан чанарыг ойлгох нь маш чухал). Бурхан хувиа хичээдэггүй гэдгийг Бурханы үг надад харуулсан билээ. Түүний хийдэг бүхэн биднийг аврахын төлөө байдаг; бүгд бидэнд ашиг тустай байдаг. Бурханы гэр хүмүүсийг дэвшүүлж, сургадаг, ингэснээр хэв чанар сайтай үнэний эрэл хайгуулчид илүү их дадлагатай болж, эцэст нь Бурханы даалгаврыг өөр дээрээ авч чадна. Энэ нь ах эгч нарт болон Бурханы гэрийн ажилд тустай. Миний хувьд бол би Бурханы үгийн усалгаа, хангалт, Бурханы гэрийн сургалтыг чөлөөтэй хүлээн авсан боловч Бурханы хайрыг хариулахын төлөө үүргээ гүйцэтгэх тухай бодоогүй. Хүмүүсийг яаж өөрийнхөө хяналтад байлгах тухай л бодсон. Өөрийнхөө нэр хүнд, байр суурийн төлөө би Бурханы гэрийн хүмүүсийг сургах сургалтад саад болохоос цааргалаагүй, энэ нь Бурханы гэрийн ажлыг саатуулсан. Би маш аминчхан, хорлонтой, Бурханы өмнө амьдрахад тохирохгүй байжээ. Тэр хэвээр үргэлжлүүлээд байж болохгүй гэдгээ би мэдэж байв. Би авьяас чадвартай хүмүүсийг Бурханы гэрт өгөх ёстой байсан, ингэснээр ах эгч нар гүйцэтгэх ёстой үүргээ зөв газарт гүйцэтгэж чадах байлаа. Ухаан санаагаа цэгцэлснийхээ дараа би Ли эгчийн ажлыг авах хүнийг даруйхан олоод, Бурханд талархлаа өргөсөн юм. Шинэ хүн зарчмыг мэдэхгүй, би илүү шаргуу ажиллах хэрэгтэй болсон хэдий ч надад сэтгэл амар, тайван санагдаж байв. Би чадах бүхнээ хийхийн тулд золиос гаргаж, чуулганаа сайн ажиллуулахын тулд ах эгч нартайгаа хамт залбирахад бэлэн байсан юм. 

Хоёр долоо хоногийн дараа удирдагч маань “Бид бичиг баримт засварладаг Жао эгчийг өөр чуулганд шилжүүлж, үүрэг гүйцэтгүүлэхийг хүсэж байна” гэсэн юм. Үүнийг сонсоод “Би Бурханы гэрийн нийт ажлыг бодолцон үзэх ёстой. Дахиж хувиа хичээж болохгүй. Гэхдээ бид энэ ажлыг хийх өөр нэг эгчийг дөнгөж сургаж эхэлсэн, тэр эгч зарчмыг мэдэхгүй. Манай ажил гарцаагүй хохирох нь. Жао эгч уг нь үлдсэн бол сайн байх байлаа” гэж бодов. Тэгээд дахиад л өөрийн ашиг сонирхлыг бодож байгаагаа ухаарсан юм. Би антихристүүдийн замаар алхаж, чуулганы ажлыг ахин дахин үймүүлж, Бурханы зан чанарт халдсанаа бодоод маш их айж, Бурханы энэ үгийг бодсон юм: “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; байр суурь, нэр нүүр, нэр хүндээ үргэлж бүү бод. Бас хүний ашиг сонирхлыг бүү харгалзан үз. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байхын тулд чадах бүхнээ хийж, хариуцлагаа биелүүлэхийн тулд чадлынхаа хэрээр хийж, байгаа бүхнээ өгсөн эсэхээ, мөн өөрийн үүрэг болон Бурханы гэрийн ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээр зүйлийг ахин дахин бодож үз, тэгвэл үүргээ сайн биелүүлэхэд амархан байх болно. Хэв чанар чинь дорд, туршлага чинь өнгөц, мэргэжлийн ажилдаа сайн дадаагүй бол ажилд чинь зарим алдаа дутагдал байж болох бөгөөд үр дүн нь төдийлөн сайнгүй байж магад—гэхдээ чи бүх хүчин чармайлтаа зарцуулсан байх болно. Тэгээд аминч хүслээ бодолгүй, эсвэл хийж байгаа зүйлдээ өөрийн ашиг сонирхлыг бодолцолгүй, харин ч Бурханы гэрийн ажлыг байнга харгалзан үзэж, Бурханы гэрийн ашиг сонирхлыг сэтгэлдээ тээж, үүргээ сайн биелүүлэх үедээ чи Бурханы өмнө сайн үйл хуримтлуулж байх болно. Эдгээр сайн үйлийг үйлддэг хүмүүс бол үнэний бодит байдлыг эзэмшсэн хүмүүс юм; тийм болохоор тэд гэрчлэл хийсэн билээ” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг надад хэрэгжүүлэлтийн зам өгөв. Би Бурханы хүсэл болон чуулганы ажлыг анхаарах ёстой байлаа. Хувиа хичээж, авьяас чадвартай хүмүүсийг өөртөө байлгахаар оролдож болохгүй байв. Иймээс би Бурханд ингэж залбирсан юм: “Хүндэт Бурхан минь, би маш хувиа хичээсэн, өөдгүй байж, Бурханы гэр хүмүүсийг дэвшүүлэхийг үргэлж болиулж, чуулганы ажилд нөлөөлж байсан. Би Таныг дахиж эсэргүүцэхийг хүсэхгүй байна. Махан биеэ хаяж, үнэнийг хэрэгжүүлэхэд намайг залж чиглүүлээч.” Залбирсныхаа дараа би Жао эгч дээр очоод, өөрийг нь шилжүүлэх тухай хэллээ. Хэдий эгч шилжсэн ч би урьдынх шигээ сэтгэлээр унаагүй юм. Харин ч Бурханы гэрт тийм авьяас чадвартай хүнийг өгч чадсан минь Бурханы эелдэг зан, ерөөл гэж санагдсан. Би бас өөрийнхөө үүргийг гүйцэтгэж чадсан ба зүрх сэтгэл минь амар тайван, баяр хөөрөөр дүүрсэн билээ. Төгс Хүчит Бурханд талархъя! 


40. Атаархлын эмчилгээ

Шюньчю, Хятад

Төгс Хүчит Бурхан ингэж хэлсэн байдаг: “Хүний махан бие Сатаных, энэ нь дуулгаваргүй зан чанараар дүүрэн, харамсмаар бузар заваан бөгөөд бохир зүйл юм. Хүмүүс махан биеийн зугаа цэнгэлд маш их шунадаг, махан биеийн хэтэрхий олон илэрхийлэл байдаг ба иймээс Бурхан махан биеийг тодорхой хэмжээгээр зэвүүцдэг. Хүмүүс Сатаны бузар заваан, завхарсан зүйлсийг орхих үедээ Бурханы авралыг олж авдаг. Гэвч хэрвээ тэд бузар заваан болон завхралаас өөрсдийгөө салгаж чадахгүй хэвээр үлдвэл Сатаны эзэмшил дор байсаар байх болно. Хүмүүсийн хуйвалдаан, хуурмаг зан болон шударга бус байдал нь Сатаны зүйлс юм. Бурхан чамайг аварч байгаа нь чамайг Сатаны эдгээр зүйлээс салгахын төлөө байдаг. Бурханы ажил буруу байж болохгүй, энэ нь бүгд хүмүүсийг харанхуйгаас аврахын төлөө байдаг. Чи тодорхой хэмжээгээр итгэж, махан биеийн завхралаас өөрийгөө салгаж, энэ завхралд дөнгөлөгдөхөө больж чадах үедээ аврагдчихсан байх бус уу? Чи Сатаны эзэмшил дор амьдарч байх үедээ Бурханыг илэрхийлэх чадваргүй, бузар заваан зүйл байх бөгөөд Бурханы өв залгамжлалыг хүлээн авахгүй. Цэвэрлэгдэж, төгс болгуулмагцаа чи ариун байх болно, мөн хэвийн хүн байх ба Бурханаар ерөөгдөж, таашаагдана” (Үг. I Боть: Бурханы илрэлт ба ажил. Хэрэгжүүлэлт 2). Бид Сатаны завхралд өртсөн учраас атаархан тэмцэлдэж, хоорондоо маргалддаг, бид бүгд хуурамч, ёрын муу сатанлаг зан чанарынхаа дагуу амьдардаг, бас маш аминчхан гэдгийг би Бурханы үгээс ойлгож авсан юм. Нэг хэсэг би атаархлын байдалд амьдарч, байнга хүмүүсийн эсрэг явуулга хийж, алдар нэр, ашиг хонжооны төлөө зүтгэсэн. Ингэж амьдрах шаналантай ч үүнээс ангижирч ер чадаагүй. Бурханы шүүлт, гэсгээлтийн ачаар л бага зэрэг өөрчлөгдөж, тэр шаналлаас ангижирч чадсан юм.

2017 оны 6-р сард би хэдэн цуглааны газрын чуулганы амьдралыг хариуцан, чуулганд бүлгийн удирдагчийн үүрэг авсан юм. Тийм үүрэг аваад үнэхээр баярлаж, Бурхан намайг өргөж байгааг мэдрэн, Бурханы хайрыг хариулахын тулд үүргээ сайн гүйцэтгэх ёстой гэж бодсон. Дараа нь цуглаан дээрх нөхөрлөлд маш идэвхтэй байж, бэрхшээл тулгарсан, тааруухан байдалд байгаа ах эгч нарыг хараад Бурханы үгийг олж нөхөрлөн, асуудлыг нь шийдвэрлэдэг байлаа. Хэсэг хугацааны дараа бусад маань намайг эергээр үзэх болж, цуглаан дээр нөхөрлөлөөр бодит асуудлыг шийдвэрлэж чаддаг, үүрэгтээ хариуцлагатай байж, ах эгч нартаа хайрын сэтгэлээр ханддаг гэцгээсэн. Үүнийг сонсоод би үнэхээр додийсон юм.

Төд удалгүй, чуулганы удирдагчийн сонгууль болно гэж сонсоод, “Хүн болгон намайг өндрөөр үнэлдэг юм чинь сонгогдох боломж маань өндөр байж магадгүй. Сонгогдчихвол ах эгч нар намайг бүр ч их хүндлэх нь гарцаагүй” гэж бодсон. Санал хураалтын дараа Ян эгч бид хоёр хоёулаа нэр дэвшлээ. Ян эгч надаас арай их санал авсныг хараад би бага зэрэг түгшиж, “Би үүрэгтээ хариуцлагатай ханддаг, бас бодитой ажил хийж чаддаг шүү дээ. Яахаараа эгч надаас илүү санал авч чаддаг билээ?” гэж бодогдлоо. Гэхдээ дараа нь, “Энэ эцсийн санал хураалт биш, зүгээр л нэр дэвшүүлэлт шүү дээ. Надад одоо ч боломж байна. Эгчид надаас дээрдэх юм юу ч байхгүй гэдгийг бүгдэд нь харуулахын тулд одоо би үнэнээр зэвсэглэж, амийн оролт дахь бэрхшээлээ шийдвэрлэхэд нь бусдад илүү их туслах хэрэгтэй, тэгвэл би сонгогдох нь лавтай!” гэж бодсон. Тэгээд өмнөх цуглаан дээр Ван эгчийн дэвшүүлсэн нэг асуудал шийдвэрлэгдээгүйг бодоод дараагийн удаад эгчтэй нөхөрлөхөөр Бурханы холбогдох үгийг яаран бэлдлээ. Цуглааны өдөр болоход би цуглах газартаа очсон ч Ян эгч Ван эгчтэй нөхөрлөж байгааг ормогцоо олж хараад үнэхээр дургүй хүрсэн. “Өнөөдөр эгчийн асуудлыг шийдвэрлэхийн тулд нөхөрлөл хийх гээд ирж байхад та энэ боломжийг түрүүлээд булаачих шив! Та үүнийг аль эрт зохицуулчихсан юм бол би хийж чаддаг юмаа яаж харуулах болж байна?” гэж бодлоо. Мэдээж Ян эгчийн нөхөрлөлийн дараа Ван эгчийн царайд инээмсэглэл тодорч, бусад ах эгч бүгд сайшаан толгой дохицгоосон. Үүнийг хараад би үнэндээ баярлаагүй. Миний алдар сууг булаачихлаа гэж бодоод, Ян эгчид атаархаж байлаа. “Таныг энэ цуглаанд ирэхээс өмнө бусад маань бүгд миний нөхөрлөлийг сонсохыг хүсдэг байсан. Гэтэл одоо бүгд таныг хүндлээд, намайг бүр хайхрах ч үгүй байна” гэж бодогдсон. Яг тэр үед хүн болгон баяртайгаар нөхөрлөж байсан ч би юу ч ойлгож чадалгүй, явахаа тэсэн ядан хүлээж байсан юм.

Гэртээ очоод, сэтгэлээр унан орон дээрээ сууж, тэр талаар бодох тусам сэтгэл улам их тавгүйтэж, “Энэ чигээрээ явбал удирдагч болох боломж маань үнэхээр багасах нь. Үгүй шүү, би нөхөрлөл дээр илүү идэвх санаачилгатай байх ёстой. Эгчид дахин ялагдаж яасан ч болохгүй” гэж бодсон. Дараа нь, Шян эгч ХКН-ын хатуу хяхалт хавчлагад санаа зовж, үүрэгтээ боогдож байгааг анзаарсан болохоор цуглааны өмнө эгчтэй нөхөрлөх Бурханы хэдэн үг даруйхан хайж оллоо. Маргааш нь цуглааны газарт эртлэн очсон ч гайхмаар нь тэнд Ян эгч надаас ч эрт оччихоод, Шян эгчтэй аль хэдийн нөхөрлөж байлаа. Миний урам хугарч, “Та дахиад ийм юм хийж яаж чадаж байна аа? Таны нөхөрлөл ямаршуухан гэрэлтэйг харах хэрэгтэй юм байна. Бүх юмыг хамарч чадна гэдэгт ер итгэхгүй байна шүү” гэж бодсон. Тэгээд үнэмшилгүй, эгчийн юу гэж хэлэхийг сонсохоор тэдний хажууд суулаа. Ян эгч Бурханы үгтэй холбогдуулан хэрэгжүүлэлтийн зарим замыг нөхөрлөсөн боловч Шян эгчийн сул тал, сөрөг байдлын уг үндсийг дурдаагүй гэдгийг би сонсож байхдаа олж мэдсэн юм. “Энэ боломжийг тултал нь ашиглаж өөрийнхөө ойлголтыг хуваалцаад, Ян эгчийн хандыг хага дарах хэрэгтэй” гэж бодогдсон. Тэгээд би өөрийнхөө нөхөрлөлийг хуваалцахаар яаравчилж, “Эгч ээ, сөрөг байдлыг шийдвэрлэхэд зүгээр л хэрэгжүүлэх замтай байлаа гээд хангалтгүй. Бурхан сонгосон хүмүүсээ төгс болгохын тулд агуу улаан лууг товойлгогч болгон ашигладаг тухай үнэнийг бас ойлгох хэрэгтэй. Бурханы ажил, төгс хүчин, мэргэн ухааныг ойлгосноор л сөрөг байдлаас гарч чадна. Хэдүүлээ Бурханы үгийг хамтдаа уншицгаая” гэлээ. Шян эгчийг толгой дохих зуур Ян эгч рүү нүднийхээ булангаар зэрвэс хартал эгч эв хавгүйхэн цааш сууж байгаа харагдсан. Надад дөнгөж сая тулаанд ялсан мэт санагдаж, “Үнэндээ хэнийх нь нөхөрлөл үр дүнтэй байгааг хүн бүр харьцуулаад харж болно. Би дахин нүүр бардам байж болох нь, тийм ч муугүй гэдгийг минь энэ нотолж байна” гэж бодсон. Үүний дараа би үүрэгтээ илүү идэвхтэй боллоо. Хэн нэгэн муу байдалд орж, бэрхшээлтэй тулгарсан гэж сонсмогцоо л цаг алдалгүй Бурханы үгийг олж, тэмдэглэл хийгээд, дараа нь тэдэнтэй нөхөрлөдөг байлаа. Хүмүүс толгой дохиж байгаа харагдахаар бөөн баяр болж, ямар ч хариу үйлдэл байхгүй бол тэсвэрлэшгүй их санаа зовдог байсан, тэгээд сандрах тусмаа бусдын байр байдлыг ойлгож, асуудал шийдвэрлэж чадахаа болилоо. Бас улам их ядарч, “Энэ чигээрээ явбал ах эгч нар намайг лав л үнэний бодит байдалгүй гэцгээж, удирдагчаар сонгохгүй юм байна” гэж бодлоо. Ялангуяа Ян эгч үнэний талаар бодитой нөхөрлөл хийж, ах эгч нар санал нийлж байгааг хараад би улам бүр хямарч, миний атаархал, үүнийг хүлээн зөвшөөрч чадахгүй байгаа минь ил болж, Ян эгчийг үзэн ядаж эхлэн, бүр эгчтэй ярихыг ч хүсээгүй. Би алдар нэр, ашиг хонжооны төлөө тэмцэх байдалтай амьдарч байлаа. Энэ үнэхээр шаналантай байсан. Бурханы үгээс ямар ч гэгээрэл авахгүй, залбиралдаа зүгээр л дүр эсгэж, Бурханаас улам бүр холдож байгаагаа мэдэрч байсан.

Дараа нь би завхарсан зан чанараа ойлгож, тэр муухай байдлаас гарахын тулд Бурханд залбирч, гэгээрэл хүслээ. Тэгээд Бурханы үгээр л дамжуулан завхарсан байдлынхаа талаар бага зэрэг ойлгосон юм. Тэнд ингэж хэлсэн байсан: “Бусад хүн олны анхаарлыг булаах вий, өөрсдөөс нь давж, өөрсдийг нь үл ойшоогдож байх зуур нэр хүнд олох вий гэж зарим хүн үргэлж айдаг. Үүнээсээ болоод тэд бусад руу дайрч давшилж, бусдыг гадуурхдаг. Ингэх нь өөрөөсөө илүү чадвартай хүнд атаархаж байгаа хэрэг бус уу? Ийм ааш авир аминчхан, жигшүүртэй бус уу? Энэ нь ямар зан чанар вэ? Энэ нь хорлонтой! Өөрийгөө л бодож, өөрийнхөө хүслийг л хангаж, бусдын үүргийг огт хайхардаггүй, мөн Бурханы гэрийн ашиг сонирхол бус, өөрийнхөө ашиг сонирхлын талаар л боддог ийм хүмүүс муу зан чанартай байдаг бөгөөд Бурхан тэднийг огт хайрладаггүй. Хэрэв чи Бурханы хүслийг үнэхээр анхаарч чаддаг бол бусад хүнд шударгаар хандаж чадна. Хэрэв чи хэн нэгнийг санал болгож, тэр хүн чинь авьяастай нэгэн болж боловсрон, улмаар Бурханы гэрт бас нэгэн авьяастай хүнийг авчрах юм бол чи ажлаа сайн хийсэн байх бус уу? Үүргээ биелүүлэхдээ үнэнч байсан байх бус уу? Энэ бол Бурханы өмнөх сайн үйл бөгөөд хүмүүсийн эзэмших ёстой мөс чанар, эрүүл ухаан юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгийг уншаад ичиж, хийсэн бүх атаархуу зүйлээ, алдар нэрийн төлөө хийсэн бүх тэмцлээ бодсон. Чуулганд удирдагч сонгох гэж байгааг сонссоноосоо хойш би удирдагч болохын хүслэн болсон, тэгээд нэр дэвшүүлэхэд Ян эгч надаас олон санал авсан байгааг хараад эгчийг өрсөлдөгчөө гэж үзэж, эгчийн эсрэг чимээгүйхэн тэмцэж, өрсөлдөж эхэлсэн юм. Ян эгч үнэнийг нөхөрлөх замаар ах эгч нарын асуудлыг шийдвэрлэж байгааг хараад би атаархаж, алдар сууг минь хулгайллаа, удирдагч болох боломжид минь заналхийллээ гэж бодоод, эгчтэй нууцхан өрсөлдөж, эгчийн нөхөрлөлөөс алдаа хайж, өө эрж, өөрийгөө өргөмжлөхийн хажуугаар эгчийг далдуур басаж, үүргээ гэх эерэг хандлагыг нь мохоосон юм. Би ялж чадахгүйгээ ойлгоод эгчид дургүйцэх болж, бүр эгчийг анзаарахыг ч хүсээгүй. Би алдар нэр, ашиг хонжооны төлөө зүтгэж, үүрэгтээ атаархуу байж, эгч рүү үг хэлээр дайрч, эгчийг гадуурхаж, гагцхүү сатанлаг зан чанар л илчилж, маш аминчхан, жигшүүртэй, хорлонтой байж! Би сатанлаг зан чанарт амьдралаа үндэслэн бусдыг шархлуулаад зогсохгүй дургүйцэл, шаналал дунд амьдарч байсан юм. Энэ нь надад “Гурван улсын үлгэр” дэх Жоу Юүг санагдууллаа. Жоу Юү маш өөнтөгч, Жугэ Лянд байнга атаархдаг байсан, тэгээд яг үхэхийнхээ өмнө “Юү төрсөн юм чинь Лянгийн хэрэг юу байх вэ?” гэж хэлсэн. Тэгээд эцэст нь уурандаа үхсэн шүү дээ. Атаархлын аймшигт үр дагавар энэ биш үү? Би ч үүнтэй адилхан, байр суурь олж авах гэж зүтгэхдээ атаархаж, амийн оролтоо саатуулаад зогсохгүй бусдад хор хөнөөл учруулж байснаа ухаарсан. Би ямар ч хүн чанаргүй байж. Бурхан үүнд ой гутаж, үзэн ядсан. Үнэндээ Бурхан намайг хэв чанар сайтай хүний хажууд байлгахаар зохицуулж, эгчийн давуу талаас суралцаж, сул талаа залруулна гэж найдсан ч би зүгээр л тэмцэж, харьцуулалт хийгээд, эцэстээ юу ч олж авалгүй, асар их шаналсан юм. Би маш мунхаг байж. Бас Бурханы гэрт үнэн засагладаг, удирдагчдыг сонгоход зарчим гэж байдаг. Наад зах нь тэд үнэнийг хүлээн зөвшөөрч, хэрэгжүүлж чаддаг сайн хүн чанартай хүмүүс байдаг, харин би үргэлж атаархаж, алдар нэр, ашиг хонжооны төлөө тэмцэж, ямар ч хүн чанар амьдран харуулаагүй. Тийм болохоор удирдагч байхад тохирохгүй болсон юм. Би тэмцэхээ больж, үнэнийг хэрэгжүүлж, Бурханы үгийн дагуу амьдрахад анхаарах ёстойгоо мэдэж байлаа. Тэгэх нь л зүй зохистой зам байсан юм. Тэр бүхнийг ухаараад сэтгэл үнэхээр уужирсан.

Сонгуулийн өдөр би: “Өө Бурхан минь! Ямар ч үр дүн гарлаа гэсэн Таныг дуулгавартай дагамаар байна, бас би шударгаар санал өгнө!” гэж залбирлаа. Гэхдээ яг санал өгөх цаг ирэхэд бас л сэтгэл хоёрдож, “Хэрвээ Ян эгчид санал өгөөд, эцэст нь эгч сонгогдчихвол бусад маань намайг юу гэж бодох бол? Эгчтэй дүйцэхгүй гэж хэлэх нь лавтай” гэж бодогдлоо. Яг тэгэхэд Бурханы ийм үг санаанд орсон: “Чи эдгээр зүйлийг орхиж, хойш тавьж, бусдыг санал болгож, тэдэнд онцгойрох боломж олгож сурах ёстой. Бусдаас онцгойрч, алдар суу хүртэх боломж олдмогц бүү тэмц, мөн завшааныг ашиглахаар бүү яар. Чи буулт хийж сурах ёстой, гэхдээ үүргийн биелэлтээ хойш тавих ёсгүй. Чимээгүйхэн далд байдлаар ажилладаг, үүргээ үнэнчээр биелүүлж байхдаа бусдад онгирдоггүй хүн бай. Чи нэр хүнд, байр сууриа орхих тусмаа, мөн ашиг сонирхлоо орхих тусмаа улам амар амгалан болж, зүрх сэтгэлд чинь улам их орон зай нээгдэж, байр байдал чинь улам сайжирна” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Тэгээд би, “Бурханы үгийг хэрэгжүүлэх хэрэгтэй. Нэр хүнд, байр суурийнхаа төлөө амьдраад байж болохгүй” гэж бодсон юм. Ян эгч сайн хэв чанартай, нөхөрлөл нь бодитой болохоор эгчийг удирдагч болгох нь чуулганд төдийгүй ах эгч нарын амийн оролтод үр өгөөжтэй талаар бодлоо. Би үнэнийг хэрэгжүүлж, чуулганы ашиг сонирхлыг хамгаалах ёстой байсан. Тийм болохоор эгчид санал өгсөн юм. Эгч удирдагчаар сонгогдож, би ч маш тайван, санаа амар байж, эцэст нь үнэнийг хэрэгжүүлж чадсан гэдгээ мэдэрсэн. Бурханд талархъя!

Дараа нь 2018 оны 4-р сард би чуулганы удирдагчийн үүрэгт сонгогдоод, чуулганы ажил хариуцсан өөр хэдэн ах эгчтэй хамт ажиллаж байлаа. Анхандаа бид чуулганы бүх ажлыг хэлэлцэж, үнэхээр саадгүй хамтран ажиллаж байсан ч хэсэг хугацааны дараа, юм бичих ажил хариуцсан Ли эгч сайн хэв чанартай, юм хурдан сурдаг нь анзаарагдсан юм. Эгчийн нөхөрлөл бусдыг гэгээрүүлж, босгон байгуулж байсан. Би эгчийг үнэхээр биширсэн ч бага зэрэг атаархаж, эгчийн хариуцсан ажилд оролцохоор хичээж эхлэн, эгчээс хоцрохгүйн тулд илүү их чадвар, зарчим сурахыг хүссэн. Нэг өдөр удирдагчаас ирсэн захидалд, өөр бүсийн чуулганд ажил хариуцах хүн хэрэгтэй байна гээд, Ли эгч сайн тохирох болов уу, эгчийн талаар үнэлгээ цуглуулж чадах уу гэж асуусан байсан. Миний атаархал шууд л хөдөлж, “Тэд Ли эгчийг хөгжүүлэх хүсэлтэй байх шив. Эгч хэв чанар сайтай, юм хурдан сурдаг ч гэсэн итгэгч болоод удаагүй, амийн оролт нь өнгөцхөн. Би эгчээс юугаараа дутах юм бэ? Яагаад намайг яв гэхгүй байгаа юм бэ? Ли эгч очоод тэр үүргийг авах юм бол бусад маань намайг юу гэж бодох юм бэ? Эгчийг надаас мундаг гэх нь гарцаагүй” гэж бодогдлоо. Ингэж бодоод улам бүр тавгүйрхэж, дараа нь эгчийг хараад бараг хайхраа ч үгүй. Ингэж аашлахыг минь хараад эгч боогдож, надтай урьдынх шигээ аливааг хэлэлцэхээ болилоо. Хэд хоногийн дараа Ли эгчийн талаарх ах эгч нарын үнэлгээг аваад, бүгд эерэг, бүр миний талаарх үнэлгээнээс ч дээр байгааг хараад би үнэхээр их атаархсан. Би удирдагч байж хамтран зүтгэгчийнхээ ч дайд хүрэхгүй байсан. Ямар ичмээр юм бэ! Энэ талаар бодох тусам улам бүр тавгүйтлээ. Тэгээд зориуд өөр нэг эгчид хандан, “Таны үнэлгээ яачхаа вэ? Ямар ч ялган таних чадваргүй юм. Ли эгч сайжирсан ч гэсэн амийн оролт нь өнгөцхөн байгаа. Та эгчийг маш их магтсан байна, гэтэл эгч өөр чуулганд очоод бодитой ажил хийж чадахгүйгээсээ болж ажлыг нь хойш татвал та л муу үйл хийсэн болно шүү!” гэлээ. Надаас ийм үг сонсоод тэр эгч бага зэрэг айж, бодит нөхцөл байдал дээр тулгуурлан тэгж бичсэн, гэхдээ байдлыг бүрэн бодолцож үзээгүй байна, дахин нэг бодож үзье гэж хэллээ. Хэдийгээр би хийх гэсэн юмаа хийсэн ч ер баярлаж чадахгүй байсан юм. Ялангуяа Ли эгчийг хараад мөс чанартаа зэмлүүлж, үнэхээр буруутайгаа мэдэрсэн. Муу муухай, ичгүүртэй зүйл хийчхээд, эгчийг эгцэлж харж зүрхлэхгүй байлаа. Эгч нэг л биш байгааг минь хараад над дээр хүрч ирээд, “Ямар нэг юм болоо юу?” гэж санаа зовон асуулаа. Ингэж асуухыг нь сонсоод буруутай гэдгээ бүр ч их мэдэрч, зүгээр л “Т-тийм ээ” гэж түгдчин хэлчхээд өөр өрөө рүү санд мэнд орж, Бурханы өмнө сөгдөн, “Өө Бурхан минь, би маш ухаангүй юм. Бүх хүний үнэлгээг харчхаад Ли эгчид атаархаж, бүр ар хударгаар нь эгчийг хорлолоо. Бурхан минь, иймэрхүү юмыг үзэн яддаг гэдгийг тань мэднэ, гэхдээ би завхарсан зан чанартаа хүлэгдээд, больж чадахгүй байна. Бурхан минь, өөрийгөө үнэхээр мэдэж, завхарсан зан чанараар амьдрахаа болиход минь намайг гэгээрүүлээч дээ” гэж залбирлаа. Залбирсныхаа дараа бага зэрэг тайвширч, компьютероо асаагаад, Бурханы үгийн хоёр хэсгийг уншсан.

Бурхан ингэж хэлсэн байдаг: “Хэрэв тэд өөрсдөөсөө дээр хэн нэгнийг харвал тэр хүнийг дарлаж, түүний тухай цуу яриа дэгдээх юм уу бусдад түүнийг өндрөөр үнэлүүлэхгүй, хэнийг ч хэнээс нь дээр гаргахгүй гэсэндээ увайгүй арга ашигладаг бол ингэх нь биеэ тоосон, өөрийгөө зөвтгөдөг завхарсан зан чанар, мөн түүнчлэн зальхай, ов мэхтэй, дотуур тамиртай байдал бөгөөд энэ хүмүүс зорилгодоо хүрэхийн тулд яахаас ч буцдаггүй. Тэд ингэж амьдардаг атлаа өөрсдийгөө агуу, сайн хүмүүс гэж боддог. Гэвч тэдэнд Бурханаас эмээх зүрх сэтгэл байдаг уу? Юун түрүүнд, эдгээр асуудлын шинж чанарын өнцгөөс яривал, ингэж авирладаг хүмүүс ердөө л хүссэнээ хийж байгаа хэрэг бус уу? Тэд Бурханы гэрийн ашиг сонирхлыг анхаардаг уу? Тэд Бурханы гэрийн ажилд учирсан хор хохирлыг үл харгалзан өөрсдийн мэдрэмжийг л боддог бөгөөд өөрсдийн зорилгод л хүрэхийг хүсдэг. Ийм хүмүүс биеэ тоож, өөрийгөө зөвтгөдгөөр зогсохгүй аминчхан, жигшүүртэй байдаг; тэд Бурханы санаа зорилгыг огтхон ч хайхардаггүй бөгөөд ийм хүмүүс Бурханаас эмээх зүрх сэтгэлгүй байдаг нь ямар ч эргэлзээгүй. Иймээс тэд буруутгах ямар ч мэдрэмжгүй, ямар ч айдас хүйдэс, болгоомжлол, түгшүүргүй, мөн үр дагаврыг нь бодолцож үзэлгүйгээр хүссэн бүхнээ хийж, зоргоороо авирладаг. Тэд үргэлж ийм зүйл хийдэг, байнга л ийм маягаар аашилж ирсэн. Иймэрхүү хүмүүс ямар үр дагавартай тулгардаг вэ? Тэд асуудалд орно, тийм биз? Зөөлрүүлж хэлбэл, ийм хүмүүс дэндүү атаархуу, хувийн алдар нэр, байр суурийг дэндүү их хүсэмжилдэг, дэндүү хуурамч, зальхай байдаг. Арай хатуухан хэлэхэд, гол асуудал нь ийм хүмүүсийн зүрх сэтгэл Бурханаас өчүүхэн ч эмээдэггүй. Тэд Бурханаас эмээдэггүй бөгөөд өөрсдийгөө туйлын чухал гэж бодон, өөрсдийгөө бүх талаар Бурханаас дээгүүр, үнэнээс дээгүүр хэмээн үздэг. Тэдний зүрх сэтгэлд Бурхан хамгийн дурдагдах үнэ цэнгүй, хамгийн өчүүхэн бөгөөд тэдний зүрх сэтгэлд Бурхан ямар ч байр суурьгүй байдаг. Зүрх сэтгэлд нь Бурханыг гэх орон зай байдаггүй, Бурханыг хүндэлдэггүй хүмүүс үнэн рүү орсон уу? (Үгүй.) Тэгвэл ихэвчлэн хөөр хөгжөөнтэйгөөр хаа сайгүй явж, өөрсдийгөө завгүй байлган, нэлээд их эрч хүч зарцуулж байх үедээ тэд юу хийж байгаа юм бэ? Ийм хүмүүс бүр Бурханы төлөө зарлагадахын тулд бүхнийг орхиж, асар их зовсон гэж хэлдэг ч үнэндээ тэдний бүх үйлдлийн сэдэл, зарчим, зорилго нь өөрсдийнхөө ашиг тусын төлөө байдаг; тэд бүх ашиг сонирхлоо хамгаалахаар л хичээж байгаа. Иймэрхүү хүн аймшигтай гэж та нар хэлэх үү, үгүй юү? Ямар төрлийн хүн Бурханыг хүндэлдэггүй хүн бэ? Тэр хүн биеэ тоосон бус уу? Сатан бус уу? Ямархуу зүйлс Бурханыг хүндэлдэггүй вэ? Амьтдаас гадна, Бурханыг хүндэлдэггүй бүхэн нь чөтгөрүүд, Сатан, тэргүүн тэнгэрэлч болон Бурхантай өрсөлддөг хүмүүс юм” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”). “Сатанд хорлогдож, дэвслүүлэн, үзэл санаа, ёс суртахуун, мэдлэг ухаан, эрүүл ухаанд нь Сатан ноцтой хор хүргэсний улмаас хүнд ялзарсан зан чанар үүсдэг. Суурь зүйлийг нь Сатан завхруулж, Бурханы анх бүтээсэнтэй огт адилгүй болгосон учраас л хүн Бурханыг эсэргүүцэж, үнэнийг ойлгодоггүй” (Үг. I Боть: Бурханы илрэлт ба ажил. Зан чанар чинь өөрчлөгдөхгүй байх нь Бурханд дайсагнаж буй хэрэг).

Бурханы үгэнд би маш их хямарч, сэтгэл эмзэглэсэн юм. Бурхан миний байдлыг яг таг илчилсэн биш үү? Удирдагч Ли эгчийг хөгжүүлье гэж хүсэхэд би атаархаж, туйлшран, бүр жигшүүртэй байдлаар эгчийг хорлож, шүүсэн. Чуулганы ашиг сонирхлыг огт бодолцолгүйгээр тэр үүргийг авахад нь эгчид саад хийх бүхнийг сэдээд, хүссэнээ авахын тулд хиймээр санагдсан бүхнээ хийж, биеэ тоож, дураараа аашлаад, Бурханыг огт хүндэтгээгүй. Илүү олон хүн хүслийг нь бодолцож, үүргээ биелүүлнэ гэж Бурхан найддаг. Би ч сайн мэдэж байсан… Ли эгч сайн хэв чанартай, үнэнийг эрэлхийлэхэд анхаардаг болохоор илүү их сургах боломж олдвол амийн оролт, чадвар нь сайжирч, чуулганы ажилд үр ашгаа өгнө гэдгийг сайн мэдэж байсан ч би нэр төр, байр сууриа хамгаалахаар оролдон эгчийг хойш татаж, тэр үүрэгт томилогдоход нь саад хийхийн тулд зальхай арга ч ашиглаж, өөрийн мэдэлгүй Сатаны гар хөл болоод, чуулганы ажлыг үймүүлж байлаа. Би өөрийгөө үнэхээр зэмлэсэн. Атаархал Бурханы хүслээс зөрдөг гэдгийг мэддэг байсан ч үүнээс болоод тийм хүний үнэргүй юм хийж, чуулганы ажлыг үймүүлж, мууг үйлдэж, Бурханыг эсэргүүцнэ гэж хэзээ ч төсөөлөөгүй явлаа. Тэгээд Бурханы ийм үгийг санасан: “Сатанд хорлогдcоны … улмаас хүнд ялзарсан зан чанар үүсдэг.” Яг л “Хүн бүр өөрийгөө боддог, би үхэхээр чи үх”, “Тэнгэрт ч, газарт ч би өөрөө өөрийнхөө эзэн”, “Нэг ууланд хоёр бар багтдаггүй” гэх мэт Сатаны хороор сэтгэлгээ, үзэл бодол минь гажуудсан байсан болохоор би үргэлж атаархаж, өөрөөсөө мундаг хүнийг харж тэвчдэггүй байснаа бодсон. Би ямар ч бүлгийн тэргүүнд байхаар тэмцэхийг хүсэж, өөрийгөө бусдаас дээр байх ёстой гэж бодоод, надаас илүү чадвартай гэж бодогдсон хэнд ч эрх тэгш хандаж чадаагүй. Би тэднийг нүдэнд орсон хог мэт үзэн атаархаж, алагчилдаг байсан. Үнэнийг эрэлхийлдэг эргэн тойрныхоо хүмүүст атаархаж, гадуурхаж, дайсагнаж, бүр ар хударгаар нь тэднийг хорлосон. Би ямар ч хүн чанаргүй байж! Би өөрөө дээшилж, бусдыг буулган авч, тэмцэж, ялахыг үргэлж хүсдэг, хэнд ч бууж өгдөггүй, онгирохыг л хүсдэг байсан. Би амьд Сатан байсан биш үү? Тэгэхэд л би, амьд үлдэхийн төлөөх тэр сатанлаг хор, дүрэм миний уг чанар болсныг харсан юм. Би тэдгээрт амьдралаа үндэслэж, улам амиа хичээж, биеэ тоож, хорлонтой болсон. Бурханд гэмшихээс татгалзсаар байвал Бурхан намайг үзэн ядаж, таягдан хаяна гэдгийг мэдэж байлаа. Энэ бүхнийг ухаараад үнэхээр айж, Бурханд яаран залбирч, гэмшмээр байгаагаа хэлээд, тэр цагаас хойш үнэнийг хэрэгжүүлж, тэр сатанлаг хорын дагуу амьдрахаа болихоор хичээнэ гэлээ.

Хэд хоногийн дараа удирдагчаас ирсэн захианд ерөнхийдөө Ли эгчийг нөгөө чуулганы ажилд тохирохоор харагдаж байна гэсэн байсан. Үүнийг уншаад сэтгэлд нэг юм огшсон ч атаархал минь намайг дахин удирдаж байгааг даруй ухаараад, шууд Бурханд залбирч, өөрийгөө хаяхад бэлэн болсон. Залбирсныхаа дараа Бурханы үгээс дахиад хоёр хэсгийг уншлаа. Бурхан ингэж хэлсэн байдаг: “Чи аминч, жигшүүртэй гэдгээ илчилж, үүнийгээ ухамсарлах юм бол үнэнийг эрж хайх хэрэгтэй: Бурханы хүсэлд нийцэхийн тулд би яах ёстой вэ? Хүн бүрд ашиг тус болохын тулд яаж үйлдэх ёстой вэ? Өөрөөр хэлбэл, чи эхлээд ашиг сонирхлоо хойш тавьж, тэдгээрийг биеийн хэмжээнийхээ дагуу бага багаар, аажмаар орхих ёстой. Үүнийг хэдэнтээ туулсны дараа тэдгээрийг бүрмөсөн хойш тавьсан байх бөгөөд тэгснээр чи улам бүр тууштай болно. Ашиг сонирхлоо хойш тавих тусам хүн болохын хувьд мөс чанар, эрүүл ухаантай байх ёстой гэдгээ улам их мэдэрнэ. Аминч сэдэлгүйгээр чи илэн далангүй, шулуун шударга хүн байж, Бурханыг сэтгэл хангалуун байлгахын тулд л аливааг хийж байгаагаа мэдэрнэ. Ийм ааш авир чамайг ‘хүн’ гэж дуудуулах үнэ цэнтэй болгож, газар дээр ийнхүү амьдарснаар чи нээлттэй, үнэнч, жинхэнэ хүн байж, цэвэр мөс чанартай, Бурханы хайрласан бүх зүйлийг хүртэх үнэ цэнтэй гэдгээ мэдэрнэ. Ингэж амьдрах тусам чамд улам тууштай, гэгээлэг санагдана. Ийнхүү чи зөв замд хөл тавьсан байх бус уу?” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). “Хэрэв чи Бурханы хүслийг үнэхээр анхаарч чаддаг бол бусад хүнд шударгаар хандаж чадна. Хэрэв чи хэн нэгнийг санал болгож, тэр хүн чинь авьяастай нэгэн болж боловсрон, улмаар Бурханы гэрт бас нэгэн авьяастай хүнийг авчрах юм бол чи ажлаа сайн хийсэн байх бус уу? Үүргээ биелүүлэхдээ үнэнч байсан байх бус уу? Энэ бол Бурханы өмнөх сайн үйл бөгөөд хүмүүсийн эзэмших ёстой мөс чанар, эрүүл ухаан юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгэнд хэрэгжүүлэх замыг тодорхой заасан. Би өөрийнхөө ашиг сонирхлыг орхин, Бурханы гэрийн ашиг сонирхлыг бодох ёстой. Тодорхой салбарт өөрөөсөө сайн хэн байна, түүнийг санал болгох ёстой, тэгснээр авьяаслаг хүн бүр Бурханы гэрт давуу талаа ашиглаж, хаанчлалын сайн мэдээ түгээхэд багахан хувь нэмрээ оруулж чадна. Тийм хүн л хүн чанартай, Бурханы хүслийг хайхарч, Бурханы гэрийн ашиг сонирхлыг хамгаалж чаддаг хүн юм. Тэд Бурханаас сайшаал хүртдэг, бас ингэх нь сайн үйл. Би тэр оройдоо Ли эгчтэй очиж уулзаад, тэр үүргийг авмаар байгаа эсэхийг нь асуулаа. Эгч хийхийг хүсэж байсан ч итгэгч болоод удаагүй, биеийн хэмжээ багатай болохоор сайн хийхгүй байх гэж санаа зовж байгаагаа хэллээ. Эгчийн зовнилыг сонсоод би Бурханы хүслийн талаар нөхөрлөж, Бурханд түшиглэж, найд, бас үүрэгтээ үнэн-зарчмыг эрж хайхад анхаар гэж зоригжуулсан юм. Хэд хоногийн дараа эгч шинэ үүргээ биелүүлэхээр явлаа. Би ч үнэхээр баярлаж, үнэнийг хэрэгжүүлж, нэр хүнд, байр суурийнхаа төлөө амьдрахгүй байж чадна гэдэг шулуун шударга, нэр төртэй амьдрах цорын ганц арга гэдгийг мэдэрч, зүрх сэтгэл тэр чигтээ амар тайван болсон.

Эргээд харах нь ээ, завхарсан зан чанарынхаа дагуу амьдарч, үргэлж атаархаж, алдар нэр, байр суурийн төлөө тэмцэж, Сатаны завхралд өртөн, доог тохуу болж байхдаа би маш шаналантай амьдарч байж. Бурхан намайг илчилж, аврахын тулд янз бүрийн хүн, юмс, үйл явдал, орчныг бүрдүүлсэн. Бас намайг илчилж шүүх, усалж тэжээхийн тулд үгээ ашигласнаар эцэст нь би сатанлаг уг чанараа мэдэж авч, атаархуу байх, алдар нэр, ашиг хонжооны төлөө тэмцэхийн уг чанар, үр дагаврыг олж харсан юм. Тэгснээр л би үнэнийг бага зэрэг хэрэгжүүлж, жаахан мөс чанар, эрүүл ухаантай болж чадсан даа. Бурханд талархъя!


41. Атаархлыг уужим сэтгэлээр солих нь

Фу Дан, Хятад

Хэдэн жилийн өмнө удирдах үүрэгт минь туслахаар Шяожиэ эгч манай чуулганд шилжиж ирсэн юм. Тэр эгч бага залуу гэлтгүй сайн хэв чанартай, үнэхээр чадварлаг гэдгийг би яваандаа олж мэдсэн. Эгч асуудал гарах үед үнэнийг хэрэгжүүлж, үнэний зарчмыг эрж хайхад анхаардаг байлаа. Хэв чанар, ажлын чадвараар би эгчийн дайд хүрэхгүй байсан. Тэгээд эгчийг үнэхээр биширч, авьяаслаг гэдгийг нь мэдэрсэн юм. Нэг удаа хамтран зүтгэгчдийн уулзалт дээр удирдагч надаас, чуулганд үнэнийг эрэлхийлдэг, хэв чанар сайтай хүн байна уу гэж асуулаа. Би Шяожиэ эгчийн давуу талын тухай эргэлзэх юмгүйгээр хэлсэн. Төд удалгүй удирдагч эгчийг хамтран зүтгэгчдийн уулзалтад урьж, дараачийн хэдэн уулзалтад ч бас оролцооч гэж хүслээ. Яваандаа надад бага зэрэг эвгүй санагдаж эхлэн, “Би л дандаа уулзалтад оролцож, удирдагчтай чуулганы асуудлыг хэлэлцдэг байсан шүү дээ. Удирдагч одоо Шяожиэ эгчийг оролц гээд байна. Шяожиэг сургахад хүчин чармайлтаа төвлөрүүлэх гээд байх шиг байна. Мэдсэн бол эгчийн давуу талыг дурддаггүй л байж” гэж бодлоо. Эгчээс л болж би мартагдаж, орхигдсон мэт санагдаад, улам бүр гонсойж, удирдагч Шяожиэ эгчийг шилжүүлчихвэл сайхан аа гэх бодол чимээгүйхэн төрж байлаа. Бид хоёр хамт байхгүй л бол би эгчээс дор харагдахгүй, тэгвэл удирдагч надтай юм хэлэлцэж магадгүй шүү дээ. Гэхдээ Шяожиэ эгч дахиад тийм хурдан шилжихгүй гэдгийг би мэдэж байсан. Миний цээжин дээр хүнд ачаа дарж байх шиг санагдаж, тэгээд ч зогсохгүй би бууж өгөх хүсэлгүй байсан юм. Өөрийгөө батлахын тулд үнэний талаар нөхөрлөхдөө эгчээс давж гарах гэж нууцаар Бурханы үгэнд шимтэж, улам их уншиж, цээжилж, тунгаадаг болсон. Гэхдээ сэдэл минь буруу байсан юм. Байр суурийн төлөө л эгчтэй тэмцэлдэж байсан болохоор үүрэгт минь Ариун Сүнсний ажил байгаагүй. Би ямар ч асуудал ойлгож, шийдвэрлэж чадаагүй юм.

Нэг удаа, хоёр эгч чуулганы санваартнаар сонгогдсон. Тэд амийн оролтоор бусдын бодит асуудлыг шийдвэрлэх хангалттай их үнэнийг ойлгоогүй гэдэгтээ санаа зовж байсан юм. Тэгээд тэр албан тушаалд очихыг хүсээгүй. Үүнийг сонсоод би, “Шяожиэ эгч надаас дээрдэх юмгүйг хүн болгонд харуулахын тулд эгч нарын байдлыг шийдвэрлэхэд Бурханы ямар үгийг нөхөрлөж болох вэ?” гэж бодсон. Тэднийг ярьж дуусангуут би Бурханы үгийн хоёр хэсгийг яаран уншаад, дараа нь нөхөрлөл хийлээ. Гэхдээ би асуудлын уг үндсийг олохын тулд Бурханы өмнө тайван байж, үнэнийг эрж хайх биш, зүгээр л онгирч, хүндлэгдэхийг хүссэн юм. Миний нөхөрлөл үр нөлөөгүй болсон. Эгч нар тэнд хариу хэлэлгүй сууж байгааг харах үнэхээр эвгүй байсан. Би юу гэж хэлэхээ мэдэхгүй байлаа. Тэгтэл Шяожиэ эгч хажуугаас үүргээ биелүүлэхийн утга учрын талаар нөхөрлөж, өөрийн туршлага, ойлголт, Бурханы хүслийн талаар ярьсан. Эгч нар сэтгэл хөдөлсөндөө нулимс унагаж, тэр үүргийг хүлээн зөвшөөрөхөөр шийдлээ. Эгчийг тэд биширсэн харцаар харж байгааг үзээд миний дотор хачин болсон. Эгчийг ирэхээс өмнө намайг хүн бүр үнэхээр сайшаадаг байсан, гэтэл эгч чуулганд нэгдмэгцээ л бүх зүйл дээр давамгайлах болсон. Эгчийг удирдагч үнэлж, ах эгч нар хүндэлдэг болж, би удирдагч байгаад илүү удсан ч эгчийн дайд хүрэхгүй байлаа. Бусад маань намайг юу гэж бодож байгаа бол гэж санаа зовсон. Тэд намайг үнэний бодит байдлаар дулимаг, миний хажууд эгч л илүү дээр харагддаг гэцгээх болов уу? Тэр хэсэг хугацаанд миний бодол үүнд эзэмдүүлсэн байлаа. Шяожиэ эгч анхаарлын төвд орсон мэт санагдаж, эгчид би атаархах болсон юм. Заримдаа эгчийг аль аль талдаа ашигтай байдлаар чуулганаасаа гаргах юм сан гэж хүсдэг байлаа. Бодоод л байлаа, бодоод л байлаа, гэхдээ юу ч бодож олж чадаагүй. Бас Бурханаас улам холдож, сүнс минь харанхуйд унаж байгааг мэдэрсэн юм. Бурханы үгийн талаарх нөхөрлөл минь ямар ч гэрэлгүй болж, бусдын асуудалд тусалж чадахаа больсон. Үүргээ өдөр бүр биелүүлсээр байсан ч шаналж, зовж байлаа. Залбирлаараа Бурханы өмнө өөрийн байр байдлыг аваачаад, Бурханы хүслийг ойлгож, завхралаа мэдэхэд минь замчлаач гэж гуйсан.

Дараа нь Бурханы ийм үг уншсан юм: “Чуулганы удирдагчийн хувиар та нар авьяасыг хэрхэн олж илрүүлж, хөгжүүлэхээ мэддэг, мөн авьяастай хүмүүст атаархдаггүй байх ёстой. Ийм маягаар та нар үүргээ хангалттай гүйцэтгэж, хариуцлагаа биелүүлсэн байх болно; бас та нар үнэнч байхын тулд чадах бүхнээ хийсэн байх болно. Бусад хүн олны анхаарлыг булаах вий, өөрсдөөс нь давж, өөрсдийг нь үл ойшоогдож байх зуур нэр хүнд олох вий гэж зарим хүн үргэлж айдаг. Үүнээсээ болоод тэд бусад руу дайрч давшилж, бусдыг гадуурхдаг. Ингэх нь өөрөөсөө илүү чадвартай хүнд атаархаж байгаа хэрэг бус уу? Ийм ааш авир аминчхан, жигшүүртэй бус уу? Энэ нь ямар зан чанар вэ? Энэ нь хорлонтой! Өөрийгөө л бодож, өөрийнхөө хүслийг л хангаж, бусдын үүргийг огт хайхардаггүй, мөн Бурханы гэрийн ашиг сонирхол бус, өөрийнхөө ашиг сонирхлын талаар л боддог ийм хүмүүс муу зан чанартай байдаг бөгөөд Бурхан тэднийг огт хайрладаггүй” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үгэнд үнэхээр зүрх зүсэгдлээ. Энэ нь яг миний байдлыг илчилсэн. Эгчийнхээ сайн хэв чанар, бодитой нөхөрлөлийг харж, удирдагчид үнэлэгдэж, бусдад хүндлэгдэхийг нь үзээд би атаархаж, эгчийг гадуурхсан. Тэгээд эгчийг чуулганаас явуулна гэхээс тэсэж ядсан. Энэ нь чуулганы ажил, Бурханы гэрийн ашиг сонирхолд яаж нөлөөлөхийг бодолцож үзээгүй. Би гагцхүү заналтай байдал харуулж, тун аминч, жигшүүртэй байж. Надад ямар ч хэвийн хүн чанар байгаагүй! Үүргээ ийм маягаар биелүүлэхээр Бурхан яаж зэвүүцэхгүй байх юм бэ? Би үүрэгтээ Ариун Сүнсний удирдамжийг алдаж, харанхуйд унасан. Энэ нь Бурханы зөвт зан чанар байсан юм. Тиймээс би Бурханд залбираад, байр суурийг орхин, хэвийн хүн чанарыг амьдран харуулж, эгчтэйгээ сайн хамтран ажиллахад намайг замчлаач гэж гуйлаа.

Дараа нь Бурханы ийм үгийг уншсан: “Хэрэв чи Бурханы хүслийг үнэхээр анхаарч чаддаг бол бусад хүнд шударгаар хандаж чадна. Хэрэв чи хэн нэгнийг санал болгож, тэр хүн чинь авьяастай нэгэн болж боловсрон, улмаар Бурханы гэрт бас нэгэн авьяастай хүнийг авчрах юм бол чи ажлаа сайн хийсэн байх бус уу? Үүргээ биелүүлэхдээ үнэнч байсан байх бус уу? Энэ бол Бурханы өмнөх сайн үйл бөгөөд хүмүүсийн эзэмших ёстой мөс чанар, эрүүл ухаан юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Тэгээд бүр ч их харамсаж, буруутайгаа мэдэрлээ. Үнэнийг эрэлхийлдэг илүү олон хүн өндийн босож, Бурхантай хамтран ажиллаасай гэж Бурхан хүсдэг. Би чуулганы удирдагч байсан ч зүрх сэтгэлд минь Бурханы хүсдэг зүйл байгаагүй. Чуулганд тийм хүн ажиллаж байгааг хараад баярлаагүйн зэрэгцээ шууд л атаархаж, өөрийнхөө байр сууринд санаа зовсон. Надад хүний наад захын мөс чанар, эрүүл ухаан байгаагүй. Би удирдагч байхад огт тохирохгүй гэдгээ ойлгон, хэчнээн аминчхан байснаа үзэн ядлаа. Шяожиэ эгч сайн хэв чанартай байж, нөхөрлөлөөр асуудал шийдвэрлэх нь чуулганы ажилд ч, ах эгч нарын аминд ч сайн байсан. Би эгчийг дэмжиж, давуу талаас нь суралцах ёстой байсан юм. Үүрэгтээ эгчтэй сайн хамтран ажиллах нь Бурханы хүслийг анхаарах цорын ганц арга зам байсан. Бурханы хүслийг ойлгомогцоо би Шяожиэ эгчийг бусад нь сайшааж байгааг анзаараад бага зэрэг атаархавч Бурханд залбирч, өөрийгөө хаядаг боллоо. Үүргээ сайн биелүүлэхийн тулд Бурханы өмнө амьдрахад анхаарч, хэн хүндлэл хүлээж байгаа тухай нэг их бодохоо болиод, атаа жөтөө минь нэлээд багассан. Асуудалтай тулгарах үедээ эгчтэй хамт аливааг эрж хайж, зөвлөлдөх чадвартай болж, үнэний зарчмыг цугтаа эрж хайн, эгчийн давуу талд түшиглэн сул талаа нөхдөг байлаа. Тэгээд хавьгүй эрх чөлөөтэй, тайван болсон. Бага зэрэг өөрчлөгдсөнийхөө дараа атаархуу уг чанар минь засарсан гэж бодтол гайхмаар нь, өөр нэг нөхцөлтэй тулгараад сатанлаг уг чанар минь хэчнээн гүн уг үндэстэйг олж харсан юм. Би цэвэрлэгдэхийн тулд Бурханы шүүлт, гэсгээлтийг илүү их туулах хэрэгтэй болсон.

Нэг удаа Шяожиэ эгч бид хоёр хамтран зүтгэгчдийн уулзалтад очтол удирдагч надтай хальт мэндлээд Шяожиэ эгчтэй чуулганы ажил хэлэлцэж эхэллээ. Би зүгээр л илүүц хүн аятай, хажууд нь сууж байсан, миний сэтгэл санаа үнэхээр дорхноо тавгүйрхэж, Шяожиэ эгч рүү ууртай харц чулуудаад, “Тэгэхээр удирдагч үнэхээр л таныг надаас дээгүүр үнэлдэг юм байна. Та чуулганд ч, удирдагчийн нүдэнд ч хайртай хүүхэд нь юм байна, миний хажууд та л илүү дээр харагдаж байгаа юм байна” гэж бодон, өөрийн эрхгүй хардлаа. Дараа нь удирдагч Шяожиэ эгчийг өөр бүсийн номлолд оролцуулж, сургалтад хамруулахаар зохицуулсан гэж сонслоо. Үүнийг сонсоод би үнэхээр сэтгэл дундуур байсан. “Яагаад намайг биш, Шяожиэ эгчийг явуулах гэсэн юм бол? Би үнэхээр тийм олиггүй гэж үү? Өчүүхэн сургалтад хамрагдах ч үнэ цэнгүй гэж үү?” гэж бодлоо. Ичгүүртэй санагдаж, миний сэтгэл рүү хүйтэн ус цацах шиг л болсон. Би үүнийг хүлээн зөвшөөрч огт чадаагүй. Үүрэгтээ би эгчтэй яг адилхан хүчин чармайлт гаргасан шүү дээ. Гэтэл намайг үлдээгээд, эгчийг номлол сонсгохоор явуулах гэж байдаг. Би огт анзаарагдахгүй байгаа мэт, юу ч хийлээ гэсэн эгчийн дайд хэзээ ч хүрэхгүй мэт мэдрэмж төрсөн. Тиймэрхүү байдлаар өөрийгөө харьцуулах тусам улам сэтгэл гонсойж, дахиад л атаархаж, дургүйцэх байдалтай амьдарч эхэлсэн юм. Удирдагч биднийг тус тусад нь ажиллуулаасай, онцгойрох боломжтой болох юм сан гэхээс би тэсэж ядаж байсан.

Төд удалгүй эгчийн нөхөр хүнд өвчин тусаж, энэ нь эгчид үнэхээр хүнд туссан. Би эгчийг тайтгаруулаад, энэ шалгалтын туршид залбирч, Бурханы хүслийг эрж хай гэж зоригжуулсан ч “Эгч үнэхээр оргил цэгтээ байсан. Одоо эгч цэвэршүүлэгдэж, муу байр байдалд байгаа нь надад өөрийгөө харуулах боломж олголоо. Эгчийн байдал үнэхээр дээрдвэл надад ийм боломж хэзээ ч олдохгүй. Энэ цэвэршүүлэлт нь нэлээд удна гэж найдъя. Тэгснээр, байдал хэвийн байгаа үед эгч сайн нөхөрлөл хийдэг ч Бурханы үгийн бодит байдлыг амьдран харуулж чаддаггүй гэдгийг хүн болгон олж харна. Тэгээд эгчийг тэгж их бишрэхгүй. Эгч үнэний бодит байдалгүй гэдгийг удирдагч хараад, сургалтад хамруулахаа больж магад, тэгвэл яваандаа бусад нь намайг өндрөөр үнэлнэ” гэж өөрийн эрхгүй бодогдсон. Үнэндээ би сэтгэл санааны байдлаа нэг их тунгаалгүй, зүгээр л тэгж бодоод өнгөрсөн юм. Нэг өдөр хоёр эгч санаа зовоод, Шяожиэ эгчийн талаар асуулаа, тэгэхээр нь би эгчийг хүнд байдалд байгаа гэж хэлээд, үргэлж сайн нөхөрлөл хийдэг ч энэ шалгалтын туршид сөрөг болж, жинхэнэ биеийн хэмжээ дулимаг байна гэлээ. Тэгж хэлмэгцээ сэтгэл тавгүйтсэн юм. Би эгчийг шүүж, гутаахын тулд хэтрүүлэгтэй ярьж байсан. Гэхдээ эгч нар миний үгэнд итгэснийг хараад нууцхан бах ханалаа. Тэд Шяожиэ эгчийг тэгж их биширдгээ болих нь гэж бодогдсон. Гэхдээ дараа нь эгчтэй уулзтал эгч үнэхээр зовж, залбирах болгондоо уйлж байсан ч эгчийн үүрэгт энэ нь огт саад болоогүй. Би өөрийн эрхгүй буруутайгаа жаахан мэдэрлээ. Энэ шалгалттай тулгараад зовохгүй, сул дорой биш байна гэдэг хэцүү шүү дээ. Би үнэхээр хүн чанартай байсан бол эгчийн төлөө залбирч, эгчид тусалж, дэмжихийн тулд чадах бүхнээ хийх байсан. Гэтэл би юу хийсэн билээ? Үүндээ маш их эмзэглэж, Бурханы өмнө очиж залбираад, “Өө Бурхан минь! Би дэндүү атаархуу юм. Шяожиэ эгчийг давж гарах гэсэндээ эгчийг шүүж, гутаалаа. Тэр ч бүү хэл шаналалд нь баясаж, эгчийг сөрөг болоосой, бүдрээсэй гэж тэсэж ядаж байсан. Надад хүн чанар гэж огт алга. Бурхан минь, завхралаа мэдэж, сатанлаг зан чанараасаа ангижрахад минь намайг замчилж, гэгээрүүлээч дээ” гэсэн.

Залбирсныхаа дараа Бурханы ийм үгийг уншсан юм: “Хэрэв тэд өөрсдөөсөө дээр хэн нэгнийг харвал тэр хүнийг дарлаж, түүний тухай цуу яриа дэгдээх юм уу бусдад түүнийг өндрөөр үнэлүүлэхгүй, хэнийг ч хэнээс нь дээр гаргахгүй гэсэндээ увайгүй арга ашигладаг бол ингэх нь биеэ тоосон, өөрийгөө зөвтгөдөг завхарсан зан чанар, мөн түүнчлэн зальхай, ов мэхтэй, дотуур тамиртай байдал бөгөөд энэ хүмүүс зорилгодоо хүрэхийн тулд яахаас ч буцдаггүй. Тэд ингэж амьдардаг атлаа өөрсдийгөө агуу, сайн хүмүүс гэж боддог. Гэвч тэдэнд Бурханаас эмээх зүрх сэтгэл байдаг уу? Юун түрүүнд, эдгээр асуудлын шинж чанарын өнцгөөс яривал, ингэж авирладаг хүмүүс ердөө л хүссэнээ хийж байгаа хэрэг бус уу? Тэд Бурханы гэрийн ашиг сонирхлыг анхаардаг уу? Тэд Бурханы гэрийн ажилд учирсан хор хохирлыг үл харгалзан өөрсдийн мэдрэмжийг л боддог бөгөөд өөрсдийн зорилгод л хүрэхийг хүсдэг. Ийм хүмүүс биеэ тоож, өөрийгөө зөвтгөдгөөр зогсохгүй аминчхан, жигшүүртэй байдаг; тэд Бурханы санаа зорилгыг огтхон ч хайхардаггүй бөгөөд ийм хүмүүс Бурханаас эмээх зүрх сэтгэлгүй байдаг нь ямар ч эргэлзээгүй. Иймээс тэд буруутгах ямар ч мэдрэмжгүй, ямар ч айдас хүйдэс, болгоомжлол, түгшүүргүй, мөн үр дагаврыг нь бодолцож үзэлгүйгээр хүссэн бүхнээ хийж, зоргоороо авирладаг. Тэд үргэлж ийм зүйл хийдэг, байнга л ийм маягаар аашилж ирсэн. Иймэрхүү хүмүүс ямар үр дагавартай тулгардаг вэ? Тэд асуудалд орно, тийм биз? Зөөлрүүлж хэлбэл, ийм хүмүүс дэндүү атаархуу, хувийн алдар нэр, байр суурийг дэндүү их хүсэмжилдэг, дэндүү хуурамч, зальхай байдаг. Арай хатуухан хэлэхэд, гол асуудал нь ийм хүмүүсийн зүрх сэтгэл Бурханаас өчүүхэн ч эмээдэггүй. Тэд Бурханаас эмээдэггүй бөгөөд өөрсдийгөө туйлын чухал гэж бодон, өөрсдийгөө бүх талаар Бурханаас дээгүүр, үнэнээс дээгүүр хэмээн үздэг. Тэдний зүрх сэтгэлд Бурхан хамгийн дурдагдах үнэ цэнгүй, хамгийн өчүүхэн бөгөөд тэдний зүрх сэтгэлд Бурхан ямар ч байр суурьгүй байдаг… Иймэрхүү хүн аймшигтай гэж та нар хэлэх үү, үгүй юү? Ямар төрлийн хүн Бурханыг хүндэлдэггүй хүн бэ? Тэр хүн биеэ тоосон бус уу? Сатан бус уу? Ямархуу зүйлс Бурханыг хүндэлдэггүй вэ? Амьтдаас гадна, Бурханыг хүндэлдэггүй бүхэн нь чөтгөрүүд, Сатан, тэргүүн тэнгэрэлч болон Бурхантай өрсөлддөг хүмүүс юм” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”). Үүнийг уншаад үнэхээр сэтгэл өмөрсөн. Би яг ийм төрлийн хүн байсан юм. Шяожиэ эгч сайн хэв чанартай, үнэнийг эрэлхийлдэг, сургах үнэ цэнтэй хүн гэдгийг би мэдсэн ч удирдагч эгчийг үнэлж, цуглаанд явуулахыг хүсэх үед нь би балмагдаж орхисон. Өөрөө хэлмэгдэж байгаа мэт санагдаж, үүнийг хүлээн зөвшөөрч чадаагүй. Тэгээд эгчид атаархаж, дургүйцэж, удирдагч эгчийг шилжүүлээсэй гэж маш их хүссэн. Эгчийг шалгалтаар сул дорой болж, шаналах үед нь би тусалж байгаа мэт царайлсан ч эгчийн зовлонд баяссан. Би өөрөө анхаарлын төвд орохын тулд эгчийг сөрөг болоосой гэж хүссэн. Тэр ч бүү хэл зүгээр л өөрөө онцгойрохын тулд өөрийгөө өргөмжлөх гэж бусдын өмнө эгчийг шүүж, гутаасан. Би олон жил Бурханд итгэсэн боловч Бурханыг огт хүндлээгүй. Байр сууриа л хамгаалах гэж атаархаж, ухамсаргүй зүйл хийж. Би маш жигшүүртэй, хорлонтой байлаа. Бас ахархан бодолтой, хийрхүү, заналтай, жигшүүртэй, өөнтөгч байж! Би Сатанаас юугаараа ялгаатай байсан юм бэ? Сатан л юм сайн сайхан явж байгааг харж тэсэлгүй, хүмүүс сөрөг болж, Бурханаас хол байгаасай, Бурханаас урваасай гэж хүсдэг. Би улайм цайм Сатаны боол болж, чуулганы ажлыг үймүүлж, Бурханы гэрийг хорлож, муу үйл үйлдэж, Бурханы эсрэг Сатаны талд зогсож байсан! Тэгсэн мөртөө өөрийгөө их юманд бодсон. Би харваас үнэний бодит байдалгүй, бас хэв чанараар Шяожиэ эгчийн дайд хүрэхгүй байлаа. Би үргэлж байр суурийн төлөө тэмцэлдэн, эгчийг давж гарахыг хүсэж байсан. Би маш их биеэ тоож, өөрийгөө огт мэддэггүй байсан юм! Тухайн үед өөрийгөө маш их үзэн ядаж, сатанлаг зан чанараасаа даруйхан ангижрахыг хүслээ.

Тэгээд Бурханы үгээс ингэж уншсан: “Бурханд тэрсэлж, эсэргүүцдэг нь Сатан хүнийг завхруулснаас эхтэй. Сатан завхруулсан учраас хүний мөс чанар хөшүүн болсны дээр хүн ёс суртахуунгүй, үзэл бодол нь доройтсон, хоцрогдмол сэтгэлгээтэй байдаг. Сатанд завхруулагдахаасаа өмнө хүн Бурханыг аяндаа дагаж, үгийг нь сонсоод Түүнийг дуулгавартай дагадаг байсан. Тэр угийн эрүүл ухаан, мөс чанар сайтай, хэвийн хүн чанартай байсан. Сатан завхруулсны дараа хүний төрөлх эрүүл ухаан, мөс чанар, хүн чанар үлбэгэр болж, Сатанд эрэмдэглүүлсэн. Тиймээс түүний дуулгавартай байдал болоод Бурханыг гэх хайр нь үгүй болсон. Хүний эрүүл ухаан хэвийн бус болж, зан чанар нь амьтныхтай адил болсон. Бурханд тэрслэх нь улам бүр олширч, ноцтой болсон. Гэсэн ч хүн үүнийгээ мэддэггүй, ухамсарладаг ч үгүй, ердөө л сохроор эсэргүүцэж, тэрсэлж байдаг. Хүний зан чанар эрүүл ухаан, мэдлэг ухаан, мөс чанараар нь илэрдэг; эрүүл ухаан, мэдлэг ухаан нь эрүүл саруул биш, мөс чанар нь туйлын үлбэгэр болсон учраас хүний зан чанар Бурханы эсрэг тэрсэлдэг. Хүн эрүүл ухаан, мэдлэг ухаанаа өөрчилж чадахгүй бол зан чанараа өөрчилж, бас Бурханы хүсэлд нийцүүлнэ гэж санахын ч хэрэггүй. Ухаан нь эрүүл саруул биш бол хүн Бурханд үйлчилж чадахгүйн дээр Бурханд ашиглуулахад тохирохгүй” (Үг. I Боть: Бурханы илрэлт ба ажил. Зан чанар чинь өөрчлөгдөхгүй байх нь Бурханд дайсагнаж буй хэрэг). Би Сатаны завхралд өртсөн учраас Бурханыг байнга эсэргүүцэж, тэрсэлж, завхрал дунд амьдарч байсан гэдгээ ойлгоход энэ тус болсон юм. “Хүн бүр өөрийгөө боддог, би үхэхээр чи үх”, “Тэнгэрт ч, газарт ч би өөрөө өөрийнхөө эзэн”, “Нэг ууланд хоёр бар багтдаггүй”, “Хүн явсан газар бүрдээ нэрээ үлдээдэг, галуу ниссэн газар бүрдээ ганганадаг” гэх мэт сатанлаг зарчим, логик надад нэвчсэн байсан. Би Сатанаас эдгээр зүйр үгийг хүлээн авч, үзэл бодол, амьд явах дүрэм, эрүүл ухаан минь гажуудаж, намайг улам биеэ тоосон, ёрын муу, хүн чанаргүй болгосон байж. Сатаны эдгээр хоронд хянуулаад би зүгээр л нэр алдар, байр суурь хөөцөлдөж, хүндлүүлэхийг хүссэн. Ямар ч хүмүүсээс ялгарч, хэнээс ч дор орохгүй байхыг хүссэн, тэгээд хүний дор орох болгондоо өөрийн эрхгүй өрсөлддөг байлаа. Хэрвээ бусдыг давж чадахгүй бол атаархаж, дургүйцэж, тэр ч бүү хэл зорилгодоо хүрэхийн тулд зальхай юм хийдэг байсан. Би биеэ тоосон, ов мэхтэй, заналтай сатанлаг зан чанар л харуулж байж. Үүргээ биелүүлж байна гэсэн ч үнэндээ өөрийнхөө төлөө ажиллаж, мууг үйлдэн, Бурханыг эсэргүүцэж байж. Тэгээд хөөгдсөн антихристүүдийн талаар бодлоо. Тэд үнэнийг эрэлхийлдэг, Бурханы хүсэлд анхаардаг хэнд ч бай атаархаж, хорсож, байр сууринд нь заналхийлсэн хэнд ч нүдэнд орсон хог мэт хандсан. Дарангуй, хорон байж, тэр ч бүү хэл өөрсдөө хамгийн хүч нөлөөтэй нь байхын тулд бусдыг чуулганаас хөөхийг хүссэн. Тэд бүгд маш их ёрын мууг үйлдсэнийхээ төлөө эцэст нь чуулганаас хөөгдсөн шүү дээ. Би антихристүүд шиг хорон байж, айхтар ёрын муу үйл хийгээгүй ч атаархаж, биеэ тоосон, заналт уг чанартаа хянуулсан. Байр сууриа хамгаалахын тулд бүр бусдыг гадуурхаж, шүүсэн. Би Бурханы эсрэг тэмцдэг антихристийн замаар явж байлаа. Бурханы зөвт зан чанар ямар ч зөрчлийг хүлцдэггүй. Би гэмшихгүй бол эцэстээ Бурханд гологдож, таягдан хаягдана гэдгээ мэдэж байсан. Энэ надад аймшигтай байсан юм. Бурхан хатуу шүүлтээрээ намайг хамгаалж байгааг би мэдэж байлаа. Тэгээгүй бол би өөрийгөө эргэцүүлэхгүй, тэгээд үнэхээр ёрын муу юм хийсэн үедээ л дэндүү хожимдож харамсах байсан шүү дээ. Бурханы хүслийг тунгаагаад үнэхээр сэтгэл хөдөлсөн. Тэгээд гэмшиж, өөрчлөгдөхөд бэлэн болж, Бурханд залбирлаа.

Нэг өдөр сүнслэг үйл ажиллагаан дээр Бурханы ийм үгийг уншсан: “Та нар дор бүрнээ үүргээ биелүүлж байхдаа үнэнийг хэчнээн гүн гүнзгий ойлгодог ч бай хамаагүй, үнэний бодит байдал руу орохыг хүсвэл хэрэгжүүлэх хамгийн энгийн арга нь, хийдэг бүхэндээ Бурханы гэрийн ашиг сонирхлыг бодож, аминчхан хүсэл, хувийн санаархал, сэдэл, нэр нүүр болон байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь чиний хийх ёстой наад захын зүйл билээ. Үүргээ биелүүлж байхдаа хүн иймхэн зүйлийг ч хийж чадахгүй бол түүнийг яаж үүргээ биелүүлж байна гэж хэлэх юм бэ? Энэ нь үүргээ биелүүлэхгүй байгаа хэрэг юм. Чи эхлээд Бурханы гэрийн ашиг сонирхлыг бодолцож, Бурханы Өөрийнх нь ашиг сонирхол, ажлыг бодолцон, эдгээрийг эн тэргүүнд харгалзан үзэх ёстой; үүний дараа л байр суурийнхаа тогтвортой байдал, бусад хүмүүс чамайг хэрхэн хардаг талаар бодож болно… Үүнээс гадна, хэрвээ чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы болон Бурханы гэрийн ашиг сонирхлыг эн түрүүнд тавьж чадвал хэсэг хугацаанд ингэж туулсныхаа дараа энэ нь амьдрах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, мөн явцуу сэтгэлгээтэй, олхиогүй, жигшүүртэй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). “Чиг үүрэг нь ижил биш. Нэг л бие байдаг. Дор бүрнээ үүргээ биелүүлж, дор бүрнээ өөрийн байрандаа чадлынхаа хэрээр хичээдэг, учир нь оч болгонд гэрлийн гялбаа байдаг ба амийн төлөвшлийг эрж хайдаг. Тийнхүү Би сэтгэл хангалуун байх болно” (Үг. I Боть: Бурханы илрэлт ба ажил. Христийн эхэн үеийн айлдварууд, 21-р бүлэг). Хүн бүрийн хэв чанар, гүйцэтгэж чадах үүргийг Бурхан урьдчилан тогтоодог гэдгийг би Бурханы үгээс ойлгосон юм. Тэдгээрийн төлөө өрсөлдөж, тэмцэлдэж болохгүй. Өөр хүн илүү сайн хэв чанартай байж, Бурхан намайг мод биш, өвс байх учиртай гэж урьдчилан тогтоох үед би зүгээр л тэр ширхэг өвс байж, тухайн үүргээ баяртайгаар гүйцэтгэх ёстой. Би байр суурийн төлөө бусадтай дахиж тэмцэлдэхийг хүсэхээ болиод, аминчхан хүслээ орхиж, сатанлаг зан чанарынхаа дагуу амьдралгүй Бурханы гэрийн ашиг сонирхлыг эн тэргүүнд тавьж, ул суурьтай байдлаар үүргээ үнэхээр сайн биелүүлэхийг хүслээ. Энэ бол гэрэлд амьдрах цорын ганц арга зам. Тэгээд эгч нарт завхралынхаа талаар сэтгэлээ уудалж, Шяожиэ эгчээс уучлал гуйсан. Эгч миний хорон санаархал, үйлдлийн талаар олж мэдээд намайг огтхон ч буруутгаагүй, харин надад тус болох гэж үнэний талаар нөхөрлөсөн. Үүнд би үнэхээр сэтгэл хөдөлсөн. Бас хүн чанаргүй байж, эгчийг шархлуулснаа үзэн ядсан юм. Дараа нь, байр суурийн төлөө явуулга хийхээ больж, зүгээр л үүргээ сайн биелүүлье гэж Бурханд залбирлаа.

Сар гаруйхны дараа Шяожиэ эгч аян замаасаа эргэж ирээд, цуглаан дээр юу сурч мэдсэнээ хуваалцсан. Эгчийн нөхөрлөл үнэхээр босгон байгуулахуйц, ашиг тустай байлаа, гэхдээ бусад нь анхааралтай сонсож байгааг хараад надад өнөөх тавгүй мэдрэмж дахин төрсөн. Би дахиад л байр суурийн төлөө тэмцэж, атаархуу байгаагаа ухаарсан болохоор өөрийгөө хойш тавихаар Бурханд даруйхан залбирлаа. Бурханд үйлчилдэг эрүүл ухаантай хүн атаархахгүй, харин ч Бурханы ачааг үүрэлцэхэд илүү олон хүн тус болоосой гэсэндээ бусдыг өөрсдөөс нь сайн байгаасай гэж найдна гэж нэг номлол дээр сонссон зүйлээ саналаа. Бурхан хүнийг олж авах үед тийм хүн баярлаж чаддаг. Эгч номлол сонсохоор явсан аян замдаа өсөж, юм сурч мэдээд бусдыг усалж, тус болж чадаж байгааг би ухаарсан юм. Энэ нь үнэний талаарх хүн бүрийн ойлголтод сайнаар нөлөөлж, Бурханд тайтгарал авчрах байсан. Би эгчээс суралцаж, үүрэгтээ эгчийн давуу талд түшиглэх ёстой байлаа. Энэ нь амин чухал байсан. Би тийм маягаар залбирч, өөрийгөө хаях үедээ хавьгүй илүү тайвширсан. Ах эгч нар юу ч гэж бодно, чуулганд би ямар ч албан тушаал хашна хамаагүй энэ надад чухал байхаа больсон. Би зүгээр л тайвширч, эгчийн нөхөрлөлийг сонсож, гэгээрэл авсан. Тэгээд ажилдаа үнэний зарчмыг эрж хайхаар эгчтэй хамт ажилласан юм. Дараа нь бид хоёр хамт ажиллах үед удирдагч эгчтэй юм хэлэлцэж байгааг харах болгондоо би үүнтэй эвлэрч, атаархахаа больсон. Үүндээ сэтгэл нэлээд уужирсан шүү. Атаархахаа болиод илүү их тайвширч, шулуун шударга байгаагаа мэдэрч, яваандаа хүний төрхийг амьдран харуулж чаддаг болсноо өөрийн биеэр мэдэрсэн. Бурханы үгийн шүүлт, гэсгээлтийн ачаар л би бага зэрэг өөрчлөгдсөн. Намайг аварсанд нь Бурханд талархъя!


42. Атаархах сэтгэлгүй уужуу амьсгал

Аньжин, Хятад

2017 оны 1 дүгээр сард би чуулган дотор усалгааны үүрэг авсан юм. Энэ үүрэг дээр дадлагажих боломж гарсанд би Бурханд маш их талархаж, анхааралтай, сайн хийнэ гэж шийдсэн байлаа. Хэсэг хугацааны дараа ах эгч нарт зөв байр байдалтай болоход нь туслах, эсвэл цуглаан дээр тэдэнтэй нөхөрлөхийн аль аль тал дээр би тодорхой үр дүнд хүрсэн юм. Ах эгч, чуулганы удирдагч нар маань бүгд намайг өндрөөр үнэлж, би өөрийгөө үнэхээр сайн байгаа гэж бодон, ихэд сэтгэл хангалуун болж эхэллээ.

Зургаадугаар сард чуулганы удирдагч нар маань Вэньжин эгчийг энэ үүрэг дээр надтай хамт ажиллуулахаар зохицуулж, эгчид хэрэгтэй үед нь тусалж байгаарай гэж надаас гуйсанд би баяртайгаар зөвшөөрөв. Хамт ажиллаж эхлээд би, Вэньжин эгч үнэнийг эрэлхийлдэг бөгөөд хэв чанар, үг яриа нь нэлээд дажгүй болохыг олж мэдсэн юм. Үүнийг хараад түүнээс бага зэрэг болгоомжлох боллоо. Би: “Дахиад бага зэрэг дадлагажчих юм бол эгч намайг давах нь. Ах эгч нар маань түүнийг хүндэлж эхлэх нь гарцаагүй, удирдагч нар түүний авьяасыг хөгжүүлэхэд улам их цаг зарцуулж, тэгээд цаашид хэн ч намайг хүндлэхээ болино” гэж бодож эхэлсэн юм. Гэтэл миний айж байсан зүйл эцэст нь тохиолдов. Нэг өдөр цуглааны дараа би өөрийн болон Вэньжин эгчийн бичсэн туршлагын гэрчлэлийг чуулганы удирдагчид өгөхөөр очлоо. Тэдгээрийг уншсаныхаа дараа чуулганы удирдагч инээмсэглээд “Вэньжин эгчийн гэрчлэлийн нийтлэл муугүй шүү. Эндээс бодит туршлага харагдаж байна, бас тэр маш сайхан бичдэг юм байна” гэлээ. Вэньжин эгчийг ийнхүү магтахыг сонсоход надад үнэхээр тааламжгүй санагдсан. Би дотроо: “Вэньжин эгч хэв чанар сайтай нь үнэн. Гэхдээ би ажилдаа эгчээс илүү олон асуудал шийдвэрлэсэн. Энэ тал дээр түүнээс давуу хэвээрээ л байгаа. Би шаргуу ажиллах хэрэгтэй болох нь—намайг гүйцэж түрүүлэхийг би эгчид зөвшөөрч чадахгүй, эс бөгөөс эндэх байр сууриа алдана” гэж бодов.

Хэдэн өдрийн дараа Вэньжин эгч өөр нэгэн туршлагын гэрчлэл бичсэн юм. Манай чуулганы удирдагч гэрчлэлийг уншчихаад Вэньжин эгчийн хэв чанар, нийтлэлдээ бичсэн эерэг байдлыг нь дахиад л магтаж, харин намайг өөрийнх дээрээ илүү их цаг зарцуулаарай гэж хүсэв. Энэ үгэнд миний дотор арзганаж, би удирдагчийг буруутгаж эхлэн, ийнхүү бодлоо: “Та үргэлж л Вэньжин эгчийн хэв чанар хэчнээн гайхалтай тухай ярьж байх юм. Тэр надаас бүх зүйлээрээ илүү юм гэж үү? Вэньжин эгчид цөөхөн хэдэн цуглааны газар л очих шаардлага гардаг болохоор эдгээр нийтлэлийг бичих хангалттай цаг завтай байдаг. Хэрэв би чуулганы ажил хийгээд тун завгүй байгаагүй сэн бол надад ч бас нийтлэл бичих зөндөө их чөлөөт цаг гарах байсан.” Эгчийг магтаж байхыг сонссоор залхсан тул би чуулганы удирдагчид шулуухан: “Би ч бас бичиж чадна” гэж хэлэв. Долоо хоногийн дараа, өөр нэг чуулганы удирдагч Вэньжин эгчийн туршлагын гэрчлэлүүдийг амьдралд илүү ойр байна гэж магтан, түүнийг илүү их бичээрэй гэж урамшуулсан мөртөө надаас түүн шиг идэвх санаачилгатай бичихийг бас хүсэв. Би үнэхээр их бухимдсан—эгч энд удаагүй хэр нь аль хэдийн хоёр туршлагын гэрчлэл биччихсэн, чуулганы удирдагч нарт магтуулж байлаа. Би энэ үүргийг нэлээд удаан гүйцэтгэж байгаа ч ганцханыг бичсэн—чуулганы удирдагч нар намайг юу гэж бодох билээ? Тэд намайг цагаа зохицуулж чаддаггүй, гэрчлэлээ бичихийн тулд зовох юм уу төлөөс төлөх хүсэлгүй байна гэж хэлэх бус уу? Вэньжин эгчийн дээд зэргийн хэв чанар намайг аль хэдийн харуулчхаад байхад одоо тэр эдгээр нийтлэлийг бичиж чадсан болохоор удирдагч нар түүнийг надаас дээр гэж бодох нь гарцаагүй. Хэрэв эгч үргэлжлүүлээд бичээд байх юм бол би бүр л дор болж харагдах биш үү? Миний хийх ёстой зүйл бол эгчийг завгүй байлгах арга олох, тэгвэл эгчид тэр нийтлэлүүдээ бичих цаг гарахгүй, тэгээд удирдагчдын нүдэнд бид хоёр хоорондоо тийм ч их ялгаатай харагдахгүй гэж би шийдэв. Чуулган дахь байр сууриа хадгалж үлдэхийн тулд би эгчийн ачааллыг нэмж эхлэн, нөхөрлөлийн цуглааны хэд хэдэн бүлгийг даалгав. Үүний дараа эгч өдөр ирэх тусам хэчнээн завгүй болж байгааг хараад би хариуцлагынх нь заримыг буцааж авахаар санал болгоё гэж бодлоо. Гэхдээ би дотроо: “Хэрэв та ийм завгүй байхгүй бол өнөө нийтлэлүүдээ бичих цагтай болчихно. Таныг завгүй байлгасан нь дээр” гэж бодсон юм. Нэг орой би эгчийг нийтлэл бичээд сууж байхыг харлаа, тэгээд ширүүн дуугаар, хариуцаж авсан бүх бүлгийнх нь ажлын нарийн ширийнийг асууж шалгаасаар цөөн хэдэн шинэ итгэгчийн асуудал шийдэгдээгүй байгааг олж мэдэв. Би эгчийг үүрэгтэй анхаарахгүй байна гэж зэмлэсэн. Намайг загнаж дууссаны дараа эгч зүгээр л толгойгоо гудайлгаад, юу ч хэлсэнгүй.

Сарын дараа чуулганы удирдагч, Вэньжин эгч хариуцаж авсан бүлгүүд дээрээ нэг л амжилтгүй байгаа бөгөөд одоо хүртэл зарим асуудлыг шийдвэрлэж чадаагүй байгааг хараад, надаас юу болоод байгааг асуулаа. Би дотроо: “Та түүнийг их өндрөөр үнэлсэн, харин одоо үүрэгтээ их ахиц дэвшил гаргаагүйг нь мэдээд өндрөөр үнэлэхээ болино доо!” гэж бодлоо. Гэтэл хачирхалтай нь, түүнд бүр ч их туслахыг надаас хүсэв! Үүнийг нь би маш их эсэргүүцэж байлаа. “Та ганцхан Вэньжин эгчийг л харах юм. Түүний хэв чанар минийхээс дээр. Хэрэв би түүнд тусалсаар байх юм бол эгч сүүлдээ намайг орлох болно” гэж бодоод, шалтаг тоочиж эхэлсэн боловч чуулганы удирдагч миний байр байдлыг олоод харчхав. Тэрээр аминч, өөдгүй байдлыг минь илчилж, намайг Бурханы гэрийн ажлыг баримтлахгүй байна гэлээ. Бас Вэньжин эгч хэв чанар сайтай, дадлагажуулбал зохилтой нэгэн, би түүнтэй нөхөрлөж, түүнд илүү их туслах хэрэгтэй, зөвхөн өөрийн байр суурь, нэр хүндийг бодоод байж болохгүй гэж хэллээ. Дараа нь би өөрийгөө хүчлэн Вэньжин эгчээс үүргээ гүйцэтгэхэд нь ямар нэг бэрхшээл байгаа эсэхийг асуусан юм. Би эгчийг дарамтад орж, надтай нээлттэй ярилцахыг хүсэхгүй байгааг харж байлаа. Энэ нь надад өөрийгөө эргэцүүлэх шалтгаан болох ёстой байсан ч би эгчид дургүйцэж, дотроо: “Би түүнд туслахыг оролдсон боловч тэр юу ч хэлэхийг хүссэнгүй” гэж бодлоо. Миний сүнс бага багаар улам харанхуйлж байв. Чуулганы ажлыг хэлэлцэх үед, тулгараад байгаа хэд хэдэн илэрхий асуудалд би хайхрамжгүй хандах болов. Эгчийг харах тусам, байгаа байдал нь дургүйг минь улам их хүргэж байлаа. Нэг өдөр би алдаа гаргаж байгааг нь хараад уурлаж, түүнийг хатуу зэмлэн, “Бид энэ асуудлыг аль хэдийн ярилцсан байхад та үүнийг шийдвэрлээгүй л байна. Та тэр нийтлэлүүдээ бичихдээ үргэлж анхааралтай ханддаг—үүргээ гүйцэтгэж байхдаа тэгж чаддаггүй чинь харамсалтай хэрэг!” гэж хэлэв. Үүний дараа Вэньжин эгч миний зүгээс ихээхэн дарамт шахалтыг мэдэрч, дахиж гэрчлэл бичиж зүрхэлсэнгүй. Би түүнийг шархлуулснаа мэдэж байсан ч яаж ч чадаагүй—би хүсээгүй хэр нь үргэлж л эгчид уурлачхаад байдаг байв. Би ч бас зүрх сэтгэлдээ зовж байсан болохоор энэ байр байдлаас гаргаж өгөөч хэмээн Бурханд залбирсан юм.

Маргааш нь цуглааны үеэр Вэньжин эгч өөрийгөө асар их дутагдалтай болохоор энэ үүргийг гүйцэтгэхэд тэнцэхгүй, тиймээс өмнө нь гүйцэтгэж байсан үүргээ буцаад хийхийг хүсэж байгаагаа хэллээ. Үүнийг сонссон даруйдаа би: “Энэ бүхэн миний учруулсан шаналлаас болсон уу? Хэрэв тийм бол би үнэхээр муу юм хийжээ” гэж бодлоо. Би бага зэрэг цочирдож, айсан юм. Эгчээс энэ бүхний цаадах шалтгааныг асууж, түүнд туслахын тулд Бурханы хүслийн талаар нөхөрлөлөө. Нөхөрлөсний дараа эгчийн байдал маш их дээрдэж, ашгүй энэ үүргээ үргэлжлүүлэх хүсэлтэй байгаагаа хэлэв. Яг тэр үед чуулганы удирдагч ирлээ. Намайг Вэньжин эгчийг нухчин дарж, Вэньжин эгч надтай үргэлжлүүлэн ажиллахыг хүсээгүй тухай олж мэдмэгцээ удирдагч надтай ширүүхэн харьцав. Тэрээр: “Чи яагаад түүнийг буруу зүйл хийж байхыг харах үедээ тайвнаар нөхөрлөж чаддаггүй юм бэ? Оронд нь дүрсхийн уурлаж, түүнтэй муухай хандаж байдаг. Сүүлийн үед чиний үүргийн үр дүн мэдэгдэхүйц муу байна—чи чин сэтгэлээсээ өөрийгөө жоохон эргэцүүлэх хэрэгтэй” гэв. Түүний хэлсэн зүйл надад үнэхээр хүнд туссан. Би нулимс асгаруулан, дотроо хэлмэгдсэн мэт санагдаж, “Хэрэв сүүлийн үед ажил урагшгүй байсан бол зөвхөн надаас болсон хэрэг биш—яагаад зөвхөн надтай харьцаж байгаа юм бэ?” гэж эсэргүүцэж эхэллээ. Гэхдээ тэр үед би Бурханы энэ үгийг бодсон юм: “Хэрэв чи Бурханы захиралтад итгэдэг бол өдөр бүр тохиолддог сайн, муу аль ч зүйл санаандгүй тохиолдол биш гэдэгт итгэх ёстой. Хэн нэгэн чамд зориуд хатуу хандаж, чамайг онилж байгаа юм биш; үнэн хэрэгтээ энэ бүгдийг Бурхан зохицуулдаг. Бурхан юуны төлөө эдгээр зүйлийг зохион байгуулдаг вэ? Дутагдлыг чинь илчилж, чамайг ил болгохын төлөө ингэдэг юм биш; чамайг илчлэх нь эцсийн зорилго биш. Харин чамайг төгс болгож, аврах нь эцсийн зорилго юм” (Эцсийн өдрүүдийн Христийн ярианы тэмдэглэл номын “Үнэнийг олж авахын тулд эргэн тойрныхоо хүмүүс, юмс, зүйлсээс суралцах ёстой”). Энэ үнэн байв—Бурханы зөвшөөрлөөр л энэ бүх хүмүүс, үйл явдал, зүйлс надад тулгарч байлаа. Чуулганы удирдагч зориуд надад бэрхшээл учруулаад байгаа юм биш; би өөрөө ялзарсан зан чанартай болохоор л эргэцүүлж, шийдвэрлэх хэрэгтэй болсон хэрэг. Би шалтаг тоочиж, гомдоллохоо болих хэрэгтэй байлаа—дуулгавартай зүрх сэтгэлтэй байж, болж байгаа зүйлсийг хүлээн зөвшөөрөх ёстой байв. Ингэж бодох үед, тохиолдсон бүх зүйл намайг арай бага шаналгах шиг санагдав.

Тэр орой би унтаж чадсангүй. Орондоо хэвтээд, эргэж хөрвөөх зуур тэр өдөр тохиолдсон бүхэн толгойд минь кино мэт ахин дахин тоглогдож байлаа. Би өөрөөсөө: “Хэрэв Бурхан чуулганы удирдагчийг надтай харьцуулж, засуулахаар зохицуулсан юм бол энэ бүхнээс миний сурах ёстой зүйл юу юм бэ? Вэньжин эгчид би хэрхэн хандаж байв аа?” гэж асуусаар байв. Би эгчийг сайн хэв чанартай гэж мэдэж байсан ч эгчээс суралцахыг хичээгээгүй—харин ч эгчтэй өрсөлдөхийг хичээсэн. Тэрээр Бурханыг гэрчилсэн нийтлэл бичихийг хүссэн, харин би тэдгээр нийтлэлийг бичих урам зоригийг нь мохоохоор оролдсон. Би яаж ийм хорон муу зүйл хийж чадав аа? Энэ бүхний цаад санаа нь юу байв, бас тэр нь хаанаас ирэв?

Дараагийн өдөр нь сүнслэг үйл ажиллагааныхаа үеэр би Бурханы үгийн хэсгийг уншлаа: “Бусад хүн олны анхаарлыг булаах вий, өөрсдөөс нь давж, өөрсдийг нь үл ойшоогдож байх зуур нэр хүнд олох вий гэж зарим хүн үргэлж айдаг. Үүнээсээ болоод тэд бусад руу дайрч давшилж, бусдыг гадуурхдаг. Ингэх нь өөрөөсөө илүү чадвартай хүнд атаархаж байгаа хэрэг бус уу? Ийм ааш авир аминчхан, жигшүүртэй бус уу? Энэ нь ямар зан чанар вэ? Энэ нь хорлонтой! Өөрийгөө л бодож, өөрийнхөө хүслийг л хангаж, бусдын үүргийг огт хайхардаггүй, мөн Бурханы гэрийн ашиг сонирхол бус, өөрийнхөө ашиг сонирхлын талаар л боддог ийм хүмүүс муу зан чанартай байдаг бөгөөд Бурхан тэднийг огт хайрладаггүй. Хэрэв чи Бурханы хүслийг үнэхээр анхаарч чаддаг бол бусад хүнд шударгаар хандаж чадна. Хэрэв чи хэн нэгнийг санал болгож, тэр хүн чинь авьяастай нэгэн болж боловсрон, улмаар Бурханы гэрт бас нэгэн авьяастай хүнийг авчрах юм бол чи ажлаа сайн хийсэн байх бус уу? Үүргээ биелүүлэхдээ үнэнч байсан байх бус уу? Энэ бол Бурханы өмнөх сайн үйл бөгөөд хүмүүсийн эзэмших ёстой мөс чанар, эрүүл ухаан юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). “Харгис хүн төрөлхтөн! Нэг нэгнийхээ эсрэг хуйвалдах, булаалцаж тэмцэлдэх, алдар нэр, ашиг хонжоо булаалдах, харилцан бие биеэ хүйс тэмтрэх—энэ ер нь хэзээ төгсөх юм бэ? Бурхан олон зуун мянган үг хэлсэн боловч хэн ч сэхээрээгүй. Хүмүүс гэр бүл, хөвгүүд, охид, ажил мэргэжил, хэтийн ирээдүй, байр суурь, хоосон нэр алдар, мөнгөний төлөө, бас хоол хүнс, хувцас хунар, махан биеийн төлөө үйлддэг, харин үйлдэл нь үнэхээр Бурханы төлөө байдаг хүн байна уу? Бурханы төлөө үйлддэг хүмүүсийн дунд ч гэсэн Бурханыг мэддэг хүн цөөхөн. Өөрсдийнхөө ашиг сонирхлын төлөө үйлддэггүй хүн хэд вэ? Өөрсдийн байр суурийг хамгаалахын тулд бусдыг дарлаж, гадуурхдаггүй хүн хэчнээн бэ?” (Үг. I Боть: Бурханы илрэлт ба ажил. Хорон муу хүмүүс гарцаагүй шийтгүүлнэ). Бурханы үгэнд хэлсэн бүхэн яг миний байр байдал байлаа. Би танигдаж, нэр хүндтэй болохын төлөө эгчтэйгээ өрсөлдөж байсан болж таарлаа. Би алдар нэр, байр суурийн төлөөх хүсэлдээ урхидуулаад, үүнээс өөрийгөө салгаж чадахгүй байж. Энэ үүрэг дээр Вэньжин эгчтэй хамт ажиллаж эхлээд, түүний сайн хэв чанар, туршлагын гэрчлэл бичих хүсэл эрмэлзлийг, бас чуулганы удирдагч нарт магтуулж байхыг нь харснаас хойш би түүнд атаархаж, үүнийг хүлээн зөвшөөрөхийг хүсэхгүй байсаар ирсэн. Би өөрийгөө түүний эсрэг турхирсаар, оюун санаан дотроо түүнтэй нууцхан өрсөлдсөөр байжээ. Хэд хэдэн цуглааны бүлгийг хариуцуулснаар эгчид нийтлэлээ бичих цаг гарахаа больсон, мөн үүргээ гүйцэтгэхэд асуудалтай байх үед нь би эгчид туслаагүйгээр үл барам бүр загнасаар сүүлдээ эгч идэвхгүй болж, дарамтад орсон. Би эгчийг сайн хэв чанартай, дадлагажуулахад тохирох нэгэн гэдгийг, бас эгчид илүү их туслах хэрэгтэй гэдгээ мэдэж байсан. Гэхдээ би түүний чадваруудад атаархаж, хэнийг ч өөрөөсөө илүү гаргахыг хүсэхгүй байсан юм. Эгч надаас дээр гэдгийг анзаарах үедээ би атаархуу, өширхүү болсон. Өөрийн байр суурь, нэр төрийг хадгалахын тулд би эгчид туслаагүйгээр зогсохгүй, эгчийг дарангуйлж, нийтлэл бичих урам зоригийг нь үгүй хийхээр оролдсон. Би үнэхээр хорлонтой, жигшүүртэй байв. Бурхан намайг нигүүлсэж, надад усалгааны үүрэг гүйцэтгэхэд дадлагажих боломж олгосон. Бурханы хайрыг хариулахын төлөө би үүргээ зохих ёсоор гүйцэтгээгүй, харин ч Вэньжиний чадварт атаархаж, нэр хүнд, ашиг хонжооны төлөө түүнтэй өрсөлдсөн. Би өчүүхэн ч мөс чанар, эрүүл ухаангүй байж. Харуусал, өөрийгөө зэмлэх сэтгэлд автаад би Бурханд залбиран, энэхүү асуудлын эх сурвалжийг олоход намайг залж чиглүүлээч хэмээн Түүнээс гуйлаа.

Дараа нь би Бурханы үгийг уншив: “Сатан, алдар нэр, ашиг хонжооноос өөр юу ч бодохгүй болтол нь хүний бодлыг хянахын тулд алдар нэр, ашиг хонжоог ашигладаг. Тэд алдар нэр, ашиг хонжооны төлөө тэмцэж, алдар нэр, ашиг хонжооны төлөө зовлон бэрхшээл туулж, алдар нэр, ашиг хонжооны төлөө доромжлолыг тэвчиж, алдар нэр, ашиг хонжооны төлөө өөрсдөдөө байгаа бүхнийг золиосолдог ба алдар нэр, ашиг хонжооны төлөө ямар ч үнэлгээ, шийдвэр гаргана. Ийм маягаар Сатан хүнийг үл үзэгдэх гав дөнгөөр хүлдэг ба тэдгээрээс ангижрах хүч ч, зориг ч хүнд байдаггүй. Хүмүүс өөрийн мэдэлгүйгээр энэ гав дөнгийг зүүж, асар их хүндрэлтэйгээр урагшаа арай ядан сажилдаг. Энэхүү алдар нэр, ашиг хонжооны төлөө хүн төрөлхтөн Бурханаас зайлж, Түүнээс урваж, улам хорон муу болдог. Тиймээс, ийм маягаар Сатаны алдар нэр, ашиг хонжооны дунд үе удам ээлж дараалан сүйрдэг” (Үг. II Боть: Бурханыг мэдэх тухай. Цор ганц Бурхан Өөрөө VI). Бурханы үгийг тунгаан бодоод би алдар нэр, ашиг хонжоо бол биднийг хүлэхдээ Сатаны ашигладаг дөнгө, биднийг завхруулахдаа Сатаны ашигладаг хэрэгсэл гэдгийг ойлгосон юм. Миний амьдралын зорилго, үзэл санаа, харах өнцөг үргэлж буруу байсан учраас би алдар нэр, ашиг хонжооны дөнгө, хоригоос өөрийгөө чөлөөлж чадахгүй байжээ. Би Бурханы үгэнд үндэслэн, Түүний шаардлагын дагуу биеэ авч яваагүй—харин бидэнд Сатаны шингээсэн, “Өөрөө онцгойрох”, “Хүн дээшээ тэмүүлдэг, ус уруугаа урсдаг”, “Хүн үргэлж үеийнхнээсээ илүү байхаар чармайх ёстой” гэх сатанлаг амьдралын дүрмийн дагуу аашилж байсан. Сургуульд байхдаа ч, нийгэмд ажиллаж байхдаа ч би алдар нэр, ашиг хонжоо олж авахын төлөө, нэгдүгээрт байж, олны дундаас онцгойрох санаархлынхаа төлөө өдөр шөнөгүй тэмцэж ирсэн. Бурханд итгэснийхээ дараа ч би нэр төр, байр суурийн боолчлол дунд амьдарсаар байжээ. Үүргээ гүйцэтгэх явцад ах эгч нараар магтуулж, өндрөөр үнэлэгдэж, алдар нэр, ашиг хонжоо, байр суурийн төлөөх хүсэл минь биелж байх үед би олноос онцгойрсондоо баярлан хөөрч, маш аз жаргалтай байлаа. Гэхдээ Вэньжин эгч надаас илүү гэдгийг харангуутаа би түүний чадваруудад атаархах болсон. Түүнийг надаас илүү тодорч, миний байр суурьд заналхийлэх вий гэж айсандаа би Бурханы гэрийн ашиг сонирхол, эгчийн мэдрэмжийг бодож үзэлгүй, эгчийг нухчин дарж, дарангуйлахын тулд чадах бүхнээ хийсэн. Тэр мөчид би алдар нэр, ашиг хонжооны үнэнч зарц болж хувирснаа, тэдгээр зүйлийг олж авахын төлөө мөс чанар, эрүүл ухаанаа алдсанаа тодорхой харсан юм. Би дотуур тамиртай, хорлонтой болж, улам бүр аминч, муу санаатай болж байсан бөгөөд диавол Сатаны дүр төрхийг л амьдран харуулж байжээ. Алдар нэр, ашиг хонжоо, байр суурь нь үнэхээр Бурханыг эсэргүүцүүлж, Бурханаас урвуулахын тулд намайг завхруулж, урхидах Сатаны хэрэгсэл болжээ. Тэгээд би Бурханы гэрээс өмнө нь хөөгдөж байсан тэр антихристүүдийн тухай бодлоо: Тэд байр суурийг өөр юунаас ч илүү өндрөөр үнэлсэн. Байр суурийн төлөө ах эгч нараа гадуурхан дарангуйлж, хүмүүсийг хүссэнээрээ шийтгэж, хөөж байсан. Эцэст нь тэд бүх л төрлийн мууг үйлдээд, таягдан хаягдсан. Вэньжин эгчид яаж хандаж, яаж авирлаж байснаараа би антихристийн зан чанараа илчилсэн бөгөөд хэрэв Бурханы шүүлт, ариусгалтыг хүлээн авч, чин сэтгэлээсээ гэмшихгүй бол эрт орой хэзээ нэгэн цагт би ч бас тэдгээр антихристийн адил таягдан хаягдана гэдгээ мэдэж байлаа. Өөрийгөө аюултай байдалд байгаагаа, миний сүнсэн дэх харанхуй, үүрэг дэх бүтэлгүйтлүүд маань Бурханы хатуу шүүлт, сахилгажуулалт байсныг би харсан. Бурханы хүсэл бол би өөрийгөө эргэцүүлэн буцаж эргэх, хэтэрхий оройтохоосоо өмнө явж байсан буруу замаасаа гарах явдал байсан юм.

Тиймээс би Бурханд залбирч, намайг хэрэгжүүлэлтийн зам руу замчлахыг гуйсан. Дараа нь би үүнийг Бурханы үгээс уншив: “Бодоод үз: Эдгээр нөхцөл байдлын урхинд орохоос зайлсхийж, эдгээрээс өөрийгөө салгаж чаддаг байж, шаналгаа, хүлээсээс нь чөлөөлөгдөхийг хүсвэл хүн ямархуу өөрчлөлт гаргах ёстой вэ? Жинхэнээсээ сул, эрх чөлөөтэй байж чадахаасаа өмнө хүн юу олж авах ёстой вэ? Нэг талаар тэр аливааг нэвт харах ёстой: Алдар нэр, эд баялаг, байр суурь бол хүмүүсийг завхруулж, урхинд оруулж, хорлож, доройтуулахдаа Сатаны ашигладаг хэрэгсэл, арга барил юм. Онолын хувьд чи эхлээд үүний талаар тодорхой ойлголттой болох ёстой. Цаашлаад эдгээр зүйлийг тавьж явуулж, хойш нь тавьж сурах ёстой… Чи эдгээр зүйлийг орхиж, хойш тавьж, бусдыг санал болгож, тэдэнд онцгойрох боломж олгож сурах ёстой. Бусдаас онцгойрч, алдар суу хүртэх боломж олдмогц бүү тэмц, мөн завшааныг ашиглахаар бүү яар. Чи буулт хийж сурах ёстой, гэхдээ үүргийн биелэлтээ хойш тавих ёсгүй. Чимээгүйхэн далд байдлаар ажилладаг, үүргээ үнэнчээр биелүүлж байхдаа бусдад онгирдоггүй хүн бай. Чи нэр хүнд, байр сууриа орхих тусмаа, мөн ашиг сонирхлоо орхих тусмаа улам амар амгалан болж, зүрх сэтгэлд чинь улам их орон зай нээгдэж, байр байдал чинь улам сайжирна. Тэмцэлдэж, өрсөлдөх тусам байдал чинь улам хар бараан байх болно. Хэрэв чи үүнд итгэхгүй бол өөрөө оролдоод үз! Ийм байдлыг өөрчилж, эдгээр зүйлд хянуулахгүй байхыг хүсвэл эхлээд тэдгээрийг хойш тавьж, орхих ёстой” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). “Чиг үүрэг нь ижил биш. Нэг л бие байдаг. Дор бүрнээ үүргээ биелүүлж, дор бүрнээ өөрийн байрандаа чадлынхаа хэрээр хичээдэг, учир нь оч болгонд гэрлийн гялбаа байдаг ба амийн төлөвшлийг эрж хайдаг. Тийнхүү Би сэтгэл хангалуун байх болно” (Үг. I Боть: Бурханы илрэлт ба ажил. Христийн эхэн үеийн айлдварууд, 21-р бүлэг). Бурханы үг надад хэрэгжүүлэлтийн замыг харуулсан. Надад атаархуу бодол төрөх үед Бурханд залбирч, алдаа мадагтай санаа зорилгоо хаяж, хувийн ашиг сонирхлоо хөсөр хаян, Бурханы гэрийн ажлыг эн тэргүүнд тавиад, Бурханы хүслийг харгалзан үзэх ёстойг тэдгээр нь ойлгуулсан. Бид бүгдээрээ л өөр өөрийн давуу болон сул талуудтай байдаг—гэхдээ бид нэг нэгнийхээ давуу талаас суралцаж, сул талуудаа нөхөх нь Бурханы хүсэл юм, ингэснээр хүн болгон өөрсдийн байранд зогсож, зорилгоо чадлынхаа хэрээр биелүүлж чадна. Вэньжин эгч сайн хэв чанартай, үнэнийг эрэлхийлдэг нэгэн байсан. Бурханы гэр эгчийг надтай хамт ажиллуулахаар зохицуулсан шалтгаан бол намайг түүний чадварт атаархаж, чадвараа гайхуулахын тулд эгчтэй өрсөлдөөсэй гэсэндээ биш, харин эгчийн сайн талаас суралцаж, өөрийн сул талыг засаг гэсэндээ байжээ. Энэ нь намайг гэх Бурханы сайхан сэтгэл байв. Би өөрийн хандлагыг засах ёстой байлаа; Вэньжин эгч надаас дээр бөгөөд давуу талуудтай байсан, би бодит байдалтай нүүр тулж, өөрийн сул тал, дутагдлыг хүлээн зөвшөөрөх ёстой байв. Би эгчээсээ суралцах хэрэгтэй байлаа. Энэ үүргийг би хэсэг хугацааны турш хийж байгаа бөгөөд зарчмын хувьд илүү их ойлголттой. Тийм болохоор би эгчдээ юу чаддагаараа туслах хэрэгтэй, тэгвэл бид үүргээ хамтдаа эв эетэйгээр гүйцэтгэж чадах байв.

Хожим нь би Вэньжин эгч дээр очиж, өөрийн илчилж байсан завхралын тухай түүнд ам нээлээ. Би эгчээс уучлал гуйж, харин эгч надад сэтгэлээ нээж, энэ нөхцөл байдлаас юу суралцсанаа надтай нөхөрлөв. Эгч намайг тайтгаруулж, зоригжуулсан ба надад үнэхээр ичгэвтэр, буруутай санагдсан. Дараа нь эгчийг үүрэгтээ бэрхшээлтэй байгааг харах үедээ заримдаа би дотроо ингэж боддог байв: “Хэрэв би эгчид энэ асуудлыг шийдвэрлэхэд нь тусалбал удирдагч нар зөвхөн түүнийг л сайн ажиллаж байна гэж харна. Эгчид тусалсныг минь хэн ч мэдэхгүй. Онцгойрч, онгирох боломж зөвхөн түүнийх болох болно.” Үүнээс болоод би эгчид туслахдаа бага зэрэг дурамжхан байдаг байсан—гэхдээ дахиад л алдар нэр, ашиг хонжооны төлөө эгчтэй өрсөлдөхөөр хичээж байна гэдгээ даруй ухаараад, өөрийн сэдлийг зөв болгоход минь туслаач хэмээн Бурханд залбирч, эгчид очиж туслахаар санаачилга гаргадаг байлаа. Цаг хугацаа өнгөрөхийн хэрээр миний байр байдал дээрдсэн. Зүрх сэтгэлийнхээ гүнд мэдэрдэг байсан тэр шаналал, гутралыг би мэдрэхээ больж, Вэньжин эгч бид хоёрын харилцаа хамаагүй илүү эв эетэй болсон юм. Вэньжин эгч байр байдлынхаа талаар, эсвэл олж авсан зүйлийнхээ тухай надтай нээлттэй нөхөрлөх болсон бөгөөд зүрх сэтгэл минь баяр жаргалаар дүүрч байлаа.

Энэ туршлагыг туулсан нь надад атаархал, хорлонтой хүн чанарынхаа жинхэнэ завхралыг танин мэдэх боломжийг олгосон юм. Энэ нь намайг өөрийгөө жигшихэд хүргэсний сацуу Бурханы зөвт зан чанарын тухай зарим нэг бодит ойлголттой болоход тусалсан билээ. Өөрийнхөө атаархлын дөнгө, хязгаарлалтаас хэрхэн мултрахыг сурахад энэ нь надад тусалсан бөгөөд Бурханы үг-үнэний дагуу биеэ авч явснаас үүдэлтэй амар тайван, тогтвортой байдлыг би мэдэрсэн. Энэ надад үнэнийг эрэлхийлж, завхарсан зан чанараа хаяж, үүргээ сайн гүйцэтгэх хүсэл өгсөн. Бурханы авралд талархъя!


43. Аминч зангаа орхиод эрх чөлөөг мэдэрлээ

Шяо Вэй, Хятад

Төгс Хүчит Бурхан ингэж хэлсэн байдаг: “Хэвийн хүмүүсийн зан чанарт шударга бус, зальжин байдал байдаггүй, хүмүүс бие биетэйгээ хэвийн харилцаатай байдаг бөгөөд ганцаараа ажилладаггүй, амьдрал нь дундаж ч биш, доройтсон ч биш байдаг. Иймээс Бурхан бүгдийн дунд өргөмжлөгддөг; Түүний үг хүмүүсийн дунд тархаж, хүмүүс Бурханы халамж, хамгаалалт дор бие биетэйгээ амар жимэр амьдарч, Сатаны хөндлөнгийн оролцоогүйгээр газар дэлхий эв зохицлоор дүүрч, Бурханы алдар хүмүүсийн дунд хамгийн чухал байрыг эзэлдэг. Тийм хүмүүс тэнгэрэлчүүдтэй адил: цэвэр, эрч хүчтэй, Бурханы талаар хэзээ ч гомдоллодоггүй бөгөөд өөрсдийн бүх хичээл чармайлтыг гагцхүү газар дээрх Бурханы алдрын төлөө зориулж байдаг” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдваруудын нууцын тухай тайлбар, 16-р бүлэг). Хэвийн хүний зан чанарт ямар ч шударга бус, ов мэхтэй, аминч, жигшүүртэй байдал байдаггүйг Бурханы үг харуулж байна. Бурханы даалгаврыг чин сэтгэлээсээ хүлээн авч, ах эгч нартай эвтэй ажиллаж, үүргийнхээ төлөө чадах бүхнээ хийх нь хүний хийж чадах ёстой хамгийн үндсэн зүйл. Би “Хүн бүр өөрийгөө боддог, би үхэхээр чи үх”, “Багшийн мэддэг бүхнийг шавь нь мэддэг болмогц багш амин зуулгаа алдана” гэх мэт сатанлаг гүн ухааны дагуу амьдардаг байлаа. Огт хүний төрхгүй, аминчхан, жигшүүртэй, шударга бус, зальхай байсан. Бурханы үгийн шүүлт, гэсгээлтийг туулснаар л эдгээр сатанлаг зан чанар минь өөрчлөгдөж эхэлсэн.

2018 оны 6-р сард Жан ах надтай хамт үүрэг гүйцэтгэхээр манай багт орсон юм. Тухайн үед би, “Энэ үүргийг гүйцэтгээд нэлээд удсан болохоор зарчмын ойлголттой болж, зарим нэг үр дүнд хүрлээ. Магадгүй нэг өдөр би энэ багаас гарч, илүү том хариуцлага үүрэх байх. Жан ахад хурдхан ажилдаа дасахад нь туслах хэрэгтэй юм байна, тэгвэл ах багийнхаа ажлыг хариуцаад явж чадна биз” гэж бодсон. Тэгээд үүрэгтээ эзэмшсэн үндсэн чадваруудаа зааж эхэлсэн дээ. Гурван сарын дараа Жан ах бүх зүйлийн талаар үндсэн ойлголттой болсон нь харагдаж, үнэхээр хурдан сайжирч байлаа. Тэр үед надад аюулд орсон мэт санагдаж, ингэж бодогдлоо, “Жан ах үүрэгтээ маш хурдан сайжирч байна. Энэ маягаараа явбал удахгүй надаас илүү гарах нь ээ? Ахын хурдан сайжирч байгааг удирдагч олж мэдвэл чухал албан тушаалд томилох биш үү?” Ингэж санагдахаар нь, “Үгүй ээ, би үгээ гамнах хэрэгтэй. Цаашид мэддэг бүх зүйлээ хэлж өгөөд байж болохгүй” гэж бодлоо. Тэр үеэс хойш ажил дээр Жан ахын чадвар жаахан дутуу санагдвал мэдлэгээ бүрэн хуваалцалгүй зүгээр л ганц хоёр өнгөцхөн юм хэлж өгдөг болсон. Ингэх буруу гэдгийг мэдэж байсан ч “Багшийн мэддэг бүхнийг шавь нь мэддэг болмогц багш амин зуулгаа алдана” гэх хуучны үг дараа нь санаанд орсон юм. Ах анхаарлын төвд байвал би яаж өөрийгөө сайн харуулах болж байна? Ах миний дээр гарахыг би хүлээн зөвшөөрч чадаагүй. Хамт ажиллах явцдаа би Жан ахыг юу ч асуулаа гэсэн хагас дутуу хариулаад, үлдсэнийг нь хэлдэггүй байлаа.

Удалгүй удирдагч чухал ажил хэлэлцэх гэж Жан ахыг олж уулзсан байсан. Энэ талаар сонсоод зүрх дэлслээ. “Энэ багт би Жан ахаас илүү удсан шүү дээ. Удирдагч яагаад надтай ярилцъя гээгүй юм бэ? Би ахын чинээнд хүрэхгүй гэж үү? Би л ахад зааж сургаж ирсэн дэг, гэтэл одоо намайг гадуурхаад, ахыг л гээд байх юм. Ах анхаарлын төвд орж, би мартагдлаа. Намайг зааж сургаад байвал ах бүр ч хурдан сурах биш үү? Ахыг чухал албан тушаалд оччихвол намайг хэн хүндлэх болж байна?” гэж бодсон. Тэгээд тэр үеэс хойш хамт ажиллахдаа Жан ахад бэрхшээл тулгарсан харагдвал тусалъя гэхээ больсон. Тэдгээрийг цаг тухайд нь шийдээгүйгээс болж манай ахиц удааширч, эцэстээ чуулганы ажлыг хойш татсан юм. Би жаахан буруутай санагдаж, эвгүй байсан ч өөрийгөө огт эргэцүүлээгүй. Нэг өдөр миний суга гэнэт загатнаж эхэллээ, би яаж ч хичээгээд болиулж чадаагүй. Бүр түрхлэг түрхээд ч нэмэр болоогүй шүү. Маргааш нь суга маш их өвдөж эхлэн, хөдөлгөхийн аргагүй болсон. Энэ өвчин тохиолдлын зүйл биш гэдгийг ухаараад Бурханы өмнө очин залбирч, эрж хайсан юм. “Өө Бурхан минь, энэ өвчин гэнэтхэн л эхэллээ. Үүний цаана Таны хүсэл байгааг мэдэж байна. Гэхдээ би дэндүү мэдрэмжгүй болохоор Таны хүсэл юу болохыг мэдэхгүй байна. Намайг гэгээрүүлж, замчлаач дээ” гэж залбирсан.

Тэгээд нэг өдөр сүнслэг үйл ажиллагааны үеэр Бурханы ийм үг гэнэт санаанд орлоо. “Хэрвээ чи өөрт байгаа бүхнийг зориулах хүсэлгүй бол, эдгээрийг нууж, цааш хийдэг, үйлдэлдээ тогтворгүй бол…” (Эцсийн өдрүүдийн Христийн ярианы тэмдэглэл номын “Үнэнч хүн байснаар л хүн үнэхээр жаргалтай байж чадна”). Эндээс би ухаарсан. Ахыг надаас илүү гарах вий гэж айн, алдар нэр, ашиг хонжооны төлөө тэмцэлдэн амьдарч байсан болохоор ажилдаа би хэзээ ч илэн далангүй байгаагүй, бас ахтай мэдлэгээ хуваалцахыг хүсээгүй. Бурхан намайг өөрийгөө эргэцүүл гэсэндээ тэр өвчнөөр анхааруулга өгч байгааг би ойлгосон юм. Дараа нь Бурханы үгийн энэ хэсгийг уншлаа: “Үл итгэгчдэд тодорхой нэг төрлийн завхарсан зан чанар байдаг. Тэд бусад хүнд мэргэжлийн хэсэгхэн мэдлэг, чадвар зааж өгөхдөө ‘Багшийн мэддэг бүхнийг шавь нь мэддэг болмогц багш амин зуулгаа алдана’ гэх үзэл санаанд итгэдэг. Тэгээд мэддэг бүхнээ бусдад зааж өгөх юм бол хэнээс ч хүндлэл хүлээхээ больж, байр сууриа алдчихна гэж боддог. Ийм учраас тэд энэ мэдлэгээсээ заримыг нь нуун дарагдуулж, мэддэг зүйлийнхээ наян хувийг л хүмүүст заагаад, зарим аргаа заавал авч үлдэх хэрэгтэй гэж үздэг. Энэ л багшийн зэрэг дэвээ харуулж чадах цорын ганц арга гэж боддог. Үргэлж мэдээлэл нуун дарагдуулж, далд санаагаа нууна гэдэг ямар төрлийн зан чанар вэ? Энэ бол ов мэхтэй байдал юм… Өөрийгөө зүв зүгээр байна гэж бүү бод. Хүн болгонд хамгийн өнгөцхөн, үндсэн юм хэлж өгчхөөд мэдлэг нуун дарагдуулаагүй гэж бүү сана; тэгж болохгүй. Заримдаа чи хэдхэн онол юм уу хүмүүс үгчлэн ойлгож болох зүйлийг л зааж магад, гэхдээ шинээр суралцагсад мөн чанар, гол асуудлын аль алийг ухаарч огт чаддаггүй. Чи дэлгэрэнгүй ярих юм уу нарийн ширийнийг хөндөлгүй зүгээр л тоймлохын хажуугаар ‘За ямартай ч би чамд хэлж өглөө, бас ямар нэг юм санаатайгаар нуугаагүй шүү. Хэрвээ чи ойлгохгүй бол хэв чанар чинь дэндүү муугаас л болсон болохоор намайг битгий буруутгаарай. Одоо Бурхан чамайг яаж удирдан чиглүүлэхийг л харах хэрэгтэй’ гэж бодсоор байдаг. Ийм бодол ов мэх агуулдаг, тийм биз дээ? Ингэх нь аминчхан, жигшүүртэй биш үү? Яагаад чи зүрх сэтгэл дэх бүх зүйл, ойлгодог бүхнээ хүмүүст зааж өгч чаддаггүй юм бэ? Оронд нь яагаад мэдлэгээ нуун дарагдуулдаг юм бэ? Энэ бол чиний санаа зорилго, зан чанарт байгаа асуудал” (Эцсийн өдрүүдийн Христийн ярианы тэмдэглэл номын “Бүх зүйл дээр үнэнийг эрж хайснаар л үнэний бодит байдалд орж чаддаг”). Бурханы үг яг миний нөхцөл байдлыг илчилсэн байсан. Би алдар нэр, албан тушаалдаа хоргодоод, эзэмшсэн чадвараа ахад зааж өгөхийг хүсээгүй. Багшийнхаа суудлыг шавь нь булаана гэж бодоод ах үүнийг сурчхаад надаас хол түрүүлэх вий гэж айсан юм. Үргэлж илэн далангүй биш байснаараа би аминч, жигшүүртэй, шударга бус сатанлаг уг чанартаа хянуулж байсан биш үү? Бас Жан ах манай багт дөнгөж орж байсан үеийг бодсон. Би ахыг чуулганы ажилд аль болох түргэн дадаасай гэсэн сэдлээр ахад зааж сургасан. Тэгвэл үүргээ хүлээлгэж өгөх хүнтэй болно, учир нь би илүү чухал албан тушаалд очно гэж найдаж байсан юм. Гэхдээ ах юмыг хурдан сурч, удирдагчид үнэхээр үнэлэгдэж байгааг хараад би үнэхээр санаа зовсон. Ах ийм сайн байгаад байвал эрт орой хэзээ нэгэн цагт надаас илүү гарна, миний орыг эзэлнэ гэж түгшсэн юм. Тийм болохоор мэддэг зүйлээ хэлж өгмөөргүй байсан. Заримдаа ахын үүрэгт бэрхшээл тулгарсныг мэдчихээд тусалмааргүй санагдаж, эцэстээ энэ нь чуулганы ажилд саад болдог байлаа. Би Бурханы гэрийн ажлыг огт бодолцолгүй, үргэлж нэр төр, албан тушаалаа хамгаалах гэж л ажиллаж байснаа олж харсан. Би үнэхээр л маш аминчхан, ов мэхтэй байж. Бурхан намайг цаг тухайд нь сахилгажуулж, тийм өвчин тусгаагүй бол би өөрийгөө эргэцүүлэхгүй л байх байсан. Дараа нь Бурханы ийм үгийг уншсан юм: “Итгэгч болсноосоо хойш чи Бурханы үгийг идэж уусан; Түүний шүүлт, гэсгээлтийг хүлээн авч, авралыг нь хүртсэн. Гэвч хэрэв чиний үйлддэг зарчим, аливааг хийж, хүний хувиар биеэ авч явдаг чиглэл өөрчлөгдөөгүй бол, хэрэв чи үл итгэгчидтэй адил бол Бурхан чамайг итгэгч гэж хүлээн зөвшөөрөх үү? Хүлээн зөвшөөрөхгүй. Тэр чамайг үл итгэгчийн замаар явсаар л байна гэж хэлнэ. Иймээс чи үүргээ гүйцэтгэж байна уу, мэргэжлийн мэдлэг эзэмшиж байна уу хамаагүй, хийдэг бүх зүйлдээ зарчмыг баримтлах ёстой. Хийдэг бүх зүйлдээ үнэний дагуу хандаж, үнэний дагуу хэрэгжүүлэх ёстой. Чи асуудал шийдвэрлэж, өөрт илэрсэн завхарсан зан чанарыг шийдвэрлэж, алдаатай арга зам, бодлоо шийдвэрлэхийн тулд үнэнийг ашиглах ёстой. Эдгээрийг үргэлжлүүлэн даван туулах ёстой. Нэг талаар чи өөрийгөө шинжих ёстой. Тэгмэгцээ завхарсан зан чанар илрүүлбэл үүнийгээ шийдвэрлэж, даван туулж, хаях ёстой. Эдгээр асуудлыг шийдвэрлээд, завхарсан зан чанартаа үндэслэн аливааг хийхээ больж, өөрийн сэдэл, ашиг сонирхлыг орхин үнэний зарчмын дагуу хэрэгжүүлж чаддаг болсон тэр цагт л чи Бурханыг үнэхээр дагадаг нэгний хийх учиртай зүйлийг хийж байх болно” (Эцсийн өдрүүдийн Христийн ярианы тэмдэглэл номын “Бүх зүйл дээр үнэнийг эрж хайснаар л үнэний бодит байдалд орж чаддаг”). “Тэрхүү мэргэжлийн мэдлэгийн мөн чанар, гол санаа буюу бусдын ухаж, ойлгоогүй зүйлсийг чи хүмүүст хэлж, ингэснээр хүмүүст бүх хүч чадлаа дайчлан үүрэх, улмаар илүү гүн гүнзгий, илүү боловсронгуй бүр ч олон зүйлийг ойлгож авах боломж олгох ёстой. Чи энэ бүх зүйлээр хувь нэмэр оруулбал энэ үүргийг болон Бурханы гэрийн ажлыг гүйцэтгэж буй хүмүүст эдгээр нь ашиг тусаа өгнө… Ихэнх хүн анх мэргэжлийн мэдлэгийн зарим нэг талтай танилцахдаа үгчилсэн утгыг нь л ойлгож чаддаг, харин гол асуудал, мөн чанарт хамаарах хэсгийг ухаарч чаддаг болоход хэсэг хугацааны дадлага шаардлагатай. Хэрвээ чи эдгээр нарийн ширийн зүйлийг аль хэдийн ухаарсан бол тэдэнд шулуухан хэлэх хэрэгтэй; үүнийг ойлгохын тулд ийм тойруу замаар явж, маш их цаг зарцуулахад тэднийг бүү хүргэ. Энэ бол чиний хариуцлага, чиний хийх ёстой зүйл. Чи юуг гол санаа, мөн чанар нь гэж боддогоо тэдэнд хэлсэн цагт л юу ч нуун дарагдуулаагүй байх болно, тэгсэн цагт л чи аминч биш байх болно” (Эцсийн өдрүүдийн Христийн ярианы тэмдэглэл номын “Бүх зүйл дээр үнэнийг эрж хайснаар л үнэний бодит байдалд орж чаддаг”). Би үүргээ биелүүлэхдээ өөрийгөө эргэцүүлэхэд төвлөрч, аминч, жигшүүртэй сатанлаг уг чанараа засахын тулд үнэнийг эрж хайх хэрэгтэй гэдгээ Бурханы үгээс ухаарсан юм. Буруу бодол санаагаа орхиж, үүрэгтээ ах эгч нартай нэгдэн ажиллаж чаддаг байх хэрэгтэй байсан. Үнэний тухайд ч, ажлын тухайд ч бид дор бүрнээ маш их дутагдалтай болохоор ах эгч нар үүрэгтээ бие биедээ тусалж дэмжиж, ойлгодог зүйлээ илэн далангүй нөхөрлөх хэрэгтэй гэдгийг би ухаарсан. Ийм маягаар нэг нэгнийхээ дутагдлыг нөхвөл ажил удаашрах магадлал хавьгүй бага. Үнэндээ Жан ахаас арай илүү чадварлаг байгаа минь тэр чигтээ Бурханы сайхан сэтгэлийн ач шүү дээ. Би Бурханы хүслийг анхаарч, аминч байдлаа орхиж, ахыг хурдхан үүргээ сайн биелүүлж чаддаг болтол нь мэддэг бүхнээ зааж өгөх ёстой байж. Тэр л Бурханы хүсэлд нийцэх байж. Үүнийг ойлгомогцоо би бушуухан Бурханы өмнө очиж залбираад буруу сэтгэлгээгээ орхиж, сатанлаг зан чанарынхаа дагуу амьдрахаа больё гэж хүссэн юм. Дараа нь Жан ахыг олж уулзаад ямар байдалд байснаа үнэнчээр ярьж, эдгээр сатанлаг зан чанараа шинжиллээ. Бас эзэмшсэн чадварынхаа гол зүйлсийг ахад хэлж өгсөн. Энэ маягаар хэрэгжүүлж эхлэхэд сэтгэл нэлээд тайвширч, эрүүл мэндийн асуудал маань ч нэг л мэдэхэд алга боллоо.

Үүнийг туулсны дараа өөрийгөө аль эрт өөрчлөгдсөн гэж бодсон ч эдгээр сатанлаг зан чанар үнэхээр гүн шингэсэн байж. Тохирох нөхцөл нь бүрдмэгц би өнөөх хороо өөрийн эрхгүй харуулж эхэлсэн дээ.

2019 оны 3-р сард Жан ах бид хоёр чуулганы удирдагчаар зэрэг сонгогдлоо. Эхэндээ бид хоёр үнэхээр сайн хамтран ажилладаг байсан. Чуулганы дотоод асуудлыг ч, өөрсдөдөө тулгарсан бэрхшээлийг ч, бид хоёр цугтаа үнэнийг эрж хайн, шийдвэрлэж чаддаг байлаа. Гэхдээ нэг өдөр чуулганы нэг хүн, “Үнэний талаарх Жан ахын нөхөрлөл нэлээд бодитой юм, бас ах үүрэгтээ үнэхээр хариуцлагатай ханддаг шүү” гэхийг би сэм сонссон юм. Үүнийг сонсоод сэтгэл дахиад л үймэрч, “Жан ах надаас илүү гарах юм бол удахгүй би ямар ч нэр хүндгүй болох нь!” гэж бодсон. Үүний дараа би ажлын бүх хэлэлцүүлэгтээ зөвхөн алдаа, дутагдлыг л хэлж өгөөд тэдгээрийг шийдвэрлэхийн тулд хэрэгжүүлэх арга замыг хэлэлгүй үлдээсэн юм. Заримдаа ахыг эрж хайх гэж ирвэл дэндүү ихийг ойлгоод, надад онгирох боломж өгөлгүй асуудлыг шууд шийдчих вий гэж айсандаа зүгээр л шүд зуун, ганц хоёр юм хэлж өгдөг байлаа. Нэг удаа Жан ах сул дорой байгаа хэдэн ах эгчид дэмжлэг үзүүлэхээр явах гэж байсан санагдаж байна. Ах зөв нөхөрлөл хийхгүй бол үр дүн гарахгүй гэж айгаад ямар үнэн дээр төвлөрсөн нь дээр вэ гэж надтай зөвлөлдөхөөр ирсэн юм. Гэхдээ тэр үед ахад мэддэг бүхнээ хэлж өгөөд, ах очоод асуудлыг зохицуулчихвал ах эгч нар Жан ахыг гарцаагүй хүндэлнэ, тэгэхээр би дараачийн удаад нь юу нөхөрлөх болж байна? Ингэвэл ах надаас мундаг харагдах биш үү гэж санаа зовсон л доо. Тэгээд тухайн үед, “Үгүй ээ, би дараачийн удаад нөхөрлөх юмаа авч үлдэх ёстой, тэгж байж л асуудал шийдэхдээ илүү чадварлаг гэдгээ харуулна” гэж бодлоо. Би Жан ахад ердөө л товчхон тойм өгөөд ямар ч нарийн ширийн, үнэхээр чухал юм дурдаагүй. Аминчхан зан гаргаж, ахтай мэддэг бүхнээ хуваалцмааргүй байсан болохоор хамт ажиллахдаа Жан ахаас албаар зайлсхийж, асуудлыг хамт хэлэлцэхэд урьдынхаасаа бага цаг зарцуулдаг болсон. Заримдаа надад үнэхээр буруутай санагдаж, “Үүргээ ингэж хийхээр ахтай эв найртай ажиллаж байгаа хэрэг биш, Бурхан үүнд баярлахгүй дээ” гэж боддог байлаа. Гэхдээ дараа нь, “Ах надаас илүү гарчихвал ахыг бүгд хүндэлнэ” гэж бодоод үнэнийг дахиж хэрэгжүүлэхийг хүсээгүй. Тэгэхэд би цаг ямагт ийм зөрүүд байдалтай байсан болохоор Бурханы зөвт зан чанар над дээр ирсэн юм. Сэтгэл минь байнга хямардаг байлаа. Цуглаан дээр нөхөрлөл минь ямар ч гэрэлгүй болж, үүрэгт маань ямар ч ахиц гарахгүй, бас шөнө болгон би нэлээд эрт зүүрмэглэж, унтаад өгдөг болсон. Бас сэтгэл улам бүр түгших болсон юм. Тухайн үед, Бурхан намайг орхиж гэдгийг ухаараад би айсан. Тэгээд Бурханы өмнө яаран очиж, “Өө Бурхан минь, би аминч, жигшүүртэй сатанлаг зан чанартай амьдарч ирлээ. Үүнд Таны ой гутаж байгааг мэдэж байна, гэхдээ би яаж ч чадахгүй юм. Тэдгээрээс ангижирч чадахгүй нь. Бурхан минь, намайг гэгээрүүлээч, тэгвэл би уг чанар, мөн чанарынхаа талаар илүү үнэн зөв ойлголттой болж магад” гэж залбирсан юм.

Залбирсныхаа дараа Бурханы үгийн энэ хэсгийг уншсан: “Хүмүүс Бурханы ажлыг туулж, үнэнийг олж авах хүртэл Сатаны уг чанар тэднийг хянаж, дотроос нь ноёлж байдаг. Тэрхүү уг чанар ялангуяа яг юу агуулдаг вэ? Жишээлбэл, чи яагаад аминчхан байдаг юм бэ? Яагаад байр сууриа хамгаалдаг юм бэ? Яагаад сэтгэл хөдлөл ихтэй байдаг юм бэ? Яагаад чи тэр зөв шударга бус зүйлд дуртай байдаг юм бэ? Яагаад чи тэдгээр ёрын мууд дуртай байдаг вэ? Ийм зүйлсэд дурладгийн чинь үндэс юу вэ? Эдгээр зүйл хаанаас гаралтай вэ? Яагаад чи тэдгээрийг хүлээн авахдаа тун дуртай байдаг вэ? Энэ бүх зүйлийн ар дахь гол шалтгаан нь чиний дотор Сатаны хор байдгаас болж байгаа гэдгийг одоо та нар бүгд ойлгож авсан. Сатаны хор гэж юу болох тухайд бол үүнийг үгээр бүрэн илэрхийлж болно. Жишээ нь, хэрвээ чи зарим мууг үйлдэгчээс яагаад тэгж авирласныг нь асуувал тэд: ‘Яагаад гэвэл, хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны логик хүмүүсийн амь болсон. Тэд энэ, тэр зорилгын төлөө аливааг хийдэг ч өөрсдийнхөө төлөө л хийж байгаа. Хүн бүр өөрийнхөө төлөө байдаг ба би үхэхээр чи үх гэдэг тул хүмүүс өөрсдийнхөө төлөө амьдарч, сайн байр суурь болон өөрсдөд нь хэрэгтэй хоол хүнс, сайхан хувцас хунарыг баттай олж авахын тулд чадах бүхнээ хийх ёстой гэж хүн бүр боддог. ‘Хүн бүр өөрийгөө боддог, би үхэхээр чи үх’—энэ бол хүний амь, гүн ухаан бөгөөд бас хүний уг чанарыг төлөөлдөг. Сатаны энэ үг бол яг нарийндаа Сатаны хор бөгөөд хүмүүс үүнийг эзэмших үед энэ нь тэдний уг чанар болдог. Энэ үгээр дамжуулан Сатаны уг чанар ил болдог; энэ нь Сатаныг бүрэн төлөөлдөг. Энэхүү хор хүмүүсийн амь, түүнчлэн оршин тогтнолынх нь суурь болдог ба энэхүү хор завхарсан хүмүүсийг хэдэн мянган жилийн турш тогтмол ноёрхож ирсэн” (Эцсийн өдрүүдийн Христийн ярианы тэмдэглэл номын “Петрийн замаар хэрхэн алхах вэ”). “Хүн бүр өөрийгөө боддог, би үхэхээр чи үх” гэх мэт Сатаны хор миний амь болсон болохоор л би өөрийн эрхгүй аминчхан, жигшүүртэй сатанлаг зан чанарынхаа дагуу амьдарч байснаа Бурханы үгийг уншаад олж харсан юм. Тэдгээрийг би эерэг зүйл, дагаж амьдрах дүрэм гэж үзэж, хүмүүс ингэж л амьдрах ёстой, энэ л өөрсдийгөө хамгаалах цорын ганц зам гэж боддог байж. Тийм болохоор хувиа л хичээж, улам бүр аминчхан, өөдгүй болсон байж. Би хамт биелүүлдэг үүрэгтээ Жан ахыг надаас сайн байх вий гэж байнга айдаг байсан болохоор ахтай ажлын талаар ярих бүрдээ мэддэг бүхнээ хэлж өгөхийн оронд зүгээр л аливааг орхигдуулж, наад захын юм хийдэг байсан. Жан ахыг үүрэгт нь асуудал гараад эрж хайх гэж ирэх үед би Бурханы гэрийн ажилд анхаарахын оронд, ахад бүх юмаа заагаад өгчихвөл чуулганд гялалзах боломжоо алдана гэдэгт л анхаарсан. Энэ нь буруу хандлага гэдгийг маш сайн мэдэж байсан мөртөө ахад туслахыг мөн л хүсээгүй. Би Бурханы хүслийг бодолцож, Бурханы гэрийн ажлыг хамгаалахын тулд биш, хувьдаа нэр төр, байр суурь хөөцөлдөхийн тулд үүргээ гүйцэтгэж байсан гэдгээ олж харж чадсан. Энэ үнэхээр байж болшгүй аминчхан, зальхай явдал байсан юм. Үүргээ биелүүлэхдээ тэдгээр сатанлаг зан чанарт найдвал Бурханы удирдамж, ерөөлийг хүртэж яаж чадах юм бэ? Би мэддэг юмаа өөр хэнд ч заахгүй бол чуулгандаа хамгийн мундаг нь байж, бүгдэд хүндлэгдэж чадна гэж бодсон ч үнэндээ нууж дарагдуулах тусам сүнс минь харанхуйлж, Бурханы удирдамжгүй болж байсан. Тэгээд урьд нь чаддаг байсан юмаа ч хийж чадахгүй болохдоо тулсан юм. Тэгэхэд Эзэн Есүсийн ийм үг санаанд орлоо: “Учир нь хэнд байна, түүнд өгөгдөж, тэр элбэг дэлбэг байх болно: харин хэнд байхгүй байна, түүнд байгааг нь хүртэл түүнээс авна” (Матай 13:12). Үүнийг туулснаар би Бурханы зөвт зан чанарыг үнэхээр ойлгосон. Тэр талаар бодох тусам, Бурханы удирдамж, гэгээрлийн ачаар л би үүрэгтээ зарим асуудлыг олж харж чаддаг байж, бас Бурханы үгийн удирдамжгүйгээр юу ч ойлгож, ямар ч асуудал шийдэх чадваргүй харалган юм байна гэдгээ ойлгосон. Гэхдээ би өөрийгөө огт мэдэхгүй, Ариун Сүнсний гэгээрлийг өөрийнхөө чадвар гэж ичихгүй эндүүрсэн. Би Бурханы алдрыг булаахаар оролдож байсан юм биш үү? Бурхан хүмүүсийн зүрх сэтгэл, оюун санааг нэвт харж чаддаг. Намайг тэдгээр сатанлаг зан чанарт найдан үүргээ биелүүлсээр байвал Бурхан гарцаагүй голж, таягдан хаяна гэдгийг би мэдэж байсан. Тэгж бодоод бушуухан Бурханы өмнө очиж, “Бурхан минь, би үүрэгтээ дахиж ийм аминчхан, жигшүүртэй байхаа болино. Харин Жан ахтай сайн хамтран ажиллаж, үүргээ сайтар биелүүлэхийг үнэхээр хүсэж байна” гэж залбирлаа.

Дараа нь Бурханы ийм үгийг уншсан юм: “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; байр суурь, нэр нүүр, нэр хүндээ үргэлж бүү бод. Бас хүний ашиг сонирхлыг бүү харгалзан үз. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байхын тулд чадах бүхнээ хийж, хариуцлагаа биелүүлэхийн тулд чадлынхаа хэрээр хийж, байгаа бүхнээ өгсөн эсэхээ, мөн өөрийн үүрэг болон Бурханы гэрийн ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээр зүйлийг ахин дахин бодож үз, тэгвэл үүргээ сайн биелүүлэхэд амархан байх болно” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). “Чи аминч, жигшүүртэй гэдгээ илчилж, үүнийгээ ухамсарлах юм бол үнэнийг эрж хайх хэрэгтэй: Бурханы хүсэлд нийцэхийн тулд би яах ёстой вэ? Хүн бүрд ашиг тус болохын тулд яаж үйлдэх ёстой вэ? Өөрөөр хэлбэл, чи эхлээд ашиг сонирхлоо хойш тавьж, тэдгээрийг биеийн хэмжээнийхээ дагуу бага багаар, аажмаар орхих ёстой. Үүнийг хэдэнтээ туулсны дараа тэдгээрийг бүрмөсөн хойш тавьсан байх бөгөөд тэгснээр чи улам бүр тууштай болно. Ашиг сонирхлоо хойш тавих тусам хүн болохын хувьд мөс чанар, эрүүл ухаантай байх ёстой гэдгээ улам их мэдэрнэ. Аминч сэдэлгүйгээр чи илэн далангүй, шулуун шударга хүн байж, Бурханыг сэтгэл хангалуун байлгахын тулд л аливааг хийж байгаагаа мэдэрнэ. Ийм ааш авир чамайг ‘хүн’ гэж дуудуулах үнэ цэнтэй болгож, газар дээр ийнхүү амьдарснаар чи нээлттэй, үнэнч, жинхэнэ хүн байж, цэвэр мөс чанартай, Бурханы хайрласан бүх зүйлийг хүртэх үнэ цэнтэй гэдгээ мэдэрнэ. Ингэж амьдрах тусам чамд улам тууштай, гэгээлэг санагдана. Ийнхүү чи зөв замд хөл тавьсан байх бус уу?” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Үүнийг уншаад би, үүргээ сайн биелүүлье гэвэл эхлээд Бурханы гэрийн ажлыг яаж хамгаалах, үүрэгтээ яаж бүхнээ зориулах, үүргээ яаж туйлын хариуцлагатай гүйцэтгэх талаар бодох ёстойг ойлгосон. Бурхан үүрэгтээ хандах хандлагад маань анхаардаг. Биднийг Өөртэй нь чин сэтгэлээсээ нүүр тулж, үүргээ сайн биелүүлэхэд бүхнээ зориулж, мөс чанар, хүн чанартай хүн болно гэж найддаг. Би Бурханы хүслийг ойлгомогцоо сэтгэлдээ Бурханд залбирч, аминч зангаа орхиод, хувийн ашиг сонирхлоо бодолцохоо болиход бэлэн гэдгээ, бас чуулганд болон ах эгч нарын аминд ашигтай бүхнийг хийнэ гэдгээ хэлсэн юм. Дараа нь Жан ахтай очиж ярилцаад аминчхан, жигшүүртэй сатанлаг зан чанар, ов мэхтэй сэдлийнхээ талаар хэллээ. Бас бид хоёр ажлынхаа асуудал, дутагдлыг шийдэхийн тулд үнэнийг хамтдаа эрж хайж, би ч мэддэг бүхнээ илэн далангүй нөхөрлөсөн юм. Ийм маягаар хэрэгжүүлээд маш их амар амгаланг мэдэрсэн шүү. Нээлттэй, илэн далангүй хүн байх хэчнээн сайхныг мэдэрсэн. Байдал минь аажмаар сайжирч, үүрэгт маань зарим үр дүн гарч эхэллээ. Аминчхан, жигшүүртэй сатанлаг зан чанараа харуулах үе байсан ч үүнд Бурхан яаж зэвүүцдэгийг бодмогцоо Бурханы өмнө очиж залбиран буруу бодлоо орхиж, Бурханы үгийн дагуу хэрэгжүүлэхийг хүсдэг байсан.

Ийм туршлага туулснаар би, сатанлаг зан чанар, Сатаны хоронд найдан үүргээ биелүүлбэл гагцхүү улам бүр аминчхан, жигшүүртэй, хувиа хичээсэн болдог гэдгийг үнэхээр мэдэрсэн. Бид тэр чигтээ хүний төрхгүй болж, өөрсдийгөө зовоогоод зогсохгүй, бусадтай сайн хамтран ажиллах чадваргүй болно. Тэгээд ч энэ нь Бурханы гэрийн ажилд хор хөнөөл л учруулдаг. Бурханы үгийн дагуу үнэнч хүний хувиар үнэнийг хэрэгжүүлж, ашиг сонирхлынхоо төлөө явуулга хийхээ болиод би үүрэгтээ Ариун Сүнсний гэгээрэл, удирдамжтай болж, сэтгэлийн амар амгаланг мэдэрсэн юм. Бурханд талархъя! Бурханы үгийн шүүлт, гэсгээлтээр л би аминчхан, ов мэхтэй сатанлаг зан чанараа бага зэрэг ойлгож авч, эцэст нь үнэнийг бага зэрэг хэрэгжүүлж, хүний төрхийг амьдран харуулж чадсан юм даа.


44. Эцэст нь би өөрийнхөө талаарх үнэнийг олж харлаа

Шен Шинвэй, Итали

2018 онд би чуулганд баримт бичиг орчуулах үүрэгтэй байсан, тэгээд Жан эгч, Лиу эгч хоёртой цуг ажилладаг, бид маш эв найртай байсан. Нэг цуглааны үеэр, хуурамч удирдагчийг яаж ялган таньдаг талаар нөхөрлөсөн. Хуурамч удирдагчийг Лиу эгч: “Хүмүүсийг ямар ч зарчимгүйгээр сольдог. Жан эгчийг шилжүүлсэн мөртөө үүрэгтээ тэгж их анхаарч, мэрийдэггүй өөр нэг эгчийг багт үлдээсэн” гэж үнэллээ. Өөр нэг удирдагч үүнийг ах эгч нарт уншиж өгөх үеэр миний нүүр шууд л час улайсан. Лиу эгчийн үг айхтар хатуудсан шиг санагдсан юм. Би хүчлэн биеэ барьж байсан ч сэтгэл үймэрч байлаа. Бид гурав багтаа гурвуулхнаа болохоор эгч намайг дурдсан нь гарцаагүй байсан юм. Хүн болгон намайг үүрэгтээ анхаардаггүй, мэрийдэггүй гэж бодох юм шиг санагдлаа. Үүний дараа яаж хүний нүүр харах болж байна? Тэр үеэс хойш Лиу эгчид өш санах болж, бид хоёрын харилцаа илүү хөндийрсөн.

Төд удалгүй эгч багийн ахлагчаар сонгогдож, миний орчуулсан бүх зүйлийг няхуур шалган, үнэхээр ухамсартай байсан. Эхэндээ би эерэг хандлагатай байсан ч хэсэг хугацааны дараа эгчийг эсэргүүцэж эхэлсэн юм. Би тэр үүргийг хийгээд нэлээд удсан байтал чадвар минь дутаж байгаа мэт эгч надад итгэхгүй л байх шиг санагдлаа. Бас хааяа эгч надад зөвлөгөө өгөхөөр намайг басамжилж, хүнд байдалд оруулж байгаа мэт санагддаг байсан. Миний үнэхээр тэвчиж чадаагүй зүйл гэвэл ажил хэлэлцэх үеэр Лиу эгч хариуцсан хүнийх нь өмнө миний дутагдлыг үргэлж сөхдөг байсан юм. “Энэ хүний өмнө намайг муухай харагдуулах гэж л хичээж байх шив?” гэж би бодсон. Эгчийн эсрэг хорсол минь улам бүр нэмэгдэж, тээж явсан өс хонзон минь ихэслээ. Дараа нь хамт ажиллахдаа эгчийг харахаас ч дургүй хүрч, уцаарладаг болсон. Ажлын минь талаар асууж шалгаахад нь дургүйцэн, зөвлөгөө өгөх болгонд нь уруу царайлдаг байлаа. Заримдаа эгчийг яаж муухай харагдуулж, хандыг нь дарах талаар боддог байсан. Үүрэгт нь асуудал байгааг хараад тусалъя гэхийн оронд эгчийг басамжилж, бүр үүрэгт нь саад тулгарч, эгчид сургамж өгөөсэй гэж найддаг байсан. Нэг удаа Лиу эгч цуглаан дээр сэтгэлээ уудалж, хамтран ажиллахдаа надад боогддог, намайг хэтэрхий түргэн зантай болохоор яаж хамт ажиллахаа мэдэхгүй байна гэлээ. Тэгж хэлэнгүүт нь би дүрсхийн уурласан. “Сэтгэлээ уудлах нэрийдлээр бусдад намайг илчлэх гэж л байгаа юм биш үү? Аашинд минь боогддог гэдгийг тань бүгд мэдчихээд намайг юу гэж бодох юм бэ?” гэж бодлоо. Энэ талаар бодох тусам уур хүрсэн. Эгч намайг муухай харагдуулахаар хичээж байх шиг санагдаад, эгчийн эсрэг өрөөсгөл хандлагатай болж, цуглааны үлдсэн хугацаанд хошуугаа унжуулан дуугүй суулаа. Дараа нь, Лиу эгч нэг л биш байгааг минь анзаараад, над дээр ирж, “Та гутарсан харагдаж байна, бас цуглаан дээр юу ч хэлсэнгүй. Танд санаа зовоосон зүйл байгаа бол дуртайяа ярилцъя. Бас та надад байгаа ямар ч дутагдлыг хэлж өгч болно шүү” гэж намуухан хэллээ. Гэхдээ би эгчийг харахаас дургүй хүрч, эгчид гагцхүү хорсож байсан юм. “Үнэхээр асуух хэрэг байна уу? Ингэж ‘сэтгэлээ уудлахыг’ чинь сонсоод хэн баярлах юм бэ?” гэж бодсон. Дараа нь эгч яг хажууд суулаа. Би эгч рүү хорсол дүүрэн муухай харц чулуудаад, хүн болгоны өмнө намайг муулсныг нь бодохоор уураа барьж ер дийлээгүй. Тэгээд эгчийн дутагдал, харуулсан завхралын талаар урсгаж, эгчийг ухаан муутай, бусдыг албаар муухай харагдуулдаг, хүмүүсийг боогдуулж, үнэхээр биеэ тоодог гэж хэллээ. Яриад л байлаа, яриад л байлаа. Эгчийн толгой гудайлгаад, гутарсан харагдаж байгааг хараад сэтгэл онгойсон. Би хадгалж хуримтлуулсан бүх уураа гаргасан юм. Дараа нь Лиу эгч надад, “Таныг тэгж их шархлуулсан гэж огт бодоогүй. Үнэхээр уучлаарай” гэж хэлсэн. Надаас нүүр буруулан, нулимсаа сэмхэн арчихыг нь хараад би буруутайгаа гэнэт мэдэрлээ. Дэндүү хэтрүүлчхэв үү дээ? Үүнээс болж эгч сөрөг байдалд орох болов уу? Гэхдээ дараа нь, “Би зүгээр л үнэнч шударга байсан. Өөрийгөө мэдэг гэсэндээ л эгчид ингэж хэлсэн” гэж бодсон. Тэгээд буруутай гэх мэдрэмж шууд алга болсон юм. Үүний дараа эгч надад бүр ч их боогдож, зөвлөгөө өгөх байтугай ажлын минь талаар асууж ч зүрхлэхээ больсон.

Хэд хоногийн дараа манай чуулганы удирдагч багийн ахлагчдын үр ашигтай байдлыг зарчмын дагууүнэлэхийн тулд тэдний тухай хүн бүрээр үнэлгээ бичүүлсэн. Үүнийг сонсоод би нууцхан баярлалаа. Лиу эгчийн үнэн нүүр царайг хүн болгонд мэдүүлж, хандыг нь хага дарахын тулд илчилсэн бүх завхралыг нь ил болгоно гэхээс тэсэж ядаж байсан юм. Агшин зуур сэтгэл түгшиж, сэтгэлгээ минь буруу байгааг мэдрээд, шударга, ялгаваргүй байж, Бурханы шинжилтийг хүлээн зөвшөөрөх ёстойг ойлгосон. Тэгээд үнэлгээндээ шударга, ялгаваргүй байхыг зорьсон ч Лиу эгч дандаа намайг ичгүүртэй байдалд оруулдгийг бодохоор хорсол минь багтаж ядаж байлаа. Удирдагч Лиу эгчтэй хатуу харьцаж, бүр шилжүүлнэ гэж найдахдаа би эгчийн эсрэг бүх өрөөсгөл хандлагаа тэр үнэлгээнд шингээсэн юм. Эгч л манай багт байхгүй бол би баярлах байлаа. Төд удалгүй Лиу эгч халагдсан. Энэ мэдээнд би сэтгэл түгшлээ. “Бичсэн зүйлтэй минь холбоотой юм биш байгаа? Би зүгээр л эгчийн зарим нэг завхралын талаар бичсэн, гэхдээ эгч үүнээс болж халагдах учиргүй биз дээ?” гэж бодогдсон. Дараа нь Лиу эгчийн сөрөг байдалд байгааг хараад буруутайгаа бүүр түүр мэдэрч, үүрэгтээ зориулах ямар ч эрч хүчгүй болсон юм.

Хоёр хоногийн дараа удирдагчтай өөрийнхөө байдлын талаар ярилцтал, удирдагч Лиу эгчийг, үндсэндээ хэв чанар муутай, багийн ахлагч байхад тэнцэхгүйболохоор халагдсан гэсэн юм. Энэ нь миний үнэлгээтэй огт холбоогүй байсан. Гэхдээ удирдагч намайг эгчийн дутагдалд хатуурхаад, хүмүүст эрх тэгш хандаж чадаагүй, бас хонзогносон, хорлонтой зан чанартай гэж хэлсэн. Үүнийг сонсоод сэтгэл өмөрлөө. “Хонзогнодог”, “хорлонтой зан чанар” гэдэг муу хүмүүсийн талаар хэлдэг үг биш үү? Хэд хоногийн турш, удирдагчийн хэлсэн зүйлийн талаар бодох бүрдээ хямарч, би үнэхээр хорлонтой хүн юм болов уу гэж гайхлаа. Шаналж байхдаа Бурханы өмнө очин, “Ай Бурхан минь, энэ эгч намайг хорлонтой зан чанартай гэсэн, гэхдээ би үүнийг ойлгож чадахгүй байна. Өөрийгөө үнэхээр мэдэхэд минь намайг гэгээрүүлээч” гэж залбирсан юм.

Залбирсныхаа дараа Бурханы үгийн энэ хэсгийг уншсан: “Та нар хүмүүсийг сэтгэлд чинь нийцэхгүй, таарамжгүй байлаа гээд шийтгэх элдэв арга зам бодож олж чадах уу? Урьд нь ер нь тиймэрхүү юм хийж үзсэн үү? Хэр их хийж байсан бэ? Та нар хүмүүсийг үргэлж шууд бусаар басамжилж, сэтгэлд сэвтэй үг хэлж, ёжилж байсан биш үү? (Тийм ээ). Та нар тийм юм хийж байхдаа ямар байдалтай байсан бэ? Тэр үед сэтгэл чинь онгойж, баярлаж байсан; та нар хяналтыг гартаа авсан байсан. Гэхдээ дараа нь, ‘Би ёстой жигшүүртэй юм хийлээ. Бурханаас айлгүй тэр хүнд маш шударга бус хандлаа’ гэж дотроо бодсон. Сэтгэлийнхээ угт та нар буруутайгаа мэдэрсэн үү? (Тийм ээ). Хэдийгээр та нар Бурханаас айдаггүй ч ядаж л мөс чанараа бага зэрэг мэдэрдэг. Иймд та нар ирээдүйд бас дахиад иймэрхүү зүйл хийж чадах уу? Чи хүмүүсийг жигшиж, эвтэй байж чадахгүй байх болгондоо, аль эсвэл тэд өөрийг чинь дуулгавартай дагахгүй, үгэнд чинь орохгүй байх бүрд дайрч давшилж, өшөө авахаар эрэлхийлж, хүнд байдалд оруулж, хэн нь давууг харуулъя гэж бодож чадах уу? ‘Хэрвээ миний хүссэнийг хийхгүй бол чамайг хэнд ч мэдэгдэлгүйгээр шийтгэх боломж олно шүү. Хэн ч олж мэдэхгүй, гэхдээ би чамайг өөртөө дуулгавартай болгоно; хүч чадлаа чамд харуулна. Дараа нь хэн ч надаар оролдож зүрхлэхгүй!’ гэж хэлэх үү? Надад хэлээдэх дээ: Ийм юм хийдэг хүн ямархуу хүн чанартай вэ? Хүн чанарын хувьд тэр хорлонтой байдаг. Үнэнээр хэмжвэл, тэр Бурханыг хүндэтгэдэггүй” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”). Бурханы шүүлтийн үгийг уншаад сэтгэл шимширлээ. Бурханы үг яг миний байдлыг илчилсэн байсан. Эргээд бодоход, Лиу эгч бид хоёр анх үнэхээр сайн хамтран ажилладаг байлаа. Өрөөлийн талаарх үнэлгээндээ миний талаар хөндөж, бусад хүний өмнө бардам занг минь сэвтээх үеэс нь би эгчтэй асуудалтай болсон. Эгч багийн ахлагч болсныхоо дараа миний дутагдлыг хөндөж эхэлсэн. Надад нэр нүүрээ барж, ичгэвтэр байдалд орж байгаа санагдаад, Лиу эгчид үнэхээр бухимдаж эхлэн, эвгүй байдалд оруулахыг хүссэн. Эгчийг шийдэл олох гээд байр байдлаа уудлах үед, ах эгч нарын өмнө миний дүр төрхийг сэвтээн, дутагдлыг минь илчилж, намайг шившиглэж байна л гэж бодсон. Эгчийн эсрэг өрөөсгөл хандлага минь нэмэгдэж, эгчийг илчлэхийн тулд асуудлыг нь хэтрүүлж, хорлонт байдлаар аашлан, эгчийг сөрөг болгосон юм. Тэгээд эгчийн талаарх үнэлгээгээ өшөө авах боломж болгон ашигласан. Би эгчийн давуу талыг огт дурдалгүй анзаарсан бүх дутагдал, завхралаа бичсэн юм. Удирдагч эгчийг ялган таньж, болж өгвөл өөр тийш шилжүүлээсэй л гэж хүссэн. Яаж аашилснаа эргээд бодоход туйлын эвгүй байлаа. Лиу эгчийн үг нэр нүүр, байр суурийг минь хөндсөн болохоор л би гомдоллож, улмаар эгчид дайсагнасан байр суурь баримталсан байж. Би юу хүссэнээ хийсэн. Би Бурханыг огт хүндэтгэдэггүй, бас үнэхээр хорлонтой уг чанартай гэдгээ ухаарлаа. Би өөрийгөө ах эгч нартай үнэхээр эвтэй байдаг, бэрхшээл тулгарсан хэнд ч дуртайяа тусалдаг гэж боддог байсан. Ганц нэг сайн юм хийсэн гээд өөрийгөө сайн хүн гэж боддог байж. Хувийн ашиг сонирхлыг минь хэн ч хохироогоогүй учраас л тийм байсан гэдгээ одоо ухаарсан. Ашиг сонирхол минь хөндөгдөх үед сатанлаг зан чанар минь бүхэлдээ гарч ирсэн юм. Би өөрийн эрхгүй цохилт өгч, өшөө авсан. Энэ зан чанараа шийдвэрлэхгүйгээр хэдийд ч ёрын мууг үйлдэж чадна гэдгээ ухаарлаа. Энэ маш аюултай байсан!

Дараа нь би өөрийгөө эргэцүүллээ. Би тийм ёрын мууг үйлдэх чадвартай юм бол ямар бодол намайг хянаж байгаа юм бэ? Тэгээд Бурханы ийм үгийг уншсан: “Бурханд тэрсэлж, эсэргүүцдэг нь Сатан хүнийг завхруулснаас эхтэй. Сатан завхруулсан учраас хүний мөс чанар хөшүүн болсны дээр хүн ёс суртахуунгүй, үзэл бодол нь доройтсон, хоцрогдмол сэтгэлгээтэй байдаг. Сатанд завхруулагдахаасаа өмнө хүн Бурханыг аяндаа дагаж, үгийг нь сонсоод Түүнийг дуулгавартай дагадаг байсан. Тэр угийн эрүүл ухаан, мөс чанар сайтай, хэвийн хүн чанартай байсан. Сатан завхруулсны дараа хүний төрөлх эрүүл ухаан, мөс чанар, хүн чанар үлбэгэр болж, Сатанд эрэмдэглүүлсэн. Тиймээс түүний дуулгавартай байдал болоод Бурханыг гэх хайр нь үгүй болсон. Хүний эрүүл ухаан хэвийн бус болж, зан чанар нь амьтныхтай адил болсон. Бурханд тэрслэх нь улам бүр олширч, ноцтой болсон. Гэсэн ч хүн үүнийгээ мэддэггүй, ухамсарладаг ч үгүй, ердөө л сохроор эсэргүүцэж, тэрсэлж байдаг. Хүний зан чанар эрүүл ухаан, мэдлэг ухаан, мөс чанараар нь илэрдэг; эрүүл ухаан, мэдлэг ухаан нь эрүүл саруул биш, мөс чанар нь туйлын үлбэгэр болсон учраас хүний зан чанар Бурханы эсрэг тэрсэлдэг” (Үг. I Боть: Бурханы илрэлт ба ажил. Зан чанар чинь өөрчлөгдөхгүй байх нь Бурханд дайсагнаж буй хэрэг). “Хүмүүс ингэж боддог: ‘Хэрэв чи эелдэг байхгүй гэж байгаа бол би шударга байхгүй! Чи надтай бүдүүлэг харьцах юм бол би ч бас чамтай бүдүүлэг харьцах болно! Чи намайг хүндэлж хандахгүй байхад би яагаад чамайг хүндлэх ёстой гэж?’ Энэ ямар төрлийн бодол вэ? Энэ чинь өс санасан бодол биш гэж үү? Жирийн хүний нүдээр бол энэ мэт үзэл бодол байх боломжгүй биш гэж үү? ‘Нүдийг нүдээр, шүдийг шүдээр’; ‘Ачийг ачаар, бачийг бачаар’—үл итгэгчдийн дунд энэ бүхэн нь үнэн зөв үндэслэл бөгөөд хүний үзэлтэй бүрэн нийцдэг. Гэхдээ үнэнийг ойлгож, зан чанараа өөрчлөхөөр эрж хайдаг, Бурханд итгэдэг хүний хувьд чи эдгээр үгийг зөв гэх үү, буруу гэх үү? Тэдгээрийг ялган танихын тулд чи юу хийх хэрэгтэй вэ? Ийм зүйлс хаанаас гаралтай вэ? Тэд Сатаны хорлонтой уг чанараас гаралтай; тэдгээр нь хор агуулдаг бөгөөд Сатаны үнэн нүүр царайг бүх хорлонтой, муу муухай байдалтай нь агуулдаг. Тэдгээр нь тэрхүү уг чанарын яг таг мөн чанарыг агуулж байдаг. Тэрхүү уг чанарын мөн чанарыг агуулдаг харах өнцөг, бодол, илэрхийлэл, үг яриа, үйлдэл хүртэл ямар шинж чанартай байдаг вэ? Тэдгээр нь Сатаных биш гэж үү? Сатаны эдгээр тал хүн чанартай нийцдэг үү? Тэд үнэнтэй, эсвэл үнэний бодит байдалтай нийцдэг үү? Бурханыг дагагчдын хийвэл зохих үйлдэл, эзэмшвэл зохих бодол, үзэл санаа мөн үү? (Биш.)” (Эцсийн өдрүүдийн Христийн ярианы тэмдэглэл номын “Завхарсан зан чанараа шийдвэрлэснээр л сөрөг байдлаас ангижирч чадна”). Хүмүүс Сатаны завхралаас л болж маш завхарсан, ёрын муу байдгийг би ухаарсан юм. Албан боловсрол, нийгмийн нөлөөгөөр диавол Сатан бидэнд “Хүн бүр өөрийгөө боддог, би үхэхээр чи үх”, “Над руу довтлохгүй л бол би довтлохгүй; харин над руу довтолбол би гарцаагүй хариу довтолно”, “Ачийг ачаар, бачийг бачаар”, “Эр хүн өшөөгөө авахад хэзээ ч оройтохгүй” гэх мэт бүх хороо шингээдэг. Хүмүүс өөрийн мэдэлгүй үүнийг амьд явах хуулиа болгодог. Тэгээд цаг үргэлж илүү биеэ тоож, зальхай, аминчхан, хорлонтой болдог. Хүмүүс чин үнэнчээр санаа тавьж, уучилдаггүй, бас жинхэнэ хайр гэж байдаггүй. Аливаа зүйл хувийн ашиг сонирхлыг нь хөндөх үед тэд шууд гомдож, зайгаа барьдаг. Тэр ч бүү хэл дайсагнаж, өшөө авч ч магад. Хүмүүс улам бүр хүйтэн цэвдэг, хол хөндий болж, хэвийн хүн чанарын бүх мэдрэмжээ алддаг. Би бага байхаасаа л ийм сэтгэхүйд автаж, эдгээр зүйлийн дагуу амьдарч байжээ. Өөрийн минь ашиг сонирхолд өрөөл халдах үед өөрийн эрхгүй үзэн ядаж, өшөө авдаг байсан. Лиу эгч надтай хамт байхдаа ашиг сонирхлыг минь хохироосон юм хэлж, хийсэн болохоор би хорсож, хариугаа авах боломжийг алдаагүй. Эгчид хэн болохоо харуулж, дахин намайг гомдоож зүрхлэхээргүй болгохыг хүссэн юм. Бүр эгчийг хөөхийг хүссэн. Миний зан авир чуулганы хөөсөн антихристүүд, ёрын муу хүмүүсийнхээс юугаараа өөр байсан юм бэ? Тэр хүмүүс бусдын сайшаал, магтаалыг л хүсэхээс биш завхралыг нь ил болгосон ний нуугүй үгийг тэвчиж чаддаггүй байсан. Өөрсдийг нь гомдоох юм хэлж, хийсэн хэний ч эсрэг цохилт өгдөг байсан. Тэд бүх ёрын муугаараа эцэст нь Бурханы зан чанарт халдаж, бусдыг уурлуулж, чуулганаас хөөгдөөд, аврагдах боломжоо бүрмөсөн алдсан. Харин би, Лиу эгчийн үг бардам занг минь сэвтээсэн учраас л эгч рүү дайрч давшилж байсан. Тэгээд эгчийг гагцхүү шархлуулсан. Би ёрын мууг үйлдэж байж! Би маш муухай хүн чанартай, бас антихрист, ёрын мууг үйлдэгч шиг ёрын муу уг чанар, мөн чанартай гэдгээ хараад, Бурхан үүнд ой гутсаныг ухаарсан. Даруйхан гэмшихгүй бол би шууд ёрын мууд живж, яг л антихрист, мууг үйлдэгч шиг Бурханаар шийтгүүлэх байлаа! Энэ талаар бодох тусмаа айсан. Тэгээд Бурханы өмнө очиж, “Өө Бурхан минь, би хүн чанараар маш дулимаг, завхарсан зан чанараар амьдарч, эгч рүүгээ дайрч давшилж байж. Надад хүний төс огт алга. Та надтай харьцахаар ийм нөхцөл үүсгээгүй бол би хэзээ ч өөрийгөө эргэцүүлэхгүй байлаа. Тэгээд ёрын мууг үйлдэж, эгчийг шархлуулсаар байх байж. Бурхан минь, би гэмшмээр байна. Цаашид Сатаны хороор амьдармааргүй байна. Намайг мөс чанартай, ухаалаг, хүн чанартай хүн байхад замчлаач” гэж залбирлаа.

Дараа нь Бурханы ийм үгийг уншсан юм: “Хайр, үзэн ядалт хоёр нь хэвийн хүн чанарт байх ёстой зүйлс боловч юуг хайрлаж, юуг үзэн яддагаа тодорхой ялгаж салгадаг байх ёстой. Чи зүрх сэтгэлдээ Бурханыг хайрлаж, үнэнийг хайрлаж, эерэг зүйлсийг хайрлаж, ах эгч нараа хайрлах ёстой, харин диавол Сатаныг үзэн ядаж, сөрөг зүйлсийг үзэн ядаж, антихристийг үзэн ядаж, хорон муу хүмүүсийг үзэн ядах ёстой. Хэрэв чи ах эгч нараа үзэн ядах сэтгэл өвөрлөвөл тэднийг дарлаж, тэднээс өшөө авах талтай; ингэх нь маш аймшигтай. Зарим хүнд гагцхүү үзэн ядалт, ёрын муу санаа бодогддог. Хэсэг хугацааны дараа тийм хүмүүс үзэн яддаг хүмүүстэйгээ таарамжтай байж чадахгүй бол тэднээс зайгаа барьж эхэлнэ; гэхдээ тэд Бурханыг зүрх сэтгэлдээ байлгаж, хүндэтгэдэг учраас үзэн ядалт үүрэгт нь нөлөөлдөггүй, хүн хоорондын хэвийн харилцаанд нь нөлөөлдөггүй. Тэд Бурханд халдахыг хүсдэггүй бөгөөд тэгэх вий гэж айдаг. Хэдийгээр ийм хүмүүс хэн нэгний талаар тодорхой үзэл бодол өвөрлөж болох ч тэр бодлоо хэзээ ч үйл хэрэг болгодоггүй, тэр ч бүү хэл хэрээс хэтэрсэн ганц ч үг хэлдэггүй, Бурханд халдахыг хүсдэггүй. Энэ ямар төрлийн зан авир вэ? Энэ нь зарчимтай, алагчлалгүй байдлаар биеэ авч явж, аливааг зохицуулж байгаагийн жишээ юм. Чи хэн нэгний зантай таарч тохирохгүй, тэр чамд таалагдахгүй байж болох боловч түүнтэй хамт ажиллахдаа алагчлахгүй байж, үүрэг гүйцэтгэхдээ бухимдлаа гаргахгүй, үүргээ золиослохгүй, Бурханы гэр бүлийн ашиг сонирхолд бухимдлаа гаргахгүй байх болно. Чи юмыг зарчмын дагуу хийж чадна; иймээс Бурханыг гэх суурь хүндлэл чамд байдаг. Харин үүнээс арай дээр бол хэн нэг зарим нэг алдаа, дутагдалтай байгааг харах үед, тэр чамайг гомдоож, чиний ашиг сонирхолд хохирол учруулсан байсан ч гэсэн, түүнд туслах сэтгэл чамд байсаар байдаг. Ингэх нь бүр ч сайн; энэ нь, чи бол хүн чанартай, үнэний бодит байдалтай, Бурханыг хүндэлдэг хүн гэсэн үг байх болно” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”). Бурханаас айдаг хүмүүс бусдад үнэний зарчмын дагуу хандаж чаддаг гэдгийг би Бурханы үгээс олж харсан. Тэд заримдаа ах эгч нарын эсрэг бага зэрэг өрөөсгөл хандлага гаргаж болох ч харилцаандаа дур зоргоороо биш, бас Бурханд халдаж, бусдыг шархлуулах юу ч хийдэггүй. Бурханаас айдаггүй хүмүүс заналт сэтгэлийнхээ хүссэн бүхнийг хийдэг, энэ нь ёрын мууг үйлдэж байгаа хэрэг болохоор Бурханд яллагддаг. Лиу эгч нэлээд шулуухан байсан л даа, гэхдээ миний талаар хэлсэн үг нь үнэнч шударга байсан. Эгч үүгээрээ намайг онилох гээгүй. Бас эгч үүрэгтээ нухацтай, хариуцлагатай хандаж, ихэнх зөвлөгөө нь манай ажилд тустай байсан. Би эгчийг албаар хүнд байдалд оруулах ёсгүй байсан юм. Тэгээд завхралынхаа талаар эгчид сэтгэлээ уудалж, уучлал гуйлаа. Лиу эгч санаа зоволтгүй гээд, надад туслах гэж зарим үнэнийг нөхөрлөсөн. Би ичиж, өөрийгөө бүр ч их үзэн ядсан шүү. Дахиж завхарсан зан чанарынхаа дагуу амьдрахыг хүсээгүй. Дараа нь, Лиу эгч надад зөвлөгөө өгч, аль эсвэл хэлж, хийсэн зүйл нь миний сэтгэлийг сэвтүүлэх үед үүнийг нь би зүй зохистой зохицуулж, үнэнийг эрж хайх, өөрийгөө эргэцүүлэхэд анхаарч чаддаг боллоо. Тэгээд бид дахин хамтдаа сайн ажиллаж чаддаг болсон. Үүнд сэтгэл минь нэлээд уужирсан шүү. Намайг ийм багахан байдлаар өөрчилсөн Бурханы шүүлтэд талархъя.


45. Бурханы өмнө амьдрах нь

Ёнсуй, Өмнөд Солонгос

Төгс Хүчит Бурхан ингэж хэлсэн байдаг: “Бодит байдалд орохдоо хүн бүх зүйлийг бодит амьдрал руу хандуулах ёстой. Хэрвээ хүмүүс Бурханд итгэхдээ, бодит амьдралд орсноор дамжуулан өөрсдийгөө мэдэж чадахгүй бол, мөн бодит амьдрал дээр хэвийн хүн чанарыг амьдран харуулж чадахгүй бол бүтэлгүй хүмүүс болно. Бурханд дуулгаваргүй хүмүүс нь бүгдээрээ бодит амьдралд орж чаддаггүй хүмүүс юм. Тэд бүгдээрээ хүн чанарын талаар ярьдаг мөртөө чөтгөрийн уг чанарыг амьдран харуулдаг хүмүүс юм. Тэд бол бүгдээрээ үнэний тухай ярьдаг мөртөө хоосон сургаалыг амьдран харуулдаг хүмүүс юм. Бодит амьдралд үнэнийг амьдран харуулж чаддаггүй хүмүүс бол Бурханд итгэдэг ч Түүнд жигшигдэн гологддог хүмүүс билээ. Чи бодит амьдралд оролтоо хэрэгжүүлж, өөрийн дутагдал, дуулгаваргүй болон мунхаг байдал, хэвийн бус хүн чанар, сул талыг мэдэх ёстой. Ийм маягаар мэдлэг чинь чиний бодит нөхцөл байдал, бодит бэрхшээлтэй нэгдэнэ. Ийм төрлийн мэдлэг л бодит бөгөөд байр байдлаа бүрэн ухамсарлаж, зан чанарын өөрчлөлтөд хүрэх боломжийг чамд олгож чаддаг” (Үг. I Боть: Бурханы илрэлт ба ажил. Чуулганы амьдрал ба бодит амьдралыг хэлэлцэх нь). “Амийн оролтыг эрж хайхдаа хүн өдөр тутмын амьдралд тулгардаг асуудал бүрд өөрийн үг, үйл, бодол, санааг шинжих ёстой. Өөрийн байр байдлыг ухаараад, үүнийгээ үнэнтэй харьцуулж, үнэнийг эрж хайж, өөрийн ойлгодог үнэний бодит байдалд орох ёстой. Үнэний бодит байдалд орох явцдаа хүн өөрийн байдлыг ухаарч, байнга Бурханы өмнө очин залбирч, Түүнээс гуйх ёстой. Мөн түүнчлэн бусад ах эгчтэй нээлттэй зүрх сэтгэлээр үргэлж нөхөрлөж, үнэний бодит байдалд орох замыг хайж, үнэний зарчмыг эрж хайх ёстой. Эцсийн эцэст хүн, өдөр тутмын амьдралдаа ямар зан чанар илчилдэг, үүнд нь Бурхан баясдаг эсэх, хэрэгжүүлдэг зам нь үнэн зөв эсэх, Бурханы үгтэй өөрийгөө харьцуулан шинжих замаар дотроосоо олж илрүүлсэн байдлаа шалгасан эсэх, үүнийгээ үнэн зөв шалгасан эсэх, энэ нь Бурханы үгтэй нийцдэг эсэх, мөн өөрөө үнэхээр амжилт гаргаж, үнэндээ Бурханы үгтэй нийцдэг эдгээр байдалтайгаа холбоотойгоор оролтод хүрсэн эсэхээ мэдэж авна. Чи үргэлж эдгээр байдал, ийм нөхцөлд амьдрах үедээ зарим үнэний талаар болон өөрийнхөө бодит байдлын талаар яваандаа үндсэн ойлголттой болно” (Эцсийн өдрүүдийн Христийн ярианы тэмдэглэл номын “Зан чанарыг мэдэх нь зан чанарыг өөрчлөхийн үндэс”). Бурханы үг бидэнд амийн оролтын замыг харуулдаг, энэ нь бодит амьдрал дээр тохиолддог бүх зүйл дээр бодол, үйлдэл бүрээ шинжлээд, дараа нь тэдгээрийг Бурханы үгийн илчлэлтэй харьцуулж, завхарсан зан чанараа эргэцүүлж, мэдэж, үнэнийг ашиглан үүнийгээ шийдвэрлэх гэж эрэлхийлэх явдал юм. Өөрсдийгөө үнэхээр мэдэж, Бурханы үгийн бодит байдалд орох цорын ганц зам бол энэ.

Зургаан сарын өмнөх цуглаан дээр Чэнь ах туршлагаа хуваалцсан юм. Тэгээд дуусахад нь би, ах үүрэгтээ дураараа байж, зарчмын эсрэг явсан болохоор засалт, харьцалт туулжээ гэж бодсон. Ах зүгээр л шалтаг хэлэлгүй биеэ хянаж, бас захирагдаж байгаа харагдсан. Харин ажилдаа яагаад дураараа байж, ямар завхарсан зан чанарт хянуулсан, уг шалтгаан нь юу байсан тухайд ах үнэндээ эргэцүүлээгүй, бас эдгээрийг ойлгох гэж хичээж, шийдвэрлэхийн тулд үнэнийг эрж хайгаагүй байсан юм. Ах дуулгавартай байхдаа зүгээр л дүрэмтэй зууралдсан. Үүнийг жинхэнэ дуулгавартай байдал гэж болохооргүй байлаа. Тэгээд би “Ахад энэ дутагдлыг нь хэлж өгөх хэрэгтэй юу?” гэж бодсон. Гэхдээ дараа нь, “Чэнь ах надаас удаан хугацаанд итгэсэн, бас ойлголт, туршлагаар ч надаас давуу. Би ахад санал хэлбэл аавдаа адуу манахыг заана гэгч болох болов уу? Биеэ тоосон харагдах болов уу? Юу ч хэлэхгүй байсан нь дээр юм байна” гэж бодлоо. Ах нөхөрлөлөө дуусгаад өөрөөс нь алдаа дутагдал анзаарсан бол хэлээрэй гэж биднээс хүссэн юм. Би ахын асуудлыг хэлж өгмөөр байсан ч ер чадаагүй. “Надаас нэлээд ах хүн шүү дээ. Ахыг үнэндээ захирагдаагүй, зүгээр л дүрэм дагаж байна гэж хэлбэл ах нэр нүүрээ барж, эвгүй байдалд орно. Хэрвээ ах үүнийг хүлээн зөвшөөрөхгүй, намайг дэндүү биеэ тоосон, туршлагагүй гэвэл би маш их ичнэ. Би ахыг сайн мэддэггүй юм чинь онцгүй сэтгэгдэл төрүүлээд дэмий” гэж бодлоо. Тэгээд нэлээд удаан эргэлзсэнийхээ дараа, “Та арвин их туршлагатай, бас зарим нэг бодит ойлголттой юм” гэж хэлсэн.

Ингэж хэлчхээд сэтгэл тавгүйтлээ. Би ахын асуудлыг тодорхой олж харчхаад энэ талаараа ганц ч үг цухуйлгаагүй юм. Оронд нь зүгээр л мөс чанартаа нийцэхгүй сайхан үг хэлсэн. Ингэх нь огт чин шударга, үнэнч байгаагүй юм. Дараа нь, би тэр хугацаан дахь цуглаанууд дээр хүн бүр нөхөрлөл хийсэн талаар бодлоо. Бид өдөр бүр өөрсдийгөө эргэцүүлж, өөрсдийгөө мэдэж, хэчнээн их худал хэлж, үнэнийг зөөлрүүлж ярьсан, хувийн санаа зорилготой хэр олон үг хэлж, үнэний эсрэг юу хэлж, хийсэн гэдгээ олж харах учиртай байсан шүү дээ. Би Чэнь ахад зүгээр л худал хэлсэн гэдгээ ухаарсан юм. Бурхан бидэнд үнэнч, илэн далангүй байж, байгаа юмыг байгаагаар нь хэл гэж ахин дахин захидгийг би мэдэж байсан. Тэгсэн мөртөө ийм хамгийн наад захын шаардлагыг ч хэрэгжүүлж чадаагүй юм. Тухайн үед миний сэтгэл гонсойж эхэллээ. Тэгээд цаг алдалгүй Бурханы өмнө очин залбирч, өөрийгөө мэдэхэд минь намайг залж чиглүүлээч гэж гуйсан юм. Дараа нь Бурханы ийм үгийг уншсан: “Та нар бүгд боловсрол сайтай. Үг яриа, ярьдаг хэв маягтаа боловсон, даруу байхад бүгд анхаарал хандуулдаг: Та нар эв дүйтэй, мөн бусдын өөрийгөө хүндлэх сэтгэл, нэр төрийг сэвтээхгүй байж сурсан байдаг. Үг, үйлдэлдээ хүмүүст бултах зай үлдээдэг. Хүмүүсийг тайвшруулахын тулд чадах бүхнээ хийдэг. Тэдний сэтгэлийн шарх, дутагдлыг илчилдэггүй, мөн тэднийг шархлуулж, ичээх гэдэггүй. Ихэнх хүн ийм зарчмаар үйлддэг. Тэгвэл энэ ямар төрлийн зарчим бэ? Энэ нь овжин, зальхай, арга мэхтэй, дотуур тамиртай байдаг. Хүмүүсийн инээмсэглэсэн царайны цаана хорлонт, дотуур тамиртай, жигшмээр маш олон зүйл нуугдаатай бий. Жишээлбэл, зарим хүн бусадтай харилцаж байгаад нөгөө хүнээ бага зэрэг байр суурьтай гэдгийг олж хармагцаа харилцагчаа тав тухтай болгох гэж аятайхан, чихэнд чимэгтэй, зусардсан байдлаар ярьж эхэлнэ. Гэвч тэд үнэндээ тэгж бодож байгаа гэж үү? Тэд санаа зорилго, далд сэдэл өвөрлөж байгаагаас зайлахгүй. Тийм хүмүүсийн зүрх сэтгэл харанхуй, маш жигшүүртэй байдаг. Тийм хүмүүсийн биеэ авч явах байдал ой гутам, зэвүүн юм” (Эцсийн өдрүүдийн Христийн ярианы тэмдэглэл номын “Амийн өсөлтийн зургаан үзүүлэлт”). Бурханы үг миний байр байдлыг яг илчилсэн юм. Би үг хэлэхдээ огтхон ч үнэнч биш, туйлын зальтай байж. Хүмүүсийг гомдоохгүйн тулд тойруулж ярьж, байнга сайхан юм хэлдэг байлаа. Гаднаа бусдыг бодолцож байгаа мэт харагдсан ч жинхэнэ сэдэл маань бусдад сайнаар дурсагдах, нэр хүнд, байр сууриа хамгаалах явдал байж. Чэнь ахын туршлагыг сонсчхоод, ах дүрэмтэй дэндүү их зууралдаж байна, энэ нь ахын амийн оролтод нэмэргүй гэж сайн мэдэж байсан ч ингэж хэлбэл ахыг ичээж, онцгүй сэтгэгдэл төрүүлнэ гэж бодсон болохоор ам нээгээгүй. Ах саналыг минь сонсъё гэхэд нь ч илэн далангүй байгаагүй. Оронд нь зүгээр л ахад тал засаж, хуурч мэхэлсэн шүү дээ. Би маш зальжин, ов мэхтэй байж! Чэнь ах алдаа эндэгдлээ засахыг хүссэн болохоор дутагдлыг нь хэлж өгөөч гэж биднээс хүссэн, гэтэл би ахад туслах үүргээ биелүүлж чадаагүйн дээр ахыг мэхэлж, нүдийг нь хуурахын тулд зүгээр л магтсан юм. Миний үг чихэнд чимэгтэй, аятайхан сонсогдож, хэнийг ч гомдоогоогүй ч гэлээ би асуудалтай тулгарчхаад үнэнийг хэрэгжүүлээгүй гэдгээ тэгэхэд л ухаарсан даа. Ингэх нь үнэндээ сайн хүн огт биш, зальжин, ов мэхтэй байгаа хэрэг. Би өөрийгөө бага залуу, туршлага нимгэн, ертөнцийн арга замыг мэддэггүй гэж боддог байлаа. Үнэндээ баримтаар илчлэгдсэнээр л би маш зальхай гэдгээ олж мэдээд, өөрийгөө жигшиж эхэлсэн. Цаашид тийм ов мэхтэй, үнэнч бус байхыг хүсээгүй. Тэгээд гэмшиж, Бурханы шаарддагаар үнэнээ хэлж, үнэнч хүн байхыг хүсэн, Бурханд залбирсан юм.

Чэнь ахаас олж илрүүлсэн асуудлуудаа бичээд, ахад явуулъя гэж төлөвлөсөн боловч бичиж байхдаа дахиад л эргэлзлээ. Би зохистой үг хэрэглэхгүй байна, ах үүнийг сайнаар хүлээж авахгүй, намайг өө эрж байна гэж бодно гэж санаа зовсон. Тэгээд ч тэр үед нь хэлээгүй юм байж одоо сүржигнэх юм бол ах намайг дэмий юманд сүр бадрууллаа гэж бодох болов уу? “Энэ удаад юу ч хийгээд дэмий байх, дараагийн удаад л хэлье” гэж бодсон. Гэхдээ тэгж бодоод дахиад л сэтгэл гонсойлоо. Бурхан өөр юунд ч биш, миний ойлголтод л зориулж ийм нөхцөл бэлдээгүй шүү дээ. Бурхан намайг үгийг нь хүлээн зөвшөөрч, хэрэгжүүлнэ гэж найдаж байсан. Хэрвээ би шууд бууж өгч, үүнийг зүгээр өнгөрөөх юм бол Бурханыг хуурсан болох биш үү? Би Бурханд дахин залбираад, “Дахиад Чэнь ахын нэрэлхүү занд санаа зовж, бусад нь намайг юу гэж бодохыг анхаармааргүй байна. Бурхан минь, үнэнийг хэрэгжүүлэхэд намайг замчлаач дээ” гэж хэлсэн. Дараа нь Чэнь ахын туршлагыг тунгааж, Бурханы үгтэй нэгтгэсэн юм. Тэгээд анзаарсан асуудлуудаа багахан ойлголтынхоо хамт бичээд, Чэнь ахад явууллаа. Ийм маягаар хэрэгжүүлээд нэлээд санаа амарсан шүү. Үүний яг маргааш нь Чэнь ахаас хариу ирсэн юм. Ах захиаг минь уншаад маш их сэтгэл хөдөлсөн гээд, асуудлынх нь талаар захиа бичсэн минь Бурханы хайраас үүдэлтэй гэсэн байлаа. Асуудал гарах үед үнэнийг эрж хайхад анхаараагүй, засалт, харьцалт туулах үедээ зүгээр л аргацаасан гэдгээ ах ухаарчээ. Тэгээд аливааг туулдаг аргад нь байгаа алдаа дутагдлыг засахад бэлэн гэдгээ бичсэн байлаа. Ахын хариуг уншиж дуусаад маш их сэтгэл хөдөлсөн шүү. Бас ах эгч нартай харилцахдаа тэгж их санаа зовох хэрэггүй юм байна гэж бодсон. Зүгээр л асуудлыг хэлж өгөхдөө зөв сэдэлтэй байх ёстой, тэгвэл тэд үүнийг хүлээн зөвшөөрөхөд бэлэн байх болно. Би ургуулан бодоод л тэгж их санаа зовж, сатанлаг зан чанартаа хянуулсан байж. Бас чуулган дахь харилцаа нь амьдралын гүн ухаан, овжин арга мэхэнд тулгуурладаггүй, харин Бурханы үгийн хэрэгжүүлэлт, харилцан үнэнч байдал дээр тогтдог гэдгийг ойлгож авсан юм.

Гэтэл Сатан намайг маш гүнзгий завхруулж, завхарсан зан чанар минь маш гүн үндэслэсэн байсан болохоор нэр төр, ашиг сонирхол маань эрсдэлд орох үед үнэнийг хэрэгжүүлэхэд хэцүү санагдсан байж.

Хэсэг хугацааны дараа, нэг залуухан эгч интернэтээр байнга роман уншдагийг олж мэдсэн юм. “Интернэт дэх эдгээр романы ихэнх нь зүгээр л хүний зохиосон уран зөгнөл шүү дээ. Эгчийн толгой ийм юмаар дүүрвэл Бурханы үгийг уншиж, үүргээ биелүүлэхийг хүсэхгүй. Тэгвэл эгч Ариун Сүнсний ажлыг алдаж, аминд нь маш том гарз тохионо. Би эгчид энэ асуудлыг хэлэх хэрэгтэй” гэж бодоод, зүрх дэлсэж эхэллээ. Гэхдээ яг ам нээх гэж байхдаа, “Эгчийн дургүй хүрч, намайг бусдын хэрэгт хошуу дүрлээ гэж бодох болов уу? Эгч миний үгэнд орохгүй бол бид хоёр өдөр болгон уулзахад маш эвгүй болно. Магадгүй энэ талаар чуулганы удирдагчид мэдэгдээд, удирдагчаар нөхөрлөл хийлгэх хэрэгтэй байх” гэж эргэлзлээ. Гэхдээ ингэж бодох буруу гэдгийг мэдэж байсан. Би өөрөө олж илрүүлсэн болохоор өөрөө эгчтэй нөхөрлөх үүрэгтэй байсан юм. Хариуцлагаа зүгээр л бусдад тохоод байж болохгүй шүү дээ. Дараа нь эгчид асуудлыг нь хэлэх талаар нэлээд хэдэн удаа бодсон ч тэр болгондоо үгээ хэлж чадахгүй, хаанаас эхлэхээ мэдэхгүй байлаа. Өдөр болгон ингэж явсаар, нэг өдөр чуулганы удирдагч надаас эгчийн байдлыг асуусан юм. Тэгэхэд л би удирдагчид энэ талаар хэлсэн. Гайхмаар нь, удирдагч өөр хийх юмтай болохоор намайг эгчтэй нөхөрлөөч гэж хүслээ. Бурхан, махан биеэ хаяж, үнэнийг хэрэгжүүлж чадах эсэхийг минь харах гэж энэ нөхцөл байдлыг бэлдэж өгч байгааг би ухаарсан. Тэгээд би нэг хэсэг яаж түгшиж байснаа бодлоо. Ялангуяа тэр эгчтэй уулзахаар, эгчтэй яриагүй гэж бодогдоод салдаггүй байсан. Би эгчид хайраар хандаж, хариуцлага хүлээлгүй, мөс чанараа зовоож байлаа. Интернэт дэх романд донтохын аюулыг би маш сайн мэдэж байсан юм. Диавол Сатан эдгээр хорон муу чиг хандлагыг ашиглан хүмүүсийг хуурч, завхруулж, бодлыг нь хянаж, Бурханаас зайлахад хүргэдэг, ингэснээр тэд улам бүр доройтож, мохож, эцэстээ Сатанд залгиулдаг. Эгчийн амь яаж хохирч болох, үүрэгтээ сатаарч байгаа нь чуулганы ажилд асар их хор хөнөөл учруулж болох талаар би өчүүхэн төдий ч бодолцож үзээгүй. Энэ талаар сөхөж, эгчийг гомдоохоос айж, харилцаагаа хамгаалахын тулд үг бүрээ цэгнэж байж. Би маш аминчхан, жигшүүртэй байсан юм байна!

Тэгээд Бурханы ийм үгийг уншсан юм: “Сайн хүн байх нь үнэндээ амархан, зүгээр л бага ярьж, ихийг хийж, сайхан зүрх сэтгэлтэй байж, муу санаа өвөрлөхгүй байхад л болно гэж олон хүн итгэдэг. Ингэвэл хаашаа ч явсан хөгжин цэцэглэж, хүмүүс өөрсдөд нь дуртай байх нь лавтай бөгөөд ийм хүн байхад л хангалттай гэж тэд итгэдэг. Тэд үнэнийг эрэлхийлэхийг ч хүсэхгүй байхдаа тулдаг; ердөө сайн хүн байх төдийд сэтгэл ханадаг. Үнэнийг эрэлхийлж, Бурханд үйлчлэх асуудал нь хэтэрхий төвөгтэй; энэ нь олон үнэнийг ойлгохыг шаарддаг, хэн үүнийг биелүүлж чадах юм бэ? гэж тэд боддог. Тэд ердөө илүү амархан замаар явж—сайн хүн байж, үүргээ биелүүлэхийг хүсдэг—энэ л хангалттай гэж боддог. Энэ байр суурь зөв үү? Сайн хүн байх нь үнэхээр тийм амархан уу? Нийгэмд тун сүрлэг маягаар ярьдаг олон сайн хүн байдаг бөгөөд гаднаа тэд ямар нэг томоохон муу юм хийгээгүй мэт харагдавч зүрх сэтгэлдээ ов мэхтэй, зальхай байдаг. Ялангуяа тэд нөхцөл байдал хаашаа эргэхийг харж чаддаг ба уран цэцэн үг нь эелдэг, хашир байдаг. Миний харж байгаагаар, тийм ‘сайн хүн’ бол хуурамч, хоёр нүүртэн юм; тийм хүн ердөө сайн хүний дүр үзүүлж байгаа. Алтан дундажтай зууралддаг бүх хүн хамгийн хорлонтой. Тэд хэнийг ч гомдоохоор хичээдэггүй, хүмүүст бялдуучилдаг, аливаа зүйлтэй нийцдэг ба хэн ч тэднийг ойлгож чаддаггүй. Тийм хүн бол амьд Сатан юм!” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлснээр л завхарсан зан чанарын хүлээсээс ангижирч чадна”). Би Бурханы үгэнд илчилсэнтэй яг адилаар үргэлж дундыг баримтлаад хэзээ ч, хэнийг ч гомдоодоггүй, бусдын алдааг хэзээ ч хэлж өгдөггүй, “нийцтэй” хүн гэдгээ олж харсан болохоор Бурханы үг зүрхийг минь нэвт зүссэн юм. Би ер нь юм хэллээ гэхэд ярьж байгаа хүн, тухайн нөхцөл байдлаа бодолцох ёстой болдог байсан. Бас нөхөрсөг харилцаандаа сэв суулгаж, өөр хүнээр шүүмжлүүлэхийг хэзээ ч зөвшөөрч чаддаггүй байлаа. Тэр эгчид асуудал байгааг харчхаад энэ тухай хэлж өгмөөр байсан ч эгчийг гомдоож магадгүй гэж бодмогцоо ингэхээс удаа дараа зайлсхийж, оронд нь чуулганы удирдагчид хариуцлагаа тохсон. Би өөрийгөө л бодож, хэл амтай ажлыг бусдад өгч, өөрийнхөө ашиг сонирхлыг ямар ч байдлаар хохироохыг хүсээгүй гэдгээ ухаарсан юм. Би ах эгч нартаа ингэж хандаж байж. Заримдаа, муу байр байдалтай, завхрал харуулж байгаа хүнийг хараад энэ талаар нь хэлж өгч, нөхөрлөхгүй, нүдээ аниад өнгөрөөдөг байлаа. Гаднаа би бүх хүнтэй эв найртай харагддаг байсан. Бас үнэхээр анхаарал халамжтай санагддаг байсан. Гэхдээ энэ бүгд худал хуурмаг, дүр эсгэлт байсан юм. Би зүгээр л дүр эсгэж, чин сэтгэлийн үнэн үгээ нууж байж. Би үнэхээр хоёр нүүртэй байж! Тэгээд ах эгч нарыг улайм цайм хуурсан мөртөө тэдэнд сайнаар дурсагдахыг хүсэж байсан юм. Би маш ичгүүргүй байсан! Тэгээд дотуур тамиртай, ов мэхтэй, үгүй гэж хэлж чаддаггүй дүр эсгэгчээс цаашгүй гэдгээ олж харсан.

Дараа нь Бурханы үгээс дахиад уншлаа: “Хүмүүс Бурханы ажлыг туулж, үнэнийг олж авах хүртэл Сатаны уг чанар тэднийг хянаж, дотроос нь ноёлж байдаг. Тэрхүү уг чанар ялангуяа яг юу агуулдаг вэ? Жишээлбэл, чи яагаад аминчхан байдаг юм бэ? Яагаад байр сууриа хамгаалдаг юм бэ? Яагаад сэтгэл хөдлөл ихтэй байдаг юм бэ? Яагаад чи тэр зөв шударга бус зүйлд дуртай байдаг юм бэ? Яагаад чи тэдгээр ёрын мууд дуртай байдаг вэ? Ийм зүйлсэд дурладгийн чинь үндэс юу вэ? Эдгээр зүйл хаанаас гаралтай вэ? Яагаад чи тэдгээрийг хүлээн авахдаа тун дуртай байдаг вэ? Энэ бүх зүйлийн ар дахь гол шалтгаан нь чиний дотор Сатаны хор байдгаас болж байгаа гэдгийг одоо та нар бүгд ойлгож авсан. Сатаны хор гэж юу болох тухайд бол үүнийг үгээр бүрэн илэрхийлж болно. Жишээ нь, хэрвээ чи зарим мууг үйлдэгчээс яагаад тэгж авирласныг нь асуувал тэд: ‘Яагаад гэвэл, хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны логик хүмүүсийн амь болсон. Тэд энэ, тэр зорилгын төлөө аливааг хийдэг ч өөрсдийнхөө төлөө л хийж байгаа. Хүн бүр өөрийнхөө төлөө байдаг ба би үхэхээр чи үх гэдэг тул хүмүүс өөрсдийнхөө төлөө амьдарч, сайн байр суурь болон өөрсдөд нь хэрэгтэй хоол хүнс, сайхан хувцас хунарыг баттай олж авахын тулд чадах бүхнээ хийх ёстой гэж хүн бүр боддог. ‘Хүн бүр өөрийгөө боддог, би үхэхээр чи үх’—энэ бол хүний амь, гүн ухаан бөгөөд бас хүний уг чанарыг төлөөлдөг. Сатаны энэ үг бол яг нарийндаа Сатаны хор бөгөөд хүмүүс үүнийг эзэмших үед энэ нь тэдний уг чанар болдог. Энэ үгээр дамжуулан Сатаны уг чанар ил болдог; энэ нь Сатаныг бүрэн төлөөлдөг. Энэхүү хор хүмүүсийн амь, түүнчлэн оршин тогтнолынх нь суурь болдог ба энэхүү хор завхарсан хүмүүсийг хэдэн мянган жилийн турш тогтмол ноёрхож ирсэн” (Эцсийн өдрүүдийн Христийн ярианы тэмдэглэл номын “Петрийн замаар хэрхэн алхах вэ”). Үгүй гэж хэлж чаддаггүйн уг шалтгаанаа би эдгээр үгээс бага зэрэг ойлгож авсан юм. Энэ нь гол төлөв надад гүн шингэсэн Сатаны гүн ухаан, хор байсан. “Хүн бүр өөрийгөө боддог, би үхэхээр чи үх”, “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог”, “Эрс шулуухан байх нь бусдын уурыг хүргэдэг тул бусдын мэдрэмж, сэтгэл санаанд зохицох сайхан үг хэл” гэх мэт зүйлсэд хордсоноор би ер нь нэр төр, байр сууриа л боддог болсон. Би хийдэг юм бүхэндээ бусдад сайнаар дурсагдахыг хүсэж, маш аминчхан, зальхай, ов мэхтэй болсон байсан. Аав ээж хоёр минь намайг бага байхаас л бага ярьж, их сонс, үг цөөтэй байх тусам сайн гэж үргэлж хэлдэг байсан. Тэгээд бусадтай дэндүү илэн далангүй байж болохгүй, тэгвэл тэдэнд таалагдахгүй гэцгээдэг байлаа. Би эдгээр сатанлаг гүн ухааны дагуу амьдарч, бусад хүнтэй нээлттэй, үнэнч байх нь тун ховор байсан юм. Хамгийн сайн найзынхаа ч дургүйг хүргэж, нэр нүүрээ сүйтгэхгүйн тулд сэтгэлээ уудлан, дутагдлыг нь хэлж өгөх нь маш ховор байлаа. Харин ч тэдний аяыг дагуулж, тал засахыг илүүд үздэг байсан, гэтэл энэ нь бүгд худал хуурмаг, дүр эсгэлт байж! Би насан туршдаа эдгээр сатанлаг гүн ухааны дагуу амьдарвал гагцхүү дэндүү хуурамч, зальхай, аминчхан, өөдгүй болно гэдгээ ухаарсан. Би өөрийнхөө л ашиг сонирхлыг бодоод, бусдыг ер бодолцоогүй. Хүмүүстэй чин үнэнч байгаагүй, бас тэднийг хайрлаагүй. Над шиг хүн хэнд ч, ямар ч байдлаар тус, нэмэр болж чадахгүй, ер нь ойр дотно болох үнэ цэнгүй байсан юм. Эдгээр сатанлаг гүн ухаан үнэхээр утгагүй, бас биеэ авч явах зарчим байж хэзээ ч болохгүйг би ойлгосон. Насан туршдаа эдгээр сатанлаг гүн ухааны дагуу амьдарвал бид улам завхарсан, хүн чанараар дулимаг болохоос өөр аргагүй гэдгийг олж харсан. Би асуудлыг анзаарчхаад юу ч хэлэхгүй байх бүрдээ дараа нь гэмшиж, сэтгэлд нэг хүнд юм торчих шиг л болдог байсныг бодсон. Би үнэнийг мэддэг мөртөө хэрэгжүүлж чадахгүй байгаа мэт санагддаг байсан юм. Би ямар ч нэр төр, шулуун шударга зангүй, үнэхээр хулчгар амьтан байж. Ийм насан дээрээ ч бас олигтой хүн байж чадахгүй, хүнтэй харилцах зарчмыг мэддэггүй байлаа. Харин ч Сатаны зааж, түгээн дэлгэрүүлсэн шашнаас ангид арга замыг л эрэлхийлдэг байж. Би тэр мөчид өөрийгөө үнэхээр үзэн ядсан. Цаашид эдгээр сатанлаг гүн ухааны дагуу амьдрахыг хүсээгүй. Зүгээр л Бурханы үгийн дагуу үйлдэж, биеэ авч явахыг хүсэж байлаа.

Дараа нь Бурханы ийм үгийг уншсан юм: “Үнэнч хүн байхын хамгийн чухал хэрэгжүүлэлт юу вэ? Энэ нь Бурханд зүрх сэтгэлээ нээлттэй байлгах явдал юм. ‘Нээлттэй’ гэдгээр Би юуг хэлж байна вэ? Энэ нь өөрийн боддог бүх зүйл, ямар санаа зорилго агуулж, юунд хянуулдаг болохоо Бурханд тов тодорхой харуулахыг хэлдэг. Хэрэв чи зүрх сэтгэлдээ байгаа юмыг хэлдэг бөгөөд энэ нь өчүүхэн ч ялгаагүй, нуун далдлаагүй, бүдэг бадаг талгүй, бусад хүн таамаглах, эсвэл асуулт асууж цааш лавлах шаардлагагүй байж, чи өөр ямар ч санаархал агуулалгүй, зүгээр л бодож байгаа юмаа бөөрөнхийлөх шаардлагагүй хэлдэг бол зүрх сэтгэл чинь нээлттэй гэсэн үг. Заримдаа чиний шулуун шударга байдал бусдыг шархлуулж, дургүйг нь хүргэж болох юм. Гэхдээ, ‘Чи ийм үнэнч байдлаар ярьж, сэтгэлийг минь үнэхээр шархлууллаа. Үнэнч байдлыг чинь би хүлээн зөвшөөрч чадахгүй’ гэж хүн хэлэх үү? Үгүй, хэн ч тэгж хэлэхгүй. Чи хааяа хүмүүсийг шархлууллаа ч гэсэн тэдэнд сэтгэлээ уудалж, уучлал хүсэн, ухаалаг бусаар яриад, өөрсдийнх нь сул талыг хайхарч үзээгүй гэдгээ хүлээн зөвшөөрч чадвал тэд чамайг хорссон сэтгэлгүй, үнэнч хүн бөгөөд ердөө л ярьж байгаа байдалдаа төдийлөн анхаарал хандуулдаггүй, зүгээр л маш илэн далангүй гэдгийг олж харна; үүний чинь төлөө чамайг хэн ч буруутгахгүй… Үнэнч хүн байхын хамгийн чухал хэсэг нь чиний зүрх сэтгэл Бурханд нээлттэй байх ёстой. Дараа нь чи бусад хүнд нээлттэй байж, үнэнчээр, үнэнээ ярьж, зүрх сэтгэлдээ байгаа зүйлийг хэлж, нэр төртэй, шулуун шударга, ёс жудагтай хүн байж, хэтрүүлэгтэй, худал ярихгүй, дүр эсгэж, бусдыг хуурахад үгээ ашиглахгүй байхад суралцаж болох юм” (Эцсийн өдрүүдийн Христийн ярианы тэмдэглэл номын “Үнэнч хүн байснаар л чи жинхэнэ хүний төрхийг амьдран харуулж чадна”). Бурханы үгийг тунгааж байхад сэтгэл маш их хөдөлсөн. Бурхан гараас минь хөтлөөд, хүний хувьд биеэ яаж авч явах ёстойг минь зааж өгч байгааг мэдэрсэн юм. Үнэнч хүн байж, үнэнчээр ярьж, үйлдэж, зүрх сэтгэлээ Бурханд бүрэн нээж, ах эгч нартай илэн далангүй байж, арга ашиглахгүй, заль мэх гаргахгүй амьдрах нь залхмаар биш байдаг. Дараа нь би тэр эгчид асуудлыг нь хөндөж, интернэтийн романд донтох аюулын талаар нөхөрлөлөө. Эхэндээ эгч нэлээд урвагар харагдаад, жаахан эвгүй байлаа. Гэхдээ намайг сэтгэлээ уудалж, нөхөрлөхөд эгч аюултай байдалд байгаагаа ухаарсан. Тэгээд дахиж интернэтээр роман уншихгүй, үүрэгтээ анхаарал хандуулна гэлээ. Эгчийн ингэж хэлэхийг сонсоод би эцэст нь тайвшран санаа алдаж, бас өөрийгөө зэмлэсэн. Эртхэн хэлсэн бол эгчийн байдал ч эртхэн засрах байсан байх. Би үргэлж нийцтэй байхыг хүсдэг болохоороо л өөртөө бууж өгч, үнэнийг хэрэгжүүлээгүй, тэгээд асуудал сунжирсан шүү дээ. Үгүй гэж хэлж чаддаггүй байх үнэхээр хор хөнөөлтэй. Дараа нь, би ах эгч нарын үүрэгт байгаа асуудлыг олж хараад заримдаа тэднийг гомдоох вий гэж санаа зовсоор байсан ч Бурханд залбирч, үнэнийг анхааралтай хэрэгжүүлж, үнэнч хүн байснаар хожим нь асуудлыг үргэлж үнэнээр нь хэлж өгч чаддаг болсон. Бурханы үгийн удирдамжаар л би яаж биеэ авч явж, ах эгч нартай харилцахаа сурч чадсан юм. Тэгээд Бурханы үг хэчнээн эрхэм нандин гэдгийг ойлгосон. Тэдгээр нь бидний биеэ авч явах байдал, үйлдлийн зарчим юм. Бидний үүрэгт ч, биеэ авч явахад ч Бурханы үгийн удирдамж үргэлж хэрэг болдог. Асуудал гарахад үнэнийг эрж хайж байгаа цагт бид хэрэгжүүлэх замтай байх болно.

Эргээд бодох нь ээ, би үгүй гэж хэлж чаддаггүй, бас ов мэхтэй гэдгээ онолын хувьд хүлээн зөвшөөрдөг байсан ч завхарсан зан чанараа судалж, задлан шинжлэхийн тулд өөрийгөө Бурханы үгтэй хэзээ ч үнэхээр харьцуулж байгаагүй. Бас Бурханы үгээс хэрэгжүүлэх зам, зарчим хайх нь ховор байсан болохоор аминчхан, ов мэхтэй зан чанар минь огт өөрчлөгдөөгүй байж. Хэдийгээр би амьдралд зарим шалихгүй асуудал туулсан ч өөрийгөө шинжилж, Бурханы үгээс үнэнийг хайхад анхаарснаар үр өгөөж хүртэж, зарим нэг ойлголттой болдог. Бас сэтгэлдээ жинхэнэ амар амгаланг мэдэрч, амийн оролтын замыг бага зэрэг олж авдаг. Ийм ойлголтод хүрч, энэ үр өгөөжийг хүртэж байгаа нь тэр чигтээ Бурханы үгийн удирдамжийн л ач юм! Бурханд талархъя!


46. Бялдууч хүмүүс Бурханы магтаалыг хүртэж чадах болов уу?

Лю И, Хятад

Итгэгч болохоосоо өмнө би бусдын дургүйг хүргэхгүйн тулд үргэлж болгоомжилж, хүн болгонтой нийцтэй байж чаддаг байлаа. Хэцүүхэн цаг үеийг туулж байгаа хэн нэгнийг харах л юм бол, тусалдаг байсан болохоор би бол хүн чанар сайтай, сайн хүн юм шиг надад санагддаг байсан. Бурханы үгийн шүүлт, гэсгээлтийг туулснаар л, би өөрийгөө зөвхөн бусадтай харилцах харилцаагаа хамгаалж байгаагаа, шударга ёсны тухай ойлголтгүй нэгэн гэдгээ ухаарсан юм. Хамгийн амин чухал үед би хэзээ ч үнэний зарчмыг баримталж, эсвэл Бурханы гэрийн ашиг сонирхлыг хамгаалж чаддаггүй байв. Би өөрийгөө Бурханы зэвүүцлийг төрүүлсэн аминч, ов мэхтэй, бялдууч нэгэн гэдгээ харсан. Гэмшил, өөрийгөө жигших сэтгэлээр дүүрсэн би үнэнийг хэрэгжүүлэхэд төвлөрч эхэлснээр, өөрчлөгдөж эхэлсэн юм.

Чуулганы усалгааны багийн удирдагч байхдаа би, Ли эгчтэй хамт ажилладаг байлаа. Хэсэг хугацааны дараа би эгчийг үүрэгтээ ямар ч ачаа үүрэхгүй байгааг, ямар ч зүйл хийсэн хичээл зүтгэл гаргадаггүйг нь анзаарсан юм. Эгч, ах эгч нарыг асуудлаа шийдвэрлэхэд нь бараг л тусалдаггүй, заримдаа бүр цуглааны цагийг хүртэл хольж хутгадаг байлаа. Энэ талаар эгчид хэлэхийг хүссэн боловч, түүнийг энэ үүргийг гүйцэтгээд нэг их удаагүй байгаа, тийм болохоор юм хэлбэл эгч намайг хэтэрхий их юм шаардаж, хатуурхаж байна гэж бодох байх гэж би бодсон юм. Эгч миний тухай маш өндөр сэтгэгдэлтэй байдаг, тиймээс хэрэв би ийм зүйл хэлбэл миний тухай бодол нь өөрчлөгдөх болов уу? Эгчийн нэр нүүрийг унагахгүйн тулд би түүнтэй аминчлан нөхөрлөхөөр шийдлээ. Нөхөрлөлийнхөө үеэр би эгчийн асуудлыг шийдвэрлэхээр үнэнийг хэлэлцсэнгүй, харин оронд нь аятайхнаар зөвлөж “Та үүрэгтээ сүүлийн үед нэг их үр дүн гаргахгүй байна. Энэ талаараа эргэцүүлж үзсэн үү? Хэрэв та буруу байдлаа зохицуулахгүйгээр амьдраад байвал үүргээ сайн гүйцэтгэж чадахгүйгээр үл барам энэ нь бүр таны амийн оролтын замд саад болж болно” гэсэн юм. Үнэндээ, эгчийг үүрэгтээ хайхрамжгүй, цалгар хандаж байгааг, асуудлын уг чанарыг задлан шинжлэхийн тулд эгчтэй үнэний талаар нөхөрлөх хэрэгтэйг, түүнтэй харьцаж, илчлэх хэрэгтэй, тэгснээр эгч асуудлынхаа талаар ойлголттой болж чадна гэдгийг би мэдэж байсан л даа. Гэхдээ хэтэрхий хатуурхаад эгч түүнийг нь хүлээж авч чадахгүй бол энэ нь бидний харилцааг нурааж, эгч надад хорсох вий гэж би санаа зовсон юм. Тиймээс, би эгчтэй зүгээр л тэвчээртэйгээр нөхөрлөсөн.

Дараа нь би Ли эгчийг үүрэгтээ өрсөлдөх маш их дуртай, үргэлж бусдаас давж гарах гэж хичээдэг болохыг нь олж харав. Хүмүүсээр бишрүүлж чадахгүй үедээ тэр сөрөг байдалд автдаг байлаа. Би эгчтэй хэд хэдэн удаа ганцаарчлан нөхөрлөхөд эгч маш сайн хүлээж авч буй мэт харагддаг байсан ч, юу ч өөрчлөгдсөнгүй. Нөхцөл байдлыг удирдагч нарт мэдээлье гэж бодож үзсэн ч, Ли эгчийн ар нуруунаас нь хутгалсан хэрэг болно гэж айж байлаа. Түүний дургүйг хүргэчихвэл, дараа нь бид яаж нийцтэй байж чадах билээ? Бид энэ бүх хугацаанд бие биеэ мэддэг байсан бөгөөд нэгнээ сайн мэддэг байх нь давуу талуудтай юм шиг надад санагдсан. Би эгчид үргэлжлүүлэн туслахаар хичээе, хэрэв эгч энэ маягаараа үргэлжлээд байвал, удирдагч нартай ярилцах цаг надад гарна гэж би бодсон юм.

Ли эгчийн үүргийн гүйцэтгэл муудсаар, ах эгч нарын асуудлыг тэр шийдвэрлэж чадахгүй л байв. Нэг удаа шинэ итгэгчдийн асуудлыг цуглаан дээр шийдвэрлэх гэж оролдохдоо, эгч алдаатай нөхөрлөл хуваалцав. Бид түүнийг нь хамтдаа залруулсан ч, хожим нь эгч ижил асуудалтай тулгарахдаа нөгөө л алдаатай нөхөрлөлөө хуваалцсан. Шинэ итгэгчдийн асуудлыг шийдвэрлэж чадаагүйгээр үл барам бүр тэднийг төөрөгдөлд оруулчхав. Энэ тухай олж мэдээд би өөрийгөө үнэхээр их буруутгаж, Ли эгчийг үүргээ гүйцэтгэхдээ саад учруулж байгааг илчлэхийг хүссэн боловч, эгчийг харангуутаа хэл минь эвлэж өгсөнгүй. Би зүгээр л асуудлыг зөөлрүүлээд, түүнийг ах эгч нартай буруу нөхөрлөжээ гэж хэлэв. Хэтэрхий хатуу хандах юм бол түүний сэтгэлийг гонсойлгож, миний талаар муугаар бодоход хүргэх вий гэж айсандаа би тодорхойгүй, тойруулж ярьсаар байв. Үр дүнд нь эгч өөрийнхөө талаар ямар ч ойлголт олж авсангүй. Эгчийг юмсын талаар ойлголт муутай, усалгааны үүрэгт сайн тохирохгүй гэдгийг нь би харж байсан учраас зарчмын дагуу бол түүнийг өөр үүрэгт шилжүүлэх хэрэгтэй бөгөөд би эгчийг аль болох эртхэн удирдагч нарт мэдээлэх ёстой байсан юм. Гэхдээ би эгчийн дургүйг хүргэж, ингэж удаан хамт ажилласныхаа дараа найзууд биш дайснууд болох вий гэж айсандаа санаагаа өөрчиллөө. Эцэс нь би үнэний зарчмыг баримтлалгүй, түүнийг удирдагч нарт мэдээлэхээ хойшлуулсан юм. Үнэнийг хэрэгжүүлэхгүй, ажил дээрх асуудлуудыг нүдээ аниад өнгөрөөж байсан болохоор би өөрөө ч аймшигтай байдалд орж орхилоо. Ли эгчийн гүйцэтгэлд би дасаж, өнгөн дээрээ нийцтэй байгаа л бол сэтгэл хангалуун байх болов. Бурханы гэрийн ажлыг өргөх талаар би бодохгүй, бас үнэн хэрэгтээ юу болж байгааг удирдагч нарт хэлээгүй.

Тэгтэл нэг өдөр, Ли эгч Хятадын Коммунист Намын цагдаагийн мэдээлэгч нарын хараанд өртсөнөө олж мэдсэн бөгөөд хэрэв үүргээ үргэлжлүүлсээр байвал бусад ах эгч нарыг ч бас араасаа дагуулж мэдэхээр байлаа. Энэ мэдээг сонсоод зүрх минь дэлссэн. Энэ үнэхээр ноцтой асуудал гэдгийг мэдэж байсан болохоор, би эцэст нь нэг юм нөхцөл байдлыг удирдагч нартай хуваалцав. Удирдагч нар надад маш хатуу хариу ийнхүү бичсэн байв: “Ли эгч үүрэгтээ хайхрамжгүй байсны дээр ойлголт нь ташаа юм. Энэ байдал ажилд саад болоод удсан атал чи удаан хугацааны турш энэ талаар мэдээлэхгүй явжээ. Чи зүгээр л төвийг сахиад, бялдууч хүний зарчмыг баримталжээ. Үүгээрээ Бурханы гэрийн ажлыг хойш татаж, хохироов. Чи үнэхээр эргэцүүлж, өөрийгөө мэдэх хэрэгтэй.” Тэд бас Дээрхийн номлолоос эшлэл оруулсан байлаа: “Бялдууч хүмүүс ялган таних чадвараа ашиглаж чаддаггүй. Тэд үнэний зарчмыг сайн мэддэг боловч тэдгээрийг баримталдаггүй. Хувийн ашиг сонирхолд нь нөлөөлөх аливаа зүйл дээр тэд үнэний зарчмыг хүртэл хөсөр хаяад, хувийн ашиг хонжоогоо л хамгаалдаг. Бялдууч хүн муу хүний муу үйл хийж байгааг хараад, тэрхүү үйлдэл нь Бурханы гэрийн ажилд саад болж, чуулганы амьдралыг үймүүлдэг гэдгийг мэдэж байдаг ч, дургүйг нь хүргэчих вий гэж айсандаа үг хэлдэггүй. Тэд муу хүмүүсийг илчилж, мэдээлдэггүй. Тэдэнд шударга ёс, хариуцлагын мэдрэмж огт байдаггүй. Ийм хүмүүс чуулганд ямар ч үүрэг биелүүлэхэд тохирохгүй—тэд юунд ч хэрэггүй. Бялдууч хүмүүс үнэнч шударга мэт харагдаж, бусад хүн тэднийг хүн чанар сайтай, сайн хүмүүс гэж бодож, зарим удирдагч, ажилчид бүр тэднийг хөгжүүлдэг. Энэ бол үнэхээр мунхаг хэрэг. Бялдууч хүмүүс юунд ч хүрч чадахгүй тул хөгжүүлэх гэж хэзээ ч бүү хичээ. Хамгийн гол нь тэд үнэнийг хайрладаггүй, эсвэл үнэнийг хүлээж авдаггүй, үнэнийг хэрэгжүүлэх тухайд бүр ярихын ч хэрэггүй. Тийм ч учраас Бурхан бялдууч хүмүүсийг хамгийн их үзэн яддаг. Хэрэв ийм хүмүүс чин сэтгэлээсээ гэмшихгүй бол, таягдан хаягдах болно” (Ажлын зохицуулалт). Удирдагч нар намайг ийм хатуу засаж, харьцахад, ялангуяа “бялдууч хүн” гэсэн үгийг хараад миний сэтгэл үнэхээр гонсойв. Би нулимсаа барьж чадсангүй: Би яаж бялдууч хүн байж болох юм бэ? Бурхан бялдууч хүмүүсийг жигшин голдог. Тэд хэнд ч хэрэггүй, бас таягдан хаягдах болно. Сэтгэл минь ихэд хямарч, яг бялдууч хүмүүсийн хийдэг зүйлийг хийсэн мөртөө өөрийгөө бялдууч хүн гэдэг бодит үнэнийг хүлээн зөвшөөрч чадахгүй байв. Би уйлан байж Бурханд ийнхүү залбирсан: “Өө Бурхан минь, би үнэнийг хэрэгжүүлэхгүй байснаараа Бурханы гэрийн ажилд саад учруулжээ. Би мууг үйлдсэн болохоор удирдагч нар надад харьцалт хийх нь зөв байсан. Гэхдээ би одоо ч гэсэн өөрийгөө гүн гүнзгий ойлгоогүй байна. Намайг гэгээрүүлж, өөрийгөө мэдэхэд залж чиглүүлээч.”

Залбирсныхаа дараа би үүнийг Бурханы үгээс уншив: “Зарим хүн сайн хүн чанартай гэж үргэлж бардамнан, хэзээ ч, ямар ч муу юм хийж, бусдын өмчийг хулгайлж, бусад хүний юманд шунаж байгаагүй гэцгээдэг. Тэр ч бүү хэл ашиг сонирхлын маргаан гарах үед өөрсдөө хохирол амсаж, бусдад ашиг хүртээхдээ тулж, хохирол амсахыг илүүд үздэг бөгөөд бусад бүх хүнд өөрийгөө сайн хүн гэж бодогдуулахын тулд хэний ч талаар ямар ч муу юм огт хэлдэггүй. Гэвч тэд Бурханы гэрт үүргээ гүйцэтгэж байхдаа овжин, залирхаг байж, өөрсдийнхөө төлөө үргэлж явуулга хийдэг. Тэд Бурханы гэрийн ашиг сонирхлыг хэзээ ч боддоггүй, Бурханы яаралтай гэж үздэг зүйлийг хэзээ ч яаралтай гэж үздэггүй, Бурханы боддог шиг боддоггүй, мөн үүргээ биелүүлэхийн тулд өөрсдийн ашиг сонирхлыг хойш тавьж хэзээ ч чаддаггүй. Тэд өөрсдийн ашиг сонирхлыг хэзээ ч орхидоггүй. Мууг үйлдэгсэд муу үйл үйлдэж байгааг харах үедээ ч тэднийг илчилдэггүй; тэдэнд ямар ч зарчим гэж үгүй. Энэ нь сайн хүн чанарын жишээ биш юм. Ийм хүний хэлдэг зүйлд анхаарал бүү хандуул; тэр юуг амьдран харуулдаг, юуг илчилдэг, үүргээ гүйцэтгэхдээ ямар хандлагатай байдаг, мөн дотоод байдал нь ямар байдаг, юунд дуртай болохыг нь харах ёстой. Хэрэв нэр алдар, хөрөнгө мөнгөнд дурлах сэтгэл Бурханд үнэнч сэтгэлээс нь давдаг бол, нэр алдар, хөрөнгө мөнгөнд дурлах сэтгэл нь Бурханы ашиг сонирхлоос илүү байдаг бол, нэр алдар, хөрөнгө мөнгөнд дурлах сэтгэл нь Бурханыг гэх анхаарал халамжаас нь давдаг бол тэрээр хүн чанартай хүн биш юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). “Сайн хүн байх нь үнэндээ амархан, зүгээр л бага ярьж, ихийг хийж, сайхан зүрх сэтгэлтэй байж, муу санаа өвөрлөхгүй байхад л болно гэж олон хүн итгэдэг. Ингэвэл хаашаа ч явсан хөгжин цэцэглэж, хүмүүс өөрсдөд нь дуртай байх нь лавтай бөгөөд ийм хүн байхад л хангалттай гэж тэд итгэдэг. Тэд үнэнийг эрэлхийлэхийг ч хүсэхгүй байхдаа тулдаг; ердөө сайн хүн байх төдийд сэтгэл ханадаг. Үнэнийг эрэлхийлж, Бурханд үйлчлэх асуудал нь хэтэрхий төвөгтэй; энэ нь олон үнэнийг ойлгохыг шаарддаг, хэн үүнийг биелүүлж чадах юм бэ? гэж тэд боддог. Тэд ердөө илүү амархан замаар явж—сайн хүн байж, үүргээ биелүүлэхийг хүсдэг—энэ л хангалттай гэж боддог. Энэ байр суурь зөв үү? Сайн хүн байх нь үнэхээр тийм амархан уу? Нийгэмд тун сүрлэг маягаар ярьдаг олон сайн хүн байдаг бөгөөд гаднаа тэд ямар нэг томоохон муу юм хийгээгүй мэт харагдавч зүрх сэтгэлдээ ов мэхтэй, зальхай байдаг. Ялангуяа тэд нөхцөл байдал хаашаа эргэхийг харж чаддаг ба уран цэцэн үг нь эелдэг, хашир байдаг. Миний харж байгаагаар, тийм ‘сайн хүн’ бол хуурамч, хоёр нүүртэн юм; тийм хүн ердөө сайн хүний дүр үзүүлж байгаа. Алтан дундажтай зууралддаг бүх хүн хамгийн хорлонтой. Тэд хэнийг ч гомдоохоор хичээдэггүй, хүмүүст бялдуучилдаг, аливаа зүйлтэй нийцдэг ба хэн ч тэднийг ойлгож чаддаггүй. Тийм хүн бол амьд Сатан юм!” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлснээр л завхарсан зан чанарын хүлээсээс ангижирч чадна”). Бурханы үг бүхэн миний хувьд голыг нь олж хэлсэн байсан бөгөөд би бүрэн үнэмшлээ. Би өөрийгөө бүх талаараа бялдууч хүн, “сайн залуу” гэдгийг олж харсан. Харилцаагаа хамгаалахын тулд би Ли эгчтэй ажиллахдаа туйлын болгоомжтой хандаж байв. Эгчийг үүрэгтээ ачаа үүрэхгүй, үргэлж л алдаа гаргаж, үргэлж л нэр хүнд, ашиг хонжооны төлөө өрсөлдөж, Бурханы гэрийн ажилд нөлөөлж байгааг хараад би түүнтэй нөхөрлөж, тэр даруй энэ бүгдийг хэлж өгөх ёстой байсан юм. Гэтэл би эгчийн дургүйг хүргэхээс айсандаа асуудлыг зүгээр л зөөлрүүлж байв. Энэ нь эгчид тусалж эсвэл хайрлаж байгаа хэрэг биш—харин ч ус болсон. Би түүний ойлголт алдаатай, усалгааны үүрэг гүйцэтгэхэд тохирохгүй гэдгийг мэдэж байсан ч, эгчийг гомдоохыг, бас намайг муугаар бодоход хүргэхийг хүсэхгүй байсан болохоор удирдагч нарт үүнийг мэдээлэхээ хойшлуулсан. Би ташуу, алдаатай ойлголттой хайхрамжгүй хүнд усалгааны үүрэг гүйцэтгэх боломж олгож, Бурханы гэрийн ажилд саад учруулж байв. Би Сатаны хамсаатнуудын нэг болж, Бурханы гэрийн ажилд ноцтойгоор саад учрууллаа. Итгэлдээ, өнгөн дээрээ би гэр бүл, ажил мэргэжлээ ардаа орхиж, өдөр шөнөгүй ажиллан төлөөс төлсөн боловч, асуудал гарах үед өөрийн ашиг сонирхлын төлөө л явуулга хийж, Бурханы гэрийн ашиг сонирхлыг огтхон ч хамгаалаагүй. Би Бурханд итгэсэн боловч, Түүнтэй зүрх сэтгэл нэгтэй байгаагүй. Би яаж өөрийгөө Итгэгч гэж хэлж болох билээ? Би Бурханы өмнө амьдрах гавьяагүй! Ийн бодоод би гасланд нэрвэгдэж, үнэний зарчмыг баримталж, Бурханы гэрийн ашиг сонирхлыг хамгаалаагүйдээ гэмшил дүүрэн байв.

Хожим нь би үүнийг Бурханы үгээс уншсан юм: “Улс орны засгийн газар, алдартай, агуу хүмүүсийн боловсрол болон нөлөөллөөр дамжуулан Сатан хүмүүсийг завхруулдаг. Тэдний диаволын үг хүний амь-уг чанар болсон юм. ‘Хүн бүр өөрийгөө боддог, би үхэхээр чи үх’ гэдэг нь хүн бүрд шингэж, хүний амь болсон сатаны алдартай үг юм. Амьдралын гүн ухааны иймэрхүү өөр үг ч бас бий. Сатан хүмүүсийг боловсруулахын тулд улс орон бүрийн сайхан уламжлалт соёлыг ашиглан, хүн төрөлхтнийг сүйрлийн эх захгүй ангал руу унаж, залгиулахад хүргэсэн бөгөөд Сатанд үйлчилж, Бурханыг эсэргүүцдэг учраас эцэстээ хүмүүс Бурханаар устгагддаг. Хэдэн арван жилийн турш нийгэмд идэвхтэй байсан хүнээс дараах асуултыг асуулаа гэж төсөөл: ‘Энэ дэлхий дээр маш олон жил амьдарч, маш ихийг биелүүлэхдээ чи ямар алдартай үгийн дагуу амьдарсан бэ?’ Тэрээр: ‘Хамгийн чухал нь “Албан тушаалтнуудад бэлэг өгдөг хүн цохилтод нь өртдөггүй, бялдуучилдаггүй хүн юунд ч хүрдэггүй” гэдэг юм’ хэмээн хэлж магадгүй. Эдгээр үг тэр хүний уг чанарыг төлөөлж байгаа бус уу? Байр суурь олж авахын төлөө аливаа аргыг ичгүүр сонжуургүйгээр ашиглах нь түүний уг чанар бөгөөд албан тушаалтан байх нь түүнд амь өгдөг зүйл юм. Хүмүүсийн амьдрал, биеэ авч явах байдал, зан авирт олон сатанлаг хор байсаар байдаг; тэдэнд бараг ямар ч үнэн байдаггүй. Жишээлбэл, тэдний амьдралын гүн ухаан, аливааг хийх арга зам, онч мэргэн үг нь бүгд агуу улаан лууны хороор дүүрэн байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, цусаар дамждаг бүх зүйл Сатаны зүйлс юм. Тэр бүх албан тушаалтан, эрх баригчид, амжилт гаргасан хүмүүст амжилтад хүрэх өөрсдийн гэсэн зам болон нууц байдаг. Тийм нууц тэдний уг чанарыг төгс төлөөлдөггүй гэж үү? Тэд дэлхий ертөнц дээр тийм том зүйл хийсэн бөгөөд тэдгээрийн ард орших арга заль, далд явуулгыг хэн ч нэвт харж чаддаггүй. Тэдний уг чанар хэчнээн өөдгүй, хорлонтой болохыг энэ нь харуулдаг. Хүн төрөлхтнийг Сатан гүн гүнзгий завхруулж ирсэн. Сатаны хор хүн нэг бүрийн цусаар урсдаг бөгөөд хүний уг чанар завхарсан, ёрын муу, тэрслүү, мөн Сатаны гүн ухаанаар дүүрч, үүнд автсан байдгийг харж болно—энэ нь тэр чигтээ Бурханаас урвадаг уг чанар билээ. Ийм учраас хүмүүс Бурханыг эсэргүүцэж, Бурханыг сөрөн зогсдог” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). Бялдууч нэгэн би бээр, Сатаны “Хүн бүр өөрийгөө боддог, би үхэхээр чи үх”, “Дахиад нэг найз гэдэг нь дахиад нэг зам гэсэн үг”, “Танилтай бол талын чинээ”, “Хэрэг явдал буруутсаныг мэдвэл хэлэх үгээ гамнасан нь дээр”, “Бусдыг хэзээ ч бүү нүүрэн дээр нь алгад, дутагдлынх нь төлөө бүү загна” зэрэг гүн ухаанд төөрөлдөж, захирагдаж байсныг Бурханы үгийн илчилсэн зүйлс надад харуулав. Эдгээр Сатанлаг гүн ухаан надад гүн шингэж, би тэдгээрийн дагуу амьдарч байж. Би улам л аминч, зальжин болж байлаа. Бурханд итгэхээсээ өмнө би хэзээ ч хэн нэгэнд таалагдахааргүй зүйл хийж байгаагүй. Бизнестээ би хүмүүсийн сонсохыг хүссэн болгоныг хэлж, сатанлаг гүн ухаанаар явах нь амьдрах ухаалаг арга зам бөгөөд тийм байдлаар биеэ авч явах нь чадварлаг байдлыг илэрхийлдэг гэж санан, бүр онгирч явсан. Итгэгч болсныхоо дараа би үнэнийг хэрэгжүүлэлгүй, харин Сатаны тэдгээр хорын дагуу амьдарсаар байжээ. Ли эгчийг үүрэгтээ завхрал гаргаж байгааг би харсан атлаа түүнд үүнийг нь нөхөрлөлийн үеэр хэлж өгөөгүй. Ялангуяа би түүний завхралыг илчилж, задлан шинжилж зүрхлээгүй, харин үнэнийг хэлчихвэл харилцаандаа сэв суулгачих байх гэж туйлын ихээр айсандаа зүгээр нэг дурдаад өнгөрсөн. Эгчийг Бурханы гэрийн ажилд саад болж байгааг хараад үүнийг удирдагч нартаа мэдээлээгүй, харин нөхцөл байдлыг удирдагч нартай хуваалцах нь эгчийг ховлосон, ар нуруунаас нь хутгалсан хэрэг болно гэж бодсон. Би ямар хөгийн юм бэ! Асуудлыг мэдээлж байгаа нь Бурханы гэрийн ажлыг өргөж байгаа хэрэг—энэ бол зөв, зүйтэй, шударга юм. Ингэснээр бас чуулган Ли эгчид хэв чанар, биеийн хэмжээнд нь тохирсон үүрэг хариуцуулах боломжтой болох байв. Энэ нь Ли эгчид ч тэр, чуулганд ч мөн адил ашигтай байх байсан ч би үүнийг муу зүйл гэж бодсон. Энэ сатанлаг хор хүмүүст ямар их хор хөнөөл учруулж байгааг би ухаарлаа. Энэ хор намайг мэхэлж, завхруулсаар сүүлдээ аливааг харах өнцөг минь гажуудаж, зөв буруу, дээд доодхоо мэдэхгүйдээ тулсан байжээ. Би аминч, жигшүүртэй байсны дээр өөрийн ашиг сонирхлын төлөө л ажиллаж байсан. Би ямар ч зарчим, байр суурьгүйгээр аливааг хийж байж. Надад шударга ёсны ойлголт дутагдаж, жинхэнэ хүний төрхийг огтхон ч амьдран харуулаагүй. Үүнийг ухаараад би тэдгээр сатанлаг гүн ухаан болон хүмүүст бялдуучлах үзэл санаагаа жигшин, зэвүүцэх сэтгэлд автсан юм. Би гаргасан үйлдлээ үнэхээр үзэн ядаж, дахиж тийм маягаар байхыг чин зүрхнийхээ гүнээс хүсээгүй. Би тэнэг хүн шиг аашилж, Сатанд дахин хорлогдохыг хүссэнгүй. Бас үнэнийг хэрэгжүүлэх нь ямар эрхэм болохыг мэдэрсэн болохоор бялдууч байх асуудлаа шийдвэрлэхийн тулд би даруй үнэнийг эрж хайж эхэлсэн.

Эрж хайх явцдаа би үүнийг Бурханы үгээс уншив: “Сайн хүн чанартай байх стандарт гэж байх ёстой. Энэ нь дундыг баримтлах явдал биш, зарчимтай зууралдаж, хэн нэгнийг гомдоохгүй байхаар хичээж, явсан газар бүрдээ зусардаж, уулзсан хүн бүрдээ тайван дөлгөөн, зальжин хандаж, хүн бүхэнд сайхан сэтгэгдэл төрүүлэх явдал биш. Энэ нь стандарт биш юм. Тэгвэл стандарт гэж юу вэ? Үүнд Бурхан, бусад хүмүүс болон үйл явдалд чин сэтгэлээсээ хандаж, хариуцлага үүрч чаддаг байж, бүгдэд харагдахуйц, бүгдэд мэдрэгдэхүйцээр энэ бүхнийг хийх явдал багтдаг. Түүнчлэн Бурхан хүмүүсийн зүрх сэтгэлийг шинжиж, нэг бүрчлэн мэддэг” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). “Төрөлхийн төлөв төвшин хүн үнэхээр сайн хүн мөн үү? Ямар төрлийн хүн нь Бурханы нүдээр үнэхээр сайн хүн, үнэнтэй хүн бэ? Юун түрүүнд, тэд Бурханы хүслийг ойлгож, үнэнийг ойлгох ёстой. Хоёрдугаарт, тэд үнэнийг ойлгосны суурин дээр үүнийг хэрэгжүүлж чаддаг байх ёстой… Өөрөөр хэлбэл, асуудалтай гэдгээ илрүүлсэн мөчөөсөө л тэд асуудлаа шийдвэрлэхээр Бурханы өмнө ирж, мөн Түүнтэй хэвийн харилцаатай байж чаддаг. Тэр хүн сул дорой, завхарсан, дээр нь бас тэрслүү байж магадгүй, түүнчлэн биеэ тоосон зан, өөрийгөө зөвтгөх үзэл, шударга бус зан, ов мэхтэй байдал зэрэг бүхий л төрлийн завхарсан зан чанарыг харуулдаг байж ч болно. Гэхдээ өөрийгөө эргэцүүлж, эдгээр зүйлийг ухамсарламагц асуудлаа цаг тухайд нь шийдвэрлэж, эргэлт хийж чаддаг. Эдгээр нь үнэнийг хайрладаг, үнэнийг хэрэгжүүлдэг хүмүүс юм. Эдгээр нь Бурханы нүдээр сайн хүмүүс билээ” (Эцсийн өдрүүдийн Христийн ярианы тэмдэглэл номын “Хүн төрхтэй байхын тулд үүргээ бүхий л зүрх, санаа, сэтгэлээрээ зохистой биелүүлэх шаардлагатай”). Дараа нь Төгс Хүчит Бурханы үгийн өөр нэг хэсэг надад бодогдлоо: “Чуулганд Намайг гэрчлэхдээ бат зогсож, үнэнийг баримтал; зөв нь зөв, буруу нь буруу. Хар цагааныг бүү хольж хутга. Чи Сатантай дайтах бөгөөд дахин хэзээ ч босохгүй болтол нь үүнийг бүрэн ялах ёстой. Миний гэрчлэлийг хамгаалахын тулд чи бүхнээ өгөх ёстой. Энэ нь үйлдлүүдийн чинь зорилго байх болно—үүнийг бүү март” (Үг. I Боть: Бурханы илрэлт ба ажил. Христийн эхэн үеийн айлдварууд, 41-р бүлэг). Бурханы үгээр дамжуулан би жинхэнэ сайн хүн бол бусадтай төгс зохицолтой байдаг, бас хэний ч дургүйг хүргэх үг хэлдэггүй нэгэн биш гэдгийг ойлгож авсан. Харин ч сайн хүн шударга, үнэнч байж, хайрыг үзэн ядалтаас сайн ялгаж, Бурханы гэрийн ашиг сонирхол яригдаж байгаа үед хувийн ашиг сонирхлоо хойш тавьж чаддаг. Тэд үнэний зарчмыг баримталж, бусдын дургүйг хүргэхээс айдаггүй, мөн Бурханы гэрийн ашиг сонирхлыг хамгаалдаг. Ийм хүн л шударга ёсны ойлголттой, Бурханы сайшаалыг хүртэж чаддаг хүн юм. Бурханы шаардлагыг ойлгомогцоо, би залбирч, тэр мөчөөс хойш би үнэнийг хэрэгжүүлж, Бурханы гэрийн ашиг сонирхлыг хамгаалах болно гэж шийдсэн; дотроо байгаа бялдууч хүндээ баяртай гэж хэлж, шинэ хүн болно.

Удирдагч нар хожим нь асуудлыг судалж үзээд, Ли эгчийг үүргээс нь татан буулгах хэрэгтэй гэдгийг баталгаажуулсан бөгөөд тэд надаас түүнтэй нөхөрлөхийг хүсэв. Би “Яагаад би гэж? Хэрэв эгч өөрийнх нь тухай удирдагч нарт хэлсэн хүн нь намайг гэдгийг, түүнээс болоод өөрийг нь халж байгаа гэдгийг олж мэдэх юм бол надад хорсох нь гарцаагүй бөгөөд энэ бидний харилцааг сүйрүүлэх болно” гэж бодов. Ингэж бодмогцоо би үнэнийг хэрэгжүүлж чадаагүйгээсээ болж Бурханы гэрийн ажилд хохирол учруулснаа санаж, бялдууч хүн байхаа болих хэрэгтэйгээ мэдсэн юм. Надаар Ли эгчтэй нөхөрлөл хуваалцуулж байгаа нь үнэнийг хэрэгжүүлж, хэрэг явдлыг зарчмын дагуу зохицуулж чадах эсэхийг минь харахаар Бурхан намайг туршиж байгаа хэрэг. Тэнд очих замын турш би Бурханд залбирч, Түүний удирдамжийг гуйсаар байсан. Хэрэв Ли эгчтэй асуудлынх нь талаар тодорхой нөхөрлөхгүй, эгч тэдгээрийг ойлгож авахгүй бол энэ нь түүнд огтхон ч тусалж байгаа биш, харин ч хорлож байгаа хэрэг болно гэдгийг би мөн мэдэж байлаа. Ингэж бодоод би дахин хэзээ ч бялдууч хүн байхгүй хэмээн сэтгэл шулуудав. Тэгээд би Ли эгчтэй нөхөрлөж, үүрэгтээ хайхрамжгүй байсны уг чанар, үр дагаврыг задлан шинжилж, Бурханы гэрийн ажилд саад болж байсан түүний бүх зан авирыг ил гаргав. Энэ бүгдийг сонсоод эгч захирагдаж, өөрийгөө эргэцүүлэхэд бэлэн байлаа. Үнэнийг хэрэгжүүлсний дараа надад хавьгүй дээр, амар амгалан санагдлаа.

Үүний дараа Бурхан намайг туршихаар өөр нэг нөхцөл байдлыг бэлдсэн юм. Насаар залуу нэг дүүг хэсэг хугацаанд мэддэг болсныхоо дараа би, түүнийг биеэ тоосон зан чанартай бөгөөд бусад эгч нарын зөвлөгөөг хүлээж авах дургүй болохоор, хэд хэдэн эгч нар түүний дэргэд биеэ барьдаг болсныг анзаарав. Надтай хамт ажилладаг өөр нэг эгч болох Лю эгч бид хоёр түүнтэй нөхөрлөл хуваалцаж, гаргаж байгаа авирыг нь илчлэхээр очсон боловч тэр хүлээж авахгүй байлаа. Тэр ч байтугай өөрийгөө өмөөрч, уруу царайлав. Түүнийг миний талаар онцгүй бодолтой байхаас зайлахгүй гэж бодоод би үүнээс бага зэрэг хулгасан. Үүний дараа би түүний царайг яаж харах билээ? Яг тэр үед өөр нэг асуудал гарч таарсан тул бид явах хэрэгтэй болсон юм. Буцах замдаа би тэр дүүг бага зэрэг зөрүүд болохыг, бас үнэнийг хүлээж авахад түүнд хэцүү байгаа талаар нь бодлоо. Зөв нөхөрлөхгүй бол, бидний харилцаа хэцүүдэх нь гарцаагүй. Дараагийн удаа хамтрагчаараа түүнтэй нөхөрлөл хуваалцуулъя гэж би бодлоо. Хэд хоногийн дараа түүнтэй таарахад надтай тун найрсаг хандаж байв. Түрүүчийн удаагийн нөхөрлөлөөр бид үнэндээ дүүгийн асуудлыг шийдэж чадаагүйг би ойлгосон юм. Тиймээс би түүнтэй дахин нөхөрлөх хэрэгтэй бөгөөд хэрэв тэр үнэнийг хүлээж авахаас татгалзсан хэвээр байвал түүнийг илчилж, харьцах хэрэгтэй байв. Гэхдээ дүүг надад сандал дөхүүлж өгөөд, биеийг минь асуух үед би яг амаа үдүүлчихсэн юм шиг болчхов. Нөхөрлөж юм хэлэхийг хүссэн боловч ам нээж ер чадсангүй. Ам нээн нөхөрлөх тэр мөчид энэ нь бидний харилцааг сэвтүүлж, тэр нөхөрсөг уур амьсгалыг сүйтгэх юм шиг санагдаж байлаа. Хэрэв тэр өмнөх шигээ хандлагатай хэвээр байгаад, үнэнийг хүлээж авахгүй бол би үнэхээр эвгүй байдалд орох байв. Би бодолтой ярьж, хатуурхахаас зайлсхийн, бага зэрэг мэргэн ухаан ашиглая гэж бодлоо. Яг тэр үед, надад дахиад л бялдуучилж, хүн хоорондын харилцаагаа хамгаалахыг хүсэж байгаагаа би анзаарсан юм. Би даруй Бурханд залбираад Түүнээс хүч тэнхээ гуйсан. Залбирсныхаа дараа би Төгс Хүчит Бурханы үгийн энэ хэсгийн тухай бодов: “Чиний сатанлаг, завхарсан зан чанар чамайг удирдаж байдаг; чи амаа ч хүртэл захирч чаддаггүй. Үнэн үг хэлэхийг хүссэн ч гэсэн чи хэлж чаддаггүй, бас хэлэхээс айдаг. Чи хийх ёстой, хэлэх ёстой зүйл, үүрэх ёстой хариуцлагынхаа арван мянганы нэгийг ч хийж чаддаггүй; хөл гар чинь сатанлаг, завхарсан зан чанарт чинь хүлэгдээд чи ямар ч эрх мэдэлгүй байдаг. Чиний сатанлаг, завхарсан зан чанар юу ярихыг чинь хэлж өгч, чи тийнхүү ярьдаг; энэ зан чанар юу хийхийг чинь чамд хэлж өгч, чи хэлснээр нь хийдэг… Чи үнэнийг эрж хайдаггүй, тэр ч бүү хэл, үнэнийг хэрэгжүүлдэггүй, гэхдээ нууцаар цаг үргэлж залбирч, зоригоо чангалж, амлалт өгч, тангараг өргөдөг. Тэгээд энэ бүхнээс юу гарав? Чи бялдууч хэвээр байж, ‘Би хэнийг ч уурлуулахгүй, бас хэний ч гомдоохгүй. Хэрэг явдал надад хамаагүй бол би зайгаа барина; надад ямар ч хамаагүй зүйлийн талаар би юу ч хэлэхгүй, юу ч байсан ялгаагүй. Аливаа зүйл миний ашиг сонирхол, бардам зан, аминч үзэлд хор хөнөөлтэй байвал би алинд нь ч анхаарал хандуулалгүй, бүгдэд нь болгоомжтой хандана; би яаран хөдлөх ёсгүй. Түрүүлж дуугарсан хөхөөний ам хөлддөг, би тийм ч тэнэг биш!’ гэдэг. Хорон муу, зальтай, хатуу ширүүн, үнэнийг жигшдэг завхарсан зан чанартаа чи бүрэн захирагддаг. Тэдгээр нь чамайг сүйрүүлж, чиний хувьд сармагчны хааны алтан цагаригийг зүүхээс ч илүү тэсэхүйеэ бэрх болсон. Завхарсан зан чанартаа захирагдаж амьдрах үнэхээр ядаргаатай, шаналгаатай байдаг! Надад хэлээч, үнэнийг эрэлхийлэхгүй бол завхралаа хаяхад амархан уу? Энэ асуудлыг шийдэж чаддаг уу? Чамд би хэлье, хэрвээ чи үнэнийг эрэлхийлэхгүй, итгэлдээ будилсаар байх юм бол хэчнээн олон жил номлол сонсоод ч ямар ч хэрэггүй бөгөөд эцсээ хүртэл энэ маягаараа үргэлжлүүлэх юм бол чи хамгийн сайндаа л шашны залилагч, фарисай болох бөгөөд үүгээр л дуусна. Хэрвээ чи үүнээс ч дор бол чамайг уруу таталтад унагаах үйл явдал тохиолдож магадгүй, тэгээд чи үүргээ гээж, Бурханаас урвана. Чи унах болно. Чи үргэлж ангалын ирмэг дээр байх болно! Яг одоо үнэнийг эрэлхийлэхээс илүү чухал зүйл гэж үгүй. Өөр юуг ч эрэлхийлээд хэрэг болохгүй” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Бурханы үг миний бялдууч нэгэн болох үнэнийг бүхэлд нь ил болголоо. Дүүг бага зэрэг зөрүүд бөгөөд үнэнийг хүлээн зөвшөөрөхөд түүнд хэцүү байгааг хараад би гал дээр тос нэмэхийг, эсвэл нүүрээ улайлгахыг хүсээгүй, харин зүгээр л асуудлыг сэмхэн тойроод гарахыг хүссэн. Ердөө түүнтэй харилцах харилцаагаа хамгаалахын тулд өөр хэн нэгнээр түүнтэй нөхөрлөл хийлгүүлэхийг хүртэл хүссэн. Би бялдууч нэгэн хэвээрээ байсан! Өмнө нь үнэнийг хэрэгжүүлээгүйгээсээ болж Бурханы гэрийн ажилд учруулсан хохирлынхоо тухай би бодлоо. Тэр үед би үнэнийг хэрэгжүүлэх боломжоо алдсан, харин энэ удаад харамсаж үлдэж болохгүй гэдгээ мэдэж байлаа. Нэг л мэдэхэд би тэнхээ орохыг мэдрэв: Үнэнийг хэрэгжүүлэх нь хамгийн чухал, тиймээс би дахин бүтэлгүйтэж болохгүй байлаа. Би зоригоо чангалаад эгчтэй нөхөрлөж, түүний хийж байсан зүйлс, үйлдлийнх нь уг чанарыг илчилсэн. Тэр намайг сонсоод хүлээн авч, гэмшихэд бэлэн байлаа. Би зүрх сэтгэлдээ үгээр хэлэхийн аргагүй баяр хөөрийг мэдэрч билээ. Эцэст нь нэг юм би бага ч гэсэн үнэнийг хэрэгжүүлж чадаад, сүнсэндээ амар амгалан, баяр хөөрийг мэдэрсэн. Энэ л шулуун шударгаар амьдрах зам юм шиг, би хүний төрхтэй болсон юм шиг санагдаж билээ.

Над дээр ажиллахын тулд Бурханы хийсэн олон жижиг зүйлсийг эргэн санахад миний завхарсан зан чанарыг өөрчлөхөд яг хэрэгтэй зүйл нь Бурханы шүүлт, гэсгээлт л байсныг би харж болохоор байна. Хэрэв Тэр намайг илчлэх нөхцөл байдлыг ар араас нь гаргаж тавиагүй бол, Түүний үгийн шүүлт, илчлэл байгаагүй сэн бол, би өөрийгөө чухамдаа ямар хүн болохыг хэзээ ч мэдэхгүй, Сатаны хороор амьдарч ирсэн өрөвдөлтэй үнэнийг би хэзээ ч мэдэж авахгүй байсан. Би Бурханы аврал, хүн төрөлхтнийг өөрчлөх өөрчлөлт нь ямар бодитой болохыг, ямар их хөлс хүчээр бүтдэг зүйл болохыг үнэлэх болсон. Өнөөдөр би зарим нэг үнэнийг хэрэгжүүлж, зарим нэг хүний төрхийг амьдран харуулж чадаж байгаа нь бүгд Бурханы шүүлт, гэсгээлтийн ач тус билээ. Бурхан намайг аварсанд би маш их талархаж байна!


47. Бялдууч хүмүүс Бурханы авралыг олж авч чадах уу?

Хао Жөн, Хятад

Би феодалын үеийн ёс заншилтай, хүмүүс хоорондын харилцаа нь ээдрээтэй, ядуу, хоцрогдмол уулын тосгоноос гаралтай. Надад тэр орчин нөхцөл болоод эцэг эхийн маань хэлдэг “Ярихаасаа өмнө бод, ярихдаа биеэ барь”, “Дуугүй байх нь алт, үг яриа бол мөнгө, их ярьдаг хүн их алддаг”, “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог”, “Эрс шулуухан байх нь бусдын уурыг хүргэдэг тул бусдын мэдрэмж, сэтгэл санаанд зохицох сайхан үг хэл” зэрэг үгс үнэхээр их нөлөөлсөн байлаа. Энэ бүх гүн ухаан миний амьдралдаа баримталдаг мэргэн үгс болсон юм. Дүү нараа хүртэл үргэлж анхааралтай ажиглаж, тэднийг баярлуулах чихэнд чимэгтэй, магтаалын үг хэлэх гэж хичээдэг байсан. Хэрэв нэг нь буруу зүйл хийж, эцэг эх маань хэн хийснийг асуух юм бол би үргэлж мэдэхгүй гэж хэлдэг байсан болохоор дүү нар маань надад нэлээд талтай байсан юм. Ээж маань ч гэсэн намайг үргэлж сайн хүүхэд гэдэг байлаа. Амьдралд хөл тавьсныхаа дараа, би найзуудтайгаа, эсвэл хорвоогийн олон янзын хүмүүстэй байхдаа ч тэр, харилцаагаа хамгаалахын тулд үргэлж үг, үйлдлээ цэнэдэг байв. Би хэзээ ч хэн нэгнийг гомдоох зүйл хийж, хүнтэй маргалдаж байгаагүй. Хэрэв хэн нэгэн намайг гомдоовол, би туйлын өршөөнгүй хандаж, нөхцөл байдлыг хурцдуулах зүйл хэлдэггүй байсан. Нөхцөл байдлын хохирогч болох тохиолдол надад олон гарч, би бачимдаж, уур хүрдэг байсан ч “Дуугүй байх нь алт, их ярьдаг хүн их алддаг” гэсэн үгийг баримтлан, сэтгэлийн хөдлөлөө дардаг байлаа. Гэр бүл, найз нөхдийнхөө дунд би сайн хүн гэдгээрээ нэртэй болсон. Миний тэр байдлыг хүн бүр магтан, сайшаадаг байсан ч, би зүрх сэтгэлдээ үргэлж нэг тийм үгээр илэрхийлж болохооргүй дарамт, шаналлыг үргэлж мэдэрч байв. Хэнийг ч гомдоохгүйн тулд би хүн болгонтой болгоомжтой харьцаж, нэг ч хүнд үнэхээр сэтгэлээ нээж зүрхлээгүй. Өөрийн ашиг сонирхлыг хамгаалахын тулд би үргэлж л бусдыг өөгшүүлж, хуурамч дүр эсгэдэг байлаа. Ингэж амьдрахад зовлонтой, ядаргаатай, гунигтай байсан. Би үргэлж л “Хэзээ миний зовлон дуусах бол? Би яавал арай амар амьдарч болох вэ?” гэж бодлогоширдог байв. Намайг төөрөлдөн, шаналж явахад минь Төгс Хүчит Бурхан авралын гараа над руу сунгасан юм.

1998 онд Төгс Хүчит Бурханы эцсийн өдрүүдийн ажлыг хүлээн авах сайхан завшаан надад таарсан юм. Төгс Хүчит Бурханы үгээс би, Бурхан хамгийн гол нь бидний завхарсан зан чанарыг шийдвэрлэж, бидэнд жинхэнэ хүний төрхийг амьдран харуулах боломж олгохын тулд л махбод болж, хүн төрөлхтнийг аврахаар ирсэн гэдгийг мэдэж авсан. Төгс Хүчит Бурхан ингэж хэлсэн байдаг: “Бурхан үнэнч хүнд дуртай гэдгийг та нар мэдэх учиртай. Бурхан итгэмжит мөн чанартай болохоор Түүний үгэнд үргэлж итгэж болно; түүнчлэн, Түүний үйлдэл алдаа мадаггүй агаад маргаангүй байдаг. Ийм учраас Өөрт нь туйлын үнэнч хүмүүст Бурхан дуртай” (Үг нь махбодоор илэрсэн номын “Гурван сануулга”). “Миний хаанчлалд үнэнч шударга, хоёр нүүргүй, ов мэхгүй хүмүүс хэрэгтэй. Гүдэсхэн, шударга хүмүүс энэ дэлхийд ад үзэгддэг бус уу? Би бол тэс ондоо. Үнэнч шударга хүмүүс Над дээр ирэхийг зөвшөөрнө; Би ийм хүнийг таашаадаг ба Надад бас ийм хүн хэрэгтэй. Энэ бол чухамхүү Миний зөвт байдал юм” (“Үг нь махбодоор илэрсэн” номын Христийн эхэн үеийн айлдваруудын “33-р бүлэг”). Бурхан бидэнд үнэнч шударга, энгийн, нээлттэй бай, энэ л тэнгэрийн хаанчлал руу очих цорын ганц зам гэж хэлдэг. Үүнийг уншаад энэ бол илүү амар, аз жаргалтай амьдрах арга зам гэдгийг би гүнээ мэдэрч, Бурханы шаарддаг шиг үнэнч шударга байхыг эрмэлзсэн. Ах эгч нартай харилцахад, мөн цуглаан дээр, тэд бүгдээрээ үнэнч шударга байж, чөлөөтэй ярьдаг болохыг нь анзаарсан юм. Тэд чин үнэнч, сэтгэлээсээ байсан. Хэн нэгний талаар санаа бодол тэдэнд байвал, эсвэл хэн нэгнийг завхрал харуулж байгааг олж харахаараа тэд туслахын тулд тэрийг нь хэлж өгч, сэтгэлээ нээн, өөрсдийн талаарх мэдлэгийнхээ тухай ярилцдаг байв. Би хүмүүсийн талаарх санаа бодлоо огт ярьж болохгүй, шударга байснаараа бусдыг гомдоож, өөртөө хор хөнөөл учруулна гэж үргэлж бодож ирсэн болохоор, энэ нь надад үнэхээр хачирхалтай санагдаж билээ. Гэхдээ энд надад тэр талаар санаа зовох хэрэг байгаагүй. Ах эгч нар амьдрал дээрх хүмүүс шиг хуурамч биш, бусдыг шархлуулсан бол уучлалт гуйдаг байв. Тэд үргэлж бусдад санаа тавьдаг байлаа. Төгс Хүчит Бурханы ажил, үгийн ачаар л тэд үүнийг хэрэгжүүлж, амьдран харуулж чадаж байгааг би мэдэж байсан. Энэ нь намайг Төгс Хүчит Бурханы үг бол үнэн, тэдгээр нь хүмүүсийг цэвэрлэж, өөрчилж чадна гэдэгт улам итгэлтэй болгосон бөгөөд би үнэнч шударга хүн болохыг үнэхээр хүсэж байлаа. Гэвч Сатаны амьдралын гүн ухаан миний дотор аль эрт үүрлээд, амь зуух дүрэм минь болчихсон байсан юм. Ах эгч нартай харилцахдаа би өөрөө ч мэдэлгүй өнөөх сатанлаг гүн ухаандаа түшиглэсээр байв. Сэтгэлээ нээж, зүрх сэтгэлээсээ ярилцахаас, мөн бусдыг гомдоож, нэр төрөө сэвтээхээс айж байлаа. Тэдэнтэй үүсгэсэн харилцаагаа хамгаалахын тулд би болгоомжилсоор байсны дээр, үнэнч шударга байх нь хүндхэн даалгавар шиг санагддаг байв. Харин тэгтэл намайг цэвэрлэж, өөрчлөхийн тулд Бурхан миний завхрал, дутагдлыг илчлэхэд тохиромжтой орчин нөхцөлийг нямбайлан зохицуулж, намайг үнэнч шударга хүн болох бодит байдал руу хөтөлсөн юм.

Хожим нь би Ли ахтай хамт багийн удирдагчаар ажиллаж эхлэв. Бид маш нийцтэй байж, ах надад олон зүйлээр тусалсан. Гэхдээ үүргийнхээ явцад, түүнийг биеэ тоосон, гөжүүд, зарчмыг дагадаггүй болохыг нь би олж мэдсэн юм. Юм хэлэхийг хүсэх болгондоо, би ам нээх гэж байснаа, зүгээр л үгээ залгиад дуусдаг байлаа. Би “Хэрвээ ахыг шүүмжлэх юм бол тэр намайг мөс чанаргүй, надад тун сайн хандаж байхад үргэлж өөрийнх нь асуудлыг чичилж байх юм гэж хэлнэ. Тэр надад өрөөсгөл хандаж, бид үүрэгтээ цаашид хамтран ажиллаж чадахгүй болбол яах билээ?” гэж бодсон юм. Харилцаагаа хамгаалахын тулд би энэ талаар огт яриа дэлгэсэнгүй. Ли ах хожим нь биеэ тоосон зан гаргаж, үүргээ огоорсноос болж чуулганы ажилд ноцтой нөлөөлж, халагдав. Ийм зүйл болсон ч, би өөрийгөө эргэцүүлсэнгүй. Харин тэгтэл нэг өдөр нэг хэрэг гараад Ли ахын гэрт очиход, эхнэр нь надад “Чи миний нөхрийг халагдахад хувь нэмрээ оруулсан. Хэрэв чи түүнд анхааруулж, тусалж чадсан бол тэр үүрэгтээ тийм зоргоороо, хуумгай хандаж, чуулганы ажилд саад учруулахгүй байж болох байсан. Чи яагаад чуулганы ажлыг өргөж болоогүй юм бэ? Чи бол бялдууч, үнэнийг хэрэгжүүлдэггүй!” гэж хэлэв. Түүнийг ингэж хэлэхийг сонсоод би маш их сэтгэлээр унаж, надад юу юунаас илүү ичгүүртэй санагдсан. Гарсныхаа дараа би уйлахгүй байж чадсангүй. Шаналахдаа би “Өө Бурхан минь, та энэ эгчид өнөөдөр надтай харьцаж, зэмлэх зөвшөөрөл өгсөн боловч би өөрийгөө үнэндээ мэддэггүй юм байна. Намайг гэгээрүүлж, залж чиглүүлээч” хэмээн Бурханд залбирсан. Залбирсныхаа дараа би аажимдаа тайвширч, Ли ахтай ажиллаж байсан цаг үеэ бодож эхэллээ. Би өөрийгөө Сатаны амьдралын гүн ухаанаар амьдарч ирснээ олж харлаа. Ах зарчмыг зөрчиж байгааг тодорхой харсан мөртөө би түүнийг зогсоогоогүй, туслаа ч үгүй. Би түүнийг гомдоож, ажлын харилцаагаа сэвтээхээс айж байв. Ли ахын тийм хэмжээнд хүрсэн нь яахын аргагүй миний хариуцлага байж. Би улам ихээр гэмшиж, харамсаж байлаа.

Дараа нь би Бурханы үгийн энэ хэсгийг уншив. “Сайн хүн чанартай байх стандарт гэж байх ёстой. Энэ нь дундыг баримтлах явдал биш, зарчимтай зууралдаж, хэн нэгнийг гомдоохгүй байхаар хичээж, явсан газар бүрдээ зусардаж, уулзсан хүн бүрдээ тайван дөлгөөн, зальжин хандаж, хүн бүхэнд сайхан сэтгэгдэл төрүүлэх явдал биш. Энэ нь стандарт биш юм. Тэгвэл стандарт гэж юу вэ? Үүнд Бурхан, бусад хүмүүс болон үйл явдалд чин сэтгэлээсээ хандаж, хариуцлага үүрч чаддаг байж, бүгдэд харагдахуйц, бүгдэд мэдрэгдэхүйцээр энэ бүхнийг хийх явдал багтдаг. Түүнчлэн Бурхан хүмүүсийн зүрх сэтгэлийг шинжиж, нэг бүрчлэн мэддэг. Зарим хүн сайн хүн чанартай гэж үргэлж бардамнан, хэзээ ч, ямар ч муу юм хийж, бусдын өмчийг хулгайлж, бусад хүний юманд шунаж байгаагүй гэцгээдэг. Тэр ч бүү хэл ашиг сонирхлын маргаан гарах үед өөрсдөө хохирол амсаж, бусдад ашиг хүртээхдээ тулж, хохирол амсахыг илүүд үздэг бөгөөд бусад бүх хүнд өөрийгөө сайн хүн гэж бодогдуулахын тулд хэний ч талаар ямар ч муу юм огт хэлдэггүй. Гэвч тэд Бурханы гэрт үүргээ гүйцэтгэж байхдаа овжин, залирхаг байж, өөрсдийнхөө төлөө үргэлж явуулга хийдэг. Тэд Бурханы гэрийн ашиг сонирхлыг хэзээ ч боддоггүй, Бурханы яаралтай гэж үздэг зүйлийг хэзээ ч яаралтай гэж үздэггүй, Бурханы боддог шиг боддоггүй, мөн үүргээ биелүүлэхийн тулд өөрсдийн ашиг сонирхлыг хойш тавьж хэзээ ч чаддаггүй. Тэд өөрсдийн ашиг сонирхлыг хэзээ ч орхидоггүй. Мууг үйлдэгсэд муу үйл үйлдэж байгааг харах үедээ ч тэднийг илчилдэггүй; тэдэнд ямар ч зарчим гэж үгүй. Энэ нь сайн хүн чанарын жишээ биш юм. Ийм хүний хэлдэг зүйлд анхаарал бүү хандуул; тэр юуг амьдран харуулдаг, юуг илчилдэг, үүргээ гүйцэтгэхдээ ямар хандлагатай байдаг, мөн дотоод байдал нь ямар байдаг, юунд дуртай болохыг нь харах ёстой. Хэрэв нэр алдар, хөрөнгө мөнгөнд дурлах сэтгэл Бурханд үнэнч сэтгэлээс нь давдаг бол, нэр алдар, хөрөнгө мөнгөнд дурлах сэтгэл нь Бурханы ашиг сонирхлоос илүү байдаг бол, нэр алдар, хөрөнгө мөнгөнд дурлах сэтгэл нь Бурханыг гэх анхаарал халамжаас нь давдаг бол тэрээр хүн чанартай хүн биш юм. Түүний зан авирыг бусад хүн, Бурхан харж чадна; тиймээс ийм хүнд үнэнийг олж авах маш хэцүү байдаг” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг надад сайн хүн байна гэдэг сайхан аашлах явдал биш гэдгийг ойлгуулсан. Энэ нь хүмүүстэй нийцтэй байж, тэдний сайшаалыг хүртэх явдал биш, харин зүрх сэтгэлээ Бурханд хандуулж, үнэнч байж, Бурханы гэрийн ажлыг өргөхийн тулд үнэнийг хэрэгжүүлэн, үнэний зарчмыг дагаж, хүмүүсийн аминд сүнслэг байдлаар тусалж, дэмжих явдал ажээ. Гэтэл би Ли ахыг дур зоргоороо байж, үнэнийг олон удаа сөрж, биеэ маш их тоон, бусад хүний зөвлөмжийг хүлээж авахгүй байхыг харсаар байж, энэ нь түүнд ч тэр, Бурханы гэрийн ажилд ч тэр тусгүй гэдгийг мэдсээр байж “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог.” гэсэн сатанлаг гүн ухааныг дагаж, нүдээ аниад өнгөрүүлсэн. Би ахад туслаа ч үгүй, чуулганы удирдагч нарт ч энэ талаар дурдаагүй. Чуулганы ажилд хор хөнөөл учирч байгааг би зүгээр л харж суусан. Би үнэнийг хэрэгжүүлж, хариуцлагатай байхын тулд нэр хүндээ золиосолж арай л дөнгөөгүй. Би үнэхээр аминч, жигшүүртэй, ов мэхтэй байсан! Би ахад нүгэл үйлдэх боломж олгож байсан бус уу? Би Сатаны талд зогсож байсан бус уу? Хэн нэгнийг гомдоох вий гэсэн айдсаасаа болоод би жигшүүртэй, хувиа хичээсэн хүн болсон байжээ. Надад зөв шударга байдлын талаар ямар ч ойлголт байсангүй. Би сайн хүн огтхон ч байгаагүй. Сайн залуу болох гэж эрэлхийлэх явцдаа би Бурханы жигшдэг бялдууч, ов мэхтэй хүн болж хувирчээ. Амьдрал дээр ийм байхад зүгээр байж болох ч, Бурханы гэрт бол энэ нь Бурханы зэвүүцлийг хүргэдэг. Тэгээд би үнэнийг хэрэгжүүлэхгүйгээр, харин харилцаагаа хамгаалахын тулд сайхан загнах нь үнэндээ хүмүүсийг хорлодог болохыг ухаарсан юм. Анх удаагаа сайн хүн байх тухай үзэл бодол минь ганхлаа. Харилцаандаа сатанлаг гүн ухааныг баримтлах нь туйлын буруу гэдгийг би олж харсан, энэ удаа харьцалт туулсан нь надад хэзээ ч мартамгүй гүн сэтгэгдэл үлдээв. Надад яг л, Ли ах гэм буруу үйлдсэн боловч, би мөнхөд өртэй үлдсэн мэт санагдсан. Бурханы шүүлт, гэсгээлтээр дамжуулан олон жилийн турш эрэлхийлэл минь ташаа байсныг ойлгож авч, тийм байдлаар цаашид амьдрахыг хүсээгүй. Би Бурханы шаарддаг үнэнч, шулуун шударга хүн болохыг хүсдэг болсон юм. Надад үнэнч хүн болохоор ажиллах хүсэл байсан ч, нэгэнт миний завхрал, сатанлаг зан чанар туйлын гүн тогтож, бялдууч зангийнхаа уг чанар, мөн чанарыг бүрэн ойлгож, үзэн ядаагүй байсан болохоор үнэндээ би өөрчлөгдөөгүй. Нэг их удалгүй, би хуучин хэвдээ буцаад орлоо.

Ойролцоох тосгоны Жан эгчийн нөхөр нь эхнэрийнхээ итгэлийн замд саад болсон, нутгийн засаршгүй муу гэмт этгээд байдаг юм. Эхнэрийгээ цуглаанд явах гэж байгааг харах болгондоо, тэр бусад ах эгч нарт асуудал үүсгэж, тэднийг амар тайван байлгадаггүй байлаа. Нэг удаа эхнэрийгээ цуглаанд явсан хойгуур нөхөр нь, нэг ахын байшин барихдаа ашиглах гэж байсан модыг аваад, бүгдийг нь шатаачихсан. Чуулганы удирдагч эхнэрт нь “цуглаанд бүү ир—бид хүмүүсийг аюулгүй байлгах хэрэгтэй. Гэртээ сүнслэг үйл ажиллагаагаа хийж, Бурханы үгийг унш” гэж хэлсэн юм. Гэсэн ч хэсэг хугацааны дараа эгч цуглаанд оролцохыг үнэхээр их хүсээд, өөрийгөө барьж дийлэлгүй манай тосгонд ирж Ван эгчтэй уулзжээ. Ван эгч юу хийхээ мэдэхгүй байсан болохоор надтай ярилцахаар ирсэн юм. Чуулганы ашиг сонирхол нэгт байх ёстой бөгөөд Жан эгч гэртээ харих ёстойг би сайн мэдэж байсан. Гэхдээ би “Би чинь чуулганы удирдагч биш шүү дээ. Хэрэв энэ нь буруу алхам байвал бусад хүн юу гэж бодох билээ? Тэгээд ч хэрэв Жан эгч намайг цуглаанд ирэхийг нь болиулсан гэдгийг мэдчихвэл намайг юу гэж бодох билээ?” гэж бодлоо. Ийн бодоод би эелдгээр асуудлаас бултаж “Та энэ талаар үнэндээ чуулганы удирдагчтай ярилцах хэрэгтэй. Тэдний нэгийг олж уулз” гэж хэлсэн юм. Тэр эцэст нь чуулганы удирдагчийг олж уулзаж чадаагүй болохоор Жан эгчийг үлдээсэн.

Маргааш орой нь намайг гэртээ сүнслэг үйл ажиллагаагаа хийж, Бурханы үгийн магтан дуу сонсож байх үеэр, гэнэт хэн нэгэн хаалга балбах сонсогдлоо. Хүү маань хаалгыг онгойлгосон даруйд, модон шийдэм барьсан дөрөв, таван том залуу дайрч орж ирэхэд, бас дахиад дөрөв таван залуу дээвэр дээрээс минь үсрэн бууж ирэв. Тэд үгийн зөрүүгүй намайг орон дээр минь дарж унагаад, хэрцгийгээр нүдэж гарав. Би үнэхээр их айж, Бурханд тасралтгүй залбирч, Түүний нэрийг дуудаж байлаа. Яг маш их өвдөж эхлэх үеэр орны яс мод хугарч, би шалан дээр уначхав. Өнөө танхай этгээдүүд намайг хүнд бэртчихлээ гэж бодоод, балмагдан зугтацгаалаа. Тэгж зодуулсныхаа дараа би хэдэн яс хугарснаас зайлахгүй гэж бодсон ч хачирхалтай нь ямар ч яс гэмтээгүй, өнгөц шарх л үүссэн байлаа. Тэр бол Бурханы халамж, хамгаалалт гэдгийг би мэдэж байсан. Дараа өдөр нь, Жан эгчийн нөхөр нь эхнэрээ цуглаанд явж байгааг нь мэдчихээд, намайг зохион байгуулсан гэж бодсон болохоор тэр залуучуудаар зодуулсан болохыг би олж мэдсэн юм. Зарчмыг дагаагүйгээс минь болж тэр бүхэн болсныг би ухаарсан. Би зарчмыг дагаж, Жан эгчийг тэр цуглаанд оролцохыг нь болиулсан бол хэзээ ч иймдээ тулахгүй байсан. Тэр гэмт этгээдүүдэд зодуулсан явдал нь бүхэлдээ миний аминч, жигшүүртэй байдлаас болжээ. Би зөвхөн өөрийн ашиг сонирхлыг л анхаарч, үнэнийг хэрэгжүүлдэггүй “сайн залуу” байжээ. Би өөрөө л үүнд буруутай.

Би дараа нь Бурханы өмнө ирж ийнхүү эрж хайж, эргэцүүлсэн: Би яагаад ашиг сонирхлоо хамгаалж, бялдууч хүн байхаа больж чадахгүй байна вэ? Үнэнийг мэдэж байгаа хэр нь, яагаад хэрэгжүүлж чадахгүй байна вэ? Нэг удаа би Бурханы эдгээр үгийг уншсан юм: “Улс орны засгийн газар, алдартай, агуу хүмүүсийн боловсрол болон нөлөөллөөр дамжуулан Сатан хүмүүсийг завхруулдаг. Тэдний диаволын үг хүний амь-уг чанар болсон юм. ‘Хүн бүр өөрийгөө боддог, би үхэхээр чи үх’ гэдэг нь хүн бүрд шингэж, хүний амь болсон сатаны алдартай үг юм. Амьдралын гүн ухааны иймэрхүү өөр үг ч бас бий. Сатан хүмүүсийг боловсруулахын тулд улс орон бүрийн сайхан уламжлалт соёлыг ашиглан, хүн төрөлхтнийг сүйрлийн эх захгүй ангал руу унаж, залгиулахад хүргэсэн бөгөөд Сатанд үйлчилж, Бурханыг эсэргүүцдэг учраас эцэстээ хүмүүс Бурханаар устгагддаг… Хүмүүсийн амьдрал, биеэ авч явах байдал, зан авирт олон сатанлаг хор байсаар байдаг; тэдэнд бараг ямар ч үнэн байдаггүй. Жишээлбэл, тэдний амьдралын гүн ухаан, аливааг хийх арга зам, онч мэргэн үг нь бүгд агуу улаан лууны хороор дүүрэн байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, цусаар дамждаг бүх зүйл Сатаны зүйлс юм. Тэр бүх албан тушаалтан, эрх баригчид, амжилт гаргасан хүмүүст амжилтад хүрэх өөрсдийн гэсэн зам болон нууц байдаг. Тийм нууц тэдний уг чанарыг төгс төлөөлдөггүй гэж үү? Тэд дэлхий ертөнц дээр тийм том зүйл хийсэн бөгөөд тэдгээрийн ард орших арга заль, далд явуулгыг хэн ч нэвт харж чаддаггүй. Тэдний уг чанар хэчнээн өөдгүй, хорлонтой болохыг энэ нь харуулдаг. Хүн төрөлхтнийг Сатан гүн гүнзгий завхруулж ирсэн. Сатаны хор хүн нэг бүрийн цусаар урсдаг бөгөөд хүний уг чанар завхарсан, ёрын муу, тэрслүү, мөн Сатаны гүн ухаанаар дүүрч, үүнд автсан байдгийг харж болно—энэ нь тэр чигтээ Бурханаас урвадаг уг чанар билээ. Ийм учраас хүмүүс Бурханыг эсэргүүцэж, Бурханыг сөрөн зогсдог” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). Энэ тухай бодож үзээд, би асуудлын үндсийг олсон. Би үргэлж үнэнийг хэрэгжүүлж чаддаггүй бялдууч нэгэн байсаар ирсэн, учир нь би Сатаны эдгээр гүн ухаан, хоронд автчихсан байжээ: “Дуугүй байх нь алт, үг яриа бол мөнгө, их ярьдаг хүн их алддаг”, “Хэрэг явдал буруутсаныг мэдвэл хэлэх үгээ гамнасан нь дээр”, “Мэдрэмжтэй хүмүүс өөрсдийгөө сайн хамгаалж, гагцхүү алдаа гаргахаас зайлсхийхээр хичээдэг”, “Ярихаасаа өмнө бод, ярихдаа биеэ барь”, “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог”. Би эдгээрийг амьдралынхаа уриа, ёс зүйн дүрэм болгож, эдгээрт үндэслэн сайн залуу байхын тулд чадах бүхнээ хийж ирсэн. Би бүхий л харилцаандаа, зөвхөн хүмүүсийг гомдоохгүй байх, хэрхэн хүмүүст магтуулж, хүндлүүлэх вэ гэдэг тухай л боддог байж. Би Сатаны зальжин, ов мэхтэй гүн ухааныг төгөлдөржүүлж, тэдгээр нь аяндаа харуулдаг зүйл минь болжээ. Хэдийгээр би амьдрал дээр сайн хүн шиг харагдаж, хүмүүс намайг сайн залуу гэж магтаж байсан ч, жинхэнэ сайн хүн болох хол байлаа. Эдгээр Сатаны хороор амьдраад би юу хожив оо? Бага байхдаа хүүхдэд байх ёстой цайлган зангаа алдаж, хүн болгонтой хуурамч дүр эсгэж, үг хэл, үйлдэлдээ туйлын болгоомжтой хандаж, үргэлж бусдыг ажигладаг байсан. Бүх хүний дэргэд би биеэ цэгнэдэг байв. Хэнтэй ч сэтгэлээ нээж, чин сэтгэлээсээ ярилцаж үзээгүй. Өөрийнхөө гэр бүлдээ хүртэл би хуурамч ханддаг байсан. Бусдыг гомдоохоос айсандаа би мөс чанарынхаа эсрэг олон удаа явж, эрхэм чанар, ёс жудгаа худалдсан. Би хэзээ ч шударга зүйлийн төлөө босож зүрхлээгүй бөгөөд ердөө л дүр төрхөө хамгаалахын тулд ёс жудгаа алдагдуулсан. Ууртай байхдаа ч, би хүчлэн инээдэг байв. Ийм сатанлаг гүн ухаан надад хэвийн хүн чанарыг амьдран харуулахад саад болж байснаас гадна би аминч, жигшүүртэй, ов мэхтэй, сайн мууг ялгадаггүй нэгэн байжээ. Тэдгээр сатанлаг гүн ухаанаар амьдарснаараа тухайн үедээ би үнэхээр бусдын магтаалыг хүртсэн боловч энэ нь яг л үл үзэгдэх дөнгөнд ороод, чанга хүлэгдсэн мэт санагдаж, чөлөөтэй ярьж, үйлдэж чаддаггүй байсан. Надад ямар ч эрх чөлөө байгаагүй бөгөөд би үнэхээр сэтгэлээр унаж, шаналж байсан. Миний болох гэж эрмэлздэг байсан бялдууч нэгэн байна гэдэг нь үнэндээ сайн хүн байгаа хэрэг биш, харин үнэнийг эрэлхийлдэггүй зальжин, харласан дотортой хүн байхын нэр юм гэдгийг одоо би олж харж чадлаа. Би Бурханд тэрсэлж, Түүнээс урваж байсан. Бурханы шүүлт, цэвэрлэгээгүйгээр би хэзээ ч аврагдаж чадахгүй байв. Тэгээд би Бурхан тэдгээр гэмт этгээдүүдэд намайг зодохыг зөвшөөрснийг ухаарав. Намайг Бурханы өмнө ирж, өөрийгөө эргэцүүлж, бялдууч хүн байхын мөн чанар, үр дагаврыг мэдэж, гэмшээсэй гэсэндээ Тэр надад анхааруулга өгч байжээ.

Бурханы үгийг уншаад би бялдууч хүн байхын уг чанар хийгээд мөн чанараас гадна аюул, үр дагаврыг нь олж харсан. Би үнэнийг эрэлхийлж, Сатаны гүн ухааны хүлээснээс чөлөөлөгдөж, Бурханы үгийг дагуу үнэнч байхыг хүсэж, Бурханд залбирсан юм. Нэг удаа би Линь эгчийг өөр чуулган руу шилжээд, санваартнаар сонгогдсон гэдгийг олж мэдэв. Би түүнийг үнэхээр ов мэхтэй хүн гэдгийг, өмнө нь чуулганд үүрэг гүйцэтгэхдээ үргэлж маш зальжин зан гаргаж, нэг юм ярьчхаад өөр зүйл хийдэг байсныг мэддэг юм. Тийм ов мэхтэй хүн чуулганы санваартан байж таарахгүй, би чуулганы ажлыг өргөх хэрэгтэй гэдгээ мэдэж байлаа. Би тэрхүү чуулганы удирдагч руу нөхцөл байдлыг тайлбарлан захиа бичихээр шийдсэн боловч яг үзгээ барих үедээ эргэлзэж, “Энэ чинь тэдний чуулганы асуудал. Тэдний удирдагч намайг хэрээс хэтрээд, бусдын хэрэгт хошуу дүрлээ гэх болов уу?” гэж бодов. Тэгтэл Бурханы зарим үг надад бодогдлоо. “Та нар бүгд өөрсдийгөө Бурханы ачаанд санаа тавьдаг, чуулганы гэрчлэлийг хамгаална гэж хэлдэг боловч та нарын дундаас хэн чинь Бурханы ачаанд үнэхээр санаа тавьсан бэ? Өөрөөсөө ингэж асуу: Чи Түүний ачаанд санаа тавьсан хүн мөн үү? Чи Түүний төлөө зөвт байдлыг хэрэгжүүлж чадах уу? Миний төлөө зогсож, ярьж чадах уу? Үнэнийг тууштай хэрэгжүүлж чадах уу? Сатаны бүх үйл хэргийн эсрэг тэмцэх хангалттай зориг чамд бий юу? Чи сэтгэл хөдлөлөө хойш тавьж, Миний үнэний төлөө Сатаныг илчилж чадах уу? Миний санаа зорилго чиний дотор биелэхийг зөвшөөрч чадах уу? Хамгийн чухал мөчүүдэд чи зүрх сэтгэлээ өргөсөн үү? Чи Миний хүслийг биелүүлдэг хүн мөн үү?” (“Үг нь махбодоор илэрсэн” номын Христийн эхэн үеийн айлдваруудын “13-р бүлэг”). Бурханы үгийн үг нэг бүр нь миний зүрхэнд хүрсэн бөгөөд хүмүүс үнэнийг хэрэгжүүлж, зөв шударга байдлыг баримталж, Сатаны хүчинд “үгүй” гэж хэлж зүрхэлдэг, Бурханы ажлыг өргөхөд хариуцлагатай байгаасай гэж найдаж буй Бурханы хойшлуулшгүй хүслийг би мэдэрч чадсан юм. Тэр биднийг ашиг, алдагдлаа тооцоолоосой гэж биш, харин чуулганы ашиг сонирхлыг тэргүүнд тавиасай гэж хүсдэг. Бурханы хүслийг ойлгомогцоо, би үнэнийг хэрэгжүүлэх итгэлийг олсон тул, нөгөө чуулганы удирдагч руу Линь эгчийн талаарх захиагаа бичлээ. Хэд хоногийн дараа тэр удирдагч надад үүнийг тэд судалж үзэхэд, Лин эгчийн ов мэхтэй хүн гэдэг нь батлагдсан тул үүргийг нь өөрчилсөн гэдгээ хэллээ. Байдал ингэж эргэснийг хараад би тайвширч, санаа минь амарсан. Үнэнч шударга байх нь гайхалтай хэрэг болохыг би олж харсны дээр, ямар нэг утга учиртай зүйл хийж чадлаа. Зарим ах эгч нар хожим нь надад, чуулганы ашиг сонирхлыг хамгаалахын тулд тэр захиаг бичсэн явдал нь намайг үнэхээр өөрчлөгдөж, зөв шударга байдлын талаар ойлголттой болсныг минь харуулсан гэж хэлсэн. Үүнийг тэднээс сонсоод миний сэтгэл маш их хөдөлсөн. Үнэнийг хэрэгжүүлж, тэр өчүүхэн өөрчлөлтийг гаргасан нь бүгд Бурханы шүүлт, гэсгээлтийн дүнд л хүрсэн зүйл гэдгийг би зүрх сэтгэлдээ мэдэж байлаа. Би аврагдсандаа Төгс Хүчит Бурханд талархаж байна!


48. Хүний төрхийг амьдран харуулахын тулд үнэнийг хэрэгжүүлэх нь

Мяо Шяо, Хятад

Үүргээ биелүүлж, ах эгч нартай эвтэй байж, илэрхий нүгэл үйлдэхгүй байснаар хүний төрхийг амьдран харуулж байгаа гэж би боддог байв. Гэхдээ би Бурханы үгээр ахин дахин шүүгдэж, илчлэгдсэн бөгөөд хүний төрхтэй байна гэдэг нь гаднах зан авир төдий биш гэдгийг эцэст нь харсан юм. Бурханы үгийг хэрэгжүүлэх гол түлхүүр нь ямар нэгэн зүйл тохиолдох үед өөрсдийн ашиг сонирхлыг орхиж, зарчмуудыг мөрдөн, Бурханы ажлыг хамгаалж, Түүний хүслийг анхаарах явдал билээ.

2018 оны долоодугаар сард манай чуулганы нэг эгч сайн мэдээ түгээж байгаад баривчлагдав. Тэрээр манай гэрт ирж байсан тул хэрвээ эгчийг мөрдөж байсан бол цагдаа нар хаана амьдардгийг минь мэдэх байлаа. Тэгээд бид өөр тийш нүүхээр яаравчлав. Биднийг суурьшаад удаагүй байтал зааварлагч ирээд, “Гурван ах эгчийг мөшгөөд баривчилсан байна. Цуглаан хийхээр тэдний очсон газруудад байсан хүн бүрийг нүүлгэсэн. Та нар анхааралтай байх хэрэгтэй шүү” гэлээ. “Цагдаа нар зарим ах эгчийг аль хэдийн баривчилсан болохоор тэднийг нэлээд удаан хугацаанд мөшгөсөн байх учиртай. Коммунист Нам Бурхан болон үнэнийг үзэн яддаг. Бурханы чуулганыг устгаж, итгэгчдийг барихын тулд сэжүүр хайж, том загас барихаар эгзэгтэй цагийг хүлээдэг. Манай цуглааны бүх газрыг ажиглаж байсан байх ёстой бөгөөд тэр газруудад амьдардаг хүн бүр аль болох хурдан нүүх ёстой” гэж би бодов. Гэвч зааварлагч баривчлагдсан хүмүүсийн очсон газруудад мэдэгдээд бусдад нь мэдэгдээгүй байлаа. Би зааварлагчид үүнийг хэлэх ёстой юу гэж гайхширч байв. Хэрвээ би хэлээгүй байгаад ямар нэг зүйл тохиолдвол хэдэн хүн баривчлагдаж, тамлуулахыг хэн мэдэх билээ? Энэ нь чуулганы ажлыг ч бас хохирооно. Гэхдээ хэрвээ би хэлээд, зааварлагч сонсохгүй бол, эсвэл намайг хэтэрхий их хулчийж байна гэж хэлбэл, миний талаарх эерэг дүр төрх нь үгүй болох биш үү? Энэ тухай санаа зовж байхдаа би Бурханы эдгээр үгийг бодов: “Бурханы ажилд ашигтай бүхнийг хий, харин Бурханы ажлын ашиг сонирхолд хор хүргэх юуг ч бүү хий. Бурханы нэр, Бурханы гэрчлэл, Бурханы ажлыг хамгаал” (Үг. I Боть: Бурханы илрэлт ба ажил. Хаанчлалын эрин үед Бурханы сонгосон хүмүүсийн дуулгавартай дагах ёстой захиргааны арван зарлиг). Итгэгчийн хувиар би Бурханы ажил болон чуулганы ашиг сонирхлыг хамгаалах ёстой гэдгийг энэ нь надад сануулсан юм. Иймээс би өөрийн бодол, үзэл санааг зааварлагчтай хуваалцлаа. Намайг хэлж дуусаагүй байтал тэрээр уруу царайлан, “Нүүх ээ? Хэрвээ бид ялихгүй юмнаас болоод зугтаад байвал Бурханы захиралтад итгэх итгэл мөн гэж үү? Би таныг биеийн хэмжээтэй, багтаа тэргүүлж чадна гэж боддог байсан, гэтэл та ямар нэг зүйл тохиолдмогц халширч зайлсхийдэг болж таарлаа” гэсэн юм. Үүнийг сонсоод би маш их бухимдлаа. Түүнийг надтай ингэж харьцсаны дараа бусад хүн юу гэж бодох вэ? Үүний дараа би зааварлагчийн нүүрийг яаж харна аа? Гэхдээ би чуулганы ажлыг дэмжиж, ах эгч нарын аюулгүй байдлыг хамгаалах тухай бодсон тул үүнийг дахиад дурдахыг хүссэн юм. Гэхдээ зааварлагч ийм тууштай байгааг хараад санаа зовов. Хэрвээ би харьцалт туулсныхаа яг дараа үүнийг дурдсаар байвал намайг үнэний бодит байдалгүй, биеэ тоосон, зөрүүд гэж хэлнэ. Тэр намайг үнэний эрэлчин гэж харах болов уу? Зааварлагч намайг үргэлж үнэлж, намайг чухал үүрэгт оролцуулж, аливаа зүйлийн талаар надтай зөвлөлддөг байсан. Хэрвээ би өөрийнхөө бодсоноор зүтгэвэл намайг сургахаа болиод, дараа нь бусад хүн намайг дорд үзнэ. Тэгээд би үүнийг зүгээр орхихоор шийдэж, толгой гудайлган нэг ч үг хэлсэнгүй.

Түүнийг явсны дараа үнэхээр сэтгэл тавгүйтсэн тул чимээгүйхэн залбирлаа. Тэгтэл Бурханы энэ үг санаанд оров: “Хүний хүн чанарын бүрэлдэхүүн хэсэг нь мөс чанар болон эрүүл ухаан байх ёстой. Энэ бол хоёулаа хамгийн үндсэн, хамгийн чухал юм. Мөс чанараар дулимаг, хэвийн хүн чанарын эрүүл ухаангүй хүн нь ямар хүн бэ? Ерөнхийд нь хэлбэл, хүн чанаргүй, хүн чанар муутай хүн юм. Үүнийг дэлгэрэнгүй задлан шинжилцгээе. Энэ хүн завхарсан хүн чанарыг яаж харуулдаг болохоор хүмүүс түүнийг хүн чанаргүй гэдэг юм бэ? Тийм хүмүүс ямар онцлог шинжтэй байдаг вэ? Ямар онцгой илрэлийг тэд харуулдаг вэ? Ийм хүмүүс үйлдэлдээ хааш яаш байдаг бөгөөд өөрт нь хамаагүй юм бүхэнд хүйтэн хөндий байдаг. Тэд Бурханы гэрийн ашиг сонирхлыг анхаардаггүй, мөн Бурханы хүслийг ч хайхардаггүй. Тэгээд Бурханы төлөө гэрчлэл хийх, эсвэл үүргээ биелүүлэх ачаа үүрдэггүй бөгөөд хариуцлагын мэдрэмж огт байдаггүй… Үүргээ биелүүлэхдээ асуудал олж хараад ам нээдэггүй хүмүүс ч бий. Бусад нь саад тотгор, үймээн самуун учруулж байгааг харсан атлаа тэднийг зогсоох юу ч хийдэггүй. Тэд Бурханы гэрийн ашиг сонирхлыг өчүүхэн ч хайхардаггүй бөгөөд үүрэг, хариуцлагаа огт боддоггүй. Тэд өөрийнхөө нэрэлхүү зан, нэр хүнд, байр суурь, ашиг сонирхол, нэр төрийн төлөө л үг хэлж, үйлдэж, онцгойрч, хүчин чармайлт гаргаж, хүч зардаг” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг яг байгаа байдлыг минь илчиллээ. Тэр газрууд аюулд орох боломжтой, нүүхгүй бол тэндхийн хүмүүс баривчлагдах боломжтой гэдгийг би мэдэж байв. Гэхдээ зааварлагч намайг хулчгар, итгэлгүй гэж хэлнэ, өндрөөр үнэлэхээ болино гэж би айсан. Би зарчмуудыг мөрдөж, чуулганы ажлыг хамгаалж зүрхлээгүй. Үнэнийг мэдэж байсан хэр нь хэрэгжүүлээгүй. Би Бурханд залбирч, “Өө Бурхан минь! Итгэлдээ үнэнийг хэрэгжүүлдэггүй гэдгийг минь бодит байдал харууллаа. Би Бурханы ажлыг хамгаалдаггүй. Зүгээр л өөрийн нэр хүнд, байр суурь, ашиг сонирхлыг боддог. Би маш аминчхан, жигшүүртэй юм! Бурхан минь, надад удирдамжаа өгөөч. Би үнэхээр гэмшихийг хүсэж байна” гэлээ. Тэгээд Ажлын зохицуулалтад, үүргээ гүйцэтгэхдээ аюулгүй байдлыг үргэлж анхаарах ёстой гэж заасан байдгийг санасан юм. Аюулгүй орчинд ах эгч нар үүргээ тайвнаар гүйцэтгэж чадах бөгөөд Бурханы гэрийн ажил амархан тасалдахгүй. Үүний дараа би багийнхаа зарим хүнд өөрийнхөө бодлыг хэлсэн бөгөөд бусад газрууд аюулд орсон тул нүүх ёстой гэдэг дээр тэд надтай санал нийлсэн юм. Би зааварлагчтай уулзах үедээ үүнийг дахиад хэлнэ гэж шийдээд, Бурханд залбиран, үнэнийг хэрэгжүүлэх зориг өгөөч гэж Түүнээс гуйлаа.

Хэд хоногийн дараа өөр нэг зааварлагч Жан эгч манай багт зочлов. Тэгээд баривчилгааны талаар сонссон эсэхийг, юу бодож байгааг биднээс асуусан юм. Би хурдхан “Бусад цуглааны газрууд ч бас аюулгүй биш байх гэж би бодож байна. Ямартай ч тэднийг даруйхан нүү гэж хэлэх хэрэгтэй” гэв. Намайг үгээ дуусгаж амжихаас өмнө Жан эгч ширүүхнээр “Аюулгүй ээ? Хятадад Бурханд итгэхэд аюулгүй газар хаана байна аа? Хаана бид аюулгүй байх юм бэ? Энэ бол сайн мэдээ түгээх шийдвэрлэх цаг. Хэрвээ бид алхам тутамдаа айж чичрээд байх юм бол үүргээ яаж гүйцэтгэж чадах юм бэ? Бурханы ажил дуусаж, Коммунист Нам унах хүртэл нуугдахыг хүсээ юу?” гэлээ. Түүний хэлсэн үгийг сонссоныхоо дараа би: “Би тийм утгаар хэлээгүй. Нигүүлслийн эрин үед Бурхан бидэнд ‘Харагтун, Би та нарыг чонон дундах хонь шиг илгээж байна: тиймээс та нар могой мэт ухаантай, тагтаа мэт гэм хоргүй бай’ (Матай 10:16). ‘Энэ хотод тэд та нарыг хяхан хавчвал өөр хот руу зугтаа’ (Матай 10:23) гэж хэлсэн. Хятадад үүргээ гүйцэтгэхэд мэргэн ухаан шаардлагатай” гэж бодсон юм. Гэхдээ Жан эгчийн хариултаас би, эдгээр газрыг нүүлгэхийг хүсэхгүй байгаа бөгөөд хэрвээ зүтгээд байвал намайг үнэнийг хүлээн авдаггүй, нэг л биш байна гэж хэлж магадгүйг олж харсан юм. Тэгтэл эгч цааш үргэлжлүүлэн, “Хулчгарууд үүргээ гүйцэтгэж чаддаггүй. Тэд баривчлагдах үедээ Иудас болдог” гэлээ. Энэ нь намайг үнэхээр зөрчилдүүлж орхисон юм. Хэрвээ би хүн бүрийг нүүлгэ гэж зөвлөсөөр байвал зааварлагч нар намайг хулчгар гэж харж магадгүй, бүр халж ч магадгүй байлаа. Тэгвэл бусад хүн намайг юу гэж бодох вэ? Миний урам зоригоос болоод тэд миний талаар сайхан сэтгэгдэлтэй байдаг байсан бөгөөд өөрсдийнх нь асуудлын талаар нөхөрлөхийг надаас хүсдэг байсан. Хэрвээ тэд намайг хулчгар, үнэнийг хүлээн авдаггүй гэж бодох юм бол намайг урьдынх шигээ харахгүй бөгөөд тэдэнтэй нүүр тулахаас би ичих байв. Би үүнийг ихээхэн бодсон боловч зөв зүйл хийх хүсэл минь алга болсон бөгөөд зааварлагчид хүндрэл учруулахыг хүсээгүй тул “Би зүгээр л бодож байгаагаа л хэлсэн юм. Юу болох нь та нараас л хамаарна шүү дээ” гэв.

Хэд хоногийн дараа нэгэн өглөө нэг эгч сандарсан байдлаар, өнөөх баривчилгааны дараа цуглааны зарим газрууд хангалттай хурдан нүүгээгүй, цагдаа нар тэднийг мөшгөж байсан болохоор гурван зааварлагч болон цуглааны газрын зарим хүн саатуулагдсан гэж хэллээ. Үүнийг сонсоод надад тун эвгүй санагдав. Хэрвээ би тухайн үед зүгээр л зарчмуудыг баримталж, ач холбогдлыг нь тайлбарласан бол, эсвэл чуулганы удирдагчтай шууд холбоо барьсан бол тийм нөхцөл байдалд орохгүй байсан байж магадгүй. Маш олон хүн баривчлагдаж, чуулганы ажилд ноцтой саад учрууллаа. Энэ нь хариуцлагагүй байсантай минь, эсвэл зарчмыг дагаагүйтэй минь шууд холбоотой байв. Гэхдээ одоо хэтэрхий оройтжээ. Хийж болох ганц зүйл гэвэл, ХКН-ын ёрын муу гарт оруулахгүйн тулд аюулд орсон байж болзошгүй бүх хүнд аль болох хурдан мэдэгдэх явдал тул би ах эгч нарыг даруйхан зохион байгуулсан юм.

Би сүүлд нь энэ талаар эргэцүүллээ. Би Бурханы гэрийн ашиг сонирхол, чуулганы ажлыг хамгаалах ёстой гэдгийг мэдэж байсан мөртөө яагаад хэрэгжүүлсэнгүй вэ? Яагаад ийм аминч байж, өөрийнхөө л ашиг сонирхлыг хамгаалсан бэ? Тэгээд би Бурханы үгээс үүнийг уншлаа: “Хүмүүс Бурханы ажлыг туулж, үнэнийг олж авах хүртэл Сатаны уг чанар тэднийг хянаж, дотроос нь ноёлж байдаг. Тэрхүү уг чанар ялангуяа яг юу агуулдаг вэ? Жишээлбэл, чи яагаад аминчхан байдаг юм бэ? Яагаад байр сууриа хамгаалдаг юм бэ? Яагаад сэтгэл хөдлөл ихтэй байдаг юм бэ? Яагаад чи тэр зөв шударга бус зүйлд дуртай байдаг юм бэ? Яагаад чи тэдгээр ёрын мууд дуртай байдаг вэ? Ийм зүйлсэд дурладгийн чинь үндэс юу вэ? Эдгээр зүйл хаанаас гаралтай вэ? Яагаад чи тэдгээрийг хүлээн авахдаа тун дуртай байдаг вэ? Энэ бүх зүйлийн ар дахь гол шалтгаан нь чиний дотор Сатаны хор байдгаас болж байгаа гэдгийг одоо та нар бүгд ойлгож авсан. Сатаны хор гэж юу болох тухайд бол үүнийг үгээр бүрэн илэрхийлж болно. Жишээ нь, хэрвээ чи зарим мууг үйлдэгчээс яагаад тэгж авирласныг нь асуувал тэд: ‘Яагаад гэвэл, хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны логик хүмүүсийн амь болсон. Тэд энэ, тэр зорилгын төлөө аливааг хийдэг ч өөрсдийнхөө төлөө л хийж байгаа. Хүн бүр өөрийнхөө төлөө байдаг ба би үхэхээр чи үх гэдэг тул хүмүүс өөрсдийнхөө төлөө амьдарч, сайн байр суурь болон өөрсдөд нь хэрэгтэй хоол хүнс, сайхан хувцас хунарыг баттай олж авахын тулд чадах бүхнээ хийх ёстой гэж хүн бүр боддог. ‘Хүн бүр өөрийгөө боддог, би үхэхээр чи үх’—энэ бол хүний амь, гүн ухаан бөгөөд бас хүний уг чанарыг төлөөлдөг. Сатаны энэ үг бол яг нарийндаа Сатаны хор бөгөөд хүмүүс үүнийг эзэмших үед энэ нь тэдний уг чанар болдог. Энэ үгээр дамжуулан Сатаны уг чанар ил болдог; энэ нь Сатаныг бүрэн төлөөлдөг. Энэхүү хор хүмүүсийн амь, түүнчлэн оршин тогтнолынх нь суурь болдог ба энэхүү хор завхарсан хүмүүсийг хэдэн мянган жилийн турш тогтмол ноёрхож ирсэн” (Эцсийн өдрүүдийн Христийн ярианы тэмдэглэл номын “Петрийн замаар хэрхэн алхах вэ”). Бурханы үг бидний аминч байдлын үндсийг илчилсэн юм. Бид “Хүн бүр өөрийгөө боддог, би үхэхээр чи үх”, “Мэдрэмжтэй хүмүүс өөрсдийгөө сайн хамгаалж, гагцхүү алдаа гаргахаас зайлсхийхээр хичээдэг” гэх мэт сатанлаг гүн ухаанаар амьдардаг. Тэдгээр нь бидний уг чанар болсон. Хүн бүр өөрсдийнхөө төлөө тэмцэж амьдардаг бөгөөд өөрсдийнхөө ашиг сонирхлын төлөө бусдын ашиг сонирхлыг ч золиосолно. Завхарсан хүмүүс бүгд ийм маягаар амьдарч, улам аминч, ов мэхтэй болдог бөгөөд дэлхий ертөнц улам харанхуй, улам ёрын муу болдог. Итгэлтэй хүний хувьд ч Бурханы үг миний амь болоогүй. Миний бодол эдгээр сатанлаг хоронд идэгдсэн хэвээр байсан учраас би үнэнийг мэдэж байсан мөртөө хэрэгжүүлээгүй. Би зааварлагчдыг гомдоож, нэр төрөө сэвтээхээс айсан. Үнэн болон чуулганы ажил биш, харин миний өөрийн нэр, байр суурь эн тэргүүнд байжээ. Би маш аминчхан байв! Би хэзээ, ямар үүрэг гүйцэтгэхийг Бурхан урьдчилан тогтоодог. Гэвч, хувь заяа минь зааварлагчдын гарт байгаа учраас тэднийг гомдоовол үүргийн минь төгсгөл ирнэ гэж би мунхаглан бодсон. Би Бурханы гэрт үнэн болон зөвт байдал засагладгийг үгүйсгэж байсан бус уу? Би юмыг яг л үл итгэгч шиг харж байсан бөгөөд итгэгч биш байжээ. Тэгээд Бурханы үгээс үүнийг бодов: “Бурханы ажил болон Бурханы гэрийн ашиг сонирхолд хэчнээн их хохирол учирлаа ч чи мөс чанартаа ямар ч зэмлэл мэдрэхгүй, тэгэхээр чи сатанлаг зан чанарынхаа дагуу амьдардаг хүн болно гэсэн үг. Сатан чамайг хянаж, хүн ч биш, чөтгөр ч биш зүйл болж амьдрахад хүргэдэг. Чи Бурханы юмыг идэж, Бурханы юмыг ууж, Бурханаас ирдэг бүхнийг эдэлдэг атлаа Бурханы гэрийн ажилд ямар нэг хохирол учрах үед үүнийг өөртөө ямар ч хамаагүй гэж боддог бөгөөд ийм зүйл тохиохыг хараад бүр ‘тохойгоо гадагш нугалаад’a, Бурханы талд ордоггүй, мөн Бурханы ажил болон Бурханы гэрийн ашиг сонирхлыг ч хамгаалдаггүй. Тэгэхээр чи Сатаны эрхшээлд байдаг гэсэн үг, тийм биз? Ийм хүмүүс хүн шиг амьдардаг уу? Тэд хүмүүс биш, чөтгөр гэдэг нь тодорхой!” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Төгс Хүчит Бурханы үг зүрх сэтгэлийг минь илд мэт сүлбэлээ. Би Бурханы бүтээсэн агаараар амьсгалж, хоол хүнсийг нь идэн, Бурханы хайрыг хариулах талаар бодолгүйгээр Түүнээс ирсэн амь болон үнэнийг эдэлж байлаа. Бурханы гэрийн ажилд ноцтой хохирол учирч, ах эгч нар аюулд орсныг би харсан боловч өөрийнхөө төлөө айгаад, зарчмыг баримталж зүрхлээгүй. Тэгээд 20 гаруй хүн баривчлагдаж, шоронд орж, тамлуулж, сайн мэдээний ажилд ноцтой саад учирсан гэсэн үг юм. Завхралд амьдрах нь үгээр хэлэхийн аргагүй үр дагавартай байдаг. Би зүгээр л мууг үйлдэж байжээ. Бурхан аминч хүмүүсийг яагаад үзэн яддагийг, тэднийг хүн чанаргүй, Сатанд харьяалагддаг гэж яагаад хэлдгийг би хэзээ ч ойлгож байсангүй. Аминч хүмүүс бусдыг биш, өөрсдийгөө л боддог бөгөөд чуулганы ажлыг хохироогоод ч хамаагүй өөрсдийнхөө ашиг сонирхлыг хамгаалдаг гэдгийг одоо л би ойлголоо. Тэр нь яаж хүнлэг байх юм бэ? Амьтад ч үүнээс дээр. Ноход эздийнхээ гэрийг хамгаалж, үнэнч байхаа мэддэг, харин Бурхан надад маш ихийг өгсөн хэдий ч би мөн л тусыг усаар хариулжээ. Би огтхон ч үнэнч байгаагүй бөгөөд хүн гэж нэрлэгдэхэд зохисгүй байв. Тэгээд, Бурхан аминч хүмүүсийг амьд Сатан гэж дууддаг нь огтхон ч хэтрүүлээгүй юм байна гэдгийг би харсан. Хэрвээ би гэмшиж, өөрчлөгдөж, үнэнийг хэрэгжүүлэхгүй бол мууг үйлдэж, Бурханыг эсэргүүцэж, Түүгээр шийтгүүлэх байлаа. Үнэнийг эрэлхийлж, сатанлаг зан чанараа шийдвэрлэхгүйгээр бид үнэнийг хэрэгжүүлж, Бурханыг дуулгавартай дагаж чадахгүй гэдгийг энэ бүтэлгүйтэл надад харуулав. Тэгвэл бид хэчнээн удаан итгэж, хэчнээн их золиосолж, зовсон ч гэсэн зан чанараа хэзээ ч өөрчлөхгүй, эсвэл аврагдахгүй. Тэгээд би Бурханд ийнхүү залбирлаа: “Төгс Хүчит Бурхан минь! Би үнэнийг хэрэгжүүлээгүй, зарчимтай байгаагүйн улмаас чуулганы ажил болон ах эгч нарт маш их хохирол учирсан. Бурхан минь, би мууг үйлджээ. Би гэмшиж, Таны шинжилтийг хүлээн авахад бэлэн байна. Хэрвээ би өөрчлөгдөхгүй хэвээр, аминч байж, Бурханы гэрийн ажлыг дэмжихгүй байвал Та намайг шүүж, гэсгээх болтугай.”

Би залбирсныхаа дараа Бурханы үгээс үүнийг уншлаа: “Чи аминч, жигшүүртэй гэдгээ илчилж, үүнийгээ ухамсарлах юм бол үнэнийг эрж хайх хэрэгтэй: Бурханы хүсэлд нийцэхийн тулд би яах ёстой вэ? Хүн бүрд ашиг тус болохын тулд яаж үйлдэх ёстой вэ? Өөрөөр хэлбэл, чи эхлээд ашиг сонирхлоо хойш тавьж, тэдгээрийг биеийн хэмжээнийхээ дагуу бага багаар, аажмаар орхих ёстой. Үүнийг хэдэнтээ туулсны дараа тэдгээрийг бүрмөсөн хойш тавьсан байх бөгөөд тэгснээр чи улам бүр тууштай болно. Ашиг сонирхлоо хойш тавих тусам хүн болохын хувьд мөс чанар, эрүүл ухаантай байх ёстой гэдгээ улам их мэдэрнэ. Аминч сэдэлгүйгээр чи илэн далангүй, шулуун шударга хүн байж, Бурханыг сэтгэл хангалуун байлгахын тулд л аливааг хийж байгаагаа мэдэрнэ. Ийм ааш авир чамайг ‘хүн’ гэж дуудуулах үнэ цэнтэй болгож, газар дээр ийнхүү амьдарснаар чи нээлттэй, үнэнч, жинхэнэ хүн байж, цэвэр мөс чанартай, Бурханы хайрласан бүх зүйлийг хүртэх үнэ цэнтэй гэдгээ мэдэрнэ. Ингэж амьдрах тусам чамд улам тууштай, гэгээлэг санагдана. Ийнхүү чи зөв замд хөл тавьсан байх бус уу?” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). “Аливааг үргэлж өөрийнхөө төлөө бүү хий, өөрийнхөө ашиг сонирхлыг байнга бүү бодолц; байр суурь, нэр нүүр, нэр хүндээ үргэлж бүү бод. Бас хүний ашиг сонирхлыг бүү харгалзан үз. Чи эхлээд Бурханы гэрийн ашиг сонирхлыг бодож, үүнийг эн тэргүүнд тавих ёстой. Бурханы хүслийг анхааран үзэж, үүргээ биелүүлэхдээ хольцтой байсан эсэхээ, үнэнч байхын тулд чадах бүхнээ хийж, хариуцлагаа биелүүлэхийн тулд чадлынхаа хэрээр хийж, байгаа бүхнээ өгсөн эсэхээ, мөн өөрийн үүрэг болон Бурханы гэрийн ажлын талаар чин сэтгэлээсээ бодож үзсэн эсэхээ эхлээд тунгаан бодох ёстой. Чи эдгээр зүйлийг бодолцон үзэх ёстой. Эдгээр зүйлийг ахин дахин бодож үз, тэгвэл үүргээ сайн биелүүлэхэд амархан байх болно” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Христэд итгэгчийн хувьд, ёс жудаг, нэр төр, хүн чанартай амьдрах цорын ганц арга зам бол Бурханы үг болон үнэний дагуу амьдарч, Түүний хүслийг анхаарч, бүх зүйл дээр өөрсдийн ашиг сонирхлыг орхиж, Бурханы ажлыг хамгаалах явдал юм гэдгийг би тэгэхэд ойлгосон. Тэгвэл бид санаа амар байх болно. Би Бурханы үгийг хэрэгжүүлж, шулуун шударга хүн байхаар эрж хайх ёстой гэдгээ мэдсэн юм.

Арван нэгдүгээр сарын нэгэн орой, 10 цаг өнгөрч байхад шинэ зааварлагч Ли эгч манай багт ирэв. Тэрээр өөрийнх нь ажлын хамтрагч Лиу эгч өөр газраас хоёр хоногийн өмнө ирсэн эгчтэй уулзахаар явсан боловч ерөөсөө буцаж ирээгүй гэлээ. Тэрээр эгчийг баривчлагдсан байх вий гэж айж байв. Хэрвээ тэгсэн бол бусдад нь даруйхан нүү гэж хэлэх хэрэгтэй байлаа. Лиу эгч бас зарим нэг шалтгаанаар гэртээ харьсан байх боломжтой бөгөөд хүн бүрийг нүүлгэх нь үүрэгт нь нөлөөлнө гэж зааварлагч бодоод, яахаа мэдэхгүй байлаа. Үүнийг сонсоод би: “Лиу эгч Бурханд олон жил итгэж, үүргээ тууштай гүйцэтгэсээр ирсэн. Хэрвээ гэртээ харьсан бол бидэнд мэдэгдэх байсан. Магадгүй баривчлагдсан байх. Би удирдагчдад даруйхан хэлэх ёстой” гэж бодсон юм. Гэхдээ дараа нь бас, “Ли эгч зааварлагч. Хэрвээ эгч энэ талаар итгэлгүй байгаад, чуулганы ажлыг үймүүлэхээс айж байгаа бол би яаж итгэлтэй байж болох юм бэ? Бид төвөг удаад хүн бүрийг нүүлгэтэл Лиу эгч баривчлагдаагүй байвал удирдагч бидэнтэй харьцаж, чуулганы ажилд саад хийлээ гэж хэлж магадгүй. Би хэлэх үү, болих уу?” гэж бодогдсон юм.

Тэмцэлдэж байхдаа би Бурханы үгийг уншлаа: “Бурханы ажилд ашигтай бүхнийг хий, харин Бурханы ажлын ашиг сонирхолд хор хүргэх юуг ч бүү хий. Бурханы нэр, Бурханы гэрчлэл, Бурханы ажлыг хамгаал” (Үг. I Боть: Бурханы илрэлт ба ажил. Хаанчлалын эрин үед Бурханы сонгосон хүмүүсийн дуулгавартай дагах ёстой захиргааны арван зарлиг). “Чухал мөч байх тусам хүмүүс захирагдаж, хувийн ашиг сонирхол, нэрэлхүү, бардам зангаа орхиж, үүргээ зүй зохистой биелүүлж төдий чинээ чаддаг бол тэгсэн цагт л Бурхан тэднийг санана. Эдгээр нь бүгд сайн үйл! Хүмүүс юу ч хийлээ гэсэн, нэрэлхүү, бардам зан нь чухал уу, Бурханы алдар суу чухал уу? (Бурханы алдар суу.) Хариуцлага чинь чухал уу, ашиг сонирхол чинь чухал уу? Хариуцлагаа биелүүлнэ гэдэг хамгийн чухал зүйл бөгөөд чи үүнийг гүйцэтгэх үүрэгтэй” (Эцсийн өдрүүдийн Христийн ярианы тэмдэглэл номын “Бурханыг болон үнэнийг олж авна гэдэг хамгийн баяртай зүйл”). Өөрийнх нь ажлыг хамгаалж, үүргээ сайн гүйцэтгэ гэж Бурхан бидэнд тодорхой хэлсэн байдаг. Одоо миний ашиг сонирхол чуулганы ашиг сонирхолтой зөрчилдөхөд Бурхан харж байлаа. Хэрвээ би урьдынх шигээ аминч байвал хүн чанаргүй байгаа хэрэг байв. Өнгөрсөн удаа хүнд хэцүү сургамж авч, аймшигтай төлөөс төлсөн. Би тэр алдааг давтаж болохгүй байв. Би Ли эгчид: “Лиу эгч гэртээ харьсан байх боломжтой боловч бид итгэлтэй байж болохгүй. Бид хамгийн муугаар бодож төлөвлөөд, тэр ах эгч нарыг нүүлгэх хэрэгтэй. Бидний буруу байсан ч гэсэн, энэ нь чуулганы ажил болон хүн бүрийн аюулгүй байдлын төлөө юм. Бид нөхцөл байдлыг ерөнхийд нь харж байна. Хэрвээ аюул олж хараад, цаг тухайд нь үйлдэлгүй, хүмүүсийг баривчлагдахад хүргэх юм бол бид Иудас болж, харамсахад хэтэрхий оройтсон байх болно. Өдөр ирэх тусам аюул ихсэж байгаа. Даруйхан арга хэмжээ авцгаая” гэж хэлсэн юм. Урьд нь чуулганы зарим гишүүн баривчлагдаж байсан тухай би эгчид хэлсэн бөгөөд эгч надтай санал нийлэв. Тэгээд эгч маргааш нь өглөө эрт юмаа янзалж эхэлсэн бөгөөд нөгөөдөр орой нь бид бас өөрсдийнхөө байгаа газрыг чөлөөөлсөн юм.

Үүнийг хийж байхдаа зааварлагч: “Лиу эгч, нөгөө эгч хоёр баривчлагдаад, цуглааны газраас цагдаа нар дахиад дөрвөн хүн барьсан байна. Бид яг цагаа олж нүүжээ. Хэрвээ хүлээсэн бол бүр ч олон хүн баригдах байлаа” гэв. Үүнийг сонсоод уур хилэн минь буцлав. Коммунист Нам үнэхээр ёрын муу! Хятад шиг ийм том улс оронд Христэд итгэгчдэд нуугдах газар огт байхгүй! Би бас чуулганы ашиг сонирхлыг хамгаалах нь хэчнээн чухал болохыг мэдэрсэн юм. Энэ удаа би үнэнийг хэрэгжүүлж, хариуцлагатай байсан тул арай бага хохирол учирсан болохоор надад арай дээр санагдаж байлаа. Бурханы үгээр амьдрах нь хүн чанартай амьдрах цорын ганц зам гэдгийг би мэдэрсэн. Түүнчлэн, Бурханы үгийн шүүлт байгаагүй бол би сатанлаг гүн ухаан болон зан чанарт хүлэгдсэн хэвээр байж, мууг үйлдэж, Бурханыг эсэргүүцэн, хувийн ашиг сонирхлоо орхиж, зарчмуудыг даган мөрдөж чадахгүй байх байсан бөгөөд хэзээ ч хүн чанартай болохгүй гэдгээ өөрийн биеэр мэдэрсэн билээ. Төгс Хүчит Бурханы үгэнд хэлдэгчлэн: “Хэрвээ чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы болон Бурханы гэрийн ашиг сонирхлыг эн түрүүнд тавьж чадвал хэсэг хугацаанд ингэж туулсныхаа дараа энэ нь амьдрах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, мөн явцуу сэтгэлгээтэй, олхиогүй, жигшүүртэй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”).

Тайлбар:

a. “Тохойгоо гадагш нугалах” гэдэг нь хүн эцэг эх, үр хүүхэд, төрөл төрөгсөд, төрсөн ах дүүс гэх мэт өөрт ойр дотно хүмүүсээ хохироон байж бусдад тусалж байна гэсэн утгатай хятад хэлц үг юм.


49. Ингэж амьдрах үнэхээр гайхалтай

Шюньчю, Япон

Бусадтай битгий хэт илэн далангүй бай, сэтгэлд сэвтэй юм хэзээ ч бүү хий гэж манай аав ээж бага байхад минь зааж өгсөн юм, энэ нь амьдралын гүн ухаан байлаа. Иймээс би ангийнхан, найз нөхөд, хөршүүд гээд хүн бүхэнд “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог”, “Бусдыг хэзээ ч бүү нүүрэн дээр нь алгад, дутагдлынх нь төлөө бүү загна” гэх мэтээр хандаж, байнга сатанлаг гүн ухаанаар амьдардаг байлаа. Хүн буруу юм хийж байгааг харах бүрдээ тэднийг ичгэвтэр байдалд оруулахгүй гэсэндээ дутагдлыг нь илчлэхгүйг хичээдэг байсан. Хүмүүс намайг бусдыг ойлгож, анхаардаг гэж үргэлж магтдаг байлаа, би ч үүнийг амьдрах сайн арга зам, бусадтай эв эетэй байх хамгийн үндсэн зарчим гэж боддог байсан. Ингэх нь үнэндээ сайн хүн биш, харин сатанлаг амьдралын гүн ухааны дагуу үйлдэж байгаа явдал гэдгийг итгэгч болж, Бурханы үгийн шүүлт, гэсгээлтийг туулсныхаа дараа ухаарсан. Энэ нь хэнд ч тус болдоггүй, бүр бусдыг хорлож ч болдог юм билээ. Аливаа зүйлийн талаарх үзэл бодол минь өөрчлөгдөж, Бурханы үг намайг биеэ авч явах зарчимтай болгосон.

2019 оны 8-р сард би чуулганы удирдагчаар сонгогдоод ийм боломж олгосонд нь Бурханд маш их талархсан. Би тэр үүргийн хариуцлагыг үүрэхээр чимээгүйхэн сэтгэл шулуудлаа. Хэсэг хугацааны дараа ах эгч нарын ажилд зарим нэг асуудал байгааг анзаарсан. Жишээ нь, тэдний зарим нь үүрэгтээ хааш яаш хандаж, ажиллаж байгаа видеондоо илэрхий асуудал үүсгэж байлаа. Зарим нь бусадтайгаа сайн хамтарч ажиллаагүйгээс болж хүн бүрийн ажил хоорондоо авцалдахгүй, ажлын бүтээмж муу байсан. Үүнийг хараад би, “Тэд үүрэгтээ завхрал харуулж байна. Энэ талаар хэлж өгөхгүй бол Бурханы гэрийн ажилд ноцтой нөлөөлөх нь гарцаагүй. Би үүнийг ойлгуулж, өөрчлөлт авчрахын тулд нөхөрлөл, дүн шинжилгээ хийх хэрэгтэй” гэж бодлоо. Гэвч дараа нь, “Ийм үүрэг авмагцаа хүн болгоны асуудлыг илчлэх юм бол намайг тэд юу гэж бодох бол? Өөрсдөд нь хэтэрхий хатуурхаж байна, дэндүү яхир, эвтэй байхад хэцүү хүн байна гэх болов уу? Би тийм сэтгэгдэл төрүүлбэл хүн болгоноос хөндийрөх биш үү? Больж үзье. Одоохондоо үүнийг дурдахгүй. Эхлээд хүн бүртэй сайн харилцаа тогтоох ёстой” гэж бодогдлоо. Иймээс би харилцааг маань муутгах вий гээд хүмүүсийг ичээж, эвгүй байдалд оруулахаас үргэлж айн, тэр бүх ах эгчийн асуудлыг зүгээр л орхигдуулсан юм.

Нэг удаа надад нэг эгч Ван ахыг үүрэгтээ үнэхээр гөжүүдлээд ямар ч санал сонсохгүй байна, энэ нь ажлын ахицад нөлөөлж байна гэлээ. Би эргэн тойрноосоо сураглан бусдын саналыг сонстол бүгд л Ван ахыг биеэ тоосон, түрэмгий, ихэрхүү гэцгээн ахтай хамт ажилладаг ихэнх хүн боогдож байгаа гэж хэллээ. Ийм санал сонсоод Ван ахад нэлээд ноцтой асуудал байгааг ухаарч, үүнийг даруйхан зохицуулахгүй бол ахын амийн оролтод ч, Бурханы гэрийн ажилд ч горьгүй гэдгийг ойлгосон. Би ахыг олж уулзаад нөхөрлөл хийж, асуудал ноцтой байгааг ойлгоход нь туслах ёстой байлаа. Гэхдээ Ван ахтай үнэхээр ярилцах үед шууд л сүүлээ хавчаад зугтчихмаар санагдсан. Тэгээд, “Бусдын дэвшүүлсэн энэ бүх асуудал бол Ван ахын хамгийн муу талууд. Би асуудал болгоныг дэвшүүлбэл ахад өөрийг нь ямар ч гавьяагүй юм шиг басамжилж байгаа мэт санагдах биш үү? Тэгвэл ичгүүртэй байх биш үү? Дараа нь ах өөрийг нь нүд үзүүрлэж байна гэж бодоод, үүнээс болж надад хорсох биш үү? Бид хоёр цуглаан дээр ч, үүргээ биелүүлэхдээ ч байнга уулздаг. Харилцаа маань эвгүйтвэл бид яаж эв найртай байх юм бэ?” гэж бодлоо. Дараа нь, ах биеэ тоосон зан чанартай гэдгээ цуглаан дээр үргэлж ярьдаг нь бодогдсон, тэгэхээр би үнэхээр нарийн ширийнийг ярьж, эмзэг сэдэв хөндөлгүй энэ талаар зүгээр л цухуйлгавал ахад нэг их ичгүүртэй байхгүй, бас бид хоёрын харилцаа тэгж эвгүйтэхгүй шүү дээ. Иймээс би нөхөрлөлдөө энэ талаар ердөө л хальт дурдаад, ахыг биеэ тоож, бусдад ихэрхүү ханддаг гэлээ. Ах үгийг минь сонсоод тийм асуудалтайгаа хүлээн зөвшөөрч, угаасаа энэ талаар мэдэж байгаа гэсэн. Ах асуудал хэр ноцтойг ухаараагүй гэдгийг би мэдэж байсан ч нэмж юм хэлээгүй. Ах өөрийнхөө талаар ямар ч бодит ойлголт аваагүй учраас үүрэгтээ мөн л өнөөх янзаараа зөрүүдэлж, бусадтай хамт ажиллаж чадалгүй чуулганы ажлыг саатуулж байлаа. Дараа нь ахыг шилжүүлсэн. Ах өөр үүрэг авсан ч завхарсан зан чанартаа боогдоод тэнд бас нэг их үр бүтээлгүй л байлаа. Нэг өдөр ахын хянагч надад, “Та Ван ахын асуудлыг мэдэж байсан юм уу? Тийм юм бол яагаад нөхөрлөл хийгээгүй юм бэ? Ах манай ажлын ахицад ноцтой нөлөөлсөн” гэж уурсан хэллээ. Эгчийн хатуу үг надад, үнэнийг хэрэгжүүлээгүйн минь төлөө Бурхан намайг эгчээр дамжуулан зэмлэж байх шиг санагдсан. Би үнэхээр харамсаж, үнэхээр буруутайгаа мэдэрлээ. Би асуудлыг цаг тухайд нь хэлж өгч, ах энэ тухай үнэхээр эргэцүүлсэн бол үүргээ зохих ёсоор биелүүлж чадах байсан байж магад шүү дээ. Гэвч ах сатанлаг уг чанарынхаа талаар ямар ч бодит ойлголтгүй учраас өмнөх үүрэгтээ бүтэлгүйтээд зогсохгүй шилжсэнийхээ дараа өөрчлөгдөөгүй юм. Ах чуулганы ажилд тээр болсоор байлаа. Би бусдыг хорлож, Бурханы гэрийн ажлыг хойш татаж байсан биш үү? Би өөрийгөө сайн хүн чанартай гэж боддог байсан ч бусдыг ичээж, онцгүй сэтгэгдэл төрүүлэхгүйн тулд зүгээр л тэдэнтэй харилцах харилцаагаа хамгаалж байсан гэдгээ тэгэхэд олж харсан. Гэхдээ энэ нь бусдын амийн оролт, Бурханы гэрийн ажилд огт горьгүй байлаа. Үүнийг сайн хүн чанартай байгаа гэх үү?

Дараа нь би Бурханы ийм үгийг уншсан: “Сайн хүн чанартай байх стандарт гэж байх ёстой. Энэ нь дундыг баримтлах явдал биш, зарчимтай зууралдаж, хэн нэгнийг гомдоохгүй байхаар хичээж, явсан газар бүрдээ зусардаж, уулзсан хүн бүрдээ тайван дөлгөөн, зальжин хандаж, хүн бүхэнд сайхан сэтгэгдэл төрүүлэх явдал биш. Энэ нь стандарт биш юм. Тэгвэл стандарт гэж юу вэ? Үүнд Бурхан, бусад хүмүүс болон үйл явдалд чин сэтгэлээсээ хандаж, хариуцлага үүрч чаддаг байж, бүгдэд харагдахуйц, бүгдэд мэдрэгдэхүйцээр энэ бүхнийг хийх явдал багтдаг. Түүнчлэн Бурхан хүмүүсийн зүрх сэтгэлийг шинжиж, нэг бүрчлэн мэддэг. Зарим хүн сайн хүн чанартай гэж үргэлж бардамнан, хэзээ ч, ямар ч муу юм хийж, бусдын өмчийг хулгайлж, бусад хүний юманд шунаж байгаагүй гэцгээдэг. Тэр ч бүү хэл ашиг сонирхлын маргаан гарах үед өөрсдөө хохирол амсаж, бусдад ашиг хүртээхдээ тулж, хохирол амсахыг илүүд үздэг бөгөөд бусад бүх хүнд өөрийгөө сайн хүн гэж бодогдуулахын тулд хэний ч талаар ямар ч муу юм огт хэлдэггүй. Гэвч тэд Бурханы гэрт үүргээ гүйцэтгэж байхдаа овжин, залирхаг байж, өөрсдийнхөө төлөө үргэлж явуулга хийдэг. Тэд Бурханы гэрийн ашиг сонирхлыг хэзээ ч боддоггүй, Бурханы яаралтай гэж үздэг зүйлийг хэзээ ч яаралтай гэж үздэггүй, Бурханы боддог шиг боддоггүй, мөн үүргээ биелүүлэхийн тулд өөрсдийн ашиг сонирхлыг хойш тавьж хэзээ ч чаддаггүй. Тэд өөрсдийн ашиг сонирхлыг хэзээ ч орхидоггүй. Мууг үйлдэгсэд муу үйл үйлдэж байгааг харах үедээ ч тэднийг илчилдэггүй; тэдэнд ямар ч зарчим гэж үгүй. Энэ нь сайн хүн чанарын жишээ биш юм” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Биеэ авч явах зарчмыг Бурханы үг заадаг. Үнэхээр сайн хүн дундыг барьдаггүй, бас бусад хүний асуудлын тухайд дуугүй байдаггүй. Бас бүрэн эв найртай байхыг эрэлхийлж, бусадтай өөгүй харилцаатай байх гэж хичээдэггүй. Үнэхээр сайн хүн байх стандарт нь зарчимч, шударга ёсны мэдрэмжтэй байхад оршдог. Энэ нь Бурханы гэрийн эрх ашиг зөрчигдөх үед Бурханы гэрийг хамгаалахын тулд хүмүүсийг гомдоохоос айлгүй зарчмыг баримтлах явдал. Би ах эгч нартай харилцахдаа хэнийг ч ичээж, гомдоохгүй байхад л анхаарч, тэдэнтэй харилцах харилцаагаа хамгаалж байгаа цагт намайг хүн бүр сайнаар бодно гэж санасан. Гэхдээ энэ нь үнэний зарчимтай огт нийцэлгүй байсан юм. Би бусад маань аливааг завхралаар үйлдэж, Бурханы гэрийн ажлыг үймүүлж байгааг харсан ч сайн дүр төрхөө хамгаалах гэсэндээ чуулганы эрх ашгийг хамгаалалгүй нүдээ аниад өнгөрөөсөн. Тодорхой харсан асуудлаа ч зүгээр өнгөрөөсөн. Ялангуяа Жан ахын асуудал аль эрт Бурханы гэрийн ажилд ноцтой нөлөөлснийг мэдэж байсан. Гэхдээ ах намайг өөрийг нь нүд үзүүрлэж байна гэж бодох вий, хэлсэн үгийг минь зөвшөөрөлгүй, намайг алагчлах вий гэж айсан. Иймээс ахтай нөхөрлөх үедээ асуудлыг дарагдуулж, аливааг зүгээр л хальт дурдсан. Үүнээс болоод ах асуудлаа нухацтай хүлээн аваагүй. Гаднаа би гэм хоргүй гэх сайн дүр төрхөө хадгалж үлдсэн ч үнэн хэрэгтээ чуулганы ажил, ах эгч нарын амийн оролтод хохирол учруулж байсан юм. Би зүгээр л “эелдэг хүн”, бялдууч, бүх талаасаа ов мэхтэн байсан.

Дараа нь сүнслэг үйл ажиллагаан дээр Бурханы ийм үгийг уншлаа: “Чуулганы зарим удирдагч үүргээ хайнга, хааш яаш гүйцэтгэж байгаа ах эгч нарыг хараад зэмлэх ёстой байтал зэмлэдэггүй. Харваас Бурханы гэрийн ашиг сонирхолд хор хөнөөлтэй зүйлийг харах үедээ бусдыг өчүүхэн ч гомдоохгүйн тулд хараагүй царайлж, огт шалгадаггүй. Тэдний жинхэнэ зорилго, зорилт бол бусдын сул талыг бодолцож үзэх явдал биш. Тэд юу зорьдгоо маш сайн мэддэг: ‘Хэрвээ би энэ хэвээр явж, хэнийг ч гомдоохгүй бол тэд намайг сайн удирдагч гэж бодно. Тэгээд миний талаар сайнаар бодож, намайг өндрөөр үнэлнэ. Би тэдэнд сайшаагдаж, таалагдана’. Бурханы гэрийн ашиг сонирхолд хэчнээн их хохирол учирсан ч, Бурханы сонгосон хүмүүсийн амийн оролт хэчнээн их саатсан ч, чуулганы амьдрал нь хэр их үймсэн ч тийм хүмүүс ямар ч гомдол үүсгэхгүй байх сатанлаг гүн ухаантайгаа зууралддаг. Тэдний зүрх сэтгэлд өөрсдийгөө зэмлэх мэдрэмж хэзээ ч байдаггүй; сайндаа л тэд зарим асуудлыг хальт дурдаад л дараа нь орхичихдог. Үнэний талаар нөхөрлөдөггүй, мөн бусдын асуудлын мөн чанарыг ч хэлж өгдөггүй бөгөөд хүмүүсийн байр байдлыг бүр ч задлан шинжилдэггүй. Тэд хүмүүсийг үнэний бодит байдалд ороход залж чиглүүлдэггүй бөгөөд Бурханы хүсэл юу болох, хүмүүсийн үргэлж үйлддэг буруу үйл, эсвэл хүмүүсийн илчилдэг янз бүрийн завхарсан зан чанарыг хэзээ ч ярилцдаггүй. Тэд эдгээр бодит асуудлыг шийдвэрлэдэггүй; оронд нь бусдын сул тал, сөрөг байдал, тэр ч бүү хэл хэнэггүй, хайнга байдлыг ямагт өөгшүүлдэг. Тэгээд энэ хүмүүсийн үйлдэл, зан авир ямар болохыг хэлэлгүй, байгаагаар нь байнга явуулсаар байдаг. Яг үүнээс нь болоод л ихэнх хүн: ‘Манай удирдагч ээж шиг маань байдаг. Бидний сул талыг Бурханаас ч илүү ойлгодог. Бидний биеийн хэмжээ Бурханы шаардлагад хүрэхэд дэндүү өчүүхэн байж болох ч удирдагчийнхаа шаардлагад хүрч чаддаг маань хангалттай. Тэр бидний хувьд сайн удирдагч. Удирдагчийг маань Дээрх солих өдөр ирвэл бид дуу хоолойгоо сонсгож, өөр санал, хүслээ дэвшүүлэх ёстой. Бид Дээрхтэй хэлэлцээ хийхээр оролдох ёстой’ гэж бодоход хүрдэг. Хэрэв хүмүүс ийм бодол өвөрлөж, удирдагчтайгаа иймэрхүү харилцаатай, иймэрхүү сэтгэгдэлтэй байж, зүрх сэтгэлдээ удирдагчдаа найдаж, түүнийг хүндэлж, биширч, хайрлах мэдрэмжтэй болсон бол удирдагчид ямар санагдах учиртай вэ? Хэрэв энэ асуудал дээр тэд өөрсдийгөө хэсэг зэмлэн хэсэг тавгүйтэж, Бурханд өртэйгөө мэдэрч байгаа бол бусдын зүрх сэтгэл дэх өөрсдийн байр суурь, дүр төрхөд анхаарах ёсгүй. Тэд хүмүүсийн зүрх сэтгэлд Бурханы орон зайг бий болгож, Бурханыг хүмүүсээр агуу гэж хүндлүүлэхийн тулд Бурханыг гэрчилж, өргөмжлөх ёстой. Ингэснээр л тэдний зүрх сэтгэл үнэхээр амар амгалан байх бөгөөд тийнхүү үйлддэг хүн бол үнэнийг эрэлхийлдэг хүн мөн. Гэвч тэдний үйлдлийн цаад зорилго ийм биш бол, хэрэв тэд эдгээр арга барил, арга замыг ашиглан хүмүүсийг үнэн замаас төөрөлдүүлж, үнэнийг орхиулахаар уруу татаж, хүмүүсийн зүрх сэтгэлд тодорхой байр суурь эзэлж, итгэлийг нь олж авахын тулд үүргээ хэнэггүй, хааш яаш, хариуцлагагүй гүйцэтгэхийг нь өөгшүүлэхдээ тулдаг бол энэ нь хүмүүсийг өөрийн талд оруулах гэсэн оролдлого бус уу? Мөн энэ нь ёрын муу, жигшүүртэй зүйл бус уу? Ингэх нь жигшмээр юм!” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (1)”). Миний үйлдлийн мөн чанар, цаад сэдлийг Бурханы үг илчилсэн. Удирдагч болсноосоо хойш би хүмүүстэй сайн харилцаатай байх гэж гагцхүү асуудлаас зайлсхийж байсан. Асуудлыг нь ил болголгүй зүгээр л хүмүүсийн нэр төрийг хамгаалсан. Ван ах үймээн үүсгэж, чуулганы ажилд саад болж байгааг хараад бүр яаравчлаа ч үгүй. Харин ч хүн бүрийн хажууд үгээ цэгнэж, тэдний дунд байр сууриа хадгалж үлдэхийг л хүссэн. Гаднаа би эелдэг, гэм хоргүй мэт байдаг ч энэ нь ах эгч нарыг төөрөгдүүлсэн өнгөлөн далдлалт байсан юм. Би хүмүүст таалагдаж, хүндлүүлэхийн тулд сайн зан авир, сайхан үг гэж тооцогддог зүйлсийг ашиглан тэднийг өөртөө татсан. Ингэснээр байр сууриа бэхжүүлж чадсан. Би замаа дардан болгохыг хүссэн, тэгээд ингэхдээ Бурханы гэрийн эрх ашгийг хохироосон юм. Би үнэний зарчмыг зөрчиж, Бурханы гэрийн ажлыг хохироосон. Би антихристийн замаар явж байсан. Тухайн үед Бурханы ийм үг санаанд орлоо: “Чи хамаатан садан, найз нөхөд, эхнэр (эсвэл нөхөр), хөвгүүд охид, эцэг эхдээ гойд найрсаг, үнэнч хайртай байж, бусдыг хэзээ ч завшиж байгаагүй байж болох боловч, хэрвээ чи Христтэй нийцэлтэй байх чадваргүй, эв зохицолтой харьцаж чаддаггүй бол хэдий хөршүүддээ тусламж үзүүлэхэд байгаа бүхнээ зарлагаддаг, эсвэл эцэг эх, гэр бүлийн гишүүдээ сайтар халамжилдаг байсан ч гэсэн, Би чамайг бас л хорон муу хүн, тэр ч байтугай зальжин арга мэхээр дүүрэн нэгэн гэж хэлнэ” (Үг. I Боть: Бурханы илрэлт ба ажил. Христтэй нийцдэггүй хүмүүс гарцаагүй Бурханыг эсэргүүцэгчид юм). Бурханы гэр намайг үнэнийг хэрэгжүүлж, бусдыг үүргээ биелүүлэхэд нь замчил, Бурханы гэрийн ажлыг хамгаал, бусдын асуудлыг шийдвэрлэхийн тулд үнэнийг нөхөрлө гэж удирдагчаар ажиллуулсан, ингэснээр тэд завхарсан зан чанараа ойлгож, үүргээ зарчимтай гүйцэтгэж сурах юм. Энэ миний хариуцлага байсан. Гэхдээ би Бурханы шаарддагаар үүргээ биелүүлээгүй. Зүгээр л өөрийн харилцаанд анхаарч, бусдын өмнө нэр төрөө хамгаалахад төвлөрч, энэ нь эцэстээ Бурханы гэрийн ажлыг хорлон, бусдын амийн оролтод саад болсон юм. Би Сатаны талд ажиллаж байж. Бурхан үгээрээ яг намайг илчилснийг би олж харсан. Би сайн хүн биш байгаад зогсохгүй зальхай, аминчхан, жигшүүртэй ёрын муу хүн байсан юм. Гэмшиж, өөрчлөгдөхгүй бол би зүгээр л ах эгч нарын амийн оролтод тээр болох байсан. Би бусадтай харилцахдаа ашигладаг амьдралын дүрмээ эцэст нь ойлголоо. “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог”, “Бусдыг хэзээ ч бүү нүүрэн дээр нь алгад, дутагдлынх нь төлөө бүү загна” гэдэг нь чин үнэнчээр биеэ авч явах зарчим биш, сатанлаг хор гэдгийг би үнэхээр олж харсан. Тэгээд гэмшиж, буруу эрэл хайгуулаа залруулахыг хүсээд Бурханы өмнө очиж залбирлаа.

Дараа нь Бурханы үгээс ингэж уншсан: “Хэрвээ чи Бурхантай хэвийн харилцаатай байхыг хүсвэл зүрх сэтгэл чинь Бурхан руу эргэх ёстой. Үүнийг суурь болгоод чи бусад хүмүүстэй хэвийн харилцаатай байх болно. Хэрвээ чи Бурхантай хэвийн харилцаагүй бол бусад хүмүүстэй харилцах харилцаагаа хадгалахын тулд юу ч хийсэн бай, хэр шаргуу ажиллаж, эсвэл хэр их эрч хүч гаргасан ч бай, энэ нь бүгд хүний амьдралын гүн ухаанд л хамаарна. Чи хүмүүсээр магтуулах гэсэндээ хүний үзэл бодол, хүний гүн ухаанаар дамжуулан хүмүүсийн дундах байр сууриа хадгалж байгаа боловч хүмүүстэй хэвийн харилцаа тогтоохын тулд Бурханы үгийг дагаж байгаа биш. Хэрвээ чи хүмүүстэй харилцах харилцаандаа анхаардаггүй, харин Бурхантай хэвийн харилцаатай байдаг бол, хэрвээ чи зүрх сэтгэлээ Бурханд өгч, Түүнд дуулгавартай байж сурахыг хүсдэг бол бүх хүнтэй харилцах харилцаа чинь аяндаа хэвийн болно. Ийм маягаар эдгээр харилцаа нь махан бие дээр бус, харин Бурханы хайрын суурин дээр тогтдог. Махан биеийн харилцаа бараг байдаггүй ч сүнсэнд нөхөрлөл, хоёр талын хайр, тайтгарал, нэг нэгнээ гэсэн хангалт байдаг. Энэ бүхэн нь Бурханыг хангалуун байлгадаг зүрх сэтгэлийн суурин дээр хийгддэг. Эдгээр харилцааг хүний амьдралын гүн ухаанд түшиглэн хадгалдаггүй, харин энэ нь Бурханы төлөө ачаа үүрснээр дамжуулан хар аяндаа бий болдог. Энэ нь хүний хүчин чармайлтыг шаарддаггүй. Чи Бурханы үгийн зарчмын дагуу л хэрэгжүүлэх хэрэгтэй” (Үг. I Боть: Бурханы илрэлт ба ажил. Бурхантай хэвийн харилцаа тогтоох нь маш чухал). Ертөнцийн амьдрах гүн ухааныг ашиглан хүмүүс хоорондоо зохистой харилцаа тогтоож чаддаггүйг Бурханы үг надад харуулсан юм. Бид Бурханы үгийн дагуу бусдын сүнсийг тэжээж тэтгэх ёстой, зөвхөн ийм маягаар л энэ нь хүн бүхэнд ашиг тусаа өгнө. Бусад маань завхарсан зан чанараар үүргээ гүйцэтгэж, энэ нь тэдний ажилд нөлөөлж байгааг хараад би өөрийнхөө байр суурь, дүр төрхөд анхаарах ёсгүй байж. Тэдэнд завхарсан зан чанараа ойлгоход нь туслахын тулд тухайн асуудалд Бурханы үгийг хэрэглэж, тэднийг үүргээ сайн биелүүлэг хэмээн Бурханы хүслийн тухай нөхөрлөх ёстой байж. Бурхан үүнийг сайшаах байсан. Цуглаан дээр Ван ах ихэвчлэн Бурханы үгтэй холбогдуулан өөрийгөө ойлгож чаддаг байсан, тэгэхээр ах асуудлаа шийдвэрлэхийг хүссэн гэсэн үг. Асуудлын уг үндсийг ойлгоогүй, бас өөрийгөө үнэхээр үзэн ядаагүй учраас л ах асуудал гарахад завхарсан зан чанар дотроо амьдарсаар байсан юм. Би асуудлын мөн чанарт дүн шинжилгээ хийхдээ Бурханы үгийг ашиглаж, улмаар ах Бурханы үгээс хэрэгжүүлэх зам олж чадсан бол энэ нь үнэндээ ахад тус болох байлаа. Үүнийг ухаараад би буруу эрэл хайгуулаа өөрчилж, аливааг Бурханы шаардлагын дагуу хийхийг хүссэн. Дараа нь Ван ахын үүрэг дэх асуудлыг нэгтгэн дүгнээд, нэг нэгээр нь жагсаалаа. Тэгээд ахын зан авирыг задлан шинжилж, асуудлын уг үндэст дүн шинжилгээ хийн, ахад нөхөрлөсөн. Үүний дараа ах бодож байснаар минь намайг үзэн ядаж, надаас зайлсхийгээгүй, харин ч нөхөрлөлийг минь үнэхээр хүлээн зөвшөөрсөн. Сүүлд нь ах надад, “Энэ асуудлыг хөндсөн чинь сайн юм боллоо. Тэгээгүй бол би асуудал хэр ноцтой байгааг ухаарахгүй байх байлаа” гэж мессеж явуулсан шүү. Миний сэтгэл үнэхээр хөдөлсөн. Сэдлээ залруулж, бусад нь миний талаар юу гэж бодож байгаад анхааралгүй Бурханы үгийг хэрэгжүүлж, зарчмыг баримталмагц би эргэн тойрныхондоо бодит дэмжлэг үзүүлж чадсан юм. Би бас тайван, амгалан болсон.

Дараа нь үүрэгтээ хойрголж, дураараа байснаасаа үүдэн маш олон асуудал гаргаж байгаа нэг эгчийг анзаарлаа. Тэр эгч эдгээр асуудлыг олж хараад, энэ тухайд үнэхээр сөрөг байсан. Эдгээр асуудал гол төлөв үүрэгтээ хандах хандлагаас улбаатай гэдэг нь харагдсан болохоор би энэ тухай хөндмөөр байлаа. Гэхдээ дараа нь, “Эгч угаасаа сэтгэлээр унаж, шантарч байна. Асуудлынх нь талаар ярих юм бол дайран дээр нь давс гэгч болох биш үү? Эгч улам сөрөг болчихвол хүмүүс намайг хүн чанаргүй, өршөөлгүй гэцгээж, дараа нь намайг гадуурхаж магад” гэж бодлоо. Эгчийн үүрэг дэх асуудлыг залруулах арга олоход л хангалттай, тэгвэл эгчийн асуудлыг хөндөх албагүй гэж бодсон. Би дахиад л өнөөх сатанлаг гүн ухааны дагуу үйлдэж байгаагаа дараа нь ухаарлаа. Асуудлыг нь хэлэхгүй бол эгч завхарсан зан чанараа олж харахгүй, бас энэ нь эгчид тус болохгүй шүү дээ. Би Бурханд залбирч, ийм нөхцөлд орох ёстой үнэнийг эрж хайлаа. Дараа нь Бурханы ийм үгийг уншсан: “Бурхан үйлдэхдээ хэзээ ч шийдэмгий бус байж, тээнэгэлздэггүй; Түүний үйлдлийн цаад зарчим болон зорилго бүгд тодорхой, ил тод, цэвэр ариун, өө сэвгүй, мөн ямар ч заль мэх, далд явуулга огт холилдоогүй байдаг. Өөрөөр хэлбэл, Бурханы мөн чанар ямар ч хар бараан, ёрын мууг агуулдаггүй” (Үг. II Боть: Бурханыг мэдэх тухай. Цор ганц Бурхан Өөрөө II). “Бурхан дундыг баримталдаггүй; Түүнд хүний санаа холилдоогүй байдаг. Бурханы хувьд нэг бол нэг, хоёр бол хоёр, зөв бол зөв, буруу бол буруу. Үүнд ямар ч хоёрдмол байдал үгүй” (Эцсийн өдрүүдийн Христийн ярианы тэмдэглэл номын “Үнэхээр дуулгавартай байна гэдэг л жинхэнэ итгэл юм”). Бурхан үг, үйл хэрэгтээ маш зарчимч байж, юунд дуртай, юунд дургүйгээ мэддэг гэдгийг би эндээс олж харсан. Хүмүүс эерэг зүйл хийхэд Бурхан сайшаадаг, харин үнэний эсрэг явж, Бурханы гэрийн эрх ашгийг хохироох үед үүнийг Бурхан үзэн яддаг. Бурханы үйлдэл тов тодорхой. Үүнд ямар ч учир битүүлэг зүйл үгүй. Эзэн Есүсийг цовдлогдохоос өмнө Петр, “Энэ Танаас холуур өнгөрөг, Эзэн минь. Танд ийм зүйл бүү тохиог” гэж хэлсэн нь санаанд орлоо (Матай 16:22). Харин Эзэн, “Араас минь зайл, Сатан аа!” (Матай 16:23) гэж хэлсэн. Петр ингэж хэлснээр Бурханы ажилд үндсэндээ саад болж байсан, иймээс Бурхан үүнийг Сатаных гэж тодорхойлсон. Эзэн Есүс Петрийн өөрийгөө хүндэтгэх сэтгэлийг сэвтүүлж, гомдоох вий гэж айсандаа биеэ бариагүй. Харин Петрийн үйлдэлд үндэслэн тодорхой шийдээд, Петрт Бурханы хандлага тодорхой байгааг харуулж, үйлдлийнх нь уг чанарыг мэдүүлэх гэсэн. Бурханы хүмүүст хандах хандлага надад хэрэгжүүлэх зарчмыг харуулсан юм. Ах эгч нарын зарим асуудалд хүлээц, тэвчээр шаардлагатай, гэхдээ аливаа зүйл тэдний үүрэгт нөлөөлж, Бурханы гэрийн ажилд саад болбол нөхөрлөл хийж, үнэний зарчмыг мөрдөх шаардлага гардаг. Би дундыг баримтлагч, бялдууч байж болохгүй. Тэр эгч сөрөг байгаа ч би зөв сэдэлтэй байж, эгчийг басамжилж, ихэмсгээр загналгүй асуудалдаа дүн шинжилгээ хийхэд нь туслахын тулд үнэний тухай хайрлах сэтгэлээр нөхөрлөснөөр эгчид завхарсан зан чанарыг нь ойлгуулж чадна гэдгийг мэдсэн. Тэгснээр бид хэрэгжүүлэх замыг эрж хайж чадна, бас би Бурханы хүслийн дагуу үүргээ биелүүлнэ. Дараа нь би эгчийг олж уулзаад асуудлынх нь талаар нөхөрлөж, алдаатай үзэл бодлынх нь талаар хэлэлцсэн. Бас удирдамж болгон өөрийнхөө туршлагыг хуваалцлаа. Эхэндээ би иймэрхүү нөхөрлөл дэндүү хатуудна, эгч үүнийг сонсож чадахгүй гэж айж байсан юм. Гэхдээ нөхөрлөж дуусахад эгч миний бодсончлон улам их сэтгэлээр унаж, надад дургүй болоогүй, харин урьд нь асуудлаа үнэхээр ойлгоогүй байж гэж нэлээд чин сэтгэлээсээ хэлээд, иймэрхүү харьцалтыг хүлээн зөвшөөрч чадсан. Дараа нь эгчийн үүрэгтээ хандах хандлага сайжирч, үнэний зарчмыг ухамсартайгаар эрж хайж эхэллээ. Үүнийг хараад би үнэхээр баярласан шүү. Үнэнийг хэрэгжүүлж, Бурханы шаардлагын дагуу үүргээ биелүүлэх үнэхээр сайхан санагдсан.

Би бусадтай харилцахдаа хэтэрхий хатуурхаад, хүмүүсийг ичээх вий гэж үргэлж айдаг байсан, иймээс ертөнцийн гүн ухаан дээр үндэслэн харилцаагаа зохицуулдаг байлаа. Ингэж амьдрах эцэж цуцмаар байсан. Ийм туршлага болон Бурханы үгийн удирдамжаар би үнэхээр сайн хүн байх гэж юу болохыг олж мэдсэн. Бас бусадтай харилцахдаа үнэний зарчмыг баримталж, Бурханы үгийг хэрэгжүүлэх нэн чухал гэдгийг мэдэрсэн дээ. Энэ бол биеэ сайн авч явах бодит зарчим.


50. “Сайн дүр төрхийн” ард юу байдаг вэ?

Вэй Чэнь, Өмнөд Солонгос

2019 оны 12-р сард би, чуулганы сайн мэдээний санваартнаар ажиллаж байлаа. Хэсэг хугацааны дараа, удирдагч нар, ах эгч нарын үүргээ гүйцэтгэж байгаа байдалд асуудал байгааг анзаарах юм бол, тэрийг нь шууд л хэлдэг, заримдаа тун ширүүн өнгөөр хэлдэг болохыг нь олж мэдсэн юм. Ийм зүйлийг хэлж өгч байгаа нь тэдний зөв боловч, хандлага нь хүмүүсийг ичээж, амархан гомдоож мэднэ гэж надад бодогдсон. Би тэдэн шиг байхыг хүсээгүй. Хүмүүст сайхан сэтгэгдэл үлдээхийн тулд, иймэрхүү зүйлийг илүү эвтэйхнээр хэлэх ёстой байв. Тэгснээр би хүн бүрийн дэмжлэгийг хүлээж, ажлаа хийхэд амархан байх болно. Тэгвэл дараагийн сонгуулиар надад удирдагчаар сонгогдох боломж гарч мэднэ. Ингэж бодоод, би ах эгч нартай харилцахдаа маш болгоомжтой хандаж байв. Би үнэхээр аятайхан харьцаж, хэнийг ч гомдоохгүйг хичээж байсан тул, бүх зүйл илүү аятайхан байлаа.

Нэг удаа би Өн эгчийг, амархан ажлуудыг нь шилж аваад, хэцүү болгоноос нь зайлсхийж, хэт их үзэлтэй юм уу, онцгүй хандлагатай хүнд сайн мэдээ хуваалцах хэрэгтэй болох бүрд, зүгээр л ухарч няцдаг болохыг нь ажигласан юм. Тэгээд дараа нь ч тэдний үзлийг шийдвэрлэхийн тулд, холбогдох үнэнээр өөрийгөө явж зэвсэглэдэггүй байв. Түүний үүрэгтээ хандах хандлага нь зөв биш, ийм маягаар үргэлжлүүлээд байвал, тэр үүргээ сайн гүйцэтгэх ямар ч боломжгүй гэдгийг би харсан. Би энэ талаар нь түүнд хэлж, нөхөрлөл хуваалцах гэж байсан боловч түүнд яг зурвас илгээх гэж байтал, хэдий тэр бэрхшээлтэй тулгарахаараа ухарч няцдаг ч ерөнхийдөө бол үүрэгтээ олон зүйлд хүрсэн гэдэг нь санаанд орлоо. Хэрэв асуудлыг нь түүнд хэлбэл, намайг хэтэрхий их юм шаардаж байна гэж хэлж магадгүй, тэгээд миний эсрэг эргэж мэднэ. Тэгээд тэр цаашид миний хийх аливаа ажлын зохицуулалтыг дагахгүй байвал би яах билээ? Хэрэв би үүргээ сайн гүйцэтгэхгүй бол, удирдагч нар намайг энэ ажилд тохирохгүй гэж хэлэх бус уу? Тэгээд түүнийг гомдоохгүйн тулд асуудлынх нь талаар би үг ч цухуйлгасангүй, харин зүгээр л урам өгсөн ийм зурвас түүнд илгээлээ: “Бидний сайн мэдээ хуваалцдаг хүмүүсийн зарим нь маш их үзэлтэй ч гэлээ, жинхэнэ итгэгчид байдаг. Бид хайрлах сэтгэлтэй, тэвчээртэй байж, залбирч, Бурханыг илүүтэй түших хэрэгтэй. Бэрхшээлтэй тулгарах тусам, бид итгэлээ улам бүр төгс болгох боломжтой болно. Бид яавч эргэж хулгаж болохгүй”. Тухайн үедээ тэр санал нийлсэн боловч асуудлынхаа талаар ямар ч ойлголтгүй болохоор хэцүү бүхнээс зугтсаар байлаа. Тэр огтхон ч өөрчлөгдөөгүй. Гэхдээ тухайн үед би асуудлыг ухамсарлахгүй, өөрийгөө сайн ажиллаж байна л гэж бодож байлаа. Иймэрхүү зүйлтэй тулгарах бүртээ ингэж зохицуулж байв. Би хүмүүстэй хэзээ ч харьцаж, завхрал, алдаа дутагдлыг нь илчилдэггүй болохоор ах эгч нар бүгд надтай ажиллах дуртай байсан бөгөөд тэд өөрсдийн байдлыг ярилцахаар над дээр ирдэг байлаа. Энэ нь намайг хандлагадаа бүр ч илүү итгэлтэй болгож, би ах эгч нар намайг өндрөөр үнэлж, бүгд намайг үнэхээр их дэмждэг гэж бодож байв.

Хожим нь Шя эгчийг нэлээд биеэ тоосон, өөрийгөө зөвтгөдөг болохыг нь анзаарав. Тэр зөрүүд, бусадтай хамтарч ажиллахдаа тааруу байсан нь сайн мэдээний ажилд маань нөлөөлж байлаа. Би Шя эгчийг үнэхээр биеэ тоосон, бусдын зөвлөмжийг хүлээж авдаггүй, энэ нь эргээд үүрэгт нь нөлөөлж байгаа тухай бодов. Энэ талаар эгчтэй ярих хэрэгтэй, тэгснээр тэр нөхцөл байдлыг засаж чадна гэж би бодлоо. Гэвч дараа нь, намайг хэлсэн чинь эгч хүлээж авахгүй, харин ч баргар царайлбал тэр үед би яах билээ гэж гайхширсан юм. Нэг удаагийн цуглаан дээр эгч надад нэлээд эерэг үнэлгээ өгч байхыг би сонссон болохоор, гомдоочихвол миний талаарх эерэг төсөөлөл нь үгүй болчхож магад гэж би санаа зовлоо. Хэрэв миний талаарх сэтгэгдэл нь өөрчлөгдвөл, миний удирдагч болох боломжид нөлөөлж мэднэ. Энэ бүгдийг сайтар бодсоны эцэст би Шя эгчийн завхрал, алдаа дутагдлын талаар дурдалгүй өнгөрлөө. Оронд нь би “Үүрэгтээ сайн үр дүн гаргахгүй, бэрхшээлтэй тулгарч байгааг чинь ойлгож байна аа, гэхдээ та өөрийгөө эргэцүүлж, учир шалтгааных нь талаар бодвол зохино. Бид бас ах эгч нартайгаа сайн ажиллах хэрэгтэй” гэж хэлсэн юм. Би түүнд багахан зөвлөгөө өгч, зоригжуулснаараа үндсэн асуудлаас зайлсхийлээ. Хэд хоногийн дараа удирдагч нарын нэг нь ажлын маань талаар надаас лавлаж асуухад нь би, Шя эгчийг биеэ тоосон, өөрийгөө зөвтгөдөг, бусадтай ажиллахдаа тааруу болохыг нь дурдав. Тэгтэл дараагийн удаа Шя эгч надтай таарахдаа “Хэд хоногийн өмнө удирдагч бидний ажлын талаар чамаас асуухад, би хажуугаар чинь явж таараад, намайг биеэ тоосон, өөрийгөө зөвтгөдөг, бас бусадтай ажиллахдаа тааруу гэж хэлж байхыг чинь сонслоо. Та надад ноцтой асуудал байгааг сайн мэдэж байсан хэр нь, тэр тухай надад юу ч хэлээгүй шүү дээ. Та зүгээр л ая тал засаж байж. Өнгөрсөн хугацаанд би таныг хэзээ ч дүрсхийн уурлах юм уу, хүмүүсийг зэмлэдэггүй, харин ч үргэлж тэднийг аргадаж байдгийг анзаарсан. Би таныг үнэхээр сайн хүн гэж бодсон. Одоо бол би таныг үнэхээр ‘чадварлаг’, өөрийн гэсэн аргатай гэдгийг ухаарлаа. Шулуухан хэлэхэд, та хоёр нүүртэй юм” гэж надад хэллээ. Эгчид ингэж шуудхан хэлүүлсэн би, хэдэн хором нүүр минь хүрэн улаан болж байгааг мэдэрч байв. “Хоёр нүүртэй”, “аргатай” гэх үгс тархинд минь шингэж үлджээ. Би сэтгэлээр ихэд унаж, Бурханы өмнө ирж залбираад, намайг залж чиглүүлж, завхарсан зан чанарыг минь ойлгуулаач хэмээн Түүнээс гуйсан.

Маргааш нь сүнслэг үйл ажиллагааныхаа үеэр би Бурханы үгийн нэг хэсгийг уншив. “Ов мэхтэй байдал ихэвчлэн гаднаа илэрхий байдаг. Хэн нэгнийг маш зальтай бөгөөд хэрсүү яриатай гэж хэлж байгаа бол тэр нь ов мэхтэй байдал юм. Тэгэхээр хорон муу байдлын гол шинж нь юу вэ? Хүмүүсийн ярьж байгаа зүйл нь сонсоход тун таатай, бүгдээрээ зөв, зэмлэхийн аргагүй, хаанаас нь ч харсан сайн юм шиг санагдах боловч үйлдэл нь онцгой хорон муу, тун сэжиг бүхий бөгөөд учрыг нь амархан олохооргүй байгаа бол хорон муу байдал юм. Тэд үргэлж зөв үг, сайхан сонсогдох хэллэг хэрэглэж, нүд хуурахын тулд хүмүүсийн сэтгэлд нийцсэн зарим хоосон сургаал, баримт, арга барил ашигладаг; тэд нэг тийшээ явж байгаа юм шиг дүр үзүүлдэг ч үнэндээ нөгөө тийшээ явж, нууц зорилгодоо хүрэхийн тулд сайн, зөв агаад хүмүүсийн сэтгэлд нийцсэн, зарчимч юм шиг үйлдэл хэрэглэж байдаг. Энэ бол хорон муу байдал юм. Хүмүүс ихэвчлэн үүнийг ов мэхтэй байдал гэж итгэдэг. Тэд хорон муу байдлын талаар мэдлэг багатай, бас задалж шинжлэх нь бага байдаг; үнэндээ хорон мууг танихад ов мэхтэй байдлыг танихаас илүү хэцүү байдаг, учир нь энэ нь илүү нуугдмал, ашиглах арга барил, техник нь илүү ‘ухаалаг’ байдаг. Дотроо ов мэхт зан чанартай хүмүүс байхад чи тэднийг ов мэхтэй гэдгийг нь, эсвэл тэдний үйлдэл, ярьж хэлэх зүйл нь ов мэхт зан чанарыг нь илтгэж байгааг олж харахад ихэвчлэн хоёр гуравхан л өдөр болдог. Харин хэн нэгнийг хорон муу гэлцдэг бол энэ нь нэг, хоёр өдөрт ялган таньж болох зүйл биш юм. Учир нь, богино хугацаанд томоохон, эсвэл онцгой зүйл гарахгүй бол зөвхөн үгийг нь сонсоод тэднийг сайн хүн, аливаа зүйлээс татгалзаж, өөрсдийгөө зарлагадаж чаддаг, сүнслэг зүйлсийг ойлгодог гэж, мөн тэдний хэлдэг бүхэн нь зөв гэж чи бодох бөгөөд тэд үнэн хэрэгтээ ямар болохыг нь хэлэхэд чамд хэцүү байх болно. Зөв юм хэлж, зөв зүйл хийдэг ба хоосон сургаал ар араас нь урсгаж чаддаг олон хүн байдаг. Ийм хүнтэй нэг, хоёр өдөр хамт байсныхаа дараа чи тэднийг сүнслэг зүйлс ойлгодог, Бурханыг хайрладаг зүрх сэтгэлтэй, мөс чанар, эрүүл ухаанаар үйлддэг хүн гэж бодно. Харин чи тэдэнд ажил даалгаж эхлээд үнэнч шударга биш гэдгийг нь, тэд бол ов мэхтэй хүмүүсээс ч бүр илүү хар санаатай—ямар нэг хорон муу зүйл болохыг нь удалгүй ухаарна. Тэд нэг талаар нэр нөлөөгөө бататгах, нөгөө талаар хүмүүсийн дунд өөртөө алдар хүнд, байр суурь олох гэж хүмүүсийг хуурахын тулд хүмүүстэй ярилцахдаа үргэлж зөв, үнэнд таарсан, хүмүүсийн сэтгэл болон хүн чанарт нийцсэн үгс, сайхан сонсогддог үгс, сэтгэл булаам үгсийг сонгодог, энэ бүхэн нь мэдлэггүй, үнэний талаар нимгэн ойлголттой, сүнслэг зүйлсийг ойлгодоггүй ба Бурханд итгэх итгэл нь суурьгүй хүмүүсийн сэтгэлийг хялбархан татдаг. Энэ бол хорон муу зан чанартай хүмүүсийн хийдэг зүйл юм” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (3)”). Өөрийн зан авирыг Бурханы үгтэй тулгаж хараад би, миний үйлдэл муу зан чанарт минь захирагдаж байсныг ухаарсан юм. Ах эгч нарын ажилд нь нөлөөлж буй асуудал, үүрэгт нь байгааг хараад, би тэрийг нь илчилж, эсвэл асуудлуудыг нь огт хөнддөггүй болохоор тэд бүгд намайг сайн хүн гэж сайлдаг байсан. Өн эгчийг үүрэгтээ зөв хандлага гаргадаггүй, зөвхөн амархан зүйлийг нь хийгээд, хэцүү бүхнээс бултдаг болохыг би сайн харсан. Шя эгчийг ч гэсэн биеэ тоосон, өөрийгөө зөвтгөдөг, тэр нь чуулганы сайн мэдээний ажилд сөргөөр нөлөөлж байгааг би харж байсан. Тэдэнд энэ талаар нь дурдаж, туслахын тулд нөхөрлөл хуваалцах ёстой байсан юм. Гэтэл би тэднийг миний талаар юу гэж бодох бол, ажлыг минь дэмжихгүй байх вий, тэгээд миний гүйцэтгэл муудвал удирдагч нар миний талаар муугаар бодох вий гэж санаа зовж байв. Тийм болохоор би тэднийг зоригжуулах чихэнд чимэгтэй, бөөрөнхийлсөн зүйлс л хэлсэн. Ингэснээр би тэдэнтэй үүсгэсэн харилцаагаа хамгаалж, дүр төрхөө хадгалж чадах бөгөөд тэд миний ажилд дуртай хэвээр үлдэж, нэг сумаар хоёр туулай буудах байлаа. Би үнэхээр заль мэхтэй, далд явуулгатай байж, хүмүүсийг төөрөгдүүлж иржээ. Би тэднийг мэхэлж, өөрийгөө үнэхээр хүнлэг, хүнийг ойлгодог мэтээр бодогдуулсан бөгөөд тэд намайг үнэхээр хүндэлж, шүтсэн. Тэр үед л би өөрийгөө зальжин, ёрын муу зан чанартай гэдгийг харсан юм. Шя эгчид улаан нүүрэн дээрээ хэлүүлээгүй, Бурханы үгийн илчлэл байгаагүй сэн бол, би одоо ч ёрын муу зан чанарынхаа тухай ямар ч ойлголтгүй, хэр ноцтой байгааг ч огт мэдэхгүй хэвээр байх байсан. Миний үйлдэл ямар ёрын муу, жигшүүртэй, Бурхан зэвүүцлийг төрүүлж, бусдын эгдүүг хүргэмээр байсныг би харсан!

Үүний дараа би үүнийг Бурханы үгээс уншсан юм. “Чуулганы зарим удирдагч үүргээ хайнга, хааш яаш гүйцэтгэж байгаа ах эгч нарыг хараад зэмлэх ёстой байтал зэмлэдэггүй. Харваас Бурханы гэрийн ашиг сонирхолд хор хөнөөлтэй зүйлийг харах үедээ бусдыг өчүүхэн ч гомдоохгүйн тулд хараагүй царайлж, огт шалгадаггүй. Тэдний жинхэнэ зорилго, зорилт бол бусдын сул талыг бодолцож үзэх явдал биш. Тэд юу зорьдгоо маш сайн мэддэг: ‘Хэрвээ би энэ хэвээр явж, хэнийг ч гомдоохгүй бол тэд намайг сайн удирдагч гэж бодно. Тэгээд миний талаар сайнаар бодож, намайг өндрөөр үнэлнэ. Би тэдэнд сайшаагдаж, таалагдана’. Бурханы гэрийн ашиг сонирхолд хэчнээн их хохирол учирсан ч, Бурханы сонгосон хүмүүсийн амийн оролт хэчнээн их саатсан ч, чуулганы амьдрал нь хэр их үймсэн ч тийм хүмүүс ямар ч гомдол үүсгэхгүй байх сатанлаг гүн ухаантайгаа зууралддаг. Тэдний зүрх сэтгэлд өөрсдийгөө зэмлэх мэдрэмж хэзээ ч байдаггүй; сайндаа л тэд зарим асуудлыг хальт дурдаад л дараа нь орхичихдог. Үнэний талаар нөхөрлөдөггүй, мөн бусдын асуудлын мөн чанарыг ч хэлж өгдөггүй бөгөөд хүмүүсийн байр байдлыг бүр ч задлан шинжилдэггүй. Тэд хүмүүсийг үнэний бодит байдалд ороход залж чиглүүлдэггүй бөгөөд Бурханы хүсэл юу болох, хүмүүсийн үргэлж үйлддэг буруу үйл, эсвэл хүмүүсийн илчилдэг янз бүрийн завхарсан зан чанарыг хэзээ ч ярилцдаггүй. Тэд эдгээр бодит асуудлыг шийдвэрлэдэггүй; оронд нь бусдын сул тал, сөрөг байдал, тэр ч бүү хэл хэнэггүй, хайнга байдлыг ямагт өөгшүүлдэг. Тэгээд энэ хүмүүсийн үйлдэл, зан авир ямар болохыг хэлэлгүй, байгаагаар нь байнга явуулсаар байдаг. Яг үүнээс нь болоод л ихэнх хүн: ‘Манай удирдагч ээж шиг маань байдаг. Бидний сул талыг Бурханаас ч илүү ойлгодог. Бидний биеийн хэмжээ Бурханы шаардлагад хүрэхэд дэндүү өчүүхэн байж болох ч удирдагчийнхаа шаардлагад хүрч чаддаг маань хангалттай. Тэр бидний хувьд сайн удирдагч…’ гэж бодоход хүрдэг. Хэрэв хүмүүс ийм бодол өвөрлөж, удирдагчтайгаа иймэрхүү харилцаатай, иймэрхүү сэтгэгдэлтэй байж, зүрх сэтгэлдээ удирдагчдаа найдаж, түүнийг хүндэлж, биширч, хайрлах мэдрэмжтэй болсон бол удирдагчид ямар санагдах учиртай вэ? Хэрэв энэ асуудал дээр тэд өөрсдийгөө хэсэг зэмлэн хэсэг тавгүйтэж, Бурханд өртэйгөө мэдэрч байгаа бол бусдын зүрх сэтгэл дэх өөрсдийн байр суурь, дүр төрхөд анхаарах ёсгүй. Тэд хүмүүсийн зүрх сэтгэлд Бурханы орон зайг бий болгож, Бурханыг хүмүүсээр агуу гэж хүндлүүлэхийн тулд Бурханыг гэрчилж, өргөмжлөх ёстой. Ингэснээр л тэдний зүрх сэтгэл үнэхээр амар амгалан байх бөгөөд тийнхүү үйлддэг хүн бол үнэнийг эрэлхийлдэг хүн мөн. Гэвч тэдний үйлдлийн цаад зорилго ийм биш бол, хэрэв тэд эдгээр арга барил, арга замыг ашиглан хүмүүсийг үнэн замаас төөрөлдүүлж, үнэнийг орхиулахаар уруу татаж, хүмүүсийн зүрх сэтгэлд тодорхой байр суурь эзэлж, итгэлийг нь олж авахын тулд үүргээ хэнэггүй, хааш яаш, хариуцлагагүй гүйцэтгэхийг нь өөгшүүлэхдээ тулдаг бол энэ нь хүмүүсийг өөрийн талд оруулах гэсэн оролдлого бус уу? Мөн энэ нь ёрын муу, жигшүүртэй зүйл бус уу? Ингэх нь жигшмээр юм!” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (1)”). Бурханы үг юу илчилснийг хараад би, ёрын муу зан чанартаа түшиглэж үйлдэх нь угтаа хүмүүсийг эзэгнэж, хяналтдаа оруулах гэж оролдон, тэднийг хуурч, өөрийн талд оруулж байгаа хэрэг болохыг ухаарсан. Энэ нь Бурханы эсрэг бөгөөд антихрист л ингэж авирладаг байсан! Ийнхүү бодоод би өөрийн эрхгүй айх сэтгэл төрөв. Бусдын зүрх сэтгэлд эзэлдэг байр суурь, удирдагчаар сонгогдох боломжоо хамгаалахын тулд, би ах эгч нарын үүрэгт асуудал олж харах үедээ, хэзээ ч шууд хэлэх юм уу, шийдвэрлэхийн тулд үнэний талаар нөхөрлөж байгаагүй. Харин ч би бусад хүнд таалагдаж, бусдыг боддог, элэгсэг болж харагдахын тулд, зарим нэг чихэнд чимэгтэй зүйл хэлдэг байсан. Өөрөө ч мэдэлгүй, би бөөн дагагчидтай болж, эцэст нь надад мэхлэгдсэн хүмүүс асуудлаа олж харж, засаж чадаагүйгээр үл барам эцэстээ бүр амийн оролтод нь хохирол учирч, тэд бүр намайг хүндэлж, биширч байсан юм. Би үнэхээр ёрын муу, жигшүүртэй байж! Би ах эгч нарын амийг үл тоож, үүргээ гүйцэтгэхдээ завхарсан зан чанартаа түшиглэхийг нь өөхшүүлсэн явдал нь бидний ажилд сөргөөр нөлөөлсөн. Би тэр чигтээ Сатаны хамсаатан мэт авирлаж, Бурханы гэрийн ажлыг үймүүлж, хорлож байж. Ийн ухаараад, би завхралаа, зүрх сэтгэлийнхээ гүнээс үзэн ядаж эхэлсэн. Бурханы өмнө би залбирч, гэмшихээр ирсэн. Би “Өө Бурхан минь, Таны үг надад миний муу зан чанар ямар ноцтой байсныг, антихристийн замаар явж байсныг минь харууллаа. Би гэмшиж, хувийн сэдлээ хаяж, муу зан чанарынхаа дагуу авирлахаа болихыг хүсэж байна” гэж хэлсэн.

Залбирлынхаа дараа би Бурханы эдгээр үгийн тухай бодсон юм: “‘Ехова Бурхан хүнд тушааж, “Цэцэрлэгийн бүх модны жимсээс чөлөөтэй идэж болно. Харин сайн мууг мэдүүлэгч модны жимснээс л идэж болохгүй, учир нь идсэн тэр өдөртөө л чи гарцаагүй үхнэ” гэж хэлжээ’… Бурханы хэлсэн эдгээр товчхон үгээс чи Бурханы ямар нэг зан чанарыг харж байна уу? Бурханы эдгээр үг үнэн үү? Ямар нэгэн хууран мэхлэлт байна уу? Ямар нэгэн худал хуурмаг байна уу? Ямар нэг сүрдүүлэг байна уу? (Үгүй.) Бурхан хүнд юу идэж болох, юу идэж болохгүйг ний нуугүй, үнэн сэтгэлээсээ, чин санаанаасаа хэлсэн. Бурхан тодорхой, түс тас хэлсэн. Эдгээр үгэнд ямар нэгэн далд утга байна уу? Эдгээр үг ойлгоход хялбар бус уу? Таамаглах хэрэг байна уу? (Үгүй.) Таавар хэрэггүй. Тэдгээрийн утга нь хармагц илт. Үүнийг уншаадхүн утгыг нь бүрэн ойлгох шиг болдог. Өөрөөр хэлбэл, Бурхан юу хэлэхийг хүсдэг, юу илэрхийлэхийг хүсдэг нь Түүний зүрх сэтгэлээс гардаг. Бурханы илэрхийлдэг зүйлс цэвэр, ойлгоход хялбар бөгөөд тодорхой байдаг. Ямар ч нууц сэдэл, эсвэл ямар ч далд утга байдаггүй. Тэр хүнд юу идэж болохыг, юу идэж болохгүйг нь хэлж, шууд ярьдаг” (Үг. II Боть: Бурханыг мэдэх тухай. Цор ганц Бурхан Өөрөө IV). Үүнийг уншаад би, Бурхан бидэнд яаж чин сэтгэлээсээ ханддагийг үнэхээр мэдэрсэн. Бурхан Адамд тушаахдаа юуг идэж болох, болохгүй талаар маш тодорхой байсан болохоор хүн юу хийхээ сайн мэдэж байсан. Бурханы үгэнд будилуулж, төөрөгдүүлэх зүйл огт байгаагүй, ямар ч заль, худал хуурмаг байгаагүй. Бурхан хүн төрөлхтөнд хамгийн сайныг л хүсэж, Тэр чин сэтгэлээсээ биднийг бодож байсан. Тэр хүнтэй туйлын үнэн сэтгэлээсээ ярилцсан. Бурханы мөн чанар чин үнэнч, ариун, өгөөмөр, хайр татам болохыг би харсан. Тэр үнэхээр бидний итгэл, бишрэлийг хүлээх ёстой нэгэн. Харин би болохоор, ах эгч нарт огтхон ч үнэн сэтгэлээсээ хандаагүй. Хэлсэн, хийсэн бүхэн минь хувийн сэдлээр сэвтсэн байсан. Би худал хуурмаг, заль мэхээр дүүрэн байлаа. Би ердөө л хүмүүсийг мэхэлж, ашиглан, эцэст нь ах эгч нарыг хорлож байжээ. Миний тэгсэн нь үнэхээр ёрын муу байж! Ийн бодоход надад туйлын гэм буруутай, дүүрэн гэмшилтэй санагдсан. Дараагаар нь би Шя эгч, Өн эгч хоёрыг олж очоод, тэдэнд өөрийн завхарсан зан чанарын талаар сэтгэлээ нээсэн юм. Бас үүргээс нь олж харсан асуудлуудын талаар тэдэнд хэлсэн. Тэд миний талаар огтхон ч муугаар бодсонгүй, харин ч асуудлыг нь ийм тодорхой хэлж өгсөн нь тэдэнд эдгээрийг зүрхэндээ тусгаж авахад нь тусална, эс бөгөөс тэд асуудлаа ямар ноцтой болохыг ухаарахгүй байсан шүү дээ гэж хэлэв. Тэд бас намайг ирээдүйд асуудал олж харах юм бол өөрсдөд нь хэлэхдээ бүү санаа зовоорой гэж хэллээ. Үүний дараа би тэднээс зарим нэг өөрчлөлтийг харсан, тэд үүргээ арай дээр гүйцэтгэж эхэлсэн юм. Энэ нь намайг үнэхээр их байрлуулсан.

Үүний дараах сүнслэг үйл ажиллагааныхаа үеэр би Бурханы үгээс өөрийн завхарсан зан чанарын шийдлийг олоход анхаарсан юм. Бурханы үгээс би хэд хэдэн хэсгийг уншлаа. “Одоо чи үүргээ гүйцэтгэдэг ч юм уу, эсвэл зан чанарын өөрчлөлтийн эхний үе шатыг эрэлхийлдэг байсан ч, ямар завхарсан зан чанар харуулах нь хамаагүй, тэдгээрийг шийдвэрлэхийн тулд үнэнийг эрж хайх ёстой… Жишээ нь, хэрвээ чи үргэлж таатай үгээр халхавч хийх гэж оролддог, бусдын зүрх сэтгэлд байр эзэлж, бусдад хүндлүүлэхийг үргэлж хүсдэг, чамд ийм санаархал байдаг бол чи завхарсан зан чанартаа захирагдаж байна гэсэн үг юм. Чи эдгээр таатай үгийг хэлэх хэрэгтэй юу? (Үгүй). Чи тийм үг хэлдэггүй бол зүгээр л дотроо хадгалдаг уу? Хэрвээ чи илүү ухаалаг хэллэг, бусад хүн санаархлыг чинь олж илрүүлж чадахааргүй өөр хэллэг олбол зан чанарт чинь асуудал байсаар байна. Ямар зан чанар? Ёрын муу зан чанар. Завхарсан зан чанарыг шийдвэрлэхэд амархан уу? Үүнд хүний уг мөн чанар хамаарна. Хүмүүст ийм мөн чанар, ийм уг үндэс байдаг бөгөөд үүнийг бага багаар ухаж гаргах ёстой. Үүнийг байдал бүрээс, хэлдэг үг бүрийн чинь цаад утга учраас ухаж гаргах ёстой. Хэлдэг үгээс чинь задлан шинжилж, ойлгох ёстой. Ийм ухаарал бүр ч илүү тодорхой болж, сүнс чинь бүр ч илүү овсгоотой болоход чи өөрчлөлтөд хүрч чадна” (Эцсийн өдрүүдийн Христийн ярианы тэмдэглэл номын “Өөрийгөө мэдсэнээр л үнэнийг эрэлхийлж чадна”). “Үйлдэл, санаа зорилго, хариу үйлдэл бүр гээд хийж буй бүхнээ Бурханы өмнө авчрах хэрэгтэй. Чиний залбирал, Бурхантай ойр дотно байдал, Бурханы үгийг хэрхэн идэж уудаг, ах эгч нартайгаа хийсэн нөхөрлөл, чуулган доторх амьдрал, түншлэл дэх үйлчлэл гээд өдөр тутмын сүнслэг амьдралаа хүртэл Бурханы өмнө авчирч шинжүүлэх хэрэгтэй. Ийм хэрэгжүүлэлт амиа өсгөхөд чинь тусална. Бурханы шинжихийг хүлээн зөвшөөрөх явц нь ариусах явц юм. Бурханы шинжихийг хүлээн зөвшөөрч чадах тусам улам их ариусаж, Бурханы хүсэлд улам их нийцсэнээрээ самуун явдалд татагдахгүй, зүрх сэтгэл чинь Түүний өмнө амьдарна. Түүний шинжлэхийг хүлээн зөвшөөрөх тусам Сатан улам их шившиглэгдэж, махан биеэ хаях чадвар чинь улам нэмэгдэнэ. Тиймээс Бурханы шинжлэхийг хүлээн зөвшөөрөх нь хүмүүсийн дагах ёстой хэрэгжүүлэлтийн зам юм. Чи юу ч хийж байсан бай, ах эгч нартайгаа ярилцахдаа хүртэл үйлдлээ Бурханы өмнө авчирч, Түүнээр шинжүүлэхийг хичээж, Бурханыг Өөрийг нь дуулгавартай дагахаар зорьж болно. Энэ нь хэрэгжүүлдэг зүйлийг чинь хавьгүй илүү зөв болгоно. Чи хийж байгаа бүхнээ Бурханы өмнө авчирч, Бурханы шинжихийг хүлээн зөвшөөрөх л юм бол Бурханы өмнө амьдардаг нэгэн болж чадна” (Үг. I Боть: Бурханы илрэлт ба ажил. Өөрийнх нь зүрх сэтгэлийн дагуух хүмүүсийг Бурхан төгс болгодог). Бурханы үгийг эргэцүүлэх явцад асуудалтай тулгарахаараа, би өөрийн бодлыг шинжиж, анхааралтай судалж, үг, үйлдлийнхээ цаад сэдлийг тунгааж, яриа, үйлдлээ Бурханы өмнө авчирч, Түүнээр шинжүүлж, муу зан чанар харуулж байгаагаа олж мэдэх үедээ, өөртөө дүн шинжилгээ хийж, мэдэж авч, хойшлуулалгүйгээр залбирч, өөрийгөө хаях ёстой байсан нь тодорхой болсон юм. Ийм маягаар завхралын минь тэр тал аажимдаа цэвэрлэгдэх болно.

Хожим нь би, сул дорой юм шиг, хэцүү бэрхийг туулах хүсэлгүй нэгэн эгчийг анзаарсан юм. Сайн мэдээний ажил дээрээ асуудалтай тулгарах бүрийд тэр эргэж буцдаг байлаа. Тэр үүрэгтээ хариуцлага үүрэхгүй байгаа мэт надад санагдсан бөгөөд нөхцөл байдлыг эргүүлэхийн тулд би түүнтэй даруй нөхөрлөх хэрэгтэй байв. Гэтэл асуудал минь дахиад л цухалзаж, асуудлыг нь хэлбэл тэр намайг хэтэрхий хатуу хандаж байна гэж бодож магад, тэгээд намайг эсэргүүцэж, надад эгдүүцэж мэднэ гэж би бодсон юм. Би яаж хэлбэл тэр үүнийг хүлээж авч, надад өрөөсгөл хандахгүй байх бол гэж би бодлогоширч байлаа. Ингэж бодмогцоо би дахиад л ах эгч нарын дунд өөрийн байр суурь, дүр төрхөө хамгаалж байгаагаа ухамсарласан юм. Би зүрх сэтгэлдээ Бурханд ийн залбирав: “Өө Бурхан минь, би Танаар шинжүүлж, хувийн сэдлээ хаяхад бэлэн. Би эгчдээ туслахын тулд үнэний тухай нөхөрлөж, үүргээ гүйцэтгэхийг хүсэж байна”. Үүний дараа би тэр эгчтэй нөхөрлөл хуваалцаж, түүний асуудлыг задлан шинжилсэн. Үүнийг хэрэгжүүлсний дараа би маш их дотоод амар амгаланг олж авсан юм. Одоо би өөрийн муу зан чанараа тодорхой хэмжээнд ялган таньж чаддаг болсны дээр, асуудалтай тулгарах үедээ ухамсартайгаар үнэнийг эрж хайн, өөрийн аминч сэдлээ хаядаг. Би Бурханы үгэнд тулгуурлан үйлдэж чаддаг. Энэ бүхэнд Бурханы үгийн шүүлтээр дамжуулан хүрсэн юм. Бурханы авралд би маш их талархаж байна!


51. Бялдууч хүн байхын үнэнийг би харсан

Нүли, Хятад

Би найз нөхөд, гэр бүл, хөршүүдтэйгээ харилцах хувийн харилцаагаа хадгалахын тулд маш их хүчин чармайлт гаргадаг байлаа. Хэнийг ч миний талаар базаахгүй үг бүү хэлээсэй гэсэндээ би бараг юм болгоныг тэвчиж, хүмүүсийн хүслээр болдог байв. Би хэнтэй ч, хэзээ ч маргалдаж байгаагүй. Хэн нэгэнд асуудал байгааг харсан ч, юу ч хэлдэггүй байв. Яваандаа хүн болгон намайг сайн хүн гэж бодох болсон. Би амьдралын энэ гүн ухааныг итгэгч болсныхоо дараа ч гэсэн, ажил хэрэг, бусадтай харилцах харилцаандаа хэрэгжүүлсээр байсан юм. Итгэлээ олж аваад удаагүй байхдаа би манай бүлгийн цуглааныг хариуцаж байсан Тянь ахыг үргэлж эелдгээр ярьдаг бөгөөд Бурханы үгийн нөхөрлөл нь гэгээрэл өгөхүйц байдгийг анзаарсан. Надад ямар нэг зүйл тохиолдох юм уу бэрхшээл гарах бүрд би асуудлаа шийдүүлэхэд туслуулахаар ахыг эрж очих дуртай байсан бөгөөд ах надтай нөхөрлөхдөө үргэлж туйлын тэвчээртэй ханддаг байв. Бид маш нийцтэй байсан. Хэдэн жилийн дараа, бид хоёр хоёулаа чуулганы удирдагчаар сонгогдсон бөгөөд түүнтэй хамт үүрэг гүйцэтгэх боломж гарсанд би сэтгэл догдлон байлаа. Гэвч хэсэг хугацааны дараа би, Тянь ахыг үүрэгтээ үнэндээ ачаа үүрдэггүй болохыг, ах эгч нар сөрөг, сул дорой болох үед ах ердөө л оромдсон болж, зарим нэг энгийн нөхөрлөл хуваалцдаг болохыг анзаарав. Энэ нь үр дүнтэй байх эсэх нь түүнд үнэндээ хамаагүй байлаа. Би “Ах үүрэгтээ хайхрамжгүй хандаж байгаа бус уу? Энэ нь ах эгч нарын амийн оролтыг удаашруулах нь гарцаагүй. Би түүнтэй нөхөрлөх хэрэгтэй. Гэхдээ бас, тэр энэ үүргийг надаас удаан хийж байгаа, энэ ажилд тэр тодорхой хэмжээний туршлагатай. Би удирдагчийн үүргийг дөнгөж л хийж эхэлж байна. Хэрэв би түүнд та ажилдаа ачаа үүрэхгүй байна гэж хэлбэл тэр намайг юу гэж бодох билээ?” гэж бодов. “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог” гэж ярьдаг шүү дээ. Тэгээд харилцаагаа хэвээр нь хадгалахын тулд би ахтай асуудлыг нь зөөлрүүлэн зүгээр л ярилцсан юм.

Нэг цуглааны үеэр, хэдэн ах эгч нар асуудлыг нь шийдэхэд биднийг туслах байх гэсэндээ сайн мэдээг хуваалцах үеэр тулгарсан бэрхшээлүүдийнхээ талаар хөндөж ярив. Би Тянь ахтай хамтдаа очъё гэж ярьсан боловч, ах сайн мэдээний ажил миний сайн мэдэх зүйл биш гэсэн шалтаг хэлээд явахыг хүссэнгүй. Ах эгч нар маань үүргийнхээ явцад бэрхшээлтэй тулгараад байна, тиймээс тэдэнд туслахын тулд бид өөрсдийнхөө чадах бүхнийг хийх ёстой, бид өөрсдийн дур сонирхолд л үндэслэн үүргээ гүйцэтгэж болохгүй хэмээн би ахтай нөхөрлөсөн. Ах хариуд нь үг дугараагүй болохоор би түүнийг дуугүйхэн зөвшөөрч байна гэж бодсон юм. Хачирхалтай нь маргааш нь тэр бүр ирсэн ч үгүй. Би ахад бага зэрэг урам хугарсан—ах чуулганы удирдагч хүн байж, ах эгч нарын асуудлыг шийдвэрлэхэд тусламжийн гараа сунгахгүй байгаа нь хариуцлагагүй хэрэг бус уу? Энэ талаар түүнтэй ярилцах хэрэгтэй гэдгээ би мэдэж байлаа.

Цуглаан дуусмагц би Тянь ахтай ярилцахаар явсан бөгөөд очих замынхаа турш ахтай хэрхэн нөхөрлөх талаар бодож явав. Харин гэрт нь очиход ах надтай үнэхээр халуун дулаан, найрсаг хандсанд би бага зэрэг дуугаа хурааж эхлэлээ. “Тянь ах нүүр дүүрэн инээмсэглээд л надад цай хүртэл хийж өглөө. Би ахад үүнийг яаж хэлэх билээ? Ахыг үүрэгтээ хариуцлагагүй байна, аюултай байдалд байна гэж хэлбэл түүнд үнэхээр ичгэвтэр санагдах бус уу? ‘Инээмсэглэж буй хүний өмнөөс гар бүү далай’ гэж хэлдэг шүү дээ. Бид үргэлж гайхалтай нийцтэй байж ирсэн. Хэрвээ харилцаагаа эвдчихвэл цаашид яаж хамтран ажиллах билээ? Бид цаг үргэлж л уулзалддаг болохоор үнэхээр тавгүй санагдах болно!” гэж надад бодогдлоо. Би ахад туйлын эелдгээр “Бид үүрэгтээ ачаа үүрэх сэтгэлийг хөгжүүлэх хэрэгтэй. Хувийн дур сонирхол дээрээ тулгуурлан аливааг хийгээд байж болохгүй” гэж хэлэв. Ахыг толгой гудайлгаад үг хэлэхгүй болохоор нь надад дахиж юм хэлэх эвгүй санагдлаа. Чуулганы удирдагчаар ажиллаж эхлээд удаач үгүй байгаа, бас чуулганы ажлыг хараахан сайн мэдэхгүй байгаа тухайгаа би бодов. Түүний тусламж хэрэгтэй зүйл надад олон байсан бөгөөд “Эргэж уулзах нүүртэй бай” гэж хуучны үгэнд хэлдэг шиг би түүнд хэт хатуурхаж болохгүй мэт санагдсан болохоор дахиж юм хэлсэнгүй.

Дараагаар нь удирдагч нараас зурвас ирж цуглааны талаар бидэнд мэдэгдсэн тул Тянь ах бид хоёр дор бүрнээ хэд хэдэн ах эгч нарт мэдэгдэхээр шийдэв. Дараа өдөр нь таарахдаа би ахаас мэдээг дуулгасан эсэхийг асуухад, ах огт тоомжиргүйгээр өөр зүйл хийгээд завгүй байсан болохоор энэ тухай мартчихжээ гэж хэллээ. Түүний ямар хайхрамжгүй байгааг хараад би ахыг зэмлэхгүй байж чадсангүй. Би “Үүргээ ийм байдлаар хийж байгаа чинь хариуцлагагүй хэрэг бөгөөд энэ нь чуулганы ажлыг удаашруулж мэднэ” гэв. Ахыг баргар царай гаргаснаа, түлхүүрээ шүүрч аваад, яваад өгөхөд би их гайхсан. Түүний дургүйцлийг хараад бидний харилцааг бүрмөсөн эвдэх байх гэж айсандаа дахиж юу ч хэлж зүрхэлсэнгүй.

Тянь ахыг үүрэгтээ ямар ч ачаа үүрдэггүй, хайхрамжгүй болохыг нь, байнга л юмсыг удаашруулж, асуудал тулгарах үед түүнд өөрийн талаарх мэдлэг дутагддаг болохыг нь би харсан. Бусад хүн асуудлынх нь талаар түүнтэй нөхөрлөж, хэлэх үед ах хүлээж авдаггүй байлаа. Энэ бүхэн ахыг үнэнийг хүлээн авч, бодитой ажил хийж чаддаггүй хуурамч удирдагч болохыг нь харуулж байгаа бус уу? Хэрэв тэр удирдагчийн суудалдаа байсаар байвал энэ нь чуулганы ажлыг саатуулах болно—удирдагч нарт түүний асуудлын талаар мэдэгдэх хэрэгтэйгээ би мэдэж байлаа. Гэхдээ би, удирдагч нар энэ бүхний талаар олж мэдээд ахыг засаж, харьцах нь гарцаагүй, ах магадгүй байр сууриа алдах байх даа гэж бодлоо. Өөрийг нь мэдээлсэн хүн намайг гэдгийг олж мэдвэл Тянь ах намайг зүрх сэтгэлгүй, хуучин андаасаа урвалаа гэх байх. Дараа нь би ахын царайг яаж харах билээ? Энэ бодол намайг юу хийх вэ гэдэгтээ итгэлгүй болголоо. Нэлээд их бодсоныхоо дараа эцэст нь би ахыг мэдээлэхээ азнахаар шийдэв. Би ахын асуудлыг дөнгөж илчилчхээд байна—магадгүй ах асуудлаа эргэцүүлж ойлгоод, дараа нь гэмших биз. Ах олон жил итгэгч байсан, бас өмнө нь үүрэгтээ нэлээд хариуцлагатай ханддаг байсан. Тийм болохоор би нөхцөл байдлыг дахиад хэдэн өдөр ажиглаж, хэрэв ах өөрчлөгдөхгүй хэвээр байвал тэр үед нь мэдээлье гэж шийдэв.

Дараахан нь, бидэнд хүн чанар сайтай, элсэгч болох магадлалтай нэг хүн гарч ирсэн бөгөөд тэр Бурханы эцсийн өдрүүдийн ажлыг судалж үзэх сонирхолтой байсан ч хэдхэн өдрийн дараа ажлаар хотоос гарах шаардлагатай байлаа. Бид аль болох хурдан хэн нэгнийг явуулж түүнтэй сайн мэдээг хуваалцах хэрэгтэй байв. Ярилцаад бид Тянь ахыг явуулахаар шийдсэн юм. Гэтэл ах санамсаргүйгээр цагийг нь хольж хутгаад, очих ёстой байсан өдрөө очоогүй байв. Үүнийг олж мэдээд би үнэхээр их уурласан. Би түүнд хэд хэдэн удаа сануулсан байхад тэр огт өөрчлөгдөөгүйн дээр энэ удаад тэр үнэхээр чухал зүйлийг баллалаа. Тянь ах үүргээ аргацаасаар нэлээд удсан, бас тэр хариуцлагаа ухамсарладаггүйг сайн мэдэж байсан хэр нь би ердөө харилцаандаа л анхаарал хандуулж байжээ гэсэн бодол надад төрсөн юм. Би ахыг гомдоохоос айсандаа удирдагч нарт түүний асуудлыг хэлээгүй. Энэ нь чуулганы ажлыг ахин дахин саатуулжээ. Би мууг үйлдэж байсан бус уу? Ингэж бодоод сэтгэлээр унаж, өөрийгөө зэмлэх сэтгэлд автсан юм.

Тэр орой нь би Бурханд залбирч, өөрийн асуудлыг ойлгоход намайг залж чиглүүлээч хэмээн гуйлаа. Дараа нь харин би үүнийг Бурханы үгээс уншив: “Ихэнх хүн үнэнийг эрэлхийлж, хэрэгжүүлэхийг хүсдэг боловч ихэнхдээ тэдэнд ердөө ийм шийдвэр, хүсэл байдгаас биш, тэдний дотор үнэний амь байдаггүй. Тийм ч учраас ёрын муу хүчтэй тулгарах юм уу хорон муу хүмүүс ёрын муу үйл хийж байгаатай тулгарвал, эсвэл хуурамч удирдагчид болон антихристүүд зарчмыг зөрчсөн арга барилаар аливааг хийж, улмаар Бурханы гэрийн ажилд хохирол учруулж, Бурханы сонгосон хүмүүсийг хорлож байгаатай таарвал тэд өндийн босоод, санал бодлоо хэлэх зориггүй болдог. Зориггүй байх гэдэг нь юу гэсэн үг вэ? Энэ нь хулчгар, санаа бодлоо илэрхийлж чаддаггүй гэсэн үг үү? Эсвэл бүрэн дүүрэн ойлгодоггүй учраас үнэнийг хэлэх итгэлгүй байдаг гэсэн үг үү? Аль нь ч биш; чамайг хэдэн янзын завхарсан зан чанар хянаж байна л гэсэн үг юм. Эдгээр зан чанарын нэг нь заль мэх билээ. ‘Хэрэв би үнэнийг хэлчихвэл энэ нь надад ямар ашигтай вэ? Хэрэв үнэнийг хэлээд хэн нэгний дургүйг хүргэвэл бид ирээдүйд яаж эвтэй байх вэ?’ хэмээн чи юун түрүүнд өөрийгөө боддог. Энэ зальтай сэтгэлгээ мөн байгаа биз? Энэ нь зальтай зан чанарын үр дагавар биш гэж үү? Өөр нэг зүйл нь аминчхан, олиггүй зан чанар юм. ‘Бурханы гэрийн ашиг сонирхолд гарсан хохирол надад ямар хамаатай юм бэ? Яагаад би хайхрах ёстой юм бэ? Энэ надад ямар ч хамаагүй. Үүнийг харж, өрнөж байгааг нь харлаа ч би юу ч хийх хэрэггүй. Энэ миний хариуцлага биш—би удирдагч биш’ гэж чи боддог. Дотоод ухамсраас чинь урган гарсан мэт, зүрх сэтгэлд чинь тогтмол байр суурь эзэлдэг мэт ийм зүйлс чиний дотор байдаг—эдгээр нь хүний завхарсан, сатанлаг зан чанар билээ. Эдгээр завхарсан зан чанар чиний бодлыг хянаж, гар хөлийг чинь хүлж, амыг чинь хянадаг. Зүрх сэтгэлдээ нэг юм хэлэхийг хүсэх үед үг аман дээр чинь очлоо ч үүнийгээ чи хэлдэггүй. Аль эсвэл хэллээ гэхэд үг чинь тойруу байж, булзах зай үлдээдэг—чи тийм ч тодорхой ярьдаггүй. Бусад нь чамайг сонссоныхоо дараа юу ч мэдэрдэггүй бөгөөд чиний хэлсэн үг асуудал шийдвэрлээгүй байдаг. ‘За, би хэлчихлээ. Миний мөс чанар тайвширлаа. Би хариуцлагаа биелүүллээ’ гэж чи дотроо боддог. Үнэндээ чи хэлэх ёстой бүхнээ хэлээгүй, хэлсэн зүйл чинь ямар ч үр нөлөө үзүүлээгүй бөгөөд Бурханы гэрийн ажилд учирсан хохирол тэр хэвээрээ байгааг зүрх сэтгэлдээ мэддэг. Чи хариуцлагаа биелүүлээгүй, гэсэн атлаа хариуцлагаа биелүүлсэн, эсвэл болж байгаа зүйл чамд тодорхойгүй байсан гэж хэлдэг. Тэгэхээр чи завхарсан сатанлаг зан чанартаа бүрэн хянуулдаг бус уу?” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Яг л Бурхан надтай нүүр нүүрээ харан зогсоод намайг шүүж, илчилж байгаа юм шиг, Бурханы үг нэг бүр намайг аянга мэт цохилоо. Надад үнэхээр гэмтэй санагдсан. Тянь ахыг үүрэгтээ ачаа үүрдэггүй бөгөөд энэ нь чуулганы ажлыг саатуулж байгааг тодорхой харсан хэр нь, би ахтай харилцах харилцаагаа хамгаалахын тулд зүгээр л сайн залуугийн дүрд тоглож, нүдээ аниад өнгөрсөн. Ахын асуудлыг хэлэх жоохон зориг орсон боловч тэр үед ч гэсэн, би ухарч няцан, түүний үйлдлийн мөн чанар, хор хөнөөлт үр дагаврын талаар ярьж зүрхлээгүй. Тэгээд үнэнийг хэрэгжүүлж байна гэж би өөрийгөө хуурсан. Бурханы гэрийн ажилд хуурамч удирдагчийн учруулж болох хор хөнөөлийг харсан ч өөрийгөө хамгаалахын төлөө би ахыг илчилж, мэдээлээгүй. Хүнийг гомдоосноос Бурханыг гомдоохыг би илүүд үзжээ. Ийм үйлдэл гаргаснаараа би хуурамч удирдагчийн талд зогсож, түүнтэй хамт шавар шавхайд нь зууралдан, чуулганы ажлыг саатуулаад, Сатаны аялдан дагалдагч болжээ. Бурханы хувьд энэ нь жигшүүртэй, эгдүүцмээр хэрэг байсан. Бурхан үнэнийг нөхөрлөж, ах эгч нарын асуудлыг шийдвэрлэж, чуулганы ажлыг хамгаална гэж найдсандаа намайг өргөж, чуулганы удирдагчийн үүргийг авах боломж олгосон. Гэтэл харин би хувийн харилцаагаа л хамгаалаад, хуурамч удирдагчийг чуулганы ажилд саад хийж байхад аяыг нь дагаж суусан. Миний үүрэгт тэр чигээрээ сэтгэл дутагдаж байгааг би олж харав. Үнэнийг хэрэгжүүлж чадаагүйгээр үл барам би бүр гэм бурууг үйлджээ. Бурханы уйгагүй зүтгэлийг би үнэхээр хөсөрдүүллээ. Эцэст нь нэг юм би, бялдууч хүн бол үнэндээ сайн хүн биш, харин аминч, заль мэхтэй хүн юм гэдгийг харав. Үүнийг ухамсарлаад би үнэхээр их хямарсан бөгөөд өөрөө өөртөө аймшигтай санагдаж байв. Цаашид бялдууч нэгэн байж болохгүй гэдгээ мэдэж байсан ч би үнэнийг хэрэгжүүлж, Тянь ахыг бодитой ажил хийгээгүйнх нь төлөө илчлэх хэрэгтэй байв. Удирдагч нарт ахын тухай үнэнийг хэлж, түүнийг хаацайлахаа болих хэрэгтэй байлаа.

Тэр оройдоо би удирдагч нарт Тянь ахын гүйцэтгэлийн талаар бичсэн юм. Захиагаа дуусгасны дараа миний санаа үнэхээр амарч, амар тайвныг мэдэрсэн, бас эцэст нь нэг юм би шударга ёсыг ухамсарлаж эхлэн, өмнөх шигээ өөдгүй, жигшүүртэй нэгэн биш болсон мэт санагдав. Яг л Бурханы ийн хэлдэг шиг: “Хэрвээ чи хариуцлагаа биелүүлж, даалгавар, үүргээ гүйцэтгэн, аминчхан хүслээ хойш тавьж, хувийн санаархал, сэдлээ орхиж, Бурханы хүслийг анхаарч, Бурханы болон Бурханы гэрийн ашиг сонирхлыг эн түрүүнд тавьж чадвал хэсэг хугацаанд ингэж туулсныхаа дараа энэ нь амьдрах сайн арга зам мөн гэдгийг мэдэрнэ. Энэ бол жигшүүрт, өөдгүй хүн байлгүй, чигч шударга амьдарч, мөн явцуу сэтгэлгээтэй, олхиогүй, жигшүүртэй байхын оронд төв чигч амьдарч байгаа хэрэг юм. Энэ бол хүний амьдран харуулах ёстой дүр төрх бөгөөд хүний хийх ёстой зүйл юм. Яваандаа чиний зүрх сэтгэл дэх, өөрийн ашиг сонирхлыг хангах гэсэн хүсэл чинь багасна” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Дараа өдөр нь Тянь ахтай уулзахдаа би түүнтэй нөхөрлөж, түүний үүргийн асуудлуудыг задлан шинжилж, тийм хайхрамжгүй, хааш яаш хандахын төрөлх чанар, үр дагаврын талаар ярив. Миний ярихыг сонссоныхоо дараа ах өөрт нь асуудал байгаа гэдгийг үнэхээр ч хүлээлээ. Удирдагч маань хожим нь ахын гүйцэтгэлийн ерөнхий байдалд үндэслэн түүнийг ямар ч бодитой ажил хийгээгүй бөгөөд хуурамч удирдагч байжээ хэмээн тодорхойлж, ахыг чөлөөлсөн. Ах албан тушаалаа алдсан ч гэсэн, чуулганы ажилд түүний учруулсан хохиролд би хариуцлага үүрэх нь гарцаагүй байв. Би өөртөө дахиж хэзээ ч бялдууч нэгэн байхгүй, чуулганы ажлын замд хөндөлсөхгүй гэж амласан юм.

Удалгүй би чуулганы удирдагч болсон Ли ахтай хамт ажиллаж эхэллээ. Бид нөхөрлөл хуваалцаж, ажлынхаа явцад тулгарсан асуудал бүрийг хэлэлцэж, намайг муухан байдалтай байхад тэр нөхөрлөлөөр надад тусалсан. Бид маш сайхан нийцтэй байв. Гэвч хэсэг хугацааны дараа, Ли ах үүрэгтээ бодит ажил хийдэггүй болох нь илэрхий боллоо. Ах цуглааны үеэр зүгээр л оромдсон болоод, ах эгч нарын бодит амьдралын бэрхшээлүүдийг шийдвэрлэхгүй байв. Ли ах тийм ч хариуцлагатай биш тул түүнтэй нөхөрлөх хэрэгтэй гэсэн бодол надад төрсөн юм. Нэлээд хугацааны дараа би ахад үнэхээр асуудлыг нь сөхөж хэлж, үүргээ гүйцэтгэж байгаа байдлынх нь төрөлх чанар, үр дагаврыг илчилсэн юм.

Хэсэг хугацаа өнгөрсөн ч гэсэн, Ли ах үүрэгтээ хандах хандлагаа засахгүй л байгааг, бас дээр нь үргэлж л нэр төр, байр суурийн араас хөөцөлдөж байдгийг би анзаарав. Ажилдаа ямар ч амжилт гаргахгүй, бас бусдын хүндлэлийг хүлээхгүй болохоороо ах сөрөг болж, чуулганы ажилд ямар ч анхаарал хандуулахгүй байлаа. Би ах дээр очиж дахин нөхөрлөөд, үүргийнхээ сэдлийг эргэцүүлж, ойлгохыг хичээгээч гэж гуйв. Тухайн үедээ тэр эрэлхийллийнх нь харах өнцөг ташаа байгааг хүлээн зөвшөөрсөн боловч дараа нь байдал нь огт өөрчлөгдсөнгүй. Тэр энэ үүргийг үргэлжлүүлэн гүйцэтгэсээр байвал чуулганы ажилд хор хөнөөл учруулна гэдгийг би ухаараад удирдагч нарт мэдэгдэхээр шийдсэн юм. Гэхдээ үзгээ бариад, захиагаа бичихэд бэлэн болсон даруйдаа би “Хэрэв удирдагч нар Ли ахын зан авирын талаар олж мэдэх юм бол тэд зарчмын дагуу үйлдэж, ахыг чөлөөлөх нь гарцаагүй. Ли ах нэр төрөө ихэд үнэлдэг—чөлөөлөгдчихвөл ах надад хорсохгүй гэж үү? Намайг үүргээ гүйцэтгэж эхэлж байхад ах надтай үргэлж нөхөрлөл хуваалцаж, тусалдаг байсан, тийм болохоор одоо би түүний асуудлыг мэдээлэх юм бол намайг зүрх сэтгэлгүй гэж бодох бус уу? Дараа нь би ахын царайг яаж харах билээ?” гэж бодов. Тэгснээ би өөрийгөө дахиад л бялдууч хүн болох гэж байгааг, Бурханы гэрийн ажлыг хамгаалахгүй байгаагаа ухамсарласан юм. Үүндээ бага зэрэг гэмтэй санагдсан тул би даруйхан ингэж залбирав: “Бурхан минь, би Ли ахын асуудлыг хараад мэдээлэхийг хүссэн боловч ахын дургүйг хүргэхээс айж байна. Би үнэнийг сайн мэдэж байгаа хэр нь хэрэгжүүлж чадахгүй байна. Энэ бол Бурханы гэрийн ажлыг хамгаалж байгаа хэрэг биш. Өө Бурхан минь, өөрийгөө танин мэдэхэд намайг залж чиглүүлээч, тэгснээр би гэмшиж, өөрчлөгдөж чадна”.

Залбирсныхаа дараа би Бурханы үгээс үүнийг уншив: “Улс орны засгийн газар, алдартай, агуу хүмүүсийн боловсрол болон нөлөөллөөр дамжуулан Сатан хүмүүсийг завхруулдаг. Тэдний диаволын үг хүний амь-уг чанар болсон юм. ‘Хүн бүр өөрийгөө боддог, би үхэхээр чи үх’ гэдэг нь хүн бүрд шингэж, хүний амь болсон сатаны алдартай үг юм. Амьдралын гүн ухааны иймэрхүү өөр үг ч бас бий. Сатан хүмүүсийг боловсруулахын тулд улс орон бүрийн сайхан уламжлалт соёлыг ашиглан, хүн төрөлхтнийг сүйрлийн эх захгүй ангал руу унаж, залгиулахад хүргэсэн бөгөөд Сатанд үйлчилж, Бурханыг эсэргүүцдэг учраас эцэстээ хүмүүс Бурханаар устгагддаг… Хүмүүсийн амьдрал, биеэ авч явах байдал, зан авирт олон сатанлаг хор байсаар байдаг; тэдэнд бараг ямар ч үнэн байдаггүй. Жишээлбэл, тэдний амьдралын гүн ухаан, аливааг хийх арга зам, онч мэргэн үг нь бүгд агуу улаан лууны хороор дүүрэн байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, цусаар дамждаг бүх зүйл Сатаны зүйлс юм… Хүн төрөлхтнийг Сатан гүн гүнзгий завхруулж ирсэн. Сатаны хор хүн нэг бүрийн цусаар урсдаг бөгөөд хүний уг чанар завхарсан, ёрын муу, тэрслүү, мөн Сатаны гүн ухаанаар дүүрч, үүнд автсан байдгийг харж болно—энэ нь тэр чигтээ Бурханаас урвадаг уг чанар билээ. Ийм учраас хүмүүс Бурханыг эсэргүүцэж, Бурханыг сөрөн зогсдог” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”).

Бурханы үгээр дамжуулан өөрийнхөө бялдууч байдлыг хэтэрхий аминч, ой гутам, шударга бус, зальхай зан авираас минь үндэстэй гэдгийг ойлгож чадсан юм. Ашиг сонирхлоо би үргэлж бүхний түрүүнд тавьдаг. Би “Хүн бүр өөрийгөө боддог, би үхэхээр чи үх”, “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог”, “Ярихаасаа өмнө бод, ярихдаа биеэ барь”, “Бусдыг хэзээ ч бүү нүүрэн дээр нь алгад, дутагдлынх нь төлөө бүү загна” зэрэг амь зуух сатанлаг хууль дүрэм, харах өнцгийн дагуу амьдарч байж. Хэнтэй ч харьцаж байсан, бусад хүн намайг хайрлана, тэд надад дуртай байх болно гэж бодоод бусдын асуудлын талаар би ам нээдэггүй байсан. Алхам бүртээ л би бусадтай харилцах харилцаагаа хамгаалж байв; бусдын нүдэн дэх дүр төрхөө хамгаалдаг байсан. Хийж байгаа бүхэнд минь өөрийн минь сэдэл, өө сэв, Сатаны зальхай явуулга ч мөн адил холилдсон байжээ. Тянь ахыг үүрэгтээ ямар ч хариуцлагын мэдрэмжгүй, чуулганы ажилд ахин дахин саад хийж, удаашруулж байсныг мэдэж байсан хэдий ч, би түүнийг гомдоохоос айж, төрүүлсэн сэтгэгдлээ хадгалах найдвар тээсэндээ асуудлыг нь нарийвчлан ярьж, удирдагч нарт мэдүүлээгүй. Энэ нь чуулганы ажлыг хохироосон. Тэгээд саяхан, Ли ахыг үүрэгтээ зөвхөн нэр төр, байр суурь хөөцөлдөхөд анхаарч, чуулганы ажилд ямар ч хариуцлага хүлээхгүй байгааг би харсан. Бас түүнд үнэндээ өөрийнх нь талаар ямар ч бодитой ойлголт байхгүй, энэ албан тушаалд сайн тохирохгүй, тиймээс би Бурханы гэрийн ажлыг хамгаалахын тулд тэр даруй удирдагч нарт хэлэх хэрэгтэй гэдгээ мэдэж байсан. Гэсэн ч, түүнийг надад эгдүүцэх байх, өөрийн минь ашиг сонирхол, нэр төр хугарах байх гэж санаа зовсон болохоор би дахин бялдууч нэгний дүрд тоглохыг хүссэн. Алхам бүртээ л амьдралын сатанлаг гүн ухаанаар амьдарч, чуулганы ажлыг огтхон харгалзаж үзэлгүй, ашиг сонирхол, нэр төрөө бүхнээс дээгүүр тавьж байгаагаа би ухамсарласан. Би үнэхээр аминч, ой гутам байж. Энэ бүх зүйл тэр чигтээ би амьдралын сатанлаг гүн ухаанд үндэслэн бялдууч нэгэн болж амьдарснаас болсон гэдгийг би харсан билээ.

Хүн болгонтой эе эвтэй байж, хэний ч дургүйг хүргэхгүй байх нь намайг сайн хүн болгоно гэж би боддог байсан. Харин бодит байдал надад, бялдууч хүн хэдийгээр хэнийг ч гомдоохгүй байгаа мэт харагддаг ч, хэн нэгэн завхарсан зан чанар дотроо амьдарч, Сатанд хорлогдон, чуулганы ашиг сонирхолд хор хөнөөл учруулж байгааг хараад тэд зөвхөн хувийн ашиг сонирхол, хувийн харилцаагаа хамгаалахад л санаа тавьдаг гэдгийг харуулсан. Ах эгч нарт тусалж, дэмжлэг үзүүлж, чуулганы ажлыг хамгаалахын тулд тэд үнэний талд зогсож чаддаггүй. Бялдууч хүн шударга, бусдыг ойлгодог сайн хүн мэт харагдаж болох ч энэ нь бүгд өнгөн тал нь юм. Зүрх сэтгэлийнхээ гүнд тэд зөвхөн ашиг сонирхлоо л бодож байдаг. Тэд чуулганы ажилд хор хөнөөл учирч, ах эгч нарын амийн явц саатаж байхад ч тоосон шинжгүй хараагүй царайлж байдаг. Тэд бусдыг хохироон байж өөрийн ашиг хонжоог эрж байдаг. Энд хүн чанар хаана байна вэ? Тэд зальжин, ов мэхтэй, дотуур тамиртай, ой гутам хоёр нүүртэн гэдэг нь тун тодорхой байна. Үүнийг ухамсарлаад надад маш ичгэвтэр санагдсан. Бурханаас ирсэн бүхнийг эдэлж байсан мөртөө асуудалтай тулгарах үедээ би бялдууч нэгэн болж Сатаны талд зогссон. Ингэж үүргээ гүйцэтгэнэ гэж байх уу? Би дайсанд талж засаж, өөх өгсөн хүнтэй өглөө босоод заргалдаж байж. Би Сатаны гар хөлийн нэг болж, чуулганы ажилд саад хийж, мууг үйлдэн, Бурханыг эсэргүүцэж байж!

Энэ ухаарал надад үнэхээр аймшигтай байлаа. Тэр даруйд би Бурханы өмнө ийн залбирахаар ирэв: “Бурхан минь, би маш их мууг үйлджээ. Би аль эрт таны шийтгэлийг хүртвэл зохих байсан ч, Та надад үүргээ гүйцэтгэх боломж олгосоор байсан. Таны өршөөлд би туйлаас талархаж байна. Өө Бурхан минь, би гэмшихийг хүсэж байна. Намайг залж чиглүүлж, хөтлөөч, тэгвэл би хэрэгжүүлэлтийн замыг олж чадна”.

Харин дараа нь би үүнийг Бурханы үгээс уншив: “Үнэн зүрх сэтгэлийг чинь эзэмдэж, амь чинь болсон үед, дараа нь чи ямар нэг идэвхгүй, сөрөг, эсвэл муу зүйл гарч ирэхийг харах үед зүрх сэтгэлийн чинь хариу үйлдэл огт өөр байдаг. Эхлээд чамд буруушаах, тавгүй байдал мэдрэгддэг, араас нь шууд ийм мэдрэмж төрнө: ‘Би зүгээр гар хумхиж, нүдээ аниад өнгөрч болохгүй. Босож зогсоод, ярих хэрэгтэй, босож зогсоод хариуцлага үүрэх хэрэгтэй’. Дараа нь чи өндийн босож, тэдгээрийг илчилж, Бурханы гэрийн ашиг сонирхлыг хамгаалах, Бурханы ажлыг тасалдахаас урьдчилан сэргийлэхээр мэрийж, эдгээр муу үйл хэргийг зогсоож чадна. Чамд зөвхөн энэ эр зориг, шийдэмгий байдал бий болж, мөн чи асуудлыг бүрэн ойлгох чадвартай болоод зогсохгүй бас Бурханы ажил болон Түүний гэрийн ашиг сонирхлын төлөө үүрэх ёстой хариуцлагаа ч гэсэн биелүүлэх бөгөөд тийнхүү үүрэг чинь биелэгдэх болно. Яаж биелэгдэх вэ гэж үү? Үнэн чамд үр нөлөөгөө үзүүлж, амь чинь болсноор биелэгдэнэ” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). “Чуулганд Намайг гэрчлэхдээ бат зогсож, үнэнийг баримтал; зөв нь зөв, буруу нь буруу. Хар цагааныг бүү хольж хутга. Чи Сатантай дайтах бөгөөд дахин хэзээ ч босохгүй болтол нь үүнийг бүрэн ялах ёстой. Миний гэрчлэлийг хамгаалахын тулд чи бүхнээ өгөх ёстой. Энэ нь үйлдлүүдийн чинь зорилго байх болно—үүнийг бүү март” (Үг. I Боть: Бурханы илрэлт ба ажил. Христийн эхэн үеийн айлдварууд, 41-р бүлэг). Бурханы үгийг уншсан нь үүргийнхээ явцад би Бурханы хүсэлд санаа тавьж, чуулганы ашиг сонирхлыг үргэлж нэгдүгээрт тавих ёстой гэдгийг ойлгоход минь тусалсан. Үнэний зарчмыг зөрчсөн зүйлийг илрүүлэх л юм бол, нялуун зангаасаа болж харилцаагаа хаацайлж, хувийн ашиг сонирхлоо хамгаалж болохгүй, харин оронд нь сөрөг зүйлсийг ил болгож, аливааг зарчимд нийцүүлэн үйлдэж, Бурханы гэрийн ажлыг хамгаалах зүрх зоригтой байх хэрэгтэй. Үүрэг, хариуцлагаа биелүүлэх цорын ганц зам бол энэ. Ли ах чуулганы удирдагч байсан болохоор, хэрэв би түүний үүргээ гүйцэтгэж байгаа байдлаас асуудал олж харчхаад ил гаргаж хэлэхгүй бол, энэ нь Бурханы гэрийн ажлыг хохироогоод зогсохгүй Ли ахад ч гэсэн хор хөнөөлтэй. Дараа нь ах намайг юу гэж бодох, эсвэл надад яаж хандахаас үл хамааран би үнэнийг баримталж, түүний асуудлыг мэдээлэх ёстой гэдгээ би мэдэж байсан юм. Намайг яг өнөө захиагаа бичихээр бэлдэж байтал удирдагч нар бидэнтэй цуглаан зохион байгуулав. Тэр цуглааны үеэр би Ли ахын гүйцэтгэлийн талаар бүгдийг хуваалцлаа. Удирдагч нар дараа өдөр нь тэр бүгдийг нягталсныхаа дараа, Ли ах бодитой ажил хийж чадаагүйг баталгаажуулж, ах үүргээсээ чөлөөлөгдөв. Үүнийг хийснээр миний сэтгэл үнэхээр амарч, амар тайван боллоо.

Би өөрийгөө өмнө нь огт мэддэггүй байжээ. Би үргэлж бүх зүйл дээр сатанлаг гүн ухаанаар амьдардаг бялдууч нэгэн байсан. Бусадтай харилцах харилцаандаа алдаа гаргаж, харилцаагаа эвдэхээс айсандаа би өөрийн ашиг сонирхлыг хамгаалж байв. Бусдыг буруу үйлдэл гаргасныг мэдсэн ч, би дуугүй байсан. Би үнэний зарчмыг баримталж чадаагүй бөгөөд Бурханы гэрийн ашиг сонирхлыг хамгаалаагүй. Би ямар ч эрхэм чанар, ёс журамгүй амьдарч иржээ. Аминч хүслээ орхиж, үүрэгтээ Бурханыг хүндэтгэх зүрх сэтгэлтэй байж, зарчмыг баримтлан, Бурханы гэрийн ажлыг хамгаалснаар, би одоо туйлын амар амгаланг мэдэрч байна. Хүний төрхтэй амьдрах цорын ганц зам нь энэ гэж надад санагдана. Бурханы авралд би маш их талархаж байна!


52. Баяртай, бялдууч аа!

Ли Фэй, Испани

Бялдуучдын талаар ярихад, Бурханд итгэхээсээ өмнө би тэднийг агуу гэж боддог байлаа. Тэд зөөлөн зан чанартай, хэзээ ч хэнтэй ч арцалддаггүй, хүн бүхэнд таалагддаг, бас хэзээ ч хэнийг ч гомдоодоггүй. Би ийм хүн болохоор эрмэлздэг байсан. Учир нь бага байхаас минь л боловсрол, нийгэм надад “Эв зохицол бол үнэт эрдэнэ; хүлцэнгүй байдал бол агуу чадвар”, “Хэрэг явдал буруутсаныг мэдвэл хэлэх үгээ гамнасан нь дээр”, “Мэдрэмжтэй хүмүүс өөрсдийгөө сайн хамгаалж, гагцхүү алдаа гаргахаас зайлсхийхээр хичээдэг”, “Юуг ч нухацтай авч үзэх хэрэггүй”, “Тэнэгийн дотор уужуу”, “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог” гэх зэргийг чихэнд хоногшуулсан билээ. Би эдгээр үзэл санааг амьдрах зарчмаа болгосон юм. Гэр бүл, найз нөхөд, эсвэл зүгээр л нэг танил байна уу хамаагүй, би хэнийг ч гомдоолгүй, үргэлж бусдын хүссэнийг дагадаг байлаа. Хүн болгон намайг хүмүүстэй сайхан харьцдаг, бусадтай амархан нийцдэг гэж магтдаг байсан. Энэ харанхуй, ёрын муу нийгэмд тэсэж үлдэхийн тулд эргэн тойрныхонтойгоо сайн харилцаа тогтоох хэрэгтэй, тэр нь байр сууриа олох цорын ганц арга мөн гэж надад бас санагдсан юм. Хожим нь, Төгс Хүчит Бурханы эцсийн өдрүүдийн ажлыг хүлээн зөвшөөрч, Бурханы үгийн шүүлт, гэсгээлтийг туулж, зарим үнэнийг ойлгосныхоо дараа л би амь зуух энэ зарчмууд нь сатанлаг гүн ухаан, сатанлаг хор болохоос хүмүүсийн баримтлах ёстой зарчим биш гэдгийг эцэст нь харсан юм. Ингэж амьдарснаараа би улам л шударга бус, ов мэхтэй, аминч, ой гутам болж, зүй зохистой хүний төрхгүй байгаагаа харсан юм. Эцэст нь би өөрийгөө жигшиж эхлэн, Бурханд гэмшсэн.

2018 онд би дүүргийн удирдагчаар сонгогдсон юм. Эхэндээ чуулганы тэр бүх ажлын талаар төдийлөн мэддэггүй байлаа. Хамтрагч Лю эгч маань энэ үүргийг жил гаруй гүйцэтгэж байсан тул чуулганы ажлын олон талыг ойлгож байсан, тиймээс аливаа асуудал, бэрхшээлээ би эгчээс асууж, эгч надад их тусалсан юм. Хожим нь би Лю эгчийг өөрийнх нь хариуцдаг чуулганы удирдагч Жан эгч үүргээ оромдох төдий гүйцэтгэдэг болоод удаж байгаа, бодитой ажил хийдэггүй, цуглаан дээр улиг болсон үг, хоосон сургаал нуршдаг, бас биеэ тоосон, өөрийгөө зөвтгөдөг, бусдын зөвлөгөө, тусламжийг хүлээн авахаас татгалздаг гэж хэд хэдэн удаа хэлэхийг нь сонссон юм. Тэр үед би энэ бүхэн бол бодитой ажил хийдэггүй хуурамч удирдагчийн илрэл байж магадгүй гэж бодоод, Лю эгч энэ бүгдийг мэдэж байж яагаад зарим нэг өөрчлөлт хийж, Жан эгчийг огцруулдаггүй юм бол гэж гайхаж байлаа. Жан эгчид юм хэлэхийг хүссэн ч би энэ үүргийг дөнгөж гүйцэтгэж эхлээд байгаа, бас Жан эгчийг тийм ч сайн мэдэхгүй гэсэн бодол төрсөн юм. Хэрэв би шууд ямар нэг зүйл хэлчихвэл Лю эгч намайг хуумгай байж, бусдад элэгсэг хандсангүй гэж шүүмжилж магадгүй байлаа. Ингээд би бодлоо Лю эгчтэй тойруу байдлаар хуваалцсан боловч эгч нэг их тоолгүй, Жан эгчид хайраар туслаарай гэж надад хэлсэн юм. Надад “Удирдагчдыг солих зарчмыг Лю эгч мэддэг биз, иймээс үүнийг дахиад дурсвал өөрийг нь бодитой ажил хийдэггүй гэж хэлж байна гэж бодохгүй гэж үү? Тэгээд намайг хэт их асуудал үүсгэдэг, эвтэй байхад хэцүү гэж бодох нь гарцаагүй. Энэ бидний дунд зөрчил үүсгэвэл цаашид бид үүргээ хэрхэн хамтран гүйцэтгэх билээ?” гэж бодогдсон юм. Тэгэхэд би дахиж юу ч хэлэхгүй байхаар шийдсэн.

Би асуудлыг нь ил болгож, задлан шинжлэхийн тулд Жан эгчтэй хэд хэдэн удаа нөхөрлөсөн. Эгч хүлээн зөвшөөрөхөөс татгалзаад зогсохгүй бүр надтай маргасан юм. Удалгүй зарим ах эгч Жан эгчийг бодитой ажил хийхгүй байна гэж мэдээлж эхэллээ. Тэгэхэд л би Жан эгчийн асуудал ноцтой, цаг тухайд нь учрыг нь олохгүй бол чуулганы ажил, ах эгч нарын маань амийн оролтыг хойшлуулна гэдгийг ухаарсан юм. Тэгээд Жан эгчийг огцруулах тухай асуудлыг Лю эгчид дахин сөхлөө. Харин Лю эгч “Тэдгээр мэдээллийг дээд удирдлагад хүргүүлсэн. Тэд үнэн мөнийг нь олтол огцруулахаа азнаж байя” гэж хэлсэн. “Мэдээллүүд болон нөхцөл байдлыг шалгахад л Жан эгч бодитой ажил хийгээгүй, оромддог болсон, удаан хугацааны турш улиг болсон үг, хоосон сургаал ярьж байгааг харж чадна. Хуурамч удирдагч гэдгийг нь бид аль хэдийн мэдэж байгаа, тиймээс зарчмын дагуу бол түүнийг аль болох түргэн огцруулах ёстой.” “Бид бол дүүргийн удирдагч, харин чуулганд хуурамч удирдагч гарч ирсэн байхад даруйхан шийдвэрлэхийн оронд дээд удирдлагууд луу түлхэж байна. Энэ чинь зүгээр л цаг хожиж, ах эгч нарыг маань үргэлжлүүлэн хорлохыг хуурамч удирдагчид зөвшөөрч байгаа хэрэг биш үү? Энэ нь Сатаны талд зогсож, Бурханыг сөрж байгаагаас ялгаагүй!” гэж би бодлоо. Энэ бол маш ноцтой асуудал! Би энэ талаар Лю эгчтэй дахин ярилцахыг хүссэн ч өмнө нь үүнийг дурсахад минь Жан эгчийг солихыг хүсээгүй, бас надад эгчтэй элэгсэг ханд гэж хэлсэн шүү дээ гэж бодогдлоо. Тэднийг маш эвтэй байдгийг нь би харсан болохоор Жан эгчийг чөлөөлөх тухай асуудлыг дахин сөхвөл Лю эгч намайг хэт биеэ тоосон гэж бодож магадгүй. Шинэ ажилд орсон хүмүүс идэвх зүтгэлээ батлах хэрэгтэй байдаг тул намайг ердөө л онгирч байна гэж бодохгүй гэж үү? Тэгээд би юу ч хэлэхгүй байхаар шийдсэн юм. Ядаж л дээд удирдлагууд маань баримтуудыг судлан шалгаж байгаа. Дахиад хэдэн өдөр хүлээхэд юу л болов гэж. Тэгээд би аман дээр гарч ирсэн үгээ залгилаа. Хэдэн өдрийн хойно, асуудлыг судалж үзсэнийхээ дараа удирдлагууд маань хуурамч удирдагчийг даруй зохицуулсангүй гэж бидэнтэй харьцаж, биднийг чуулганы ажлыг тасалдуулж, үймүүлж, ах эгч нарынхаа амийн оролтыг хойшлууллаа гэв. Энэ бол Сатантай хамсаж, ах эгч нарыгаа хорлож байгаа хэрэг гэж тэд хэлсэн юм. Үүнийг сонсоод би гутарлаа. Би тодорхой мэдэж байсан үнэнээ хэрэгжүүлээгүй, зарчмыг баримтлаагүй болохоо ухаарсан юм. Би хуурамч удирдагчийг үнэхээр хамгаалжээ. Түүнийг хаацайлж байжээ. Тэгээд би цаг алдалгүй түүнийг огцрууллаа. Дараа нь надад өөрийгөө бага зэрэг зэмлэх сэтгэл төрж, сэтгэл зовнисон ч боломжийг ашиглан цааш өөрийгөө эргэцүүлээгүй юм. Хожим нь би Лю эгчийг уулзалт дээр үргэлж улиг болсон үг, хоосон сургаал ярьдаг, ах эгч нарын асуудал, бэрхшээлийг шийдвэрлэж чаддаггүй болохыг олж мэдлээ. Зарим нэг асуудал, дутагдлыг нь хэлж өгөхөд эгч хүлээн зөвшөөрөхөөс татгалзаж, надтай мэтгэлцэж, маргахыг оролдсон юм. Хариуцаж авсан ажилд нь ямар ч ахиц гараагүй тул дээд удирдлагууд маань түүнийг засаж, харьцахад тэр хүлээн зөвшөөрөхийг хүссэнгүй. Эгч ажилдаа сөрөг, хойрго болж, гомдол, буруу ойлголтдоо автлаа. Тэр үед би түүний байдлыг илчлэхийг хүссэн боловч бид хамтрагчид болохоор ажлаа сайн хийгээгүй байвал энэ нь бас миний ч хариуцлага, хэрэв би эгчийн асуудлыг шинжилбэл эгч намайг өөрийг нь ойлгодоггүй гэж хэлэх болно гэж бодоод тэгж зүрхэлсэнгүй. Оронд нь би зүгээр л түүнийг тайвшруулж, сөрөг болгохгүйн тулд зоригжуулахаар хичээлээ. Гэхдээ дараа нь би Лю эгчийг бас л огтхон ч өөрчлөгдөөгүй байгааг анзаарсан юм. Эгчид ямар ч ухамсар байсангүй! Байдал энэ маягаар үргэлжилбэл чуулганы ажлыг хойшлуулж, ах эгч нарт хор хөнөөл учруулах байлаа. Би эдгээр зүйлийг дээд удирдлагууддаа аль болох хурдан мэдээлэх хэрэгтэйг ухаарсан. Чуулган ерөнхий санал асуулга авч таараад, дээд удирдлагууд маань намайг Лю эгчийн талаар үнэлгээ бич гэв. Бичихээр бэлдэж байснаа би ихэнх ах эгч нар түүнийг сайн мэддэггүй болохоор үнэхээр дэмждэг гэдгийг саналаа. Тиймээс хэрэв би Лю эгчийн асуудлын талаар түрүүлж дуугарвал тэд намайг явуулга хийж, эгчээс ангижирчхаад өөрөө бүгдийг шийдэх гэж байна гэцгээхгүй гэж үү? Түүнээс гадна, бид үүрэгтээ хамтрагчид байсан, эгч надад тус хүргэх олон зүйл хийсэн. Хэрэв эгчийг үнэхээр огцруулчихвал намайг үзэн ядахгүй гэж үү? Би яахаа мэдэхгүй тээнэгэлзэж байснаа эцэст нь эгчийн бодит ажил хийдэггүй, үнэнийг хүлээн зөвшөөрдөггүйг хаацайлахаар шийдлээ. Гэхдээ үнэлгээ өгснийхөө дараа би түгшсэн сэтгэлээ тайвшруулж чадсангүй. Баримтыг дарагдуулж, Бурханыг мэхэлж байгаагаа мэдэж байсан болохоор сүнс минь улам бүр харанхуйлахыг мэдэрлээ. Бурханы үгийг унших бүрдээ үүрэглэж, цуглаан дээрх нөхөрлөлөөс ямар ч гэгээрэл, гэрэлтүүлэлт олж авахгүй байлаа. Ах эгч нарт байгаа ямар ч асуудлыг би илрүүлж чадсангүй. Өдөр бүр ямар ч эрч хүчгүй аргацааж, Бурхан намайг орхисон мэт санагдаж байлаа.

Удирдлагууд маань хожим нөхцөл байдлыг шалгаж үзээд Лю эгчийг бодит ажил хийдэггүй хуурамч удирдагч гээд чөлөөлсөн юм. Тэр үед би асар их ичиж, өөрийгөө зэмлэн, ялангуяа “Нийгэмд тун сүрлэг маягаар ярьдаг олон сайн хүн байдаг бөгөөд гаднаа тэд ямар нэг томоохон муу юм хийгээгүй мэт харагдавч зүрх сэтгэлдээ ов мэхтэй, зальхай байдаг. Ялангуяа тэд нөхцөл байдал хаашаа эргэхийг харж чаддаг ба уран цэцэн үг нь эелдэг, хашир байдаг. Миний харж байгаагаар, тийм ‘сайн хүн’ бол хуурамч, хоёр нүүртэн юм; тийм хүн ердөө сайн хүний дүр үзүүлж байгаа. Алтан дундажтай зууралддаг бүх хүн хамгийн хорлонтой. Тэд хэнийг ч гомдоохоор хичээдэггүй, хүмүүст бялдуучилдаг, аливаа зүйлтэй нийцдэг ба хэн ч тэднийг ойлгож чаддаггүй. Тийм хүн бол амьд Сатан юм!” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлснээр л завхарсан зан чанарын хүлээсээс ангижирч чадна”). гэх Бурханы үгийг бодохоор бүр ч хэцүү байлаа. Бялдууч нар бол хамгийн хорлонтой, зальхай, амьд Сатан мөн гэдгийг Бурханы үг илчилдэг. Өөрийгөө тийм байсныг би ухаарсан. Лю эгч бол хуурамч удирдагч гэдгийг мэдээд удаж байсан ч өөрийгөө болон харилцаагаа хамгаалахын төлөө би Бурханд халдахаар сонгож, үнэнийг хэрэгжүүлээгүй. Би хуурамч удирдагчийг дахин хаацайлж, Бурханы зан чанарт халдаж, гэм буруу үйлдсэн. Би бол өнгөрсөн хүн, Бурхан над шиг хүнийг аврахгүй гэж надад санагдлаа. Хэдэн өдрийг би шаналал, сөрөг байдал дунд өнгөрөөсөн. Юу ч хийх хүсэл төрөхгүй байлаа. Харин хожим нь би Бурханы эдгээр үгийг санасан юм: “Чи ямар буруу зүйл үйлдсэн нь хамаагүй, замаа алдаад хэр хол явсан чинь, эсвэл хэр ноцтой гэм нүгэл үйлдсэн чинь хамаагүй, эдгээрийг Бурханыг ойлгох эрэл хайгуулдаа үүрэх ачаа, илүүдэл тээш бүү болго. Үргэлжлүүлэн урагш алх. Бурхан хүний авралыг цаг ямагт зүрх сэтгэлдээ байлгадаг; энэ нь хэзээ ч өөрчлөгддөггүй. Энэ бол Бурханы мөн чанарын хамгийн эрхэм нандин хэсэг юм” (Үг. II Боть: Бурханыг мэдэх тухай. Цор ганц Бурхан Өөрөө VI). Бурханы эдгээр үгийг би ахин дахин тунгааж, үг, мөр бүр нь надад өршөөл, найдвар авчрах шиг санагдсан юм. Хэдийгээр миний хорон муу байдал Бурханы зан чанарт халдсан ч Бурхан үгээ ашиглан намайг тайтгаруулж, зоригжуулж, урагшлаад байгаарай гэж надад хэлсээр байлаа. Би асар их талархаж, цаашид сөрөг байж болохгүй гэж өөртөө хэлсэн юм. Бүтэлгүйтэх болгондоо өндийн босох ёстой байлаа. Би асуудлаа эргэцүүлж, ойлгож, тэдгээрийг шийдвэрлэхийн тулд үнэнийг эрж хайж чаддаг байх ёстой.

Дараа нь би Бурханы үгийн өөр нэг хэсгийг уншлаа: “Та нар бүгд өөрсдийгөө Бурханы ачаанд санаа тавьдаг, чуулганы гэрчлэлийг хамгаална гэж хэлдэг боловч та нарын дундаас хэн чинь Бурханы ачаанд үнэхээр санаа тавьсан бэ? Өөрөөсөө ингэж асуу: Чи Түүний ачаанд санаа тавьсан хүн мөн үү? Чи Түүний төлөө зөвт байдлыг хэрэгжүүлж чадах уу? Миний төлөө зогсож, ярьж чадах уу? Үнэнийг тууштай хэрэгжүүлж чадах уу? Сатаны бүх үйл хэргийн эсрэг тэмцэх хангалттай зориг чамд бий юу? Чи сэтгэл хөдлөлөө хойш тавьж, Миний үнэний төлөө Сатаныг илчилж чадах уу? Миний санаа зорилго чиний дотор биелэхийг зөвшөөрч чадах уу? Хамгийн чухал мөчүүдэд чи зүрх сэтгэлээ өргөсөн үү? Чи Миний хүслийг биелүүлдэг хүн мөн үү? Эдгээр асуултыг өөрөөсөө асууж, байнга бод” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). Бурханы үгийг уншсаны дараа зүрх сэтгэлийг минь шаналал сүлбэлээ. Тэгээд туйлбаргүй, заль мэхтэй бялдууч гэдгээ би харсан юм. Асуудалтай тулгарахдаа би өөрийгөө хамгаалахын тулд чадах бүхнээ хийж, Бурханы гэрийн ашиг сонирхлыг бодож үзээгүй, үүрэгтээ хариуцлагын мэдрэмжгүй, ачаа үүрээгүй байжээ. Хуурамч удирдагч гарч ирмэгц даруй зохицуулах ёстой байсан ч би Лю эгчийг гомдоохоос эмээж, өөрийгөө хамгаалах гэсэндээ үнэнийг хэрэгжүүлж, асуудлыг илчилж, мэдээлэхээс маш их айж байсан. Би зориуд үнэнийг нууж, эгчийг хамгаалахын тулд асуудлыг далдалсан. Үр дүнд нь чуулганы ажлын тал бүрд энэ нь нөлөөлж, ах эгч нарт минь зүй зохистой чуулганы амьдрал дутагджээ. Бурханы гэр надад тийм чухал үүрэг даалгасан байхад чуулганд хуурамч удирдагч гарч ирэх үед би ашиг сонирхлоо хамгаалахын тулд үнэний зарчмаас урваж, ахин дахин Сатаны талд зогсож, тэднийг хамгаалжээ гэж бодогдлоо. Чуулганы ажил хохирол амсана гэдгийг сайн мэдэж байсан ч би үнэнийг хэрэгжүүлж, зөв шударга байдлыг баримтлаагүй. Хэн нэгнийг гомдоож магадгүй байх болгонд би үнэний зарчмыг орхиж байсан. Ашиг сонирхлынхоо төлөө хувиа хичээж байсан. Ийм маягаар аливааг хийх нь Бурханы гэрийн ажлыг үймүүлж, тасалдуулж, Сатаны хамсаатан мэт авирлаж байгаа хэрэг биш үү? Би үнэнийг хэрэгжүүлж, эсвэл зарчмыг баримталж зүрхлээгүй. Би огтхон ч зөв шударга байгаагүй. Чуулганы удирдагч байхад би яаж тохирох юм бэ? Би аминч, ой гутам, туйлбаргүй, ов мэхтэй, өчүүхэн амьтан байж! Бурхан бялдуучдыг зэвүүцэж, жигшдэг бөгөөд тэднийг авардаггүй гэсэн Бурханы үг, мөн бялдуучдыг удирдагчаар хүлээн зөвшөөрөхөөс Бурханы гэр эрс татгалздаг, учир нь тэд ёрын муу зүрх сэтгэлтэй, Бурханы гэр, ах эгч нартаа хор хөнөөл учруулж л чадна гэж номлолд ахин дахин хэлсэн байдгийг бодож үзэхэд сэтгэл бүр ч их өвдсөн юм. Хуурамч удирдагчийг хамгаалж, хаацайлснаараа би аль хэдийн Бурханд, Түүний зан чанарт халдсан болохоор Бурханы өмнө очиж ингэж залбирлаа: “Бурхан минь, би Таны хүслийг ахин дахин зөрчжээ. Би үнэнийг тодорхой мэдэж байсан ч хэрэгжүүлээгүй, тэгснээрээ чуулганы ажилд хор хөнөөл учруулсан. Таны хараал, шийтгэлийг хүлээн авахад би бэлэн. Ирээдүйд Та надад яаж ч хандсан бай, Таныг дуулгавартай дагаж, Танд гэмшихэд би бэлэн.”

Ямар нэг юм тохиолдох үед яагаад хүмүүст бялдуучлахаар хичээж, үнэнийг хэрэгжүүлж чаддаггүйгээ би гайхширч эхэллээ. Намайг юу удирдаж байсан бэ? Хожим нь би Бурханы үгийн энэ хэсгийг уншсан юм: “Улс орны засгийн газар, алдартай, агуу хүмүүсийн боловсрол болон нөлөөллөөр дамжуулан Сатан хүмүүсийг завхруулдаг. Тэдний диаволын үг хүний амь-уг чанар болсон юм. ‘Хүн бүр өөрийгөө боддог, би үхэхээр чи үх’ гэдэг нь хүн бүрд шингэж, хүний амь болсон сатаны алдартай үг юм. Амьдралын гүн ухааны иймэрхүү өөр үг ч бас бий. Сатан хүмүүсийг боловсруулахын тулд улс орон бүрийн сайхан уламжлалт соёлыг ашиглан, хүн төрөлхтнийг сүйрлийн эх захгүй ангал руу унаж, залгиулахад хүргэсэн бөгөөд Сатанд үйлчилж, Бурханыг эсэргүүцдэг учраас эцэстээ хүмүүс Бурханаар устгагддаг… Хүмүүсийн амьдрал, биеэ авч явах байдал, зан авирт олон сатанлаг хор байсаар байдаг; тэдэнд бараг ямар ч үнэн байдаггүй. Жишээлбэл, тэдний амьдралын гүн ухаан, аливааг хийх арга зам, онч мэргэн үг нь бүгд агуу улаан лууны хороор дүүрэн байдаг бөгөөд тэдгээр нь бүгд Сатанаас ирдэг. Тиймээс хүмүүсийн яс, цусаар дамждаг бүх зүйл Сатаны зүйлс юм. Тэр бүх албан тушаалтан, эрх баригчид, амжилт гаргасан хүмүүст амжилтад хүрэх өөрсдийн гэсэн зам болон нууц байдаг. Тийм нууц тэдний уг чанарыг төгс төлөөлдөггүй гэж үү? Тэд дэлхий ертөнц дээр тийм том зүйл хийсэн бөгөөд тэдгээрийн ард орших арга заль, далд явуулгыг хэн ч нэвт харж чаддаггүй. Тэдний уг чанар хэчнээн өөдгүй, хорлонтой болохыг энэ нь харуулдаг. Хүн төрөлхтнийг Сатан гүн гүнзгий завхруулж ирсэн. Сатаны хор хүн нэг бүрийн цусаар урсдаг бөгөөд хүний уг чанар завхарсан, ёрын муу, тэрслүү, мөн Сатаны гүн ухаанаар дүүрч, үүнд автсан байдгийг харж болно—энэ нь тэр чигтээ Бурханаас урвадаг уг чанар билээ. Ийм учраас хүмүүс Бурханыг эсэргүүцэж, Бурханыг сөрөн зогсдог” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). Бурханы үгийг уншсаныхаа дараа би бялдууч шиг авирласныхаа уг шалтгааныг олсон. Учир нь би бага байхаасаа л ХКН-ын боловсролоор явж, “Хүн бүр өөрийгөө боддог, би үхэхээр чи үх”, “Хүмүүс ариун биш; тэд яаж алдаа дутагдалгүй байж чадах билээ?” “Хэрэг явдал буруутсаныг мэдвэл хэлэх үгээ гамнасан нь дээр”, бас “Мэдрэмжтэй хүмүүс өөрсдийгөө сайн хамгаалж, гагцхүү алдаа гаргахаас зайлсхийхээр хичээдэг”, “Сайн найзуудынхаа алдааны талаар амаа хамхих нь урт удаан, сайхан нөхөрлөлийг бий болгодог” гэх мэт төрөл бүрийн ертөнцийн гүн ухаан, логик, дүрмээр дүүрсэн байжээ. Эдгээр зүйл зүрх сэтгэлд минь гүн сууж, би тэдгээрийн дагуу амьдарч иржээ. Би цаг ямагт улам биеэ тоосон, өөрийгөө зөвтгөдөг, аминч, ой гутам, туйлбаргүй, ов мэхтэй болж байлаа. Эдгээр зүйлийг би амьдралынхаа уриа болгосон байсан юм. Хүмүүстэй нийцтэй байхдаа би бусдын үг, илэрхийлэл бүрийг анхааралтай ажиглаж, хүн бүртэй харилцахдаа маш хянуур ханддаг байсан. Би бялдууч байж, дундыг баримталсан замаар алхаж, хэнийг ч гомдоолгүй, үнэнийг хэлж, эсвэл зөв шударга байдлыг баримталж зүрхлэлгүй, өчүүхэн ч нэр хүндгүй амьдарчээ. Чуулганд хуурамч удирдагч нар гарч ирэх үед Лю эгчийг гомдоохоос айсандаа би зарчмаа орхиж, хулчгар байхаар сонгож, ах эгч нарт маань хор хөнөөл учруулж, Бурханы гэрийн ажилд саад болох боломжийг тэдэнд олгожээ. Би яаж өөрийгөө сайн хүн гэж хэлж болох билээ? Би харласан сэтгэлтэй, “сайн хүн”, Сатаны жигшүүрт зарц байж. Надад эр зориг, зөв шударга байдал байсангүй. Хэрэв би дүн шинжилгээ хийж, Лю эгчид эртхэн тусалсан бол эгч магадгүй тийм их гэм буруу үйлдэхгүй, Бурханы гэрийн ажил болон ах эгч нарын амийн оролтод саад болохгүй, бас би Бурханы зан чанарт халдахгүй байж ч болох байсан. Тэгээд л сатанлаг ертөнцийн эдгээр гүн ухааны дагуу амьдарч, бялдууч байх нь хүмүүсийг хорлож, сүйтгэхээс цаашгүй, өөрт минь ч тусгүйг эцэст нь би харсан юм. Илчлэгдсэн баримтуудаас би, сатанлаг ертөнцийн эдгээр гүн ухаан, логик, дүрмүүд нь хүмүүсийг мэхэлж, ялзруулж л чадахыг эцэст нь харж чадсан юм. Тэдгээр нь Бурханы үг, үнэнд дайсагнадаг. Эдгээр сатанлаг гүн ухааны дагуу амьдрах үедээ бид хэчнээн эелдэг, зөөлөн, тааламжтай харагдаж байсан ч туйлбаргүй, ов мэхтэй, ой гутам, өрөвдөлтэй хэвээр л байдаг. Үнэнийг хэрэгжүүлж, гэмшиж, өөрчлөгдөхгүй бол биднийг Бурхан орхиж, таягдан хаях нь гарцаагүй.

Дараа нь би Бурханы үгийн өөр нэг хэсгийг уншлаа: “Бурхан итгэмжит мөн чанартай болохоор Түүний үгэнд үргэлж итгэж болно; түүнчлэн, Түүний үйлдэл алдаа мадаггүй агаад маргаангүй байдаг. Ийм учраас Өөрт нь туйлын үнэнч хүмүүст Бурхан дуртай” (Үг. I Боть: Бурханы илрэлт ба ажил. Гурван сануулга). “Бурхан хүмүүсээс үнэнч бай гэж шаарддаг нь ов мэхтэй хүмүүсийг үнэхээр үзэн ядаж, ов мэхтэй хүмүүст дургүйцдэг гэдгийг нь нотолдог. Бурхан ов мэхтэй хүмүүст дургүй гэдэг нь тэдний үйлдэл, зан чанар, сэдэлд дургүй гэсэн үг юм; өөрөөр хэлбэл, Тэр аливааг хийдэг тэдний арга замд дургүй байдаг. Тиймээс Бурханд таалагдъя гэвэл бид өөрсдийн үйлдэл, оршин тогтнох арга замыг эхлээд өөрчлөх ёстой” (Эцсийн өдрүүдийн Христийн ярианы тэмдэглэл номын “Үнэнч хүн байх хамгийн үндсэн хэрэгжүүлэлт”). “Чи Бурханд итгэж, Бурханы өмнө ирсэн атлаа хуучин хэв маягаараа амьдарсаар байх үед Бурханд итгэх итгэл чинь утга учиртай байх уу? Үнэ цэнтэй байх уу? Амьдралын чинь зорилго, зарчим, амьдардаг арга зам чинь өөрчлөгдөөгүй бөгөөд чамайг үл итгэгчдээс дээр байрлуулдаг ганцхан зүйл нь Бурханыг хүлээн зөвшөөрсөн явдал юм. Чи Бурханыг дагаж байгаа юм шиг харагддаг боловч амь зан чанар чинь өчүүхэн төдий ч өөрчлөгдөөгүй хэвээр байдаг. Эцэстээ чи аврагдахгүй. Иймээс энэ чинь хий хоосон итгэл, оргүй хоосон баяслаас цаашгүй бус уу?” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлснээр л завхарсан зан чанарын хүлээсээс ангижирч чадна”). Бурханы үгийг уншсаныхаа дараа би Бурхан мөн чанартаа итгэмжит болохыг харсан. Бурхан үнэнч шударга хүмүүст дуртай, хууран мэхлэгчдийг үзэн яддаг. Эдгээр сатанлаг гүн ухааны дагуу амьдарч байх үед аливааг харах өнцөг, биеэ авч явах байдал минь огтхон ч өөрчлөгдөөгүй. Би яг л үл итгэгч шиг байсан. Тийм маягаар би хэчнээн олон жил Бурханд итгэлээ ч үнэн юм уу бүрэн авралыг хэзээ ч хүртэхгүй байсан. Үнэнийг хэрэгжүүлдэг, үнэнч шударга, зүрх сэтгэлдээ ямар ч ов мэхгүй, үнэний зарчмыг баримтлах эр зоригтой, шударга ёсны мэдрэмжтэй, бүх зүйл дээр Бурханы талд зогсдог, Бурханы хүслийг хайхардаг хүмүүс л Бурханаар хайрлуулж, бүрэн аврагдаж чадах хүмүүс юм! Бурханы шаарддаг зүйлийг ойлгосныхоо дараа би Бурханд залбираад, гэмшиж, үнэнийг хэрэгжүүлж, үнэнч шударга хүн байх болно гэж тангараг өргөсөн.

Хэдэн сарын дараа би, шинэ хамтрагч Ли ах маань үргэлж улиг болсон үг, хоосон сургаал ярьж, цуглаан дээр онгирдгийг нь олж мэдсэн юм. Би түүнтэй энэ талаар хэд хэдэн удаа нөхөрлөсөн боловч дээрдсэнгүй, тиймээс дээд удирдлагууддаа энэ талаар хэллээ. Гэхдээ тэд надаас түүний зан авирыг задлан шинжилж, илчил гэхэд нь би хулчийж эхэлсэн юм. Ли ах тэнд үүргээ хэнээс ч илүү удаан гүйцэтгэж байгаа болохоор эдгээр зүйлийн талаар ярихад хэл эвлэж өгөхгүй байлаа. Түүнийг хүмүүс нэг төрлийн ахлагч шиг үздэг, бас урьд нь ах ажилд минь тусалж байсан юм. Хэрэв би ахын байдлыг илчилбэл ах намайг юу гэж бодох билээ? Тэр гомдохгүй гэж үү? Тэгэхэд би Бурханы үгийн энэ хэсгийг уншсан юм: “Хэрвээ чи ‘найрсаг хүний’ сэдэл, үзэл бодолтой бол ийм асуудлууд дээр үргэлж унаж, бүтэлгүйтэх болно. Тэгвэл ийм нөхцөл байдалд чи юу хийх ёстой вэ? Ийм зүйлстэй тулгарах үедээ чи Бурханд залбирах ёстой. Тэгээд чамд хүч чадал хайрлан, зарчмыг баримталж, хийх ёстой зүйлээ хийж, аливааг зарчмын дагуу зохицуулж, байр сууриндаа бат зогсож, Бурханы гэрийн ажилд хор хохирол учрахаас сэргийлэх боломж олгооч гэж Түүнээс гуй. Хэрвээ чи хувийн ашиг сонирхол, ‘найрсаг хүний’ нэр нүүр, үзэл бодлоо орхиж чаддаг бол, мөн хийх ёстой зүйлээ үнэнч, нэгэн үзүүрт сэтгэлээр хийдэг бол Сатаныг ялж, үнэний энэ талыг олж авсан байх болно” (Эцсийн өдрүүдийн Христийн ярианы тэмдэглэл номын “Өөрийгөө мэдсэнээр л үнэнийг эрэлхийлж чадна”). Бурханы үгийн энэ хэсгийг уншихад, Бурхан намайг туршиж, гэмших боломж өгч байгаа болохоор энэ бүхэн надад тохиолдсон нь тодорхой боллоо. Бурхан асуудлыг хэрхэн зохицуулахыг минь харахыг хүсчээ. Би урьдын адилаар бусадтай тогтоосон харилцаагаа хамгаалахыг өөртөө зөвшөөрч чадсангүй. Би чуулганы ажлыг нэгдүгээрт тавьж, үнэнийг хэрэгжүүлж, зөв шударга байдлыг баримтлах ёстой байлаа. Хэрэв Ли ах үнэнийг эрэлхийлдэг хүн байсан бол нөхөрлөл, дүн шинжилгээг ашиглан өөрийгөө эргэцүүлж, ойлгож чадах байсан, тэгэх нь амийн оролтод нь тусалж, илүү их гэм буруу үйлдэхээс зайлсхийх байсан. Тиймээс би Ли ахтай уулзахаар очиж, Бурханы үгийг ашиглан түүний зан авир, байр байдлыг нэг нэгээр нь илчилж, задлан шинжиллээ. Ах надад дургүйцээгүйгээр барахгүй, харин ч бүр жинхэнээсээ гэмшин, “Чи ингэж намайг илчилж, задлан шинжлээгүй бол асуудлынхаа талаар би хэзээ ч мэдэхгүй байжээ. Би үнэхээр эргэцүүлж, оролт олж авах хэрэгтэй юм байна” гэж хэлсэн нь намайг гайхшируулсан юм. Ли ахын тэгж хэлэхийг сонсоод миний сэтгэл их хөдөлсөн. Ахыг илчилбэл надад дургүйцэх болов уу гэж би санаа зовж байсан ч тэр нь бүхэлдээ миний төсөөлөл байжээ. Тэр мөчид үнэнийг хэрэгжүүлж, үнэнч шударга хүн байх нь оюун санаанд тайвшрал, амар амгаланг авчирч, биднийг Бурханд улам ойртуулдаг гэдгийг үнэхээр мэдэрсэн юм. Бас Бурханы гэрийн ажлыг хамгаалах цорын ганц зам бол үнэнийг хэрэгжүүлж, аливааг зарчмын дагуу зохицуулах явдал гэдгийг чин сэтгэлээсээ мэдэрсэн. Ах эгч нартаа бодитоор туслах цорын ганц зам энэ юм. Бурханы шүүлт, гэсгээлтээр дамжуулан зарим нэг алдаатай үзэл бодол минь өөрчлөгдөж, туйлбаргүй, заль мэхтэй, жигшүүртэй сатанлаг зан чанар минь бага зэрэг өөрчлөгдсөн. Одоо, ах эгч нар маань завхралаа харуулж, эсвэл үнэний зарчмын эсрэгээр аливааг зохицуулахыг харах үедээ би дахин хаацайлж, хамгаалж, хүмүүстэй тогтоосон харилцаагаа хамгаалах гэж оролдохоо больсон. Би үнэнийг ухамсартайгаар хэрэгжүүлж, нөхөрлөж, тусалж, аливааг зааж өгч, илчилж чаддаг. Хэдий заримдаа бас л тээнэгэлзэж, бусдыг гомдоохоос айдаг ч би Бурханд залбирч, өөрийгөө хаяж, үнэний зарчмын дагуу хэрэгжүүлж чаддаг бөгөөд Сатаны гүн ухааны дагуу амьдрахаа больсон. Ингэж хэрэгжүүлэхээр хавьгүй тайван, туйлбартай санагддаг. Энэ үнэхээр эрх чөлөө мэдрүүлдэг. Эдгээр өөрчлөлтөд хүрч, энэ бүхнийг олж авсан нь бүхэлдээ Бурханы үгийн шүүлт, гэсгээлтийн үр дүн байсан.


53. Хүлдэг хүлээсийг султгах нь

Цүйбай, Итали

Бурханы үгэнд ингэж хэлсэн байдаг: “Та нар хувь заяаныхаа төлөө Бурханаар хүлээн зөвшөөрөгдөхөөр зорих ёстой. Өөрөөр хэлбэл, та нар өөрсдийгөө Бурханы гэрийн гишүүн гэдгээ хүлээн зөвшөөрдөг тул Бурханд сэтгэл санааны тайвшрал авчирч, бүх зүйл дээр Түүнийг хангалуун байлгах учиртай. Өөрөөр хэлбэл, чи үйлдэлдээ зарчимтай байж, үнэнд нийцэх ёстой. Хэрвээ ингэж чадахгүй бол Бурханаар жигшигдэн, гологдож, хүн бүрд үл тоогдоно. Ийм таагүй байдалд ормогцоо чи Бурханы гэрийнхэн дунд тоологдож чадахгүй бөгөөд Бурханаар хүлээн зөвшөөрөгдөхгүй байх гэдгийн утга учир яг энэ юм” (Үг. I Боть: Бурханы илрэлт ба ажил. Гурван сануулга). Бурхан биднээс юу шаарддагийг бид үгээс нь хардаг: үйлдэлдээ зарчимч байж, үнэнийг баримтлах, ингэснээр бид Түүний сайшаалыг хүртэж, бүх зүйл дээр Түүнийг сэтгэл хангалуун байлгах юм. Өмнө нь би ингэж чадаагүй, сэтгэл хөдлөлдөө захирагддаг байсан учраас үргэлж л мэдрэмжээрээ амьдарч, үйлддэг байлаа. Муу юм хийж байгаа гэж огт санагддаггүй байсан ч үйлдэл маань үнэний зарчимтай зөрчилдөж байсан нь чуулганы ажилд саад болсон юм. Харин Бурхан намайг үгээрээ шүүж, гэсгээсний дараа л ийм маягаар үйлдэхийн уг чанар, үр дагаврыг ойлгож эхэлсэн. Тэгээд сэтгэл хөдлөлд найдахын оронд зөв сэдлээр юманд хандаж, Бурханы үгийг хэрэгжүүлж чадсан юм.

Өнгөрсөн 11-р сард чуулганы удирдагчийн үүрэг хүлээж байхад минь цуглааны газар болгоны бүлгийн удирдагч нар хэр сайн ажиллаж байгаа талаар санал асуулга явагдсан. Хариултуудаас хартал бүлгийн удирдагч Ли эгч үүрэгтээ үргэлж хайнга ханддаг, алдааг нь хэлэхээр үнэнийг хүлээн авахаас татгалзаад зогсохгүй маргалддаг байлаа. Бусдад нь бэрхшээл тохиолдоход үнэний талаар нөхөрлөж туслахын оронд ихэрхүү байдлаар сургаж, тэднийг албаддаг гэсэн байв. Энэ бүхнийг уншаад би, Бурханы гэр дэх сонголтын зарчимд үндэслэн түүнийг солих ёстойг мэдсэн юм. Гэхдээ бид нэг нутгийнх, өмнө нь хамтдаа үүрэг гүйцэтгэдэг байсан. Бид үргэлж л дотно байж, эгч надад их санаа тавьдаг байлаа. Хэрэв эгчийг чөлөөлбөл тэр намайг хатуу сэтгэлтэй гэж бодох болов уу? Хоёр жилийн өмнө эгчийг чуулганы удирдагчийн байр сууриас буулгаад, эгч сөрөг байдлаас арай ядан гарч чадсан. Хэрэв өөр байр суурийг нь авчих юм бол энэ нь бүр ч хүчтэй цохилт болохгүй гэж үү? Эгч үүнийг дааж чадах уу? Эгчтэй даруйхан нөхөрлөх хэрэгтэй юм байна, тэгвэл нөхцөл байдал нь хэр хүнд байгааг эгч харж чадах байх гэж бодогдлоо. Хэрэв эгч амжиж засаж залруулж чадвал байр сууриа хадгалж магадгүй гэж бодсон. Тэгээд би Ли эгчтэй асуудлынх нь талаар нөхөрлөхөөр оролдсон ч өөрийгөө огт ухамсарлахгүй байгааг нь олж мэдсэн юм. Тэр нөхөрлөлд би бүхнээ зориулж, дараа нь эгч өөрчлөгдөх, эргэцүүлэх хүсэлтэй болж, эцэст нь би нэг юм тайвширлаа. Хамтран зүтгэгчдэдээ түүний талаар хэдэн сайхан үг хэлбэл эгч тэр үүргээ гүйцэтгэсээр байх ч юм бил үү гэж би бодлоо.

Дараа нь ажлаа ярилцаж байтал, Ли эгч үнэнийг огт хүлээж аваагүй учраас түүнийг халахаар санал нийлсэн гэдгээ хэдэн хамтран зүтгэгч хэлэв. Үүнийг сонсоод би үймэрч, “Ли эгчид асуудал байгаа, гэхдээ тэр өөрчлөгдөхөд бэлэн байгаа шүү дээ, дахиад нэг боломж өгч болохгүй гэж үү?” гэж бодогдсон юм. Яг тэгэхэд Жоу эгч “Ли эгч ийм байдалтай нэлээд удлаа. Тэр сайн нөхөрлөж байгаа ч хэлснээ хэрэгжүүлдэггүй. Үнэндээ ямар ч өөрчлөлт алга. Тэр энэ байр суурьт тийм ч сайн тохирохгүй” гэлээ. Би ярианд нь яаран оролцож, “Ли эгчид үнэнийг хүлээн авахад хэцүү байгаа ч үнэхээр идэвх санаачилгатай, үүрэгтээ хариуцлагатай шүү дээ. Саяхан зарим ах эгч үүрэгтээ идэвхгүй байхад нь эгч тэднийг зоригжуулсан” гэж хэллээ. Бай эгч шуудхан л “Ли эгч үргэлж ийш тийш гүйж, үнэхээр санаачилгатай байгаа мэт харагддаг ч үнэндээ дүр эсгэж байна, тэгээд бодит асуудлыг шийдэж чадахгүй байна” гэж хариуллаа. Тэдний хэлсэн бүхэн үнэн учраас би хариуд нь юу ч хэлж чадсангүй. Чуулганы өөр нэг удирдагч Жан эгч тэгэхэд “Ли эгч бүлгийн удирдагч байхад сайн тохирохгүй нь үнэн, гэхдээ яг одоо түүнийг орлох тохиромжтой хүн алга. Тохирох хүн олтол түүнийг байлгаж байя” гэлээ. Би яг ингэж хүсэж байсан учраас “Би ч тэгж бодож байна. Өөр хүн гарч ирэхэд л түүнийг сольё” гэж яаран хэллээ. Хачирхалтай нь, долоо хоног ч болоогүй байтал чуулганы ажлаа ярилцаж дууссаны маань дараа Жоу эгч асуудлыг дахиад сөхлөө. Тэгээд Чэнь ахыг тохиромжтой хүн гэж хэлэхэд нь цөөн хэдэн хамтран зүтгэгч санал нийлсэн юм. Миний зүрх амаар гарах шахлаа. Хэрвээ Чэнь ахыг бүлгийн удирдагчаар сонговол Ли эгч чөлөөлөгдөх байсан юм. Тэгээд би Чэнь ахын завхрал, дутагдлын талаар хэдэн юм хэлээд, энэ ажилд тохирохгүй гэлээ. Бүгд л тээнэгэлзэж эхлэхэд би ч бага зэрэг түгшлээ, гэхдээ л үнэнийг эрэлхийлээгүй юм.

Хожим нь удирдагч маань надаас бүлгийн удирдагчдын талаар товч мэдээлэл өгөхийг хүслээ, тэгээд Ли эгчийн тухай ярих болоход би түүний талаарх ах эгч нарын үнэлгээг яг нарийн тусгаагүй юм. Удирдагчийг явсны дараа сэтгэл нэг л тайван бус боллоо. Яагаад би Ли эгчийг хаацайлж, түүнд байнга л санаа зовоод байснаа гайхаж байв. Би түүнийг бусдаас илүүд үзээгүй байгаа? Ямар сэдэл намайг хянаж байв аа? Тэгээд би Бурханы энэ үгийг уншсан: “Сэтгэл хөдлөл гэж үндсэндээ юу вэ? Энэ бол завхарсан зан чанар юм. Сэтгэл хөдлөлийн бодит талуудыг цөөн үгээр тайлбарлавал, энэ нь алагчлах үзэл, тодорхой хүмүүсийг хамгаалах хандлагатай байх, махан биеийн харилцааг хадгалах, шударга бус байх явдал юм; эдгээрийг сэтгэл хөдлөл гэнэ. Тиймээс сэтгэл хөдлөлөө хаяна гэдэг нь зүгээр л хэн нэгнийг бодохоо болино гэсэн үг биш. Ерөнхийдөө чи тэдний талаар огт боддоггүй байж болох ч хэн нэгэн хүн чиний гэр бүлийн гишүүд, төрсөн нутаг, эсвэл чамтай холбоотой хэн нэгнийг шүүмжлэх даруйд чи тэсэрч, тэднийгээ үхэн хатан өмгөөлдөг. Тэдний талаар хэлсэн бүхнийг заавал няцаах ёстой мэт чамд санагддаг; тэдэнд цагаатгаагүй хилс хэрэг үүрүүлэхийг чи зөвшөөрч чаддаггүй. Тэгээд тэдний нэр хүндийг хамгаалж, буруу юм бүхнийг зөв зүйтэй харагдуулахын тулд чадах бүхнээ хийх хэрэгтэй мэт чамд санагдах бөгөөд тэдний тухай үнэнийг хэлэх юм уу илчлэхийг бусдад зөвшөөрөхгүй. Энэ бол шударга бус явдал, үүнийг сэтгэлийн хөдөлгөөнтэй байх гэдэг юм” (Эцсийн өдрүүдийн Христийн ярианы тэмдэглэл номын “Үнэний бодит байдал гэж юу вэ?”). “Хэрэв хүмүүст Бурханыг хүндлэх хүндлэл дутагддаг бол, хэрэв зүрх сэтгэлд нь Бурханыг гэх орон зай байдаггүй бол тэд ямар ч үүрэг гүйцэтгэж, эсвэл ямар ч асуудалтай харьцаж байсан бай, хэзээ ч зарчмын дагуу үйлдэж чадахгүй. Өөрсдийн санаа зорилго, аминч хүсэл дотроо амьдардаг хүмүүс үнэний бодит байдал руу орох чадваргүй. Ийм шалтгааны улмаас, асуудалтай тулгарах бүрдээ тэд санаа зорилгоо эргэцүүлдэггүй, санаа зорилгынх нь юу нь алдаа мадагтай болохыг ухаарч чаддаггүй. Харин ч тэд өөрсдийнхөө төлөө худал үг, шалтаг зохиохын тулд төрөл бүрийн зөвтгөх шалтгаан ашигладаг. Тэд өөрсдийнхөө ашиг сонирхол, нэр хүнд, бусадтай тогтоосон харилцааг нэлээд сайн хамгаалдаг ч үнэн хэрэгтээ Бурхантай ямар ч харилцаа тогтоогоогүй байдаг” (Эцсийн өдрүүдийн Христийн ярианы тэмдэглэл номын “Бурханы тухайд хүний баримтлах ёстой хандлага”).

Энэ нь, асуудалтай тулгарах үедээ бид үнэний зарчмын дагуу, шударгаар үйлдэж чаддаггүйг харуулж байна. Гэхдээ бид зөв бурууг ялгалгүй, өөрсөдтэйгөө холбоотой, эсвэл өөрсдөдөө ашигтай хүмүүсийг илүүд үзэн хамгаалдаг. Энэ бол сэтгэл хөдлөлөөрөө үйлдэж байгаа хэрэг юм. Бид үүрэгтээ, эсвэл асуудлыг шийдвэрлэхдээ сэтгэл хөдлөлдөө захирагдах үед үнэнийг хэрэгжүүлэхгүйгээр, үүргээ огтхон ч сайн гүйцэтгэхгүйгээр махан биеийн мэдрэмж, хувийн ашиг сонирхлоо л боддог. Би тийм л байдалтай байсан. Би сэтгэл хөдлөлөөрөө үйлдэж байсан учраас Ли эгчийг чөлөөлөхийг хүсээгүй. Би харилцаагаа хамгаалж байсан, бас эгч надад урам хугарах вий гэж айсан. Хамтран зүтгэгчид маань зарчмыг баримталж, түүнийг халахыг хүсэх үед эгчийг байр сууринд нь байлгахын тулд би түүнийг хамгаалан чадах бүхнээ хийсэн. Удирдагчдаа түүний талаарх үнэлгээ өгөхдөө зориуд зөөлрүүлж, түүнийг илүүд үзэн хаацайлж, халхалсан. Эргээд харахад сэдэл, санаа зорилго бүхэн маань сэтгэл хөдлөлд захирагдаж байсныг харж байна. Би зальхай, ов мэхтэй завхарсан зан чанараар амьдарч, харилцаагаа хамгаалахын тулд Бурханы гэрийн ашиг сонирхлоор дэнчин тавихыг хүсэж, хүнийг гомдоосноос Бурханд халдахад бэлэн байсан. Би Бурханыг огт хүндлээгүй, маш аминчхан, жигшүүртэй байсан! Энэ бүхэнд маш их буруутай санагдсан тул үнэнээ хэлэхээр удирдагч руу даруйхан очив. Дараа нь би залбирч, Бурханд хандлаа: “Яагаад би үргэлж сэтгэл хөдлөлдөө хөтлөгдөөд, үнэнийг хэрэгжүүлж чаддаггүй юм бэ? Энэ асуудлын үндэс юу юм бэ?”

Нэг өдөр сүнслэг үйл ажиллагааныхаа үеэр би Бурханы энэ үгийг уншсан юм: “Ийм бохир заваан газарт төрсөн хүнд нийгэм ноцтой муу нөлөө үзүүлж ирсэн, тэрээр бурангуй нийгмийн ёс зүйн нөлөөнд автаж, ‘дээд боловсролын байгууллага’-д суралцаж ирсэн. Хоцрогдмол үзэл санаа, завхарсан ёс суртахуун, амьдралыг харах тааруухан үзэл, амьдралын жигшүүрт гүн ухаан, ямар ч хэрэггүй оршин тогтнол, амьдралын дорд хэв маяг, зуршил—энэ бүгд нь хүний зүрх сэтгэлийг асар ихээр үймүүлж, мөс чанарыг нь муутгаж, ноцтой доройтуулдаг. Ингэснээр хүн Бурханаас улам бүр холдож, Түүнийг улам их эсэргүүцдэг болсон. Хүний зан чанар өдөр ирэх тусам улам харгис болж, Бурханы төлөө юугаа ч орхиход бэлэн, Бурханыг дуртайяа дуулгавартай дагах, цаашлаад Бурханы илрэлтийг сайн дураараа эрж хайх хүн ганц ч үгүй болсон. Харин ч хүн Сатаны эзэмшил дор зугаа цэнгэл хөөцөлдөхөөс өөр юу ч хийдэггүй, намаг балчигтай газарт махан биеийн завхралд өөрийгөө тушаадаг. Харанхуйд амьдардаг тэр хүмүүс үнэнийг сонссон хэдий ч хэрэгжүүлье гэж боддоггүй, Бурханы илрэлтийг харсан ч гэсэн Түүнийг эрж хайх сонирхолгүй байдаг. Ингэж их доройтсон хүн төрөлхтөнд аврагдах боломж яаж байх юм бэ? Ингэж их уналтад орсон хүн төрөлхтөн гэрэлд амьдарч яаж чадах юм бэ?” (Үг. I Боть: Бурханы илрэлт ба ажил. Зан чанар чинь өөрчлөгдөхгүй байх нь Бурханд дайсагнаж буй хэрэг). Сэтгэл хөдлөлөөр үйлдэх нь ихэнхдээ Сатан төөрөгдүүлж, завхруулснаас болдог гэдгийг би тэгэхэд ухаарсан юм. Сургуулийн боловсрол, нийгмийн нөлөөллөөр дамжуулан диавол Сатан “Хүн бүр өөрийгөө боддог, би үхэхээр чи үх”, “Цус уснаас өтгөн”, “Хүн амьгүй биш; тэр яаж сэтгэл хөдлөлөөс ангид байж чадах билээ?” гэх мэтийн дэлхийн янз бүрийн гүн ухаан, амьд үлдэх хуулийг хүмүүст шингээдэг. Би эдгээр гүн ухааны дагуу амьдарч, ойр дотныхоо хүмүүсийг хамгаалах нь эерэг зүйл гэж харж, өрөвдөх, энэрэх сэтгэлийг хайрлаж байна хэмээн үзэж байжээ. Ли эгчийг халах тухайд бол, бид нэг нутгийнх, эгч үргэлж надад санаа тавьдаг байсан гэж бодсоор байсан болохоор эгчийг чөлөөлөгдөх дээрээ тулахад нь би түүнд тусалж, ярилцах хэрэгтэй гэж бодлоо. Энэ нь зөв зүйл гэж би бодсон юм. Эгч бүлгийн удирдагчийн үүргээ үнэхээр гүйцэтгэхгүй, ихэнхдээ бусдыг сургаж, хянадаг байсныг би мэдэж байсан. Эгчийг халахгүй байх нь ах эгч нарыг хорлож, чуулганы ажилд нөлөөлөх байлаа. Гэвч би үнэний зарчмыг зөрчиж, Бурханы гэрийн ашиг сонирхлыг үл тоож, эгчийг хамгаалаад байр сууринд нь байлгахын тулд чадах бүхнээ хийсэн. Би харилцаагаа хадгалахын тулд үүргээ ашиглаж, эгчийн надад хандсан сайхан сэтгэлийн хариуг барихад чуулганы ажлыг ашигласан. Би хүч чадал, үүргээ өөрийнхөө хувийн эрх ашгийн төлөө ашиглаж байлаа. Удирдагчийн хувьд, би чуулганы ажил, ах эгч нарын амийг бодож, үүрэгтээ үнэний зарчмыг баримтлан үйлдэх ёстой байсан. Гэвч би сэтгэлээ бүхнээс дээр тавиад, үнэнийг сайн мэдэж байсан ч хэрэгжүүлээгүй. Энэ нь үнэнээс, зарчмаас урваж, чуулганы ажилд гоомой хандаж байсан биш гэж үү? Ачийг бачаар, тусыг усаар гэдэг болжээ! Тэгээд би эдгээр дэлхийн гүн ухаан бол хүмүүсийг завхруулж, мэхлэхдээ Сатаны ашигладаг төөрөгдөл гэдгийг харсан. Тийм байдлаар ярьж, үйлдэхэд шударга байдал, шударга ёс, үнэний зарчим огт байдаггүй. Энэ нь Коммунист Намын албан тушаалтнуудын амьдралын гүн ухаантай яг адилхан: “Хүн илүү өндөр албан тушаалд дэвших үедээ гэр бүл, хамаатан саднаа зол завшаан руу хөтөлдөг.” Хүн албан тушаалтан болоход тэдний хамаатан садан нь хаа сайгүй бас ашиг хүртэж, шийтгэл хүлээхгүйгээр бараг юм бүхнийг хийж чадна. ХКН-ын хяналтад байдаг нийгэм маш харанхуй, үнэхээр муу ёрын, шударга байдал, шударга ёс гэж огт үгүй. Чуулганы удирдагчийн хувьд зарчмын дагуу үйлдэлгүй, харин эдгээр сатанлаг гүн ухаанаар амьдрахаар чинь би яаж ХКН-ын албан тушаалтнаас ялгарах вэ дээ? Ли эгчийг чөлөөлөхийг хүсэхгүй байсан нь жинхэнэ хайраас, эсвэл туслах сэтгэлээс болоогүй, би ердөө эгч намайг хүйтэн, цэвдэг сэтгэлтэй гэх болов уу, намайг өөрөөр хардаг болох болов уу гэхээс л айсан. Би түүний амийг огт бодоогүй. Бурханы гэрт хэн нэгнийг солих нь эртхэн гэмшиж, өөрчлөгдөг гэсэндээ өөрсдийг нь эргэцүүлэн бодуулахын тулд хийгддэг. Энэ бол хүмүүсийг аварч, хамгаалах Бурханы нэг арга юм. Би ч гэсэн үүргээсээ чөлөөлөгдөөд, алдаанаасаа сургамж авах үед чуулган надад тохирох өөр үүрэг өгсөн. Бүтэлгүйтэл, уналт л өөрийгөө эргэцүүлэхэд намайг хүргэж, өөрийгөө үнэхээр ухамсарлах боломж олгосон юм. Бас би хүнийг аврах Бурханы хүслийг илүү ойлгож, Түүний хайр нь нигүүлсэл, зөвт байдлын аль алиныг агуулдгийг харсан. Бурханы хайранд зарчим байдаг; Тэр биднийг өөгшүүлж, эрхлүүлдэггүй. Гэвч бусдыг гэх “хайр” минь дэлхийн сатанлаг гүн ухаанаар дүүрэн, бас хувийн ашиг сонирхолд суурилсан байсан. Энэ нь Бурханы хувьд явцуу, аминчхан, өөдгүй, жигшүүртэй байжээ. Тиймээс сэтгэл хөдлөлдөө найдах нь бусдад ч, бидэнд ч хортой, бас үнэнийг хэрэгжүүлж, үүргээ сайн гүйцэтгэхэд минь хамгийн их саад болж байсныг би ухаарсан юм. Бурханы үгийн шүүлт, гэсгээлтийг хүлээн авахгүйгээр, жинхэнэ гэмшилгүйгээр, би Бурханы зан чанарт халдаж, Бурханд жигшигдэн, гологдож, таягдан хаягдах байсан.

Дараа нь би Бурханы үгийн өөр нэг хэсгийг уншлаа: “Хэрвээ чи Бурхантай хэвийн харилцаатай байхыг хүсвэл зүрх сэтгэл чинь Бурхан руу эргэх ёстой. Үүнийг суурь болгоод чи бусад хүмүүстэй хэвийн харилцаатай байх болно. Хэрвээ чи Бурхантай хэвийн харилцаагүй бол бусад хүмүүстэй харилцах харилцаагаа хадгалахын тулд юу ч хийсэн бай, хэр шаргуу ажиллаж, эсвэл хэр их эрч хүч гаргасан ч бай, энэ нь бүгд хүний амьдралын гүн ухаанд л хамаарна. Чи хүмүүсээр магтуулах гэсэндээ хүний үзэл бодол, хүний гүн ухаанаар дамжуулан хүмүүсийн дундах байр сууриа хадгалж байгаа боловч хүмүүстэй хэвийн харилцаа тогтоохын тулд Бурханы үгийг дагаж байгаа биш. Хэрвээ чи хүмүүстэй харилцах харилцаандаа анхаардаггүй, харин Бурхантай хэвийн харилцаатай байдаг бол, хэрвээ чи зүрх сэтгэлээ Бурханд өгч, Түүнд дуулгавартай байж сурахыг хүсдэг бол бүх хүнтэй харилцах харилцаа чинь аяндаа хэвийн болно. Ийм маягаар эдгээр харилцаа нь махан бие дээр бус, харин Бурханы хайрын суурин дээр тогтдог. Махан биеийн харилцаа бараг байдаггүй ч сүнсэнд нөхөрлөл, хоёр талын хайр, тайтгарал, нэг нэгнээ гэсэн хангалт байдаг. Энэ бүхэн нь Бурханыг хангалуун байлгадаг зүрх сэтгэлийн суурин дээр хийгддэг. Эдгээр харилцааг хүний амьдралын гүн ухаанд түшиглэн хадгалдаггүй, харин энэ нь Бурханы төлөө ачаа үүрснээр дамжуулан хар аяндаа бий болдог. Энэ нь хүний хүчин чармайлтыг шаарддаггүй. Чи Бурханы үгийн зарчмын дагуу л хэрэгжүүлэх хэрэгтэй” (Үг. I Боть: Бурханы илрэлт ба ажил. Бурхантай хэвийн харилцаа тогтоох нь маш чухал).

Бурханы үгийг уншсаны дараа, ах эгч нартай харилцах харилцаа үндсэндээ Бурханы хайранд суурилдаг болохыг ойлгосон. Тэр харилцааг Сатаны дэлхийн гүн ухаанаар хадгалдаггүй. Үнэнийг хэрэгжүүлэх нь гол түлхүүр юм. Ялангуяа Бурханы гэрийн ажлын тухайд бол, хүн үүргээ үнэний зарчмын эсрэг гүйцэтгэж байгааг харах үедээ бид тэдэнд тусалж, дэмжихийн тулд үнэнийг нөхөрлөх ёстой. Хэрэв тэд хэд хэдэн нөхөрлөлийн дараа гэмшихгүй хэвээр байвал шаардлагатай үед тэднийг засаж, харьцах хэрэгтэй. Гэр бүл, найз нөхөдтэйгөө харилцахдаа ч сэтгэл хөдлөлдөө найдаж, дэлхийн гүн ухааныг мөрдөж болохгүй. Бид Бурханы үгийн зарчмаар үйлдэх ёстой: Шаардлагатай бол нөхөрлөж, хэрэв тэр нь тус болохгүй бол тэднийг солих ёстой. Чуулганы ажил, Бурханы гэрийн ашиг сонирхлыг үргэлж хамгаалах ёстой. Зөвхөн энэ л Бурханы хүсэлд нийцдэг. Би сүүлд нь зарим хамтран зүтгэгчтэйгээ хэлэлцээд, үнэний зарчимд үндэслэн Ли эгчийг ажлаас нь чөлөөлсөн. Бас эгчийн гүйцэтгэлийг Бурханы үгийн дагуу шинжлэхийн тулд нөхөрлөл хийж, Чэнь ахыг бүлгийн удирдагчаар дэвшүүлсэн. Тэгэхэд л би зүрх сэтгэлдээ тайтгарал мэдэрсэн. Хэсэг хугацааны дараа би Ли эгчид Бурханы үгийн заримаас уншиж өгөөд, ямархуу байгааг нь асуулаа. Эгч, “Бурханд талархъя! Бурханы хийсэн бүхэн сайн. Анх би сөрөг болж, зовж байсан ч Бурханы үгийг уншиж, залбираад Бурхан намайг өөрчлөхийн тулд ийм аргаар ажиллаж байсныг ойлгосон, хэрэв намайг чөлөөлөөгүй, асуудлыг минь зааж хэлээгүй бол одоогийнх шигээ өөрийгөө таньж мэдэхгүй, өөрчлөгдөж, гэмшихгүй байх байсан” гэсэн юм. Үүнийг сонсоод махан биеийг хаяж, үнэнийг хэрэгжүүлэх нь ямар сайхан болохыг би мэдэрсэн. Үнэнийг хэрэгжүүлж, зарчмын дагуу явах нь л Бурханы хүсэлд нийцдэг гэдгийг ч бас мэдэрсэн юм даа. Энэ бол цорын ганц үнэ хүндтэй арга зам.


54. Оюун санааны тэмцэл

Ян Жи, АНУ

Төгс Хүчит Бурхан ингэж хэлсэн байдаг: “Бурханд итгэж эхэлсэн цагаасаа хойш хүмүүс олон буруу санаа бодол өвөрлөж ирсэн. Үнэнийг хэрэгжүүлэхгүй байх үед бүх санаа бодол чинь зөв мэт чамд санагддаг боловч ямар нэг зүйл тохиолдоход чамд маш олон буруу санаа бодол байгааг чи харах болно. Тиймээс, Бурхан хүмүүсийг төгс болгохдоо Бурханы талаарх мэдлэгт нь саад болж буй олон үзэл тэдэнд байгааг ойлгуулдаг. Санаа бодол чинь буруу гэдгийг ухаарах үедээ чи хэрвээ өөрийн үзэл болон санаа бодлын дагуу хэрэгжүүлэхээ больж чаддаг, мөн чамд юу ч тохиолдож байсан Бурханд гэрчлэл хийж, байр сууриндаа бат зогсож чаддаг бол махан биеийг эсэргүүцсэнийг чинь энэ нь нотолдог. Махан биеийг эсэргүүцэх үед чиний дотор тэмцэл болох нь гарцаагүй. Сатан хүмүүсээр өөрийгөө дагуулах гэж оролдож, махан биеийн үзлийг дагаж, махан биеийн ашиг сонирхлыг хамгаалуулах гэж оролддог—гэхдээ Бурханы үг хүмүүсийг дотроос нь гэгээрүүлж, гэрэлтүүлэх бөгөөд энэ үед Бурханыг дагах уу, эсвэл Сатаныг дагах уу гэдгээ чи өөрөө шийддэг. Бурхан гол нь хүмүүсийн дотоод зүйлтэй харьцаж, Бурханы зүрх сэтгэлийн дагуу байдаггүй бодол болон үзэлтэй нь харьцахын тулд үнэнийг хэрэгжүүлэхийг хүмүүсээс хүсдэг. Ариун Сүнс хүмүүсийн зүрх сэтгэлийг хөдөлгөж, гэгээрүүлж, гэрэлтүүлдэг. Иймээс болж буй бүх зүйлийн цаана тэмцэл байдаг: Хүмүүс үнэнийг, Бурханыг гэх хайрыг хэрэгжүүлэх бүрд агуу тэмцэл болж байдаг бөгөөд махан бие нь бүхэлдээ зүгээр мэт байх боловч зүрх сэтгэлийнх нь гүнд үнэндээ үхэл амьдралын тэмцэл явагдаж байх болно—энэхүү хүчтэй тэмцлийн дараа, асар их эргэцүүллийн дараа л ялалт, ялагдал нь шийдэгддэг. Хүн уйлах уу, эсвэл инээх үү гэдгээ мэддэггүй. Хүмүүсийн санаа бодлын ихэнх нь буруу, эсвэл Бурханы ажлын ихээхэн хэсэг нь тэдний үзэлтэй зөрчилддөг учраас хүмүүс үнэнийг хэрэгжүүлэх үед нүднээс далд асар их тэмцэл болж байдаг. Энэхүү үнэнийг хэрэгжүүлснээр хүмүүс, Бурханыг сэтгэл хангалуун байлгахаар эргэлт буцалтгүй шийдэхээсээ өмнө бусдын нүднээс далдуур уйтгар гунигийн нулимсыг хэмжээлшгүй их урсгасан байх болно. Энэхүү тэмцлээс болж хүмүүс зовлон зүдүүр, цэвэршүүлэлт туулдаг; энэ нь жинхэнэ зовлон юм. Тэмцэл чам дээр ирэх үед хэрвээ чи Бурханы талд үнэхээр зогсож чаддаг бол Бурханыг сэтгэл хангалуун болгож чадна” (Үг. I Боть: Бурханы илрэлт ба ажил. Бурханыг хайрлах нь л үнэхээр Бурханд итгэж буй хэрэг). Бурханы үгийг уншсаны дараа үнэнийг хэрэгжүүлэх нь огтхон ч энгийн зүйл биш, бас сүнслэг тулаан үнэхээр шаардлагатай гэдгийг би гүн гүнзгий мэдэрсэн. Хэдэн жилийн өмнө хадам дүү минь мууг үйлдэгч болох нь илэрсэн. Чуулганыхан дүүг хөөх бодолтой байсан ч би мэдрэмждээ автаад, үнэнийг хэрэгжүүлж чадаагүй юм. Сэтгэл дотроо би эцэс төгсгөлгүй тэмцэлдэж, нэлээд шаналсан. Эцэст нь би Бурханы үгийн шүүлт, илчлэлээр дамжуулан сэтгэл хөдлөлдөө хөтлөгдөхийн аюул занал, үр дагаврыг тодорхой харсан. Тэгэхэд л би махан биеэ хаяж, сэтгэл хөдлөлөөсөө салж, мууг үйлдэгчийг илчилж, голж, үнэнийг хэрэгжүүлснээр бий болсон амар амгалан, аюулгүй байдлыг эцэст нь мэдэрсэн юм.

2017 онд би орон нутгийнхаа чуулганд удирдах үүрэг гүйцэтгэхээр буцаж очсон юм. Цуглааны үеэр ах, эгч нар маань надад, манай хадам дүү Хань Бин чуулганы удирдагчийн үүргээ биелүүлж, цуглаан дээр нөхөрлөх үедээ өнгөцхөн үг, сургаал ярьж дүр эсгэхээр оролддог байсан гэж хэлсэн юм. Дүү очсон газар бүрдээ бусдаар өөрийгөө шүтүүлж, сонсгохын тулд ямар үүрэг гүйцэтгэсэн, яаж зовсон тухайгаа ярьдаг байжээ. Ах, эгч нар маань өөрсдийн үүрэгтэй холбоотой зарим асуудлыг ярьсны дараа дүү тэр асуудлуудыг шийдвэрлэхийн тулд үнэнийг нөхөрлөхөөс татгалзаж, бусдад ихэмсгээр сургадаг байж. Түүний сургаалууд зарим ах, эгчийг сөрөг байдалд амьдруулж, үүргээ гүйцэтгэх сонирхлоо алдахад хүргэсэн. Хожим нь Хань Бин халагдсан. Дараа нь дүү өөрийгөө эргэцүүлж, ойлгохоос татгалзаад, ах, эгч нарын дунд өдөөн хатгалга, хэрүүл тэмцэл дэгдээж, чуулганы амьдралыг үймүүлжээ. Чуулганы удирдагч нар түүнтэй хэдэн удаа нөхөрлөж, бас харьцаж, шүүмжилсэн ч тэр алийг нь ч хүлээн авахаас татгалзсан байна. Тэгээд дуулгаваргүй, сэтгэл дундуур хэвээр үлдэж, сөрөг байдлыг үргэлжлүүлэн тарааж, чуулганы амьдралд ихээхэн саад учруулсан… Хань Бин тэгж авирлаж байсныг сонсоод миний уур буцалсан. Би Бурханы энэ үгийг санасан юм: “Чуулган дотор хорт, хорон муу яриагаа дэгдээдэг, ах эгч нарын дунд цуу яриа тарааж, зөрчил үүсгэж, бүлэглэл бий болгодог хүмүүс чуулганаас хөөгдсөн байх ёстой. Гэвч одоо Бурханы ажлын өөр эрин үе тул энэ хүмүүсийг хязгаарласан, учир нь тэд таягдан хаягдах нь гарцаагүй. Сатаны завхруулсан бүх хүн завхарсан зан чанартай байдаг. Зарим хүн завхарсан зан чанараас цаашгүй байхад бусад нь тийм биш: Тэд завхарсан сатанлаг зан чанартайгаар зогсохгүй, уг чанар нь ч бас туйлын хорон муу байдаг. Тэдний үг, үйлдэл завхарсан сатанлаг зан чанарыг нь илчилдгээр үл барам, энэ хүмүүс бол жинхэнэ диавол Сатан юм. Тэдний зан авир Бурханы ажилд саад болж, үймүүлэн, ах эгч нарын амийн оролтыг үймүүлж, чуулганы хэвийн амьдралд саад хийж байдаг. Хонины арьс нөмөрсөн энэ чононуудыг эрт орой хэзээ нэгэн цагт цэвэрлэх ёстой; Сатаны энэ боолуудад өршөөлгүй хандаж голж харьцах ёстой. Ингэх нь л Бурханы талд зогсож буй хэрэг; ингэж чаддаггүй хүмүүс Сатантай хамт намаг балчигт хөлбөрч байна” (Үг. I Боть: Бурханы илрэлт ба ажил. Үнэнийг хэрэгжүүлдэггүй хүмүүст өгөх анхааруулга). Би Бурханы үгийн энэ хэсгийг санаад, Бурханы үгээр хэмжвэл Хань Биний уг чанар, мөн чанар үнэхээр мууг үйлдэгчийнх юм гэдгийг тодорхой ойлгосон. Чуулганы удирдагчид, хамтран зүтгэгчид дүүгийн ааш авирыг Бурханы үгтэй харьцуулан шинжлээд, тэрээр үүргээ гүйцэтгэж байхдаа хаяж, зарлагадаж, зовж, төлөөс төлөх чадвартай байсан ч биеэ тоож, өөрийгөө чухалчилж, үнэнийг огт хүлээн зөвшөөрөөгүй, бас дур зоргоороо, хуумгай авирлаж, чуулганы амьдралыг үймүүлж, хэлээд байхад ч алдаагаа засахаас татгалзсан гэсэн юм. Энэ нь түүнийг мууг үйлдэгч болгосон. Бурханы гэрийн ажлын зохицуулалтын дүрмийн дагуу ийм хүмүүс хөөх ёстой. Түүнийг чуулганаас хөөх ёстой гэж олон ах эгч ярихыг сонссоныхоо дараа би дотроо маш их зөрчилтэй байсан: Дүүгийн ааш авираас үнэхээр мууг үйлдэгч гэдгийг нь харж, хөөгдөх ёстойг нь ойлгосон ч тэр миний эхнэрийн дүү, бас хадам аав, ээж маань надад сайн хандаж, гэр бүлд минь маш их анхаарал тавьдаг. Хэрэв тэд намайг Хань Бинг хөөх санал өгсөн гэж мэдвэл намайг энэрэлгүй, ач санадаггүй, гэр бүлдээ талархаж мэддэггүй гэж бодохгүй гэж үү? Би ийм зүйл хийчхээд хадмуудынхаа нүүрийг яаж харах юм бэ? Гэвч чуулганы удирдагчийн хувьд би зарчмын дагуу үйлдэлгүй, чуулганд мууг үйлдэгч байгааг маш сайн мэдсээр байж түүнийг хөөлгүй, харин чуулганы амьдралыг сүйтгэж, Бурханы сонгосон хүмүүст хор хөнөөл учруулах боломж олгосоор байвал мууг үйлдэгчийн хамсаатан, Бурханы дайсан болохгүй гэж үү? Би цааш нь бодохоос ч айж байлаа. Тухайн үед надад хадны завсар хавчуулагдсан мэт санагдсан. Яахаа ч мэдэхгүй байсан. Түгшсэн байдалтай байгааг минь хараад Жоу эгч надад “Лян ахаа, Хань Бин чуулганы амьдралыг ахин дахин үймүүлж, өчүүхэн ч гэмшсэн шинж үзүүлдэггүй. Зарчмын хувьд түүнийг чуулганаас хөөх ёстой. Энэ нь чуулганы ажлыг хамгаалж байгаа хэрэг. Ингэх нь л хамгийн чухал зүйл! Бид Бурханы хүслийг бодолцох хэрэгтэй, сэтгэл хөдлөл, хувийн мэдрэмждээ хөтлөгдөж болохгүй” гэж хэлсэн юм. Эгчийн яриаг сонсоод би бүр ч их зөрчилдсөн.

Яг тэр үед зарим ах, эгч “Хань Бин Бурханд маш олон жил итгэж, үүргээ биелүүлэхийн тулд гэр бүл, ажил мэргэжлээ хаяж, их зовсон. Бид түүнд гэмших өөр нэг боломж олгох ёстой гэж бодож байна” гэцгээсэн юм. Тэрийг сонсоод би, энэ ах эгч нар Хань Биний сайн үйл хийх гадаад төрхөд мэхлэгдсэндээ л ингэж хэлсэн болохоор Хань Биний зан авирыг шинжлэхийн тулд тэдэнтэй үнэнийг нөхөрлөх ёстой, ингэвэл тэд түүний уг чанар, мөн чанарыг ялган таньж чадна гэдгийг тодорхой мэдсэн юм. Гэвч би дараа нь Хань Бин бол хадмуудын маань хайртай охин, хадам ээж минь Бурханд итгэх итгэлдээ будилсан, ялган таних чадваргүй, эхнэр минь хэт их сэтгэлийн хөдөлгөөнтэй гэж бодсон. Хэрэв би Хань Бинг хөөж, түүний муу зан авирыг ах, эгч нартаа илчилж, шинжлэхээр шийдвэл эхнэрийнхээ гэр бүлийнхнийг бүгдийг нь илт гомдоохгүй гэж үү? Хэрэв би ах, эгч нарын өмнө Хань Биний талаар хэдэн сайхан үг хэлж, дараа нь дүүтэй нөхөрлөөд, гэмшиж, цаашид үймээн үүсгэхгүй байхыг гуйсан бол түүнийг чуулганаас хөөхгүй байж, тэгснээрээ эхнэрийнхээ гэр бүлийг гомдоохгүй байх байлаа. Энэ санаа зарим талаар миний зовнилыг намжаасан учраас би ах эгч нартаа “Хань Бин үнэхээр муу үйл хийж, гэм буруу үйлдсэн боловч хүмүүсийг дээд зэргээр аврах нь Бурханы хүсэл тул бид түүнд гэмших өөр нэг боломж өгөх хэрэгтэй. Дахиад мууг үйлдвэл түүнийг хөөхөд тийм ч оройтохгүй, бид түүнийг үнэн сэтгэлээс нь хүлээн зөвшөөрүүлж чадна” гэж хэллээ. Жоу эгч хуурмаг үгийг минь сонсоод ямар нэг юм хэлмээр байгаа юм шиг санагдсан ч эцэст нь юу ч хэлсэнгүй. Өөр хэн ч нэмж юмхэлээгүй, миний сэтгэлийн түгшүүр бага зэрэг намдаж байгаа нь мэдрэгдлээ. Эцэст нь би хадмуудаа гомдоох талаар санаа зовох хэрэггүй боллоо гэж бодсон. Гэвч хоёр өдрийн дараа гэнэт миний аманд гурван яр гарлаа. Аманд гал гарч байгаа мэт санагдаж, халуу шатаж байсан юм. Заримдаа маш их өвдсөнөөс болоод би ярьж, юм идэж чадахгүй, бас өвдөлтөөсөө болоод бүр шөнө дунд ч сэрдэг байсан. Шаналсандаа би Бурханд залбирлаа: “Бурхан минь, миний ам, хэлэн дээр гарсан энэ шаналгаат яр зүгээр нэг тохиолдлоор гараагүй гэдгийг би мэднэ. Энэ бол Таны цээрлүүлэлт, сахилгажуулалт. Өө Бурхан минь! Би танд гэмшихийг хүсэж байна.”

Дараа нь би сүнслэг үйл ажиллагааныхаа үеэр Бурханы үгийн энэ хэсгийг харсан юм: “Бурханд чин сэтгэлээсээ итгэдэг хүмүүсийн зүрх сэтгэлд Бурхан үргэлж байдаг агаад Бурханыг хүндэлж, хайрладаг зүрх сэтгэлийг дотроо үргэлж тээдэг. Бурханд итгэдэг хүмүүс аливааг хянамгай, болгоомжтой хийх ёстой, бүх зүйлийг Бурханы шаардлагад нийцүүлж, Түүний зүрх сэтгэлийг хангалуун байлгахын тулд хийх хэрэгтэй. Тэд дур зоргоороо байж, хүссэн болгоноо хийх ёсгүй; ариун хүний ёс журамд энэ тохирохгүй. Хүмүүс галзууран гүйж, хаа сайгүй Бурханы туг далбааг намируулангаа энд тэндгүй сайрхаж, хууран мэхэлж болохгүй; энэ нь хамгийн тэрслүү үйлдэл юм. Гэр бүлд дүрэм журам, улс үндэстэнд хууль цааз гэж бий; тэгвэл Бурханы гэрт үүнээс ч илүү байх бус уу? Стандарт нь бүр ч хатуу чанд байх бус уу? Бүр их захиргааны зарлиг байдаг бус уу? Хүмүүс юу хүссэнээ хийж болох боловч Бурханы захиргааны зарлигийг хүссэнээрээ өөрчилж болохгүй. Бурхан бол хүмүүсийн халдахыг тэвчдэггүй Бурхан; Тэр бол хүмүүсийг үхүүлдэг Бурхан. Хүмүүс үүнийг үнэхээр аль хэдийн мэдэх бус уу?” (Үг. I Боть: Бурханы илрэлт ба ажил. Үнэнийг хэрэгжүүлдэггүй хүмүүст өгөх анхааруулга). Бурханы үг намайг айсандаа дагжин чичрэхэд хүргэсэн. Түүний зан чанар ариун, зөвт бас ямар ч халдлагыг тэвчдэггүйг би харсан. Бурханы гэрт Христ болон үнэн эрх барьдаг. Чуулганы ажлыг тасалдуулж, үймүүлдэг мууг үйлдэгчдэд Бурхан үзэн ядалт, жигшил зэвүүцлээр ханддаг. Ялган таних чадвартай ч мууг үйлдэгчдийн талд зогсож, тэднийг хаацайлдаг хүмүүсийн хувьд Бурхан туйлын жигшил зэвүүцэл, уур хилэнтэй ханддаг. Үнэнийг хэрэгжүүлэхээс татгалзаж, өдөөн хатгалга, хэрүүл маргаан үүсгэж, чуулганы ажлыг тасалдуулж, үймүүлсэн Хань Бин шиг хүн бол Бурханы ажлаар илчлэгдсэн мууг үйлдэгч, хөөгдөх ёстой нэгэн байсан. Гэвч би эхнэрийнхээ гэр бүлийнхэнтэй харилцах харилцаагаа хамгаалахын тулд үнэний зарчмаас урван мөс чанартаа илт харшилсан. Би мууг үйлдэгчийг хамгаалж, шалтаг тоочсон. Би мууг үйлдэгчийн талд зогсож, түүнийг хамгаалахын тулд ажилласан. Энэ нь намайг мууг үйлдэгчийн туслагч, хамсаатан болгоогүй гэж үү? Бурхан надад удирдлагын үүрэг өгч намайг өргөмжилсөн ч би Түүнийг огт хүндлээгүй. Би үнэнийг тодорхой ойлгосон ч үүнийг хэрэгжүүлэхийн оронд чуулганы амьдралыг үймүүлж, ах, эгч нарыг минь хохироосон мууг үйлдэгчийг чуулганд байлгахын тулд зориуд хуурч мэхэлсэн. Би Бурханы зан чанарыг мэдсээр байж, санаатайгаар халдсан! Миний үйлдэл бусад хүнийг хуурч болох ч Бурханыг хуурч чадаагүй юм. Зүрх сэтгэлд маань юу байгааг Бурхан хардаг. Ингэж дур зоргоороо хуумгай аашилсан над шиг хүнийг Тэр яаж ер нь тэвчиж чадах вэ дээ? Би аль эрт гэм буруу үйлдээд, гэмшихгүй бол Бурханаар таягдуулна гэдгээ мэдэж байлаа. Иймээс гэмшихийн тулд Бурханд яаран залбирсан юм. Тэгээд хэдэн хамтран зүтгэгчтэйгээ зөвлөлдсөний дараа Хань Биний муу үйл хэргийг жагсааж, чуулганаас хөөлгөх хүсэлт гаргасан. Бурхан руу буцаад эргэх хүсэлтэй болсны дараа аман дахь яр учир битүүлгээр эдгэсэн.

Хоёр хоногийн дараа намайг хадмынд юм хийхээр очиход Хань Бин байж байлаа. Дүү над руу сүрхий харснаа яваад өгсөн юм. Хадам ээж надад, “Дүү чинь Бурханд маш олон жил итгэж, сайн мэдээ түгээхийн тулд мөн ч их зовсон шүү дээ. Завхарсан зан чанаргүй хүн гэж хаана байх вэ? Дүү чинь чуулганаас хөөгдвөл Бурханаар авруулах боломжоо алдах юм биш үү? Чи дүүдээ ийм цэвдэг хандаж болохгүй!” гэж уурлалаа. Эхнэр минь ч үг нэмэрлэж, Хань Бинг өмөөрсөн. Тэр хоёр сэтгэл хөдлөлдөө автаж, Хань Бинг бараг ялган таньж чадахгүй байгааг нь хараад би дүүгийн хорон муу ааш авирын талаар нөхөрлөсөн юм. Гэсэн ч хадам ээж огт сонсоогүй. Харин ч нулимсаа урсган өөдөөс уурсан хашхичсан. Ингэж уурлахыг нь хараад эхнэр ч тэнд зогсоод намайг зэмлэлээ. Энэ бүхнийг хараад би маш сул дорой болж, шаналсандаа хоолойгоор хоол ч давахгүй байсан. Тэр шөнө оронд хэвтэх зуур яаж ч хичээгээд нойр хүрэхгүй, нааш цааш хөрвөөж байлаа. Нэг талаар би чуулганы ажлыг хамгаалахын тулд мууг үйлдэгчийг хөөх ёстой байсан, гэхдээ нөгөөтээгүүр эхнэр, хадам ээж хоёр үүнийг буруутгаж байлаа. Би яах юм бэ? Дүүг хөөчих юм бол хадмынхныг бүгдийг нь гомдооно, тэгвэл эхнэр бид хоёрын харилцаанд нөлөөлж, гэр бүл маань салж сарнихад ч хүрч магадгүй. Гэхдээ энэ мууг үйлдэгчийг чуулганд үлдээх юм бол чуулганы амьдралд аюул учруулж, ах эгч нарын маань аминд хор хүргэж болох байлаа. Энэ бүгдийг бодоод би маш их шаналж, сэтгэлдээ зөрчилдсөн. Тэгээд “Бурхан минь, би маш сул дорой байна. Хань Бинг хөөх тухайд Таныг уурлуулмааргүй байна, гэхдээ би сэтгэл хөдлөлдөө автаад үнэнийг хэрэгжүүлэхэд хэцүү байна. Надад хүч чадал хайрлаж, харанхуйн хүчнийг давахад чиглүүлээч гэж Танаас гуйя, тэгвэл би бат зогсож, Таныг гэрчилж чадна” гэж Бурханд чин сэтгэлээсээ залбирахаас өөр яаж ч чадаагүй.

Залбирсныхаа дараа Бурханы ийм үгийг уншсан юм: “Хүмүүс дээр Бурханы хийдэг ажлын алхам бүрд, гаднаа энэ нь хүмүүсийн хоорондын харилцаа мэт, хүний зохицуулалт, хүний хөндлөнгийн оролцооноос үүдэлтэй мэт харагддаг. Гэвч нүднээс далдуур, ажлын алхам бүр, тохиолдож буй юм бүхэн нь Бурханы өмнө Сатаны тавьсан бооцоо бөгөөд Бурханд гэрчлэл хийхдээ бат зогсохыг хүмүүсээс шаарддаг. Жишээ нь, Иовыг шалгасан үеийг авч үзье: Нүднээс далдуур Сатан Бурхантай мөрий тавьж байсан бөгөөд Иовд тохиолдсон зүйл нь хүмүүсийн үйл хэрэг, хүмүүсийн хөндлөнгийн оролцоо байсан” (Үг. I Боть: Бурханы илрэлт ба ажил. Бурханыг хайрлах нь л үнэхээр Бурханд итгэж буй хэрэг). “Та нар бүгд өөрсдийгөө Бурханы ачаанд санаа тавьдаг, чуулганы гэрчлэлийг хамгаална гэж хэлдэг боловч та нарын дундаас хэн чинь Бурханы ачаанд үнэхээр санаа тавьсан бэ? Өөрөөсөө ингэж асуу: Чи Түүний ачаанд санаа тавьсан хүн мөн үү? Чи Түүний төлөө зөвт байдлыг хэрэгжүүлж чадах уу? Миний төлөө зогсож, ярьж чадах уу? Үнэнийг тууштай хэрэгжүүлж чадах уу? Сатаны бүх үйл хэргийн эсрэг тэмцэх хангалттай зориг чамд бий юу? Чи сэтгэл хөдлөлөө хойш тавьж, Миний үнэний төлөө Сатаныг илчилж чадах уу? Миний санаа зорилго чиний дотор биелэхийг зөвшөөрч чадах уу? Хамгийн чухал мөчүүдэд чи зүрх сэтгэлээ өргөсөн үү? Чи Миний хүслийг биелүүлдэг хүн мөн үү? Эдгээр асуултыг өөрөөсөө асууж, байнга бод” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). Бурханы үгийн зэмлэнгүй асуулт бүр шаналж, зовсон зүрхийг минь зүсэж, тэдгээрт Бурханы хүсэл, шаардлагын яарсан сэтгэл байгааг би мэдэрсэн юм. Мууг үйлдэгчийг хөөх асуудлыг сэтгэл хөдлөл, хувийн мэдрэмждээ найдалгүй зохицуулна, Өөрийнх нь талд тууштай зогсож, хүслийг нь биелүүлэхийн тулд үнэнийг хэрэгжүүлнэ гэж Бурхан надад найдаж байжээ. Иов шалгалтынхаа үеэр гаднаа эд хөрөнгөө алдаж, үр хүүхэд нь үхэж, зарц нар нь алагдаж, эхнэр, гурван найз нь түүн рүү дайрч давшилсан ч энэ бүх үйл явдлын цаана Сатаны Бурхантай тавьсан мөрий байсан гэдгийг бодлоо. Тэдгээр нь Иов дээр буусан Сатаны сорилтууд байсан шүү дээ. Эцэст нь Иов Бурханд итгэж, Түүнийг хүндэлсэн учраас Бурханы талд зогсож чадсан. Тэгээд Сатанд туйлын их доромжлол, бүтэлгүйтэл амсуулж, Бурханы төлөө хүчтэй, цангинасан гэрчлэл хийсэн. Гаднаа хадам ээжийн маань нэмэлт дарамт шиг харагдсан зүйл үнэн хэрэгтээ сүнсний ертөнц дэх тулаан байсан юм. Энэ нь Сатаны заль мэх байлаа. Сатан сэтгэлийн холбоог минь далимдуулан үнэнийг хэрэгжүүлэхэд минь саад хийхээр оролдож байсан, ингэснээр мууг үйлдэгч үлдээд, чуулганы ажлыг цааш үймүүлж, сүйтгэж болох байлаа. Гэхдээ Бурхан ч бас энэ асуудлыг ашиглан намайг туршиж, эхнэр, хадам ээжийнхээ шахалтаас болоод Сатанд захирагдах нь уу, эсвэл зөв шударга байдлыг баримталж, үнэнийг хэрэгжүүлж, зарчмын дагуу үйлдэх нь үү гэдгийг харж байсан. Хэрвээ би махан биеэ хангалуун байлгаж, Сатаны талд зогсохоор сонговол Сатаны заль мэхэнд хууртсан гэсэн үг болох биш үү? Тэгсэн бол би Бурхан өмнө гэрчлэлээ алдах байсан.

Тэр бүгдийг бодоод би өөртөө дүгнэлт хийж эхэлсэн юм: Энэ бүх хугацаанд ийм сонголттой тулгарчхаад яагаад хадны завсар хавчуулагдсан халиуны зулзага шиг санагдаж, маш их шаналсан юм бэ? Чуулганы ажлыг хамгаалах хэрэгцээг тодорхой ойлгож байсан мөртөө яагаад цааш сэтгэл хөдлөлөөрөө үйлдэж, үнэнийг хэрэгжүүлэх, зарчмын дагуу үйлдэхэд хэцүү байсан юм бэ? Дараа нь Бурханы үгийн энэ хэсгийг уншаад би асуудлын уг үндсийг олсон: “Ийм бохир заваан газарт төрсөн хүнд нийгэм ноцтой муу нөлөө үзүүлж ирсэн, тэрээр бурангуй нийгмийн ёс зүйн нөлөөнд автаж, ‘дээд боловсролын байгууллага’-д суралцаж ирсэн. Хоцрогдмол үзэл санаа, завхарсан ёс суртахуун, амьдралыг харах тааруухан үзэл, амьдралын жигшүүрт гүн ухаан, ямар ч хэрэггүй оршин тогтнол, амьдралын дорд хэв маяг, зуршил—энэ бүгд нь хүний зүрх сэтгэлийг асар ихээр үймүүлж, мөс чанарыг нь муутгаж, ноцтой доройтуулдаг. Ингэснээр хүн Бурханаас улам бүр холдож, Түүнийг улам их эсэргүүцдэг болсон. Хүний зан чанар өдөр ирэх тусам улам харгис болж, Бурханы төлөө юугаа ч орхиход бэлэн, Бурханыг дуртайяа дуулгавартай дагах, цаашлаад Бурханы илрэлтийг сайн дураараа эрж хайх хүн ганц ч үгүй болсон. Харин ч хүн Сатаны эзэмшил дор зугаа цэнгэл хөөцөлдөхөөс өөр юу ч хийдэггүй, намаг балчигтай газарт махан биеийн завхралд өөрийгөө тушаадаг” (Үг. I Боть: Бурханы илрэлт ба ажил. Зан чанар чинь өөрчлөгдөхгүй байх нь Бурханд дайсагнаж буй хэрэг). Би үнэнийг хэрэгжүүлж чадалгүй, Бурханыг эсэргүүцэж, тэрслэх байдалтайгаар сэтгэл хөдлөлд автан амьдарч байсан нь бүгд Сатаны завхралд өртсөнөөс үүдэлтэйг Бурханы үгээс ойлгож авсан. Диаволуудын хаан Сатан, “Хүн бүр өөрийгөө боддог, би үхэхээр чи үх”, “Цус уснаас өтгөн”, “Хүн амьгүй биш; тэр яаж сэтгэл хөдлөлөөс ангид байж чадах билээ?” гэх зэрэг сатанлаг гүн ухааныг нийгмийн суртал ухуулга, сургуульд эзэмшсэн боловсролыг минь ашиглан надад суулгаж, бусдыг гэх сэтгэл хөдлөлөө амьдралын хамгийн чухал зүйл гэж үздэг болгож, хүмүүс харилцаагаа хамгаалж, бусдын мэдрэмжийг анхаардаг байх учиртай гэж бодогдуулан, ингэхгүй бол цэвдэг сэтгэлтэй, итгэл даахгүй болж, үүнийхээ төлөө бусдад буруутгагдана гэж итгүүлсэн байж. Эдгээр сатанлаг гүн ухаанд эерэг зүйл мэт хандаж, амьдралын зарчим гэж үзэж, эдгээр сатанлаг гүн ухаан, хуулийн дагуу амьдарсаар би зарчимч бус, зөв бурууг хольж хутгадаг, туйлын аминчхан, жигшүүртэй, зальхай, ов мэхтэй болсон байсан. Хань Бинг хөөх асуудлаас болж хамаатнууд намайг талархаж мэддэггүй, цэвдэг сэтгэлтэй гэж хэлнэ, гэр бүл минь салж сарнина гэж айсан; үүнээс болоод чуулганы ажил, ах эгч нарынхаа амийг үл ойшоосон юм байна. Би үнэхээр аминчхан, жигшүүртэй байж. Ингэж авирласан би үнэхээр талархаж мэддэггүй, цэвдэг сэтгэлтэй байсан юм байна. Нийгэм маань яагаад ийм харанхуй, ёрын муу байдаг, яагаад шулуун, шударга ёс байдаггүйг бодоод үзвэл хүмүүс бүгд эдгээр сатанлаг гүн ухаан, хуулийн дагуу амьдардгаас болдог юм байна. Ямар ч бүлэг хүмүүсийн дунд, хүн махан бие сэтгэлийн харилцаандаа л анхаардаг. Тэгээд хамгийн ойр дотно хүмүүсээ л өмөөрдөг. Тэднийгээ хууль бус юм хийж, гэмт хэрэг үйлдлээ ч хамгаалж, туслах арга бодож олж, тэднийг өмөөрөх гэж хичээхдээ зөв бурууг хольж хутгадаг. Эдгээр сатанлаг гүн ухаан, хууль нь үндэслэлтэй, ёс зүйтэй, хүний үзэлд нийцтэй харагддаг ч үнэндээ хүмүүсийг хуурч, завхруулахад ашигладаг Сатаны утгагүй төөрөгдөл гэдгийг би тэгэхэд л тодорхой ойлгосон юм. Тэдгээр нь үнэн болон Бурханд дайсагнадаг. Бид эдгээрийн дагуу амьдрах үедээ Бурханыг эсэргүүцэж, тэрсэлж, бусдыг хорлож, чөтгөрийн уг чанарыг амьдран харуулж л чаддаг. Урьд нь би ийм сатанлаг гүн ухаан, хуулийн дагуу амьдарч, мууг үйлдэгчийг хамгаалж, буруу үйлд нь оролцсон. Гэхдээ Бурхан урьдын гэм бурууг минь миний эсрэг ашиглаагүй, харин ч надад гэмших боломж олгосон юм, үүнийх нь төлөө Бурханд би маш их талархдаг. Тийм болохоор “Бурхан минь, би дахиж сэтгэл хөдлөлөөрөө үйлдмээргүй байна. Таны үгийн дагуу хайрладаг зүйлийг тань хайрлаж, үзэн яддаг зүйлийг тань үзэн ядаж, үнэний зарчмыг баримталж, мууг үйлдэгчийг цаг тухайд нь чуулганаас хөөхийг л хүсэж байна” гэж Бурханд чимээгүйхэн залбирч, тангарагласан.

Маргааш нь хамтран зүтгэгчдийн цуглаан дээр, Хань Бин өөрийгөө ойлгож аваагүй, огт гэмшихгүй байгаа, тэгээд өдөөн хатгалга хийж, санал зөрөлдөөн үүсгэж, талцуулах гэж хичээсээр байгаа гэдгийг хамтран зүтгэгчдээс дууллаа. Үүнийг сонсоод би өөрийгөө улам ч их буруутгасан. Дүүг амжиж хөөлгүй, сэтгэл хөдлөлдөө автаад чуулганы амьдралыг үймүүлэх боломж олгосондоо өөрийгөө үзэн ядсан юм. Тэгээд би дараагийн цуглааны үеэр Бурханы үгийг ухамсартайгаар ашиглаж, Хань Биний ёрын муу ааш авир болгоныг шинжилж, ялган таньж эхэлсэн, тэгээд дүүд хууртсан ах эгч нар ч бас нөхөрлөлөөр дамжуулан ялган таних чадвартай болж, дүүг голж эхэлсэн шүү. Эхнэр маань бас үнэнийг ойлгож авч, Хань Биний уг чанар, мөн чанарыг ялган таних чадвартай болоод, дүүд шударга бус хандлаа гэж маргахаа больсон доо. Хань Бинийг хөөгдсөний дараа мууг үйлдэгч чуулганыг үймүүлэхээ больсон болохоор ах эгч нар эргээд цуглаанд оролцож, үүргээ хэвийн гүйцэтгэж чаддаг болсон. Бид бүгд зөвт байдлынх нь төлөө Бурханыг магтсан юм! Бурханы гэрт Түүний үг болон үнэн эрх барьдаг, бас бүх зүйлийг үнэний зарчмын дагуу зохицуулдаг, үл итгэгч, мууг үйлдэгч, антихристүүд Бурханы гэрт байж чадахгүй гэдгийг энэ явдлаас би ойлгож авсан. Бас сатанлаг гүн ухаан, хуулийн дагуу амьдрах нь шаналал л авчирдаг гэдгийг өөрийн биеэр мэдэрсэн дээ. Энэ нь бидэнд ч, өөр хэнд ч үр ашиг авчирдаггүй. Бурханы үгийн дагуу амьдарснаар л бид үнэхээр тайван, амгалан байж чаддаг. Өнөөдөр би сатанлаг гүн ухаан, хуулийн дагуу амьдрахаа больж, сэтгэл хөдлөлд автахаа байж, зарим үнэнийг хэрэгжүүлж, бага зэрэг зөв шударга байдлыг амьдран харуулж чаддаг болсон нь бүгд Бурханы авралын ач, бас тэр чигтээ Бурханы үгийн шүүлт, гэсгээлтээс гарсан үр дүн юм. Төгс Хүчит Бурханд талархъя!


55. Хараат байдлын дөнгөнөөс ангижрах нь

Жоу юань, Хятад

Төгс Хүчит Бурхан ингэж хэлсэн байдаг: “Одоо бол Би хүн бүрийн төгсгөлийг тодорхойлдог үе, харин хүнийг хүн болгож эхлэх үе шат биш. Би хүн бүрийн үг, үйлдлийг, Намайг дагасан тэдний зам, тэдний төрөлх шинж чанар болон эцэстээ тэд биеэ хэрхэн авч явсныг бүртгэлийн дэвтэртээ нэг бүрчлэн тэмдэглэдэг. Ийм маягаар, ямар ч хүн байлаа гэсэн, хэн ч Миний гараас мултрахгүй бөгөөд Миний тогтоосончлон бүгд өөрсдийн төрөлтэй хамт байх болно” (Үг. I Боть: Бурханы илрэлт ба ажил. Хүрэх газрынхаа төлөө хангалттай сайн үйл бэлд). “Хүн бүрийн төгсгөл, үйлдлээс нь гардаг мөн чанарынх нь дагуу тодорхойлогддог ба энэ нь үргэлж зүй зохистойгоор тодорхойлогддог. Хэн ч өрөөл бусдын нүглийг үүрч чадахгүй; тэр тусмаа хэн ч өөр хүний оронд шийтгэл хүлээж чадахгүй. Энэ нь маргаангүй. Үр хүүхдээ гэх эцэг эхийн хайр халамж байлаа гээд үр хүүхдийнхээ оронд зөв шударга үйл хийж чадна гэсэн үг биш, мөн эцэг эхээ гэсэн үр хүүхдийн ачлалт хайр байлаа гээд эцэг эхийнхээ оронд зөв шударга үйл хийж чадна гэсэн үг биш. ‘Тэр үед хоёр хүн талбайд байна; нэгийг нь авч, нөгөөг нь үлдээнэ. Хоёр эмэгтэй тээрэм дээр тээрэмдэж байна; нэгийг нь авч, нөгөөг нь орхино’ гэх үгийн жинхэнэ утга учир энэ юм. Үр хүүхдээ гэх их хайрандаа үндэслэн мууг үйлдэгч хүүхдүүдээ амралтад аваачиж хэн ч чадахгүй, мөн өөрийн зөв шударга үйлдлийн үндсэн дээр эхнэрээ (эсвэл нөхрөө) амралтад аваачиж хэн ч чадахгүй. Энэ бол захиргааны дүрэм; хэн ч үүнээс ангид байж чадахгүй. Эцсийн эцэст, зөв шударгыг үйлдэгчид нь зөв шударгыг үйлдэгчид, мууг үйлдэгчид нь мууг үйлдэгчид юм. Зөв шударга хүмүүс эцэстээ амьд үлдэнэ, харин мууг үйлдэгчид устгагдана. Ариун хүмүүс бол ариун; тэд бузар биш. Бузар хүмүүс бол бузар, тэдэнд ганц ч ариун хэсэг байдаггүй. Хорон муу хүмүүсийн үр хүүхдүүд зөв шударга үйл хийлээ ч гэсэн, зөв шударга хүний эцэг эх ёрын муу үйл хийлээ ч гэсэн, бүх хорон муу хүн устгагдаж, бүх зөв шударга хүн амьд үлдэнэ. Итгэдэг нөхөр, итгэдэггүй эхнэрийн хооронд ямар ч холбоо байхгүй ба итгэдэг үр хүүхэд, итгэдэггүй эцэг эх хоорондоо ямар ч холбоогүй байдаг; тэд бол огт таарахгүй хоёр төрлийн хүмүүс юм. Амралтад орохоос өмнө хүнд махан биеийн хамаатан садан байдаг ч амралтад ормогц яриад байх махан биеийн хамаатан садан гэж байхаа болино” (Үг. I Боть: Бурханы илрэлт ба ажил. Бурхан хүн хоёр амралтад хамт орох болно). Бурхан эцсийн өдрүүдэд хүмүүсийг төрлийнх нь дагуу ангилах гэж ажилладаг гэдгийг Түүний үг бидэнд хэлдэг. Бурхан хүн болгоны үр дүн, хүрэх газрыг зан авир, уг чанар, мөн чанарт нь үндэслэн тодорхойлдог. Үүнийг хэн ч өөрчилж чадахгүй, харин Бурханы зөвт зан чанар тогтоодог юм. Бурхан Өөрийнх нь үг болон үнэний зарчмын дагуу бусдад хандахыг биднээс шаарддаг. Бид сэтгэл хөдлөлд үндэслэн хэнийг ч, бүр хайртай хүмүүсээ ч хамгаалж, өмгөөлж болохгүй. Ингэх нь үнэнээс зөрж, Бурханы зан чанарт халдсан хэрэг болно.

Гурван жил орчмын өмнө нэг удаа цуглаан дуусаж байх үед надад нэг удирдагч: “Аав чинь дандаа ах эгч нарын дунд зөрчил үүсгэж, чуулганы амьдралыг үймүүлж байх юм. Бид нөхөрлөл хийж, үүнийг шинжилж, анхааруулга өгсөн ч аав чинь гэмшихгүй байна. Өмнө нь бусад газрын үүрэгтээ ч ийм юм хийдэг байсныг нь ах эгч нар мэдээлсэн. Бид аавын чинь муу үйлийн талаар баримт цуглуулах гэж байгаа” гэж хэлсэн юм. Энэ талаар сонсоод би сандарч, “Үнэхээр тийм муу байгаа юм болов уу?” гэж гайхлаа. Гэхдээ хамт цуглаан хийх үед аав үнэхээр л чуулганы амьдралыг үймүүлж, үнэнийг зөвшөөрдөггүй нь бодогдсон юм. Цуглаан дээр аав Бурханы үгийн талаар нөхөрлөдөггүй, харин ч байнга үнэнтэй холбоогүй юм ярьж, хүмүүсийг өдөөн, Бурханы үгийг тайвнаар эргэцүүлж чадахааргүй болгодог байсан. Энэ талаар аавд хэлсэн ч үгийг минь огт сонсдоггүй байсан юм. Зүгээр л өөдөөс дуусахгүй их шалтаг тоочдог байлаа. Энэ байдлын талаар чуулганы удирдагчид хэлэхэд, удирдагч дараа нь аавтай нөхөрлөж, хэдэн удаа туслаад ааш авирынх нь мөн чанар, үр дагаврыг тайлбарлаж өгсөн. Харин аав үүнийг нь хүлээн зөвшөөрөхгүй, зүгээр л шалтаг тоочиж, маргасаар байсан. Тэгээд огт гэмшээгүй. Одоо ах эгч нар энэ талаар мэдээлж байгаа юм чинь бүр дордсон байж таарах нь. Миний санахаар, үнэнийг хэрэгжүүлэхийн оронд дандаа чуулганы амьдралыг үймүүлдэг, тэгээд гэмшдэггүй байсан болохоор ёрын муу гэгдэж, чуулганаас хөөгдсөн ганц хоёр хүн байсан. Аав маань үнэхээр тийм байвал бас л хөөгдөх байх даа? Үнэхээр тийм юм болбол аавын минь итгэлийн зам дуусна. Тэгвэл аавд аврагдах боломж үлдэх үү? Энэ талаар бодох тусам улам сандарч, зүрх шимшрэх шиг л болсон.

Тэр шөнө нойр хүрэхгүй эргэж хөрвөөн, аавын талаар бусад хүн юу гэж хэлснийг бодож байлаа. Тэд ах эгч нарын амийн оролтыг бодолцон чуулганы амьдралыг үймээн самуунаас хамгаалах гэж л хичээж байгаа, бас энэ нь Бурханы хүсэлд нийцтэйг би мэдэж байсан. Бас аавынхаа зан авирыг мэдэж байсан болохоор удирдагчид энэ талаар хэлэх ёстой эсэхээ бодсон. Багад маань аав хэчнээн их хайр энэрэлтэй байсныг ч бодлоо. Ах бид хоёрыг муудалцах болгонд миний буруу мөн ч бай, биш ч бай, аав намайг өмөөрдөг байсан; хүйтэнд сургууль маань дулаан хөнжил дэвсгэргүй байх үед аав 60 гаруй бээр дугуйгаар явж, хөнжил авчирч өгдөг байсан юм. Ээж үүргээ биелүүлээд гэртээ эзгүй байх нь их байсан болохоор аав л надад хоол хийж өгч, санаа тавьдаг байлаа. Би энэ талаар бодох тусам нулимсаа барьж дийлээгүй. “Аав л намайг өсгөсөн шүү дээ. Би аавыг илчлээд, аав энэ талаар олж мэдвэл намайг ямар ч мөс чанаргүй, цэвдэг сэтгэлтэй гэж хэлнэ байх даа? Дараа нь гэрт аавын нүүрийг яаж харна аа?” гэж бодогдсон юм. Тэгээд аавын зан авирын тухай зарим нэг юм дурамжхан бичиж эхэлсэн ч үргэлжлүүлж чадаагүй. “Би мэддэг бүхнээ биччихээр аав хөөгдчихвөл яана? Больж үзье. Би ингэж бичих хэрэггүй юм байна” гэж бодож байлаа. Тэгээд нэг сайхан нам унтаж, бодит байдлаас тасармаар байсан боловч цурам ч хийж чадаагүй. Миний сэтгэл түгшиж, буруутай санагдаж байлаа. Ойрын үед аавын зан авир үнэндээ тийм ч сайн байгаагүй, бас өмнөх үйлдлийнх нь талаар ч би жаахан гадарлаж байсан юм. Хэрвээ үүнийг дотроо хадгалбал үнэнийг нуусан болох биш үү? Үүнээс болж дотроо үнэхээр зөрчилдсөн дөө. Тэгээд Бурханы өмнө очиж залбирсан. “Өө Бурхан минь, би аавын хийсэн зарим муу үйлийг мэднэ, бас чуулганы ажлыг хамгаалж, мэддэг зүйлээ илэн далангүй хэлэх ёстойгоо мэдэж байна, гэхдээ аавыг хөөчих болов уу гэж айгаад хэлмээргүй байна. Бурхан минь, намайг замчлаач. Тэгвэл би үнэнийг хэрэгжүүлж, үнэнч хүн байж, чуулганы ажлыг хамгаалж чадна” гэж залбирлаа. Ингэж залбираад арай тайвширсан. Дараа нь Бурханы энэ үгийг уншсан юм: “Та нар бүгд өөрсдийгөө Бурханы ачаанд санаа тавьдаг, чуулганы гэрчлэлийг хамгаална гэж хэлдэг боловч та нарын дундаас хэн чинь Бурханы ачаанд үнэхээр санаа тавьсан бэ? Өөрөөсөө ингэж асуу: Чи Түүний ачаанд санаа тавьсан хүн мөн үү? Чи Түүний төлөө зөвт байдлыг хэрэгжүүлж чадах уу? Миний төлөө зогсож, ярьж чадах уу? Үнэнийг тууштай хэрэгжүүлж чадах уу? Сатаны бүх үйл хэргийн эсрэг тэмцэх хангалттай зориг чамд бий юу? Чи сэтгэл хөдлөлөө хойш тавьж, Миний үнэний төлөө Сатаныг илчилж чадах уу? Миний санаа зорилго чиний дотор биелэхийг зөвшөөрч чадах уу? Хамгийн чухал мөчүүдэд чи зүрх сэтгэлээ өргөсөн үү? Чи Миний хүслийг биелүүлдэг хүн мөн үү? Эдгээр асуултыг өөрөөсөө асууж, байнга бод” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). “Тэд бүгд сэтгэл хөдлөлд амьдардаг—иймээс Бурхан тэдний нэгээс нь ч зайлсхийдэггүй ба бүх хүн төрөлхтний зүрх сэтгэлд нуугдсан нууцуудыг илчилдэг. Сэтгэл хөдлөлөөсөө салах хүмүүст яагаад тийм хэцүү байдаг юм бэ? Тэгэх нь мөс чанарын стандартыг давна гэж үү? Мөс чанар нь Бурханы хүслийг биелүүлж чадах уу? Гай тотгорыг туулахад сэтгэл хөдлөл хүмүүст тусалж чадах уу? Бурханы үзэхэд, сэтгэл хөдлөл бол Түүний дайсан—үүнийг Бурханы үгэнд тодорхой өгүүлээгүй гэж үү?” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдваруудын нууцын тухай тайлбар, 28-р бүлэг). Бурханы үгэн дэх эдгээр асуултад би огт хариулж чадаагүй. Аав үнэнийг эрэлхийлдэггүй, бас цуглаан үймүүлж, Бурханы үгийг идэж уухад нь бусдад саад хийдэг гэдгийг би сайн мэдэж байсан. Аав хэний ч нөхөрлөлийг сонсдоггүй, бусдыг алагчилж, ар хударгаар нь шүүж, хагарал үүсгэдэг байсан юм. Гэхдээ би сэтгэл хөдлөлдөө автаад, ах эгч нарын минь амийн оролтод яаж саад учирч байгааг анхаарч чадаагүй. Аавыгаа хаацайлж, хамгаалах гэсэндээ удирдагчтай илэн далангүй байхыг ер хүсээгүй. Тэгээд үнэнийг хэрэгжүүлэхгүй, Бурханы хүслийг ч хайхрахгүй байсан юм. Урьд нь чуулганаас хөөгдсөн хоёр ёрын муу хүний талаар бодогдсон л доо. Тэд үнэнийг хэрэгжүүлэхээс татгалзаж, чуулганы амьдралыг үймүүлж байгааг хараад би дүрсхийтлээ уурлаж, тэднийг шулуун шударгаар хатуухан илчилсэн. Гэтэл аавын зан авирын талаар бичих болоход яагаад илэн далангүй байж чадсангүй вэ? Би үнэнч хүн биш, шударга ёсны мэдрэмжгүй гэдгээ олж харлаа. Ийм нэн чухал мөчид би үнэнийг хэрэгжүүлэхгүй, чуулганы ажлыг хамгаалахгүй байсан юм. Харин ч сэтгэл хөдлөлөөс болж аавыгаа хаацайлж, ёрын мууг нь нуун дарагдуулж, үнэний зарчмыг зөрчиж байлаа. Ингэх нь Сатаны талд орж, Бурханд дайсагнаж байгаа хэрэг биш үү? Үүнийг ухаараад би, “Дахиж сэтгэл хөдлөлдөө автмааргүй байна. Аавынхаа талаар үнэнч баймаар байна” гэж Бурханд залбирч, гэмшсэн.

Залбирсныхаа дараа аавын ёрын муугийн зарим илэрхийллийг эргэн бодоод бүгдийг нь нэг бүрчлэн жагсаасан юм. Аав сайн мэдээний санваартнаар ажиллаж байхдаа ажлынхаа хамтрагч Жан ахыг алагчлах болсон. Тэгээд бусад ах эгчийн өмнө Жан ахыг шүүж, ялгаварлан, ахыг түгшээж, сөрөг байдалд оруулж байлаа. Удирдагч засаж, харьцсан ч аав үг аваагүй. Ах эгч нар алдааг нь хэлж өгөхөд алийг нь ч хүлээн зөвшөөрөөгүй. Аав үргэлж бусдын бүтэлгүйтэлд анхаарч, сул талыг нь ашигладаг байсан, бас “Би ийм олон жил итгэгч явлаа. Би бүгдийг нь ойлгож байна!” гэж байнга хэлдэг байлаа. Намайг үүргээ идэвхтэй биелүүлж байгааг хараад хөрөнгө мөнгө, ертөнцийн эд зүйлээр хөөцөлд гэж шавдуулж, үүргийнхээ төлөөх урам зоригийг минь мохоохын тулд дандаа сөрөг юм хэлдэг байсан. Нэг удаа аавыг автын осолд орсны дараа чуулганы Линь ах эргэж очоод аавд өөртөө дүгнэлт хийж, сургамж авах ёстой шүү гэж үнэнийг нөхөрлөхөд нь аав огт сонсоогүй. Тэгээд баримтыг гуйвуулж, Линь ах өөрийг нь дооглох гэж очсон гэх цуу яриа тараасан. Үүнээс болоод зарим ах эгч Линь ахыг алагчлах болсон юм. Энэ бүгдийг нэгд нэггүй бодоод би үнэхээр цочирдож, уур хүрч, “Аав минь үнэхээр ийм гэж үү? Муу хүн л ийм байдаг биз дээ?” гэж гайхлаа. Би аавыг итгэгч байсан энэ олон жилийнхээ туршид сайн мэдээний ажлын үүргээ гүйцэтгэж ирсэн, бас зовж, төлөөс төлж чадсан гэж үргэлж боддог байлаа. Би гаднаа ямар харагддагт нь хууртаад, аавыгаа жинхэнэ итгэгч гэж бодож явсан байсан. Аавын зан авирыг ялгаж таних гэж хэзээ ч хичээж байгаагүй. Би маш мунхаг, харалган явжээ. Сэтгэл хөдлөлдөө захирагдаж, аавынхаа аяыг дагаж, хаацайлж байсандаа өөрийгөө зэмлэсэн юм. Тэгээд Бурханы ийм үгийг уншсан: “Чуулган дотор хорт, хорон муу яриагаа дэгдээдэг, ах эгч нарын дунд цуу яриа тарааж, зөрчил үүсгэж, бүлэглэл бий болгодог хүмүүс чуулганаас хөөгдсөн байх ёстой. Гэвч одоо Бурханы ажлын өөр эрин үе тул энэ хүмүүсийг хязгаарласан, учир нь тэд таягдан хаягдах нь гарцаагүй. Сатаны завхруулсан бүх хүн завхарсан зан чанартай байдаг. Зарим хүн завхарсан зан чанараас цаашгүй байхад бусад нь тийм биш: Тэд завхарсан сатанлаг зан чанартайгаар зогсохгүй, уг чанар нь ч бас туйлын хорон муу байдаг. Тэдний үг, үйлдэл завхарсан сатанлаг зан чанарыг нь илчилдгээр үл барам, энэ хүмүүс бол жинхэнэ диавол Сатан юм. Тэдний зан авир Бурханы ажилд саад болж, үймүүлэн, ах эгч нарын амийн оролтыг үймүүлж, чуулганы хэвийн амьдралд саад хийж байдаг. Хонины арьс нөмөрсөн энэ чононуудыг эрт орой хэзээ нэгэн цагт цэвэрлэх ёстой; Сатаны энэ боолуудад өршөөлгүй хандаж голж харьцах ёстой. Ингэх нь л Бурханы талд зогсож буй хэрэг; ингэж чаддаггүй хүмүүс Сатантай хамт намаг балчигт хөлбөрч байна” (Үг. I Боть: Бурханы илрэлт ба ажил. Үнэнийг хэрэгжүүлдэггүй хүмүүст өгөх анхааруулга). Аавын ааш авирыг Бурханы үгтэй харьцуулж үзээд, аав жирийн нэг завхарсан зан чанар биш, хорлонт уг чанар харуулж байгааг ойлгосон юм. Аав гаднаа урам зоригтой байж, үүргийнхээ төлөө зовж чадсан, бас ХКН-ын хавчлага дунд сайн мэдээг үргэлжлүүлэн түгээж чадсан ч үнэнийг хүлээн зөвшөөрч чадаагүй. Тэр ч бүү хэл үнэнийг үзэн ядсан. Аавын үйлдэл зальхай, хорлонт уг чанарыг нь илчилсэн. Аав мөн чанартаа Сатаны ёрын муу хүн байсан болохоор хөөгдөх ёстой байлаа. Би охин нь мөн ч гэсэн сэтгэл хөдлөлөө дагаж болохгүй. Харин итгэлдээ Бурханы талд зогсож, Сатаныг илчилж, орхих ёстой байсан юм. Тэгээд миний удирддаг бүлэгт байдаг, аавыг огт ялган таних чадваргүй ах эгч нарыг бодлоо. Аавд дахин мэхлэгдэхээс нь сэргийлэхийн тулд би тэдэнтэй нөхөрлөж, аавын хорон муу байдлыг илчлэх ёстой байсан. Даанч би тэгэхэд, “Тэдний заримыг нь аав итгэгч болгосон, тэр хэд аавтай сайн харилцаатай байдаг юм сан. Аавыг илчилбэл тэд намайг мөс чанаргүй, цэвдэг сэтгэлтэй гэх байх даа? Бас аав хөөгдөөд, аврагдах боломжоо алдчихвал маш их шанална шүү дээ” гэж санаа зовлоо. Ингэж бодоод үнэхээр гутарч, тийм нөхөрлөл хийх хүсэлгүй болсон юм. Тэр шөнө нойр хулжчихсан орондоо хэвтэж байлаа, тэгээд “Аавын хорон муу байдлыг илчлэхгүй байж байтал ах эгч нар хууртаад аавын талд орвол аавын муу үйлд оролцож байгаа хэрэг болно. Төөрөлдөж байгааг нь харчхаад нөхөрлөл хийхгүй бол би тэднийг хорлосон болох биш үү?” гэж бодсон. Тэгж бодоод өөрийгөө жаахан зэмлэсэн болохоор, “Өө Бурхан минь, одоо би маш олон зүйлд санаа зовж байна. Надад итгэл, хүч хайрлаач, үнэнийг хэрэгжүүлж, энэ ёрын муу хүнийг илчлэхэд намайг замчилж, залж чиглүүлээч” гэж Бурханд залбирлаа.

Залбирсныхаа дараа Бурханы үгийн ийм хэсгийг уншсан юм: “Хүмүүс бие биедээ хэрхэн хандах ёстой талаар Бурханы үгэнд ямар зарчмыг дурддаг вэ? Бурханы хайрладаг зүйлийг хайрлаж, үзэн яддаг зүйлийг үзэн ядах. Өөрөөр хэлбэл, үнэнийг үнэхээр эрэлхийлж, Бурханы хүслийг биелүүлдэг, Бурханы хайртай хүмүүс бол чиний хайрлах ёстой яг тэр хүмүүс юм. Бурханы хүслийг биелүүлдэггүй, Бурханыг үзэн яддаг, Бурханд дуулгаваргүй байдаг, Бурханы үзэн яддаг хүмүүс бол бидний ч бас жигшиж, голох ёстой хүмүүс билээ. Бурханы үг үүнийг шаарддаг. Эцэг эх чинь Бурханд итгэдэггүй бол тэд Бурханыг үзэн яддаг; тэд Бурханыг үзэн яддаг бол Бурхан тэдэнд гарцаагүй зэвүүцдэг. Тэгэхээр, эцэг эхээ үзэн яд гэж хэлсэн бол чи тэгж чадах уу? Эцэг эх чинь Бурханыг эсэргүүцэж, доромжилдог бол тэд Бурханыг үзэн ядаж, хараадаг хүмүүс гарцаагүй мөн. Ийм нөхцөлд чиний эцэг эх Бурханд итгэхэд чинь саад хийдэг бол, аль эсвэл саад хийдэггүй бол чи эцэг эхдээ яаж хандах ёстой вэ? Нигүүлслийн эрин үед Эзэн Есүс ‘Хэн Миний эх, хэн Миний дүү нар юм бэ?… Учир нь тэнгэр дэх Миний Эцэгийн хүслийг биелүүлдэг хэн боловч Миний эх, ах, эгч дүүс мөн’ гэж хэлсэн. Энэ үгийг тэртээ Нигүүлслийн эрин үед аль хэдийн хэлсэн байсан, харин одоо Бурханы үг бүр ч оновчтой байдаг: ‘Бурханы хайрладаг зүйлийг хайрлаж, үзэн яддаг зүйлийг үзэн яд.’ Эдгээр үг гол санааг шууд хэлдэг ч ихэнхдээ хүмүүс жинхэнэ утгыг нь ойлгож чаддаггүй. Бурханаар хараагдсан боловч гаднах байдлаараа нэлээд сайн хүн мэт харагддаг, эсвэл эцэг эх юм уу хамаатан садан чинь байвал чи тэр хүнийг үзэн ядаж чаддаггүй бөгөөд та хоёр бүр хоорондоо нэлээд дотно, ойрын харилцаатай ч байж болно. Бурханаас ийм үг сонсохоороо чи бухимддаг бөгөөд тэр хүнд хатуу сэтгэл гаргаж, эсвэл орхиж чаддаггүй. Учир нь энд байдаг уламжлалт үзэл чамайг хүлж байгаа. Ингэж хийвэл чи Тэнгэрийн хилэнг өдөөж, Тэнгэрийн шийтгэлийг хүртэж, бүр нийгэмд хөсөр хаягдан, олон нийтийн үзэл бодлоор яллагдана гэж боддог. Цаашлаад бүр илүү бодит асуудал нь чиний мөс чанарт байх болно. Энэ мөс чанар нь бага балчраас чинь эцэг эхийн чинь чамд заасан зүйл, эсвэл нийгмийн соёлын нөлөө болон халдвараас гаралтай бөгөөд хоёулаа л дотор чинь тийм үндэс, сэтгэлгээг суулгасан болохоор чи Бурханы үгийг хэрэгжүүлж, Түүний хайрладаг зүйлийг хайрлаж, үзэн яддаг зүйлийг үзэн ядаж чаддаггүй. Гэхдээ, сэтгэлийнхээ гүнд чи тэдгээрийг үзэн ядаж, голох ёстой гэдгээ мэддэг, учир нь чиний амь эцэг эхээс чинь өгөгдсөн бус, Бурханаас ирсэн билээ. Хүн Бурханыг шүтэн мөргөж, Түүн рүү буцан очих ёстой. Хэдийгээр чи тэгж хэлж, боддог ч гэсэн хялбархан сайжраад, үүнийг амархан хэрэгжүүлчхэж чаддаггүй. Чи энд юу болж байгааг мэдэж байна уу? Эдгээр зүйл чамайг маш чанга, бас гүн гүнзгий хүлсэн. Сатан эдгээр зүйлийг ашиглан чиний бодол, оюун санаа, зүрх сэтгэлийг хүлдэг бөгөөд тэгснээр чи Бурханы үгийг хүлээн зөвшөөрч чаддаггүй. Бурханы үгийг багтаах ямар ч орон зайгүй болтлоо чи иймэрхүү зүйлд бүрэн автсан байдаг. Мөн түүнчлэн, Түүний үгийг хэрэгжүүлэхээр хичээвэл тэдгээр зүйл дотроос чинь нөлөөлж, чамайг Түүний ажил, шаардлагатай зөрчилдөхөд хүргэж, улмаар чамайг тэдгээр зангилаанаас мултарч, тэр хүлээснээс чөлөөлөгдөх чадваргүй болгодог. Энэ нь найдлагагүй байх бөгөөд чи тэмцэх хүч чадалгүй бол хэсэг хугацааны дараа бууж өгнө” (Эцсийн өдрүүдийн Христийн ярианы тэмдэглэл номын “Эндүү ташаа үзэл бодлоо танин мэдсэнээр л чи өөрийгөө мэдэж чадна”). Бурхан биднийг бусадтай харьцахдаа Өөрийнх нь хайрладаг зүйлийг хайрлаж, үзэн яддаг зүйлийг нь үзэн ядах зарчимтай бай гэж шаарддаг гэдгийг би тэгэхэд ойлгосон. Үнэнд хайртай, Бурханы хүслийг биелүүлж чаддаг хүмүүст бид хайраар хандах ёстой, харин үнэнийг үзэн ядаж, Бурханыг эсэргүүцдэг ёрын муу хүмүүсийг үзэн ядах ёстой. Ингэж хэрэгжүүлэх нь л Бурханы хүсэлд нийцдэг. Гэхдээ би аав гэхээр дандаа сэтгэл хөдлөлдөө автдаг байсан. Тэгээд аавыг хамгаалж, хаацайлдаг байлаа. Бурханы хайрладаг зүйлийг хайрлаж, үзэн яддаг зүйлийг нь үзэн ядаж чадаагүй. Энэ нь “Цус уснаас өтгөн”, “Хүн амьгүй биш; тэр яаж сэтгэл хөдлөлөөс ангид байж чадах билээ?” гэх зэрэг сатанлаг хуучин үзэл зүрх сэтгэлийг минь эзэмдсэнээс болсон байж. Би сайныг муугаас ялган салгаж чадалгүй, аавын ёрын муу ааш авирыг илчлэх нь цадиггүй, мөс чанаргүй явдал гэж бодсон. Бас бусдаар шүүмжлүүлж, яллуулахаас айж байсан. Би махан биеийн гэр бүлийн харилцаагаа хамгаалах гээд үнэнийг баримталж, ёрын муу хүнийг илчилж чадаагүй, бас Бурханы гэрийн ажил, ах эгч нарын амийн оролтод анхаараагүй. Энэ л үнэхээр мөс чанаргүй, хүн чанаргүй явдал байж. Эдгээр хуучин сатанлаг үзэл үнэнийг хэрэгжүүлэхэд минь саад болж, намайг өөрийн эрхгүй Сатаны талд орж, Бурханыг эсэргүүцэхэд хүргэж байгааг би ойлгосон. Үнэндээ Бурхан биднийг чөтгөр, ёрын муу хүмүүстэй харьцахдаа мөс чанартай байх хэрэгтэй гэж хэзээ ч хэлээгүй, бас Сатанд харьяалагддаг хайртай хүмүүсээ голох нь ёсноос гадуур гэж хэлээгүй. Хуулийн эрин үед Иовын үл итгэгч хүүхдүүд гамшигт амь үрэгдсэн, гэхдээ Иов сэтгэл хөдлөлдөө автан хүүхдүүдийнхээ үхлийн төлөө Бурханы эсрэг гомдоллоогүй. Харин ч Бурханы нэрийг магтсан шүү дээ. Нигүүлслийн эрин үед Петрийн эцэг эх итгэлийнх нь замд хөндөлсөж, боогдуулсан болохоор Петр Бурханыг дагахын тулд бүхнээ орхиж, эцэг эхээ хаян гэрээсээ яваад, Бурханы магтаалыг хүртсэн байдаг. Би Иов, Петр хоёрын туршлагыг бодож үзээд “Бурханы хайрладаг зүйлийг хайрлаж, үзэн яддаг зүйлийг үзэн яд” гэж Бурханы шаарддаг зүйлд бага зэрэг ойлгож авсан.

Дараа нь Бурханы үгээс нэмж уншсан юм: “Бурханд итгэдэггүй эсэргүүцэгчдээс өөр хэн Сатан, чөтгөрүүд, Бурханы дайснууд байх юм бэ? Тэд Бурханд дуулгаваргүй хүмүүс биш гэж үү? Тэд итгэлтэй гэж хэлдэг мөртөө үнэнгүй хүмүүс биш гэж үү? Тэд Бурханд гэрчлэл хийж чадахгүй атлаа ерөөл олж авахаар л эрэлхийлдэг хүмүүс биш гэж үү? Чи өнөөдөр тэр чөтгөрүүдтэй нийлж, тэдэнд мөс чанар, хайраар хандсаар байгаа, гэхдээ энэ тохиолдолд чи Сатанд сайхан сэтгэл гаргаж байгаа бус уу? Чөтгөрүүдтэй холбогдож байгаа бус уу? Хүмүүс өнөө үед сайн, мууг ялган салгаж чадахгүй хэвээр, Бурханы хүслийг эрж хайх ямар ч санаа зорилгогүйгээр сохроор хайрлаж, өршөөсөөр байж, Бурханы санаа зорилгыг ямар нэгэн байдлаар өөрсдийн болгож чадахгүй бол тэдний төгсгөл бүр ч золгүй байх болно… Миний жигшиж, санал зөрөлддөг хүмүүстэй нийцтэй байж, тэднийг гэх хайр, хувийн сэтгэл хөдлөлөө харуулсаар байгаа бол чи дуулгаваргүй байгаа бус уу? Чи Бурханыг зориуд эсэргүүцэж байгаа бус уу? Ийм хүнд үнэн байдаг гэж үү? Хүмүүс дайснууддаа мөс чанар гаргаж, чөтгөрүүдийг хайрлаж, Сатаныг өршөөдөг бол Бурханы ажилд санаатайгаар саад хийж байгаа хэрэг бус уу?” (Үг. I Боть: Бурханы илрэлт ба ажил. Бурхан хүн хоёр амралтад хамт орох болно). Үүнийг уншаад би маш их түгшиж, буруутайгаа мэдэрсэн. Аав үнэнийг үзэн яддаг, бас чуулганы амьдралыг дандаа үймүүлж ирсэн, ёрын муу уг чанар, мөн чанартай гэдгийг нь мэддэг байсан мөртөө би аавдаа мөс чанартай, хайр энэрэлтэй хандсаар байсан, тэр ч бүү хэл аавыгаа хаацайлж, нуун далдалсан. “Сатанд сайхан сэтгэл гаргах”, “чөтгөрүүдтэй холбогдох” гэдгээр Бурхан яг үүнийг хэлсэн биш үү? Би улайм цайм Бурханыг эсэргүүцэж, чуулганы ажлыг үймүүлж байсан биш үү? Бурханы гэрт үнэн болон зөвт байдал засагладаг. Бүх ёрын муу хүн, антихристийг оролцуулаад Сатаны бүх ёрын муу хүчнийг байлгаж болохгүй. Тэднийг Бурхан илчилж, таягдан хаяж, чуулганаас хөөх ёстой. Үүнийг Бурханы зөвт зан чанар тодорхойлдог. Гэтэл би ёрын муу хүнийг хаацайлж, Бурханы гэрт үлдээх гэж хичээж байж. Чуулганы амьдралыг ёрын муу хүн үймүүлж байгааг би хүлцэж байсан биш үү? Ёрын муу дайсанд тусалж, Бурханыг эсэргүүцэж байсан биш үү? Энэ маягаараа явбал ёрын муу хүнтэйгээ хамт Бурханаар шийтгүүлнэ гэсэн үг. Ингэж ухаараад би жаахан айсан. Бурханы зөвт зан чанар ямар ч зөрчлийг хүлцдэггүй, бас хувийн мэдрэмжээсээ болж ёрын мууг үйлдэгчийг хаацайлах маш аюултайг би ойлгосон! Тэгээд дахиж мэдрэмждээ суурилан ярьж, үйлдэж чадаагүй. Тэр хүн хэдий аав минь ч гэлээ би үнэнийг хэрэгжүүлж, Бурханы хайрладаг зүйлийг хайрлаж, үзэн яддаг зүйлийг нь үзэн ядаж, Бурханы гэрийн ашиг сонирхлыг хамгаалах ёстой байсан.

Дараа нь би бүлгийнхээ цуглаанд очоод аавынхаа ааш авир, муу үйлийн үнэнийг бүхэлд нь ил болгосон. Тэгээд аавд хууртсан ах эгч нар аавын мөн чанарыг ялган таньж эхэлсэн дээ. Дараа нь чуулган аавыг хөөж байгаа талаар мэдэгдэл гаргасан. Би гэртээ хариад аавд үүнийг уншиж өгч, ааш авирынх нь талаар ярьсан юм. Аав, “Би хөөгдөх гэж байгаагаа аль хэдийнээс мэдэж байсан юм. Ерөөл хүртэх гэж л Бурханд ийм олон жил итгэлээ, тэгээгүй бол аль эрт итгэхээ больчих байсан юм даг” гэж зэвүүрхэн хэлэхээр нь би цочирдсон. Гэмших ямар ч бодолгүй байгааг нь хараад аавын ёрын муу уг чанар бүрэн илчлэгдэж гэдгийг сэтгэлдээ маш тодорхой мэдсэн дээ. Аавыг хөөсний дараа чуулганд үймээн гаргадаг ёрын мууг үйлдэгч байхгүй болсон юм. Цуглаан дээр ах эгч нар бүгд саадгүйгээр Бурханы үгийг уншиж, үнэний талаар нөхөрлөж чаддаг болсон. Тэд зохих ёсоор үүргээ гүйцэтгэж, чуулганы амьдрал үр өгөөжөө өгсөн. Бурханы гэрт үнэн болон зөвт байдал засагладаг, бас Бурханы үгийн дагуу үнэнийг хэрэгжүүлэх үед Түүний удирдамж, ерөөлийг нүдээр үздэг гэдгийг би ойлгосон юм даа. Аавын тухайд гэвэл, би хувийн мэдрэмжээсээ аажмаар салж, эцэст нь үнэнийг бага зэрэг хэрэгжүүлж, чуулганы ажлыг дэмжиж чаддаг болсон. Бурханы үгийн шүүлт, гэсгээлтээр л энэ бүхэн биелсэн юм!


56. Аминч занг яаж шийдвэрлэх вэ

Жан Жин, Чех

Төгс Хүчит Бурхан ингэж хэлсэн байдаг: “Хүний үйл хэргийг сайн, муу гэж шүүдэг стандарт юу вэ? Чамд, чиний бодол, илэрхийлэл, үйлдэлд үнэнийг хэрэгжүүлж, үнэний бодит байдлыг амьдран харуулж байгаа гэх гэрчлэл байгаа эсэхээс энэ нь шалтгаалдаг. Хэрэв чи ийм бодит байдалгүй, үүнийг амьдран харуулдаггүй бол мууг үйлдэгч эргэлзээгүй мөн юм. Бурхан мууг үйлдэгчдийг хэрхэн хардаг вэ? Чиний бодол, гадаад үйлдэл Бурханд гэрчлэл хийдэггүй, Сатаныг ч шившиглэж, ялдаггүй; харин Бурханыг шившиглэж, Бурханыг ичгүүрт автуулах тэмдгээр дүүрэн байдаг. Чи Бурханд гэрчлэл хийж, Бурханы төлөө өөрийгөө зарлагадаж байгаа юм биш, мөн Бурханы өмнө хүлээсэн үүрэг, хариуцлагаа биелүүлж байгаа ч юм биш, харин өөрийнхөө төлөө үйлдэж байна. ‘Өөрийнхөө төлөө’ гэдгийн утга нь юу вэ? Сатаны төлөө гэсэн үг. Иймээс эцэст нь Бурхан ‘Ёс бусыг үйлдэгчид та нар Надаас зайл.’ гэж хэлнэ. Бурханы нүдээр бол чи сайн үйл хийгээгүй, харин ч зан авир чинь ёрын муу болж хувирсан. Чи шагнуулахгүй; Бурхан чамайг санахгүй. Ингэх нь бүхэлдээ хий дэмий хэрэг бус уу?” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бид өөрсдийгөө зарлагадаж, үүргийнхээ төлөө багахан зовж болох ч Бурханыг сэтгэл хангалуун байлгах сэдэлгүй, бас үнэнийг хэрэгжүүлэх тухай ямар ч гэрчлэлгүй зүгээр л өөрсдөө сэтгэл хангалуун байдаг бол Бурхан үүнийг мууг үйлдэж байна гэж үздэгийг Бурханы үгээс харж болно. Бурхан үүнд ой гутдаг. Хоёр жилийн өмнө нэг эгч чуулганы ажлыг үймүүлж байгааг би анзаарсан ч үнэнийг хэрэгжүүлж, зарчмыг баримталж зүрхлээгүй, тэр эгчийг гомдоохоос айсан. Тэгээд цаг тухайд нь эгчийн үйлдлийг илчилж, мэдээлээгүй нь манай сайн мэдээний ажилд хохирол учруулсан. Үүнд миний буруу ч бас байсан юм. Энэ талаар бодох болгондоо маш их харамсаж, өөрийгөө зэмлэдэг.

2018 оны 3-р сарын сүүлээр Чэнь эгч манай багт удирдагчаар орсон юм. Хэсэг хугацааны дараа, тэр эгч үүрэгтээ хариуцлагагүй байгааг би олж мэдсэн. Заримдаа бидний номлосон хүн Бурханы эцсийн өдрүүдийн ажлыг судлах хүсэлтэй байхад эгч цаг тухайд нь нөхөрлөл, гэрчлэл зохицуулдаггүй байсан. Энэ нь сайн мэдээний ажлыг хойш татсан юм. Би нөхөрлөл хийхээр эгчийг олж уулзаад муугаар хүлээж авах вий гэж айсандаа асуудлыг нь дөнгөн данган хөндлөө. Эгч давхар өөр үүрэгтэй байгаа болохоор амжсангүй, гэхдээ дараа нь илүү сайн хийнэ гэж тайлбар тавьсан. Эгч асуудлыг дэндүү хөнгөн хуумгай хүлээж авч байгаа нь шууд харагдлаа. Тэгээд асуудал ноцтой байгааг олж харахгүй байсан. Дахин тийм юм болж, чуулганы ажлыг саатуулах вий гэсэндээ нэмж юм хэлэх ёстой гэдгээ би ойлгосон юм. Гэхдээ яг ам нээх гэж байхдаа, “Эгч хариуцаж байгаа, харин би зүгээр л багийн гишүүн. Асуудлыг нь хэлж өгвөл эгч намайг хэрээс хэтэрч, хошуу дүрж байна гэж бодоод, биеэ тоосон, ухаангүй гэж хэлэх биш үү? Больж үзье. Би юу ч хэлэхгүй. Эгч хариуцаж байгаа юм чинь энэ үүрэг хэр чухлыг мэдэх учиртай. Цаашид эгч асуудлаа зохицуулна биз” гэж бодлоо. Тэгээд бага зэрэг түгшсэн ч дахин энэ талаар цухуйлгаагүй.

Төд удалгүй Итгэлээр Зөвтгөгдсөн Чуулганы номлогч Бурханы эцсийн өдрүүдийн ажлыг судлахыг хүслээ. Цаг үнэхээр давчуу байсан ч ийм чухал мөчид би Чэнь эгчтэй холбоо барьж чадаагүй болохоор нөхөрлөл хийлгэх гэж өөр сайн мэдээний багийн удирдагчийг яаран оллоо. Чэнь эгч олж мэдсэнийхээ дараа намайг ширүүхэн зэмлэж, “Яагаад та өөр багийн удирдагчаар үүнийг хийлгэж байгаа юм бэ? Юмыг цаг тухайд нь амжуулаагүй нь миний асуудал, ямар ч асуудал миний хариуцлага. Өөр хүнийг оролцуулах нь зарчимд нийцэхгүй” гэсэн. Би эгчтэй нөхөрлөж, энэ асуудлын талаар ярилцмаар байсан ч бодлоо өөрчлөн, “Харьцаж, загнасных нь дараа өөрийг нь шууд шүүмжилбэл эгч намайг юу гэж бодох юм бэ? Бид хоёр байнга тааралддаг. Хэрвээ муудалцчихвал эгч намайг хүнд байдалд оруулж магад. Больж үзье. Санаа зовох юм бага байсан нь дээр. Зүгээр л өөрийнхөө үүргийг сайн биелүүлэх минь” гэж бодлоо. Тэгээд хэлмээр байсан үгээ хэлсэнгүй.

Сар орчмын дараа Христийн нэг чуулганы хамтран зүтгэгч Төгс Хүчит Бурханы ажлыг сонирхох болж, энэ талаар би Чэнь эгчид хэд хэдэн удаа сануулсан юм. “Та ахад нөхөрлөл хийх хүн зохицуулах ёстой шүү” гэж хэлсэн. Эгч тухайн үед зөвшөөрсөн ч гайхмаар нь юу ч зохицуулалгүй хоёр хоног алдлаа. Би маш их уурлаж, “Танд маш олон удаа хэлж, яаралтай байна гэлээ. Яагаад та үүнийг өчүүхэн ч болов нухацтай хүлээж аваагүй юм бэ? Үгүй ээ, сайн мэдээний ажил маань энэ маягаар саатахыг зүгээр хараад сууж чадахгүй. Багийн ах эгч нартай хэлэлцэж, эгчийн асуудлын талаар юу хийж болохыг харах ёстой” гэж бодлоо. Гэхдээ бусадтайгаа холбоо барьдгийн даваан дээр дахиад л сэтгэл хоёрдсон. Хүн болгонтой энэ тухай хэлэлцэж байгааг минь Чэнь эгч олж мэдвэл намайг өөрийг нь албаар онилж байна гэж бодож магадгүй. Эгчийг гомдоочихвол надаас хариугаа авч, үүргээс минь чөлөөлөх шалтаг олж магад шүү дээ. Дуугүй явсан нь аминд өлзийтэй гэж бодоод, өөр хүн энэ талаар ярьтал хүлээе гэж шийдсэн.

Тэр орой, Чэнь эгч хэчнээн олон зүйл орхигдуулсныг бодоод үнэхээр санаа зовж эхэлсэн ч бас л илэн далангүй хэлж зүрхлээгүй. Би үнэхээр хариуцлагаа биелүүлэхгүй байсан юм. Тэгээд сэтгэл түгшсэндээ Бурханы өмнө очин залбирлаа. Залбирсны дараа Бурханы ийм үгийг уншсан юм: “Хүний хүн чанарын бүрэлдэхүүн хэсэг нь мөс чанар болон эрүүл ухаан байх ёстой. Энэ бол хоёулаа хамгийн үндсэн, хамгийн чухал юм. Мөс чанараар дулимаг, хэвийн хүн чанарын эрүүл ухаангүй хүн нь ямар хүн бэ? Ерөнхийд нь хэлбэл, хүн чанаргүй, хүн чанар муутай хүн юм. Үүнийг дэлгэрэнгүй задлан шинжилцгээе. Энэ хүн завхарсан хүн чанарыг яаж харуулдаг болохоор хүмүүс түүнийг хүн чанаргүй гэдэг юм бэ? Тийм хүмүүс ямар онцлог шинжтэй байдаг вэ? Ямар онцгой илрэлийг тэд харуулдаг вэ? Ийм хүмүүс үйлдэлдээ хааш яаш байдаг бөгөөд өөрт нь хамаагүй юм бүхэнд хүйтэн хөндий байдаг. Тэд Бурханы гэрийн ашиг сонирхлыг анхаардаггүй, мөн Бурханы хүслийг ч хайхардаггүй. Тэгээд Бурханы төлөө гэрчлэл хийх, эсвэл үүргээ биелүүлэх ачаа үүрдэггүй бөгөөд хариуцлагын мэдрэмж огт байдаггүй… Үүргээ биелүүлэхдээ асуудал олж хараад ам нээдэггүй хүмүүс ч бий. Бусад нь саад тотгор, үймээн самуун учруулж байгааг харсан атлаа тэднийг зогсоох юу ч хийдэггүй. Тэд Бурханы гэрийн ашиг сонирхлыг өчүүхэн ч хайхардаггүй бөгөөд үүрэг, хариуцлагаа огт боддоггүй. Тэд өөрийнхөө нэрэлхүү зан, нэр хүнд, байр суурь, ашиг сонирхол, нэр төрийн төлөө л үг хэлж, үйлдэж, онцгойрч, хүчин чармайлт гаргаж, хүч зардаг… Ийм хүнд мөс чанар, эрүүл ухаан байдаг уу? Ийнхүү авирладаг мөс чанар, эрүүл ухаангүй хүн өөрийгөө буруутгадаг уу? Ийм төрлийн хүний мөс чанар ямар ч хэрэгцээгүй байдаг бөгөөд тэд хэзээ ч өөрийгөө буруутгаж байгаагүй. Тэгвэл тэд Ариун Сүнсний зэмлэл юм уу сахилгажуулалтыг мэдэрч чадах уу?” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Бурханы үг зүрхэнд шууд хүрсэн. Би яг Бурханы илчилж байгаа төрлийн хүн байсан биш үү? Мөс чанар, хүн чанаргүй, бас үүрэгтээ хариуцлагагүй байсан. Өөрийнхөө ашиг сонирхлыг хамгаалахын тулд надад хамаагүй гэсэн хандлага баримталсан. Бурханы хүслийг бодолцож, чуулганы ажлыг хамгаалаагүй. Чэнь эгч үүрэгтээ нухацтай ханддаггүй, зүгээр л дөнгөн данган хийдэг, бас сайн мэдээний ажлыг маань аль эрт хохироосон гэдгийг би сайн мэдэж байсан шүү дээ. Үүнийг нөхөрлөлдөө хэлж өгөх ёстой байсан юм. Гэхдээ намайг бусдын хэрэгт бүү хошуу дүр гэх вий гэж айгаад эгчийн асуудлыг дурдаад л өнгөрсөн. Үүний дараа эгч өчүүхэн ч өөрчлөгдөөгүй. Асуудлыг дахин сөхөж, үүргээ тийм маягаар биелүүлэхийн уг чанар, үр дагаврыг шинжилмээр байсан ч эгчийг гомдоох вий, дараа нь эгч намайг хүнд байдалд оруулж, үүргээс минь халах вий гэж айгаад нүдээ анин, тоолгүй өнгөрөөсөн юм. Багийн удирдагч үүргээ дөнгөн данган хийхийг харах зуураа би өөрийн нэр нүүр, байр суурь, ашиг сонирхлыг л хамгаалах гээд Бурханы гэрийн төлөө тэмцэж зүрхлээгүй. Мөс чанар минь хаа байв? Гамшиг улам бүр ноцтой болж байгаа учраас илүү олон хүн үнэн замыг судалж байх ёстой. Бурханы эцсийн өдрүүдийн авралыг хүмүүсээр хүлээн авхуулах нь эн тэргүүний асуудал. Гэтэл би үүнд хариуцлага хүлээгээгүй. Бурханы гэрийн ашиг сонирхлыг биш, өөрийгөө л хамгаалахыг хүсээд Бурханы хүслийг анхаараагүй. Би маш аминчхан байж. Ингэж бодоод Бурханы урмыг үнэхээр хугалснаа мэдэрлээ. “Энэ хэвээр яваад байж болохгүй. Энэ асуудлыг шийдвэрлэх арга олох ёстой” гэж бодсон. Тэгээд энэ тухай хэлэлцэж, Чэнь эгчийн асуудлыг яаж шийдвэрлэж болохыг харахаар багийн зарим ах эгчтэй холбогдлоо. Эгчийн ачааллыг хөнгөлөхийн тулд өөр хүн хамт ажиллуулах хэрэгтэй гэдэг дээр хүн болгон нэгэн дуугаар санал нэгдсэн. Ингэснээр тэд бие биедээ тусалж, нэг нэгнээ ажиглаад байж чадна.

Би тэр өдрийн үдээс хойш Чэнь эгч рүү залгаад, бид юу хэлэлцсэн талаар хэлж, эгчийн ойрын үеийн гүйцэтгэл, сайн мэдээний ажилд учруулсан хор хохирлыг нэгд нэггүй хөндлөө. Гайхмаар нь, Чэнь эгч ааш авиртаа өчүүхэн ч харамсаж, гэмшээгүй, харин бидний төлөвлөгөөнөөс шууд татгалзаж, хэнтэй ч хамт ажиллах хэрэггүй гэж гөжүүдлэн хэллээ. Эгч өөрийгөө огт мэдэхгүй байгааг хараад би үргэлжлүүлэн нөхөрлөсөн ч эгч намайг дуусаа ч үгүй байхад хийх юм гарлаа гээд утсаа тасалчихлаа. “Чэнь эгч байр суурьтай атлаа бодитой ажил хийдэггүй, бас хамтрагчтай болохыг хүсэхгүй байна. Энэ нь дарангуй явдал биш үү? Энэ чигээрээ явбал Бурханы гэрийн ажлыг саатуулна. Би энэ асуудлыг эгчид хэлж өгөх ёстой” гэж би бодсон юм. Дараачийн хэд хоногт нь эгчид мессеж явуулсаар байсан ч огт хариу ирээгүй юм. Бурханы гэрийн ажил саатахыг зүгээр л харж байсан юм. Энэ талаар чуулганы удирдагчид цаг алдалгүй мэдээлэх ёстой гэж бодож байсан ч яг тэгэх гэж байхдаа дахиад л бултмаар санагдлаа. “Удирдагчтай ярьсан хүн нь би гэдгийг Чэнь эгч олж мэдвэл яах бол? Гомдоод, намайг үүргээс халах шалтаг бодож олбол яана? Бас ах эгч нар намайг дандаа Чэнь эгчийг шүүмжилж, шударга бус хандаж байна гэж хэлбэл яах юм бэ?” гэж бодоод үнэхээр сэтгэл хоёрдлоо. Юм хэлэхгүй бол багийн ажил хэцүүдэхийг зүгээр харсан болно. Гэхдээ юм хэлчихвэл эгчийг гомдоож магадгүй. Яг тэр үед над дээр нэг эгч ирээд, өөр багт нэгдэх сонирхол байна уу гэж асуулаа. “Өөр үүрэг биелүүлбэл сайхан аа, тэгвэл энэ багаа орхиод явж болно. Тэгээд өдөр болгон буруутайгаа мэдэрч, шаналахгүй” гэж бодсон. Дараа нь өөрийн бодлыг багийнхаа өөр нэг эгчид хуваалцлаа. Эгч үүнийг сонсчхоод, “Та манай багийн хамгийн ахмад гишүүн, бас ажлаа хамгийн сайн мэддэг нь шүү дээ. Чэнь эгч манай багийн асуудлыг хараагүй царайлж байна. Та үнэхээр явахад оновчтой цаг гэж бодож байна уу?” гэлээ. Ингэж хэлэхээр нь сэтгэл шимширсэн. Би багийн ажлыг хэнээс ч сайн мэддэг юм байж Бурханы гэрийн ажил саатаж байгааг зүгээр л харж байсан гэдгээ ухаарлаа. Хараагүй мэт царайлаад зогсохгүй зугтахыг хүссэн. Энэ нь Бурханы гэрийн ашиг сонирхлыг хамгаалж байгаа хэрэг биш байсан. Би Бурханы өмнө очиж залбиран, намайг замчлаач гэж гуйсан юм.

Дараа нь сүнслэг үйл ажиллагааны үеэр Бурханы үгийн хоёр хэсгийг уншсан. Бурхан ингэж хэлсэн байдаг: “Чи эерэг талаас орж, идэвхгүй бус, идэвхтэй байх ёстой. Ямар ч нөхцөлд, хэнд ч, юунд ч ганхахгүй байх учиртай, бас хэний ч үгийн нөлөөнд автаж болохгүй. Чи тогтвортой зан чанартай байх ёстой ба хүмүүс юу ч гэсэн, үнэн гэж мэддэг зүйлээ даруй хэрэгжүүлэх учиртай. Хэнтэй ч нүүр тулж байсан, дотор чинь үргэлж Миний үг ажиллаж байх ёстой; Надад хийсэн гэрчлэлдээ бат зогсож, Миний ачаанд анхаарал хандуулж чаддаг байх ёстой. Чи өөрийн гэх бодолгүйгээр хүмүүстэй сохроор санаа нийлэн, будилж болохгүй, харин оронд нь бат зогсож, Надаас ирээгүй зүйлсээс татгалзах зоригтой байх ёстой. Хэрвээ чи ямар нэг зүйл буруу байгааг тодорхой мэдсэн ч, ам нээдэггүй бол үнэнийг хэрэгжүүлдэг хүн биш. Хэрвээ чи ямар нэгэн зүйл буруу байгааг мэдээд сэдвээ өөрчилсөн ч Сатан замыг чинь хаадаг бол—чи ямар ч үр нөлөөгүй ярьж, эцсээ хүртэл тууштай явж чаддаггүй—тэгвэл зүрх сэтгэлд чинь одоо ч айдас хургаж байгаа гэсэн үг. Ингэхээр зүрх сэтгэл чинь Сатаны бодлоор дүүрэн хэвээр байгаа биш гэж үү?” (Үг. I Боть: Бурханы илрэлт ба ажил. Христийн эхэн үеийн айлдварууд, 12-р бүлэг). “Та нар бүгд өөрсдийгөө Бурханы ачаанд санаа тавьдаг, чуулганы гэрчлэлийг хамгаална гэж хэлдэг боловч та нарын дундаас хэн чинь Бурханы ачаанд үнэхээр санаа тавьсан бэ? Өөрөөсөө ингэж асуу: Чи Түүний ачаанд санаа тавьсан хүн мөн үү? Чи Түүний төлөө зөвт байдлыг хэрэгжүүлж чадах уу? Миний төлөө зогсож, ярьж чадах уу? Үнэнийг тууштай хэрэгжүүлж чадах уу? Сатаны бүх үйл хэргийн эсрэг тэмцэх хангалттай зориг чамд бий юу? Чи сэтгэл хөдлөлөө хойш тавьж, Миний үнэний төлөө Сатаныг илчилж чадах уу? Миний санаа зорилго чиний дотор биелэхийг зөвшөөрч чадах уу? Хамгийн чухал мөчүүдэд чи зүрх сэтгэлээ өргөсөн үү? Чи Миний хүслийг биелүүлдэг хүн мөн үү? Эдгээр асуултыг өөрөөсөө асууж, байнга бод” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). Асуултуудыг ар араас нь унштал Бурхан яг өмнө минь зогсоод, надад хариуцлага тооцож байх шиг санагдаж, үг болгон нь цохилт болсон. “Би Бурханы ачааг анхаарсан бил үү? Бурханы төлөө зөв шударга байдлыг хэрэгжүүлсэн үү? Үнэнийг тууштай хэрэгжүүлсэн үү?” гэж өөрөөсөө бас асууж байсан юм. Хариулт нь бүгд “Үгүй” байлаа. Бурханы нигүүлслээр би тийм чухал үүрэг гүйцэтгэхээр өргөгдсөн, тийм болохоор хариуцлага хүлээж, үүргээ сайн биелүүлэхийн тулд ах эгч нартай хамт ажиллах ёстой. Багийн удирдагч юмыг аргацааж, сайн мэдээний ажлыг удаа дараа саатуулж байгааг би харсан. Эгч бодитой ажил хийдэггүй хуурамч удирдагч байсан юм. Би тэмцэж, эгчийг мэдээлэх ёстой байж. Гэхдээ эгчийг гомдоож, үүргээ алдах вий гэж айсандаа нүдэн балай чихэн дүлий царайлж, Бурханы гэрийн ажлыг үймүүлэхийг нь зүгээр л хараад би өндийн босож, үүнийг хамгаалаагүй. Би маш аминчхан, жигшүүртэй, шударга ёсны ямар ч мэдрэмжгүй, хариуцлагагүй байж! Тэгээд алхам бүрдээ нэр нүүр, байр сууриа хамгаалсан. Би Бурханы гэрийн сайн мэдээний ажлыг Чэнь эгч шиг үймүүлээгүй ч асуудал харчхаад хэлээ хазан, үнэнийг хэрэгжүүлээгүй юм. Энэ нь Сатаны талд орж, Бурханы гэрийн ажлыг зүгээр л сүйтгүүлж байсан хэрэг бус уу? Би тэжээсэн бяруу тэрэг эвдэнэ гэгчээр Сатаны гар хөл болж, гаднын хүний талд орж байсан биш үү? Ингэж бодоод өөрийгөө үнэхээр үзэн ядлаа. Би яаж ийм аминчхан, ямар ч хүн чанаргүй байж чадав аа? Энэ чигээрээ яваад байж болохгүй, маш болгоомжтой хөдөлж, өөрийгөө л хамгаалаад байж болохгүйг би мэдэж байсан. Үнэнийг хэрэгжүүлж, шударга ёсны мэдрэмжтэй хүн байж, Бурханы талд орж, Бурханы гэрийн ашиг сонирхлыг хамгаалах ёстой байлаа. Тэр мөчид Чэнь эгчийг мэдээлэхээр шийдсэн. Яг тэгтэл зарим шинэ итгэгч цуу яриа сонссоныхоо дараа сул дорой, сөрөг болсон талаар нэг эгчээс сонслоо. Чэнь эгч тэдэнтэй цаг тухайд нь нөхөрлөж, асуудлыг нь шийдвэрлэх хэн нэгнийг зохицуулаагүйгээс болж тэд төөрөлдөөд бараг итгэхээ больсон байлаа. Үүнийг сонсоод би өөрийгөө жигшсэн. Үнэнийг хэрэгжүүлээгүйн минь аймшигт үр дагавар энэ байсан юм! Дараа нь багийн зарим гишүүн бүгд Чэнь эгчийн асуудлыг чуулганы удирдагчид хамтдаа хэлсэн. Удирдагч энэ талаар судлаад, эгчийг тэр өдөрт нь халсанд би гайхсан шүү. Удирдагч дараа нь намайг загнан, “Эгч ийм удаан ажил саатуулсан байтал та энэ талаар огт хэлэхгүй байна гэнэ ээ?” гэсэн. Үүнийг сонсоод би бүр ч их харамсаж, буруутайгаа мэдэрсэн.

Эгчийг үүрэгтээ хариуцлагагүй хандаж, Бурханы гэрийн ажлыг үргэлж хойш татдагийг мэдсээр байж яагаад илчилж, мэдээлэхээр огт тэмцээгүй вэ гэдэг талаар хожим нь би өөрийгөө эргэцүүллээ. Үнэнийг хэрэгжүүлээгүйн минь уг үндэс юу байв? Бурханы үгээс ингэж уншсан: “Хүмүүс Бурханы ажлыг туулж, үнэнийг олж авах хүртэл Сатаны уг чанар тэднийг хянаж, дотроос нь ноёлж байдаг. Тэрхүү уг чанар ялангуяа яг юу агуулдаг вэ? Жишээлбэл, чи яагаад аминчхан байдаг юм бэ? Яагаад байр сууриа хамгаалдаг юм бэ? Яагаад сэтгэл хөдлөл ихтэй байдаг юм бэ? Яагаад чи тэр зөв шударга бус зүйлд дуртай байдаг юм бэ? Яагаад чи тэдгээр ёрын мууд дуртай байдаг вэ? Ийм зүйлсэд дурладгийн чинь үндэс юу вэ? Эдгээр зүйл хаанаас гаралтай вэ? Яагаад чи тэдгээрийг хүлээн авахдаа тун дуртай байдаг вэ? Энэ бүх зүйлийн ар дахь гол шалтгаан нь чиний дотор Сатаны хор байдгаас болж байгаа гэдгийг одоо та нар бүгд ойлгож авсан. Сатаны хор гэж юу болох тухайд бол үүнийг үгээр бүрэн илэрхийлж болно. Жишээ нь, хэрвээ чи зарим мууг үйлдэгчээс яагаад тэгж авирласныг нь асуувал тэд: ‘Яагаад гэвэл, хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны логик хүмүүсийн амь болсон. Тэд энэ, тэр зорилгын төлөө аливааг хийдэг ч өөрсдийнхөө төлөө л хийж байгаа. Хүн бүр өөрийнхөө төлөө байдаг ба би үхэхээр чи үх гэдэг тул хүмүүс өөрсдийнхөө төлөө амьдарч, сайн байр суурь болон өөрсдөд нь хэрэгтэй хоол хүнс, сайхан хувцас хунарыг баттай олж авахын тулд чадах бүхнээ хийх ёстой гэж хүн бүр боддог. ‘Хүн бүр өөрийгөө боддог, би үхэхээр чи үх’—энэ бол хүний амь, гүн ухаан бөгөөд бас хүний уг чанарыг төлөөлдөг. Сатаны энэ үг бол яг нарийндаа Сатаны хор бөгөөд хүмүүс үүнийг эзэмших үед энэ нь тэдний уг чанар болдог. Энэ үгээр дамжуулан Сатаны уг чанар ил болдог; энэ нь Сатаныг бүрэн төлөөлдөг. Энэхүү хор хүмүүсийн амь, түүнчлэн оршин тогтнолынх нь суурь болдог ба энэхүү хор завхарсан хүмүүсийг хэдэн мянган жилийн турш тогтмол ноёрхож ирсэн” (Эцсийн өдрүүдийн Христийн ярианы тэмдэглэл номын “Петрийн замаар хэрхэн алхах вэ”). Үнэнийг хэрэгжүүлээгүйн цаад шалтгаан нь “Хүн бүр өөрийгөө боддог, би үхэхээр чи үх”, “Мэдрэмжтэй хүмүүс өөрсдийгөө сайн хамгаалж, гагцхүү алдаа гаргахаас зайлсхийхээр хичээдэг”, “Өөрт чинь нөлөөлөхгүй л бол юмсыг урсгалаар нь явуул”, “Бэрхшээл бага байх тусмаа сайн”, “Шулуун модыг эхлээд тайрдаг” гэх мэт Сатаны амьдрах гүн ухаанд автсан байсантай минь холбоотойг Бурханы үг надад харуулсан юм. Эдгээр нь аль эрт миний нэг хэсэг болж, миний уг чанар болсон байсан юм. Би эдгээрийн дагуу амьдарч ирсэн болохоор аминчхан, зальхай, хувиа хичээсэн болж, асуудалтай тулгарах үедээ шууд л өөрийн эрхгүй хувийн ашиг сонирхлоо хамгаалсан. Би итгэгч болохоосоо өмнө ажил, амьдралдаа хэн нэгнийг гомдоож мэдэх тохиол бүрт, тэднийг буруу юм хийсэн ч үг дуугүй өнгөрдөг байлаа. Тэгээд итгэгч болсныхоо дараа ч эдгээр сатанлаг гүн ухааны дагуу амьдарсаар байж. Би өөрийн эрхгүй үүрэг дэх ашиг сонирхлоо хамгаалаад, үнэнийг хэрэгжүүлж чадаагүй. Чэнь эгч үүний нэг жишээ байлаа. Эгч бодитой ажил хийгээгүй, санал зөвлөгөө сонсож чаддаггүй, хуурамч удирдагч гэдгийг би харсан болохоор саналаа илэрхийлж, эгчийг мэдээлэх ёстой байсан юм. Гэхдээ мэдээлээд юунд ч хүрэлгүй, үүргээ алдах вий гэж айсан. “Шулуун модыг эхлээд тайрдаг”, “Бэрхшээл бага байх тусмаа сайн” гэдэг нь миний амьдралын гүн ухаан байсан. Би хулчгар амьтан байсан юм. Тэгээд саналаа хэлж зүрхлэлгүй хариуцлагагүй хүнд сүйтгэх боломж олгосон. Би маш аминчхан, зальхай байж. Үүргээ гүйцэтгэж, Бурханы гэрийн ашиг сонирхлыг хамгаалах нь эерэг зүйл, ингэх нь Бурханы хүсэлд нийцдэг. Бурханы гэрийн ажлыг хэн нэгэн үймүүлэх үе бол Бурханы талд орж, Бурханы ашиг сонирхлыг хамгаалах цаг яг мөн. Бурхан сонгосон хүмүүсээсээ үүнийг шаарддаг. Энэ миний үүрэг, хариуцлага. Гэхдээ би эрсдэл гаргаж, ашиг сонирхлоо хохироохоос айгаад Бурханы гэрийн ажлын төлөө тэмцэж зүрхлээгүй. Тэгээд үүрэг, хариуцлагаа биелүүлээгүй. Би ямар гээч итгэгч байгаа вэ? Эрсдэл гаргахын оронд Сатантай хуйвалдаж, нүдэн балай чихэн дүлий царайлсан. Хариуцлагагүй хүнд Бурханы гэрийн ажлыг үймүүлэх боломж олгосон. Би саналаа хэлж зүрхлээгүй. Надад ямар ч ноён нуруу байгаагүй. Би ямар ч ёс жудаггүй, нэр төргүй амьдарч байж. Эгч Бурханы гэрийн ажлыг үймүүлж байгааг маш тодорхой харсан хэр нь хараагүй царайлаад зогсохгүй, зугтахыг хүссэн. Ингэснээр Сатаны талд орж, Бурханыг эсэргүүцэж байсан биш үү? Энэ бол Бурханд үйлдсэн томоохон гэм буруу. Энэ талаар үнэхээр бодох нь ээ, би үнэнийг хэрэгжүүлж чадаагүй, бас Чэнь эгчийг мэдээлэх юм бол үүргээ алдана гэж айсан. Гэвч үнэндээ юу болсон бэ гэвэл бид бүхнийг мэдээлсний дараа Чэнь эгч шууд халагдсан юм. Энэ баримт намайг ичээж, Бурханы гэрт Христ болон үнэн ноёлдгийг харуулсан. Үнэнийг хэрэгжүүлдэггүй, Бурханы гэрийн ажилд саад болдог хэн ч энд байр суурь олж чадахгүй. Тэд гэмшихгүй бол хэзээ нэгэн цагт таягдан хаягдана. Гэхдээ би үнэний зарчимд үндэслэн юмыг хараагүй. Зүгээр л өөрийн эрх мэдэл, байр сууриар хязгаарлагдаж байсан юм. Удирдаж байгаа хүнийг даргаа гэж үзэж, түүнийг гомдоовол Бурханы гэрт байр суурь олж чадахгүй гэж бодсон. Бурханы гэр ямар ч эрх тэгш, шударга байдалгүй, ертөнц шиг харанхуй байна гэж бодсон. Би Бурханыг доромжилж байсан биш үү? Бурхан тийм орчин бүрдүүлж намайг илчлээгүй бол, Бурханы үгийн шүүлт, гэсгээлт байгаагүй бол сатанлаг гүн ухааны дагуу амьдарснаар ямар аймшигтай үр дагавар гардгийг би одоо ч мэдэхгүй байх байлаа. Үүнээс миний үнэхээр мэдэж авсан юм гэвэл итгэгчийн хувьд Бурханы үгээр амьдарч, үнэнийг хэрэгжүүлж, зарчмыг баримтлах нь намайг үнэхээр амгалан, тайван болгодог юм билээ. Энэ бас итгэгчийн хийх ёстой зөв шударга зүйл шүү дээ. Дараа нь багийн гишүүн бид бүгд юу туулж, юу олж авсан тухайгаа нөхөрлөсөн. Ялангуяа Бурханы зөвт зан чанарын тухайд хүн болгон янз бүрийн түвшинд хичээл сурч авсан байсан юм. Багийн маань ажил яваандаа эргээд сайжирсан.

Үүний дараа би үүрэгтээ өөр багийн удирдагч болох Лиу эгчтэй сар гаруйн турш хамтран ажилласны дараа эгч биеэ тоосон, дарангуй гэдгийг олж мэдлээ. Эгч бусад хүний саналыг ер нь бараг хүлээн авдаггүй, Бурханы гэрийн ажлыг аль хэдийн үймүүлж байсан. Энэ удаад би чуулганы удирдагчид мэдэгдэх ёстойгоо мэдэж байлаа. Гэхдээ дараа нь, “Бид хамт ажиллаад нэг их удаагүй болохоор би эгчийг төдийлөн сайн мэдэхгүй шүү дээ. Би эндүүрсэн байж болох уу? Судлаад үзтэл эгч ноцтой асуудалгүй байж таарвал яана? Удирдагч болон бусад хүн намайг юу гэж бодох юм бэ? Өө эрж байна гэж бодох болов уу? Бас Лиу эгч олж мэдэх юм бол юу гэж бодох юм бэ? Яршиг, би юу ч хэлээд хэрэггүй юм байна” гэж бодсон. Үүнийг яг дарагдуулан өнгөрөөх гэж байтал мөс чанар маань намайг үнэхээр буруутгаж байгааг мэдэрлээ. Урьд нь Чэнь эгчийг амжиж мэдэгдээгүйгээс минь болж сайн мэдээний ажил үнэхээр хохирсон талаар саналаа. Үүнд би маш их харамссан шүү дээ. Тэгээд “Аминчхан, жигшүүртэй байдлаар амьдарч болохгүй. Энэ удаа харуусалтай үлдэж болохгүй” гэж бодсон. Яг тэгтэл Бурханы үгийн нэг хэсэг санаанд орсон юм: “Та нар дор бүрнээ үүргээ биелүүлж байхдаа үнэнийг хэчнээн гүн гүнзгий ойлгодог ч бай хамаагүй, үнэний бодит байдал руу орохыг хүсвэл хэрэгжүүлэх хамгийн энгийн арга нь, хийдэг бүхэндээ Бурханы гэрийн ашиг сонирхлыг бодож, аминчхан хүсэл, хувийн санаархал, сэдэл, нэр нүүр болон байр сууриа орхих явдал юм. Бурханы гэрийн ашиг сонирхлыг эн тэргүүнд тавих нь чиний хийх ёстой наад захын зүйл билээ. Үүргээ биелүүлж байхдаа хүн иймхэн зүйлийг ч хийж чадахгүй бол түүнийг яаж үүргээ биелүүлж байна гэж хэлэх юм бэ? Энэ нь үүргээ биелүүлэхгүй байгаа хэрэг юм. Чи эхлээд Бурханы гэрийн ашиг сонирхлыг бодолцож, Бурханы Өөрийнх нь ашиг сонирхол, ажлыг бодолцон, эдгээрийг эн тэргүүнд харгалзан үзэх ёстой; үүний дараа л байр суурийнхаа тогтвортой байдал, бусад хүмүүс чамайг хэрхэн хардаг талаар бодож болно” (Эцсийн өдрүүдийн Христийн ярианы тэмдэглэл номын “Бурханд чин сэтгэлээ өг, тэгвэл чи үнэнийг олж авч чадна”). Өөрийнхөө ашиг сонирхлыг бодолцолгүй Бурханы гэрийн ашиг сонирхлыг эн түрүүнд тавих хэрэгжүүлэлтийн замыг Бурханы үг надад өгсөн. Бусад нь намайг юу гэж бодохыг тоох ёсгүй, харин Бурханы гэрийн ажилд зөв зүйлийг хийх ёстой. Бид бие биеэ мэддэг болоод удаагүй, бас би эгчийг төдийлөн сайн мэддэггүй ч гэлээ эгчийн зан авир Бурханы гэрийн ажлыг үймүүлсэн гэдэг нь надад үнэхээр харагдсан. Харсан зүйлээ хэлж, сэдлээ залруулж, үүрэг хариуцлагаа биелүүлэх ёстой гэдгээ мэдэж байлаа. Дараа нь удирдагчид Лиу эгчийн асуудлыг хэлэхэд, энэ талаар судалсны дараа эгчийг зарчмын дагуу халсан юм. Энэ мэдээг сонсоод тайвширч, тайтгаран, Бурханы гэрийн ашиг сонирхлыг хамгаалсан гэдгээ мэдэрсэн. Бас Бурханы үгээр амьдрах нь утга учиртай амьдрах цорын ганц зам гэдгийг үнэхээр мэдэрсэн шүү.


57. Мэдээлэх үү, болих уу

Ян И, Хятад

Төгс Хүчит Бурхан ингэж хэлсэн байдаг: “Та нар хувь заяаныхаа төлөө Бурханаар хүлээн зөвшөөрөгдөхөөр зорих ёстой. Өөрөөр хэлбэл, та нар өөрсдийгөө Бурханы гэрийн гишүүн гэдгээ хүлээн зөвшөөрдөг тул Бурханд сэтгэл санааны тайвшрал авчирч, бүх зүйл дээр Түүнийг хангалуун байлгах учиртай. Өөрөөр хэлбэл, чи үйлдэлдээ зарчимтай байж, үнэнд нийцэх ёстой. Хэрвээ ингэж чадахгүй бол Бурханаар жигшигдэн, гологдож, хүн бүрд үл тоогдоно. Ийм таагүй байдалд ормогцоо чи Бурханы гэрийнхэн дунд тоологдож чадахгүй бөгөөд Бурханаар хүлээн зөвшөөрөгдөхгүй байх гэдгийн утга учир яг энэ юм” (Үг. I Боть: Бурханы илрэлт ба ажил. Гурван сануулга). Аливааг зарчимтай, үнэнд нийцтэй хийхийг Бурхан биднээс шаарддаг. Энэ бас итгэгч бидний үүрэг хариуцлага юм. Энэ стандартад нийцэхгүй бол Бурханы зөвшөөрлийг олж авч чадахгүй. Урьд нь завхарсан зан чанар маань намайг байнга хойш татдаг байлаа. Би зарчимтай ярьж, үйлддэггүй байсан. Чуулганы хуурамч удирдагч, ажилчдыг олж илрүүлчхээд ил болгож, мэдээлж зүрхлээгүйгээс минь болоод Бурханы гэрийн ажил саатсан юм. Аливааг зарчимтай хийх хэчнээн чухлыг би туршлагаасаа сурч авсан даа.

Өнгөрсөн зун, манай чуулганы удирдагч багийн удирдагчийн ажилд туслуулахаар юм бичих үүрэгт намайг томилсон юм. Үүнээс гурван сарын өмнө хуучин үүргээсээ халагдсан байсан болохоор дахин боломж олгосонд нь Бурханд чин сэтгэлээсээ талархлаа. Тэгээд энэ боломжийг үнэхээр нандигнаж, тэр ажлыг эхлэхдээ Бурханд найдахыг хүссэн юм. Багийн ажлын тухайд удирдагчаар товчхон тайлбарлуулаад, баримт бичиг хянах хүн хүч хүрэхгүй байгааг харсан. Энэ нь тэдний ахицад үнэхээр их нөлөөлсөн байлаа. Тэр үүрэгт хэн хамгийн сайн тохирохыг хэлэлцэхийн тулд би хэдэн ах эгчийг санал болгосон юм. Гэтэл удирдагч, “Яарах юмгүй. Аажуухан хийцгээе—эхлээд чи хэдэн баримт бичиг хяначих, тэгээд харъя” гэлээ. Удирдагч хайнга байгаад миний сэтгэл түгшсэн. Тэр багт үнэнийг ойлгодог, сайн хэв чанартай хүн цөөхөн байсан нь ажилд аль хэдийн нөлөөлсөн байсан. “Аажуухан хий” гэж хэлж яаж чадаж байна аа? Ингэх нь хариуцлагагүй хэрэг биш үү? Удирдагчид ингэж хэлэх ёстой мэт санагдсан ч дараа нь, “Тэр удирдаж байгаа шүү дээ. Энэ үүргийг надаас удаан хийж байгаа, бас илүү их зарчмыг ойлгодог. Юмыг яаж зохицуулахаа сайн мэддэг байх учиртай. Би энэ багт дөнгөж элсээд, юу ч мэдэхгүй байна. Намайг олон долоон юм яривал эрээ цээргүй аашилж, дэндэж байна гэх биш үү? Больж үзье. Хүлээгээд харзная” гэж бодлоо.

Хэсэг хугацааны дараа, удирдагч багийн гишүүдийг сургахад үнэхээр хайнга хандаж, хүмүүст даалгавар өгөхдөө зарчимгүй байгааг олж мэдсэн. Ерөнхий нөхцөл байдал, хувь хүний давуу тал, ямар үүрэг тохирох эсэхийг бодолцож үзэлгүйгээр тодорхой нэг үүрэг гүйцэтгэж байгаа ах эгчийг зүгээр л дураараа өөр багт оруулчихна. Энэ нь Бурханы гэрийн ажилд нөлөөлж, ахиц дэвшилд маань садаа болдог байсан. Зохицуулалт нь зарчимгүй, зүй зохисгүй байгааг өөрт нь хэлсэн ч удирдагч бахь байдгаараа л байлаа. Удирдагчийн хийж байгаа зүйлийн уг чанарыг задлан шинжилж, илчлэхийн тулд нөхөрлөл хиймээр байсан. Гэхдээ дараа нь, “Би энэ багт ороод удаагүй. Байнга юм санал болгоод байвал намайг захирангуй, ухаангүй гэх болов уу?” гэж бодсон. Ингэж бодмогцоо үүнийг дахин дурдаж зүрхэлсэнгүй.

Төд удалгүй би чуулганы удирдагчаас, баримт бичиг хянах хүн олсон эсэх, багийн удирдагч бид хоёр хамтдаа сайн ажиллаж байгаа эсэхийг асуусан захиа авсан юм. Үүнд бага зэрэг санаа зовж, яаж хариулахаа мэдэхгүй байлаа. Өөрийг нь бодитой ажил хийдэггүй гэж чуулганы удирдагчид хэлснийг минь багийн удирдагч олж мэдвэл цаашид бид хоёр хамт ажиллаж яаж чадах юм бэ? Тэгээд ч би удирдагчийн талаар багийн бусад хүн юу гэж боддогийг мэдэхгүй байсан. Намайг эндүүрсэн байвал чуулганы удирдагч өө эрж, ялгаварлалаа гэх болов уу? Гэхдээ саналаа хэлэхгүй бол үнэнч байж, Бурханы гэрийн ашиг сонирхлыг хамгаалахгүй байгаа мэт санагдах байлаа. Нэлээд бодсоны эцэст, бусад маань удирдагчийн талаар юу гэж боддогийг эхлээд олж мэдэхээр шийдсэн юм. Захианд дараа хариулж болно шүү дээ.

Тэгээд цуглаан дээр Ян ахтай уулзсан. Ах багт ороод хэдэн сар болоход багийн удирдагч хэзээ ч нэг их хариуцлагатай байгаагүй гэсэн. “Ажлын талаар цаг тухайд нь мэдээлэл авч, хянадаггүй, бас ах эгч нарыг залж чиглүүлж, зарчимд ороход нь тусалдаггүй. Бас зарим нэг яаралтай баримт бичгийг хүмүүст амжиж хуваарилаагүй, бусад хүний дэвшүүлсэн асуудалд үнэхээр хайхрамжгүй ханддаг” гэлээ. Бас өөрийгөө эргэцүүлэх, өөрийгөө мэдэх, асуудал гарах үед Бурханы үгийг яаж хэрэгжүүлэх талаар цуглаан дээр нөхөрлөл хийхийг нь ер нь бараг сонсож байгаагүй, удирдагч зүгээр л хоосон сургаал чалчдаг гэж Ян ах хэлсэн. Удирдагч аятайхан яриатай боловч бодитой ажил огт хийдэггүй байлаа. “Тэр ямар ч бодитой ажил хийлгүй зүгээр л төөрөлдөөд явж байх шиг байна. Тэгээд үнэнийг хүлээн зөвшөөрч, бусдын саналыг сонсохгүй юм. Энэ чинь хуурамч удирдагч, ажилчин дүрээрээ мөн юм биш үү? Удирдагч Бурханы гэрт ийм чухал ажил хариуцан, энэ үүргийг гүйцэтгэсээр байвал Бурханы гэрийн ажилд үнэхээр хохирол учруулж болох нь” гэж би дотроо бодлоо. Асуудал хэр ноцтой байгааг эндээс ухаараад, чуулганы удирдагчид даруйхан хэлэх хэрэгтэйг ойлгосон. Гэхдээ дараа нь, “Хэрвээ энэ талаар мэдээлээд, удирдагчийг солихгүй болж таарвал удирдагч намайг хүнд байдалд оруулж, үүргээс маань халж ч магадгүй. Би гурван сарын турш сүнслэг үйл ажиллагаа явуулж, өөрийгөө эргэцүүллээ. Тэгээд энэ үүргийг аваад удаагүй. Хэрвээ халагдчихвал өөр үүрэг авах боломж гарна гэж үү? ‘Шулуун модыг эхлээд тайрдаг’ гэдэг эртний үг бий. Би юм хэлээд дэмий юм байна. Удирдагчийг өөр хүн мэдээлэх хүртэл хүлээгээд, дараа нь үг нэмэрлэе. Тэгвэл надад аюулгүй” гэж бодогдсон.

Би зүгээр л харсан, хараагүйн хооронд аргацааж явахыг хүссэн, гэхдээ Бурхан бидний зүрх сэтгэлийг хардаг шүү дээ. Гэртээ харих замд үнэхээр таагүй санагдаж, мөс чанар минь зүсэгдсэн юм. Ариун Сүнс намайг зэмлэж байгаа нь энэ гэдгийг би мэдрээд, өөрийгөө мэдэхийн тулд Бурханд залбирч, намайг гэгээрүүлээч гэж гуйлаа. Залбирсны дараа Бурханы ийм үг бодогдсон: “Та нар бүгд өөрсдийгөө Бурханы ачаанд санаа тавьдаг, чуулганы гэрчлэлийг хамгаална гэж хэлдэг боловч та нарын дундаас хэн чинь Бурханы ачаанд үнэхээр санаа тавьсан бэ? Өөрөөсөө ингэж асуу: Чи Түүний ачаанд санаа тавьсан хүн мөн үү? Чи Түүний төлөө зөвт байдлыг хэрэгжүүлж чадах уу? Миний төлөө зогсож, ярьж чадах уу? Үнэнийг тууштай хэрэгжүүлж чадах уу? Сатаны бүх үйл хэргийн эсрэг тэмцэх хангалттай зориг чамд бий юу? Чи сэтгэл хөдлөлөө хойш тавьж, Миний үнэний төлөө Сатаныг илчилж чадах уу? Миний санаа зорилго чиний дотор биелэхийг зөвшөөрч чадах уу? Хамгийн чухал мөчүүдэд чи зүрх сэтгэлээ өргөсөн үү? Чи Миний хүслийг биелүүлдэг хүн мөн үү?” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). Надад үүнд өгөх хариулт байгаагүй. Тэгээд үнэхээр сэтгэл гонсойлоо. Бурханы хүсэлд анхаарч, чуулганы ажлыг хамгаалах талаар байнга ярьж байсан мөртөө үнэнийг зөрчиж, Бурханы гэрийг хорлох юм үнэхээр болох үед би зүгээр л өөрийнхөө ашиг сонирхлыг хамгаалсан. Багийн удирдагч үүрэгтээ хааш яаш хандаад, ямар ч бодит ажил хийгээгүй, энэ нь чуулганы ажилд аль эрт нөлөөлснийг би мэдэж байсан учраас чуулганы удирдагчид хэлэх ёстой байсан. Гэхдээ багийн удирдагч өш санах вий, эсвэл бүр үүргээс минь халах вий гэж айсандаа зүгээр л өөрийгөө хамгаалсан. Чухал мөчид би хулчийгаад, хараагүй царайлж, юу болоод байгааг мэдээгүй дүр эсгэсэн. Тэгээд Бурханы гэрийн ашиг сонирхлыг өчүүхэн ч хамгаалаагүй. Би маш аминчхан, жигшүүртэй, ямар ч хүн чанар, эрүүл ухаангүй байж!

Гэртээ хариад Бурханд залбиран, “Би үнэндээ юунаас болоод үнэнийг хэрэгжүүлж, чуулганы ажлыг хамгаалсангүй вэ?” гэж эрж хайлаа. Дараа нь Бурханы үгийн энэ хэсгийг уншсан юм: “Ихэнх хүн үнэнийг эрэлхийлж, хэрэгжүүлэхийг хүсдэг боловч ихэнхдээ тэдэнд ердөө ийм шийдвэр, хүсэл байдгаас биш, тэдний дотор үнэний амь байдаггүй. Тийм ч учраас ёрын муу хүчтэй тулгарах юм уу хорон муу хүмүүс ёрын муу үйл хийж байгаатай тулгарвал, эсвэл хуурамч удирдагчид болон антихристүүд зарчмыг зөрчсөн арга барилаар аливааг хийж, улмаар Бурханы гэрийн ажилд хохирол учруулж, Бурханы сонгосон хүмүүсийг хорлож байгаатай таарвал тэд өндийн босоод, санал бодлоо хэлэх зориггүй болдог. Зориггүй байх гэдэг нь юу гэсэн үг вэ? Энэ нь хулчгар, санаа бодлоо илэрхийлж чаддаггүй гэсэн үг үү? Эсвэл бүрэн дүүрэн ойлгодоггүй учраас үнэнийг хэлэх итгэлгүй байдаг гэсэн үг үү? Аль нь ч биш; чамайг хэдэн янзын завхарсан зан чанар хянаж байна л гэсэн үг юм. Эдгээр зан чанарын нэг нь заль мэх билээ. ‘Хэрэв би үнэнийг хэлчихвэл энэ нь надад ямар ашигтай вэ? Хэрэв үнэнийг хэлээд хэн нэгний дургүйг хүргэвэл бид ирээдүйд яаж эвтэй байх вэ?’ хэмээн чи юун түрүүнд өөрийгөө боддог. Энэ зальтай сэтгэлгээ мөн байгаа биз? Энэ нь зальтай зан чанарын үр дагавар биш гэж үү?… Чиний сатанлаг, завхарсан зан чанар чамайг удирдаж байдаг; чи амаа ч хүртэл захирч чаддаггүй. Үнэн үг хэлэхийг хүссэн ч гэсэн чи хэлж чаддаггүй, бас хэлэхээс айдаг. Чи хийх ёстой, хэлэх ёстой зүйл, үүрэх ёстой хариуцлагынхаа арван мянганы нэгийг ч хийж чаддаггүй; хөл гар чинь сатанлаг, завхарсан зан чанарт чинь хүлэгдээд чи ямар ч эрх мэдэлгүй байдаг. Чиний сатанлаг, завхарсан зан чанар юу ярихыг чинь хэлж өгч, чи тийнхүү ярьдаг; энэ зан чанар юу хийхийг чинь чамд хэлж өгч, чи хэлснээр нь хийдэг… Чи үнэнийг эрж хайдаггүй, тэр ч бүү хэл, үнэнийг хэрэгжүүлдэггүй, гэхдээ нууцаар цаг үргэлж залбирч, зоригоо чангалж, амлалт өгч, тангараг өргөдөг. Тэгээд энэ бүхнээс юу гарав? Чи бялдууч хэвээр байж, ‘Би хэнийг ч уурлуулахгүй, бас хэний ч гомдоохгүй. Хэрэг явдал надад хамаагүй бол би зайгаа барина; надад ямар ч хамаагүй зүйлийн талаар би юу ч хэлэхгүй, юу ч байсан ялгаагүй. Аливаа зүйл миний ашиг сонирхол, бардам зан, аминч үзэлд хор хөнөөлтэй байвал би алинд нь ч анхаарал хандуулалгүй, бүгдэд нь болгоомжтой хандана; би яаран хөдлөх ёсгүй. Түрүүлж дуугарсан хөхөөний ам хөлддөг, би тийм ч тэнэг биш!’ гэдэг. Хорон муу, зальтай, хатуу ширүүн, үнэнийг жигшдэг завхарсан зан чанартаа чи бүрэн захирагддаг. Тэдгээр нь чамайг сүйрүүлж, чиний хувьд сармагчны хааны алтан цагаригийг зүүхээс ч илүү тэсэхүйеэ бэрх болсон. Завхарсан зан чанартаа захирагдаж амьдрах үнэхээр ядаргаатай, шаналгаатай байдаг!” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Зальхай, ёрын муу сатанлаг зан чанарыг минь Бурханы үг тов тодорхой илчилсэн. Багт хүн хүч дутагдалтай байгаа асуудлыг анх дэвшүүлэхдээ би багийн удирагч огт тоохгүй, хариуцлага хүлээхгүй байгааг хараад чуулганы ажилд нөлөөлнө гэдгийг нь маш сайн мэдэж байсан. Гэхдээ намайг хэрээс хэтэрч байна гэх вий, надад дургүйлхэж эхлэх вий гэж айгаад цааш юм хэлж зүрхлээгүй юм. Дараа нь, удирдагч урд хормойгоороо хойд хормойгоо нөхөж, хүмүүсийг ямар ч зарчимгүйгээр ийш тийш сольдгийг харсан. Тэгээд бас л бараг юм хэлэлгүй, тэгсхийгээд өнгөрөөсөн. Энэ нь ямар ч үр ашиггүйг мэдэж байсан мөртөө удирдагчтай харьцаж, түүнийг илчлэхээс айж байлаа. Ян ах удирдагчийн талаар илүү их юм хэлэх үед удирдагч бодитой ажил хийхгүй байгаа, үнэнийг хүлээн зөвшөөрдөггүй хуурамч удирдагч юм байна, үүнийг чуулганы удирдагчид даруйхан мэдээлэх хэрэгтэй гэдэг нь огт эргэлзээгүй болсон. Тэгсэн мөртөө л багийн удирдагч намайг үүргээс халах вий гэж айгаад зүгээр л албан тушаал, алс хэтээ хамгаалахын тулд дахиад л сүүлээ хавчин зугтсан юм. Би маш аминчхан, зальтай байж! Удирдагчийн аль нэг асуудлыг нь харах бүрдээ түүнийг илчилж, чуулганы удирдагчид хэлж зүрхлээгүй. Үүнээс болж Бурханы гэрийн ажил саатсан юм. “Хүн бүр өөрийгөө боддог, би үхэхээр чи үх”, “Шулуун модыг эхлээд тайрдаг”, “Хүчтэй нь хүчгүйгээ”, “Хаанаасаа хаалгач нь, дээрхээсээ дэргэдэх нь” гэх мэт сатанлаг хорын дагуу би амьдарч байж. Тэгээд маш утгагүй үзэл бодол баримталж, улам бүр хувиа бодож, зальтай болсон юм. Ямар нэг асуудал үүсгээд хариуцлага тооцуулах вий гэж айсандаа хийдэг бүх зүйлдээ сэрэмжтэй байж, алхам тутамдаа өөрийнхөө ашиг сонирхлыг хамгаалсан. Хохирол амсана гэх бодлыг би тэсвэрлэж чаддаггүй байлаа. Үнэн үг хэлж, үнэндээ юу болоод байгааг хэлэх маш хэцүү байсан. Хуурамч удирдагчийг мэдээлж, ил болгох зүрх зориг надад байгаагүй. Бие сэтгэлийн хувьд би эдгээр сатанлаг завхарсан зан чанарт бат хүлэгдэж, хянуулдаг байсан юм. Тэгээд үнэнийг хэлж чаддаггүй, огт зөвт шударга биш байсан. Энэ үнэхээр хулчгар байдлаар амьдарч байгаа хэрэг байсан. Эдгээр сатанлаг хор хэчнээн утгагүйг би үнэхээр мэдэрсэн, тэдгээрийн дагуу амьдрах үед хийсэн бүхэн минь үнэний эсрэг явж, Бурханыг эсэргүүцсэн. Би огт хүний төрхгүй байсан юм.

Яг тэр үед чуулган ажлын зохицуулалтаа гаргах цаг болсон юм. Аливаа мууг үйлдэгч, антихристүүд, аль эсвэл бодит ажил хийхгүй байгаа хуурамч удирдагч, ажилчныг олж мэдвэл Бурханы гэрийн ашиг сонирхлыг хамгаалахын тулд тэднийг мэдээлэх ёстой гэж бидэнд дахиад хэлсэн. Энэ бол Бурханы сонгосон хүн нэг бүрийн хариуцлага юм. Миний өмнө Бурханы гэрийн эдгээр шаардлага тавигдахад би маш их хямарсан. Манай багт хуурамч удирдагч байгааг сайн мэдсээр байж, мэдээлж зүрхлээгүй. Яаж би Бурханы сонгосон хүмүүсийн нэг байх үнэ цэнтэй байх юм бэ? Тэгээд өөрийнхөө байр байдалтай холбогдсон Бурханы үгийг хайгаад ийм үг оллоо: “Удирдагч юм уу ажилчинд хэрхэн хандах тухайд хүмүүс ямар хандлагатай байх ёстой вэ? Хийдэг зүйл нь зөв бол чи түүнийг дуулгавартай дагаж болно; хийдэг зүйл нь буруу бол чи түүнийг ил болгож, бүр түүнийг эсэргүүцэж, өөр санал дэвшүүлж ч болно. Хэрэв тэр бодитой ажил хийж чадахгүй, хуурамч удирдагч, хуурамч ажилчин, эсвэл антихрист гэдэг нь илчлэгдсэн бол чи түүний удирдлагыг хүлээн зөвшөөрөхөөс татгалзаж, түүнийг мэдээлж, ил болгож болно. Гэхдээ Бурханы сонгосон зарим хүн үнэнийг ойлгодоггүй, нэн хулчгар байдаг учраас юу ч хийж зүрхэлдэггүй. ‘Удирдагч намайг хөөж явуулбал би дуусна; хэрэв удирдагч хүн болгоноор намайг ил болгож, хаяулбал би Бурханд итгэж чадахаа болино. Хэрэв би чуулганаас явбал Бурхан намайг хүсэхгүй, намайг аврахгүй. Чуулган Бурханыг төлөөлдөг!’ гэж тэд хэлдэг. Ингэж бодох нь тэдгээр зүйлд хандах хүний тийм хандлагад нөлөөлөхгүй гэж үү? Удирдагч чамайг хөөвөл чи аврагдаж чадахаа болино гэдэг үнэхээр үнэн гэж үү? Чиний аврагдах асуудал удирдагчийн чамд хандах хандлагаас хамаардаг гэж үү? Яагаад маш олон хүн ийм хэмжээний айдастай байдаг юм бэ? Хуурамч удирдагч юм уу антихрист чамайг сүрдүүлэнгүүт чи үүнийг дээш нь мэдээлж зүрхлэхгүй, харин ч бүр тэр үеэс эхлээд удирдагчтай нэгэн санаатай байна гэдгээ баталбал чи дуусах бус уу? Ийм хүн үнэнийг эрж хайдаг хүн мөн үү? Сатанлаг антихристийн үйлдсэн байж болох хорон муу үйлийг чи ил болгож зүрхэлдэггүйгээр үл барам, бүр эсрэгээрээ тэднийг дуулгавартай дагаж, тэдний үгийг үнэн гэж үзэн захирагддаг. Энэ нь тэнэглэлийн төгс жишээ биш гэж үү?” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (1)”). Бурханы энэ үгийг уншаад сэтгэл цэлмэсэн. Би голлон, багийн удирдагчийн дургүйг хүргээд хүнд байдалд орох вий, аль эсвэл бүр үүргээсээ халагдах вий гэж айсандаа багийн удирдагчийг мэдээлэхээс эмээж байсан юм. Удирдагч үүрэг, хувь заяаг минь тодорхойлж чадна гэж боддог аятай л байсан. Энэ бол асуудлыг маш утгагүй байдлаар харж байгаа хэрэг шүү дээ. Миний халагдах эсэх, ямар хувь заяатай байх нь Бурханы гарт байсан. Эцсийн шийдвэрийг ямар ч хүн гаргахгүй байсан юм. Хуурамч удирдагч, антихристүүд үүнийг хянаж чаддаггүй. Бурханы гэр дэлхий ертөнц шиг биш шүү дээ. Энд үнэн болон зөвт байдал засагладаг. Хуурамч удирдагч, антихристүүд Бурханы гэрт хөлөө олж чадахгүй. Хэсэг зуур эрх мэдэл олж авч болох ч эцэстээ бүгд илчлэгдэж, таягдан хаягдана. Урьд нь чуулган нэлээд хэдэн хуурамч удирдагч, антихристийг халж, таягдан хаясан шүү дээ. Тэдний нэг нь миний хүрээлэлд гарч ирэхэд Бурханы гэрийн ашиг сонирхлыг хамгаалахын тулд тэр хүнийг мэдээлэх хэрэгтэй байтал айж хулчийснаа би үнэхээр тодорхой харсан юм. Би Сатаны өчүүхэн боол байхыг илүүд үзсэн. Бас маш сул дорой, хулчгар байсан. Бурханы зөвт зан чанарыг ойлгоогүй, Бурхан бүх зүйлийг захирч, хардаг гэдгийг үнэхээр олж хараагүй. Би Бурханыг биш, хүнийг гомдоохоос айдаг байж. Үүнийг юу гэж зүрх сэтгэлдээ Бурханыг гэх орон зайтай байна гэх вэ дээ?

Дараа нь Бурханы үгийн өөр нэг хэсгийг уншлаа. “Үнэнийг хэрэгжүүлэх хүсэлтэй нэг ч хүн үгүй, Бурханы төлөө гэрчлэлд зогсож чадах хэн ч байхгүй бол тэр чуулганыг нэгмөсөн тусгаарлаж, бусад чуулганаас холбоог нь таслах ёстой. Үүнийг ‘үхлийг булшлах’ гэж нэрлэдэг; Сатаныг хөөн зайлуулах гэдэг нь энэ юм. Хэрэв чуулганд нутгийн хэдэн дээрэнгүй этгээд байдаг агаад ямар ч ялган таних чадваргүй ‘жижиг ялаанууд’ тэднийг дагадаг бол, хэрэв чуулганы гишүүд үнэнийг харсныхаа дараа ч гэсэн эдгээр дээрэнгүй этгээдийн хүлээс, явуулгаас салж чадахгүй хэвээр байгаа бол тэр тэнэгүүд эцэстээ бүгд таягдуулна. Энэхүү жижиг ялаанууд ямар нэгэн аймшигтай зүйл хийгээгүй байж болох ч бүр илүү ов мэхтэй, бүр илүү зальхай, булзамхай байдаг, ийм хүн бүрийг таягдан хаяна. Ганцыг ч үлдээхгүй! Сатанд харьяалагддаг хүмүүс Сатан руу буцах бол Бурханд харьяалагддаг хүмүүс үнэнийг эрж хайж явах нь гарцаагүй; тэдний уг чанар үүнийг шийддэг. Сатаныг дагадаг бүх хүн мөхөөсэй! Ийм хүмүүст өрөвч сэтгэл огт гаргахгүй. Үнэнийг хайдаг хүмүүс хангалт хүртэж, шавайгаа ханатал Бурханы үгэнд баясах болтугай. Бурхан бол зөвт; Тэр хэнийг ч алагчилдаггүй. Хэрвээ чи диавол бол үнэнийг хэрэгжүүлэх чадваргүй байдаг; хэрвээ чи үнэнийг хайдаг нэгэн бол Сатанд олзлогдохгүй нь лавтай. Энэ ямар ч эргэлзээгүй” (Үг. I Боть: Бурханы илрэлт ба ажил. Үнэнийг хэрэгжүүлдэггүй хүмүүст өгөх анхааруулга). Бурханы үгийг уншаад би ариун, зөвт, халдашгүй зан чанарыг нь үнэхээр мэдэрч чадсан. Хуурамч удирдагч, антихристүүд Бурханы гэрийн ажлыг үймүүлж, сонгосон хүмүүсийг нь хорлож байхыг Бурхан тэвчихгүй. Бас тийм хүмүүс гарч ирэх үед үнэнийг хэрэгжүүлдэггүй, Бурханы гэрийн ашиг сонирхлыг хамгаалдаггүй хүмүүсийг Бурхан үзэн яддаг. Хэрвээ гэмшихгүй бол тэд ч бас эцэстээ бүгд таягдан хаягдаж, шийтгүүлнэ. Багийн удирдагчийг хуурамч удирдагч гэж мэдсэн хэр нь үнэнийг хэрэгжүүлээгүй, бас түүнийг мэдэгдэх зүрх зориггүй байсан тухайгаа бодлоо. Энэ бүгд хувийн ашиг сонирхлын маань төлөө байсан. Би Сатанд ахин дахин бөхөлзөж, Сатаны талд зогсоод, Бурханы гэрийн ажилд хохирол учруулан тэр хуурамч удирдагчийг өөгшүүлж, хаацайлсан. Тэгээд удирдагчийн хийж байсан ёрын мууд оролцсон. Би Бурханы хайрладаг үнэнийг эдэлж, Бурханы ширээнээс идэж, ууж байсан. Гэхдээ Бурханы гэрт Сатан балаг тарьж байх чухал мөчид Бурханы гэрийн ашиг сонирхлыг хамгаалж чадаагүй юм. Харин ч хоол өгсөн рүү нь дайрч, дайсанд тал зассан. Энэ нь Бурханаас урваж, Бурханы зан чанарт ноцтой халдсан. “Сатаныг дагадаг бүх хүн мөхөөсэй!” гэх Бурханы үгийг бодоод би үнэхээр айсан шүү. Би гэмшихгүй бол хуурамч удирдагчийн хамт Бурханаар таягдан хаягдах нь гарцаагүй гэдгээ мэдэж байлаа. Хуурамч удирдагчийг мэдээлэхгүй байхын уг чанар, ноцтой үр дагаврыг ойлгоод тийм аминчхан, жигшүүртэй байсан өөрийгөө үнэхээр үзэн ядсан. Би Бурханы гэрийн ашиг сонирхлыг огт хамгаалаагүй. Ямар ч хүн чанаргүй байсан юм. Дараа нь би Бурханы өмнө очин залбирлаа. “Өө Бурхан минь, би маш аминчхан, зальхай юм. Чуулганд хуурамч удирдагч байгааг хараад хэзээ ч мэдээлж, ил болгоогүй. Зүгээр л өөрийнхөө ашиг сонирхлыг хамгаалахын тулд түүнийг хаацайлж, өөгшүүлж, Сатаны боол мэт аашилсан. Би шийтгүүлбэл таарна. Бурхан минь, би дахиж тийм зүйл хэзээ ч хийхгүй. Би гэмшмээр байна. Үнэнийг хэрэгжүүлж, хуурамч удирдагчийг мэдээлж, илчилж, чуулганы ажлыг хамгаалах хүч чадал хайрлаач дээ” гэсэн.

Маргааш нь сүнслэг үйл ажиллагааныхаа үеэр Бурханы ийм үгийг уншлаа: “Чи бодол, санаагаа задлан шинжилж сурах ёстой. Хийж байгаа аливаа зүйл чинь буруу, ямар нэг зан авир чинь Бурханд таалагдахгүй байхаар байвал чи нэн даруй тэрийгээ өөрчилж, засаж залруулж чаддаг байх ёстой. Тэдгээрийг засаж залруулахын зорилго юу вэ? Энэ нь үнэнийг хүлээн авч, хүлээн зөвшөөрөхийн зэрэгцээ өөрийн доторх, Сатанд харьяалагддаг зүйлсийг голж, тэдгээрийг үнэнээр орлуулах явдал юм. Чи заль мэх, ов мэхтэй байдал гэх мэт завхарсан зан чанартаа түшиглэдэг байсан боловч одоо тэгдэггүй; одоо чи юм хийхдээ үнэнч, цэвэр ариун, нээлттэй хандлага, байдал, зан чанарт түшиглэдэг… Үнэн чиний амь болмогц, хэн нэгэн хүн Бурханыг доромжилж, Түүнийг огт хүндлэлгүй, үүргээ хааш яаш, ердөө л ёс төдий гүйцэтгэж, Бурханы гэрийн ажилд садаа болж, үймээн тарьж байвал үүнийг хараад чи, ялган таних ёстой зүйлийг ялган таньж, ил болгох ёстой зүйлийг ил болгосноор үнэний зарчмын дагуу үүнд хандаж чаддаг болно” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Итгэлийн хамгийн үндсэн элемент бол үнэнч зүрх сэтгэлтэй байж, үнэнийг хэрэгжүүлж, Бурханы гэрийн ашиг сонирхлыг хамгаалж, аливааг зарчмын дагуу хийх явдал гэдгийг Бурханы үг надад харуулсан. Ингэж бид Бурханд баяр хөөр авчирч чадна. Би үнэнийг хэрэгжүүлж, зарчмын дагуу багийн удирдагчаа мэдээлэх ёстойгоо мэдэж байсан. Тийм болохоор удирдагчийн хийсэн бүх зүйлийг яг таг, нэгд нэггүй бичээд чуулганы удирдагчид өглөө. Чуулганы удирдагч бүх зүйлийг магадалсныхаа дараа багийн удирдагч үүргээ хайнга биелүүлж, ямар ч бодитой ажил хийгээгүй гэдгийг баталгаажуулсан. Тэр үнэхээр л хуурамч удирдагч байсан болохоор үүргээсээ халагдсан юм. Энэ талаар сонсоод сэтгэл амарсан шүү. Бурхан хэчнээн зөвт байдгийг, бас Бурханы гэрт Христ болон үнэн засагладгийг энэ туршлага надад харуулсан юм. Хүн хэчнээн өндөр албан тушаалтай, хэдий дээгүүр зиндаатай байлаа ч үнэндистийн ярианы тэмдэглэл номын. Үнэнийг хэрэгжүүлдэг хүмүүс гүй хүмүүс Бурханы гэрт бат зогсож чадахгүй. Эцэст нь таягдан хаягдана. Үнэнч хүн байж, Бурханы үгийг хэрэгжүүлж, юмыг зарчимч байдлаар хийх нь л Бурханы хүсэлд нийцэж, Бурханаар хүлээн зөвшөөрөгддөг.


58. Хуурамч удирдагчийг илчлэхүй: Хувийн тэмцэл

Жөн И, Өмнөд Солонгос

Өнгөрсөн жил би хотын гаднах чуулганд үүргээ гүйцэтгэж байсан ч бодитой ажил хийгээгүй гээд халагдсаныхаа дараа нутагтаа ирсэн юм. Дараа нь би манай удирдагч Ли эгч, Бурханы үгийн талаар ямар нэг гэгээрүүлж хэлэх зүйлгүй, зүгээр л сургаалыг үгчлэн номлодог болохыг олж мэдлээ. Тэр хэзээ ч өөрийгөө мэдэх талаар ярьж, туршлагаа хуваалцдаггүй байв. Бусдын асуудалд туслахдаа яг л шавиа сургаж буй багш шиг захирангуй байх бөгөөд хэний ч бодитой асуудлыг шийдвэрлэж чаддаггүй байлаа. Тэрээр хүндлэгдэж, эрхэмлэн хайрлагдахын тулд үүрэгтээ хэрхэн ажиллаж зовж зүдэрч байсан тухайгаа үргэлж ярьж, хууль дүрмийг уландаа гишгэж байсан юм. Итгэж эхлээд удаагүй агаад Хятадын Коммунист Нам, Христэд итгэгчдийг баривчилж байхыг хараад айсан байсан нэг эгчид Ли эгч туслахын тулд үнэний тухай нөхөрлөхийн оронд зүгээр л үүргээс нь чөлөөлчихсөн. Би болоод зарим санваартнууд түүнд хэд хэдэн удаа зөвлөгөө өгсөн боловч тэр зүгээр л шалтаг тоочиж, бидэнтэй маргаж байлаа. Зарчмын дагуу бол, аливааг үнэний зарчмын дагуу хийдэггүй, ах эгч нарын хяналт, засалтыг хүлээж авдаггүй удирдагч бол үнэнийг хүлээн авч, дуулгавартай дагадаг нэгэн биш юм. Ли эгч өөрийгөө мэддэггүй, түүнд амийн оролт дутагдаж байсны дээр бусдын бодитой асуудлыг шийдвэрлэж чадахгүй байсан. Ийм чуулганы удирдагч зөвхөн чуулганы ажил болоод ах эгч нарын аминд хор хөнөөл учруулж л чаддаг. Ли эгчийг хуурамч удирдагч бөгөөд чуулганы ажилд тохирохгүй гэдэгт би итгэлтэй байсан болохоор түүнийг мэдээлэхийг хүссэн. Гэвч түүнийг мэдээлэхээр захиа бичиж байхдаа би хулчийсан юм. Би дөнгөж чөлөөлөгдчихөөд байгаа шүү дээ. Би үүргээ гүйцэтгээгүй. Намайг Ли эгчийг мэдээлсэн чинь бусад хүн миний харсныг олж хараагүй байвал тэд буцаагаад үүнийг миний эсрэг ашиглаж мэднэ: “Өө, Жөн Иг хардаа. Дөнгөж саяхан чөлөөлөгдчихөөд мөрөөрөө байж чадахгүй юм аа. Бусад хүнийг биш өөрийгөө хармаар юм. Өөрийн тухай бодитой мэдлэг юм уу гэмшил гэж түүнд алга шиг байна”. Хэрэв тэд ингэж хэлбэл би тэдний дэргэд үнэхээр толгой дээгүүр явах аргагүй болно. Чөлөөлөгдсөн хуурамч удирдагчийн хувьд би ярих эрхгүй юм шиг санагдаж байлаа. Ялангуяа тийнхүү мэдээлэх нь Ли эгчийн дургүйг яаж хүргэх бол гэж бодсон бөгөөд нэг чуулганд явдаг болохоор бид байнга л нэг нэгэнтэйгээ таардаг шүү дээ. Үүний дараа бид яаж эвтэй байж чадах билээ? Тэр албан тушаалдаа үлдээд намайг зовоогоод байвал яана? Бодох тусам би улам л буланд шахагдаж байх шиг санагдав. Түүнийг мэдээлбэл дургүйг нь хүргэж магадгүй болохоор би ингэж азаа үзэх хэрэггүй гэж бодсон юм. Өөрийн нөхцөл байдлын улмаас би тэгж болохгүй байсны дээр чуулган дахь хуурамч удирдагч зөвхөн миний мөрөн дээрх асуудал биш байв. Өөр хэн нэгэн түүнийг мэдээлэг. Би ердөө л цуглаанд үргэлжлүүлэн явж, амар тайван байдлаа хадгалахыг хүссэн.

Тэр асуудлыг толгойноосоо авч хаяхаар шийдсэн боловч шаналгаатай тавгүй мэдрэмж төрсөөр байлаа. Шөнө орондоо хэвтэж байхад толгой минь Ли эгчийн цуглаан дээрх сайрхал, цээжээр уншдаг номлолынх нь талаарх бодлоор дүүрэн байдаг байлаа. Энэ хэвээр үргэлжлээд байвал ах эгч нарт хор хөнөөлтэй байх болно. Зоригтойгоор хэлээгүйдээ сэтгэл минь тавгүйрхэв. Дараа нь би Бурханы эдгээр үгийг уншсан юм: “Жишээлбэл, нэг хүнээр удирдуулж байгаа хүмүүсийн баг байлаа гэж үзье; хэрэв тэр хүнийг ‘удирдагч’, эсвэл ‘ажилчин’ гэж дуудвал баг доторх түүний чиг үүрэг юу вэ? (Манлайлах чиг үүрэг.) Удирдуулдаг хүмүүс, багт бүхэлд нь энэ хүний манлайлал ямар нөлөөтэй байдаг вэ? Энэ нь багийн чиглэл, замд нөлөөлдөг. Тэгэхээр удирдах албан тушаалд байгаа энэ хүн буруу замаар явбал наад зах нь түүний дор байгаа хүмүүс болон багийнхан бүхэлдээ зөв замаас гажихад хүрнэ гэсэн үг; үүнээс гадна энэ нь бүхэл бүтэн багийн урагшлах зүг чиг, хурд, хэмнэлийг нь ч бас үймүүлж, сүйтгэж болзошгүй. Иймээс энэ бүлэг хүмүүсийн хувьд гэвэл, тэднийдагадаг зам ба сонгосон замын чиглэл, үнэнийг ойлгодог хэр хэмжээ, Бурханд итгэх итгэл зөвхөн өөрсдөд нь нөлөөлөөд зогсохгүй манлайллынх нь хүрээнд байгаа бүх ах эгчид нөлөөлдөг. Хэрэв удирдагч зөв замаар явж байгаа, үнэнийг эрэлхийлж, хэрэгжүүлдэг зөв хүн байвал түүний удирддаг хүмүүс хэвийн байдлаар идэж ууж, зөв зохистойгоор эрж хайхын зэрэгцээ удирдагчийн хувийн ахиц бусдад ямагт ил байх болно. Тэгвэл удирдагчийн алхах ёстой зөв зам юу вэ? Энэ нь үнэнийг ойлгох, үнэнд ороход бусдыг хөтөлж, бусдыг Бурханы өмнө аваачиж чаддаг байх явдал юм. Буруу зам юу вэ? Энэ нь, үргэлж өөрийгөө өргөмжилж, өөртөө гэрчлэл хийн, байр суурь, алдар нэр, ашиг хонжоо хөөцөлдөж, Бурханд хэзээ ч гэрчлэл хийхгүй байх явдал юм. Энэ нь тэдний дор байгаа хүмүүст ямар нөлөө үзүүлдэг вэ? (Энэ нь тэр хүмүүсийг тэдний өмнө авчирдаг.) Хүмүүс Бурханаас холдож, энэ удирдагчийн хяналтад ордог. Удирдагчийнхаа өмнө очсон хүмүүс тэр удирдагчдаа хянуулах нь ойлгомжтой бус уу? Мөн мэдээж энэ нь тэднийг Бурханаас холдуулдаг. Хэрэв чи хүмүүсийг өөрийнхөө өмнө аваачдаг бол тэднийг завхарсан хүн төрөлхтний өмнө аваачиж, Бурхан бус, Сатаны өмнө аваачиж байна. Хүмүүсийг үнэний өмнө аваачих нь л Бурханы өмнө аваачиж байгаа хэрэг юм. Зөв замаар алхдаг, буруу замаар алхдаг энэ хоёр төрлийн хүмүүс удирдаж байгаа хүмүүстээ ийм нөлөө үзүүлдэг” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (1)”). Бурханы үгээс би удирдагчийн замнал нь зөвхөн өөрсдөд нь нөлөөлөөд зогсохгүй бусад хүний амийн оролт болоод чуулганы ажилд бүхэлд нь шууд нөлөөлдөг болохыг ойлгосон юм. Ли эгч дандаа л хоосон үгс номлоод, ах эгч нарын бодит амьдрал дээрх бэрхшээлүүдийг шийдвэрлэж чаддаггүй байсан. Тэр үргэлж л онгирч, хүмүүсийг төөрөгдүүлдэг бөгөөд ах эгч нар түүнийг хүндэлдэг байв. Бас дээр нь, биеэ тоосон, дарангуйлсан зантайн дээр чуулганы олон ажлын эцсийн шийдвэрийг ганцаараа л гаргадаг байсан. Тэр үнэний зарчмыг эрж хайж эсвэл бусдын саналыг хүлээж авдаггүй, харин аливааг ердөө л өөрийн үзэлд тулгуурлан зохицуулдаг байлаа. Түүний хувьд чуулганы ажлыг өргөнө гэдэг ямар ч боломжгүй байв—тэр илэрхий саад болж байлаа. Чуулганд ийм хуурамч удирдагчтай байснаараа ах эгч нар түүний араас уруудах байв. Тийм олон итгэгч хуурамч удирдагчид хууртаж, үүнээс болж амь нь зовж байгааг харах нь Бурханд үнэхээр гунигтай билээ. Ли эгчийг хуурамч удирдагч гэдгийг би аль хэдийн ялган таньсан, хуурамч удирдагчаар удирдуулснаар, ах эгч нар болоод чуулганы амьдралд гардаг хор хөнөөлийг ч харсан. Гэхдээ ердөө л дургүйг нь хүргэхээс айсандаа чуулганы ажил хийгээд бусдын амийн оролт саатаж байгааг би нүдээ бүлтийлгээд харж суулаа. Түүнийг илчилж, мэдээлэхээр би баттай зогсож чадаагүй. Би огт зөв шударга байгаагүй, Бурханы хүсэлд санаа тавиагүй. Би маш цэвдэг сэтгэл гаргасан! Өмнөх үүрэгтээ бодитой ажил хийхгүй байснаараа би аль хэдийн чуулганы ажлыг хохироосон. Одоо харин хуурамч удирдагч Бурханы сонгосон хүмүүсийг мэхэлж байгааг харсан ч, түүнийг мэдээлж, чуулганы ашиг сонирхлыг өргөхийн төлөө босож зогсохгүй байгаа минь ухаангүй хэрэг байж! Надад улам бүр Бурханы төлөө үүнийг хийх ёстой мэт, бүтээгдсэн зүйлийн хувьд би бат зогсож, Бурханы хүсэлд санаа тавьж, чуулганы ажлыг өргөх ёстой мэт санагдаж байв. Тэр бол миний үүрэг, миний биелүүлэх ёстой хариуцлага байж! Ийм бодол надад бага зэрэг тэнхээ өгч, би өөртөө “Чуулганы ашиг сонирхлын төлөө, мөн Бурханы сонгосон ардыг чуулганы жинхэнэ амьдралаар амьдарч чаддаг болгохын тулд би үнэнийг хэрэгжүүлж, Ли эгчийн асуудлын талаар зоригтойгоор хэлэх ёстой. Хуурамч удирдагч ах эгч нарыг төөрөлдүүлэхийг би цаашид зөвшөөрч болохгүй!” гэж хэллээ. Мэдүүлэг бичихээр яг зэхэж байхдаа, саяхан насаар ахмад эгч, Ли эгчийн зарим асуудлыг өөрт нь хэлсний дараа Ли эгч түүнийг цуглаанд оруулахаа больсон гэдгийг би сонсов. Үүнийг сонсоод миний уур үнэхээр их хүрсэн. Тэр үнэхээр үнэнийг хүлээн авахыг хүсэхгүй байна гэж надад санагдсаны зэрэгцээ миний санаа дахиад л зовниод эхэллээ. Зүгээр л зарим нэг үзэл илэрхийлснийх нь төлөө тэр эгчийг гадуурхсан. Хэрэв намайг өөрийг нь мэдээлснийг олж мэдэх юм бол надад өш санаж, намайг зовоох болов уу? Хэрэв тэр намайг шүүж, удирдагч, ажилчид руу дайрлаа гэж буруутгаад эхэлбэл бусад хүн юу гэж бодох билээ? Тэр намайг нухчин дарвал, би үүргээ гүйцэтгэх ямар ч боломжгүй болох бөгөөд үүнийг тэсвэрлэхэд улам л хэцүү болно. Гэхдээ би түүнийг мэдээлэхгүй бол надад үнэхээр гэмтэй санагдана. Миний дотор ширүүн тэмцэл явагдаж, үймэрч байлаа.

Тийм болохоор би залбирахдаа үүнийг Бурханы өмнө авчирч, эрж хайлаа. Би дараа нь үүнийг Бурханы үгээс уншсан юм: “Та нар бүгд өөрсдийгөө Бурханы ачаанд санаа тавьдаг, чуулганы гэрчлэлийг хамгаална гэж хэлдэг боловч та нарын дундаас хэн чинь Бурханы ачаанд үнэхээр санаа тавьсан бэ? Өөрөөсөө ингэж асуу: Чи Түүний ачаанд санаа тавьсан хүн мөн үү? Чи Түүний төлөө зөвт байдлыг хэрэгжүүлж чадах уу? Миний төлөө зогсож, ярьж чадах уу? Үнэнийг тууштай хэрэгжүүлж чадах уу? Сатаны бүх үйл хэргийн эсрэг тэмцэх хангалттай зориг чамд бий юу? Чи сэтгэл хөдлөлөө хойш тавьж, Миний үнэний төлөө Сатаныг илчилж чадах уу? Миний санаа зорилго чиний дотор биелэхийг зөвшөөрч чадах уу? Хамгийн чухал мөчүүдэд чи зүрх сэтгэлээ өргөсөн үү? Чи Миний хүслийг биелүүлдэг хүн мөн үү? Эдгээр асуултыг өөрөөсөө асууж, байнга бод” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). Үг бүр нь, ялангуяа “Та нар бүгд өөрсдийгөө Бурханы ачаанд санаа тавьдаг, чуулганы гэрчлэлийг хамгаална гэж хэлдэг боловч та нарын дундаас хэн чинь Бурханы ачаанд үнэхээр санаа тавьсан бэ?” гэсэн үг нь миний ухамсрын хаалгыг тогшиж байлаа. Бурхан яг дэргэд минь зогсоод энэ асуултыг асууж байх шиг л надад санагдав. Ли эгчийг хуурамч удирдагч гэдгийг би мэдэж байсан, цаг тухайд нь шийдвэрлэхгүй бол, энэ нь Бурханы сонгосон хүмүүсийн амийн оролтод хор хүргэнэ гэдгийг би мэдэж байсан ч, түүний дургүй нь хүрээд, надад өш санах вий, намайг ганцаардуулж, чуулганаас хөөх вий гэж айсан юм. Би алхам бүртээ өөрийн ашиг сонирхлыг л өргөөд, зарчмыг баримталж, түүнийг мэдээлж зүрхлэхгүй байлаа. Энэ сүнслэг тулаан надаас чухал цаг үед гэрчлэлд зогсохыг шаардсан ч, би өөрийн ашиг сонирхлыг хамгаалж, Бурханы зэвүүцлийг төрүүлэх бялдууч нэгэн байжээ. Би өөрийгөө үнэхээр үзэн ядаж, цаашид бялдууч нэгэн байхыг хүсээгүй. Дараа нь би тайвшраад, өөрийгөө эргэцүүллээ. Түүнийг хуурамч удирдагч гэдгийг би сайн мэдэж байсан бөгөөд, зарчмын дагуу түүнийг мэдээлэхийг хүсэж байсан. Гэхдээ бага зэрэг зөвлөгөө өгснийх нь төлөө хэн нэгнийг гадуурхсан гэдгийг сонсоод, чуулганы ажлын төлөө босож зогсохын оронд, би яагаад өөрийгөө хамгаалахыг илүүд үзэв ээ? Яагаад би дандаа л өөрийн ашиг сонирхлыг хамгаалдаг юм бэ? Би залбирч, онцгойлон энэ асуудлын талаар эрж хайж эхэллээ. 

Сүнслэг үйл ажиллагааны үеэр нэг удаа би Бурханы хэсэг үгийг уншсан юм. “Ихэнх хүн үнэнийг эрэлхийлж, хэрэгжүүлэхийг хүсдэг боловч ихэнхдээ тэдэнд ердөө ийм шийдвэр, хүсэл байдгаас биш, тэдний дотор үнэний амь байдаггүй. Тийм ч учраас ёрын муу хүчтэй тулгарах юм уу хорон муу хүмүүс ёрын муу үйл хийж байгаатай тулгарвал, эсвэл хуурамч удирдагчид болон антихристүүд зарчмыг зөрчсөн арга барилаар аливааг хийж, улмаар Бурханы гэрийн ажилд хохирол учруулж, Бурханы сонгосон хүмүүсийг хорлож байгаатай таарвал тэд өндийн босоод, санал бодлоо хэлэх зориггүй болдог. Зориггүй байх гэдэг нь юу гэсэн үг вэ? Энэ нь хулчгар, санаа бодлоо илэрхийлж чаддаггүй гэсэн үг үү? Эсвэл бүрэн дүүрэн ойлгодоггүй учраас үнэнийг хэлэх итгэлгүй байдаг гэсэн үг үү? Аль нь ч биш; чамайг хэдэн янзын завхарсан зан чанар хянаж байна л гэсэн үг юм. Эдгээр зан чанарын нэг нь заль мэх билээ. ‘Хэрэв би үнэнийг хэлчихвэл энэ нь надад ямар ашигтай вэ? Хэрэв үнэнийг хэлээд хэн нэгний дургүйг хүргэвэл бид ирээдүйд яаж эвтэй байх вэ?’ хэмээн чи юун түрүүнд өөрийгөө боддог. Энэ зальтай сэтгэлгээ мөн байгаа биз? Энэ нь зальтай зан чанарын үр дагавар биш гэж үү? Өөр нэг зүйл нь аминчхан, олиггүй зан чанар юм. ‘Бурханы гэрийн ашиг сонирхолд гарсан хохирол надад ямар хамаатай юм бэ? Яагаад би хайхрах ёстой юм бэ? Энэ надад ямар ч хамаагүй. Үүнийг харж, өрнөж байгааг нь харлаа ч би юу ч хийх хэрэггүй. Энэ миний хариуцлага биш—би удирдагч биш’ гэж чи боддог. Дотоод ухамсраас чинь урган гарсан мэт, зүрх сэтгэлд чинь тогтмол байр суурь эзэлдэг мэт ийм зүйлс чиний дотор байдаг—эдгээр нь хүний завхарсан, сатанлаг зан чанар билээ. Эдгээр завхарсан зан чанар чиний бодлыг хянаж, гар хөлийг чинь хүлж, амыг чинь хянадаг. Зүрх сэтгэлдээ нэг юм хэлэхийг хүсэх үед үг аман дээр чинь очлоо ч үүнийгээ чи хэлдэггүй. Аль эсвэл хэллээ гэхэд үг чинь тойруу байж, булзах зай үлдээдэг—чи тийм ч тодорхой ярьдаггүй. Бусад нь чамайг сонссоныхоо дараа юу ч мэдэрдэггүй бөгөөд чиний хэлсэн үг асуудал шийдвэрлээгүй байдаг. ‘За, би хэлчихлээ. Миний мөс чанар тайвширлаа. Би хариуцлагаа биелүүллээ’ гэж чи дотроо боддог. Үнэндээ чи хэлэх ёстой бүхнээ хэлээгүй, хэлсэн зүйл чинь ямар ч үр нөлөө үзүүлээгүй бөгөөд Бурханы гэрийн ажилд учирсан хохирол тэр хэвээрээ байгааг зүрх сэтгэлдээ мэддэг. Чи хариуцлагаа биелүүлээгүй, гэсэн атлаа хариуцлагаа биелүүлсэн, эсвэл болж байгаа зүйл чамд тодорхойгүй байсан гэж хэлдэг. Тэгэхээр чи завхарсан сатанлаг зан чанартаа бүрэн хянуулдаг бус уу?” (Эцсийн өдрүүдийн Христийн ярианы тэмдэглэл номын “Үнэнийг хэрэгжүүлдэг хүмүүс л Бурханаас эмээх зүрх сэтгэлтэй байдаг”). Бурханы үгээр дамжуулан, би асуудал тулгарахад зөвхөн өөрийгөө л боддог байснаа ухаарсан. Би аминч, ов мэхтэй байжээ. Би “Хүн бүр өөрийгөө боддог, би үхэхээр чи үх”, “Мэдрэмжтэй хүмүүс өөрсдийгөө сайн хамгаалж, гагцхүү алдаа гаргахаас зайлсхийхээр хичээдэг”, “Хэрэг явдал буруутсаныг мэдвэл хэлэх үгээ гамнасан нь дээр”, “Ашиггүй л бол хэзээ ч эрт бүү бос” зэрэг сатанлаг гүн ухааныг дагаж байж. Тэдгээр нь уг чанарт минь гүн сууж, чангахан дөнгөлсөн болохоор үнэнийг хэрэгжүүлэх нь итгэмээргүй хэцүү байсан аж. Чуулганы ажлын төлөө, зарчмын дагуу түүнийг би мэдээлэх ёстой гэдгээ мэдэж байсан ч яг мэдээлэх гэж байхдаа дургүйг нь хүргэж, эгчид шүүлгэж, ад үзэгдэх вий гэдгээс айсан. Ийн бодмогц миний даалгавар, хариуцлага, үүрэг хүлээх мэдрэмж зүгээр л алга болоод, чуулган дахь хуурамч удирдагч миний хувийн асуудал биш шүү дээ гэж надад санагдсан юм. Би асуудал гаргахыг хүсээгүй, тэгснээр түүний дургүй хүргэхээс зайлсхийж, өөрийгөө хамгаалж чадах байв. Ариун Сүнсний гэгээрлийг би ахин дахин сөрж, эцэстээ надад бүр гэмтэй санагдахаа ч больсон. Би сатанлаг завхралдаа бүрэн дөнгөлөгдсөн байжээ. Өмнө нь би бас сатанлаг амьдралын гүн ухаанаар амьдарч, үүрэгтээ иймэрхүү гэм бурууг үйлдэж байсан. Би чөлөөлөгдвөл зохих, үнэний талаар ташуу ойлголттой, биеэ тоосон удирдагчийг олж илрүүлсэн боловч, бас түүнийг бага зэрэг хэв чанартай бөгөөд баригдмал сургаал номлож, хүмүүсийг мэхлэхдээ сайн болохыг нь харсан юм. Олон ах эгч нар түүнийг ялган таньж чадахгүй байгааг хараад түүнийг халагдчихвал тэд намайг шүүж, хүйтэн сэтгэлтэй гэж хэлэх байх гэж айж байв. Тиймээс би түүнийг чөлөөлүүлэхээсээ өмнө хоёр сарын турш үүнийг хойш тавьснаас болж чуулганы ажлыг туйлын их үймүүлсэн юм. Би чуулганд хуурамч удирдагч байгааг харсан хэр нь бас л хуучин алдаагаа давтчихлаа. Би үүнээс хол байхыг хүссэн. Үүргээ гүйцэтгэж байгаа байдал маань намайг үнэхээр хувиа хичээсэн, ов мэхтэй байсныг харуулж, ашиг сонирхолд минь нөлөөлсөн үед би үнэнийг хэрэгжүүлж чадаагүй. Үнэнийг би удаа дараа зөрчиж, гэрчлэлээ алдсан. Энэ бол ичгүүрийн тэмдэг байлаа. Үүнийг ухаараад би Бурханы өмнө нүүрээрээ газар унан мөргөж, ийнхүү залбирлаа: “Өө Бурхан минь! Сатан намайг ямар гүн завхруулсныг би одоо харлаа. Би бол хувиа хичээсэн, жигшүүртэй бялдууч нэгэн. Би бол дорд, бохир. Бурхан минь, намайг завхарсан зан чанарын хүлээснээс минь авраач”.

Хожим нь би нэг нөхөрлөлөөс, Сатан хорвоо ертөнцийг захирдаг хэдий ч, Бурхан хийгээд үнэн чуулганыг захирдаг, тэдгээр нь хоёр өөр ертөнц бөгөөд Бурханы гэрт хэдий зарим нэг муу хүн эсвэл хүн чанар муутай нэгэн удирдагчаар сонгогдсон ч гэсэн, үнэний бодит байдалгүйгээр удаан тэсэхгүй гэдгийг уншсан юм. Бурханы гэрт үнэн ноёрхдог гэдгийг энэ нь баталдаг. Сатан хорвоо ертөнцийг харанхуйд байлгадаг бөгөөд хүмүүс түүний гүн ухааны дагуу ярьж, үйлдэх хэрэгтэй болдог. Урагшлах цорын ганц арга зам нь зусардах юм. Үнэнч шударга байж, хэн нэгний дургүйг хүргэвэл шийтгүүлэхэд хүрдэг. Жирийн хүмүүсийн дунд ч бай, хүчирхэг хүмүүсийн дунд ч бай, үнэнч шударга байвал, чи дээрэлхүүлж, гадуурхагддаг бөгөөд олон хүн үүнээс болж амиа ч алддаг. Гэхдээ үнэн, зөв шударга байдал Бурханы гэрт ноёрхдог. Бурхан үнэнийг эрэлхийлдэг, шударга ёсны мэдрэмжтэй үнэнч хүмүүсийг ерөөж, таалдаг. Чуулганы ашиг сонирхол, Бурханы сонгосон ардыг хамгаалж, хуурамч удирдагч, антихристүүдийг илчилж зүрхэлдэг хүмүүсийг Бурхан хүлээн авч, аварч, төгс болгож чадна. Тэд бас бусдын сайшаал, дэмжлэгийг хүртдэг. Үнэнд захирагддаггүй, харин сөрдөг хүмүүс хэчнээн өндөр дээд нэр, байр суурьтай байсан ч гэсэн, эцэстээ яг л өнгөрсөн жил чуулганаас хөөгдсөн антихрист Ян шиг Ариун Сүнсэнд орхигдож, таягдан хаягдах болно. Тэр удирдагч байхдаа санал зөрсөн хэн бүхнийг дарангуйлж, гадуурхаж, гэр бүл, найз нөхдөө чухал албан тушаалд тавьж байсан. Тэр Бурханы эсрэг өөрийн гэсэн эзэнт гүрнийг байгуулахаар оролдож, бүр тахил ч хулгайлсан. Тэр өөрийгөө бүхэлд нь гэр бүл, найз нөхдөөрөө хүрээлүүлчихвэл, өөрийнх нь муу үйл хэрэг илчлэгдэхгүй гэж боджээ. Гэхдээ Бурхан бүх зүйлийг хардаг, Тэр мэргэн ухаанаараа Сатаны арга залийг Өөртөө ашигтайгаар ашигладаг. Тэр шударга ёсны мэдрэмжтэй хүмүүс түүний ёрын мууг мэдээлж, илчлэх орчин нөхцөлийг бүрдүүлсэн. Чуулган судалж, шалгасны дараа тэр хулгайлсан бүхнээ буцааж өгөх хэрэгтэй болоод зогсохгүй, Чуулганаас бүр мөсөн хөөгдсөн юм. Хүний үүрэг, байр суурь ямар байхаас үл хамааран мууг үйлддэг, үнэнийг эрэлхийлдэггүй хэн ч бай, Бурханы зөвт шүүлтээс мултрахгүй гэдгийг энэ нь харуулж байна. Бурханы гэр хорвоо ертөнцтэй адилгүй. Үнэний эсрэг явдаг юу ч байсан, Бурханы гэрт дэвжиж чадахгүй. Үнэний эсрэг ямар нэг зүйл олж илрүүлсэн хэн ч түүнийг илчилж, зогсоохын тулд босож зогсож чадна. Энэ нь Бурханы гэрт үнэн ноёрхдог гэдгийг харуулж байна. Ли эгчийг мэдээлэх тухайд гэвэл, би Бурханы зөвт байдлыг ойлгоогүй, Тэр бүхнийг харж, захирдаг гэдгийг ухаараагүй байжээ. Хуурамч удирдагч болоод антихристүүд Бурханы гэрт хөлөө олж чадахгүй. Надад хийх ёстой үүрэг байгаа эсэх, миний хувь заяа, үр дүн ямар байх нь бүгд ямар нэг удирдагчийн биш, Бурханы гарт байдаг. Би дахин эгчээс болж түдгэлзэж болохгүй. Тэгээд би Ли эгчийн асуудлын талаар баримттай мэдүүлэг бичсэн юм. Дараахан нь нөхцөл байдлыг судалж үзэхээр манай чуулган дээр удирдагч ирсэн. Зарчимд үндэслэн, Ли эгч хуурамч удирдагч болох нь тогтоогдож, чөлөөлөгдсөн. Үүний дараа, Ли эгч сүнслэг үйл ажиллагаа болон эргэцүүллээр дамжуулан өөрийнхөө тухай зарим нэг мэдлэгтэй болсны дээр, гэмшиж, өөрчлөгдөхийг хүссэн юм. Дараагийн сонгогдсон удирдагч нь үнэнийг эрэлхийлдэг эгч байсан тул, чуулганы бүх ажил аажмаар хүчээ авлаа. Би Бурханы зөвт байдлыг, Бурханы гэрт үнэн ноёрхдог болохыг харсан. Бурхан миний аминч үзэл, ов мэхийг илчилж, хуурамч удирдагчийг надаар мэдээлүүлэх замаар завхралыг минь цэвэрлэсэн. Энэ бол үнэхээр Бурхан намайг аварч, төгс болгож байгаа хэрэг билээ!


59. Шударгаар мэдээлэхийн үр шим

Жао Мин, Хятад улс

2011 оны 4-р сард би, улсын өөр нэг хэсэгт байдаг чуулганд Яао Лань хэмээх удирдагчийн оронд очих хэрэгтэй боллоо. Ажил хүлээлцэх үеэр Яао Лань чуулганы нөхцөл байдлын талаар товч ярихдаа, охин Шяоминь нь усалгааны санваартан гэдгийг дурдаад, чуулганы ажилтай танилцахад надад тусална гэлээ. Түүнийг туйлын эмх цэгцтэйгээр бүхнийг тайлбарлахыг сонсоод, өөрийн эрхгүй бага зэрэг бишрэх сэтгэл төрж байв. Яао Лань чуулганы ажлыг үнэхээр сайн зохицуулдаг, маш чадвартай юм шиг санагдсан учраас ийм өргөн цар хүрээний ажил одоо хариуцаж чадаж байгаад бараг гайхах зүйлгүй байлаа. Бурханы хүсэлд санаа тавьж, чуулганы ажлыг сайн хийхийн тулд чадах бүхнээ хийнэ гэж би чимээгүйхэн шийдсэн юм.

Маргааш нь Шяоминь намайг багийн удирдагчийн хуралд авч явлаа. Бид Бурханы үгийг уншсаны дараа, би холбогдох туршлага болоод ойлголтынхоо талаар бага зэрэг хуваалцав. Тэгтэл Шиа эгч тааламжгүйхэн “Манай хуучин удирдагч Яао Лань Бурханы үгийн талаар ингэж нөхөрлөдөггүй байсан. Тэр мөр мөрөөр нь бидэнд тайлбарлаж ‘Энд урамшуулж байна’, ‘Энд анхааруулж байна’ гэх мэтийн зүйл хэлдэг байсан” гэж хэлэв. Бусад ах эгч нар ярианд оролцож, Яао Лань үнэний талаар ямар тодорхой нөхөрлөдөг байсныг хэллээ. Би бүр мэл гайхаж “Бурханы үгийн талаар нөхөрлөнө гэдэг нь Түүний үгэн дээр үндэслэж өөрийн туршлага, ойлголтын талаар ярилцах биш гэж үү? Яао Лань яагаад Бурханы үгийг хэрхэн хэрэгжүүлж, өөрөө хэрхэн туршлага олж авдаг тухайгаа ярьдаггүй юм бол? Тэр яагаад Бурханы үгийг ах эгч нарт мөр мөрөөр нь тайлбарладаг юм бол? Тийм маягаар нөхөрлөх нь үнэнийг ойлгож, өөрсдийгөө мэдэх боломж тэдэнд олгоно гэж үү?” хэмээн бодлоо. Цуглаан дээр Бурханы үгийг нөхөрлөх зарчмын талаар тэдэнтэй ярилцмаар байсан боловч “Би энэ чуулганд шинээр ирсэн бөгөөд Яао Лань миний ажлыг хариуцаж байгаа. Түүний охин Шяоминь ч бас энд байна. Яао Ланий Бурханы үгийг нөхөрлөх арга барил ердөө л утгыг нь үгчлэн тайлбарлахтай адил гэж би хэлээд, тэрийг нь Яао Лан олоод мэдчихвэл, ирэнгүүтээ алдааг нь гоочлох гэж оролдож байна гээд намайг муугаар бодож магадгүй. Түүнийг гомдоочихвол би үнэхээр таагүй нөхцөл байдлыг үүсгэнэ” гэж бодогдсон юм. Тиймээс би амиа хамхиад л өнгөрлөө.

Нэг өдөр, Шяо эгч Шяоминьд мэдэгдэлгүйгээр надад захидал өглөө. Захианд, тэрээр өмнө нь Яао Ланьд зарим нэг санал хэлсэн боловч Яао Лань түүнийг нь хүлээж аваагүй гэж бичсэн байв. Түүгээр ч барахгүй, Яао Лань түүнийг хааж боож эхлэн, зочин хүлээн авах үүргийг нь гүйцэтгүүлэхээ больсон гэнэ. Би үнэхээр цочирдож “Шяо эгч андуурсан байх. Яао Лань хэн нэгнийг дарангуйлж яаж болох вэ?” хэмээн бодсон юм. Тэгээд би нөхцөл байдлыг ойлгож авахаар Шяоминийг олж уулзлаа. Шяо эгч маш урам зоригтой боловч, үргэлж юмыг буруу ойлгож авдаг гэж Шяоминь надад хэллээ. Тэрээр үргэлжлүүлэн, Шяо эгч итгэгч гэдгээрээ орон нутагтаа алдартайн дээр гэр нь аюултай, гэртээ аюулгүй орчныг бий болгоход түүнд мэргэн ухаан дутагддаг гэж хэлсэн юм. Шяо эгчийн талаар нэлээд хэдэн сөрөг зүйл хэлэхэд нь би дотроо “Хэрэв тэр бүхэн үнэн бол Шяо эгч үнэхээр зочин хүлээн авах үүрэгт тохирохгүй юм байна. Гэхдээ Яао Лань түүнийг дарангуйлсан гэж тэр яагаад хэлэх болов? Яао Ланьд дургүйцэх зүйл түүнд магадгүй байгаа байх” хэмээн бодсон юм. Гэсэн ч надад тавгүй санагдсаар байсан тул Шяо эгчийн гэрт нь зочилж очлоо. Түүний гэр зочин хүлээж авахад харьцангуй боломжийн, түүнд мэргэн ухаан огт дутагдаагүй болохыг мэдээд гайхаж эхлэв. “Шяоминий хэлснээс юм яагаад ийм шал өөр байна вэ? Яао Лань үнэхээр Шяо эгчийг дарангуйлж байсан хэрэг үү?” хэмээн гайхлаа. Шяо эгчээс цааш нь дэлгэрүүлэн асуутал Яао Лань аюулгүй орчин шаардлагатай гэж шалтаг заадаг бөгөөд хэд хэдэн санваартныг үүргээ гүйцэтгэхийг нь болиулсны улмаас ах эгч нарыг услах хүн байхгүй болсныг олж мэдэв. Тэд хэвийн чуулганы амьдралаар амьдрахгүй байв. Шяо эгч асуудлыг Яао Ланьд тавьж ингэж зохицуулах нь зохисгүй гэж хэлэхэд нь Яао Лань түүнийг нь хүлээж авахаас татгалзаад зогсохгүй, Шяо эгчээс үүргийг нь хурааж авчээ. Тэрээр асуудлыг мэдээлсэн Шяо эгчийн захиаг хүртэл нуун дарагдуулсан байв. Үүнийг сонсоод би цочирдсон юм. Яаж ингэж болдог байна аа? Яао Ланий буруу болох нь тодорхой байгаа атал Шяо эгчийн хэлснийг тэр хүлээж авалгүй, бүр эгчийг нухчиж, захиаг нь даржээ. Тэр үнэнийг хүлээж авсан хүн гарцаагүй биш байна! Бурханы үгийн талаар нөхөрлөхдөө, тэр өөрийн туршлага, ойлголтын талаар хэзээ ч ярьдаггүй, харин Бурханы үгийг агуулгаас нь гажуудуулан эш татаж, ах эгч нарыг төөрөгдүүлдэг нь дахиад л бодогдсон юм. Тэрээр Бурханы үгийг нөхөрлөх зарчмыг бүхэлд нь зөрчжээ. Түүнийг жинхэнээсээ асуудалтай байж магадгүй бөгөөд Бурханы гэрийн ажлыг саатуулахгүйн тулд үүнийг удирдлагадаа мэдээлэх ёстой гэдгийг би ухаарсан билээ. Гэхдээ дараа нь ингэж бодлоо: “Шяо эгчийн хэлснээр бол Яао Лань хүн чанар муутай. Тэр одоохондоо миний ажлыг хариуцаж байгаа учраас түүнийг мэдээлсэн хүн нь би гэдгийг мэдчихвэл намайг дарангуйлж, үүргээс минь чөлөөлж магадгүй.” Би санаа алдаад юу ч хэлэхгүй байсан нь дээр гэж шийдсэн боловч Шяо эгчээр зочин хүлээж авах үүргийг дахин хийлгэж эхлэхээр бас шийдлээ.

Хэд хоногийн дараа гэнэтхэн, Чэнь эгч бас, Яао Ланий зарим нэг муу үйлийн талаар надад мэдээлэв. Түүний надад хэлснээр бол Ван ах, түүний эхнэр хоёр шинээр элсэгч бөгөөд Хятадын Коммунист Намын баривчилгаа, хавчлагын улмаас жаахан айж байсан учраас зочин хүлээж авах үүргийг хариуцаж авч зүрхлэхгүй байжээ. Яао Лань тэдэнд туслахын тулд үнэний талаар нөхөрлөөгүйгээр барахгүй, тэднийг буруушааж, өөр хэнийг ч тэдэнд дэмжлэг үзүүлэхийг зөвшөөрөөгүй юм. Эцэст нь, Ван ах, эхнэрийнхээ хамт сөрөг байдалд орж цуглаанд оролцохыг хүсэхээ больжээ. Ах эгч нартаа ингэж хандаж огт болохгүй гэж Чэнь эгчийг Яао Ланьд хэлэхэд, тэр өөрийнхөө талаар огт эргэцүүлээгүйгээр барахгүй Чэнь эгчийн аюулгүй байдалд асуудал гарсан тухай түүх зохиосон байна. Тэгээд, Чэнь эгчийг хэдэн сарын турш чуулганаас тусгаарлаж, чуулганы амьдралд оролцуулаагүй ажээ. Усалгааны ажил гүйцэтгэж байсан бас нэг эгч цуглаан дээр Бурханы үгийг нөхөрлөлдөө нэгтгэж, ямар завхарсан зан чанар харуулж байсан талаараа бүрэн нээлттэй, шударга байжээ. Яао Лань энэ боломжийг шүүрч аван түүнийг үүргээс нь чөлөөлсөн юм. Тэгээд, тэр охин Шяоминээ усалгааны үүрэгт дэвшүүлээд, ирээдүйд Бурханы гэрт чухал даалгавар авах учраас охинд минь сайн зааж сургаарай гэж ах эгч нарт хэлжээ. Яао Лань мөн нөхрийгөө үнэндээ жинхэнэ итгэгч биш бөгөөд цуглаан дээр ямар ч үнэ цэнтэй зүйлийн талаар нөхөрлөж чаддаггүй байхад багийн удирдагчаар дэвшүүлэв. Яао Лань сэтгэл хөдлөлдөө автаж нөхрөө чуулганд чирч оруулаад, дараа нь багийн удирдагчаар томилжээ. Энэ бол захиргааны зарлигийг ноцтой зөрчиж байгаа хэрэг. Түүний муу үйл үүгээр дууссангүй. Яао Лань, охиныхоо хамтаар чуулганыг хаад шиг захирч, барааг нь л хараад айж, хэн ч санаа бодлоо хэлж зүрхлэхгүй болтол нь ах эгч нарыг хүссэнээрээ дарангуйлж, тушааж байж. Чэнь эгчийг сонсоод, би цочирдож, бас эгдүүцэх сэтгэл төрсөн. Эхэндээ Яао Лань надад ажлаа хүлээлгэж өгч байхдаа бүх ажил сайн явагдаж байгаа гэж хэлэхэд нь би түүнийг биширч байв. Гэтэл энэ бүхэн худал байжээ. Тэрээр нөхөрлөх үедээ Бурханы үгийг агуулгаас нь гажуудуулан эш татаж, үсэг, хоосон сургаал номлож зарим ах эгч нарыг төөрөгдүүлээд зогсохгүй албан тушаалынхаа ерөөлд амтшиж, ах эгч нарыг дээрэлхэж байсан. Тэр бүр дэндээд чуулганыг дарангуйлан захирч, бусдыг хүссэнээрээ дарангуйлж, хүмүүсийг үүргээс нь чөлөөлж байжээ. Өөртөө хамгийн ойр хүмүүсийг дэвшүүлэн боловсруулж, төрөл саднаа өөд татаж байв. Дур зоргоороо, ухаангүй зан авир, олон муу үйл нь түүнийг тэр чигээрээ антихрист гэдгийг нь харуулж байсан! Үүргийнх нь цар хүрээ одоо бүр ч том болсон болохоор илүү олон ах эгч нарт хор хүрэх нь гарцаагүй. Би аль болох хурдан түүнийг удирдлагад мэдэгдэж, чуулганы ажилд дэмжлэг болох ёстойгоо мэдэж байлаа. Гэхдээ түүнийг мэдээлэх талаар бодож эхлэнгүүт миний санаа зовж эхэлсэн: “Яао Лань миний ажлыг хариуцаж байгаа. Өөрийнх нь талаар намайг мэдээлсэн гэдгийг тэр олж мэдвэл, яаж авирладгийг нь мэдэж байгаачлан, намайг бараг чуулганы удирдагчийн албан тушаалаас минь чөлөөлж, гэр лүү минь буцаах биз. Тэр бүр намайг дарангуйлж, шийтгэх далим ч олж магадгүй. Амьдрал минь маш хэцүү болно. Чуулганаас хөөгдөж дуусвал яах вэ? Тэгвэл Бурханд итгэх итгэлийн замнал минь дуусах болно. Би бодитойгоор сэтгэх хэрэгтэй. Би эхлээд чуулганы ажлыг зохицуулчхаад тэгээд харъя.” Тэгээд, өөрийгөө хамгаалахын тулд, би түүнийг мэдээлж, илчлэхгүй байхаар шийдсэн. Гэвч дараагийн чуулган дээр, тэр бүх дарангуйлагдсан ах эгч нарын нүүрэн дээрх хүлээсэн харцыг хараад үнэхээр сэтгэл хямарч, мөс чанараа буруутгав. Түүгээр ч барахгүй, Шяоминь чуулганаар явж, Яао Ланий үнэний талаар нөхөрлөх чадварыг хэрхэн өргөмжилж, ах эгч нарыг хязгаарлаж, тэдэнд дээд өнгөөр сургаж байгаа тухай сонсоод миний уур улам их хүрлээ. Би дотроо “Би Яао Лань, Шяоминь хоёрын муу үйлийг удирдлагад мэдэгдэх ёстой. Тэднийг хорон муу авирлаж, ах эгч нарыг хүссэнээрээ дарангуйлахыг би зөвшөөрч болохгүй” хэмээн бодлоо. Тэдний талаар ах эгч нарын надад хэлсэн бүхнийг бичиж авлаа. Харин цуглааны дараа дахиад л надад зөрчилдөх сэтгэл төрөв: Яао Лань олж мэдвэл намайг шийтгэхийн тулд юу хийх бол? Гэхдээ өөрийгөө хамгаалж, тэр хоёрыг илчлэхгүй байхыг сонговол, би мууг үйлдэж байгаа бус уу? Хадны завсар хавчуулагдсан мэт, дотор минь давчдаж, арай хийн амьсгалж байлаа. Би нулимс дуслуулан сөхөрч суугаад Бурханд “Бурхан минь, Яао Лань болон түүний охины талаар би удирдагч нартаа мэдэгдэхийг хүсэж байгаа боловч тэд надаас хариугаа авах вий гэхээс айж байна. Өө Бурхан минь, харанхуйн хүчний дарангуйллыг эвдэж, үнэнийг хэрэгжүүлэн, чуулганыг ажилд дэмжлэг болоход намайг зааж чиглүүлээч” хэмээн залбирлаа.

Залбирлынхаа дараа Бурханы үгээс би үүнийг уншсан юм: “Та нар бүгд өөрсдийгөө Бурханы ачаанд санаа тавьдаг, чуулганы гэрчлэлийг хамгаална гэж хэлдэг боловч та нарын дундаас хэн чинь Бурханы ачаанд үнэхээр санаа тавьсан бэ? Өөрөөсөө ингэж асуу: Чи Түүний ачаанд санаа тавьсан хүн мөн үү? Чи Түүний төлөө зөвт байдлыг хэрэгжүүлж чадах уу? Миний төлөө зогсож, ярьж чадах уу? Үнэнийг тууштай хэрэгжүүлж чадах уу? Сатаны бүх үйл хэргийн эсрэг тэмцэх хангалттай зориг чамд бий юу? Чи сэтгэл хөдлөлөө хойш тавьж, Миний үнэний төлөө Сатаныг илчилж чадах уу? Миний санаа зорилго чиний дотор биелэхийг зөвшөөрч чадах уу? Хамгийн чухал мөчүүдэд чи зүрх сэтгэлээ өргөсөн үү? Чи Миний хүслийг биелүүлдэг хүн мөн үү? Эдгээр асуултыг өөрөөсөө асууж, байнга бод” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). Бурханы үгийн эдгээр илчлэлийг уншаад би өөрөөсөө маш их ичлээ. Би Бурханд итгэдэг боловч зүрх сэтгэлд минь Бурханы орон зай байгаагүй байж. Би Бурханы даалгаврыг нухацтай авч үзэхгүй, асуудалтай нүүр тулаад зөвхөн өөрийн ашиг сонирхлыг л бодож, Бурханы гэрийн ажлыг огт хамгаалаагүй. Яао Лань Бурханы үгийг агуулгаас нь гажуудуулан эш татаж тайлбарлаад, чуулганд ноёрхлоо тогтоож, ах эгч нарыг шийтгэн, дарангуйлж байсныг би тодорхой олж мэдсэн. Өөрийнхөө хамгийн ойрын хүнийг дэвшүүлж, хүчээ бэхжүүлэхийн тулд хүмүүсийг үүргээс нь дур зоргоороо чөлөөлж, чуулганы амьдралыг ноцтой үймүүлж, саад болж, ах эгч нарыг хязгаарлаж, тэдэнд хор хүргэж байв. Ялангуяа одоо ажлынх нь цар хүрээ нэмэгдсэн болохоор тэр илүү олон ах эгч нарт хор хүргэх албан тушаалд байсан юм. Гэтэл би Яао Ланий байр суурь, нөлөөнөөс айж, түүний дарангуйлалд өртөж, чөлөөлөгдөхөөс, өөрийн байр суурь, хэтийн ирээдүйгээ алдахаас, мөн түүнийг охинтойгоо хамт надаас хариугаа авч, надад хор хүргэхээс айсан учраас зарчмыг баримталж, тэднийг илчилж, мэдээлж зүрхлээгүй. Тиймээс, би харсаар байж антихрист хийгээд хорон муу хүмүүс эх захгүй авирлахыг ажиглаж байсан. Ах эгч нар дарангуйлалд өртөж, амь нь хохирч байсан ч, би өндийн босоод Сатаныг илчилж зүрхлээгүй. Би ямар адгийн, хувиа хичээсэн, жигшүүртэй хүн бэ! Тэгээд би ийн өгүүлсэн Бурханыг үгийг уншлаа: “Хүн төрөлхтнийг Сатан гүн гүнзгий завхруулж ирсэн. Сатаны хор хүн нэг бүрийн цусаар урсдаг бөгөөд хүний уг чанар завхарсан, ёрын муу, тэрслүү, мөн Сатаны гүн ухаанаар дүүрч, үүнд автсан байдгийг харж болно—энэ нь тэр чигтээ Бурханаас урвадаг уг чанар билээ. Ийм учраас хүмүүс Бурханыг эсэргүүцэж, Бурханыг сөрөн зогсдог” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). “Сатаны хор гэж юу болох тухайд бол үүнийг үгээр бүрэн илэрхийлж болно. Жишээ нь, хэрвээ чи зарим мууг үйлдэгчээс яагаад тэгж авирласныг нь асуувал тэд: ‘Яагаад гэвэл, хүн бүр өөрийгөө боддог, би үхэхээр чи үх’ гэж хариулна. Энэ нэг хэллэг асуудлын яг уг сурвалжийг илэрхийлдэг. Сатаны логик хүмүүсийн амь болсон. Тэд энэ, тэр зорилгын төлөө аливааг хийдэг ч өөрсдийнхөө төлөө л хийж байгаа. Хүн бүр өөрийнхөө төлөө байдаг ба би үхэхээр чи үх гэдэг тул хүмүүс өөрсдийнхөө төлөө амьдарч, сайн байр суурь болон өөрсдөд нь хэрэгтэй хоол хүнс, сайхан хувцас хунарыг баттай олж авахын тулд чадах бүхнээ хийх ёстой гэж хүн бүр боддог. ‘Хүн бүр өөрийгөө боддог, би үхэхээр чи үх’—энэ бол хүний амь, гүн ухаан бөгөөд бас хүний уг чанарыг төлөөлдөг. Сатаны энэ үг бол яг нарийндаа Сатаны хор бөгөөд хүмүүс үүнийг эзэмших үед энэ нь тэдний уг чанар болдог. Энэ үгээр дамжуулан Сатаны уг чанар ил болдог; энэ нь Сатаныг бүрэн төлөөлдөг. Энэхүү хор хүмүүсийн амь, түүнчлэн оршин тогтнолынх нь суурь болдог ба энэхүү хор завхарсан хүмүүсийг хэдэн мянган жилийн турш тогтмол ноёрхож ирсэн” (Эцсийн өдрүүдийн Христийн ярианы тэмдэглэл номын “Петрийн замаар хэрхэн алхах вэ”). Сатан намайг завхруулж, нухчин дарсан бөгөөд сатанлаг хор, гүн ухаан, хууль миний яс цусанд гүн шингэн орж, эцэстээ би өөрөө улам бүр ёрын муу, хувиа хичээсэн болж байжээ гэдгийг Бурханы үг надад харуулсан. Би “Хүн бүр өөрийгөө боддог, би үхэхээр чи үх”, “Хэрэг явдал буруутсаныг мэдвэл хэлэх үгээ гамнасан нь дээр”, “Мэдрэмжтэй хүмүүс өөрсдийгөө сайн хамгаалж, гагцхүү алдаа гаргахаас зайлсхийхээр хичээдэг” хэмээх сатанлаг хороор амьдарч байж. Бодол минь бүхэлдээ гажуудаж, амийн талаарх үнэ цэн, сэтгэлгээ минь аймшигтай болжээ. Би ашиг сонирхол, хэтийн ирээдүй, хувь заяагаа өөр юунаас ч илүү чухал гэж үзэж байсан. Яао Лань болон түүний ёрын муу антихрист хүчний бүлэг, чуулганы ах эгч нарт хор хүргэж байгааг хараад би тэднийг илчилж, мэдээлэх ёстой гэдгээ мэдэж байсан боловч, дарангуйлалд өртөж, албан тушаал, хэтийн ирээдүйгээ алдахаас айгаад, энэ талаар хэчнээн тэмцэлдэж байсан ч гэсэн, хийж зүрхлээгүй. Тиймээс антихристүүдэд чуулганд саад хийх боломж олгож, бялдууч зан гаргаж, нэг ч шударга үг хэлж зүрхлээгүй. Сатаны хоронд ягштал хүлэгдэж, дөнгөлөгдөөд, хамсаатан, гүйдэг нохой нь болсноо ухаарсан юм; Бурханы хувьд, энэ нь жигшмээр байсан бөгөөд би Түүний өмнө амьдрах эрхгүй байлаа. Бурханы ажил, удирдамжийг би олон жил хүртэн баяссаны дээр, Тэр намайг өргөж, ингэснээр би чуулганы удирдагчийн үүргээ гүйцэтгэж чадсан. Гэтэл би үүнийг нандигнахаа мэдэхгүй, ах эгч нарт хэрхэн санаа тавих, Бурханыг гэрийн ажилд дэмжлэг болох талаар бодож үзээгүй. Би зөвхөн өөрийнхөө аминч хүсэлдээ бүрэн автаад, өчүүхэн ч эрхэм чанар, ёс жудаггүй амьдарч байж. Ах эгч нарын надад өгсөн итгэлийг дааж чадаагүйгээр барахгүй Бурханы надад өгсөн даалгаврыг биелүүлж чадаагүй. Ингэж бодонгуут ийм амиа хичээсэн, жигшүүртэй байсандаа өөрийгөө үзэн ядаж, гэмшихийг хүсэж Бурханд залбирал хэллээ. Эдгээр харанхуйн нөлөөг эвдэж, үнэнийг хэрэгжүүлж чадах хүч тэнхээг надад өгч, намайг зааж чиглүүлээч гэж би Бурханаас гуйлаа.

Үүний дараа би Бурханы үгээс үүнийг уншсан юм: “Бурханы зан чанар нь бүх зүйл болон амьд амьтдын Захирагч, Бүтээгчийн эзэмшдэг зүйл билээ. Түүний зан чанар нь нэр төр, хүч чадал, эрхэм дээд, агуу байдал болон хамгийн гол нь, дээдийн дээд байдлыг төлөөлдөг. Түүний зан чанар бол эрх мэдлийн бэлгэ тэмдэг, зөвт бүхний бэлгэ тэмдэг, сайн сайхан бүхний бэлгэ тэмдэг билээ. Түүнээс гадна, энэ нь харанхуй болон дайсны ямар ч хүчинд үл дийлдэх буюу довтлогдошгүйа Түүний бэлгэ тэмдэг төдийгүй ямар ч бүтээгдсэн зүйлийн халдаж үл чадах (Өөрт нь халдахыг Тэр тэвчдэггүй)б Түүний бэлгэ тэмдэг юм. Түүний зан чанар бол хамгийн дээд эрх мэдлийн бэлгэ тэмдэг билээ. Хэн ч, ямар ч хүмүүс Түүний ажлыг, Түүний зан чанарыг үймүүлж чадахгүй, болох ч үгүй” (Үг. I Боть: Бурханы илрэлт ба ажил. Бурханы зан чанарыг ойлгох нь маш чухал). Бурхан бүх зүйлийг захирдаг, Түүний зан чанар хамгийн дээд эрх мэдлийн бэлэг тэмдэг, ямар ч дайсны хүч, харанхуйн хүч үүнд халдаж болохгүй гэдгийг би Бурханы үгээс ойлгосон юм. Бурхан Сатаны бүх ёрын муу саад хийх хүчийг чуулганаас зайлуулж, тэднийг бүрэн дүүрэн таягдан хаяна. Энэ бол Бурханы ажлын чиглэл бөгөөд Бурханы гарцаагүй гүйцэлдүүлэх бодит байдал билээ. Яао Лань чуулганыг дарлагч шиг захирч, ах эгч нарыг хяналтдаа байлгаж, дарангуйлж, өөрийн хамгийн ойрын хүмүүсээ боловсруулж, хаанчлалаа байгуулж байсан юм. Тэр Бурханы ажлыг үймүүлж, саад болж, бүхий л төрлийн ёрын мууг үйлдэж, Бурханы зан чанарт ноцтой халдсан. Тэр бол эрт орой хэзээ нэгэн цагт Бурханы гэрээс хөөгдөх антихрист чөтгөр байв. Бурханы гэр урьд өмнө нь маш олон ёрын муу хүмүүс, антихристүүдийг хэрхэн хөөсөн тухай би бодлоо: Тэд хэчнээн хэрцгий байсан ч гэсэн, багахан хугацаанд л амжилт олж чадах бөгөөд эцэст нь Бурханы шийтгэлээс зугтаж чадахгүй. Бурханы зөвт байдал энэ байсан бус уу? Гэтэл би Бурханы зөвт байдлыг ойлгодоггүй, Бурханы гэрт үнэн хийгээд зөвт байдал ноёрхдог, Бурхан хаанчилдаг гэдэг үнэнд итгэдэггүй байж. Би Бурханы гэрийг хорвоо ертөнцтэй адилхан үзэж, байр суурь, эрх мэдэлтэй хэн ч байсан миний хувь заяаг хяналтдаа оруулж чадна гэж үзээд, Яао Лань болон охиных нь дургүйг хүргэвэл хэтийн ирээдүй, хүрэх газраа алдана гэж боджээ. Тэд надаас хариугаа авна гэж хүртэл айж, Бурхан бүхнийг захирдагт итгээгүй. Ийм итгэл бол Бурханыг шившиглэж буй хэрэг! Дараа нь би Бурханы үгээс үүнийг уншсан: “Миний үг бол хүн харанхуйн нөлөөнөөс ангижрах үндэс суурь бөгөөд Миний үгийн дагуу хэрэгжүүлж чаддаггүй хүмүүс харанхуйн нөлөөний боолчлолоос ангижирч чадахгүй. Зөв байдалтай амьдрах гэдэг нь Бурханы үгийн удирдамж дор амьдрах, Бурханд үнэнч байдалтай амьдрах, үнэнийг эрж хайх байдалтай амьдрах, Бурханы төлөө чин сэтгэлээсээ өөрийгөө зориулах бодит байдалд амьдрах, Бурханыг чин сэтгэлээсээ хайрлах байдалтай амьдрах явдал юм. Эдгээр байдал болон энэ бодит байдал дотор амьдардаг хүмүүс үнэн рүү гүн орох тусмаа аажмаар өөрчлөгдөнө. Тэд ажил лавшрахын хэрээр өөрчлөгдөж, эцэст нь Бурханаар гарцаагүй авхуулах, Бурханыг чин сэтгэлээсээ хайрладаг хүн болно” (Үг. I Боть: Бурханы илрэлт ба ажил. Харанхуйн нөлөөнөөс ангижир, тэгвэл чи Бурханаар авхуулна). Бурханы үг надад замыг харуулсан. Би Сатаны харанхуйн нөлөөний чөдрийг эвдэхийг хүсэж байвал, Бурханы үгийн дагуу хэрэгжүүлэх ёстой байв. Өөрийн хувийн ашиг сонирхол, ирээдүйнхээ талаарх бодлыг орхиж, үнэнийг хэрэгжүүлж, тэдгээр антихристийг илчилж, мэдээлж, Бурханы гэрийн ажилд дэмжлэг болох ёстой байсан. Хэдийгээр би үүргээсээ чөлөөлөгдөж, албан тушаал, хэтийн ирээдүйгээ алдсан ч гэсэн үнэний зарчмыг дагасан хэвээр байх ёстой байв. Би үүнийг ойлгомогцоо хүчтэй болж, удирдагч нартаа захиа бичиж, Яао Лань, Шяоминь нарыг мэдээлсэн.

Хэд хоногийн дараа, удирдагч нар Яао Лань, Шяоминь нарын үйлдсэн муу үйлийн бодит үнэнийг ил болгохоор бүх ах эгч нарыг дуудаж хуралдсан. Зарчмын дагуу, Яао Лань, түүний нөхөр, Шяоминь нарыг бүгдийг нь үүргээс нь чөлөөлсөн. Яао Лань, түүний охин хоёр эргэцүүлж, өөрсдийгөө мэдэх гэж оролдохгүй, харин ч ах эгч нарын гэрт нь очиж гэмшсэн дүр эсгэж, ах эгч нарыг мэхлэх гэж оролдохдоо өөрсдөд нь ямар шударга бус хандав аа гэж хүртэл уйлалдаж байлаа. Тэд огт гэмшээгүй бөгөөд эцсийн дүнд муу үйлийнхээ улмаас бүхий л төрлийн хорон мууг үйлдсэн антихрист, мууг үйлдэгчид болох нь тогтоогдож, чуулганаас хөөгдсөн билээ. Чуулганы амьдрал хэвийн болж, ах эгч нар алга ташин баярлаж, хүн болгон Бурханы зөвт агаад ариун байдлыг магтсан юм. Бурханы гэрт зөвт байдал, үнэн ноёрхдог, Христ энд захирдаг, антихристийн ёрын муу хүч хэчнээн ёрын муу, эрээ цээргүй, хэчнээн хүчирхэг байсан ч гэсэн, Бурханы эрх мэдэлтэй хэзээ ч эн тэнцэж, Бурханы ажилд саад хийж чадахгүй, хэн нэгний хувь заяаг хяналтдаа оруулж бүр ч чадахгүй гэдгийг бүр илүү тод томруун харахад энэ нь надад тусалсан билээ. Тэд яг л Бурханы гарт байгаа шатрын хүү шиг, Бурханы сонгосон хүмүүст ялган таних чадварыг нь хөгжүүлэхэд тусалдаг хэрэгсэл юм. Тэдний үйлчлэл бусдад, антихрист болоод муу хүмүүсийн үнэн төрхийг олж харах боломж олгодог, ингэснээр тэд замаасаа төөрөхгүй. Эдгээр антихристийг мэдээлсэн энэхүү туршлагаар дамжуулан харанхуйн хүчийг эвдэж, үнэнийг хэрэгжүүлэх боломжийг надад олгосон зүйл бол Бурханы гэгээрэл, удирдамж, манлайлал байсан билээ. Зүрх сэтгэл минь тайвширч, амгалан болж, ийм маягаар үйлдэх нь эрхэм чанар, ёс жудагтай амьдрах цорын ганц зам гэж надад санагдсан; би чөлөөлөгдсөн, эрх чөлөөтэй болсон санагдлаа. Шударгаар мэдээлэл бичихийн үр шим нь энэ байв.

Бүх алдар Төгс Хүчит Бурханд байх болтугай! Амен!

Тайлбар:

а. Эх бичвэрт “чадахгүй байхын бэлгэ тэмдэг” гэж байдаг.

б. Эх бичвэрт “түүнчлэн халдаж чадахгүй байхын (мөн халдахыг тэвчихгүйн) бэлгэ тэмдэг” гэж байдаг.


60. Бурхан үнэхээр зөвт

Жан Линь, Япон

2012 оны 9-р сард би Янь Жуо гэх удирдагчтай уулзах үедээ чуулганы ажлыг хариуцаж байлаа. Удирдагч айл дамжин сайн мэдээ номло гэж ах эгч нараас гуйж байсныг би олж мэдлээ. Энэ нь зарчмын ноцтой зөрчил байсан. Иймээс манай ажлын хамтрагч бид хоёр удирдагчид, “Бид сайн мэдээ түгээж байхдаа Бурханы гэрийн зарчмыг баримтлах ёстой. Одоо таны хийж байгаа зүйл зарчмаас зөрүүтэй байна, үл итгэгчид, ёрын мууг үйлдэгчид Чуулганд орчихвол Бурханы гэрийн ажлыг үймүүлнэ шүү дээ. Ямартай ч сайн мэдээ тэгж номлох аюултай. Хэрвээ хэн нэгэн цагдаа дуудвал та ах эгч нарыг барын аманд оруулсан хэрэг болно шүү” гэлээ. Эгч үүнийг огт тоогоогүйн дээр бид хоёрыг дүрэмд баригддаг гэж буруутгалаа. Дараа нь цуглаан дээр хамтрагч бид хоёрыг Бурханы гэрийн сайн мэдээний ажилд саад хийж байна гэж үргэлж загнадаг болсон. Бид хоёр удирдагчид үнэхээр боогдсон шүү. Тэр жилийн 12-р сард манай бүс нутгийн гишүүд Янь Жуогийн хэлснээр сайн мэдээ номлохоор яваад 100 гаруй хүн баривчлагдсан. Энэ нь Бурханы гэрийн ажилд томоохон цохилт болсон ч Янь Жуо огт гэмшээгүй юм. Биеэ тоосон, болчимгүй байдлаа задлан шинжилж, гүн гүнзгий эргэцүүлж байхыг нь би ганц ч удаа хараагүй. 2013 оны 11-р сард би чуулганы видео хийхийг хариуцаж байлаа. Удирдагч бас л биеэ тоосон байдлаар хүссэн бүхнээ хийж байгаа нь анзаарагдсан. Өөр санал илэрхийлсэн хэнийг ч загнаж, ялладаг байсан. Хүмүүсийн хянуулах гэж өгсөн видеонуудыг удаа дараа саатуулж, үүнээс болоод ах эгч нар Бурханы гэрээс цаг тухайд нь зөвлөгөө, тусламж авч чадаагүй. Би үүргээ хийх байдалд нь дутуу дулимаг байгаа зүйлийг хэлж өгч, зарим нэг санал хэлсэн ч удирдагч бахь байдгаараа л байлаа. Үгэнд минь оролгүй, намайг биеэ тоосон гэсэн. 2014 оны 5-р сард удирдагч намайг халж, гэр лүү буцаасан юм. Гэртээ харьсныхаа дараа антихрист, хуурамч удирдагчдыг ялган таних зарим зарчмыг санамсаргүй уншлаа. Янь Жуогийн хувирдаггүй зан авирыг тэдгээртэй харьцуулаад үнэндээ яг хэчнээн биеэ тоосон, хорлонтой хүн гэдгийг нь эцэст нь ухаарсан. Удирдагч үүрэгтээ үргэлж дур зоргоороо, дарангуй байдаг байсан юм. Үнэнийг хүлээн зөвшөөрдөггүй, ах эгч нарын саналыг авдаггүй, оронд нь хүмүүсийг дарлаж, ялладаг байсан. Удирдагч үнэнийг үзэн яддаг антихрист гэдгээ зан авираараа харуулсан бус уу? Удирдагчийн зан авирыг үнэн байдлаар нь олж хараад би цочирдлоо. Хамт ажилласан хоёр жилийнхээ туршид удирдагчийн зан авир, хандлагыг харсан ч энэ бүгдийг би завхралын илэрхийлэл гэж тооцсон юм. Удирдагчийн уг чанар, мөн чанар, явж байгаа замыг задлан шинжлэхэд Бурханы үгийг хэзээ ч ашиглаагүй. Тийм болохоор түүний дэргэд байх бүрдээ зүгээр л тэвчээр, хүлээц гаргасаар байх ёстой болсон нь эцэстээ Бурханы гэрийн ажлыг хойш татаж, хохироосон юм. “Янь Жуо чуулганы удирдагч хэвээр байвал Бурханы гэрийн ажлыг бүр ч их үймүүлэх нь” гэж бодогдлоо. Би энэ асуудлыг Бурханы гэрт мэдэгдэхээр шийдсэн. Тэгээд Бурханд залбираад, удирдагчийг мэдэгдэн захидал бичлээ. Захидлынхаа төгсгөлд эцсийн нэг зүйлээ нэмсэн. Тухайн үед би зарим нэг асуудалтай видео байгааг мэдэж байсан болохоор энэ асуудлыг судалж, хянаач гэж Бурханы гэрээс хүслээ.

Дуусгасан захидлаа яг явуулах гэж байхдаа эргэлзэж эхэлсэн. “Урьд нь би удирдагчид санал хэлж, үүрэгт нь байгаа асуудлыг хэлж өгсөн ч үүнийг сайнаар хүлээж авалгүй намайг гэрт буцаасан шүү дээ. Одоо би үүргээ ч биелүүлж чадахгүй байна. Асуудлыг нь мэдэгдсэн ийм захиа явуултал удирдагч тохиолдлоор үүнийг уншиж таарвал намайг удирдагч, ажилчдыг дайрч давшилдаг гэж буруутгана, тэгвэл би яах юм бэ? Зүгээр л больж үзье. Би угаасаа гарчихсан юм чинь хэрэг төвөг үүсгээгүй нь дээр” гэж бодсон. Гэхдээ дараа нь, “Өнөөдөр Бурхан намайг замчлан, Янь Жуо антихристийн замаар алхдаг гэдгийг харууллаа. Үүнийг мэдэгдэхгүй бол Бурханы гэрийн ажил болон ах эгч нар л хохирно шүү дээ. Тэгвэл би Сатаны гар хөл, ёрын мууг үйлдэгч болох биш үү” гэж бодогдсон. Тэгээд нэг талаас Бурханы гэрийн ашиг сонирхол, ах эгч нар, нөгөө талаас өөрийнхөө ирээдүйн боломж бололцоо гээд үнэхээр сэтгэл хоёрдлоо. Би яг яахаа мэдэхгүй байсан. Хэд хоногийн турш үе үе Бурханы өмнө очин залбирч, намайг зөв зам руу замчлаач гэж гуйлаа. Дараа нь Бурханы үгийн нэг хэсгийг уншсан юм. “Чи төгс болгуулах хүсэл тэмүүлэл, зориг зүрхтэй байх ёстой ба өөрийгөө чадваргүй гэж дандаа бодох ёсгүй. Үнэн хүнийг алагчилж үздэг үү? Үнэн хүмүүсийг албаар эсэргүүцэж чадах уу? Хэрвээ чи үнэнийг эрэлхийлбэл энэ нь чамайг цөхрүүлж чадах уу? Хэрвээ чи шударга ёсны төлөө бат зогсвол энэ нь чамайг түлхэн унагаах уу? Хэрвээ чи үнэхээр амийг эрэлхийлэхээр эрмэлздэгбол амь чамаас зугтаж чадах уу? Хэрвээ чамд үнэн байхгүй бол энэ нь, үнэн чамайг үл тоодгоос болдог юм биш, харин чи үнэнээс хол хөндий байдгаас болдог; хэрвээ чи шударга ёсны төлөө бат зогсож чаддаггүй бол шударга ёсонд ямар нэг буруу зүйл байгаа юм биш, харин чи шударга ёс бодит баримттай нийцдэггүй гэж итгэдгээс энэ нь болдог; хэрвээ чи олон жил эрж хайсан ч амийг олж аваагүй бол амь чамд мөс чанаргүй хандаж байгаа юм биш, харин чамд амийг гэх мөс чанар байхгүй бөгөөд амийг хөөн зайлуулснаас болдог; хэрвээ чи гэрэлд амьдардаг ч гэрлийг олж авах чадваргүй байсаар ирсэн бол гэрэл чамайг гэрэлтүүлж чаддаггүйгээс энэ нь болсон юм биш, харин чи гэрлийн оршин тогтнолд ямар ч анхаарал хандуулаагүй болохоор гэрэл чамаас чимээгүй холдон одсоноос болдог. Хэрвээ чи эрэлхийлдэггүй бол чамайг, амьдралдаа ямар ч зориг зүрхгүй, харанхуйн хүчийг эсэргүүцэн сөрөх сэтгэлгүй, үнэ цэнгүй хог шаар гэж л хэлж болно. Чи хэтэрхий сул дорой! Чи өөрийг чинь хүрээлэн байгаа Сатаны хүчнээс зугтах чадваргүй ба ийм аюулгүй, амар тайван амьдралаар амьдарч, мэдлэггүй хэвээр үхэхийг л хүсдэг. Чиний биелүүлэх ёстой зүйл бол байлдан дагуулагдах эрэл хайгуул; энэ бол чиний хүлээсэн үүрэг. Хэрвээ чи байлдан дагуулагдахдаа л сэтгэл ханадаг бол гэрлийн оршин тогтнолыг хөөн зайлуулж байгаа хэрэг юм. Чи үнэний төлөө зовлон зүдүүр туулах ёстой, үнэний төлөө өөрийгөө зориулах ёстой, үнэний төлөө доромжлол амсах ёстой, илүү их үнэнийг олж авахын тулд илүү их зовлон амсах ёстой. Энэ нь чиний хийх ёстой зүйл юм” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Энэ хэсгийг уншаад итгэл, хүч орсон. “Тийм ээ, би харанхуйн хүчинд ялагдаж болохгүй” гэж бодлоо. Урьд нь би Янь Жуог огт ялган таних чадваргүй байж. Гэхдээ тэр үед Бурхан надад эгчийн уг чанар, мөн чанар, дагадаг замыг харуулахаар аливааг зохицуулсан байлаа. Би байр сууриа илэрхийлж, энэ тухай мэдэгдэх ёстой байтал ирээдүйн боломж бололцооныхоо төлөө, “Өөрт чинь нөлөөлөхгүй л бол юмсыг урсгалаар нь явуул” гэх Сатаны гүн ухааныг дагасан. Яг хэр аминчхан, бас мөс чанар, эрүүл ухаангүй байсан минь харагдлаа. Бурханд энэ олон жил итгэж, Бурханы үгийн усалгаа, тэжээлийг эдэлснээ бодсон. Гэтэл энэ амин чухал цаг үед би ашиг сонирхлоо хамгаалахын тулд мөс чанараа үл хайхарч, Бурханы гэрийн ашиг сонирхлыг үл тоомсорлож байсан юм. Би хэчнээн талархах сэтгэлгүй, муухай, жигшүүртэй хүн байсан гээч! Үүнийг ухаараад, “Би мөс чанар, шударга ёсны мэдрэмжтэй үйл хийж, үнэнийг хэрэгжүүлж, Бурханы гэрийн ажлыг хамгаалах ёстой” гэж бодлоо. Иймээс дахин олон удаа Бурханы өмнө очиж залбираад эцэст нь: “Энэ мэдэгдэх захидлыг бичээд ямар ч үр дагавар гарлаа гэсэн би зөвхөн өөрийнхөө ашиг сонирхлыг хамгаалах гээд Сатаны гар хөл болж болохгүй. Янь Жуогийн асуудлыг би харсан учраас байр сууриа илэрхийлж, ёрын муу үйлийг нь илчилж, Бурханы гэрийн ажлыг хамгаалах ёстой” гэж шийдсэн. Тэгээд Бурханы гэрт мэдэгдлээ явууллаа. Дараа нь сэтгэл нэлээд уужирч, зүрх сэтгэлдээ маш их амар амгаланг мэдэрсэн. Үүний дараа Бурханы гэр Янь Жуогийн нөхцөл байдлыг судлуулахаар хүн явуулж, ах эгч нар тэр антихристийн үнэн төрхийг хараад голоосой гэж өдөр бүр түгшин хүлээлээ. Харамсалтай нь тэр захидлаас болж миний нөхцөл байдал улам дордсон юм.

2014 оны 8-р сард чуулган үүрэг биелүүлэхийг минь дахин зөвшөөрөхөөр болсон. Гэхдээ 10-р сарын дундуур нэг өдөр миний байрлаж байсан айлд Ли гэх нэртэй удирдагч ирлээ. Тэр удирдагч баргар царайлан, “Та урьд нь мэдэгдэх захидал бичсэн үү?” гэлээ. Би тийм гэсэн. Удирдагч дурамжхан царайлан, “Чуулганы ажил хариуцдаг болохоор нь Янь Жуотой би байнга холбоотой байдаг. Би эгчээс хуурамч удирдагч, антихрист шиг аашилж байгаа гэх ямар ч шинж анзаарч, сонсоогүй. Таны бичсэн тэр захидал зүгээр л удирдагч, ажилчид руу хамаагүй дайрч давшилсан хэрэг” гэлээ. Ингэж хэлэхээр нь би чихэндээ ч итгэж чадаагүй. Дөрвөн сар хүлээсний дараа ийм үр дүн үзнэ гэж огт төсөөлөөгүй юм. Тэр удирдагчийг юу ч гэж хэлсэн би тайван байлаа. Янь Жуогийн талаарх тэр захиаг би баримт, зарчмын дагуу бичсэнээ мэдэж байсан. Энэ яавч худлаа буруутгал байгаагүй юм. Дараа нь Ли удирдагч, “Та захидалдаа нэг видео шалгаарай гэсэн болохоор Бурханы гэрийнхэн судалгаа, хяналтад хоёр сар зарцуулсан. Энэ нь Бурханы гэрийн ажлыг ноцтой үймүүлж, Бурханы зан чанарт халдсан” гэлээ. Бас дээд удирдагчид тэгж хэлсэн гэсэн. Би энэ үгээс болоод цочирдолд орлоо. Миний захиа Бурханы гэрийн ажлыг тийм ноцтой үймүүлж, Бурханы зан чанарт халдана гэж би хэзээ ч төсөөлөөгүй. Хэрвээ Ли удирдагчийн хэлсэн үг үнэн бол би үнэхээр асар их ёрын мууг үйлдсэн байлаа. Гэнэтхэн миний хамаг тэнхээ барагдах мэт болж, өөрийн эрхгүй уйлчихсан. Тэгтэл Ли удирдагч, “Юмаа аваад гэртээ харь, юу хийснээ эргэцүүл. Эргэцүүлж дууссан цагтаа үүргээ дахин биелүүлж эхлэхэд болно” гэлээ. Гэр лүүгээ автобусаар явж байхад сэтгэл үймэрч, хүнд ачаа мэдрэгдэж байсан. Би Бурханд тийм олон жил итгэсэн боловч Бурханы гэрийн ажлыг ноцтой үймүүлсэн ёрын мууг үйлдэгч болчихсон байлаа. Тэгээд өөрийгөө буруутгаж, харамсаж, ирээдүй яаж эргэхийг огт мэдэхгүй байсан. Би Бурханыг дуудан, зүрх сэтгэлийг минь хамгаалаач гэж гуйсан. Бурхан надтай яаж ч харьцлаа гэсэн Бурханы зохицуулалтыг би дагах байсан юм. Бурханыг би хэзээ ч Буруутгахгүй. Залбирсны дараа аажмаар тайвширлаа. Гэртээ хариад гурав хоногийн дараа Ли удирдагчийн хэлсэн юмыг бодоод зарим нэг эргэлзээ төрж эхэлсэн: Бурханы гэрт Христ болон үнэн засагладаг, Бурханы гэрийн хийдэг бүх зүйл, хүмүүсийг зохицуулдаг байдалд ч зарчим бий. Энэ нь ердөө л хүний зуурдын зан авирын дагуу явахгүй. Тэгвэл Ли удирдагч болон бусад маань надад ямар зарчмаар ингэж хандав? Ли удирдагчийн хэлсэн үг үнэхээр үнэн гэж үү? Би үүнийг ер ойлгож чадаагүй, гэхдээ үнэн юу ч байлаа гэсэн энэ бүхэн болохыг Бурхан зөвшөөрч байгаа болохоор Бурханы зохицуулалтад захирагдах ёстой гэдгээ мэдэж байлаа. Төд удалгүй нэг чуулганы удирдагч надад цуглааны бүлэг хуваарилсан. Нэг сар гаруйн дараа би гэртээ ээжтэйгээ хамт цуглаанд оролцох хуваарь авч, цаашид үүргээ биелүүлэх боломжгүй боллоо. Биднийг гадуурхаж байгааг тэгэхэд мэдсэн. Би энэ бүх хугацаанд Бурханд итгэсэн байтал одоо гэртээ тусгаарлагдаад зогсохгүй үүргээ ч биелүүлж чадахаа больсон. Тэгээд маш их гутарсан шүү. Тухайн үед би цуглааны талаар, бас ах эгч нартайгаа үүргээ гүйцэтгэж байна гэж бараг шөнө бүр зүүдэлдэг байсан. Сэрчхээд эргээд унтаж чаддаггүй байлаа. Шөнө болгон маш урт удаан, тэсвэрлэхийн аргагүй санагддаг байсан. Тэр үед ээж минь надтай хамт зовсон юм. Ялангуяа ээж шөнө Бурханд залбирангаа уйлж байгааг сонсоод би өөрийгөө буруутгаж, үнэхээр гутардаг байлаа. Ээжийгээ би л ийм байдалд оруулсан мэт санагдсан. Тэр өдөр хоногууд Бурханд итгэж эхэлснээс хойш туулсан хамгийн зовлонтой, хүнд бэрх өдөр хоногууд байсан юм. Бурханд цаг ямагт залбирахаас өөрөөр сэтгэл дэх шаналлаа намжаах өөр ямар ч аргагүй байлаа. Үүргээ дахин биелүүлж болох уу гэж чуулганы удирдагчаасаа дараа нь асуусан. “Чи одоо ч үүргээ биелүүлмээр байна уу? Зохих ёсоор өөртөө дүгнэлт хийхгүй бол та эцэстээ хөөгдөнө шүү” гэж удирдагч хэллээ. Ингэж хэлэхийг нь сонсоод би цөхрөлд автсан юм. Үүргээ биелүүлнэ гэдэг бүтэшгүй мөрөөдлөөс цаашгүй гэдгийг тэгэхэд мэдсэн дээ. Удирдагчид долоо хоног бүр манай гэрт уулзалт хийхээр ирдэг ч үнэндээ миний тухай асууж лавлаж, сөрөг байдал түгээж, бүлэглэл үүсгэж байна уу гэдгийг л харах гэж ирдэг байлаа. Тийм болохоор тэднийг миний тухай сураглахаар ирэх болгонд маш их сэтгэлээр унадаг байсан. Заримдаа тэднээс, “Яагаад надад ингэж хандаж байгаа юм бэ? Би Янь Жуог зарчимд үндэслэн мэдэгдсэн. Гэтэл та нар түүнийг хянахын оронд намайг гэрт байлгалаа. Үнэнийг хэрэгжүүлэх буруу гэж үү?” гэж асуумаар санагддаг байсан. Би үнэхээр гутарч байлаа. Заримдаа, “Яагаад үнэнийг хэрэгжүүлээд үүнд хүрэв? Бурхан зөвт байдагт би итгэдэг, гэхдээ одоо болж байгаа зүйлд Бурханы зөвт байдал харагдахгүй байна” гэж бодно. Би маш их будилсан шүү. Тэгээд нүгэлтэй юм хэлж, Бурханыг буруутгалгүй хамгийн наад захын зүйлтэй л зууралдаж байлаа. Үе үе Бурханы өмнө очиж залбиран, Бурханы хүслийг ойлгож, Бурханыг буруугаар ойлгохгүй байхад намайг замчлаач гэж гуйдаг байсан.

Хамгийн хүнд хэцүү, зовлонтой цаг үедээ би Бурханы зарим үгийг уншсан. “Хүмүүс яг яаж Бурханы зөвт зан чанарыг мэдэж авч, ухаарах ёстой вэ? Зөв шударга хүн Бурханаас ерөөл хүртэж, хорон муу хүн Бурханаар хараагдах үе нь Бурханы зөвт байдлын жишээ юм. Энэ нь зөв үү? Бурхан сайныг шагнаж, мууг шийтгэдэг, мөн хүн бүрд үйл хэргийнх нь дагуу хариу барьдаг гэдэг. Энэ нь зөв, тийм биз дээ? Гэвч өнөө үед Бурханыг шүтэн мөргөдөг хүмүүс амиа алдаж, хараагддаг, эсвэл тэднийг Бурхан хэзээ ч ерөөдөггүй ба үл ойшоодог; тэд Өөрийг нь хэчнээн их шүтэн мөргөлөө ч Бурхан үл ойшоодог. Бурхан хорон муу хүмүүсийг ерөөдөг ч үгүй, шийтгэдэг ч үгүй, гэхдээ тэд баян чинээлэг, олон үр хүүхэдтэй, бүх зүйл нь бүтэмжтэй байдаг; тэд бүх зүйлд амжилт гаргадаг. Энэ нь Бурханы зөвт байдал гэж үү? Үүний улмаас зарим хүн: ‘Бурхан зөвт биш. Бид Бурханыг шүтэн мөргөдөг ч Тэр биднийг хэзээ ч ерөөгөөгүй, харин Бурханыг эсэргүүцдэг, шүтэн мөргөдөггүй хорон муу хүмүүс бүх зүйл дээр биднээс дээр байж, илүү өндөр байр суурьтай байдаг. Бурхан зөвт биш!’ гэцгээдэг. Энэ нь та нарт юуг харуулдаг вэ? Би сая хоёр жишээ татлаа. Аль нь Бурханы зөвт байдлыг харуулдаг вэ? ‘Эдгээрийн аль аль нь Бурханы зөвт байдлын илрэл!’ гэж зарим хүн хэлдэг. Яагаад тэд ингэж хэлдэг вэ? Бурханы зан чанарын талаарх хүмүүсийн мэдлэг эндүү ташаа байдаг; энэ нь тэдний бодол, үзэл санаан дунд, наймаацах үзэл бодол, эсвэл сайн муугийн талаарх үзэл бодол, зөв буруугийн тухай үзэл бодол, аль эсвэл логик үзэл бодолд оршдог. Эдгээр үзэл бодол нь Бурханы талаарх тэдний мэдлэгийг бий болгодог; ийм хүмүүс Бурхантай нийцдэггүй бөгөөд Түүнийг эсэргүүцэж, Түүний талаар гомдоллох магадлалтай” (Эцсийн өдрүүдийн Христийн ярианы тэмдэглэл номын “Бурханы зөвт зан чанарыг хэрхэн мэдэх тухай”).

“Бурхан хийх учиртай зүйлээ хийх бөгөөд Түүний зан чанар зөвт байдаг. Зөвт байдал яавч эрх тэгш, эрүүл ухаантай байдаггүй; энэ бол тэгшитгэх үзэл биш, хэр их ажил гүйцэлдүүлсний чинь дагуу хүртвэл зохих зүйлийг хуваарилах, эсвэл хийсэн ажлын чинь төлөө хөлс өгч, зарцуулсан зүтгэлийн чинь дагуу төлбөр төлөх явдал биш. Энэ нь зөвт байдал биш. Бурхан Иовыг Өөрт нь гэрчлэл хийсний дараа таягдан хаясан гэж үзье: Тэглээ ч гэсэн Бурхан зөвт байх байсан юм. Үүнийг яагаад зөвт байдал гэдэг вэ? Хүний өнцгөөс бол, аливаа зүйл хүмүүсийн үзэлтэй нийцэж байвал Бурханыг зөвт гэж хэлэх маш амархан байдаг; харин тухайн зүйл үзэлтэй нь нийцэж байгаа харагдахгүй бол, энэ нь тэдний ойлгож чадахгүй зүйл бол Бурханыг зөвт гэж хэлэхэд хэцүү байх болно… Бурханы мөн чанар бол зөвт байдал. Бурханы хийдэг зүйлийг ойлгох амаргүй ч Түүний хийдэг бүхэн зөвт юм; хүмүүс л ойлгохгүй байгаа хэрэг. Бурхан Петрийг Сатанд өгөхөд Петр юу гэж хариулсан бэ? ‘Хүн төрөлхтөн Таны хийдэг зүйлийг ойлгож чадахгүй, гэхдээ Таны хийдэг бүх зүйл сайн санааг тань агуулдаг; энэ бүхэнд зөвт байдал байдаг. Таны ухаалаг үйл хэргийг би магтахгүй байж яахан чадах билээ?’ гэсэн. Өнөөдөр, Сатан хүмүүсийг яаж завхруулсан, Бурхан хүмүүсийг яаж авардгийг хүмүүст харуулахын тулд Бурхан Сатаныг устгадаггүй гэдгийг чи харах ёстой. Эцсийн эцэст хүмүүс Сатаны завхруулсан хэмжээнээс үүдэн Сатаны завхралын аймшигт нүглийг нүдээр харах ёстой бөгөөд Сатаныг Бурхан устгах үед Бурханы зөвт байдлыг харж, үүнд Бурханы зан чанар агуулагддаг гэдгийг харах учиртай. Бурханы хийдэг бүхэн зөвт байдаг. Хэдийгээр энэ нь ойлгомжгүй байж болох ч чи дураараа дүгнэлт хийх ёсгүй. Хэрэв Бурханы хийдэг зүйл чамд үндэслэлгүй харагдаж байвал, эсвэл чи энэ тухай ямар нэг үзэл тээж, үүнээс үүдэн Бурханыг зөвт бус гэж хэлэхэд хүрвэл чи л хамгийн эрүүл ухаангүй байгаа хэрэг. Петрт зарим зүйл ойлгомжгүй санагдсан ч тэдгээр зүйлд Бурханы мэргэн ухаан байгаа, Бурханы сайн санаа байгаа гэдэгт тэр итгэлтэй байсан. Хүмүүс бүх зүйлийг ойлгож чадахгүй; тэдний ухаарч чадахгүй маш олон зүйл бий. Иймээс Бурханы зан чанарыг мэднэ гэдэг амаргүй хэрэг” (Эцсийн өдрүүдийн Христийн ярианы тэмдэглэл номын “Бурханы зөвт зан чанарыг хэрхэн мэдэх тухай”). Бурханы үг харанхуйг дэнлүү мэт гийгүүлж, би гэнэтхэн ойлгосон юм. Би үзэл төсөөллөө ашиглан ойлгох гэж хичээж байсан учраас Бурханы зөвт байдлыг харж чадаагүй юм билээ. Антихрист, хуурамч удирдагчид Бурханы гэрийн ажлыг үймүүлж байхыг хараад тэднийг үнэнээр нь мэдэгдэх явдал Бурханаас сайшаал, хамгаалалт хүртэх сайн, зөв шударга үйл гэж итгэсэн юм. Тэднийг шууд зохицуулна, тэр л Бурханы зөвт байдал гэж бодсон. Гэхдээ эдгээр асуудлыг мэдэгдсэний дараа тэд албан тушаалдаа үлдэж, мөн л дураараа аашилж, харин би өөрөө дарлуулж, гадуурхагдсан. Тухайн үед би Бурханы зөвт байдалд эргэлзэж эхэлсэн. Бурханы үгийг уншсаныхаа дараа Бурханы мөн чанар зөвт гэдгийг эцэст нь ойлголоо. Бурханы үйлдэл бидний үзэлтэй нийцдэг эсэхээсээ үл хамааран үргэлж Бурханы зөвт байдлыг илэрхийлдэг. Энэ яг Иовын шалгалт шиг. Иов Бурханы нүдэнд төгс хүн байсан, гэхдээ Бурхан Иовыг Сатанд хүлээлгэн өгч, бүх эд баялаг, үр хүүхдийг нь авсан. Энэ бол Бурханы зөвт байдал байсан. Иов Бурханаас эмээж, муугаас зайлж, итгэлдээ найдаад Бурханд гуйвшгүй, цангинасан гэрчлэл хийсэн. Тэгээд Бурхан Иовыг урт нас, бүр ч их баялаг, илүү сайн үр хүүхдээр ерөөсөн. Энэ бас Бурханы зөвт байдал байсан. Бурхан Иовыг Өөрт нь гэрчлэл хийсний дараа ерөөхийн оронд устгасан гэе. Тэр ч бас Бурханы зөвт байдал байх байсан шүү дээ. Бурханы мөн чанар, зан чанар угаасаа зөвт байдаг болохоор Бурханы хийдэг бүх зүйл зөвт байдаг. Дараа нь, хэдэн зуун шалгалт, цэвэршүүлэлт туулсан ч Бурханы зөвт байдлыг мөн л магтсан Петрийн тухай бодлоо. Петр болсон бүх зүйлийг ойлгож чадаагүй ч тэр бүхний цаана Бурханы зөвт байдал, мэргэн ухаан байгаа гэж итгэсэн. Гэтэл би Бурханы зөвт байдлыг үнэндээ ойлгоогүй, харин аливаа зүйлийн үзэмж, үр дүн миний үзэлтэй нийцэж байгаа эсэхээр үүнийг үнэлж дүгнэсэн. Бурханы хийсэн зүйл миний үзэлтэй нийцэж, надад ашигтай байх үед Бурханы зөвт байдалд итгэсэн. Харин надад ашиггүй нөхцөл бэлтгэх үед нь Бурханы зөвт байдалд эргэлзэж эхлэн, Бурханы зохицуулсан зүйлийг шударга бус гэж бодсон. Бурханыг би хэзээ ч ил тод буруутгаагүй ч зүрх сэтгэлдээ Бурхантай ямагт маргаж байлаа. Би яг хэчнээн ухаангүй байснаа олж харсан. Бурхан зөвт бус байсан юм биш. Би л Бурханыг ойлгохгүй байж. Би дэндүү аминчхан, ов мэхтэй байсан юм. Үнэнийг эрж хайж, Бурханы надад зориулж зохицуулсан нөхцөлөөс суралцаагүй. Харин ч өөрийнхөө ирээдүй, ашиг сонирхлын төлөө тэмцэж, санаа зовж байсан, тэгэхээр би хямарч, харанхуй болон шаналал зовлонд унахаас өөр яах юм бэ? Эцэст нь би Бурханы хүслийг ойлгосон доо. Бурханы зөвт байдлыг өөрийнхөө үзлээр ойлгох гээд байдгийг минь болиулахын тулд Бурхан миний буруу үзэл бодлыг залруулахаар энэ нөхцөлийг ашиглаж байлаа. Би юу болоод байгааг эцэст нь ойлгох шиг болсон. Тэгээд Бурханы өмнө очин залбирч, энэ нөхцөлд Бурханы зохицуулалтад захирагдах, Бурханыг ойлгохыг хүслээ.

Дараа нь Бурханы ийм үгийг уншсан: “Ихэнх хүн Бурханы ажлыг ойлгодоггүй. Энэ нь үнэндээ ойлгоход амаргүй зүйл; Бурханы бүх ажилд төлөвлөгөө бий, энэ бүхэн Бурханы цагт хийгддэг гэдгийг хүн эхлээд мэдэх ёстой. Бурхан юун дээр, хэзээ ажилладгийг хүн мөнхөд ойлгож чаддаггүй; Бурхан тодорхой цаг хугацаанд тодорхой нэг ажил хийдэг бөгөөд үүнийгээ хойшлуулдаггүй; Бурханы ажлыг хэн ч устгаж чадахгүй. Өөрийн төлөвлөгөө, санаа зорилгын дагуу ажиллах нь Бурханы ажилладаг зарчим бөгөөд үүнийг ямар ч хүн өөрчилж чадахгүй. Үүнээс чи Бурханы зан чанарыг харах ёстой” (Эцсийн өдрүүдийн Христийн ярианы тэмдэглэл номын “Бурханы төгс хүчнийг мэдсэнээр л жинхэнэ итгэлтэй болж чадна”). “Бурханы хийдэг бүхэн чухал шаардлагатай бөгөөд онцгой ач холбогдол агуулдаг, учир нь Түүний хүнд хийдэг бүхэн Түүний удирдлага болон хүн төрөлхтний авралтай холбоотой байдаг. Мэдээж, Иов хэдийгээр Бурханы нүдэнд төгс, шулуун шударга байсан ч гэсэн Иовд хийсэн Бурханы ажил өөр байгаагүй. Өөрөөр хэлбэл, Бурхан юу хийдэг, ямар аргаар хийдгийг үл харгалзан, төлөөс, зорилтыг нь ь үл харгалзан Түүний үйлдлийн зорилго өөрчлөгддөггүй. Түүний зорилго бол Бурханы үг, Бурханы шаардлага ба түүнчлэн, хүний төлөө гэсэн Бурханы хүслийг хүний дотор оруулах явдал; өөрөөр хэлбэл, хүнд Бурханы зүрх сэтгэлийг ойлгуулан Бурханы мөн чанарыг ухааруулах, мөн Бурханы дээд эрх болон зохицуулалтыг дуулгавартай дагах боломж олгох, тэгснээр Бурханаас эмээж, муугаас зайлдаг болох боломжийг олгон Бурханы эерэг гэж итгэдэг бүхнийг Өөрийн алхмуудын дагуу хүнд оруулах явдал—энэ бүхэн нь Бурханы хийдэг бүх зүйлийн зорилгын нэг тал юм. Нөгөө нэг тал нь, Сатан бол Бурханы ажил дахь товойлгогч, үйлчлэл үзүүлэгч учраас хүнийг үргэлж Сатанд өгдөг; энэ нь Сатаны сорилт, дайралтуудаас Сатаны хорон муу, бузар, жигшмээр байдлыг харах боломжийг хүмүүст олгохын тулд Бурханы ашигладаг арга бөгөөд тэгснээр хүмүүсийг Сатаныг үзэн ядаж, сөрөг зүйлийг мэдэж, ялгаж чаддаг болгодог. Энэ үйл явц нь Бурханы үг, өөрсдийн мэдлэг болон Бурханд дуулгавартай байх, Бурханд итгэх итгэл, Түүнээс эмээх байдлын ачаар тэд Сатаны дайралтуудыг ялж, Сатаны буруушаалтыг ялах хүртлээ өөрсдийгөө Сатаны хяналтаас, Сатаны буруушаалт, хөндлөнгийн оролцоо болон дайралтуудаас аажмаар чөлөөлөх боломжийг тэдэнд олгодог; зөвхөн тэр үед л тэд Сатаны эзэмшлээс бүрэн чөлөөлөгдсөн байх болно” (Үг. II Боть: Бурханыг мэдэх тухай. Бурханы ажил, Бурханы зан чанар ба Бурхан Өөрөө II). Бурхан зарчимтайгаар, үргэлж тохирсон цагтаа үйлддэг, бас энэ бүхний цаана Бурханы зөвт байдал, мэргэн ухаан байдгийг Бурханы үг надад харуулсан юм. Бурханы зөвт байдал гэдэг нь шуурхай залхаан цээрлүүлэлт гэсэн үг, ёрын мууг үйлдэгчдийг шууд шийтгэх ёстой гэж би төсөөлдөг байсан. Гэхдээ юм миний төсөөлсний дагуу болсон бол Бурхан яаж бүх төрлийн хүмүүсийг илчилж, сонгосон хүмүүстээ ялган таних чадвар олгох юм бэ? Бурхан үнэндээ бидний амийн өсөлтөд тусалж, биднийг үнэнийг эрж хайдаг, ялган таних чадвартай болгоход антихрист, хуурамч удирдагчдыг ашиглахын тулд ийм хүмүүс Чуулганд гарч ирэхийг зөвшөөрдөг. Үнэний зарчмыг ашиглан энэ хүмүүсийг ялган таних чадвартай болох үедээ бид үнэнийг ойлгож, үнэн рүү ордог. Тэгэх үед антихрист, хуурамч удирдагчид үүргээ биелүүлсэн байдаг. Хэдийгээр тухайн үед антихрист, хуурамч удирдагч чуулганд эрх мэдэл бүхий албан тушаалд орж, зарим хүнийг хянаж, хуурч чадаж байгаа мэт санагдсан ч Чуулганд Христ болон үнэн засагласаар байсан болохоор тэд эрт орой хэзээ нэгэн цагт бүгд илчлэгдэж, хөөгдөх байлаа.

Бас антихристийн уг чанар ямар ч хүн чанаргүй, хэчнээн дотуур тамир, хорлонтойг ухаарсан. Тэд нэр төр, байр сууринд л анхаараад Бурханы сонгосон хүмүүсийг огт тоодоггүй. Тэдний ашиг сонирхлыг зөрчсөн хэн бүхэн нүдэнд орсон хог мэт болдог. Тэд тэр хүнийг дайрч давшилж, өшөө авч, сүйрүүлэх хүртлээ зогсдоггүй. Тэгээд яг диавол Сатан шиг аашилдаг. Антихристүүдийг хөөтөл Бурханы сонгосон хүмүүс чуулганы амьдралаар амьдарч, үүргээ биелүүлэхийн тулд ганц ч хором амсхийхгүй. Энэ хүмүүс бусдыг яг яаж хуурч, хорлосныг харуулж, тэдний уг чанар болон мөн чанарыг таниулж, тэрс төөрөгдлийг нь таниулж, хяналт, хууран мэхлэлтээс нь ангижруулахын тулд Бурхан надад ийм зүйл тохиолдохыг зөвшөөрсөн байж. Бас Бурхан намайг буруу замаар оруулахгүйн тулд тэдний алдаанаас суралцуулах гэсэн. Бурхан үнэндээ намайг аварч, төгс болгохын тулд энэ нөхцөлийг зохицуулж байна гэдгийг энэ бүгд харууллаа. Бурханы үгэнд хэлдгээр, “Олон эсрэг, сөрөг зүйлийн үйлчлэлээр, мөн Сатаны үйлдэл, буруушаалт, үймээн, мэхлэлт гээд бүх төрлийн илрэлийг хэрэглэснээр Сатаны дургүй хүрмээр царайг Бурхан чамд тодорхой харуулж, ингэснээрээ Сатаныг ялган таних, Сатаныг үзэн ядаж, хаях чадварыг чинь төгс болгодог” (Үг. I Боть: Бурханы илрэлт ба ажил. Төгс болгуулах хүмүүс цэвэршүүлэлт туулах ёстой). Намайг замчлан уйгагүй зүтгэлээ ойлгуулж, харанхуйгаас хөтлөн гаргасанд нь Бурханд талархъя.

2015 оны 1-р сард би Янь Жуог мэдэгдэн бас нэг захидал бичлээ. Бурханы гэр Янь Жуог шалгуулахаар хүн явуулахыг дахиад өдөр бүр түгшин хүлээсэн. Гэхдээ хоёр сар өнгөрч, би ч үүнийг судлах хүн ирэхийг хүлээсээр байлаа. Манай чуулганы удирдагч намайг байцаахаар хэд хэдэн удаа ирсэн. Тэгээд, “Та Бурхан болон Бурханы гэртэй асуудалтай юм уу?” гэж асуулаа. Тэгж хэлэхээр нь би санаа зовж эхэллээ. “Энэ захиаг бичсэн болохоор одоо надад юу тохиолдох юм бол доо. Намайг аль хэдийнээс тусгаарлаж байгаа, тэгэхээр өөр юм болбол Чуулганаас хөөх нь гарцаагүй” гэж бодсон. Тэгээд Бурханы зөвт байдалд дахиад л эргэлзэж эхэлсэн гэдгээ гэнэт ухаарлаа. Би Бурханы өмнө даруйхан очоод, “Хүндэт Бурхан минь, Таны зөвт байдлыг би үгээрээ хүлээн зөвшөөрч, Бурханы гэрт Христ болон үнэн засагладаг гэдэгт итгэдэг. Гэхдээ би маш өчүүхэн итгэлтэй гэдгээ, бас зөвт байдлыг тань үнэндээ ойлгодоггүй хэвээр гэдгээ цаг хугацаа, баримтад туршигдаад олж харлаа. Одоо би ашиг сонирхлоо орхиж, Таны зохицуулалтад захирагдмаар байна. Хүслийг тань ойлгоход намайг замчлаач” гэж залбирлаа. Дараа нь Бурханы үгийн нэг хэсгийг уншсан. “Бурханыг хайрлахаар хүсэн тэмүүлдэг хүн бүрийн хувьд олж авч чадашгүй үнэн гэж үгүй бөгөөд бат зогсож чадахааргүй шударга ёс гэж үгүй билээ. Чи хэрхэн амьдрах ёстой вэ? Чи Бурханыг хэрхэн хайрлаж, Түүний хүслийг биелүүлэхийн тулд энэхүү хайраа хэрхэн ашиглах ёстой вэ? Чиний амьдралд үүнээс илүү том зүйл байхгүй. Юун түрүүнд, чи тийм хүсэл тэмүүлэл, цөхрөлтгүй оролдлоготой байх ёстой ба ноён нуруугүй, сул дорой амьтад шиг байх ёсгүй. Чи утга учиртай амьдралыг, утга учиртай үнэнийг хэрхэн туулахыг сурах ёстой бөгөөд тийм маягаар өөртөө хааш яаш хандах ёсгүй. Нэг л мэдэхэд амьдрал чинь урсаад өнгөрнө; үүний дараа чамд Бурханыг хайрлах өөр боломж олдох уу? Үхсэнийхээ дараа хүн Бурханыг хайрлаж чадах уу? Чи Петр шиг хүсэл тэмүүлэлтэй, мөс чанартай байх ёстой; амьдрал чинь утга учиртай байх ёстой, мөн чи өөрөөрөө тоглох ёсгүй” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Үнэн болон зөвт байдлыг хүсэмжлэх сэтгэл, Бурханыг хайрлах шийдвэрийг маань Бурхан төгс болгодог гэдгээ үгээрээ харуулсан юм. Бид ямар ч хүндрэл, бэрхшээл, дайралттай тулгарсан ухарч болохгүй, харин Бурхан болон үнэний төлөө амьдрах ёстой. Бид Сатаны ямар ч хүчинд бөхөлзөж болохгүй. Тэгснээр л бид үнэнийг олж авч, төгс болгуулж чаддаг. Надад тийм шийдвэр, сэтгэлийн тэнхээ байгаагүй. Хэдийгээр би Бурханы гэрийн ажлыг хамгаална, үнэнийг хэрэгжүүлнэ гэж Бурханд залбирч, сэтгэл шулуудсан ч ёрын муу хүчин гарч ирэхийг хармагцаа боогдохоос айж, хулчийсан. Би Бурханы зөвт байдлыг үнэндээ ойлгохгүй хэвээр, юм л болохоор өөрийгөө л боддог гэдгээ ухаарлаа. Тэгээд Бурханы хэлсэн нэг үг санаанд орсон: Бурхан ингэж хэлсэн байдаг: “Хорон муу хүмүүс гарцаагүй шийтгүүлнэ.” Тийм ээ, Бурханы үг биелнэ, бас Бурханы гүйцэлдүүлсэн зүйл үүрд үргэлжилдэг. Ёрын мууг үйлдэгч болгон Бурханы зөвт байдлын шийтгэлийг амсана. Хэр урт хугацаа шаардагдлаа ч, яаж өрнөлөө ч хамаагүй, эцэстээ аливаа зүйл үргэлж Бурханы үгэнд хэлдгээр болно гэж би бодлоо. Иймээс, “Үзлээ хаяж, ов мэхтэй сатанлаг зан чанараа орхиж, Бурханы үгэнд итгэж, Бурхан зөвт гэдэгт итгэх ёстой. Би Сатаны ямар ч хүчинд бөхөлзөхгүй” гэж бодогдлоо. Үүнийг ухаармагцаа аажмаар тайвширч, санаа зовохоо больсон.

2015 оны 4-р сар гэхэд Ли удирдагч болон бусад удирдагч, ажилчин Янь Жуод яаж хууртагдсан, бас өөрсдөө надад яаж их хор хөнөөл учруулсан тухайгаа захиа ирүүлж байлаа. Тэд бүгд уучлал гуйсан. Ли удирдагч захидалдаа, “Дээд удирдагчид биш, Янь Жуо л таныг чуулганы ажлыг ноцтой үймүүлсэн гэж буруутгасан” гэдгийг хүлээлээ. Янь Жуо өөрийг нь мэдэгдсэн хоёр захидлын минь аль алийг уншсан гэдгийг би тэгэхэд мэдсэн. Нэр нүүрээ хамгаалахын тулд тэр намайг хөөлгөх нотолгоо бэлдэж байж, гэвч дараа нь зарим удирдагч, ажилчин Янь Жуогийн асуудлыг олж хараад Бурханы гэрт Янь Жуог мэдэгдэн хамтарсан захидал явуулсан байж. Тэр бүх захидлыг уншаад сэтгэл маш их уужирсан. Би Бурханы өмнө сөгдөөд уйллаа. Тэр мөчид би Бурханд маш их өртэйгөө мэдэрсэн юм. Бурханд маш олон жил итгэсэн ч Бурханы зөвт байдлыг үргэлж төсөөллийнхөө дурангаар хардаг байж. Асуудал гарахад би үүнийг өөрийнхөө төсөөлсөн зүйлд тааруулах гэж үзсэн, тэгээд болохгүй болохоор нь Бурханыг буруугаар ойлгож, буруутгасан юм. Гэхдээ Бурхан сул тал, завхралыг минь үл хайхран хамгийн шаналантай, тэсвэрлэхийн аргагүй тэр цаг үед намайг замчилсан. Бурхан миний эндүү ташаа үзлийг засаж, Өөрийн зөвт байдлын талаар жинхэнэ ойлголт өгөхийн тулд хуурамч удирдагчдыг ялган таньж, мэдэгдэх энэ сүнслэг тулааныг ашигласан гэдгийг энэ туршлага харуулсан. Бас би Бурханы хийдэг бүх зүйлийг төсөөллийнхөө дурангаар харж байснаа ухаарч авсан. Үнэндээ би Бурханыг доромжилж, хязгаарлаж, Бурханы зан чанарт халдсан. Бурханы мөн чанар зөвт гэдгийг энэ туршлага харуулсан юм. Хүмүүсийн үзэлд нийцдэг ч бай, үгүй ч бай, Бурханы хэлж, хийдэг бүх зүйл Бурханы зөвт зан чанарын илчлэл мөн. Төгс Хүчит Бурхан ингэж хэлсэн байдаг: “Бурханы зөвт зан чанар бол Бурханы Өөрийнх нь жинхэнэ мөн чанар билээ. Энэ бол хүний бичсэн, эсвэл тодорхойлсон зүйл биш. Түүний зөвт зан чанар бол Түүний л зөвт зан чанар, ямар ч бүтээлтэй хамаатай, холбоотой биш. Бурхан Өөрөө бол Бурхан л Өөрөө. Тэр хэзээ ч бүтээлийн нэг хэсэг болохгүй, бүтээгдсэн зүйлсийн нэг болсон ч гэсэн, Түүний төрөлх зан чанар болоод мөн чанар өөрчлөгдөхгүй. Тиймээс Бурханыг мэдэх нь эд юмыг мэдэхтэй адил биш; Бурханыг мэдэх нь ямар нэг зүйлийг задлан шинжлэх явдал биш, хүнийг ойлгохтой ч бас адилгүй. Хэрвээ хүн эд юмыг мэдэх, эсвэл хүнийг ойлгох үзэл баримтлал, арга барилаа Бурханыг мэдэхэд ашигладаг бол Бурханы талаарх мэдлэгийг хэзээ ч олж авч чадахгүй. Бурханыг мэдэх нь туршлага, төсөөллөөс хамааралтай биш учраас чи туршлага болон төсөөллөө Бурханд хэзээ ч тулгах ёсгүй; туршлага болон төсөөлөл чинь хэчнээн ч баялаг байсан, бас л хязгаарлагдмал юм. Үүнээс ч илүүтэйгээр төсөөлөл чинь баримттай нийцдэггүй, үнэнтэй бүр ч нийцдэггүй, Бурханы жинхэнэ зан чанар болоод мөн чанартай таардаггүй. Бурханы мөн чанарыг ойлгохын тулд төсөөлөлдөө найдах юм бол чи хэзээ ч амжилт олохгүй. Цорын ганц зам бол Бурханаас ирдэг бүхнийг хүлээн авч, дараа нь аажмаар туулж, ойлгох явдал юм. Чи хамтарч ажиллаж, үнэнээр өлсөж, цангаж байгаа учраас Өөрийгөө үнэхээр ойлгуулж, мэдүүлэхээр Бурхан чамайг гэгээрүүлэх өдөр ирнэ” (Үг. II Боть: Бурханыг мэдэх тухай. Цор ганц Бурхан Өөрөө II).

2015 оны 5-р сард антихрист Янь Жуо асар их ёрын мууг үйлдсэнийхээ төлөө Чуулганаас хөөгдсөн. Түүний анд нөхөд, хамсаатнууд ч харьцалт амссан. Хөөгдсөн талаарх тэр мэдэгдлийг уншаад би Бурхан үнэхээр зөвт гэдгийг зүрх сэтгэлийнхээ угаас мэдэрсэн шүү! Бурханы гэрт үнэн болон Христ засагладаг! Бурханд талархъя!


61. Үнэн надад замыг харуулсан

Шизай, Япон

Төгс Хүчит Бурхан ингэж хэлсэн байдаг: “Бурханд үйлчлэх нь тийм ч амархан ажил биш. Ялзарсан зан чанар нь өөрчлөгдөлгүй үлдсэн хүмүүс хэзээ ч Бурханд үйлчилж чадахгүй. Хэрэв чиний зан чанар Бурханы үгээр шүүгдэж, гэсгээгдээгүй бол зан чанар чинь Сатаныг төлөөлсөөр байдаг. Чи ‘сайн санааныхаа’ улмаас Бурханд үйлчилдэг, чиний үйлчлэл сатанлаг уг чанарт чинь үндэслэдэг гэдгийг энэ нь баталдаг. Чи төрөлхийн зан аашаараа, өөрийн хувийн хүсэл зоргын дагуу Бурханд үйлчилдэг. Түүгээр ч барахгүй хийхийг хүсэж байгаа зүйлд чинь Бурхан баярлаж, хийхийг хүсдэггүй зүйлийг чинь Бурхан үзэн яддаг гэж чи үргэлж боддог; чи зөвхөн өөрийн хүсэл зоргын дагуу л ажилладаг. Үүнийг Бурханд үйлчилж байна гэж хэлж болох уу? Эцсийн эцэст чиний амь зан чанар өчүүхэн төдий ч өөрчлөгдөхгүй; харин ч үйлчлэл чинь чамайг бүр илүү зөрүүд болгосноор завхарсан зан чанарыг чинь туйлын үхширмэл болгоно. Тийм болохоор, Бурханд үйлчлэх талаар зөвхөн өөрийн чинь зан аашинд голлон суурилсан дүрэм журам, зан чанарынхаа дагуу үйлчилдэг үйлчлэлээс чинь урган гарсан туршлага чамд бий болно. Эдгээр нь хүний туршлага болон сургамж юм. Энэ бол хорвоо дээр амьдрах хүний амьдралын гүн ухаан юм. Ийм хүмүүсийг фарисайчууд, шашны албан тушаалтнууд гэж ангилж болно. Хэрвээ тэд хэзээ ч сэрж гэмшихгүй бол эцсийн өдрүүдэд хүмүүсийг хууран мэхэлдэг хуурамч Христүүд, антихристүүд болж хувирах нь гарцаагүй. Яриад байсан хуурамч Христүүд болон антихристүүд ийм хүмүүсийн дундаас гарч ирнэ” (Үг. I Боть: Бурханы илрэлт ба ажил. Шашны үйлчлэлээс ангижрах ёстой). Бурханы үгийн энэ хэсгийг уншаад таван жилийн өмнөх туршлага минь санаанд орж ирлээ. Би чуулганы удирдагчаар дөнгөж сонгогдоод, маш урам зоригтой, үүрэгтээ нухацтай хандаж, чуулганы ажлыг сайн зохицуулахаар шийдсэн байсан юм. Бүх багийн ажлын нөхцөл байдлын талаар бүртгэл хөтөлж эхлэхдээ би зарим багийн гишүүд ажилдаа тохирохгүй байгааг, багийн удирдагч нар үүнийг нь засаж залруулахгүй байгааг олж мэдсэн. Зарим хүн зарчмыг ойлгож ухамсарлаагүй байгаа бөгөөд удирдагчид нь нөхөрлөлөөр хангаж, хангалттай хурдан туслахгүй байгаа нь чуулганы ажилд нөлөөлж байв. Энэ нь миний санааг үнэхээр зовоож, би “Ийм илэрхий асуудлыг шийдвэрлэхгүй орхиж байдаг. Тэд ажилдаа хариуцлагагүй байгаа нь тодорхой байна. Дараагийн цуглаан дээр би тэднийг үнэхээр сайн зэмлэж, хаана аа алдаад байгааг нь тэдэнд гарцаагүй сайн мэдүүлэх хэрэгтэй юм байна” гэж бодлоо. Дараагийн цуглаан дээр би тэдгээр багийн удирдагч нараас ажлынх нь талаар ахин дахин асууж, мөн өөрийн харсан алдаа дутагдал, асуудлыг онцолж хэлсэн юм. Тэд бодитой ажил хийхгүй байгаагаа мэдээд, өөрчлөгдөхийг хүсэж байсан ч, миний сэтгэл ханахгүй л байлаа. Хэрвээ би хатуухан байж, үүнийг сайтар задлан шинжилж, тэдэнтэй харьцахгүй бол, ямар ч үр дүн гарахгүй гэж бодсон юм. Би зэмлэсэн өнгөөр, үүрэгтээ хааш яаш байна, бодитой асуудлыг шийдвэрлэхгүй байгаа нь чуулганы ажилд саад хийж байна гэх мэтээр ярив. Ярьж дууссаныхаа дараа, би тэднээс ямар санагдсаныг нь асуулгүй, асуудлыг олж хараад, засчихлаа гэж бодоод өөрийгөө сайшаасан. Гэвч хэд хоногийн дараа, хамтран ажиллагч маань надад “Нэг багийн удирдагч, чамтай уулзахаас айж байгаа, ажилд нь асуудал байгааг харвал чамайг өөртэй нь харьцана гэж бодоод байгаагаа хэлсэн” гэсэн юм. Үүнийг сонсоод би бага зэрэг сэтгэл гонсойсон боловч тэр даруйдаа, хийх хэрэгтэй байсан зүйлийг л би хийсэн, асуудлыг олж илрүүлээд, зөв болгох гэж л тэгсэн, тэдэнд сургамж болог гэсэндээ л тэдэнтэй харьцсан гэж бодоод, нэг их юм бодсонгүй. Багийн удирдагч нартай хийсэн дараагийн хурал дээр би ажлынх нь талаар ширүүхэн шалгааж, дараа нь асуудал олмогцоо тэдэнтэй харьцаж, юмсыг задлан шинжиллээ. Бас би өөртөө итгэлтэйгээр “Зарим ах эгч нар ажлынхаа талаар асуугдахаас айдаг. Бодитой ажил хийж байгаа бол айгаад байх зүйл юу байна? Ажлынхаа талаар сурч авч байж л асуудлыг цаг тухайд нь олж, засаж болно” гэж хэлсэн юм. Цуглааны дараа нэг багийн удирдагч “Би үүргээ хэрхэн гүйцэтгэхийг сурсаар л байгаа, надад олон бэрхшээл байна. Цуглаан дээр нөхөрлөх замаар тэдгээрийг шийдвэрлэхийг л хүссэн, гэтэл улам л сэтгэл хямарчихлаа” гэж хэлэхийг би сонслоо. Үүнийг сонсоход бага зэрэг сэтгэл гонсойм байсан бөгөөд цуглаан үр дүнгүй байсан нь зарим талаар миний буруу юм шиг санагдсан. Гэхдээ магадгүй миний биеийн хэмжээ жижиг, нөхөрлөл маань тодорхой бус байсан учраас л тэр байх гэж бодлоо. Багийн шинэ удирдагч маш их дарамт мэдрэх нь хэвийн үзэгдэл байсан юм. Би эргүүлээд “Стресс бол хөдөлгөх хүч. Тэгж санагдахгүй байвал асуудалтай гэсэн үг” гэж хэлсэн. Багийн удирдагч нар надтай уулзаж, надаар харьцалт хийлгэхээс айдаг болохыг хамтран зүтгэгч дараа нь олж мэдээд “Уураасаа болоод хүмүүстэй тэгж харьцаж байна. Энэ бол ах эгч нарыг сургамжилж байгаа хэрэг биш. Тэдний асуудал, бэрхшээлийг шийдвэрлэхийн тулд бид үнэний талаар илүү их нөхөрлөх хэрэгтэй” гэж анхаарууллаа. Би энэ талаар бас л юу ч бодсонгүй, сэдэл минь зөв байсан, би бага зэрэг ширүүн байсан ч гэсэн ажилдаа л хариуцлагатай хандаж байсан гэж итгэж байв. Хамтран зүтгэгчдээс минь ахин дахин анхааруулсан ч гэсэн, би огт Бурханы өмнө очиж, өөрийгөө эргэцүүлээгүй. Сүнсэнд минь харанхуй газар авч байгааг аажмаар мэдэрч эхэлсэн бөгөөд Ариун Сүнсний ажлыг ухамсарлаж чадахгүй байлаа. Би зовж зүдэрч, бас шаналж байв. Тэр үед л би Бурханы өмнө очиж, өөрийгөө ийнхүү эргэцүүлсэн юм: “Би яагаад үүрэгтээ юунд ч хүрэхгүй, харин үргэлж хана мөргөөд байна вэ? Яагаад ах эгч нар надаас дарамт шахалт мэдэрч байна гэж үргэлж хэлээд байна вэ? Үнэхээр хамтран зүтгэгсдийн маань хэлээд байгаа шиг, би уураасаа болж хүмүүстэй харьцаад байгаа гэж үү? Гэхдээ би чуулганы ажлыг сайн хийлгүүлэхийн тулд л хатуухан хэлдэг шүү дээ. Тэгэхгүй бол ах эгч нар эдгээр асуудал ямар ноцтой болохыг ухаарна гэж үү?” Энэ шаналал дунд ч гэсэн би өөрийгөө зөвтгөхийг оролдож байсан. Би үнэхээр зовж зүдэрч байлаа.

Залбирсныхаа дараа би Бурханы эдгээр үгийг уншлаа: “Чуулганы удирдагч, ажилчдын хувиар та нар Бурханы сонгосон хүмүүсийг үнэний бодит байдал руу хөтөлж, Бурханы гэрчлэгч болон үйлчлэхийг хүсвэл хамгийн гол нь хүмүүсийг аврах Бурханы зорилт, Бурханы ажлын зорилгын талаар илүү гүн гүнзгий ойлголттой байх ёстой. Бурханы хүсэл, хүмүүст тавьдаг янз бүрийн шаардлагыг нь ойлгох ёстой. Хичээл зүтгэл чинь бодитой байх ёстой; ойлгож байгаагийнхаа хэрээр л хэрэгжүүлж, мэддэг зүйлээ л ярь. Битгий онгир, бүү дэгсдүүл, хариуцлагагүй үг бүү хэл. Дэгсдүүлэх юм бол хүмүүс чамайг жигшиж, дараа нь чамд зэмлүүлсэн мэт санагдана; ингэх нь дэндүү зохисгүй юм. Чи бусдыг үнэнээр хангах үедээ үнэнийг хүртээхийн тулд заавал харьцаж, загнах албагүй. Чи өөрөө үнэнгүй бөгөөд бусадтай гагцхүү харьцаж, загнадаг бол тэд чамаас айх боловч тэглээ гээд тэд үнэнийг ойлгож байгаа гэсэн үг биш. Захиргааны зарим ажилд бусадтай тодорхой хэмжээнд харьцаж, тэднийг засаж, сахилгажуулж болно. Гэхдээ чи үнэнээр хангаж чаддаггүй, гагцхүү эзэрхэг аашилж, бусдыг загнахаа л мэддэг бол завхрал, муу муухай чинь илчлэгдэнэ. Цаг хугацаа өнгөрөхийн хэрээр хүмүүс чамаас амийн хангалт, бодитой зүйл олж авч чадахгүй болохоороо чамайг жигшиж, чамд ой гутдаг болно. Ялган таних чадваргүй хүмүүс чамаас сөрөг зүйл сурна; бусадтай харьцаж, засаж, уурлаж, уураа барьж чадахгүй байхыг сурна. Энэ нь бусдыг Паулын зам руу, мөхлийн зам руу хөтөлж байгаатай агаар нэгэн бус уу? Энэ ёрын муу үйл бус уу? Чиний ажил үнэнийг ярилцаж, бусдыг амиар хангахад төвлөрөх ёстой. Чи гагцхүү бусадтай сохроор харьцаж, сургаал айлддаг бол тэд ер нь яаж үнэнийг ойлгох юм бэ? Цаг хугацаа өнгөрөхийн хэрээр хүмүүс үнэхээр хэн болохыг чинь харж, чамайг орхино. Ийм маягаар чи яаж Бурханы өмнө бусдыг авчирна гэх хүлээлттэй байж чадна вэ? Үүнийг яаж ажил хийж байна гэх юм бэ? Энэ маягаар ажилласаар байвал чи бүх хүнийг алдана. Ер нь чи ямар ажил гүйцэлдүүлэх гэж найддаг юм бэ? Зарим удирдагч асуудал шийдвэрлэхийн тулд үнэнийг ярих чадваргүй байдаг. Оронд нь зүгээр л бусдыг айлган, өөрсдийг нь дуулгавартай дагадаг болгох гэж бусадтай сохроор харьцаж, эрх мэдлээ гайхуулдаг. Тийм хүмүүс бол хуурамч удирдагчид, антихристүүд юм. Зан чанар нь өөрчлөгдөөгүй хүмүүс чуулганы ажил хийх чадваргүй бөгөөд Бурханд үйлчилж чаддаггүй” (Эцсийн өдрүүдийн Христийн ярианы тэмдэглэл номын “Үнэний бодит байдалтай хүмүүс л удирдаж чадна”). Бурханы үг миний байдлыг төгс илчилсэн юм. Би үүргээ яг ингэж гүйцэтгэж байсан. Асуудлыг зохицуулахын тулд үнэний талаар нөхөрлөхөд анхаарахын оронд, би уураасаа болж бусадтай харьцаж, загнаж, зэмлэж байв. Үүний улмаас, тэд баригдмал болж, айж, надаас зайлсхийх болсон. Завхарсан зан чанар дотроо амьдарч байсан учраас би бас Бурханы зэвүүцлийг төрүүлжээ. Би Ариун Сүнсний ажлыг алдаж, харанхуйд живсэн. Тэр үеийг эргээд бодоход, ах эгч нарын үүргээс асуудал олох үедээ би, тусгайлан нөхөрлөхийн тулд үнэнийг эрж хайж эсвэл Бурханы үгийг олж байсан нь ховорхны дээр ах эгч нарыг үнэндээ хэрэгжүүлэлтийн зам руу чиглүүлж байгаагүй ажээ. Би биеэ тоосон зан чанараараа тэднийг ердөө л зандарч, зэмлэж байсан юм. Надаас болоод биеэ бариад байгааг нь хараад ч өөрийгөө бас л эргэцүүлээгүй. Би өөрийгөө үүрэгтээ хариуцлагатай байна, Бурханы хүсэлд санаа тавьж, бодитой асуудлыг шийдвэрлэж байна гэж бодож байсан. Бурхан хамтран ажиллагсдаар минь дамжуулан уураасаа болж хүмүүстэй дур зоргоороо бүү харьц гэж анхааруулсан боловч түүнийг нь үл ойшоож байв. Үүний улмаас, зарим ах эгч нар сөрөг болсон. Тэд надаас айж, зайлсхийх болсон юм. Чуулганы ажил ч бас сайн явахгүй байлаа. Удирдагч, ажилчид ажлаа гол нь үнэний талаар нөхөрлөх замаар хийхийг Бурхан тодорхой шаарддаг. Ах эгч нар завхарсан зан чанар, завхралынхаа үнэнийг таньж чаддаг болохоосоо өмнө үнэнийг ойлгох ёстой бөгөөд тэгсэн цагт л тэд Бурханы үгийг хэрэгжүүлэх, үүргээ сайн гүйцэтгэх урам зоригтой болно. Гэтэл би ажилдаа хатуу байж, асуудлыг олж харах юм бол тэднийг хайр найргүй загнаж, зэмлэх ёстой гэж бодсоны дээр зөвхөн ингэж байж л тэд асуудлаа олж харж, засаж залруулна гэж бодсон. Үр дүнд хүрэх цорын ганц арга нь энэ гэж би бодож байв. Тэгээд би тэрхүү харах өнцөг үнэхээр ямар утгагүй байсныг олж харсан. Тийм маягаар ажилласнаараа би албан тушаалаа ашиглаж, биеэ тоон хүмүүсийг зандарч, баригдмал болгож байв. Би үнэний талаар нөхөрлөж, бусдын асуудлыг шийдвэрлээгүй. Ах эгч нарын асуудлыг шийдвэрлэхдээ удирдагч нар үнэний талаарх нөхөрлөлийг ашиглаж, хүн болгонтой эн тэнцүү байж, хүмүүсийн бодит бэрхшээл дээр үндэслэж Бурханы үгийн талаар нөхөрлөж, бусдыг залж чиглүүлж, бусдад туслахын тулд өөрсдийн туршлага, ойлголтын талаар нөхөрлөл хуваалцахыг Бурхан шаарддаг. Хэрвээ тэд хэн нэгэнтэй харьцаж, илчиллээ гэхэд, үүнийг үнэний талаарх нөхөрлөлийн суурин дээрээс хийх ёстой бөгөөд тэд асуудлын мөн чанар болоод гол учрыг тодруулж өгөх ёстой, ингэснээр Бурхан юу шаарддагийг хүмүүс ойлгож, мөн өөрсдийн асуудал, асуудлынхаа уг чанар, асуудлынхаа аюултай үр дагаврыг тодорхой харж чаддаг болох ба ийнхүү тэд үнэнтэй нийцэхийн тулд юу хийх, Бурханы шаардсанаар үүргээ хэрхэн гүйцэтгэхээ мэддэг болно. Гэтэл би Бурханы шаардсанаар үүргээ гүйцэтгээгүй. Хамтран зүтгэгчдийнхээ сануулгыг сонсоогүй, тэр ч байтугай үүргийнхээ явцад сатанлаг зан чанартаа үндэслэн хүмүүсийг загнаж байгаагийнхаа төрөлхийн чанар, үр дагаврыг ч эргэцүүлээгүй. Үүнийгээ өөртөө зөвтгөж, тэдний сайн сайхны төлөө, чуулганы ажлын төлөө тэгсэн гэж хэлж байв. Би үүрэгтээ зөв зам дээр байгаагүйн дээр бусдад огт тус дэм болохгүй байснаар барахгүй үнэндээ тэднийг баригдмал болгож байв. Тэд бүгд зовлонтой, биеэ барьсан байдалтай байлаа. Би тэдэнд хор хүргэж байсан бус уу? Би мууг үйлдэж байжээ! Сатанлаг зан чанартаа үндэслэж үүргээ гүйцэтгэх нь ийм ноцтой үр дагавартай байх юм гэж би хэзээ ч санасангүй. Тэдэнтэй тийнхүү харьцаж, загнасандаа үнэхээр харамсаж байлаа. Би хурдхан Бурханы өмнө очиж залбиран, эрж хайж, ийнхүү бодов: Яг юу намайг өөрөө ч мэдэлгүй мууг үйлдэхэд хүргэв?

Үүний дараа би Бурханы үгээс үүнийг уншсан юм: “Хэрэв чиний дотор үнэхээр үнэн байдаг бол алхдаг зам чинь аяндаа зөв байх болно. Үнэн байхгүй бол ёрын мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ биеэ тоосон, ихэрхүү зан дотор чинь оршиж байгаа бол Бурханыг эсэргүүцэхгүй байх боломжгүй мэт чамд санагдана; Түүнийг эсэргүүцэх ёстой мэт санагдана. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр нь чамайг өөрийгөө өргөмжилж, байнга өөрийгөө гайхуулж, сүүлдээ Бурханы орыг эзлэн суугаад, өөртөө гэрчлэл хийхэд хүргэдэг. Эцэст нь чи өөрийн санаа, бодол, үзлийг шүтэх ёстой үнэн болгож хувиргана. Биеэ тоосон, ихэрхүү уг чанарынхаа эрхшээлд байдаг хүмүүс хэчнээн их ёрын муу үйл хийдгийг хараач!” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Бурханы үг муу үйлийн минь эх үндсийг ил болгосон: Би биеэ тоосон, ихэрхүү төрөлхийн чанартаа захирагдаж байж. Биеэ тоосон, ихэрхүү зангаасаа болж би өөрийгөө үргэлж бусдаас илүү хариуцлагатай гэж боддог байсан учраас тэднийг эзэрхэж байсан. Ах эгч нарын ажилд алдаа, эндүүрэл байвал тэднийг дорд үзэж, албан тушаалаа ашиглан тэднийг загнаж, тэдэнтэй харьцсан. Би ойлгож, хүнлэг байгаагүй. Энэхүү биеэ тоосон уг чанартаа захирагдсан би өөртөө бас бүрэн итгэлтэй байсан бөгөөд асуудлыг шийдвэрлэх цорын ганц зам бол хүмүүстэй ширүүн харьцах гэж бодож байв. Өөрийн үзэл, төсөөллийг би үнэн мэт харагдуулсан. Миний ажиллаж байгаа арга барил хүмүүсийг нухчин дарж байсныг харсан ч гэсэн арга барилаа өөрчлөхгүй, ах эгч нарыг сонсохыг хүсэхгүй байсан. Хамтран зүтгэгчид маань надад анхааруулахад хүртэл өөрийгөө эргэцүүлэхгүй л байв. Ердөө л бага зэрэг ширүүн өнгө ашигласан агаад тэд харьцалт туулахыг тэвчиж чадаагүй гэж бодож байв. Би биеэ тоосон, сатанлаг зан чанартаа үндэслэж үүргээ гүйцэтгэн, ах эгч нарт хор хүргэж, чуулганы ажлыг удаашруулж байж. Би Бурханыг эсэргүүцэх мууг үйлдэхээс өөрийг хийсэнгүй!

Дараа нь би Бурханы эдгээр үгийг уншсан юм: “Чи төрөлхийн зан аашаараа, өөрийн хувийн хүсэл зоргын дагуу Бурханд үйлчилдэг. Түүгээр ч барахгүй хийхийг хүсэж байгаа зүйлд чинь Бурхан баярлаж, хийхийг хүсдэггүй зүйлийг чинь Бурхан үзэн яддаг гэж чи үргэлж боддог; чи зөвхөн өөрийн хүсэл зоргын дагуу л ажилладаг. Үүнийг Бурханд үйлчилж байна гэж хэлж болох уу? Эцсийн эцэст чиний амь зан чанар өчүүхэн төдий ч өөрчлөгдөхгүй; харин ч үйлчлэл чинь чамайг бүр илүү зөрүүд болгосноор завхарсан зан чанарыг чинь туйлын үхширмэл болгоно. Тийм болохоор, Бурханд үйлчлэх талаар зөвхөн өөрийн чинь зан аашинд голлон суурилсан дүрэм журам, зан чанарынхаа дагуу үйлчилдэг үйлчлэлээс чинь урган гарсан туршлага чамд бий болно. Эдгээр нь хүний туршлага болон сургамж юм. Энэ бол хорвоо дээр амьдрах хүний амьдралын гүн ухаан юм. Ийм хүмүүсийг фарисайчууд, шашны албан тушаалтнууд гэж ангилж болно. Хэрвээ тэд хэзээ ч сэрж гэмшихгүй бол эцсийн өдрүүдэд хүмүүсийг хууран мэхэлдэг хуурамч Христүүд, антихристүүд болж хувирах нь гарцаагүй. Яриад байсан хуурамч Христүүд болон антихристүүд ийм хүмүүсийн дундаас гарч ирнэ. Хэрвээ Бурханд үйлчилдэг хүмүүс өөрсдийн зан аашаа дагаж, өөрсдийн хүсэл зоригийн дагуу үйлддэг бол тэд хэзээ ч хамаагүй хөөн зайлуулагдах эрсдэлтэй. Бурханд үйлчилж олж авсан олон жилийн туршлагаа бусдын зүрх сэтгэлийг өөртөө татаж, тэднийг сургамжилж, хянаж, өндөр байр суурийг эзлэхэд ашигладаг хүмүүс—хэзээ ч гэмшиж, хэзээ ч нүглээ улайж, байр суурийн ашиг хонжооноос хэзээ ч татгалздаггүй—энэ хүмүүс Бурханы өмнө унах болно. Тэд бол Паултай адил, дээгүүр зиндаагаараа бардамнаж, эрдэм чадлаа гайхуулдаг. Бурхан ийм хүмүүсийг төгс болгохгүй. Ийм үйлчлэл Бурханы ажилд саад учруулдаг” (Үг. I Боть: Бурханы илрэлт ба ажил. Шашны үйлчлэлээс ангижрах ёстой). Эдгээр үг зүрхийг минь зүссэн бөгөөд Бурханы зан чанар халдахыг огт тэвчдэггүй болохыг мэдэрч чадав. Итгэсэн жилүүддээ үнэний зарчмыг эрж хайхад анхаараагүй, харин үүргээ өөрийнхөөрөө л гүйцэтгэж байснаа олж харсан билээ. Биеэ тоосон зан чанараараа эх захгүй байж, эрх мэдлийн байр сууриасаа хүмүүсийг загнаж, дарамт шахалт учруулан, эцэст нь ах эгч нараа баригдмал болгосон. Тэд биеэ барьж шаналж байв. Надад хүн чанар маш их дутагдаж байлаа. Ах эгч нарынхаа бодитой асуудлыг шийдвэрлэж чадаагүйгээр барахгүй амийн оролтод нь саад болж, чуулганы ажилд дараа болсон. Ингэж үүргээ гүйцэтгэнэ гэж байх уу? Сатаны хамсаатан шиг аяглаж байсан бус уу? Сэдэл минь зөв гэж, өөрийгөө чуулганы ажилд санаа тавьдаг гэж би үргэлж боддог байсан, гэтэл бага зэрэг урам зоригтой байх, өчүүхэн сургаал мэдэх нь үүргээрээ Бурханыг сэтгэл хангалуун болгоход хангалтгүй болохыг олж харсан. Бурханы үгийн шүүлт, гэсгээлтийг хүлээж авахгүйгээр сатанлаг зан чанар минь өөрчлөгдөж чадахгүй бөгөөд тиймдээ ч үүрэг минь Бурханы хүсэлтэй нийцэхгүй байв. Би өөрийн мэдэлгүй л мууг үйлдэж, Бурханыг эсэргүүцэх байсан. Таягдан хаягдсан хуурамч удирдагч, антихристүүдийн талаар би бодлоо. Тэд Бурханы үгийн шүүлт, гэсгээлтийг хүлээн зөвшөөрөх юм уу үнэнийг хэрэгжүүлээгүй, харин ч маш биеэ тоосон, ихэрхүү, давилуун сатанлаг зан чанараараа үүргээ гүйцэтгэж, хүмүүстэй дур зоргоороо харьцаж, загнаж, ихэрхэж, дарангуйлж байсан. Тэд бусдад зөвхөн хор л хүргэсний дээр чуулганы ажлыг нурааж, саад хийхээс өөр зүйл хийгээгүй. Тэд мууг үйлдэж, Бурханыг эсэргүүцэхээс өөр ажил хийгээгүй! Энэ бол яг л Эзэн Есүс хэлсэн шиг: “Тэр өдөр олон хүн, ‘Эзэн минь, Эзэн минь, бид Таны нэрээр тунхаглаагүй гэж үү? Таны нэрээр чөтгөрүүдийг хөөгөөгүй гэж үү? Мөн Таны нэрээр гайхамшгуудыг үйлдэж байгаагүй гэж үү?’ гэх болно. Тэгэхэд нь Би тэдэнд ингэж хэлнэ, ‘Би та нарыг хэзээ ч танихгүй: ёс бусыг үйлдэгчид та нар Надаас зайл’ гэж хэлнэ” (Матай 7:22–23). Энэ нь надад бага зэрэг эмээх сэтгэл төрүүлэв. Сатанлаг зан чанартаа түшиглэж үүргээ гүйцэтгэсээр байвал би чуулганы ажилд л саад хийх бөгөөд Бурханыг эсэргүүцсэн тэдгээр мууг үйлдэгчтэй яг адилхан Бурханаар яллуулж, таягдан хаягдана. Тэгээд би, чуулганы амьдрал болоод үүрэг минь үр дүнгүй байгаа нь Бурхан намайг илчилж байгаа хэрэг бөгөөд өөрийгөө эргэцүүлж, Бурханд гэмшихийн тулд Түүний өмнө очих ёстой гэдгээ ухаарсан билээ. Би үнэхээр биеэ тоосон байсан агаад Бурханы үгийн шүүлт, гэсгээлт, бодит үнэний ил болгосон зүйлгүйгээр би хэзээ ч захирагдаж чадахгүй байсан. Би сатанлаг зан чанараараа үүрэг гүйцэтгэхийн аюултай үр дагаврыг хэзээ ч олж харахгүй байсан. Яг тэр үед миний сэтгэл ихэд хөдөлж, цаашид ийм маягаар яваад байж болохгүй санагдсан юм. Би завхралаа шийдвэрлэхийн тулд үнэнийг эрж хайх ёстой байлаа.

Харин дараа нь би үүнийг Бурханы үгээс уншив: “Чамд асуудал тохиолдох үед чи сийрэг ухаантай, зөв хандлагатай байх ёстой, мөн сонголт хийх ёстой. Асуудал шийдвэрлэхийн тулд та нар үнэнийг ашиглаж сурах ёстой. Ердийн үед, зарим үнэнийг ойлгохын хэрэг юу вэ? Энэ нь зүгээр л гэдсийг чинь цатгахын төлөө байдаг юм биш, бас ердөө л чамайг хэлэх юмтай байлгахын төлөө, эсвэл бусдын асуудлыг шийдвэрлэхийн төлөө ч байдаг юм биш. Хамгийн чухал нь тэдгээр нь өөрийн чинь асуудал, бэрхшээлийг шийдвэрлэхэд хэрэглэгддэг—өөрийнхөө бэрхшээлийг шийдвэрлэснийхээ дараа л чи бусдын бэрхшээлийг шийдвэрлэж чадна” (Эцсийн өдрүүдийн Христийн ярианы тэмдэглэл номын “Будилж төөрөлдсөн хүмүүс аврагдаж чадахгүй”). “Нөхөрлөдөг хүмүүсийнхээ талаар ойлгож, амийн сүнслэг хэргийн талаар нөхөрлөх ёстой; тэгж байж л бусдыг амиар хангаж, тэдний дутагдлыг нөхөж чадна. Тэдэнтэй сургамжилсан өнгө аясаар ярих хэрэггүй; энэ нь үндсээрээ буруу байр суурь юм. Нөхөрлөлд чи сүнслэг хэргийн талаар ойлголттой байх ёстой, чи мэргэн ухаан эзэмших ёстой бөгөөд хүмүүсийн зүрх сэтгэлд юу байгааг ойлгож чаддаг байх ёстой. Хэрвээ бусдад үйлчлэх гэж байгаа бол чи зөв хүн байх ёстой бөгөөд өөрт байгаа бүх зүйлээрээ нөхөрлөх ёстой” (Үг. I Боть: Бурханы илрэлт ба ажил. Христийн эхэн үеийн айлдварууд, 13-р бүлэг). Бусад хүний асуудлыг шийдвэрлэхийн тулд эхлээд бид Бурханы үгийг хэрэгжүүлж, түүнд орох ёстой гэдгийг, би Бурханы үгээр дамжуулан ойлгосон юм. Бид үнэнийг эрж хайж, өөрийн завхралыг шийдвэрлэх ёстой. Тэр л хамгийн чухал. Завхарсан зан чанараа ялган таньж чаддаг байх нь чухал, ингэснээр хэн нэгэн тийм завхрал харуулбал тэдэнд хэрхэн туслах, тэдэнд хэрэгжүүлэлтийн замыг үзүүлэхийн тулд өөрсдийн туршлага, ойлголтын талаар хэрхэн нөхөрлөхөө бид мэднэ. Мөн бид бусдад зөвөөр хандаж, бусдаас хардаг завхрал бидэнд ч бас байдгийг, энэ нь тэр чигээрээ адилхан болохыг харж чадна. Тэгвэл бид өөрсдийгөө бусдаас дээр гэж бодохгүй, харин ч ижил түвшинд нөхөрлөж чадна. Энэ бол бусдад тустайгаар нөхөрлөх цорын ганц зам юм. Гэтэл харин би юу хийж байв? Би өөрийн оролтод анхаарахгүй, үүргийнхээ явцад асуудлуудаа ч эргэцүүлэхгүй байсан. Харин ч завхралаас ангид аятай, ажиллахын төлөө л ажиллаж байсан. Бусад хүний асуудлыг шийдэхэд би анхаарлаа хандуулсан байсан бөгөөд нөхөрлөл минь тус болохгүй байх үед тэднийг дээрэнгүйгээр зэмлэсэн. Би хүний төрхийг амьдран харуулаагүй, чөтгөр шиг л байсан. Бурханд би зэвүүцмээр, үзэн ядмаар, бусад хүнд би тэвчихийн аргагүй байв. Бодит үнэн гэвэл, тэдгээр ах эгч үүргээ сайн гүйцэтгэхийг хүсэж байсан боловч зарчмыг бүрэн ойлгоогүй тул хэрхэн гүйцэтгэхээ мэдэхгүй байсан. Ажил дээр алдаа, эндэгдэл гарвал бид ойлгож, уучилж, илүү эерэг байдлаар залж чиглүүлж, туслах ёстой, ингэснээр бид хамтдаа үнэнийг эрж хайж, юмыг шийдвэрлэж чадна. Үүргээ биелүүлэхээс санаатайгаар зайлсхийж буй хүмүүсийг л бид зэмлэж, анхааруулах ёстой. Бүх нөхцөлд нэг ижил арга барил ашиглаад байж болохгүй. Үүнийг ойлгосны дараа зүрх сэтгэл минь цэлмэж, цаашид үүргээ хэрхэн гүйцэтгэхээ мэдэж авсан билээ.

Нэг их удалгүй, үнэний талаар цэвэр ариун ойлголт бүхий сайн хэв чанартай, үнэний талаар нөхөрлөх замаар зарим бодитой асуудлыг шийдвэрлэж чаддаг боловч бага зэрэг сул дорой агаад асуудал, бэрхшээлтэй нүүр тулахаараа ухардаг нэгэн багийн удирдагч байдгийг би сонссон юм. Энэ тухай сонсонгуутаа түүнийг үүрэгтээ нухацтай хандахгүй байна, түүнтэй ширүүхэн харьцах ёстой хэмээн бодоод дахиад л цухалдав. Харин гэнэтхэн, дахиад л биеэ тоосон зан чанараараа сохроор аашилж байгаагаа ухаарсан юм. Би хурдхан Бурханд залбирч, энэ удаад Түүний үгийн дагуу хэрэгжүүлэхээр шийдсэн билээ. Тэгээд би тэрхүү багийн удирдагчийг олж уулзаад, түүний байдал, бэрхшээлийг ойлгож авахын тулд түүнтэй чин сэтгэлээсээ ярилцсан юм. Би Бурханы үгээс холбогдох таарсан үгийг олж, нөхөрлөлдөө хувийн туршлагаа ашиглав. Тэр Бурханы даалгаварт чин сэтгэлээ зориулахгүй байгаагаа ухаараад, өөрчлөгдөхийг хүссэн. Эгч маань өөрийгөө эргэцүүлж чаддаг болж, өөрчлөгдөхийг хүсэх болсныг хараад миний сэтгэл үнэхээр хөдөлсөн. Чуулганы удирдагч бусдад чин сэтгэлээсээ сургамжлахын тулд үнэний талаар нөхөрлөхөд анхаарах ёстойг би үнэхээр ухаарч авсан юм. Энэ бол хүмүүсийн аминд тус дэм болох цорын ганц арга билээ.


62. Бүтэлгүйтэлтэй тулгараад өндийн боссон нь

Фэнчи, Өмнөд Солонгос

Бурханд итгэхээс өмнө би Коммунист намаас боловсрол эзэмшээд, яаж хүн шиг хүн болж гэрийнхэндээ хүндлэл авчрах вэ гэж л боддог байлаа. Дараа нь их сургуульд шалгалт өгч элсээд хуульч болсон. Би өөрийгөө үргэлж бусдаас хавьгүй дээр гэж боддог байлаа. Тиймээс хаа ч явж байсан байнга онгирох гэж хичээн, бусад хүн бүх зүйлийг миний хардгаар харж, миний хэлснээр хийнэ гэх хүлээлттэй байсан. Тухайн үед, энэ нь биеэ тоосон зан чанар гэдгийг ухаараагүй явлаа. Өөрийгөө мундаг гэж л боддог байсан. Бурханд итгэсний дараа Төгс Хүчит Бурханы үгийг уншаад, биеэ тоосон зан чанараа эцэст нь олж харж, хүсэл эрмэлзэл, амбицтайгаас гадна өөрийгөө чухалчилж, зөвтгөдгөө ойлгосон. Заримдаа би үг хэлэх, юм хийхдээ өөр хэнтэй ч зөвлөлддөггүй, өөрийн дураар зүтгэдэг байлаа. Өөрийгөө жаахан ойлгодог болсон ч энэ бүгдийг сүртэй асуудал биш гэж бодсон. “Зан чанар чинь өөрчлөгдөхгүй байх нь Бурханд дайсагнаж буй хэрэг” гэдэг үгийг харсан юм. Дээр нь бас “Христтэй нийцдэггүй хүмүүс гарцаагүй Бурханыг эсэргүүцэгчид юм” гэдэг. Тэгээд би “Зан чанар чинь өөрчлөгдөхгүй байх нь Бурханд дайсагнаж буй хэрэг” юм бол? Сайн хүн чанартай хүмүүс яах юм бэ? Бурханд дуулгавартай хүмүүс яах юм бэ? Зан чанараа өөрчлөх хэрэгтэй юу? Өөрчлөгдсөн зан чанар гэж яг юу гэсэн үг юм бэ? Учир нь миний бодлоор, бид Христэд итгэдэг, Христ бол бодитой Бурхан, Христэд итгэх дуулгавартай дагадаг гэсэн үг биз дээ? Дуулгавартай дагана гэдэг, Христтэй нийцэлтэй байх гэж бодогдсон. Ялангуяа би өөрийгөө, Бурханы төлөө зарлагадахаар шийдэж, ажил алба, гэр бүлээ орхисноо бодохоор энэ нь Христэд итгэж, нийцэлтэй байгаагийн тэмдэг биш үү гэж бодсон. Гэхдээ үнэндээ тухайн үед, Христтэй нийцэлтэй байхын тулд амь зан чанараа өөрчлөх ёстой гэдгийг ойлгоогүй гагцхүү урам зоригоор л үүргээ биелүүлдэг байж. Бас амийн оролт гэж юу болох, зан чанарын өөрчлөлт гэж юу болохыг мэдээгүй. Амийн ямар ч туршлага байгаагүй гэж хэлэхэд болно. Эцэст нь би хэзээ жинхэнэ ойлголт олж авсан бэ? Би маш хатуу засалт, харьцалт туулсныхаа дараа л өөрийгөө эргэцүүлэн бодоод маш их биеэ тоосон уг чанартай гэдгээ олж харсан. Асуудал тохиолдоход, би үнэнийг эрж хайж, Бурханы үгийг хэрэгжүүлэхээ мэддэггүй, Бурханд огт дуулгаваргүй байж. Үндсэндээ би Христтэй нийцэлтэй хүн биш байсан гэж болно. Энэ засалт, харьцалтыг туулсны дараа, Бурханы хэлсэн “Зан чанар чинь өөрчлөгдөхгүй байх нь Бурханд дайсагнаж буй хэрэг” гэдгийг эцэст нь бодитоор ухаарсан.

2014 оны үед, Бурханд итгэснээс болж КН-ын хавчлагад өртөөд, гадаад руу дүрвэхээс аргагүй болсон. Гадаадад очсоны дараа, намайг урам зоригтойгоор өөрийгөө зарлагаддаг, сайн хэв чанартай гээд чуулганы удирдагчаар сонгож, зарим арга хэмжээнд оролцох, хэвлэлд ярилцлага өгөхөд миний нэрийг дэвшүүлдэг болсон байлаа. Гэтэл би эдгээрийг далим болгосон. Угаасаа биеэ тоосон зантай учир энэ бүхнийг далимдуулан туйлын их биеэ тоосон доо. Сэтгэл дотроо чуулган, хэзээ ч надгүйгээр ажиллаж чадахгүй хойно би, чухал ажил хийдэг гэж бодсон. Ах эгч нар маань надтай дэндүү аахар шаахар гэмээр юм зөвлөлдөхийг хүсвэл тоомооргүй санагдаж, дэмий юманд сүржигнэх юм гэж боддог. Хэрвээ тэр тухайгаа асуугаад л байвал, сэтгэлдээ их уцаарлаж, “Ийм ялихгүй юмыг юунд нь асуугаа вэ? Миний хэрэг байна уу? Өөрөө л зохицуулчих л даа” гэнэ. Нэмж асуугаад байх юм бол тэр дороо яриан дундаа байцаасан, шүүмжилсэн өнгөөр, тэр ч байтугай дарга нь юм шиг тэдэнд сургамжилдаг байлаа. Үнэндээ ах эгч нартаа ингэж хандах үедээ, энэ нь зохисгүй гэдгийг мэдэрдэг, шархлуулж байгаа юм шиг санагддаг байлаа. Би тийм биеэ тоосон зан чанартай амьдраад би хүн чанараа алдсан байсан. Өөрийгөө жаахан зэмлэдгээ ч бараг больсон байсан. Ажил амьдрал дээрээ, адилхан ингэж л аашилдаг байлаа. Үүргийнхээ явцад хийсэн бүх зүйлдээ өөрөө эцсийн шийдвэрийг нь гаргахыг хүсдэг байсан. Ах эгч нартайгаа юм хэлэлцэж байх үед надад таалагдахгүй санаа, санал сонсох л юм бол саналыг нь хэнд ч хэрэггүй мэтээр басамжилж, бодох юмгүй зэмлэдэг байлаа. Бүх зүйлийг өөрийнхөө хүссэнээр байлгах гэдэг. Бас ажлынхаа асуудлуудыг ер нь л хамтран зүтгэгчидтэйгээ хамт хэлэлцэж, эрж хайдаггүй байсан. Учир нь миний бодлоор бол, хэсэг хугацаанд үүргээ биелүүлээд би хангалттай туршлага олж авсан, өөрийнхөө чадлаар шинжилж, судалж чадна, харин хамтран зүтгэгчид минь ажлаа сайн мэдэхгүй учраас нэг их ойлгохгүй. Тэгээд ч тэдэнд хэлээд тэд юу ч нэмэрлэж чадна гэж? Надаас сайн ойлгох уу? гэж боддог байсан. Тэгээд л сэтгэл дотроо ингэж хэлэлцээд, хоосон дүр үзүүлсэн хэрэг, цагийн гарз гэж бодно. Тэгээд яваандаа тэдэнтэй ажиллая гэж бодохоо больсон. Дарга нар ажлын минь талаар асуухад, би бас их бухимдаж, бусдын хяналт, сануулгыг хүлээн зөвшөөрөх хүсэлгүй байсан. Тэр үед би, буруу байдалд байгаагаа үнэндээ мэдэрсэн л дээ. Ах эгч нар маань ч сануулж, надад хэлэхдээ: “Та хэт биеэ тоож, хэнтэй ч хамтрахыг хүсдэггүй. Өөрийн үүрэг хийсэн ажилд, бусдын хяналт сануулгыг хүлээн зөвшөөрдөггүй, бас ажилдаа оролцуулахыг хүсдэггүй” гэсэн. Хамтран зүтгэгчдийн маань эдгээр анхааруулга, туслалцаа нэг ёсны засалт, харьцалт байсан ч би тэднийг тоогоогүй юм. Дотроо юу гэж бодсон гэхээр би биеэ тоосон, амийн оролтод нэг их хүрээгүй, огт өөрчлөгдөөгүй ч үүргээ гүйцэтгэсээр байгаа, тиймээс сүртэй асуудал биш гэж бодсон. Ах эгч нарынхаа тусламж, анхааруулгыг нухацтай авч үзээгүй. Их юманд бодоогүй. Биеэ тоосон зан чанар, эсвэл сатанлаг уг чанар маань ганц шөнийн дотор өөрчлөгдөхөөргүй зүйл гэж бодсон. Тиймээс, урт хугацааны үйл явц гээд, одоохондоо эхлээд ажлаа зохицуулж, үүргээ сайн гүйцэтгэе гэж бодсон.

Биеэ тоосон зан чанартай амьдарч байхдаа, хүн юу ч мэдэрдэггүй биш. Тухайн үед сэтгэл минь их хоосон оргиж байсан. Заримдаа би нэг ажил дуусгачхаад, үүнийгээ эргэцүүлж, “Би үүнийг хийж байх явцдаа, эсвэл дуусгачихаад Ямар үнэнийг олж авав? Ямар зарчимд оров? Амь зан чанар минь өөрчлөгдөв үү?” гэж боддог ч үнэндээ юунд ч хүрээгүй. Би өдөр бүр ажлаа дуусгах гэж ноцолдон, эцэж туйлдаад, хийх юм их байвал уур бухимдлаар дүүрдэг байсан. Ганцхан юмнаас болоод л галзууртлаа уурлах юм шиг санагддаг. Бурханд залбирахдаа би, зүгээр л дүр үзүүлдэг. Бурханд чин сэтгэлээсээ хэлэх үг байгаагүй. Бурханы үгийг идэж ууснаар ямар ч гэгээрэл, гэрэлтүүлэлт аваагүй. Тухайн үед сэтгэл дотроо маш их хоосорч, бас зовуурьтай байсан юм. Үүргээ гүйцэтгэх тусам Бурханаас холдож байгаа юм шиг санагдаад, Бурханыг сэтгэлдээ мэдрэхгүй байлаа. Бурханд хаягдах вий гэдгээс айж байсан. Тийм болохоор Бурханы өмнө яаран очиж, Бурханд залбирсан. “Бурхан минь! Би өөрийгөө аварч чадахгүй, өөрийгөө хянаж мэдэхгүй байна, намайг авраач гуйя” гэж залбирсан. Тэгээд удалгүй гэнэтийн засалт, харьцалт над дээр ирсэн дээ.

Нэг удаа удирдагч ажлыг минь шалгаж байхдаа чуулганы мөнгийг зарцуулдаг байдлаас минь асуудал илрүүллээ. Энэ мөнгийг яаж зарцуулахаа шийдэхдээ хамтран зүтгэгчидтэйгээ ч, шийдвэр гаргах бүлэгтэй ч зөвлөлдөөгүйг минь мэдсэн. Тэгээд ах надаас, “Энэ бол чуулганы зардлын асуудал, яагаад хамтран зүтгэгчид, шийдвэр гаргах бүлэгтэйгээ зөвлөлдөлгүй ганцаараа шийдвэр гаргадаг юм бэ?” гэсэн. Түүний асуултын хариуд хэлэх үггүй юм шиг санагдлаа. Тухайн үед ахад юу гэж хариулахаа үнэхээр мэдэхгүй байсан. Яагаад тэр вэ? Энэ талаар би үнэндээ хэзээ ч бодож байгаагүй болохоор тэр. Дараа нь би өнгөрснөө бодож эхэллээ. Тухайн үед би биеэ тоосон уг чанартай амьдарч, ямар ч эрүүл ухаангүй байсан, миний үүрэг бол Бурханы надад өгсөн даалгавар, үүргээ гүйцэтгэхдээ зарчмын дагуу гүйцэтгэж, үнэнийг хайх ёстойг мэдээгүй. Хамтран зүтгэгчид, шийдвэр гаргах бүлэгтэй хамт зөвлөлдөж шийдэх ёстой байсан гэдгээ мэдээгүй. Биеэ тоосон зан чанартай байсан болохоор эрүүл ухаанаар дулимаг байсан. Бас үүнийгээ огт мэддэггүй байлаа. Бүр юу гэж бодсон гээч, энэ тийм ч хэцүү асуудал биш, эрж хайж, судлах хэрэггүй гэж бодсон. Удирдагч надтай харьцаж, “Биеэ тоож, өөрийгөө зөвтгөдөг, ямар ч эрүүл ухаангүй юм. Эдгээр тахилыг Бурханы сонгосон хүмүүс, Бурханд өргөсөн, зарчмын дагуу үндэслэлтэй зарцуулах ёстой байсан. Одоо тахилыг үрэгдүүлчихсэн хойно зарчмын дагуу хариуцлага тооцохоос өөр арга алга” гэж хэлсэн. Хариуд нь би юу ч хэлээгүй боловч дотроо өөрийнхөө зөв гэж бодсоор байлаа. Би ямар тахил хулгайлсан биш, чуулганы ажлыг хийх явцад зарцуулсан байхад яахаараа хариуцлага хүлээх ёстой юм бэ?

Дараа нь удирдагч нар бидэнтэй уулзахаар чуулганд ирэхдээ Бурханы үгийг ашиглан миний асуудлыг шинжилж, нөхөрлөсөн юм. Тухайн үед би бас Бурханы үгийг ашиглан өөрийнхөө талаарх ойлголтыг тайлбарласан ч зүрх сэтгэлдээ хуримтлагдсан үл ойшоол, сэтгэл ханамжгүй байдал, үл ойлголцол зэргийг уудлах гэж л Бурханы үгийн нөхөрлөлийг ашиглаж байгаагаа мэдэж байлаа. Надад яг л сайшаал хүртээгүй ч шаргуу ажилласан санагдаж байсан. Удирдагчид намайг өөрийнхөө уг чанарын талаар үнэн ойлголтгүй байгааг хараад ах эгч нараас маань зөвшөөрөл авсныхаа дараа чуулганы удирдагчийн албан тушаалаас халсан юм. Тэр мөчид би үнэндээ нэг их харамсаагүй. Гэвч дараа нь удирдагчид зардал болгоны нарийн ширийнийг шалгаж эхэллээ, тэгэх явцад л би, үнэхээр асуудал байсныг ухаарсан юм. Алдагдал бага багаар хуримтлагдаж, хэмжээ нь нэмэгдээд миний төлж дийлэх хэмжээнээс давж гарахад би дотроо айж эхэлсэн юм. Би тэр мөнгийг зарцуулах шийдвэр гаргах үедээ хайхрамж, тоомжиргүйгээр хандаж байснаа санаад, үнэн сэтгэлээсээ харамсаж, өөрийгөө үзэн ядаж эхэлсэн. Үүрэгтээ өөрийн сатанлаг уг чанарт түшиглэснээр чуулганд ийм их хохирол учруулна гэж төсөөлөөгүй. Баримтын өмнө би өөрийн эрхгүй толгой гудайж, юунаас ч илүүтэй нүүрэн дундуураа алгадаад авмаар байлаа. Үнэхээр ийм зүйл хийсэн гэдэгтээ итгэж өгөхгүй байсан.

Дараа нь нөхөрлөлд ингэж хэлснийг сонсов. “Өнөөдөр зарим удирдагч, ажилчин Бурханд итгээд 10, 20 жил болж байгаа ч яагаад өчүүхэн ч болов үнэнийг хэрэгжүүлдэггүй, аливааг өөрсдийн дураар хийдэг юм бэ? Өөрсдийнх нь үзэл төсөөлөл нь үнэн биш гэдгийг ухаардаггүй юм уу? Тэд яагаад үнэнийг эрж хайдаггүй юм бэ? Хүнд ажил, зүдрэлээс айлгүй үүрийн гэгээнээс үдшийн бүрий хүртэл үүргээ биелүүлж, өөрийгөө зарлагаддаг ч Бурханд ийм олон жил итгэчхээд яагаад зарчимгүй байгаа юм бэ? Үүргээ санааныхаа дагуу гүйцэтгэж, юу хүссэнээ хийдэг Тэдний хийсэн юмыг хараад би сэтгэлдээ цочирдох юм. Тэд ихэвчлэн сайн байгаа харагддаг. Ёрын мууг үйлдэхгүй, бас сайн ч ярьдаг. Тэднийг ийм хөгийн зүйл хийх чадвартай гэж төсөөлөхөд хэцүү. Ийм чухал зүйлд тэд яагаад эрж хайж, зөвлөгөө авалгүй, өөрийн зоргоор байж, шийднэ гэж зүтгэдэг юм бэ? Энэ сатанлаг зан чанар биш гэж үү? Би чухал зүйл зохицуулахдаа, үе үе Бурхантай ярьж, эрж хайж Түүнээс тусламж гуйдаг. Заримдаа Бурхан миний төсөөлөлтэй таарахгүй зүйл хэлдэг ч би дуулгавартай байж, Бурханыхаар хийх ёстой. Чухал асуудал дээр өөрийн санаснаар хийж зүрхэлдэггүй. Алдаа гаргавал яах юм бэ? Бурханаар аливааг тогтоолгосон нь дээр. Бурханыг гэх ийм наад захын хүндлэл бүх удирдагч, ажилчинд байх ёстой. Гэхдээ зарим удирдагч, ажилчин маш эрээ цээргүй гэдгийг олж мэдлээ. Тэд бүгдийг өөрийнхөөрөө байлгах гэдэг. Энд ямар асуудал байна? Зан чанар маань өөрчлөгдөөгүй бол үнэхээр аюултай… Бурханы гэр яагаад шийдвэр гаргах бүлэг байгуулдаг вэ? Энэ бүлэг бол зүгээр л том асуудал үүсгэх, хохирол учруулахаас сэргийлэхийн тулд асуудлыг хамтдаа хэлэлцэж, судалж, шийддэг хэдэн хүн шүү дээ. Гэтэл зарим хүн шийдвэр гаргах бүлгийг алгасаж, дураараа хийдэг. Тэд нар диавол Сатан юм биш үү? Шийдвэр гаргах бүлгийг алгасаж, аливааг дураараа хийдэг хэн ч бай диавол Сатан мөн. Ямар ч түвшний удирдагч байсан шийдвэр гаргах бүлгийг алгасдаг, төлөвлөгөө батлуулахаар мэдүүлдэггүй ганцаараа шийддэг бол диавол Сатан мөн болохоор таягдуулж, хөөгдөх ёстой” (“Амийн оролтын тухай номлол ба нөхөрлөл” ном). Үг болгон нь зүрхийг минь зүсэж миний байдлыг илчилсэн юм. Ялангуяа номлолд ийм биеэ тоосон дур хүслээрээ аашилдаг хүмүүсийг таягдуулж, цэвэрлэж гаргах ёстой, тэд бол диавол Сатан гэж хэлэхийг сонсоод би гэнэт гайхаж гүйцсэн. Цаазаар авах ял сонссон юм шиг л санагдсан шүү. Тэгээд “Би дуусчээ. Одоо хэзээ ч бүрэн аврагдахгүй, Бурханд итгэх амьдрал минь ингээд дуусчихлаа—Бурханд итгэх ч өнгөрлөө” гэж бодсон. Тухайн үед туйлын их айж байлаа. Бурхан намайг үргэлж, халамжилж байгааг би мэдэрдэг байсан. Би сайн боловсролтой, сайхан ажилтай ч, Бурханы гэрт гүйцэтгэдэг үүрэг маань ч чухал байсан. Ах эгч нартаа ч хүндлэгддэг тэгээд л өөрийгөө Бурханд онцгой хүн гэж байнга боддог байж. Бурханы гэрт бэлтгэгдэх гол хүн гэж бодож явлаа. Бурханы зан чанарт халдсан болохоор Бурханд таягдуулж, үзэн ядагдана гэж төсөөлж байгаагүй. Тэр мөчөөс хойш би, Бурханы зан чанар зөвт, зөрчлийг хүлцдэггүй бөгөөд Бурханы гэр үнэн болон зөвт байдалд захирагддаг, зөрчил гаргахыг хэнд ч зөвшөөрдөггүйг мэдэрсэн. Чуулганд бид зүгээр л хүссэн бүхнээ хийж, зоргоороо аашлах биш, үүргээ зарчмын дагуу гүйцэтгэж, үнэнийг эрж хайх ёстой. Би өөрийгөө том асуудал үүсгэж, чуулганы тахилыг хайхрамжгүй зарцуулж, Бурханы зан чанарт халдсан учраас намайг хэн ч аврахгүй гэж бодсон. Тэгээд Бурханы гэрээс таягдуулахаа хүлээх болсон.

Дараачийн өдрүүдэд нь би өглөө болгон нүдээ нээмэгцээ л гэнэт ухаангүй их айж, орноосоо өндийх ч хүчгүй санагддаг байлаа. Дараа нь хаачихаа мэдэхгүй болсон мэт санагдаж, гаргасан алдаа минь хэтэрхий том, намайг хэн ч аварч чадахгүй санагдсан. Тэгээд Бурханы өмнө очиж, Бурханд залбирч, сэтгэлийнхээ үгийг уудалсан Би Бурханд хандан: Бурхан минь, миний буруу Би өөрийгөө ийм байдалд орно гэж бодож байгаагүй. Урьд нь би Таныг мэддэггүй, сэтгэлдээ Таныг хүндэлдэггүй байсан учир Таны өмнө биеэ тоож, өөрийгөө зөвтгөж, зөрчил гаргаж, эрүүл ухаангүй байсан, тиймээс өнөөдөр ийм засалт, харьцалт, шүүлт, гэсгээлт туулж Таны зөвт зан чанарыг харж байна. Би бас дуулгавартай дагаж, энэ байдлаас сургамж авмаар байна. Бурхан минь, Танаас гуйя, намайг битгий орхиоч дээ, Би Тангүй байж чадахгүй. Дараачийн өдрүүдэд нь энэ маягаар залбирсаар байлаа. Гэнэт нэг өглөө би Бурханы үгийн нэг магтан дуу сонссон: “Ямар нэг зүйл тохиолдох бүрийд чи ийм ойлголттой байх ёстой: Юу ч боллоо гэсэн хамаагүй, энэ бүхэн нь зорилгодоо хүрэх явдлын минь нэг хэсэг бөгөөд Бурханы хийж буй зүйл юм. Би дотроо сул дорой байгаа ч сөрөг болохгүй. Надад хайрласан хайрынх нь төлөө, мөн ийм орчныг зохицуулсных нь төлөө Бурханд талархъя. Би өөрийн хүсэл, шийдвэрийг орхих ёсгүй; орхино гэдэг Сатанд буулт хийж, өөрийгөө сүйдэлж, Бурханаас урваж байгаатай адилхан. Чи ийм сэтгэлгээтэй байх ёстой. Бусад хүн юу ч хэлж, яаж ч авирладаг бай, Бурхан чамд яаж ч ханддаг бай хамаагүй, шийдвэрээсээ чи ухрах ёсгүй” (Хургыг дагаж шинэ дуу дуулъя номын “Үнэнийг эрэлхийлэхэд шийдвэр хэрэгтэй”). Бурханы үгийн энэ магтан дууг сонсоод аврагдах найдлага төрөх шиг санагдсан. Би энэ дууг ахин дахин дуулж, дуулах тусам зүрх сэтгэлд минь улам их хүч амтагдсан. Бурхан намайг ийм маягаар илчилж, ийм маягаар засаж, харьцсан нь намайг өөрийгөө мэдэж аваад, гэмшиж өөрчлөгдөг гэснийх байснаас намайг хөөж, таягдах биш байсан. Гэтэл би Бурханыг мэдэлгүйгээр, буруугаар ойлгож, Бурханаас сэрэмжилж цөхрөлд автсан сөрөг байдалтай амьдарч, өөртөө гутарч, Бурхан намайг хүсэхгүй гэж бодсон. Харин өнөөдөр Бурханы үгийг харахад Бурханы хүсэл миний төсөөлснөөс тэс өөр байсныг ухаарсан. Түүгээр ч барахгүй сүнслэг биеийн хэмжээ минь боловсроогүй, бас эдгээр нөхцөлд сул дорой, сөрөг болж, үнэнийг эрж хайх шийдвэрээ орхихыг минь Бурхан мэдсэн. Тиймээс Бурхан үгээрээ намайг тайтгаруулж, урамшуулж, хүмүүс ямар ч нөхцөлд үнэнийг үргэлж эрэлхийлэх хэрэгтэй гэдгийг ухааруулсан юм. Хүмүүс унаж, бүтэлгүйтэн, засалт, харьцалт туулах нь бүрэн аврагдах явцад шаардлагатай алхам юм. Бид өөрсдийгөө эргэцүүлж, мэдэж авч, гэмшиж, өөрчлөгдөж байгаа цагт эдгээр алхмыг туулсны дараа амь маань өсдөг юм байна. Үүнийг ойлгомогцоо би Бурханыг тэгтлээ буруугаар ойлгохоо байж, Бурханаас сэрэмжлэхээ больсон. Бурхан юу ч төлөвлөж, зохицууллаа гэсэн бүгд надад ашиг тустай, бас Бурхан миний амийг хариуцаж байгаа гэдгийг мэдэрсэн. Тиймээс би зоригоо чангалж, ирэх зүйлтэй нүүр тулахаар бэлдсэн.

Мэдээж бас, сэтгэлээ тайвшруулж, дахиад эргэцүүлсэн. Би яагаад ингэж бүтэлгүйтэж, уналтад оров? Уг үндэс нь юу байв? Бурханы үгийг уншсаныхаа дараа л би ойлгосон. Бурханы үгэнд ингэж хэлдэг, “Хэрэв чиний дотор үнэхээр үнэн байдаг бол алхдаг зам чинь аяндаа зөв байх болно. Үнэн байхгүй бол ёрын мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ биеэ тоосон, ихэрхүү зан дотор чинь оршиж байгаа бол Бурханыг эсэргүүцэхгүй байх боломжгүй мэт чамд санагдана; Түүнийг эсэргүүцэх ёстой мэт санагдана. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр нь чамайг өөрийгөө өргөмжилж, байнга өөрийгөө гайхуулж, сүүлдээ Бурханы орыг эзлэн суугаад, өөртөө гэрчлэл хийхэд хүргэдэг. Эцэст нь чи өөрийн санаа, бодол, үзлийг шүтэх ёстой үнэн болгож хувиргана. Биеэ тоосон, ихэрхүү уг чанарынхаа эрхшээлд байдаг хүмүүс хэчнээн их ёрын муу үйл хийдгийг хараач! Ёрын муу үйлээ шийдвэрлэхийн тулд уг чанарынхаа асуудлыг эхлээд тэд шийдвэрлэх ёстой. Зан чанарын өөрчлөлтгүйгээр энэ асуудлыг сууриар нь шийдвэрлэх боломжгүй болно” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Христийн ярианы тэмдэглэл номоос эш татав Урьд нь би биеэ тоосон байдлаа онолын хувьд хүлээн зөвшөөрсөн ч уг чанарынхаа талаар жинхэнэ ойлголтгүй байсан болохоор өөрийгөө биширч, үзэл, төсөөлөл дотроо амьдарсаар байсан юм байна. Би мундаг болохоороо биеэ тоож байгаа санагддаг учир ах эгч нар намайг засаж, харьцаж, тус болох гэхэд нь огтхон ч тоогоогүй. Огт ойшоогоогүй шүү дээ. Харин Бурханы үгийг уншаад ойлгосон юм. Биеэ тоосон, ихэрхүү уг чанар маань Бурханыг эсэргүүцэж тэрслэх уг үндэс, сатанлаг зан чанарын сонгодог жишээ. Хүн биеэ тоосон, ихэрхүү уг чанартай амьдрах үедээ өөрийн эрхгүй ёрын мууг үйлдэж, Бурханыг эсэргүүцдэг юм байна. Би чуулганы удирдагчийн үүргийг гүйцэтгэснээр, өөрийгөө их юманд боддог байсан байж. Өөрийгөө юу ч хийж чадах юм шиг, бүхнээс дээр санаж, бүх зүйл дээр өөрийн дураар байдаг. Тэгээд ч зогсохгүй бүхий л бүлгийнхээ ажлыг авч удирдаж, ах эгч нараараа хүссэн зүйлээ хийлгэхийг хүссэн. Миний бодол, шийдвэр зөв үү, эсвэл өрөөсгөл үү гэдгийг би хэзээ ч бодож байгаагүй. Чуулганы ажилд хохирол учруулах эсэхийг ч бодоогүй. Дээрх ах өөрт нь чухал асуудал тохиолдвол, Бурханаас асууж тодорхой хариулт авчихаад, дараа нь үйлддэг гол учир нь өөрийгөө ямар нэг алдаа гаргахаас айсандаа хариулт авдаг байсныг сонссон юм. Дээрх ах үнэнийг эзэмшдэг, бас Бурханаас эмээх сэтгэлтэй, юмыг зарчмын дагуу хийдэг. Тэгсэн хэрнээ л өөртөө бүрэн найдаж зүрхэлдэггүй. Өөрт нь юм тохиолдох үед Бурханаас асууж, Бурханаар шийдвэр гаргуулдаг. Чуулганы удирдагч хэнээс ч илүүтэй үнэнийг эрж хайх хэрэгтэй. Гэтэл би Бурханыг эрж хайгаагүй, Бурханаас эмээх ч зүрх сэтгэлгүй. Юм тохиолдох болгонд, өөрийн үзэл, төсөөлөлд найдан удирдуулж, энэ тэрийг хийж өөрийн санааг үнэн гэж үзсэн. Өөрийгөө их юманд бодож, өөрийгөө чухалчилсан. Энэ нь сатанлаг зан чанарын сонгодог жишээ биш үү? Би яг л Бурхантай дүйцэх хүсэлтэй тэргүүн тэнгэрэлч байсан юм байна. Энэ Бурханы зан чанарт ноцтой халддаг зүйл! Эдгээрийг эцэст нь ойлгоод, биеэ тоосон, ихэрхүү уг чанар маань аймшигтай гэдгийг мэдэж энэ намайг эрүүл ухаангүй амьдруулж, хүмүүсийг хорлож, Бурханд халдсан олон юм хийлгэж, мангас шиг амьдруулдгийг мэдсэн. Гэхдээ Бурхан зөвт байдаг. Бурхан яаж над шиг, сатанлаг зан чанараар дүүрэн хүнд Бурханы гэрийн ажлыг үймүүлж, түйвээхийг зөвшөөрөх вэ дээ? Тийм болохоор би удирдах үүргээсээ халагдсан нь миний хохь байсан, өөрөө л хийсэн зүйл. Бурханд энэ олон жил итгэхдээ авьяас билиг, үзэл төсөөлөлдөө найдсанаас биш үнэнийг бараг эрж хайгаагүй байж. Тэгээд одоо ч үнэний бараг ямар ч бодит байдалгүй, үнэндээ сүнсээрээ өлбөрч, хөөрхийлөлтэй болсон байлаа. Яагаад би үнэнийг эрж хайж чаддаггүй юм бэ? Яагаад дандаа өөрийнхөө санаа, дүгнэлтийг зөв гэж боддог юм бэ гэж бодсон. Үнэндээ сэтгэлд минь Бурханыг гэх өчүүхэн ч орон зай огт байхгүй, Бурханаас эмээх сэтгэлгүйг энэ нь нотолсон. Өнөөдөр Бурхан намайг үүрэгт маань илчилсэн нь Бурханы өгсөн сануулга, анхааруулга байсан, хэрвээ тэгээд засрахгүй бол эцэстээ таягдуулж, тамд унах байлаа. Гэхдээ эдгээрийг ойлгох үедээ Бурханы шүүлт, гэсгээлт, засалт, харьцалт нь үнэндээ бидний төлөөх Бурханы хайр, хамгаалалт, Бурханы сайн санаа зорилго юм байна гэдгийг мэдэрсэн. Бурхан хүнийг шүүж, гэсгээдэг нь, үзэн яддагтаа биш, харин Сатаны нөлөө, сатанлаг зан чанараас нь тэднийг аврахын тулд байдаг. Энэ бүхнийг ойлгомогц Бурханы талаарх буруу ойлголт, сэрэмжлэх маань ч багассан. Бас Бурхан цаашдаа надад ямар ч нөхцөл бэлдлээ гэсэн Бурханы дээд эрх, зохицуулалт учир, би дуулгавартай дагахыг хүссэн.

Үүрэгт маань дуусгах хэрэгтэй зарим дагалдах ажил байсан л даа, үүгээр Бурхан надад гэмших боломж олгож байна гэж бодсон учир эцсийн үүргээ сайн гүйцэтгэх ёстой юм шиг санагдсан. Дараа нь би үүргээ гүйцэтгэх явцад ах эгч нартайгаа ажлаа зөвлөлдөж байхдаа биеэ тоосон зан чанартаа найдаад, миний зөв гэж бодон бусдыг үгэндээ оруулж зүрхлэхээ больсон. Харин ч ах эгч нарынхаа үзэл бодлыг сонсож, хүн болгоны санааг харгалзан үзсэний эцэст юу хийхээ шийдэх болсон. Мэдээж үзэл бодол маань зөрөх үед би үнэндээ бас л биеэ тоож, өөрийгөө зөвтгөж, бусдын бодол, зөвлөгөөг авахыг хүсээгүй. Гэхдээ яаж унаж, бүтэлгүйтэж, засалт, харьцалт туулснаа санахад айдаг учраас Бурханы өмнө очиж залбирдаг байлаа. Санаатайгаар өөрийгөө хаяад, үнэн болон зарчмыг Бурханаас эмээх сэтгэлээр ах эгч нартайгаа хамт эрж хайдаг байсан. Ийм маягаар үүргээ гүйцэтгэхэд амар тайван санагдаж, шийдвэр маань ч сорилтыг давж чадсан. Тэгээд би ах эгч нартайгаа хамтрах үедээ зарим санаа минь өрөөсгөл байгааг ухаарсан. Ах эгч нартайгаа нөхөрлөөд, дараа нь аливааг гүнзгийрүүлэн судлах нь миний хувьд бол үнэн, зарчим, ойлголтын асуудлууд дээр асар их тус болсон. Ялангуяа ах эгч нарт маань ойлгомжгүй асуудал тохиолдох үед Бурханд залбирч, эрж хайж, нөхөрлөж байгаа нь өөрсдөдөө хөнгөн хуумгай итгэдэггүйг харуулсан. Яагаад би үнэнийг эрж хайлгүй өөртөө итгэсэн юм бол гэж гайхсан. Биеэ тоосон ихэрхүү хүн, ямар ч зүйлийг хийж чаддаг. Үнэндээ би Сатаны гүн завхралд өртсөн, ах эгч нараасаа дээрдэх юмгүй байсан. Хожим нь л би, ах эгч нараасаа үнэндээ арай илүү мэдлэгтэй байж болох ч сүнснийхээ гүнд тэдэнтэй харьцуулагдах аргагүйгээ мэдсэн. Бурханаас эмээх сэтгэл минь тэднийхээс бага байсан. Үүн дээр л, ах эгч нар маань надаас илүү байсан. Үүнийг ойлгох үедээ би ах эгч нар маань дор бүрнээ онцлох давуу талтайг ухаарсан, урьд нь би ах эгч нараа ингэж боддоггүй байсан юм. Ах эгч нар маань үнэндээ надаас дээр, надад биеэ тоогоод байх юмгүй гэдгийг мэдээд би онгирохоо больж эхлэн, ах эгч нартайгаа эв найртай байж, сайн хамтран ажиллаж чадсан. Дагалдах ажлаа хийж дуусгаад намайг яаж зохицуулах талаар чуулганы шийдвэрийг тайван хүлээсэн. Гэвч, санаанд багтамгүй зүйл нь удирдагч намайг засуулж, харьцуулсныхаа дараа ч ажлаа үргэлжлүүлж, үүргээ биелүүлж байгаа, өөрийгөө ойлгож авсан учир үүргээ үргэлжлүүлэн биелүүл гэсэн. Бас үүргийн биелэлт дэх зарим асуудлыг маань хэлж өгсөн. Намайг үүргээ үргэлжлүүлэн биелүүлж болно гэж удирдагчийн хэлэхийг сонсох тэр мөчид, яг тэр мөчид Бурханд талархъя гэдгээс өөр, хэлэх үг олдоогүй шүү. Энэ бүхнийг туулж, өөрөө илчлэгдэж, ийм засалт, харьцалт туулж байж сатанлаг уг чанарынхаа талаар эцэст нь ойлгох болсон. Гэхдээ маш их төлөөс төлсөн шүү. Үүрэгтээ өөрийн завхарсан зан чанарт найдсан учир чуулганд бодитой хохирол учруулсан, зарчмын дагуу шийтгүүлэх ёстой байсан. Гэхдээ Бурхан надад гэм бурууд минь үндэслэн хандахын оронд үүргээ үргэлжлүүлэх боломж олгосон. Бурханы гайхамшигт өршөөл, хүлцэнгүй байдлыг биеэрээ мэдэрсэн шүү!

Энэ туршлагын талаар эргэж бодох болгонд, үүрэгтээ өөрийн сатанлаг уг чанарт найдсанаас болж чуулганд хохирол учруулсандаа гэмшдэг юм. “Зан чанар чинь өөрчлөгдөхгүй байх нь Бурханд дайсагнаж буй хэрэг” гэх Бурханы үгтэй бүрэн санал нийлэх болсон. Гэхдээ хамгийн гол нь Бурханы шүүлт, гэсгээлт, засалт, харьцалт бол, завхарсан хүн төрөлхтний хувьд үнэхээр хамгийн агуу хамгаалалт, хамгийн үнэнч хайр юм!


63. Биеэ тоосон зан чанарыг өөрчилж болохгүй гэж хэн хэлээ вэ

Жао Фан, Хятад

Би Бурханы үгэнд ингэж хэлдэг: “Хүмүүс зан чанараа өөрсдөө өөрчилж чаддаггүй; тэд Бурханы үгийн шүүлт, гэсгээлт, зовлон, цэвэршүүлэлтийг туулж, эсвэл Түүний үгийн харьцалт, сахилгажуулалт, засалтыг туулах ёстой. Тэр үед л тэд Бурханд дуулгавартай, үнэнч болж чадах бөгөөд Түүнд хааш яаш хандахаа болино. Бурханы үгийн цэвэршүүлэлт дор хүмүүсийн зан чанар өөрчлөгддөг. Түүний үгийн илчлэлт, шүүлт, сахилгажуулалт, харьцалтыг туулснаар л хүмүүс болчимгүй авирлаж зүрхлэхээ болиод, харин ч тууштай, тайван болно. Хамгийн чухал нь тэд хүний үзлүүдтэй нийцэхгүй байсан ч гэсэн Бурханы одоогийн үг, ажилд захирагдаж чаддаг бөгөөд тэдгээр үзлийг орхиж, дуртайяа захирагдаж чаддаг” (Үг. I Боть: Бурханы илрэлт ба ажил. Зан чанар нь өөрчлөгдсөн хүмүүс бол Бурханы үгийн бодит байдалд орсон хүмүүс юм). Бурханы үг маш бодитой юм! Эдгээр үгийн шүүлт, гэсгээлт, засалт, харьцалтгүйгээр бид сатанлаг зан чанараа өөрчилж, хэвийн хүн чанарыг амьдран харуулж чадахгүй байх байлаа. Би дэндүү их биеэ тоодог байсан. Ажил дээр үргэлж бусдаас чадварлаг, давуу гэдгээ мэдэрдэг байсан болохоор бүгд миний үгэнд орох ёстой гэж боддог байлаа. Итгэгч болсныхоо дараа ч би биеэ тоосон зан чанараа байнга ил гаргадаг байсан юм. Би бүх зүйл дээр эцэслэн шийдвэр гаргахыг хүсэж, ихэрхүү байдлаар үглэж, бусдыг боогдуулдаг байсан. Энэ нь манай ах эгч нарт дарамт, хор хөнөөл учруулдаг байлаа. Бурханы үгийн шүүлт, гэсгээлт, засалт, харьцалтаар л би биеэ тоосон уг чанарынхаа талаар бага зэрэг ойлгож, гэмшиж, өөрийгөө үзэн ядаж чадсан юм даа. Дараа нь, хүнтэй харилцаж, үүргээн юм. Би бүх зүйл дээр эцэслэрч байхдаа даруу төлөв байх болсон. Бас үнэнийг ухамсартайгаар эрж хайж, хүмүүсийн саналыг харгалзан үзэж сурсан юм. Ингэснээр л хүний төрхийг бага зэрэг амьдран харуулсан шүү.

2015 онд намайг чуулганы удирдагчийн үүрэгт сонгосон санагдаж байна. Тухайн үед би үнэхээр баяртай байсан. “Чуулганы ийм олон хүнээс санал авсан болохоор энд би хамгийн мундаг гэдэг нь харагдаж байна. Энэ үүргийг биелүүлэхийн тулд шаргуу ажиллах хэрэгтэй, тэгээд буруу хүн сонгоогүй гэдгийг нь ах эгч нарт харуулъя” гэж дотроо бодсон юм. Дараа нь, би өдөр болгон завгүй байх болсон; ах эгч нарт ямар нэг асуудал байгааг харвал Бурханы үгийн холбогдох хэсгийг даруйхан хайгаад, асуудлыг шийдвэрлэхийн тулд нөхөрлөл хийдэг байлаа. Хэсэг хугацаа өнгөрсний дараа манай чуулганы ажил нэлээд сайжирсан шүү. Чуулганд хийх ажил маш их байсан ч гэсэн би бүх хэсгийг нь нягт нямбай, эмх цэгцтэй зохицуулж чадсан. Тэгээд манай чуулганы амьдрал бусад чуулганыхаас арай дээр байгааг хараад тун сэтгэл тэнэгэр байлаа. Дараа нь удирдагчид манай чуулганы ажил нэлээд сайн явж байгааг анзаараад, бүр бусад чуулганд манай стратегийг хэрэгжүүлсэн юм. Тэгээд ч зогсохгүй, чуулган нэг чухал ажилд намайг оролцуулахыг хүслээ. “Удирдагчид хүртэл намайг өндрөөр үнэлж, чадварыг минь магтаж байна; миний хэв чанар үнэхээр л давгүй, бас ихэнх хүнийхээс лавтай дээр юм шиг байна!” гэж бодогдсон шүү. Тэгээд нэг л мэдэхэд өөртөө бардаж орхисон юм. Би ер нь бүгдийг хийж чаддаг, бүхнийг ойлгодог мэт санагдаж байсан. Бас хамтран зүтгэгчид маань санал гаргавал бараг ойшоодоггүй байлаа; Байнга өөрийгөө тэднээс хол илүү гэж бодоод, тэдэнд ингэ тэг гэж тушаадаг байсан юм. Хүссэний минь дагуу хийхгүй байвал тэднийг өөрийн эрхгүй шүүмжилж, үглэдэг байсан. Нэг удаа, надтай хамтарч байсан эгч нэг асуултад хариулах гэж байлаа. Тэгээд зарим нэг бэрхшээлтэй тулгарчхаад, энэ тухайгаа надтай ярилцъя гэсэн юм. Би, “Яриад байх юу байна? Хэцүү асуулт биш шүү дээ; тийм болохоор л танд хариулах боломж олгож байна даг. Ийм ялихгүй асуудлыг ч шийдвэрлэж чадахгүй юм бол та энэ ажилд тэнцэхгүй. Би лав ингээд л шийдчих байсан даг” гэж дотроо бодсон. Тэгээд хямсгар өнгөөр “Зүгээр л орхичих; би хариулчихъя” гэж хэллээ. Үүнээс болоод эгч надад боогдоод, дахин асуудалтай тулгарах болгондоо над дээр ирж тусламж авч зүрхлээгүй. Бас нэг удаа, би нэг үүрэгт Ван эгчийг санал болголоо. Гэтэл Чэнь эгч: “Энэ үүрэг маш чухал; бид баттай шийдэхээсээ өмнө Ван эгч ер нь ямар зан авиртайг тодорхой мэдэж авах хэрэгтэй” гэсэн юм. Үүнд нь би бага зэрэг гомдсон. “Урьд нь би иймэрхүү ажил маш их хийдэг байсан, гэтэл та намайг энэ талаар ойлгохгүй гэж бодоо юу? Тэгээд ч намайг эгчтэй байнга холбоотой байхад, эгчийг ойлгодоггүй гэж хэлж яаж чадаж байна аа? Та намайг хүн болгоноос эгчийн талаар асуу гэж байна, гэхдээ ингэвэл ажилд л садаа болно биз дээ?” гэж бодлоо. Тэгээд, “Цаг үрэхээ больж үз. Зүгээр л хийцгээе” гэж эгчид маш хатуу хэлсэн юм. Яаж зүтгэж байгааг минь харчхаад Чэнь эгч юм хэлээгүй. Тухайн үед эгч бага зэрэг боогдож байгааг хараад, би ер тоогоогүй юм. Тэр цагаас хойш ах эгч нарыг санал хэлэх болгонд тэд хангалтгүй, төлөвшөөгүй мэт үргэлж санагддаг болсон болохоор би элдэв янзын шалтаг хэлж, тэдний саналаас татгалзчихаад, дараа нь хосгүй сайхан гэж бодсон санаагаа илэрхийлж, хүн болгоныг үгэндээ оруулах гэж хичээдэг байлаа. Яваандаа бүгд надад боогдох болж, ажил хэлэлцэж байхдаа дуугаа хураах хандлагатай болсон. Дараа нь, би ах эгч нартай юм хэлэлцэхээ бараг больж, ингэх нь зүгээр л хэлбэрдэлт, цагийн гарз гэж боддог боллоо. Тэгээд биеэ тоосон зан чанараараа үүргээ биелүүлж, улам бүр хуумгай, дураараа болсон.

Нэг удаа, би үүрэгтээ амжилтгүй байгаа нэг багийн удирдагчийг хараад бодитой ажил хийх чадваргүй, халах хэрэгтэй хүн гэж бодсон. Үүнийг хамтран зүтгэгчидтэйгээ хэлэлцэх нь зүйтэй байсан боловч би эргэлзэж, “Ер нь дэмий юм байна. Тэдэнтэй хэлэлцлээ ч, эцэстээ бүгд л надтай санал нийлнэ шүү дээ” гэж бодлоо. Тэгээд тэр багийн удирдагчийг зүгээр л шууд халчихсан юм. Эргэж очоод, асуудлыг яаж зохицуулснаа хамтран зүтгэгчдэдээ хэллээ. Гэтэл Чэнь эгч мэл гайхаж, “Тэр багийн удирдагчийн ажилд зарим нэг асуудал байсан, гэхдээ ах үнэнийг эрэлхийлдэг хүн шүү дээ; итгэгч болоод нэг их удаагүй болохоор л үнэний талаар арай өнгөц мэдлэгтэй байгаа, бас ахын үүрэгт зарим нэг алдаа дутагдал гарсан, гэхдээ энэ бол байх л зүйл. Бид үнэний талаар илүү их нөхөрлөж, ахад туслах хэрэгтэй. Яг одоо ахыг тэгж халах нь зарчимд нийцэхгүй” гэсэн. Би үүнд нь төдийлөн үнэмшээгүй болохоор, “Ах ямар ч бодитой ажил хийж чадахгүй байгааг анзаарсан болохоор л халсан юм. Урьд нь би иймэрхүү юм зохицуулж л байсан даг. Та намайг ажигч биш гэх гээд байгаа юм уу?” гэж хариу барилаа. Намайг бууж өгөхгүй гэдгийг ойлгоод, Чэнь эгч нэмж юм хэлээгүй. Дараа нь манай хамтран зүтгэгчид тэр асуудлыг үнэлж, ойлгохоор явцгаалаа. Тэгээд асуудлыг зарчмын дагуу зохицуулаагүйг олж тогтоон, тэр багийн удирдагчийг албанд нь эргүүлэн томилсон юм. Үүрэг өгч аваад байснаас үүдэн тэр багийн ажил саатсан байсан, тэгээд тухайн үед надад жаахан ичгэвтэр байлаа. Би биеэ тоож, зарчмын дагуу үйлдээгүй гэдгээ олж харж чадсан ч бас л үнэнийг эрж хайж, өөрийгөө эргэцүүлээгүй юм.

Нэг сарын дараа чуулганд чухал ажил гарч, манай хамтран зүтгэгчдийн бүлгээс тохирох хүнийг сонгохоор боллоо. Тэгэхэд би нэлээд баярлаж байсан: хэв чанар, ажлын туршлагаар бусдаасаа давуу байсан болохоор намайг сонгоно гэж бодсон л доо. Гэтэл гайхмаар нь, дүнг танилцуулахад би сонгогдоогүй. Тэр ч бүү хэл ганц ч санал аваагүй байсан. Миний сэтгэл эмтэрч, гэнэтхэн л хорвоо ертөнц орвонгоороо эргэх шиг болсон юм. Яахаараа ингэдэг байна аа? Яагаад надад хэн ч санал өгсөнгүй вэ? Тэдэнд ялган таних чадвар дутсан юм болов уу? Угтаа би яагаад гэдгийг үнэхээр мэдмээр байсан болохоор тэднээс ямар дутагдалтай байсныг минь хэлж өгөөч гэж хүслээ. Жоу эгч нэг юм хэлэх гэж байснаа тээнэгэлзсэн харагдахаар нь, “Би хаа нэг газраа дутагдалтай харагдсан бол хэлээрэй; бүгдээрээ зүгээр л илэн далангүй ярилцъя” гэж хэлсэн. Тэгсний дараа л эгч зориг орж, “Та дэндүү их биеэ тоож, өөрийгөө зөвтгөөд, бусад хүний саналыг хүлээн зөвшөөрөхгүй юм шиг санагддаг. Бас та бидэнд үргэлж ихэрхдэг, тантай байх болгондоо би бага зэрэг айж, танд боогддог” гэлээ. Бас нэг эгч толгой гудайлган, “Би ч гэсэн танд боогддог. Та үнэхээр бие тоож, хүн болгоныг дорд үздэг юм шиг санагддаг. Та ганцаараа чуулганы ажлыг хариуцаж, юу ч хийж чадах юм шиг байдаг, тэгээд өөр хэнийг ч огт чадваргүй гэж боддог…” гэж хэлсэн. Дараа нь Чэнь эгч, “Та нэлээд ихэрхүү санагддаг, ажилдаа үнэн болон зарчмыг эрж хайдаггүй. Тэгээд бас өөр хэний ч саналыг хүлээн зөвшөөрдөггүй, бүх юман дээр өөрөө шийдвэр гаргах ёстой гэж боддог. Та юмыг гав ганцаархнаа, дур зоргоороо шийдэх гээд байдаг…” гэж нэмэрлэлээ. Хамт ажилладаг эгч нар маань бүгд толгой дараалан, намайг биеэ тоодог, бас өөрсдийг нь боогдуулж ирсэн гэж хэлсэн юм. Би үүнийг нь хүлээн зөвшөөрч чадалгүй, “Та нар бүгд намайг биеэ тоож, та нарыг боогдуулдаг гэж байна; за тэгвэл та нар үүрэгтээ хариуцлагагүй хандсан гэдгээ яагаад хүлээхгүй байгаа юм бэ? Тэгж л бай. Одоогоос би юу ч боллоо гэсэн ам нээхгүй. Та нар бүгд хүссэнээ л хий” гэж бодсон. Тэр орой орондоо хэвтээд эргэж хөрвөн, нойр хүрэхгүй байлаа. Би үргэлж өөрийгөө сайн хэв чанартай, чадварлаг ажилчин болохоор бага зэрэг биеэ тоох нь хэвийн зүйл гэж боддог байсан. Ах эгч нар маань намайг тийм ч муугүй гэж бодмоор сон. Тэд намайг биеэ тоосон, ямар ч эрүүл ухаангүй гэж бодож явдаг гэж хэзээ ч төсөөлөөгүй юм. Тэднийг тэгж их боогдож, сэтгэл нь шархалсан гэж хэн бодох вэ. Энэ талаар бодох тусам сэтгэл гонсойлоо. Манай ах эгч нар намайг тэгтлээ зэвүүцэж, үзэн яддаг болохоор би бусдын үзэн ядаж, жигшдэг гудамжны харх шиг санагдаж байлаа. Бурхан над шиг ийм хүнийг яавч аврахгүй шүү дээ. Тэгээд би маш сөрөг болсон юм. Шаналж байхдаа Бурханд тасралтгүй залбирсан. “Бурхан минь, би маш их зовж байна, бас үүнийг яаж туулахаа мэдэхгүй байна. Намайг гэгээрүүлж, хүслээ ойлгуулаач дээ…” гэж гуйсан.

Маргааш өглөө нь би компьютероо асаагаад, Бурханы үгийн уншлага сонслоо: “Хэд хэдэн удаа бүтэлгүйтэж, унасан байна гэдэг муу зүйл биш; илчлэгдэх ч муу зүйл биш юм. Чи харьцалт, засалт туулсан ч бай, илчлэгдсэн ч бай, үүнийг цаг үргэлж санах ёстой: Илчлэгдэнэ гэдэг яллагдаж байгаа гэсэн үг биш. Илчлэгдэх нь сайн зүйл бөгөөд өөрийгөө мэдэж авах хамгийн сайхан боломж юм. Энэ нь амийн туршлагад чинь эргэлт авчирч чаддаг. Үүнгүйгээр завхралынхаа үнэнийг ойлгох боломж бололцоо, нөхцөл байдал, орчин чамд үгүй байх болно. Чи дотроо байгаа зүйлсийг, мөн танихад бэрх, ил болгоход хэцүү, дотор чинь гүн нуугдсан тэр бүх талыг мэдэж авч чадах юм бол энэ нь сайн зүйл. Өөрийгөө үнэхээр мэдэж чадна гэдэг нь арга замаа засаж залруулж, шинэ хүн болох хамгийн сайхан боломж мөн; энэ нь чиний хувьд шинэ амийг олж авах хамгийн сайхан боломж билээ. Өөрийгөө үнэхээр мэдмэгцээ чи, үнэн хүний амь болох нь үнэхээр эрхэм нандин зүйл гэдгийг харж чадах бөгөөд үнэнээр ангаж, бодит байдалд орно. Энэ нь үнэхээр гайхалтай зүйл! Хэрэв чи энэ боломжийг шүүрэн аваад, бүтэлгүйтэж, унах бүрдээ өөрийгөө чин сэтгэлээсээ эргэцүүлж, өөрийнхөө талаар жинхэнэ мэдлэг олж авч чадвал сөрөг, сул дорой байдал дундаас эргэн хөл дээрээ зогсож чадна. Энэ босгыг давмагцаа чи урагш том алхаж, үнэний бодит байдалд орж чадна” (Эцсийн өдрүүдийн Христийн ярианы тэмдэглэл номын “Үнэнийг олж авахын тулд эргэн тойрныхоо хүмүүс, юмс, зүйлсээс суралцах ёстой”). Бурханы үгийг тунгаагаад маш их сэтгэл хөдөлж, нүднээс нулимс тасралтгүй мэлмэрсээр байсан юм. Ах эгч нарын ийм хатуу засалт, харьцалтыг туулах ийм орчныг бүрдүүлснээрээ Бурхан намайг таягдаж, эсвэл албаар ичээгээгүй байлаа. Харин ч намайг үнэхээр биеэ тоож, зөрүүдэлсэн болохоор Бурхан иймэрхүү цээрлүүлэлт ашиглан надад ухаан оруулж, амжиж өөрийгөө эргэцүүлж, гэмшиж, өөрчлөгдөх боломж олгохыг хүссэн байсан. Бурхан намайг үүгээр аварч байсан юм. Үүнийг ухаараад би үнэхээр чөлөөлөгдөж, Бурханыг буруугаар ойлгохоо больсон. Тэгээд энэ боломжийг ашиглан өөрийгөө эргэцүүлж, өөрийгөө мэдэж авахыг хүсээд Бурханд залбирсан юм.

Дараа нь, хүний биеэ тоосон зан чанарын талаар Бурханы хэлсэн зарим айлдварыг хайж оллоо. Бурхан ингэж хэлсэн байдаг: “Хэрэв чиний дотор үнэхээр үнэн байдаг бол алхдаг зам чинь аяндаа зөв байх болно. Үнэн байхгүй бол ёрын мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ биеэ тоосон, ихэрхүү зан дотор чинь оршиж байгаа бол Бурханыг эсэргүүцэхгүй байх боломжгүй мэт чамд санагдана; Түүнийг эсэргүүцэх ёстой мэт санагдана. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр нь чамайг өөрийгөө өргөмжилж, байнга өөрийгөө гайхуулж, сүүлдээ Бурханы орыг эзлэн суугаад, өөртөө гэрчлэл хийхэд хүргэдэг. Эцэст нь чи өөрийн санаа, бодол, үзлийг шүтэх ёстой үнэн болгож хувиргана. Биеэ тоосон, ихэрхүү уг чанарынхаа эрхшээлд байдаг хүмүүс хэчнээн их ёрын муу үйл хийдгийг хараач!” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). “Биеэ тоосон зан бол хүний завхарсан зан чанарын уг үндэс юм. Хүмүүс биеэ тоосон байх тусмаа, Бурханыг эсэргүүцэх боломжтой байдаг. Энэ асуудал хэр ноцтой вэ? Биеэ тоосон зан чанартай хүмүүс өөрсдийгөө бусдаас дээгүүр гэж үзээд зогсохгүй, Бурханд их зан гаргадаг нь хамгийн ноцтой. Зарим хүн гаднаа Бурханд итгэж, дагадаг мэт харагдаж болох ч Түүнийг ердөө ч Бурхан гэж авч үздэггүй. Тэд өөрсдийгөө үнэнийг эзэмшдэг гэж үргэлж санаж, ихэд өндрөөр үнэлдэг. Энэ бол биеэ тоосон зан чанарын мөн чанар, уг үндэс бөгөөд Сатанаас гаралтай. Тиймээс биеэ тоосон зангийн асуудлыг шийдвэрлэх ёстой. Өөрийгөө бусдаас дээр гэж мэдэрнэ гэдэг бол шалихгүй хэрэг. Гол асуудал нь, хүний биеэ тоосон зан чанар хүнийг Бурханд, Түүний захиралт, зохицуулалтад захирагдахад саад болдог; ийм хүн бусдыг захирах эрх мэдлийн төлөө Бурхантай үргэлж өрсөлдөх хандлагатай байдаг. Энэ төрлийн хүн Бурханыг хайрлаж, Түүнд захирагдах нь байтугай, Бурханыг өчүүхэн ч хүндэлдэггүй” (Бурханы нөхөрлөл). Бурханы үгийг уншиж байхдаа би туйлын их гутарч, тавгүйрхэж, бас бага зэрэг айсан юм. Би биеэ тоосон зан чанарынхаа дагуу амьдарч, хүмүүсийг боогдуулж, хорлож, тэдэнтэй зохих ёсоор харилцаж чадаагүйгээс гадна хамгийн гол нь зүрх сэтгэлдээ Бурханыг гэх орон зайгүй, бас Бурханыг хүндэтгэдэггүй байж. Тэгээд хэзээ хэзээгүй ёрын мууг үйлдэж, Бурханыг эсэргүүцэх гээд байж. Удирдагчийн үүрэг гүйцэтгэх болсноосоо хойш би өөрийгөө хэв чанартай, ажил хийх чадвартай гэж бодоод, маш өндрөөр үнэлдэг байснаа бодлоо. Бусадтай хамт ажиллахдаа өөрийгөө үргэлж давуу гэж бодож, өрөөлд ингэ тэг гэж тушааж, боогдуулдаг байж. Хамтран зүтгэгчид маань өөр санал гаргах үед би үнэний зарчмыг хэзээ ч эрж хайдаггүй байсан. Өөрөө туршлагатай, юманд гярхай болохоор хүмүүсийг албадаад үгэндээ оруулж болно гэж бодсон юм. Би өөрийнхөө үзэл бодлыг үнэн, стандарт гэж үздэг учраас бусад нь бүгд намайг дуулгавартай дагах ёстой мэт байж. Бусдыг үзэл бодлоо илэрхийлж зүрхлэхээргүй болтол нь боогдуулдаг байсан минь бүр ч аймшигтай. Гэхдээ би үүнийгээ огт мэдэхгүй, тэр ч бүү хэл бусад маань надтай санал нийлж байгаа гэж бодож явсан юм. Өөрийгөө болон чадвар чансаагаа өндрөөр үнэлснээс болж би нэг л мэдэхэд өөрийгөө ах эгч нараас түрүүнд тавьж, бүр багийн удирдагчийг хамтран зүтгэгчидтэйгээ хэлэлцэх ч үгүй халахдаа тулсан байж. Эгч энэ асуудлыг сөхөхөд, үүнийг нь би няцааж, маргасан. Би үнэхээр туйлын биеэ тоосон байж гэдгээ олж харлаа. Бурханыг би өчүүхэн ч хүндэлж, захирагдаагүй, бас Бурханы гэрийн ажилд тус болох эсэхийг ч бодолцоогүй. Оронд нь зүгээр л биеэ тоосон зан чанарынхаа дагуу ганцаараа, дур зоргоороо үйлдэж, Бурханы гэрийн ажлыг үймүүлж, үүгээрээ ах эгч нартаа маш их хор хөнөөл учруулжээ. Үүнийг яаж үүргээ гүйцэтгэх гэх юм бэ? Одоо бодох нь ээ, би ажилдаа хариуцлагатай хандаж байна гэж бодсон ч үнэндээ зүгээр л эрх мэдлийн шуналаа хангахаар хичээсэн биеэ тоосон дарангуйлагч байж. Би мууг үйлдэж, Бурханыг эсэргүүцэж байж! Дараа нь би, яаж яваад ингэтлээ их биеэ тоож, мууг үйлдэн, Бурханыг эсэргүүцэх замд хөл тавьсан юм бол гэж өөрөөсөө ахин дахин асуулаа. “Тэнгэрт ч, газарт ч би өөрөө өөрийнхөө эзэн”, “Өөрөө онцгойрч, өвөг дээдэстээ алдар нэр авчрах” гэх мэт сатанлаг хоронд автаад, би бүр бага байхаасаа л үргэлж бусдыг эзэрхэх дуртай байсан, бас хийдэг бүхэндээ бусдыг үгэндээ оруулж, тэднээр өөрийгөө тойрон хүрээлүүлж, өөртөө анхаарал татах гэж хичээдэг байсан гэдгээ өөрийгөө эргэцүүлж байхдаа л ухаарсан юм. Энэ л чадвартайгаа харуулах цорын ганц зам юм шиг, ингэж амьдрах л үнэ цэн, утга учиртай мэт байсан. Би байнга эдгээр сатанлаг хорын дагуу амьдарч байсан болохоор биеэ тоосон уг чанар минь хяналтаас гарч, өчүүхэн ч хүн чанаргүй амьдарч байсан гэдгээ одоо л эцэст нь олж мэдлээ. Би хүмүүсийг маш их боогдуулж, хорлоод зогсохгүй чуулганы ажлыг бас үймүүлсэн. “Тэнгэрт ч, газарт ч би өөрөө өөрийнхөө эзэн”, “Өөрөө онцгойрч, өвөг дээдэстээ алдар нэр авчрах” гэх зэрэг Сатаны эдгээр хор нь төөрөгдөл гэдгийг би тэгэхэд л үнэндээ мэдэж авсан. Эдгээр нь утгагүй, ёрын муу, бас хүмүүсийг завхруулж, хорлохоос өөр нэмэргүй байдаг. Би мундаг байж, хүмүүсээр тойрон хүрээлүүлэх нь таатай зүйл гэж үргэлж боддог байлаа. Эдгээр сатанлаг хорын дагуу амьдрах нь чөтгөр шиг амьдарснаас ялгаагүйг тэгэхэд л би эцэст нь тодорхой ойлгосон. Хэн ч надтай ойртож дотносохыг хүсээгүй. Өрөөл бусдыг цухалдуулахад минь Бурхан намайг улам ч их үзэн ядсан юм. Сатаны хороор амьдарсны гашуун үр дагавар ийм байсан! Анхандаа тэргүүн тэнгэрэлч туйлын их биеэ тоож, Бурхантай эн зэрэгцэх гэсэндээ бүх зүйлийг хяналтдаа оруулах гэж хичээсэн талаар бодлоо. Эцэстээ тэр Бурханы зан чанарт халдаж, Түүнд хараагдан, агаар луу хаягдсан шүү дээ. Тэгэхээр, биеэ тоон ах эгч нараа боогдуулж, бусад нь миний үгэнд орох ёстой гэж үргэлж боддог миний энэ зан чанар тэргүүн тэнгэрэлчийнхтэй адилхан байсан биш үү? Тэгж бодоод, биеэ тоосон зан чанартай амьдрах хэчнээн аймаар гэдгийг эцэст нь ухаарсан юм. Бурхан надад иймэрхүү орчин бүрдүүлээгүй бол би мэдээж биеэ тоосон байдалдаа тулгуурлан үүргээ гүйцэтгэсээр л байх байсан, тэгээд хэчнээн ч их мууг үйлдэж, эцэстээ Бурханы зан чанарт халдан, шийтгүүлэх байсан юм, мэдэхгүй. Үүнийг ухаараад, “Бурхан минь, би цаашид Таныг эсэргүүцдэг биеэ тоосон зан чанартай амьдармааргүй байна. Биеэ тоосон байдлаа засахын тулд үнэнийг эрж хайж, Танд чин сэтгэлээсээ гэмшмээр байна” гэж Бурханд залбирлаа.

Тэгээд Бурханы үгийн ийм хэсгийг уншсан юм, “Биеэ тоосон уг чанар чамайг дур зоргоороо болгодог. Ийм дур зоргоороо зан чанартай байх үедээ хүмүүс дураараа, хөнгөн хуумгай байх магадлалтай бус уу? Тэгвэл дур зоргоороо авираа чи хэрхэн шийдвэрлэх вэ? Чамд нэг санаа байлаа гэхэд чи түүнийгээ дэлгэж, энэ асуудлын талаар юу гэж бодож, итгэдгээ хэлж, дараа нь энэ талаар хүн бүртэй хэлэлцдэг. Эхлээд чи өөрийнхөө үзэл бодлыг ойлгомжтой болгож, үнэнийг эрж хайж чадна; энэ бол дур зоргоороо зан чанарыг ялан дийлэхийн тулд хэрэгжүүлэх эхний алхам юм. Бусад хүн зөрүүтэй санаа бодол хэлэх үед хоёр дахь алхам тохиолддог—дур зоргоороо авирлахгүйн тулд чи юу хэрэгжүүлж болох вэ? Чи юун түрүүнд даруу төлөв хандлагатай байж, зөв гэж итгэдэг зүйлээ хойш тавьж, хүн бүрд нөхөрлөх боломж олгох ёстой. Өөрийн арга замыг зөв гэж итгэдэг байлаа ч гэсэн чи зүтгээд байх ёсгүй. Юуны өмнө энэ бол нэг төрлийн ахиц дэвшил; энэ нь үнэнийг эрж хайх, өөрийгөө үгүйсгэх, Бурханы хүслийг хангах хандлагыг харуулдаг. Ийм хандлагатай байхын зэрэгцээ өөрийн үзэл санааг баримтлахгүй болмогцоо чи залбирна. Чи өөрөө зөв бурууг мэддэггүй учраас юу хийх нь хамгийн зөв, хамгийн тохиромжтой болохыг Бурханаар илчлүүлж, хэлүүлдэг. Хүн бүр нөхөрлөлд нэгдэхэд Ариун Сүнс та бүхэнд гэгээрэл авчирдаг” (Бурханы нөхөрлөл). Бурханы үгээс би хэрэгжүүлэх замаа олсон: Би ямар ч нөхцөлтэй тулгарлаа гэсэн Бурханыг хүндэлж, дуулгавартай хэвээр байх ёстой. Эхлээд Бурханд залбирч, үнэнийг эрж хайгаад, дараа нь ах эгч нартаа саналаа дэвшүүлж, бүгд хамтдаа эрж хайж, нөхөрлөх ёстой. Би өөрийнхөө зөв гэж бодлоо ч, өөрийгөө ухамсартайгаар үгүйсгэж, орхиж, ах эгч нарынхаа саналыг илүү их сонсож, юу нь үнэнд хамгийн нийцэлтэй, чуулганы ажилд ашиг тустай байх вэ гэдгийг харах хэрэгтэй. Дараагийнх нь цуглаан дээр би ах эгч нартаа сэтгэлээ уудалж, завхралаа илчлээд, өөрсдийг нь яаж хорлож, боогдуулж байсандаа уучлал гуйлаа. Ах эгч нар үүнд сүржигнээгүй. Харин ч бүгд надад сэтгэлээ уудалж, нөхөрлөсөн, тэгээд цээжнээс минь хүнд юм аваад хаячих шиг л болсон юм. Дараачийн ажлын хэлэлцүүлгүүд дээр би үзэл бодлоо илэрхийлээч гэж бусдаас идэвхтэй хүсэж, өөр санал гарвал хамтдаа эрж хайж, нөхөрлөсөөр нэгдсэн саналд хүрдэг байлаа. Яваандаа ах эгч нар маань надад боогдохоо больж, хамтын ажиллагааны маань уур амьсгал ч хавьгүй эв найртай болсон.

Нэг өдөр, би хамтарч байгаа эгчтэйгээ ажлаа хэлэлцэж байлаа. Эгч үүрэгт маань гарсан бэрхшээлийн талаар, бас тэдгээрийг хэрхэн туулсан талаар хэлэх гэж чуулган дахь зарим асуудлын талаар удирдагчдад захиа бичсэн гэлээ. Тэгэхэд миний биеэ тоосон зан чанар дахиад цухалзсан юм. “Саяын цуглаан дээр ярьсан нь хангалттай шүү дээ. Захиа бичих ямар ч хэрэггүй” гэж бодогдсон. Тэгээд эгчийн саналаас татгалзах гэж байгаад урьд нь байж боломгүй биеэ тоож байснаа саналаа. Би бүх зүйл дээр бусдыг үгэндээ оруулахыг үргэлж хүсдэг байсан болохоор ах эгч нарыгаа бүгдийг нь боогдуулж, хүний төрхийг огт амьдран харуулахгүй байсан шүү дээ. Тэгээд Бурханд чимээгүйхэн залбирч, өөрөөсөө нүүр буруулаад, цаашид завхарсан зан чанарынхаа дагуу амьдрахыг хүсээгүй. Би үнэнийг хэрэгжүүлэх ёстой байлаа. Дараа нь, тэр эгч ажлынхаа талаар удирдагчдад тайлагнахдаа хариуцлагатай хандсан нь маш сайхан хэрэг болохоор эгчийг хазаарлах ёсгүйгээ ухаарсан. Харин эгчид захиагаа сайн бичихэд нь туслах ёстой байж. Ингэж ухаараад ярианы минь өнгө зөөлөрч, ажилд маань гарсан асуудлын талаар тэвчээртэй нөхөрлөн, эгчийн үзэл бодлыг илүү их сонсож чадсан. Зарим зүйл дээр эгч арай хадуурч байгаа санагдсан ч би сохроор дүгнэлт хийхээс зайлсхийсэн юм. Юм хэлэхээсээ өмнө эрж хайх хэрэгтэй гэж бодсон. Тэгсний дараа л, эгчийн хөндсөн зарим асуудлыг урьд нь би огт бодож байгаагүй гэдгээ олж харсан юм. Тэгээд жаахан ичгэвтэр санагдсан. Би ах эгч нарыг үүрэгтээ хувь нэмэр оруулж чадахгүй болтол нь үргэлж боогдуулж, байж боломгүй биеэ тоож байснаа ойлголоо. Үнэндээ ах эгч нарт бүгдэд нь давуу тал байсан. Тэнд ах эгч нартай хамт ажиллаагүй бол би үүргээ ганцаараа гүйцэтгэж хэзээ ч чадахгүй байх байсан юм. Дараа нь бид асуудлыг нэгтгэн дүгнээд, захиагаа засаж сайжруулсныхаа дараа явуулсан юм. Үүнээс хойш, үүргээгчдад тайлагнахдаа хариуцлагатай хандсан нь маш сайхан хэрэг болохоор эгчийг хазаарлах ёсгүйгээ ухаарсан. Харин эгчид захиагаа сайн бичихэд нь туслах ёөг боллоо. Хамтын ажиллагаа маань ч хавьгүй дээрдэж, миний сэтгэл тун тайван, амгалан болсон. Ийм маягаар үүргээ биелүүлэх үнэхээр гайхалтайг мэдэрсэн дээ. Ийм биеэ тоосон над шиг хүн бага зэрэг өөрчлөгдсөн нь үнэхээр л Бурханы үгийн шүүлт, гэсгээлтийг туулсны үр нөлөө байсан юм.


64. Биеэ тоосон зан унахын өмнө байдаг

Шинжие, Хятад

Төгс Хүчит Бурхан ингэж хэлсэн байдаг: “Биеэ тоосон зан бол хүний завхарсан зан чанарын уг үндэс юм. Хүмүүс биеэ тоосон байх тусмаа, Бурханыг эсэргүүцэх боломжтой байдаг. Энэ асуудал хэр ноцтой вэ? Биеэ тоосон зан чанартай хүмүүс өөрсдийгөө бусдаас дээгүүр гэж үзээд зогсохгүй, Бурханд их зан гаргадаг нь хамгийн ноцтой. Зарим хүн гаднаа Бурханд итгэж, дагадаг мэт харагдаж болох ч Түүнийг ердөө ч Бурхан гэж авч үздэггүй. Тэд өөрсдийгөө үнэнийг эзэмшдэг гэж үргэлж санаж, ихэд өндрөөр үнэлдэг. Энэ бол биеэ тоосон зан чанарын мөн чанар, уг үндэс бөгөөд Сатанаас гаралтай. Тиймээс биеэ тоосон зангийн асуудлыг шийдвэрлэх ёстой. Өөрийгөө бусдаас дээр гэж мэдэрнэ гэдэг бол шалихгүй хэрэг. Гол асуудал нь, хүний биеэ тоосон зан чанар хүнийг Бурханд, Түүний захиралт, зохицуулалтад захирагдахад саад болдог; ийм хүн бусдыг захирах эрх мэдлийн төлөө Бурхантай үргэлж өрсөлдөх хандлагатай байдаг. Энэ төрлийн хүн Бурханыг хайрлаж, Түүнд захирагдах нь байтугай, Бурханыг өчүүхэн ч хүндэлдэггүй” (Бурханы нөхөрлөл). Бурханы энэ үгийг уншсан чинь хэсэг хугацааны өмнө миний туулсан зүйл санаанд орлоо. Тэгэхэд би үнэхээр биеэ тоож, өөрийгөө зөвтгөдөг байсан юм. Хэдэн жил чуулганы удирдагч байж, бага зэрэг ажиллаж, жаахан зовсон, бас үүрэгтээ зарим нэг бодит асуудлыг шийдэж чадсан байсан. Би энэ бүхнээ давуу тал болгон, өөр хэнийг ч хайхраагүй. Тэгээд харьцалт, сахилгажуулалт амсаж, Бурханы үгийн шүүлт, илчлэлээр дамжуулан биеэ тоосон уг чанарынхаа талаар эцэст нь ойлгож авсан даа. Би харамсаж, өөрийгөө үзэн ядсан. Бас үнэнийг хэрэгжүүлэхэд анхаарч эхлэн, бага зэрэг өөрчлөлт гаргасан юм.

2015 онд би чуулганд удирдах албан тушаал авсан. Надтай хамт ажилладаг Ли эгч дөнгөж удирдагчаар ажиллаж эхэлж байлаа. Чуулганы санваартнууд, бүлгийн удирдагч нар итгэгч болоод нэг их удаагүй байсан болохоор үнэний талаарх нөхөрлөл нь жаахан өнгөцхөн байсан юм. Тэгээд, “Би та нараас удаан хугацаанд итгэгч байсан, бас хэсэг хугацаанд удирдагч хийсэн. Энд би гол үүрэг гүйцэтгэж, туршлага хэчнээн чухал болохыг бүгдэд нь харуулна даа” гэж бодогдсон. Би ямар ч асуудал дээр эн тэргүүнд явдаг байлаа, ах, эгч нар үүргээ биелүүлж байхдаа сул дорой болж, бэрхшээлтэй тулгарах болгонд, чуулганы ажил саатах бүрд хамгийн хүнд бэрх асуудал, хамтрагч, хамтран зүтгэгчдийнхээ шийдвэрлэж чадахгүй байгаа юмыг бүгдийг нь би сайн дураараа зохицуулдаг байсан. Төд удалгүй чуулганы ажил эрчээ авч эхлэн, ах эгч нарын байдал ч сайжирсан юм. Тэгээд бүгд үүргээ зүй зохистой биелүүлж чаддаг болсон. Бас надтай уулзан асуудлынхаа талаар нөхөрлөх дуртай болж, миний саналыг сонсдог байлаа. Би үнэхээр додийж, хийсэн бүх ажлаа өөрийн эрхгүй бүртгэн, “Намайг удирдаагүй бол чуулганы ажил яасан ч ийм сайн ахихгүй байсан юм. Намайг нөхөрлөөгүй бол бусдын маань байдал ингэж их сайжрахгүй байсан. Би үнэхээр л үнэний бодит байдалтай, бас бодитой ажил хийж чаддаг юм шиг байна” гэж бодсон. Дараа нь Ли эгч гэртээ харьж, зарим нэг зүйл зохицуулах ёстой болсон болохоор чуулганы ажлыг би ганцаараа хариуцахаас өөр аргагүй болсон юм. Эхэндээ жаахан түгшиж, Бурханыг цаг үргэлж зүрх сэтгэлдээ байлгадаг байлаа. Цуглаан болгоны дараа ямаршуу болж өнгөрснийг нь үнэлж, сул дорой, сөрөг байгаа хүн бүхэнд яаран дэмжлэг үзүүлдэг байсан. Тэгээд хэсэг хугацааны дараа, хүн бүр зохих ёсоор цуглаж, үүргээ гүйцэтгэж, чуулганы бүх ажил саадгүй явж байгаа харагдлаа. Би ч санаа амран, өөрийн эрхгүй нэлээд додийсон. Энэ олон жил удирдагч хийснээр өөрийгөө нотолж, их ч юм үзэж, их ч асуудал зохицуулсан юм шиг санагдсан. Би янз бүрийн ажлын туршлагатай, аливааг ганцаараа зохицуулж чаддаг байсан юм. Өөрийгөө үнэхээр л чуулганы багана юм байна гэж бодсон шүү. Ялангуяа ядаргаа, бэрхшээлийнхээ тухай гомдоллолгүй өглөө эрт босож, шөнө дүл хүртэл ажиллаж байх үедээ үнэхээр гавьяатайгаа мэдэрч байсан юм. Тэгээд нэг л мэдэхэд, маш сэтгэл хангалуун байдалтай амьдарч байсан, бас хүн төрөлхтнийг шүүж, илчлэх Бурханы үгийг унших болгондоо тэдгээрийг өөртөө хэрэглэхгүй байлаа. Ах эгч нарыг муу байдалтай байвал үнэнийг нөхөрлөж өгөхийн оронд зүгээр л үл ойшоож, “Та нар итгэгч болоод ингэж удчихаад одоо ч үнэнийг эрэлхийлэхгүй байна. Яахаараа өчүүхэн ч өөрчлөгдөөгүй байж чаддаг байна аа?” гэж үргэлж загнадаг байсан. Заримдаа нэг юмны талаар нөхөрлөсний дараа, ах эгч нар бас л яахаа мэдэхгүй байна гэж хэлдэг байсан. Тэгэхээр нь би яагаад гэж асуулгүй шууд л зэмлэж, “Та нар мэдэхгүй байгаа юм биш, хэрэгжүүлэхийг л хүсэхгүй байна!” гэдэг байлаа. Тэд бүгд надад боогдоод, асуудлынхаа талаар надтай ярьж зүрхлэхээ больсон.

Дараа нь Лиу эгч удирдагчаар сонгогдож, надтай хамт ажиллахаар боллоо. Эгчийг итгэгч болоод нэг их удаагүй, хэлэлцсэний дараа ч зарим юмыг ойлгохгүй байж магадгүй, тийм болохоор чуулганы том жижиг ихэнх асуудалд би шийдвэр гаргах ёстой гэж бодсон. Би заримдаа шийдвэр гаргачхаад, үүнийгээ гүйцэтгүүлэхээр Лиу эгчийг явуулдаг байлаа. Нэг удаа удирдагч бидэнд захиа явуулж, нэг үүрэгт хүн санал болгооч гэж гуйсан юм. Энэ нь Бурханы гэрийн ажилтай холбоотой болохоор хамтрагч, хамтран зүтгэгчидтэйгээ хэлэлцэх шаардлагатайг би мэдэж байсан, гэхдээ, “Би чуулганд үүргээ гүйцэтгээд маш удаж байна. Ах эгч нарын талаар бүгдийг нь мэдэж байгаа юм чинь өөрөө шийдчихэд болно” гэж дараа нь бодсон. Тэгээд Лиу эгчтэй хэлэлцэлгүйгээр шийдвэр гаргаад, эгчийг зохицуулалт хий гэж явуулсан юм. Бид хоёр хамтдаа удирдагчийн үүрэг гүйцэтгэж байсан ч эгчид би доод тушаалтан шигээ хандаж байсан. Заримдаа эгчийг юмаа сайн зохицуулахгүй бол би уурладаг байлаа. Эгч сөрөг байдалтай амьдарч, юм ойлгож, үүргээ сайн гүйцэтгэж чадахгүй байх шиг санагдсан. Надад боогдоод тийм байдалд хүрсэн ч би өөрийгөө эргэцүүлэхгүй л байсан. Харин ч, би үнэний бодит байдлыг эзэмшсэн, ажилдаа чадварлаг болохоор чуулганы ажлыг зохицуулах ёстой гэж улам их бодогдсон шүү. Тэгээд бүр ч түрэмгий болж, биеэ тоолоо. Ажил хэлэлцэх үед хамтран зүтгэгчид өөр санал гаргавал би ихэнхдээ огт эрж хайхгүй, шууд л татгалздаг байсан. Тэгээд “Та нар ер нь юу мэддэг юм бэ? Өчнөөн жил удирдагч байсан би илүү сайн мэднэ биз дээ?” гэж боддог байлаа. Эцэстээ, чуулганы ажлын бүх юман дээр би шийдвэр гаргадаг болсон юм. Дараа нь, Бурхан зарим нэг нөхцөл үүсгэн надтай харьцсан. Миний үүрэгт саад бэрхшээл тулгарсаар байлаа. Би хүмүүстэй товлосон уулзалтаасаа хоцорч, зарчимд нийцэхгүй хүмүүсийг томилж байсан. Тэгээд удирдагч ажлын минь алдааг хэлж өгч, намайг засаж, харьцсан юм. Ийм зүйлтэй тулгарчхаад ч би өөрийгөө эргэцүүлээгүй. Зүгээр л улам их анхаарал хандуулах хэрэгтэй гэж бодсон. “Та яагаад ийм асуудал гарсныг эргэцүүлэх ёстой юм биш үү?” гэж нэг хамтран зүтгэгч надад анхаарууллаа. “Өндөг шиг өөгүй хүн гэж байдаггүй, хүн болгон л алдаа гаргадаг шүү дээ. Юм болгоныг эргэцүүлээд байх шаардлагагүй” гэж би зэвүүцэн хэлсэн. Зарим ах эгч надаас дажгүй байгаа юу гэж асуухад би сайн байгаа гэж хариулдаг байсан ч, “Яагаад ер нь муу байна гэж? Би муу байдалд байлаа ч үүнийгээ өөрөө зохицуулж чадна. Та нар санаа зовох хэрэггүй. Би удирдагч болоод нэлээд удлаа, тэгэхээр үнэнийг та нараас сайн ойлгох биш үү?” гэж дотроо бодож байлаа. Тэднийг яаж ч анхаарууллаа гэсэн, би сонсоогүй. Тэгээд тэр чигтээ завхарсан зан чанартай амьдарч, сүнс минь улам бүр харанхуйлж байсан. Би Бурханы үгийг уншихдаа зүүрмэглэж эхлэн, залбиралдаа хэлэх үггүй болсон. Чуулганд ч улам олон асуудал гарч эхэлсэн. Би бүрмөсөн харалган байлаа. Тэгээд маш олон асуудлыг ойлгохгүй, яаж зохицуулахаа мэдэхгүй байсан. Удалгүй чуулганд ерөнхий санал асуулга болж, ах эгч нар бүгд намайг үнэхээр биеэ тоосон, үнэнийг хүлээн зөвшөөрдөггүй гэж хэлсэн юм. Намайг бас дарангуй аашилж, хүмүүсийг загнаж, хааж боодог гэсэн. Эцэст нь, би албан тушаалаасаа чөлөөлөгдсөн юм. Тэр өдөр удирдагч хүн бүрийн үнэлгээг надтай хуваалцсан. Ах эгч нарын илчлэл, харьцалтаар дамжуулан Бурхан надад уур хилэнгээ гаргаж байгааг би мэдэрч байлаа. Би хүн болгон ой гутаж, Бурхан хүртэл зэвүүцдэг гудамжны харх шиг санагдсан. Тэгээд яаж ингэтлээ доош орсноо ойлгож чадахгүй байсан юм. Шаналахдаа би Бурханы өмнө очоод, эрж хайлаа: “Өө Бурхан минь, Би өөрийгөө чуулганы ажилдаа хариуцлагатай, үнэний бодит байдалтай гэж үргэлж боддог байсан. Одоогийнх шиг ийм олон асуудалтай гэж хэзээ ч бодож байгаагүй. Бусдын нүдээр бол, би үнэнийг хүлээн зөвшөөрөхгүй биеэ тоосон хүн юм байна. Бурхан минь, би яаж яваад ийм болсноо мэдэхгүй юм. Намайг гэгээрүүлээд, өөрийгөө мэдэж, Таны хүслийг ойлгодог болоход залж чиглүүлээч дээ” гэсэн.

Дараа нь Бурханы энэ үгийг уншсан юм: “Та нар өөрсдийгөө таньж мэдэх үнэнд зориулж илүү хичээл зүтгэл гаргасан нь хамгийн өлзийтэй. Бурхан Яагаад та нарыг сайшаадаггүй вэ? Та нарын зан чанар яагаад Түүний дургүйг хүргэдэг вэ? Та нарын яриа яагаад Түүний зэвүүцлийг өдөөдөг вэ? Та нар бага зэрэг үнэнч зан гаргамагцаа өөрсдийгөө магтаж, жаахан хувь нэмрийнхээ төлөө шагнал шаарддаг; ялимгүй дуулгавартай байдал харуулах үедээ бусдыг дорд үзэж, аар саархан ажил хийнгүүтээ Бурханд тоомсоргүй ханддаг… Үүргээ биелүүлдэг хүмүүс ба биелүүлдэггүй хүмүүс; удирддаг хүмүүс ба дагадаг хүмүүс; Бурханыг гэртээ хүлээн авдаг ба хүлээн авдаггүй хүмүүс; хандивладаг ба хандивладаггүй хүмүүс; номлодог ба үгийг хүлээн авдаг хүмүүс гэх мэт бүх хүмүүс өөрсдийгөө магтдаг. Энэ та нарт инээдтэй санагдахгүй байна уу? Бурханд итгэдэг гэдгээ та нар сайн мэддэг хэдий ч Бурхантай нийцэлтэй байж чаддаггүй. Та нар ямар ч ач гавьяагүй гэдгээ сайн мэдсээр байж үргэлж л сайрхсан хэвээр байдаг. Өөрийгөө хянаж чадахаа больтлоо эрүүл ухаан чинь дордсон юм шиг та нарт санагдахгүй байна уу?” (Үг. I Боть: Бурханы илрэлт ба ажил. Христтэй нийцдэггүй хүмүүс гарцаагүй Бурханыг эсэргүүцэгчид юм). “Чи бүхнийг ойлгодог гэж бүү бод. Миний удирдлагын төлөвлөгөөний мянганы нэг хэсгийг ч ойлгоход харсан, туулсан бүхэн чинь хангалттай биш гэдгийг Би чамд хэлж байна. Тэгвэл яагаад чи ийм ихэрхүү авирладаг юм бэ? Чиний өчүүхэн жаахан авьяас, туйлын бага мэдлэгийг Есүс Өөрийнхөө ажлын нэг секундэд ч ашиглахад хангалтгүй юм! Чи үнэндээ хэр их туршлагатай вэ? Бүх насаараа харсан, сонссон, төсөөлсөн бүхэн чинь Миний агшин зуур хийдэг ажлаас ч бага! Чи өөнтөглөхгүй байсан нь дээр. Чи хүссэнээрээ биеэ тоож болно, гэхдээ чи бол шоргоолжны хэмжээнд ч хүрэхгүй бүтээлээс цаашгүй! Гэдсэн дотроо агуулдаг бүхэн чинь шоргоолжны гэдсэнд байдгаас ч бага! Бага зэрэг туршлага, зэрэг зиндаа олж авсан учраас энэ нь чамд цадиггүйгээр дохиж зангаж, сайрхах эрх олгодог гэж бүү бод. Чиний туршлага болон зэрэг зиндаа Миний айлдсан үгийн үр дүн биш гэж үү? Чи тэдгээрийг шаргуу ажил, хөдөлмөрийн чинь үр дүнд ирсэн гэж итгэж байна уу?” (Үг. I Боть: Бурханы илрэлт ба ажил. Хоёр удаа бие махбодтой болох нь бие махбодтой болохын ач холбогдлыг гүйцээдэг). Бурханы үг яг миний байдлыг илчилсэн байсан. Тэгээд маш их гутарч, тэр үед л өөрийгөө эргэцүүлж эхэлсэн дээ. Би хэдэн жил удирдагчийн үүрэг гүйцэтгэснийхээ дараа, тэр албан тушаалд нэлээд удсан болохоор өөрийгөө илүү их үнэнийг ойлгодог, бусдаас илүү их чадвартай, чуулганы багана, бас чуулган надгүйгээр байж чадахгүй гэж бодсон. Үүрэгтээ жаахан амжилт гаргачхаад өөрийгөө юм болгоныг ойлгодог, үнэний бодит байдалтай, бүх хүнээс дээр гэж бодсон юм. Хэсэг хугацаанд итгэж, зарим нэг туршлагатай болсноо биеэ тоох далим гэж үзэж, өөрийгөө бусад хүнээс дээгүүр түвшинд байна гэж бодсон. Тэгээд ах эгч нарын саналыг асууж, хүлээн зөвшөөрөх нь байтугай үүнд огт анхаарал хандуулаагүй. Ах эгч нар надад санаа тавьж, байр байдлыг минь асуух үед ч би тэднээс биеийн хэмжээгээр илүү болохоор үүнийг өөрөө зохицуулж чадна, тэдний тусламж хэрэггүй гэж бодсон. Ах эгч нарын алдаа, бэрхшээлийг олж илрүүлэх үедээ туслахын тулд үнэнийг нөхөрлөөгүй, харин ч тэднийг үл ойшоосон. Миний нүдээр тэд зөв юм хийж ер чадахгүй байсан болохоор би тэднийг сүрхий загнадаг байлаа. Үүнээс болж ах эгч нар надад боогдож, сөрөг байдалтай амьдрах болсон. Үүнийг яаж үүргээ гүйцэтгэх гэх юм бэ? Энэ харваас ёрын муу үйл байсан. Би гагцхүү биеэ тоосон, ихэрхүү сатанлаг зан чанар илчилсэн юм. Бурхан эцсийн өдрүүдэд махбод болж, хүнийг аврахын тулд үнэнийг илэрхийлж, ажиллахдаа маш агуу ажил хийсэн ч гэсэн хэзээ ч онгироогүй, бас Өөрийгөө Бурхан гэж танилцуулаагүй. Харин ч Бурхан даруу, далд байж, авралын ажлыг чимээгүйхэн хийсэн. Бурхан маш даруу, хайр татам байдаг, гэтэл Сатаны завхралд маш гүн автсан, сатанлаг зан чанараар дүүрэн би зүгээр л хэсэг хугацаанд итгэгч байж, илүү их хоосон сургаал ойлгож, ажлын туршлагатай болсон болохоор өөрийгөө их юманд бодож, чадвараа өндрөөр үнэлсэн. Тэгээд өөрийгөө өндөг шиг өөгүй гэж бодчихоод, үүнийгээ болихгүй байсан. Би өөрийнхөө талаар ямар ч мэдлэггүй, өөрийгөө огт мэддэггүй, ухаангүй их биеэ тоосон байсан. Би үзэшгүй муухай байсан юм. Бурханаар илчлэгдчихээд би биеийн жинхэнэ хэмжээгээ эцэст нь олж харлаа. Үүрэгтээ гарсан зарим асуудлыг би Ариун Сүнсний ажлын ачаар л шийдэж чадсан байсан. Түүний ажил, удирдамжгүйгээр би сов сохор, ямар ч ойлголтгүй байсан юм. Тэгээд бусад хүний байтугай, өөрийнхөө асуудлыг ч зохицуулж чадахгүй байсан. Тэгсэн хэрнээ л би дэндүү дээрэнгүй болсон. Үнэндээ маш их биеэ тоодог байсан шүү. Тухайн үед би ааш авираасаа ичлээ.

Тэгээд Бурханы ийм үгийг уншсан юм: “Хэрэв чиний дотор үнэхээр үнэн байдаг бол алхдаг зам чинь аяндаа зөв байх болно. Үнэн байхгүй бол ёрын мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ биеэ тоосон, ихэрхүү зан дотор чинь оршиж байгаа бол Бурханыг эсэргүүцэхгүй байх боломжгүй мэт чамд санагдана; Түүнийг эсэргүүцэх ёстой мэт санагдана. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр нь чамайг өөрийгөө өргөмжилж, байнга өөрийгөө гайхуулж, сүүлдээ Бурханы орыг эзлэн суугаад, өөртөө гэрчлэл хийхэд хүргэдэг. Эцэст нь чи өөрийн санаа, бодол, үзлийг шүтэх ёстой үнэн болгож хувиргана. Биеэ тоосон, ихэрхүү уг чанарынхаа эрхшээлд байдаг хүмүүс хэчнээн их ёрын муу үйл хийдгийг хараач! Ёрын муу үйлээ шийдвэрлэхийн тулд уг чанарынхаа асуудлыг эхлээд тэд шийдвэрлэх ёстой. Зан чанарын өөрчлөлтгүйгээр энэ асуудлыг сууриар нь шийдвэрлэх боломжгүй болно” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Ёрын мууг үйлдэж, Бурханыг эсэргүүцсэний минь уг үндэс нь миний биеэ тоосон уг чанар байсан гэдгийг Бурханы үгийг уншаад ухаарсан. Биеэ тоосон уг чанартаа хөтлөгдөөд, би үүрэгтээ жаахан амжилт гаргачхаад Ариун Сүнсний ажлын үр дүнг өөрийн гавьяа болгон, өөрийгөө чуулганы дуртай хүн гэж онгирч байж. Би Бурханаас аврал хүртсэн гэж ичгүүргүйгээр итгэсэн мөртөө өөрийнхөө талаар огт мэддэггүй байсан. Үүрэгтээ өндөр албан тушаалаа цаг үргэлж гайхуулан, өөрийгөө бүгдээс сайн, өндөр дээд гэж бодож, бусдад байнга ихэрхдэг байлаа. Тэр ч бүү хэл Бурханы үгийг ашиглан ах эгч нарыг зэмлэж, ажил зохицуулж байхдаа хамт ажилладаг эгчтэйгээ юмаа зөвлөлдөөгүй. Оронд нь би дарангуй аашилж, эцсийн шийдвэрийг гаргадаг байсан юм. Бүр Бурханы гэрийн ажлын чухал асуудал дээр ч ганцаараа шийдвэр гаргасан шүү. Тэгээд тэр эгчийг зүгээр л нэр төдий удирдагч болгоод, чуулганд өөрийн эзэнт гүрнийг байгуулсан. Биеэ тоосон уг чанараасаа болж бусад бүх хүнийг үл ойшоож, Бурханыг зүрх сэтгэлдээ байлгаагүй. Би асуудалтай тулгарах үедээ үнэний зарчмыг эрж хайгаагүй, тэгээд бүр өөрийн санааг үнэн гэж үзэн, хүн болгоныг үгэндээ оруулж, өөрийгөө дуулгавартай дагуулсан. Бурхан тэргүүн тэнгэрэлчид бага зэрэг эрх мэдэл өгч, тэнгэр дэх бусад тэнгэрэлчийг удирдуулсан боловч тэргүүн тэнгэрэлч биеэ тоогоод, хамаг эрүүл ухаанаа алдаж, өөрийгөө онцгой гэж бодон, Бурхантай эн тэнцүү байхыг хүссэнийг энэ нь санагдуулсан юм. Улмаар тэр Бурханы зан чанарт халдаж, Бурханд хараагдан, тэнгэрээс доош хаягдсан шүү дээ. Одоо, Бурхан бүх зүйл дээр Өөрийг нь өргөмжилж, гэрчилж, бодит асуудлыг шийдэхийн тулд үнэнийг нөхөрлөж, үнэнийг ойлгох, Бурханд захирагдахад нь бусдад туслаг гэж намайг удирдагчаар ажиллуулахаар өргөсөн. Гэтэл би Бурханы шаардлагын дагуу үнэнийг эрж хайж, үүргээ биелүүлээгүй. Харин ч эрх мэдлийг булаан авч, өөрийгөө төвд тавьж, хүн болгоныг үгэндээ оруулж, өөрийгөө дуулгавартай дагуулсан. Тэргүүн тэнгэрэлчээс би юугаараа яалгаатай байсан юм бэ? Бурхан замд минь саад болох нөхцөл байдлыг зохицуулж, дараа нь ах эгч нараар дамжуулан анхааруулга өгсөн ч үүнийг нь би хүлээн зөвшөөрөөгүй, өөрийгөө огт эргэцүүлээгүй. Би маш гөжүүд, тэрслүү байж! Биеэ тоосон зан чанараар үүргээ биелүүлж, ах эгч нарыг боогдуулснаас минь болж тэд сөрөг байдалд амьдарч, бэрхшээлээ шийдвэрлэж чадахгүй болсон юм. Чуулганы ажилд ч гэсэн ямар ч ахиц гараагүй. Би биеэ тоосон байдалдаа хянуулснаас л болж энэ бүх ёрын мууг үйлдсэн! Би ийм гөжүүд, биеэ тоосон уг чанартай юм байна. Бурхан ах эгч нараар дамжуулан намайг хатуугаар илчилж, надтай харьцаж, үүргээс минь чөлөөлөөгүй бол би хэзээ ч өөрийгөө эргэцүүлэхгүй байх байсан. Энэ хэвээрээ явсан бол улам ч их ёрын мууг л үйлдэх байсан юм. Тэгээд Бурханы зан чанарт халдаад, яг л тэргүүн тэнгэрэлч шиг Бурханаас хараал, шийтгэл хүртэх байсан. Тэгэхэд би Бурханы сайхан санааг ойлгож авсан юм. Бурхан ёрын муу замд минь цэг тавьж, надад гэмших боломж олгохын тулд л үүнийг хийж байсан юм. Бурхан үүгээрээ намайг хамгаалж, аварч байж. Тэгээд би Бурханд чин сэтгэлээсээ талархлаа.

Намайг халагдсаны дараа Лиу эгч үүргээ хэвийн биелүүлэх чадвартай болсон юм, бас бусдын хэлснээр бол, шинээр сонгогдсон удирдагч, санваартнууд итгэгч болоод удаагүй ч ажил хэлэлцэж байхдаа хэн нь ч өөрийн санаатай зууралдаагүй, харин Бурханд залбирч, түшиглэж, үнэний зарчмыг хамтдаа эрж хайсан байсан. Хүн бүр хамтран ажиллаж, чуулганы ажил ч дахиад аяндаа эрчээ авсан юм. Үүнийг сонсоод би үнэхээр ичсэн. Чуулганы ажил надгүйгээр явахгүй гэж үргэлж бодогддог байсан, гэхдээ Бурханы гэрийн ажлыг бүгдийг нь Ариун Сүнс хийж, дэмждэг болохоос ганц нэг хүн хийж чадах зүйл биш гэдгийг би баримттай нүүр тулснаар олж харсан. Хүмүүс зүгээр л үүргээ гүйцэтгэдэг. Бид Бурханд хэчнээн удаан итгэлээ ч, үүрэгтээ Бурханд найдан үнэнийг эрж хайж, хэрэгжүүлж байгаа цагт Бурханы удирдамж, ерөөлтэй байх болно. Үнэнийг эрж хайлгүйгээр үүргээ биелүүлж, биеэ тоон хүссэн бүхнээ хийж, дарангуй байсан маань Бурханд ой гутам байж. Бурханы удирдамжгүйгээр би Ариун Сүнсний ажлыг алдан, үнэ цэнгүй болсон юм. Тэгээд юу ч хийж чадаагүй. Би сохроор биеэ тоож, даварч, бусад хүмүүст ингэ тэг гэж ихэмсгээр тушааж, ах эгч нарыг боогдуулж, хорлож, чуулганы ажлыг үймүүлсэн байсан. Би маш их буруутайгаа мэдэрч, өөрийгөө нэлээд их зэмлэсэн. Тэгээд, “Бурхан минь, би маш харалган байж. Удирдагч байгаад илүү удсан болохоор өөрийгөө хүн болгоноос илүү ойлголттой, бүгдээс дээр гэж үргэлж бодож, өөрийгөө мэддэггүй байж. Үүрэгтээ биеэ тоосон байдалдаа удирдуулсан минь Таны гэрийн ажлыг үймүүлж. Өө Бурхан минь, би дахиж Таныг эсэргүүцмээргүй байна, бас үнэхээр гэмшмээр байна” гэж Бурханд залбирлаа.

Дараа нь Бурханы ийм үгийг уншсан юм: “Би ямар хүмүүсийг хүсдэгийг чи мэдэх ёстой; ариун бус хүмүүс хаанчлалд орохыг зөвшөөрөхгүй, ариун бус хүмүүс ариун газрыг балиартуулахыг зөвшөөрөхгүй. Хэдийгээр чи их ажил хийж, олон жилийн турш ажилласан ч эцэст нь өрөвдмөөр бузар хэвээр байвал Миний хаанчлалд орохыг хүсэх чинь Тэнгэрийн хуулиар тэвчишгүй юм! Дэлхий ертөнц бүтээгдсэнээс эхлээд өнөөдрийг хүртэл Надад ая тал зассан хүмүүст Би Миний хаанчлалд амархан орох боломжийг хэзээ ч олгож байгаагүй. Энэ бол тэнгэрийн дүрэм бөгөөд хэн ч үүнийг зөрчиж болохгүй! Чи амийг эрж хайх ёстой. Өнөөдөр, төгс болгуулах хүмүүс Петртэй адил төрлийнх юм: Тэд бол зан чанараа өөрчлөхөөр эрж хайдаг хүмүүс бөгөөд Бурханд гэрчлэл хийж, Бурханы бүтээлийн үүргээ биелүүлэхэд бэлэн байдаг хүмүүс юм. Тийм хүмүүс л төгс болгуулна” (Үг. I Боть: Бурханы илрэлт ба ажил. Амжилт эсвэл бүтэлгүйтэл нь хүний алхдаг замаас хамаардаг). “Би нас, зэрэг зиндаа, зовлонгийн хэмжээ, ялангуяа өрөвдүүлж буй түвшинд нь үндэслэж бус, харин үнэнийг эзэмшдэг эсэхийнх нь дагуу хүн бүрийн хүрэх газрыг тодорхойлдог. Үүнээс өөр сонголт гэж үгүй. Бурханы хүслийг дагадаггүй бүх хүн ч бас шийтгүүлнэ гэдгийг та нар ухаарах ёстой. Энэ бол хэн ч өөрчилж чадахгүй зүйл юм” (Үг. I Боть: Бурханы илрэлт ба ажил. Хүрэх газрынхаа төлөө хангалттай сайн үйл бэлд). Бурханы үг тов тодорхой байсан. Бурхан хүмүүсийн үр дүнг хэр удаан итгэсэн, хэр их номлож чаддаг, хэчнээн их ажилласнаар нь биш, харин үнэнийг эрэлхийлдэг эсэх, завхарсан зан чанараа өөрчилсөн эсэх, мөн бүтээгдсэн зүйлийн үүргийг биелүүлж чаддаг эсэхээр нь тодорхойлдог. Эдгээр нь хамгийн чухал зүйлс. Урьд нь би Бурханы зөвт зан чанарыг огт мэддэггүй байсан юм. Хэсэг хугацаанд итгэж, хэдэн жил удирдагч хийсэн туршлагатай болж, үүрэгтээ бага зэрэг амжилт гаргасан. Тэгээд энэ бүхнийг далим болгон ашигласан. Энэ маягаар эрэлхийлсээр байвал Бурхан намайг аварна гэж бодсон болохоор Бурханы шүүлт, гэсгээлт, харьцалт, засалтыг туулахад анхаараагүй. Завхарсан зан чанараа шийдвэрлэхийн тулд үүрэгтээ үнэнийг эрж хайхыг тэр тусмаа тоогоогүй. Үүнээс болж, олон жил Бурханд итгэсэн ч амь зан чанар минь бараг өөрчлөгдөөгүй, тэгээд би сатанлаг, биеэ тоосон уг чанараар амьдарч, ёрын мууг үйлдэж, Бурханыг эсэргүүцэж байж. Итгэхдээ үнэнийг эрэлхийлэхгүй бол өөрийгөө мэдэж, Бурханд үнэхээр гэмшиж чаддаггүй гэдгийг би ойлгосон юм. Хэчнээн их ажил хийж, хэр их номлосон ч хамаагүй, амь зан чанар маань өөрчлөгдөөгүй бол Бурхан биднийг мөн л яллаж, таягдан хаяна. Энэ нь Бурханы зөвт зан чанар, ариун мөн чанараар тодорхойлогддог. Бурханы хүслийг ойлгосныхоо дараа би хэр удаан итгэсэн, хэчнээн их ажил хийсэн гэдгээ далимдуулахаа больж, харин Бурханы үгэнд хичээл зүтгэл гаргаж, өөрийгөө эргэцүүлж, мэдэж, сатанлаг зан чанараа өөрчлөхөөр эрэлхийлж эхэлсэн.

Дараа нь, би чуулганд өөр үүрэг авсан шүү. Тэгээд ах эгч нартай хамт ажиллаж байхдаа илүү даруу төлөв болсон, тэднийг өөр санал гаргах үед заримдаа би өөрийнхөө зөв гэж бодож, тэднийг үгэндээ оруулахыг хүсдэг байсан ч биеэ тоосон зан чанараа дахиад харуулж байна гэж даруйхан ухаарсан болохоор Бурханд залбирч, өөрийгөө хойш тавиад, ах эгч нарын хамтаар үнэнийг эрж хайж, хэлэлцүүлгээр дамжуулан аливааг шийдвэрлэдэг болсон. Ах эгч нар бүгд намайг урьдынх шигээ биеэ тоохоо больж, хавьгүй илүү төлөвшсөн байна гэсэн шүү. Тэднээс ийм үнэлгээ сонсоод үнэхээр сэтгэл хөдөлсөн. Бурханы үгийн шүүлт, гэсгээлтээр л би ийм болсон гэдгээ мэдэж байсан юм. Би биеэ тоосон зан чанараасаа бүрмөсөн ангижраагүй, бас Бурханы шаарддаг стандартад хүрэхэд хол хэвээр байгаа ч Бурханы хайр, авралыг харсан. Бурханы үг, ажил хүмүүсийг өөрчилж, ариусгаж үнэхээр чаддаг гэдгийг олж харсан.


65. Биеэ тоосон байдлыг зассанаар хүний төрхийг олох боломжтой

Жэньшинь, АНУ

2017 оны 3-р сард би чуулганд голлон киноны зурагт хуудас, холбоос зурагт зориулан график дизайны ажил хийж эхэлсэн юм. Эхэндээ техникийн талын нэг их мэдэхгүй болохоор зарчим, техникийн чадварт тогтмол суралцаж байлаа. Ах эгч нараас даруухнаар тусламж гуйж, загвартаа бусдаас зөвлөгөө авахад анхаардаг байсан. Хэсэг хугацааны дараа үүрэгт хэрэгцээтэй техникийн чадварт гаршиж эхэллээ. Холбоос зургуудыг маань интернэтэд байрлуултал хандалт нэлээд сайн байсан. Ялангуяа баримтат кинонд зориулсан нэг зурагт хуудсыг маш олон ах эгч магтсан шүү. Бусдад техникийн асуудлаар зөвлөгөө өгч байсан болохоор би өөрийгөө график дизайны салбарт үнэхээр авьяастай юм байна гэж бодсон. Тэгээд өөрийн мэдэлгүй биеэ тоосон юм.

Дараа нь холбоос зураг загварчилж байхдаа киноны зурагт хуудаснаас амархан болохоор нь би үүнийг үнэхээр хурдан дуусгахуйц хангалттай чадварлаг гэж бодсон. Тийм болохоор нэг их юм бодож, зарчмыг эрж хайлгүй өөрт байгаа техникийн чадварт үндэслэн хийдэг байлаа. Үүнээс болоод гэрэл, өнгө нь сэдвээс гажиж байна гэх санал ах эгч нараас сонссон. Би тэдний саналыг харгалзан үзэж, хүлээж авахын оронд, “Та нар ямар ч мэдрэмжгүй юм гэж үү? Энэ бол зоримог бүтээлч байдал. Би үүнийг бүгдийг нь бодолцсон, энэ бол асуудал биш. Та нар мэдлэггүйдээ л ийм юм санал болгож байна” гэж бодлоо. Би үнэхээр гөжүүдэлж, тэр ч бүү хэл дүрсхийтэл уурласан. Тэгээд ямар ч засвар хийхээс татгалзлаа. Үүнээс болоод зарим холбоос зураг маань асуудалтай байна гээд буцаагдсан. Дараа нь нэг эгч надад үнэхээр боогдоод, нэмж санал хэлэхээс айх болсон гэж дууллаа. Үүнийг сонсоод жаахан харамссан ч болсон зүйлтэй холбогдуулан өөрийгөө эргэцүүлээгүй.

Төд удалгүй өөр нэг киноны зурагт хуудасны загвар дээр ажиллалаа. Тэр кино пастор, ахлагчдад төөрөлдөн, хянуулж, шашны үзэлд хязгаарлагдсанаасаа болоод Бурханы шинэ ажлыг хүлээж аваагүй итгэгчийн тухай байсан. Тэр итгэгч үнэнийг эрж хайсны дараа Төгс Хүчит Бурханы эцсийн өдрүүдийн ажлыг яваандаа зөвшөөрч, Бурханы гэрэлд амьдрах болсон. Би энэ сэдвийг бодолцож үзээд, “Энэ зурагт хуудас заавал харанхуйгаас гэрэл рүү уусах ёстой. Үүнээс дээр санаа байхгүй” гэж бодсон. Тэгээд лавлагаа болгон ашиглах иймэрхүү киноны зурагт хуудас өчнөөн удаан хайлаа. Эцсийн зургаа хараад үнэхээр сайн болж, алдартай киноны зурагт хуудас шиг харагдаж байна гэж бодсон. Би үнэхээр додигор байлаа. Гэтэл нэг эгч миний зурагт хуудсыг хараад, “Энд дэндүү бараан байна. Ямар ч чимхлүүр ажилгүй, уйтгартай юм” гэх санал хэллээ. Бас нэг эгч, “Ер нь дэндүү бараан, тодорхойгүй байна. Жаахан дүнсгэр харагдаж байна. Энэ кино Бурханд гэрчлэл хийж байгаа болохоор зураг нь дэндүү бараан байх ёсгүй” гэх санал хэлсэн. Тэдний хэлсэн зүйлийг би үнэхээр эсэргүүцлээ. “Миний бодлоор бол сайхан л харагдаж байна даг. Сүүдэрлэлт яаж хийдгийг мэдэхгүй юм байж надад яаж хийхийг минь зааж байх шив. Та нар зүгээр л өө эрж байгаа юм биш үү?” гэж бодсон. Тэгээд, “Ингэж сүүдэрлэх зөв биз дээ? Гэрэл, сүүдрийн ялгаа байх ёстой. Тэгээд ч киноны зурагт хуудаст зориулсан болохоор сүүдэрлэлт дээр ажиллах нь чухал. Бусад киноны зурагт хуудсыг тэгж хийдэг. Үүнд ямар ч буруу юм байхгүй” гэж хэллээ. Дараа нь би лавлагаа болгосон киноны зургаа тэдэнд явуулсан. Гайхмаар нь тэд миний зурагт хуудас дэндүү их бараан хэсэгтэй, нөгөө зураг шиг гоё харагдахгүй байна гэлээ. Тэгж хэлэхээр нь би багтартлаа уурлаж, “Сүүдэрлэлт дээр надаас байнга зөвлөгөө гуйдгаа битгий мартаарай. Энэ талаар бүр наад захын мэдлэггүй юм байж надад яаж хийхийг зааж байх шив. Та нар аавдаа адуу манахыг заана гэгч болж байгаа юм биш үү?” гэж бодсон. Тэгээд өөрийнхөө зөв гэдгийг батлахаар загварчилсан зургаа бусад ах эгчид явуултал тэд ч бас дэндүү бараан байна гэлээ. Би ч аргагүйн эрхэнд зургаа өөрчлөх ёстой болсон. Гэхдээ би зөв санаа гаргасан, энэ нь сүүдэртүүлэх зарчимд нийцсэн гэж бодсоор байсан учраас ердөө багахан өөрчлөлт хийсэн ч зураг минь бас л буцаагдлаа. Үүнээс болоод долоо хоногт хийх ёстой байсан зураг дээр бараг нэг сарын турш ажилласан юм. Эцэст нь ерөнхий зохиомжийн асуудлаас болж тэр зургийг хаясан. Энэ нь нүүрэн дундуур алгадаад авах шиг л болсон доо. Би үнэхээр гутарч, сэтгэлээр унаад, нөхөрлөлөөр бусдад сэтгэлээ уудлахыг хүсээгүй. Миний сэтгэл харанхуйлж, шаналж байлаа. Дараа нь багийн ахлагч ойрд миний аль ч загвар амжилттай болоогүйг сануулаад, намайг Бурханы өмнө өөртөө даруй дүгнэлт хийх хэрэгтэй гэлээ. Тэгэхэд л би Бурханы өмнө очин эргэцүүлж, Бурханы зарим холбогдох үгийг олсон.

Нэг өдөр сүнслэг үйл ажиллагаан дээр ингэж уншсан юм: “Асуудал тулгарах үед чи өөрийгөө зөвтгөж, ‘Би зарчмыг ойлгодог, эцсийн шийдвэрийг би гаргадаг юм. Та нар үг хэлэх эрхгүй. Та нар юугаа мэддэг юм бэ? Та нар ойлгодоггүй; би ойлгодог юм!’ гэж бодох ёсгүй. Энэ нь өөрийгөө зөвтгөж буй хэрэг. Өөрийгөө зөвтгөнө гэдэг завхарсан, сатанлаг зан чанар юм; энэ нь хэвийн хүн чанар доторх зүйл биш.” “Хэрвээ чи үргэлж өөрийгөө зөвтгөж, өөрийнхөөрөө зүтгэн, ‘Би хэний ч үгэнд орохгүй. Үгэнд орлоо ч харагдах байдалдаа л тийм байна—би өөрчлөгдөхгүй. Юмыг өөрийнхөөрөө хийнэ; миний зөв, бүрэн үндэслэлтэй гэдгийг би мэдэрч байна’ гэдэг бол яах вэ? Чи зөвтгөгдөж, хийдэг зүйл чинь ямар ч алдаа мадаггүй байж болох юм. Чи ямар ч алдаа гаргаагүй, нэг асуудлын мэргэжлийн талыг илүү их ойлгодог байж болох ч ийм маягаар авирлаж, хэрэгжүүлмэгц бусад чинь хараад, ‘Энэ хүний зан чанар сайнгүй юм! Асуудал тулгарах үед зөв ч бай, буруу ч бай, өөр хэний ч хэлэх үгийг хүлээн авдаггүй. Энэ тэр чигтээ эсэргүүцэл. Энэ хүн үнэнийг хүлээн авдаггүй’ гэцгээнэ. Хүмүүс чамайг үнэнийг хүлээн авдаггүй гэцгээж байгаа бол Бурхан юу гэж бодох вэ? Бурхан чиний ийм илэрхийллийг харж чадах уу? Бурхан эдгээрийг маш тодорхой харж чадна. Бурхан хүний зүрх сэтгэлийн гүнийг шинжээд зогсохгүй, цаг үргэлж хаа сайгүй хэлдэг, хийдэг бүхнийг чинь бас аждаг. Бурхан эдгээр зүйлийг харах үедээ яадаг вэ? ‘Чи хатуу цэвдэг болжээ. Чиний зөв байхад ч чи ийм байдаг, бас чиний буруу байхад ч ийм байдаг. Бүх тохиолдолд чиний бүх илчлэл, илэрхийлэл сөргөлдөөнтэй, эсэргүү байна. Чи бусдын санаа, саналаас юу ч хүлээн авдаггүй. Чи зүрх сэтгэлдээ гагцхүү сөргөлдөж, хаагдмал байж, татгалздаг. Чи үнэхээр хэцүү юм!’ хэмээдэг” (Эцсийн өдрүүдийн Христийн ярианы тэмдэглэл номын “Хэрвээ үргэлж Бурханы өмнө амьдарч чаддаггүй бол чи үл итгэгч юм”). Бурхан үнэхээр л бидний зүрх сэтгэл, оюун санааг өнгийн хардаг. Энэ миний байдлыг бүрэн илчилсэн юм. Би биеэ тоох сатанлаг зан чанар илчилж байж. Ах эгч нар зурагт хуудсыг минь сайшааж, магтах үед үүнийг би өөрийнхөө чадвараас болсон гэж бодон, миний загвар, техникийн мэдлэгт өөр хэн ч дүйцэхгүй гэж санасан. Бусад хүнээс санал сонсох үедээ тэднийг ойлгохгүй байна гэж бодоод, саналаас нь татгалзсан. Тэр ч бүү хэл нэлээд хэдэн хүн адилхан санал хэлэхэд ч би үнэхээр гөжүүдэлсэн. Тэдний хэлсэн юмыг зөвшөөрч байгаа царайлсан ч үнэндээ өөрийнхөө бодолтой зууралдсан. Дуртай зүйлээ л өөрчлөөд, санал нийлэхгүй байгаа зүйлээ өөрчлөхөөс татгалзсан. Элдвээр шалтаглан хүмүүстэй маргаж, тэр ч бүү хэл дүрсхийн уурласан. Эцэстээ тиймэрхүү байдлаар нэг эгчийг боогдуулсан байж. Би ямар ч эрүүл ухаангүй биеэ тоосон байснаа ухаарсан юм. Би ямар ч ухаангүй байсан! Дэндүү их биеэ тоож, өөрийгөө зөвтгөөд өөр хэний ч саналыг зөвшөөрөхийг хүсээгүй. Зургаа ахин дахин засварлахад хүрч, ажлаа хойш татаад зогсохгүй миний байдал ч дордсоор байлаа. Тэр бүтэлгүйтэл, ухралттай тулгараагүй бол би өөртөө дүгнэлт хийж, өөрийгөө мэдэхээр Бурханы өмнө хэзээ ч очихгүй байх байсан. Эргэлт буцалтгүй, биеэ тоосон зан чанартай амьдарсаар байсан бол бусад маань намайг голж, Бурхан ой гутах байж. Тэгж бодохоор харууслаар дүүрч, жаахан айлаа. Тэгээд гэмшихийг хүсэн Бурханы өмнө даруйхан очиж залбирсан.

Дараа нь илчилсэн завхралынхаа талаар багийнхаа эгч нарт сэтгэлээ уудлаад, санал сонсож, харьцалт хийлгэхэд бэлэн байгаа гэдгээ хэлсэн. Тэр үеэс хойш үүрэгт маань ах эгч нар хэд хэдэн санал хэлсэн, эхэндээ надад үүнийг хүлээн зөвшөөрөхөд нэлээд хэцүү байлаа. Гэхдээ би ойрд бүтэлгүйтсэнээ санаад залбирч, өөрийгөө хойш тавьдаг байсан юм. Яагаад тийм санал хэлэв, саналыг нь дагаснаар юунд хүрч болох вэ, асуудал юунд оршиж байна вэ гэж бодсон. Дараа нь үүнийг зарчимд үндэслэн харгалзаж үздэг байлаа. Ийм хандлагаар бусдын саналыг ойлгож, хүлээн зөвшөөрөхөд арай амар байсан, тэгээд миний засварыг ч илүү нааштай хүлээн авсан шүү. Бас үнэнийг хэрэгжүүлэх хэчнээн сайхныг би олж харсан юм. Гэхдээ биеэ тоосон зан чанар минь надад үнэхээр нэвчсэн байсан болохоор бүтэлгүйтсэн ганц туршлагаар үүнийг уг үндсээр нь устгаж чадаагүй.

Төд удалгүй би эргээд биеэ тоох боллоо. Нэг удаа чуулганы магтан дуунуудад холбоос зургийн загвар гаргалаа. Ах эгч нар Бурханы ажлыг туулсныхаа дараа Бурханыг гэх магтаалаа илэрхийлж байгаа учраас халуун дулаан, романтик, сайхан мэдрэгдэх ёстой гэж бодогдсон. Тэгээд хөх ягаан өнгө тийм мэдрэмжийг илтгэдэг, хүндтэй, эрхэмсэг утгатай гэсэн өнгөний онол сурснаа бодлоо. Хөх ягаан өнгийг гол өнгөөр ашиглахад буруутах учиргүй гэж санагдсан. Зургаа дуусгатал зарим ах эгчид миний санаа таалагдаж, тэр өнгө гоё байна гэцгээлээ. Би ч нэлээд додийж, эцсийн эцэст бага зэрэг хэв чанар, дизайны чадавхтай юм байна гэж бодсон. Дизайнд дөнгөж хөл тавьсан нэг эгч надад, “Чуулганы магтан дуунууд бол ах эгч нарын бодит туршлага, ойлголт байдаг. Хөх ягаан өнгө ашиглахаар дэндүү зүүд зэрэглээ шиг болж, магтан дуунуудын өнгө аяст нийцэхгүй байна. Харахад ч эвгүй юм. Үүнийг сольсон нь дээр байх” гэх санал ирүүлэхээр нь гайхсан шүү. Эгчийн саналыг уншсан ч дотроо үнэхээр эсэргүүцсэн. “Сургалтын маш олон материал дээр хөх ягаан өнгө сайхан, халуун дулаан мэдрэгддэг гэсэн байсан. Тэгээд ч интернэтэд хөх ягаан өнгийг ийм маягаар ашигласан өөр олон загвар байна лээ. Яагаад та үүнийг харахад эвгүй гэж байгаа юм бэ? Дээрээс нь та шинэ салбарт дөнгөж хөл тавьчхаад, бараг ямар ч загвар гаргаж үзээгүй байж надад санал хэлж байдаг. Эх захаа мэдэхгүй л байна даа” гэж бодлоо. Гэхдээ эгчийг шууд няцаахад эвгүй санагдаад байсан болохоор бусад ах эгчээс санал хураая гэж хэлээд, эгчийг хүлээлгэлээ. Тэгээд өөр хэний ч саналыг огт асуулгүй зүгээр л үл хайхарсан.

Хэд хоногийн дараа өөр нэг эгч бас ийм санал хэлж, миний хэрэглэсэн өнгийг дүнсгэр байна гэлээ. Тэр эгч үүнийг өөрчлөхийг санал болгосон. Яг тэр үед багийн ахлагч надад зөрүүдлэлгүй, дахин хяналтад оруулахаар өөрчлөлт хийх хэрэгтэй гэж санууллаа. Тухайн үед би гөжүүдэлж зүрхлээгүй болохоор зарим нэг өөрчлөлт хийх гэж үзсэн. Гэхдээ тэр хөх ягаан загвараа болихыг үнэхээр хүсэхгүй байлаа. “Ийм өнгийн загвар үнэхээр тийм онцгүй баймааргүй дээ. Заримд нь таалагдаж байхад яагаад үүнийг өөрчлөх албатай юм бэ?” гэж бодсон. Гэхдээ тийм маягаар бодох үедээ зургаа өөрчлөх гэж зүдэрлээ. Хэд оролдсоны дараа аятайхан харагдахгүй л байсан. Дараа нь нэг засвар дээр зурагт алдаа гарч, үүнтэй хэдэн цаг зууралдсан ч засварлах арга олж чадаагүй. Би маш их бухимдаж, яах учраа олохоо байж, тэр ч бүү хэл бууж өгөхийг хүссэн. Тэр ганцхан зураг дээр нэг сар зарцуулж, зургаан удаа зассанаа, бас бусад маань маш олон санал хэлснийг бодлоо. Би үүнийг бас л дуусгаагүй, ажлаа хойш татаж байсан юм. Тэгээд үнэхээр сэтгэл гонсойсон. Урьд нь биеэ тоогоод ажлаа хойш татаж, санал хүсэлт хүлээн авч чаддаггүй байснаа саналаа. Одоо би дахиад л биеэ тоож, бусдын саналаас татгалзаж байсан. Энэ нь нэг л янзын асуудал байсан бус уу? Би Бурханы өмнө даруйхан очоод, “Өө Бурхан минь, миний биеэ тоосон зан чанар үнэхээр ноцтой байна. Ийм нөхцөлд би захирагдаж чадахгүй нь. Намайг гэгээрүүлж, замчлаач дээ, тэгснээр би Таны хүслийг ойлгож, өөрийгөө үнэхээр мэдэж, энэ байдлаас гарч чадна” гэж залбирлаа.

Дараа нь Бурханы үгийн ийм хэсгийг уншсан: “Биеэ тоосон зан бол хүний завхарсан зан чанарын уг үндэс юм. Хүмүүс биеэ тоосон байх тусмаа, Бурханыг эсэргүүцэх боломжтой байдаг. Энэ асуудал хэр ноцтой вэ? Биеэ тоосон зан чанартай хүмүүс өөрсдийгөө бусдаас дээгүүр гэж үзээд зогсохгүй, Бурханд их зан гаргадаг нь хамгийн ноцтой. Зарим хүн гаднаа Бурханд итгэж, дагадаг мэт харагдаж болох ч Түүнийг ердөө ч Бурхан гэж авч үздэггүй. Тэд өөрсдийгөө үнэнийг эзэмшдэг гэж үргэлж санаж, ихэд өндрөөр үнэлдэг. Энэ бол биеэ тоосон зан чанарын мөн чанар, уг үндэс бөгөөд Сатанаас гаралтай. Тиймээс биеэ тоосон зангийн асуудлыг шийдвэрлэх ёстой. Өөрийгөө бусдаас дээр гэж мэдэрнэ гэдэг бол шалихгүй хэрэг. Гол асуудал нь, хүний биеэ тоосон зан чанар хүнийг Бурханд, Түүний захиралт, зохицуулалтад захирагдахад саад болдог; ийм хүн бусдыг захирах эрх мэдлийн төлөө Бурхантай үргэлж өрсөлдөх хандлагатай байдаг. Энэ төрлийн хүн Бурханыг хайрлаж, Түүнд захирагдах нь байтугай, Бурханыг өчүүхэн ч хүндэлдэггүй. Биеэ тоосон, ихэрхүү хүмүүс, ялангуяа бүр эрүүл ухаанаа алдталаа биеэ тоосон хүмүүс Бурханд итгэхдээ Түүнд захирагдаж чаддаггүй бөгөөд бүр өөрсдийгөө өргөмжилж, өөрсдөдөө гэрчлэл хийдэг. Ийм хүмүүс Бурханыг хамгийн их эсэргүүцдэг. Хэрвээ хүмүүс Бурханыг хүндэтгэдэг болохыг хүсвэл эхлээд биеэ тоосон зан чанараа шийдвэрлэх ёстой. Биеэ тоосон зан чанараа хэдий чинээ нэгд нэггүй шийдвэрлэнэ, Бурханыг төдий чинээ хүндэтгэх бөгөөд тэр цагт л чи Түүнд захирагдаж, үнэнийг олж авч, Түүнийг мэдэж чадна” (Бурханы нөхөрлөл). Биеэ тоосон байдал нь Бурханыг эсэргүүцэхийн уг үндэс гэдгийг ойлгоход минь энэ тус болсон. Би биеэ тоосон зан чанартаа захирагдаад, өөрийнхөө үзэл бодлыг үнэн мэт, эрх мэдэлтэй мэтээр үргэлж өөрийн зөв гэж боддог байж. Үнэнийг эрж хайж, Бурханд захирагдах ямар ч хүсэлгүй байж. Тэгээд хэний ч саналыг ер авдаггүй байсан. Ялангуяа техникийн чадваргүй, техникийн зарим талын ойлголтгүй хүн саналаа хэлбэл би үнэхээр эсэргүүцдэг байлаа. Саналыг нь зөвшөөрсөн мэт царайлдаг ч бодит байдал дээр тэдний саналыг нухацтай хүлээн аваагүй. Өөрийнхөө хүслийг хойш тавь, Бурханы гэрт юу ашигтай вэ гэдэгт анхаар, эрж хайж, мэрийж, хамгийн сайн хувилбарыг бүтээ гэж Бурхан надад бусдаар дамжуулан хэд хэдэн удаа сануулсан. Гэхдээ би дэндүү зөрүүд, ихэрхүү байсан юм. Өөрийн санаа, туршлагыг үнэн гэж үзэж, бусдын санал сэтгэлд хүрэхгүй бол гөжүүдэлдэг байсан. Энэ нь Бурханы гэрийн ажлыг үймүүлсэн юм. Тэгэхэд би Бурханы, “Биеэ тоосон зан чанартай хүмүүс өөрсдийгөө бусдаас дээгүүр гэж үзээд зогсохгүй, Бурханд их зан гаргадаг нь хамгийн ноцтой.” “Хүмүүс биеэ тоосон байх тусмаа, Бурханыг эсэргүүцэх боломжтой байдаг” гэх үгийг эцэст нь ойлгож эхэлсэн дээ. Тэгээд үүнд бүрэн үнэмшсэн. Бас бага зэрэг айсан шүү. Энэ нь надад чуулган дахь антихристүүдийг санагдуулсан. Тэд үнэхээр биеэ тоож, дарангуй аашилж, бусдын саналыг хэзээ ч сонсдоггүй байсан. Тэр ч байтугай санал хүсэлт гаргасан хүмүүс рүү дайрч, тэднийг гадуурхдаг нь үнэхээр л Бурханы гэрийн ажлыг үймүүлж, Бурханы зан чанарт халдсан юм. Бурхан тэднийг бүгдийг нь зайлуулсан. Би антихристүүдийн үйлдсэн шиг ёрын мууг үйлдээгүй ч гэсэн миний илчилсэн зан чанар тэднийхээс юугаараа ялгаатай гэж? Биеэ тоосон байдлаа засахгүй бол хэчнээн ноцтой үр дагавар гарахыг би тэгэхэд л ухаарсан даа. Тэгээд гэмшихийг хүсэж, даруйхан Бурханы өмнө очиж залбирсан.

Дараа нь Бурханы үгийн ийм хэсгийг уншсан юм: “Одоо харахад, үүргээ хангалттай гүйцэтгэх хэцүү байна уу? Үнэндээ бол үгүй; хүмүүс ердөө л даруу байр байдалтай болж, бага зэрэг эрүүл ухаан эзэмшиж, зохих байраа эзэлж чаддаг байх ёстой. Чи өөрийгөө хэчнээн их боловсролтой гэж боддог ч бай, ямар ч шагнал авсан бай, хэчнээн ч их зүйлд хүрсэн бай, хэв чанар, зэрэг зиндаагаа хэчнээн дээгүүр гэж боддог ч бай хамаагүй эхлээд энэ бүх зүйлийг орхих ёстой, учир нь эдгээр нь юу ч биш. Бурханы гэрт тэдгээр зүйл хэчнээн ч агуу, сайн байлаа гэсэн, үнэнээс дээгүүр байж чадахгүй; тэдгээр нь үнэн биш бөгөөд үнэнийг орлож чадахгүй. Иймээс Би чамайг эрүүл ухаан гэгч энэ зүйлтэй байх ёстой гэж хэлдэг. Хэрвээ чи: ‘Би тун авьяаслаг, маш хурц ухаантай, хурдан хариу үйлдэл үзүүлдэг, юм хурдан сурдаг, ой тогтоолт нэн сайтай’ гэж хэлж, эдгээр зүйлийг үргэлж далим болгон ашигладаг бол энэ нь асуудал үүсгэнэ. Хэрвээ чи эдгээрийг үнэн гэж үзэж, эсвэл үнэнээс дээгүүрт үзвэл үнэнийг хүлээн авч, хэрэгжүүлэхэд хэцүү байх болно. Үргэлж сүрхий мэт аашилдаг биеэ тоосон, ихэрхүү хүмүүст үнэнийг хүлээн авахад хамгийн хэцүү байдаг бөгөөд унах магадлал хамгийн ихтэй. Хэрэв хүн биеэ тоосон зангийн асуудлаа шийдвэрлэж чадвал үнэнийг хэрэгжүүлэхэд амархан болдог. Иймээс гаднаа сайхан, сүрлэг санагдаж, бусдын атаархлыг төрүүлдэг тэдгээр зүйлийг эхлээд нухчин дарж, үгүйсгэх ёстой. Эдгээр зүйл үнэн биш; харин ч эдгээр нь үнэнд ороход чинь саад хийж болно” (Эцсийн өдрүүдийн Христийн ярианы тэмдэглэл номын “Үүргээ хангалттай биелүүлэх гэж юу вэ?”). Биеэ тоосон зан чанараа шийдвэрлэхийн тулд өөрийгөө хойш тавьж, үгүйсгэх ёстой гэдгийг тэгэхэд ойлгосон. Хүний чадвар, чадамж, туршлага, авьяас хэчнээн гайхалтай ч гэлээ үнэн биш шүү дээ. Эдгээр нь зүгээр л үүргээ биелүүлэхэд маань тус болох хэрэгсэл. Бид эдгээрээр далимдуулах гэж оролдох ёсгүй. Үнэнийг эрж хайж, аливааг зарчмын дагуу хийж, бусадтай сайтар хамтран ажиллаж, бусдаас суралцах нь бүгд чухал. Энэ бол үүргээ биелүүлэх цорын ганц арга. Дараа нь би өөрөө загварчилсан арай гайгүй зурагт хуудаснуудаа хараад анхны зургийн маань үзэл санаа, сүүдэрлэлт, өнгө, зохиомжид илэрхий алдаа байсныг олж мэдлээ. Гэхдээ ах эгч нарын санал хүсэлтэд үндэслэн засварласны дараа нэлээд их ахиц гарч, зарим нь бүрмөсөн өөрчлөгдсөн байсан. Би үүнийг хараад ичсэн шүү. Өөрийгөө тэднээс илүү техникийн чадвар, туршлагатай учраас ажилдаа амжилт гаргаж, бусдаас магтаал сонссон гэж боддог байсан юм. Үүгээрээ далимдуулан хэний ч үгэнд орохоос татгалзсан. Гэтэл бодит байдал дээр би үнэний зарчмыг дагаж, бусдын саналыг зөвшөөрсөн болохоор л загвар маань амжилттай болсон байж. Загвараа Бурханы удирдамж, гэгээрлээр, бас ах эгчтэй эв найртай ажиллах замаар хийсэн байсан. Үнэний зарчмыг эрж хайж, бусдын санал хүсэлтийг авалгүй зүгээр л техникийн чадвартаа найдах үед зураг маань тааруухан болж, энэ нь чуулганы ажлыг үнэхээр хойш татсан. Би маш их биеэ тоож, өөрийгөө зөвтгөх хандлагатай байснаа бодоод маш их ичсэн шүү. Би харваас огт онцгой байгаагүй. Дизайны зах зухыг л ойлгосон болохоос жинхэнэ мэргэжилтэн болоход хол байлаа. Тэгсэн хэрнээ маш өөртөө бардаж, биеэ тоосон байсан. Бас маш бүдүүлэг байж. Үүнийг ухаараад залбирч, үзэл бодлоо орхисон юм. Бусдын санал хүсэлтийг дагаж, яаж засварлавал илүү сайн үр дүнд хүрэх талаар үнэхээр бодсон. Тэгээд гол асуудлаа шийдвэрлээд зогсохгүй илүү дээр өнгө олсон шүү. Би зургаа маш хурдан засварлаж, ах эгч нар ч тэгж өөрчилсний дараа хавьгүй дээр харагдаж байна гэцгээлээ. Үүнийг хараад би маш их ичсэн. Биеэ тоосон байдлаас минь л болж тэр зураг удаа дараа засварт орж, бусдын нандин цаг хугацаанаас маш их хумсалж, төвөг удсан. Энэ нь Бурханы гэрийн ажлыг ноцтойгоор үймүүлсэн. Чадвар минь зогсонги байдалд орсноос гадна амийн оролтод маань бэрхшээл тулгарсан. Биеэ тоосон зан чанартай амьдрах нь гагцхүү хор хөнөөл л учруулдаг нь харагдсан юм. Би маш их харамсаж, “Ямар ч санал хүсэлт сонслоо гэсэн өөрийгөө хойш тавьж, үнэнийг эрж хайж, Бурханы гэрийн ашиг сонирхлыг эн тэргүүнд тавьж сурна. Биеэ тоож амьдраад байж болохгүй” гэж чимээгүйхэн сэтгэл шулуудсан.

Саяхан би Бурханы үгийн уншлагын видеоны холбоос зургийг загварчилсан юм. Ах эгч нарт эхний нооргоо үзүүлтэл бүгд л бөмбөрцгийн зураг дэндүү том, төв рүү шахагдсан мэт байгаа учраас үзэгдэх орчин жаахан давчуу байна гэцгээлээ. Тэгээд засвар хийхэд минь тус болох лавлагаа зураг явуулсан. “Зохих ёсны нөлөө гаргахын тулд бөмбөрцөг ийм том байх ёстой, бас та нар мэргэжлийн график дизайны ямар ч туршлагагүй, бодит дадлагагүй шүү дээ. Би энэ салбарт илүү чадвартай. Та нарын санал хүсэлтээс авах юм алга” гэж бодож байсан. Тийм болохоор тэдний санал хүсэлтийг зүгээр л хальт гүйлгэж харчхаад, өөрийн бодолд үндэслэн зургаа засварлахыг хүслээ. Тухайн үед би дахиад биеэ тоосон байдал харуулж байна, бас санал хүсэлт, эцсийн үр дүнг тайвнаар бодолцож үзээгүй гэдгээ ухаарсан. Сохроор шийдвэр гаргаж байсан маань Бурханы хүсэлд нийцэхгүй байлаа. Би тэр даруй залбирч, зүрх сэтгэлийг минь тайвшруулж, үнэнийг хэрэгжүүлж, махан биеэ хаях боломж олгооч гэж Бурханаас гуйсан. Дараа нь Бурханы үгийн ийм хэсгийг уншсан юм: “Чи юун түрүүнд даруу төлөв хандлагатай байж, зөв гэж итгэдэг зүйлээ хойш тавьж, хүн бүрд нөхөрлөх боломж олгох ёстой. Өөрийн арга замыг зөв гэж итгэдэг байлаа ч гэсэн чи зүтгээд байх ёсгүй. Юуны өмнө энэ бол нэг төрлийн ахиц дэвшил; энэ нь үнэнийг эрж хайх, өөрийгөө үгүйсгэх, Бурханы хүслийг хангах хандлагыг харуулдаг. Ийм хандлагатай байхын зэрэгцээ өөрийн үзэл санааг баримтлахгүй болмогцоо чи залбирна. Чи өөрөө зөв бурууг мэддэггүй учраас юу хийх нь хамгийн зөв, хамгийн тохиромжтой болохыг Бурханаар илчлүүлж, хэлүүлдэг. Хүн бүр нөхөрлөлд нэгдэхэд Ариун Сүнс та бүхэнд гэгээрэл авчирдаг. Бурхан хүмүүсийг үйл явцын дагуу гэгээрүүлдэг бөгөөд энэ нь заримдаа зүгээр л хандлагыг чинь дэнсэлдэг. Хэрэв чи гөжүүдээр өөрийгөө зөвтгөдөг бол Бурхан чамаас царайгаа нууж, чамд хаагдмал болно; Бурхан чамайг ил болгож, заавал мухардалд оруулна. Нөгөө талаар, хэрвээ хандлага чинь зөв зүйтэй, өөрийнхөөрөө зүтгэдэг ч үгүй, өөрийгөө зөвтгөдөг ч үгүй, дур зоргоороо, яаруу бус, харин үнэнийг эрж хайж, хүлээн авдаг хандлага бол бүлэгтэй нөхөрлөх үед Ариун Сүнс та нарын дунд ажиллаж эхэлдэг бөгөөд магадгүй хэн нэгний үгээр дамжуулан чамайг ойлголтод хөтөлнө” (Бурханы нөхөрлөл). Намайг үүрэгтээ бусдын өөр санал бодолтой тулгараг гэж Бурхан зөвшөөрсөн гэдгийг би тэгэхэд ойлгосон. Бурхан бидний бодол, үйлдэл бүрийг аждаг болохоор би үнэнийг хэрэгжүүлж, Бурханы шинжилтийг хүлээн зөвшөөрч байх ёстой. Юмыг зүгээр л гаднах үзэмжээр нь үнэлж, бусад хүний мэргэжлийн ур чадварыг шүүж болохгүй. Би илүү их мэдлэгтэй байлаа ч, санаа минь хэдий үндэслэлтэй байлаа ч гэсэн ихэрхүү байхаа больж, төсөөллөө хойш тавьж, үнэний зарчмыг эрж хайж, хамгийн үр ашигтай байх зүйлийг л хийх ёстой. Эцэст нь миний зөв болж таарсан ч ядаж л би үнэнийг эрж хайж, хэрэгжүүлсэн байх болно шүү дээ. Энэ бол үнэлж баршгүй зүйл. Бурхан Өөрт нь дайсагнадаг сатанлаг зан чанарыг минь жигшсэн учраас миний хувьд биеэ тоосон байдлаа харуулах нь алдаа гаргахаас ч долоон дор байсан юм. Биеэ тоосноос минь болж Бурханы гэрийн ажил үнэхээр саатсан гэдгийг бодоод, дахиад тийм зөрүүд байж болохгүй гэдгээ үнэхээр мэдэрсэн. Би засварын тухай саналд тайван хандаж, зургаа сайжруулахаар мэрийх ёстой байлаа. Дараа нь би бусдын саналыг нухацтай авч үзээд, лавлагаа болгосон нэг зураг үнэхээр загварлаг, надад сургамж болохуйц байгааг олж мэдсэн. Үүнийг багийн бусад гишүүнтэй хэлэлцэхэд санал ёсоор засварлах хэрэгтэй гэдэг дээр хүн бүр санал нэгдлээ. Би зохиомж болон бусад талыг нь засварлаад нэг л мэдэхэд зургаа дуусгасан. Бурханы гэгээрэл, удирдамжаар энэ бүгдэд хүрсэн гэдгээ мэдэрсэн шүү. Хэдийгээр би нэмж хэдэн санал хүсэлт хүлээн авсан ч үүнийг зохих ёсоор зохицуулж, нэг их эсэргүүцээгүй. Бурханд гэрчлэл хийхийн тулд тэр зургийг хэдэн ч удаа өөрчлөхдөө баяртай байлаа. Хэдэн удаа засварласны дараа хүн бүр зургийг маань сайхан болж гэцгээн, нэмж санал хэлээгүй. Үүргээ ийм маягаар биелүүлэх хэчнээн сайхныг би олж харсан.

Сахилгажиж, илчлэгдэж, Бурханы үгийг уншсаны дараа би биеэ тоосон сатанлаг зан чанараа эцэст нь ойлгож, үзэн ядаад, бүх зүйл дээр үнэнийг эрж хайж, хүлээн зөвшөөрөх хэчнээн чухлыг олж харсан. Би урьдынх шигээ биеэ тоохоо больсон, бас бусдын саналыг хүлээн авч чаддаг болсон. Бурханы шүүлт, гэсгээлт, сахилгажуулалтын ачаар л би ийнхүү өөрчлөгдсөн дөө.


66. Биеэ тоосон байдлаа өөрчилсөн минь

Жингвэй, АНУ

Төгс Хүчит Бурхан ингэж хэлсэн байдаг: “Бурханы ажлын алхам бүр—хатуу ширүүн үг ч бай, шүүлт ч бай, эсвэл гэсгээлт ч бай—хүнийг төгс болгодог бөгөөд туйлын зохистой байдаг. Эрин үеүдийн туршид Бурхан ийм ажил хэзээ ч хийж байгаагүй; өнөөдөр Тэр та нарын дотор ажилладаг болохоор та нар Түүний мэргэн ухааныг ойлгосон. Та нар дотроо жаахан өвдөж шаналсан ч зүрх сэтгэл чинь тууштай, амар амгалан байгаа; Бурханы ажлын энэ үе шатыг эдлэх чадвартай байгаа нь та нарын ерөөл билээ. Ирээдүйд юу олж авч чадах чинь хамаагүй, өнөөдөр та нарын дотор Бурханы хийсэн ажил бүхэлдээ хайр гэдгийг л та нар хардаг. Хэрвээ хүн Бурханы шүүлт, цэвэршүүлэлтийг туулдаггүй бол түүний үйлдэл, урам зориг үргэлж өнгөцхөн түвшинд үлдэж, зан чанар нь үргэлж өөрчлөгдөөгүй хэвээр үлдэнэ. Үүнийг Бурханаар авхуулсанд тооцдог уу? Эдүгээ хүний дотор биеэ тоосон, ихэрхүү зан ихээхэн байсаар байгаа боловч хүний зан чанар урьдынхаасаа хавьгүй илүү тогтвортой байдаг. Бурхан чамтай харьцдаг нь чамайг аврахын төлөө байдаг бөгөөд чи тухайн үед хэсэг шаналж магадгүй боловч зан чанарт чинь өөрчлөлт гарах өдөр ирнэ. Тэр үед чи эргэж хараад, Бурханы ажил хэчнээн ухаалаг болохыг ойлгоно, тэр үед л чи Бурханы хүслийг үнэхээр ойлгож чадна” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). Би зүгээр л үүрэгтээ төлөөс төлөх урам зориг, хүсэлтэй байснаар Бурханаас сайшаал хүртэж чадна гэж боддог байлаа. Тэгээд Бурханы үгийн шүүлт, гэсгээлтийг хүлээн авч, зан чанараа өөрчлөхөөр эрэлхийлэхэд анхаараагүй. Ердөө л биеэ тоож, дарангуй байдлаар үүргээ гүйцэтгэж, ах эгч нарыг боогдуулж, хорлож, чуулганы ажилд хохирол учруулсан. Бурханы шүүлт, гэсгээлтгүйгээр завхарсан зан чанараа цэвэрлэж, өөрчилж чадахгүй, бас үүргээ Бурханыг сэтгэл хангалуун байлгахуйц сайн хийж хэзээ ч чадахгүй гэдгээ эцэст нь ойлгосон. Бурханы шүүлт, гэсгээлт бидний аврал гэдгийг үнэхээр мэдэрсэн.

2016 онд би тайз засалчийн үүрэг аваад баяр хөөр болж, “Би дотоод заслаар суралцсан, салбартаа дөрвөн жилийн туршлагатай. Үүнийг сайн хийж, Бурханыг сэтгэл хангалуун байлгахад мэргэжлийн чадвараа бүрэн ашиглах болох нь” гэж бодсон юм. Дараа нь ах эгч нартай хамт ур чадвар сурч авч, зарчмын талаар нөхөрлөлөө. Хэсэг хугацааны дараа би үүрэгтээ зарим нэг үр дүн үзэж эхэлсэн. “Та нар энэ тайзыг сайн зассан байна. Үнэхээр бодитой болж” гэж хэн нэгний хэлэхийг сонсох үедээ энэ нь Бурханы удирдамж гэж хариулдаг байсан ч “Мэдээж шүү дээ, энэ тайзыг хэн зассаныг мэдэхгүй байна уу? Би бол мэргэжлийн хүн!” гэж боддог байлаа. Тэгээд бардамнан алхаж, илүү чанга дуугаар ярьж эхэллээ. Бусад хүний үүрэг дэх зарим алдааг харвал тэднийг дорд үзэж, тэдэнтэй тайзны зохион байгуулалтыг хэлэлцэхээ больсон юм. Би дизайнаар суралцсан болохоор тэдэнтэй хэлэлцэх хэрэггүй, тэд угаасаа миний санааг дэмжих болохоор цагийн гарз гэж бодоод, ганцаараа санаандаа зураглалаа гаргачхаад, найруулагчтай очиж хэлэлцдэг байлаа.

Багийн удирдагч болж тушаал дэвшсэнийхээ дараа ах эгч нарыг бүр ч тоохоо больсон. Нэг удаа рестораны тайз засаж байтал “Урд хаалга хангалттай өндөр биш болохоор онцгүй харагдаж байна” гэж манай багийн Жан ах хэллээ. Би үүнийг нь огт тоогоогүй. “Би өчнөөн л рестораны тайз заслаа. Та үнэхээр намайг хаалга хэр өндөр байх ёстойг мэдэхгүй гэж бодоо юу? Та олон тайз засаагүй, дизайнаар суралцаагүй, бас нэг их бодит туршлагагүй байж аавдаа адуу манахыг заах гэгч болох нь ээ” гэж бодлоо. Ахын саналыг тэвчээргүйхэн няцаачхаад хаалгыг өөрийнхөө хүссэнээр хийлгэлээ. Зураглаач үүнийг хараад хаалга хэтэрхий нам, зураг авалтыг халхална. Ийм маягаар зураг авч болохгүй гэлээ. Тэгээд бид шинэ хаалга хийхээс өөр аргагүй болсон юм. Дараа нь аяганы шүүгээ хийх хэрэгтэй болсон учраас би Чэнь ахад миний зурсан зургийн дагуу хий гэж хэлсэн. Ахыг: “Төв хэсэг нь хэтэрхий өргөн юм. Онцгүй харагдаж байна. Жаахан нарийсгавал яасан юм бэ?” гэхэд “Би интернэтээр бүх төрлийн материал үзсэн, энэ зөв харьцаатай байгаа. Хэлснээр минь хийвэл буруутна гэж байхгүй” гэж бодоод өөрийнхөөрөө зүтгэн, “Та юу яриад байгаа юм бэ? Зүгээр л миний зурснаар хийгээдэх” гэж хэллээ. Эцэст нь бүгд, төв хэсэг нь хэтэрхий өргөн, онцгүй харагдаж байна гэцгээсэн. Чэнь ах илүү их цаг зарцуулан үүнийг засах ёстой болсноор кино зураг авалтын явц удааширлаа. Би эргэцүүлж, өөрийгөө мэдэх гэж оролдохын оронд үүнийг юман чинээ тоосонгүй. “Заримдаа алдаа гаргахгүй хэн байх вэ? Жаахан л цаг, материал гаргаад засчихад сүржигнэх юмгүй” гэж бодлоо.

Нэг удаа цуглааны дараа Жан ах надад санал бодлоо хэлж: “Сүүлийн үед та бусадтай ажиллахдаа нэлээд зөрүүдэлж байгаа нь анзаарагдлаа. Та бусдын саналыг сонсоогүй, бүрэн үндэслэлтэй зарим саналыг ч няцаасан. Хүмүүстэй ихэрхүү байдлаар ярьж, тэднийг боогдуулж биднийг дандаа өөрийнхөөрөө байлгах гэж зүтгэдэг. Энэ бүгд биеэ тоосон зан чанарын илэрхийлэл шүү” гэлээ. Үүнийг би аман дээрээ зөвшөөрсөн боловч “Би биеэ тоодог ч энэ нь шалихгүй асуудал” гэж бодож байлаа. Хэд хоногийн дараа Лиу ах бас биеэ тоосны минь төлөө надтай харьцаж, бусдыг сонсдоггүй, харин боогдуулдаг гэж хэлсэн. Би ахыг үгээ хэлж дуусахаас нь ч өмнө сонсохоо болилоо. “Та нарын хэн нь ч надтай дүйцэхгүй. Яаж надтай харьцаж зүрхэлж байна аа?” гэж бодсон. Үүнийг бодох тусам хүлээн зөвшөөрч чадахгүй байлаа. Тэр ч бүү хэл, Бурханд залбирахдаа шалтаг тоочиж байсан юм. Тэгэх тусам сэтгэл улам харанхуйлж, гутраад, тайз засал хийхдээ эмх замбараагүй болсон ч өөрийгөө эргэцүүлэхгүй л байлаа. Нэг өдөр би хөлөө төмөр сандлын хөндлөвчид цохиод айхтар том зүсчихлээ. Тэгээд эмнэлэгт долоон оёдол тавиулсан. Энэ нь санаандгүй явдал огт биш, үүний цаана Бурханы хүсэл гарцаагүй байгаа гэдгийг би сайн мэдэж байсан юм. Эцэст нь зүрх сэтгэлээ тайван байлгаж, үнэхээр эргэцүүллээ. Ах эгч нар санал гаргаж, тустай зөвлөгөө хэлэх болгонд би үнэмшихгүй, эсэргүүцээд, огт нааштай хандаж, дуулгавартай байгаагүй. Харин туйлын их зөрүүдэлсэн. Би Бурханд залбирч, завхарсан зан чанараа мэдэхэд минь намайг замчлаач гэж гуйгаад.

Өглөөний сүнслэг үйл ажиллагаандаа Бурханы ийм үгийг уншсан юм: “Хэрэв бусдыг өөрөөсөө доогуур гэж үздэг бол чи өөрийгөө зөвтгөдөг, ихэрхүү бөгөөд хэнд ч ач тус болдоггүй” (Үг. I Боть: Бурханы илрэлт ба ажил. Христийн эхэн үеийн айлдварууд, 22-р бүлэг). “Чи өөрийгөө тэнгэрээс ялимгүй доогуур ч газраас хавьгүй өндөр, төрөлхийн авьяастан гэж бүү бод. Чи өөр хэнээс ч илүү ухаантай биш—өөрийгөө хэтэрхий өндрөөр үнэлж, бусдаас дор гэж хэзээ ч үздэггүй учраас чамайг газар дээрх эрүүл ухаантай ямар ч хүнээс илүү гайхмаар тэнэг гэж ч хэлж болох юм; чи Миний үйлдлийг нэгд нэггүй мэддэг юм шиг санагддаг. Үнэн хэрэгтээ чи эрүүл ухаан угаас дутмаг хүн, учир нь Миний хийх зүйлийн талаар чи огт мэддэггүй, одоо юу хийж байгааг минь бүр ч мэддэггүй. Тиймээс чи, хүний амьдралын талаар өчүүхэн ч мэддэггүй мөртөө газраа хагалахдаа Тэнгэрийн ерөөлд найддаг хөгшин тариачинтай ч эн тэнцэхгүй гэж Би хэлсэн. Чи амьдралынхаа талаар нэг секунд ч бодож үздэггүй бөгөөд нэр хүндийн талаар юу ч мэддэггүй, өөрийнхөө талаар бүр ч мэддэггүй. Чи туйлын ‘өндөр дээд!’” (Үг. I Боть: Бурханы илрэлт ба ажил. Суралцдаггүй агаад мэдлэггүй хэвээр үлддэг хүмүүс: Тэд араатан биш гэж үү?). Үүнийг уншаад асар их эмзэглэсэн. Үг болгон нь намайг илчилж байх шиг санагдлаа. Би салбараа мэддэг, туршлагатай болохоор тайз засалч болсноосоо хойш өөрийгөө нэн чухал авьяастан гэж бодоод, ах эгч нарт ихэрхүү хандаж, би мэргэжлийн хүн учраас өөр хэн ч миний цагийг хумслах эрхгүй гэж бодсон. Үргэлж эцсийн шийдвэр гаргаж, ажлаа бусадтай хэлэлцэхийг хүсээгүй. Тэднийг дизайны ямар ч мэдлэггүй болохоор цагийн гарз гэж бодоод, дурамжханаар юм хэлэлцэх үедээ би илүү мэдлэгтэй болохоор аливааг илүү иж бүрэн харж чадна гэж боддог байлаа. Тэдний санал болгосон ямар ч зүйлийг огт судлалгүй, зүгээр л няцаадаг байсан. Бусдыг гэх хамгийн наад захын хүндлэл ч надад байгаагүй. Ах эгч нар намайг биеэ тоосон гэцгээж, өөрийгөө эргэцүүл гэж шавдуулахад үүнийг нь ч хүлээн зөвшөөрөлгүй эсэргүүцсээр байсан. Би гагцхүү биеэ тоосон байдал илчилж явснаа олж харсан юм. Биеэ тоосон зан чанараараа амьдарснаар зүгээр л бусдыг дорд үзэж, ах эгч нараа гагцхүү боогдуулж, шархлуулсан. Ажилдаа биеэ тоож, дарангуй болж, бусдыг албан хүчээр үгэндээ оруулж, юмыг ахин дахин хийлгэж, чуулганы ажлыг үймүүлээд би үнэхээр мууг үйлдэж байж! Энэ бүхнийг ухаараад жаахан айж, Бурханд залбирч, гэмшсэн. Дахиад биеэ тоосон байдлаар юм хийхийг хүсээгүй.

Үүний дараа үүрэгтээ өөрийгөө ухамсартайгаар хойш тавьж, дутагдлаа нөхөхийн тулд бусад хүний саналыг илүү их сонсдог болсон. Заримдаа дизайн гаргахаар минь ах эгч нар миний санаанаас өөр олон зөвлөгөө өгдөг байлаа. Би тэднийг үл ойшоох гэж байснаа, дараа нь дахиад л биеэ тоож байгаагаа ухаарч, зүрх сэтгэлдээ Бурханд залбирч, өөрийгөө хаяж, завхарсан зан чанараараа амьдрахаа болиход минь замчлаач гэж гуйсан юм. Хэний санал Бурханы гэрийн ажилд хамгийн их ашиг тустай байна, түүнийг дагахыг хүссэн. Бусдын саналыг хүлээн зөвшөөрч эхэлмэгц тайзны чимэглэл маань илүү сайжирч, үйлдэл сайтай, үр ашигтай болж, илүү хурдан хийгдэж байгааг олж мэдлээ. Бурханы үгийг хэрэгжүүлэхийн сайхныг би амссан. Гэхдээ би биеэ тоосон уг чанараа үнэхээр ойлгодоггүй, өөрийгөө мэддэггүй байлаа. Хэдэн сарын дараа манай тайз заслыг хүн бүр нааштай хүлээн авч, үүрэгт маань амжилт гарсныг би олж хараад биеэ тоосон зан чанар минь өөрийн мэдэлгүй дахин цухалзаж байлаа.

Нэг удаа баян айлын тайз заслыг бүрдүүлж байтал “Тийм хүн байр суурийг нь харуулах дээд зэрэглэлийн эд хогшилтой байна” гэж бодогдлоо. Ах эгч нараар тэр тайзыг яг өөрийнхөө хүссэнээр бэлтгүүлсэн. Жан ах үүнийг хэт орчин үеийн байна, гол дүрийн баатрын цаг үед таарахгүй байна гэлээ. Тийм юм сонсох жаахан онцгүй байсан. “Та юу мэддэг юм бэ? Уян хатан байх гэж үүнийг хэлдэг юм. Бид гол дүрийн баатрын байр суурийн дагуу, тодорхой цаг үед хязгаарлагдалгүй зохиомжлох ёстой. Минийхээр бол, та иймэрхүү айл ямар хэв маягтай байх ёстойг огт мэдэхгүй байна. Таны санаа бүр үеэ элээчхэж” гэж бодсон. Тэгээд ахад, “Би тэр цаг үеийг мэдэж байгаа. Зүгээр л надад итгэ” гэж хэллээ. Төд удалгүй Чэнь ах бас цонхнууд хэт орчин үеийнх байна гэсэн. Би тэднийг яагаад ийм хоцрогдмол, уян хатан бус юм бэ гэж гайхан, маш их унтууцлаа. Тэгээд уураа барьж, өөрийнхөөрөө зүтгэхэд Чэнь ах өөр юу ч хэлээгүй юм. Тайз засал дуустал найруулагч бидний дизайныг бодитой биш, дэндүү гял цал байна, бас гол дүрийн баатрын насанд сайн тохирохгүй байна гэж хэлэхэд би гайхсан. Тэгээд бид дахиад хийх ёстой болсон ч би үүнийг бас л тоогоогүй. Тэд зүгээр л тайзыг маань ер үнэлж чадахгүй байх шиг санагдаж байлаа. Гэхдээ хүн болгон таарахгүй байна гэсэн болохоор дахин тайз засахаар дурамжхан зөвшөөрсөн.

Дараа нь нэг удаа тайз засалд наяад оны маягийн халуун ханз хэрэг боллоо. Үүнд маш их мөнгө төсөвлөх хэрэгтэй гэж бодож байтал Жан ах, өөрөө хийчихвэл их мөнгө хэмнэж болох юм гээд, нарийвчилсан төлөвлөгөө гаргасан байсан. Гэхдээ би тэр санааг гагцхүү басамжилж байлаа. Өөрсдөө үүнийг бага өртгөөр хийж болох ч хангалттай бат бөх байхгүй. Тэгэхээр хайран хөдөлмөр л болох биш үү? Жан ахын санаа ер бүтэхгүй гэж найруулагчид бас хэллээ. Найруулагч миний төсвийг дэндүү их байна гээд, халуун ханзтай хэсгийг хассан юм. Жан ахыг дараа нь өөр санал гаргахаар нь юм ойлгохгүй, муйхарлаж байна гэж бодоод сургаал айлдсан. Өөр нэг эгч ахыг боогдуулж байгааг минь хараад, намайг биеэ тоосон гэж хэлэхэд үүнийг нь би хүлээн зөвшөөрөөгүй. Тэгээд тайз заслын талаар найруулагчтай хэлэлцэж байхдаа ч биеэ тоож, зөрүүдэлсээр байсан. Үүнээс болж заримдаа тайз бидэнд хэрэгтэй байгаагаас өөр болж, бүр дахиад хийх шаардлага гарч, энэ нь зураг авалтыг хойш татсан.

Би ч төд удалгүй тэр үүргээс халагдсан юм. “Ах эгч нар таныг биеэ тоож, аливааг өөрийнхөөрөө хийж, үргэлж эцсийн шийдвэр гаргадаг гэсэн. Та хүмүүст ихэрхүү байдлаар сургаал айлддаг. Бас өөрөө дарга, ах эгч нар цэрэг мэт аашилдаг юм байна. Та хүн болгоныг боогдуулж байна” гэж удирдагч надад хэлсэн юм. Үүнийг сонсоод би мэл гайхсан. Бусдад өөрийгөө тийм биеэ тоосон, ухаангүй санагддаг гэж хэзээ ч төсөөлж байгаагүй юм. Тэгээд маш их гутарсандаа удирдагчийн хэлсэн өөр ямар ч үгийг сонсоогүй. Би хэд хоногийн турш шаналж, хоол хоолойгоор давахгүй, олигтой нойр ч авч чадахгүй байсан. Эргэцүүлж байтал Бурханы үгийн нэг мөр санаанд орлоо: “Та нар дор бүрнээ… амьдралынхаа туршид Бурханд хэрхэн итгэснээ шинээр шинжлэн шалгах ёстой” (Үг. II Боть: Бурханыг мэдэх тухай. Өмнөх үг). Би үүнийг тунгаан бодож, “Одоо Бурханд итгээд таван жил боллоо, гэхдээ би хэзээ ч өөрийгөө үнэхээр эргэцүүлж, өөрийгөө мэдээгүй. Тэгээд өөрийн мэдэлгүй маш их биеэ тоосон байдал харуулжээ, би үнэхээр жинхэнээсээ өөрийгөө эргэцүүлэх ёстой юм байна” гэж бодлоо. Тэгээд Бурханд залбирч, “Өө Бурхан минь, завхарсан зан чанараа мэдэж, өөрийгөө үзэн ядаж, орхиж чаддаг байхад намайг замчилж, гэгээрүүлээч. Би гэмшмээр байна” гэсэн. Нэг өдөр кино зураг авах байршил дээр зараалаар очтол наяад оны загварын халуун ханзыг Жан ахын санал болгосноор хийсэн байгаа харагдлаа. Үүний өртөг миний анхны төсвийн талд нь ч хүрэхгүй байсан юм. Бас Жан ах бусдынхаа хамт картон хайрцгаар маш олон чимэглэл хийсэн нь аятайхан болж, цаг, хүч хэмнэж, илүү цөөн материал ашигласан байсан. Үүнийг хараад би ичиж, хэчнээн их биеэ тоож, кино зураг авалтын ажлаа хэр ноцтой саатуулснаа олж харсан. Тэгээд “Би яагаад тийм их биеэ тоож, бусдыг үргэлж үгээрээ байлгав аа? Үүний бодит уг үндэс юу юм бэ?” гэж өөрөөсөө асууж эхэллээ.

Маргааш өглөө нь сүнслэг үйл ажиллагаандаа Бурханы ийм үгийг уншсан юм: “Хэрэв чиний дотор үнэхээр үнэн байдаг бол алхдаг зам чинь аяндаа зөв байх болно. Үнэн байхгүй бол ёрын мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ биеэ тоосон, ихэрхүү зан дотор чинь оршиж байгаа бол Бурханыг эсэргүүцэхгүй байх боломжгүй мэт чамд санагдана; Түүнийг эсэргүүцэх ёстой мэт санагдана. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр нь чамайг өөрийгөө өргөмжилж, байнга өөрийгөө гайхуулж, сүүлдээ Бурханы орыг эзлэн суугаад, өөртөө гэрчлэл хийхэд хүргэдэг. Эцэст нь чи өөрийн санаа, бодол, үзлийг шүтэх ёстой үнэн болгож хувиргана. Биеэ тоосон, ихэрхүү уг чанарынхаа эрхшээлд байдаг хүмүүс хэчнээн их ёрын муу үйл хийдгийг хараач!” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Үүнийг уншаад сэтгэл өвдсөн. Би биеэ тоосон зан чанараа мэддэг байсан ч биеэ тоохын үр дагаврыг огт мэддэггүй байж. Энэ нь намайг мууг үйлдэж, Бурханыг эсэргүүцэхэд хүргэдгийг Бурханы үгийн илчилсэн зүйлээс харж, өөрийнхөө үг, үйл хэргийг эргэцүүлснээр эцэст нь ойлголоо. Би биеэ тоосон уг чанараасаа болоод өөрийгөө их юманд бодож, бага зэрэг чадвартай байсан болохоор бусдыг огт тоогоогүй. Аливаа юмны талаарх миний бодол үргэлж зөв, хэн ч надтай дүйцэхгүй, тэд миний хэлснээр хийх ёстой гэж бодсон. Намайг “зүүн” гэвэл хэн ч баруун тийш явж болохгүй, хэн ч өөр санал гаргаж болохгүй байлаа. Би үгэнд орохгүй байгаа хүн бүхнийг загнаж, дураараа, дарангуй байсан. Тэгээд захирангуй аашилж, антихристийн замаар явж байж. “Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрдэг” гэх Бурханы энэ үг үүрэгтээ яаж онгирдог байсан тухай минь ялангуяа бодогдууллаа. Би Бурханы хүсэл, үнэний зарчмыг хэзээ ч эрж хайж байгаагүй. Бусад нь санал гаргах үед энэ нь Бурханаас ирсэн эсэх, Бурханы удирдамж эсэхийг хэзээ ч бодолцож үзээгүй. Миний санаа биш бол ер сонсдоггүй байлаа. Би Бурханыг огт хүндэлдэггүй байснаа олж харсан юм. Би дэндүү биеэ тоогоод бусдыг басамжилж, зүрх сэтгэлдээ Бурханыг гэх орон зайгүй байж. Итгэлдээ би үнэнд болон Ариун Сүнсний ажилд захирагдах ёстой. Ах эгч ямар ч санал дэвшүүллээ гэсэн, миний санаатай таарсан ч бай, үгүй ч бай, тэр санал Ариун Сүнснээс ирсэн байх боломжтой. Би Бурханаас эмээдэг дуулгавартай зүрх сэтгэлээр үүнийг нь хүлээн авч, судлах ёстой. Хэрвээ үнэнд нийцэж, Бурханы гэрийн ажилд ашиг тустай байвал дуулгавартай дагаж, хэрэгжүүлэх ёстой. Харин Ариун Сүнсний гэгээрэл, удирдамжаас гарсан зүйлийг голбол Сүнсний ажилд саад хийж, Бурханыг эсэргүүцэж байгаа хэрэг. Ингэх нь Бурханы зан чанарт халддаг. Би биеэ тоосон байдлаар үүргээ гүйцэтгэж, дарангуй байж, ах эгч нарыг боогдуулж, зүв зүгээр санааг хойш тавьж байсан. Энэ нь чуулганы ажлыг үймүүлсэн. Халагдсан минь Бурханы зөвт зан чанар над дээр ирсэн хэрэг байлаа. Ах эгч нартаа учруулсан тэр бүх хор хөнөөл, чуулганы ажилд учруулсан алдагдлыг бодоод би маш их харамсаж, буруутайгаа мэдэрч, завхралаа үнэхээр үзэн ядсан. Тэгээд ч би хатуу шүүлт, гэсгээлт амсаагүй бол биеэ тоосон, зөрүүд байдлаасаа болж өөрийгөө хэзээ ч мэдэхгүй, Бурханыг эсэргүүцсээр байх байсан болохоор Бурханд талархаж байсан.

Дараа нь Бурханы үгийн өөр нэг хэсгийг уншлаа: “Авьяас билигтэй хүмүүсийн бодол, үйлдэл, сэтгэлгээ ихэвчлэн үнэнээс зөрүүтэй байдаг ч тэд өөрсдөө үүнийг мэддэггүй. ‘Хэчнээн ухаантайг минь хараач; би ийм ухаалаг сонголт хийлээ! Ийм мэргэн шийдвэр! Та нарын хэн нь ч надтай эн зэрэгцэж чадахгүй!’ гэж тэд бодсоор байдаг. Тэгээд өөрсдөөрөө бахархаж, өөрсдийгөө үнэлэх байдалтайгаар үүрд амьдардаг. Зүрх сэтгэлээ тайван болгож, Бурхан өөрсдөөс нь юу хүсдэг, үнэн гэж юу болох, үнэний зарчим гэж юу болохыг тунгаан бодоход тэдэнд хэцүү байдаг. Үнэн рүү болон Бурханы үг рүү орох, үнэнийг хэрэгжүүлэх зарчмыг олж, ухаарах, үнэний бодит байдалд ороход хэцүү байдаг” (Эцсийн өдрүүдийн Христийн ярианы тэмдэглэл номын “Хүмүүс яг юуны дагуу амьдарч ирсэн тухай”). Хэрвээ бид амьдралд билиг авьяас, давуу талдаа найдвал илүү их биеэ тоож, өөртөө сэтгэл ханаж, үнэний зарчмыг эрж хайлгүй, тэдгээр зүйлийг үнэн гэж боддог гэдгийг Бурханы үг надад харуулсан. Би бага зэрэг чадвартай болохоор тайзны дизайн, чимэглэлийг надгүйгээр хийж чадахгүй гэж бодсон, гэтэл үнэндээ зарим нь ямар ч мэргэжлийн чадваргүй байж үүргээ үнэхээр сайн биелүүлж, тайзны чимэглэлийг бүр миний хийж чадахаас ч илүү сайн хийсэн. Би өөрийгөө мэдлэгтэй, чадвартай, сайхан санаа гаргадаг гэж бодсон ч юмны эх захыг алдагдуулж байж. Цаг хугацаа, хөлс хүч, мөнгө гарздаж, хийсэн зүйл минь хэрэг болохгүй, ихэвчлэн дахин хийх ёстой болдог байсан. Үнэний зарчмыг эрж хайлгүй билиг авьяас, давуу талдаа найдсанаар би Ариун Сүнсний ажилгүй болсон болохоор үүргээ сайн биелүүлж чадаагүй. Хэрвээ хүний зүрх сэтгэл зөв газраа байвал Бурхан тэднийг гэгээрүүлж, замчилна. Бурхан ямар ч хүний төсөөлж чадашгүй мэргэн ухааныг хайрладаг. Тэгж их бахархдаг авьяас билиг, чадвар минь үнэ цэнгүй байсныг би ухаарсан. Тэдгээрээр далимдуулах гэж оролдсон минь үнэхээр биеэ тоосон, ухаангүй хэрэг байсан юм. Энэ талаар бодоод маш их ичлээ. Тэгээд Бурханд хандан залбирч, “Би цаашид биеэ тоосон зан чанараараа амьдармааргүй байна. Үнэнийг тууштай эрэлхийлж, хэрэгжүүлж, үүргээ сайн биелүүлмээр байна” гэсэн юм.

Дараа нь шинэ итгэгчдийг услах үүрэг аваад бусадтай хамтран ажиллахдаа даруу төлөв байлаа. Асуудал гарах бүрд Бурханы хүслийг ухамсартайгаар эрж хайж, бусдын саналыг илүү их сонсдог болсон. Нэг өдөр багийн нэг ах надад, “Ах эгч нарыг усалж, дэмжих хэв маяг тань жаахан уян хатан биш, төдийлөн их үр нөлөөгүй байна. Та усалгаандаа хүн тус бүрийн сул тал дээр төвлөрвөл илүү дээр” гэлээ. Гэхдээ би тийм ч их үнэмшээгүй. Би бүх туршлагаа ашиглаж байгаа юм чинь юу гэж буруу юм хийж байх вэ дээ гэж санагдсан. Ахыг яг няцаах гэж байхдаа биеэ тоосон байдал минь дахин цухалзсан гэдгийг ухаараад, Бурханд чимээгүйхэн залбирч, дараа нь Бурханы үгийн ийм хэсэг санаанд орсон: “Бусад хүн зөрүүтэй санаа бодол хэлэх үед дур зоргоороо авирлахгүйн тулд чи юу хэрэгжүүлж болох вэ? Чи юун түрүүнд даруу төлөв хандлагатай байж, зөв гэж итгэдэг зүйлээ хойш тавьж, хүн бүрд нөхөрлөх боломж олгох ёстой. Өөрийн арга замыг зөв гэж итгэдэг байлаа ч гэсэн чи зүтгээд байх ёсгүй. Юуны өмнө энэ бол нэг төрлийн ахиц дэвшил; энэ нь үнэнийг эрж хайх, өөрийгөө үгүйсгэх, Бурханы хүслийг хангах хандлагыг харуулдаг. Ийм хандлагатай байхын зэрэгцээ өөрийн үзэл санааг баримтлахгүй болмогцоо чи залбирна. Чи өөрөө зөв бурууг мэддэггүй учраас юу хийх нь хамгийн зөв, хамгийн тохиромжтой болохыг Бурханаар илчлүүлж, хэлүүлдэг. Хүн бүр нөхөрлөлд нэгдэхэд Ариун Сүнс та бүхэнд гэгээрэл авчирдаг” (Бурханы нөхөрлөл). Урьд нь би дэндүү их биеэ тоож, зөрүүдлээд, бусдыг боогдуулж, Бурханы гэрийн ажлыг үймүүлсэн. Би тийм маягаар хүмүүсийг боогдуулж, Бурханыг эсэргүүцээд байж болохгүй, харин бусад хүний саналыг сонсох ёстой гэдгээ мэдэж байлаа. Би эхлээд үүнийг хүлээн зөвшөөрч, захирагдаад, дараа нь Бурханы хүслийг эрж хайх ёстой. Энэ л Бурханы удирдамжийг хүлээн авах цорын ганц арга юм. Тийм болохоор тэр ахын хэлэхийг тэвчээртэйгээр сонсоод миний арга барилд үнэхээр сайжруулах зүйл байгааг ухаарсан. Ахын санал болгосон арга илүү уян хатан, хялбархан байлаа. Би үүнийг хэрэгжүүлээд, үнэхээр үр нөлөөтэй болохыг нь олж мэдсэн. Үүний дараагаас би ах эгч нарыг санал гаргах юм бол эсэргүүцэхээ больж, хүлээн авч, судалж, хэрэгжүүлэх илүү сайн зам олохын тулд бусадтай хэлэлцдэг болсон юм. Тийм төрлийн усалгаанаас их зүйл олж авсан гэдгээ дараа нь хүн бүр хэлж, би жинхэнэ амар амгаланг мэдэрсэн дээ. Энэ нь Бурханы удирдамж гэдгийг мэдэж байсан болохоор Бурханд л талархал, магтаалаа өргөж, бас үүргээ биеэ тоосон байдлаар биелүүлэхийн оронд үнэний зарчмыг хэрэгжүүлэхээс үүсэн гардаг Бурханы ерөөлийг мэдэрсэн.


67. Хүний төрхийг бага ч болов амьдран харуулах мэдээж сайхан

Таши, Канад

Төгс Хүчит Бурхан ингэж хэлсэн: “Түүний 6,000 жилийн удирдлагын төлөвлөгөө төгсөх хүртэл—Тэрээр төрөл бүрийн хүний төгсгөлийг илчлэхээс өмнө—газар дээрх Бурханы ажил авралын төлөө байх болно; үүний зорилго нь гагцхүү Өөрийг нь хайрладаг хүмүүсийг бүрмөсөн бүрэн төгс болгож, Өөрийн ноёрхол дор аваачихын төлөө байдаг. Бурхан хүмүүсийг хэрхэн авардаг нь хамаагүй, энэ нь бүхэлдээ, тэднийг хуучин сатанлаг уг чанараас нь салгаснаар хийгддэг; өөрөөр хэлбэл, тэднээр амийг эрж хайлгуулснаар Бурхан тэднийг авардаг. Хэрвээ тэгэхгүй бол Бурханы авралыг хүлээн авах ямар ч аргагүй байх болно… Урьд нь Түүний авралын арга барил хамгийн их хайр, энэрлийг харуулж байсан болохоор Тэр бүх хүн төрөлхтний төлөө Өөрт байгаа бүхнээ Сатанд өгсөн юм. Өнөөдөр өнгөрсөн үетэй огт адилгүй: Өнөөдөр та нарт хайрласан аврал эцсийн өдрүүдэд, бүх зүйл төрлийнхөө дагуу ангилагдах үед тохиолдож байгаа; та нарыг аврах арга барил хайр юм уу энэрэл биш, харин хүнийг илүү бүрэн дүүрэн аврахын төлөөх гэсгээлт, шүүлт юм. Тиймээс та нарын хүлээн авдаг бүхэн гэсгээлт, шүүлт, өршөөлгүй цохилт байдаг боловч энэ хэрцгий цохилтод өчүүхэн төдий ч шийтгэл байхгүй гэдгийг мэдэж ав. Миний үг хэчнээн хатуу ширүүн байхаас үл хамааран та нарт тохиолддог зүйл бол ердөө тун хэрцгий санагддаг цөөхөн хэдэн үг бөгөөд Би хэчнээн их уурласан ч бай, та нар дээр буун ирдэг зүйл нь мөн л сургаалын үг бөгөөд Би та нарт хор хөнөөл учруулах гээгүй, эсвэл та нарыг цаазлах гээгүй. Энэ нь бүгд баримт бус уу? Өнөөдөр зөвт шүүлт байсан ч бай, эсвэл хайр найргүй цэвэршүүлэлт, гэсгээлт байсан ч бай, бүгд авралын төлөө байдаг гэдгийг мэдэж ав. Өнөөдөр бүх зүйлийг төрлөөр нь ангилж, эсвэл хүний төрлүүдийг ил болгож байгаа эсэхээс үл хамааран, Бурханы бүх үг болон ажлын зорилго нь Бурханыг үнэхээр хайрладаг хүмүүсийг аврах явдал юм. Зөвт шүүлт нь хүнийг ариусгахын төлөө, хайр найргүй цэвэршүүлэлт нь хүнийг цэвэрлэхийн төлөө; хатуу үг, эсвэл цээрлүүлэлт нь хоёулаа ариусгаж, аврахын төлөө байдаг” (Үг нь махбодоор илэрсэн номын “Та нар байр суурийн ерөөлийг хойш тавьж, хүнийг аврах Бурханы хүслийг ойлгох ёстой”). Бурхан хүмүүст нигүүсэл, ерөөл хайрлах замаар хайраа илэрхийлдэг гэж би боддог байлаа. Бурхан яагаад, миний шүүлт, гэсгээлт ч гэсэн бас л хайр гэж хэлснийг би ойлгодоггүй байсан. Харин дараа нь Бурханы үгээр шүүгдэж, илчлэгдэж, харьцуулж, цэвэршүүлэгдснээр өөрийн биеэ тоосон, өөрийгөө чухалчилдаг сатанлаг төрөлхийн чанарынхаа талаар зарим нэг ойлголттой болсон билээ. Миний эрээ цээргүй байдал багасаж, асуудалтай тулгарах үедээ ухамсартайгаар Бурханд залбирч, үнэнийг эрж хайж чаддаг болсон; бас бусдын зөвлөгөөг сонсож, жоохон ч гэсэн хүний төрхийг амьдран харуулах чадвартай болсон юм. Ингэж л би Бурханы шүүлт, гэсгээлт бол Түүний хүн төрөлхтнийг аврах аврал, хамгийн үнэн хайр болохыг жинхэнэ туршлагаараа харсан юм.

Өнгөрсөн жил чуулган нэг киноны зураг авахаар бэлтгэж байлаа, тэгээд ах эгч нар намайг найруулагчаар ажиллахыг санал болгосон. Үүнийг анх хийж эхлэх үедээ жаахан сандарч байсан ч Бурханд залбирснаар сандрал маань аяндаа намжсан, ингээд би туршлага хуримтлуулж эхэлсэн юм даа Кино яаж хийх талаар хичээнгүйлэн суралцаж байхдаа би яваандаа тэр чадваруудын заримыг эзэмшиж эхэллээ. Дараа нь, ах эгч нар ч миний санааг байнга дэмжсээр байлаа. Миний найруулсан киног үзсэнийхээ дараа бүгд намайг өндрөөр үнэлж байв. Удирдагч намайг найруулагчийн авьяастай юм гэж хэлсэн. Үүнийг сонсоод би маш их баярлаж, дотроо “Дахиад жаахан дадлагажчих юм бол чадварлаг болох нь эргэлзээгүй” гэж бодсон юм. Тэр үеэс хойш ах эгч нартай хамт ажиллах үедээ урьдынх шигээ даруу төлөв байхаа больж, өөртөө итгэлтэйгээр ярьж, бардамнадаг боллоо. Бас бүх зүйлийг өөрийнхөөрөө шийдэхийг хүсэж, бусдыг юман чинээ бодддоггүй болсон юм. Хэн нэгэн миний санаанд эргэлзэж, өөр санал гаргангуут би зөрүүдэлж, тэвчээр алдаж, тэднийг дорд үздэг байлаа. Өөрийгөө тэднээс бүх талаар илүү болсонд тооцож, тэгж хэл ам удахын оронд тэд миний хэлснийг л хийх ёстой гэж боддог байсан юм. Бас миний бодлоор бол тэд хэлэлцэх ч шаардлагагүй үнэхээр ялихгүй асуудал дэвшүүлж байлаа. Тиймээс би амыг нь таглахын тулд “Энэ чинь зарчмын асуудал уу?” гэж үргэлж асуудаг байсан. Нэг удаа гол дүрийн Жан эгч надад сонгосон хувцаснуудаа харуулсан. Харин би, “Яахаараа ийм сонголт муутай байдаг байна аа?” гэж бодсон юм. Тэгээд бүгдийг нь шинээр сонгуулсан. Бас эгчийн сонгосон олон хувцсыг зөвшөөрөөгүй. Найруулагч байх гэсэн бодол л намайг эзэмдсэн байсан болохоор миний мэдрэмж зөв, тэд миний үгэнд орох ёстой гэж бодож байв. Эцэст нь ах эгч нар миний дарамт шахалтад орж, санал хэлэх ч хүсэлгүй боллоо. Үүнийг хараад надад үнэндээ таагүй санагдсан ч би ажлаа л анхаарч байна, ингэлээ гээд буруудах юм байхгүй гэж бодогдсон юм. Тэгээд үүнийг нэг их юманд бодоогүй. Тухайн үед удирдагч минь намайг биеэ хэт их тоож, хүмүүсийг хянахад л анхаарч байна гэж нөхөрлөл хийж, намайг илчлээд бусдыг л анхаарахаасаа илүүтэй асуудлаа шийдэхийн тулд өөрийгөө эргэцүүлж, үнэнийг хэрэгжүүл гэж анхааруулсан. Гэхдээ тэр үед би өөрийнхөө уг чанарын талаар ямар ч ойлголтгүй байлаа. Өөрийгөө ажилдаа үнэхээр хариуцлагатай гэж боддог байсан. Тэгээд тийм тэрслүү, муйхар байдалтай амьдарсаар байгаад ах эгч нартай сайн ажиллаж чадахаа больсон. Яваандаа бидний ажилд байнга асуудал гарч, ахиц дэвшилгүй болсоор байлаа.

Би нэг өдөр, миний мэдэх нэг багийн удирдагч биеэ тоож, үнэнийг хүлээн зөвшөөрч чадалгүй ажлыг хойш татаад, ах эгч нарыг боогдуулсан учраас халагдсан талаар сонссон юм. Үүнийг сонсоод би жаахан айлаа. Би яг тэр багийн удирдагч шиг авирлаж байгаагаа мэдэж байсан л даа. Тэгээд Бурхан надад анхааруулга өгч байна гэдгийг ухаарсан болохоор тэгж дээрэнгүй аашлаад байж болохгүй нь, харин ч өөрийгөө хянаж, илүү эелдгээр ярьж, ажлаа бусадтай зөвлөж, хэлэлцэхийн тулд чадах чинээгээрээ хичээх ёстой гэж шийдлээ. Гэхдээ би өөрийнхөө уг чанарын талаар ямар ч ойлголтгүй хэвээр байсан болохоор үүнийг шийдвэрлэхийн тулд үнэнийг эрж хайгаагүй.

Хэсэг хугацааны дараа, манай багийн ажил ахиц муутай байсан тул удирдагч маань Лиу эгчийг надтай хамт ажиллуулахаар томилсон юм. Эхэндээ би үүнийг ер хүлээн зөвшөөрч чадахгүй байлаа. Удирдагч миний чадварт эргэлзэж байгаагаас гарцаагүй гэж бодсон ч нэгэнт ийм зохицуулалт хийгдсэн болохоор би дурамжхан зөвшөөрсөн юм. Тэр үеэс хойш ажлын хэлэлцүүлэг дээр удирдагч байнга Лиу эгчээс зөвлөгөө авдгийг олж мэдлээ. Тэгээд үнэхээр түгшиж, удирдагч намайг нэг их үнэлдэггүй юм байна гэж бодогдож эхэллээ. Би удирдагчид дургүйцэж эхэлсэн. Түүгээр ч зогсохгүй Лиу эгчийг эсэргүүцэж байлаа. Эгчийг би хүлээн зөвшөөрч чадаагүй. Тиймээс бид ажил хэлэлцэх болгонд би зүгээр л дуугаа хураан муухай хараад суучихдаг байсан. Нэг удаа эгч багийн ажлаас зарим нэг асуудал илрүүлээд, ах эгч нарт бүгдэд нь үнэхээр таалагдсан санал дэвшүүлсэн ч үүнийг нь би огт зөвшөөрөөгүй. Эгчийн ямар ч саналыг сонсохоос татгалзсан юм. Хүн бүр миний саналыг асуухад би уураа даран байж, “Өөрсдөө л мэд” гэж хариулсан. Үүний дараа удирдагч надтай харьцаж, Бурханы гэрийн ажлыг хамгаалахгүй байна гэлээ. Үнэндээ би харамсаж байсан, бас Бурханы гэрийн ажилд бухимдлаа гаргаж болохгүй гэдгийг ч мэдэж байсан. Гэхдээ би үнэхээр тэвчиж чадаагүй. “Дандаа л Лиу эгчийн үгэнд орох юм бол хэлэлцээд байх юу байгаа юм бэ?” гэж бодсон. Бүх зүйл дээр миний зөв гэж бодсоор байсан болохоор дараагийн хэдэн ажлын хэлэлцүүлэг дээр өөрийн саналыг өмөөрч, Лиу эгчийн санал үндэслэлтэй байхад хүртэл санал зөрсөн юм. Тэр эгчийг онгирч байна гэж боддог байлаа. Нэг удаа тэр эгч нэг жүжигчнийг санал болголоо, тэгэхэд нь би тэр жүжигчний элдэв асуудлыг гарган тавьж, эгчийн саналыг зөвшөөрөөгүй. Зүгээр л эгчийн үгэнд орохыг хүсээгүй бөгөөд өөрөө л бүх ажлыг хариуцмаар байлаа. Эцэст нь Лиу эгч надад боогдоод санал дэвшүүлэхээ болилоо. Тухайн үед би биеэ тоож, өөрийгөө зөвтгөдөг зан чанартай амьдарч, үнэнийг эрж хайхгүй байсан учраас сүнс минь аажмаар харанхуйд унасан. Өдөр бүр сэтгэлээр унаж, Бурхан надаас нуугдаж байх шиг санагдаж байлаа. Бурханд залбирах үедээ хэлэх үггүй болж, Бурханы үгийг уншихаар ойлгогдохгүй байлаа. Санаанд юу ч орохоо байж, ажилдаа ч хайхрамжгүй боллоо. Би ямар ч асуудлыг олж харж чадахгүй байсан. Би сэтгэл зовнисон байдалтай амьдарч, байнга ямар нэг зүйл болох гээд байх шиг санагддаг байлаа.

Хэд хоногийн дараа удирдагч маань бидэнтэй цуглаан хийхээр ирсэн юм. Удирдагч миний зан чанарыг илчилж, намайг хэт биеэ тоогоод, үүрэгтээ эзэрхэг, дураараа загнаж, ажлаа үнэхээр үймүүлсэн байна гэлээ. Тэгээд намайг гэртээ харьж, нухацтайгаар сүнслэг үйл ажиллагаа хийж, өөрийгөө эргэцүүл гэсэн. Би үүнийг сонсоод цочирдсон боловч Бурханд чин сэтгэлээсээ залбирч, “Өө Бурхан минь, би ямар ч нөхцөлтэй тулгарлаа гэсэн энэ бүхнийг Та зохицуулсан гэдэгт итгэн захирагдахад бэлэн байна” гэлээ. Тэр шөнө би цурам ч хийгээгүй. Тийм удаан найруулагч байчхаад маргааш тэндээс явах болсон тухайгаа бодож байлаа. Би үүнийг зүгээр орхиж чадалгүй, үнэхээр сэтгэл гонсойж, нулимсаа барьж дийлэхгүй байлаа. Тэр боломжийг ашиглан сүнслэг үйл ажиллагаан дээрээ ажиллаж, өөрийгөө эргэцүүлж, бүдэрсэн газраасаа босохыг хүсэж байсан л даа. Даанч гэртээ Бурханы үгэнд төвлөрч чадахгүй, үнэхээр хэцүү байлаа. Тэгээд Бурханы өмнө очиж, Түүнийг ахин дахин дуудахаас өөр яаж ч чадаагүй. “Бурхан минь, би маш их шаналж байна. Надад тусалж, зүрх сэтгэлийг минь хамгаалаач, тэгснээр би энэ нөхцөл байдлаас Таны хүслийг ойлгож, өөрийгөө мэдэж чадна” гэж хэлсэн. Бурханд байнга залбирснаар эцэст нь жаахан тайвширч чадсан юм.

Маргааш нь надад нөхөрлөл хийж, тус болох гэсэн хэдэн ах эгч намайг эргэж ирээд зарим асуудлыг минь дурдлаа. Нэг эгч, “Үүрэгтээ зарим нэг амжилт гаргаж эхэлснийхээ дараагаас та биеэ тоож, бүх зүйлийг өөрийнхөөрөө шийдэхийг хүсдэг болсон. Та үнэхээр захирангуй байдаг, тантай ажиллах ямар ч арга алга” гэж хэлсэн санагдаж байна. Өөр нэг ах, “Ажлын хэлэлцүүлэг дээр таныг байхгүй байхад бид бүгд тайван байдаг, гэхдээ таныг ирэнгүүт бүгд сандарч, санал, бодлыг маань зөвшөөрөхгүй байх вий гэж айдаг” гэсэн юм. Тэдний амнаас гарах үг бүр зүрхийг минь зүсэх шиг л болсон юм. Би тэднийг царайг харахаас ичиж, сэтгэл минь маш их өвдсөн. Энэ яваа насандаа өөрийгөө би тийм бүтэлгүй амьтан гэж бодож байгаагүй. Ах эгч нар над руу ирж зүрхэлдэггүй, намайг харахаараа айдаг болтлоо асуудал дордсон байлаа. “Би хэвийн хүн хэвээрээ гэж үү? Яаж ийм мэдрэмжгүй байж чадав аа?” гэж бодсон. Биеэ тоосон зан чанар минь бусдад тэгтлээ нөлөөлж, хорлоно гэж хэзээ ч санасангүй явж. Өөрийнхөө биеэ тоосон зантайг угаасаа мэддэг, удирдагч ч надтай үе үе нөхөрлөдөг байсан ч үүнийг би хэзээ ч нэг их юманд бодоогүй. Харин ч биеэ тоосон байдал маань өндөр хэв чанартайгаас болсон гэж боддог байлаа. Өндөр хэв чанар заяасан бол хэн биеэ тоохгүй байх юм бэ? Тиймээс л би үүнийгээ шийдвэрлэхийн тулд үнэнийг хэзээ ч эрж хайгаагүй. Гэхдээ ах эгч нарын нөхөрлөл, тусламжаар эцэст нь би зүрх сэтгэлдээ амар амгаланг олж, өөрийгөө тайвшруулж, зан авираа эргэцүүлж чадсан.

Эргэцүүлэхдээ би Бурханы үгийн хоёр хэсгийг уншсан юм. Бурхан хэлэхдээ: “Хэрэв чиний дотор үнэхээр үнэн байдаг бол алхдаг зам чинь аяндаа зөв байх болно. Үнэн байхгүй бол ёрын мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ биеэ тоосон, ихэрхүү зан дотор чинь оршиж байгаа бол Бурханыг эсэргүүцэхгүй байх боломжгүй мэт чамд санагдана; Түүнийг эсэргүүцэх ёстой мэт санагдана. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр нь чамайг өөрийгөө өргөмжилж, байнга өөрийгөө гайхуулж, сүүлдээ Бурханы орыг эзлэн суугаад, өөртөө гэрчлэл хийхэд хүргэдэг. Эцэст нь чи өөрийн санаа, бодол, үзлийг шүтэх ёстой үнэн болгож хувиргана. Биеэ тоосон, ихэрхүү уг чанарынхаа эрхшээлд байдаг хүмүүс хэчнээн их ёрын муу үйл хийдгийг хараач!” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). “Биеэ тоосон зан бол хүний завхарсан зан чанарын уг үндэс юм. Хүмүүс биеэ тоосон байх тусмаа, Бурханыг эсэргүүцэх боломжтой байдаг. Энэ асуудал хэр ноцтой вэ? Биеэ тоосон зан чанартай хүмүүс өөрсдийгөө бусдаас дээгүүр гэж үзээд зогсохгүй, Бурханд их зан гаргадаг нь хамгийн ноцтой. Зарим хүн гаднаа Бурханд итгэж, дагадаг мэт харагдаж болох ч Түүнийг ердөө ч Бурхан гэж авч үздэггүй. Тэд өөрсдийгөө үнэнийг эзэмшдэг гэж үргэлж санаж, ихэд өндрөөр үнэлдэг. Энэ бол биеэ тоосон зан чанарын мөн чанар, уг үндэс бөгөөд Сатанаас гаралтай. Тиймээс биеэ тоосон зангийн асуудлыг шийдвэрлэх ёстой. Өөрийгөө бусдаас дээр гэж мэдэрнэ гэдэг бол шалихгүй хэрэг. Гол асуудал нь, хүний биеэ тоосон зан чанар хүнийг Бурханд, Түүний захиралт, зохицуулалтад захирагдахад саад болдог; ийм хүн бусдыг захирах эрх мэдлийн төлөө Бурхантай үргэлж өрсөлдөх хандлагатай байдаг. Энэ төрлийн хүн Бурханыг хайрлаж, Түүнд захирагдах нь байтугай, Бурханыг өчүүхэн ч хүндэлдэггүй” (Бурханы нөхөрлөл). Би биеэ тоосон, ихэрхүү байдлаасаа болж Бурханыг эсэргүүцэж, тэрсэлж байсан гэдгээ Бурханы үгээс ухаарсан юм. Найруулагчийн үүрэг гүйцэтгэх болсноосоо хойш амжилт гаргах үедээ миний шаргуу зүтгэлээс л боллоо, би бусдаас мундаг юм байна гэж бодсон. Тэгээд бусдыг үл ойшоож, өөртэйгөө зөрүүдлэн зууралдаж, бүх юман дээр эцсийн шийдвэр гаргахыг хүсэж эхэлсэн. Үүрэгт ажилдаа үр дүн гаргаж чадахгүй байгаа нь миний буруу юу гэж хэзээ ч эргэцүүлж бодоогүй, харин зүгээр л ах эгч нартаа төвлөрдөг байсан. Тэгээд ихэрхүүгээр бусадтай харьцаж, сургаал айлддаг байлаа. Бас биеэ тоосон, ихэрхүү зангаар хүн бүрийг дорд үзсэн. Өөрийнхөө санааг хамгийн сайн нь гэж бодоод, өөр хэний ч давуу талыг олж харж чадаагүй. Боломж л олдвол хүн бүрийн саналаас татгалзаж, захирангуй байсан юм. Би биеэ тоосон, ихэрхүү зангаасаа болж өөрийгөө мэдэж чадаагүй, олон удаа засалт, харьцалт туулсан ч үүнийг хүлээн зөвшөөрч, өөрийгөө эргэцүүлж чадаагүй. Надад эрж хайх зүрх сэтгэл огт байгаагүй. Ажлын минь ахиц удааширч, ажлаа зохицуулж чадахгүй маань тодорхой болох үед ч би бусадтай ажиллаж, тэднийг ажилдаа оролцуулахыг хүсээгүй. Тэгвэл эрх мэдлийг минь сэвтүүлж, нэр хүнд, байр суурийг минь эрсдэлд оруулна гэж бодогдсон. Би хариуцлагыг өөртөө авч, эцсийн шийдвэр гаргахыг хүсэж байсан юм. Би Бурханыг эсэргүүцэх замаар явж байсан биш үү? Лиу эгчийг үүрэгтээ амжилт гаргаж, миний байр сууринд заналхийлэх үед Эгчийн зөв гэдгийг, бас эгчийн санал болгосон зүйл Бурханы гэрийн ажилд тус болно гэдгийг би сайн мэдэж байсан ч хүлээн зөвшөөрөөгүй. Харин ч өө сэв хайсан, тэгээд ах эгч нар маань тэр эгчтэй санал нийлж байгааг хараад огт тэвчиж чадаагүй болохоор чуулганы ажилд бухимдлаа гаргасан. Би нэр төр, байр сууриа хамгаалахын тулд Бурханы гэрийн ажилд хохирол учруулахад бэлэн байж. Бурханыг гэх хүндлэл минь хаачив? Мөс чанар, эрүүл ухаан минь хаачив? Би биеэ тоосон, ихэрхүү сатанлаг зан чанартайгаар амьдарч, өөрийн бодол, саналыг үнэн мэтээр ах эгч нарт тулгаж, бүх зүйл дээр хүмүүсийг үгэндээй болох үед ч би бусадтай ажиллаж, тэднийг ажилдаа оролцуулахыг хүсээгүй. Тэгвэл эрх мэдлийг минь сэвтүүБурханы захиргааны зарлигийг би аль эрт зөрчжээ. “Хүн өөрийгөө дөвийлгөж, өргөмжлөх ёсгүй. Бурханыг шүтэн мөргөж, өргөмжлөх ёстой” (Үг нь махбодоор илэрсэн номын “Хаанчлалын эрин үед Бурханы сонгосон хүмүүсийн дуулгавартай дагах ёстой захиргааны арван зарлиг”). Эрсдэлтэй байдалд байна гэдгээ би эцэст нь ухаарсан. Би үүргээ өдөр болгон биелүүлдэг, өөрийгөө зориулах хүсэл тэмүүлэлтэй мэт харагддаг байсан ч бүхий л талаараа сатанлаг зан чанар илчилж байсан юм байна. Үйлдэл минь бүгд үнэнээс зөрж, чуулганы ажлыг би үймүүлж байсан байна. Ёрын мууг үйлдэж, Бурханыг эсэргүүцэж, Бурханы зан чанарт халдаж байсан байна! Яаж яваад тийм болчхов гэж би гайхлаа. Тэгтлээ их биеэ тоосон, хатуу уг чанартай байсан учраас тэгсэн шүү дээ. Үнэнийг хэзээ ч хүлээн зөвшөөрөөгүй болохоор эцэст нь Бурханы уур хилэнг хүртсэн. Сатаны маш гүн гүнзгий завхралд өртөж, үнэний ямар ч бодит байдалгүй байсан гэдгээ би олж харсан юм. Тийм чухал үүрэг авч чадсан минь Бурхан намайг өргөснөөс болсон, бас Ариун Сүнсний ажлын ачаар л үүрэгт маань зарим амжилт гарсан болохоос өөрөө ямар нэг чадвартай байснаас огт болоогүй. Үүрэгтээ өөрийн биеэ тоосон уг чанарт найдсанаас маань үүдэн Ариун Сүнс ажиллахаа больж, би юуг ч ойлгож, шийдвэрлэж чадахаа больсон гэдгээ олж харсан юм. Тэгсэн ч гэсэн, надад зүгээр байх шиг санагдсан. Би дэндүү их биеэ тоож, өөрийгөө өчүүхэн ч мэддэггүй байж. Тэгэхэд л би биеэ тоосон уг чанартаа ой гутаж, үүнийг үзэн ядаж эхэлсэн юм.

Дараа нь би Бурханы ийм үгийг уншсан: “Та нар бүгд нүгэлт, завхай газар амьдардаг бөгөөд бүгд завхай, нүгэлтэй. Өнөөдөр та нар Бурханыг хараад зогсохгүй, бүр ч чухал нь гэсгээлт, шүүлтийг хүлээн авч, үнэхээр гүн гүнзгий авралыг хүртсэн, өөрөөр хэлбэл, Бурханы хамгийн агуу хайрыг хүлээн авсан. Өөрийн хийдэг бүхэндээ Бурхан та нарыг үнэхээр хайрладаг. Түүнд ямар ч муу санаа зорилго байхгүй. Та нарын нүглээс болж л Тэр та нарыг шүүдэг, ингэснээр та нар өөрсдийгөө шинжилж, энэхүү үлэмж их авралыг хүлээн авна. Энэ бүхэн нь хүнийг бүрэн төгс болгох зорилгоор хийгддэг. Эхнээсээ эцсээ хүртэл Бурхан хүнийг аврахын тулд чадах бүхнээ хийсээр ирсэн бөгөөд Өөрийн бүтээсэн хүмүүсийг Өөрийн гараар бүрэн устгахыг хүсдэггүй. Өнөөдөр Тэр та нарын дунд ажиллахаар ирсэн, энэ нь бүр ч их аврал биш гэж үү? Хэрвээ Тэр та нарыг үзсэн ядсан бол та нарыг биечлэн удирдахын тулд ийм их хэмжээний ажлыг мөн л хийх байсан уу? Яагаад Тэр ингэж зовох ёстой юм бэ? Бурхан та нарыг үзэн яддаггүй, эсвэл та нарын эсрэг муу санаа агуулдаггүй. Бурханы хайр бол хамгийн жинхэнэ хайр гэдгийг та нар мэдэх ёстой. Хүмүүс дуулгаваргүй учраас л Тэр шүүлтээр дамжуулан тэднийг аврах хэрэгтэй болсон; тэгэхгүй бол хүмүүсийг аврах боломжгүй байх байв” (Үг нь махбодоор илэрсэн номын “Байлдан дагуулалтын ажлын дотоод үнэн (4)”). Бурханы үгийг би ахин дахин уншлаа. Тэгээд маш халуун дулаан мэдрэмж төрж, сэтгэл минь маш их хөдөлсөн. Бурхан намайг ингэж илчилснээрээ яллаж, таягдаж, бас албаар хүнд байдалд оруулсан юм биш, үнэндээ намайг аврахын төлөө л ингэж байсныг би харсан юм. Би маш их биеэ тоосон, хатуу уг чанартай байсан, харин надад юу хэрэгтэйг Бурхан мэдэж байсан юм. Үүргээ алдаж, ах эгч нарын засалт, харьцалтыг туулснаар би биеэ тоосон уг чанараа мэдэж авч, явсан замаа эргэцүүлж, Бурханд үнэхээр гэмшиж, улмаар Бурханыг эсэргүүцэж, тэрслэхээ больсон. Тэр үйл явцаар дамжуулан шаналал, сөрөг байдлыг мэдэрсэн ч гэсэн тийм шүүлт, гэсгээлтгүйгээр миний хөшүүн зүрх сэтгэл сэрж чадахгүй байх байсан. Би зан авираа эргэцүүлж, Бурханы зөвт зан чанарыг мэдэж авч чадахгүй байх байсан. Бас Бурханд үнэхээр гэмшиж чадахгүй, гагцхүү Түүнтэй тэмцэлдэж, Түүнийг эсэргүүцсээр эцэст нь Бурханы зан чанарт халдаж, шийтгүүлэх байсан шүү дээ. Бурханы үгийн шүүлт, илчлэл бол намайг гэх Бурханы хамгаалалт, хамгийн жинхэнэ хайр байсан гэдгийг би эцэст нь өөрөө мэдэрсэн юм. Үүнийг ухаараад Бурханд маш их талархсан, тэгээд эртхэн завхарсан зан чанараасаа ангижирч, хүний төрхийг амьдран харуулахын тулд цаашид үнэнийг эрэлхийлэх ёстой гэдгээ мэдэрсэн.

Үүний дараа би залбирч, эрж хайсаар байсан. Завхарсан зан чанарынхаа дагуу амьдарч, Бурханыг эсэргүүцдэгээ яаж болих вэ гэж бодсон. Эрж хайж байхдаа би Бурханы эдгээр үгийг уншсан юм: “Биеэ тоосон уг чанар чамайг дур зоргоороо болгодог. Ийм дур зоргоороо зан чанартай байх үедээ хүмүүс дураараа, хөнгөн хуумгай байх магадлалтай бус уу? Тэгвэл дур зоргоороо авираа чи хэрхэн шийдвэрлэх вэ? Чамд нэг санаа байлаа гэхэд чи түүнийгээ дэлгэж, энэ асуудлын талаар юу гэж бодож, итгэдгээ хэлж, дараа нь энэ талаар хүн бүртэй хэлэлцдэг. Эхлээд чи өөрийнхөө үзэл бодлыг ойлгомжтой болгож, үнэнийг эрж хайж чадна; энэ бол дур зоргоороо зан чанарыг ялан дийлэхийн тулд хэрэгжүүлэх эхний алхам юм. Бусад хүн зөрүүтэй санаа бодол хэлэх үед хоёр дахь алхам тохиолддог—дур зоргоороо авирлахгүйн тулд чи юу хэрэгжүүлж болох вэ? Чи юун түрүүнд даруу төлөв хандлагатай байж, зөв гэж итгэдэг зүйлээ хойш тавьж, хүн бүрд нөхөрлөх боломж олгох ёстой. Өөрийн арга замыг зөв гэж итгэдэг байлаа ч гэсэн чи зүтгээд байх ёсгүй. Юуны өмнө энэ бол нэг төрлийн ахиц дэвшил; энэ нь үнэнийг эрж хайх, өөрийгөө үгүйсгэх, Бурханы хүслийг хангах хандлагыг харуулдаг. Ийм хандлагатай байхын зэрэгцээ өөрийн үзэл санааг баримтлахгүй болмогцоо чи залбирна. Чи өөрөө зөв бурууг мэддэггүй учраас юу хийх нь хамгийн зөв, хамгийн тохиромжтой болохыг Бурханаар илчлүүлж, хэлүүлдэг. Хүн бүр нөхөрлөлд нэгдэхэд Ариун Сүнс та бүхэнд гэгээрэл авчирдаг” (Бурханы нөхөрлөл). Бурханы үгээс би хэрэгжүүлэх зам олсон. Биеэ тоосон байдалтай амьдарч, үүрэгтээ дураараа баймааргүй байвал үнэнийг эрж хайж, Бурханыг хүндэлдэг зүрх сэтгэлтэй байх ёстой байлаа. Ах эгч нартай хамтран ажиллах ёстой, бас зөрүүтэй санал гарвал өөрийгөө үгүйсгэж, би гэх үзлээ орхиод Бурханд залбирч, үнэнийг эрж хайж чаддаг байх ёстой байсан. Тийм сэтгэлтэй байснаар л Ариун Сүнс намайг илүү амархан гэгээрүүлнэ, би өөрийн санаатай зууралдсанаас болж Бурханыг эсэргүүцэж, тэрсэлж, Бурханы гэрийн ажилд хохирол учруулахдаа тулахгүй. Энэ бүхнийг ухаарах үед зүрх сэтгэлд минь гэрэл тусах шиг л болсон. Тэгээд би: “Бурхан минь, одоогоос би ах эгч нартайгаа эв найртай ажилламаар байна, ингэснээр бид хамтдаа үнэнийг эрж хайж, зарчмын дагуу үүргээ биелүүлж чадна” гэж залбирсан юм.

Төд удалгүй надад үүрэгтээ зориулан хэдэн мөр уран бичлэг бичээч гэх хүсэлт ирсэн юм. Үүнийг сонсоод би, “Хэдхэн үсэг уран бичих бол юу ч биш. Би уран бичлэг сурсан болохоор үүнийг хийхдээ нэлээд итгэлтэй байна” гэж бодсон. Тэгээд хоёр хувилбараар бичсэнийг маань Лиу эгч хараад, “Дажгүй байх шиг байна” гэлээ. Яг тэр үед эгчид дахин эгдүү хүрч, “Маш дурамжхан хэлж байх шив. Миний уран бичлэг үнэхээр тийм муу байсан юм уу? Би үүнийг сурсан, бас сайн ч хийдэг. Үүнийг би чамаас сайн мэдэх биш үү? Иймэрхүү юманд мэдрэмжгүй гэдэг чинь илт байна, бас албаар өө эрж байна” гэж бодсон. Гэхдээ толгойд ийм бодол эргэлдэж байх зуур ингэх нь буруу гэдгийг би гэнэт ухаарсан юм. Ингэх нь дахиад биеэ тоосон зан чанар илчилж байгаа хэрэг биш үү? Би цаг алдалгүй Бурханы өмнө очоод: “Өө Бурхан минь, Би эрж хайсан, дуулгавартай хандлага баримталж, өөрийгөө хойш тавьж, үүргийнхээ төлөө бүхнээ зориулмаар байна” гэж залбирсан. Тэгээд ийм бодолтойгоор дахин нэг хувилбарыг бичлээ, Лиу эгч бичсэнийг минь хараад нэмж санал хэлж, илүү нямбай болгож болох уу гэж асуулаа. Үнэндээ хэд хэдэн ах эгч дажгүй харагдаж байна гэсэн. Урьд нь байсан байдал дээрээ үндэслэн миний зөв байна, бас бусад хүн ч надтай санал нийлж байна гэж бодсон бол би өөр хэлээд байх юмгүй, улам их өөрийнхөөрөө зүтгэх байсан юм. Гэхдээ тухайн үед би тэгж бодоогүй. “Ах эгч нар үүргийнхээ талаар бодохдоо өөр өөр үзэл бодол дэвшүүлж байна. Хэн ч хэндээ ч хүндрэл учруулах гэж ингээгүй. Бас миний санаа зөв байх албагүй шүү дээ. Эцэстээ бид үүрэгтйна” гэж бодсон. Гэхдээ толгойд ийм бодол эргэлдэж байх зуур ингэх нь буруу гэдгийг би гэнэт угыг авч, “Өөр нэг янзаар бичээд үзье, тэгээд та нар аль нь хамгийн сайн байгааг шийдэж болно. Өөрсдөдөө илүү их таалагдаж байгааг л хэрэглэ” гэж хэллээ. Тэгж бодоод бичиж байхад маш тайван, амгалан санагдаж, нэр нүүр алдах вий гэж бүр бодоо ч үгүй. Дуусчхаад тэдний санал хүсэлтийг нэмж асуухад ах эгч нар надад нэмж саналаа хэллээ. Тэдгээр нь бүгд үндэслэлтэй санаа байсан. Тухайн үед би үнэндээ маш олон дутагдалтай гэдгээ мэдэж, ах эгч нарт надад байхгүй маш олон давуу тал байгааг мэдэрсэн юм. Тэдний олон санал, санаа миний сул талыг нөхсөн. Тэгээд хүн болгоны тусламжтайгаар, бас бие биеийнхээ сул талыг нөхсөнөөр эцэст нь бид үүрэгтээ илүү их амжилт гаргаж чадсан. Хэсэг хугацаанд ах эгч нартай ингэж ажилласны дараа би үнэхээр амар амгалан болж, хүн болгонтой илүү ойр дотно болж эхэлсэн. Тэгээд бас урьдынх шигээ эрээ цээргүй, онгироо сагсуу байхаа ч больж, бусад хүнийг надад ойртох үед хэцүү зан гаргадаггүй байлаа. Бас ах эгч нарын саналыг хүлээн зөвшөөрөх тийм ч хэцүү биш гэдгийг олж мэдээд дутагдлын минь талаар тэдний хэлсэн зүйлийг зөвөөр хүлээн авч чадсан. Надад таалагдахгүй зарим зүйл болж, биеэ тоосон зангаа би бас илчилсэн л дээ, гэхдээ ах эгч нарын сануулгаар би даруйхан Бурханы өмнө очиж чадсан. Би өөрийгөө хойш тавьж, үнэнийг эрж хайж, зарчмын дагуу үүргээ биелүүлэхэд бэлэн байсан юм. Энэ бүхнийг туулсны дараа би жинхэнэ аз жаргалын мэдрэмжийг чин сэтгэлээсээ мэдэрсэн юм. Эцэст нь Бурханы зарим үгийг хэрэгжүүлж чадсан гэдгээ харсан, урьд нь надад ингэх маш хэцүү байсан шүү дээ. Өөрийгөө хойш тавьж, бусдын саналыг хүлээн зөвшөөрөх маш хэцүү байсан, гэхдээ би одоо Бурханы үгийг жаахан хэрэгжүүлэх чадвартай болсон. Эцэст нь би хүний төрхийг бага ч болов амьдран харуулж чадаж байгаа. Урьдынх шигээ эрээ цээргүй байхаа больж, Бурханд тэгтлээ жигшүүртэй биш болж, бусдыг өмнөх шигээ боогдуулахаа больсон. Энэ бүгдийг бодох болгондоо Бурханд би маш их талархдаг. Бурхан намайг засаж, харьцаагүй, Бурханы үгийн шүүлт, илчлэл байгаагүй бол одоо би хэчнээн биеэ тоож, гажуудсан байх байснаа ер мэдэхгүй юм. Өнөөдөр миний олж авсан өчүүхэн бага ойлголт, өөрчлөлт тэр чигтээ Бурханы үгийн шүүлт, гэсгээлтийн л ач шүү дээ.


68. Засуулж, харьцуулсны дүнд хураасан ургац

Ёусин, Өмнөд Солонгос

Төгс Хүчит Бурхан ингэж хэлсэн байдаг: “Хүмүүс зан чанараа өөрсдөө өөрчилж чаддаггүй; тэд Бурханы үгийн шүүлт, гэсгээлт, зовлон, цэвэршүүлэлтийг туулж, эсвэл Түүний үгийн харьцалт, сахилгажуулалт, засалтыг туулах ёстой. Тэр үед л тэд Бурханд дуулгавартай, үнэнч болж чадах бөгөөд Түүнд хааш яаш хандахаа болино. Бурханы үгийн цэвэршүүлэлт дор хүмүүсийн зан чанар өөрчлөгддөг. Түүний үгийн илчлэлт, шүүлт, сахилгажуулалт, харьцалтыг туулснаар л хүмүүс болчимгүй авирлаж зүрхлэхээ болиод, харин ч тууштай, тайван болно. Хамгийн чухал нь тэд хүний үзлүүдтэй нийцэхгүй байсан ч гэсэн Бурханы одоогийн үг, ажилд захирагдаж чаддаг бөгөөд тэдгээр үзлийг орхиж, дуртайяа захирагдаж чаддаг” (Үг нь махбодоор илэрсэн номын “Зан чанар нь өөрчлөгдсөн хүмүүс бол Бурханы үгийн бодит байдалд орсон хүмүүс юм”). Өмнө нь би Бурханы “Хүмүүс зан чанараа өөрсдөө өөрчилж чаддаггүй; тэд Бурханы үгийн шүүлт, гэсгээлт, зовлон, цэвэршүүлэлтийг туулж, эсвэл Түүний үгийн харьцалт, сахилгажуулалт, засалтыг туулах ёстой. Тэр үед л тэд Бурханд дуулгавартай, үнэнч болж чадах бөгөөд Түүнд хааш яаш хандахаа болино” гэсэн үгийг унших үедээ хүмүүс яагаад зан чанараа өөрчилж чаддаггүйг нэг л ойлгодоггүй байсан юм. Би Бурханы үгийг өдөр бүр чин сэтгэлээсээ уншиж, цуглаанд үргэлж цаг тухайд нь оролцож, чуулганы даалгасан үүрэг бүрд захирагддаг байсан. Нүгэл үйлдэхгүй, үүргээ сайн гүйцэтгэж, олон жилийн турш итгэж, Бурханы үгийг их уншиж байгаа цагт завхарсан зан чанар минь гарцаагүй өөрчлөгдөнө. Би яагаад бас л Бурханаар шүүгдэж, гэсгээгдэж, засуулж, харьцуулах ёстой юм бэ? гэж бодсон юм. Хэд хэдэн удаа хатуу засалт, харьцалт амсаж, өөрийгөө эргэцүүлэх хүртлээ уншсан Бурханы үгээ жинхэнээсээ хэзээ ч ойлгож байгаагүй. Тэр үед л Сатан намайг ямар гүн завхруулсныг, биеэ тоосон, ихэрхүү сатанлаг уг чанар миний дотор гүн үндэслэснийг, мөн Бурхан намайг шүүж, гэсгээж, засаж, харьцаагүй бол өөрийгөө хэзээ ч мэдэхгүй, тэр ч байтугай, ариусаж, өөрчлөгдөх ч үгүй байснаа харсан юм.

2016 оны эхээр би чуулганы удирдагчийн үүрэг гүйцэтгэж байлаа. Эхэндээ үнэхээр их дутуу дулимаг байгаагаа мэдэрсэн болохоор Бурханд үргэлж залбирч, үүрэгтээ Бурханд түшиглэдэг байсан юм. Ойлгохгүй асуудалтай тулгарах үедээ хамтран зүтгэгчидтэйгээ нөхөрлөж, эрж хайж, бусдын зөвлөгөөг хүлээн зөвшөөрч чаддаг байсан. Нэлээд даруу байсан л даа. Зургаан сар гаруй хэрэгжүүлсний дараа зарим зарчмыг ойлгож, үнэнийг нөхөрлөөд ах эгч нарын зарим бэрхшээлийг шийдвэрлэхэд нь тусалж чаддаг боллоо. Би бага багаар бардамнаж эхлэн, “Хэдийгээр би урьд нь чуулганы удирдагч байж үзээгүй ч, хэв чанар сайтай, Бурханы үгийг ойлгохдоо хурдан. Илүү их хэрэгжүүлэлтийн дараа улам сайжрах нь гарцаагүй” гэж бодсон юм. Хожим нь надад чухал үүрэг хариуцуулахад би бүр ч маадайх боллоо. Хамтран зүтгэгчид дундаа хамгийн залуу, бас итгэгч болоод удаагүй байсан ч тийм чухал ажлыг хариуцан авч чадсан болохоор би үнэхээр авьяастай байж таарна гэж санагдсан юм. Хэсэг хугацаанд би алхаж байхдаа хүртэл толгойгоо өндөрт өргөж, хэн ч надтай эн тэнцэхгүй юм шиг, бүх хүнээс илүү чухал үүрэг авчихсан юм шиг санагддаг байлаа. Өдөр ирэх тусам би улам бүр биеэ тоож байсан. Чуулганы ажлыг хэлэлцэх үеэр хамтран зүтгэгчдийг санал хэлэхэд би өөрийнхөөрөө зүтгэж, “Энэ үнэхээр чиний бодож олсон арга зам гэж үү? Би өмнө нь үүнтэй төстэй зүйлийг зохицуулж байсан болохоор зарчмыг нь илүү сайн ойлгож байгаа биш үү? Энэ асуудлыг шийдэх хамгийн шилдэг аргыг би мэднэ” гэж боддог байлаа. Заримдаа хамт ажилладаг эгч жижигхэн асуудалд хэт нухацтай хандах үед би тэвчээр алдан, ийм энгийн асуудлыг зохицуулахад амархан, ахин дахин нөхөрлөж, эрж хайгаад байх хэрэг байхгүй гэж боддог байв. Заримдаа хамтран зүтгэгчдийн уулзалтын үеэр эгчийн саналыг бусад ах эгч нар хүлээн зөвшөөрөөгүйг хараад би эгчийг басаж эхэлсэн юм. “Хэдийгээр чи надаас удаан хугацаанд удирдагч байсан ч надаас илүү гарах юу ч алга” гэж бодсон. Нэг удаа эгч намайг үүрэгтээ назгайрч байна, ахиц дэвшил чинь удаан байна гэж хэллээ. Би үүнийг нь хүлээн зөвшөөрч чадалгүй, “Энэ нөхөрлөлийг чинь би хүлээн зөвшөөрч чадахгүй. Чи ч бас энэ ажилд оролцдог биз дээ? Энэ чиний ч бас хариуцлага биз дээ? Чи ийм ухамсаргүй байж, бүх зүйлийг над дээр тохож яаж болдог юм бэ?” гэж уурлан хариулсан. Тэгмэгцээ би шууд босоод гараад явчихсан. Удирдагч миний зан авирын талаар дараа нь мэдээд надтай харьцаж, намайг хэт биеэ тоосон байна гэж хэлэхэд би зүгээр л аман дээрээ үүнийг зөвшөөрч, “Би хэтэрхий биеэ тоосон, үнэнийг хүлээн зөвшөөрдөггүй” гэж хэлсэн юм. Би уг чанар, мөн чанараа эргэцүүлж, эсвэл ойлгохыг оролдоогүй, харин үүрэгтээ сагсуурсаар, юмыг өөрийнхөөрөө хийсээр байлаа. Тухайн үед зарим хамтран зүтгэгч маань хэв чанараар дутмаг, бодитой ажил хийж чадаагүйгээсээ болоод солигдсон юм. Харин би солигдох талаар огт санаа зовж байсангүй. “Одоо бол би чуулган дахь жинхэнэ авьяаслаг нэгэн, бас нэлээд хэдэн ажил үүрэг хариуцаж байгаа. Намайг байхгүй бол тэд богинохон хугацаанд өөр тохирох хүнийг олж чадна гэж үү?” гэж бодсон юм. Яг ухамсаргүйгээр биеэ тоож эхлэх үедээ би нэлээд хатуу засалт, харьцалт туулсан билээ.

Нэг удаа, би ах эгч нарын туршлага, гэрчлэлийн хэдэн нийтлэлийг уншсанд надад бага зэрэг өнгөц санагдлаа. Хэнтэй ч хэлэлцэлгүйгээр би тэдгээрийг голсон юм. Удирдагч үүнийг олж мэдээд үнэхээр уурласан. Тэгээд надаас “Чи яагаад ийм сайн нийтлэлүүдийг голсон юм бэ? Ядаж хамтран зүтгэгчидтэйгээ хэлэлцсэн үү?” гэж асуусан. Би: “Үгүй ээ, тухайн үед надад бага зэрэг өнгөц юм шиг санагдсан” гэв. Намайг тэгж хэлэв үү үгүй юу удирдагч надтай ширүүн харьцаж, “Хэдий эдгээр нийтлэл жаахан өнгөц байж болох ч тэдний туршлага жинхэнэ, бас бодит ойлголтыг харуулж байна. Хүмүүст сургамжтай байна. Хувийн туршлагын сайн гэрчлэл ийм л байдаг. Чи үүрэгтээ үнэнийг эрж хайдаггүй, дураараа, бас биеэ тоосон зантай. Чи үнэнийг ойлгодоггүй, аливааг бусадтай хэлэлцдэггүй. Төгс сайн нийтлэлүүдийг гаргаж хаяад л, Бурханы ажлын туршлагын тухай гэрчлэлүүдийг дарагдуулаад л, энэ чинь тэнэг биш үү? Энэ чинь Сатаны хийдэг зүйл биш үү? Чи зүгээр л ажил тасалдуулж байна!” гэж хэлсэн. Өмнө нь би засалт, харьцалт туулж байсан ч хэзээ ч тийм хатуу байгаагүй. “Тэнэг,” “Сатан,” “тасалдуулах,” “дураараа, биеэ тоосон” гэсэн үгс бодолд минь ахин дахин цуурайтаж, би нулимсаа тэвчиж чадаагүй. Бүр амьсгалахад ч хэцүү санагдаж байлаа. Гэсэн ч надад хилсэдсэн мэт санагдсаар байсан юм. Би тухайн үед үүнийг хамтран зүтгэгчидтэйгээ хэлэлцээгүй ч дараа нь тэдэнд хэлээгүй гэж үү? Бурхан үнэхээр бидний зүрх сэтгэлийн гүнийг хардаг. Намайг шалтаг бодож эхэлмэгц, удирдагч улам ширүүнээр, “Чи толгой мэдэн юм хийдэг. Аливааг ойлгохгүй бол бусдаас асууж, эсвэл хэлэлцэж болох байтал тэгдэг ч үгүй. Чи үнэхээр биеэ тоожээ, чамд Бурханаас эмээх зүрх сэтгэл огтхон ч алга!” гэв. Үүнд нь би дуртай дургүй захирагдсан. Хэрэв надад үнэхээр жаахан ч гэсэн Бурханаас эмээх сэтгэл байсан бол үйлдэл хийхээсээ өмнө би тодорхой хэмжээнд эрж хайх байсан, гэтэл оронд нь би бусдын санаа бодлыг асуулгүй, хүссэнээрээ л хийсэн шүү дээ. Би үнэхээр биеэ тоож, өөрийгөө зөвтгөж байжээ.

Удирагч миний талаар санал асуулга явуулж, намайг хэтэрхий биеэ тоосон, үнэнийг ойлгодоггүй, тийм чухал үүрэгт тохирохгүй гэдгийг олж мэдээд намайг сольсон юм. Би үнэхээр сөрөг байдалд автсан. Энэ асуудал дээр удирдагч намайг нэвт харсан мэт санагдаж, би бол үнэнийг эрэлхийлдэг хүн биш, биеэ хэтэрхий их тоосон, боловсруулаад ч нэмэргүй хүн гэж бодлоо. Бурханы гэрт надад цаашид ямар ч хэтийн ирээдүй байхгүй гэж бодогдсон. Тэгээд улам бүр сөрөг болж, буруу ойлголтоор дүүрч байлаа. Би яг л Сатан болсон мэт санагдсан. Аврагдаж яаж ч чадах билээ? Ах эгч нар намайг ер нь зөв хүн биш гэж бодож байсныг олж мэдсэн болохоор цаашид эрэлхийллээ гээд ямар нэмэр байх билээ? Тэр үед би зарим нэг үүргийг дурамжхан гүйцэтгэж байгаа мэт харагдаж байсан ч үнэнийг эрэлхийлэхийг хүсэхгүй байсан юм. Хариуцаж байсан хүн нь Бурханы хүслийн талаар надтай хэд хэдэн удаа нөхөрлөсөн боловч би өөрийгөө засаагүй. Дараа нь тэр намайг засаж, харьцан, намайг үүрэгтээ санаатайгаар хүндрэл учруулж, үргэлж сөрөг байж, Бурханыг эсэргүүцэж байна, хэрэв өөрчлөлт хийхгүй бол эрт орой хэзээ нэгэн цагт Бурханаар таягдуулна гэж хэллээ. Үүнийг сонсоод би айж, нөхцөл байдал хэр ноцтой байгааг ойлгосон юм. Би Бурханы өмнө залбирч, эрж хайж, өөрийгөө эргэцүүлэхээр яаравчилсан. Тэр зургаан сарын турш би яагаад засалт, харьцалтыг зохих ёсоор хүлээн авч чадахгүй байсан юм бол? Ингэж эргэцүүлэнгээ би Бурханы энэ үгийг уншсан юм: “Зарим хүн харьцалт, засалт туулсныхаа дараа идэвхгүй болдог; тэд үүргээ гүйцэтгэх бүх эрч хүчээ алддаг бөгөөд үнэнч зангаа ч алдаж дуусдаг. Яагаад тэр вэ? Энэ нь нэг талаар, хүмүүс өөрсдийн үйлдлийн мөн чанарыг ухамсарлаж чаддаггүйгээс болдог ба энэ нь харьцалт, засалтад захирагдаж чадахгүй байхад хүргэдэг. Энэ нь, биеэ тоосон, ихэрхүү, үнэнийг хайрладаггүй уг чанараар нь тодорхойлогддог. Бас нөгөө талаар, харьцалт, засалт туулахын ач холбогдлыг ойлгодоггүйгээс нь болдог. Засалт, харьцалт туулах нь тэдний үр дүн тодорхойлогдсон гэсэн үг гэж хүмүүс бүгд итгэдэг. Үүний үр дүнд тэд, хэрвээ Бурханд бага зэрэг үнэнч байх юм бол харьцалт, засалт туулах ёсгүй; хэрэв өөрсөдтэй нь харьцах юм бол энэ нь Бурханы хайр, зөвт байдлыг илтгэхгүй гэж эндүүрэн боддог. Ийм буруу ойлголт нь олон хүнийг Бурханд ‘үнэнч’ байж зүрхлэхгүйд хүргэдэг. Үнэндээ, эцсийн эцэст энэ нь хүмүүс дэндүү зальхай байдгаас болдог; тэд зовлон бэрхшээл туулахыг хүсдэггүй. Тэд ердөө хялбар арга замаар ерөөл олж авахыг л хүсдэг. Хүмүүс Бурханы зөвт байдлыг мэддэггүй. Бурхан ямар нэг зөвт зүйл хийгээгүй юм биш, эсвэл Тэр ямар ч зөвт зүйл хийхгүй байгаа юм биш; зүгээр л хүмүүс Бурханы хийдэг зүйл зөвт гэж хэзээ ч боддоггүй. Хүний нүдээр, хэрвээ Бурханы ажил хүний хүсэлтэй нь нийцэхгүй, эсвэл тэдний хүлээлтэд нийцэхгүй бол Бурхан зөвт бус болж таардаг. Гэхдээ, өөрсдийнх нь үйлдэл зохисгүй, үнэнд нийцдэггүй гэдгийг хүмүүс хэзээ ч мэддэггүй, өөрсдийнх нь үйлдэл Бурханыг эсэргүүцэж байгааг хэзээ ч ухаардаггүй” (Эцсийн өдрүүдийн Христийн ярианы тэмдэглэл номын “Хүмүүсийн илрэл нь тэдний үр дүнг тодорхойлдгийн утга учир”). Бурханы үгэн дэх энэ илчлэлийг уншсаныхаа дараа би, тийм сөрөг байсан минь маш их биеэ тоож, ихэрхүү байсан хэрэг бөгөөд зан авирынхаа уг чанарыг ухаараагүйгээс болсон юм байна гэдгийг эцэст нь ойлгов. Би зүгээр л алдаа гаргасан бөгөөд надтай тэгж харьцсан нь хэтрүүлсэн хэрэг гэж бодож байсан. Тийм ч болохоор би сөрөг байдалд автаж, Бурханыг буруу ойлгож, өөрийгөө өмөөрч байсан. Бурханы үгийг уншингаа би өөрөөсөө, үнэхээр ганцхан алдааныхаа төлөө тийм хатуу засалт, харьцалт туулсан юм болов уу гэж асуулаа. Бурханы гэрт хүмүүстэй харьцах зарчим байдаг. Энэ нь бүхэлдээ хүмүүсийн уг чанар, мөн чанар, ерөнхий зан авирт тулгуурладаг. Удирдагч надтай дэмий шалтгаанаар харьцаагүй. Тэгвэл надад ямар асуудал байсан болохоор тэгж хатуу засуулж, харьцуулахад хүрсэн бэ?

Дараа нь би Бурханы ийм үгийг уншсан юм: “Хэрэв чиний дотор үнэхээр үнэн байдаг бол алхдаг зам чинь аяндаа зөв байх болно. Үнэн байхгүй бол ёрын мууг үйлдэхэд амархан бөгөөд чи өөрийн эрхгүй үүнийг хийнэ. Жишээлбэл, хэрвээ биеэ тоосон, ихэрхүү зан дотор чинь оршиж байгаа бол Бурханыг эсэргүүцэхгүй байх боломжгүй мэт чамд санагдана; Түүнийг эсэргүүцэх ёстой мэт санагдана. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр нь чамайг өөрийгөө өргөмжилж, байнга өөрийгөө гайхуулж, сүүлдээ Бурханы орыг эзлэн суугаад, өөртөө гэрчлэл хийхэд хүргэдэг. Эцэст нь чи өөрийн санаа, бодол, үзлийг шүтэх ёстой үнэн болгож хувиргана. Биеэ тоосон, ихэрхүү уг чанарынхаа эрхшээлд байдаг хүмүүс хэчнээн их ёрын муу үйл хийдгийг хараач! Ёрын муу үйлээ шийдвэрлэхийн тулд уг чанарынхаа асуудлыг эхлээд тэд шийдвэрлэх ёстой. Зан чанарын өөрчлөлтгүйгээр энэ асуудлыг сууриар нь шийдвэрлэх боломжгүй болно” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Бас зарим номлол дээр зарим хүн билиг авьяас энэ тэртэй юм уу тодорхой хэв чанартай байхаараа бусдыг дорд үздэг гэж дурдсан байдаг. Тэд өөрсдийгөө бусад бүх хүнээс илүү гэж бодоод хэнийг ч сонсохыг хүсдэггүй. Тийм хүн биеэ тоосон, ихэрхүү, өөрийгөө зөвтгөдөг зантай байдаг. Итгэгч болсноосоо хойш үнэнийг эрэлхийлэхэд төвлөрөлгүй, харин үүргээ хэв чанар, биеэ тоосон зан чанартаа түшиглэн хийж ирснээ би бодсон. Сайхан ярьдаг, үүрэгтээ бага зэрэг амжилт гаргасан болохоор намайг удирдагч үнэхээр үнэлсэн гэж санасан юм. Өөрийгөө бусдаас ч илүү мундаг, ажилдаа чадварлаг гэж бодсон болохоор хамт ажиллаж байсан ах эгч нараа нэг их боддоггүй байсан. Аливааг өөрийнхөөрөө хийх гэж зүтгэдэг байсан болохоор биеэ тоосон зан чанар минь улам бүр нэмэгджээ. Хожим нь би чуулганы ажилд үнэхээр хайнга хандах болсон. Үнэний зарчмыг хэзээ ч эрж хайдаггүй, эсвэл бусад дээрээ эрж хайж, нөхөрлөхөөр очдоггүй байсан. Харин юмыг дур зоргоороо, хүссэнээрээ хийж, чуулганы ажлыг тасалдахад хүргэсэн. Өөрийгөө үргэлж сайн хэв чанартай, үнэнийг тодорхой хэмжээгээр ойлгодог гэж санадаг байсан ч илчлэгдсэнийхээ дараа л би сургаалыг бага сагахан л ойлгодог, үнэний бодит байдал өчүүхэн ч байхгүй, бодит асуудлуудыг шийдвэрлэхээр үнэнийг нөхөрлөж ч чаддаггүй гэдгээ эцэст нь харсан шүү. Тийм байтлаа асар их биеэ тоосоор, бүх зүйлд өрөөсгөл хандсан. Эрүүл ухаанаа бүрэн алдаж, Бурханыг умартталаа биеэ тоосон байжээ. Удирдагч ажлыг минь шалгахаар ирэх үед л асуудал минь илчлэгдсэн. Үүргээ яаж үргэлж тийм маягаар гүйцэтгэж ирсэн юм бол оо гэж бодогдсон шүү. Ах эгч нартаа тус нэмэр болоогүйгээр барахгүй бас маш олон завхарсан зан чанараа илчилж, тэдэнд дарамт болсон. Би үүргээ гүйцэтгэж байгаагүй, харин зүгээр л мууг үйлдэж байж! Энэ тухай бодох тусам би улам түгшсэн юм. Хүн биеэ тоосон байдлаар авирлаж эхэлбэл Бурханыг эсэргүүцэхгүй, мууг үйлдэхгүй байх боломжгүй гэдгийг би мэдэж байсан. Хэв чанараараа надаас доогуур мэт харагддаг ч үүрэгтээ хянамгай, анхааралтай ханддаг зарим ах эгч нарын тухай би бодлоо. Тэд үнэнийг эрж хайж, бусдын үзэл бодлыг хүлээн зөвшөөрөхөө мэддэг байсан, харин би маш их биеэ тоосон болохоор өөрийгөө огт мэддэггүй байж л дээ. Үнэнийг яаж эрж хайх талаар надад ямар ч ойлголт байгаагүй. Эргэцүүлэх тусам миний зам үнэнийг эрэлхийлэх зам биш гэдгийг улам мэдэрсэн юм. Би биеэ маш их тоож, Бурханы талаар огт бодоогүй, тиймээс засалт, харьцалт туулж, үүргээсээ чөлөөлөгдсөн минь үнэндээ Бурханы хамгаалалт, аврал байж. Тэгээгүй бол өөр хэчнээн их мууг үйлдэхийг хэн мэдэх билээ. Би бүр буцах замгүй болж, хөөгдөхөд ч хүрч мэдэх байсан. Тэгвэл харамсахад хэтэрхий оройтох байлаа шүү дээ. Бурханы сайн санаа зорилгыг ойлгосныхоо дараа би харуусалд автсан. Өнгөрсөн зургаан сарын турш би Бурханыг буруу ойлгож, буруутгаж, ажилдаа сөрөг, үлбэгэр байж ирснээ мэдэрсэн. Намайг ятган үнэмшүүлэх аргагүй байж шүү дээ! Түүнээс хойш урьдын гэм буруугаа цайруулахын тулд би зүгээр л үүргээ сайн биелүүлэхийг хүсэх болсон юм.

Зургаан сарын дараа би багийн удирдагчаар сонгогдлоо. Тэр үед биеэ тоосон уг чанараасаа болж ахин бүдэрч, бүтэлгүйтэх вий гэж үнэхээр айж байсан юм. Үүрэгт маань асуудал гарах үед би нэлээд болгоомжтой хандаж, хамт ажиллаж байсан ах эгч нартайгаа ихэвчлэн хэлэлцэж, нөхөрлөн, чуулган доторх асуудлуудыг шийдвэрлэхийн тулд үнэнийг эрж хайж байлаа. Тийм маягаар үүргээ гүйцэтгэхэд надад хавьгүй амар санагдаж, ах эгч нартай ч хамаагүй илүү нийцтэй байх болсон юм. Хэдэн сарын дараа, үүрэгт минь зарим нэг амжилт гарахыг хараад битүүхэндээ дахин баярлаж эхлэн, би жинхэнэ авьяастай нэгэн байж таарна, ямар ч үүрэг гүйцэтгэж байсан ажлыг хурдан явуулж чадах юм гэж бодлоо. Өдөр ирэх тусам биеэ тоосон зан чанар минь дахин цухалзаж эхэлсэн. Заримдаа ах эгч нар зарим асуудлыг удирдагчтай хамт эрж хайхыг хүсэх үед нь би тэвчээр алдардаг байсан. “Бид үүнийг урьд нь эрж хайгаагүй гэж үү? Та нарт дахиж эрж хайх ямар хэрэг байгаа юм бэ? Би зарчмыг нь мэддэг болохоор миний нөхөрлөл хангалттай шүү дээ” гэж боддог байсан. Юмыг тунгаан бодолгүйгээр ойлголтоо ах эгч нартай хуваалцаж, тэднээр хүлээн зөвшөөрүүлэхийг хүсдэг байсан ч тэд тавгүйрхэж, асуудлыг удирдагчтай эрж хайсан юм. Удирдагч хожим нь хэрэгжүүлэлтийн зарчмын талаар бидэнтэй нөхөрлөсөнд өмнө нь миний ойлгож байснаас өөр байлаа. Би үүнд цочирдож, “Эрж хайсан нь сайн хэрэг боллоо, тэгээгүй бол үүрэгт маань нөлөөлөх байж шүү” гэж бодсон. Гэхдээ үүний дараа би өөрийгөө эргэцүүлж, эсвэл мэдэх гэж хичээгээгүй. Биеэ тоосон, бодлогогүй хэвээр л байлаа. Ах эгч нарын үүргээс алдаа харах үедээ тэднийг түрэмгийлэн загнаж, “Ийм жижигхэн зүйлийг ч хийчхэж чадахгүй юм бол юу хийж чаддаг юм бэ? Та нарыг зүрх сэтгэлээ зориулж байна гэж бодохгүй л байна шүү” гэж боддог байсан. Өдөр ирэх тусам бусад маань надаас дарамт шахалт мэдрэх болж, зайгаа барьж эхэлсэн. Би нэг эгчид маш их дарамт үзүүлснээс болж эгч үүргээ гүйцэтгэхийг хүсэхээ ч больсон юм. Би буруутай гэдгээ мэдэж байсан ч ямар нэг асуудал гарч ирэх бүрд биеэ тоосон зан чанараа өөрийн эрхгүй илчилдэг байсан. Өмнө нь яаж бүдэрч, алдсанаа бодоод үл ялиг эмээх сэтгэл төрсөн ч тэр үед асуудлыг шийдвэрлэхийн тулд үнэнийг эрж хайгаагүй юм.

Дараа нь би нэг эгчид чухал үүрэг хариуцуулах өрөөсгөл шийдвэр гаргасан. Эгч ов мэхтэй, чухал үүрэгт тохиромжгүй гэж нэг ах надад анхааруулсан. Би тэгэхэд, “Эгч жаахан асуудалтай нь үнэн, гэхдээ таны хэлсэн шиг муу биш. Завхрал, дутагдалгүй хэн байх юм бэ?” гэж бодсон юм. Тэгээд тэр ахын зөвлөгөөг огтхон ч нухацтай авч үзээгүй, харин зүгээр л эгчтэй нөхөрлөхөөр хичээж, эгчид асуудлуудынх нь талаар сануулсан. Эгч үнэхээр хоёр нүүртэй, үүрэгтээ хайхрамжгүй болохыг нь мэдээд би мэл гайхлаа. Энэ нь Бурханы гэрийн ажилд сүрхий хохирол учруулсан юм. Удирдагч энэ талаар олж мэдээд надтай хатуу харьцаж, “Ов мэхтэй хүнийг дэвшүүлээд, чи яг өөрийнхөөрөө л аашлах шив. Ах чамд анхааруулсан ч чи үгийг нь сонссонгүй, өөрөө ч учрыг нь тунгаасангүй. Одоо харин ийм ноцтой үр дагавар гарч, үнэхээр том саад учрууллаа. Энэ бол үүрэгтээ хариуцлагагүй хандсанаас чинь болсон хэрэг. Чи үнэнийг ойлгодоггүй, бас биеэ тоосон. Чамайг солих хэрэгтэй!” гэсэн. Тийм айхавтар засалт, харьцалт туулах нь намайг шаналгаж байлаа. Би маш олон ах эгчийн нүдэн дээр үүргээсээ халагдаж, миний ямар саад учруулсныг, намайг солих хэрэгтэйг удирдагч онцолсон. Миний хувьд бүх юм дуусаж, гарцаагүй таягдан хаягдуулж, цаашид эрэлхийлэх ч хэрэггүй мэт санагдаж билээ. Халагдсаныхаа дараа би үнэхээр сөрөг болж, шөнө болгон орондоо ороод, болсон явдлыг бодон, уйлж эхэлдэг байлаа. Нэлээд хэсэг хугацааны турш хүний нүүр харахаас маш их ичдэг байсан. Ах эгч нар бүгдээрээ үүргээ аз жаргалтай гүйцэтгэж байхыг хараад, биеэ тоосон уг чанартай болохоор би тэдэнтэй огт адилгүй мэт санагдсан. Хэнтэй ч хэлэлцэж, эсвэл зөвлөгөө авалгүйгээр би ов мэхтэй хүнийг дэвшүүлэн, чуулганы ажлыг ноцтой тасалдуулсан. Бурхан намайг бас л аварна гэж үү? Миний итгэлийн зам тийм залуу насанд минь дуусна гэж би хэзээ ч төсөөлж байгаагүй. Засалт, харьцалт туулах нь аврал болохоос, таягдан хаях явдал биш гэсэн Бурханы үг надад үйлчлэхгүй гэж ч эргэлзэж эхэлсэн юм. Зүрх сэтгэл минь буруу ойлголтоор дүүрсэн байсан. Нэг удаа удирдагчийг ажлын талаар бидэнтэй нөхөрлөхөөр ирэхэд нь би хамгийн арын буланд нуугдлаа. Удирдагч нэрийг минь гэнэт дуудаж, сүүлийн үед ямар ахиц дэвшил гаргасныг минь асуухад би үнэхээр гайхан балмагдсан. Тэр цааш нь надаас засуулж, харьцуулсныхаа дараа сөрөг болсон уу гэж асууснаа, дараа нь надтай чин сэтгэлээсээ нөхөрлөн, ятгаж, “Чи залуу хэвээр байна. Үнэнийг эрэлхийлж, зан чанарын өөрчлөлтөд төвлөрөх хэрэгтэй” гэсэн юм. Удирдагчийн үнэн сэтгэлийн үгийг сонсоод би үнэхээр тайтгарч, урамшаад, нулимсаа барьж чадаагүй. Би үүрэгтээ маш биеэ тоосон, ихэрхүү, хариуцлагагүй, хааш яаш байж ирсэн, тэгээд чуулганы ажилд ноцтой хохирол учруулсан. Намайг халж, засаж, харьцсан нь удирдагчийн зөв байсан, харин намайг бас зоригжуулах юм гэж би хэзээ ч төсөөлөөгүй. Би чин сэтгэлээсээ Бурханы өршөөлд талархсан. Тэр орой би Бурханд уйлан залбирч, өөрийгөө үнэхээр, жинхэнээсээ эргэцүүлж, биеэ тоосон зан чанараа шийдвэрлэхийн тулд үнэнийг эрж хайхаар шийдсэн юм.

Дараа нь би Бурханы үгээс энэ хэсгийг уншсан: “Биеэ тоосон зан бол хүний завхарсан зан чанарын уг үндэс юм. Хүмүүс биеэ тоосон байх тусмаа, Бурханыг эсэргүүцэх боломжтой байдаг. Энэ асуудал хэр ноцтой вэ? Биеэ тоосон зан чанартай хүмүүс өөрсдийгөө бусдаас дээгүүр гэж үзээд зогсохгүй, Бурханд их зан гаргадаг нь хамгийн ноцтой. Зарим хүн гаднаа Бурханд итгэж, дагадаг мэт харагдаж болох ч Түүнийг ердөө ч Бурхан гэж авч үздэггүй. Тэд өөрсдийгөө үнэнийг эзэмшдэг гэж үргэлж санаж, ихэд өндрөөр үнэлдэг. Энэ бол биеэ тоосон зан чанарын мөн чанар, уг үндэс бөгөөд Сатанаас гаралтай. Тиймээс биеэ тоосон зангийн асуудлыг шийдвэрлэх ёстой. Өөрийгөө бусдаас дээр гэж мэдэрнэ гэдэг бол шалихгүй хэрэг. Гол асуудал нь, хүний биеэ тоосон зан чанар хүнийг Бурханд, Түүний захиралт, зохицуулалтад захирагдахад саад болдог; ийм хүн бусдыг захирах эрх мэдлийн төлөө Бурхантай үргэлж өрсөлдөх хандлагатай байдаг. Энэ төрлийн хүн Бурханыг хайрлаж, Түүнд захирагдах нь байтугай, Бурханыг өчүүхэн ч хүндэлдэггүй. Биеэ тоосон, ихэрхүү хүмүүс, ялангуяа бүр эрүүл ухаанаа алдталаа биеэ тоосон хүмүүс Бурханд итгэхдээ Түүнд захирагдаж чаддаггүй бөгөөд бүр өөрсдийгөө өргөмжилж, өөрсдөдөө гэрчлэл хийдэг. Ийм хүмүүс Бурханыг хамгийн их эсэргүүцдэг. Хэрвээ хүмүүс Бурханыг хүндэтгэдэг болохыг хүсвэл эхлээд биеэ тоосон зан чанараа шийдвэрлэх ёстой. Биеэ тоосон зан чанараа хэдий чинээ нэгд нэггүй шийдвэрлэнэ, Бурханыг төдий чинээ хүндэтгэх бөгөөд тэр цагт л чи Түүнд захирагдаж, үнэнийг олж авч, Түүнийг мэдэж чадна” (Бурханы нөхөрлөл). Биеэ тоосон уг чанартаа үндэслэн авирлах нь багахан завхралаа илчилсэн хэрэг төдий биш, гол нь бусдыг болон Бурханыг хүртэл үл тоомсорлоход хүрсэн гэдгээ Бурханы үгийн илчлэлээр л дамжуулан би харсан. Энэ нь намайг хэрээ мэдэлгүй Бурханд тэрсэлж, эсэргүүцэхэд хүргэжээ. Үүргээ гүйцэтгэж байсан үеэ эргээд бодоход би өөрийгөө үргэлж л ухаалаг хүн, сайн хэв чанартай гэж боддог байсан болохоор үүргээ гүйцэтгэхдээ билиг авьяас, хэв чанартаа түшиглэж байсан юм. Би өөртөө маш их итгэлтэй байсан болохоор Бурханд бараг хэзээ ч залбирдаггүй, эсвэл үнэний зарчмыг эрж хайдаггүй байсан. Зүрх сэтгэлд минь Бурханд ямар ч зай байгаагүй. Үүрэг минь үр дүнгээ өгөх үед миний зан авир дээрдсэн ч зарчмыг багахан ойлгож, жаахан амжилт гаргангуутаа түүнийгээ хөрөнгө болгон ашигласан. Тэгээд, би юу ч хийсэн зүгээр, юу ч хийж чадна, хүмүүс, нөхцөл байдлыг үнэлж чадна, ямар ч асуудалгүй гэж санагдсан болохоор улам биеэ тоосон, ихэрхүү, өөрийгөө зөвтгөдөг болж, дураараа дургин бүх зүйлийг өөрийнхөөрөө хийж байжээ. Ах эгч нарынхаа, удирдагчтай үнэнийг эрж хайх замд нь хүртэл хөндөлсөж, өөрийн бодлоо тэдэнд үнэн мэт тулган, хүлээн зөвшөөрүүлж, захирагдахад хүргэж байсан. Баримтаас харахад би биеэ тоосон уг чанарынхаа дагуу авирлаж, ах эгч нараа дарамталж, хор хөнөөл учруулж, чуулганы ажлыг ноцтой тасалдуулснаас өөрийг хийгээгүй. Би бүр Сатаны зарцын үүрэг гүйцэтгэсэн. Удирдагчийн надтай харьцаж, үүнийг ноцтой саад гэж хэлсэн нь бүхэлдээ зөв байсан. Үүргээсээ чөлөөлөгдсөн минь бүхэлдээ Бурханы зөвт байдал байсан. Тийм төрлийн биеэ тоосон уг чанар ямар аймшигтай, хөнөөлтэй болохыг эцэст нь би харсан юм. Үүнийг шийдвэрлэлгүй орхисон бол би хэдийд ч мууг үйлдэж, Бурханыг эсэргүүцэж магадгүй байсан, Бурханы гэрийн ажлыг тасалдуулж, Бурханы зан чанарт халдаж, таягдан хаягдаж, шийтгүүлж болох байсан. Халагдсаны дараа үүрэгт минь байсан бусад асуудлууд ил боллоо. Ах эгч нарын зэмлэл, ажилд минь илчлэгдсэн асуудлуудтай нүүр тулгараад би маш их гэмшиж, өөрийгөө зэмлэж, өөрийгөө үнэхээр үзэн ядсан. Яагаад би тэгж их биеэ тоосон юм бол оо? Би өөрийгөө үргэлж л авьяаслаг, юуг ч дажгүй хийчихдэг гэж санаж явсан ч Бурханыг сэтгэл хангалуун болгох зүйл цөөн хэдийг ч болтугай хийсэн болов уу? Гүйцэтгэсэн үүрэг минь ямар ч эмх замбараагүй, би өөрөө үймүүлэгч л байсан байлаа. Бурханыг хүндэтгэх өчүүхэн төдий л сэтгэлтэй байсан бол, залбирч, илүү их эрж хайсан бол, аливааг бусадтай нөхөрлөж, хэлэлцсэн бол, жаахан ч гэсэн хянамгай хандсан бол, Бурханыг эсэргүүцсэн тийм олон зүйл хийхдээ тулахгүй байсан юм.

Биеэ тоосон уг чанараа шийдвэрлэх гэсэндээ хожим нь би Бурханы зарим үгийгуншсан. “Хүмүүс зан чанараа өөрсдөө өөрчилж чаддаггүй; тэд Бурханы үгийн шүүлт, гэсгээлт, зовлон, цэвэршүүлэлтийг туулж, эсвэл Түүний үгийн харьцалт, сахилгажуулалт, засалтыг туулах ёстой. Тэр үед л тэд Бурханд дуулгавартай, үнэнч болж чадах бөгөөд Түүнд хааш яаш хандахаа болино. Бурханы үгийн цэвэршүүлэлт дор хүмүүсийн зан чанар өөрчлөгддөг. Түүний үгийн илчлэлт, шүүлт, сахилгажуулалт, харьцалтыг туулснаар л хүмүүс болчимгүй авирлаж зүрхлэхээ болиод, харин ч тууштай, тайван болно. Хамгийн чухал нь тэд хүний үзлүүдтэй нийцэхгүй байсан ч гэсэн Бурханы одоогийн үг, ажилд захирагдаж чаддаг бөгөөд тэдгээр үзлийг орхиж, дуртайяа захирагдаж чаддаг” (Үг нь махбодоор илэрсэн номын “Зан чанар нь өөрчлөгдсөн хүмүүс бол Бурханы үгийн бодит байдалд орсон хүмүүс юм”). Энэ хэсгийг дахин уншаад хүний биеэ тоосон уг чанарыг шийдвэрлэх ганц зам нь Бурханы шүүлт, гэсгээлт, засалт, харьцалтыг хүлээн зөвшөөрөх явдал гэдгийг би үнэхээр ойлгож байна. Бид Сатанаар маш гүн завхруулагдсан учраас Бурханы үгийг уншихад, бас хувийн эргэцүүлэлд л түшиглэвэл өөрсдийгөө ойлгох ойлголт маань өнгөц байх бөгөөд завхарсан зан чанар маань өөрчлөгдөхгүй. Бурхан намайг ахин дахин илчилж, засаж, харьцаагүй бол би өөртөө хэт итгэлтэй, өөрийгөө үнэхээр мундаг гэж бодсоор байх байсан. Би өөрийгөө огтхон ч мэдэхгүй байсан. Үнэхээр хэчнээн их биеэ тоосноо, эсвэл сатанлаг зан чанар минь ямар ноцтой болохыг мэдэхгүй байх байлаа. Одоо, хийсэн бүхнээ эргээд бодохоор маш их ичиж, гэмшлээр дүүрдэг. Үүнийг бодохоос ч эвгүйцэж, толгой дээгүүр явж чаддаггүй. Гэхдээ яг ийм төрлийн шаналгаатай сургамж л надад биеэ тоосон уг чанарынхаа талаар багахан ойлголттой болох боломж олгож, унаж, бүтэлгүйтэх магадлалтай газраа мэддэг болгосон. Бас Бурханыг хүндэтгэх сэтгэлийг тодорхой хэмжээнд төрүүлсэн. Бас үнэний бодит байдал, үүрэгтээ үнэнийг эрж хайх сэтгэл хоёулаа надад огт байдаггүйг харсан. Би давлиун, дур зоргоороо, үймүүлэгч байсан. Дундаж хэв чанартай ч үүргээ ухамсартайгаар биелүүлж байсан ах эгч нартай харьцуулахад би юу ч биш байсан юм. Миний биеэ тоосон зан үндэслэлгүй байсан. Энэ бүхнийг ухаарсныхаа дараа үүрэгтээ илүү даруу байж, өөртөө хэт итгэлтэй байхаа больсон юм. Би ухамсартайгаар өөрийгөө хойш тавьж, үгүйсгэж, үнэний зарчмыг илүү их эрж хайн, ах эгч нарыг илүү их сонссон. Чуулган дахь ямар ч асуудлыг шийдвэрлэхдээ нээлттэй хэлэлцэж эхэлсэн. Заримдаа биеэ тоосон зангаа дахин ил гаргаж, үүрэгтээ зарчмыг зөрчих юм бол өөрийгөө хойш тавьж, засалт, харьцалт, бусдын удирдамж, тусламжийг хүлээн зөвшөөрдөг байлаа. Тийм замаар хэрэгжүүлэх нь үнэхээр үр ашигтай гэдэг нь өдөр ирэх тусам мэдрэгдэж байсан шүү. Нэгэнт үнэний талаарх ойлголт нимгэн, олон зүйл дээр мэдлэг ухаан дутмаг байсан болохоор ах эгч нартай ажиллаж, бүгдийнх нь үзэл бодлыг нэгтгэснээр юмыг илүү сайн ойлгож авч чаддаг байлаа. Тийм маягаар үүргээ гүйцэтгэснээр нэг л мэдэхэд би Бурханы хамгаалалттай болсон. Би дахиж том алдаа юм уу томоохон асуудал үүсгээгүй, мөн ах эгч нарын хяналт дор биеэ тоосон уг чанар минь бага зэрэг хазаарлагдсан юм. Ингэж хэрэгжүүлэх нь надад амар амгаланг мэдрүүлж, яваандаа биеэ тоосон зан гаргах минь улам бүр багассан. Нэг удаа надтай хамт ажиллаж байсан эгч “Би чамайг мэддэг болоод бараг хоёр жил болж байна. Чи өмнө нь үнэхээр биеэ тоосон байсан, бусад хүн чамаас үргэлж дарамт шахалт мэдэрдэг байсан, гэхдээ одоо чи үнэхээр өөрчлөгджээ” гэж хэлсэн юм. Тэр үед би бараг л уйлах дөхсөн. Би үнэхээр их биеэ тоож байжээ. Ийм багахан өөрчлөгдөхөд ч амаргүй байсан. Өнгөрсөн хэдэн жилийг эргээд бодохоор засалт, харьцалт туулсан мартахын аргагүй тэр хоёр тохиолдол л надад хамгийн хэрэгтэй, ач тустай байж шүү. Би үүнийг туулаагүй бол одоо ч хэвийн хүн чанаргүй, Бурханыг огт боддоггүй байх байсан гэдэгтээ итгэлтэй байна. Бурханыг хэзээ ч эсэргүүцэж мэдэх, эрсдэлтэй нөхцөлд байх байсан. Засалт, харьцалт туулах нь Бурханы хамгаалалт, аврал гэдгийг би одоо үнэхээр мэднэ.


69. Зөв замд эргэн орсон нь

Чэнь Гуан, АНУ

Төгс Хүчит Бурхан ингэж хэлсэн байдаг: “Бурханд үйлчлэх нь тийм ч амархан ажил биш. Ялзарсан зан чанар нь өөрчлөгдөлгүй үлдсэн хүмүүс хэзээ ч Бурханд үйлчилж чадахгүй. Хэрэв чиний зан чанар Бурханы үгээр шүүгдэж, гэсгээгдээгүй бол зан чанар чинь Сатаныг төлөөлсөөр байдаг. Чи ‘сайн санааныхаа’ улмаас Бурханд үйлчилдэг, чиний үйлчлэл сатанлаг уг чанарт чинь үндэслэдэг гэдгийг энэ нь баталдаг. Чи төрөлхийн зан аашаараа, өөрийн хувийн хүсэл зоргын дагуу Бурханд үйлчилдэг. Түүгээр ч барахгүй хийхийг хүсэж байгаа зүйлд чинь Бурхан баярлаж, хийхийг хүсдэггүй зүйлийг чинь Бурхан үзэн яддаг гэж чи үргэлж боддог; чи зөвхөн өөрийн хүсэл зоргын дагуу л ажилладаг. Үүнийг Бурханд үйлчилж байна гэж хэлж болох уу? Эцсийн эцэст чиний амь зан чанар өчүүхэн төдий ч өөрчлөгдөхгүй; харин ч үйлчлэл чинь чамайг бүр илүү зөрүүд болгосноор завхарсан зан чанарыг чинь туйлын үхширмэл болгоно. Тийм болохоор, Бурханд үйлчлэх талаар зөвхөн өөрийн чинь зан аашинд голлон суурилсан дүрэм журам, зан чанарынхаа дагуу үйлчилдэг үйлчлэлээс чинь урган гарсан туршлага чамд бий болно. Эдгээр нь хүний туршлага болон сургамж юм. Энэ бол хорвоо дээр амьдрах хүний амьдралын гүн ухаан юм. Ийм хүмүүсийг фарисайчууд, шашны албан тушаалтнууд гэж ангилж болно. Хэрвээ тэд хэзээ ч сэрж гэмшихгүй бол эцсийн өдрүүдэд хүмүүсийг хууран мэхэлдэг хуурамч Христүүд, антихристүүд болж хувирах нь гарцаагүй” (Үг. I Боть: Бурханы илрэлт ба ажил. Шашны үйлчлэлээс ангижрах ёстой). “Бурханд үйлчлэх нь тийм ч амархан ажил биш. Ялзарсан зан чанар нь өөрчлөгдөлгүй үлдсэн хүмүүс хэзээ ч Бурханд үйлчилж чадахгүй. Хэрэв чиний зан чанар Бурханы үгээр шүүгдэж, гэсгээгдээгүй бол зан чанар чинь Сатаныг төлөөлсөөр байдаг” гэх энэ хэсгийг уншаад миний сэтгэл маш их хөдөлсөн. Урьд нь би бүтэлгүйтэж үзсэн. Биеэ тоосон зан чанарт үндэслэн үүргээ гүйцэтгэж, маш их сагсуурч явлаа. Хүмүүст өндрөөр үнэлүүлж, бишрүүлэхийн тулд онгирч, өнгөцхөн үг, хоосон сургаал номлож, бас өөрөө ч мэдэлгүй Бурханыг эсэргүүцэх замд хөл тавьсан байсан. Дараа нь Бурханы үгийн шүүлт, илчлэлийн ачаар л Бурханыг эсэргүүцдэг эх сурвалж, сатанлаг уг чанараа мэддэг болж, Бурханд гэмшиж эхэлсэн дээ.

2013 онд намайг чуулганы удирдагчаар сонгосон юм. Тухайн үед би нэлээд урам зоригтой байсан. Ах эгч нар маань бэрхшээлтэй байгааг харах болгондоо асуудлыг нь шийдвэрлэхэд туслах гэж Бурханы үгийг нөхөрлөдөг байлаа. Бэрхшээлийг нь шийдвэрлэмэгц хүн бүр үүргээ хэвийн гүйцэтгэж чаддаг байсан. Хэдэн сарын дараа удирдагч маань надад, “Шинээр элссэн ах эгч харьцангуй олонтой нэг чуулган байна, хамтран зүтгэгчид чинь бүгд таныг тийш нь явуулж, удирдагчийн үүрэг гүйцэтгүүлэхээр санал болгосон” гэлээ. Би ч итгэл дүүрэн зөвшөөрсөн юм. Тэр ах эгч нарт үнэнийг аль болох хурдан ойлгуулж, үнэн замд суурийг нь тавихын тулд усалгааг нь сайн хийхэд л болно гэж бодсон л доо. Тэр чуулганд очсоныхоо дараа ерөнхий нөхцөл байдлыг нь ойлгож авсан, тэгээд бас асуудлыг нь нөхөрлөж, шийдвэрлэхийн тулд дараа нь Бурханы үгийн холбогдох хэсгийг харъя гэж төлөвлөн ах эгч нарын асуудал, бэрхшээлийг тэмдэглэж авлаа. Тэнд намайг шинээр очиход олон ах эгч мэдэхгүй байх шиг санагдсан болохоор хүчин чармайлт гаргаж, илүү их нөхөрлөл цуглаан хийх ёстой гэж бодсон юм. Чуулганы ажлыг богино хугацаанд сайн хийж чадах юм бол тэр ах эгч нар намайг үнэний бодит байдалтай, ажилдаа чадварлаг гэж бодох нь лавтай, тэгсэн цагт удирдагчид маань ч намайг өндрөөр үнэлж болох байлаа. Дараа нь чуулганаас, тэр үе шатанд орох үнэний талаар мэдэгдэл гаргаж, биднийг Бурханы үгээс холбогдох хэсгийг олоод нөхөрлөл хийх ёстой гэсэн. Энэ нь чадвараа харуулах сайхан боломж болохоор би нэлээд баярласан шүү. Тэгээд үнэний энэ бүх талтай холбоотой Бурханы зарим айлдварыг олоод, онцгойлон анхаарал хандуулж эмхлэхийн хажуугаар “Хамтран зүтгэгчдийн цуглаан маргааш болж таарч байна. Манай хамтран зүтгэгчид Бурханы эдгээр үгийг бүх л шөнөжин хайж олсныг минь хараад намайг үүрэгтээ ачаа үүрдэг, хариуцлагатай ханддаг гэж хэлэх нь лав” гэж бодсон. Тэгээд бараг үүр цайж байхад бэлтгэж дуусгалаа. Мэдээж, цуглааны үеэр хамтран зүтгэгчид маань миний хайж олсон Бурханы үгийг хараад, намайг бүгд бахдан биширсэн юм. Зарим нь: “Чэнь ахыг хар аа! Маш их ачаа үүрэх юм. Бүхэл шөнөжингөө Бурханы үгийн энэ бүх холбогдох хэсгийг хайж олсон байна” гэцгээлээ. Зарим нь: “Яг үнэн! Чэнь ах Бурханы үгийг их уншдаг юм шиг байна” гэсэн. Цуглаан зохион байгуулж байсан ах санаа зовсон байртай, “Чэнь ах аа, та Бурханы үгийн энэ бүх хэсгийг олох гэж хэр орой болтол суусан юм бэ?” гэлээ. Энэ бүгдийг сонсоод би магнай хагартлаа баярласан юм. Үүр цайтал сэрүүн байсан минь талаар өнгөрөөгүй, хэр их зүтгэл гаргаснаа ах эгч нартаа харуулж чадсан шүү. Би сэтгэлд дэх догдлолоо нуун байж, “Бараг үүр цайж байхад хайж дууссан. Би үүргээ биелүүлэхийн тулд ихэвчлэн нойргүй хонодог, тэгэх ч ёстой. Үүнд онгироод байх юмгүй. Би цуглаан дээр ах эгч нарыгаа саадгүй нөхөрлүүлэх ёстой байсан” гэж хэллээ. Дараа нь зохион байгуулагч ах намайг үүрэгтээ ачаа үүрдэг, нойргүй хонож, хүндрэл бэрхшээл туулах чадвартай гэж хэлсэн. Миний зүрх сэтгэл баяр хөөрөөр бялхсан шүү. Ах эгч нартаа бүгдэд нь чадварлаг удирдагч гэгдэхийн тулд шаргуу ажилласаар байх ёстой байлаа.

Дараа нь сайн мэдээ түгээх ажилд ахиц гарахад бид хэдэн чуулган нэмж байгуулсан. Би ах эгч нарыгаа услахын тулд чуулган болгоноор явж, өдөр бүр үүрийн гэгээнээс үдшийн бүрий хүртэл ажилладаг байлаа. Бэрхшээлтэй байгаа хэнд ч Бурханы үгийг уншиж өгч, асуудлыг нь шийдвэрлэхийн тулд тэвчээртэйгээр нөхөрлөдөг байсан, тэгээд хүмүүс намайг улам ч өндрөөр үнэлэх болсон юм. Нэг удаа хэдэн ах эгч сайн мэдээ түгээж байхдаа асуудалтай тулгарчхаад, үүнийгээ шийдэж чадахгүй байлаа. Тэд сөрөг, сул дорой болсон болохоор энэ талаар нөхөрлөх гэж над дээр ирсэн юм. Би тэдэнд урьд нь сайн мэдээ түгээдэг байсан туршлагаа хуваалцсан. “Миний сайн мэдээ түгээж байсан хүмүүст үзэл байсан болохоор үүнийг хүлээж аваагүй. Зарим нь намайг гэрээсээ хөөсөн. Тухайн үед надад ч бас үнэхээр хэцүү санагдсан болохоор Бурханд байнга залбирч, Бурханы үгийн холбогдох хэсгийг хайн нойргүй хонож, тэр хүмүүсийн асуудлыг шийдвэрлэхийн тулд нөхөрлөл хийхээр ахин дахин очсон. Тэдэнд Бурханы дуу хоолойг сонсож, эцсийн өдрүүд дэх Бурханы авралыг хүртэх боломж олгох гэж ингэсэн юм. Би хэчнээн их доромжлол, бэрхшээлтэй тулгарсан ч бууж өгөөгүй. Эцэстээ тэднийг бүгдийг нь бүлэгтээ авчирсан…” гэж хэлсэн дээ. Намайг ярьж дуусахад нэг ах, “Манай Чэнь ахыг хараач. Бэрхшээл яаж туулахаа үнэхээр мэдэх юм. Ачааг үнэхээр үүрч байна шүү дээ” гэсэн. Зарим нь: “Бид бүгд сайн мэдээг Чэнь ах шиг түгээх хэрэгтэй” гэцгээсэн. Ах эгч нарт намайг өндрөөр үнэлж байгааг хараад би хөл газар хүрэхгүй байлаа. Дараа нь, үүрэгт нь хүндрэл тулгарсан бусад хүн надаас тусламж авахаар ирж уулздаг болсон, харин надтай хамт ажилладаг байсан ах руу маш цөөхөн хүн очдог байлаа. Ах эгч нар үүргээ гүйцэтгэхдээ миний хүссэн юм болгоныг идэвхийлэн хийдэг байсан. Намайг хэчнээн их өндрөөр үнэлж байгааг нь хараад би өөрийгөө улам бүр үнэлж эхлэн, чуулганы түшиг тулгуур болсон мэт санагддаг байлаа.

Нэг цуглааны үеэр, би үүрэгтээ хэчнээн их зовж, ямар төлөөс төлсөн, ямар үр дүнд хүрсэн тухайгаа чалчиж өглөө. Гэтэл нэг эгч гэнэтхэн, “Чэнь ах аа, та үүргээ биелүүлж байхдаа хэчнээн их зовж, зарлагадсан тухайгаа л голлон ярьж байна, харин бэрхшээлтэй тулгарахад танд ямар сул тал байсан, ямар завхарсан зан чанар илчилсэн, өөрийнхөө талаар юу мэдэж авсан, бас бэрхшээлээ шийдвэрлэхийн тулд үнэнийг яаж эрж хайсан тухайгаа ярьсангүй. Ингэхээр танд ямар ч завхрал байхгүй юм шиг санагдаж байна шүү дээ…” гэсэн. Эгчийг ингэж хэлсний дараа бусад нь бүгд зүгээр л над руу харцгаав. Би мэл гайхан, эвгүй байдалд орсноо мэдэрч, нүүр улайлаа. “Надтай ингэж яриад, энэ олон ах эгчийн өмнө тэнэг амьтан шиг харагдууллаа. Намайг тэд юу гэж бодох юм бэ?” гэж дотроо бодсон. Бардам зангаа хамгаалах гэж хичээн, “Эгч ээ, таны нөхөрлөсөн зүйл зөв өө, би үүнийг чинь хүлээн зөвшөөрч болох юм. Гэхдээ ах эгч нар маань үүрэгтээ бэрхшээлтэй тулгарч, сөрөг, сул дорой болдог. Бид зүгээр л завхралаа яриад байж болохгүй. Эерэг хэрэгжүүлэлтийн талаар илүү их нөхөрлөх хэрэгтэй; ингэснээр л ах эгч нар маань урагшлах замаа олж, итгэлтэй болж чадна…” гэж хурдхан хэлсэн. Дараа нь зарим ах эгч намайг туршлага, мэдлэгээ ярихдаа илчилсэн завхралынхаа ихэнхийг орхигдуулсан, бас яаж зовж, ямар төлөөс төлсөн, үүрэгтээ махан биеэ яаж хаясан талаар маш их ярьсан болохоор үнэнийг хэрэгжүүлэхдээ үнэхээр гарамгай юм шиг санагдсан гэж надад хэлсэн. Ах эгч нарынхаа эдгээр анхааруулгатай тулгараад сэтгэл жаахан түгшлээ. Миний нөхөрлөж ирсэн эдгээр зүйл үнэхээр зохимжгүй байсан гэж үү? Заримдаа би хэр их биеэ тоож, аминчхан байснаа нөхөрлөх нь нөхөрлөсөн. Тэгээд ч зогсохгүй үүрэгтээ үргэлж маш сайн үр дүнд хүрч, чуулганы ажилд саад хийгээгүй. Тэгэхээр яаж нөхөрлөж байсанд маань ямар ч буруу юм байх учиргүй гэсэн үг биз дээ? Тийм болохоор би өөрийгөө чин сэтгэлээсээ эргэцүүлээгүй юм.

Дараа нь би үүргийнхээ шаардлагаар өөр чуулган руу шилжиж, ажлаа үргэлжлүүлсэн юм. Хамтран зүтгэгчидтэйгээ хийсэн нэг цуглааны үеэр Жан ах надад, “Чэнь ах аа, таныг нөгөө чуулганаас явснаас хойш тэндхийн зарим ах эгч үүргээ гүйцэтгэх сонирхолгүй болсон байна. Бэрхшээлтэй тулгарах болгондоо Бурханы үгийг ч уншихгүй, үнэнийг ч эрж хайхгүй, зүгээр л танаар асуудлаа шийдүүлэхийг хүсэж байна. Зарим нь бүр цуглаанд оролцох ч хүсэлгүй болсон. Та үүрэгтээ Бурханыг өргөмжилж, Түүнд гэрчлэл хийгээгүй гэдэг нь эндээс харагдаж байна. Та зүгээр л бусдад өндрөөр үнэлүүлж, дээдлүүлэх гэсэндээ онгирч ирсэн байна. Энэ бол муу үйл шүү, та хэсэг хугацаанд өөрийгөө эргэцүүлэх хэрэгтэй!” гэж нухацтай хэллээ. Ахын үгийг сонсоод би их гайхсан. Яаж байгаад ийм юм болчхов оо? Ах эгч нар маань бүгд намайг дээдэлдэг гэнэ ээ? Энэ ч ноцтой асуудал шүү! Тэгээд сэтгэл тун их тавгүйтлээ. Дараа нь би, цуглааны үеэр нөхөрлөсөн юмнаас юу ч сонсолгүй, төөрөлдөж гүйцсэн юм. Тэр нөхцөл байдлыг яаж туулахаа огт мэдэхгүй байсан. Гэртээ харьчхаад Жан ахын үгийг эргэцүүлсээр байсан. Анх би үүрэгтээ зарим үр дүнд хүрч, зарим асуудлыг шийдвэрлэхийн тулд үнэнийг нөхөрлөж чадлаа гэж бодсон юм. Энэ нь иймэрхүү үр дүнд хүргэнэ гэж зүүдлээ ч үгүй явсан шүү дээ. Үнэндээ би үүнд маш их гонсойсон. Арга мухардахдаа Бурханд залбирлаа. Тэгээд, “Бурхан минь, намайг гэгээрүүлээч, тэгвэл би асуудлынхаа эх сурвалжийг олж, өөрийнхөө талаар бодит ойлголттой болж чадна” гэж хэлсэн.

Дараа нь Бурханы ийм үгийг харсан юм, “Уруудаж яваа бүх хүн өөрсдийгөө өргөмжилж, өөрсдөдөө гэрчлэл хийдэг. Тэд энд тэндгүй онгирч, өөрсдийгөө дөвийлгөн явдаг бөгөөд Бурханыг огт үнэн сэтгэлээсээ авч үзээгүй. Та нарт, Миний ярьж байгаа зүйлийн талаар ямар нэг туршлага бий юу? Олон хүн байнга өөрсдийгөө гэрчилж, ‘Би ингэж ч зовсон, тэгж ч зовсон; ийм ч ажил хийсэн, тийм ч ажил хийсэн; Бурхан надад ингэж ч хандсан, тэгж ч хандсан; Тэр надаас ингэ, тэг гэж шаардсан; Бурхан намайг онцгойлон өндрөөр үнэлдэг; одоо би ийм, тийм болсон’ хэмээн хэлдэг. Тэд зориуд тодорхой нэг өнгөөр ярьж, тодорхой байдлаар зогсдог. Эцэстээ зарим хүн тэднийг Бурхан гэж бодож орхидог. Тэр цэгт хүрмэгц нь Ариун Сүнс тэднийг аль эрт орхисон байх болно. Хэдийгээр одоохондоо тэднийг хөөлгүйгээр үл тоомсорлож байгаа ч хувь заяа нь шийдэгдсэн бөгөөд тэд шийтгэлээ хүлээхээс өөр аргагүй” (Эцсийн өдрүүдийн Христийн ярианы тэмдэглэл номын “Хүмүүс Бурханд хэтэрхий олон шаардлага тавьдаг”). “Зарим нь өөрсдийгөө ахин дахин гэрчилж, өөрсдийгөө дөвийлгөж, хүмүүс болон байр суурийн төлөө Бурхантай тэмцэлдэхийн тулд байр сууриа ашиглаж байж магадгүй. Тэд өөрсдийгөө шүтүүлэхийн тулд хүмүүсийн сэтгэлийг татаж, хяналтдаа оруулахыг үргэлж хичээн янз бүрийн арга саам хэрэглэдэг. Зарим нь бүр хүмүүсийг санаатайгаар төөрөгдүүлэн өөрсдийгөө Бурхан, тиймээс өөрт нь Бурхан шиг үзэж болно гэж хүмүүст бодуулдаг. Тэд хүнд ялзарсан байна гэдгийг нь, өөрсдийгөө бас ялзарсан, биеэ тоосон гэдгээ, өөрсдийг нь битгий шүт, тэд хэчнээн ч мандаж байх нь хамаагүй, энэ нь Бурханы өргөмжлөлөөс болдог бөгөөд хийх ёстой юмаа хийж байна гэдгээ ямар ч гэсэн хэнд ч ерөөсөө хэлэхгүй л дээ. Тэд эдгээр зүйлийг яагаад хэлдэггүй вэ? Яагаад гэвэл, тэд хүмүүсийн зүрх сэтгэл дэх байр сууриа алдахаас маш их айдаг. Иймээс тийм хүмүүс Бурханыг хэзээ ч өргөмжилдөггүй, Бурханд хэзээ ч гэрчлэл хийдэггүй” (Үг. II Боть: Бурханыг мэдэх тухай. Бурханы ажил, Бурханы зан чанар ба Бурхан Өөрөө I). Бурханы үгийг уншчихаад би маш их гутарсан. Би гаднаа зовж, төлөөс төлсөн харагдаж, ах эгч нарынхаа асуудлыг шийдвэрлэхийн тулд Бурханы үгийн талаар нөхөрлөдөг байсан ч үнэндээ бусдад өндрөөр үнэлэгдэж, дээдлэгдэхийн төлөө л онцгойрч, онгирох гэж ийм юм хийж байсан гэдгээ өөрийгөө эргэцүүлснийхээ дараа л олж харсан юм. Хамтран зүтгэгчид маань намайг шинэ гишүүдтэй чуулганд удирдагч болгохоор санал болгоход, би ах эгч нартаа өндрөөр үнэлэгдэж, удирдагчдаа сайнаар бодогдох ололт амжилтад яаж хүрч болох вэ гэдгээ л бодож байснаа ухаарсан. Үүнийхээ төлөө илүү цагаар ажиллаж, Бурханы үгийн холбогдох хэсгийг олж, цуглаан дээр нөхөрлөх юмаа эмхэлсээр нойргүй хонодог байж. Ах эгч нар маань сайн мэдээ түгээж байхдаа бэрхшээлтэй тулгарахад, би тэднийг үнэний зарчим руу удирдан чиглүүлэхийн тулд Бурханы хүслийн талаар нөхөрлөөгүй, харин өөрөө сайн мэдээ түгээхдээ хэчнээн их зовж, ямар төлөөс төлсөн талаараа л сагсуурч, онгирсон. Ажил маань сайжрахад манай ах эгч нар намайг магтсан. Би үүнд нь баярлаад, Ариун Сүнсний ажлаас гарсан үр дүнг өөрийнхөө гавьяа болгож, миний хувийн ололт амжилт гэж ичихгүй гайхуулсан. Цуглаан дээр нөхөрлөж байхдаа байнга өөртөө анхаарал татаж, зөвхөн эерэг хэрэгжүүлэлтээ л нөхөрлөөд, илчилсэн завхарсан зан чанараа огт дурдаагүй. Ер нь тэр асуудал хөндөгдвөл би зүгээр л үл ойшоодог байсан юм. Үүргээ биелүүлэхийн төлөөх өөдгүй сэдлээ задлан шинжилж, ил болгох тухайд би бүр ч дургүй байсан. Бурхан ах эгч нарыг минь ашиглан миний асуудлыг удаа дараа хөндсөн ч би албан тушаал, нэр нүүрээ хамгаалахын тулд тэдний саналыг аман дээрээ л хүлээн зөвшөөрөөд, үнэн хэрэгтээ бол өөрийгөө огтхон ч эргэцүүлээгүй. Нөхөрлөлийн үеэр ах эгч нараа мэхлэхийн тулд ойворгон юм ярьсаар байсан. Ингэснээр өөрийгөө үүрэгтээ хариуцлагатай, бэрхшээл туулж, төлөөс төлж чаддаг гэж итгэх болж. Чуулганд ямар ч асуудал, бэрхшээл үүсэж, ах эгч нар маань ямар ч байдалд орлоо гэсэн би айж цэрвэлгүй, тэдэнд шийдэл олоход нь үргэлж тусалдаг байлаа. Баримтаар илчлэгдсэнээр, би үүргээ биелүүлж байхдаа үнэнийг огт хэрэгжүүлээгүй, Бурханы хүслийг ч бас хайхраагүй гэдгээ олж харсан. Би бусдад өндрөөр үнэлэгдэхийн тулд үүргээ биелүүлэхэд гарсан боломжийг далимдуулан онгирч, ийм янзаар алдар нэр, албан тушаал хүсэх хүслээ хангажээ. Ингэснээрээ би, ах эгч нараа Бурханы өмнө аваачаагүй, харин ч тэднээр өөрийгөө шүтүүлсэн юм. Тэгэхээр би хүмүүс, албан тушаалын төлөө Бурхантай өрсөлдөж байсан гэсэн үг. Би аль эрт Бурханыг эсэргүүцэх замд хөл тавьж, ноцтой гэм буруу үйлдсэн гэдгээ тэгэхэд л ухаарсан юм. Бас айж, үнэхээр буруутайгаа мэдэрсэн. Тэгээд: “Би яаж яваад Бурханыг эсэргүүцэх замд өөрийн мэдэлгүй орчхов оо?” гэж өөрөөсөө асуулаа.

Дараа нь Бурханы үгийн ийм нэг хэсгийг уншсан: “Сатан хүн төрөлхтнийг завхруулсан тул тэдний уг чанар өөрчлөгдөж эхлэн, хэвийн хүнд байдаг эрүүл ухаанаа аажмаар алдсан. Тэд одоо хүний байр сууринаас хүн шиг авирлахаа больжээ; харин ч тэд хүний байр суурийг даван гарахыг хүсдэг бөгөөд илүү өндөр, илүү том зүйлийг хүсэн эрмэлздэг. Тэгвэл тэр илүү өндөр зүйл нь юу вэ? Тэд Бурханаас давж, тэнгэрийг давж, бусад бүхнийг даван гарахыг хүсдэг. Хүмүүс яагаад ийм болсны уг үндэс нь юу вэ? Эцсийн эцэст, хүний уг чанар дэндүү биеэ тоосон байдаг… Хүмүүс уг чанар, мөн чанартаа биеэ тоосон байдалтай болмогцоо Бурханд дуулгаваргүй байж, Бурханыг эсэргүүцдэг, Бурханы үгийг үл анхаарч, Бурханы талаар үзэл үүсгэдэг, Бурханы эсрэг тэрсэлдэг, өөрсдийгөө өргөмжилж, гэрчилдэг юм хийх чадвартай болдог. Чи биеэ тоодоггүй гэж хэлдэг ч чамд хэдэн чуулган өгч, удирдах боломж олголоо гэж үзье; Би чамтай харьцаагүй, Бурханы гэр бүлийн хэн ч чамайг засаагүй гэж үзье: Чи хэсэг хугацаанд удирдсаныхаа дараа тэднийг хөлдөө аваачиж, тэднийг өөртөө дуулгавартай болгоно. Яагаад тэр вэ? Энэ нь чиний уг чанараар тодорхойлогддог; энэ бол гагцхүү төрөлхийн илчлэл юм. Чи үүнийг сурахын тулд онцгойлон хичээл зүтгэл гаргах хэрэггүй, мөн бусдаар онцлон заалгах шаардлагагүй. Мөн алийг нь ч албаар хийх хэрэггүй; иймэрхүү нөхцөл байдал чамд аяндаа бий болдог: Чи хүмүүсийг өөрийнхөө өмнө дуулгавартай байлгаж, өөрийгөө тэднээр шүтүүлж, өргөмжлүүлж, гэрчлүүлж, бүх зүйл дээр тэднийг үгэндээ оруулаад, өөрийнхөө эрх мэдлийн хүрээнээс гаргадаггүй. Чиний удирдлага дор иймэрхүү нөхцөл байдал аяндаа тохиолддог. Тэгвэл эдгээр нөхцөл байдал яаж бий болдог вэ? Эдгээр нь хүний биеэ тоосон уг чанараар тодорхойлогддог” (Эцсийн өдрүүдийн Христийн ярианы тэмдэглэл номын “Хүний биеэ тоосон уг чанар бол Бурханыг эсэргүүцдэгийнх нь уг үндэс юм”). Би үүрэгтээ Бурханыг сэтгэл хангалуун байлгахыг хүссэн мөртөө Түүнийг эсэргүүцэх замд яагаад өөрийн эрхгүй хөл тавьснаа Бурханы үгийг уншаад ойлгосон юм. Үүний эх сурвалж нь миний доторх биеэ тоосон сатанлаг уг чанар байж. Биеэ тоосон уг чанартаа хянуулаад би өөрийгөө маш их юманд бодож, бусдад өндрөөр үнэлүүлж, дээдлүүлэхийн тулд үг, үйлдлийнхээ аль алинд үргэлж онгирох гэж хичээдэг байсан юм. Ах эгч нар маань үүргээ биелүүлж байхдаа асуудалтай тулгарахад, би үнэнийг ойлгуулж, хэрэгжүүлэх замтай болгохын тулд үнэний зарчмын талаар нөхөрлөөгүй, зүгээр л өөрийгөө сайхан харагдуулах гэж өнгөц үг, хоосон сургаал хэлсэн, тэр ч байтугай зовж, ажилласан туршлагаа онгирох далим болгон ашигласан байж. Үүнээс болоод манай ах эгч нар намайг хүндэлж, үнэнийг ойлгодог, өөрсдийнх нь асуудлыг шийдвэрлэж чаддаг гэж итгэдэг болсон. Тэд асуудалтай тулгарах болгондоо асуудлаа шийдвэрлэхийн тулд Бурханд найдаж, үнэнийг эрж хайх ёстой гэж мэдэлгүй, үргэлж над дээр ирдэг байсан. Тэдний зүрх сэтгэлд Бурханыг гэх орон зай байгаагүй. Тэгээд бүр намайг шилжин явахад зарим ах эгч цуглаанд оролцох хүсэлгүй болохдоо тулсан. Үүнийг яаж үүргээ гүйцэтгэсэн гэх юм бэ? Би зүгээр л мууг үйлдэж, Бурханыг эсэргүүцэж байж! Ийм ёрын мууг үйлдэх чадвартай байсан минь бүгд биеэ тоосон, ихэрхүү байдлаас минь үүдэлтэй. Би хүмүүст ихэрхэхийн хажуугаар байр суурь, нэр нүүрээ хамгаалж, бүх ах эгчдээ дээдлэгдэж, анхаарлын төвд байхыг л хүсдэг байж. Байр суурийн ерөөлд маш их шунаж байж. Угтаа би Бурханыг өчүүхэн ч хүндэлдэггүй байсан гэдгээ харж болохоор байсан. Биеэ тоосон уг чанарын дагуу амьдрахад Бурханыг өөрийн эрхгүй эсэргүүцдэг. Энэ үнэндээ маш аюултай. Би шашны ертөнцийн пастор, ахлагчдын талаар бодлоо. Тэд Бурханыг өргөмжилж, гэрчилдэггүй, бас Эзэний үгийг хэрэгжүүлэхэд итгэгчдийг залж чиглүүлдэггүй. Харин итгэгчдийг хуурахын тулд Библийн мэдлэг, шашны онолыг сохроор нарийвчлан тайлбарлаж, өөрсдөө хэчнээн их зовсон, хэдэн хүн элсүүлсэн, хэчнээн олон чуулган байгуулснаа гайхуулдаг. Үүнээс болж итгэгчид тэднийг шүтэж, хүндэлж, хэлсэн бүхнийг нь хийдэг. Зарим нь Төгс Хүчит Бурханы үгийг уншиж, Бурханы дуу хоолойг сонссон мөртөө л пастор, ахлагчид дээрээ очоод, асууж лавладаг. Тэгээд Төгс Хүчит Бурханы ажлыг үнэн зам гэж мэдэж байлаа ч пасторын зөвшөөрөлгүйгээр хүлээн зөвшөөрч зүрхэлдэггүй. Шашны ертөнцийн пастор, ахлагчид хүмүүсийг чанд хяналтдаа байлгадаг. Тэд Бурханыг эсэргүүцэгч антихристийн замаар явж, тусдаа хаанчлал байгуулах гэж хичээж байдаг! Би хүмүүст өндрөөр үнэлэгдэж, хүндлүүлэхийн тулд үүрэгтээ онгирох гэж үргэлж хичээдэг байсан. Тэр пастор, ахлагчдаас юугаараа ялгаатай байсан юм бэ? Тэгээд шинэ гишүүдтэй тэр чуулганы ах эгч нарын талаар бодлоо: Тэд Бурханы эцсийн өдрүүдийн ажлыг дөнгөж хүлээн зөвшөөрчхөөд, маш олон үнэнийг ойлгож аваагүй байсан. Бурхан намайг чуулган удирдах үүрэг гүйцэтгүүлэхээр өргөсөн болохоор тэдэнд би Бурханы үгийн талаар илүү их нөхөрлөж, Түүний ажлыг илүү их гэрчлэх ёстой байсан, ингэснээр тэд үнэнийг ойлгож, Бурханы талаар мэдлэгтэй болж, үнэн замд сууриа тавих байсан шүү дээ. Гэтэл би яав? Тэр үүргийг гүйцэтгэх гэж оролдоод юунд хүрэв? Бүх хүнд өөрийгөө шүтүүлчхээд, Бурханы талаар ямар ч мэдлэг олгоогүй. Тэгснээр би ах эгч нараа хорлож, чуулганы ажлыг саатуулж, үймүүлсэн байсан. Би яах аргагүй Бурханыг эсэргүүцдэг антихристийн замаар явж байсан юм! Энэ талаар бодох тусам улам их санаа зовж, сэтгэл түгшсэн. Би маш их биеэ тоож, Бурханыг огт хүндлэлгүй, үйлдлээрээ маш урт удаан хугацаанд Бурханы зан чанарт халдаж ирсэн гэдгээ харж болохоор байлаа. Бурхан манай ах эгч нарыг ашиглан намайг тэгж засаж, харьцаагүй бол би үйлдлээ эргэцүүлж огт чадахгүй байх байсан. Тэр замаараа цааш явсан бол Бурханы хараал, шийтгэлийг хүртэх хэчнээн ч их ёрын мууг үйлдэх байсан юм, мэдэхгүй. Сэтгэлд айдас хургаж, Бурханы өмнө би нүүрээрээ газар унан мөргөөд, “Бурхан минь! Би маш их биеэ тоож байжээ. Үүрэгтээ үргэлж онгирдгоос минь болж манай ах эгч нар намайг дээдэлж, зүрх сэтгэлдээ Таныг гэх орон зайгүй болсон байна. Би мууг үйлдэж, Таныг эсэргүүцсэн болохоор Танд шийтгүүлбэл таарна. Бурхан минь! Би Таны өмнө гэмшиж, үнэнийг жинхэнээсээ эрэлхийлж, шинээр эхэлмээр байна” гэж залбирсан юм.

Дараа нь Бурханы ийм үгийг уншлаа: “Бүтээлүүдийн нэг болохын хувьд хүн өөрт оногдсон байраа хадгалж, ухамсартайгаар авирлаж, Бүтээгчийн өөрт нь даалгасан зүйлийг хариуцлагатайгаар биелүүлэх ёстой. Хүн хэмжээ хязгаараас хэтэрч, чадвар чансаанаас нь давсан зүйл юм уу Бурханы жигшдэг зүйлийг хэзээ ч хийх ёсгүй. Хүн агуу, онцгой, бусдаас дээр байхаар хичээх ёсгүй, мөн Бурхан болох гэж эрэлхийлэх ёсгүй. Хүмүүс ийм байхыг хүсэх ёсгүй юм. Агуу, онцгой болохыг эрэлхийлнэ гэдэг нь утгагүй зүйл. Бурхан болохыг хичээх нь бүр ч гутамшигтай; энэ нь ой гутаж, жигшмээр үйлдэл юм. Магтууштай зүйл буюу бүтээлүүдийн юунаас ч илүүгээр баримтлах ёстой зүйл нь жинхэнэ бүтээл болох явдал; энэ л бүх хүний эрэлхийлэх ёстой цорын ганц зорилго билээ” (Үг. II Боть: Бурханыг мэдэх тухай. Цор ганц Бурхан Өөрөө I). “Хүмүүс юу эрж хайж, юу хүсэх нь хамаагүй, Бүтээгчийн өмнө эргэн очиж, өөрсдийн хийх учиртай, өөрсдөд нь даалгасан зүйлийг ёсчлон биелүүлж, гүйцэтгэдэг хүмүүс л амар тайван мөс чанартайгаар, зөв, зүйтэй замаар ямар ч зовлонгүй амьдарна. Энэ бол амьдрахын утга учир, үнэ цэн юм” (Эцсийн өдрүүдийн Христийн ярианы тэмдэглэл номын “Бүтээгдсэн зүйлийн үүргийг сайн биелүүлснээр л хүний амьдрал үнэ цэнтэй болдог”). Бурхан бол бүтээлийн Эзэн, хүмүүс Түүнийг шүтэн мөргөж, Түүнд захирагдах нь яах аргагүй зөв зүйтэй, жам ёсны зүйл гэдгийг би Бурханы үгийг уншаад ойлгосон. Үүнээс гадна, би бол ердөө л бүтээгдсэн өчүүхэн зүйл, завхарсан хүн гэдгээ мэдсэн. Би сатанлаг зан чанараар дүүрэн, биеэ тоосон, ов мэхтэй, ёрын муу байжээ. Тэгсэн мөртөө л онгирч, хүмүүсийн зүрх сэтгэлд зай эзлэх гэж үргэлж хичээдэг байж. Би үнэхээр ичихээ мэддэггүй, бас ухаангүй биеэ тоосон байж! Энэ талаар бодох тусам улам ичгүүртэй санагдаж байлаа. Бурханыг мэдэхгүй, харалган явсныхаа төлөө өөрийгөө үзэн ядсан. Би хэн гэдгээ мэддэггүй байж. Өнөөдөр энд байж, үүргээ биелүүлж чадаж байгаа минь Бурханы нигүүлсэл, өргөлтийн л ач юм. Би бүтээгдсэн зүйлийн хувьд зохих байраа эзэлж, үнэнийг эрэлхийлж, Бурханыг өргөмжилж, гэрчилж, үүргээ сайн биелүүлэхэд анхаардаг үнэнч, шулуун шударга хүн байх хэрэгтэй—тэгсэн цагт л бүтээгдсэн зүйлд байх учиртай мөс чанар, эрүүл ухаантай болно шүү дээ.

Дараа нь би Бурханы үгээс хэрэгжүүлэх зам, оролтыг эрж хайсан юм. Тэгээд Бурханы ийм үгийг уншсан, “Бурханд гэрчлэл хийхдээ голдуу, Бурхан хүмүүсийг хэрхэн шүүж, гэсгээдэг, хүмүүсийг цэвэршүүлж, зан чанарыг нь өөрчлөхдөө ямар шалгалт ашигладаг тухай илүү их ярих ёстой. Та нар бас туршлагаараа хэчнээн их завхрал илчилсэн, хэр ихийг туулсан, эцэст нь Бурханаар хэрхэн байлдан дагуулагдсанаа ярих ёстой; мөн Бурханы ажлын талаар хэр их бодит мэдлэг та нарт байгааг болон хэрхэн Бурханд гэрчлэл хийж, хайрыг нь хариулах ёстой талаар ч бас ярих учиртай. Ийм төрлийн яриаг илүү бодитоор ярингаа энгийн байдлаар ярих ёстой. Хоосон онол бүү ярь. Илүү бодитой байдлаар ярь; үнэн сэтгэлээсээ ярь. Та нар ингэж туршлагажих ёстой. Онгирохын тулд гүн гүнзгий санагддаг, хоосон онолоор өөрсдийгөө бүү зэвсэглэ; ингэх нь нэлээд биеэ тоосон, эрүүл ухаангүй харагдуулдаг. Та нар илүү бодитой зүйлсийг жинхэнэ, бодит туршлагынхаа үүднээс, үнэн сэтгэлээсээ ярих ёстой; энэ нь бусдад хамгийн их ашиг тустай бөгөөд тэдэнд харуулахад хамгийн тохиромжтой юм” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Бурханы үгийг уншаад, үүрэгтээ Бурханыг яаж өргөмжилж, гэрчлэх ёстойг бага зэрэг ойлгосон. Бурханд гэрчлэл хийхдээ би Бурханы ажлыг яаж туулсан, миний ямар завхарсан зан чанар илчлэгдсэн, яаж Бурханыг эсэргүүцэж, тэрсэлсэн, өөрийгөө яаж Бурханы үгтэй харьцуулан эргэцүүлж, мэдэж авсан, яаж гэмшиж, өөрчлөгдсөн талаараа илүү их ярих ёстой юм байна лээ. Би үнэний талаар нөхөрлөснөөр хүмүүст Бурханы хүсэл, шаардлагыг ойлгоход тусалж, хүмүүсийг аврахын тулд хийдэг Бурханы ажил, Бурханы зан чанарыг ойлгох, Бурханыг хүндэтгэж, Бурханд захирагдаж, бүтээгдсэн зүйлийн үүргийг гүйцэтгэж чадахад нь туслах ёстой. Ингэснээр л би Бурханыг үнэхээр өргөмжилж, гэрчилж чадах байлаа. Тэгээд ах эгч нартайгаа нөхөрлөдөг байсан үеэ бодлоо. Би хэчнээн их зовж, ямар төлөөс төлж, Бурханы үйл хэргийг яаж гэрчилж, Бурханаас ерөөл хүртсэн тухайгаа л ихэвчлэн ярьдаг байсан. Харин ямар завхарсан зан чанар илчилж, ямаршуу өөдгүй сэдэлтэй байснаа үргэлж нууж далдлаад, бүр дурддаггүй шахуу байлаа. Ах эгч нар завхралыг минь олж харвал миний талаарх бодол нь шалдаа бууна гэж би ухаангүй их айж байсан. Үнэндээ би ийм л ов мэхтэй уг чанартай байсан. Эдгээрийг таньж мэдсэнийхээ дараа Жан ахыг олж уулзаад, хүмүүсийг хуурах гэж онгирдог ёрын муу үйлийнхээ талаар сэтгэлээ уудалсан. Бас Жан ахыг урьд нь үйлчилдэг байсан чуулганд маань очоод, тэндхийн ах эгч нартай цуг зан авирыг минь задлан шинжилж, бүгдийг нь илүү их ялган таних чадвартай болгооч гэж гуйлаа. Цуглааны үеэр ч бас ёрын муу зан авирынхаа талаар ах эгч нарт сэтгэлээ уудалж, Бурханы зөвт зан чанарт гэрчлэл хийгээд, над шиг Бурханыг эсэргүүцэх замаар явахгүйн тулд юу хийж болохгүйг сурахдаа намайг жишээ болгон ашиглаарай гэж хүн болгонд хэлсэн.

Үүнээс хойш үүргээ гүйцэтгэхдээ би Бурханыг ухамсартайгаар өргөмжилж, гэрчилж, Түүний хүсэл, шаардлага, хүнийг гэх хайрын талаар нөхөрлөж, өөрийнхөө завхрал, муу муухай байдал, үйлдлийнхээ ар дахь сэдлийг илчилсэн юм. Би сэтгэлээ уудлан, өөрийгөө мэдэж, үнэнийг хэрэгжүүлэхэд Бурханы үг намайг яаж залж чиглүүлсэн тухай нөхөрлөсөн. Ийм маягаар, би ч гэсэн завхарсан гэдгийг ах эгч нар мэдэх байв. Бусдын асуудлыг шийдвэрлэхдээ заримдаа би урьдын амжилтынхаа талаар сайрхахыг хүсдэг хэвээр байсан ч даруйхан Бурханд залбирч, өөрийгөө хаядаг байлаа. Би тэдэнтэй хамт үнэнийг эрж хайж, хэрэгжүүлэлтийн зарчмын тухай нөхөрлөдөг байсан юм. Ийм хэрэгжүүлэлт нь зүрх сэтгэлийн амар амгалан мэдрэмжийг надад өгч, Бурханы үгийн дагуу үйлдэх нь гайхалтай санагдсан. Өөрчлөгдөж, зөв замд буцан орж чадсан минь бүгд Бурханы шүүлт, гэсгээлт, засалт, харьцалтыг туулсны л ач юм. Төгс Хүчит Бурханд талархъя!


70. Цаашид онгирохгүй

Мо Вэнь, Испани

2018 онд би чуулганд сайн мэдээний үүрэг авч, дараа нь тэр ажлыг хариуцах болсон юм. Би ах эгч нарынхаа үүрэг дэх асуудал, алдааг харж, нөхөрлөлөөр дамжуулан шийдвэрлэж чаддаг байсан тул хүн бүр надад сэтгэл хангалуун байж, надад амжилтын мэдрэмж мэдрэгдэж, өөрийгөө маш их үнэлж, бусдаас илүү гэж бодож эхлэн, өөрийн эрхгүй онгирч эхэлсэн юм. Тэгээд бодлоо: “Би зөвлөгөө өгч, хүмүүсийн асуудлыг шийдвэрлэдэг, хүн бүр миний талаар сайхан сэтгэгдэлтэй. Хэрвээ би бүр ч их туслах юм бол тэднээс илүү их чадвартай гэдгээ харуулна, тэгээд тэд намайг бүр ч өндрөөр үнэлнэ.” Нэг өдөр цуглаан дээр Лу ах, сайн мэдээ түгээх зуураа шашны хамтран зүтгэгчтэй тааралдсан гэж хэллээ. Тэр хүн 20 гаруй жил номлогч хийсэн, жинхэнэ итгэгч байсан боловч шашны үзэл нь хүчтэй байжээ. Лу ах тэр хүнд нөхөрлөл хийсэн ч сайн мэдээг хүлээн аваагүй болохоор Лу ах одоо яахаа мэдэхгүй болсон байлаа. Тэгэхэд би дотроо: “Тэр хүн жинхэнэ итгэгч, нөхөрлөл сонсохыг хүсэж байгаа. Та үнэнийг хангалттай тодорхой нөхөрлөөгүй учраас тэр хүнийг элсүүлж чадсангүй. Би өмнө нь иймэрхүү зүйл туулсан болохоор завшааныг ашиглан танд энэ бүхнийг хэлье” гэж бодсон юм. Тэгээд би: “Би эндээс ямар ч бэрхшээл харахгүй байна. Та гол зүйл дээрээ төвлөрөөд тодорхой нөхөрлөх ёстой. Хэрвээ тэр хүн таныг сонсоход бэлэн байгаад та асуудлыг нь шийдвэрлэсэн бол тэр хүн яаж хүлээн зөвшөөрөхгүй байх билээ? Хамтран зүтгэгч Жан ихээхэн үзэлтэй байдаг байсан болохоор би нөхөрлөлөөр хамгийн хүчтэй үзлийг нь няцаагаад дараа нь дараагийн үзэл рүү нь шилждэг байсан. Эцэст нь Жан сайн мэдээг хүлээн авсан. Та Бурханы ажлыг гэрчлэх үедээ тодорхой нөхөрлөх ёстой” гэж хэлсэн юм. Дараа нь би, миний номлосон хүмүүст байсан бүх асуудлын талаар, тэрийг нь шийдвэрлэхийн тулд яаж нөхөрлөснөө, тэд сайн мэдээг яаж хүлээн авсныг ярилаа. Би энэ туршлагуудаа асар дэлгэрэнгүй тоочин, хэчнээн чадварлаг гэдгээ бүгдэд нь харуулахын тулд юу ч үлдээлгүй ярьсан юм. Дараа нь хүн болгон намайг магтаж, нэг эгч: “Та үнэхээр голыг нь олж хэллээ. Би яагаад үүнийг харж чадсангүй вэ?” гэсэн юм. Энэ нь бүгд Бурханы удирдамж гэж би хэлсэн боловч дотроо баярлан хөөрдөг байлаа. Заримдаа ажил хэлэлцэж байх үед би, бүх юмыг цогцоор нь бодож, шинжилж байгаа, хэв чанартай, ухаалаг, бусдаас илүү дээр гэдгээ хүн бүрд мэдрүүлэхийн тулд юу хэлэхээ бодож, саналаа хэлэх ээлжин дээрээ тасралтгүй ярьж, “Би” гэх үг үргэлж аман дээр гарч ирдэг байсан. “Би ингэж бодож байна”, “Би тэрийг шийдвэрлэсэн.” “Би, би, би…” Тэгээд өөрийнхөө онол, санаануудыг жагсааж, бүгдийг нь нарийвчлан шинжилдэг байлаа. Цаг хугацаа өнгөрөхийн хэрээр бусад хүмүүс надад найдаж эхэлсэн учраас асуудал үүсэх үед зарчмыг эрж хайхаа мэдээгүй. Ажил хэлэлцэх үед заримдаа тэд намайг эхлээд яриач гэж хүсдэг, дараа нь өөрсдөө зарим зүйл нэмдэг байв. Заримдаа “Ингээд байвал хүмүүс эцэст нь намайг шүтэх үү?” гэх бодол толгойд гялсхийн ордог байсан ч “Намайг сонс гэж би хэнийг ч албадаагүй, зүгээр л үзэл бодлоо хэлж байна. Ямартай ч, санаачилгатай байх нь эерэг, хариуцлагатай хандлага” гэж бодоод, энэ талаар нэг их бодолгүй, зүгээр л үргэлжлүүлсэн юм.

Дараа нь сайн мэдээг түгээхдээ бид ихээхэн бэрхшээлтэй тулгарч, ах эгч нар нэлээд шантраад, надад ч бас адилхан санагдаж байлаа. Тэгээд ямархуу байгаагаа хүн бүртэй хуваалцан ярихыг хүссэн ч хариуцаж байсан хүн нь би өөрөө болохоор, хэрвээ би ийм амархан сөрөг болох юм бол сул дорой харагдана биз дээ? Миний хэв чанар ийм бага гэдгийг мэдвэл бусад хүмүүс юу гэж бодох билээ? Миний талаарх сайхан сэтгэгдэл нь үгүй болно биз дээ? Тэгээд, “Хэрвээ би эерэг оролтын талаар ярьж, хүн бүрийг эерэг байдлаар удирдах юм бол хүн болгоныг зоригжуулах биш үү?” гэж гайхширлаа. Иймээс нөхөрлөх болгондоо би, асуудал тулгарахад яаж эерэгээр нүүр тулсан, саад бэрхшээлийн үед Бурханд яаж найдсан, яаж өндийн босож сорилтыг тосон авсан тухай ярихад анхаарлаа төвлөрүүлж байсан юм. Хүн бүр намайг биеийн хэмжээтэй, аливааг зохицуулж чаддаг гэж бодоод бүгдээрээ биширсэн. Заримдаа бусад хүнтэй ажил хэлэлцэх үедээ би, үүргээ биелүүлэхдээ дарамтан дор байдаг, маш завгүй болохоор идэх, амрах цаг бараг гардаггүй гэдгээ илчилдэг болохоор намайг хэр их зовж байгааг тэд мэддэг байлаа. Цуглаан дээр би Бурханы үгийг тунгаадаггүй, эсвэл өөрийгөө эргэцүүлдэггүй, харин миний нөхөрлөл гүн гүнзгий, жинтэй гэдгийг хүн бүрд яаж мэдрүүлэх тухай л бодоод, өөрийн мэдэлгүй сүрлэг хоосон сургаал номлож, бусдын хүлээн зөвшөөрсөн харцыг харахдаа үнэхээр баярладаг болсон юм. Аажмаар, зарим хүн үүрэгт нь асуудал гарах бүрд эхлээд надаас асууж, бага зэрэг бодоход л өөрсдөө шийдвэрлэж чадах байсан ч гэсэн эхлээд миний саналыг бас л асууж, надад өөрсдийн байр байдал, сэтгэлийн гүн дэх бодлоо хэлдэг, надад итгэж байгааг нь мэдээд би маш их баярладаг боллоо. Цаг хугацаа өнгөрөхийн хэрээр би маш завгүй харагдаж байсан ч Бурханы үгийг унших үед Ариун Сүнсний ямар ч гэгээрлийг мэдэрч чадахгүй болж, бусадтай ажил хэлэлцэх үед миний бүх зөвлөгөө нэмэргүй болж, ажлынхаа хамгийн илэрхий асуудлыг ч харж чадахгүй байсан юм. Эцэст нь аймшгийн байдалтай байгаагаа ухаараад биеэ тоосон зан минь алга болсон. Би өөрийгөө их биширмээр хүн гэж боддог байсан ч гэнэтхэн, гайхуулаад байх ямар ч юмгүй шал тэнэг хүн шиг санагдаж, сүнс минь тун их харанхуйлж, шаналлаа.

Нэг өдөр хоёр ахтай ярьж байтал Су ах надад “Нэлээд хугацаанд би таныг мэддэг болсон, та өөрийгөө үргэлж өргөмжилж, онгирч байна. Нөхөрлөхдөө өөрийнхөө завхрал, эсвэл алдааг бараг дурддаггүй, харин ихэнхдээ сайн талуудаа ярьдаг чинь таныг гайхалтай гэж бодож, хүндлэхэд намайг хүргэсэн. Миний ажилд асуудал гарахад та үнэний зарчмын талаар нөхөрлөдөггүй, харин юу хийснээ, асуудлыг яаж шийдвэрлэснээ л ярьдаг болохоор би таныг гайхалтай, бид хэдээс илүү дээр гэж боддог…” гэлээ. Би Су ахын энэ хэлснийг хүлээн зөвшөөрөхийг огт хүсээгүй, ялангуяа өөрийгөө үргэлж өргөмжилж, гайхуулж байна гэснийг нь. Энэ үг толгойд цуурайтсаар байсан. Хэдийгээр би маргаагүй ч ахын хэлснийг маш их эсэргүүцэж, “Намайг шүт гэж би танаас хэзээ ч гуйгаагүй. Би үнэхээр таны хэлсэн шиг муу гэж үү?” гэж бодоод, үүнийг хүлээн зөвшөөрч чадахгүй байсан учраас нөгөө ахаас юу бодож байгааг нь асуусан. Гайхмаар нь тэр ах, “Та өөрийнхөө завхрал, эсвэл алдааг хэзээ ч ярьдаггүй. Би ерөөсөө таныг ойлгохгүй байна” гэж хэлэхэд надад бүр ч муухай санагдаж, “Энэ ах намайг ерөөсөө ойлгохгүй байна гэж яаж хэлж чаддаг байна аа? Би тийм ойлгомжгүй юм уу?” гэж бодоод, нэр хүндтэйгээр өөрийгөө өмөөрсөн юм хэлэхийг үнэхээр хүсэж байсан ч тэр хоёр намайг тэгж засаж, харьцахыг хараад ямар нэг шалтгаан байгаа гэдгийг мэдсэн юм. Хэрвээ тэр хоёрын хэлсэн үнэн бол надад үнэхээр асуудал байна!

Тэгээд би өөрсдийгөө өргөмжилж, гэрчилдэг хүмүүсийг илчилсэн Бурханы үгийг яаран олоод, энийг уншсан юм: “Завхарсан хүн төрөлхтөн өөрсдийгөө өргөмжилж, гэрчлэх, өөрсдийгөө гайхуулах, хүмүүст өөрсдийгөө өндрөөр үнэлүүлэх зэрэг зүйл хийх чадвартай. Хүмүүс сатанлаг уг чанартаа захирагдах үедээ зөнгөөрөө ийм хариу үйлдэл үзүүлдэг бөгөөд энэ нь завхарсан бүх хүн төрөлхтөнд нийтлэг байдаг. Хүмүүс өөрсдийгөө ихэвчлэн яаж өргөмжилж, гэрчилдэг вэ? Тэд энэ зорилгод хэрхэн хүрдэг вэ? Нэг арга нь хэр их зовсон, хэр их ажил хийсэн, өөрсдийгөө хэр их зарлагадсанаа гэрчлэх явдал. Өөрөөр хэлбэл, тэд эдгээр зүйлийг өөрсдийгөө өргөмжлөх хөрөнгө мөнгө болгон ашигладаг бөгөөд үүгээрээ хүмүүсийн оюун санаанд илүү өндөр, баттай, найдвартай байр суурь эзэлж, улмаар хүмүүс тэднийг үнэлж, биширч, хүндэлж, тэр ч бүү хэл дээдэлж, шүтэж, дагадаг. Эцсийн үр нөлөө нь энэ юм. Энэ зорилгод хүрэхийн тулд тэдний хийдэг зүйлс—өөрсдийгөө өргөмжилж, гэрчилдэг бүхэн нь эрүүл ухаантай юу? Үгүй. Эдгээр нь ухаалаг байдлын хэр хэмжээнээс давдаг. Энэ хүмүүс ямар ч ичгүүр сонжуургүй бөгөөд Бурханы төлөө юу хийсэн, хэр их зовсноо айж ичилгүй гэрчилдэг. Тэгээд бүр өөрсдийн билиг, авьяас, туршлага, онцгой чадвар, биеэ авч явах ухаалаг арга барил, хүмүүсээр тоглоом тохуу хийхдээ ашигладаг арга мэхийг гайхуулдаг. Тэд өөрсдийгөө гайхуулж, бусдыг басамжлах замаар өөрсдийгөө өргөмжилж, гэрчилдэг. Түүнчлэн хүмүүст үргэлж мундаг байгаагаа л харуулахын тулд дүр үзүүлж, өөрсдийгөө өнгөлөн далдлаад, сул тал, дутагдал, бүтэлгүйтлээ бусдаас нуудаг. Сөрөг болох үедээ бусад хүнд хэлж ч зүрхэлдэггүй; тэд сэтгэлээ уудалж, бусадтай нөхөрлөл хийх зориггүй байдаг бөгөөд буруу зүйл хийх үедээ үүнийгээ нууж, дарагдуулахаар чадах бүхнээ хийдэг. Үүргээ биелүүлэх явцдаа Бурханы гэрт учруулсан хор хөнөөлөө хэзээ ч дурддаггүй. Харин өчүүхэн хувь нэмэр оруулж, багахан амжилт гаргасан үедээ үүгээрээ даруйхан онгирдог. Хэр чадварлаг, хэв чанар сайтай, хэр гоц гойд, хэвийн хүмүүсээс дээр гэдгээ бүхий л ертөнцөд мэдэгдэх сэн гэхээс тэсэж яддаг. Энэ нь нэг ёсондоо өөрсдийгөө өргөмжилж, гэрчилж байгаа хэрэг бус уу? Өөрийгөө өргөмжилж, гэрчлэх нь хэвийн хүн чанарын ухаалаг хүрээн дотор байдаг уу? Үгүй. Тэгвэл хүмүүс ингэхдээ ихэвчлэн ямар зан чанар илчилдэг вэ? Гол илрэлүүдийн нэг нь биеэ тоосон зан, мөн зальжин байдал бөгөөд бусад хүнд өндрөөр үнэлэгдэхийн тулд чадах бүхнээ хийх явдал үүнд багтдаг. Тэдний түүх ямар ч маргаангүй байдаг; үг нь харваас сэдэл, явуулга агуулдаг бөгөөд тэд онгирч байгаагаа нуух арга олсон байдаг боловч хэлдэг зүйлийнх нь үр дүнд хүмүүс тэднийг бас л бусдаас дээр, хэн ч тэдэнтэй дүйцэхгүй, бусад бүх хүн тэднээс дорд гэж бодоход хүрдэг. Тэд энэ үр дүнд зальхай аргаар хүрдэг бус уу? Ийм аргын гол цөмд ямар зан чанар байдаг вэ? Хорон муу байдлын элемент байдаг уу? Энэ бол нэг төрлийн хорон муу зан чанар юм. Тэдний ашигладаг эдгээр аргыг зальжин зан чанар чиглүүлдэг гэдгийг харж болно—тэгвэл Би яагаад үүнийг хорон муу гэж хэлдэг вэ? Энэ нь хорон муу байдалтай ямар холбоотой вэ? Та нар юу гэж бодож байна? Тэд өөрсдийгөө өргөмжилж, гэрчлэх зорилгынхоо талаар илэн далангүй байж чаддаг уу? (Үгүй.) Тэдний зүрх сэтгэлийн гүнд үргэлж нэг хүсэл байдаг бөгөөд хэлдэг үг, хийдэг зүйл нь тэрхүү хүслийг дэмждэг тул хэлдэг үг, хийдэг зүйлийнх нь цаана тэдний зүрх сэтгэлийн гүнд байдаг зорилго, сэдэл маш чанд хадгалагддаг. Жишээлбэл, тэд эдгээр зорилгод хүрэхийн тулд буруу заавар юм уу зарим нэг сэжигтэй арга барил ашиглана. Ийм нууцлаг байдал уг чанартаа зальхай байдаг бус уу? Тийм зальхай байдлыг хорон муу гэж хэлж болох уу? Үүнийг үнэхээр л хорон муу гэж хэлж болох бөгөөд энэ нь зальжин байдлаас илүү гүн гүнзгий бугшсан байдаг” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (2)”). Тэгээд үүргээ гүйцэтгэхдээ яаж авирлаж байснаа бодлоо: Ах эгч нарт асуудал гарах үед би өөрийнхөө ажлын ур чадварыг гайхуулж, өөрсдөөс нь илүү чадварлаг гэдгээ хүн бүрд мэдрүүлэхийн тулд нөхөрлөж, тэдэнд тусалж байгаа юм шиг авирлаж, асуудлаа яаж шийдвэрлэсэн тухайгаа ярьдаг байжээ. Ажил хэлэлцэх үед өөрийгөө гайхуулахын тулд миний амнаас “Би” гэдэг үг эхлээд гарч, би бүхнийг мэднэ гэж хүмүүст бодогдуулдаг учраас тэд намайг шүтдэг байж. Би бусдаас сөрөг байдал, завхралаа нууж, өөрийнхөө бэрхшээлийг хэзээ ч хэлэлцээгүй, завхарсан зан чанараа ч задлан шинжлээгүй. Харин ч дутагдлаа нууж, биеийн хэмжээтэй гэж бусдад бодогдуулж, бусдаар хүндлүүлэхийн тулд эерэг оролтын талаар ярьсан. Үүрэгтээ яаж зовсон, хэчнээн хэцүү байсан тухайгаа үргэлж ярьдаг байсан болохоор үүрэгтээ хэчнээн үнэнч болохыг минь хүмүүс харах байсан. Цуглаан дээр, Бурханы үг, эсвэл өөрийнхөө талаар ямар ч ойлголтгүй гэдэг минь тодорхой байсан ч би зүгээр л тасралтгүй ярьж, өөрийгөө мэддэг гэсэн юм зохиож, ингэснээр бусад хүмүүс миний талаар бүр ч өндөр сэтгэгдэлтэй болсон. Тэдний хүндлэл, бишрэлийг хүртсээр байхын тулд би зөв гэж санагдсан зүйлсийг хэлж, хийсээр, үнэндээ өөрийгөө гайхуулж, онгирч, бусдын зүрх сэтгэлийг Бурханаас холдуулсан. Миний зан авир Бурханы үгэнд илчлэгдсэн муу ёрын зан чанараас болсон биш гэж үү? Өөрийгөө зарлагадахын тулд би юу ч хийсэн бай, яаж ч харагдсан бай, миний зорилго хэзээ ч үүргээ сайн гүйцэтгэхийн төлөө байгаагүй. Байр сууриа батжуулж, бусдаар шүтүүлэхийн тулд л чадах бүхнээ хийсэн. Би антихристийн замаар алхаж байж. Эцэст нь би өөрийнхөө аюулыг ухаарсан болохоор яаран Бурханд залбирч, гэмшихийг хүслээ.

Гэнэт Бурханы энэ үг санаанд орсон юм: “Хэвийн хүн чанарыг амьдран харуулъя гэвэл сэтгэлээ хэрхэн уудалж, өөрсдийгөө ил болгох ёстой вэ? Сэтгэлээ уудалж, зүрх сэтгэлийнхээ угт байгаа жинхэнэ мэдрэмжээ бусдад тодорхой харуулж, үнэнийг энгийн, цэвэр байдлаар хэрэгжүүлж чаддаг байснаар үүнийг хийдэг. Хэрэв хүн завхралаа илчилж байгаа бол асуудлын мөн чанарыг мэдэж, өөрсдийгөө зүрх сэтгэлийнхээ угаас үзэн ядаж, жигшиж чаддаг байх ёстой. Тэд өөрсдийгөө ил тод болгох үедээ зан авираа зөвтгөх гэж оролдохгүй, өөрсдийгөө өмгөөлөх гэж ч хичээхгүй… Нэгдүгээрт, хүн асуудлаа мөн чанарын түвшинд ойлгож, өөрийгөө задлан шинжилж, ил болгох ёстой. Үнэнч зүрх сэтгэл, чин үнэнч хандлагатай байж, зан чанартаа байгаа асуудлын талаар ойлгож чадсан зүйлээ ярих ёстой. Хоёрдугаарт, зан чанараа онц ноцтой гэж үзэх юм бол ‘Би дахиад ийм завхарсан зан чанар илчилбэл та нар бүгд босоод надтай харьцаж, үүнийг минь хэлж өгөөрэй. Битгий найр тавиарай. Тухайн үед би тэсвэрлэж чадахгүй байж болох ч битгий тоогоорой. Намайг ажиглахын тулд хамтран ажиллаарай. Энэ завхарсан зан чанар ноцтой сэдэрвэл бүгдээрээ босоод намайг илчилж, надтай харьц. Хүн болгон намайг ажиглаж, тусалж, төөрөлдөхөөс минь сэргийлнэ гэж би чин сэтгэлээсээ найдаж байна’ хэмээн бүгдэд нь хэлэх ёстой. Үнэнийг хэрэгжүүлдэг хандлага ийм байдаг билээ” (Эцсийн өдрүүдийн Христийн ярианы тэмдэглэл номын “Эв эетэй уялдаа холбоо”). Бурханы үг надад зүг чигийг минь харуулж, би асуудлаа ойлгох тусмаа ингээд байж болохгүй гэдгээ мэдсэн. Би үнэнч байж, өөрийгөө ил болгож, үйлдлийнхээ ар дахь сэдлийг хүн бүрд харуулах ёстой, ингэвэл тэд өөрийгөө өргөмжилж, онгирч, антихристийн замаар алхаж байна гэдгийг минь харж чадна. Энэ хамгийн чухал байсан юм.

Дараагийн цуглаан дээр би ах эгч нарынхаа өмнө бүх үнэнээ хэлж, тусламж, зөвлөгөөг нь гуйгаад зүрх сэтгэлээ бүрэн нээсний дараа маш их тайвширсан. Дараагийн хэдэн өдөр нь бусад хүмүүс асуудлуудыг минь онцолсон зурвас бичиж, “Та үүрэгтээ үргэлж онгирдог. Би үүрэгтээ зарчмуудыг эрж хайхыг хүсээгүй, зүгээр л танд найдсан. Та бүхнийг мэднэ гэж бодсон болохоор танаас асуух нь илүү амар байсан” гэсэн. Зарим нь, “Би саяхан Бурханы талаар юу ч сурч мэдээгүй, харин таныг л илүү их шүтэж сурлаа, таныг ажилдаа чадварлаг, бас үүрэгтээ хариуцлагатай гэж бодоод, үнэхээр хүндэлдэг байсан” гэсэн юм. Энэ бүхнийг сонсоход үнэхээр эвгүй байлаа. Энэ хэдэн сарын хугацаанд үүргээ гүйцэтгээд ийм үр дүнд хүрсэн гэдэгтээ итгэж ч чадалгүй, маш их бачимдаж, гонсойж, Бурхан намайг гарцаагүй үзэн ядаж байгаа байх гэж бодоод сөрөг байдалд үнэхээр гүн живсэн дээ. Гэхдээ Бурханд байнга залбирснаар, бас бусдын тусламж дэмжлэгтэйгээр эцэст нь би Бурхан намайг таягдахын тулд биш, харин намайг цэвэрлэж, өөрчлөхийн тулд үүнийг хийсэн гэдгийг ухаарсан юм. Хэрвээ ийм юм тохиолдоогүй бол би буруу зам дээр яваагаа харахгүй байх байж. Энэ нь намайг гэх Бурханы агуу аврал байсан! Тэгээд Бурханы хүслийг ойлгонгуутаа би өөрийгөө эргэцүүлж, үнэхээр гэмшихээр шийдсэн.

Бас Бурханы үгээс уншсан: “Зарим хүн ялангуяа Паулыг шүтдэг: Тэд гадагш гарч, үг хэлж, ажил хийх дуртай, мөн цуглаанд оролцож, номлох дуртай, хүмүүс өөрсдийг нь сонсож, шүтэж, тойрон хүрээлэхэд дуртай байдаг. Тэд бусдын зүрх сэтгэлд байр суурь эзлэх дуртай бөгөөд өөрсдийнх нь гаргадаг дүр төрхийг бусад хүн үнэлэхэд дуртай байдаг. Тэдний уг чанарыг эдгээр ааш авираас шинжилье: Тэдний уг чанар ямар вэ? Хэрвээ тэд үнэхээр ийм маягаар авирладаг бол биеэ тоосон агаад ихэрхүү гэдгийг нь харуулахад энэ нь хангалттай. Тэд Бурханд огтхон ч шүтэн мөргөдөггүй; тэд өндөр байр сууринд тэмүүлдэг ба бусдыг удирдаж, эзэмдэж, бусдын зүрх сэтгэлд байр суурь эзлэхийг хүсдэг. Энэ бол Сатаны сонгодог дүр юм. Тэдний уг чанараас ялгарч харагддаг зүйл нь биеэ тоосон, ихэрхүү зан, Бурханыг шүтэн мөргөх дургүй байдал, бусдаар шүтүүлэх хүсэл юм. Ийм ааш авираас тэдний уг чанарыг маш тодорхой харж болно” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). “Жишээлбэл, хэрвээ биеэ тоосон, ихэрхүү зан дотор чинь оршиж байгаа бол Бурханыг эсэргүүцэхгүй байх боломжгүй мэт чамд санагдана; Түүнийг эсэргүүцэх ёстой мэт санагдана. Чи үүнийг зориуд хийхгүй; өөрийн биеэ тоосон, ихэрхүү уг чанарт захирагдан хийх болно. Биеэ тоосон, ихэрхүү зангаасаа болж чи Бурханыг дорд үзэж, Түүнийг шалихгүй гэж үзэхэд хүрдэг; тэдгээр нь чамайг өөрийгөө өргөмжилж, байнга өөрийгөө гайхуулж, сүүлдээ Бурханы орыг эзлэн суугаад, өөртөө гэрчлэл хийхэд хүргэдэг. Эцэст нь чи өөрийн санаа, бодол, үзлийг шүтэх ёстой үнэн болгож хувиргана. Биеэ тоосон, ихэрхүү уг чанарынхаа эрхшээлд байдаг хүмүүс хэчнээн их ёрын муу үйл хийдгийг хараач!” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Миний биеэ тоосон уг чанар л бусдын зүрх сэтгэлд өндөр байр суурийг эрэлхийлэхэд намайг хүргэж, би Бурханыг эсэргүүцэж байж гэдгийг Бурханы үгэн дэх илчлэл харуулсан юм. Биеэ тоосон уг чанартаа автаад би үүргээсээ үр дүн харах үедээ өөртөө сэтгэл ханаж, өөрийгөө өргөмжилж, хүссэнээрээ онгироод, бусдаас ялгарч, билэг авьяас, ур чадвараа харуулахын тулд л юм хэлж, хийж, үүргийнхээ төлөө хэр их зовсон, хэчнээн хэцүү бэрх байсан, асуудлыг яаж шийдвэрлэсэн тухайгаа ичгүүр сонжуургүй сайрхаж, өөрсдөөс нь илүү сайн, гоц гойд гэж бусдад бодогдуулаад, зүгээр л бусдаар өөрийгөө хүндлүүлж, бахдуулахыг хүссэн. Энэ нь антихристийн зан чанар биш гэж үү? Паул яг тийм байсан. Паул номлол, ажлаараа дамжуулан мэдлэг, билэг авьяасаа байнга харуулж, бусдаар бишрүүлэхийн тулд гайхуулж байсан. Хүмүүсийн зүрх сэтгэлийг татахын тулд чуулгануудад үргэлж захиа бичиж, Эзэний төлөө хэр их ажиллаж, зовсон тухайгаа онгирч байсан. Паул үүргээ сайн биелүүлж, бие махбодтой болсон Христийг гэрчлэхийн тулд биш, харин хувийн хүсэл эрмэлзлээ биелүүлэхийн тулд ажиллаж, хөдөлмөрлөсөн. Паул хэр их ажиллаж, зовсон нь хамаагүй, эсвэл хэр олон хүн түүнийг шүтсэн нь хамаагүй, нэгэнт үнэнийг эрэлхийлээгүй, том толгойлсоор л байсан тул эцэст нь өөрийгөө Христ гэж ичгүүр сонжуургүйгээр гэрчлээд Бурханы зан чанарт ноцтой халдаж, үүнийхээ төлөө Бурханаар шийтгүүлсэн. Би яг л Паулынх шиг уг чанартай, биеэ тоосон, ихэрхүү, байр сууринд дуртай, өөрийгөө үргэлж өргөмжилж, онгирдог байсан болохоор хүн бүр намайг шүтэж, зүрх сэтгэлд нь Бурханыг гэх зай байхгүй болж, асуудал гарахад Бурханд найдахгүй, эсвэл үнэнийг эрж хайхгүй байсан. Ийм маягаар үүргээ гүйцэтгэх нь Бурханыг эсэргүүцэж, ах эгч нараа хорлож байсан юм. Биеэ тоосон уг чанараараа амьдарснаар ийм ёрын мууг хийж, Бурханыг эсэргүүцнэ гэж би хэзээ ч бодоогүй. Хэрвээ би гэмшээгүй бол эрт орой хэзээ нэгэн цагт Бурханы уур хилэнг өдөөж, шийтгүүлэх байлаа. Бурханы сахилгажуулалт, ах эгч нарын тусламж дэмжлэггүйгээр би өөрийгөө эргэцүүлэхгүй байсан. Бурханы зөвт зан чанар, агуу аврал л намайг тэгж илчлэгдэхэд хүргэсэн.

Ингээд бодоход, би үүрэгтээ үр дүн гаргаж, асуудал олж илрүүлэх үед энэ бүхэн нь Бурханы гэгээрэл, удирдамжаас ирсэн байсан. Ариун Сүнсний ажил байгаагүй бол би юу ч ойлгож чадахгүй тэнэг байлаа. Надад үнэний бодит байдал огт байгаагүй хэр нь би маш биеэ тоосон, давлиун байж, Бурханы байр суурийн төлөө ичгүүр сонжуургүй өрсөлдөж, үнэхээр эрүүл ухаангүй байсан! Би үүрэгтээ үнэнийг нөхөрлөөгүй, Бурханыг гэрчлээгүй, харин зүгээр л онгирч, хүмүүсийг төөрөлдүүлсэн—ямар муу юм хийгээ вэ! Тэгэхэд би өөрийгөө үнэхээр үзэн ядаж эхэлсэн, тийм байдлаар үргэлжлүүлэхийг хүсээгүй болохоор Бурханд залбирч, “Хүндэт Бурхан минь, би үнэхээр буруутай! Би хэчнээн биеэ тоосон, эрүүл ухаангүй болохоо харлаа. Надад гэмших боломж өгсөнд тань баярлалаа. Одооноос эхлээд би үнэнийг чин сэтгэлээсээ хэрэгжүүлж, зөв замд орно. Намайг залж чиглүүлээч” гэсэн.

Дараа нь Бурханы үгээс энийг уншсан юм: “Өөрийгөө өргөмжилж, өөртөө гэрчлэл хийхгүй байхын тулд хүн юу хийх ёстой вэ? Энэ асуудлын тухайд бол, өөрийгөө өргөмжилж, гэрчлэн бусдад хүндлэл төрүүлэх зорилгодоо хүрэхийн төлөө олны нүдэнд өртөх нь өөрийн жинхэнэ төрхийг нээж, илчлэхийн эсрэг байдаг—эдгээр нь мөн чанараараа өөр юм. Нарийн ширийн нь энэ бус уу? Жишээлбэл, өөрийн сэдэл, бодлыг нээж, илчлэхийн тулд санаагаа илэрхийлэх маяг буюу өөрийгөө мэдэх мэдлэгийг харуулдаг илэрхийлэл юу вэ? Ямар байдлаар онгирох нь бусдаар зусардуулж, өөрийгөө өргөмжилж, гэрчлэхэд хүргэдэг вэ? Шалгалтын турш хэрхэн залбирч, үнэнийг эрж хайж, гэрчлэлд зогссоноо тоочин өгүүлэх нь Бурханыг өргөмжилж, Бурханд гэрчлэл хийж байгаа хэрэг билээ. Иймэрхүү хэрэгжүүлэлт бол өөрийгөө өргөмжилж, гэрчилж байгаа явдал биш юм. Өөрийгөө илчлэх нь сэдэл агуулдаг: Хэрвээ хэн нэгэн өөрийгөө өргөмжлөх биш харин өөрийнхөө завхралыг хүн бүрд харуулах гэсэн сэдэлтэй бол үг нь чин сэтгэлийн, шударга, баримтад тулгуурласан байна; харин бусдаар өөрийгөө хүндлүүлж, бусдыг хуурч, жинхэнэ төрхөө тэднээс нууж, бусдын өмнө өөрийн шалтгаан, завхрал, эсвэл сул тал, сөрөг байдал илчлэгдэхийг зогсоох гэсэн сэдэлтэй бол ярианы хэв маяг нь зальжин, хуурмаг байдаг. Энд тодорхой ялгаа байгаа бус уу?” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (2)”). “Бурханд гэрчлэл хийхдээ голдуу, Бурхан хүмүүсийг хэрхэн шүүж, гэсгээдэг, хүмүүсийг цэвэршүүлж, зан чанарыг нь өөрчлөхдөө ямар шалгалт ашигладаг тухай илүү их ярих ёстой. Та нар бас туршлагаараа хэчнээн их завхрал илчилсэн, хэр ихийг туулсан, эцэст нь Бурханаар хэрхэн байлдан дагуулагдсанаа ярих ёстой; мөн Бурханы ажлын талаар хэр их бодит мэдлэг та нарт байгааг болон хэрхэн Бурханд гэрчлэл хийж, хайрыг нь хариулах ёстой талаар ч бас ярих учиртай. Ийм төрлийн яриаг илүү бодитоор ярингаа энгийн байдлаар ярих ёстой. Хоосон онол бүү ярь. Илүү бодитой байдлаар ярь; үнэн сэтгэлээсээ ярь. Та нар ингэж туршлагажих ёстой. Онгирохын тулд гүн гүнзгий санагддаг, хоосон онолоор өөрсдийгөө бүү зэвсэглэ; ингэх нь нэлээд биеэ тоосон, эрүүл ухаангүй харагдуулдаг. Та нар илүү бодитой зүйлсийг жинхэнэ, бодит туршлагынхаа үүднээс, үнэн сэтгэлээсээ ярих ёстой; энэ нь бусдад хамгийн их ашиг тустай бөгөөд тэдэнд харуулахад хамгийн тохиромжтой юм” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). Бурханы үг надад, өөрийгөө эргэцүүлж, мэдэхэд анхаарлаа төвлөрүүлэх ёстойг, туршлагаар дамжуулан өөрийгөө өргөмжилж, онгирдог асуудлаа засах ёстойг харуулсан юм. Би нөхөрлөл хийхдээ сэдлээ зөв болгож, өөрийнхөө илэрхийлсэн завхралын тухай илүү их ярьж, өөрийнхөө сэдэл, хольцыг задлан шинжилж, Бурханы үгийн шүүлтийг яаж туулсан, өөрийнхөө талаар юуг үнэхээр ойлгосон, Бурханы зан чанар, хайрын талаар юу ойлгосноо ярьж, Бурханыг өргөмжилж, гэрчлэхэд бодит туршлагаа ашиглах ёстой байсан. Энэ нь л үнэхээр үүргээ биелүүлж байгаа хэрэг. Дараагийн цуглаан дээр би, байр суурийн төлөө яаж зальдаж, онгирч байснаа, бас Бурхан надтай харьцаж, муу муухайг минь надад харуулах нөхцөл байдлыг яаж зохицуулсныг зориуд задлан шинжилсэн. Тэгэхэд нэг ах надад “Бид завхарсан зан чанартай ч Бурханы үгийн шүүлт, харьцалтыг хүлээн авч, үнэнийг хэрэгжүүлж, махан биеэ хаях хэрэгтэй, тэгвэл бид өөрчлөгдөнө гэдгийг таны туршлага харууллаа. Бас Бурханы хийдэг юм бүхэн хүнийг аврахын төлөө байдгийг би харлаа” гэсэн юм. Үүнийг сонсоод би Бурханд талархах талархлаар дүүрсэн. Өөрийнхөө талаар ийм ойлголттой болсон минь Бурханы үгээр шүүгдэж, гэсгээгдсэнээс болсон.

Түүнээс хойш би үүрэгтээ ухамсартайгаар орж эхэлсэн. Тэгээд бусдын үүргээс алдаа олж илрүүлэх үедээ Бурханд залбирч, сэдлээ зөв болгож, үзэл бодлоо бодитоор илэрхийлдэг болсон, урьдынх шигээ бардамнаагүй. Ах эгч нартайгаа хуваалцах үнэний зарим зарчмыг ч бас олсон. Цуглаан дээр би өөрийнхөө үйлдлийн сэдэл, хольц, илчилсэн завхарсан зан чанарыг задлан шинжилж, бусад хүмүүс жинхэнэ намайг мэддэг болсон. Ийм маягаар хэрэгжүүлснээр зүрх сэтгэлдээ амар амгаланг мэдэрч, Бурхантай харилцах харилцаа минь хэвийн болсон. Хэсэг хугацааны дараа, бусад хүмүүс надад зөвөөр хандаж, урьдынх шигээ намайг өндрөөр үнэлэхгүй байгааг би мэдэрсэн. Намайг үнэний зарчимтай нийцэлгүй юм ярьж, хийх үед тэд үүнийг заан харуулж, би засаж чаддаг, бусадтай ийм маягаар харилцах нь үнэхээр тайван санагдаж байсан. Намайг цэвэрлэж, өөрчлөх ийм нөхцөл байдлыг зохицуулсных нь төлөө би Бурханд үнэхээр талархаж байна!


71. Онгирсноос үүдсэн хор хөнөөл

Руою, Испани

Хэдэн жилийн өмнө би үе тэнгийн хэдэн ах эгчтэй хамт усалгааны үүрэг гүйцэтгэж байсан, тэд маш их урам зоригтой, хариуцлагатай, үргэлж бусдаар магтуулдаг байсан болохоор би тэднийг ихэд биширч, нэг л өдөр тэдэн шиг болоод, бусдаар хүндлүүлнэ гэж найддаг байлаа. Хожим нь би өөр чуулган руу шилжсэн юм. Төд удалгүй тэндхийн удирдагчийг хуурамч удирдагч гэж тогтоон, бодитой ажил хийгээгүйнх нь төлөө халж, оронд нь намайг чуулганы удирдагчаар сонголоо. Таньдаг ах эгч нар маань намайг зоригжуулж, “Бурхан чамайг өргөж байна, чи нандигнасан нь дээр дээ” гэж хэлсэн. Энэ үүрэг бол том хариуцлага гэдгийг би мэдэж байсан, тэгээд өөрийгөө батлах сайхан боломж гэж санагдсан даа. Хэрвээ сайн ажиллавал ах эгч нарт хүндлэгдэх байсан. Тэгээд би энэ үүргээ сайн биелүүлэхийн тулд чадах бүхнээ хийнэ гэж чимээгүйхэн шийдсэн.

Үүнээс хойш бүлгийн цуглаан болгон дээр би өмнөх удирдагч бодитой ажил хийгээгүйг задлан шинжилж, ихэвчлэн сөргөөр ярьдаг болж, хүн бүр тэр удирдагчид үнэхээр уурлаж байлаа. Үүнийг хараад би, ах эгч нар одоо хуурамч удирдагчдыг ялган таньж чаддаг болоод, бодитой ажил хийхийг надаас хүлээж байна гэдгийг үргэлж өөртөө сануулж, шаргуу ажиллаж, тэднээр хүлээн зөвшөөрөгдөхийн тулд чармайх ёстой болсон. Чуулганы удирдагчийн хувиар би чуулганд хамгийн санаачилгатай байж, өөр хэнээс ч илүү их зовоход бэлэн, хэнээс ч илүү их золиос гаргаж чаддаг байх ёстой, шалгалт ирэх үед бусдаас илүү итгэлтэй байж, бусдыг сөрөг болох үед сөрөг болж болохгүй, чуулганд бүх талаар бусдаас илүү дээр байх ёстой, ингэвэл хүн болгон намайг байнга магтана. Ийм бодолд автаад би бүх бүлгийн цуглаанаар завгүй болж, өдөр бүр оройтож унтдаг боллоо. Заримдаа бусадтай ярилцаж байхдаа чуулганы ажлаар завгүй байгаагаа, хэчнээн оройтож унтаж байгаагаа зориуд хэлдэг байсан юм. Энийг сонсох үедээ тэд намайг маш хариуцлагатай, зовоход үнэхээр бэлэн гэж бодоод, өөрийгөө харж хандаарай гэж надад үргэлж хэлдэг, бас гэрээсээ амттан, идээ ундаа авчирч бэлэглэдэг байлаа. Тэдний нэг нь муу байр байдалтай байх болгонд цаг агаар ямар ч байлаа гэсэн, би дэмжихээр яаран очдог, цуглаан дээр ах эгч нарт тэр, тэр удаан хугацаанд сөрөг байсан ч намайг нөхөрлөсний дараа эерэг болсон гэж хэлдэг байв. Тэгээд хүн бүр намайг нас залуу хэр нь маш хайр халамжтай, тэвчээртэй гэж бодсон юм. Чуулганы ажлыг зохицуулахын тулд элсүүлэх боломжтой хүн гарч ирмэгц би сайн мэдээний санваартнаас тэдэнд нөхөрлөхийг яаран гуйж, заримдаа тэдэнд гэрчлэл хийхийн тулд би өөрөө ч явдаг байлаа. Сайн мэдээний ажил ахиц гаргаж эхлэхэд нэг цуглаан дээр би хүмүүст хандан, “Харав уу? Манай сайн мэдээний ажил өмнө нь сайн байгаагүй, харин одоо сар бүр хүмүүс Бурханы ажлыг хүлээн авч байна. Бид бүр ч их чармайлт гаргах ёстой” гэж хэлсэн юм. Тэгэхэд ах эгч нарт, би ирснээсээ хойш сайн мэдээний ажлыг гартаа оруулсан гэж санагдаад, намайг хүндэлж, бүр ч их шүтэх боллоо. Цуглаан дээр өөрийнхөө туршлагыг нөхөрлөх үедээ би эерэг оролтын зарим тохиолдлыг асар их онцолдог, хэрвээ завхралынхаа талаар хэтэрхий их ярих юм бол бусад хүмүүс намайг, асуудал гарах үед эмзэг дорой, биеийн хэмжээ багатай гэж бодоод хүндлэхээ болино гэж айсан болохоор яаж сөрөг, сул дорой болсон, эсвэл завхралаа яаж илчилсэн тухайгаа маш бага ярих хандлагатай байдаг байлаа. Яаж үнэнийг эрж хайж, Бурханы үгийг хэрэгжүүлсэн, үүргээ итгэлтэйгээр гүйцэтгэж, Бурханы удирдамжийг харсан талаараа бүгдийг нь ярьж, өчүүхэн хэсэг бүрийг нь заавал тоочдог байсан юм. Би удаан хугацаанд ингэж нөхөрлөсөн учраас бусад хүмүүс намайг үнэнийг эрэлхийлэхдээ сайн, хэрэгжүүлэлтийн замыг үргэлж олж чаддаг гэж бодоод, бэрхшээлтэй тулгарах үедээ надтай нөхөрлөхөөр эрмэлздэг болсон.

Хэсэг хугацааны дараа чуулганы ажил бүх талаар ахиц гаргаж эхэллээ, Хүмүүсийн итгэл өсөж, улам олон хүн үүргээ биелүүлэхийг хүсэх боллоо. Энэ амжилтыг хараад би чуулганы багана нь гэдгээ улам их мэдэрч, нуруугаа эгцлэн, хаашаа ч явсан бай, итгэлтэйгээр ярьдаг болж, өөрийгөө чуулганы удирдагчаар сайн ажилладаг, энэ байр суурийг хүртэх эрхтэй гэж бодсон юм. Бусадтай ажиллах үедээ би үргэлж манлайлж, тэднээс илүү дээр юм шиг онгирдог байсан болохоор хүмүүс намайг биширч, хэлснийг минь хийдэг байсан. Нэг өдөр бид цуглааны байшин түрээслэх ёстой болж, надтай хамт ажилладаг байсан ах, санваартан хоёр байшин үзэхээр явахад би: “Ийм чухал зүйлийг би шийдэх ёстой. Намайг өөрөө ч хараагүй байхад та нар үүнийг шийдэж болохгүй” гэж бодсон юм. Үнэндээ энэ ах надаас ахмад, илүү туршлагатай болохоор тэр байшин тохирох эсэхийг надаас сайн мэднэ гэдгийг би дотроо мэдэж байсан ч өөрийнхөө ухаантай гэдгийг яаж харуулах тухай л тархиа гашилгаж, “Байшин түрээслэх үед бид өөр ямар деталь, асуудлыг авч үзэх ёстой билээ?” гэж бодоод зарим асуулт тавьж, тэднээр улам их юм лавлууллаа. Эцэст нь тэр байшингаас зарим нэг асуудал олдож, үүнийг олж мэдээд хамтран зүтгэгчид маань “Бид маш их ичиж байна. Чамаас ахмад мөртөө бид юмыг чам шиг анхааралтай авч үзсэнгүй” гэсэн юм. Энийг сонсоод би өөрөөрөө маш их бахархаж, тэр үеэс хойш хүн болгон надаас асуулт асууж, юм хэлэлцэхээр ирдэг боллоо. Цаг хугацаа өнгөрөхийн хэрээр надтай хамт ажилладаг хүмүүс бага зэрэг идэвхгүй болж, бүх зүйл дээр саналаа хэлэхийг минь хүлээж, надад улам их найдаж эхэлсэн юм.

Аажмаар хамтран зүтгэгчдийн маань дунд миний нэр хүнд улам бэхжиж, том ч бай, жижиг ч бай, чуулганы бүх асуудал дээр шийдвэр гаргах боллоо. Ах эгч нар бэрхшээл болгон дээр өөрсдөд нь нөхөрлөл хийхийг надаас хүсэж, би өөрийгөө чуулганд чухал хэрэгтэй гэж бодоод, өөртөө үргэлж маш сэтгэл хангалуун байсан юм. Заримдаа би, хүндлэгддэг хүмүүст золгүй явдал тохиолдоно гэж бодоод сэтгэл тавгүйтэж, өөрөөсөө: “Хүн бүр намайг маш их хүндэлдэг—би замаа алдчихсан уу?” гэж асуудаг байлаа. Гэхдээ тэр үед, “Би бол удирдагч. Асуудал гарвал ах эгч нар над дээр ирэх ёстой. Тэдний зарим асуудлыг шийдвэрлэхэд би тусалж чадна. Тэд надад найдах нь хэвийн зүйл! Өөрт нь тусалдаг хүнтэй хамт байх дургүй хэн байх билээ?” гэж боддог байлаа. Ингээд Ариун Сүнсний зэмлэл, анхааруулгыг үл тоож, өөрийнхөө байр байдлыг болон алхаж байгаа замаа шинжлэхийн оронд хуучин буруу замаараа үргэлжлүүлсээр, Бурхан намайг цээрлүүлж, сахилгажуулах үед л хөшүүн зүрх сэтгэл минь сэхээрч эхэлсэн.

Нэг өглөө сэрээд би зүүн нүд минь үнэхээр их өвдөж байгааг мэдлээ. Нүднээс нулимс гоожиж, толинд харахад нүүрний минь зүүн тал бүхэлдээ хөшсөн байв. Би нүдээ аньж, амаа хөдөлгөж чадахгүй, юу болоод байгааг огт мэдсэнгүй. Үдээс хойш нь цуглаан дээр нэг эгч намайг хараад цочирдож, нүүрний саажилт болохоор даруйхан эмчлүүлэх хэрэгтэй гэж хэллээ. Хэрвээ оройтох юм бол миний нүүр хэзээ ч хэвийн болохгүй байх байв. Энэ жинхэнэ цохилт болж, оюун ухаан минь таг хоосорсон юм. Би ийм залуу байж яахаараа ийм өвчин тусдаг билээ? Хэрвээ эгчийн хэлсэн үнэн байгаад, миний нүүр муруй болбол яаж үүргээ гүйцэтгэх юм бэ? Яаж хүний нүүр харах юм бэ? Би цочролд орж, дараа нь зүрх сэтгэл минь сул дорой болж эхэллээ. Бусад хүмүүс бүгд миний өвчнийг хэлэлцэж байсан ч оюун ухаан минь бүрэн үймэрч, надад ямар ч эрч хүч үлдээгүй юм.

Тэр өдөр яаж харьснаа ч мэдэхгүй, Бурханд залбирахыг хүссэн ч юу хэлэхээ мэдээгүй. Зүрх сэтгэлээ тайван байлгаж, Бурханы хүслийг эрж хайхад намайг залж чиглүүлээч гэж Бурханаас гуйсаар л байсан юм. Гэнэтхэн Бурханы үгийн магтан дуу санагдлаа: “Өвчин зовлон нүүрлэх үед үүнийг хэрхэн туулах ёстой вэ? Бурханы өмнө очиж залбиран, Түүний хүслийг ухан ойлгохоор эрэлхийлж, ямар гэм буруу үйлдсэн, ямар завхралаа хараахан шийдвэрлээгүй вэ гэдгээ шалган шинжлэх хэрэгтэй. Чи махан биеэрээ зовохоос өөр аргагүй. Зовлонгоор дамжуулан хатуужсанаар л хүмүүс эх захгүй байхаа больж, Бурханы өмнө үргэлж амьдарч чадна. Хүмүүс сэтгэл дундуур болох үедээ байнга залбирч, ямар нэг буруу зүйл хийсэн эсэхээ, Бурханд яаж халдсан байж болох вэ гэдгээ эргэцүүлдэг. Энэ нь тэдэнд ашиг тустай. Хүмүүс хүнд бэрх шаналал, шалгалт туулах үед энэ нь яавч тохиолдлын зүйл байдаггүй” (Хургыг дагаж шинэ дуу дуулъя номын “Өвчинд нэрвэгдэх үедээ Бурханы хүслийг эрж хайх ёстой”). Бурханы үгэнд “Хүмүүс хүнд бэрх шаналал, шалгалт туулах үед энэ нь яавч тохиолдлын зүйл байдаггүй” гэдэг. Бурханы үг, энэ өвчин тохиолдлынх биш гэдгийг ухааруулсан юм. Бурханы сайн хүсэл гарцаагүй үүний ард байж, Бурхан намайг сахилгажуулж байсан. Би Бурханд яаж халдсан тухайгаа олж мэдэхийн тулд чин сэтгэлээсээ эрж хайж, өөрийгөө эргэцүүлэх ёстой байлаа. Би Бурханы өмнө очин залбирч, “Төгс Хүчит Бурхан минь! Би одоо өвдсөн, энэ нь Та намайг сахилгажуулж байгаа хэрэг гэдгийг зүрх сэтгэлдээ мэдэж байна. Та энэ өвчнийг ашиглан надад анхааруулж, өөрийгөө эргэцүүлэхэд намайг хүргэж байна. Гэхдээ яг одоо би маш хөшүүн, өөрийнхөө асуудлыг мэдээгүй байна. Энэ өвчнөөс сургамж авхуулахын тулд намайг гэгээрүүлээч” гэлээ. Залбирсны дараа би энэ тухай бодсоор байсан ч яаж Бурханд халдсанаа олж мэдэж чадаагүй учраас Бурханы өмнө очин чин сэтгэлээсээ залбирч, намайг залж чиглүүлээч гэж гуйлаа. Би хэдэн өдрийн турш ингэж залбирч, эрж хайсан. Миний залбирлыг сонссонд нь Бурханд талархъя. Төд удалгүй, Бурхан надад асуудлаа харж болох нөхцөл байдлыг зохицуулж өглөө.

Нэг өдөр зүү тавиулахаар Жао эгчийн гэрт очиход намайг сэтгэлээр унаж байж магадгүй гэсэндээ эгчийн гэр бүлийнхэн бүгдээрээ ямархуу байгааг минь асуусан юм. Зүү тавиулах үеэр эгч “Өвчинд хэрхэн хандах тухай зарчмуудыг” уншиж өгч, битгий санаа зов, харин Бурханд илүү их залбирч, найдаж, итгэлтэй бай, эмчилгээ хийлгээд удалгүй зүгээр болно гэж хэлсэн ч өмнө нь эгч надад зөв эмчилгээ хийлгэхгүй бол нүүр чинь үүрд муруй болно гэсэн болохоор би үнэхээр айж байлаа. Гэхдээ эгч миний талаар маш их санаа зовж байгааг хараад, “Надад үнэндээ ямар байгааг бусад нь мэдсэн бол намайг биеийн хэмжээ багатай гэж бодохгүй гэж үү? Хэн нэгэн шалгалттай тулгарч, өвдөх болгонд би итгэлтэй холбоотой үнэний талаар тэдэнд нөхөрлөж, өөрөө маш итгэлтэй байдаг байсан ч одоо өөрөө гэнэтхэн өвдчихөөд итгэлгүй гэдгээ харуулж, санаа зовнил, айдсаа илэрхийлж байна. Намайг хүмүүс зүгээр л хоосон сургаал номлож байж гэж бодох бус уу?” гэж бодоод, инээмсэглэн Жао эгчид хандаж, “Өвдчихсөн болохоор үнэндээ бага зэрэг сул дорой санагдаж байгаа ч бүх зүйл Бурханы гарт байдаг гэж би итгэдэг. Бие махбодын энэ зовлон юу ч биш. Бурханы хүслийг олж, миний асуудал юу вэ гэдгийг олж мэдэж чадахгүй байгаа л намайг хамгийн их шаналгаж байна. Ийм хөшүүн байгаадаа сэтгэл дундуур байна” гэлээ. Эгч намайг биширсэн байдлаар харж, “Та өвдсөн болохоор өөрийгөө эргэцүүлэх ёстой. Өөрийгөө шинжилж, ойлгохоор хичээ, бас эмчилгээ хийлгэ. Та үргэлж маш шаргуу ажилладаг учраас өвдсөн байж магадгүй. Та үүрийн гэгээнээс үдшийн бүрий болтол үүргээ биелүүлдэг, бид бүгд энийг чинь хүндэлдэг. Та одоо ч гэсэн үүргээ биелүүлэхийг хүсэж байна. Зүгээр л тайван бай. Би тантай хамт ажилладаг эгчийг ачаа үүрэхгүй байна гэж зэмлээд, чуулганы ажилд илүү анхааралтай бай гэж сануулсан” гэлээ. Ингэж хэлэхэд нь надад жаахан эвгүй санагдсан учраас эгчийн хэлснийг залруулж, “Чуулганы ажлыг би ганцаараа хийдэггүй, намайг битгий өргөмжил” гэж хэлсэн юм. Тэр өдөр харих замдаа би: “Надаас болоод тэр эгчийг яаж шүүмжилж чадав аа? Эгчийн нүдээр би хүн бүхнээс илүү хариуцлагатай гэж үү? Би үргэлж өөрийгөө магтаж, бусдыг дорд үздэг байх нь” гэж бодсон юм. Тэгээд дөнгөж сая Жао эгчээс сул талаа нууж, үнэхээр хүчтэй итгэлтэй дүр үзүүлснээ бодлоо, би эгчийг хуурсан биш үү? Ингэж гайхширч байх үедээ Жан эгч над руу ирж явахыг харлаа. Жан эгч надад үнэхээр санаа тавьж, “Та өөрийгөө сайн анхаарах ёстой. Таныг өвдчихвөл бид яах болж байна аа?” гэлээ. Ингэж шулуухан ярихыг нь сонсоод би маш их айлаа. Зам зуур би эгчийн хэлсэн зүйлийн тухай бодсоор явсан юм. Тэгээд дотроо сандарч эхлэн, “Би зүгээр л чуулганы ялихгүй нэг удирдагч. Надгүйгээр чуулган зүгээр л байна. Надгүйгээр тэд яах юм бэ гэж эгч яаж асууж чадав аа? Би тэдний зүрх сэтгэлд зай эзэлж гэдгийг эгчийн хэлсэн зүйл харуулж байна. Зүрх сэтгэл бол Бурханы сүм, гэтэл би тэнд зай эзэлсэн бол Бурханыг эсэргүүцэж байгаа юм биш үү?” гэж бодоод үргэлж хүмүүсийн сайшаал, бахдалыг хүсдэг байсан талаараа бодсон ч эгчийн ингэж хэлэхийг сонсоод эвгүй санагдаж, айсан юм. Бусад ах эгч нар ч бас надад хууртсан гэж үү? Хэрвээ бусдад нь Жан эгч шиг санагддаг бол би хүмүүсийг өмнө авчирсан гэсэн үг биш үү? Би антихристийн замаар явж байж! Урьд нь зарим антихристийн хөөгдөхийг харж байснаа бодоход нуруугаар минь хүйт оргиж, асар их гай гамшигтай тулгарсан мэт санагдалаа.

Гэртээ хариад Бурханы үгийн номоо гарган, үүнийг уншсан юм: “Биеэ тоосон уг чанартай хүмүүс Бурханд дуулгаваргүй хандаж, Бурханыг эсэргүүцэж, Түүнийг шүүх үйл үйлдэж, Түүнээс урван, өөрсдийгөө өргөмжилж, өөрсдийн хаант улсыг байгуулах гэж оролдох чадвартай. Нэг улсадын хорин мянган хүн хүлээн авахаар болж, чи тэнд очиж ажиллахаар боллоо, Би чамайг нэг сарын турш зөнд нь орхиж, бие даан үйлдэх эрх мэдлийг чамд өглөө гэж бодъё, тэгвэл чи арав ч хоноогүй байхад өөрийгөө хүн бүрд таниулах байсан; нэг сарын дотор тэд үг бүрээрээ чамайг магтан дуулж, чамайг гүн ухвартай номлодог гэлцэх ба чиний айлдварууд тэдэнд хэрэгтэй бөгөөд чи тэдний шаардлагыг хангаж чаддаг гээж зогсоо зайгүй хэлэн бүгдээрээ чиний өмнө сөгдөхдөө ‘Бурхан’ гэдэг үгийг ер дурдахгүй байх байлаа. Чи энэ ажлыг яаж хийсэн байх вэ? Энэ хүмүүс ингэж бодох чадвартай байна гэдэг бол Бурханд гэрчлэл хийх нь чиний хийж байсан ажилд огт багтаагүй байсныг батална; харин ч чи зөвхөн өөртөө гэрчлэл хийж, өөрийгөө гайхуулжээ. Чи яаж ийм үр дүнд хүрч чадах вэ? Зарим хүн ‘Миний нөхөрлөдөг зүйл бол үнэн; би хэзээ ч өөрийгөө гэрчлээгүй!’ гэж хэлдэг. Чиний тэр хандлага—тэр байдал бол Бурханы байр сууринаас хүмүүст нөхөрлөхөөр оролддогхүний байдал мөн, энэ бол завхарсан хүний байр сууринд зогсож байгаа этгээдийнх биш юм. Чиний хэлдэг бүхэн хоосон яриа бөгөөд бусдад шаардлага тавьж байгаа явдал; энэ нь чамтай ямар ч хамаагүй. Тиймээс чиний хүрэх үр дүн бол хүмүүсээр өөрийгөө шүтүүлж, өөртөө атаархуулж, өөрийгөө магтуулах явдал бөгөөд эцэстээ бүгд чиний тухай мэдлэгтэй болж, чамайг магтаж, гэрчилж, өргөмжилж, тэнгэрт тултал магтана. Тэр үед чи дуусна; чи бүтэлгүйтнэ! Энэ нь та бүгдийн яг одоо явж байгаа зам биш гэж үү? Хэрвээ чамаас хэдэн мянга, эсвэл хэдэн арван мянган хүмүүсийг удирдаач гэж хүсвэл чи баярлан хөөрөх байсан. Тэгээд биеэ тоох болж, Бурханы байр суурийг эзлэхээр оролдож, үг хэлж, дохиж зангаж эхлэх ба юу өмсөж, юу идэж, яаж алхахаа мэдэхгүй болох байсан. Чи өөрийнхөө доор буй ихэнх хүнтэй уулзахгүй ба аажмаар доройтоод яг л тэргүүн тэнгэрэлч шиг доош цохигдон унах байсан. Та нар бүгд ингэх чадвартай, тийм биз дээ? Тэгвэл та нар юу хийх ёстой вэ? Хэрвээ нэг л өдөр үнэхээр та нарыг явуулж, ажиллуулахаар зохицуулаад та нар эдгээр зүйлийг хийх чадвартай байх юм бол ажил яаж өргөжиж чадах юм бэ? Энэ нь төвөгтэй байх бус уу? Тэгвэл хэн та нарыг тийш нь явуулж зүрхлэх юм бэ? Чи тийшээ очоод буцаж ирэхгүй биз; Бурханы хэлсэн юуг ч анхаарахгүй бөгөөд чи Бурханы ажлыг хийж хүмүүст аврал авчрах гэж байгаа мэтээр өөрийгөө гайхуулж, гэрчилсээр байх бөгөөд Бурхан гарч ирээд энд ажиллаж байгаа мэт хүмүүст санагдуулах байсан—хүмүүс чамайг шүтэхийн хэрээр чи хөөрцөглөн баярлаж, тэр ч байтугай чамайг Бурхан шиг үзэж хандахыг нь үг дуугүй зөвшөөрөх байсан. Энэ үе шатанд хүрмэгцээ чи дуусна; чи хаягдана. Ийм төрлийн биеэ тоосон уг чанар чамайг ухаараагүй байхад чиний сүйрэл болно. Энэ бол антихристийн замаар алхдаг хүний жишээ юм. Энэ түвшинд хүрсэн хүмүүс ухамсраа алдаж, мэдрэмж нь чиг үүргээ алдчихсан байна” (Эцсийн өдрүүдийн Христийн ярианы тэмдэглэл номын “Хүний биеэ тоосон уг чанар бол Бурханыг эсэргүүцдэгийнх нь уг үндэс юм”). “Зарим нь өөрсдийгөө ахин дахин гэрчилж, өөрсдийгөө дөвийлгөж, хүмүүс болон байр суурийн төлөө Бурхантай тэмцэлдэхийн тулд байр сууриа ашиглаж байж магадгүй. Тэд өөрсдийгөө шүтүүлэхийн тулд хүмүүсийн сэтгэлийг татаж, хяналтдаа оруулахыг үргэлж хичээн янз бүрийн арга саам хэрэглэдэг. Зарим нь бүр хүмүүсийг санаатайгаар төөрөгдүүлэн өөрсдийгөө Бурхан, тиймээс өөрт нь Бурхан шиг үзэж болно гэж хүмүүст бодуулдаг. Тэд хүнд ялзарсан байна гэдгийг нь, өөрсдийгөө бас ялзарсан, биеэ тоосон гэдгээ, өөрсдийг нь битгий шүт, тэд хэчнээн ч мандаж байх нь хамаагүй, энэ нь Бурханы өргөмжлөлөөс болдог бөгөөд хийх ёстой юмаа хийж байна гэдгээ ямар ч гэсэн хэнд ч ерөөсөө хэлэхгүй л дээ. Тэд эдгээр зүйлийг яагаад хэлдэггүй вэ? Яагаад гэвэл, тэд хүмүүсийн зүрх сэтгэл дэх байр сууриа алдахаас маш их айдаг. Иймээс тийм хүмүүс Бурханыг хэзээ ч өргөмжилдөггүй, Бурханд хэзээ ч гэрчлэл хийдэггүй” (Үг. II Боть: Бурханыг мэдэх тухай. Бурханы ажил, Бурханы зан чанар ба Бурхан Өөрөө I). “Уруудаж яваа бүх хүн өөрсдийгөө өргөмжилж, өөрсдөдөө гэрчлэл хийдэг. Тэд энд тэндгүй онгирч, өөрсдийгөө дөвийлгөн явдаг бөгөөд Бурханыг огт үнэн сэтгэлээсээ авч үзээгүй. Та нарт, Миний ярьж байгаа зүйлийн талаар ямар нэг туршлага бий юу? Олон хүн байнга өөрсдийгөө гэрчилж, ‘Би ингэж ч зовсон, тэгж ч зовсон; ийм ч ажил хийсэн, тийм ч ажил хийсэн; Бурхан надад ингэж ч хандсан, тэгж ч хандсан; Тэр надаас ингэ, тэг гэж шаардсан; Бурхан намайг онцгойлон өндрөөр үнэлдэг; одоо би ийм, тийм болсон’ хэмээн хэлдэг. Тэд зориуд тодорхой нэг өнгөөр ярьж, тодорхой байдлаар зогсдог. Эцэстээ зарим хүн тэднийг Бурхан гэж бодож орхидог. Тэр цэгт хүрмэгц нь Ариун Сүнс тэднийг аль эрт орхисон байх болно. Хэдийгээр одоохондоо тэднийг хөөлгүйгээр үл тоомсорлож байгаа ч хувь заяа нь шийдэгдсэн бөгөөд тэд шийтгэлээ хүлээхээс өөр аргагүй” (Эцсийн өдрүүдийн Христийн ярианы тэмдэглэл номын “Хүмүүс Бурханд хэтэрхий олон шаардлага тавьдаг”). Бурханы үг миний зүрх сэтгэлийг илд мэт сүлбэлээ. Яг л Бурханы үгэнд хэлснээр би үүрэгтээ үргэлж өөрийгөө өргөмжилж, онгирч байжээ. Удирдагч болсноосоо хойш би, удирдагч байхын тулд бусдаас илүү дээр, биеийн хэмжээ өндөртэй байж, хүн бүрийн сайшаал, бишрэлийг хүлээн авах ёстой гэж бодсон. Туршлагаа нөхөрлөх үедээ дүр эсгэж, өөрийнхөө сул тал, завхралын талаар бараг хэзээ ч ярилгүй, өөрсөдтэй нь адил завхарсан гэж мэдэх юм бол бусад хүмүүс намайг хүндлэхгүй гэж айсан. Өвдөх үедээ ч гэсэн би сөрөг болж, гомдоллож эхэлсэн, бас маш их айсан, гэхдээ нэр нүүрээ хадгалахын тулд жинхэнэ мэдрэмжээ нууж, эерэг зүйлсийн тухай л ярьсан болохоор бусад хүмүүс намайг бүр ч их шүтэж, үнэхээр эерэг, бусад хүмүүсээс хавьгүй илүү итгэлтэй гэж бодсон юм. Удирдагчийн хувиар би орой болтол ажиллаж, илүү их зовох учиртай байсан ч хэчнээн завгүй байгаагаа, хэчнээн орой болтол, хэр шаргуу ажилласнаа ах эгч нарт үргэлж зориуд хэлдэг байсан болохоор тэд намайг маш хариуцлагатай, шаргуу ажилладаг гэж бодсон. Үүрэгтээ гаргасан амжилт минь Ариун Сүнснээс болсон нь илэрхий байсан ч би хэзээ ч Бурханыг өргөмжлөөгүй, зүгээр л хэр их зовж, золиосолсон талаараа онгирч байсан болохоор надгүйгээр юу ч бүтэхгүй мэт, хүн бүр намайг чуулганы багана гэж боджээ. Үргэлж ингэж нөхөрлөж, бусдыг хуурсан минь энэ өвчнөөр сахилгажуулагдахад намайг хүргэсэн боловч бусад хүн намайг шаргуу ажилласнаасаа болоод өвдсөн гэж бодоод, би чуулганы төлөө хамгийн их ачааг үүрч байсан юм шиг, надтай хамт ажиллаж байсан эгч ачаа үүрэхгүй байна гэж зэмлүүлсэн. Би ингэж өөрийгөө өргөмжилж, онгирч, бусдыг хуурч, урхидаж, өөрийнхөө өмнө авчирч, Бурханд илт дайсагнаж байсан юм. Энэ тухай бодоод өөрийн эрхгүй айлаа. Бусдаар өөрийгөө хүндлүүлж, шүтүүлэхийн төлөө онгирч, бусдыг хуурахаар элдэв янзын арга ашиглаад, зүрх сэтгэлд нь Бурханыг гэх зай байхгүй болох хүртлээ надад найдахад бусдыг хүргэсэн. Тэд бүх зүйл дээр миний санал, зөвшөөрлийг эрж хайж байсан, би чуулганд хатан мэт хаанчилж байсан биш гэж үү? Чуулган бол Бурханд шүтэн мөргөх газар байх ёстой. Өөрийгөө өргөмжилж, бусдыг өмнөө авчирснаараа би Бурханыг орлож, Бурханыг нэр төдий нэгэн болгохоор оролдож байсан биш үү? Би яг л антихрист шиг Бурханыг эсэргүүцэж, Бурханаас урвасан—Бурханы зан чанарт халдсан аймшигтай нүгэл үйлдсэн! Яг тэр үед би айсан. Би Бурханыг хилэгнүүлсэн учраас өвдөж, Бурхан одоо зөвт байдлаа харуулж байлаа. Тэгээд би ийм хөшүүн, тэрслүү байсныхаа төлөө өөрийгөө үзэн ядаж, Бурханы зөвт зан чанар ямар ч халдлагыг тэвчдэггүйг хараад, залбирч гэмшихийн тулд Бурханы өмнө унаж, “Төгс Хүчит Бурхан минь! Өнгөрсөн жил би Танд үйлчлээгүй, харин мууг үйлдэж байж. Тэгээд хүмүүсийг өөрийнхөө өмнө авчирч, тэднийг хянахын тулд Тантай тэмцэлдсэн. Би антихрист шиг, маш жигшүүртэй, ичгүүр сонжуургүй авирлажээ. Хүндэт Бурхан минь, би үнэхээр буруу юм хийчихжээ” гэж хэлээд, харуусалд автсандаа Бурхантай нүүр тулахаас дэндүү их ичиж байлаа.

Дараа нь: “Би яаж ийм буруу замд орж чадав аа? Яг юунаас болоод ийм юм тохиолдов оо?” гэж бодоод Бурханы үгийг уншсан юм: “Зарим хүн ялангуяа Паулыг шүтдэг: Тэд гадагш гарч, үг хэлж, ажил хийх дуртай, мөн цуглаанд оролцож, номлох дуртай, хүмүүс өөрсдийг нь сонсож, шүтэж, тойрон хүрээлэхэд дуртай байдаг. Тэд бусдын зүрх сэтгэлд байр суурь эзлэх дуртай бөгөөд өөрсдийнх нь гаргадаг дүр төрхийг бусад хүн үнэлэхэд дуртай байдаг. Тэдний уг чанарыг эдгээр ааш авираас шинжилье: Тэдний уг чанар ямар вэ? Хэрвээ тэд үнэхээр ийм маягаар авирладаг бол биеэ тоосон агаад ихэрхүү гэдгийг нь харуулахад энэ нь хангалттай. Тэд Бурханд огтхон ч шүтэн мөргөдөггүй; тэд өндөр байр сууринд тэмүүлдэг ба бусдыг удирдаж, эзэмдэж, бусдын зүрх сэтгэлд байр суурь эзлэхийг хүсдэг. Энэ бол Сатаны сонгодог дүр юм. Тэдний уг чанараас ялгарч харагддаг зүйл нь биеэ тоосон, ихэрхүү зан, Бурханыг шүтэн мөргөх дургүй байдал, бусдаар шүтүүлэх хүсэл юм. Ийм ааш авираас тэдний уг чанарыг маш тодорхой харж болно” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). “Сатан хүн төрөлхтнийг завхруулсан тул тэдний уг чанар өөрчлөгдөж эхлэн, хэвийн хүнд байдаг эрүүл ухаанаа аажмаар алдсан. Тэд одоо хүний байр сууринаас хүн шиг авирлахаа больжээ; харин ч тэд хүний байр суурийг даван гарахыг хүсдэг бөгөөд илүү өндөр, илүү том зүйлийг хүсэн эрмэлздэг. Тэгвэл тэр илүү өндөр зүйл нь юу вэ? Тэд Бурханаас давж, тэнгэрийг давж, бусад бүхнийг даван гарахыг хүсдэг. Хүмүүс яагаад ийм болсны уг үндэс нь юу вэ? Эцсийн эцэст, хүний уг чанар дэндүү биеэ тоосон байдаг… Биеэ тоосон зангийн илрэл нь Бурханы эсрэг тэрсэлж, эсэргүүцэх явдал юм. Хүмүүс биеэ тоож, өөрийгөө чухалчилж, өөрийгөө зөвтгөдөг бол бие даасан хаант улсаа байгуулж, аливааг хүссэнээрээ хийх хандлагатай байдаг. Түүнчлэн тэд бусдыг гартаа оруулж, өөртөө татдаг. Хүмүүс ийм зүйл хийх чадвартай учраас биеэ тоосон зангийнх нь мөн чанар тэргүүн тэнгэрэлчийнх болсон гэсэн үг юм. Тэдний биеэ тоосон, өөрийгөө чухалчилдаг зан тодорхой нэг түвшинд хүрэхэд тэр нь тэднийг тэргүүн тэнгэрэлч мөн бөгөөд Бурханыг хойш тавина гэдгийг нь тодорхойлдог. Хэрвээ чи тийм биеэ тоосон зан чанартай бол зүрх сэтгэлд чинь Бурхан ямар ч зай эзлэхгүй” (Эцсийн өдрүүдийн Христийн ярианы тэмдэглэл номын “Хүний биеэ тоосон уг чанар бол Бурханыг эсэргүүцдэгийнх нь уг үндэс юм”). Бурханы үг надад асуудлын минь мөн чанарын тухай илүү тодорхой ойлголт өгч, үүрэгтээ яагаад үргэлж өөрийгөө өргөмжилж, онгирч байсан шалтгааныг минь харуулсан. Энэ нь биеэ тоосон, ихэрхүү уг чанараас минь болсон байж. Миний алхаж байсан зам анхнаасаа буруу байжээ. Үүрэгтээ өөрийгөө өргөмжилж, онгирох нь намайг яг л Паул шиг болгосон байв. Паул ажлаа хийх зуураа үргэлж өөрийгөө өргөмжилж, гэрчилсэн, бичсэн захиандаа Паул, Эзэн Есүс бол бие махбодтой Бурхан гэдгийг нэг ч удаа гэрчлээгүй, зүгээр л хэр их зовж, золиосолж байснаа гэрчилж, тэр ч бүү хэл, “Миний хувьд амьдрах нь Христ” (Филиппой 1:21), “Би сайн тэмцлээр тэмцэж, явах замаа дуусгаж, итгэлээ хадгалсан: Одооноос эхлээд надад зориулсан зөвт байдлын титэм зэхэгджээ” (2 Тимот 4:7–8) гэсэн. Паул өөрийгөө титэм, шагнал хүртэх эрхтэй гэж бусдад итгүүлсэн. Миний уг чанар яг л Паулынх шиг байсныг би харсан юм. Би хүмүүсээр хүндлүүлж, шүтүүлж, тэднээр өөрийгөө тойрон хүрээлүүлж, хаа явсан газраа хүмүүсийн магтаалыг сонсох дуртай байсан, зүгээр л хүмүүсийн зүрх сэтгэлд байр суурь эзлэхийг хүссэн. Бурханы үгэнд хэлснээр миний уг чанар “биеэ тоосон, ихэрхүү зан, Бурханыг шүтэн мөргөх дургүй байдал, бусдаар шүтүүлэх хүсэл”-ээр дүүрэн байсан. Би маш биеэ тоосон болохоор бүх эрүүл ухаанаа алдаад, бүтээгдсэн зүйлийн байр сууринд зогсож, Бурханд шүтэн мөргөж чадаагүй, Бурханд Бурхан гэж хандаагүй, харин оронд нь өөрийгөө хүндэлж, хүндлүүлж, шүтүүлэхийн тулд үүрэгтээ өөрийгөө дайчилсан нь ах эгч нараа хуурахад намайг хүргэсэн юм. Асуудал гарахад тэд надад найдаж, ажлын бүх шийдвэрийг надаар гаргуулаад, би хүмүүсийг өмнөө авчирч, өөрийнхөө хаант улсыг байгуулсан. Ийм зан авир Бурханы уур хилэн, үзэн ядалтыг өдөөхгүй байж яаж чадах билээ? Миний өвчин бол Бурханы зөвт байдал байсан, мууг үйлдэж, Бурханыг эсэргүүцсэнийхээ төлөө би үүнийг хүртэх ёстой. Тэгээд би намайг сахилгажуулж, мууг үйлдэхийг минь болиулсных нь төлөө Бурханд талархлаа.

Үүнийг ухаараад Бурханд залбирч: “Маргаашаас эхлээд би зориуд үнэнийг хэрэгжүүлж, махан биеэ хаяна. Өөрийнхөө завхралыг илчилж, бусдад муу муухай байдлаа харуулж, хэн бэ гэдгээ харуулаад, намайг шүтэхийг нь болиулна” гэлээ. Маргааш өглөө нь сүнслэг үйл ажиллагааны үеэр үнэнч, нээлттэй байх тухай, бас Бурханыг хэрхэн өргөмжилж, Бурханыг хэрхэн гэрчлэх тухай Бурханы үгээс уншсан юм. Бурханы үгэнд ингэж хэлдэг: “Бурханд гэрчлэл хийхдээ голдуу, Бурхан хүмүүсийг хэрхэн шүүж, гэсгээдэг, хүмүүсийг цэвэршүүлж, зан чанарыг нь өөрчлөхдөө ямар шалгалт ашигладаг тухай илүү их ярих ёстой. Та нар бас туршлагаараа хэчнээн их завхрал илчилсэн, хэр ихийг туулсан, эцэст нь Бурханаар хэрхэн байлдан дагуулагдсанаа ярих ёстой; мөн Бурханы ажлын талаар хэр их бодит мэдлэг та нарт байгааг болон хэрхэн Бурханд гэрчлэл хийж, хайрыг нь хариулах ёстой талаар ч бас ярих учиртай. Ийм төрлийн яриаг илүү бодитоор ярингаа энгийн байдлаар ярих ёстой. Хоосон онол бүү ярь. Илүү бодитой байдлаар ярь; үнэн сэтгэлээсээ ярь. Та нар ингэж туршлагажих ёстой. Онгирохын тулд гүн гүнзгий санагддаг, хоосон онолоор өөрсдийгөө бүү зэвсэглэ; ингэх нь нэлээд биеэ тоосон, эрүүл ухаангүй харагдуулдаг. Та нар илүү бодитой зүйлсийг жинхэнэ, бодит туршлагынхаа үүднээс, үнэн сэтгэлээсээ ярих ёстой; энэ нь бусдад хамгийн их ашиг тустай бөгөөд тэдэнд харуулахад хамгийн тохиромжтой юм. Та нар Бурханыг хамгийн их эсэргүүцдэг, Бурханд захирагдах магадлал хамгийн багатай хүмүүс байсан боловч одоо байлдан дагуулагдсан—үүнийг хэзээ ч бүү март. Энэ асуудлуудыг та нар илүү их эргэцүүлж, бодох ёстой. Хүмүүс үүнийг тодорхой ойлгомогцоо хэрхэн гэрчлэл хийхээ мэдэх болно; эс бөгөөс тэд ичгүүргүй, эрүүл ухаангүй үйлдэл хийж болзошгүй” (Эцсийн өдрүүдийн Христийн ярианы тэмдэглэл номын “Үнэнийг эрэлхийлснээр л хүн амь зан чанарын өөрчлөлтөд хүрч чадна”). “‘Туршлагаа хуваалцаж, ярилцах’ гэдэг нь зүрх сэтгэл дэх бодол бүрээ болон өөрсдийн байдал, Бурханы үгийн талаарх туршлага, мэдлэг, дотроо байгаа завхарсан зан чанарын тухай ярих гэсэн үг юм. Үүний дараа бусад нь эдгээр зүйлийг ялган таньж, эерэг зүйлийг хүлээн зөвшөөрч, аль нь сөрөг болохыг таньдаг. Энэ л хуваалцаж, үнэхээр ярилцаж байгаа хэрэг билээ” (Эцсийн өдрүүдийн Христийн ярианы тэмдэглэл номын “Үнэнч хүн байх хамгийн үндсэн хэрэгжүүлэлт”). Бурханы үгийг уншаад би, Бурханыг үнэхээр өргөмжилж, гэрчлэхийн тулд бид өөрсдийнхөө завхрал, тэрслүү байдлын талаар илүү их ярьж, жинхэнэ байр байдал, бодол санаагаа илчилж, өөрсдийн үндсэн сэдэл, бид юу хийсэн, үр дүн нь юу байсныг ярьж, Бурханы үгийн шүүлтийг яаж туулж, өөрсдийгөө мэдэж авах тухай ярих ёстойг ойлгосон юм. Тэгээд бид өөрсдийн завхарсан мөн чанараа илчилж, задлан шинжлэх ёстой, ингэвэл хүн бүр биднийг ялган таньж чадна, бас Бурхан биднийг яаж цээрлүүлж, сахилгажуулж, биднийг залж чиглүүлэх нөхцөл байдлыг хэрхэн зохицуулсан тухай ярих ёстой, ингэснээр хүнийг гэх Бурханы хайрыг хүн болгон харж чадна. Бид бас үнэн сэтгэлээсээ ярьж, бардамнахгүй эсвэл онгирохгүй байх ёстой. Би хэрэгжүүлэлтийн замтай болсон болохоор нөхөрлөлөөрөө бусдад зүрх сэтгэлээ нээж, сүүлийн үед антихристийн замаар алхаж байсан бүх арга замынхаа тухай ярьж, энэ замаар алхаж, хүмүүсийг хуурч байсныхаа аймшигт үр дагаврыг задлан шинжилсэн юм. Энэ тухай нөхөрлөх тусмаа би өөрийгөө улам тодорхой харж байлаа. Дараа нь бусад хүмүүс үүний юуг ч ухамсарлаагүй гээд, миний ухаалаг яриа, сайн үйлд хууртаж байж гэдгээ хэлсэн юм. Нэг эгч, “Би таныг үнэнийг хэрэгжүүлэхдээ сайн, Бурханы үгийг уншаад үргэлж эерэг байдаг гэж боддог байсан. Одоо харин та ч бас маш их завхарсан, сөрөг сул дорой байсан, завхарсан хүн төрөлхтөн бүгд адилхан гэдгийг харж байна. Бид хэнийг ч шүтэж болохгүй, хэнийг ч дээдэлж болохгүй” гэсэн юм. Өөр нэг эгч, “Би таныг үнэхээр хүчтэй гэж боддог, таны дэргэд нээлттэй байхыг хэзээ ч хүсдэггүй байсан. Тантай харьцуулахад би маш завхарсан гэж боддог байсан! Өнөөдөр та бидэнд сэтгэлээ дэлгэсэн чинь бид бүгдээрээ адилхан гэдгийг харж байна” гэлээ. Эгч нарын ингэж хэлэхийг сонсоод би маш их ичиж, харамссан. Би тэдэнд: “Намайг цаашид битгий хүндэл. Би антихристийн замаар алхаж, та нарыг бүгдийг нь төөрөлдүүлсэн” гэсэн юм. Тэгээд ажлын хамтрагч, хамтран зүтгэгчид маань Бурханы үгийг ашиглан, өөрийгөө мэдэхэд минь тусалж, гэнэтхэн тэд бүгдээрээ маш ойр дотно санагдаад, тэр өдөр харих үед надад маш амар тайван санагдаж байлаа. Тэр орой би өвчнөө бараг мартаад, хүүхэд шиг л унтсан юм. Маргааш нь сэрэхэд миний нүүр буцаад хэвийн байдалдаа орсныг олж мэдээд би баярлан хөөрсөн. Ердөө л ганцхан шөнийн дотор эдгэчихсэн!

Дараа нь цуглаан дээр би Бурханы үгээс энийг уншсан юм: “Ерөнхийдөө, санаа болон зорилго нь зөв биш, бусдад харагдах дуртай, аливааг хийхдээ мэрийлттэй, саад боломтгой, шашны сургаал урсгахдаа сайн, Сатаны боол гэх мэт хүмүүсийн тухайд энэ хүмүүс босохоороо чуулганд бэрхшээл болдог бөгөөд ах, эгч нарынхаа Бурханы үгийг ууж, идэхийг талаар болгодог. Ийм хүмүүс дүр эсгэж байгаатай таарвал тэднийг нэн даруй хоригло. Удаа дараа сануулсан ч тэд өөрчлөгдөхгүй бол хохирол амсана. Хэрвээ өөрсдийн замаар зөрүүдлэн зүтгэсээр байдаг хүмүүс өөрсдийгөө хамгаалахаар оролдож, нүглээ нуухаар завдвал чуулган тэднийг даруйхан тасдан хаяж, бултах газаргүй болгох хэрэгтэй. Ялихгүй юманд ямааны гарз бүү гарга, юмыг өргөн хүрээнд хар” (Үг. I Боть: Бурханы илрэлт ба ажил. Христийн эхэн үеийн айлдварууд, 17-р бүлэг). Өнгөрсөн жилийн хамгийн илэрхий зан байдлыг минь Бурханы үг илчилсэн юм. Би удирдагч болсноосоо хойш хийсэн бүхэндээ үргэлж удирдлагыг авах дуртай байсан. Хүн бүхнээс илүү гэж онгирсон. Ажлын хамтрагчидтайгаа ажил хэлэлцэх үед хэдий тэдэнд өөр өөрийн гэсэн санаа байсан ч би үргэлж удирдлагыг авч, өөрийнхөө “гоц гойд” саналыг чалчдаг байсан. Би санаачилгатай, эерэг харагдаж байсан ч үнэн хэрэгтээ хүмүүсээр өөрийгөө бишрүүлж, хийж байгаа бүхэндээ онгирохыг л хүссэн. Энэ тухай бодоод би биеэ тоосон уг чанар минь намайг ийм ичгүүр сонжуургүйгээр авирлахад хүргэжээ гэдгийг ухаарсан юм. Бусад хүмүүс миний саналыг хүндэлж, надтай хамт юмыг задлан шинжилсэн, тэд үнэний бодит байдлыг амьдран харуулсан—захирангуй юм уу биеэ тоосон зантай байгаагүй. Харин би өөрийгөө тэднээс илүү сайн гэж үзээд ихэрхүү байж, илүү дээр гэдгээ харуулахыг үргэлж хүсэж байсан. Одоо бодоход маш инээдтэй. Би өөрийгөө огт мэддэггүй, Хааны Шинэ Хувцас үлгэрийн хаантай адилхан байж, хэчнээн ичгүүргүй авирлаж байснаа мэдээгүй, харин зүгээр л завшаан олдох бүрд онгирч байсан юм. Зан авираа бодож үзээд би ичиж зовсон. Өөрийгөө хэзээ ч үнэндээ мэддэггүй байсан учраас л би өөрийгөө гайхалтай гэж бодсон юм. Явж байгаа замаа бодож үзээд би айсан, ялангуяа Бурханы үгээс, бид буруу сэдэлтэй, онгирох дуртай хүмүүсийг олох үедээ “нэн даруй хориглох” ёстой, хэрвээ тэд өөрсдийгөө эргэцүүлэлгүй, шалтаг тоочвол “чуулган тэднийг даруйхан тасдан хаях хэрэгтэй” гэж уншаад айсан. Энэ нь Бурханы зөвт байдал, сүр жавхланг харуулсан. Би завшаан олдох бүрд онгирч байгаад, эцэст нь ах эгч нараа хуурч, тэднээр өөрийгөө бүр ч их шүтүүлсэн. Үүнээс болоод тэдний зүрх сэтгэлд Бурханыг гэх орон зай байхгүй болж, би хамт ажиллаж байсан хүмүүсээ нууцаар нэр төдий хүмүүс болгон хувиргаж, тэд хариуцлагатай байхаа больсон юм. Би чуулганд хяналтаас гарснаараа өөрөө ч огт мэдэлгүйгээр хор хохирол л учруулж, тэр зуураа өөрийгөө өсөж буй од гэж бодож явжээ. Хэрвээ Бурхан намайг маш хатуу шүүгээгүй бол би өөрийнхөө талаар, явж байгаа буруу замынхаа талаар, эсвэл эргэлт буцалтгүй замаар явж байгаа талаараа хэзээ ч, юу ч мэдэхгүй байх байсан юм. Үүнийг ойлгоод миний үзэл бодол өөрчлөгдөж эхэллээ. Хэрвээ бусдад хүндлэгддэг чадварлаг хүн мөн бол бага зэрэг онгироход асуудалгүй, тэр ч байтугай энэ нь алдар суутай хэрэг гэж би боддог байсан юм. Одоо харин хүмүүсээр хүндлүүлэхийн тулд ийм жигшүүртэй байдлаар онгирох нь ичгүүртэй гэдгийг би ухаарсан. Өөрийгөө ойлгохгүй байж, зан чанарын өөрчлөлтийг эрж хайлгүй, биеэ тоосон зан чанараа дагаж, олдсон завшаан бүрд онгирох нь хэчнээн нэр хүндгүйг би мэдэрсэн. Хүн чанартай хүмүүс биеэ тоосон зангаа хаяж, Бурханыг хүндэлж, биеэ зөв авч явж, үүргээ бодитоор гүйцэтгэж, үгээрээ ч үйл хэргээрээ ч Бурханыг гэрчилж чаддаг. Ийм хүмүүс эрүүл ухаантай, нэр төртэй амьдралаар амьдардаг.

Дараа нь би өөрийн эрхгүй онгирох болгондоо зэвүүцэж, эгдүүцдэг болж, хэнтэй ч хамт байлаа гэсэн, бардамналгүй үнэнч байх ёстой гэж өөртөө ухамсартайгаар сануулдаг болсон юм. Ялангуяа өөрийнхөө нөхөрлөлд илүү бодитой байж, онгирохгүй байх ёстой болсон. Өөрийнхөө туршлагыг нөхөрлөхөөс өмнө би Бурханд анхааралтай залбирч, зүрх сэтгэлийг минь харахыг Бурханаас гуйж, сэдлээ засаад Бурханыг илүү их гэрчилж, нөхөрлөлийнхөө дараа хэлсэн зүйлдээ ямар нэг байдлаар онгирсон эсэхээ өөрөөсөө асуудаг байлаа. Заримдаа, хэлсэн зүйлдээ бага зэрэг онгирсноо олж мэдвэл дараагийн удаа тэр бүлгийнхэнтэй уулзах үедээ өөрийгөө илчилж, өмнөх зан авираа шинжилдэг, ингэснээр тэд бүгдээрээ миний үгийг ялган таниад, намайг сохроор шүтдэггүй байлаа. Ингэж нөхөрлөсний дараа ах эгч нар миний жинхэнэ биеийн хэмжээг хараад, цаашид хүндлэхээ больсон юм.

Болсон бүх явдлыг эргээд бодоход Бурхан надад үүргээ биелүүлэх боломж олгосон ч би өөрийнхөө юмыг хийхийн тулд антихристийн замаар алхаж, Бурханы дайсан болсон. Би Бурханд маш их өртэй. Хэрвээ Бурхан тэр өвчнөөр намайг сахилгажуулаагүй бол, Бурханы үгийн шүүлтгүйгээр би өөрийгөө огт мэдэхгүй хэвээр байх байлаа. Би “Бурханы гэсгээлт, шүүлт бол хайр гэдгийг мэдээрэй” гэдэг магтан дууг дуулдаг байсан ч энэ тухай ямар нэг бодитой туршлага, ойлголт надад хэзээ ч байгаагүй. Бурханы шүүлт, гэсгээлт, сахилгажуулалт бол Бурханы хамгийн агуу хайр, аврал гэдгийг одоо би үнэхээр мэдэрдэг болсон! Бурханы хайрыг тунгаан бодоод сэтгэл үнэхээр хөдөлж, үнэнийг эрэлхийлээгүйдээ үнэхээр харамсаад, үнэнч хүн болохоор эрмэлзэх ёстой гэж би өөртөө хэлсэн юм. Тэгээд цуглаан дээр, Бурханыг гэрчилдэг байдлаар Бурханы үгийг нөхөрлөхөд анхаарлаа төвлөрүүлсэн. Хамтран зүтгэгчидтэйгээ байхдаа би үнэнтэй нийцсэн саналуудыг нь хүндэлж, бататгахад илүү их хичээл чармайлт гаргаж, урьдынх шигээ тэднийг үгүйсгэж, онгирохоо больсон доо. Ажлын хамтрагчид бид хэд тэгш эрхтэй болж, хэн нэг нь бусдаасаа давамгай байхаа болиод, асуудал гарахад хүн бүр зарчмыг эрж хайж, хэрэгжүүлдэг болсон. Надад Бурханы зөвт зан чанарыг ойлгуулж, Бурханыг хүндлэхэд намайг хүргэсэн Бурханы шүүлт, гэсгээлтэд би маш их талархаж, Бурханд үйлчлэнгээ бүтээгдсэн зүйлийн байр сууриндаа зогсож, үүргээ сайн биелүүлэхээр эрмэлзсэн. Намайг аварсных нь төлөө би Төгс Хүчит Бурханд талархаж байна!


72. Хоёр нүүртний гэмшил

Шиньрүй, Өмнөд Солонгос

Төгс Хүчит Бурхан ингэж хэлсэн байдаг: “Бурханд үйлчлэх нь тийм ч амархан ажил биш. Ялзарсан зан чанар нь өөрчлөгдөлгүй үлдсэн хүмүүс хэзээ ч Бурханд үйлчилж чадахгүй. Хэрэв чиний зан чанар Бурханы үгээр шүүгдэж, гэсгээгдээгүй бол зан чанар чинь Сатаныг төлөөлсөөр байдаг. Чи ‘сайн санааныхаа’ улмаас Бурханд үйлчилдэг, чиний үйлчлэл сатанлаг уг чанарт чинь үндэслэдэг гэдгийг энэ нь баталдаг. Чи төрөлхийн зан аашаараа, өөрийн хувийн хүсэл зоргын дагуу Бурханд үйлчилдэг. Түүгээр ч барахгүй хийхийг хүсэж байгаа зүйлд чинь Бурхан баярлаж, хийхийг хүсдэггүй зүйлийг чинь Бурхан үзэн яддаг гэж чи үргэлж боддог; чи зөвхөн өөрийн хүсэл зоргын дагуу л ажилладаг. Үүнийг Бурханд үйлчилж байна гэж хэлж болох уу? Эцсийн эцэст чиний амь зан чанар өчүүхэн төдий ч өөрчлөгдөхгүй; харин ч үйлчлэл чинь чамайг бүр илүү зөрүүд болгосноор завхарсан зан чанарыг чинь туйлын үхширмэл болгоно. Тийм болохоор, Бурханд үйлчлэх талаар зөвхөн өөрийн чинь зан аашинд голлон суурилсан дүрэм журам, зан чанарынхаа дагуу үйлчилдэг үйлчлэлээс чинь урган гарсан туршлага чамд бий болно. Эдгээр нь хүний туршлага болон сургамж юм. Энэ бол хорвоо дээр амьдрах хүний амьдралын гүн ухаан юм. Ийм хүмүүсийг фарисайчууд, шашны албан тушаалтнууд гэж ангилж болно. Хэрвээ тэд хэзээ ч сэрж гэмшихгүй бол эцсийн өдрүүдэд хүмүүсийг хууран мэхэлдэг хуурамч Христүүд, антихристүүд болж хувирах нь гарцаагүй. Яриад байсан хуурамч Христүүд болон антихристүүд ийм хүмүүсийн дундаас гарч ирнэ” (Үг. I Боть: Бурханы илрэлт ба ажил. Шашны үйлчлэлээс ангижрах ёстой). Бурханы үгийн энэ хэсэг надад хоёр нүүрт фарисайчууд, лам нар, байр суурийн хэнээрхэлд автсан тэр бүх ёрын муу антихристүүдийн тухай бодогдуулдаг байсан. Бурхан тэд нарын тухай л яриад байна гэж би боддог байлаа. Зарчмын хувьд, Бурхан бүгдэд маань байдаг зүйлийг илчилж байгаа, надад ч бас тийм завхарсан зан чанар байгаа гэдгийг би мэдэж байсан. Гэвч би өөрийнхөө талаар жинхэнэ ойлголтгүй учраас, заримдаа фарисайчууд, антихристүүд, мэхлэгч нар надаас үнэхээр хол зүйл юм шиг санагддаг байлаа. Би тийм биш, би хэзээ ч тийм болохгүй. Би олон жил итгэгч байгаа, сайн зүйл хийж, үүрэгтээ төлөөс төлсөн. Чуулган надад ямар ч үүрэг оноосон байсан, би дуулгавартай дагаж, хэрэгжүүлдэг байв. Дээр нь би удирдагч болохоор эрмэлздэггүй, ямар нэг байр суурьтай байх эсэхээс үл хамааран үүргээ гүйцэтгэдэг байсан. Би яаж антихрист, мэхлэгч байж таарах вэ? Гэвч, үнэндээ би бүхэлдээ үзэл, төсөөлөл дотроо амьдарч байсан бөгөөд хожим нь бодит үнэнтэй нүүр тулаад, миний эдгээр үзэл бүрмѳсѳн буруу гэдгээ ухаарсан юм.

Би хотын гадна байдаг чуулганы сайн мэдээний ажлыг хариуцаж авахаар болов. Ажлынх нь тэр хэсэг удалгүй сайжирч эхлэн, удирдагчид намайг үнэхээр үнэлж байлаа. Заримдаа тэд, ажлынхаа өөр бусад талын тухай ярилцаж, надтай зөвлөлдөхөөр ирж уулздаг байв. Дээрээс нь би, удаан хугацаанд итгэгч байсан, үүргийнхээ төлөө зовлон бэрхшээл туулж чадсан учраас ах эгч нар намайг хүндлэх маягтай байлаа. Би ч мөн өөрийгөө өндөг шиг өөгүй мэт харж байв. Энэ олон жил итгэсэн бөгөөд удирдах албан тушаалд байгаа тул, би бусадтай адилхан байж болохгүй, тэднээс дээгүүр харагдах ёстой гэж бодсон юм. Тэдний харуулснаас дор завхрал харуулж болохгүй, тэдэн шиг сул дорой эсвэл сөрөг байдал үзүүлж болохгүй, эс бөгөөс тэд намайг юу гэж бодох билээ? Олон жил итгэсэн байж биеийн хэмжээ нь ямар жижиг юм бэ гэж хэлээд намайг дорд үзэх бус уу? хэмээн бодогдож байв. Дараа нь, үүрэгтээ зарчмыг зөрчсөн гээд нэг удирдагч надтай харьцалт хийв. Итгэгч болоод ийм олон жил болчхоод мэдлэг ухаан хомс хэвээр байна, надад үнэний бодит байдал дутагдаж байна гэж хэлсэн юм. Надад туйлын ичгүүртэй, шившигтэй санагдсан боловч дутагдлаа засахын тулд завхрал, дутагдлынхаа талаар эргэцүүлж, үнэнийг эрэлхийлээгүй. Харин ч бөөн хоосон үг, сургаал чалчиж, өөрийгөө мэддэг юм шиг дүр эсгэж, үнэний бодит байдалгүй гэдгээ далдлахын тулд сүнслэг хүн шиг дүр эсгэж байв.

Нэг удаа, Эзэнд итгэдэг нэг хамтран зүтгэгч үнэн замыг судлахыг хүсэж байгаагаа хэлснийг би санаж байна. Удирдагч надад даруйхан очиж Бурханы эцсийн өдрүүдийн ажлыг гэрчил гэж хэлсэн. Би тэгнэ гэж хэлсэн боловч шийдвэрлэхэд хэцүү олон үзэл түүнд байгааг олж мэдсэн билээ. Тухайн үедээ би үнэхээр завгүй байсан тул тэр даалгаврыг түр хойш нь тавьсан юм. Удирдагч хэдэн долоо хоногийн дараа надаас “Энэ бүх хугацаа өнгөрчхөөд байхад чи түүнтэй яагаад гэрчлэл хуваалцаагүй юм бэ? Тэр үнэн замыг судалж үзэхийг хүсэж байгаа, бас тэр Эзэний эргэн ирэхийг хүсэн хүлээж буй маш олон итгэгчийг удирдан хөтөлдөг. Чи яагаад одоо болтол түүнд Бурханы эцсийн өдрүүдийн ажлын талаар гэрчлэл хийж өгөөгүй юм бэ?” хэмээн асуув. Надад бага зэрэг гэмших сэтгэл төрж, “Өөр ажил гарсан болохоор хийж чадсангүй” хэмээн яаран тайлбар тавьж эхэллээ. Үүнийг сонсоод удирдагч ихэд уурлаж намайг хариуцлагагүй, үүрэгтээ их зан гаргаж, хойрго хандаж, сайн мэдээний ажилд маань ноцтой саад учрууллаа гээд намайг маш ширүүн зэмлэв. Тухайн үед олон ах эгч нар тэнд байсан бөгөөд нүүр минь халуу шатаж байгааг мэдэрч байлаа. “Надад ингэж их хатуу хандалгүй, бага ч гэсэн нэр хүндтэй минь үлдээчхэж болсонгүй юу? Миний буруу байсныг мэдэж байна, одоо би очоод түүнд сайн мэдээ хуваалцчихад л болох бус уу? Надтай ширүүн харьцах хэрэг байхгүй шүү дээ” гэж би бодож байлаа. Би бас өөрийгөө зөвтгөж, би зүгээр суугаагүй, үүрийн гэгээнээс үдшийн бүрий хүртэл сайн мэдээ номлосоор байтал өдөр минь өнгөрдөг гэж бодож байв. Гэсэн ч тэр намайг хэлбэр төдий хийж, хариуцлагагүй байна гэж хэлсэн юм. Надаас өөр юу хүсээд байгаа юм бэ? Үүрэг минь хэтэрхий хэцүү байх шиг надад санагдав. Тэр цуглааны дараа би өрөөндөө нуугдаад сайн уйлж авсан юм. Надад хэлмэгдсэн мэт санагдаж, сөрөг сэтгэгдэл төрж байсан бөгөөд би Бурханы талаарх буруу ойлголтоор дүүрэн байлаа. Дотор минь тэрслүү бодол төрж, удирдагч надад тийм хатуу хандсаныг бодоход Бурхан намайг жигшин голдог байлгүй, тиймээс би яаж үүргээ гүйцэтгээд байж болох вэ гэж бодогдлоо. Магадгүй би зүгээр л бурууг хүлээгээд, тэвчээд, гарчихвал, Бурханы гэрийн ажлыг ч саатуулахгүй, би ч үнэлэгддэггүй ажил хийхгүй болно. Нүдээ бүлцийтэл уйлсан миний байдал зөв биш гэсэн мэдрэмж төрж байсан юм. Би маш олон жил итгэгч байсан атлаа бага зэрэг ширүүн харьцахад л хүлээж авч чадсангүй. Би Бурханд учирлаж, Бурхантай тэмцэлдэж, бүр бууж өгөхийг хүссэн. Надад ямар ч жинхэнэ биеийн хэмжээ алга. Тэнгэр нураад ирсэн ч гэсэн үүрэгтээ үнэнч байх гэдэг Бурханы үгийг би саналаа. Үүнийг бодоод би үнэхээр урам зориг орсон юм. Бурхан эсвэл удирдагч намайг юу гэж бодох нь хамаагүй, би өвдөг сөхөрч болохгүй, үүрэг минь хэчнээн хэцүү байсан ч гэсэн сорилтыг давж гаргах ёстой. Ингэж бодох үед надад тийм ч их зовлонтой санагдсангүй. Би тэр даруй нулимсаа арчаад, ах эгч нартай ярилцахаар явлаа. Хэдхэн хоногийн дотор тэрхүү хамтран зүтгэгчийг эгнээндээ оруулав. Гэвч үүний дараа би, үнэнийг чин сэтгэлээсээ эрж хайж, өөрийн асуудлыг эргэцүүлсэнгүй, харин ч үргэлжлүүлэн өөрийн мөс чанар, хүсэлд тулгуурлаж үүргээ гүйцэтгэхээр зүтгэж байв. Надад бага зэрэг биеийн хэмжээ, зарим нэг бодит байдал байгаа гэж би бодсон.

Үнэндээ, хариуцлагагүй, амархан замыг сонгож, бодитой ажил хийхгүй байсны минь төлөө удирдагч надтай харьцсан. Эдгээр нь маш ноцтой асуудал байв. Бидний сайн мэдээний ажлыг би ахалж байсан, харин хэн нэгэн маш олон үзэлтэй байгааг би хараад би нөхөрлөж, гэрчлэл хийхэд бүх хүчээ дайчлахыг хүсдэггүй байлаа. Зүгээр л назгайран хойш тавьсаар хагас сарыг өнгөрөөжээ. Энэ нь олон хүний үнэн замыг судалж, Эзэний эргэн ирэлтийг угтах байсныг хойшлуулсан! Үүрэгтээ ингэж их зан гаргах нь Бурханыг эсэргүүцэж, Түүний зан чанарт халдаж буй хэрэг билээ. Би хэзээ ч зүгээр суухгүй, үүрэгтээ төлөөс төлж чадаж байгаа мэт санагдаж байсан боловч бэрхшээлтэй тулгарах болгондоо асуудлыг шийдвэрлэж, үүргээ сайн гүйцэтгэхийн тулд үнэнийг эрж хайхад анхаардаггүй байв. Харин ч хойш ухарч, хүссэн зүйлээ хийгээд, Бурханы даалгаврыг зүгээр л хамаа намаагүй хойш тавьж байж. Энэ яахан сүнслэг үйл ажиллагаа байх билээ? Үүрэгтээ назгайран, хариуцлагагүй хандаж байгаа хийгээд ов мэхтэй, сатанлаг зан чанарын минь тухай удирдагч гаргаж хэлсэн бөгөөд иймэрхүү зүйл хийсэн минь анхных биш билээ. Удирдагч намайг өөрийгөө мэдэж, гэмшиж өөрчлөгдөөсэй гэсэндээ миний төлөө үүнийг задлан шинжилсэн боловч би жинхэнээсээ өөрийгөө эргэцүүлж эсвэл асуудлын минь эх үндэс нь хаана байгааг олж харсангүй. Засалт, харьцалт туулахыг хүлээж авсан юм шиг дүр үзүүлсэн боловч өөрийгөө жинхэнээсээ огт ойлгоогүй. Тийм ч учраас, би цуглаан дээр зарим нэг хоосон үг, сургаал хэлж, тэгээд өөрийгөө мэддэг болсон юм шиг дүр эсгэсэн. Би үүрэгтээ хариуцлагагүй байж, Бурханы гэрийн ажлыг хойш татаж, ноцтой хор хүргэж байсан, удирдагч намайг зэмлэж байгаа нь үнэхээр зөв, тэр миний төрөлхийн чанар, сатанлаг зан чанарыг гаргаж тавьж байна, тийм болохоор би хийсэн зүйлийнхээ буруу зөвийг шинжилж чадахгүй боллоо гэж хэлсэн. Гэвч би хаана алдсан, миний үйлдлийн уг чанар хийгээд үр дагавар, үүрэгтээ хайнга хандахдаа ямар завхарсан зан чанар харуулсан, ямар утгагүй сэтгэлгээ, үзэлтэй байгаа талаараа хэзээ ч нөхөрлөж байгаагүй юм. Илүү нарийн эдгээр талд нь би анхаарал огт хандуулаагүй. Үүний оронд би юуны талаар ярьсан бэ? Би хэрхэн Бурханыг түшиж, эерэг байдлаас орсон тухайгаа, ийм эерэг ойлголтын тухай л ярьсаар байсан юм. Харьцалт туулах үедээ би сөрөг сэтгэгдэлтэй болж, гомдоллож, бууж өгөхийг хүссэн боловч Бурханы үгийн талаар бодох нь надад үнэхээр урам өгсөн тул сөхөрч унаж болохгүй санагдсан юм гэж хэлсэн. Бурхан надад маш их ажил хийж, Тэр надад маш ихийг өгсөн болохоор би мөс чанартай байх ёстой, Бурханы урмыг хугалж болохгүй. Тиймээс би, яаж ч засалт, харьцалт туулсан байсан, үүрэг минь ямар ч хэцүү байсан би үүргээ сайн гүйцэтгэх ёстой гэж бодсон бөгөөд намайг өөрийгөө эргэцүүлж, өөрийгөө мэдэж, гэмшиж, өөрчлөгдөөсэй гэсэндээ удирдагч надад харьцалт хийсэн. Бусад хүн үүнийг сонсоод миний асуудал, завхралыг ялган таньж чадаагүй, би Бурханы гэрийн ажилд томоохон хор хүргэсэн юм шиг тэдэнд санагдаагүй. Харин ч тэдэнд, удирдагч надад үнэхээр хатуу хандаж, ажилдаа багахан алдаа гаргасныхаа төлөө би засалт, харьцалт туулсан юм шиг санагдсан. Тэд үнэхээр өрөвдөж, ойлгож байлаа. Тэгээд тийм ширүүн харьцалт туулсныхаа дараа сөрөг бололгүй, харин ч үүргээ нуруун дээрээ үүрч чадаж байгааг минь харахад тэдэнд би үнэхээр үнэнийг ойлгосон бөгөөд биеийн хэмжээтэй мэт санагджээ. Тэд намайг үнэхээр хүндэлж, надад тал засаж байлаа. Тухайн үед тийм ширүүн харьцалт туулсан атлаа хүчтэй байж, үүргээ үргэлжлүүлэн гүйцэтгэсээр байгаа минь үнэхээр биширмээр байна гэж цөөн хэд нь хэлж байв. Зарим нь миний үүргийг огтхон ч хялбар биш, намайг тэр бүх эрч хүчийг зориулаад зогсохгүй багахан алдаа гарахад зэмлүүлсэн гэж хэлж байлаа. Намайг нулимсаа арчаад тэр даруй үүрэгтээ буцаад орохыг тэд харсан бөгөөд тэд байсан бол аль хэдийн сөхрөөд уначихсан байгаа, өөрсдөд нь тийм биеийн хэмжээ байхгүй гэж хэлсэн юм. Тэд миний нөхөрлөхийг сонсоод, харьцалт, засалтыг хүлээн авах хэрэгжүүлэлтийн замыг, эсвэл засаж, харьцах нь Бурханы хайр, аврал байсан гэдгийг ойлгоогүй. Харин ч, тэд Бурханыг буруу ойлгож, болгоомжилж, Бурханаас зайгаа барьж, надад ойртсон. Үүний дараа би хэд хэдэн удаа харьцалт туулсан бөгөөд тухай бүр адилхан болж өнгөрсөн. Би үргэлж үгчилсэн хоосон сургаалын талаар ярьж, сүнслэг байдалтай, өөрийгөө мэддэг мэт дүр үзүүлж, биеийн хэмжээ, бодит байдалтай мэт дүр эсгэж, бүх ах эгч нарыг хуурч байлаа. Би ямар ч ойлголтгүй, тэр чигээрээ хөшүүн байсны дээр энэ дундуур хөл дээрээ зогссоор байгаадаа өөрөөрөө үнэхээр бахархаж байв. Би өөрийгөө хачин ихээр сайшааж, биеийн хэмжээ, үнэний бодит байдалтай болсон мэт санаж, улам ихээр биеэ тоож, өөртөө итгэлтэй болж байлаа.

Нэг удаа, үүрэгт минь байгаа зарим асуудлыг нэг ах онцолж ярьсан юм. Би үүнийг хүлээж авахыг хүсэхгүй, түүнийг алдаа эрж, өө хайж байна гэж гомдоллож байлаа. Түүнд миний дургүй үнэхээр хүрч байв. Гэхдээ энэ олон жил итгэгч байсан атлаа ямар биеэ тоосон болохыг минь хэн нэгэн хараад намайг муухайгаар бодох вий гэж айсан. Мөн удирдагч энэ тухай олж мэдээд, үнэнийг хүлээн авч чадахгүй байна гэж хэлэх вий гэхээс эмээсэн учраас хуурамч дүр үзүүлж, энэ тухай гомдоллохгүй гэж өөрийгөө албадав. Тайван байгаа мэт дүр эсгэж би түүнд “Ах аа, энд танд харагдаж буй асуудлын талаар бүгдийг надад хэлээрэй, бид нэг нэгээр нь ярилцъя. Хэрэв бид эдгээрийг шийдвэрлэж чадахгүй бол удирдагчтай ярилцаж болно” гэж хэлсэн юм. Тэгэхэд тэрээр асуудлуудыг нэг бүрчлэн дурдаж, би тэр бүрийг нь тайлбарлаж няцаалаа. Эцэст нь түүний тавьсан асуудлуудын ихэнхэд нь тайлбар тавьсан юм. Би асуудал шийдэгдсэн гэж үзээд маш тааламжтай санагдлаа. Гэвч тэр энэ талаар санаа зовж байсан тул удирдагчтай үүнийг ярилцахаар явсан юм. Түүний гаргаж тавьсан зарим асуудал нь үнэхээр асуудалтай байсан бөгөөд удирдагч үүнийг олж мэдмэгцээ бүгдийн өмнө надтай харьцаж, намайг засав. Намайг биеэ тоосон, өөр хэний ч санал зөвлөгөөг хүлээж авдаггүй, үүрэгтэй зарчимч биш, энэ олон жил итгэсэн атлаа ямар ч үнэний бодит байдалгүй гэж хэлсэн юм. Намайг ямар ч бодитой асуудал шийдвэрлэж чаддаггүй, сохроор биеэ тоосон, ямар ч бодлогогүй байна гэв. Үүнийг сонсоход надад хэцүү байсан боловч бүрэн ухамсарлахгүй л байлаа. “Би биеэ тоосон, заримдаа бага зэрэг өөртөө итгэлтэй байдаг боловч зарим нэг санал зөвлөгөөг хүлээж авч чадна. Би тийм биеэ тоосон огт биш” гэж надад бодогдож байсан юм.

Үүний дараахан би дахиад л ажлын хурал дээр илчлэгдэв. Хариуцсан ажлаа удаашруулаад байсныг минь удирдагч олж мэдээд надаас “Чи үүн дээр яагаад ийм бүтээмжгүй ажиллаад байна вэ? Асуудал нь юунд байна? Чи илүү сайн байж чадах уу?” гэж асуулаа. Хариуд нь би “Үгүй ээ, би чадахгүй” гэсэн юм. Удирдагч бодит нөхцөл байдлыг маань ойлгохгүй, хэтэрхий их юм хүлээгээд байгаа юм шиг надад санагдсан. Дараа нь тэр бидэнд Бурханы үгийн зарим хэсгийг уншиж өгч, сайн мэдээ түгээхийн ач холбогдлын талаар нөхөрлөсөн юм. Мөн тэрээр цаг маш шахуу байна, бид бүтээмжээ сайжруулах хэрэгтэй байна гэж хэллээ. Түүний хэлсэн зүйлийг би үнэндээ хүлээж аваагүй. Өөрийн үзэл, туршлагатай л зууралдаад “Би бүтээмжээ нэмэгдүүлж үнэхээр чадахгүй” гэж бодож байлаа. Би хажуудаа байгаа ах эгч нараас “Бид чадна гэж бодож байна уу?” гэж аярхан асуусан юм. Тэднээс ингэж асуусны цаад сэдэл нь тэднийг өөрийнхөө талд оруулж, надтай ижилхэн зүйл тэднээр хэлүүлж, удирдагчийг эсэргүүцэж, явцыг удаашруулах явдал байлаа. Энэ нь маш илэрхий байсан боловч би огт анзаарахгүй байв. Тэд намайг ялган таньж огт чадахгүй байсан бөгөөд ялган таних чадвараа огт хэрэглээгүй гэж хэлж болохоор байв. Тэд бүгдээрээ миний талд орж, надтай нэгдсэн юм.

Хожим нь, би биеэ тоосон, үүрэгтэй үр бүтээмжгүй бөгөөд багийн ажлыг муу удирдаад зогсохгүй саад болж байсан болохоор үүргээсээ халагдсан юм. Гайхмаар нь багийн шинэ удирдагчийг дахин сонгох цаг ирэхэд, ах эгч нар миний төлөө санал өгөөд зогсохгүй, санал нэгтэй дэмжлээ. Намайг халбал баг тэр чигээрээ нурж унана, өөр хэн тэр багийг хариуцаж чадах вэ дээ? гэж тэдний зарим нь хэлж байхыг би сонссон юм. Тэр үед л надад ноцтой асуудал байх шиг, миний ажиллаж байгаа байдлаас үл хамааран хүн болгон намайг сонсож, дэмжиж байх шиг санагдлаа. Удирдагч намайг халсан хэдий ч хүн болгон миний төлөө санал өгч, бүр надад шударга хандуулахын тулд миний төлөө тэмцэж байв. Би үнэхээр ах эгч нарыг төөрөгдүүлжээ.

Бурханы үгийн нэг хэсгийн талаар би бодлоо: “Та нарын тухайд гэвэл, нэг газрын чуулгануудыг хариуцуулаад, зургаан сарын турш хэн ч хянахгүй бол та нар замаа алдаж эхлэх байсан. Хэрэв нэг жилийн турш хэнээр ч хянуулаагүй бол та нар хүмүүсийг удирдан, замыг нь алдуулна. Хоёр жил өнгөрөхөд хэн ч хянахгүй хэвээр байвал та нар тэднийг өөрсдийнхөө өмнө аваачна. Яагаад тэр вэ? Та нар энэ асуудлыг ер нь бодолцож үзсэн үү? Та нар ингэж чадах уу? Та нарын мэдлэг хүмүүсийг хэсэг зуур л хангаж чадна. Цаг хугацаа өнгөрөх тусам нэг юмаа л яриад байвал чинь зарим хүн үүнийг ялган танина; тэд чамайг хэтэрхий өнгөцхөн, гүн гүнзгий байдлаар дэндүү дулимаг гэж хэлнэ. Хоосон сургаал номлох замаар хүмүүсийг хууран мэхлэхээр оролдохоос өөр сонголт чамд үлдэхгүй. Хэрэв чи үргэлж энэ маягаараа явбал доорх хүмүүс чинь чиний арга барил, алхам болон итгэлийн үлгэр дуурайлыг дагаж, тэдгээр үг болон хоосон сургаалыг туулж, хэрэгжүүлэх үлгэр дуурайлыг чинь дагах болно. Эцсийн эцэст чамайг үргэлжлүүлэн номлох тусам тэд бүгд чамайг үлгэр жишээ болгохдоо тулна. Чи бусдыг удирдахдаа хоосон сургаалын тухай ярьдаг тул доорх хүмүүс чинь чамаас хоосон сургаал сурч, юмс өрнөхийн хэрээр чи буруу замаар орсон байх болно. Доорх хүмүүс чинь чиний явдаг ямар ч замаар явна; тэд бүгд чамаас суралцаж, чамайг дагах тул чамд: ‘Би одоо хүч чадалтай боллоо; ийм олон хүн үгийг минь сонсож, чуулган миний эрхээр байна’ гэж санагдана. Хүний доторх энэхүү урвалтын уг чанараас үүдэн чи өөрийн мэдэлгүй Бурханыг нэр төдий удирдагч болгон хувиргаж, дараа нь өөрөө нэг төрлийн урсгал байгуулдаг. Янз бүрийн урсгал яаж үүсдэг вэ? Тэд ийм маягаар үүсдэг юм. Зүгээр л урсгал болгоны удирдагчдыг харцгаа—тэд бүгд биеэ тоож, өөрсдийгөө зөвтгөдөг бөгөөд Библийг агуулгаас нь гажуудуулж, өөрсдийн төсөөллөөр тайлбарладаг. Ажлаа хийхдээ тэд бүгд билиг авьяас, эрдэм мэдлэгт түшиглэдэг. Хэрэв тэд юу ч номлох чадваргүй байсан бол энэ хүмүүс тэднийг дагана гэж үү? Эцсийн эцэст тэд жаахан мэдлэгтэй бөгөөд зарим нэг хоосон сургаалын тухай номлож чаддаг, эсвэл бусдыг хэрхэн өөрийн талд оруулах, заль мэх хэрхэн ашиглахаа мэддэг. Тэд хүмүүсийг өөрсдийнхөө өмнө авчирч, хуурахдаа эдгээрийг ашигладаг. Тэд Бурханд нэр төдий итгэдэг боловч бодит байдал дээр удирдагчдаа дагадаг. Хэрэв үнэн замыг номлож байгаа хүнтэй таарах юм бол зарим нь, ‘Бид итгэлийнхээ талаар удирдагчтайгаа зөвлөлдөх ёстой’ гэцгээдэг. Тэдний итгэл хүнээр дамжих ёстой байна гэдэг чинь асуудал бус уу? Тэгвэл тэрхүү удирдагчид юу болсон бэ? Фарисайчууд, хуурамч хоньчид, антихристүүд, мөн үнэн замыг хүлээн зөвшөөрөхөд нь хүмүүсийг бүдрээх бул хар чулуу болсон бус уу? Ийм хүмүүс нь Паулын төрөл билээ” (Эцсийн өдрүүдийн Христийн ярианы тэмдэглэл номын “Үнэний эрэл хайгуул л Бурханд итгэх жинхэнэ итгэл юм”). Бурханы үгээс би Түүний илчилсэн яг тэр фарисай шиг байснаа олж харж чадсаны дээр би ийм ов мэхтэй, ёрын муу сатанлаг зан чанартай байгаад зогсохгүй зан авир минь бусдыг төөрөгдүүлж, хяналтдаа байлган, Бурханыг хойш тавих хэмжээнд хүрчээ. Хоосон сургаалын талаар л ярьж, хүмүүсийг төөрөгдүүлэхийн тулд шаргуу ажиллаж байгаа мэт дүр эсгэдэг тэдгээр хоёр нүүрт фарисай, лам нарын тухай би бодлоо. Тэд Бурханд өртэй гэж хэлдэг, үнэхээр даруухан, өөрийгөө мэддэг юм шиг харагддаг боловч Эзэний төлөө хэр их зүйлээс татгалзаж, хэр их зовж зүдэрч байгаа, хэр их ажил хийснээ үргэлж харуулж байдаг. Үүний улмаас, итгэгчид тэдэнд шүтэн мөргөж, тэдний хэлж буй бүхэн нь Эзэний хүсэлтэй нийцдэг гэж боддог. Итгэгчид тэднийг ялган таньж чадахгүй, бүр тэднийг дуулгавартай дагах нь Эзэнийг дуулгавартай дагаж байгаа хэрэг гэж хүртэл боддог. Эзэнд нэр төдий итгэж байгаа боловч үнэн хэрэгтээ лам нарыг дагаж байгаа хэрэг юм. Миний явж байсан зам, фарисайчууд, лам нарын замаас ямар ялгаатай байсан гэж? Ах эгч нар намайг үүрэгтээ өөрийгөө зориулдаг гэж бодоосой гэсэндээ би бас хоосон сургаал, өнгөцхөн тахилд анхаардаг байв. Харьцалт туулахдаа би үнэнийг эрж хайх юм уу чин сэтгэлээсээ өөрийгөө эргэцүүлээгүй. Өөрийгөө захирагдаж байна, биеийн хэмжээтэй гэж тэдэнд бодуулж, өөрийгөө эрхэмлэн хайрлуулж, сонсуулахын тулд хүмүүсийг төөрөгдүүлэх гэж зөв санагдсан зүйлийг л би хэлдэг байсан. Бүр тэднээр өөртэйгөө хамт Бурханы шаардлагыг эсэргүүцүүлсэн. Эрх мэдэлтэй нь үнэндээ би байсан юм. Би антихристээс юугаараа өөр байсан бэ? Би удирдагч биш, ямар нэг өндөр дээд албан тушаалд байгаагүй. Удирдагчийн удирдлага дор өөр хоёр эгчтэй хамт зарим нэг ажлыг л хамтдаа хариуцдаг байсан атал асуудал минь тэгтлээ муудсан. Хэрэв ямар нэг зүйлийг дангаараа хариуцдаг илүү өндөр албан тушаалд очсон бол ямар гээч асар их ёрын мууг үйлдсэн байх бол гэдгийг бодохыг ч хүсэхгүй байна. Удаан хугацаанд итгэгч байж, ямар ч зовлон бэрхшээл, шалгалттай нүүр тулсан үүргээ гүйцэтгэсээр байдаг болохоор би нэлээд сайн хүн чанартайн дээр удирдагч болох гэж хэзээ ч тэмцэлдэж байгаагүй учраас хэзээ ч фарисай эсвэл антихрист болохгүй гэж бодож байсан билээ. Гэвч бодит үнэнтэй нүүр тулаад би цочирдож, хэлэх ч үггүй болсон. Миний үзэл ямар утгагүй, хор хөнөөлтэй болохыг, миний зан чанар ямар ёрын муу, аймшигтай болохыг эцэст нь олж харсан юм. Итгэгчийн хувьд үнэнийг эрэлхийлэхгүй, Бурханы шүүлт, гэсгээлт, харьцалт, засалтыг туулахыг хүлээн авч, захирагдахгүй байснаа олж харлаа. Бурханы үгийн дагуу сатанлаг уг чанараа эргэцүүлж, мэдэж аваагүй, өнгөн дээрээ дуулгавартай дагаж, аман дээрээ хүлээн зөвшөөрөөд сэтгэл ханасан. Гэвч би хэчнээн сайн эсвэл дүрэм журам дагадаг харагдсан ч гэсэн боломж гарангуут, Бурханаас урвадаг сатанлаг уг чанар минь ил гарч, өөрөө ч мэддэггүй байсан ёрын мууг өөрийн мэдэлгүй үйлдэж байв. Үнэхээр л яг Бурханы хэлсэн шиг: “Надаас урвах магадлал чинь зуун хувь хэвээр үлдэнэ.”

Сатанд ямар гүн завхруулагдсан, ямар хөшүүн, зөрүүд байсныг минь Бурхан мэдэж байсан. Өөрийнхөө талаар багахан мэдэх төдийхнөөр би өөрчлөлтөд хүрч чадахгүй. Тиймээс хожим нь ах эгч нар намайг илчилж, надтай харьцсан. Нэг эгч тойруулж хэлэхгүйгээр “Одоо би чамайг бага зэрэг ялган таньж чадаж байна. Чи сэтгэлийн гүнд байгаа бодлынхоо талаар бараг нөхөрлөдөггүй, завхарлаа илчилдэггүй. Завхрал чинь бүхэлдээ шийдэгдэж, түүнээс чөлөөлөгдсөн мэт зарим нэг эерэг оролт, ойлголтынхоо талаар л ярьдаг” гэж надад нэг удаа хэлснийг би санаж байна. Мөн тэрээр урьд нь намайг эрхэмлэн хайрладаг байсан, намайг үнэнийг ойлгодог удаан хугацааны итгэгч, олон зүйлийг хэрхэн туулахаа мэддэг, үүрэгтээ зовж зүдэрч, төлөөс төлж чаддаг, ялангуяа ширүүн харьцалт, засалтыг хүлээн авч чадна гэж боддог байсан гэж хэлсэн. Тийм ч учраас тэр намайг хүндэлдэг байжээ. Миний хэлсэн бүхэн зөв гэж боддог байсан агаад намайг үргэлж сонсдог, зүрх сэтгэлдээ бараг л Бурханы орон зайг надад өгсөн байж. Намайг бараг л Бурхан шиг үздэг байсан гэж хэлэхийг нь сонсоод би аянгад цохиулах шиг болсон. Би маш их айж, үнэхээр эсэргүүцэж байв. Надад “Хэрэв тэр үнэн бол би антихрист болчихсон бус уу? Чи яаж ийм тэнэг, ялган таних чадваргүй байж чадна вэ? Би ч бас Сатанаар завхруулагдсан. Чи яаж намайг тэгж харж болох билээ?” гэж бодогдсон юм. Миний сэтгэл хэдэн өдөр хямарлаа. Түүний хэлсэн зүйлийг бодох болгонд сэтгэлээр унаж, ямар нэг аймшигтай зүйл над руу ойртож байгаа юм шиг нэг тийм сонин айдас хүрэм мэдрэмж төрөөд байв. Энэ бол над руу чиглэсэн Бурханы уур хилэн, Түүний зөвт зан чанар над дээр ирж байгаа бөгөөд тийм ёрын мууг хийснийхээ үр дагаврыг хүлээн авах ёстойгоо би мэдэж байлаа. Бурханы зан чанар халдахыг огт тэвчихгүй гэдгийг би мэдэж байсны дээр Бурхан намайг аль хэдийн ялласныг мэдэрсэн учраас итгэлийн зам минь төгсгөлдөө хүрлээ гэж би бодсон. Ингэж бодоод би нулимсаа барьж дийлээгүй. Асар их ёрын муу эсвэл үнэхээр муу зүйл хийдэггүй юм шиг байсан би ийм хүнд асуудалд орж болно гэж би хэзээ ч төсөөлж байгаагүй. Би хүмүүсийг хоосон сургаалаар төөрөгдүүлээд зогсохгүй, тэднийг өөртөө Бурхан шиг шүтэн мөргөхөд хүргэсэн. Тэр бол Бурханыг нэр төдий болгож, Бурханы зан чанарт ноцтой халдсан хэрэг юм. Надад үнэхээр сөрөг санагдаж, миний гэм буруу, муу үйл зүрх сэтгэлд минь тамгалагдсан мэт санагдаж байлаа. Би яг л фарисай, антихрист шиг, Сатаных юм шиг, таягдан хаягдах үйлчлэл үзүүлэгч шиг санагдаж байв. Яаж яваад тийм болсноо л би ойлгохгүй байв. Харамсахдаа би, Бурханы өмнө очиж, гэмшин ийн хэлсэн билээ: “Бурхан минь, би асар их мууг үйлдсэн. Би Таны зан чанарт халдсан болохоор хараагдаж, шийтгэгдэх ёстой! Би Танаас өршөөгөөч гэж гуйхгүй, ердөө л намайг гэгээрүүлээч гэж гуйя, тэгвэл би сатанлаг уг чанараа ойлгож, Сатаны завхралд өртсөн үнэнийг олж харж чадна. Бурхан минь, би гэмшиж, үнэнч шударга, чигч шулуун байхыг хүсэж байна.”

Дараагийн хэдэн өдөр нь, би яагаад тийм аймшигтай газарт очсон, асуудлын эх үндэс нь хаана байгааг эргэцүүлж эхлэв. Би сүнслэг үйл ажиллагааныхаа үеэр нэг удаа үүнийг уншсан: “Тэгэхээр антихристүүд хүний ямар зан төрхийг хуулбарладаг вэ? Тэд хэн болж дүр эсгэдэг вэ? Мэдээжийн хэрэг, тэдний жүжиглэл нь байр суурь, нэр хүндийн төлөө байдаг. Үүнийг тийм зүйлээс салгаж болохгүй, эс бөгөөс тэд яавч тэгж дүр эсгэхгүй—тэд яагаад ч тийм тэнэг зүйл хийхгүй байсан. Тийм зан авирыг шившигтэй, жигшмээр, зэвүүн гэж үздэг байтал тэд яагаад тэгж авирласаар байдаг юм бэ? Тэдэнд өөрийн гэсэн зорилго, сэдэл байдаг нь эргэлзээгүй—санаархал, сэдэл энд багтана. Антихристүүд хүмүүсийн санаа сэтгэлд байр суурьтай болох гэж байгаа бол тэр хүмүүст үнэлүүлэх ёстой. Тэгэхээр хүмүүс юунаас болж тэгэх вэ? Хүмүүсийн үзлээр сайн гэгддэг зарим зан авир, илэрхийллийг дуурайхаас гадна, бусдад өөрсдийгөө үнэлүүлэхийн тулд антихристүүд бас хүмүүсийн агуу, гайхамшигтай гэж итгэдэг тодорхой нэг зан авир, дүр төрхийг дуурайдаг” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (18)”). “Орчин нөхцөл ямар байх, үүргээ хаана гүйцэтгэхээс үл хамааран, антихристүүд сул дорой биш, Бурханд туйлын их хайртай, Бурханд бүрэн дүүрэн итгэдэг, хэзээ ч сөрөг байгаагүй, үнэний талаарх, Бурханы талаарх сэтгэлийн гүн дэх бодит хандлага, бодит үзэл бодлоо бусдаас нуудаггүй юм шиг дүр үзүүлдэг. Үнэндээ, зүрх сэтгэлийнхээ гүнд тэд өөрсдийгөө бүхнийг чадагч гэж үнэхээр итгэдэг үү? Өөрсдөд нь ямар ч сул тал байхгүй гэж тэд үнэхээр итгэдэг үү? Үгүй. Тэгэхээр, өөрсдөд нь сул тал, тэрслүү байдал, завхарсан зан чанар бий гэдгийг мэддэг байж тэд яагаад бусдын өмнө ингэж ярьж, авирладаг юм бэ? Зорилго нь тодорхой: бусдын дунд, бусдын өмнө байр сууриа хамгаалах гэж л тэр. Хэрвээ тэд бусдын өмнө илэрхий сөрөг байж, сул дорой зүйл илэн далангүй хэлж, тэрслүү байдал харуулж, өөрсдийгөө мэдэх тухай яривал энэ нь тэдний байр суурь, нэр хүндэд хор хүргэх зүйл, хохирол болно. Тиймээс ч тэд өөрсдийгөө сул дорой, сөрөг байна, төгс биш, харин ердөө л нэг жирийн хүн гэж хэлснээс үхсэн нь дээр гэж үздэг. Тэд завхарсан зан чанартай гэдгээ, жирийн хүн, өчүүхэн, ялихгүй зүйл гэдгээ хүлээн зөвшөөрвөл хүмүүсийн санаа сэтгэл дэх байр сууриа алдана гэж боддог. Тиймээс тэд ямар ч байсан энэ байр сууриа орхиж чаддаггүй, харин ч баталгаажуулах гэж хамаг чадлаараа мэрийдэг. Асуудалтай тулгарах болгондоо тэд урагш алхдаг боловч илчлэгдэж магадгүй, хүмүүс өөрсдийг нь нэвт шувт харж чадна гэдгийг хараад хурдхан нуугддаг. Аяыг нь олох боломж байвал, өөрсдийгөө харуулах, тэд бол мэргэжилтэн, энэ хэрэг явдлын талаар мэддэг, ойлгодог, энэ асуудлыг шийдвэрлэж чадна гэж дүр эсгэх боломжтой байвал урагш яаран гарч бусдын сайшаалыг хүртэж, энэ салбарт туршлагатай гэдгээ тэдэнд мэдүүлэх бололцоог шүүрэн авдаг” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (18)”). “Энэ антихристүүд нь сүнслэг хүмүүсийн дүрд тоглохыг хүсдэг, тэд ах, эгч нарын дунд гарамгай нэгэн байхыг, үнэнийг эзэмшиж, үнэнийг ойлгодог бөгөөд сул дорой, дутуу дулимаг хүмүүст тусалж чаддаг хүмүүс байхыг хүсдэг. Тэгээд ийм дүрд тоглохын зорилго нь юу вэ? Нэгдүгээрт, тэд өөрсдийгөө аль хэдийн махан биеийг дийлсэн, хорвоогийн санаа зовох зүйлийг халсан, хэвийн хүн чанарын сул талаас ангижирч, хэвийн хүн чанарын махан биеэс давсан гэж итгэдэг; тэд өөрсдийгөө Бурханы гэрт чухал даалгавар дааж авч чадах, Бурханы хүсэлд санаа тавьж чадах хүмүүс, оюун санаа нь Бурханы үгээр дүүрэн хүмүүс гэж итгэдэг. Тэд өөрсдийгөө Бурханы шаардлагад аль хэдийн хүрч, Бурханы таалалд нийцсэн, Бурханы хүсэлд санаа тавьж чаддаг, Бурхан өөрийн амаар амласан сайхан хүрэх газрыг олж авч чадах хүмүүс гэж нэрлэдэг. Тиймээс тэд үргэлж маадгар байдаг бөгөөд өөрсдийгөө бусдаас өөр гэж боддог. Санаж чадах, оюун санаандаа ойлгож чадах үг, хэллэгийг ашиглан тэд бусдыг зэмлэж, яллаж, дүгнэдэг; тиймээс тэд бас бусдыг дүгнэж, сурган, бусдыг эдгээр хэрэгжүүлэлт, хэллэгийг дагадаг болгож, ингэснээрээ ах эгч нарын дунд хүссэн байр сууриндаа хүрэхийн тулд үзлийнхээ төсөөллөөс төрсөн хэрэгжүүлэлт, хэллэгийг үргэлж ашигладаг. Тэд зөв үг, хэллэг болон зөв хоосон сургаал хэлж, хэдэн уриа хашхирч, Бурханы гэрт багахан хариуцлага хүлээж, нэг чухал даалгавар хариуцаж чаддаг, удирдах хүсэлтэй байж, бүлэг хүмүүсийн дотор хэвийн дэг журам тогтоож чадаж байгаа цагт сүнслэг байна, байр суурь нь баталгаатай байна гэж итгэдэг. Тиймээс сүнслэг байгаа дүр эсгэж, сүнслэг байдлынхаа талаар сайрхахын зэрэгцээ бас бүхнийг чадагч, юуг ч хийх чадвартай, төгс хүний дүр эсгэдэг ба өөрийгөө бүхнийг хийж чадна, бүх зүйлд сайн гэж боддог” (Эцсийн өдрүүдийн Христийн ярианы тэмдэглэл номын “Удирдагч болон ажилчдын хувьд зам сонгох нь хамгийн чухал (18)”).

Би яагаад үргэлж хоёр нүүртэй байсныг, нөхөрлөхдөө зөвхөн сайн талаа харуулдаг атлаа муухай, ёрын муу талаа хэнд ч харуулахгүйн тулд түүнийгээ нуух гэж маш их хүчин чармайлт гаргаж байсныг Бурханы үг надад харуулсан билээ. Хүмүүсийн зүрх сэтгэлд эзэлдэг орон зайгаа хамгаалж, удаан хугацааны итгэгч гэсэн дүр төрхөө хадгалахын тулд тэгсэн юм. Тэгснээр, тэд олон жил итгэсэн болохоор намайг онцгой гэж, бусад ах эгч нараас өөр гэж, намайг үнэнийг ойлгодог агаад биеийн хэмжээтэй хэмээн бодсон учраас намайг хүндэлж, эрхэмлэн хайрлаж байв. Би маш биеэ тоосон, ёрын муу, ов мэхтэй болохоо ухаарсан! Би өөрийгөө урт хугацааны итгэгч бөгөөд зарим нэг хоосон сургаалыг ойлгодог гэж бодсон учраас өөрийгөө бусдаас дээгүүр тавьж, сүнслэг хүний дүр эсгэж эхэлжээ. Надад үнэний бодит байдал дутагдаж байсан бөгөөд би үнэнийг эрж хайж, эрэлхийлэхэд анхаараагүй. Надад үнэний бодит байдал байхгүй гэдэг муухай бодит үнэнийг далдлахын тулд би хоосон сургаал, аятайхан зан авир, зарим нэг өнгөцхөн тахил ашигласан. Би засалт, харьцалт туулахдаа өөрийгөө эргэцүүлж, мэдэх гээгүй, өөрийн асуудал, завхралыг задлан шинжлээгүй. Би өөрийн албан тушаал, дүр төрхийг хамгаалахын тулд муухай сэдэл, завхарсан зан чанараа хэнд ч мэдэгдүүлэхгүй гэж нуун далдалсан. Ингэж хоёр нүүр гаргах нь Эзэн Есүст тэрсэлсэн тэдгээр фарисайчуудаас ямар ялгаатай юм бэ? Эзэн Есүс фарисайчуудыг ийнхүү зэмлэсэн: “Хоёр нүүрт хуулийн багш нар, фарисайчууд та нар золгүй еэ! Учир нь та нар цагаанаар будсан булшны хөшөө шиг үнэндээ гаднаа сайхан харагддаг боловч дотроо үхэгсдийн яс болон бузар бүхнээр дүүрэн байдаг. Та нар бас хүмүүсийн өмнө зөвт мэт харагддаг боловч дотроо хоёр нүүрт зан болон ёс бус явдлаар дүүрэн байдаг” (Матай 23:27–28). “Шумуулыг шүүж, тэмээг залгидаг сохор газарчид аа!” (Матай 23:24). Би яг адилхан байсан бус уу? Би туршлагынхаа талаар нөхөрлөж байгаа юм шиг харагдаж байсан боловч, хүн болгоны харж чадах зүйлийн тухай, зүгээр нэг хоосон сургаалын тухай л ярих атлаа жинхэнэ бодлоо, миний дотор байгаа тэдгээр завхарсан ёрын муу зүйлсийг нууж, хэзээ ч тэр талаар дурдаагүй. Тэгснээр, хэдийгээр надад завхрал, тэрслүү байдал байсан ч гэсэн, бусад хүнээс хавьгүй дээр гэж хүмүүс бодох болно. Би ялгааг шүүж авах атлаа тэмээ залгиж байлаа. Гаднаа даруухан харагдавч дотроо бол өөрийн нэр, байр суурь, мөн бусдад харагдах өөрийн дүр төрхийг л хамгаалж байв. Би үнэхээр хоёр нүүртэй, зальжин, ов мэхтэй байж. Би бүх ах эгч нарыг хуурсан. Бүтээгдсэн зүйлийн хувьд сайн, чигч шударга хүн байж, байрандаа байгаагүй, Сатаны завхралд гүнзгий өртсөн хүний харах өнцгөөс Бурханы ажлыг туулаагүй, завхралаасаа салахын тулд Бурханы шүүлт, гэсгээлт, засалт, харьцалтыг хүлээж аваагүй. Харин ч, гайхуулах, өөрийгөө нэрд гаргах, бусдыг төөрөгдүүлэхэд өөрийн үүргийг ашиглаж, Бурханы сонгосон хүмүүсийн төлөө Өөртэй нь тэмцэлдэж байж. Тэр бол Бурханд тэрсэлж, антихрист байх зам бус уу? Энэ бол Бурханы ялласан зам билээ. Миний хувьд, удаан хугацаанд итгэснээс биш, хэв чанар, үнэнийг эрэлхийлэх тал дээр би бусдыг яагаад ч гүйцэхгүй байв. Тэр бүх хугацааны дараа надад үнэний бодит байдал байгаагүй бөгөөд амь зан чанар минь өөрчлөгдөөгүй. Би нөгөө л нэг биеэ тоосон, өөрийгөө ихэд бодсон Сатаны дүр төрх хэвээр байсны дээр үүрэгтээ зарчимч байгаагүй. Би Бурханы хүсэлд санаа тавьж, Бурханыг өргөмжилж чадаагүйгээр барахгүй, сайн мэдээний ажилдаа саад учруулсан. Олон жил итгэгч байсныг минь бодож үзвэл тэр бол үнэхээр ичгүүртэй хэрэг байлаа. Гэтэл тэрийг би өөрийгөө өргөмжилж, хүмүүсээр өөрийгөө хүндлүүлэхэд ашиглаж болох хөрөнгө гэж бодсон. Би маш бодлогогүй, ичгүүргүй байж!

Өөрийн сүнслэг үйл ажиллагааны үеэр Бурханы үгийн энэ хэсгийг би уншсан: “Хэрвээ хүн үнэнийг эрэлхийлдэггүй бол үнэнийг хэзээ ч ойлгохгүй. Бичиг үсэг, хоосон сургаалыг хэдэн арван мянган удаа хэлж болох ч тэдгээр нь ердөө л бичиг үсэг, хоосон сургаал хэвээрээ байна. Зарим хүн: ‘Христ бол үнэн, зам, амь’ гэж л хэлдэг. Эдгээр үгийг чи хэдэн арван мянган удаа давтаж хэлсэн ч гэсэн ямар ч хэрэггүй хэвээр байх болно; үүний утга учрыг чи огт ойлгодоггүй. Христ бол үнэн, зам, амь гэж яагаад хэлдэг вэ? Туршлагаараа энэ талаар олж авсан мэдлэгээ чи тайлбарлаж чадах уу? Чи үнэн, зам, амийн бодит байдал руу орсон уу? Та нарыг үгийг нь туулж, мэдлэгтэй болоосой гэсэндээ Бурхан үгээ айлдсан; зүгээр нэг үг үсэг, сургаал ярих ямар ч хэрэггүй. Чи Бурханы үгийг ойлгож, үүнд орсон цагт л өөрийгөө мэдэж чадна. Хэрэв чи Бурханы үгийг ойлгодоггүй бол өөрийгөө мэдэж чадахгүй. Үнэнтэй байх үедээ л чи ялган таньж чадна; үнэн байхгүй бол ялган таньж чадахгүй. Үнэн байгаа үед л хэрэг явдлыг бүрэн дүүрэн ойлгож чадна; үнэн байхгүй бол хэрэг явдлыг ойлгож чадахгүй. Үнэн байгаа үед л өөрийгөө мэдэж чадна; үнэн байхгүй бол өөрийгөө мэдэж чадахгүй. Үнэн байгаа үед л чи зан чанараа өөрчилж чадна; үнэн байхгүй бол зан чанараа өөрчилж чадахгүй. Үнэнийг олж авсны дараа л Бурханы хүслийн дагуу үйлчилж чадна; үнэн байхгүй бол Бурханы хүслийн дагуу үйлчилж чадахгүй. Үнэнийг олж авсны дараа л Бурханд шүтэн мөргөж чадна; үнэн байхгүй бол шүтэн мөргөх чинь шашны зан үйл гүйцэтгэхээс өөрцгүй болно. Энэ бүхэн Бурханы үгээс үнэнийг олж авахаас хамаардаг” (Эцсийн өдрүүдийн Христийн ярианы тэмдэглэл номын “Хүний уг чанарыг хэрхэн мэдэх вэ”). Үүнийг уншсан нь надад фарисай шиг Бурханыг эсэргүүцэх буруу замыг яагаад сонгосноо илүү тодорхой ойлгоход тусалсан. Би олон жилийн туршид үнэнийг эрэлхийлж, хэрэгжүүлээгүй учраас тэр байсан бөгөөд Бурханы үгийг уншихдаа би үгчилсэн утгад нь анхаардаг. Би Түүний үгэнд орж, хэрэгжүүлээгүй, үнэний ямар ч бодит ойлголт надад байгаагүй. Тиймээс мэдээжийн хэрэг, би үгчилсэн сургаалыг л номлож чадах байв. Итгэхдээ би үнэнийг хайрлаж, Бурханы үгээр цангаагүйн дээр, нэг хэсэгт нь үнэний ямар талыг илчилсэн байна, Бурханы хүсэл юу болохыг би хэр зэрэг ойлгож, хэрэгжүүлж, орсон эсвэл Түүний үг хэр их надад хүрсэн гэх зэргээр Түүний үгийг тунгаан бодохын тулд Бурханы өмнө хэзээ ч тайван байж бараг үзээгүй. Ямар нэгэн зүйл болоход, өөрийн байдлын талаар Бурханы үгийн дагуу бодож, хувийн асуудлынхаа талаар эргэцүүлж, ямар завхрал харуулаад байгаа хийгээд ямар буруу үзэл надад байгааг шинжлэх гэж оролдоогүй. Би яг л Паул шиг зүгээр л, байнга өөрийгөө завгүй байлгаж, ажлынхаа төлөө зовж зүдэрч байгаагаа бодож, хувийн санаархлаа гүйцэлдүүлж байв. Эцсийн өдрүүдийн бие махбодтой болсон Бурхан маш олон үнэнийг илэрхийлж, үнэний бүхий л талын тухай маш дэлгэрэнгүй нөхөрлөсөн билээ. Биднийг үнэнийг ойлгож, Сатан биднийг завхралд оруулдаг тухай үнэнийг ойлгож, гэмшиж өөрчлөгдөөсэй гэсэндээ тэгдэг юм. Гэтэл би Бурханы үгийг үнэхээр хөнгөхнөөр хүлээж авч, тэдгээрийг тунгаан бодож, эрж хайлгүй, тэдгээрийг хэрэгжүүлж, тэдгээрт орох тухай бодож үзээгүй. Энэ нь хүн төрөлхтнийг аврах Бурханы хүслээс огт эсрэгээрээ байгаа бус уу? Энэ нь фарисайчууд, шашны пасторуудын сонгосон замтай бүхэлдээ адилхан байгаа бус уу? Фарисайчууд номлох, ажилдаа зовж зүдрэх, албан тушаалаа хамгаалах тухай л санаа тавьдаг. Тэд хэзээ ч Бурханы үгийг хэрэгжүүлдэггүй бөгөөд Бурханы үгийн талаарх туршлага, ойлголтоо хуваалцаж чаддаггүй байв. Тэд хүмүүсийг үнэний бодит байдал руу хөтөлж чадахгүй, харин үгчилсэн судар, мэдлэг, сургаалаар төөрөгдүүлж л чадна. Тийм ч учраас, тэд Бурханд тэрсэлсэн хүмүүс болсон. Би итгэхдээ үнэнийг хэрэгжүүлэх гэж бас оролдоогүй, харин зарим нэг дүрэм журам л дагасан. Би асар их ёрын муу юм уу ноцтой буруу зүйл хийдэггүй байсан, сайн авирлаж байгаа мэт харагдаж, цуглаан дээр зөв гэж санагдсан зүйлийг хуваалцдаг байсан болохоор итгэл минь зүгээр байгаа гэж би бодсон юм. Гэвч миний ухаарснаар би зүгээр л хоёр нүүртэй байгаа бус уу? Энэ яаж Бурханд жинхэнээсээ итгэсэн байх билээ? Хэрэв би ямар ч үнэний бодит байдалгүйгээр, завхарсан зан чанараа огт өөрчлөхгүйгээр, тийм маягаар итгэсээр байвал таягдан хаягдаж дуусах бус уу? Би харамслаар дүүрч Бурханд ийнхүү залбирлаа: “Би цаашид хоёр нүүртэй байхыг хүсэхгүй байна. Би үнэнийг эрэлхийлж, Таны шүүлт, гэсгээлтийг хүлээн авч, тэдгээрт захирагдаж, өөрийгөө өөрчлөхийг хүсэж байна.”

Үүний дараа, би сүнслэг үйл ажиллагаандаа Бурханы үгийн энэ хэсгийг уншсан юм: “Жишээ нь, нэгэнт байр суурьтай болчихвол захирангуй байдал харуулж, ихэмсгээр ярих хэрэгтэй гэж чи боддог. Ингэх нь алдаатай бодол гэдгийг ухаарсныхаа дараа чи тэрийгээ хаях хэрэгтэй; тэр замаар бүү яв. Чамд иймэрхүү бодол төрөхөд тэр байдлаасаа гарах ёстой бөгөөд тэндээ гацаж болохгүй. Тэнд гацаад, тиймэрхүү бодол, үзэлтэй болчихвол чи баг зүүнэ, хэн ч чамайг харж, чиний зүрх сэтгэл, санааг ойлгож мэдэрч чадахгүйгээр өөрийгөө ер бусын чанга баглана. Чи бусадтай багны цаанаас ярьж байгаа юм шиг ярина. Тэд зүрх сэтгэлийг чинь харж чадахгүй. Чи бусдад зүрх сэтгэлээ харуулж сурах ёстой; тэдэнд зүрх сэтгэлээ нээж, тэдэнтэй ойртож сурах ёстой—гэтэл чи яг эсрэг арга хэрэглэдэг. Энэ нь зарчим бус уу? Энэ нь хэрэгжүүлэх зам бус уу? Бодол, ухаарлынхаа дотроос эхэл: Өөрийгөө боож багламаар санагдах мөчид чи ингэж залбирах ёстой: ‘Өө Бурхан минь! Би дахиад л баг зүүмээр байна, ахиад л явуулга хийж, мэхлэх гэж байна. Би ийм л диавол даа! Намайг ингэж жигшин голоход би Таныг хүргэлээ! Өдгөө би өөрийгөө маш их зэвүүцэж байна. Намайг сахилгажуулж, зэмлэж, шийтгээч дээ’. Чи залбирч, хандлагаа ил гаргах ёстой. Үүнд хэрхэн хэрэгжүүлэх чинь багтана. Энэ хэрэгжүүлэлт хүмүүсийн аль талд чиглэдэг вэ? Аливаа нэг асуудлын талаар хүмүүсийн харуулсан бодол, санаа, санаархлаас гадна тэдний алхдаг зам, сонгосон зүгт чиглэдэг. Өөрөөр хэлбэл, чамд ийм санаа төрж, тэр санаагаараа үйлдэхийг хүсмэгцээ чи тэр хүслээ дарж, задлан шинжлэх ёстой. Бодлоо дарж, задлан шинжилмэгц тэрхүү бодлоороо хавьгүй бага илэрхийлж, үйлдэх бус уу? Түүнчлэн чиний дотоод завхарсан зан чанарт саад болох бус уу?” (Эцсийн өдрүүдийн Христийн ярианы тэмдэглэл номын “Завхарсан зан чанараа шийдвэрлэхийн тулд хэрэгжүүлэлтийн тодорхой замтай байх ёстой”). Бурханы үг намайг хэрэгжүүлэлтийн замд чиглүүлсэн. Хоёр нүүртэй байдал, ов мэхтэй, ёрын муу сатанлаг зан чанараа шийдвэрлэхийн тулд би үнэнийг хэрэгжүүлж, үнэнч шударга хүн байх, Бурхантай илэн далангүй байж, бусадтай чин сэтгэлийн нөхөрлөл хуваалцаж сурах, асуудал тулгарахад жинхэнэ харах өнцөг, бодлоо хуваалцах ёстой. Дахин хуурамч байхыг хүссэн үедээ би Бурханд залбирч, өөрийгөө хаяж, яг эсрэгээр нь хийх ёстой. Би илэн далангүй байж, завхралаа ил болгож, задлан шинжилж, сатанлаг зан чанартаа автахгүй байх ёстой. Бурханы үгийг би саналаа: “Хэрвээ чамд хуваалцахыг хүсдэггүй олон нууц байдаг бол, хэрвээ чи өөрийнхөө нууцыг буюу өөрийнхөө бэрхшээлийг бусдын өмнө дэлгэж, гэрлийн замыг эрж хайх маш дургүй бол чи авралыг амархан хүртэж, харанхуйгаас хялбархан гарч ирж чадахгүй хүн юм гэж Би хэлнэ” (Үг. I Боть: Бурханы илрэлт ба ажил. Гурван сануулга). Тэгээд үнэнч шударга хүн байх ямар чухал болохыг мэдэрсэн. Итгэсэн бүх жилүүддээ би энгийн үнэнийг хүртэл хэрэгжүүлж, ороогүй. Хөөрхийлөлтэй байж! Тиймээс би Бурханд залбирч, гэмшиж, үнэнийг хэрэгжүүлж, үнэнч шударга хүн байхад бэлэн байлаа.

Түүнээс хойш, хэн нэгэн би үнэнийг ойлгосон, биеийн хэмжээтэй гэж хэлэхийг сонсох болгонд надад үнэхээр тавгүй, ичгүүртэй санагддаг болсон. Би өмнөх шигээ энэ талаар хөөрөхөө больсон юм. Нэг удаа, намайг удаан хугацаанд итгэгч байсан, үүргийнхээ төлөө зовж зүдэрч чадна гэдгийг сонссон эгч надтай уулзаад намайг үнэхээр биширч байсан. Тэрээр шууд улаан нүүрэн дээр минь “Эгч ээ, таныг удаан хугацаанд итгэсэн, олон номлол сонсож, олон үнэнийг ойлгосон гэдгийг би мэднэ. Би таныг үнэхээр биширдэг” гэж хэлсэн. Түүнийг ингэж хэлэхийг сонсоод би айж, бие зарсхийв. Би тэр дор нь хэрэг явдлын үнэнийг тайлбарлаж “Эгч ээ, үнэндээ тийм биш. Харагдах байдлыг зөвхөн бүү хар. Би удаан хугацаанд Бурханд итгэсэн боловч надад хэв чанар дутмаг, би үнэнийг хайрлаж, эрэлхийлдэггүй. Итгэсэн бүх жилүүддээ би өнгөцхөн тахил л хийж байсан. Би зарим нэг сайн зүйлийг хийж, төлөөс төлж чадах боловч үүрэгтээ зарчимч байж, амь зан чанараа нэг их өөрчлөөгүй. Бурханы надад даалгасан үүргийг хүлээж авч чадаагүй. Би Бурханы хүсэлд санаа тавьж, Түүнийг өргөмжилдөггүй, харин ч Бурханд тэрсэлж, Түүнийг ичгүүртэй байдалд оруулдаг” гэсэн юм. Дараа нь би түүнтэй энэхүү нөхөрлөлийг хуваалцсан билээ: “Чиний харах өнцөг үнэнтэй нийцэхгүй байна. Хүмүүст сохроор бүү тал зас, харин Бурханы үгийн үнэнд үндэслэж хүмүүс, юмсыг хар. Бурхан хүмүүсийг яаж хардаг вэ? Хүмүүс хэдэн жил итгэж байгаа, хэчнээн их зовж зүдэрч, эрэн бэдэрч байгаа эсвэл хэр их номлож чадах нь Түүнд хамаагүй. Тэд үнэнийг эрэлхийлдэг эсэх, зан чанар нь өөрчлөгдсөн эсэх, үүрэгтээ гэрчлэл хийж чадах эсэхэд Тэр санаа тавьдаг. Шинээр итгэсэн зарим хүн үнэнийг эрэлхийлж чаддаг бөгөөд хэрэгжүүлэлт болоод оролтдоо анхаарч, амархан ахиж дэвшдэг. Тэд надаас хавьгүй дээр юм. Удаан хугацаанд итгэгч байсан эсвэл зовж зүдэрсэн гэж намайг бишрэх биш, чин сэтгэлээсээ хандаж, үнэнийг эрэлхийлэх хүчин чармайлтынх нь төлөө тэднийг бишрэх хэрэгтэй. Хүний итгэх хугацааг Бурхан урьдаас тогтоодог. Үүнд бишрэх зүйл юу ч байхгүй. Удаан хугацааны итгэгч үнэнийг эрэлхийлэхгүй, түүний амь зан чанар нь өөрчлөгдөхгүй, харин өнгөцхөн сайн зүйл л хийгээд байвал тэд бол бас л бусдыг төөрөгдүүлж буй фарисайчууд юм. Тийм ч учраас үнэнийг эрэлхийлж, зан чанараа өөрчлөх нь хамгийн чухал зүйл билээ”. Энэ нөхөрлөлийг хуваалцсаны дараа би хавьгүй илүү тайвширсан. Түүний дараа цуглаан дээр хоосон сургаал ярьж, сайрхахаа больж, харин Бурханы үгийн дагуу өөрийнхөө талаарх ойлголтоо л хуваалцдаг болсон. Би мөн: “Би арай гэж өөрийгөө бага зэрэг мэддэг болсон. Би өөрчлөгдөөгүй л байна, хараахан үүнийг хэрэгжүүлж, үүнд ороогүй” гэж мэдэгдсэн. Нөхөрлөл минь өнгөцхөн байсан боловч би хавьгүй тайвширсан.

Туршлагаараа дамжуулан би нэг зүйлийг гарцаагүй олж харж, гүнзгий туулсан юм. Хэн хэр удаан итгэгч байсан, хэчнээн сайн харагдах, хэчнээн сайн авирлах, хэчнээн их зовж зүдэрч, ажиллах нь хамаагүй үнэнийг эрэлхийлэхгүй бол, Бурхан тэднийг шүүж, гэсгээж, засаж, харьцах үед хүлээн авч, захирагдахгүй бол, асуудал гарахад өөрсдийгөө мэдэх гэж, Бурханы үгийн бодит байдалд орох гэж хичээхгүй бол, сатанлаг зан чанар нь өөрчлөгдөөгүй бол тэд фарисайчууд, антихристүүдийн зам дээр байна. Тохирох нөхцөл байдал нь гарч ирэх мөчид тэд антихрист, мэхлэгч болж хувирна. Энэ бол эргэлзээгүй. Энэ бол гарцаагүй үр дагавар. Аврагдаж, зан чанараа өөрчлөхийн тулд үнэнийг эрэлхийлж, Бурханы шүүлт, гэсгээлт, харьцалтыг хүлээн авч, захирагдах нь хүмүүст ямар чухал болохыг би харсан! Бурханд талархъя!


73. Бурханы аврал

Ичэнь, Хятад

Төгс Хүчит Бурхан ингэж хэлсэн байдаг: “Бурханы ажлын алхам бүр—хатуу ширүүн үг ч бай, шүүлт ч бай, эсвэл гэсгээлт ч бай—хүнийг төгс болгодог бөгөөд туйлын зохистой байдаг. Эрин үеүдийн туршид Бурхан ийм ажил хэзээ ч хийж байгаагүй; өнөөдөр Тэр та нарын дотор ажилладаг болохоор та нар Түүний мэргэн ухааныг ойлгосон. Та нар дотроо жаахан өвдөж шаналсан ч зүрх сэтгэл чинь тууштай, амар амгалан байгаа; Бурханы ажлын энэ үе шатыг эдлэх чадвартай байгаа нь та нарын ерөөл билээ. Ирээдүйд юу олж авч чадах чинь хамаагүй, өнөөдөр та нарын дотор Бурханы хийсэн ажил бүхэлдээ хайр гэдгийг л та нар хардаг. Хэрвээ хүн Бурханы шүүлт, цэвэршүүлэлтийг туулдаггүй бол түүний үйлдэл, урам зориг үргэлж өнгөцхөн түвшинд үлдэж, зан чанар нь үргэлж өөрчлөгдөөгүй хэвээр үлдэнэ. Үүнийг Бурханаар авхуулсанд тооцдог уу? Эдүгээ хүний дотор биеэ тоосон, ихэрхүү зан ихээхэн байсаар байгаа боловч хүний зан чанар урьдынхаасаа хавьгүй илүү тогтвортой байдаг. Бурхан чамтай харьцдаг нь чамайг аврахын төлөө байдаг бөгөөд чи тухайн үед хэсэг шаналж магадгүй боловч зан чанарт чинь өөрчлөлт гарах өдөр ирнэ. Тэр үед чи эргэж хараад, Бурханы ажил хэчнээн ухаалаг болохыг ойлгоно, тэр үед л чи Бурханы хүслийг үнэхээр ойлгож чадна” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). Энэ хэсгийг уншаад хэчнээн биеэ тоосон байснаа өөрийн эрхгүй бодлоо. Би ханашгүй хүсэлтэй, үргэлж л алдар нэр, байр суурь хөөцөлдөж, бусадтай өрсөлдөж, барьцдаг байсан. Тэгээд ямар ч хүний үнэргүй амьдарч байж. Бурханы үгийн шүүлт, гэсгээлт, сахилгажуулалтыг туулсны дараа би сатанлаг уг чанараа жаахан ч гэсэн ойлгож эхэлсэн дээ. Гэмшиж, өөртөө ой гутаж, арай илүү үнэнч, даруу төлөв болсон. Бурханы үгийн шүүлт, гэсгээлт бол хүн төрөлхтний аврал гэдгийг үнэхээр мэдэрсэн шүү.

Төгс Хүчит Бурханыг хүлээн зөвшөөрснөөс жил гаруйн дараа, 2005 онд намайг чуулганы удирдагчаар сонгосон юм. Бурханаар өргүүлж, ах эгч нарынхаа итгэлийг хүлээсэн болохоор Бурханд залбирч, Бурханы хайрыг хариулахын тулд үүргээ сайн биелүүлэхээр шийдсэн. Тэгээд шууд л чуулганы ажилд шамдан орсон доо. Бусад маань хэцүү байдалд орж, бэрхшээлтэй тулгарах юм бол туслахын тулд Бурханы зарим үгийг олж өгдөг байлаа, нөхөрлөдөг зүйл минь өнгөцхөн байсан ч зарим үр дүн гарсан. Ах эгч нар миний нөхөрлөлийг бага ч гэсэн тус болсон гэсэн. Намайг үүрэгтээ амжилт гаргасан болохоор дараа нь удирдагч надад хэд хэдэн чуулганы ажлыг хариуцуулж, би ч маш их баярласан. Ялангуяа Бурханы үгийг, хамт ажиллаж байсан эгчээсээ хурдан ухаарч, удирдагчид өндрөөр үнэлүүлж байгаагаа хараад өөртөө нэлээд додигор байлаа. Удирдагч намайг чадавхтай хүн, чуулганы амин чухал авьяастан гэж харж байна гэж би боддог байсан юм. Тэгээд цагийн эргэлтэд улам л биеэ тоож, өөрийгөө бага ч гэсэн үнэний бодит байдалтай болсон гэж бодсон. Бурханы үгийг идэж уух, өөрийгөө эргэцүүлэхэд анхаарахаа байж, асуудалтай тулгарах үедээ үнэнийг эрж хайгаагүй. Би үргэлж өөртөө бардаж, хямсайж, ах эгч нарыгаа дорд үздэг болсон юм. Тэдний зарим нь завхарсан зан чанартаа хүлэгдээд үүргээ зохистой биелүүлж чадахгүй байгааг хараад тэдэнд хайраар туслахын тулд үнэнийг нөхөрлөхөө больж, харин ч “Бурханы ажил энэ цэгт хүрчхээд байхад чи одоо ч махан биеийг шунаглан эдэлсээр байна. Гамшигт унаж, шийтгүүлнэ гэхээс айхгүй байна уу? Үүргээ сайн биелүүлж эхлэхгүй бол чи таягдуулна шүү” гэж тэвчээр алдан загнадаг болсон. Ах эгч нар маань дарамтад орж, надтай уулзмааргүй байгааг хараад би өөрийгөө эргэцүүлэхийн оронд тэд үнэнийг эрэлхийлэхгүй байна гэж үглэдэг байлаа.

Удалгүй манай цуглаан дээр нэг удирдагч ирсэн. Тэгэхэд нь намайг тушаал дэвшүүлэх гэж байна гэж бодсон шүү. Гайхмаар нь, удирдагч миний амийн оролтыг өнгөцхөн байна, нөхөрлөл маань асуудал шийдэж чадахгүй байна, бас намайг хэд хэдэн чуулганы ажлыг хариуцахад тохирохгүй гэж хэлсэн. Үүнийг сонсоод би мэл гайхаж, ухаан санаа хоосрох мэт болсон. Цуглааны дараа яаж гэртээ харьснаа ч санахгүй байна. “Би үүрэгтээ маш шаргуу ажилласан хэрнээ ахиж дэвшихийн оронд доош уначихлаа. Ах эгч нар намайг юу гэж бодох бол? Би тийм өргөн хүрээтэй ажил хариуцаж чадахгүй юм шиг байна, гэхдээ ялихгүй үүрэг авч яаж болох юм бэ?” гэж бодон харин харьтлаа уйлж байсан нь л санагдаж байна. Би хэд хоногийн турш нойр хоолноос гарч, гасланд автсан. Тэгээд Бурханд л залбирч, намайг гэгээрүүлж, замчилж, хүслээ ойлгуулаач гэж гуйж байлаа. Залбирсныхаа дараа хавьгүй тайвширч, Бурханы ийм үгийг уншсан юм: “Эрэл хайгуулд чинь хэтэрхий олон хувийн үзэл, найдлага, ирээдүй байдаг. Одоогийн ажил бол байр суурийн төлөөх хүсэл болон хэрээс хэтэрсэн хүсэлтэй чинь харьцахын төлөө байдаг. Итгэл найдвар, байр суурь, үзэл нь бүгд сатанлаг зан чанарын сонгодог төлөөлөл юм… Та нар одоо дагалдагчид бөгөөд ажлын энэ үе шатны талаар зарим нэг ойлголт олж авсан. Гэсэн ч та нар байр суурийн төлөөх хүслээ хойш тавиагүй хэвээр байна. Байр суурь чинь өндөр үед сайн эрж хайдаг боловч байр суурь чинь дорд байх үед эрж хайхаа больдог. Байр суурийн ерөөл үргэлж оюун ухаанд чинь байдаг. Яагаад дийлэнх хүмүүс сөрөг байдлаас гарч чаддаггүй юм бэ? Найдваргүй хэтийн ирээдүйгээс болдоггүй гэж үү?… Та нар ийм байдлаар хэдий чинээ их эрж хайна, төдий чинээ бага үр дүнд хүрнэ. Байр суурийн төлөөх хүний хүсэл хэдий чинээ их байна, тэдэнтэй төдий чинээ ноцтой харьцах учиртай бөгөөд тэд төдий чинээ их цэвэршүүлэлт туулах ёстой. Тийм хүмүүс үнэ цэнгүй! Тэднээр эдгээр зүйлийг бүрэн хаяулахын тулд харьцаж, шүүх ёстой. Хэрвээ та нар эцсийг нь хүртэл ийм маягаар эрэлхийлбэл ямар ч үр дүнд хүрэхгүй. Амийг эрэлхийлдэггүй хүмүүс өөрчлөгдөж чадахгүй, үнэнээр цангадаггүй хүмүүс үнэнийг олж авч чадахгүй. Чи хувийн өөрчлөлт болон оролтдоо төвлөрдөггүй, харин хэрээс хэтэрсэн хүсэлдээ болон Бурханы төлөөх хайрыг чинь хязгаарлаж, Түүнд ойр очихоос чамайг хязгаарладаг зүйлсэд үргэлж төвлөрдөг. Тэдгээр зүйл чамайг өөрчилж чадах уу? Тэдгээр нь чамайг хаанчлал руу аваачиж чадах уу?” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). Үүнийг уншсаныхаа дараа Бурханы хүслийг ойлгосон. Байр суурь хүсэх хүсэлтэй минь харьцаж, өөрийгөө эргэцүүлэхэд хүргэж, үнэнийг эрэлхийлэх зөв замаар явуулахын тулд Бурхан тийм нөхцөл үүсгэсэн байлаа. Миний итгэл дэх ирмүүн эрэл хайгуул, гаргасан золиос чухамдаа үнэнийг эрэлхийлж, бүтээгдсэн зүйлийн үүргээ гүйцэтгэхийн төлөө байсан эсэхийг бодсон. Бодит байдал дээр энэ нь бусдын дээр гарах санаархлаа биелүүлэхийн төлөө л байснаас биш үнэнийг эрэлхийлэхийн төлөө огт байгаагүй! Тийм болохоор байр суурьтай болмогцоо өөртөө сэтгэл ханаад, ахиц гаргах гэж хичээгээгүй. Халагдах үедээ би өөрийгөө эргэцүүлээгүй, харин сөрөг, сул дорой байж, Бурханыг буруутгасан. Тэр ч байтугай бууж өгөөд, Бурханаас урвах тухай ч бодсон шүү дээ. Би ямар ч мөс чанар, эрүүл ухаангүй, аминчхан, жигшүүртэй байсан юм. Халагдсан нь намайг гэх Бурханы хамгаалалт байж. Би сөрөг болж, Бурханыг буруугаар ойлгохын оронд завхралаа шийдэхийн тулд үнэнийг эрж хайх ёстой байсан юм. Үүнийг ухаармагцаа Бурханы өмнө очиж, “Өө Бурхан минь, би дахиж байр суурь хөөцөлдмөөргүй байна. Таны захиралт, зохицуулалтад захирагдаж, зөвхөн үнэнийг эрэлхийлж, Таныг сэтгэл хангалуун болгохын тулд үүргээ биелүүлмээр байна” гэж залбирсан. Дараачийн өдрүүдэд нь би Бурханы үгийг идэж уух, өөрийгөө эргэцүүлэхэд анхаарсан, тэгээд биеэ тоосон зан чанараа дахиж илчлэх үедээ ухамсартайгаар Бурханд залбирч, өөрийгөө орхисон. Хэсэг хугацаанд ингэж хэрэгжүүлсний дараа сэтгэл нэлээд дээрдэж, ах эгч нартай зохистой харилцаж чаддаг болсон юм.

Ингэж хэдэн жил болсны дараа намайг дахиад чуулганы удирдагчаар сонголоо. Удалгүй манай чуулган өөр чуулгантай нэгдсэн болохоор бид удирдагчдын сонгууль дахин хийх хэрэгтэй болсон. Үүнээс болж байр суурийн төлөөх хүсэл минь дахин сэдэрч, албан тушаалаа алдах вий гэхээс үнэхээр айлаа. Нөгөө чуулганы удирдагчидтай хийсэн цуглаан дээр Бурханы үгийн талаарх тэдний ойлголт, үнэний тухай нөхөрлөл ямар ч онцлох зүйлгүй байгааг олж мэдсэн, тэгээд өөрийгөө удирдагчаар сонгогдох нь гарцаагүй гэж бодсон юм. Албан тушаалаа баталгаажуулж, хэр чадавхтайгаа илүү олон хүнд харуулахын тулд би арай сул байгаа чуулган дахь зарим асуудлыг шийдэхээр санал болгож, тэдгээрийг хурдан шийдвэрлэнэ гэж амлалаа. Тэгээд өдөр болгон зав зайгүй цуглаан хийж, нөхөрлөж, асуудал шийдвэрлэх болсон, бас нөхөрлөж байхдаа, урьд нь ямар ажил хийсэн, ямар агуу амжилт гаргасан тухай, тэр үед удирдагчид намайг яаж үнэлж байсан тухай албаар ярьдаг байсан. Бас өөрийгөө сэм өргөмжилж, нөгөө чуулганы удирдагчдыг доош хийхийн тулд ажлын алдаа, гажуудлынх нь талаар албаар ярьдаг байсан. Гэхдээ Бурхан миний сэтгэл санааг шинждэг шүү дээ, тэгээд үүрэгтээ гаргасан сэдэл минь буруу байсан болохоор Бурхан надаас нуугдсан юм. Тухайн үед би үргэлж завгүй байсан ч ажил маань ямар ч үр дүнд хүрээгүй. Бас аман дотор яр гараад ус уухад ч өвдөж байлаа. Би үнэхээр зовж байсан, тэнд очсоноосоо хойш нэг ч юм шийдээгүй, ажил минь ямар ч үр дүнд хүрээгүй талаар бодож байсан юм. Тэгээд удирдагчид намайг юу гэж бодох бол, чадавхгүй гэж бодох болов уу гэж эмээж байлаа. Намайг бүр сонгуулиас өмнө халчихвал яана аа? Ямар ичгүүртэй вэ! Ингэж бодохоор бүх асуудлыг шууд шийдчих юм сан гэхээс тэсэж ядаж байсан, гэхдээ яаж ч нөхөрлөөд асуудал урьдынхаараа л сунжирсаар байлаа. Би маш их тарчилж байсан тул Бурханы өмнө очоод, залбирлаараа Түүнийг дуудан: “Өө Бурхан минь! Би харанхуйд унаад, ямар ч асуудлыг огт ойлгохгүй байна. Өө Бурхан минь, би Таныг эсэргүүцсэн байж таарлаа, тийм болохоор намайг замчлаач гэж Танаас гуйя. Би өөрийгөө эргэцүүлж, Танд гэмшихэд бэлэн байна” гэсэн юм.

Дараа нь Бурханы үгийн ийм хэсгийг уншсан юм: “Та нар амандаа зөв шударга бусын хэл ба шүдтэй. Та нарын үг болон үйл хэрэг Еваг нүгэлд уруу татсан могойнхтой адилхан. Та нар бие биедээ нүдийг нүдээр, шүдийг шүдээр төлдөг бөгөөд өөртөө байр суурь, нэр алдар, ашиг хонжоо булааж авах гэж Миний дэргэд тэмцэлддэг, гэхдээ Би үг, үйл хэргийг чинь сэмхэн ажиглаж байгааг мэддэггүй. Та нарыг Миний дэргэд ирэхээс ч өмнө Би зүрх сэтгэлийн чинь хамгийн гүнийг чагнан мэдсэн. Хүн Миний атгаас мултарч, Миний нүдний ажиглалтаас бултахыг үргэлж хүсдэг боловч Би түүний үг, үйл хэргээс хэзээ ч далдирч байгаагүй. Харин ч тэдгээр үг, үйл хэргийг зориуд хараандаа тусгадаг, ингэснээр Би хүний зөв шударга бус байдлыг гэсгээж, түүний тэрслүү занг шүүж чадна. Тиймээс хүний далд үг, үйл хэрэг үргэлж Миний шүүх суудлын өмнө байж байдаг ба хүний тэрслүү чанар дэндүү их учраас Би хүнийг шүүхээ хэзээ ч зогсоож байгаагүй” (Үг. I Боть: Бурханы илрэлт ба ажил. Сайн мэдээ түгээх ажил нь бас хүнийг аврах ажил мөн). Бурханы шүүлт, илчлэлийн үгээс айсандаа би дагжин чичирсэн! Тэгээд юу гэж бодож, яаж аашилж байснаа эргэн санасан. Би удирдагчийн албан тушаалаа баталгаажуулж, илүү олон хүнээр хүндлүүлэхийн тулд өөрийгөө нотлон харуулж, хүмүүсийн зүрх сэтгэлийг эзэмдэх гэсэндээ нөхөрлөлөөр асуудал шийдэж байгаа дүр үзүүлж, ямагт өөрийгөө өргөмжилж, бусдыг дорд үзжээ. Ах эгч нарт өрсөлдөгч юм шиг хандаж, арга заль ашиглаж байсан. Би итгэгч хүний шинжгүй, огт хүн чанаргүй байж. Үмх хоол булаацалдаж байгаа амьтнаас би ямар ялгаатай байсан юм бэ? Үнэхээрийн аминчхан, жигшүүртэй байж! Ёрын мууг үйлдэж, Бурханыг үйл хэргээрээ эсэргүүцэж, зан чанарт нь аль эрт халдсан байсан. Тийм яранд баригдаж, ажилд минь үр дүн гарахгүй байсан нь Бурханы намайг цээрлүүлж, сахилгажуулж байж. Намайг өөрийгөө эргэцүүлж, гэмшиж өөрчлөгдөөсэй гэж Бурхан хүссэн. Би яагаад байнга алдар нэр, байр суурь хөөцөлдөж, эдгээрийг эн тэргүүнд тавьдгаа бодож үзлээ. Энэ нь тэр чигтээ Сатаны ов мэх, завхралд өртсөнөөс үүдсэн байсан. “Оюун ухаанаа ажиллуулсан хүн бусдыг захирна, гараа ажиллуулсан хүн бусдад захирагдана”, “Өөрөө онцгойрч, өвөг дээдэстээ алдар нэр авчрах” гэх зэрэг эдгээр хор, гүн ухааныг Сатан боловсрол, соёлын нөлөөг ашиглан миний зүрхэнд шингээсэн байсан. Эдгээр сатанлаг гүн ухаан миний зүрх сэтгэлд гүн үндэслэж, уг чанар минь болсон байсан юм. Би эдгээр хороор амьдарч, улам бүр биеэ тоосон, ихэрхүү болж, алдар нэр, байр суурь шүтэж, үргэлж бусдын дээр гарч, бусдаас сайн байх гэж хичээдэг байж. Би зөв замаар явалгүй ийм завхарсан сатанлаг зан чанартай амьдарч байсан болохоор харалган болж, ямар ч асуудлын уг үндсийг харж бусдын асуудлыг шийдвэрлэж чадахгүй, чуулганы ажлыг хойш татсан байсан. Тэгээд үүргээ биелүүлэхгүй, мууг үйлдэж байсан юм. Бурханы өмнө би нүүрээрээ газар унан мөргөөд: “Бурхан минь, би алдар нэр, ашиг хонжооны төлөө үүргээ орхигдуулж, Таныг хуурч мэхлэхээр оролдож байжээ. Намайг хараавал таарна! Өө Бурхан минь, цаашид би ийм баймааргүй байна. Танд гэмшмээр байна” гэж Бурханд гэмшсэн. Тэгээд Бурханы ийм үгийг уншсан: “Нэгэнт та нар Бурханы бүтээл болохоор бүтээлийн үүргийг биелүүлэх ёстой. Та нарт тавих өөр шаардлага байхгүй. Та нар ингэж залбирах ёстой: ‘Өө Бурхан минь! Надад байр суурь байсан ч, үгүй ч одоо би өөрийгөө ойлгодог. Хэрвээ миний байр суурь өндөр бол Таны өргөлтөөс болж байгаа бөгөөд хэрвээ дорд бол энэ нь Таны тогтоосноос болж байгаа билээ. Бүх зүйл Таны гарт оршдог. Надад ямар ч сонголт, ямар ч гомдол байхгүй… Би байр суурь боддоггүй; эцсийн эцэст би бол ердөө бүтээлүүдийн л нэг. Хэрвээ Та намайг ёроолгүй нүхэнд, гал болон хүхэртэй нуурт хийвэл би ердөө л нэг бүтээлээс цаашгүй. Хэрвээ Та намайг ашиглавал би бүтээл. Та намайг төгс болгосон ч би мөн л бүтээл. Та намайг төгс болгохгүй бол би бүтээлээс өөрцгүй учраас Таныг хайрласаар л байх болно’” (Үг. I Боть: Бурханы илрэлт ба ажил. Чи яагаад товойлгогч байхыг хүсдэггүй юм бэ?). Бурханы үг надад хэрэгжүүлэх зам өгсөн юм. Би халагдана уу, байр суурьтай байна уу хамаагүй үнэнийг эрэлхийлж, үүргээ сайн биелүүлж, үүрэгтээ үнэнийг хэрэгжүүлж, сатанлаг зан чанараасаа ангижрахад анхаарах ёстой байсан. Үүний дараа би үүрэгтээ гаргадаг сэдлээ засаж, Бурханы үгийг уншиж, залбирахын тулд Бурханы өмнө өөрийгөө тайван байлгахад анхаарлаа. Чуулганы асуудлыг Бурханы гарт даатгаад Бурханд найдаж, ах эгч нартай хамт үнэнийг эрж хайсан. Тэгээд чуулганы тэр асуудлууд маш хурдан шийдэгдсэн шүү. Би Бурханд талархах сэтгэлээр дүүрсэн. Бурхан маш бодитой, үнэхээр хайр татам бөгөөд, дэргэд минь байж, намайг ариусгах, өөрчлөх зүйлсийг бэлдэж байсан. Би итгэхдээ үнэнийг болон зан чанарын өөрчлөлтийг эрэлхийлэх нь нэн чухал гэдгийг мөн ухаарсан юм.

Зургаан сарын дараа надад хэдэн чуулганы ажлыг нэмж хариуцууллаа. Байр суурийн төлөөх хүсэл минь хэр хүчтэй, өөрийгөө хэр биеэ тоосон бэ гэдгийг мэдэж байсан болохоор сэдлээ засаж залруулж, үүргээ сайн биелүүлэхийн тулд Бурханд үнэн сэтгэлээсээ залбирсан. Тухайн үед Ван эгч надтай хамтарч байсан юм, Ван эгч юманд тодорхой үзэл бодолтой, асуудлыг зохицуулахдаа гаршсан байсан. Би эгчээс үе үе зөвлөгөө авч, давуу талаас нь суралцдаг байлаа. Ингэж хэдэн сар өнгөрсний дараа би асуудлыг шийдвэрлэх гэж үнэнийг нөхөрлөхдөө нэлээд ахиц гаргачхаад чуулганы янз бүрийн ажил хийж байсан. Ах эгч нар ч намайг хүндэлдэг байлаа. Тэгээд нэг л мэдэхэд өөртөө дахиад л эрдэж, итгээд нэг их удаагүй мөртөө нөхөрлөл минь Ван эгчийнх шиг сайн байна, бас асуудал шийдэх чадвар минь сайжирсан байна гэж бодсон. Миний биеийн хэмжээ өссөн гэж бодож байлаа. Биеэ тоосон байдал надаас байнга цухалзаж, алдар нэр, байр суурийн төлөөх хүсэл минь хэзээ хэзээнээс илүү хүчтэй оргилж байгааг ухаараагүй. Би бүх зүйл дээр Ван эгчийг үгэндээ оруулахыг хүссэн. Эгчийн нөхөрлөлийг бусад хүн сайшаах, эгч чуулганы хэрэг явдлыг удирдахыг харж тэвчдэггүй байлаа. Би өөрийгөө юугаа ч мэдэхгүй шинэ хүн биш, зарим нэг хэрэгжүүлэлттэй, бас маш их туршлага хуримтлуулсан, хэв чанараар эгчтэй эн дүйцнэ гэж бодсон. Бид хоёр хоёулаа удирдагч байтал яагаад дандаа эгч удирддаг юм бэ? Би яагаад эгчийн үгэнд орох ёстой юм бэ? Энэ хэвээрээ байвал би нэр төдий удирдагч болох биш үү? Тэгээд эгчээс илүү гарахын тулд улам шаргуу ажиллаж, Бурханы үгээр зэвсэглэж эхэлсэн, бас хамтран зүтгэгчдийн уулзалт дээр чуулганы ажлын талаар хэлэлцэх үед эгчийг саналаа илэрхийлэхээр нь би албаар өө эрж, өөнтөглөдөг байсан юм. Дараа нь эгчийг доош нь хийж, өөрийгөө өргөмжлөх гэж “сайхан санаагаа” хуваалцдаг байлаа. Хэсэг хугацааны дараа чуулганы ажлыг хэлэлцэх үеэр зарим хамтран зүтгэгчид миний санаа таалагдсан, тэгээд тэд асуудал гарах үед над дээр ирж, миний саналыг сонсож эхэлсэн юм. Тэд бүгд намайг хүрээлж байгааг харах мөн ч дуртай байсан. Дараа нь ХКН Ван эгчийг мөшгөж байсан болохоор эгч гадуур гарч үүргээ биелүүлж чадахаа больсон, би тэр хооронд чуулганы ажлыг дангаар хариуцдаг боллоо. Би ажилд дарагдаагүй, харин ч үнэхээр тайвширч, одоо л нэг бүх зүйл дээр бие дааж эцсийн шийдвэр гаргаж болох нь гэж бодсон. Тухайн үед ингэж бодох нь буруу гэдгийг мэдэж байсан ч өөрийгөө эргэцүүлж, үүнийг огт нухацтай хүлээж аваагүй юм.

Нэг өдөр удирдагч намайг өөр бүс дэх цуглаанд оролцох хэрэгтэй байна, энэ нь том бүс нутгийг хамарч байгаа ч 10 орчим хүнийг л сонгосон гэж хэлсэн. Бас би тушаал дэвших гэж байгаа талаараа сэм сонслоо. Тэгээд өөрийгөө чамгүй сайн юм байна, бүс нутгийнхаа сор нь юм байна гэж үнэхээр мэдэрсэн дээ. Тэгээд дөрвөн эгчтэй хамт өндөр сэтгэгдэлтэйгээр галт тэрэгт суусан ч замд минь санаанд оромгүй нэг зүйл тохиолдлоо. Биднийг ХКН-ын цагдаа нар мөшгөж баривчилсан юм. Тэдний байцаалт үр дүнгүй байсан болохоор намайг “хууль сахиулахад саад учруулахын тулд буруу номтны байгууллага үүсгэн байгуулж, ашигласан” гэж хоёр жил хүнд хөдөлмөр эрхлэх ял оноосон. Би ял авсныхаа дараа тэсэхэд бэрх цагийг туулсан даа. “Яагаад намайг тушаал дэвших гэж байхад баривчилж, шоронд хийв ээ? Бурхан намайг болиулж, үүгээр илчилж, таягдаж байгаа юм биш үү? Би үүргээ биелүүлж, аврагдах боломжоо алдсан гэж үү?” гээд сэтгэлд минь Бурханы талаарх буруу ойлголт, эргэлзээ төрсөн. Би маш их шаналж, нэлээд төөрөлдсөн байсан юм. Тэгээд олон ч удаа мэгшиж, “Өө Бурхан минь, одоо би Таны хүслийг ойлгохгүй байна. Та намайг голж, намайг хүсэхгүй байх шиг байна. Бурхан минь, намайг гэгээрүүлж, замчилж, хүслээ ойлгуулаач гэж Танаас гуйя, тэгвэл би энэ нөхцөлд үнэнд яаж орохоо мэднэ шүү дээ” гэж Бурханд залбирсан. Залбирлыг минь сонссон Бурханд талархъя. Нэг өдөр надтай нэг тасагт хоригдож байсан эгч Бурханы зарим үгийг хуулж авсан тэмдэглэлээ сэмхэн шургуулж өгсөн. Тэнд ингэж бичсэн байлаа: “Цэвэршүүлэлт нь бүх хүний хувьд шаналгаатай, хүлээн зөвшөөрөхөд маш хэцүү байдаг хэдий ч цэвэршүүлэлтийн үеэр Бурхан зөвт зан чанараа хүнд ил болгож, хүнд тавих шаардлагаа ил тод болгож, хүнийг улам их гэгээрэл, улам бодитой засалт, харьцалтаар хангадаг; Тэрээр баримт, үнэн хоёрыг харьцуулах замаар хүнд өөрийнх нь талаар болон үнэний талаар илүү их мэдлэг өгч, Бурханы хүслийн талаар улам их ойлгуулж, улмаар Бурханыг илүү жинхэнэ, цэвэр ариунаар хайрлах боломжийг олгодог. Цэвэршүүлэлт явуулах Бурханы зорилго ийм юм. Хүнд Бурханы хийдэг бүх ажил нь өөрийн гэсэн зорилго, ач холбогдолтой байдаг; Бурхан утга учиргүй ажил хийдэггүй, хүнд ашиггүй ажил ч хийдэггүй. Цэвэршүүлэлт нь хүмүүсийг Бурханы дэргэдээс холдуулна гэсэн үг биш, тэднийг тамд устгана гэсэн ч үг биш. Харин цэвэршүүлэлтийн үеэр хүний зан чанар, санаа зорилго, хуучин үзэл бодлыг өөрчилж, Бурханыг гэх хайрыг нь өөрчилж, хүний бүхий л амьдралыг өөрчилнө гэсэн үг юм. Цэвэршүүлэлт бол хүнийг турших жинхэнэ туршилт, бодит сургалтын нэг хэлбэр бөгөөд цэвэршүүлэлтийн үеэр л хүний хайр төрөлх үүргээ гүйцэтгэж чадна” (Үг. I Боть: Бурханы илрэлт ба ажил. Хүн цэвэршүүлэлтийг туулж байж л жинхэнэ хайрыг олж авч чадна). Миний сэтгэл дорхноо л гэгээлэг болсон. Энэ нөхцөлд Бурхан намайг шалгаж байлаа. Намайг таягдах биш, харин намайг өөрийгөө илүү сайн эргэцүүлж, өөрийгөө мэддэг болж, үнэнд ороосой гэж хүссэн юм байна. Би цаашид сөрөг, сул дорой байж болохгүй, бас өөрийнхөө үзлээр явж, Бурханы хүслийг тааж үнэхээр болохгүй гэдгээ мэдсэн. Харин ч өөрийгөө тайван байлгаж, үнэнийг эрж хайж, үнэн сэтгэлээсээ өөрийгөө эргэцүүлж, мэдэх ёстой.

Нэг шөнө огт нойр хүрэхгүй байлаа, тэгээд Бурхан надад ийм зүйл тохиолдохыг яагаад зөвшөөрсөн юм бол гэж өөрийн эрхгүй гайхсан юм. Дараа нь Бурханы ийм үг санаанд орсон: “Агуу улаан лууг та нар үнэхээр үзэн яддаг гэж үү? Үнэхээр, чин сэтгэлээсээ үзэн яддаг уу? Яагаад Би та нараас ийм олон удаа асуув? Би энэ асуултыг яагаад ахин дахин асуугаад байна вэ?” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдварууд, 28-р бүлэг). “Би агуу улаан лууг үнэхээр үзэн яддаг уу? Үнэхээр чин үнэнээсээ үзэн яддаг уу?” гэж өөрөөсөө ахин дахин асуусан. Тэгээд “Амийн оролтын тухай номлол ба нөхөрлөл”-ийн ийм хэсэг бодогдсон юм: “Зарим хүн: ‘Би агуу улаан лууг юунаас ч илүү үзэн яддаг. Энэ нь намайг дарангуйлж, мөрдөж мөшгөсөн бөгөөд ёрын муу царайг нь би аль эрт харж, үүнээс нүүр буруулсан’ гэх мэтийн зүйл хэлдэг. Чи түүнээс нүүр буруулсан гэж хэлдэг юм чинь Бурханд бүрэн дуулгавартай байдаг гэсэн үг үү? Бурханыг үнэхээр хайрладаг уу? Агуу улаан лууг хаясан гэсэн тодорхой шинж тэмдэг байх хэрэгтэй. Хэрвээ чи агуу улаан лууны хороор дүүрэн хэвээр байж, үүний үзэл бодлын дагуу аливааг шүүсээр байдаг бол үүнийг үнэхээр хаяагүй гэдгийг чинь энэ нь харуулдаг. Чи үүнийг хэчнээн их үзэн ядлаа ч гэсэн, үүний сэтгэлгээ, үзэл бодол болон тэрс үзэл, гажууд онолыг ялган таньж чадахгүй хэвээр байж, үзэл бодол, үйлдэл чинь үүний хоронд захирагдсаар байгаа бол агуу улаан луунаас нүүр буруулсан гэж яаж хэлж болох юм бэ? Чиний бодол, амьдралын талаарх үзэл бодол, харах өнцөг бүхэлдээ агуу улаан лууныхтай адил байдаг—тэдгээр нь бүгд үүнд харьяалагддаг бөгөөд ийм учраас чи Сатаны хяналт дор амьдарсаар байна… Сатаны нөлөөнөөс үнэхээр ангижрахын тулд бид Бурханы шүүлт, гэсгээлтийг туулах ёстой; өөрсдийнхөө доторх бүх сатанлаг хорыг бүрэн арилгаж, цэвэрлэх ёстой. Бид зүрх сэтгэлийнхээ угаас Бурханыг хайрлаж, дуулгавартай дагаж чаддаг байх ёстой. Зөвхөн энэ нь л агуу улаан лууг үнэхээр хаяж буй хэрэг юм. Бидний зүрх сэтгэл дотор үнэн болон Бурханы үг захирч байх үед, бид Бурханыг агуу хэмээн өргөмжилж, Бурханыг мөнхөд дуулгавартай дагаж, шүтэн мөргөж байх үед, мөн агуу улаан лууны ов мэх, хязгаарлалт, завхралд автахаа болих үед—зөвхөн тэр үед л биднийг Сатаны нөлөөнөөс үнэхээр ангижирсан гэж хэлж болно.” Эдгээр үгийг бодоод үзэхэд, ах эгч нарыг баривчилж, хяхаж хавчиж, Бурханы ажлыг үймүүлж, бусниулдгийнх нь төлөө л агуу улаан лууг би үзэн яддаг байж, харин ингэснээр түүнийг үнэхээр үзэн ядаж, орхиогүй байсан. Ёрын муу, харгис мөн чанарыг нь бүрэн ойлгосноор л түүнийг үнэхээр үзэн ядаж, орхиж болдог, тэгснээр бид агуу улаан лууг үнэн голоосоо үзэн ядаж, өөрсдийнхөө доторх хорыг нь хөсөр хаяж чаддаг юм байна. Агуу улаан лууны баривчилгаа, хавчлага, эрүү шүүлтийг би өөрийн биеэр туулж, албадан суртал ухуулгад хамрагдсанаар тэр бол үнэнийг үзэн ядаж, Бурханыг үзэн яддаг чөтгөр гэдгийг үнэхээр олж харсан. Хүнийг хууран мэхлэгч, завхруулагчийн муухай царайг нь харсан. Тэр бурхангүй үзэл, эдийг шүтэх үзлийн хэнгэрэг дэлдэж, Бурханы оршин тогтнолыг үгүйсгэхээр улайрч, өөрийгөө “агуу, алдар суутай, зөв зүйтэй” гэж өргөмжилж, сайрхахын тулд чадах бүхнээ хийдэг. Өөрийгөө ард түмний аврагч гэж шагшин магтаж, хүн болгоноор өөрийгөө шүтүүлж, Бурхан мэт итгүүлэхийг хүсэж, хүмүүсийн зүрх сэтгэлд Бурханы орыг эзэлнэ гэж хий хоосон горьддог. Агуу улаан луу маш жигшүүртэй, ёрын муу, бас ичгүүргүй юм байна. Бас миний мөн чанар агуу улаан лууныхтай бараг дүйцэж байгааг би ухаарсан. Бусдад Бурханыг мэдүүлж, Бурханд захирагдах боломж олгохын тулд Бурхан намайг өргөж, удирдагчийн үүрэг гүйцэтгүүлж, үнэний нөхөрлөлөөр асуудлыг хэрхэн шийдвэрлэхийг сургаж байхад би тэр боломжийг ашиглан чадах чинээгээрээ онгирч, зүгээр л бусад хүн намайг хүндэлж, хэлснээр минь хийгээсэй гэж хүссэн. Ингэснээрээ би Бурханыг эсэргүүцэж байсан биш үү? Би Ван эгчид атаархаж, эгчийг гадуурхаж, байнга алдаа дутагдал руу нь дайрч, эгчийг дорд үздэг байсан. Тэр ч байтугай чуулганд өөрөө шийдвэр гаргадаг болохын тулд эгчийг халуулах юм сан гэхээс байж ядаж байсан. Би дарангуйлагч шиг аашилж байсан биш үү? “Нэг ууланд хоёр бар багтдаггүй”, “Тэнгэрт ч, газарт ч би өөрөө өөрийнхөө эзэн” гэх зэрэг агуу улаан лууны хороор удирдуулж байсан биш үү? Бурханы захиргааны зарлигт, “Хүн өөрийгөө дөвийлгөж, өргөмжлөх ёсгүй. Бурханыг шүтэн мөргөж, өргөмжлөх ёстой” (Үг. I Боть: Бурханы илрэлт ба ажил. Хаанчлалын эрин үед Бурханы сонгосон хүмүүсийн дуулгавартай дагах ёстой захиргааны арван зарлиг) гэсэн байдаг. Илэрхийлсэн бүхнээ эргээд харахад үүнийг үүргээ гүйцэтгэх гэж нэрлэж яаж болох вэ дээ? Би мууг үйлдэж, Бурханыг эсэргүүцэж байсан юм байна! Үйлдэл минь Бурханы захиргааны зарлигийг аль эрт зөрчсөн байсан, хэрвээ Бурхан намайг сахилгажуулж, тэр нөхцөлийг ашиглан ёрын муу замналд минь цэг тавиагүй бол, би өөрийн уг чанар, санаархлын дагуу явсаар байсан бол алдар нэр, байр суурийн төлөө яахаас ч буцахгүй болж, эцэстээ ёрын мууг ихээхэн үйлдэж, Бурханд шийтгүүлж дуусах байсан нь лавтай. Үүнийг ойлгосон нь надад том сануулга болсон. Би тийм аюултай цэгт хүрчхээд огт хайхрахгүй байж. Эцэст нь баривчлагдсан болохоор өөрийгөө эргэцүүлж, өөрийгөө мэдэхээс өөр аргагүй болсон. Агуу улаан луу гэх энэ диавол товойлгоогүй бол дотор минь түүний хэчнээн их хор байгааг, үнэндээ түүний төрөл гэдгээ хэзээ ч олж харахгүй байсан биз. Түүнийг үнэхээр орхиж, хороос нь ангижрахаар эрэлхийлэхгүй байх байсан. Бурханы хийсэн бүхэн намайг цэвэрлэхийн төлөө байсныг ойлгоод намайг аварсанд нь зүрх сэтгэлийнхээ угаас талархсан юм.

Шоронд байхдаа би өөрийгөө маш их эргэцүүлж, ялангуяа үүргээ гүйцэтгэх боломжоо нандигнадаггүй байсандаа харамссан. Оронд нь би алдар нэр, байр суурь хөөцөлдөхөөр зүтгэж, Сатаны хороор амьдардаг байж. Үнэний эсрэг маш олон зүйл хийж, үүгээрээ ах эгч нараа хорлож, чуулганы ажилд саад хийж, үймүүлдэг байсан. Би Бурханыг маш их шархлуулчхаад асар их өртэй болж, гэмшлээр дүүрсэн юм. Тэгэхэд л үнэнийг эрэлхийлж, Бурханы шүүлт гэсгээлтийг туулъя, даруйхан тэдгээр хороос ангижирч, хүний төрхийг амьдран харуулъя гэх оргилуун хүсэлтэй болсон юм. Суллагдсаныхаа дараа би үүргээ үргэлжлүүлсэн, тэгээд чуулганы удирдагчаар дахин сонгогдох үедээ урьдынх шигээ сэтгэл ханаж, өөрийгөө бахдаагүй. Харин ч үүнийг их хариуцлага, нандигнах ёстой Бурханы даалгавар гэж мэдрэн, үнэнийг эрэлхийлж, үүргээ биелүүлэхийн тулд чадах бүхнээ хийх ёстой гэж бодсон. Сатанд хууртсан сүнсийг минь удаа дараагийн цээрлүүлэлт, сахилгажуулалт эцэст нь сэрээсэн. Үнэнийг эрэлхийлж, зан чанараа өөрчлөхөөр эрэлхийлж, бүтээгдсэн зүйлийн үүргээ сайн биелүүлэх л зөв эрэл хайгуул гэдгийг би таньж мэдсэн! Алдар нэр, байр суурийн төлөөх хүсэл минь урьдынхаасаа бага болж, биеэ тоодог минь ч улам багасаж байгаа. Би бусадтай сайн ажиллаж, үүргээ зохистой биелүүлж чаддаг болсон, одоо хүний төрхийг бага ч болов амьдран харуулж байгаа. Багахан өөрчлөлт ч амархан олдоогүйг би гүнээ мэдэрч байна. Энэ бүгд Бурханы үгийн шүүлт, гэсгээлтээр л олдсон. Намайг аварсанд нь Төгс Хүчит Бурханд талархъя!


74. Зовлон бэрхшээлээр дамжуулан дуулгавартай байхыг сурлаа

Ли Ян, Хятад

Хүүгээ зургаан настай байхад нэг өдөр чихнийх нь ард овгор юм байхыг анзаарснаа би санаж байна. Тэгээд хүүгээ эмнэлэгт үзүүлэхээр очиход эмч үүнийг хавдар, ясыг устгадаг тодорхой нэг төрлийн хавдар гээд, тухайн үед амь насанд халтай биш байгаа ч үр дүнтэй эмчилгээ байхгүй болохоор үнэхээр их өвддөг, яагаад гэвэл үрэвсэх бүрд нь хүү маань халдварласан ясыг авхуулах мэс засал хийлгэх хэрэгтэй болно, тэгэхгүй бол амь насанд нь аюултай гэж хэлсэн юм. Эмчийн ингэж хэлэхийг сонсоод би балмагдан цочирдож, сэтгэл тавгүйтлээ. Тухайн үед би шинэ итгэгч байсан, Бурханд итгэж байгаа юм чинь Бурхан минь хад байх ёстой гэж бодогдоод итгэлтэй байхаар өөрийгөө шавдуулсан юм. Намайг Бурханд найдаж байгаа цагт миний хүү гарцаагүй эдгэнэ гэж би итгэсэн юм. Эцэст нь хүүгийн минь мэс засал амжилттай болж, үнэхээр хурдан эдгээд, хагалгаанаасаа хойш гуравхан өдрийн дотор хүү минь байшинд хаа сайгүй гүйж, долоо хоногийн дараа эмнэлгээс гарсан юм. Дараа нь итгэх хүсэл минь илүү их болж, чуулганаас надад даалгасан ямар ч ажлыг баяртайгаар хүлээн авч, юу ч боллоо гэсэн үүргээ үргэлж биелүүлдэг байлаа. Гэр бүлийнхэн маань намайг ойлгоогүй, надад ойр дотно байсан хүмүүс үргэлж ардуур минь муулж байсан ч би үүнийг тоогоогүй. Шаргуу ажиллаж, өөрийгөө зарлагадаж байгаа цагт Бурханаар гарцаагүй ерөөгдөнө гэж санагдсан.

Тэгтэл нэг өдөр хүү минь бүсэлхийгээ базлан над дээр ирээд өвдөж байна гэж хэлсэн юм. Хүүгийнхээ зовуурьтай царайг хараад би тавгүйтэж, цамцыг нь даруйхан сөхөөд, өвдөж байна гэж хэлсэн газарт нь овгор үүсэж байгааг харлаа. Намайг үл ялиг хүрэхэд хүү минь өвдсөндөө хашхирч, хүүгийн минь өвчин дахиж байгааг би мэдсэн болохоор хүүгээ шууд эмнэлэгт аваачсан юм. Үзлэгээр хүүгийн минь өвчин дахисан болох нь батлагдаж, анхны мэс заслын дараа дүүрэн гуурс суулгуулсан хүүгээ харсан минь өөрийн эрхгүй бодогдлоо. Хүү минь сул дорой харагдаж, би тарчилж байсан юм. Энэ удаа хүү минь хэр ихийг туулах болсон тухай бодож ч зүрхлэхгүй байв. Ийм бага балчир насандаа хүү минь хэр их зовох болсон тухай бодох бүрдээ би маш их түгшиж, идэж ч унтаж ч чадалгүй, хүүгийнхээ өвчнийг өөртөө аваад, хүүгийнхээ оронд зовж болдог ч болоосой гэж үнэн сэтгэлээсээ хүсэж байлаа. Би итгэгч болсноосоо хойш Бурханы төлөө маш шаргуу ажилласаар ирсэн байтал Бурхан яагаад манай гэр бүлийг харж хандаж, хамгаалаагүйг би ерөөсөө ойлгож чадахгүй байсан юм. Яг тэр өдөр манай тосгоны нэг эгч надтай уулзахаар ирсэн бөгөөд хүү минь өвдсөн нь Бурханы зөвшөөрсөн зүйл гэдгийг би эгчийн нөхөрлөлөөс ухаарсан юм. Би залбирч, Бурханд найдаж, итгэлдээ түшиглэн Бурханы төлөө гэрчлэлд зогсож, үүргээ биелүүлэхдээ хүчтэй байх ёстой байв. Би цуглаанд үргэлжлүүлэн явж, үүрэгтээ өөрийгөө улам их зориуллаа. Цуглааны үеэр энэ туршлагаа ах эгч нартай хуваалцаж, тэд итгэлтэй байсны минь төлөө намайг биширч байв. Намайг ингэж магтахыг нь сонсоод би Бурханы төлөө гэрчлэлд зогсож байна гэдэгтээ, мөн Тэр миний хүүг гарцаагүй ерөөнө гэдэгт бүр ч итгэлтэй болсон юм.

Тэгээд хүүгийн минь өвчин тав дахь удаагаа гарч ирэхэд эмч, хүү чинь хэтэрхий олон удаа, бараг зургаан сар тутамд нэг удаа өвдөж байна, энэ чигээрээ үргэлжилбэл амь насанд нь халтай болно, химийн эмчилгээ, туяа эмчилгээ хийлгээд нэмэр болох эсэхийг нь хар гэж зөвлөлөө. Үүнийг сонсоод би дотроо үнэхээр цөхөрч, асар их шаналсандаа Бурханд учирлахаар оролдож эхэллээ: “Би юу ч боллоо гэсэн, өдөр бүр маш шаргуу ажиллаж, бусдын ямар ч шүүлт, эсвэл дайралттай нүүр тулсан, хэзээ ч Бурханыг үгүйсгээгүй, үүргээ гүйцэтгэсээр л байсан. Бурхан яагаад миний хүүг хамгаалахгүй байгаа юм бэ?” Бас би гомдлоор дүүрч байлаа. Цуглаандаа явж, үүргээ биелүүлсээр байсан ч зүрх сэтгэл минь Бурханаас улам холдож, Бурханы үгийн номыг барьж байгаа ч зүгээр л хоосон ширтэх болж, үнэхээр их зовж байлаа. Тэгээд би Бурханд сэтгэлээ уудалж, “Өө Бурхан минь, би яг одоо маш их шаналж байна, хүүгийнхээ эрүүл мэндийн асуудлаас болж Таныг буруутгах ёсгүй гэдгээ мэдэж байгаа ч Таны хүслийг ойлгохгүй, үүнийг яаж даван туулахаа мэдэхгүй байна. Бурхан минь Таны хүслийг ойлгоход намайг залж чиглүүлээч” гэлээ. Залбирсныхаа дараа би Бурханы энэ үгийг бодсон юм: “Бурхан Иовыг Өөрт нь гэрчлэл хийсний дараа таягдан хаясан гэж үзье: Тэглээ ч гэсэн Бурхан зөвт байх байсан юм.” Дараа нь би Бурханы үгийн энэ магтан дууг тэр даруй оллоо: “Зөвт байдал яавч эрх тэгш, боломжийн байдаггүй; энэ бол тэгшитгэх үзэл биш, хэр их ажил гүйцэлдүүлсний чинь дагуу хүртвэл зохих зүйлийг хуваарилах, эсвэл хийсэн ажлын чинь төлөө хөлс өгч, зарцуулсан зүтгэлийн чинь дагуу төлбөр төлөх явдал биш. Энэ нь зөвт байдал биш. Бурхан Иовыг Өөрт нь гэрчлэл хийсний дараа таягдан хаясан гэж үзье: Тэглээ ч гэсэн Бурхан зөвт байх байсан юм. Үүнийг яагаад зөвт байдал гэдэг вэ? Хүний өнцгөөс бол, аливаа зүйл хүмүүсийн үзэлтэй нийцэж байвал Бурханыг зөвт гэж хэлэх маш амархан байдаг; харин тухайн зүйл үзэлтэй нь нийцэж байгаа харагдахгүй бол, энэ нь тэдний ойлгож чадахгүй зүйл бол Бурханыг зөвт гэж хэлэхэд хэцүү байх болно. Бурханы мөн чанар бол зөвт байдал. Бурханы хийдэг зүйлийг ойлгох амаргүй ч Түүний хийдэг бүхэн зөвт юм; хүмүүс л ойлгохгүй байгаа хэрэг. Бурхан Петрийг Сатанд өгөхөд Петр юу гэж хариулсан бэ? ‘Хүн төрөлхтөн Таны хийдэг зүйлийг ойлгож чадахгүй, гэхдээ Таны хийдэг бүх зүйл сайн санааг тань агуулдаг; энэ бүхэнд зөвт байдал байдаг. Таны ухаалаг үйл хэргийг би магтахгүй байж яахан чадах билээ?’ гэсэн. Бурханы хийдэг бүхэн зөвт байдаг. Хэдийгээр энэ нь ойлгомжгүй байж болох ч чи дураараа дүгнэлт хийх ёсгүй. Хэрэв Бурханы хийдэг зүйл чамд үндэслэлгүй харагдаж байвал, эсвэл чи энэ тухай ямар нэг үзэл тээж, үүнээс үүдэн Бурханыг зөвт бус гэж хэлэхэд хүрвэл чи л хамгийн эрүүл ухаангүй байгаа хэрэг. Петрт зарим зүйл ойлгомжгүй санагдсан ч тэдгээр зүйлд Бурханы мэргэн ухаан байгаа, Бурханы сайн санаа байгаа. Хүмүүс бүх зүйлийг ойлгож чадахгүй; тэдний ухаарч чадахгүй маш олон зүйл бий. Бурханы зан чанарыг мэднэ гэдэг амаргүй хэрэг” (Хургыг дагаж шинэ дуу дуулъя номын “Бурханы хийдэг бүхэн зөвт байдаг”). Бурханы үгийг оюун санаандаа ахин дахин эргэцүүлэхийн хэрээр зүрх сэтгэл минь цэлмэлээ. Бурханы зөвт байдал миний бодсон шиг шударга, боломжийн, эрх тэгш байдаггүй, хийсэн ажлынхаа төлөө нөхөн төлбөр авч, юу зориулснаа буцааж авах ч явдал биш. Бурханы үйл хэрэг хүмүүст ойлгохын аргагүй байдаг ч Бурхан юу ч хийлээ гэсэн, эсвэл хүнд яаж ч хандлаа гэсэн энэ нь бүгд зөвт байдал юм. Энэ бүхэн нь Бурханы мэргэн ухааныг агуулдаг. Яагаад гэвэл, Бурханы гол мөн чанар нь зөвт байдал билээ. Би Бурханы зөвт зан чанарыг ойлгоогүй байснаа харсан юм. Миний үзлээр бол, би Бурханд итгэдэг болохоор Бурхан намайг харж хандах ёстой; би Бурханы төлөө өөрийгөө зарлагаддаг болохоор Бурхан намайг бүх талаар хангаж, замыг минь өөгүй болгох ёстой байлаа. Би Бурханд итгэдэг юм чинь гэр бүлийнхэн маань бүгд ерөөгдөх ёстой гэж бодсон. Би Бурхантай наймаацахаар оролдож байсан биш үү?

Ингэж бодоод Бурханы үгийн номоо нээж, энэ хэсгийг уншсан юм. “Чиний эрэлхийлдэг зүйл бол Бурханд итгэснийхээ дараа амар амгаланг олж чадах явдал, хүүхдүүд чинь өвчин хуучаас ангид байх, нөхөр чинь сайн ажилтай байх, хүү чинь сайн эхнэр олж авах, охин чинь дажгүй нөхөртэй болох, үхэр адуу чинь газраа сайн хагалах, ургац ургахын тулд жилийн турш цаг агаар сайхан байх. Чиний эрэлхийлдэг зүйл энэ. Чиний эрэл хайгуул зөвхөн тав тухтай амьдрахын төлөө байдаг, мөн ямар ч осол танай гэр бүлд тохиолдохгүй байх, салхи шуурга хажуугаар чинь өнгөрөх, нүүр царайд чинь элс шороо хүрэхгүй байх, ургац чинь үерт автахгүй байх, ямар ч гамшигт нэрвэгдэхгүй байх, Бурханы тэвэрт амьдрах, тохитой гэр оронд амьдрахын төлөө байдаг. Махан биеийн таашаалыг үргэлж эрэлхийлдэг чам шиг хулчгар хүнд зүрх сэтгэл байдаг уу, сүнс байдаг уу? Чи араатан биш гэж үү? Би хариуд нь юу ч нэхэлгүйгээр үнэн замыг чамд өгсөн, гэсэн ч чи үүнийг эрэлхийлдэггүй. Чи Бурханд итгэдэг хүмүүсийн нэг мөн гэж үү? Би жинхэнэ хүний амьдралыг чамд өгсөн, гэсэн ч чи үүнийг эрэлхийлдэггүй. Чи гахай, нохойноос өөрцгүй биш үү? Гахай хүний амьдралыг эрэлхийлдэггүй, цэвэрлүүлэхийг зорьдоггүй ба амьдрал гэж юу болохыг ойлгодоггүй. Өдөр болгон ходоодоо дүүртэл идчихээд зүгээр л унтаад өгдөг. Би чамд үнэн замыг өгсөн, гэсэн ч чи үүнийг олж аваагүй: Чи гар хоосон байгаа. Чи гахайных шиг амьдралаа үргэлжлүүлэхийг хүсэж байна уу? Тийм хүмүүс амьд байхын ач холбогдол юу вэ? Амьдрал чинь жигшүүртэй агаад олиггүй, чи бохир заваан, садар самуун дунд амьдардаг, ямар ч зорилгыг эрэлхийлдэггүй; чиний амьдрал хамгийн олиггүй биш гэж үү? Чамд Бурханыг харах нүүр байгаа юу? Хэрвээ чи ийм маягаар үргэлжлүүлбэл юу ч олж авахгүй биш үү?” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Бурханы үг итгэлдээ баримталж байсан бүх сэдэл, хэтийдсэн хүсэл найдварыг минь ил болгож, Бурханы асуулт нэг бүр намайг нүүр хийх газаргүй болгож орхисон юм. Эргээд бодоход итгэл минь бүр анхнаасаа л ерөөл хүртэхийн төлөө байж, итгэлдээ өөрийгөө Бурханы төлөө зарлагадвал Бурхан намайг амар амгалан гэр бүлийн амьдралаар, хүүг минь эрүүл мэндээр ерөөнө гэж боджээ. Тийм учраас найзууд, гэр бүлийнхэн маань намайг яаж ч муу хэлсэн бай, би үүргээ биелүүлсээр байж. Хүүгийн минь өвчин дахин сэдрэхэд, Өөрт нь үнэхээр итгэж байгаа эсэхийг минь харахын тулд Бурхан намайг туршиж байна гэж би бодоод, зовлонг дааж, Бурханы төлөө гэрчлэлд зогсож чадаж байгаа цагт Бурхан намайг гарцаагүй ерөөж, хүү минь сайжирна гэж бодсон. Ингээд хүү минь дахиад өвдөж, бүр амь насанд нь аюул тулгарахад ерөөл, нигүүлслийн төлөөх найдлага минь тэр даруй нуран унаад, би гомдоллож эхэлсэн, тэгээд Бурханд учирлаж, шударга бус байсных нь төлөө Бурханыг буруутгаж, үүргээ биелүүлэх эрч хүчээ ч алдсан. Бурханы үгэн дэх шүүлт, илчлэлт л надад, миний бүх шаргуу ажил эргүүлээд Бурханаас ерөөл хүртэхийн төлөө байсан гэдгийг надад харуулсан юм. Энэ нь бүхэлдээ Бурхантай наймаа хийж, Бурханыг хуурахын төлөө байсан. Бодит байдалтай тулгараад би бүрмөсөн үнэмшиж, Бурхан үнэхээр ариун, зөвт гэдгийг харсан. Бурхан бидний зүрх сэтгэл, оюун санааг нэвт харж чаддаг. Хэрвээ эдгээр нөхцөл байдал ар араасаа тохиолдож, итгэл минь өө сэвтэй, эрэл хайгуулын талаарх үзэл бодол минь буруу гэдгийг харуулаагүй бол гадна талын сайн зан авир минь намайг төөрөлдүүлсээр байж, би өөрийгөө маш үнэнч, Бурханы төлөө гэрчлэлд зогсож байна гэж бодсоор байх байжээ. Тэгэхэд би өөрийгөө огтхон ч мэддэггүйгээ олж харсан юм.

Дараа нь Бурханы үгээс энийг уншлаа: “Хүний байдал болон Түүнд хандах хүний хандлагатай нүүр тулаад Бурхан шинэ ажил хийж, Өөрийнхөө талаар мэдлэгтэй, бас Өөртөө дуулгавартай болгож, хайрладаг, гэрчлэл хийдэг болгосон. Иймээс хүн Бурханы цэвэршүүлэлт төдийгүй шүүлт, харьцалт, засалтыг туулах ёстой, ингэхгүйгээр хүн Бурханыг хэзээ ч мэдэхгүй бөгөөд Түүнийг үнэхээр хайрлаж, Түүнд гэрчлэл хийж хэзээ ч чадахгүй. Бурхан хүнийг зүгээр л өрөөсгөл бус, харин олон талт үр дүнгийн төлөө цэвэршүүлдэг. Ингэж л Бурхан үнэнийг эрж хайх хүсэлтэй хүмүүсийн шийдвэр, хайрыг төгс болгохын тулд тэдэн дээр цэвэршүүлэлтийн ажил хийдэг. Үнэнийг эрж хайхыг хүсдэг, Бурханыг хүсэмжилдэг хүмүүст ийм цэвэршүүлэлтээс илүү утга учиртай, ач тустай зүйл гэж үгүй. Бурхан бол эцсийн эцэст Бурхан учир Бурханы зан чанарыг хүн мэдэж, ойлгоход амар биш. Эцсийн эцэст Бурхан хүнийх шиг зан чанартай байх боломжгүй учраас Түүний зан чанарыг мэднэ гэдэг хүнд амаргүй байдаг. Үнэн хүнд төрөлхөөс байдаггүй бөгөөд Сатаны завхруулсан хүмүүс үүнийг ойлгоход амаргүй байдаг; хүнд үнэн, үнэнийг хэрэгжүүлэх шийдэмгий зан байдаггүйн дээр зовж, цэвэршүүлэгдэж, шүүгдэхгүй бол шийдэмгий зан нь хэзээ ч төгс болохгүй. Цэвэршүүлэлт нь бүх хүний хувьд шаналгаатай, хүлээн зөвшөөрөхөд маш хэцүү байдаг хэдий ч цэвэршүүлэлтийн үеэр Бурхан зөвт зан чанараа хүнд ил болгож, хүнд тавих шаардлагаа ил тод болгож, хүнийг улам их гэгээрэл, улам бодитой засалт, харьцалтаар хангадаг; Тэрээр баримт, үнэн хоёрыг харьцуулах замаар хүнд өөрийнх нь талаар болон үнэний талаар илүү их мэдлэг өгч, Бурханы хүслийн талаар улам их ойлгуулж, улмаар Бурханыг илүү жинхэнэ, цэвэр ариунаар хайрлах боломжийг олгодог. Цэвэршүүлэлт явуулах Бурханы зорилго ийм юм” (Үг. I Боть: Бурханы илрэлт ба ажил. Хүн цэвэршүүлэлтийг туулж байж л жинхэнэ хайрыг олж авч чадна). Бурханы үгээс миний ойлгосон зүйл бол, Бурхан биднийг ил болгож, цэвэрлэхийн тулд туршиж, цэвэршүүлж, биднээр зовлон бэрхшээлтэй орчин туулуулахаар зохицуулдаг, ингэснээр бид Сатаны завхралд автсан үнэнээ харж, өөрсдийн завхарсан зан чанар, өөрсдийнхөө итгэл дэх хольцын талаар ойлголттой болж, үнэнийг эрэлхийлж, цэвэрлэгдэж, өөрчлөгдөн, Бурханд итгэх жинхэнэ итгэл, дуулгавартай байдлыг олж авч, эцэст нь Бурханаар авруулж чадна. Миний хүү ахин дахин өвдөөд, ерөөл олж авах гэсэн сэдлийг минь бүрэн илчилжээ. Өөрийгөө эргэцүүлээд би, Бурханаас ерөөл хүртэхийн тулд боломжтой бүхнийг бодож байсан гэдгээ харсан юм. Би эрэл хайгуулдаа үнэхээр урам зоригтой, анхаарлаа төвлөрүүлсэн юм шиг харагдаж байсан ч энэ бүхний ард миний өөрийн жигшүүрт сэдэл байсан. Тэгээд “Хүн бүр өөрийгөө боддог, би үхэхээр чи үх” гэдэг Сатаны хоронд автаад, хийсэн юм бүхэндээ өөрийнхөө ашиг сонирхлыг эхлээд бодож, итгэл найдвар минь нурах үед Бурханыг эсэргүүцэж, Бурхантай тооцоо хийхийг хүсэж, элдэв янзын муу муухайг харуулсан. Би үнэхээр маш аминчхан, жигшүүртэй юм! Энэ яаж Бурханд итгэлтэй байгаа хэрэг байх юм бэ? Би зүгээр л Бурханыг эсэргүүцэж, Бурханыг хуурахаар оролдож байсан. Үүнийг ухаараад би Бурханы өмнө нүүрээрээ газар унан залбирч, “Өө Бурхан минь, энэ бүх хугацаанд би Таныг хуурч, ерөөл хүртэх сэдэл агуулж, алхам тутамдаа Тантай наймаа хийхээр оролдож, үнэхээр чин сэтгэлгүй байжээ. Би үнэхээр аминчхан, жигшүүртэй, хүн чанараар маш дутмаг юм! Би ерөөл хүртэх гэсэн сэдлээ орхиж, хүүгээ Таны гарт орхиж, Таны зохион байгуулалт, зохицуулалтад захирагдахыг хүсэж байна. Би яавч гомдоллохгүй!” гэж хэлсэн юм. Энэ залбирлын дараа надад үнэхээр чөлөөтэй, амар тайван санагдсан.

Хэсэг хугацааны дараа үүргээ биелүүлэхээр хотоос гарсан үед нөхөр минь утасдаж, хүүгийн өвчин тарсан байна гэж хэллээ. Хүү минь толгой, нуруу, хүзүүндээ хавдартай болж, үүнийг цаашид хянах ямар ч найдваргүй болсон юм. Ингэж хэлэхийг нь сонсоод би удаан хугацаанд үг дуугүй болж, хүүд минь ямархуу байгааг төсөөлж ч зүрхлэхгүй, юмс ингэж эргэж байгаатай үнэхээр нүүр тулж чадахгүй байлаа. Тэгээд Бурханыг ахин дахин дуудаж, “Өө Бурхан минь, би одоо үнэхээр сул дорой байна. Намайг гэгээрүүлж, Таны хүслийг ойлгоход туслаач” гэлээ. Залбирсныхаа дараа би Бурханы үгийн энэ хэсгийг уншсан юм: “Хүний хувьд Бурхан ойлгомжгүй, бүр итгэхээргүй зүйлсийг их хийдэг. Бурхан хэн нэгнийг зохион байгуулахыг хүсэх үед энэхүү зохион байгуулалт нь ихэвчлэн хүний үзэлтэй зөрчилдөж, түүнд ойлгомжгүй байдаг, гэсэн ч чухамхүү энэ үл нийцэх болон ойлгомжгүй байдал нь хүнийг шалгах Бурханы шалгалт, туршилт юм. Абрахам тэр зуур өөрийн доторх дуулгавартай байдлыг Бурханд харуулж чадсан бөгөөд энэ нь Бурханы шаардлагыг хангаж чадах хамгийн үндсэн нөхцөл байсан билээ… Хэдийгээр өөр өөр байдалд Бурхан хүн бүрийг шалгах өөр өөр арга хэрэглэдэг боловч Бурхан Абрахамаас Өөрийн хүссэн зүйлийг харсан, Абрахамын зүрх сэтгэл үнэнч болохыг, түүний дуулгавартай байдал ямар ч болзолгүй болохыг харсан. Яг л энэ ‘болзолгүй’ байдлыг Бурхан хүсэж байсан юм. ‘Би аль хэдийн үүнийг өргөл болгосон, би аль хэдийн тийм зүйлээс татгалзсан—Бурхан яагаад надад бас л сэтгэл хангалуун биш байдаг юм бэ? Тэр яагаад намайг шалгаад л байдаг юм бэ? Тэр яагаад намайг туршаад л байдаг юм бэ?’ гэж хүмүүс дандаа хэлдэг. Энэ нь нэг баримтыг харуулдаг: Бурхан чиний зүрх сэтгэлийг хараагүй ба чиний зүрх сэтгэлийг олж аваагүй. Өөрөөр хэлбэл, Абрахам хүүгээ өөрийн гараар хөнөөж, түүнийг Бурханд өргөл болгохоор хутгаа далайж чадаж байсан шиг тийм чин сэтгэлийг Тэр хараагүй. Тэр чиний ямар ч болзолгүй дуулгавартай байдлыг хараагүй бөгөөд чамаас тайтгарал аваагүй. Тэгэхээр Бурхан чамайг шалгасаар байх нь хэвийн зүйл юм” (Үг. II Боть: Бурханыг мэдэх тухай. Бурханы ажил, Бурханы зан чанар ба Бурхан Өөрөө II). Би эдгээр үгийг ахин дахин тунгаан бодсон. Абрахам цорын ганц хүүгээ Бурханд өргөл болгохдоо ямар ч шаардлага тавиагүй, эсвэл байр байдлаа огт учирлаагүй. Хүүг нь Бурхан өгсөн болохоор Бурханыг шаардахад хүүгээ буцаан өгөх нь зөв зүйтэй, зохистой гэдгийг эргэлзээгүй мэдэж байсан. Бүтээгдсэн зүйлс ийм мөс чанар, эрүүл ухаантай байх ёстой. Абрахамын хувьд маш шаналгаатай байсан ч гэсэн Бурханы шаардлагад захирагдаж чадсан. Эцэст нь Абрахам үнэхээр хүүгээ хөнөөхөөр хутгаа өргөсөн нь Абрахамын Бурханд итгэх итгэл, дуулгавартай байдал бол чин үнэнч, жинхэнэ туршилтыг давж чадна гэдгийг харуулсан. Гэтэл намайг хар. Би Бурханы зохион байгуулалт, зохицуулалтад захирагдаж, хүүгээ Бурханд даатгахад бэлэн гэж хэлсэн ч зүрх сэтгэлдээ өөрийнхөө шаардлагыг хадгалсаар байсан. Ялангуяа хүүгийн минь бие муудсан, эмчлүүлэх боломжгүй гэдгийг сонсох үедээ хүүгээ алдаж болзошгүй гэх шаналалтай тулгараад дотор минь шаардлага байгааг олж мэдсэн. Би тэрийгээ үгээр илэрхийлээгүй ч зүрх сэтгэлдээ Бурханаас хүүг минь эдгээгээч гэж гуйхыг хүсэж, үнэхээр эрүүл ухаангүй, Бурханд огт дуулгаваргүй гэдгээ харсан. Үнэн хэрэгтээ, хүү минь миний хувийн эд хөрөнгө биш. Бурхан түүнд амийн амьсгал үлээж оруулсан. Миний бие бол хүүгийн минь төрөх зуучлагч төдий. Бурхан түүний бүхий л амьдралыг аль эрт урьдчилан тогтоож, бүрэн зохицуулаад, хэр их зовохыг нь, насан туршдаа хэр их гай зовлонтой тулгарахыг нь аль хэдийн тогтоосон. Би Бурханы зохицуулалтад захирагдах ёстой байлаа. Ингэж бодоод би Бурханд залбирч, “Өө Бурхан минь, миний хүү надад харьяалагддаггүй. Та хүүг минь авах ч бай, үгүй ч бай, энэ нь Таны сайхан сэтгэлийн хүслийг агуулж байгааг би мэднэ. Би захирагдаж, хүүгийнхээ амийг Таны гарт орхихыг хүсэж байна, Таныг юу ч хийлээ гэсэн, би гомдоллохгүй” гэсэн юм. Залбирсны дараа шаналал минь намжиж, нүд ирмэхийн зуур нэг сар өнгөрлөө. Нэг өдөр цуглаанаа тараад харьсны дараа нөхөр минь утасдаж, сэтгэл нь хөдлөн хүүгийн маань бүх хавдар алга болсон гэж хэллээ. Эмнэлэг дээрх томографийн шинжилгээ үүнийг баталсан юм. Энэ мэдээг сонсоод үнэхээр их догдолсондоо би уйлж эхэлсэн. Тэгээд зүрх сэтгэлдээ ахин дахин “Бурханд талархъя!” гэж хэлж байлаа. Энэ онцгой туршлага Бурханы асар их хүч чадлыг надад харуулж, Бурханы энэ үгийг туулахад намайг хүргэсэн юм: “Амьд ч бай, үхсэн ч бай аливаа бүх зүйл Бурханы бодлын дагуу хувирч, өөрчлөгдөж, шинэчлэгдэн, алга болдог. Энэ бол Бурханы бүх зүйлийг удирддаг арга зам юм” (Үг. I Боть: Бурханы илрэлт ба ажил. Бурхан бол хүний амийн эх сурвалж). Энэ нь надад Бурханы төгс хүчин, дээд эрхийг үнэхээр харуулж, Бурхан оргүй хоосныг ямар нэг зүйл болгож, оршин байгаа зүйлийг үгүй болгож чадна гэдгийг харуулсан. Бүх зүйлийг Бурханы гар зохицуулж байдаг. Би Бурханд чин сэтгэлээсээ талархсан юм!

Нэг жилийн дараа би нөхрөөсөө, хүүгийн минь өвчин сэдрээд, эмнэлэгт химийн эмчилгээ хийлгэж байгаа гэсэн гэнэтийн зурвас хүлээн авлаа. Үүнийг сонсоод нэг талаар сэтгэл шаналж байсан ч өмнөх туршлагаа санаад, Бурханы зохион байгуулалт, зохицуулалтад захирагдахад бэлэн байлаа. Гайхалтай нь, миний хүү ердөө хоёр долоо хоногийн дараа эмнэлгээс гараад, одоог хүртэл эрүүл саруул хэвээр байгаа. Хүүгийнхээ өвчний талаар би Бурханыг буруутгаж, буруугаар ойлгож байсан хэдий ч Бурхан миний мэдлэггүй байдлыг анхаараагүй, харин Өөрийнхөө үгээр намайг гэгээрүүлж, залж чиглүүлсэн болохоор би Бурханы төгс хүчин, дээд эрхийг ойлгож, ерөөл эрж хайхын төлөө л итгэлтэй байх гэсэн эндүү ташаа үзэл бодлоо өөрчилж чадсан юм. Энэ нь үнэхээр намайг гэх Бурханы нигүүлсэл, ерөөл байв! Төгс Хүчит Бурханд талархъя!


75. Өвчний зовлон зүдүүр

Жүншин, Хятад

Төгс Хүчит Бурхан ингэж хэлсэн байдаг: “Миний үйл хэрэг далайн эргийн элсэн ширхгээс ч олон бөгөөд Миний мэргэн ухаан Соломоны үр удмаас ч агуу атал хүмүүс Намайг шалихгүй эмч, мөн хүний үл таних багш л гэж боддог! Өөрсдийг нь эмчилж магад гэсэндээ л маш олон хүн Надад итгэдэг. Намайг хүч чадлаа ашиглан биеэс нь бузар сүнснүүдийг зайлуулах байх гэсэндээ, бас Надаас зүгээр л амар амгалан, баяр хөөр хүртэж магад гэсэндээ маш олон хүн Надад итгэдэг. Надаас илүү их материаллаг эд хөрөнгө шаардахын тулд маш олон хүн Надад итгэдэг. Мөн энэ амьдралаа амар амгалан өнгөрөөж, ирэх ертөнцөд эсэн мэнд, эрүүл саруул байхын тулд маш олон хүн Надад итгэдэг. Тамын зовлонгоос зайлсхийж, тэнгэрийн ерөөлийг хүлээж авахын тулд маш олон хүн Надад итгэдэг. Зөвхөн түр зуурын тав тухын төлөө маш олон хүн Надад итгэдэг хэдий ч ирэх ертөнцөд ямар нэг зүйл олж авахаар эрж хайдаггүй. Би Өөрийн уур хилэнг хүн дээр буулгаж, нэгэн цагт хүнд байсан бүхий л баяр баясал, амар амгаланг булаан авах үед хүн эргэлзсэн. Би хүнд тамын зовлон өгч, тэнгэрийн ерөөлийг буцааж авах үед хүний ичгүүр нь уур хилэн болж хувирсан. Хүн өөрийг нь анагаагаач гэж Надаас гуйх үед Би ямар ч анхаарал тавилгүй, хүнд зэвүүцсэн; харин хүн ёрын муу эм болон хар шидийн замыг эрж хайхын тулд Надаас холдсон юм. Надаас нэхсэн бүхнийг нь хүнээс булаан авсны дараа хүн ул мөргүй алга болсон. Тиймээс, Намайг хэтэрхий их нигүүлсэл өгдөг учраас л, энэ нь маш их ашигтай байдаг учраас л хүн Надад итгэдэг гэж Би хэлдэг” (Үг нь махбодоор илэрсэн номын “Чи итгэлийн талаар юу мэдэх вэ?”). Урьд нь үүнийг уншихдаа Бурханы энд хэлсэн бүхэн баримт гэж л би хэлдэг байсан болохоос хэзээ ч үнэхээр ойлгоогүй юм. Би олон жил Бурханд итгэж, ажил, гэр бүлээ орхиж, өөрийгөө зарлагадаж, үүрэгтээ маш их зовсон юм чинь зовж шаналж, эрүүл мэнд муудах үе тохиосон ч Бурханыг буруутгаж, Бурханаас урвахгүй гэж боддог байлаа. Гэхдээ хүнд өвчний зовлон зүдүүрийг яг туулах үедээ Бурханыг буруугаар ойлгож, буруутгасан. Ерөөгдөж, Бурхантай наймаацах сэдэл минь улайм цайм ил болсон юм. Тэгэхэд л би хүмүүсийг илчилдэг Бурханы үгэнд бүрэн үнэмшиж, итгэлдээ хийх эрэл хайгуулын талаарх бодол минь өөрчлөгдсөн дөө.

2018 оны 7-р сард миний зүүн хөхөн дээр жижигхэн, хатуу булдруу байгааг оллоо. Үүнийг нэг их юманд бодолгүй, үрэвслийн эсрэг эмээр эдгээчихнэ гэж санасан. Гэхдээ дараагийнх нь хоёр сард байдал улам дордлоо. Шөнө хөлөрч, ямар ч тамиргүй болж, булдрууны эргэн тойрны хэсэг үнэхээр их өвдөж байлаа. Үнэхээр хэрэг бишидсэн юм болов уу гэж гайхаж эхэлсэн ч сүртэй юм биш гэж өөрийгөө дахиад тайтгаруулаад, Бурханд итгэж, өдөр бүр чуулганд үүргээ биелүүлээд завгүй байлаа. Тэгээд Бурхан намайг хамгаална гэж бодсон юм. Нэг шөнө хүчтэй өвдөлтөөс болж сэрлээ. Хөхнөөс шар шингэн гоожиж байхаар нь хэрэг бишидсэнийг мэдээд, нөхөр бид хоёр эмнэлэгт үзлэг хийлгэхээр яаран очсон юм. Шинжилгээний хариу гарахад, би хөхний хорт хавдартай болсон байлаа. Эмч ингэж хэлэхийг сонсоод би маш их цочирдсон. “Хөхний хорт хавдар аа?” “Би дөнгөж 30 гарч байгаа шүү дээ! Яахаараа ийм юм болдог байна аа?” гэж бодсон. “Үгүй байлгүй дээ. Надад ийм юм тохиолдох учиргүй. Би бол итгэгч, бас чуулганд үүргээ олон жил биелүүлж байна. Бурхан намайг харж хандаж, хамгаална. Эмч нар буруу оношилсон байж таарна” гэж өөртөө хэлсээр байлаа. Тэгээд үүнийг үнэн биш гэж найдсан. Тэр өдөр эмнэлгээс гэртээ яаж харьснаа ч санахгүй байна. Мэлэрсэн царайг минь хараад нөхөр минь: “Эднийх жижигхэн эмнэлэг, эмч нар нь ч төдийлөн чадварлаг биш. Тэдний буруу байж магад. Том эмнэлэгт очиж үзүүлье” гэж хэлээд намайг тайтгаруулахаар оролдлоо. Тэгж хэлэхээр нь найдлага сүүмэлзэх шиг л болсон. Харамсалтай нь том эмнэлгийн эмч оношийг баталгаажуулсан юм: Би хөхний хорт хавдар туссан байлаа. Тэгээд бас хавдар дундаас хожуу үе шатанд байгаа болохоор химийн эмчилгээнд орж, хагалгаа хийлгэхгүй бол үхэж болохоор байна гэж эмч хэлсэн. Миний ухаан бүрмөсөн балартаж, сэтгэл хямарлаа. “Энэ бүгдэд хэр их мөнгө орох бол? Химийн эмчилгээний явцад үхчихвэл яана? Тэр бүх өрийг гэр бүл маань яаж төлөх юм бэ?” гэж бодогдсон. Тэгээд цөхөрч, бүрмөсөн арга мухардсан юм.

Эхний удаагийн химийн эмчилгээний дараа хамаг бие өвдөн шархирлаа. Юу ч хийх хүсэлгүй болж, үргэлж сульддаг болсон байсан. Хэд хоногийн дараа эмийн нөлөө гарснаар л бие сайжирч эхэллээ. Би олон жил Бурханд итгэж, үүргийнхээ төлөө золиос гаргаж, өөрийгөө зарлагадсан. Үүргээ ямар ч нөхцөлд үргэлж биелүүлж, нэг ч цуглаан огт алгасаагүй. Тэгээд ах эгч нарынхаа асуудалд үргэлж тусалдаг байсан. Тэгж шаргуу ажилласан маань юуны төлөө байсан юм бэ? Бурхан намайг яагаад хамгаалахгүй байна вэ? Одоо би ямар ч үүрэг гүйцэтгэж чадахгүй. Бараг л үхэхийн даваан дээр байна шүү дээ. Бурхан намайг таягдан хаяхыг хүссэн юм болов уу? Би дахин таван удаагийн химийн эмчилгээнд ороод, дараа нь хагалгаа хийлгэнэ. Үүнийг яаж даван туулах юм бэ? Тэр бүх өвдөлт, зовлонгоос гадна би үхчихвэл ийм олон жил итгэсэн минь цагийн гарз байсан гэсэн үг болох уу? Тэгж бодоод нулимс унагасан. Тэр хэд хоног үнэхээр тарчилж байлаа. Бурханы үгийг уншсан ч шингээхээ больж, залбирахаа байсан. Сүнс маш их харанхуйлж, Бурханаас улам бүр холдож байсан юм.

Нэг өдөр чуулганы Ли эгч надтай уулзахаар ирээд биеийн байдлыг минь элэгсгээр асуулаа. Маш их өвдөж, тэгж их сэтгэлээр унасан байгааг минь хараад эгч нөхөрлөл хийсэн. “Бурхан бидэнд өвчин нүүрлэхийг зөвшөөрдөг. Бид илүү их залбирч, эрж хайх ёстой, Бурханы хүслийг ойлгоход Бурхан биднийг залж чиглүүлэх нь лавтай…” гэлээ. Эгчийн нөхөрлөлийг сонсоод сэтгэл минь хөдөлсөн. Магадгүй Бурхан намайг таягдан хаях гээгүй, зүгээр л Түүнд надад сургахыг хүссэн нэг хичээл байсан байх! Эгчийг явсны дараа Бурханд очиж залбиран, “Бурхан минь, би өвдсөнөөсөө хойш үргэлж шаналал дунд амьдарч, Таныг буруугаар ойлгож, буруутгаж ирлээ. Эгчийн маань хэлсэн өнөөдрийн сануулгаар дамжуулан энэ өвчний ард Таны хүсэл байгааг би одоо мэдэж авсан боловч энэ нөхцөл байдлаас ямар хичээлийг сурж авах ёстойгоо хараахан мэдэхгүй л байна. Таны хүслийг мэдэхэд намайг замчлаач дээ” гэж хэлсэн.

Тэгээд дараа нь өдөр болгон Бурханы өмнө очиж, ийнхүү залбирдаг болсон юм. Нэг өдөр Бурханы ийм үгийг уншлаа: “Шалгалтад орох нь чамайг хайр, итгэлгүй болгож орхидог, чамд залбирал дутагдаж, чи магтан дуу дуулж чадахгүй болдог бөгөөд дунд нь чи нэг л мэдэхэд өөрийгөө мэдэж авдаг. Хүнийг төгс болгодог олон арга барил Бурханд бий. Тэрээр хүний завхарсан зан чанартай харьцахдаа төрөл бүрийн орчныг хэрэглэж, хүнийг ил болгохын тулд төрөл бүрийн зүйл ашигладаг; нэг талаар Тэр хүнтэй харьцдаг, нөгөө талаар хүнийг ил болгодог, өөр нэг талаар Тэр хүнийг илчилж, хүний зүрх сэтгэлийн гүн дэх ‘нууцыг’ ухан гаргаж, илчлэн, олон байр байдлыг нь илчилснээр, уг чанарыг нь хүнд харуулдаг. Бурхан бодитой гэдгийг хүнд мэдэгдэх гэсэндээ илчлэл, хүнтэй харьцах, хүнийг цэвэршүүлэх, гэсгээх гэх мэт олон арга замаар Бурхан хүнийг төгс болгодог” (Үг нь махбодоор илэрсэн номын “Хэрэгжүүлэлтэд анхаардаг хүмүүс л төгс болгуулж чадна”). Бурханы үгийг тунгааж байхдаа Бурханы хүслийг эцэст нь ойлгож эхэлсэн юм. Бурхан элдэв янзын нөхцөлөөр завхарсан зан чанарыг маань ил болгоод, бидэнд сатанлаг зан чанарыг маань ойлгуулах, мөн биднийг үнэнийг эрж хайж, хэрэгжүүлдэг болгож, эцэст нь завхарсан зан чанарыг маань цэвэрлэж, өөрчлөхийн тулд үгийнхээ шүүлт, илчлэлийг ашиглан хүмүүсийг төгс болгох гэж эцсийн өдрүүдэд ажилладаг. Бурхан намайг албаар таягдан хаяж, зовоох гэсэндээ биш, харин цэвэрлэж, өөрчлөхийн тулд өвчин тусахыг зөвшөөрсөн гэдгийг би ойлгосон юм. Дахин Бурханыг буруугаар ойлгож, үүндээ автаад байж болохгүй. Харин захирагдаж, өвчнөөсөө үнэнийг эрж хайж, өөрийгөө эргэцүүлж, мэдэх ёстой байлаа. Бурханы хүслийг ойлгомогцоо тэгтлээ их гутарч, тэгж их шаналахаа больсон юм. Тэгээд Бурханд захирагдахаар залбирч.

Залбирлаа дуусгамагц Бурханы үгийн нэг мөр санаанд орлоо: “Чиний эрэл хайгуул зөвхөн тав тухтай амьдрахын төлөө байдаг, мөн ямар ч осол танай гэр бүлд тохиолдохгүй байх, салхи шуурга хажуугаар чинь өнгөрөх, нүүр царайд чинь элс шороо хүрэхгүй байхын төлөө байхын… төлөө байдаг” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Бурханы үгийн номоос үүнийг яаран хайгаад, ийм хэсгийг олсон: “Бурханд итгэх итгэл чинь ямар ч сорилт, гай зовлон, өчүүхэн төдий ч хүндрэл бэрхшээлд хүргэхгүй гэж чи найддаг. Чи дандаа эдгээр үнэ цэнгүй зүйлийг эрэлхийлдэг ба амийг ямар ч үнэ цэнгүй гэж үзээд, харин хэрээс хэтэрсэн бодлоо үнэнээс түрүүнд тавьдаг. Чи үнэхээр үнэ цэнгүй! Чи гахай шиг амьдардаг—чи гахай, нохойноос ямар ялгаатай юм бэ? Үнэнийг эрэлхийлдэггүй, харин махан биеийг л хайрладаг хүмүүс бүгд араатан биш гэж үү? Сүнсгүй үхдэлүүд бүгд алхаж яваа цогцос биш гэж үү? Та нарын дунд хэчнээн их үг яригдсан бэ? Та нарын дунд хийгдсэн ажил өчүүхэн төдий гэж үү? Та нарын дунд Би хэчнээн ихийг өгсөн бэ? Тэгвэл чи яагаад үүнийг олж аваагүй юм бэ? Чамд гомдоллох зүйл юу байгаа юм бэ? Чи махан биеийг хэтэрхий их хайрладаг учраас юу ч олж аваагүй биш гэж үү? Чиний бодол хэтэрхий туйлширснаас энэ нь болсон бус уу? Хэтэрхий тэнэгээс чинь болсон бус уу? Хэрвээ чи эдгээр ерөөлийг олж авч чадахгүй бол чамайг авраагүйн төлөө Бурханыг буруутгаж болох уу? Чиний эрэлхийлдэг зүйл бол Бурханд итгэснийхээ дараа амар амгаланг олж чадах явдал, хүүхдүүд чинь өвчин хуучаас ангид байх, нөхөр чинь сайн ажилтай байх, хүү чинь сайн эхнэр олж авах, охин чинь дажгүй нөхөртэй болох, үхэр адуу чинь газраа сайн хагалах, ургац ургахын тулд жилийн турш цаг агаар сайхан байх. Чиний эрэлхийлдэг зүйл энэ. Чиний эрэл хайгуул зөвхөн тав тухтай амьдрахын төлөө байдаг, мөн ямар ч осол танай гэр бүлд тохиолдохгүй байх, салхи шуурга хажуугаар чинь өнгөрөх, нүүр царайд чинь элс шороо хүрэхгүй байх, ургац чинь үерт автахгүй байх, ямар ч гамшигт нэрвэгдэхгүй байх, Бурханы тэвэрт амьдрах, тохитой гэр оронд амьдрахын төлөө байдаг. Махан биеийн таашаалыг үргэлж эрэлхийлдэг чам шиг хулчгар хүнд зүрх сэтгэл байдаг уу, сүнс байдаг уу? Чи араатан биш гэж үү? Би хариуд нь юу ч нэхэлгүйгээр үнэн замыг чамд өгсөн, гэсэн ч чи үүнийг эрэлхийлдэггүй. Чи Бурханд итгэдэг хүмүүсийн нэг мөн гэж үү? Би жинхэнэ хүний амьдралыг чамд өгсөн, гэсэн ч чи үүнийг эрэлхийлдэггүй. Чи гахай, нохойноос өөрцгүй биш үү? Гахай хүний амьдралыг эрэлхийлдэггүй, цэвэрлүүлэхийг зорьдоггүй ба амьдрал гэж юу болохыг ойлгодоггүй. Өдөр болгон ходоодоо дүүртэл идчихээд зүгээр л унтаад өгдөг. Би чамд үнэн замыг өгсөн, гэсэн ч чи үүнийг олж аваагүй: Чи гар хоосон байгаа. Чи гахайных шиг амьдралаа үргэлжлүүлэхийг хүсэж байна уу? Тийм хүмүүс амьд байхын ач холбогдол юу вэ? Амьдрал чинь жигшүүртэй агаад олиггүй, чи бохир заваан, садар самуун дунд амьдардаг, ямар ч зорилгыг эрэлхийлдэггүй; чиний амьдрал хамгийн олиггүй биш гэж үү? Чамд Бурханыг харах нүүр байгаа юу? Хэрвээ чи ийм маягаар үргэлжлүүлбэл юу ч олж авахгүй биш үү? Үнэн зам чамд өгөгдсөн, гэхдээ үүнийг эцэстээ олж авах уу, үгүй юу гэдэг чинь чиний хувийн эрэл хайгуулаас хамаарна” (Үг нь махбодоор илэрсэн номын “Петрийн туршлага: гэсгээлт, шүүлтийн талаарх түүний мэдлэг”). Итгэлдээ ерөөгдөх гэсэн хүслийг минь Бурханы үг яг таг илчилсэн юм. Итгэж явсан он жилүүдээ эргээд бодоход, гэрт бүх зүйл зүгээр, өөрөө эрүүл, бүх юм сайхан байх үед үүргээ идэвхийлэн биелүүлж, шавхагдашгүй эрч хүчтэй байх шиг санагддаг байж. Харин хорт хавдар тусмагцаа сөрөг болж, буруугаар ойлгож, намайг хамгаалсангүй гэж Бурханыг буруутгасан. Тэгээд хийсэн ажлаараа далимдуулан Бурхантай маргасан. Бүр тэр олон жил золиос гаргасандаа ч харамссан. Би Бурханаас зайлж, урвах байдалтай амьдарч байж. Үнэнийг эрэлхийлж, бүтээгдсэн зүйлийн үүргийг гүйцэтгэх биш, харин амар амгалан байдал, ерөөл хүртэхийн тулд л үүргээ биелүүлж, золиос гаргаж байсан гэдгээ өвчнөөр илчлэгдэх үедээ л олж харсан. Би золиос гаргасныхаа хариуд ерөөгдөх гэж Бурхантай наймаацаж байж. Би энэ амьдрал дахь бүхнийг хүсэж, дараа нь мөнх амьдрахыг хүссэн. Тэгээд хорт хавдартай болчхоод үхэх гэж байгаа юм шиг санагдаж, ерөөгдөхгүй мэт болоход Бурханыг шударга биш байна гэж буруутгасан—надад хүн чанар гэж огт байгаагүй. Олон жилийн итгэлээ цэгнээд үзэхэд би Бурханаас маш их нигүүлсэл, өчнөөн ерөөл хүртэж, үнэнээр маш их услуулж, тэтгүүлсэн байсан юм. Бурхан надад маш ихийг өгсөн ч Бурханы хайрыг хариулах талаар би хэзээ ч бодож байгаагүй. Өвдчихөөд Бурханд огт захирагдаагүй. Зүгээр л Бурханыг буруугаар ойлгож, буруутгасан. Надад мөс чанар, эрүүл ухаан гэж огт байгаагүй! Итгэлдээ ерөөгдөх сэдэл, эрэл хайгуулын талаарх буруу үзэл бодлыг минь илчилж, цэвэрлэж, намайг үнэнийг эрэлхийлэх, зан чанараа өөрчлөхөд анхаардаг болгох гэж Бурхан намайг өвдөхийг зөвшөөрсөн гэдгийг эцэст нь ойлгосон. Бурханы сайн санааг ойлгосныхоо дараа мөн ч их харамсаж, өөрийгөө зэмлэсэн дээ. Тэгээд “Бие минь сайжирдаг ч бай, мууддаг ч бай, Бурханд дахин ухаангүй шаардлага тавихгүй. Зүгээр л амьдрал, үхлээ Бурханы гарт даатган, Бурханы зохицуулалтад захирагдмаар байна” гэж чимээгүйхэн шийдсэн юм. Үүний дараа нэлээд тайвширсан. Санаа зовж, түгшихээ больж, Бурханы үгийг уншихаар сэтгэлээ тайвшруулж, залбирч, Бурхантай хамт эрж хайж чадсан.

Захирагдсаны дараа химийн эмчилгээнд дахин ороход урьдынх шигээ шаналантай байхаа больсон. Бага зэрэг дотор муухайрсаар байсан ч бүх зүйл зүгээр байлаа. Бусад өвчтөн гайхаж, атаархсан шүү. Энэ нь бүхэлдээ Бурханы өршөөл, хамгаалалт гэдгийг би зүрх сэтгэлдээ мэдэж байсан. Тэгээд Бурханд маш их талархсан юм. Хэдэн удаа химийн эмчилгээнд орсны дараа өндөгний хэртэй хавдар маань багассан байлаа. Өвдөлт урьдынхаас багасаж, идээ гоожихоо больсон. Эмч намайг сайн эдгэж байна, энэ маягаараа явбал зургаан удаагийн химийн эмчилгээний дараа бүр хагалгаанд орох хэрэггүй ч байж магад гэсэн. Үүнийг сонсоод маш их баярлаж, Бурханд талархсаар байлаа. Итгэл минь улам бүр нэмэгдэж, хэрвээ чин сэтгэлээсээ өөрийгөө эргэцүүлж, өөрийгөө мэдэх гэж хичээвэл хагалгаа хийлгэлгүй бие сайжирч магад гэж бодсон.

Гуравдугаар сарын нэг өдөр сүүлийн химийн эмчилгээгээ хийлгэлээ. Тэгэхэд сандрах, горьдох зэрэгцэж байсан юм. Эмчилгээ дууссаны дараа эмч бас л хагалгаа хийж, дараа нь дахин хоёр удаагийн химийн эмчилгээ, тэгээд туяа эмчилгээ хийх хэрэгтэй гэсэн. Үүнд би маш их цочирдож, сэтгэл үймэрлээ. “Яаж ийм юм байж болдог юм бэ? Би зохих ёсоор эргэцүүлж, ойлгох ёстой юмаа ойлгосон. Яагаад миний бие дээрдэхгүй байгаа юм бэ? Энэ бол том хагалгаа, сорви үлдэхээс гадна миний орох хэрэгтэй химийн эмчилгээ, туяа эмчилгээ маш их өвтгөнө шүү дээ. Би бас үхэж ч магад…” гэж бодсон. Сэтгэл минь улам бүр гонсойж, хамаг бие сулбайлаа. Тэгээд энэ бүх шударга бус байдлаас болж уйлж эхэлсэн. Хагалгааны дараах шөнө мэдээ алдуулагчийн үйлчилгээ гарсны дараа зүсэлтээс үүдсэн өвдөлт маш их байснаас болж уйлсан юм. Тэгээд гүнзгий амьсгалж ч чадахгүй байлаа. Би маш их арга мухардаж, хэлмэгдсэн мэт санагдсан юм. Надад тэсвэрлэхүйеэ бэрх байсан—хэзээ өвдөхөө болих юм бэ? Шаналахдаа Бурханы ийм үгийг уншсан: “Цэвэршүүлэлт нь бүх хүний хувьд шаналгаатай, хүлээн зөвшөөрөхөд маш хэцүү байдаг хэдий ч цэвэршүүлэлтийн үеэр Бурхан зөвт зан чанараа хүнд ил болгож, хүнд тавих шаардлагаа ил тод болгож, хүнийг улам их гэгээрэл, улам бодитой засалт, харьцалтаар хангадаг; Тэрээр баримт, үнэн хоёрыг харьцуулах замаар хүнд өөрийнх нь талаар болон үнэний талаар илүү их мэдлэг өгч, Бурханы хүслийн талаар улам их ойлгуулж, улмаар Бурханыг илүү жинхэнэ, цэвэр ариунаар хайрлах боломжийг олгодог. Цэвэршүүлэлт явуулах Бурханы зорилго ийм юм. Хүнд Бурханы хийдэг бүх ажил нь өөрийн гэсэн зорилго, ач холбогдолтой байдаг; Бурхан утга учиргүй ажил хийдэггүй, хүнд ашиггүй ажил ч хийдэггүй. Цэвэршүүлэлт нь хүмүүсийг Бурханы дэргэдээс холдуулна гэсэн үг биш, тэднийг тамд устгана гэсэн ч үг биш. Харин цэвэршүүлэлтийн үеэр хүний зан чанар, санаа зорилго, хуучин үзэл бодлыг өөрчилж, Бурханыг гэх хайрыг нь өөрчилж, хүний бүхий л амьдралыг өөрчилнө гэсэн үг юм. Цэвэршүүлэлт бол хүнийг турших жинхэнэ туршилт, бодит сургалтын нэг хэлбэр бөгөөд цэвэршүүлэлтийн үеэр л хүний хайр төрөлх үүргээ гүйцэтгэж чадна” (Үг нь махбодоор илэрсэн номын “Хүн цэвэршүүлэлтийг туулж байж л жинхэнэ хайрыг олж авч чадна”). Бурханы үг бүр зүрх сэтгэлд минь орж, маш их сэтгэл хөдөлсөн. Миний ингэж өвчин туссан явдал нь намайг өөрийн тухай зарим нэг жинхэнэ мэдлэгтэй болгож, надад үнэнийг эрж хайх боломж олгож, завхарсан зан чанарыг минь цэвэрлэж, өөрчлөхийг хүссэн Бурханы хүсэл байсныг би мэдсэн юм. Урьд нь би итгэхдээ ерөөл эрэлхийлэх ёсгүй гэдгээ ухаардаг байсан ч ерөөгдөх сэдлээ бүрэн орхиогүй байж. Тэгээд зүрх сэтгэлийнхээ гүнд Бурханд хэрээс хэтэрсэн шаардлага тавьсаар байсан юм. Өөрийгөө эргэцүүлж, бага зэрэг мэддэг болсон болохоор Бурхан өвчнийг минь арилгах ёстой гэж бодсон. Өөрийгөө эргэцүүлж, мэдэхэд минь хувийн сэдэл холилдсон, эдгээр нь Бурхантай наймаацах хүслийн минь өнгөлөн далдлалт төдий л байсан юм билээ. Би үнэндээ огт гэмшээгүй байсан! Бурхан намайг илчилж, өөрийгөө улам их эргэцүүлэхэд хүргэж, үнэхээр гэмшүүлэхийн тулд бодлыг минь шинжиж, өвчнийг минь ашигласан юм. Энэ нь намайг гэх Бурханы хайр байсан. Дараа нь би Бурханд залбираад, “Хүндэт Бурхан минь, Таны хүслийг одоо ойлголоо. Би хувийн бүх сонголт, хүсэлтээ орхиж, Таны зохицуулсан нөхцөлд үнэнийг эрж хаймаар байна. Намайг замчлаач дээ” гэлээ.

Хэд хоногийн дараа Бурханы үгээс ингэж уншсан: “Хүмүүс Бурханд итгэж эхлэх үедээ өөрийн зорилго, далд санаа, хүсэл эрмэлзэлгүй хэн байх билээ? Хэдийгээр тэдний нэг хэсэг нь Бурханы оршин тогтнолд итгэж, Бурханы оршин тогтнолыг харсан ч гэсэн Бурханд итгэх итгэл нь мөн л тэдгээр далд санааг агуулдаг хэвээр бөгөөд Бурханд итгэх эцсийн зорилго нь Түүний ерөөлийг болон өөрсдийн хүссэн зүйлийг хүртэх явдал байдаг… Хүн бүхэн зүрх сэтгэлдээ байнга ийм тооцоо хийж, өөрсдийн санаархал, жолоогүй хүсэл, өгөө аваатай бодол агуулсан шаардлагыг Бурханд тавьдаг. Өөрөөр хэлбэл, хүн зүрх сэтгэлдээ үргэлж Бурханыг туршиж, Бурханы талаар байнга төлөвлөгөө зохиож, өөрийнхөө төгсгөлийн төлөө Бурхантай байнга маргалдаж, мөн Бурхан хүссэн зүйлийг нь өгч чадах эсэхийг харахын тулд Бурханаас үг авах гэж оролддог. Бурханыг эрэлхийлж байхдаа хүн Бурханыг Бурхан гэж үзэж ханддаггүй. Хүн үргэлж Бурхантай тохиролцох гэж оролдож, Түүнээс тасралтгүй юм шаардаж, тэр ч байтугай алхам бүрдээ Түүнийг шахаж, гар бариад бугуй барих гэж оролддог. Бурхантай тохиролцох гэж оролдохын зэрэгцээ хүн бас Түүнтэй маргадаг бөгөөд өөрсдөд нь шалгалт тулгарч, эсвэл хэцүү байдалд орсноо мэдвэл ихэнхдээ сул дорой, идэвхгүй болж, ажилдаа назгайрч, Бурханы талаар гомдлоор дүүрдэг хүмүүс ч байдаг. Анх Бурханд итгэж эхлэх үеэсээ хүн Бурханыг элбэг дэлбэгийн бэлгэдэл эвэр, Швейцарийн армийн хутга хэмээн үзэж, Бурханаас ерөөл болон амлалт авах гэж оролдох нь түүний төрөлхийн эрх, үүрэг, харин хүнийг хамгаалж, халамжлан, түүнийг хэрэгтэй зүйлээр хангах нь Бурханы хариуцлага юм шиг, өөрийгөө Бурханы хамгийн агуу зээлдүүлэгч гэж үзчихсэн байдаг. Энэ нь Бурханд итгэдэг бүх хүний ‘Бурханд итгэх итгэлийн’ талаарх үндсэн ойлголт бөгөөд Бурханд итгэх ухагдахууны талаарх хамгийн гүнзгий ойлголт нь юм. Хүний уг чанарын мөн чанараас түүний бодит эрэл хайгуул хүртэл Бурханаас эмээхтэй холбоотой юу ч байдаггүй. Бурханд итгэх хүний зорилго нь Бурханыг шүтэн мөргөхтэй ямар ч хамаагүй байж болзошгүй юм. Өөрөөр хэлбэл, Бурханд итгэх итгэл нь Бурханаас эмээж, Бурханыг шүтэн мөргөхийг шаарддаг гэдгийг хүн хэзээ ч авч үзээгүй, мөн ойлгоогүй. Тийм байдалд хүний мөн чанар илэрхий байдаг. Энэ мөн чанар нь юу вэ? Энэ бол хүний зүрх сэтгэл хорлонтой, урвах, заль мэх өвөрлөдөг, шударга ёс, зөвт байдал, эерэг зүйлд дургүй бөгөөд жигшмээр бөгөөд шуналтай чанар юм. Хүний зүрх сэтгэл Бурханд үүнээс илүү хаалттай байж яахин чадна; тэр үүнийг Бурханд огтхон ч өгөөгүй. Бурхан хүний үнэн зүрх сэтгэлийг хэзээ ч хараагүй, мөн хүн Түүнийг хэзээ ч шүтэн мөргөөгүй” (Үг нь махбодоор илэрсэн номын “Бурханы ажил, Бурханы зан чанар ба Бурхан Өөрөө II”). Үүнийг уншаад маш их ичсэн шүү. Бурханы үг үнэн байдлыг минь яг таг илчилсэн. Би маш олон жилийн турш Бурханд итгэж, ерөөгдөхийг үргэлж хүсэж, Бурхантай үргэлж наймаацдаг байлаа. Бурханд итгэж, чуулганд үүргээ байнга биелүүлж, өөрийгөө зарлагадсан болохоор Бурхан намайг харж хандаж, хамгаалж, бүх өвчин, хор хөнөөлөөс хол байлгах ёстой гэж санадаг байж. Ингэх нь зүй зохистой гэж боддог байж. Хорт хавдар туссан гэдгээ олж мэдээд би тэр дороо Бурханд гомдоллож эхэлсэн, тэгээд Бурхантай маргахын тулд олон жил зовж, золиос гаргаснаа далимдуулахыг хүссэн юм. Бие маань дээрдэж эхлэхэд “Бурхан Танд талархъя” гэж аман дээрээ хэлсэн ч сэтгэлдээ бүр ч ихийг хүссэн. Цаашид зовохгүйн тулд өвчнийг минь бүрмөсөн эдгээхийг Бурханаас хүссэн. Хэрээс хэтэрсэн хүсэл минь биелэхгүй болохоор диаволлог уг чанар минь дахин цухалзаж, дахиад л Бурханыг буруутган, Бурхантай маргах гэж оролдсон юм. Миний зан авир яг л Бурханы үгэнд илчилдэг шиг байлаа, “Хүн чанаргүй хүмүүс Бурханыг үнэхээр хайрлах чадваргүй. Орчин нөхцөл нь амар тайван, аюулгүй, эсвэл ашигтай байгаа үед тэд Бурханд бүрэн дуулгавартай байдаг боловч хүссэн зүйлээ алдвал, эсвэл эцэстээ няцаагдвал даруй бослого гаргадаг. Ердөө ганцхан шөнийн дотор тэд инээмсэглэсэн, ‘сайхан сэтгэлтэй’ хүн байснаа муухай царайтай, хэрцгий алуурчин болж, өчигдрийн өглөгийн эзэнтэйгээ ямар ч шалтаг, шалтгаангүйгээр гэнэт заналт дайсан мэт харьцдаг. Нүд цавчилгүй хөнөөж мэдэх энэ чөтгөрүүдийг хэрвээ хөөхгүй бол тэд далд аюул болохгүй гэж үү?” (Үг нь махбодоор илэрсэн номын “Бурханы ажил ба хүний хэрэгжүүлэлт”). Би маш их гутарсан. Олон жил Бурханд итгэсэн хэрнээ зохих ёсоор Бурханд шүтэн мөргөж, захирагдаагүй байж. Харин ч мундаг эмч, хоргодох газар мэтээр Бурханд хандаж байж. Зорилгодоо хүрэхийн тулд Бурханыг ашиглаж, энэ амьдралын амар амгалан, ирээдүйн ерөөлийг Бурханаас хүртэх гэж оролдож байж. Бурханд итгэх итгэл минь гагцхүү ичгүүргүй наймаа л байсан, би нигүүлсэл, ерөөл хүртэхийн тулд Бурханыг ашиглаж байсан гэдгээ олж харсан юм. Бурханыг би хуурч, эсэргүүцэж байсан бус уу? Өчүүхэн ч хүн чанаргүй, сатанлаг зан чанараас өөр юуг ч амьдран харуулахгүй, хэчнээн аминчхан, ов мэхтэй байснаа ойлголоо. Бурхан намайг зэвүүцэж, үзэн ядсан байхаас зайлахгүй!

Дараа нь Бурханы үгээс энийг уншсан: “Иов Бурхантай наймаа хэлэлцээгүй, Бурханд ямар ч хүсэлт, шаардлага тавиагүй. Тэрээр бүх зүйлийг захирах Бурханы агуу хүч чадал, эрх мэдлээс болж Бурханы нэрийг алдаршуулж байсан бөгөөд энэ нь ерөөл хүртсэн, эсвэл гай гамшигт нэрвэгдсэн эсэхээс нь хамаараагүй. Бурхан хүмүүсийг ерөөж, эсвэл тэдэнд гай гамшиг авчрах эсэхийг үл харгалзан, Бурханы хүч чадал, эрх мэдэл өөрчлөгдөхгүй, тиймээс хүний нөхцөл байдлыг үл харгалзан Бурханы нэрийг магтвал зохино гэж тэр итгэдэг байсан юм. Хүн Бурханаар ерөөгдөх нь Бурханы дээд эрхээс болдог бөгөөд хүнд гай гамшиг тохиолдох үед энэ нь ч бас Бурханы дээд эрхээс болдог. Бурханы хүч чадал, эрх мэдэл хүний бүх зүйлийг захиран, зохицуулдаг; хүний хувь заяаны гэнэтийн тайлбарлашгүй өөрчлөлтүүд нь Бурханы хүч чадал, эрх мэдлийн илрэл бөгөөд хүний үзэл бодлыг үл харгалзан Бурханы нэрийг магтвал зохино. Энэ нь өөрийн амьдралын хугацаанд Иовын мэдэрч, мэдэж авсан зүйл юм. Иовын бүх бодол, үйлдэл нь Бурханы чихэнд хүрч, Бурханы өмнө очсон бөгөөд Бурханд чухал гэж харагдсан. Бурхан Иовын энэ мэдлэгийг нандигнаж, ийм зүрх сэтгэлтэй байгаад нь Иовыг эрхэмлэн хайрлажээ. Энэ зүрх сэтгэл нь Бурханы тушаалыг үргэлж, бүхий л газарт хүлээж, өөрт нь тохиолдсон бүхнийг хэдийд ч, хаана ч байсан дуртайяа хүлээн авч байв. Иов Бурханд ямар ч шаардлага тавиагүй. Түүний өөрөөсөө шаардаж байсан зүйл нь Бурханаас ирсэн бүх зохицуулалтыг хүлээж, хүлээн авч, нүүр тулж, дуулгавартай дагах явдал байсан; энэ нь түүний үүрэг гэж Иов итгэсэн бөгөөд энэ нь яг Бурханы хүссэн зүйл байсан юм” (Үг нь махбодоор илэрсэн номын “Бурханы ажил, Бурханы зан чанар ба Бурхан Өөрөө II”). Бурханы үгийг тунгааж байхад маш их сэтгэл хөдөлсөн юм. “Бурхан бол Бүтээгч. Бурхан бидэнд нигүүлсэл, ерөөл хайрлаж чадна, биднийг шүүж, гэсгээж, шалгаж, цэвэршүүлж ч чадна. Бурхан биднийг зүгээр л хайрладаг болохоор шалгалт оноож болохгүй гэж үү?” гэж бодлоо. Тэгээд Иовыг бодсон. Бурхан Иовд асар их баялаг хайрласан. Иов Бурханд талархаж, Бурханыг магтсан ч материаллаг баялагт шунаагүй. Бурхан бүх юмыг нь авах үед Иов шалгалтынхаа туршид “Бид Бурханы гараас сайныг хүлээн аваад мууг хүлээн авахгүй юу?” (Иов 2:10) гэж хэлж, Бурханы нэрийг бас л шагшин магтаж чадсан. Өөрт нь байсан бүх зүйл Бурханаас ирсэн, Бурхан өөрт нь өгсөн ч, өөрөөс нь авсан ч зөвт гэдгийг Иов мэдэж байсан. Иовын Бурханд итгэх итгэлд хувийн сэдэл холилдоогүй, бас Иов ерөөгдөх үү, гамшигтай тулгарах уу гэдгээ огт бодолцоогүй. Бурханыг юу ч хийлээ гэсэн гомдоллоогүй. Иов бүтээгдсэн зүйлийн байраа эзлэн, Бурханыг шүтэн мөргөж, Бурханд захирагдаж чадсан юм. Иовын хүн чанар, эрүүл ухааныг хараад би үнэхээр ичлээ. Тэгээд өөрт байгаа бүхнийг харсан юм. Энэ бүхнийг, амьсгалыг минь хүртэл Бурхан өгсөн шүү дээ. Гэтэл би огт талархахгүй, харин ч өвдөөд Бурханыг буруутгасан. Би ямар ч мөс чанар, эрүүл ухаангүй байж! Бурханд итгэдэг хэрнээ Бурханыг мэддэггүй, Бурханы өмнө эзэлбэл зохих байраа мэддэггүй, Бүтээгчид яаж захирагдах ёстойгоо мэддэггүй байж. Өөрийн үзэл, төсөөлөл, наймаацах тухай санаагаар Бурханд итгээд өвчинтэй нүүр тулах үедээ Бурханд гомдоллож, Түүнийг эсэргүүцсэн. Тэгсэн хэрнээ л Бурханаас үргэлж ерөөл, нигүүлсэл хүсэж, Бурханы хаанчлалд орохыг хүссэн. Би үнэхээр ичихээ мэддэггүй байж! Би яг тэр үед үхлээ ч тэр нь тэрслүү зан, завхралын минь төлөөх Бурханы зөвт байдал байхыг би ухаарсан. Тэгээд Иовын туршлагаас хэрэгжүүлэх замаа оллоо. Би хэчнээн удаан өвдлөө ч, бие минь сайжирсан ч, үгүй ч Бурханы захиралт, зохицуулалтад захирагдахыг л хүссэн юм. Энэ нь бүтээгдсэн зүйлийн хувиар надад байх ёстой эрүүл ухаан байлаа. Ингэж бодоод маш их тайвширсан.

Тэгээд нэг л мэдэхэд туяа эмчилгээнд орох боллоо. Хорт хавдартай бусад өвчтөн, туяа эмчилгээ биед үнэхээр хүнд байдаг, махыг минь болгоно гэцгээсэн. Бас намайг эмчилгээнд орох болгондоо толгой эргэж, дотор муухайрна, ямар ч амт мэдэрч чадахаа болино гэлээ. Энэ бүхнийг сонсоод, энэ нөхцөлөөс гаргаж өгөөч гэж Бурханаас дахиад л гуйж эхэлсэн ч байдал минь буруу байгааг даруйхан ойлгоод Бурханд залбирсан юм. Тэгэхэд Бурханы үгийн магтан дууны зарим мөр санаанд орлоо: “Чи бүтээгдсэн тул чамайг бүтээсэн Эзэнийг дуулгавартай дагах ёстой, учир нь чи төрөлхөөсөө өөрийгөө захирч чадахгүй бөгөөд хувь заяагаа хянах ямар ч чадваргүй. Чи Бурханд итгэдэг хүн тул ариун байдал болон өөрчлөлтийг эрж хайх ёстой” (Хургыг дагаж шинэ дуу дуулъя номын “Бурханд итгэгчийн эрэлхийлэх учиртай зүйл”). Энэ нөхцөл байдлаар Бурхан намайг туршиж байгаа, бас Бурханаас ухаангүй юм гуйж, сэтгэлийг нь шархлуулж болохгүй гэдгийг мэдсэн. Бурханы зохицуулалтад захирагдах ёстой гэдгээ мэдэж байлаа. Захирагдсаны дараа, өдөр болгон туяа эмчилгээнд орж, бие минь энд тэнд өвдөж байсан ч бусад өвчтөний хэлсэн шиг хэцүү байгаагүй. Бурхан намайг өршөөж, харж хандаж байгаа нь энэ гэдгийг би мэдэж байсан. Туяа эмчилгээ дуусаад, миний бие үнэхээр хурдан сайжирсан. Сайхан харагдахаас гадна сэтгэл ч өөдрөг байлаа. Чуулганы ах эгч нар маань намайг хорт хавдраар ер өвдөөгүй юм шиг харагдаж байна гэсэн. Хэсэг хугацааны дараа би дахин үүргээ биелүүлж эхэлсэн юм. Энэ туршлагаар Бурханд итгэх итгэл минь нэмэгдэж, үүргээ биелүүлэх боломжийг улам ч их нандигнаж эхэлсэн дээ.

Тэр цагаас хойш бараг хоёр жил өнгөрсөн ч өвчтэй байсан тэр арван сараа эргээд бодохоор өчигдөрхөн болсон юм шиг л санагддаг юм. Махан бие минь бага зэрэг зовсон ч ерөөлийн төлөөх сэдэл, юу эрж хайх талаарх эндүү ташаа бодлоо ойлгож авсан. Тэгээд итгэлдээ үнэнийг эрж хайж, Бурханыг дуулгавартай дагахаар эрэлхийлэх ёстой гэдгээ одоо мэддэг болсон. Ерөөгдлөө ч, гамшигтай учирлаа ч би Бурханы зохион байгуулалт, захиралт, зохицуулалтад үргэлж захирагдах ёстой. Бүтээгдсэн зүйлд байх ёстой эрүүл ухааны мэдрэмж энэ. Амьдрал дахь бүхэн саадгүй явсан бол энэ бүхнийг хэзээ ч олж авч чадахгүй байсан. Энэ бол надад Бурханы хайрласан амийн баялаг. Төгс Хүчит Бурханд талархъя!


76. Өвчнөөр дамжуулан ерөөл хүртэх сэдэл минь илчлэгдсэн

Жэньшинь, АНУ

Төгс Хүчит Бурхан ингэж хэлсэн байдаг: “Хүмүүс Бурханд итгэхдээ ирээдүйд ерөөл хүртэхээр эрж хайдаг; энэ нь тэдний итгэлийн зорилго юм. Бүх хүн ийм санаархал, найдлага тээдэг ч, тэдний уг чанар дахь завхралыг шалгалтаар дамжуулан шийдвэрлэх ёстой. Чи ямар талуудад ариусаагүй байна, тэр талаараа цэвэршүүлэгдэх ёстой—энэ бол Бурханы зохицуулалт юм. Бурхан чамд зориулсан орчныг бүрдүүлж, завхралыг чинь мэдүүлэхийн тулд чамайг хүчээр цэвэршүүлдэг. Эцэст нь чи үхэх байлаа ч гэсэн өөрийн явуулга, хүслийг орхиж, Бурханы дээд эрх, зохицуулалтад захирагдах хэмжээнд очдог. Тиймээс, хэрвээ хүмүүс хэдэн жилийн цэвэршүүлэлтгүй, мөн тодорхой хэмжээний зовлон туулаагүй бол өөрсдийн бодол болон зүрх сэтгэл дэх махан биеийн завхралын хүлээсээс ангижирч чадахгүй. Сатаны хүлээсэнд автсаар байгаа аль ч тал бай, өөрийн гэсэн хүсэл, шаардлага агуулсаар байгаа аль ч тал бай, эдгээр нь чиний зовох ёстой талууд юм. Зовлонгоор л дамжуулан сургамж авч чадна, өөрөөр хэлбэл, үнэнийг олж авч, Бурханы хүслийг ойлгож чадна. Үнэн хэрэгтээ зовлонт шалгалтыг туулснаар олон үнэнийг ойлгодог. Тав тухтай, амар тайван орчинд, эсвэл орчин нөхцөл таатай байх үед хэн ч Бурханы хүслийг ухан ойлгож, Бурханы төгс хүчин, мэргэн ухааныг танин мэдэж, Бурханы зөвт зан чанарыг ухаарч чадахгүй. Тэгэх боломжгүй!” (Эцсийн өдрүүдийн Христийн ярианы тэмдэглэл номын “Хүн шалгалтуудын дунд Бурханыг хэрхэн сэтгэл хангалуун байлгах ёстой вэ”). Энэ хэсгийг уншсан чинь нэгэн цагт миний туулсан тэр удааны өвчин надад санагдуулсан юм. Тухайн үед тодорхой хэмжээгээр шаналж, маш их нулимс унагасан хэдий ч би зарим үнэнийг ойлгож авч, итгэлдээ ерөөлийг маш ихээр эрж хайхаа больж, эдгээр зовлонг амссанаар хичээл олж сурна, энэ нь мөн ч Бурханы ерөөл гэдгийг мэдэрсэн билээ.

Төгс Хүчит Бурханы эцсийн өдрүүдийн ажлыг би 2010 онд хүлээн авсан юм. Тухайн үед би ахлах сургуульд л байлаа. Бурхан хүнийг бүтээсэн, Бурханд итгэж, шүтэн мөргөх нь зөв зам, хамгийн үнэ цэнтэй, учир утгатай зам гэдгийг Бурханы үг надад харуулсан билээ. Би чуулганы цуглаанд оролцож эхэлсэн бөгөөд цаг агаар ямар ч байсан, нэг ч тасалдаггүй байсан. Бас найз нөхөд, хамаатан садандаа сайн мэдээг номлохын тулд чадлаараа хичээдэг байсан. Би өдөр бүр сэтгэл хангалуун, маш амар амгалан байдаг байлаа.

Жилийн дараа би эмнэлэгт үзүүлэхээр очоод, гепатит Б-тэй байснаа олж мэдсэн юм. Эмч үүнийг эмчлэхэд хэцүү, хүндэрвэл хорт хавдар болж магадгүй гэж хэллээ. Энэ өвчний тухай гэнэтийн мэдээг сонсоод би тэр чигтээ хөшиж, царай минь цонхийж, гар минь салгалж байв. Гэнэтхэн ирээдүй минь маш бүрхэг санагдлаа. Тэр өдөр гэртээ харих замдаа би сэтгэлээр маш их унаж, уйлсаар л байсан юм. “Би яагаад ийм өвчтэй болчхов оо? Би яагаад бусад бүх хүн шиг эрүүл байж болоогүй юм бол?” хэмээн өөрөөсөө асуусаар байв. Хэрвээ би Бурханд итгэвэл Тэр намайг өвчнөөс хамгаална гэж боддог байлаа. Бурханы гэрт үүргээ амар тайван гүйцэтгэвэл гайхалтай байх сан! Гэвч одоо би ер нь сайжрах эсэх нь ч мэдэгдэхгүй өвчтэй болсон бөгөөд хэрэв хүндэрвэл амиа ч алдаж магадгүй байна. Ийм бодол сэтгэлийг минь үнэхээр хямраасан тул би Бурханы өмнө очиж олон удаа залбирсан. Би Бурханаас итгэл, хүч чадал өгөхийг, энэ нөхцөл байдлыг хэрхэн туулахаа мэдэхийн тулд Өөрийнх нь хүслийг ойлгоход намайг залж чиглүүлэн, гэгээрүүлэхийг гуйсан билээ.

Ах эгч нар маань олж мэдээд, надад дэмжлэг үзүүлэхээр ирж, Бурханы үгийн хэсгээс уншиж өглөө: “Өвчин зовлон тохиолдвоос энэ нь Бурханы хайр бөгөөд Түүний сайн санаа үүний ард байгаа нь мэдээж. Бие чинь багахан зовлон туулж болох ч Сатанаас ирэх санааг бүү өөгшүүл. Өвчин дундаа Бурханыг магтаж, магтаал дундаа Бурханыг таашаа. Өвчинтэй нүүр туулахдаа бүү хулчий, үргэлжлүүлэн эрж хайж, хэзээ ч бүү бууж өг, тэгвэл Бурхан Өөрийн гэрлийг чам дээр тусгах болно. Иовын итгэл ямар байсан бэ? Төгс Хүчит Бурхан бол хэмжээлшгүй чадалтай эмч билээ! Өвчинд оршино гэдэг нь өвдөхийн нэр, сүнсэнд оршино гэдэг эрүүл байхын нэр. Тиймээс ганц ч болов амьсгал үлдсэн байвал Бурхан чамайг үхүүлэхгүй” (“Үг нь махбодоор илэрсэн” номын Христийн эхэн үеийн айлдваруудын “6-р бүлэг”). Энэхүү хэсгийг уншаад, миний муудах үгүй нь Бурханы гарт байгааг би зүрхэндээ мэдэж байлаа. Бурхан бүхнийг захирдаг! Би ингэж их санаа зовж, цухалдах огт шаардлагагүй байв. Одоо би энэ өвчнийг туулж байгаа болохоор чин сэтгэлээсээ Бурханд найдаж, гарыг нь харах ёстой байв. Би сайжирсан ч байсан, үгүй ч байсан, Бурханыг буруутгаж болохгүй, харин ч Түүний захиралтад захирагдах ёстой байлаа. Тиймээс, тэр цагаас хойш би Бурханд өвчнийхөө талаар маш их залбирах болсон, бас явж ч эмчлүүлсэн. Зургаан сарын дараа, би эмнэлэг явж дахиад нэг үзүүлэхэд, миний байдал дээрдэж, хэвийн болсон байна, тиймээс надад дахиад эмчилгээ хийх шаардлагагүй болжээ гэж эмч хэллээ. Үүнийг сонсоод би туйлын их баярлаж “Бурхандаа талархъя! Бурхандаа талархъя!” гэж хэлсээр байв. Бурханд юу хэлэхээ үнэхээр мэдэхгүй байсан ч, энэ бол Түүний хайр энэрэл, ерөөл байсныг би мэдэж байсан.

2012 онд би коллежид явсан боловч, кампус дээр сайн мэдээ хуваалцсаныг минь мэдээлснээс болж хөөгдсөн юм. Энэ бол миний хувьд үнэхээр хэцүү цаг үе байлаа. Эцсийн эцэст, 12 жил шаргуу суралцаж байж тэнд хүрсэн шүү дээ. Гэхдээ дараа нь би, үнэнийг илэрхийлж, хүнийг аврахаар ажилладаг бие махбодтой болсон Бурханы тухай бодсон бөгөөд бид зөвхөн Бурханд итгэж, үнэнийг эрэлхийлж байж л аврагдаж чадна. Агуу гамшиг удахгүй ирэх учраас хэрэв би үүргээ гүйцэтгэж, сайн үйл хийхгүй бол таягдан хаягдана гэж эмээж байв. Би дотроо “Коллежийн тухай март. Би зөвхөн үнэнийг эрэлхийлж, чуулганд үүргээ гүйцэтгэхийн тулд чадах бүхнээ хийнэ” хэмээн бодлоо. Хэд хоногийн дараа, би гэрээсээ явж, чуулганд үүргээ гүйцэтгэж эхэлсэн. Надад ямар ч үүрэг оноосон байсан, би баяртайгаар, гомдоллохгүйгээр хүлээн авч байв. ХКН-ын ширүүн хавчлага, баривчилгаатай нүүр тулж, цагдаад хоёр удаа бараг баригдахаа шахаж байхдаа хүртэл би айгаагүй, харин ч сайн мэдээ түгээж, Бурханд гэрчлэл хийсээр байсан билээ. Би үүргээ гүйцэтгэсээр байгаа цагт л Бурхан намайг хамгаална, энэ бол сайн хүрэх газартай байх цорын ганц зам гэж надад санагдсан юм.

2015 оны 2 сард, би үүргээ гүйцэтгэхээр хотын гадагшаа шилжлээ. Нэг өдөр удирдагч надаас, бусдад халдаахаас сэргийлж эмнэлэг явж үзүүлэхийг хүсэв. Үүнийг сонсоод би дотроо “Би хамгийн сүүлд үзүүлснээс хойш бараг таван жил боллоо. Энэ хугацаанд өвчин минь хүндэрч болох байсан. Хэрэв үнэхээр халдвартай болох буюу хавдар болчихсон байвал үүргээ гүйцэтгэж чадахаа болино” хэмээн бодсон юм. Ингэж бодоод би үнэхээр гунигтай болж, бас маш их айсан бөгөөд үүнтэй эвлэрч чадахгүй гэдгээ мэдэж байлаа. Маргааш нь эмнэлэг орсон боловч очсон хойноо маш их түгшив. “Хэрэв хавдар болчихсон ч юм уу эсвэл одоо үнэхээр халдвартай байвал, энд намайг тэд эдгээж чадах болов уу? Чадахгүй бол би яах вэ?” хэмээн бодов. Тэр үед би Бурханд залбирч, юу ч болсон байсан дуулгавартай захирагдана гэж хэлсэн билээ. Харин тэгтэл эмч намайг хэм алдалттай байна гэж хэлсэнд сэтгэл минь дахиад л ихэд түгшиж, “Энэ нь өвчин тусч байгаагийн шинж үү? Эс бөгөөс би юу гэж хэм алдалттай болох вэ дээ?” гэж бодогдсон юм. Эмчийн санаа зовонгуй царайг сайтар ажиглаад миний хувьд юм сайнгүй байгааг ухаарлаа. Эмч өөр нэг их зүйл хэлээгүй, харин бага зэрэг цус авч, гэртээ хариад, хүлээж бай гэж хэлэв.

Хариугаа авах өдөр ойртохын хэрээр, сэтгэл минь дахиад л түгшиж эхлэв. Би муу мэдээ сонсохоос айж, нүүр тулж чадахгүй юм шиг санагдаж байлаа. Би дахин эрүүл болохыг л хүсэж байв. Долоо хоногийн дараа би хариугаа авахаар эмнэлэг явлаа. Цусанд минь одоо гепатит Б дүүрэн байгаа бөгөөд хурц хэлбэрийн гепатит болсон байна гэж эмч хэлэв. Энэ нь маш халдвартайн дээр намайг яаралтай эмчилгээ хийлгэх шаардлагатай гэж тэр хэллээ. Би дотроо “Дууслаа. Одоо би үүргээ хэрэгжүүлж чадах болов уу? Цуглаанд оролцож, чуулганы амьдралаар амьдарч чадах болов уу?” гэж дотроо бодлоо. Гэртээ харих замдаа би өвчнөөсөө өөр юу ч бодож чадсангүй, надад дугуйгаа унахад зүдэргээтэй санагдаж байв. Эргэж ирснийхээ дараа онлайнаар эмчилгээ хайж байгаад хурц хэлбэрийн гепатитаас болж хүмүүс комд орох боломжтой, тэгвэл хэдхэн хоногийн дотор үхэж болно гэж уншаад үхтлээ айж, дотроо “Энэ үнэхээр надад тохиолдож байна гэж үү? Хэрэв би үнэхээр ингээд үхвэл, итгэлийн минь төгсгөл тэр болох бус уу? Бүх ах эгч нар маш эрүүл саруул байхад би яагаад ганцаараа өвчтэй юм бэ? Би яагаад бусдаас ийм өөр байх ёстой юм бэ?” гэж бодсон юм. Би бусдад улам ихээр атаархах боллоо. Тэд өвчнөөр зовохгүй, үүргээ амар тайван гүйцэтгэж чадаж байсан. Тэд сайн үйл бэлдэцгээж байсан тул Бурханаар авруулах байв. Гэтэл би гэж хүн өвчтэй, үүргээ дахин гүйцэтгэж чадах өдөр ирэх эсэхийг ч мэдэхгүй байлаа. Эс тэгвээс, би орхигдож, гамшигт живэх болов уу? Би итгэлийнхээ төлөө коллежоосоо хөөгдөж, хорвоогийн ирээдүйгээсээ татгалзсан; би хэзээ ч найз охинтой байж үзээгүй, бас үүргийнхээ төлөө гэрээсээ явсан. Хэрэв Бурхан намайг угаасаа л орхиж, таягдан хаях байсан юм бол, энэ бүх жилүүдэд итгэлдээ өгсөн бүх зүйл минь ямар ч хэрэггүй байсан гэсэн үг бус уу? Одоо би гэртээ очвол ХКН намайг баривчлах болно. Би гарцаагүй баригдаж, шоронд орно… Ийм бодол сэтгэлийг минь улам хямрааж, зориг мохоосон юм. “Бурхан минь, намайг илчилж, таягдан хаях гэж Та энэ өвчнийг ашиглаж байна уу?” хэмээн би гайхширч байлаа. Нулимс өөрийн эрхгүй урсаж байв. Би үүргээ гүйцэтгэх юм уу, өөр зүйл хийх ямар ч сонирхолгүй, үнэхээр тэнхээгүй болсон мэт, юу ч идэх хүсэл төрөхгүй, тамираа барсан мэт санагдаж байв. Шаналахдаа би, Бурханы өмнө очиж, “Төгс Хүчит Бурхан минь, би маш тэнхээгүй болсон санагдаж, маш ихээр шаналж байна. Ирээдүйгээ бодохгүй байж чадахгүй нь, хүрэх газаргүй болсон мэт надад санагдах юм. Бурхан минь, би Таны зөвшөөрөлтэйгөөр ийм өвчтэй болсноо мэдэж байгаа, Бурхан минь, намайг гэгээрүүлж, Таны хүслийг ойлгоход залж чиглүүлээч” хэмээн залбирсан юм.

Тэр үед Бурханы үгийн нэг хэсэг санаанд минь орж ирлээ: “Цэвэршүүлэлт нь бүх хүний хувьд шаналгаатай, хүлээн зөвшөөрөхөд маш хэцүү байдаг хэдий ч цэвэршүүлэлтийн үеэр Бурхан зөвт зан чанараа хүнд ил болгож, хүнд тавих шаардлагаа ил тод болгож, хүнийг улам их гэгээрэл, улам бодитой засалт, харьцалтаар хангадаг; Тэрээр баримт, үнэн хоёрыг харьцуулах замаар хүнд өөрийнх нь талаар болон үнэний талаар илүү их мэдлэг өгч, Бурханы хүслийн талаар улам их ойлгуулж, улмаар Бурханыг илүү жинхэнэ, цэвэр ариунаар хайрлах боломжийг олгодог. Цэвэршүүлэлт явуулах Бурханы зорилго ийм юм. Хүнд Бурханы хийдэг бүх ажил нь өөрийн гэсэн зорилго, ач холбогдолтой байдаг; Бурхан утга учиргүй ажил хийдэггүй, хүнд ашиггүй ажил ч хийдэггүй. Цэвэршүүлэлт нь хүмүүсийг Бурханы дэргэдээс холдуулна гэсэн үг биш, тэднийг тамд устгана гэсэн ч үг биш. Харин цэвэршүүлэлтийн үеэр хүний зан чанар, санаа зорилго, хуучин үзэл бодлыг өөрчилж, Бурханыг гэх хайрыг нь өөрчилж, хүний бүхий л амьдралыг өөрчилнө гэсэн үг юм” (Үг нь махбодоор илэрсэн номын “Хүн цэвэршүүлэлтийг туулж байж л жинхэнэ хайрыг олж авч чадна”). Эдгээр үгийг тунгаан бодоод энэ өвчний цаана Бурханы сайн хүсэл байсан юм. Ийм орчноор миний ялзралыг ил болгож байна, ингэснээр би өөрийгөө мэдэж хичээл сурсан байна. Иовт тохиолдсон тэдгээр шалгалтад Бурхан зөвшөөрөл олгосон байсан тухай би бодов. Хэдийгээр тэр биеийн шаналал амссан ч, Бурхан амийг нь авах гэж биш, харин Иовын итгэлийг төгс болгож, Бурханыг илүү сайн мэдэх боломж олгох гэж энэ шаналлыг учруулсан билээ. Одоо Бурхан намайг илчилж, таягдан хаях гэж биш, харин итгэлийн минь хир толбыг цэвэрлэж, Өөрийг нь чин сэтгэлээсээ хайрлаж, дуулгавартай дагадаг болгох гэж энэ өвчнөөр шалгаж байгаа юм. Би Бурханыг буруутгаж болохгүй, харин итгэлийн минь цаана байгаа буруу сэдэл хийгээд ямар байдлаар Бурханд тэрсэлж, Бурханыг эсэргүүцэж байснаа шинжлэх ёстой. Бурханы хүслийг ойлгоод надад хавьгүй илүү эерэг мэдрэмж төрөв. Би Бурханд дахин нэг залбирал хэлж, өөрийгөө тайвшруулаад, зохих ёсоор өөрийгөө эргэцүүлсэн юм.

Эрж хайх явцдаа би эдгээр Бурханы үгийг уншсан билээ: “Өөрсдийг нь эмчилж магад гэсэндээ л маш олон хүн Надад итгэдэг. Намайг хүч чадлаа ашиглан биеэс нь бузар сүнснүүдийг зайлуулах байх гэсэндээ, бас Надаас зүгээр л амар амгалан, баяр хөөр хүртэж магад гэсэндээ маш олон хүн Надад итгэдэг. Надаас илүү их материаллаг эд хөрөнгө шаардахын тулд маш олон хүн Надад итгэдэг. Мөн энэ амьдралаа амар амгалан өнгөрөөж, ирэх ертөнцөд эсэн мэнд, эрүүл саруул байхын тулд маш олон хүн Надад итгэдэг. Тамын зовлонгоос зайлсхийж, тэнгэрийн ерөөлийг хүлээж авахын тулд маш олон хүн Надад итгэдэг. Зөвхөн түр зуурын тав тухын төлөө маш олон хүн Надад итгэдэг хэдий ч ирэх ертөнцөд ямар нэг зүйл олж авахаар эрж хайдаггүй. Би Өөрийн уур хилэнг хүн дээр буулгаж, нэгэн цагт хүнд байсан бүхий л баяр баясал, амар амгаланг булаан авах үед хүн эргэлзсэн. Би хүнд тамын зовлон өгч, тэнгэрийн ерөөлийг буцааж авах үед хүний ичгүүр нь уур хилэн болж хувирсан. Хүн өөрийг нь анагаагаач гэж Надаас гуйх үед Би ямар ч анхаарал тавилгүй, хүнд зэвүүцсэн; харин хүн ёрын муу эм болон хар шидийн замыг эрж хайхын тулд Надаас холдсон юм. Надаас нэхсэн бүхнийг нь хүнээс булаан авсны дараа хүн ул мөргүй алга болсон. Тиймээс, Намайг хэтэрхий их нигүүлсэл өгдөг учраас л, энэ нь маш их ашигтай байдаг учраас л хүн Надад итгэдэг гэж Би хэлдэг” (Үг нь махбодоор илэрсэн номын “Чи итгэлийн талаар юу мэдэх вэ?”). “Бурхантай харилцах хүний харилцаа нь ердөө л цэвэр хувийн ашиг сонирхлын харилцаа юм. Энэ нь ерөөл хүлээн авагч болон өгөгчийн хоорондох харилцаа билээ. Шуудхан хэлэхэд, энэ нь ажил олгогч болон ажилтны хоорондох харилцаатай адилхан. Ажилтан нь ажил олгогчийн өгч буй шагналыг хүлээн авахын тулд л ажилладаг. Ийм харилцаанд ямар ч хайр энэрэл байдаггүй, зөвхөн наймаа л байдаг. Хайрлаж, хайрлуулах явдал байхгүй, өглөг болон өршөөл л байдаг. Ямар ч ойлголцол байдаггүй, дарлагдсан дургүйцэл, хууран мэхлэлт л байдаг. Ойр дотно байдал байдаггүй, гэтлэхийн аргагүй ангал л байдаг” (Үг нь махбодоор илэрсэн номын “Хүн Бурханы удирдлага дунд л аврагдаж чадна”). Бурханы үгийг уншаад би Бурханд, итгэл дэх Бурхан шигээ хандахгүй байснаа ухаарсан юм. Би ердөө л Бурханыг ерөөл түгээгч шиг бодсон. Тийм ч учраас, би өвчин тусаад хамгийн түрүүнд хэтийн ирээдүй хийгээд сайжрах тухайгаа л бодож, өвчний талаар болон хэрхэн эмчилж болох талаар онлайнаар олж мэдэх гэсэн. Би үүргээ гүйцэтгэхийг огт сонирхохоо больж, улам муудах үед, шударга бус байна, намайг хамгаалсангүй, өвчтэй болголоо гэж Бурханыг буруутгаж, үүргийнхээ төлөө сурлага, гэр бүл, залуу наснаасаа татгалзсандаа хүртэл харамсаж байв. Өөрийнхөө талаар эргэцүүлэн бодоод би “Итгэлийн энэ жилүүдийн туршид үүргээ гүйцэтгэхийн тулд би яаж бүхнээс татгалзаж чадсан юм бол?” гэж гайхширч байлаа. Энэ нь харах өнцөг минь буруу байснаас болсон гэдгийг би ухаарсан юм. Бурханы төлөө золиос гаргаж, үүргээ сайн гүйцэтгэж байгаа цагт Бурхан намайг ерөөж, өвчнийг минь илаарьшуулж, аюулаас хамгаалах ёстой гэж би бодож байж. Тэгвэл би гамшгаас зугтаж, үхэхгүй, амьд үлдэж, сайн төгсгөл, хүрэх газартай болно. Энэ бол би үүрэгтээ зовж зүдэрч, төлөөс төлөхийг хүссэн цорын ганц шалтгаан. Бурханд итгэж, үүргээ гүйцэтгэх шалтгаан минь ерөөл хүртэх байж. Нөхцөл байдал минь ноцтой болоход, ерөөгдөх найдвар минь нуран унаж, үнэнийг эрэлхийлэх шийдвэр, үүргээ гүйцэтгэх сэдэл минь үгүй болж, бүр зүрх сэтгэлдээ Бурхантай арцалдсан. Итгэлдээ ерөөлийг л эрж хайж байснаа би ухаарсан юм. Өвчин тусах үедээ би зөвхөн хэтийн ирээдүйгээ л бодож, өөрийн ашиг сонирхлыг харгалзан үзээд, Бурханы хүслийг огт эрж хайгаагүй, харин ч Бурханыг буруутгаж, буруу ойлгож, Түүнээс урвасан. Би маш хувиа хичээсэн, жигшмээр байжээ! Энэ бүх бодол минь Бурханыг үнэхээр шархлуулж, урмыг нь хугалсан юм. Би бүтээгдсэн зүйлийн үүрэг гүйцэтгэх гэж эсвэл үнэнийг эрэлхийлэх гэж итгээгүй, харин амгалан тайван амьдралтай байж, сайн төгсгөл, хүрэх газартай байх л гэж итгэсэн гэдгийг энэхүү бодит үнэн надад харуулсан билээ. Би зовлон зүдүүрээ ирээдүйн шагнал, ерөөлөөр Бурхантай солихыг хүсжээ. Би Бурханыг ашиглаж, Түүнийг хуурахыг хичээж байгаа бус уу? Паул олон жил ажиллаж, ихээхэн зовж зүдэрч, эцэст нь амиа зориулсан боловч тэр бүтээгдсэн зүйлийн үүрэг гүйцэтгэхийн тулд ажиллаж байгаагүй юм. Тэр шагнуулж, титэм зүүх гэж тэгсэн. Би Паултай ижил замаар алхаж байснаа эцэст нь ухаарлаа. Бурхан ариун бөгөөд зөвт билээ. Над шиг Өөртэй нь наймаацаж, Өөрийг нь хуурах гэж тэгж их санаархаж буй хүнийг Тэр яахан хаанчлалдаа оруулж болох вэ дээ? Үүнийг тунгаан бодоод, миний одоо туулж буй өвчин нь миний ерөөл олох сэдлийг ил болгосон юм. Энэ шалгалтгүйгээр би, итгэлд минь байсан бүх сэдэл, хир толбо хийгээд Бурханы ялласан зам болох Паулын замаар алхаж байснаа мэдэхгүй л байх байсан. Ингэж бодоод би ийм өвчинтэй болсондоо тэгж их сэтгэлээр унасангүй, харин намайг ингэж илчилж, аварч байгаад нь Бурханд талархлаа. Гаднаа энэ бол өвчин, муу зүйл байсан боловч намайг гэх Бурханы жинхэнэ хайр, аврал дотор нь нуугдаж байв. Итгэлд минь байгаа бүх хир толбыг цэвэрлэхийн тулд Бурхан намайг итгэлийн зөв замд руу зааж чиглүүлж байсан юм.

Энэ бүхнийг эргэцүүлэн бодоод, би дотроо “Бурхан мах бодтой болж, хүнийг цэвэрлэж, аврахаар үнэнийг илэрхийлж байна. Тэр амь биеэ үл хайхран бидэнд амь өгч, хариуд нь юу ч гуйдаггүй” хэмээн бодсон юм. Бурханы зүрх сэтгэл ямар сайн, сайхан болохыг би мэдрэв. Тэгээд би Бурханы нигүүлсэл, ерөөлийг эдэлж, Бурханы үгээр маш их услагдаж, тэтгэгдэж байгаа атлаа Бурханы хайрыг хариулах талаар огт бодохгүй, үүрэгтээ Бурхантай наймаацахыг оролдож, өвчин тусахаараа Бурханыг буруутгаж, буруу ойлгож буй өөрийнхөө талаар бодлоо. Ингэж бодоод би маш ичиж, ичгүүртэй санагдсан юм. Ийм хувиа хичээсэн, жигшүүртэй байгаадаа би өөрийгөө үзэн ядсан! Бурхан сэтгэлийн гүн дэх бодлыг минь байнга шинжиж байхад Сатан намайг хэрхэн авирлаж байгааг ажиглаж байв. Би Сатаны инээдэм болж болохгүй. Би Бурханы талд зогсож, Түүний зохицуулалтад захирагдаж, сайн сургамж авах ёстой. Тэгээд би Бурханд залбирал хэллээ. “Бурхан минь, би ерөөл хүсэх хүслээ орхиж, ирээдүйнхээ талаар дахин бодохгүй байхыг хүсэж байна. Би сайжирсан ч байсан үгүй ч байсан, Таныг дуулгавартай дагаж, Сатаныг шившиг болгохын тулд Таны гэрчлэлд зогсмоор байна.” Залбирлынхаа дараа би хавьгүй илүү тайван болж, өөрийнхөө талаар нэг их бодохоо больсон. Тэгээд би Бурханы үгийн нэг хэсгийг уншлаа: “Бурхан биднийг амьдруулдаг тул бид үүргээ сайн биелүүлэх ёстой. Амьд яваа өдөр бүрдээ нэг өдрийн үүрэг биелүүлэх ёстой. Бид Бурханы даалгаврыг эн тэргүүний үүрэг гэж үзэн, өөрсдийн үүргийг амьдралын хамгийн том хэрэг явдал мэтээр биелүүлэх ёстой. Хэдийгээр бид үүргээ төгс гүйцэлдүүлэхээр эрэлхийлэхгүй байж болох ч мөс чанарынхаа дагуу үйлдэж, Сатанд биднийг буруутгах боломж үлдээдэггүй бөгөөд мөс чанараа зэмлүүлэлгүй Бурханыг сэтгэл хангалуун болгож, огтхон ч харуусахгүй байж болох юм. Бурханд итгэдэг хүн үүрэгтээ ийнхүү хандах ёстой” (Эцсийн өдрүүдийн Христийн ярианы тэмдэглэл номын “Бурханд итгэх зөв замд орохын өмнө хүмүүст байх таван төлөв байдал”). Би сайжрах эсэхээ мэдэхгүй байсан боловч миний хийж чадах зүйл бол Бурханы надад өгсөн үүргийг үргэлжлүүлэх юм. Үүний дараа өвчнөөсөө болж ухарч няцахаа больж, үүргээ чин сэтгэлээсээ гүйцэтгэж чаддаг болсон.

Дараа нь өвчнийхөө байдлыг харахаар, би буцаад эмнэлэг рүү явсан юм. Эмч хэлэхдээ, намайг сайн байна, элэгний үйл ажиллагаа хэвийн, цусанд минь халдвар их байгаа боловч бусад бүх зүйл сайн байна гэв. Сэтгэл зовох хэрэггүй, надад зөвхөн энгийн курс эмчилгээ л шаардлагатай гэдгийг тэрээр онцлон хэлсэн билээ. Эмч ингэж хэлэх үед би зүрх сэтгэлдээ Бурханд талархахгүй байж чадахгүй байв! Бурхан надад өршөөл үзүүлж байгааг би мэдэрсэн юм. Би маш амиа хичээсэн, олхиогүй зантай байж, ашиг хонжоо олохыг л эрж хайж, бага зэрэг үүрэг гүйцэтгэсний хариуд Бурханаас ямар нэгэн зүйл хүсэж, Бурханыг хуурч, Түүнийг зэвүүцүүлж байсан боловч Тэр тэрслүү байдлыг минь өршөөжээ. Тэрээр намайг итгэлдээ байгаа буруу сэдэл, үзэл бодлыг мэдэж аваасай гэсэндээ Өөрийнх нь ажлыг туулахад гэгээрүүлж, залж чиглүүлэхийн тулд үгээ ашигласаар байж. Бурханы хайр ямар агуу болохыг би чин сэтгэлээсээ мэдэрсэн! Үүний дараа, үүргээ гүйцэтгэхэд бүхнээ зориулав. Би энэхүү өвчнөөр дамжуулан бага зэрэг хичээл сурч, биеийн хэмжээ минь жаахан өссөн гэж бодож байсан юм. Тийм болохоор Бурхан надад зориулан туршилт зохицуулах үед дахин нэгэнтээ илчлэгдэхдээ би гайхсан билээ.

Сарын дараа, удирдагч маань эмнэлэг явж дахиад нэг үзүүлэхийг хүссэн. Тэр хэлэхдээ, өвчин минь маш амархан халдварлахаар байвал бусдаас тусдаа ганцаараа амьдрахаар явах ёстой болно гэв. Ингэж хэлэхийг нь сонсоод, асар том чулуу цээжин дээр минь дарж байгаа юм шиг сэтгэл ихэд хямарсан юм. Толгойд минь бодол эргэлдэж эхлэв: “Хэрвээ намайг бусдаас тусгаарлавал, би цуглаанд явж, чуулганы амьдралаар амьдарч чадахгүй болно. Тэгэхээр нэг л өдөр өвчин минь үнэхээр хүндрээд, харин хэн ч энэ тухай мэдэхгүй бол би яах вэ? Агуу гамшиг ирэхэд, ах эгч нар бүгд цугларч, нөхөрлөж, бие биедээ тусалж, дэмжиж чадна. Гэтэл би гав ганцаараа л байх болно. Би баттай зогсож чадах болов уу?” Энэ тухай бодох тусам, би сэтгэлээр улам унаж байлаа. Удирдагч надтай нөхөрлөж, Бурханы захиралтад захирагдаж сур гэж хэлсэн. Тэрээр энэ нөхцөл байдалд Бурханы хүслийг илүү их эрж хайж, ерөөл, гамшгийн алинтай нь ч таарсан, Иов шиг Бурханыг магтах ёстой гэж надад хэлэв. Үүнийг сонсоод сэтгэл минь хөдөлж, өнгөрсөн удаагийн туршлагаа би санасан юм. Үүнд Бурханы зөвшөөрөл байна, би урьдаар дуулгавартай болох хэрэгтэй байна гэдгийг ухамсарлаж олсон байна. Төгс Хүчит Бурхан ингэж хэлсэн байдаг: “Иов Бурхантай наймаа хэлэлцээгүй, Бурханд ямар ч хүсэлт, шаардлага тавиагүй. Тэрээр бүх зүйлийг захирах Бурханы агуу хүч чадал, эрх мэдлээс болж Бурханы нэрийг алдаршуулж байсан бөгөөд энэ нь ерөөл хүртсэн, эсвэл гай гамшигт нэрвэгдсэн эсэхээс нь хамаараагүй. Бурхан хүмүүсийг ерөөж, эсвэл тэдэнд гай гамшиг авчрах эсэхийг үл харгалзан, Бурханы хүч чадал, эрх мэдэл өөрчлөгдөхгүй, тиймээс хүний нөхцөл байдлыг үл харгалзан Бурханы нэрийг магтвал зохино гэж тэр итгэдэг байсан юм. Хүн Бурханаар ерөөгдөх нь Бурханы дээд эрхээс болдог бөгөөд хүнд гай гамшиг тохиолдох үед энэ нь ч бас Бурханы дээд эрхээс болдог. Бурханы хүч чадал, эрх мэдэл хүний бүх зүйлийг захиран, зохицуулдаг; хүний хувь заяаны гэнэтийн тайлбарлашгүй өөрчлөлтүүд нь Бурханы хүч чадал, эрх мэдлийн илрэл бөгөөд хүний үзэл бодлыг үл харгалзан Бурханы нэрийг магтвал зохино. Энэ нь өөрийн амьдралын хугацаанд Иовын мэдэрч, мэдэж авсан зүйл юм. Иовын бүх бодол, үйлдэл нь Бурханы чихэнд хүрч, Бурханы өмнө очсон бөгөөд Бурханд чухал гэж харагдсан. Бурхан Иовын энэ мэдлэгийг нандигнаж, ийм зүрх сэтгэлтэй байгаад нь Иовыг эрхэмлэн хайрлажээ. Энэ зүрх сэтгэл нь Бурханы тушаалыг үргэлж, бүхий л газарт хүлээж, өөрт нь тохиолдсон бүхнийг хэдийд ч, хаана ч байсан дуртайяа хүлээн авч байв. Иов Бурханд ямар ч шаардлага тавиагүй. Түүний өөрөөсөө шаардаж байсан зүйл нь Бурханаас ирсэн бүх зохицуулалтыг хүлээж, хүлээн авч, нүүр тулж, дуулгавартай дагах явдал байсан; энэ нь түүний үүрэг гэж Иов итгэсэн бөгөөд энэ нь яг Бурханы хүссэн зүйл байсан юм” (Үг нь махбодоор илэрсэн номын “Бурханы ажил, Бурханы зан чанар ба Бурхан Өөрөө II”). Үүнийг үзэж байхдаа өөрөөсөө үнэхээр ичсэн юм. Иов Бурханы нэрийг магтан дуулах нь зүгээр нэг хоосон үг байгаагүй. Түүний магтаал зүрх сэтгэлийнх нь гүнээс гарсан юм. Иов Бурханы эрх мэдэл, Түүний төгс хүчин, дээд эрхийг мэддэг байсан учраас зүрх сэтгэлдээ Бурханаас эмээж, Бурханд чин сэтгэлээсээ Бурхан шиг хандаж чадаж байв. Тийм ч учраас, Бурхан юу ч зохион байгуулж, зохицуулсан байсан тэр гомдоллож эсвэл шаардлага огт тавиагүй. Иов Бурхантай наймаацахыг оролдоогүй. Тэр ерөөл эсвэл гамшгийн алинтай нь ч таарсан байсан, зүгээр л дуулгавартай дагаж байв. Тэрээр Бурханыг дуулгавартай дагахыг аминаасаа ч илүү чухал гэж үзэж байсан. Би өөрийнхөө талаар бодож үзэв: Яагаад би ахин дахин Бурхантай наймаацах гэж оролдож, ерөөлийг мугуйдлан эрэлхийлэв? Яагаад гэвэл, зүрх сэтгэлд минь Бурханы орон зай байгаагүй, би зүрх сэтгэлдээ Бурханаас эмээдэггүй байж. Би ирээдүйдээ болоод ерөөл хүртэхэд хэтэрхий их ач холбогдол өгсөн учраас өвчин тусах үедээ Бурханд огт захирагдаагүй. Би Бурханы нигүүлслээр бага зэрэг ерөөл эдэлж чадсан бөгөөд энэхүү өвчнийг надад учруулсан нь Бурханы захиралт байсан билээ. Надад байгаа бүхнийг Бурхан өгсөн учраас хэрэв Тэр бүгдийг нь аваад явбал тэр нь ч бас Бурханы зөвт байдал байх болно! Шоргоолжноос ч дорд намайг юу Бурхантай арцалдаж чадахуйц болгов? Би Бурханы Өөрийнх нь зохион байгуулалт, зохицуулалтад захирагдахад бэлэн байна гэж шийдсэн юм. Хэрвээ би бусдаас тусгаарлагдах ёстой бол, ёсоор болог. Бурхан намайг хаана ч тавьсан, гамшиг болсон ч гэсэн, би гомдоллохгүй. Би хаана ч байсан, Бурханы хайрыг хариулахаар үүргээ гүйцэтгэх болно. Дараа нь би эмнэлэг явж үзүүлсэн юм. Очих замдаа жаахан санаа минь зовж байлаа. Би зүрх сэтгэлдээ Бурханд залбирч, Түүний үгийг эргэцүүлэн бодсоор байв. Тэр удаад эмнэлэг рүү дугуйгаар явахад үнэхээр амар санагдсан. Намайг тэнд очиход эмч “Баяр хүргэе! Түрүү сард цусны чинь миллилитр тутамд 1.7 тэрбум ширхэг вирус байсан бол одоо дөнгөж 560 мянга л байна, чи бараг халдваргүй боллоо” гэж хэллээ. Мөн тэрээр нэгхэн сарын дотор ингэж буурсныг харах ямар сайхан байгаагаа хэлэв. Үүнийг сонсоод Бурханд талархах сэтгэлээр дүүрэн байлаа. Тэр яг хажууд минь бүх зүйлийг захирч, зохицуулж байж. Энэ бол маш гайхамшигтай бөгөөд бодитой билээ!

Энэхүү өвчинтуулсан явдал нь ерөөл хүртэх хүсэл хийгээд жигшүүртэй сэдлийг минь тов тодорхой болгосон юм. Эрэл хайгуулын талаарх өөрт байсан буруу үзэл бодол хийгээд завхарсан зан чанарынхаа талаар зарим нэг ойлголттой боллоо. Мөн би Бурханы дээд эрхийг бодитойгоор ухаарсан билээ. Энэ бүхэн Бурханы үгийн шүүлт, гэсгээлт туулсны л үр дагавар юм. Одоо би хэзээ гепатитгүй болох тухай боддоггүй. Бурханы зохицуулалтад захирагдаж, энэхүү орчинд өөрийн үүргээ сайн гүйцэтгэхийг л би хүсдэг! Бурханд талархъя!


77. Өвчнөөр дамжуулан олж авсан үр өгөөж

Жан Ли, Хятад

2007 он миний амьдралд томоохон эргэлтийн цэг байсан. Тэр жил манай нөхөр машины осолд орж, хэвтэрт орсон юм. Манай хоёр хүүхэд бас жаахан байсан болохоор манай гэр бүлийн хувьд хүндхэн үе байсан. Надад үнэхээр хэцүү байлаа, үүнийг бид яаж даван туулахыг ер мэдэхгүй байсан шүү. Дараа нь би Төгс Хүчит Бурханы эцсийн өдрүүдийн ажлыг хүлээн авсан. Бидний амь Бурханаас ирсэн, бидний хувь заяа Бурханы гарт байдаг, бас бид сайн хувь заяатай учрахын тулд Бурханыг шүтэн мөргөж, Бурханд итгэх ёстойг Бурханы үгийг уншаад сурч авсан. Тэгээд найдаж болох зүйлээ оллоо. Цуглаанд тогтмол оролцож эхлэн, хүүхдүүдээ дагуулан Бурханы үгийг уншиж, залбирахаар явдаг байлаа. Төд удалгүй чуулганы төлөө үүргээ биелүүлэх болсон.

Чуулганы удирдагчаар сонгогдоод нигүүлслийнх нь төлөө Бурханд талархлаа. “Би итгээд үнэхээр удаагүй ч чуулганы удирдагчаар сонгогдлоо. Би үнэнийг эрэлхийлэхдээ сайн болж таарлаа. Үүргээ сайн биелүүлж, чадах бүхнээ хийх ёстой юм байна, тэгвэл аврагдах нь гарцаагүй” гэж дотроо бодсон. Ийм бодлоор үүрэгтээ үнэхээр урамшсан. Тэгээд сайн мэдээ номлож, үүргээ биелүүлэхэд ихэнх цагаа зарцуулдаг байлаа. Найз нөхөд, хамаатнууд маань миний итгэлийг эсэргүүцэж, хөршүүд минь намайг доромжилж, дооглодог байсан. Тухайн үед би жаахан сул дорой болж эхэлсэн ч тэглээ гээд үүргээ гүйцэтгэхээ болиогүй. Нөхөр маань ч бас дараа нь Бурханы эцсийн өдрүүдийн ажлыг зөвшөөрөөд, үүргээ биелүүлж эхэллээ. Үүнд би маш их баярласан шүү. Би, “Үүргээ сайн биелүүлж, Бурханы төлөө золиос гаргаж байгаа цагт Бурхан биднийг ерөөнө” гэж боддог байсан. Ялангуяа ах эгч нар намайг зовж, төлөөс төлсөн болохоор Бурханд аврагдах нь лавтай гэж хэлэхийг сонсоод маш их баярлаж, Бурханы төлөө ажиллах илүү их урам орсон шүү.

2012 оны нэг өдөр хөхөн дээрээ нэг гүвдрүү байгааг олсон, тэнд жаахан хөндүүртэй байлаа. Тэгээд ноцтой юм байж магадгүй гэж санаа зовж эхэлсэн. Гэхдээ дараа нь, “Үгүй ээ, тийм байх учиргүй. Би өдөр болгон чуулганд үүргээ биелүүлдэг. Бурхан Өөрийнх нь төлөө бодитой золиос гаргадаг хүнд тийм юм хийхгүй. Бурханы хамгаалалтаар би хүнд өвдөхгүй” гэж бодсон юм. Ингэж бодоод зовнихоо больж, яг урьдын хэвээр үүргээ үргэлжлүүлэн биелүүллээ. 2013 онд ХКН итгэгчдийг хяхаж хавчих нь улам бүр хурцадсан. Нөхөр бид хоёр сайн мэдээ түгээдгээрээ нутагтаа алдартай байсан болохоор баривчлагдах байнгын аюулд байлаа. Үүргээ үргэлжлүүлэн биелүүлэхийн тулд бид гэр орноо орхин, алсад нүүсэн юм. Дараа нь хөхөн дээрх гүвдрүү томорч байгааг олж мэдээд нэг янзын өвчин байж болох нь гэж санаа зовлоо. Гэхдээ олон жилийн турш ямар ч муу зүйл тохиолдоогүй, Бурхан намайг гарцаагүй хамгаалж байгаа гэж бодсон. Үүргээ сайн биелүүлж, илүү ихийг золиосолж байгаа цагт Бурхан намайг өршөөж, хүнд өвдөхгүй гэж бодсон юм.

2018 онд миний бие муудаж эхлэн, нөхөр маань намайг үзлэгт орууллаа. Хөхөн дээрх гүвдрүү галууны өндөг шиг томорчихсон, сайнгүй харагдаж байна гэж эмч хэлсэн юм. Шууд мэс засал хийх маш эрсдэлтэй болохоор хагалгаа хийхийн өмнө гүвдрүүг агшаахын тулд эхлээд химийн эмчилгээ хийх ёстой гэлээ. “Сайнгүй харагдаж байна”, “химийн эмчилгээ” гэх үг сонсоод би мэгдэж гүйцсэн. “Хорт хавдартай хүмүүс л химийн эмчилгээ хийлгэдэг шүү дээ. Би хорт хавдартай юм гэж үү? Ийм залуугаараа үхэх юм гэж үү?” гэж бодсон. Үүнд итгэж ч чадахгүй байлаа. Эмнэлгийн коридорт сандал дээр лүг хийтэл суугаад асгартал уйлсан.

Нөхөр маань, “Эхний шинжилгээ зөв байх албагүй шүү дээ. Маргааш өөр эмнэлэгт очиж шинжлүүлье” гэж хэлэн намайг тайтгаруулах гэж хичээлээ.

Маргааш нь бид өөр нэг эмнэлэгт очоод, эдийн шинжилгээ өгсөн. Эмч миний биеийг хүнд байна, хорт хавдар байж магадгүй гэж нөхөрт маань хэлсэн юм. Тэгээд цаг алдаж болохгүй, хоёр хоногийн дотор хагалгаа хийлгэх ёстой гэлээ.

Эмчийн ингэж хэлэхийг сонсоод хамаг бие бадайрч, зүрх царцчих шиг л болсон. “Үнэхээр хорт хавдар гэж үү? Хүмүүс хорт хавдраар үхдэг шүү дээ! Яахаараа ийм зүйл надад тохиолдож болдог байна аа?” гэж бодогдлоо. Гэхдээ дараа нь, “Үгүй байлгүй дээ. Би итгэгч болсноосоо хойш байнга үүргээ гүйцэтгэж, золиос гаргаж, зовж, төлөөс төлсөн. Бусдын доог тохуу, доромжлол, ХКН-ын хавчлага, мөшгөлтийг тэсвэрлэсэн шүү дээ. Үүрэгтээ хэзээ ч, юунд ч сатаарч байгаагүй. Яахаараа би хорт хавдар тусаж болдог юм бэ? Тэгэхээр би аврагдаж, тэнгэрийн хаанчлалд орох ямар ч найдлагагүй гэсэн үг биш үү? Энэ олон жилийн бүх золиос минь хий дэмий байсан гэж үү?” гэж бодсон. Тэгээд маш их сэтгэлээр уналаа.

Тэр шөнө цурам ч хийж чадалгүй эргэж хөрвөөн орондоо хэвтэж байсан. Би ер ойлгож чадахгүй байлаа. Өөрийгөө тэгж их зарлагадсан байтал яахаараа би ингэтлээ өвдөж болдог юм бэ? Яагаад Бурхан намайг хамгаалсангүй вэ? Дараа нь хоёр хоногийн дотор хийлгэх хагалгааны тухай бодогдлоо. Хагалгаа амжилттай болох эсэхийг огт мэдэхгүй байсан… Би маш их шаналсан болохоор “Хүндэт Бурхан минь, яг одоо би маш их зовж байна. Энэ нөхцөлийг яаж даван туулахаа мэдэхгүй юм. Намайг гэгээрүүлж, замчлаач дээ…” гэж Бурханд чимээгүйхэн залбирсан. Дараа нь хүнд тавьдаг Бурханы эцсийн 11 шаардлагыг уншлаа: “5. Хэрвээ чи Надад үргэлж маш үнэнч байж, Намайг ихэд хайрлаж байсан ч өвчин зовлон, ядуурлын тарчлаан амсаж, найз нөхөд, төрөл төрөгсдөдөө орхигдох юм уу амьдралдаа өөр золгүй явдал туулбал Намайг гэх үнэнч зан, хайр чинь үргэлжилсээр байх уу? 6. Зүрх сэтгэлдээ төсөөлсөн зүйлээс чинь нэг нь ч Миний хийсэнтэй таардаггүй бол чи ирээдүйн замдаа хэрхэн алхах вэ? 7. Хэрвээ чи хүртэнэ гэж найдаж байсан зүйлийнхээ нэгийг нь ч хүлээн авч чадахгүй бол Миний дагалдагч хэвээр байж чадах уу?” (Үг. I Боть: Бурханы илрэлт ба ажил. Тун ноцтой асуудал: Урвалт 2). Эдгээр шаардлагыг тунгаагаад би Бурхан энэ өвчнөөр Өөрт нь үнэхээр үнэнч, үнэхээр хайртай эсэхийг минь туршиж байна гэдгийг ухаарсан юм. Иов шалгалт туулсан үеийн талаар бодлоо. Тэр өмч хөрөнгө, үр хүүхдээ алдаж, хамаг бие нь яр шарханд баригдсан. Тэгээд Бурханы хүслийг ойлгоогүй ч Бурханыг буруутгаснаас өөрийгөө хараахыг илүүд үзэж, Ехова Бурханы нэрийг шагшин магтсан шүү дээ. Иов Бурханд үргэлжлүүлэн итгэж, дуулгавартай хэвээр үлдэж, Сатаны өмнө Бурханы гэрчлэлд зогссон. Гэтэл би олон жил итгэж, Бурханы үгийн маш их хангалтыг эдэлсэн атлаа Бурханы ажлыг огт ойлгодоггүй байж. Хорт хавдартай гэдгээ олж мэдээд аврагдаж, тэнгэрийн хаанчлалын ерөөлийг эдэлж чадахгүй нь гэж бодсон. Тэгээд Бурханыг буруугаар ойлгож, буруутгасан. Бурханд би олон жил итгэж, маш олон золиос гаргасан юм чинь Бурхан надад өвчин тусгахгүй байх ёстой гэж бодсон. Миний гаргасан бүх золиос Бурханы хүслийг анхаарсных биш, үнэнийг хэрэгжүүлж, Бурханыг сэтгэл хангалуун байлгах гэснийх ч биш гэдгийг Бурханд илчлэгдсэнийхээ дараа л олж харсан даа. Эдгээр нь ерөөл хүртэж, Бурханы хаанчлалд орохын төлөө байж. Би Бурхантай наймаацаж байж. Миний үнэнч байдал, Бурханыг хайрлах хайр гэгч бүгд үлгэр домог байсан юм. Энэ бүхэлдээ худал хуурмаг байсан бөгөөд би Бурханыг үнэхээр шархлуулж, урмыг нь хугалсан байсан.

Дараа нь Бурханы ийм үгийг уншсан юм: “Бүх хүн төрөлхтнөөс хэн нь Төгс Хүчитийн нүдэнд анзаарагддаггүй вэ? Хэн Төгс Хүчитийн урьдаас тогтоосон тавилангаар амьдардаггүй вэ? Хүний амьдрал, үхэл өөрсдийнх нь сонголтоор тохиолддог уу? Хүн хувь заяагаа хянадаг уу? Олон хүн үхлийг урин дууддаг ч энэ нь тэднээс хол байдаг; олон хүн амьдралдаа хүчтэй хүн байхыг хүсэж, үхлээс айдаг ч нэг л мэдэхэд үхэх өдөр нь ойртож, тэднийг үхлийн ангал руу унагадаг; олон хүн тэнгэр лүү хараад, гүнзгий санаа алддаг; олон хүн асар их уйлж, цурхиран гасалдаг; олон хүн шалгалт дунд унадаг; мөн олон хүн уруу таталтын олзлогдогсод болдог. Хэдийгээр хүнд Өөрийгөө тодорхой харуулахын тулд Би биечлэн гарч ирээгүй ч олон хүн Миний царайг харахаас айж, өөрсдийг нь цохих вий, мөн сөнөөх вий гэж үхтэлээ айдаг. Хүн Намайг үнэхээр мэддэг үү, эсвэл мэддэггүй юу?” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдварууд, 11-р бүлэг). Хүний махан бие, сүнс Бурханаас эхтэй гэдгийг Бурханы үг надад харуулсан юм. Амьдрал үхэл Бурханы гарт байдаг бөгөөд үүнийг бид шийддэггүй. Бүтээгдсэн зүйлсийн хувьд бид Бурханы зохицуулалтад захирагдах ёстой. Үүнийг ухаараад үхэхээс тэгтлээ их айхаа больсон. “Хагалгаа минь ямаршуу болсон ч, үхсэн ч сэхсэн ч Бурханд амиа даатган, Бурханы захиралтад захирагдъя” гэж чимээгүйхэн шийдлээ.

Захирагдмагц зүрх сэтгэл асар их тайвширлаа. Хагалгааны өрөө рүү хүргүүлж байхдаа би зогсолтгүй залбирсан. Дараа нь эмч хагалгааг үнэхээр сайн болсон, гэхдээ ямартай ч байдал яаж эргэхийг мэдэхийн тулд гаргаж авсан гүвдрүүг бас шинжлэх ёстой гэлээ. “Бурхан намайг хамгаалж байгаа болохоор хагалгаа маш сайн боллоо” гэж би бодсон. Бусад өвчтөн хагалгаанаас гарч ирэхдээ үнэхээр сульдаж, орон зайн баримжаагаа алдчихсан байгаа харагдсан, гэтэл би зүв зүгээр, сэтгэл өндөр байлаа. Тасгийн маань бусад хүн намайг хагалгаа огт хийлгээгүй юм шиг харагдаж байна гэсэн. Үүний төлөө би зүрх сэтгэлдээ Бурханд талархсаар байлаа. Бас, “Би хөхөн дээр байгаа тэр гүвдрүүг зургаан жилийн өмнө олсон. Хорт хавдар байсан бол аль эрт дордчих нь лавтай. Харин би энэ бүх хугацаанд огтхон ч зовуурилаагүй. Хорт хавдар биш байх. Мөн байлаа ч Бурхан төгс хүчтэй юм чинь үүнийг зүгээр болгоно гэж итгэж байна” гэж бодлоо. Үнэхээр өвдөх үедээ Бурханд найдаад Бурханы гайхамшигт үйл хэргийг нүдээр үзсэн зарим ах эгчийн талаар урьд нь сонсож байсан юм. Би үргэлж Бурханы төлөө золиос гаргадаг учраас Бурхан намайг хамгаалах нь лавтай байсан.

Гурав хоногийн дараа хариугаа авахаар найдлага дүүрэн очсон ч миний бүх найдлага цөхрөл болон хувирсан юм. Энэ үнэхээр хорт хавдар байлаа.

Би тэнд зүгээр л суугаагаараа хөшиж, хариу руугаа эгц ширтээд, ахин дахин уншингаа уйлсаар л байсан. Нэлээд хугацааны дараа л сэтгэлээ барьж чадсан даа. “Бурхан намайг илчилж, таягдан хаяхын тулд энэ өвчнийг ашиглаж байна уу? Цаашдаа би Бурханд үйлчлэл үзүүлэхэд ч тэнцэхгүй гэж үү? Бурханд би олон жил итгэж, салхи шуурга, цас бороог туулан золиос гаргаж, сайн мэдээ номлосон шүү дээ. Бурхан алийг нь ч санахгүй байгаа гэж үү? Бурханд итгэх итгэл минь ингээд эцэс болох юм гэж үү?” гэж дотроо бодлоо. Тэгээд улам бүр сэтгэлээр унаж, ямар ч эрч хүчгүй болсон.

Дараа нь юм идэж уух байтугай ярихыг ч хүсэхгүй байлаа. Эмч намайг нэмэлт тэжээл ууж, илүү их дасгал хий гэсэн. “Би үхлийн ял сонсчхоод байна. Нэмэлт тэжээл, дасгал ямар нэмэртэй юм бэ? Би угаасаа эрт орой хэзээ нэгэн цагт үхнэ” гэж бодогдсон. Маш их сэтгэлээр унаж, “Ах эгч нар маань итгэгч болохынхоо өмнө өвдсөн ч итгэж эхлээд бие нь сайжирсан. Гэтэл би Бурханд итгэдэг болсноосоо хойш өдөр бүр үүргээ биелүүлж ирсэн шүү дээ. Яахаараа би хорт хавдар тусаж болдог юм бэ? Золиос гаргана гэдэг авралд хүрэх тасалбар гэж боддог байлаа. Гэтэл одоо би аврагдахгүйгээр зогсохгүй хорт хавдраар үхэх нь” гэж өөрийн эрхгүй бодсон. Бурханыг буруутгаж, буруугаар ойлгох мэдрэмж ухаан жолоогүй шууд ундарлаа. Цөхрөхдөө би нулимс цийлгэнүүлэн Бурханд, “Хүндэт Бурхан минь, би маш их шаналж байна. Өвдчихөөд, Таны юу хүсээд байгааг ойлгохгүй байна. Намайг гэгээрүүлж, хүслийг тань ойлгоход замчлаач дээ” гэж хэллээ.

Дараа нь Бурханы ийм үгийг уншсан: “Цэвэршүүлэлт нь бүх хүний хувьд шаналгаатай, хүлээн зөвшөөрөхөд маш хэцүү байдаг хэдий ч цэвэршүүлэлтийн үеэр Бурхан зөвт зан чанараа хүнд ил болгож, хүнд тавих шаардлагаа ил тод болгож, хүнийг улам их гэгээрэл, улам бодитой засалт, харьцалтаар хангадаг; Тэрээр баримт, үнэн хоёрыг харьцуулах замаар хүнд өөрийнх нь талаар болон үнэний талаар илүү их мэдлэг өгч, Бурханы хүслийн талаар улам их ойлгуулж, улмаар Бурханыг илүү жинхэнэ, цэвэр ариунаар хайрлах боломжийг олгодог. Цэвэршүүлэлт явуулах Бурханы зорилго ийм юм. Хүнд Бурханы хийдэг бүх ажил нь өөрийн гэсэн зорилго, ач холбогдолтой байдаг; Бурхан утга учиргүй ажил хийдэггүй, хүнд ашиггүй ажил ч хийдэггүй. Цэвэршүүлэлт нь хүмүүсийг Бурханы дэргэдээс холдуулна гэсэн үг биш, тэднийг тамд устгана гэсэн ч үг биш. Харин цэвэршүүлэлтийн үеэр хүний зан чанар, санаа зорилго, хуучин үзэл бодлыг өөрчилж, Бурханыг гэх хайрыг нь өөрчилж, хүний бүхий л амьдралыг өөрчилнө гэсэн үг юм. Цэвэршүүлэлт бол хүнийг турших жинхэнэ туршилт, бодит сургалтын нэг хэлбэр бөгөөд цэвэршүүлэлтийн үеэр л хүний хайр төрөлх үүргээ гүйцэтгэж чадна” (Үг. I Боть: Бурханы илрэлт ба ажил. Хүн цэвэршүүлэлтийг туулж байж л жинхэнэ хайрыг олж авч чадна). Бурханы хүслийг ойлгоход Бурханы үг тус болсон юм. Бурхан миний дотоод завхрал, тэрслүү байдал, бузар сэдлийг илчлэхээр өвчин ашиглаж байв, ингэснээр би өөрийгөө мэдэж, завхралаас ангижирч, Бурханаас аврал хүртэх байлаа. Гэхдээ би Бурхан амийг минь авч, намайг таягдан хаяхыг хүсэж байна гэж бодсон болохоор Бурханыг буруугаар ойлгож, буруутгаж, бүрмөсөн бууж өгч, цөхрөлд автсан байж. Золиосоо үнэ өртөгтэй болгож, үүнийхээ гавьяаг хүртэх, Бурхантай маргах гэж үзсэн. Тэр ч бүү хэл үхлээ ашиглан Бурхантай сөргөлдөх гэсэн. Би хамаг мөн чанараа алдсан байж! Бурханд би маш их өртэйгөө мэдэрсэн, иймээс залбирч, өвдөх үедээ яагаад захирагдаж чадаагүй, харин ч Бурханыг буруугаар ойлгож, буруутгаснаа олж мэдэхээр Бурханы өмнө очлоо.

Дараа нь Бурханы зарим үгийг уншсан юм. “Өөрсдийг нь эмчилж магад гэсэндээ л маш олон хүн Надад итгэдэг. Намайг хүч чадлаа ашиглан биеэс нь бузар сүнснүүдийг зайлуулах байх гэсэндээ, бас Надаас зүгээр л амар амгалан, баяр хөөр хүртэж магад гэсэндээ маш олон хүн Надад итгэдэг. Надаас илүү их материаллаг эд хөрөнгө шаардахын тулд маш олон хүн Надад итгэдэг. Мөн энэ амьдралаа амар амгалан өнгөрөөж, ирэх ертөнцөд эсэн мэнд, эрүүл саруул байхын тулд маш олон хүн Надад итгэдэг. Тамын зовлонгоос зайлсхийж, тэнгэрийн ерөөлийг хүлээж авахын тулд маш олон хүн Надад итгэдэг. Зөвхөн түр зуурын тав тухын төлөө маш олон хүн Надад итгэдэг хэдий ч ирэх ертөнцөд ямар нэг зүйл олж авахаар эрж хайдаггүй. Би Өөрийн уур хилэнг хүн дээр буулгаж, нэгэн цагт хүнд байсан бүхий л баяр баясал, амар амгаланг булаан авах үед хүн эргэлзсэн. Би хүнд тамын зовлон өгч, тэнгэрийн ерөөлийг буцааж авах үед хүний ичгүүр нь уур хилэн болж хувирсан. Хүн өөрийг нь анагаагаач гэж Надаас гуйх үед Би ямар ч анхаарал тавилгүй, хүнд зэвүүцсэн; харин хүн ёрын муу эм болон хар шидийн замыг эрж хайхын тулд Надаас холдсон юм. Надаас нэхсэн бүхнийг нь хүнээс булаан авсны дараа хүн ул мөргүй алга болсон. Тиймээс, Намайг хэтэрхий их нигүүлсэл өгдөг учраас л, энэ нь маш их ашигтай байдаг учраас л хүн Надад итгэдэг гэж Би хэлдэг” (Үг. I Боть: Бурханы илрэлт ба ажил. Чи итгэлийн талаар юу мэдэх вэ?). “Тийм хүмүүст Бурханыг дагах энгийн нэг зорилго л байдаг бөгөөд тэр зорилго нь ерөөл хүртэх явдал юм. Ийм хүмүүс энэхүү зорилгыг шууд агуулдаггүй өөр ямар ч зүйлд анхаарал хандуулан яршиг удаж чаддаггүй. Тэдний хувьд, ерөөл хүртэхийн тулд Бурханд итгэхээс илүү зөв зүйтэй зорилго үгүй—энэ нь тэдний итгэлийн жинхэнэ үнэ цэн юм. Хэрвээ ямар нэг зүйл энэ зорилгод нь нэмэр болдоггүй бол үүнд тэдний сэтгэл огт хөдөлдөггүй. Өнөөдөр Бурханд итгэдэг ихэнх хүмүүсийн хувьд ийм л байдаг. Тэдний зорилго болон санаархал зөв зүйтэй мэт харагддаг, учир нь Бурханд итгэхийн зэрэгцээ тэд бас Бурханы төлөө зарлагадаж, өөрсдийгөө Бурханд зориулж, үүргээ биелүүлдэг. Тэд залуу насаа орхиж, гэр бүл, ажил мэргэжлээ хаяж, тэр ч байтугай олон жилийг гэрээсээ хол завгүй өнгөрүүлдэг. Өөрсдийн эцсийн зорилгын төлөө тэд дур сонирхол, амьдралыг үзэх үзэл, тэр ч бүү хэл эрэл хайгуулаа өөрчилдөг; гэхдээ Бурханд итгэх итгэлийнхээ зорилгыг өөрчилж чаддаггүй. Тэд өөрсдийн туйлын зорилгыг удирдахын төлөө ийш тийш гүйдэг; зам хэчнээн хол байсан ч хамаагүй, замд нь хэчнээн их зовлон бэрхшээл, саад тотгор байх нь хамаагүй, тэд цөхрөлтгүй зүтгэж, үхлээс айдаггүй. Ямар хүч тэднийг ийм маягаар өөрсдийгөө үргэлжлүүлэн зориулахад хүргэдэг вэ? Тэдний мөс чанар уу? Агуу, жудагтай байдал нь уу? Ёрын муу хүчтэй эцсээ хүртэл тэмцэх шийдвэр нь үү? Шагнал эрэлхийлэлгүйгээр Бурханд гэрчлэл хийх тэдний итгэл үү? Бурханы хүслийг биелүүлэхийн тулд бүхнээ орхиход бэлэн үнэнч сэтгэл нь үү? Эсвэл хэрээс хэтэрсэн хувийн шаардлагаас үргэлж татгалзсан тэдний зориулалтын сэтгэл үү? Бурханы удирдлагын ажлыг хэзээ ч ойлгож байгаагүй хүний хувьд тийм их хүчин чармайлт гаргана гэдэг бол үнэхээр л гайхамшиг юм! Энэ хүмүүс хэчнээн ихийг зориулсныг одоохондоо хэлэлцэхээ больё. Гэсэн ч тэдний үйлдлийг задлан шинжлэвээс тун зохилтой. Бурханыг хэзээ ч ойлгоогүй хүмүүс Бурханы төлөө яагаад маш ихийг зориулдаг вэ гэдэгт, өөрсөдтэй нь нягт холбоотой ашиг тусаас гадна өөр ямар нэгэн шалтгаан байж болох уу? Үүнээс бид урьд нь таниагүй нэг асуудлыг олж илрүүлдэг: Бурхантай харилцах хүний харилцаа нь ердөө л цэвэр хувийн ашиг сонирхлын харилцаа юм. Энэ нь ерөөл хүлээн авагч болон өгөгчийн хоорондох харилцаа билээ. Шуудхан хэлэхэд, энэ нь ажил олгогч болон ажилтны хоорондох харилцаатай адилхан. Ажилтан нь ажил олгогчийн өгч буй шагналыг хүлээн авахын тулд л ажилладаг. Ийм харилцаанд ямар ч хайр энэрэл байдаггүй, зөвхөн наймаа л байдаг. Хайрлаж, хайрлуулах явдал байхгүй, өглөг болон өршөөл л байдаг. Ямар ч ойлголцол байдаггүй, дарлагдсан дургүйцэл, хууран мэхлэлт л байдаг. Ойр дотно байдал байдаггүй, гэтлэхийн аргагүй ангал л байдаг. Нөхцөл байдал иймдээ тулахад хэн ийм чиг хандлагыг өөрчилж чадах вэ? Энэхүү харилцаа нь хэр аймшигтай болсныг хэчнээн хүн үнэхээр ойлгож чадах вэ? Хүмүүс ерөөгдөхийн баяр баясалд умбах үед, Бурхантай харилцах тийм харилцаа нь хэчнээн ичгэвтэр, үзэшгүй муухай болсныг хэн ч төсөөлж чадахгүй гэдэгт Би итгэж байна” (Үг. I Боть: Бурханы илрэлт ба ажил. Хавсралт 3: Хүн Бурханы удирдлага дунд л аврагдаж чадна). Бурханы үгэнд зүрх зүсэгдэж, би маш их ичсэн. Бурханы яг хэлсэнчлэн итгэлийн минь цаана ирээдүйд ерөөл хүртэх сэдэл байсан биш үү? Би яаж ч золиос гаргаж байгаа харагдлаа гэсэн гагцхүү ерөөлийн төлөө Бурхантай зүгээр л наймаацаж байж. Бурханыг үнэхээр дуулгавартай дагаж, бүтээгдсэн зүйлийн үүргийг биелүүлэхгүй байсан. Итгэгч болоод удаагүй байхдаа надад ямар ч гамшиг нүүрлэхгүй, би ерөөгдөж, Бурханы хаанчлалд орно гэж боддог байлаа. Иймээс үүргээ биелүүлэхэд бүхнээ зориулж, юунд ч сатаараагүй. Бүр үр хүүхдээ сургуулиас нь авах зав ч байгаагүй. Бусдад дооглуулж, доромжлуулж, ХКН-д хавчигдаж, мөшгүүлэх гээд юу ч намайг үүргээс минь хөндийрүүлээгүй. Энэ бүхнээс үүдээд би өөрийгөө Бурханд үнэнч гэж үзэж, Бурхан намайг магтаж, ерөөх нь лавтай гэж бодсон. Хорт хавдар туссанаа олж мэдээд ингээд өнгөрлөө, хаанчлалд орох хамаг мөрөөдөл минь талаар боллоо гэж бодсон юм. Тэгээд буруу ойлголт, буруутгалаар дүүрч, Бурхантай маргаж, тэр ч байтугай үхлээ ашиглан Бурхантай сөргөлдөхийг хүссэн. Үүргээ биелүүлж, зовж, өөрийгөө зарлагадаж байсан минь бүгд хариуд нь сайн хүрэх газар авахын төлөө байж гэдгийг баримттай нүүр тулгараад ухаарлаа. Бурхантай би, “ажил олгогч болон ажилтны харилцаатай” байсан. Тэгээд өчүүхэн бага төлөөс төлөх бүрдээ шагнуулахыг хүссэн. Бурханыг би үнэндээ хайрладаггүй байж. Бурханыг ашиглаж, хуурахаар оролдож байж. Итгэлдээ ийм үзэл бодолтой байхаар Бурхан зэвүүцэж, жигших нь аргагүй. Бурхан намайг ухаан оруулах гэж тэр өвчнийг ашиглаагүй бол би итгэлийн талаарх буруу бодолтойгоо зууралдсаар, эцэстээ Бурхан намайг орхиж, таягдан хаях байлаа. Үүнийг ухаараад харуусаж, өөрийгөө зэмлэх сэтгэлд автсан. Тэгээд Бурханы өмнө сөгдөн залбирсан юм. “Хүндэт Бурхан минь, Та энэ өвчнөөр дамжуулан намайг илчлээгүй бол би итгэл дэх буруу бодлоо хэзээ ч ойлгохгүй байх байлаа. Таны үгийн шүүлт, илчлэл миний сүнсийг сэрээлээ. Би буруу сэдлээ залруулж, ерөөл хүсэх хүслээ орхимоор байна. Бие минь сайжирсан ч, сайжраагүй ч, үхсэн ч сэхсэн ч би Танд захирагдмаар байна” гэсэн. Залбирсны дараа нэлээд тайвширч, байдал минь хавьгүй дээрдсэн. Удаах өдрүүдэд нь би дасгал хийж, нэмэлт тэжээл уусаар, бие минь ч өдөр ирэх тусам сайжирлаа. Тэгээд төд удалгүй эмнэлгээс гарч чадсан юм.

Гэртээ би нөхөр, хүүхдүүдээ гарч сайн мэдээ түгээж, үүргээ биелүүлж байгааг харлаа, гэтэл би ямар ч үүрэг гүйцэтгэж чадалгүй орондоо хэвтэхээс өөр аргагүй байсан. Тэгээд жаахан сэтгэлээр унаж эхэллээ. Хэзээ бүрэн эдгэрэх, хэзээ нэг өдөр дахиад үүргээ биелүүлж чадах эсэхээ огт мэдэхгүй байлаа. Үүргээ биелүүлж чадахгүй бол зүгээр л тээр болох биш үү? Тэгвэл би яаж аврагдах юм бэ? Тэгээд ерөөл хүсэх хүсэл минь дахин цухалзаж байгааг ухаарлаа. Би даруйхан Бурханд залбираад, Бурханы ийм үгийг уншсан: “Хүмүүс юунд үндэслэн амьдардаг байсан бэ? Хүн бүр өөрийнхөө төлөө амьдардаг ба би үхэхээр чи үх—энэ бол хүний уг чанарын товчлол юм. Хүмүүс өөрсдийнхөө төлөө Бурханд итгэдэг; тэд аливааг орхиж, Бурханы төлөө өөрсдийгөө зарлагадаж, Түүнд үнэнч байдаг боловч энэ бүх зүйлийг өөрсдийнхөө төлөө л хийдэг. Дүгнэж хэлбэл, тэд өөрсдөдөө ерөөл олж авах зорилгоор энэ бүхнийг хийдэг. Нийгэм дээр бүх зүйл хувийн ашиг тусын төлөө хийгддэг. Бурханд итгэх нь гагцхүү ерөөл хүртэхийн төлөө л байдаг. Ерөөл хүртэхийн төлөө л хүмүүс бүх зүйлийг хаяж, ихээхэн зовлонг тэсвэрлэж чаддаг: Энэ нь бүгд хүний завхарсан уг чанарын баримтат нотолгоо юм” (Эцсийн өдрүүдийн Христийн ярианы тэмдэглэл номын “Гaдаад талын өөрчлөлт болон зан чанарын өөрчлөлтийн хоорондох ялгаа”). Элдэв янзын сатанлаг хор миний сэтгэлийг хянаж байгаа учраас л аливаа юм хүссэнээр болохгүй байх үед би итгэлдээ Бурхантай наймаацаж, тэрсэлж, Бурханыг эсэргүүцсэн гэдгээ олж харахад Бурханы үг тус болсон юм. Би, “Хүн бүр өөрийгөө боддог, би үхэхээр чи үх”, “Ашиггүй л бол хэзээ ч эрт бүү бос” гэх эдгээр сатанлаг гүн ухаанаар амьдардаг байж. Өөрийнхөө төлөө, өөрөө ашиг хүртэхийн төлөө л бүхнийг хийсэн. Би маш аминчхан, жигшүүртэй байж. Итгэхдээ ч гэсэн гагцхүү ерөөл, шагнал хүртэхийн тулд л хөдөлмөрлөөд, завгүй байсан. Үнэнийг эрэлхийлж, зан чанараа өөрчлөхөд огт анхаараагүй. Хүссэн ерөөлөө олж аваагүй үед сатанлаг уг чанар минь тэсэрч, Бурханыг буруугаар ойлгож, буруутгаж, Бурханы төлөө хийсэн бүхэндээ харамссан. Паул Эзэний төлөө ажиллаж, маш их зовсон ч үнэнд огт хайргүй байсан, бас Бурханыг мэдэж, зан чанараа өөрчлөхөөр эрэлхийлээгүй. Тэгээд зовлон шаналал, золиосныхоо хариуд зөвт байдлын титэм л хүссэн. Эцэстээ сатанлаг зан чанар нь өөрчлөгдөөгүй учраас Паул эрүүл ухаангүй болтлоо биеэ тоож, өөрийгөө Христ гэж гэрчлэн, хүмүүсийг өөрийнхөө өмнө аваачсан. Энэ нь Бурханы зан чанарт халдаж, Паул мөнхийн шийтгэл хүртсэн шүү дээ. Хэрвээ би сатанлаг хороор амьдарсаар байвал эцэстээ яг Паул шиг л болно гэдгээ мэдэж байлаа. Бурхан Өөрийг нь эсэргүүцсэн гээд намайг шийтгэх байсан. Ерөөл эрж хайгаад үнэнийг эрэлхийлэхгүй байх яг хэчнээн аюултайг би олж харсан юм. Тэгээд Бурханд маш их талархсан. Надад өөртөө дүгнэлт хийж, өөрийгөө мэдэж, улмаар итгэл дэх эрэл хайгуулын тухай буруу үзэл бодлоо олж харах боломж олгож, Бурханыг эсэргүүцэх замаар алхаж байгааг минь ойлгуулахаар энэ өвчнийг ашигласанд нь Бурханд талархсан юм.

Дараа нь Бурханы ийм үгийг уншлаа: “Бурхан үүрд дээдийн дээд, хэзээд эрхэмсэг байхад хүн үүрд олиггүй, үүрд үнэ цэнгүй байдаг. Яагаад гэвэл, Бурхан үүрд хүн төрөлхтний төлөө золиос гаргаж, зориулж байдаг; гэтэл хүн үүрд өөртөө л авч, өөрийнхөө төлөө зүтгэдэг. Бурхан хүн төрөлхтнийг оршин байлгахын төлөө хүч чадлаа үүрд дайчилдаг байхад хүн гэрлийн төлөө юм уу зөв шударга байдлын төлөө хэзээ ч, ямар ч хувь нэмэр оруулдаггүй. Хүн хэсэг хугацаанд хичээл чармайлт гаргадаг ч гэсэн, тэр нь ганц цохилт ч дааж чадахааргүй маш сул байдаг, учир нь хүний хичээл чармайлт бусдын төлөө биш, үргэлж өөрийнх нь төлөө байдаг. Хүн үргэлж хувиа хичээдэг байхад Бурхан үүрд сэтгэл харамгүй байдаг. Бурхан бол шударга, сайн, сайхан бүхний эх сурвалж байхад хүн бол муухай, ёрын муу бүхнийг өвлөн авч, ил харуулдаг нэгэн юм. Бурхан шударга байдал болон гоо сайхны мөн чанараа хэзээ ч өөрчлөхгүй, харин хүн хэдийд ч, ямар ч нөхцөлд зөв шударга байдлаас урваж, Бурханаас холдон одохоос ер сийхгүй” (Үг. I Боть: Бурханы илрэлт ба ажил. Бурханы зан чанарыг ойлгох нь маш чухал). Энэ үгийг эргэцүүлэх зуур маш их сэтгэл хөдөлсөн. Сатаны маш гүн гүнзгий завхруулсан хүн төрөлхтнийг аврахын тулд Бурхан ийм уйгагүй төлөөс төллөө шүү дээ. Хоёр мянган жилийн өмнө Бурхан хүн төрөлхтнийг аврахын тулд Иудад анх удаа махбод болсон. Тэгээд доог тохуу, гүжирдлэгийг тэсвэрлэж, Иудейн шашны дагалдагчдад хавчигдаж, адлуулсан. Эцэстээ загалмайд цовдлогдож, тийнхүү золин аврах ажлыг гүйцэлдүүлсэн юм. Өнөөдөр Бурхан хүн төрөлхтнийг нэгмөсөн цэвэрлэж, аврахын тулд хоёр дахь удаагаа, Хятадад махбод боллоо. Бурхан толгой тавьж, амрах газаргүйгээр ХКН-д мөшгүүлж, хавчигдаж ирсэн, бас итгэгч бидний буруу ойлголт, буруутгал, дуулгаваргүй байдал, эсэргүүцлийг тэсвэрлэх ёстой. Гэсэн ч Бурхан хүмүүсийг аврах гэж хичээдгээ хэзээ ч болиогүй, харин хэзээ ч, юу ч хариу нэхэлгүйгээр бидний төлөө чадах бүхнээ чимээгүйхэн хийдэг. Гэтэл би үүрэгтээ золиос гаргаад хариуд нь ерөөл, хүрэх газар авна гэх хүлээлттэй байсан. Бурхантай наймаацах гээд би мөс чанарынхаа эсрэг явсан юм. Би маш аминчхан, жигшүүртэй байж! Би ер жинхэнэ итгэгч байгаагүй. Үүнийг ухаараад гэмшихийг хүсэн, Бурханы өмнө очиж залбирлаа.

Нэг өдөр сүнслэг үйл ажиллагааны үеэр Бурханы ийм үгийг уншсан: “Бурханд итгэх жинхэнэ итгэл гэдэг нь Бурхан бүх зүйлийг захирдаг хэмээх итгэлд үндэслэн Бурханы үг ба ажлыг туулж, завхарсан зан чанараасаа ангижирч, Бурханы хүслийг хангаж, Бурханыг мэдэж авна гэсэн үг юм. Ийм төрлийн аяныг л ‘Бурханд итгэх итгэл’ хэмээн нэрлэж болно” (Үг. I Боть: Бурханы илрэлт ба ажил. Өмнөх үг). “Бурханд итгэх нь Түүнийг сэтгэл хангалуун байлгаж, Түүний шаарддаг зан чанарыг амьдран харуулах зорилготой байдаг, ингэснээр Түүний үйлдэл, алдар энэхүү ямар ч үнэ цэнгүй бүлэг хүнээр дамжин илэрч болох юм. Энэ бол Бурханд итгэх зөв харах өнцөг бөгөөд мөн чиний эрж хайх ёстой зорилт юм. Чи Бурханд итгэх талаар зөв үзэл бодолтой байж, Бурханы үгийг олж авахаар эрж хайх ёстой. Чи Бурханы үгийг идэж, уух хэрэгтэй, үнэнийг амьдран харуулж чаддаг байх ёстой, ялангуяа Түүний бодитой үйл хэрэг, орчлон даяарх гайхамшигтай үйл хэрэг, мөн махбодод хийдэг бодитой ажлыг нь харж чаддаг байх ёстой. Хүмүүс бодитой туршлагаараа дамжуулан Бурхан Өөрийн ажлыг тэдэн дээр яг хэрхэн хийдэг, тэдэнд чиглэсэн Түүний хүсэл юу болохыг үнэлж чадна. Энэ бүгд нь хүмүүсийн завхарсан сатанлаг зан чанарыг таягдан хаях зорилготой юм. Дотроо байгаа бүх цэвэр бус байдал, зөвт бус байдлыг хаяж, буруу санаа зорилгоо хаяж, Бурханд итгэх жинхэнэ итгэлийг бий болгосноор, жинхэнэ итгэлээр л чи Бурханыг үнэхээр хайрлаж чадна” (Үг. I Боть: Бурханы илрэлт ба ажил. Төгс болгуулах хүмүүс цэвэршүүлэлт туулах ёстой). Итгэлдээ эрэлхийлэх ёстой зөв зорилгыг маань Бурханы үг харуулдаг. Туршлагаараа бид яаж ч сахилгажиж байлаа гэсэн Бурхан биднийг цэвэрлэж, өөрчлөхийн тулд бүх зүйлийг тусгайлан зохицуулдаг. Би энэ бүгдийг хүлээн авч, үүнтэй дуулгавартайгаар нүүр тулж, завхарсан зан чанараа шийдвэрлэхээр аливаа нөхцөлд үнэнийг эрж хайж, бүх зүйл дээр Бурханыг сэтгэл хангалуун байлгаж, хайрыг нь хариулах ёстойгоо мэдэж байлаа. Тэр л зөв эрэл хайгуул шүү дээ. Тэгээд дахин ерөөлийн төлөө Бурхантай наймаацахыг хүсээгүй. Тэр цагаас хойш өвчин минь ямар ч замналаар явлаа гэсэн би амьсгал тасартлаа Бурханыг шүтэн мөргөх байсан. Бурхан надад үүргээ биелүүлэх дахин нэг боломж олговол Бурхантай ерөөлийн төлөө наймаацахгүй байлаа. Би гагцхүү үүрэгтээ үнэнийг эрэлхийлж, зан чанараа өөрчлөхийг л хүссэн юм.

Төд удалгүй Бурхан намайг туршлаа.

Нэг өдөр манай охин чуулганы цуглаанаас эргэж ирээд, итгэгчдийг усалдаг Ван эгчийг цагдаа нар дагаад байна, эгчийг орлох хүн арай олдоогүй гэлээ. Тэгээд чуулганд хэн тийм ажил хийж чадах бол гэж асуусан. Би урьд нь энэ үүргийг гүйцэтгэж явсан, энэ талаар сайн мэддэг болохоор өөрийгөө хамгийн сайн тохирно гэж бодлоо. Гэхдээ хагалгаагаа хийлгээд дөнгөж 20 орчим хонож байгаагаа дараа нь бодсон. Оёдол минь бүрэн эдгэрээгүй, цаг агаар ч халж байлаа. Би гэртээ оёдлоо өдөрт хэд хэдэн удаа угаах ёстой болдог байсан юм. Хэрвээ тэр үүргийг аваад оёдлоо цэвэрлэх ямар ч завгүй болбол оёдол минь үрэвсэж болзошгүй. Гарын минь хөдөлгөөн хязгаарлагдмал хэвээр байсан учраас өдөр бүр цахилгаан скүүтер дээр сэгсчүүлээд байх юм бол оёдол эдгэхгүй, бие үнэхээр өвдөхөөр байсан. Ийм нөхцөлд тэр үүргийг авах нь миний эрүүл мэндэд ер горьгүй байх байлаа. Гэхдээ дараа нь би, “Энэ үүрэгт тохирох хүн арай олдоогүй байна. Хэрвээ би хариуцаж авахгүй бол Бурханы гэрийн ажил саатах биш үү? Яах хэрэгтэй вэ?” гэж бодлоо. Тэгтэл Бурханы үгийн нэг хэсэг санаанд орсон юм: “Бурханд итгэхдээ болон үнэнийг эрэлхийлэхдээ чи ‘Бурхан ямар ч өвчин, тааламжгүй үйл явдал надад тохиолдуулж—Бурхан юу ч хийсэн хамаагүй—би дуулгавартай дагаж, бүтээгдсэн зүйлийн хувьд байрандаа байх ёстой. Юу юунаас илүү, би үнэний энэ тал болох дуулгавартай байдлыг хэрэгжүүлж, үүнийг биелүүлж, Бурханд бодитойгоор дуулгавартай байхыг амьдран харуулах ёстой. Түүнчлэн Бурханы надад даалгасан зүйлийг, мөн гүйцэтгэх ёстой үүргээ би хөсөр хаях ёсгүй. Эцсийн амьсгалаа хураахдаа хүртэл би үүргээ мөрдөх ёстой’ гэж хэлж чадаж байвал энэ нь гэрчлэл хийж байгаа хэрэг бус уу?” (Эцсийн өдрүүдийн Христийн ярианы тэмдэглэл номын “Үнэнийг байнга эргэцүүлснээр л чи урагшлах замтай болж чадна”). Бурханы үг надад хэрэгжүүлэлтийн зам өглөө. Оёдол минь бүрэн эдгээгүй ч би Бурханы гэрийг биш, өөрийгөө л бодож, дахиад аминчхан, олиггүй байхыг хүсээгүй юм. Өчнөөн жил ерөөлийн төлөө үүргээ биелүүлж, Бурхантай наймаацлаа. Бурханы хүслийг хэзээ ч хайхарч, Бурханыг сэтгэл хангалуун байлгах юм хийгээгүй. Би Бурханд үнэхээр өртэй байсан! Энэ үүргийг хийх хүн яаралтай хэрэгтэй байсан, харин би үүнийг хийх хүсэлтэй байлаа. Эрүүл мэндэд минь юу ч тохиолдлоо гэсэн Бурханд тайтгарал авчирч чадах юм сан л гэж би хүссэн юм. Би Бурханы үгээр замчлуулаад, өвчиндөө боогдохоо больж, тэр ажлыг сайн дураараа авсан.

Энэ үүрэгт бүхнээ зориулаад Бурханы гайхамшигт хамгаалалтыг нүдээр үзсэн дээ. Долоо хоногийн дараа миний оёдол дордох нь бүү хэл бүрмөсөн эдгэсэн байлаа. Эмч, “Иймэрхүү хагалгааны дараа гар хавагнах нь түгээмэл. Бас өвчтөн эдгээд сар гаруйн дараа ч химийн эмчилгээ хийлгэх хэрэгтэй болдог” гэсэн. Харин би тэр үүргийг биелүүлж эхэлснээс хойш оёдол минь өвдөхөө больж, гар ч хавагнаагүй, бас химийн эмчилгээнд ч ороогүй. Одоо хагалгаа хийлгээд жил гаруй болсон ч би зүв зүгээр байгаа. Гайхамшигт үйл хэргийнх нь төлөө Бурханд талархъя. Бурханы ийм үгийг би биечлэн туулсан юм: “Амьд ч бай, үхсэн ч бай аливаа бүх зүйл Бурханы бодлын дагуу хувирч, өөрчлөгдөж, шинэчлэгдэн, алга болдог. Энэ бол Бурханы бүх зүйлийг удирддаг арга зам юм” (Үг. I Боть: Бурханы илрэлт ба ажил. Бурхан бол хүний амийн эх сурвалж). Үндэслэлгүй шаардлагаа орхиж, Бурхантай наймаацахаа болимогц би Бурханы эрх мэдэл, захиралтыг үнэхээр харж, Бурханы гайхамшигт үйл хэргийг нүдээр үзсэн дээ!

Энэ өвчний сорилт гаднаа гай гамшиг мэт харагдаж байсан боловч үүн дотор Бурханы хайр нуугдаж байлаа. Бурханы гэгээрэл, удирдамж надад ерөөл хүртэх сэдэл болон бохир хольцыг минь ухамсарлуулсан юм. Би Бурханд бага зэрэг дуулгавартай болж, өвчин туулах нь Бурханаас ирсэн ерөөл, энэ нь намайг цэвэрлэж, өөрчлөхийн төлөө байдаг гэдгийг үнэхээр олж мэдсэн билээ. Авралынх нь төлөө Бурханд талархъя!


78. Шалгалтаас сурсан сургамж

Ли Ён, Хятад

Христэд итгэдэг болсныхоо дараа би Хятадын Коммунист Намд хэд хэдэн удаа баривчлагдсан боловч Эзэнээс хэзээ ч урваагүй юм. Би хэдэн жилийн өмнө Төгс Хүчит Бурханы эцсийн өдрүүдийн ажлыг хүлээн авсан бөгөөд цаг агаар ямар ч байлаа гэсэн сайн мэдээг үргэлж гал цогтойгоор номлож, үүргээ гүйцэтгэдэг байлаа. Би юу ч туулах ёстой болсон бай, үргэлж Бурханд үнэнч байна гэж бодсон, харин үүнийгээ нотлохын тулд шалгалт, цэвэршүүлэлт хэрэгтэй гэж бодоогүй юм. Тэгээд өвчний шалгалт туулж, үхэх аюултай нүүр тулах ёстой болсон үедээ л Бурханы шалгалт, цэвэршүүлэлтийн ажлын утга учрыг эцэст нь мэдэж авсан бөгөөд энэ нь ямар ч хэлбэрээр ирсэн бай, Бурхан үүнийг ашиглан биднийг ариусгаж, авардаг гэдгийг ойлгож авсан билээ.

2014 оны 10 дугаар сарын нэгэн өдөр нөхөрлөлөөс буцаж явтал миний гар хөл сулбайж, хөл гуйвлаа. Бие чийгтсэнээс болсон байх, хэдэн эм уухад л болно гэж бодоод, тийм ч их санаа зовсонгүй. Гэвч хэсэг хугацааны дараа миний чих, гар хөлийн хуруунууд аажмаар харлаж, би улам турж эхэллээ. Ямар нэг ноцтой өвчин байж магадгүй гэж бодож эхэлсэн ч олон жилийн хугацаанд үүргээ биелүүлэхдээ гаргасан хүчин чармайлтын минь улмаас Бурхан намайг хамгаална, энэ нь хэтэрхий муу юм байж таарахгүй гэж бодоод, өөрөө аяндаа зүгээр болно гэдэгт итгэлтэй байв. Гэвч гайхмаар нь, хэдэн эм уусны дараа би ер дээрдсэнгүй. Эхнэр, охид минь шинжилгээ хийлгэхээр намайг эмнэлэг рүү аваачсан бөгөөд шинжилгээний хариу гарах үед тэд намайг хүнд хэлбэрийн цус багадалттай, гепатит В вирустэй байна гээд, хэрвээ энэ нь улам даамжирвал эмчлэх аргагүй болно гэж хэлэв. Үүнийг сонсоод бүх бие минь сулбайж, сонссон зүйлээ хүлээн авч чадахгүй байлаа. “Олон жилийн турш би маш олон золиос гаргасан. Үүргээ гүйцэтгэхийн тулд их зовлон амссан. ХКН намайг баривчилж, заналхийлж байсан ч би хэзээ ч Бурханаас урваагүй, суллагдсаныхаа дараа үүрэгтээ буцаж очсон. Би яахаараа ийм өвчин тусдаг байна аа? Бурхан яагаад намайг хамгаалсангүй вэ? Хэрвээ бие минь дээрдэхгүй юм бол миний бүх золиослол ямар хэрэгтэй юм бэ? Энэ олон жилийн турш би ерөөлийг нь хүртэлгүйгээр Бурханд итгэсэн, одоо бие минь өвдчихлөө. Би үүргээ гүйцэтгэхийн тулд тэгж их шаргуу ажиллах хэрэггүй юм шиг байна; хэчнээн их зовлоо гээд ямар ч хэрэггүй байх болно” гэж бодогдов. Энэ хугацаанд би үүргээ гүйцэтгэсээр л байлаа. Гэхдээ ямар ч урам зориггүйгээр хийж, цуглааны үеэр ах эгч нараасаа асуудлынх нь талаар асуудаггүй, Бурханы үгийг уншдаг байсан ч нөхөрлөл хийхийг хүсдэггүй байлаа. Хэсэг хугацааны дараа миний бие улам дордож эхэлсэн бөгөөд би биеэ дааж чадахгүй, бүхэл өдөржингөө толгой эргэдэг болж, удирдагч маань надад гэртээ амарч, тэнхрэх хугацаа өглөө. Ах эгч нар маань үүргээ аз жаргалтай, эрч хүчтэйгээр үүргээ гүйцэтгэж байхыг би харсан. Гэтэл би? Би одоо хүнд өвчин тусаад, үүргээ гүйцэтгэж огт чадахгүй байлаа. Тэгээд Бурхан намайг аврахгүй байхаар шийдсэн байх гэж бодогдсон юм. Энэ тухай бодох тусам, улам их гашуудаж, шаналж байв. Би Бурханы өмнө очиж, ийнхүү залбирч эхэллээ: “Бурхан минь! Би энэ өвчинд нэрвэгдээд, маш сул дорой санагдаж, тарчилж байна. Би Таныг буруутгах ёсгүй гэдгээ мэдэж байгаа ч Таны хүсэл юу болохыг ойлгохгүй байна. Үүнийг ойлгоход намайг залж чиглүүлээч.”

Залбирсныхаа дараа би Бурханы үгийн нэг хэсгийг уншсан юм: “Хүнд Бурханы хийдэг бүх ажил нь өөрийн гэсэн зорилго, ач холбогдолтой байдаг; Бурхан утга учиргүй ажил хийдэггүй, хүнд ашиггүй ажил ч хийдэггүй. Цэвэршүүлэлт нь хүмүүсийг Бурханы дэргэдээс холдуулна гэсэн үг биш, тэднийг тамд устгана гэсэн ч үг биш. Харин цэвэршүүлэлтийн үеэр хүний зан чанар, санаа зорилго, хуучин үзэл бодлыг өөрчилж, Бурханыг гэх хайрыг нь өөрчилж, хүний бүхий л амьдралыг өөрчилнө гэсэн үг юм. Цэвэршүүлэлт бол хүнийг турших жинхэнэ туршилт, бодит сургалтын нэг хэлбэр бөгөөд цэвэршүүлэлтийн үеэр л хүний хайр төрөлх үүргээ гүйцэтгэж чадна” (Үг нь махбодоор илэрсэн номын “Хүн цэвэршүүлэлтийг туулж байж л жинхэнэ хайрыг олж авч чадна”). Би Бурханы үгийг анхааралтай бодож үзээд, Түүний хүслийг бага зэрэг ойлголоо. Бурхан биднийг шийтгэхийн тулд биш, харин ариусгаж, өөрчлөхийн тулд туршдаг. Миний өвчин намайг цэвэршүүлж байж. Бурхан намайг таягдан хаяхыг хүсээгүй, харин итгэлийн минь ар дахь ариун бус санаа зорилгыг надад ойлгуулж, эрэл хайгуулын талаарх эндүү ташаа үзэл бодлыг минь өөрчлөхийг хүсэж байж, ингэснээр би Бурханыг үнэхээр хайрлаж, дуулгавартай дагаж чадах байв. Бурхан намайг ариусгаж, аврахаар оролдож байжээ. Үүнийг ухаараад би буруугаа мэдэрч, өөрөөсөө ичсэн юм. Шалгалттай нүүр тулаад би Бурханы хүслийг ойлгохоор эрж хайгаагүй. Бурханыг буруугаар ойлгож, буруутгасан. Үнэхээр ухаангүй байжээ! Би сөрөг байдал, шаналал дунд амьдарч болохгүй, харин дуулгавартай байж, үнэнийг эрж хайж, өөрийгөө эргэцүүлж, мэдэх ёстой байлаа.

Сүүлд нь би Бурханы үгийн өөр нэг хэсгийг уншсан юм: “Хүмүүс ердөө нигүүлсэлд хүрсэн түвшин болон амар амгалангийн таашаалыг л итгэлийн бэлгэ тэмдэг гэж авч үзээд, ерөөл эрж хайхыг Бурханд итгэх итгэлийнх нь үндэс гэж үздэг. Тун цөөхөн хүн Бурханыг мэдэхээр эрж хайдаг, эсвэл өөрсдийн зан чанар дахь өөрчлөлтийг эрж хайдаг. Өөрсдийнхөө итгэлд хүмүүс, тохиромжтой хүрэх газар, хэрэгтэй бүх нигүүлслийг Бурханаар өөрсдөдөө өгүүлж, Бурханыг өөрсдийн зарц болгож, хэзээ ч, хэдийд ч хоорондоо зөрчилтэй байхгүйн тулд амар тайван, нөхөрсөг харилцаагаа хадгалахад Бурханыг хүргэхээр чармайдаг. Өөрөөр хэлбэл, тэдний Бурханд итгэх итгэл нь, өөрсдийнх нь бүх шаардлагад нийцэж, Библиэс уншсан ‘Би та нарын бүх залбирлыг сонсоно’ хэмээх үгийн дагуу залбирсан бүхнийг нь тэдэнд өгөх амлалтыг Бурханаас шаарддаг. Бурхан үргэлж хаана ч, хэдийд ч хүмүүстэй сайхан харилцаатай байдаг өршөөнгүй Аврагч Есүс байсан учраас хэнийг ч шүүхгүй, хэнтэй ч харьцахгүй байхыг тэд Бурханаас хүлээдэг. Хүмүүс Бурханд ингэж итгэдэг: Тэд ердөө ичгүүр сонжуургүйгээр Бурханд шаардлага тавин, өөрсдөө тэрслүү, эсвэл дуулгавартай байх нь хамаагүй Бурхан зүгээр л бүх зүйлийг тэдэнд сохроор хайрлана гэж итгэдэг. Тэд Бурханаас тасралтгүй ‘өр цуглуулдаг’ бөгөөд Бурхан ямар ч эсэргүүцэлгүйгээр тэдэнд ‘өрөө төлж’, түүнчлэн, хоёр дахин ихийг төлөх ёстой гэж итгэдэг; өөрсдөөс нь ямар нэгэн юм авсан ч бай, үгүй ч бай Бурхан өөрсдийнх нь л эрхшээлд байж болох ба Тэрээр хүмүүсийг дур зоргоороо зохион байгуулж болохгүй, тэр ч бүү хэл, олон жилийн турш нуусан Өөрийн мэргэн ухаан, зөвт зан чанарыг хүссэн үедээ, өөрсдийнх нь зөвшөөрөлгүйгээр хүмүүст илчилж болохгүй гэж тэд боддог. Тэд зүгээр л өөрсдийн нүглийг Бурханд улайж, Бурхан зүгээр л тэдгээрийг уучилна, Бурхан үүнээс залхаж болохгүй бөгөөд энэ нь үүрд үргэлжилнэ гэж итгэдэг. Бурхан хүнээр үйлчлүүлэхийн төлөө биш, харин хүнд үйлчлэхийн төлөө ирсэн, мөн хүний зарц байхаар ирсэн гэж Библид тэмдэглэгдсэн байдаг тул тэд зүгээр л Бурханд тушаан, Бурхан өөрсдийг нь дуулгавартай дагана гэж итгэдэг. Та нар үргэлж ингэж итгэсэн бус уу? Та нар Бурханаас ямар нэг зүйл олж авч чадахгүй үедээ зугтахыг хүсдэг; ямар нэгэн зүйлийг ойлгохгүй байх үедээ ихэд дургүйцэж, бүр Түүн рүү төрөл бүрийн хараал зүхэл чулуудахдаа тулдаг. Өөрийн мэргэн ухаан, гайхамшгийг бүрэн илэрхийлэх боломжийг та нар Бурханд Өөрт нь ер олгодоггүй; харин оронд нь зүгээр л түр зуурын амар амгалан, тав тух эдлэхийг хүсдэг. Одоог хүртэл Бурханд итгэх итгэлийн чинь хандлага ердөө нэгэн хэвийн хуучин үзэл бодлоос бүрдсэн. Хэрвээ Бурхан та нарт ялимгүй сүр жавхлан үзүүлэх л юм бол та нар аз жаргалтай бус болдог. Биеийн хэмжээ чинь яг хэр том болохыг та нар одоо харж байна уу? Үнэн хэрэгтээ хуучин үзэл бодол чинь өөрчлөгдөөгүй байхад өөрсдийгөө Бурханд үнэнч гэж бүү бод. Чамд юу ч тохиолдохгүй байх үед бүх зүйл төвөггүй явагдаж байна гэж чи бодоод, Бурханыг дээд зэргээр хайрладаг. Гэхдээ багахан зүйл тохиолдох үед чи Үхэгсдийн орон руу унадаг. Бурханд үнэнч байгаа нь энэ үү?” (Үг нь махбодоор илэрсэн номын “Та нар байр суурийн ерөөлийг хойш тавьж, хүнийг аврах Бурханы хүслийг ойлгох ёстой”). Бурханы үг миний жинхэнэ байр байдлыг надад илчиллээ. Би үнэнийг олж авахын тулд, эсвэл Бурханыг мэдэхээр эрж хайхын тулд золиос гаргаагүй байжээ. Харин ч Бурханы нигүүлсэл, ерөөлийг хүртэхийн төлөө золиос гаргаж байж. Би Бурханыг хуурч, Түүнтэй наймаацахаар оролдож байлаа. Бүх зүйл төвөггүй явагдаж байх үед би Бурханы нигүүлслийг хүлээн авч, оргилсон сэтгэлээр үүргээ гүйцэтгэж байв. Ах эгч нар хэчнээн хол байсан ч бай, би хэчнээн шаргуу ажиллах ёстой болсон ч бай, эсвэл цаг агаар ямар ч байсан бай, би тэдэнд тусалж, тэдэнтэй нөхөрлөхдөө үргэлж баяртай байдаг байсан. Гэтэл одоо өвчин тусаад, нигүүлсэл хүртэхгүй болохоор би гоморхож, гомдоллож, Бурханыг буруутгасан. Бурханыг эсэргүүцэж, Бурхантай маргалдсан. Ялангуяа өдөр ирэх бүр бие минь муудаж байгаа болохоор би Бурханд итгэх итгэлээ алдаж, үүргээ цалгардуулсан. Би үнэнийг юм уу амийг эрэлхийлэхийн төлөө Бурханд итгээгүй. Ерөөлийн төлөөх хүслээ хангахын тулд л Бурханыг байнга ашиглаж байжээ. Би үүнийг өөрийнхөө ашиг сонирхлын төлөө хийсэн байв. Би Бурханд чин сэтгэлээсээ итгээгүй, маш аминчхан, жигшүүртэй байжээ! Бурханд ингэж итгээд материаллаг ерөөл эдэлсэн ч гэсэн хэрвээ амь зан чанар минь өөрчлөгдөхгүй бол Бурханаар таягдуулах байлаа.

Хожим нь би Бурханы үгийн өөр нэг хэсгийг уншсан юм: “Цэвэршүүлэлт бол Бурхан хүмүүсийг төгс болгох шилдэг арга юм; цэвэршүүлэлт болон гашуун шалгалтууд л хүмүүсийн зүрх сэтгэл дэх Бурханыг гэсэн жинхэнэ хайрыг гаргаж ирж чадна. Бэрхшээл үгүй бол Бурханыг гэх жинхэнэ хайр хүмүүст дутагддаг; тэднийг дотроос нь туршиж, цэвэршүүлэлт үнэхээр туулуулахгүй бол зүрх сэтгэл нь үргэлж хаа нэгтээ гадна байх болно. Тодорхой хэмжээнд цэвэршүүлэгдсэнээр чи өөрийн сул тал, хүндрэл бэрхшээлийг олж харж, хэр их дутагдалтай гэдгээ, тулгарсан олон асуудлыг даван гарах чадваргүй гэдгээ, дуулгаваргүй байдал чинь хэчнээн их болохоо олж харна. Шалгалтын үеэр л хүмүүс бодит байдлаа үнэнээр нь мэдэж авч чаддаг бөгөөд шалгалтын улмаас хүмүүс илүү сайн төгс болгуулж чаддаг” (Үг нь махбодоор илэрсэн номын “Хүн цэвэршүүлэлтийг туулж байж л жинхэнэ хайрыг олж авч чадна”). Бурханы үг надад хүмүүсийг аврах хүслийг нь илүү тодорхой ойлгуулсан юм. Хүмүүсийг өөрчилж, төгс болгох олон арга Бурханд байдаг. Өвчин тусах нь намайг шалгаж, ариусгаж буй Бурханы арга байв. Би шоронд хоригдох үедээ Бурханаас урваагүй. Өөрт тулгарсан аливаа бэрхшээлээс болоод Бурханыг хэзээ ч буруутгаж байгаагүй. Би Бурханд үнэнч, Бурханд итгэх итгэл минь хүчтэй гэж бодож байсан. Хэрвээ ийм өвчин тусаагүй бол би завхарсан зан чанарынхаа талаар, мөн ерөөл эрэлхийлдэг ариун бус санаа зорилгынхоо талаар хэзээ ч мэдэхгүй байх байв. Үүнээс ч муу зүйл бол, “Шалгалтын үеэр л хүмүүс бодит байдлаа үнэнээр нь мэдэж авч чаддаг бөгөөд шалгалтын улмаас хүмүүс илүү сайн төгс болгуулж чаддаг” хэмээх Бурханы үгийн утгыг хэзээ ч мэдэхгүй байх байлаа. Энэ өвчин гарч ирсэн нь намайг аварч, төгс болгох Бурханы арга зам байж гэдгийг би одоо ойлгосон юм. Энэ нь намайг гэх Бурханы хайр байв! Үүнийг ухаараад би Бурханыг буруутгаж, буруугаар ойлгохоо больсон юм. Миний өвчин яаж ч эргэсэн бай, Бурханы зохион байгуулалтыг дуулгавартай дагаж, ерөөл хүртэх гэсэн санаа зорилгоо хаях ёстой байлаа. Үүний дараа би эмээ ууж, өөрийгөө Бурханд даатгахын сацуу Бурханы удирдамжийг эрж хайж, үүргээ гүйцэтгэхийн тулд өдөр бүр чадлынхаа хэрээр хичээдэг байлаа. Миний төсөөлж байгаагүй зүйл гэвэл, нэг л мэдэхэд өвчин минь эдгэсэн байсан юм! Миний зүрх сэтгэл Бурханд талархах талархлаар бялхаж байлаа.

2015 оны 5 дугаар сард би усалгааны үүрэг хүлээлээ. Энэ үүргийг би үнэхээр нандигнаж байсан юм. Би Бурханы үгийн тунгаан бодоход цаг заваа зарцуулж, ах эгч нарт маань асуудал тулгарах үед асуудлыг нь эргэцүүлж, тэдэнд тусалж чадах Бурханы үгийн хэсгүүдийг олж өгдөг байлаа. Хэсэг хугацааны дараа чуулганы амьдрал сайжрав. Ах эгч нар маань үүргээ гүйцэтгэх хүсэл эрмэлзэлтэй болж, шалгалтын өмнө гэрчлэлд зогсох итгэлтэй болсон юм. Би баярлан хөөрч байлаа. Намайг үүргээ илүү үр дүнтэй биелүүлдэг болгосноор Бурхан намайг ерөөсөн ба миний шаргуу ажлыг сайшааж байгааг энэ нь нотолно гэж би бодсон юм. 

Гэвч тэр жилийн зургаадугаар сарын тавны өдөр цуглаанд явахаар бэлдэж байх үед гэнэтхэн толгой маш их эргэж, газар эргэлдэж байх шиг л санагдав. Төд удалгүй нүүр царай, хувцас минь хөлсөндөө норж, толгой аймшигтай их өвдөж байлаа. Энэ нь анх өвдөж байх үеийнхтэй адил шинж тэмдэг байсан ч, өмнөхөөсөө бүр ч дор, үхэж байх шиг л санагдаж байв. Би дотроо: “Энэ өвчин яагаад дахиад сэдэрчхэв ээ? Би үүргээ гүйцэтгэхийн тулд өдөр бүр шаргуу ажилладаг—Бурхан яагаад намайг хамгаалахгүй байна вэ? Би Бурханд хангалттай үнэнч биш хэвээр гэж үү?” хэмээн бодлоо. Миний байгаа байдлыг эхнэр минь анзаараад, охидын минь хамтаар намайг эмнэлэгт яаран аваачив. Шинжилгээний хариу гарахад эмч надаас зайлсхийж, охидтой минь ярилцлаа. Тухайн үед, хэрвээ энэ нь хорт хавдар биш бол, өөр ямар нэг муу юм байх нь дээ гэдгийг би мэдэж байлаа. Тэгээд бухимдаж эхэлсэн боловч дараа нь “Эхний удаад шинж тэмдэг ингэж мэдрэгдээд, эцэст нь эдгэсэн! Өнөөдөр, энэ ч бас Бурханы гарт байгаа. Би үүргээ гүйцэтгэсэн хэвээр байгаа юм чинь тийм ч муу юм болохгүй байлгүй дээ?” гэж бодогдсон юм. Ингэж бодоод би тайвширч эхэллээ. Хормын дараа хоёр охин минь орж ирээд, цурхиран уйлж, эхнэрт: “Аавыг элэгний хорт хавдартай гэж эмч хэллээ…” гэсэн юм. Үүнийг сонсоод эхнэр цочирдлоо. Тэр гурав нэг нэгнээ тэврэн, гашуунаар уйлж байв.

Сэтгэл санаа минь туйлын их хямарч, аймшигтай их шаналлыг мэдэрсэн юм. Би яагаад элэгний хорт хавдартай байдаг билээ? Үүнийг эмчлэх бараг боломжгүй, хэдийд ч үхэх боломжтой. Хэрвээ би нас барах юм бол эхнэр, охид маань яах билээ? Энэ олон жилийн шаргуу ажил, золиослол үүнд хүргэлээ гэж үү? Тэнгэрийн хаанчлалын ерөөлийг надад өгөхгүй юм гэж үү? Тухайн үед би тийм уй гашуу, цөхрөлийг мэдэрч байлаа. Эхнэр минь уйлан, “Хэрвээ чи ийм өвчтэй болсон бол Бурхан үүнийг зөвшөөрснөөс болсон. Бурхан бол зөвт. Бид Түүнийг буруутгаж, буруугаар ойлгох ёсгүй. Бурханы хүслийг ойлгохоор хичээх ёстой” гэж надад хэлсэн юм. Эхнэрийн минь үг надад Бурхан зөвт гэдгийг сануулав. Би гомдоллолгүйгээр Бурханы хүслийг эрж хайх ёстой байлаа. Эхнэрийнхээ шаналлыг хараад би ч бас өөрийн эрхгүй уйлж, нүдэндээ нулимстайгаар чимээгүйхэн Бурханд залбирлаа: “Бурхан минь! Та утга учиргүй юу ч хийдэггүй. Таны хүслийг ойлгоход намайг залж чиглүүлээч.” Залбирсны дараа би нэлээд тайвширсан юм. Миний өвчин ямар ч эмчилгээгүй гэдгийг би мэдэж байсан бөгөөд гэр бүлийнхэндээ илүү их санхүүгийн дарамт үзүүлэхийг хүсээгүй тул гэртээ харьж амрахыг хүслээ.

Хоёр хоногийн дараа ах эгч нар маань намайг эргэхээр ирж, ямархуу байгааг минь асуув. Тэднийг харж, хүнд өвчин туссанаа бодоод би мэгшин уйлж эхэлсэн бөгөөд “Та нар надтай хамт байж, намайг халамжилж байгаа нь Бурханы хайр юм. Гэхдээ ийм өвчин туссан болохоор би тийм ч удаан амьдрахгүй. Би цаашид үүргээ ердийнхөөрөө гүйцэтгэж чадахгүй, Бурханы хаанчлал биеллээ олохыг амьд ахуйдаа харахгүй” гэж хэлсэн юм. Нэг эгч намайг тайвшруулж, тэвчээртэйгээр “Ах аа, энэ өвчин бол Бурханы шалгалтуудын нэг. Та илүү их залбирч, үнэнийг эрж хайж, Бурханы хүслийг ухаарч, өвчний шалгалтын үеэр гэрчлэлд зогсох ёстой!” гэж хэллээ. Дараа нь тэрээр Бурханы хүмүүсийг шалгадгийн утга учрын тухай Бурханы үгийн хэдэн хэсгийг надад олж өгсөн юм. Тэдгээрийн нэг нь надад гүн гүнзгий сэтгэгдэл үлдээсэн билээ: “Хүмүүс Бурханд итгэхдээ ирээдүйд ерөөл хүртэхээр эрж хайдаг; энэ нь тэдний итгэлийн зорилго юм. Бүх хүн ийм санаархал, найдлага тээдэг ч, тэдний уг чанар дахь завхралыг шалгалтаар дамжуулан шийдвэрлэх ёстой. Чи ямар талуудад ариусаагүй байна, тэр талаараа цэвэршүүлэгдэх ёстой—энэ бол Бурханы зохицуулалт юм. Бурхан чамд зориулсан орчныг бүрдүүлж, завхралыг чинь мэдүүлэхийн тулд чамайг хүчээр цэвэршүүлдэг. Эцэст нь чи үхэх байлаа ч гэсэн өөрийн явуулга, хүслийг орхиж, Бурханы дээд эрх, зохицуулалтад захирагдах хэмжээнд очдог. Тиймээс, хэрвээ хүмүүс хэдэн жилийн цэвэршүүлэлтгүй, мөн тодорхой хэмжээний зовлон туулаагүй бол өөрсдийн бодол болон зүрх сэтгэл дэх махан биеийн завхралын хүлээсээс ангижирч чадахгүй. Сатаны хүлээсэнд автсаар байгаа аль ч тал бай, өөрийн гэсэн хүсэл, шаардлага агуулсаар байгаа аль ч тал бай, эдгээр нь чиний зовох ёстой талууд юм. Зовлонгоор л дамжуулан сургамж авч чадна, өөрөөр хэлбэл, үнэнийг олж авч, Бурханы хүслийг ойлгож чадна. Үнэн хэрэгтээ зовлонт шалгалтыг туулснаар олон үнэнийг ойлгодог. Тав тухтай, амар тайван орчинд, эсвэл орчин нөхцөл таатай байх үед хэн ч Бурханы хүслийг ухан ойлгож, Бурханы төгс хүчин, мэргэн ухааныг танин мэдэж, Бурханы зөвт зан чанарыг ухаарч чадахгүй. Тэгэх боломжгүй!” (Эцсийн өдрүүдийн Христийн ярианы тэмдэглэл номын “Хүн шалгалтуудын дунд Бурханыг хэрхэн сэтгэл хангалуун байлгах ёстой вэ”). Үүнийг уншсаны дараа би өөрийгөө эргэцүүллээ. Урьд нь өвчний шалгалтыг туулах үедээ би өөрийгөө бат зогсож, ерөөл хүртэх санаа зорилгоо орхисон гэж бодсон. Гэтэл одоо өвчин минь эргээд сэдэрч, өмнөхөөсөө ч дордсон болохоор би дахиад илчлэгдэв. Ерөөл хүртэх гэсэн санаа зорилго минь гүн үндэслэсэн бөгөөд Бурханы туршилтыг давж амжаагүй гэдгээ би харсан юм. Хэрвээ намайг ахин дахин шалгаж, цэвэршүүлээгүй бол би өөрчлөгдөж, ариусгагдах нь бүү хэл, ерөөл хүртэх гэсэн гүн гүнзгий энэ санаа зорилго, цадиггүй хүслээ харах аргагүй байх байв. Үүний зэрэгцээ би Бурханы ариун, зөвт зан чанарыг харсан билээ. Тэрээр хүний зүрх сэтгэлийг шинжилдэг тул миний өө сэв, завхралыг мэдэж байжээ. Тэрээр миний өвчнийг ашиглан намайг цэвэршүүлээд, өөрийгөө мэдэх, үнэнийг эрж хайх, завхарсан зан чанараа шийдвэрлэхэд намайг хүргэсэн юм. Шалгалт, цэвэршүүлэлт бол Бурханы хайр! Сүүлд нь би өөрийнхөө зан авирыг эргэцүүлж, өвчинтэй нүүр тулах үедээ яагаад Бурханыг буруугаар ойлгож, буруутгах үйлдэл хийсэн юм бол хэмээн гайхширсан юм. Би Бурхантай наймаацахаар оролдсон хэвээр байсан бус уу? Би үргэлж Бурханы ерөөлийг хүсдэг, харин надад зориулж Түүний зохицуулсан зүйлийг хүлээн авахыг хүсдэггүй байсан бус уу? Би үргэлж Бурхантай наймаа хийхээр оролддог байсан, гэхдээ үүний шалтгаан нь юу байв?

Хэсэг хугацааны дараа би Бурханы зарим үгийг уншлаа: “Хүн бүр өөрийнхөө төлөө амьдардаг ба би үхэхээр чи үх—энэ бол хүний уг чанарын товчлол юм. Хүмүүс өөрсдийнхөө төлөө Бурханд итгэдэг; тэд аливааг орхиж, Бурханы төлөө өөрсдийгөө зарлагадаж, Түүнд үнэнч байдаг боловч энэ бүх зүйлийг өөрсдийнхөө төлөө л хийдэг. Дүгнэж хэлбэл, тэд өөрсдөдөө ерөөл олж авах зорилгоор энэ бүхнийг хийдэг. Нийгэм дээр бүх зүйл хувийн ашиг тусын төлөө хийгддэг. Бурханд итгэх нь гагцхүү ерөөл хүртэхийн төлөө л байдаг. Ерөөл хүртэхийн төлөө л хүмүүс бүх зүйлийг хаяж, ихээхэн зовлонг тэсвэрлэж чаддаг: Энэ нь бүгд хүний завхарсан уг чанарын баримтат нотолгоо юм” (Эцсийн өдрүүдийн Христийн ярианы тэмдэглэл номын “Гaдаад талын өөрчлөлт болон зан чанарын өөрчлөлтийн хоорондох ялгаа”). “Бурханд хүмүүсийн тавьдаг шаардлага бол шийдвэрлэхэд хамгийн хэцүү зүйл юм. Бурханы хийдэг юу ч санаа бодолд чинь нийцэхгүй бол, мөн Бурхан санаа бодлын чинь дагуу үйлддэггүй бол чи эсэргүүцэх магадлалтай бөгөөд хүн уг чанартаа Бурханыг эсэргүүцдэг гэдгийг энэ нь харуулдаг. Үнэнийг эрэлхийлснээр энэ асуудлыг мэдэж, шийдвэрлэх ёстой. Үнэнгүй хүмүүс Бурханд олон шаардлага тавьдаг байхад үнэнийг үнэхээр ойлгодог хүмүүс ямар ч шаардлага тавьдаггүй; тэд Бурханыг хангалттай сэтгэл хангалуун байлгаагүй, Бурханыг хангалттай дуулгавартай дагадаггүй гэдгээ л мэдэрдэг. Хүмүүс Бурханд байнга шаардлага тавих нь тэдний завхарсан уг чанарыг илтгэдэг. Хэрэв чи үүнийг ноцтой асуудал, чухал зүйл хэмээн үзэхгүй бол итгэлийн чинь замд гай барцад, далд аюул байх болно. Чи эгэл жирийн зүйлсийг даван туулж чаддаг ч хувь заяа, хэтийн ирээдүй, хүрэх газартай чинь хамаатай байх үед даван туулж чадахгүй байж магадгүй. Тэр цагт чи үнэнгүй хэвээр байх юм бол урьдын байдалдаа эргэн орж тун магад бөгөөд улмаар устгагдах хүмүүсийн нэг болно” (Эцсийн өдрүүдийн Христийн ярианы тэмдэглэл номын “Хүмүүс Бурханд хэтэрхий олон шаардлага тавьдаг”).

Бурхантай наймаа хийхээр оролдсон эдгээр оролдлого нь “Хүн бүр өөрийгөө боддог, би үхэхээр чи үх”, “Ашиггүй л бол хэзээ ч эрт бүү бос” хэмээх сатанлаг хоронд үндэслэсэн байсныг ойлгоход Бурханы үгэн дэх илчлэл надад тусалсан билээ. Би юу ч хийлээ гэсэн, юун түрүүнд өөртөө хэрхэн ашиг тус хүртэх, хэрхэн ерөөл олж авах талаар үргэлж боддог байжээ. Үүргээ гүйцэтгэхэд ч гэсэн өөрийн гэсэн сэдэл, хольц надад үргэлж байдаг байв. Би Бурханд бүрэн дүүрэн үнэнч байсангүй. Алхсан замаа эргээд бодоход би Бурханы ажлын төлөө өнгөц золиос гаргаж байсан ч үнэн хэрэгтээ эдгээр өчүүхэн золиосыг асар их ерөөлөөр солихоор оролдож байлаа. Бурханы ерөөлийг хүртэхийн тулд яаж ч зовсон болох юм шиг санагддаг байв. Гэхдээ хүсэл минь биелэхгүй үед, мөн ахин дахин өвчин тусаж, үхэх гэж байгаа мэт санагдах үед Бурханыг буруугаар ойлгож, буруутгаж, эсэргүүцэж, Түүнээс урвадаг минь илчлэгддэг байлаа. Би хүрэх газартаа хүрэхийн тулд үүргээ гүйцэтгэж байсан. Бурханыг ашиглаж, хууран мэхэлж байсан. Би мөс чанар, эрүүл ухаанаа алдсан, ёрын муу, жигшүүртэй байжээ! Хэрвээ Бурханы зохион байгуулалт намайг ахин дахин илчлээгүй бол хэчнээн аминчхан, ов мэхтэй болохоо би хэзээ ч харахгүй байх байлаа. Би ерөөлийн төлөөх эрэл хайгуулаа зүй зохистой гэж үзээд, Бурханы шаардлагыг хаа хол орхисон. Би юу ч хийсэн бай, ямар ч золиос гаргасан бай энэ нь хамаагүй байв—Бурхан үүнийг хэзээ ч магтахгүй. Хэрвээ би үнэнийг эрэлхийлээгүй бол, миний санаа зорилго өөртөө ерөөл олж авахын төлөө байсаар байвал Бурхан намайг жигшиж, шийтгэх байлаа. Намайг гэгээрүүлж, энэ өвчнөөр дамжуулан өөрийгөө мэдэх, цадиггүй шаардлагаа орхих боломж олгосон Бурханы үгэнд би талархаж байна. Энэ бол намайг гэх Бурханы аврал юм! Энэ тухай бодох тусмаа Бурханы хайр хэчнээн агуу болохыг би улам мэдэрч, Бурханд ийнхүү залбирсан билээ: “Бурхан минь! Хорт хавдартай болсны минь цаана Таны сайн хүсэл бий. Миний амьдрал, үхэл Таны гарт байдаг. Би Таныг дуулгавартай дагаж, Таныг сэтгэл хангалуун байлгахын тулд гэрчлэлд зогсоно.”

Залбирсныхаа дараа би Бурханы үгийн нэг хэсгийг уншлаа: “Чи Иовын шалгалтыг туулдаг, мөн нэгэн зэрэг Петрийн шалгалтыг туулдаг. Иовыг турших үед тэр гэрчлэлд зогсож, эцэст нь Ехова түүнд илчлэгдсэн. Гэрчлэлд зогссоны дараа л тэр Бурханы нүүр царайг харах эрхтэй болсон. ‘Би бузар газар нутгаас нуугдаж, ариун хаанчлалд Өөрийгөө харуулдаг’ гэж яагаад хэлдэг вэ? Энэ нь чи ариун байж, гэрчлэлд зогссон үед л Бурханы нүүр царайг харах нэр хүндтэй болж чадна гэсэн үг юм. Хэрэв чи Түүний төлөө гэрчлэлд зогсож чадахгүй бол Түүний нүүр царайг харах нэр хүнд чамд байхгүй. Цэвэршүүлэлттэй тулгарахад ухарч няцан, Бурханы эсрэг гомдол гаргаж, ингэснээрээ Түүний төлөө гэрчлэлд зогсож чадалгүй, Сатаны доог тохуу болбол чи Бурханы илрэлтийг олж харахгүй. Хэрэв чи шалгалтын дунд өөрийн махан биеийг харааж, Бурханы эсрэг гомдоллолгүй, гомдоллож, үгээрээ нүгэл үйлдэлгүйгээр өөрийн махан биеийг жигшиж чадсан Иов шиг байвал гэрчлэлд зогсох болно. Цэвэршүүлэлтийг тодорхой хэмжээгээр туулсан ч Иов шиг хэвээр байж, Бурханы өмнө бүрэн дуулгавартай байж, Түүнээс өөр зүйл шаардахгүй, бас өөрийн үзэлгүй байж чадах аваас Бурхан чамд харагдана” (Үг нь махбодоор илэрсэн номын “Төгс болгуулах хүмүүс цэвэршүүлэлт туулах ёстой”). Бурханы үг надад Бурханы ариун, зөвт мөн чанарыг харуулсан юм. Шалгалт, цэвэршүүлэлт туулж байхдаа гэрчлэлд зогсдог хүмүүст л Бурхан харагддаг. Бурхан Иовыг шалгах үед Иовын эд хөрөнгө, үр хүүхдүүд, эрүүл мэнд, аз жаргалыг бүгдийг нь Сатан булаан авч, Иовын бие яр хатгинд баригдсан. Гэхдээ тэрээр гомдоллоогүй буюу Бурханыг буруутгаагүй. Зүгээр л өөрийгөө үзэн ядаж, хараасан. Ийм том шалгалттай нүүр тулаад тэрээр бүтээгдсэн зүйлийн байр сууриас Бурханы дээд эрхийг дуулгавартай дагаж, Бурханы нэрийг шагшин магтаж чадсан ба тэр ч бүү хэл, “Ехова өгсөн, Ехова буцаан авчихлаа” (Иов 1:21) гэж хэлсэн юм. Эдгээр үг нь Сатаны өмнө Бурханд өгсөн цангинасан, сайхан гэрчлэл болсон бөгөөд эцэст нь Бурхан Иовд харагдсан юм. Энэ нь Иовын амьдралын үнэ цэн байв. Бурхан надад онцгой сайхан сэтгэл гаргаж байгаа болохоор надад ийм шалгалт тулгарчээ. Би Иовын адилаар Бурханы зохион байгуулалтыг дуулгавартай дагах ёстой байлаа. Би хорт хавдартаа хязгаарлагдах ёсгүй, харин ч амиа Бурханд даатгаж, Сатаны өмнө Бурханд хүчтэй, цангинасан гэрчлэл хийж, Бурханы зүрх сэтгэлийг тайвшруулах ёстой байв. Зөвхөн энэ л жинхэнэ үнэнч байдал, жинхэнэ дуулгавартай байдал юм! Би санаа зовнилоо хойш тавьж, Бурханы дээд эрхэд захирагдсан бөгөөд төд удалгүй миний бие сайжирлаа. Хоол илүү амттай санагдаж, би хэвийн хөдөлж чаддаг болж, бүр үүргээ ч чадлынхаа хэрээр гүйцэтгэж чаддаг болов. Сүүлд нь охид маань намайг үзүүлэхээр эмнэлэгт аваачлаа. Тохиолдсон зүйлд эмч итгэж чадахгүй байв. Тэрээр над шиг өвчтөн ховор, эмнэлэгт хэвтэж эмчлүүлэхгүйгээр амьд үлдэнэ гэдэг ерөөсөө л гайхамшиг гэж хэлсэн юм. Энэ нь Бурхан намайг хамгаалж байгаа хэрэг гэдгийг би мэдэж байлаа. Миний амь Бурханы гарт байдаг гэдгийг би мэдэрч чадсан ба бүх зүйлийг захирах Бурханы дээд эрхийг туулсан юм.

Үүнээс хойш хэсэг хугацааны дараа өвчин минь дахин нэгэнтээ сэдэрлээ. Эхнэр охид маань намайг эмнэлэгт хүргэсэн бөгөөд их эмч миний өвчин хэчнээн ноцтой болохыг хараад нарийн мэргэжлийн эмч дуудаж намайг үзүүллээ. Лабораторийн шинжилгээний хариу гарах үед миний өвчнийг эмчлэх тоног төхөөрөмж байхгүй гэж нарийн мэргэжлийн эмч хэлээд аймгийн эмнэлэгт эмчлэх боломжтой байж магадгүй тул тийшээ шилжихийн тулд 200,000 юань төлөхийг зөвлөв. Охид уйлан ээждээ: “Эмчийн хэлэхийг сонсов уу? Аавыг хэн ч эмчилж чадахгүй нь. Сүүлийн хэдэн жилд манай тосгоны гуч гаруй хүн хорт хавдар тусаад бүгд нас барсан…” гэж хэлсэн юм. Эхнэрийн минь нүүр ч нулимсандаа норжээ. Надад ял оноосон мэт санагдаж, үхэл над руу ойртож байгааг дахин нэгэнтээ мэдэрсэн ба өөрийн эрхгүй гомдоллож эхэлсэн юм. Энэ өвчин яахаараа сэдэрч, улам хүндэрсээр байдаг байна аа? Гэхдээ энэ удаа би өөрийгөө зэмлэж, Бурханд дуулгаваргүй байсандаа харуусав. Би үхэлтэй тулгарсан бүх тохиолдлоо, Бурхан тухай бүрд нь хэрхэн намайг хамгаалж, амьд үлдээж байсныг би бодлоо. Би Бурханы дээд эрхийг тодорхой харсан мөртөө яахаараа Бурханыг үнэхээр ойлгоогүй байдаг байна аа? Бурхан л амьдрал, үхлийг шийдэх эрх мэдэлтэй, энэ эмч нар биш! Ингээд би Бурханы өмнө очин залбирлаа. “Бурхан минь, би дахин нэгэнтээ үхэлтэйгээ нүүр туллаа. Таны сайн хүсэл үүний ард байгаа гэдгийг би мэднэ. Миний амьдрал үхэл Таны гарт байдаг. Би Таныг дуулгавартай дагаж, Таныг сэтгэл хангалуун байлгахын тулд гэрчлэлд зогсоно!” гэж би хэлсэн юм.

Залбирсныхаа дараа би Бурханы үгээс заримыг нь уншлаа: “Бүх хүн төрөлхтнөөс хэн нь Төгс Хүчитийн нүдэнд анзаарагддаггүй вэ? Хэн Төгс Хүчитийн урьдаас тогтоосон тавилангаар амьдардаггүй вэ? Хүний амьдрал, үхэл өөрсдийнх нь сонголтоор тохиолддог уу? Хүн хувь заяагаа хянадаг уу? Олон хүн үхлийг урин дууддаг ч энэ нь тэднээс хол байдаг; олон хүн амьдралдаа хүчтэй хүн байхыг хүсэж, үхлээс айдаг ч нэг л мэдэхэд үхэх өдөр нь ойртож, тэднийг үхлийн ангал руу унагадаг; олон хүн тэнгэр лүү хараад, гүнзгий санаа алддаг; олон хүн асар их уйлж, цурхиран гасалдаг; олон хүн шалгалт дунд унадаг; мөн олон хүн уруу таталтын олзлогдогсод болдог. Хэдийгээр хүнд Өөрийгөө тодорхой харуулахын тулд Би биечлэн гарч ирээгүй ч олон хүн Миний царайг харахаас айж, өөрсдийг нь цохих вий, мөн сөнөөх вий гэж үхтэлээ айдаг. Хүн Намайг үнэхээр мэддэг үү, эсвэл мэддэггүй юу? Хэн ч итгэлтэй хэлж чадахгүй. Тийм биз дээ?” (“Үг нь махбодоор илэрсэн” номын Бүх орчлон ертөнцөд хандсан Бурханы айлдваруудын “11-р бүлэг”). Бурханы үг хүч чадал, эрх мэдэлтэй бөгөөд надад итгэл өгөв. Бурхан бол Бүтээгч, Бурхан бүхнийг хянадаг. Би бүтээгдсэн зүйлийн хувиар Бүтээгчийн дээд эрхийг дуулгавартай дагах ёстой гэдгээ мэдэж байв. Хэрвээ би амиа эрхэмлэж, Бурханыг буруутгасан бол Түүнийг эсэргүүцэж, Түүнээс урваж, Түүнтэй нүүр тулахаас ичих байсан бөгөөд амьдрал минь ямар ч утга учиргүй байх байлаа. Энэ бүхнийг ойлгоод би үхэл эсвэл өвчинд баригдахаа больсон юм. Би эхнэр, охиддоо: “Битгий гунигла. Эмч надад үхлийн ял оноосон ч миний амьдрал үхэл Бурханы гарт байгаа гэж би итгэж байна. Бурханы хийдэг бүхэн зөвт. Би амьсгалж чадаж байгаа цагт Бурханыг сэтгэл хангалуун байлгахаар зогсож, гэрчлэл хийх болно!” гэж хэллээ. Дараа нь би тэнхрэхийн тулд гэртээ хариад, өдөр бүр Бурханы өмнө очиж залбиран, Бурханы үгийг уншдаг байлаа. Надад тайван, санаа амар санагдаж байсан юм. Эмч надад арван юань хүрэхгүй үнэтэй хоёр хайрцаг ийлдэс тарив. Би сар орчим тариа хийлгэсэн бөгөөд хурууны өнгө сэргэж, хоолны дуршил эргэж ирлээ. Аажмаар хүч чадал, эрч хүч минь сэргэж, яг л өвдөхийн өмнөх шигээ болсон юм. Тэгээд эмнэлэгт буцан очиж үзлэг хийлгэхэд ийм хурдан эдгэрсэн нь гайхамшиг гэж эмч хэллээ. Энэ бүхэн Бурханы л ач, Түүнээс өөр хэн ч намайг аварч чадахгүй байсан гэдгийг би мэдэж байв. Бурханы хэлсэнчлэн: “Мэдээжийн хэрэг, амьдрал, үхлийн эрхийг барьдаг нь хүн төрөлхтөн биш, байгаль дэлхий дээрх ямар нэг амьтан биш, харин цор ганц эрх мэдэлтэй Бүтээгч юм. Хүн төрөлхтний амьдрал, үхэл нь байгаль дэлхийн хуулийн үр дүн биш, харин Бүтээгчийн эрх мэдлийн дээд эрхийн үр дагавар билээ” (Үг нь махбодоор илэрсэн номын “Цор ганц Бурхан Өөрөө III”). Би Бурханы дээд эрх, эрх мэдэл, гайхамшигтай үйл хэргийг мэдэрч, Түүний хайр, авралыг харсан бөгөөд зүрх сэтгэлийнхээ гүнээс Түүнд талархаж, Түүнийг магтсан юм. Тосгоны хүмүүс намайг хараад бүгд гайхан цочирдож, намайг амьд үлдэнэ гэж бодоогүй, намайг ийм эрүүл саруул харна гэж хэзээ ч төсөөлж байгаагүй бөгөөд үхлээс ингэж мултарсан чинь үнэхээр азтай юм гэж хэллээ! Гэхдээ, энэ нь азтай ямар ч хамаагүй, харин Бурханы хүч чадал, эрх мэдэл бөгөөд Бурхан намайг аварсан гэдгийг би зүрх сэтгэлдээ мэдэж байсан юм! Төд удалгүй би чуулганы үүрэгтээ эргэн орлоо. Таван жил өнгөрсөн ч миний өвчин дахиж хэзээ ч сэдрээгүй. Энэ нь миний найдаж ч зүрхлэхгүй байсан зүйл бөгөөд болж өнгөрсөн явдлын төлөө би Бурханд үнэхээр талархаж байна.

Өвчний эдгээр шалгалт болон Бурханы үгийн илчлэлээр дамжуулан, мөн бодит байдалтай нүүр тулаад би итгэлийн буруу үзэл бодол, завхарсан зан чанараа бага зэрэг ойлгож, Бурханы дээд эрх, зөвт зан чанар, үзэсгэлэнтэй сайхан мөн чанарыг мэдэж авсан юм. Би ерөөл хүртэх гэсэн санаа зорилгоо орхиж, хамгийн утга учиртай, үнэ цэнтэй амьдралаар хэрхэн амьдрахыг сурсан билээ. Бурханы сайхан сэтгэлд маш их талархаж байна!


79. Өвчнөөс ирсэн ерөөл

Шяо Лань, Хятад

2014 онд Коммунист Нам 5-р сарын 28-ны Жаоюанийн хэргийг зохиож, Төгс Хүчит Бурханы Чуулганыг гүжирдэж, ах эгч нарыг баруун солгойгүй баривчилж эхэлсэн. Манай бүсийн ихэнх чуулганы удирдагч баригдаж, итгээд удаагүй зарим ах эгч айж, сөрөг байдалд амьдарч байлаа. Ийм амин чухал цаг үед би хэд хэдэн чуулганы ажлыг хариуцахаар тушаал дэвшсэн юм. Хямралын цаг үед удирдлагыг гартаа авна гэдэг асар их хариуцлага учраас Бурханы урмыг хугалж болохгүй гэж дотроо бодсон. Иймээс үүрэгтээ шамдан зүтгэж, хэзээ мөдгүй баривчлагдах аюултай нүүр тулсан. Ийм аюултай цаг үеийн туршид чуулганы ажлыг хамгаалж байгааг минь Бурхан сайшаана, би Бурханаар аврагдаж, Бурханы хаанчлалд орох үнэ цэнтэй байх нь гарцаагүй гэж санагддаг байсан. Тэгтэл гэнэтхэн л хүндээр өвдсөн дөө.

2014 оны 10-р сарын нэгэн орой хоол идэж байгаад гэнэт аягаа газарт унагачихсан. Хэнэггүйгээсээ л болж ингэлээ гэж бодсон учраас аягаа яаран авчхаад, цаасан алчуур авч гараа арчих гэсэн юм. Хоёр гар хяналтгүй болж, цаасан алчуур авч чадахгүй байгаагаа тэр үед ухаарсан. Төд удалгүй дөрвөн мөчин дэх бүх мэдээ алдагдлаа. Тэгээд огт хөдлөлгүй, зүгээр л сандал дээр сууж байсан. Гэрийнхэн яаран цусны даралт үзтэл 200 гарчихсан байж таарсан. Би цусны даралт буулгах эм уусан нь ямар ч нэмэргүй байсан юм. Маш их будилж, яахаараа тийм юм болж болдог билээ гэж гайхсан. Үүнийг ноцтой зүйл мөн эсэхийг мэдэхгүй байлаа. Гэхдээ дараа нь, тэр олон жил итгэхдээ үүрэгтээ маш их зүтгэл гаргаж байсан юм чинь би Бурханы нигүүлслийг хүртэх нь лавтай, энэ нь ноцтой зүйл байх учиргүй гэж бодсон. Намайг өвдлөө ч Бурхан хамгаалж, эдгээх нь лавтай гэж бодож байлаа. Тэгж бодсоны дараа нэлээд тайвширсан. Маргааш өглөө нь сэрээд, гар хөлөө хөдөлгөх гэж аажуухан оролдож эхэлсэн, тэгээд биеийн баруун талд бүх зүйл хэвийн мэдрэгдэж байгаа ч зүүн гар, хөл хөшсөн байгааг олж мэдлээ. Надад бараг юу ч мэдрэгдэхгүй байсан. Тэгээд шууд л сэтгэл түгшиж, “Яагаад бүрмөсөн дээрдсэнгүй вэ? Би тал цус харвачхав уу? Тэгсэн бол цаашид үүргээ биелүүлэх аргагүй болох нь. Би хэрэгцээгүй болж, таягдан хаягдах болов уу, тэгвэл аврагдах боломж олдох уу?” гэж гайхлаа. Гэхдээ дараа нь, болж өнгөрсөн зүйл маш ноцтой байсан учир хагас шөнийн дотор сайжирна гэдэг Бурханы ерөөл байж таарна гэж бодсон. Бурхан намайг эдгээвэл миний эдгэрэлт хялбархан зүйл байх учиртай, тийм биз дээ? Би Бурханы хамгаалалттай мэт, нэг их санаа зовох хэрэггүй юм шиг санагдаж байсан юм.

Тэр өглөө нь би эмчид очоод, компьютерт томограф зураг авхуулсан. Дараа нь эмч баргар царайлан, “Таны гавлын дотор баруун талд 10 мл орчим цус алдалт үүссэн байна. Цус алдсан газар нь жаахан л дээшээ байсан бол хэл яриа хариуцсан хэсэгт байх байж. Та ярих чадвараа алдаж, хэвтэрт орох магадлалтай байж шүү дээ. Өнгөрсөн шөнө болсон энэ явдлыг харахад, та өдий зэрэгтэй өнгөрсөн нь гайхмаар азтай хэрэг. Та даруйхан эмчилгээ хийлгэх хэрэгтэй” гэлээ. Эмч цааш ярихдаа эхлээд судсаар тариа хийж, мэс заслын бус аргаар эмчилнэ гэсэн. Тархин дахь цусны бөөгнөрөл арилахгүй бол тархины мэс засал хийх ёстой болох байлаа. Би тархины цус алдалт гэж хэлэхээр нь яах учраа олохоо больсон. Ийм ноцтой өвчин байж болно гэж төсөөлж огт зүрхлээгүй байсан юм. Би 50 ч хүрээгүй байсан болохоор эмчилгээ амжилтгүй болж, тал бие саажилттай үлдэж, аль эсвэл бүтэн бие саажин, амьд үхдэл болбол ямар гээч аймшигтай амьдрал болох вэ? Бас тархины мэс засал маш их эрсдэлтэй, аминд ч хүрч болохоор байлаа. Тэгвэл би аврагдаж, Бурханы хаанчлалд орж чадна гэж үү? Би олон жил итгэхдээ чадлаараа зүтгэж ирсэн учир яагаад эрүүл мэндийн ийм ноцтой асуудалтай болсноо ойлгохгүй байсан. Бурхан намайг яагаад хамгаалсангүй вэ? Энэ талаар бодох тусмаа улам бүр гутарч, өдрийн хоол хоолойгоор даваагүй. Эмнэлэгт 5 орчим хонож байтал хажуугийн орны настай эмэгтэйн бие гэнэт эрс муудаж, өөр эмнэлэг рүү шилжихээс өөр аргагүй болсон юм. Үүнийг хараад би дахиад л түгшлээ. Бид хоёр нэг өдөр эмнэлэгт хэвтсэн. Тэр эмэгтэй хаа сайгүй л алхаж явснаа одоо тэргэнцэр дээр суугаад гарч байсан. Иймэрхүү зүйлээс амьд үлдэх эсэхийг хэлж мэдэхгүй мэт санагдаж, миний бие ч гэсэн гэнэт муудах болов уу гэж гайхлаа.

Эмнэлэгт бараг долоо хоносны дараа ч гэсэн зүүн хөлд ямар ч бодитой мэдээ орохгүй л байсан. “Яагаад Бурхан намайг харж хандахгүй байна вэ? Ийм чухал цаг үед би ямар ч төрлийн үүрэг гүйцэтгэж чадахгүй байна, тэгэхээр би аврагдах боломжоо алдсан гэж үү?” гэж бодогдсон. Ингэж бодоод зүрх сэтгэлд үнэхээр хүйт дааж, асгартал уйлж эхэлсэн юм. Есөн жил итгэхдээ би маш шаргуу ажиллаж, хэзээ ч, юунд ч сатаарч байгаагүй. Чуулганд гарсан ч ямар ч төрлийн бэрхшээл, асуудлыг хэзээд эргэлзэлгүй хариуцан авч, баривчлагдах бодит аюултай тулгараад байхдаа ч хэзээ ч ухарч буцаагүй. Би үргэлж үүргээ хийсээр л байсан шүү дээ. Удирдагч байх он жилүүддээ бусад ах эгч нараас илүү их зовж, үүрэгтээ илүү их анхаарал хандуулсан. Ийм их зүйл өгч, иймэрхүү золиос гаргасан юм чинь Бурхан намайг ерөөх учиртай гэж бодсон. Яахаараа би ийм гэнэтхэн өвдөж болдог байна? Бурхан яагаад намайг хамгаалсангүй вэ? Миний бие сайжрахгүй, үүрэг авч чадахгүй байсан ч аврагдаж чадах болов уу? Үгүй бол тэр олон жилийн золиос, шаргуу хөдөлмөр хий дэмий байсан гэж үү? Ийм юм болно гэж мэдсэн бол тэгж их хүч хөдөлмөр гаргах албагүй байж гэж санагдсан. Тэгээд улам бүр шаналж байлаа. Тэр ч бүү хэл залбирч, Бурханы үгийг тунгаахыг ч хүсэхээ больсон. Би үнэхээр хямарч байгаад, өөрийн мэдэлгүй дусал хийлгэж байсан гараа дэрлээд, зүүг байрнаас нь хөдөлгөж, үүнээс болж гар хавагнахад хүрлээ. Хавагнасан гараа хараад сэтгэл гутарсан юм. Намайг ямар ч үүрэг огт гүйцэтгэж чадалгүй зүгээр л эмнэлэгт хэвтэж байх хойгуур эрч хүчээр бялхан, сайн мэдээ түгээж, үүргээ биелүүлж байгаа ах эгч нарын талаар бодогдсон. Би ямар ч нэмэргүй байсан биш үү? Хаанчлалын сайн мэдээ түгээх цаг болчхоод байхад бусад нь бүгд үүргээ гүйцэтгэж, сайн үйл хийх чадвартай байгаа атал, харин би таягдан хаягдаж магадгүй байлаа. Эцэстээ Бурхан намайг аврахгүй мэт санагдсан юм. Тэр шөнө орондоо эргэж хөрвөөн, огт унтаж чадаагүй. Шаналанд бүрэн автчихаад, Бурханы өмнө нулимстай очоод, “Өө Бурхан минь, яг одоо би үнэхээр шаналж байна. Та надад ийм зүйл тохиохыг зөвшөөрсөн гэдгийг мэдэж байна, бас би Таныг буруугаар ойлгох ёсгүй. Хүслийг тань ойлгоход намайг замчлаач, тэгснээр би Таны захиралт, зохицуулалтад захирагдаж чадна” гэж залбирсан.

Намайг эмнэлэгт хэвтэж байхад нэг эгч МP5 тоглуулагч явуулж, бусад бүх хүнийг унтаж байх хойгуур би чихэвчээ зүүгээд, Бурханы үгийг сонссон юм. Нэг хэсэг нь надад гайхмаар тус болсон шүү. Бурханы үгэнд ингэж хэлсэн байдаг: “Цэвэршүүлэлт нь бүх хүний хувьд шаналгаатай, хүлээн авахад маш хэцүү байдаг хэдий ч цэвэршүүлэлтийн үеэр Бурхан зөвт зан чанараа хүнд ил болгож, хүнд тавих шаардлагаа ил тод болгож, хүнийг улам их гэгээрэл, улам бодитой засалт, харьцалтаар хангадаг; Тэрээр баримт, үнэн хоёрыг сөргүүлэн тавьснаар өөрийгөө илүү сайн мэдэхэд нь хүнд тусалж, үнэн болон Бурханы хүслийг илүү их ойлгуулж, улмаар Бурханыг илүү жинхэнэ, цэвэр ариунаар хайрлах боломжийг олгодог. Цэвэршүүлэлт явуулах Бурханы зорилго ийм юм. Хүнд Бурханы хийдэг бүх ажил нь өөрийн гэсэн зорилго, ач холбогдолтой байдаг; Бурхан утга учиргүй, хүнд ашиггүй ажил хийдэггүй. Цэвэршүүлэлт нь хүмүүсийг Бурханы дэргэдээс холдуулна гэсэн үг биш, тэднийг тамд устгана гэсэн ч үг биш. Харин цэвэршүүлэлтийн үеэр хүний зан чанар, санаа зорилго, хуучин үзэл бодлыг өөрчилж, Бурханыг гэх хайрыг нь өөрчилж, хүний бүхий л амьдралыг өөрчилнө гэсэн үг юм. Цэвэршүүлэлт бол хүнийг турших жинхэнэ туршилт, бодит сургалтын нэг хэлбэр бөгөөд цэвэршүүлэлтийн үеэр л хүний хайр төрөлх үүргээ гүйцэтгэж чадна” (Үг. I Боть: Бурханы илрэлт ба ажил. Хүн цэвэршүүлэлтийг туулж байж л жинхэнэ хайрыг олж авч чадна). Үүнийг тунгаан бодоод, Бурхан хүмүүсийг таягдан хаях гэж биш, харин ариусгаж, өөрчлөх гэсэндээ туршиж, цэвэршүүлдэг гэдгийг ухаарсан. Гэтэл би Бурханы хүслийг эрж хайж, Бурханы ажлыг ойлгох гэж хичээхгүй байсан юм. Цус харваснаасаа хойш зүгээр л Бурханыг буруугаар ойлгож, буруутгаж байж. Би маш мунхаг байж шүү дээ! Иймээс Бурханд залбирлаа. Би захирагдаж, Бурханы үгийг уншиж тунгаан, өөрийгөө мэдэж, сургамж авахад бэлэн байсан.

 Би Бурханы үгээс үүнийг уншсан юм: “Хүн төрөлхтний Бурханд итгэх итгэлийн талаарх хамгийн гунигтай зүйл бол, хүн Бурханы ажлын дунд өөрийн удирдлагыг явуулдаг атлаа Бурханы удирдлагыг огт анхаардаггүй. Хүний хамгийн том бүтэлгүйтэл нь, Бурханд захирагдаж, Түүнд шүтэн мөргөхөөр эрэлхийлэхийн зэрэгцээ өөрийн хүслэнт хүрэх газрыг бүтээн, хамгийн агуу ерөөл, хамгийн сайн хүрэх газрыг хэрхэн авах вэ гэж хуйвалдаж байдагт оршино. Хүн хэчнээн арчаагүй, жигшүүртэй, өрөвдмөөр гэдгээ ойлгодог ч гэсэн хэчнээн хүн өөрсдийн туйлын хүслэн, итгэл найдварыг амархан орхиж чадах билээ? Хэн алхаагаа зогсоож, өөрийгөө л бодохоо больж чадах билээ? Өөрийнхөө удирдлагыг гүйцэлдүүлэхийн тулд Бурханд, Өөртэй нь ойр ажиллах хүмүүс, Өөрийг нь дуулгавартай дагаж, Түүний удирдлагын ажилд бүх бие, сэтгэлээ зориулах хүмүүс хэрэгтэй байдаг, харин өдөр бүр алгаа тосон Түүнээс юм гуйдаг хүмүүс хэрэггүй, багыг өгөөд шагнуулахаар хүлээдэг хүмүүс бүр ч хэрэггүй. Ялихгүй юм өгөөд үүндээ эрддэг хүмүүс, Түүний удирдлагын ажилд дургүйцдэг ба тэнгэрт очиж, ерөөгдөх талаар л ярихыг хүсдэг хүйтэн цустай хүмүүсийг Бурхан үзэн яддаг. Өөрийнх нь авралын ажлаас үүссэн боломжийг ашигладаг хүмүүсийг Тэр бүр ч их үзэн яддаг. Учир нь, Өөрийнхөө удирдлагын төлөвлөгөөний ажлаар дамжуулан Бурхан юунд хүрч, юу олж авахыг хүсдэгийг энэ хүмүүс хэзээ ч анхаарч байгаагүй. Тэд ерөөл хүртэхдээ Бурханы ажлын боломжийг хэрхэн ашиглах талаар л анхаардаг. Тэд Бурханы зүрх сэтгэлийг хайхардаггүй, харин хэтийн ирээдүй, хувь заяагаа л боддог. Бурханы удирдлагын төлөвлөгөөний ажилд дургүйцэж, Бурхан хүн төрөлхтнийг хэрхэн авардаг талаар болон Түүний хүслийн талаар өчүүхэн төдий ч сонирхдоггүй хүмүүс Бурханы удирдлагын ажлаас гадуур дуртай зүйлээ л хийдэг. Тэдний үйлдлийг Бурхан санадаг ч үгүй, сайшаадаг ч үгүй— тэр ч бүү хэл, Бурхан таашаан хардаггүй” (Үг. I Боть: Бурханы илрэлт ба ажил. Хавсралт 3: Хүн Бурханы удирдлага дунд л аврагдаж чадна). Миний байгаа байдлыг Бурханы үг яг илчилсэн. Би анх итгэгч болохдоо хүнд Бурханы амласан зүйлийг хараад, шаргуу хөдөлмөрлөж, Бурханд золиос гаргаж байгаа цагт аврагдаж, Бурханы хаанчлалд орж болох юм байна гэж бодсон. Иймээс үүрэгтээ өөрийгөө чин сэтгэлээсээ бүрэн зориулж, ямар ч сөрөг нөхцөлийг туулсан. Чуулганы бусад гишүүнд бэрхшээл тулгарах үед нь яаран дэмжлэг, туслалцаа үзүүлдэг байлаа. Тэр ч бүү хэл баривчлагдах маш бодитой аюул нүүрлээд байх үед ч үүргээ биелүүлсээр л байсан. Иймэрхүү золиос надад Бурханы хамгаалалт, ерөөл хүртээх нь лавтай, бас тэнгэрийн хаанчлалд миний орон зай байна гэж бодсон. Өвдөөд, тал бие саажих магадлалтай нүүр тулах үед Бурхан намайг хамгаалж, ерөөгөөгүй мэт, сайн ирээдүй, хүрэх газартай болох боломжоо алдсан мэт санагдсан. Би гомдлоор дүүрч, тэр ч бүү хэл хийсэн бүх зүйлээ тооцоолон, тооцоо бодохыг хүссэн. Бурханд учирлаж, Бурхантай маргаж, бүх золиосоо өөрийн талд оноо болгон ашиглахаар оролдож байлаа. Тэгээд Бурханы эсрэг буруу ойлголт, эсэргүүцлээр дүүрэн байсан. “багыг өгөөд шагнуулахаар хүлээдэг хүмүүс” болон “Ялихгүй юм өгөөд үүндээ эрддэг хүмүүс” гэж Бурхан хэлэхдээ намайг яг онож хэлсэн байсан юм. Хүнд өвчтэй тулгараад итгэлдээ гаргасан золиосны минь цаад далд санаархал, наймаацах хандлага бүгд илэрхий болсон юм. Би үнэнийг эрэлхийлж, завхралаас ангижрахын тулд үүргээ биелүүлж байсан юм биш, харин шаргуу ажиллаж байгаа дүрээ Бурханы нигүүлсэл, ерөөлөөр арилжиж, хаанчлалын ерөөлөөр солиход ашиглахыг хүссэн. Би Бурхантай наймаацаж, Бурханыг ашиглаж, хуурч байж. Над шиг далимч этгээд Бурханы хаанчлалд орох үнэ цэнтэй байж яаж чадах юм бэ? Тэгж цус харваагүй байсан бол би бүх өнгөцхөн хүчин чармайлтдаа бүрэн хууртаад, ерөөл эрэлхийлэх жигшүүртэй санаархал, итгэл дэх хир буртгаа хэзээ ч олж харахгүй байх байсан юм. Юу хийж байгаагаа огт мэдэлгүйгээр итгэлдээ Бурханыг эсэргүүцсээр л байх байж.

Үүний дараа өөрийнхөө талаар, мөн үүрэгтээ яагаад байнга Бурхантай наймаацах гэж оролдож байснаа эргэцүүлсээр байлаа. Эрж хайж байхдаа Бурханы ийм үг уншсан: “Завхарсан бүх хүн өөрийнхөө төлөө амьдардаг. Хүн бүр өөрийгөө боддог, би үхэхээр чи үх—энэ бол хүний уг чанарын товчлол юм. Хүмүүсийн итгэл өөрсдийнх нь төлөө байдаг; тэд аливааг орхиж, Бурханы төлөө өөрсдийгөө зарлагадаж, Түүнд үнэнч байдаг боловч бүгд өөрсдийнх нь төлөө байдаг. Дүгнэж хэлбэл, өөрсдөө ерөөл олж авахын төлөө байдаг. Дэлхий ертөнцөд бүх зүйл хувийн ашиг хонжооны төлөө байдаг; итгэл нь гагцхүү ерөөл хүртэхийн төлөө л байдаг. Ерөөл хүртэхийн төлөө хүмүүс бүхнийг хаяж, ихээхэн зовлонг тэсвэрлэдэг: Энэ нь бүгд хүний завхарсан уг чанарын баримтат нотолгоо юм” (Эцсийн өдрүүдийн Христийн ярианы тэмдэглэл номын “Гaдаад талын өөрчлөлт болон зан чанарын өөрчлөлтийн хоорондох ялгаа”). Итгэхдээ наймаацах хандлагын минь уг язгуурыг Бурханы үг надад харуулсан юм. “Хүн бүр өөрийгөө боддог, би үхэхээр чи үх”, “Ашиггүй л бол хэзээ ч эрт бүү бос” гэх мэт онч үг нь миний зүрх сэтгэлийн гүнд үндэслэсэн сатанлаг санаа байсан, эдгээр нь миний хувьд амьд явах хууль болсон байлаа. Би хийдэг бүх зүйлдээ хувийн эрх ашгаа эн тэргүүнд тавьдаг учир оруулсан хувь нэмрийнхээ төлөө шагнуулах учиртай гэж бодсон. Бурханы төлөөх ажилдаа хүртэл зүгээр л Бурхантай наймаацахаар хичээж, итгэлдээ ерөөл хөөцөлдөх нь бүрэн жам ёсны зүйл гэж бодсон. Маш шаргуу ажиллаж, үй олон золиос гаргасныхаа дараа цус харвачхаад хэзээ мөдгүй үхэж болохоо ухаараад, аврагдаж, сайн үр дүн, хүрэх газартай болох хамаг найдвараа алдсан учир тэр дороо Бурханы эсрэг зогсож, Бурханыг буруутгасан. Би хийсэн бүх зүйлээ тооцоолж, Бурхантай маргаж, Бурханы эсрэг явж байсан юм. Би Сатаны хороор амьдарч байж. Ямар ч хүний төрхгүй амьдарч байсан болохоор гэмшихгүй бол эрт орой хэзээ нэгэн цагт таягдан хаягдаж, шийтгүүлэх байсан.

Дараа нь нэмж уншсан Бурханы үгийн хоёр хэсэг итгэлдээ хийх эрэл хайгуулын талаарх эндүү ташаа харах өнцгийг минь ойлгуулсан. Төгс Хүчит Бурхан ингэж хэлсэн байдаг: “Хүн бусдыг хувь нэмрийнх нь дагуу хэмждэг. Бурхан хүнийг хэмжихдээ уг чанарынх нь дагуу ханддаг. Амийг эрж хайдаг хүмүүсийн дундаас Паул өөрийнхөө мөн чанарыг мэддэггүй хүн байсан. Тэрээр огтхон ч даруухан, дуулгавартай байгаагүй, Бурханыг эсэргүүцдэг мөн чанараа ч мэддэг байгаагүй. Иймээс тэрээр нарийн ширийн туршлага туулаагүй хүн байсан бөгөөд үнэнийг хэрэгжүүлдэггүй хүн байлаа. Харин Петр өөр байжээ. Тэр өөрийн дутагдал, сул талыг болон Бурханы бүтээлийн хувиар өөрийн завхарсан зан чанарыг мэддэг байсан тул зан чанараа өөрчилж чадах хэрэгжүүлэлтийн замтай байв; тэрээр зөвхөн хоосон сургаалтай ч бодит байдалгүй хүмүүсийн нэг байгаагүй юм. Өөрчлөгддөг хүмүүс бол аврагдсан шинэ хүмүүс бөгөөд үнэнийг эрэлхийлэхэд тэнцдэг хүмүүс юм. Өөрчлөгддөггүй хүмүүс нь төрөлхийн хоцрогдмол хүмүүст харьяалагддаг; тэд бол аврагдаагүй хүмүүс, өөрөөр хэлбэл, Бурханы жигшин голдог хүмүүс билээ. Тэдний ажил хэчнээн их байсан ч тэднийг Бурхан санахгүй. Чи үүнийг өөрийнхөө эрэл хайгуултай харьцуулах үед эцсийн эцэст Петр шиг хүн үү, Паул шиг хүн үү гэдэг чинь илэрхий байх учиртай” (Үг. I Боть: Бурханы илрэлт ба ажил. Амжилт эсвэл бүтэлгүйтэл нь хүний алхдаг замаас хамаардаг). “Хэрвээ эрж хайдаг зүйл чинь үнэн бол, хэрэгжүүлдэг зүйл чинь үнэн бол, олж авсан зүйл чинь зан чанарын өөрчлөлт бол чиний явж байгаа зам зөв байна. Хэрвээ эрж хайдаг зүйл чинь махан биеийн ерөөл бол, хэрэгжүүлдэг зүйл чинь чиний өөрийн үзлээс гарсан үнэн бол, мөн зан чанарт чинь ямар ч өөрчлөлт гараагүй, махбод дахь Бурханд огтхон ч дуулгаваргүй хандаж, тодорхой бус байдалтай амьдарсаар байгаа бол чиний эрж хайдаг зүйл чамайг гарцаагүй там руу аваачна, учир нь чиний алхдаг зам бүтэлгүйтлийн зам юм. Төгс болгуулах уу, таягдан хаягдах уу гэдэг чинь чиний өөрийн эрэл хайгуулаас хамаардаг, өөрөөр хэлбэл, амжилт эсвэл бүтэлгүйтэл нь хүний алхаж буй замаас хамаардаг” (Үг. I Боть: Бурханы илрэлт ба ажил. Амжилт эсвэл бүтэлгүйтэл нь хүний алхдаг замаас хамаардаг). Энэ талаар нэмж бодох үед үнэхээр гэгээрэлтэй байсан шүү. Бурхан хүнийг хэмжихдээ өнгөн дээрээ ямар хувь нэмэр оруулсан эсэхэд үндэслэдэггүй, харин аливаатай тулгарах үеийнх нь хандлага, харах өнцөг, баримталдаг байр суурь болон үнэнийг хэрэгжүүлж, Бурханд захирагдаж чаддаг эсэхэд нь үндэслэдэг. Гэтэл би, хүн золиос гаргаж, шаргуу хөдөлмөрлөж байгаа цагт Бурхан үүнд баясаж, тэднийг ерөөнө, тэгээд тэд сайн хүрэх газартай болно гэж боддог байсан юм. Энэ нь Бурханы үгээс илт зөрүүтэй байсан биш үү? Нигүүлслийн эрин үед Паул Эзэний сайн мэдээг түгээн, Европын ихэнх газраар явсан. Нэлээд их зовж, их ч ажил гүйцэлдүүлж, олон ч чуулган байгуулсан. Гэхдээ Паулын хийсэн бүх зүйл огт Бурханд дуулгавартай байдлаас үүдээгүй, бүтээгдсэн зүйлийн үүрэг биелүүлэхийн төлөө байгаагүй юм. Энэ нь өөрөө биечлэн ерөөгдөж, шагнуулахын төлөө байсан. Иймээс тэгж их аян замд явж, тийм их шаргуу хөдөлмөрлөснийхөө дараа Паул, “Би сайн тэмцлээр тэмцэж, явах замаа дуусгаж, итгэлээ хадгалсан: Одооноос эхлээд надад зориулсан зөвт байдлын титэм зэхэгджээ” гэсэн (2 Тимот 4:7–8). Паул улаан цайм Бурханаас титэм нэхэж байлаа. Паулын золиос чин сэтгэлийнх байгаагүй, бас Бурханд дуулгавартай байдлаас үүдээгүй. Эцэстээ Паул хаанчлалд ороогүйгээр зогсохгүй, шийтгүүлсэн юм. Би итгэхдээ Бурханы үгэн дэх үнэн болон зарчмын үүднээс аливааг харж байгаагүй, харин Сатаны логик, наймаацах хандлагын дагуу Бурханы ажлыг хэмжиж байж. Би ёстой хөгийн байж. Бурханы үгэнд хэлдгээр, “Хэрвээ эрж хайдаг зүйл чинь үнэн бол, хэрэгжүүлдэг зүйл чинь үнэн бол, олж авсан зүйл чинь зан чанарын өөрчлөлт бол чиний явж байгаа зам зөв байна.” “Үг нь махбодоор илэрсэн” номоос эш татав үүргээ биелүүлэх үйл явцаар дамжуулан үнэнийг эрэлхийлж, өөрийгөө мэдэхэд анхаарч, буруу харах өнцөг, буруу санаархал, завхарсан зан чанараа засаж, Бурханд дуулгавартай болж, өөр юу ч биш, гагцхүү Бурханы хүслийг харгалзан үүргээ биелүүлэх ёстой гэдгээ ухаарсан. Энэ нь Бурханаар аврагдах цорын ганц арга. Энэ бүхнийг ухаармагцаа залбираад, “Эрүүл мэндэд минь юу ч тохиолдлоо гэсэн би захирагдахад бэлэн байна. Хэрвээ би амьд үлдэж, эмнэлгээс гарвал Бурханы хайрыг хариулахаар эцсийн амьсгал хүртлээ үүргээ биелүүлнэ!” гэсэн.

Эмнэлэгт 12 хонож байхдаа би эмнэлгээс гарч болох эсэхээ шалгуулж болох уу гэж асуулаа. Үзлэгийн дараа эмч, “Цус алдалт зогссон ч цусны бөөгнөрөл бүрэн арилаагүй байна. 12-хон хоног эмчилгээ хийсэн гэхэд үнэхээр дажгүй харагдаж байна” гэлээ. Үүнийг сонсоод би хөл газар хүрэхгүй баярлаж, намайг хамгаалсанд нь Бурханд талархсан. Бас эмч намайг эмнэлгээс гарахдаа тэнхрэхдээ анхаарч, ядарч туйлдахгүй байх хэрэгтэй, тархин дахь цусны судас маань үнэхээр хэврэг байгаа учир унахаас болгоомжлох ёстой, тэгэхгүй бол хоёр дахь цус харвалтын үр дагавар туйлын ноцтой байх болно гэсэн. Гэртээ харьсан өдөр, хамт ажилладаг Жан эгч маань байрлаж байсан айлынхаа гэрээс дөрөв хоногийн өмнө гараад эргэж ирээгүй л байна гэх мессеж авлаа. Эгч баривчлагдсан байх өндөр магадлалтай байсан. Үүнийг сонсоод үнэхээр санаа зовлоо. Тэгэхээр эгчийн очсон цуглааны газрууд, чуулганы тахилыг хадгалдаг айлууд бүгд аюулд орсон гэсэн үг, иймээс тэдэнд сэрэмж болгоомжтой бай гэж даруйхан мэдэгдэх ёстой байлаа. Гэхдээ үүнд маш олон газар багтаж байсан болохоор эмнэлгээс дөнгөж гарчхаад тэгж их нааш цааш явахыг бие минь дийлэхээргүй байсан. Яагаад өмнө нь, эсвэл дараа нь ийм зүйл болж болсонгүй вэ? Яагаад ийм ноцтой үед тохиолдох ёстой байсан юм бол? Би дахин цус харвах юм бол босож чадахаа ч больж магад, бас тэр бүх хүнд мэдэгдэхээр гадуур явах нь үнэхээр аюултай байлаа. Хэрвээ баривчлагдвал цагдаа нарын харгис эрүү шүүлтийг бие минь тэсвэрлэж чадна гэж үү? Магадгүй би түүгээр дуусгавар болох байсан. Гэхдээ эдгээр ах эгч хаана амьдардгийг Жан эгч бид хоёр л мэддэг байсан учир би очиж хэлэлгүй, тэд эцэстээ баривчлагдаж, Бурханы тахилыг цагдаа нар хураах юм бол айхтар хохирол учрах байлаа. Сэтгэл хоёрдоод, эмнэлгээс гарахаасаа өмнө хийсэн залбирлаа бодсон юм. Би амьд үлдэж, эмнэлгээс гарах юм бол үүрэгтээ өөрийгөө зориулж, эцсийн амьсгал хүртлээ Бурханы хайрыг хариулна гэсэн шүү дээ. Одоо ийм зүйл болж байхад амлалтынхаа талаар шууд л мартаж яаж болох юм бэ? Би Бурханы өмнө нүүрээрээ газар унан мөргөөд, “Бурхан минь, Та намайг ажиглаж, ямар хандлагатай байгааг минь харж байгааг мэднэ. Би Бурханы гэрийн ажлыг хамгаалж, үүргээ биелүүлэхэд бэлэн байна” гэж залбирлаа. Бас Эзэн Есүс загалмайд цовдлогдох үеэр юу болсон тухай бодоод, үнэхээр сэтгэл хөдөлсөн шүү. Эзэн Есүс хүн төрөлхтнийг л аврахын төлөө хэзээ ч эргэж харалгүйгээр цовдлуулах газар луугаа явж, төсөөлөхийн аргагүй шаналал, доромжлол туулсан. Хүн төрөлхтнийг гэх Бурханы хайр маш агуу. Эзэн бидний төлөө амиа өгсөн, гэтэл би яагаад Бурханы хайрыг хариулахын тулд хувийн ашиг сонирхлоо орхиж, чуулганы ажлыг хамгаалж болдоггүй юм бэ? Бүтээгдсэн зүйлийн хувьд би зүгээр л Бурханы нигүүлслийг эдэлж, зөвхөн өөрийнхөө нигүүлслийг бодоод байж болохгүй байсан. Үүргээ биелүүлэхгүй юм бол би хүн гэж дуудуулах ч үнэ цэнгүй байлаа. Бурханы үгэнд урамшаад, би асуудлыг зохицуулах зохицуулалт хийж эхэлсэн юм. Хоёр дахь айлын гэр лүү яг явж байтал Жан эгч үнэндээ баривчлагдаагүй байсныг олж мэдлээ. Тэгээд Бурханд маш их талархсан. Бас санаархал, харах өнцгөө залруулж, үнэнийг хэрэгжүүлж чадсан учраас хавьгүй их амар амгаланг мэдэрсэн.

Өнгөрсөн зургаан жил үнэхээр нүд ирмэхийн зуурт өнгөрчээ. Би бүрмөсөн эдгээгүй, зүүн гар хөл одоо ч жаахан хөшүүн байгаа ч эрүүл мэнд минь Бурханы гарт байгааг мэддэг болсон. Бүрэн эдгээгүй минь намайг хамгаалж, ерөөл хүртэхийн төлөө хичээл чармайлт гаргахгүй байх, Паул шиг буруу замаар орохгүй байх анхааруулга, сануулга болсон. Би энэ бүхнийг туулсан ч энэ нь надад өөрийнхөө завхрал, хольцыг илүү сайн ойлгож, эрэл хайгуулын тухай болон ерөөл хүртэх талаарх эндүү ташаа харах өнцгөө залруулахад тус болсон. Итгэхдээ үнэнийг эрэлхийлж, Бурханд захирагдаж, бүтээгдсэн зүйлийн үүрэг биелүүлж байх учиртайг ойлгосон юм. Одоо би эрэл хайгуулдаа зөв зорилготой болсон. Энэ өвчнөөр сохорсон биш завшив гэгч болсон шүү! Тав тухтай орчинд энэ бүгдийг олж авч хэзээ ч чадахгүй байх байлаа. Бурханы авралд талархъя!


80. Ид залуу насандаа шоронд

Чэньши, Хятад

Бидний ид залуу нас амьдралын хамгийн цог хийморьтой, цэвэр ариун цаг үе гэж хүн бүр хэлдэг. Магадгүй олон хүний хувьд тэр жилүүд нь сайхан дурсамжаар дүүрэн байдаг байх. Харин би ид залуу насаа хөдөлмөрийн лагерьт өнгөрөөнө гэж хэзээ ч төсөөлж байсангүй. Ингэж хэлэхээр та намайг гайхан харж магадгүй, гэхдээ би харамсдаггүй. Хэдийгээр торны цаана өнгөрөөсөн тэр цаг үе гашуун зовлон, нулимсаар дүүрэн байсан ч миний амьдралын хамгийн эрхэм нандин бэлэг байсан бөгөөд би үүнээс асар ихийг олж авсан билээ. 

2002 оны 4 дүгээр сарын нэгэн өдөр, эгчийндээ байхад минь намайг баривчилсан юм. Шөнийн 1 цагт хаалга хүчтэй, хурдан нүдэх дуунаар бид гэнэт сэрсэн. Гадаа хэн нэгэн хүн “Хаалгаа нээ! Хаалгаа нээ!” гэж хашхирахыг бид сонслоо. Удалгүй эгчийг хаалгаа онгойлгоход цагдаагийн хэдэн офицер хаалга дэлгэн, дотогш дайран орж ирээд түрэмгий байдлаар: “Бид Олон Нийтийг Аюулаас Хамгаалах товчооноос явж байна” гэлээ. “Олон Нийтийг Аюулаас Хамгаалах Товчоо” гэх энэ тавван үгийг сонсоод би тэр даруй бачимдан цухалдав. Тэд Бурханд итгэх итгэлээс маань болоод биднийг баривчлах гэж энд ирсэн юм уу? Итгэлийнхээ улмаас зарим ах, эгч баривчлагдаж, хавчлага дарамтад өртөж байсан тухай би сонссон; одоо надад ийм зүйл тохиолдож байгаа юм гэж үү? Яг тэр үед зүрх дэлсэж эхэлсэн бөгөөд цочирдсондоо би юу хийхээ ч мэдсэнгүй. Тиймээс би яаравчлан Бурханд залбирлаа: “Бурхан минь, би Танаас надтай хамт байхыг гуйж байна. Надад итгэл, зориг өгөөч. Юу ч тохиолдсон бай хамаагүй, Таны төлөө гэрчлэлд зогсохыг би үргэлж хүснэ. Бас надад мэргэн ухаанаа хайрлаж, хэлэх үгийг минь өгөөч гэж би Танаас гуйж байна, Танаас урваж, ах, эгч нарыг худалдахаас сэргийлээч.” Залбирсны дараа зүрх сэтгэл минь аажмаар тайвширлаа. Муу ёрын дөрөв, таван цагдаа байшингдээрэмчид шиг онгичин, орны даавуу, шүүгээ, хайрцаг сав нэг бүрийг, орон доогуурх зүйлсийг хүртэл нэгжиж буй харагдлаа, эцэст нь тэд Бурханы үгийн хэдэн ном, бас магтан дууны зарим CD олов. Тэгээд тэд биднийг цагдаагийн хэлтэс рүү аваачлаа. Биднийг өрөө рүү ороход биерхүү хэдэн офицер араас орж ирээд, миний баруун, зүүн талд зогсов. Муу ёрын цагдаа нарын бүлгийн ахлагч надаас: “Чамайг хэн гэдэг вэ? Чи хаанахынх вэ? Та нар хэдүүлээ вэ?” гэж бархирлаа. Би яг ам нээн, хариулах гэж байтал тэр над руу дайрч, нүүрэн дундуур хоёр удаа тасхийтэл алгадав. Би үг дуугүй мэл гайхаж, “Яагаад намайг цохиж байгаа юм бэ? Би хариулж ч амжаагүй байсан. Яагаад ийм бүдүүлэг, соёлгүй, миний төсөөлж байсан Ардын Цагдаагаас шал өөр байдаг байна аа?” хэмээн гайхширлаа. Дараа нь тэр хэдэн настайг минь үргэлжлүүлэн асуугаад, арван долоотой гэж үнэнээ хэлэхэд минь дахиад хоёр удаа нүүр лүү алгадан, худлаа хэллээ гэж загнасан юм. Түүний дараа намайг юу ч хэлсэн бай хамаагүй, нүүр лүү угсруулан алгадсанд нүүр хорсож өвдөхдөө туллаа. Энэ хорон санаатай цагдаа нарт учирлаад нэмэргүй гэж ах, эгч нарын ярьж байсныг би саналаа. Үүнийг биеэрээ мэдэрсэн би тэр үеэс эхлээд тэднийг юу ч асуусан бай, нэг ч үг унагаагүй юм. Тэд ярихгүй байгааг минь хараад, “Муу өлөгчин! Би чамд бодох юм өгье л дөө, тэгэхгүй бол чи бидэнд үнэн зүйл хэлэхгүй нь!” гэж хашхичлаа. Ингэж хэлэхэд тэдний нэг нь миний цээж рүү хоёр удаа чанга цохисноос би гуйвж дайван, шалан дээр пидхийн унав. Тэгээд тэр намайг хоёр удаа хүчтэй өшиглөөд, дараа нь шалан дээрээс татаж босгон, өвдөглөөд суу гэж хашхичлаа. Би үгэнд нь ороогүй тул тэрээр өвдөг рүү хэд хэдэн удаа өшиглөсөн юм. Хүчтэй өвдөлт бүх биеэр тархсанаас болоод би шалан дээр түсхийн өвдөглөн унахад хүрлээ. Тэр цагдаа үснээс зулгаан доош хүчлэн дараад, гэнэтхэн толгойг маань угз татан намайг дээш харуулав. Тэрээр миний нүүрийг дахиад хоёр удаа алгадах зуураа намайг харааж зүхсэн ба надад зөвхөн дэлхий ертөнц эргэлдэж байгаа л мэдрэгдэж байлаа. Тэр даруй би шалан дээр унав. Яг тэр үед муу ёрын цагдаа нарын ахлагч нь гэнэт миний бугуйн дахь цагийг олж харжээ. Цаг руу хомхойрон гөлрөөд тэр: “Чи тэндээ юу зүүсэн юм?” гэж хашхирлаа. Тэр даруй цагдаа нарын нэг нь миний бугуйнаас шүүрч, цагийг хүчээр татаж аваад дараа нь “эзэн”-дээ өгсөн юм. Хэрцгий догшин цагдаа нарын нэг нь дэгдээхэй шүүрч авч байгаа мэт намайг заамдан шалнаас татаж босгоод, “Өө чи ч овоо чанга юм шив дээ? Дуугүй байсныхаа төлөө үүнийг хүртэх ёстой болж дээ!” хэмээн бархирлаа. Ингэж хэлээд тэр намайг дахиад хоёр удаа харгисаар цохисонд би дахиад газарт унав. Тэр үед миний бие тэр чигтээ тэсэхийн аргагүй өвдөж байсан бөгөөд надад цаашид тэмцэх эрч хүч байсангүй. Би нүдээ аниад шалан дээр хөдөлгөөнгүй хэвтэж байлаа. Зүрх сэтгэлдээ би Бурханаас ийнхүү яаран гуйсан юм: “Өө Бурхан минь, ёрын муу энэ бүлэг цагдаа нар цаашид надад ямар харгислал тулгахыг би мэдэхгүй байна. Би биеийн хэмжээ багатай, бие бялдрын хувьд сул дорой гэдгийг Та мэднэ. Намайг хамгаалаач гэж Танаас гуйя. Иудас болж, Танаас урваснаас би үхсэн нь дээр.” Залбирсны дараа Бурхан надад итгэл болон хүч чадал өгсөн юм. Бурханаас урваж, ах эгч нараа худалдан Иудас болсны оронд үхсэн нь дээр байсан бөгөөд Бурханы төлөө гэрчлэлд зогсоно гэж шийдлээ. Яг тэгэхэд, миний хажууд хэн нэгэн: “Тэр яагаад хөдлөхөө байчхав аа? Үхчихсэн юм болов уу?” гэж хэлэх нь сонсогдов. Дараа нь хэн нэг нь миний гар дээр зориуд гишгэж, хөлөөрөө чанга дараад, “Бос! Бид чамайг өөр газар луу авч явна” хэмээн муухай дуугаар хашхирлаа.

Дараа нь намайг Тойргийн Олон Нийтийг Аюулаас Хамгаалах Товчоо руу аваачив. Биднийг байцаалтын өрөөнд ороход муу ёрын цагдаа нарын ахлагч болон өөр хоёр хүн намайг тойрч, ахин дахин байцааж, миний урдуур хойгуур холхин чуулганы удирдагчид, ах эгч нарыг худалдахад хүргэх гэж оролдож байлаа. Би тэдэнд хүссэн хариултыг нь өгөх шинжгүй хэвээр байгааг хараад тэр гурав миний нүүрийг ээлжлэн ахин дахин алгадав. Хэдэн удаа цохиулснаа би мэдэхгүй; нүүрийг маань цохих үед нам гүмхэн шөнө дунд гарсан алгадах чимээг л би сонсож байлаа. Ёрын муу цагдаа нарын гар нь хорсоход намайг номоор цохиж эхэлсэн юм. Тэд намайг зодсооор эцэст нь би өвдөлт мэдрэхээ больж, нүүр маань хавдаж, мэдээгүй болов. Эцэст нь, надаас ямар нэгэн үнэ цэнтэй мэдээлэл авахгүйгээ ойлгоод харгис цагдаа нар утасны дэвтэр гаргаж ирээд, сэтгэл хангалуунаар “Бид цүнхнээс чинь үүнийг олсон. Чи юу ч хэлэхгүй байсан ч гэсэн бидэнд өөр нууц төлөвлөгөө байгаа шүү!” гэлээ. Гэнэт миний сэтгэл маш их түгшив: Хэрвээ ах, эгч нарын хэн нэг нь утсаа авах юм бол тэд баривчлагдаж магадгүй. Энэ нь бас чуулганыг татан оролцуулж, үр дүн нь аюултай байж болно. Яг тэр үед би Бурханы үгийн нэг хэсгийг санав: “Орчлон ертөнц дээр тохиолддог бүх зүйлээс эцсийн шийдвэрийг нь Би гаргадаггүй юу ч үгүй. Миний гарт оршдоггүй юм байна уу?” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдварууд, 1-р бүлэг). “Тийм ээ, бүх зүйл болон үйл явдлыг Бурханы гар зохицуулж, зохион байгуулдаг. Утсаар ярьж чадах эсэхийг ч Бурхан л шийднэ. Би Бурханд хандаж, Түүнд найдан, зохион байгуулалтад нь захирагдахад бэлэн байна” гэж би бодсон юм. Тиймээс би Бурханд ахин дахин залбирч, энэ ах, эгч нарыг хамгаалаач гэж гуйв. Үүний үр дүнд тэднийг утасны дугаарууд руу залгахад зарим дуудлага нь дуудаад хариу өгөхгүй байсан бол зарим нь огт холбогдохгүй байжээ. Эцэст нь ёрын муу цагдаа нар бүтэлгүйтсэндээ хараал урсган, утасны дэвтрийг ширээн дээр чулуудаад, утасдах оролдлогоо зогсоосон юм. Би өөрийн эрхгүй талархал, магтаалаа Бурханд илэрхийлсэн билээ.

Гэсэн хэдий ч тэд бууж өгөөгүй бөгөөд чуулганы хэрэг явдлын талаар намайг үргэлжлүүлэн байцаахад би хариулаагүй. Цөхрөнгөө барж, галзууртлаа уурласан тэд бүр ч жигшүүртэй арга хэрэглэж, намайг зовоохоор оролдов: Ёрын муу цагдаа нарын нэг нь намайг хүчээр явган суулгаад, гарыг минь мөрний хэмжээтэй өргүүлэн, огт хөдөлж болохгүй гэлээ. Төд удалгүй хөл чичирч эхэлсэн бөгөөд би гараа цаашид тэгшхэн байлгаж чадалгүй, бие маань өөрийн эрхгүй босож зогсов. Цагдаа нэг төмөр саваа аваад, олзоо харж буй бар мэт над руу гөлөрчи байсан юм. Намайг дөнгөж босмогц тэрээр хөлийг минь харгисаар цохиж, аймшигтай их өвдсөндөө би бараг л буцаад өвдөглөн унав. Дараагийн хагас цагийн турш хөл, гар маань өчүүхэн төдий л хөдөлбөл тэрээр нэн даруй нөгөө төмрөөрөө цохиж байлаа. Тэр намайг хэчнээн удаа цохисныг бүү мэд. Тийм удаан хугацаанд явган сууснаас болоод хоёр хөл маань туйлын их хавдаж, хугарсан мэт тэсэхийн аргагүй их өвдлөө. Цаг хугацаа өнгөрөхийн хэрээр хөл илүү их чичирч, шүд тачигнасаар байв. Яг тэр үед хүч минь барагдаж байх шиг санагдсан юм. Гэсэн ч ёрын муу цагдаа нар намайг элэглэн тохуурхаж, байнга шоолон зэвүүнээр инээж, хүмүүс сармагчнаар хэрцгий тоглоом хийж байгаа мэт аяглаж байлаа. Тэдний муухай, жигшүүртэй царайг харах тусмаа би тэр муу ёрын цагдаа нарыг улам их үзэн ядаж, Бурханы энэ үгийг саналаа: “Хүмүүс амиа золиослоход бэлэн байх үед бүх зүйл ялихгүй болж, хэн ч тэднийг дийлж чадахгүй. Аминаас илүү чухал зүйл юу байх юм бэ? Тиймээс Сатан хүмүүст өөр юу ч хийх чадваргүй болдог ба тэр хүнийг яаж ч чадахгүй” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдваруудын нууцын тухай тайлбар, 36-р бүлэг). Ингээд би гэнэт босож, “Би дахиад явган суухгүй. Алив надад үхлийн ял оноогоод өг! Өнөөдөр надад алдах юм байхгүй! Би үхэхээс ч айхгүй байна, тийм байхад та нараас айна гэж үү? Та нар ийм том эрчүүд мөртөө над шиг жаахан охиныг яаж дээрэлхэхээ мэддэг юм шиг байна!” хэмээн чанга дуугаар тэдэнд хэлсэн юм. Гайхмаар нь, намайг ингэж хэлсний дараа ёрын муу бүлэг цагдаа нар дахиад хэдэн хараал урсгаад, дараа нь байцаахаа зогсоосон билээ.

Ёрын муу цагдаа нарын энэ бүлэг намайг бараг шөнөжин тамласан; тэднийг тамлалаа зогсооход өдөр болсон байв. Тэд миний гарын үсгийг зуруулж аваад, намайг хорино гэж хэлсэн. Дараа нь ахимаг насны нэг цагдаа сайхан сэтгэлтэй дүр үзүүлэн: “Хатагтай хараач; чи үнэхээр залуу, ид цэцэглэх насан дээрээ байна, тэгэхээр мэдэж байгаа зүйлээ бидэнд бушуухан хэлчих. Тэгвэл чамайг суллуулна гэдгээ би чамд баталж байна. Хэрвээ чамд ямар нэг бэрхшээл байгаа бол надад хэлээрэй. Хараач; нүүр чинь талх шиг л хөөчхөж. Чи хангалттай зовсон биш үү?” гэж хэллээ. Түүний ингэж хэлэхийг сонсоод намайг гэнэдүүлэн өчиг авах гэж байгааг нь би мэдсэн юм. Би бас ах, эгч нарын цуглааны үеэр хэлсэн зүйлийг санав: Хүссэн зүйлээ авахын тулд муу ёрын цагдаа нар шагнал, шийтгэлийн аль алийг ашиглаж, хүмүүсийг мэхлэхийн тулд бүхий л төрлийн арга мэх хэрэглэнэ. Энэ тухай бодоод би тэр ахимаг настай цагдаад: “Битгий сайн хүн мэт авирла; та нар бүгдээрээ нэг л бүлгийнхэн. Та намайг ямар гэм хүлээ гээд байгаа юм? Та нарын хийж байгаа зүйлийг сүрдүүлэн хэрэг хүлээлгэх гэдэг юм. Энэ бол хууль бус шийтгэл!” гэж хариулав. Үүнийг сонсоод тэрээр гэмгүй царай гарган, “Гэхдээ би чамайг нэг ч удаа цохиогүй. Тэд л чамайг зодсон” хэмээн маргалаа. Сатаны уруу таталтыг дахин нэгэнтээ ялах боломжийг надад олгосон Бурханы удирдамж, хамгаалалтад би талархаж байв.

Тойргийн Олон Нийтийг Аюулаас Хамгаалах Товчооноос явсны дараа тэд намайг шууд хорих ангид хорилоо. Урд талын хаалгаар алхан ормогцоо би, тэр газар нь орой дээрээ цахилгаан утастай өндөр ханаар хүрээлэгдсэн, дөрвөн буландаа манааны шовгор мэт харагддаг зүйлтэй, тэнд нь зэвсэгтэй цагдаа манаанд зогсож байхыг харсан юм. Энэ бүхэн эвгүй, аймшигтай санагдаж байв. Төмөр хааалгануудыг өнгөрч явсаар би камерт ирлээ. Өвөлдөө доороосоо халдаг хүв хүйтэн чулуун орны дээрх хуучирсан, даавуун гадартай хөнжлийг харахад хоёулаа хар, хиртэй бөгөөд балиар, ой гутмаар үнэр гарч, өөрийн эрхгүй зэвүүцэл төрөх нь мэдрэгдлээ. Хоолны цагаар хоригдол бүрд гашуун, түүхий мантуу л өгдөг байв. Хэдийгээр би цагдаа нарт хагас шөнө тамлуулж, юм идээгүй ч энэ хоолыг хараад хоолны дуршил үнэхээр алга болсон юм. Үүнээс гадна, цагдаа нарт зодуулснаасаа болоод миний нүүр үнэхээр их хавдсан бөгөөд скочоор чанга татаад ороосон юм шиг мэдрэгдэж байв. Юм идэх нь байтугай амаа нээгээд ярихад хүртэл өвдөж байлаа. Ийм нөхцөл байдалд, миний сэтгэл санаа маш дүнсгэр, маш их хэлмэгдсэн мэт санагдаж байсан юм. Би үнэхээр энд байх ёстой болж, ийм хүнлэг бус байдлыг тэсвэрлэнэ гэх бодол сэтгэлийг минь ихэд үймрүүлж, өөрийн эрхгүй нулимс асгарлаа. Тухайн үед надтай хамт баривчлагдсан эгч надад Бурханы үгийг нөхөрлөсөн бөгөөд ийм орчин надад тохиолдохыг Бурхан зөвшөөрсөн, Тэрээр гэрчлэлд зогсож чадах эсэхийг минь харахын тулд намайг шалгаж, туршиж байгаа юм байна гэдгийг би ойлгосон юм. Үүнийг ухаараад хэлмэгдсэн мэт санагдахаа больж, зовлон бэрхшээлээ тэсвэрлэхээр шийдэж эхэлсэн билээ.

Хоёр долоо хоног өнгөрч, тэр ёрын муу цагдаа нарын ахлагч нь намайг байцаахаар дахиад ирэв. Огтхон ч айлгүйгээр биеэ барьж, тайван байгааг минь хараад тэрээр миний нэрийг хашхирч: “Надад үнэнээ хэл: Чи урьд нь хаана баривчлагдаж байсан бэ? Чи анх удаа хоригдоогүй юм байна, тийм биш бол чи яаж ийм тайван, хатуужилтай, өчүүхэн ч айгаагүй юм шиг байж чадах юм бэ?” гэж ориллоо. Ингэж хэлэхийг нь сонсоод би зүрх сэтгэлдээ Бурханд талархахгүй байж чадаагүй юм. Бурхан намайг хамгаалж, зориг зүрх өгч, улмаар энэ ёрын муу цагдаа нартай огт аймшиггүйгээр нүүр тулах боломж олгосон. Яг тэр үед, уур хилэн сэтгэл дотроос минь оргиллоо: Та нар эрх мэдлээ урвуулан ашиглаж, шашны итгэл үнэмшлийнх нь төлөө хүмүүсийг хяхан хавчиж, Бурханд итгэдэг хүмүүсийг шалтгаангүйгээр баривчилж, дээрэлхэж, гэмтээж байна. Та нар газрын ч, тэнгэрийн ч ямар ч хуулийг баримталдаггүй. Би Бурханд итгэж, зөв замаар алхдаг, бас хууль зөрчөөгүй. Би яагаад та нараас айх ёстой гэж? Би танай бүлгийн ёрын муу хүчинд бууж өгөхгүй! Тэгээд би: “Намайг өөр газарт уйдаад байсан болохоор энд ирэхийг хүссэн гэж бодоо юу? Та нар намайг хэлмэгдүүлж, албадсан! Надаас гэм хүлээсэн мэдүүлэг авах юм уузохиомлоор буруутгах гэсэн та нарын цаашдын оролдлого ямар ч үр дүнгүй байх болно!” гэж эрс хариулсан юм. Үүнийг сонсоод тэрээр үнэхээр их уурлаж, чихнээс нь уур савсах гэж буй мэт харагдлаа. “Чи бидэнд юу ч хэлэхгүй хараал идсэн хэтэрхий зөрүүд амьтан юм. Чи ярихгүй юм биз дээ? Би чамайг гурван жил хорих ялаар шийтгэнэ, тэгээд яахыг чинь харъя л даа. Зөрүүдэлсэн хэвээр байгаад үз л дээ!” гэж тэрээр хашхирав. Тэгэхэд би үнэхээр зэвүүцсэн. Тэгээд чанга дуугаар: “Би залуу байна, гурван жил миний хувьд юу юм бэ? Нүд ирмэхийн зуур л шоронгоос гарна” гэж хариулсан юм. Уурандаа тэр муу ёрын цагдаа ухасхийн босож, “Би болилоо. Алив та нар энийг байцаа” хэмээн туслахууд руугаа бархирлаа. Тэгээд тэрээр хаалга саван явж одов. Болсон зүйлийг хараад хоёр цагдаа намайг цааш нь байцаасангүй; надаар гарын үсэг зуруулах мэдэгдлээ бичиж дуусгаад, гараад явсан юм. Цагдаа нарын ялагдал хүлээснийг хараад би үнэхээр баярлаж, Сатаныг ялсан Бурханы ялалтыг зүрх сэтгэлдээ магтсан билээ. Хоёр дахь байцаалтын үеэр тэд тактикаа өөрчилсөн. Хаалгаар орж ирмэгцээ л надад анхаарал тавьж байгаа мэт дүр үзүүлж: “Чи энд үнэхээр удаан байлаа. Гэрийнхнээс чинь яагаад нэг ч хүн чамтай уулзахаар ирдэггүй байна аа? Тэд чамайг орхисон бололтой. Чи тэдэн рүү өөрөө утасдаад, ирж уулз гэж хэлбэл яасан юм бэ?” гэлээ. Үүнийг сонсоод сэтгэл шаналж, хямарсан юм. Надад ганцаардмал, хүчин мөхөс санагдаж байлаа. Би гэрээ, эцэг эхээ санаж, эрх чөлөөтэй болох хүсэл минь улам оргилж байв. Өөрийн эрхгүй нүдэнд нулимс цийлэгнэсэн ч энэ ёрын муу цагдаа нарын бүлгийн өмнө уйлахыг хүссэнгүй. Би чимээгүйхэн Бурханд хандан залбирлаа: “Өө Бурхан минь, яг одоо надад үнэхээр арчаагүй, шаналгаатай санагдаж, арга мөхөс санагдаж байна. Надад туслаач дээ. Би Сатанд сул дорой байдлаа харуулахыг хүсэхгүй байна. Гэхдээ яг одоо би Таны хүслийг ухаарч чадахгүй байна. Намайг гэгээрүүлж, залж чиглүүлээч гэж би Танаас гуйя.” Залбирсны дараа гэнэт нэг санаа толгойд зурсхийв: Энэ бол Сатаны башир арга; намайг гэр бүлийнхэнтэй минь холбоо бариулах гэж оролдож байгаа нь тэднээр барьцааны мөнгө авчруулж, улмаар мөнгө олох зорилгодоо хүрэх гэсэн заль мэх байж таарна; эсвэл магадгүй тэд манай гэр бүлийнхэн бүгдээрээ Бурханд итгэдэг гэдгийг мэдээд, энэ боломжийг ашиглан тэднийг баривчлахыг хүссэн байх. Энэ ёрын муу цагдаа нар үнэхээр башир аргаар дүүрэн байв. Бурханы гэгээрэл байгаагүй бол би гэр лүүгээ утасдах байсан байх. Тэгвэл би шууд бусаар Иудас болох байсан бус уу? Ингээд би Сатанд нууцаар ингэж тунхагласан юм: “Бузар диавол чиний хууран мэхлэлт амжилттай болохыг би зөвшөөрөхгүй.” Тэгээд би хайнга байдлаар, “Манай гэрийнхэн яагаад надтай уулзахаар ирээгүйг би мэдэхгүй байна. Та нар юу ч хийлээ гэсэн, надад хамаагүй!” гэж хэллээ. Ёрын муу цагдаа нарт өөр арга байсангүй. Үүний дараа тэд намайг дахин байцаагаагүй юм.

Нэг сар өнгөрлөө. Нэгэн өдөр нагац ах маань гэнэт над дээр ирж, намайг тэндээс гаргаж авахаар оролдож байгаа, хэдэн өдрийн дараа суллагдах ёстой гэж хэлсэн юм. Уулзалтын өрөөнөөс гарахдаа би туйлын их баярлаж байлаа. Эцэст нь өдрийн гэрлийг харж, ах, эгч, хайртай хүмүүсээ дахиад харж чадах нь гэж бодогдсон юм. Тэгээд өдрийн бодол, шөнийн зүүд болж, нагац ах минь намайг авахаар ирэхийг тэсэн ядаж хүлээж эхэллээ. Тэгээд өдөр бүр, гарах цаг боллоо гэж харгалзагчийн намайг дуудахыг хүлээн чих тавьж байв. Үнэхээр, долоо хоногийн дараа харгалзагч дуудсан бөгөөд зүрх амаар гарах шахаж байлаа. Би баяр хөөртэйгөөр уулзалтын өрөө рүү очсон юм. Гэхдээ нагац ахтайгаа уулзах үед ах толгойгоо унжуулан, нэлээд удаан дуугүй байснаа цөхөрсөн өнгөөр: “Тэд аль хэдийн чиний хэргийг эцэслэн шийдвэрлэсэн байна. Чи гурван жилийн ял авчээ” гэж хэлсэн юм. Би үүнийг сонсоод мэл гайхаж, ухаан санаа хов хоосон болчихсон. Би нулимсаа барихыг хичээн, уйлахгүй байж чадсан юм. Үүний дараа нагацын хэлсэн ямар ч зүйлийг сонсож чадахгүй байгаа мэт байв. Би уулзалтын өрөөнөөс ухаан мэдрэлгүй шахам гараад, хөлөнд тугалга цутгасан мэт зөөж ядан явлаа. Би камер руугаа хэрхэн буцаж очсоноо санадаггүй юм. Би тэнд очоод шалан дээр унаж, “Өнгөрсөн сар орчмын хугацаанд ийм хүнлэг биш байдалд байхад өдөр бүр нэг жил шиг санагдаж байсан; би уртаас урт ийм гурван жилийг яаж барах билээ?” гэж бодсон юм. Энэ тухай бодох тусам улам тарчлан зовж, ирээдүй маань төдий чинээ бүрхэг, ойлгохын аргагүй санагдаж эхэллээ. Би цаашид нулимсаа барьж чадахаа болиод, цурхиран уйлав. Би насанд хүрээгүй тул хэзээ ч ял авахгүй, хамгийн ихдээ л хэдэн сар хоригдох байх гэж бодож байсан юм. Би дахиад жаахан л зовлон зүдүүрийг тэвчээд, ахиад жаахан байчихвал энэ бүхэн дуусна гэж бодсон; үнэндээ шоронд гурван жилийг өнгөрөөх ёстой болно гэж миний санаанд үнэндээ хэзээ ч ороогүй. Уй гашууд автсандаа би дахиад л Бурханы өмнө очив. Би Түүнд сэтгэлээ нээж, “Өө Бурхан минь, бүх зүйл, бүх үйл явдал Таны гарт байдгийг би мэднэ. Гэхдээ яг одоо зүрх сэтгэлийг минь бүрмөсөн хоосолсон мэт санагдаж байна. Би бараг салж унах гэж байгаа мэт санагдаж байна; шоронд гурван жилийн зовлон шаналлыг тэсвэрлэнэ гэдэг маш хэцүү байх болно гэж би бодож байна. Өө Бурхан минь, Та надад Өөрийн хүслийг илчлээч, надад итгэл, хүч чадал хайрлаач, ингэснээр би Танд бүрэн захирагдаж, өөртөө тохиолдсон зүйлийг зоригтойгоор хүлээн авна” хэмээн хэлсэн юм. Ингэж залбирсныхаа дараа би Бурханы үгийг саналаа: “Эцсийн энэ өдрүүдэд та нар Бурханд гэрчлэл хийх ёстой. Зовлон чинь хэчнээн их байх нь хамаагүй, та нар бүр эцсийг нь хүртэл алхах ёстой, эцсийн амьсгалаа авч байхдаа ч Бурханд үнэнч байж, Бурханы зохицуулалтад захирагдсаар байх ёстой; энэ нь л Бурханыг үнэхээр хайрлаж байгаа хэрэг бөгөөд энэ нь л хүчтэй, цангинасан гэрчлэл юм” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). Бурханы үг надад итгэл, хүч чадал өгч, би захирагдахад бэлэн байв. Надад юу ч тохиолдсон бай, эсвэл хэчнээн их зовлон туулсан ч бай, би Бурханыг огтхон ч буруутгахгүй; харин Түүний төлөө гэрчлэлд зогсоно. Хоёр сарын дараа намайг хөдөлмөрийн лагерь руу шилжүүлсэн. Би ялын тогтоолоо хүлээн авч, гарын үсэг зурахдаа гурван жилийн хорих ялыг нэг жил болгон хөнгөлснийг олж мэдэв. Зүрх сэтгэлдээ би Бурханд ахин дахин талархаж, Бурханыг магтсан юм. Бурхан энэ бүхнийг зохион байгуулж байсан бөгөөд үүнээс би намайг гэх Бурханы хэмжээлшгүй их хайр, хамгаалалтыг харж чадсан билээ.

Хөдөлмөрийн лагерьт би ёрын муу цагдаа нарын бүр ч өөдгүй, илүү харгис талыг харсан юм. Бид өглөө маш эрт босож, ажиллах бөгөөд өдөр бүр хийх ажилд асар их дарагддаг байв. Бид өдөр бүр маш олон цагаар ажиллах хэрэгтэй болж, заримдаа бүр хэдэн өдөр, шөнө дараалан ажилладаг байлаа. Хоригдлуудын зарим нь өвдөж, дусал хийлгэх шаардлагатай болдог байсан ба дуслыг хамгийн хурдан дээр нь тавиад, дуусангуут нь тэднийг цех рүү хурдхан буцааж, эргээд ажиллуулдаг байсан юм. Үүний үр дагавраар, хоригдлуудын ихэнх нь эмчлэгдэхэд маш хэцүү өвчтэй болдог байв. Удаан ажилласнаас нь болоод зарим хүнийг харгалзагч нар байнга хэл амаар доромжилдог, бузар булай үгийг нь сонсохын аргагүй байдаг байлаа. Зарим хүн ажиллах явцдаа дүрэм зөрчөөд шийтгүүлдэг байв. Жишээлбэл, “олсон дээр тавих” гэдэг нь хүмүүсийг газарт өвдөглүүлэн, хоёр гарыг нь нурууных нь ард хүлээд, гарыг нь хүзүүнийх нь түвшинд очтол хүчээр дээш өргөдөг. Заримыг нь нохой мэт төмөр гинжээр модноос уяад, саваагаар өршөөл энэрэлгүй занчдаг байв. Зарим хүн ийм хүнлэг бус тамлалыг тэвчиж чадалгүй, өлсөж үхэхээр оролддог байсан ч ёрын муу харгалзагч нар тэдний хөл гарыг гавлаж, биеийг нь доош дарж байгаад, гуурсаар дамжуулан хүчээр шингэн хийдэг байлаа. Харгалзагч нар хүний амийг хайрласандаа бус, хямд ажиллах хүчээ алдах вий гэж санаа зовсондоо хоригдлуудыг үхэхээс айдаг байлаа. Шоронгийн харгалзагчдын хийсэн муу үйл үнэхээр тоолж баршгүй олон, айдас төрүүлэм хэрцгий, цуст хэрэг явдлууд ч мөн адил олон байв. Хятадын Коммунист Нам бол сүнсний ертөнцөд оршдог Сатаны газар дээрх биелэл; энэ бол бүх диаволаас хамгийн ёрын муу нь, үүний дэглэм доорх шоронгууд бол зөвхөн нэрэн дээрээ төдийгүй, нидэр дээрээ газар дээрх там мөн гэдгийг энэ бүхэн надад тов тодорхой харуулсан билээ. Миний байцаагдаж байсан өрөөний ханан дээрх зарим үгийг би санаж байна: “Хүмүүсийг дур зоргоороо зодож, эсвэл хууль бус шийтгэл оноохыг хориглоно, эрүүдэн шүүх замаар мэдүүлэг авахыг бүр ч хориглон.” Гэвч, бодит байдал дээр тэдний үйлдэл эдгээр дүрмийг илт зөрчиж байсан. Тэд хараахан насанд хүрээгүй охин намайг ямар ч шалтгаангүйгээр зодож, хууль бус шийтгэл ногдуулсан; тэр ч бүү хэл, Бурханд итгэх итгэлээс минь болоод л надад ял өгсөн. Энх тайван, хөгжил цэцэглэлтийн хуурамч дүр үзүүлэх зуураа хүмүүсийг хууран мэхлэхийн тулд ХКН-ын засгийн газрын ашигладаг заль мэхийг энэ бүхэн надад тодорхой харуулсан юм. Яг л Бурханы хэлсэнчлэн: “Диавол хүний биеийг бүхэлд нь чанга хүлж, хоёр нүдийг нь сохолж, амыг нь бат хамхидаг. Диаволуудын хаан өнөөг хүртэл хэдэн мянган жилийн турш догшин ширүүн авирлангаа нэвтрэхийн аргагүй чөтгөрүүдийн өргөө мэт чөтгөрт хотыг нүд салгалгүй харсаар байдаг; тэр хооронд, энэхүү сүрэг манаач нохой нь догшин харцаар ширтэж, Бурхан мэдээгүй байхад нь барьж аваад, бүгдийг нь устгаж, амар тайван, аз жаргалтай газаргүй болгоно гэдгээс гүнээ айж байдаг. Чөтгөрт хотын ийм хүмүүс яаж ер нь Бурханыг харсан байж чадах юм бэ? Тэд ер нь Бурханы энхрийлэл, хайр татам байдлыг амссан гэж үү? Хүний ертөнцийн хэрэг явдлын талаар тэд юу мэдэх юм бэ? Бурханы тэсэж ядсан хүслийг тэдний хэн нь ойлгож чадах юм бэ? Тэгвэл, бие махбодтой болсон Бурхан бүрмөсөн нуугдмал хэвээр үлддэгт гайхах юмгүй: Өршөөлгүй, догшин хэрцгий чөтгөрүүдтэй ийм харанхуй нийгэмд, нүд цавчилгүй хүмүүсийг хөнөөдөг диаволын хаан яаж хайр татам, эелдэг зөөлөн, бас ариун Бурханы оршин тогтнолыг тэвчиж чадах юм бэ? Бурханы ирэхийг магтан сайшааж, уухайлж яаж чадах юм бэ? Энэ боолууд! Тэд сайхан сэтгэлийг үзэн ядалтаар хариулдаг, мөн аль эртнээс Бурханыг басамжилсан, Бурхантай зүй бусаар харьцдаг, туйлын харгис хэрцгий бөгөөд Бурханыг өчүүхэн төдий ч анхаардаггүй, тонуул дээрэм хийдэг, мөс чанараа бүгдийг нь алдсан, мөс чанараа үл тоож, гэм зэмгүй хүмүүсийг мэдрэлгүй байдал руу уруу татдаг. Эртний өвөг дээдэс үү? Хайртай удирдагчид уу? Тэд бүгд Бурханыг эсэргүүцдэг! Тэдний хөндлөнгийн оролцоо нь тэнгэрийн доорх бүхнийг түнэр харанхуй, эмх замбараагүй байдалтай болгосон! Шашны эрх чөлөө юу? Иргэдийн хууль ёсны эрх, ашиг уу? Тэдгээр нь бүгд нүглээ нуух заль мэх юм!” (Үг. I Боть: Бурханы илрэлт ба ажил. Ажил ба оролт 8).

Ёрын муу цагдаа нарын хавчлагыг биеэрээ туулаад би Бурханы хэлсэн үгийн энэ хэсэгт бүрэн дүүрэн итгэж, энэ тухайд бодит мэдлэг, туршлагатай болсон: ХКН-ын засгийн газар бол үнэхээр Бурханыг үзэн ядаж, эсэргүүцдэг, ёрын муу болон хүчирхийллийг дэмждэг чөтгөрийн бүлэглэл бөгөөд сатанлаг дэглэмийн дарлал дор амьдрах нь амьдын тамд амьдарч байгаагаас ямар ч ялгаагүй. Үүний зэрэгцээ, хөдөлмөрийн лагерьт би, ахлах харгалзагчид зусарддаг, сайхан ярьж боломжийг ашигладаг хорт могойнуудын хүйтэн царай, сул доройг улангасан дээрэлхдэг, харгис хэрцгий хүмүүсийн диавол шиг төрх гэх мэт бүх төрлийн хүмүүсийн бузар булайг өөрийн нүдээр харсан. Насанд хүрэгчийн хувиар амьдралаа хараахан эхлээгүй байсан миний хувьд шоронд өнгөрүүлсэн энэ хугацаандаа хүн төрөлхтний завхралыг эцэст нь тодорхой харсан билээ. Би хүмүүсийн зүрх сэтгэл дэх урвалтыг харж, хүний ертөнц хэчнээн хорон муу байж болохыг ухаарсан юм. Түүнчлэн, эерэг сөрөг, хар цагаан, зөв буруу, сайн муу, агуу болон жигшүүрт зүйлийг ялган таньж сурсан; Сатан бол муухай, ёрын муу, харгис бөгөөд зөвхөн Бурхан л ариун, зөвт байдлын бэлгэ тэмдэг гэдгийг тодорхой харсан. Зөвхөн Бурхан л гоо сайхан, сайн сайхныг бэлгэддэг; зөвхөн Бурхан л хайр ба аврал билээ. Бурханы халамж, хамгаалалт дор тэрхүү мартагдашгүй жил миний хувьд хурдан өнгөрсөн юм. Одоо үүнийг эргээд бодоход, шоронгийн амьдралын тэр нэг жилд би бие махбодын зовлон туулсан ч Бурхан үгээ ашиглан намайг хөтөлж, залж чиглүүлж, улмаар миний амийг төлөвшүүлсэн. Энэ зовлон, шалгалт бол Бурханаас надад өгсөн онцгой ерөөл юм. Төгс Хүчит Бурханд талархъя!


81. Зовлон бол Бурханы ерөөл юм

Ван Ган, Хятад

2008 оны өвлийн нэгэн үдээс хойш би хоёр эгчийн хамт сайн мэдээний зорилтот хүмүүст Бурханы эцсийн өдрүүдийн ажлыг гэрчилж байх үед муу хүмүүс биднийг мэдээлсэн байв. Цагдаагийн зургаан албан хаагч бидний оршин суух зөвшөөрлийг шалгах хэрэгтэй гэсэн шалтгаар сайн мэдээний зорилтот хүмүүсийн гэрт дайран орж ирэв. Тэд хаалгаар орж ирээд, “Бүү хөдөл” гэж хашхирлаа. Хоёр цагдаа ухаанаа алдсан мэт над руу дайрч, нэг нь миний цээж хавийн хувцаснаас зуурч, нөгөө нь гарыг минь шүүрэн, хамаг чадлаараа нурууны ард мушгиад заналтайгаар: “Юу хийж байгаа юм бэ? Нэр чинь хэн бэ? Хаанаас ирсэн бэ?” гэж асуув. Би хариуд нь: “Та нар яаж байгаа юм бэ? Намайг яагаад баривчилж байгаа юм бэ?” гэж асуусан. Ингэж хэлэхийг минь сонсоод тэд маш их уурлан түрэмгий байдлаар: “Яагаад гэдэг нь хамаагүй, чамайг бид хайж байсан, бидэнтэй хамт явна даа” гэж хэлсэн юм. Үүний дараа цагдаа нар намайг хоёр эгчийн хамтаар цагдаагийн машин руу түлхэж оруулав.

Олон Нийтийг Аюулаас Хамгаалах Товчоонд очсоны дараа цагдаа нар намайг жижигхэн өрөөнд түгжлээ; тэд надад шалан дээр явган суухыг тушааж, дөрвөн хүнээр намайг мануулсан юм. Би удаан хугацаагаар явган сууснаас маш их ядарч, тэсэхэд бэрх болов. Намайг босох гэж оролдох төдийд тэд намайг босгохгүй гэсэндээ толгойг минь доош дарж байлаа. Нэг их удалгүй зэргэлдээ өрөөнд хэн нэгний зүрх зүсмээр хашхирах дууг сонсох мөчид би маш их айсан: дараа нь тэд над дээр ямар эрүү шүүлт хэрэглэхийг би мэдэхгүй! Би зүрх сэтгэлдээ Бурханд яаран залбирч эхлэв: “Өө Төгс Хүчит Бурхан минь, би одоо маш их айж байна, Та надад итгэл, хүч чадал өгч, намайг тууштай, зоригтой байлгаач. Би Таны төлөө гэрчлэлд зогсохыг хүсэж байна. Хэрэв би тэдний харгис эрүү шүүлтийг тэсэж чадахгүй бол Иудасын адил Танаас урвасны оронд хэлээ хазаад амиа хорлохыг илүүд үзнэ!” Залбирсны дараа миний дотор хүч чадал нэмэгдэхийг би мэдэрсэн бөгөөд айдас минь намжсан юм. 

Тэр оройн 7 цагаас хойш цагдаа нар миний гарыг ар нуруунд гавлаж, дээд давхрын байцаалтын өрөө рүү оруулаад, шал руу түлхэж унагаав. Тэнд олс, модон саваа, бороохой, ташуур гэх мэт эрүү шүүлтийн элдэв янзын багаж хэрэгсэл байлаа. Нэг цагдаа гартаа “тачигнасан” дуутай цахилгаан бороохой бариад, мэдээлэл авахийн тулд “Танай чуулганд хэдэн хүн байдаг вэ? Та нар хаана уулздаг юм? Хэн удирддаг вэ? Хэчнээн хүн энэ нутагт сайн мэдээ номлож байгаа вэ? Яриач! Үгүй бол, чи юу болохыг үзнэ шүү!” хэмээн заналхийллээ. Би цахилгаан бороохойны заналхийлж буй аюул, эрүү шүүлт тулгах хэрэгслээр дүүрэн өрөөг дахин харал; тэгээд өөрийн эрхгүй айж сандарсан юм. Энэ эрүү шүүлтийг давж чадах эсэхээ ч мэдэхгүй байсан тул зүрх сэтгэлдээ Бурханыг дуудсаар байлаа. Намайг юу ч хэлэхгүй байхыг хараад, цагдаа уурласандаа цээжний зүүн тал руу цахилгаан бороохойгоор хүчтэй ёворч, намайг бараг минут хэртэй тогонд цохиулсан. Тэр даруй цус маань буцалж байгаа мэт санагдаж, хөлөөс толгой хүртэл тэвчихийн аргагүй өвдсөн бөгөөд би шалан дээр өнхөрч, зогсоо зайгүй хашхирч байв. Тэр ингээд больсонгүй, гэнэт намайг чирч, бороохойгоо эрүүнд тулган толгойг минь өргөөд: “Яриач! Чи юу ч хэлэхгүй юу?” гэж хашхирлаа. Энэ чөтгөрүүдийн галзуурсан эрүү шүүлттэй нүүр тулаад би тэдний тамлалыг тэвчиж чадахгүй байх вий гэж л айж байсан тул зүрх сэтгэлдээ цөхрөнгөө баран Бурханд залбирч байсан юм. Тэр үед Бурханы энэ үг бодогдлоо. “Эрх мэдэлтэй хүмүүс гаднаа хэрцгий мэт санагдаж болох ч бүү ай, учир нь энэ нь та нарын итгэл өчүүхнээс болж байгаа юм. Итгэл чинь өсөж байгаа цагт юу ч хэтэрхий хэцүү байхгүй” (Үг. I Боть: Бурханы илрэлт ба ажил. Христийн эхэн үеийн айлдварууд, 75-р бүлэг). Бурханы үг надад итгэл, хүчийг дахин өгсөн бөгөөд ёрын муу цагдаа нар миний өмнө галзуурч, догширч байсан ч тэднийг Бурханы гар зохицуулж байгааг би мэдсэн. Бурханы зөвшөөрөлгүйгээр тэд намайг хөнөөж чадахгүй. Би Бурханд итгэж, найдан тэдэнд бууж өгөхгүй байгаа цагт тэд эцэстээ гутамшигт унах нь гарцаагүй. Ингэж бодоод би хамаг хүчээ дайчилж, “Яагаад намайг энд авчирсан юм бэ? Намайг яагаад бороохойгоор тогонд цохиулж байгаа юм бэ? Би ямар гэмт хэрэг үйлдсэн юм бэ?” гэж чанга дуугаар асуув. Ёрын муу цагдаа гэнэт машины гэрэлд орж ирсэн буга шиг болж, мөс чанар нь буруушаахыг мэдэрч, түгдрэн гацаад, юу ч хэлж чадалгүй, сүүлээ хавчин зугтлаа. Сатаны мухардмал байдлын ичгүүртэй нөхцөл байдлыг хараад миний сэтгэл хөдөлж, нулимс унагасан юм. Энэ хүнд хэцүү үед би Төгс Хүчит Бурханы үгийн хүч чадал, эрх мэдлийг үнэхээр мэдэрсэн. Бурханы үгийг хэрэгжүүлж байгаа цагт би Бурханы үйл хэргийг харж байвна. Тав юм уу зургаан минутын дараа хоёр цагдаа орж ирсэн боловч энэ удаа өөр арга барилаа өөрчилж, туранхай цагдаа нь үнэхээр эелдгээр: “Бага зэрэг л хамтран ажиллачих. Бидний асуултад хариул, тэгэхгүй бол бид чамайг суллаж чадахгүй” гэлээ. Би нэг ч үг хэлээгүй тул тэрээр надаар гарын үсэг зуруулахаар нэг цаас гаргаж ирлээ. Тэр цаасан дээр “хөдөлмөрөөр засан хүмүүжүүлэх” гэсэн үг бичсэнийг хараад би гарын үсэг зурахаас татгалзтал тэр цагдаа миний зүүн чих рүү хорсолтойгоор алгадаад, намайг эгээтэй л шалан дээр унагачихсангүй. Тэрхэн зуур миний зүүн чих дүнгэнэж, нэлээд удаж байгаад намжив. Дараа нь тэд намайг дахин гавлаад, тэр жижиг өрөөнд хорилоо.

Жижиг өрөөнд буцаж ирэхэд би хөх няц болсон байсан бөгөөд тэсэхүйеэ бэрх өвдөж байв. Зүрх сэтгэл минь өөрийн эрхгүй шаналж, сул дорой санагдаж байлаа: Би сайхан сэтгэлээр сайн мэдээ номлосон, Аврагч ирсэн гэдгийг, мөн яаравчлан үнэнийг эрэлхийлж, аврагдах хэрэгтэй гэдгийг хүмүүст харуулсан, гэсэн ч би энэ хавчлагыг санаандгүй амслаа. Энэ тухай бодоход бүр ч хэлмэгдсэн юм шиг санагдсан. Зовж байхдаа би залбирдаа Бурханыг дуудан, “Өө Бурхан минь, миний биеийн хэмжээ хэтэрхий бага, би маш сул дорой. Бурхан минь, би Танд найдаж, Таны төлөө гэрчлэлд зогсохыг хүсэж байна. Намайг залж чиглүүлээч дээ” хэмээн залбирсан юм. Дараа нь би Бурханы үгийн магтан дууг бодлоо: “Бүү урам хугар, бүү сул дорой бай, Би чиний хувьд аливааг тодорхой болгоно. Хаанчлалд хүрэх зам тийм ч дардан биш; юу ч тийм энгийн биш! Чи ерөөлүүдийг амархан авахыг хүсдэг. Өнөөдөр хүн бүр гашуун шалгалттай нүүр тулна. Тийм шалгалтгүйгээр Намайг хайрлах зүрх сэтгэл чинь хүчтэй болохгүй бөгөөд Намайг гэх жинхэнэ хайргүй байх болно. Эдгээр шалгалт багахан орчин нөхцөл төдийхнөөс бүрддэг байсан ч гэсэн хүн бүр тэдгээрийг туулах ёстой; ердөө шалгалтын бэрхшээл нь нэгээс нөгөө хүнд ялгаатай байх болно. Шалгалтууд бол Надаас ирж буй ерөөл бөгөөд та нараас хэчнээн олон чинь үргэлж Миний өмнө ирж, Миний ерөөлийг гуйн өвдөг сөгддөг билээ? Та нар үргэлж, цөөн хэдэн таатай үг л Миний ерөөл гэж тооцогдоно хэмээн боддог ч гашуун зовлон бол Миний ерөөлүүдийн нэг гэдгийг таньдаггүй” (Хургыг дагаж шинэ дуу дуулъя номын “Шалгалтын шаналал бол Бурханы ерөөл юм”). Ийм хяхалт хавчлага, бэрхшээл зовлонтой нүүр тулсан минь Бурхан миний итгэл, хайрыг төгс болгохын тулд байж гэдгийг би Бурханы үгээс ойлгов. Тэр орчин нөхцөл бол Бурханы ерөөл байлаа. Би Бурханд гомдоллож, Бурханыг буруутгаж яахан болох билээ? Би баривчлагдаж, эрүү шүүлт амссан боловч бүхий л зовлон зүдүүрийн үеэр Бурхан намайг үгээрээ залж чиглүүлж байсан; энэ нь Бурханы хайр байлаа. Би зүрх сэтгэлдээ энэ магтан дууг дуулж байсан бөгөөд дуулах тусам улам зоригжиж байв. Энэ нь бас итгэлийг минь сэргээсэн ба “Бурхан минь, цагдаа нар намайг яаж ч тамласан бай, би гэрчлэлд зогсож, Танаас хэзээ ч урвахгүй байхыг хүсэж байна. Би бүр эцсээ хүртэл Таныг дагахаар шийдсэн” гэж Бурханд тангарагласан юм.

Хорих лагерьт цагдаа нар янз бүрийн эрүүдэн шүүх аргуудыг хэрэглэсээр байсан бөгөөд хоригдлуудыг байнга турхиран намайг зодуулдаг байлаа. Өвлийн тэсгэм хүйтэнд тэд хоригдлуудад зааварчилж, над дээр хувинтай хүйтэн ус асгуулж, хүйтэн усанд оруулдаг байв. Би толгойноосоо хөлөө хүртэл дагжин чичирдэг байлаа. Зүрх дэлсэж, хөлс асгарч, зүрхний өвдөлтөөс болж ар нуруу ч бас өвддөг байсан юм. Тэндхийн хоригдлууд Хятадын Коммунист Намын мөнгө олох машин байсан бөгөөд ямар ч хууль ёсны эрхгүй байв. Тэдэнд шахалтад орж, боол мэт ашиглуулахаас өөр сонголт байгаагүй юм. Өдөр нь шоронгийн харгалзагчид надаар нас барагсдад зориулсан шатаалт тахил болгон ашигладаг цаасан мөнгийг албадан хэвлүүлдэг байв. Эхэндээ тэд надаар өдөр бүр 1,000 ширхэг хэвлүүлж байснаа өдөр бүр 1,800 ширхэг болгон нэмэгдүүлж, эцэст нь 3,000 ширхэг болгосон. Энэ нь над шиг туршлагагүй хүн байтугай, туршлагатай хүний ч хийж дуусгаж чадахгүй хэмжээ байсан юм. Үнэндээ тэд намайг зовоож, тарчлаах шалтаг олох гэсэндээ зориуд гүйцээж чадахааргүй ажил өгч байв. Намайг өдрийн нормоо биелүүлж чадахгүй л бол ёрын муу цагдаа нар 5 кг гаруй жинтэй дөнгө хөлд минь зүүж, гар хөлийг минь хамтад нь гинжилдэг байсан юм. Би гагцхүү толгойгоо унжуулан, нуруугаа бөгтийлгөн суугаад, хөдөлж чаддаггүй байв. Үүнээс ч жигшүүртэй зүйл бол хүнлэг бус, цэвдэг сэтгэлтэй энэ цагдаа нар миний үндсэн хэрэгцээг асуудаггүй, анхаардаггүй байв. Шоронгийн өрөөнд суултуур байдаг байсан ч би алхаж очоод, ашиглаж огт чаддаггүй байлаа; харин суултуур луу өргөөд аваачаач гэж л өрөөнийхөө хориглуудаас гуйдаг байв. Хэрэв арай гайгүй хоригдол байвал намайг татаж суулгадаг; хэрэв хэн ч надад туслахгүй бол би тэсэхээс өөр аргагүй болдог байсан юм. Миний гар хөлийг холбож гавладаг байсан учраас хоолны цаг л хамгийн хэцүү нь байлаа. Би хамаг чадлаараа толгойгоо тонгойлгож, гар хөлөө өргөж л чаддаг байв. Ам руугаа мантуу хийж болох цорын ганц арга энэ байсан юм. Хазах бүрдээ би асар их эрч хүч зарцуулдаг байв. Дөнгө миний гар, хөлийг үрж, маш их өвтгөдөг байсан. Нэлээд урт хугацаа өнгөрсний дараа миний бугуй, шагай хоёр гялайсан хатуу хар саарьтай болсон юм. Намайг түгжсэн үед би ихэвчлэн юм идэж чаддаггүй байсан бөгөөд хааяа хоригдлууд надад хоёр жижиг мантуу өгдөг байв. Ихэнх тохиолдолд тэд миний хоолыг идэж, би хоосон ходоодтой үлддэг байлаа. Уух юм бүр ч багыг өгдөг байсан, хүн бүрд өдөрт хоёр аяга ус өгдөг байсан боловч би цоожтой, хөдөлж чадахгүй тул бараг ус ууж чаддаггүй байв. Би дөрвөн удаа, нийтдээ арав хоногийн турш ийм хүнлэг бус тамлал амссан билээ. Тийм нөхцөл байдалд ч цагдаа нар намайг шөнийн ээлжинд ажиллуулж байв. Би удаан хугацаанд цадталаа идэж чадаагүй болохоор үргэлж зүрх дэлсэж, дотор муухайрч, цээж хөндүүрлэдэг болж, бас яс арьс болж хувирсан байлаа. Тэвчихийн аргагүй их өлсөх үедээ би, уруу таталтын үеэр Эзэн Есүсийн Сатанд хэлсэн зүйлийг бодсон юм: “Хүн зөвхөн талхаар амьдардаггүй, харин Бурханы амнаас гарах үг бүрээр амьдардаг” (Матай 4:4). Энэ нь надад тайтгарал өгч, Сатаны хяхалт хавчлагын үеэр Бурханы энэ үгийг өөрийн биеэр туулахад бэлэн санагдсан юм. Тэгээд залбирахын тулд Бурханы өмнө өөрийгөө тайван болгож, Түүний үгийг тунгаан бодсон бөгөөд нэг л мэдэхэд өвдөлт, өлсгөлөн минь намдсан байлаа. Нэгэн удаа, нэг хоригдол надад: “Өмнө нь нэг залуу ингэж гавлагдсаар байгаад өлбөрч үхсэн. Хэдэн өдрийн турш бараг юу ч идээгүйг тань би харсан, харин та сэтгэлийн их тэнхээтэй юм” гэж хэллээ. Түүний үгийг сонсоод би чимээгүйхэн Бурханд талархав. Энэ бол Бурханы үгэн дэх амийн хүч намайг дэмжиж байгаа хэрэг гэдгийг би гүнээ мэдэрсэн билээ. Бурханы үг бол үнэн, зам, амь мөн, түүнчлэн амьд үлдэхийн тулд миний найдах ёстой үндэс суурь гэдгийг энэ нь надад үнэхээр мэдрүүлсэн юм. Тиймээс Бурханд итгэх итгэл минь өөрийн эрхгүй нэмэгдлээ. Энэхүү зовлонт орчинд би “Хүн зөвхөн талхаар амьдардаггүй, харин Бурханы амнаас гарах үг бүрээр амьдардаг” гэх үнэний бодит байдлыг жинхэнээсээ туулж чадсан билээ. Энэ бол Бурханы надад өгсөн хамгийн үнэ цэнтэй амийн баялаг, мөн миний хосгүй бэлэг юм. Түүнчлэн, хоол хүнс, хувцас хунарт санаа зовох шаардлагагүй орчинд үүнийг би хэзээ ч олж авч чадахгүй байсан. Энэхүү зовлон маш үнэ цэнтэй, утга учиртай байлаа!

Ийм хавчлага, тамлалыг туулаад би зүрх сэтгэлдээ Коммунист Намыг улам их үзэн ядах болов. Ердөө л Бурханд итгэснийхээ төлөө би баривчлагдаж, элдэв янзын эрүү шүүлт амссан. Энэ бол хүнлэг бус хүчирхийлэл; үнэхээр ёрын муу байсан! Тэгэхэд урьд нь уншиж байсан Бурханы үгийн нэг хэсэг бодогдсон юм: “Оёоргүй гүний гадаргуу эмх замбараагүй, харанхуй байдаг, харин энгийн ардууд ийм зовлон зүдүүр туулж, Тэнгэр өөд уйлж, газарт гомдоллодог. Хүн хэзээ толгой өндийн цэх явж чадах вэ? Туранхай, эцэнхий хүн яаж энэ харгис түрэмгий диаволтай тэмцэлдэж чадах юм бэ? Яагаад тэр өөрийн амьдралыг Бурханд аль болох хурдан өгдөггүй юм бэ? Яагаад тэр эргэлзэн тээнэгэлзсээр байдаг юм бэ? Бурханы ажлыг хэзээ дуусгаж чадах юм бэ? Тэгээд зорилгогүйгээр дээрэлхүүлж, дарлагдсан түүний бүхий л амьдрал эцэстээ хий дэмий өнгөрсөн байх болно; хүн яагаад ирэхдээ ч тийм их яарч, явахдаа ч тийм их яаравчилдаг юм бэ? Бурханд өгөх ямар нэгэн эрхэм нандин зүйлийг тэр яагаад хадгалдаггүй вэ? Хүн үүрдийн үзэн ядалтыг мартчихсан гэж үү?” (Үг. I Боть: Бурханы илрэлт ба ажил. Ажил ба оролт 8). Энэхүү туршлага надад Коммунист Намын жинхэнэ мөн чанар бол Бурханы дайсан, үнэний дайсан гэдгийг харуулж, Бурханы төлөө гэрчлэлд зогсох шийдвэрийг минь батжуулсан юм.

Нэг сарын дараа ХКН-ын цагдаа нар надад “нийгмийн дэг журмыг алдагдуулж, хуулийн хэрэгжилтэд саад болсон” хэмээн үндэслэлгүй ял тулгаж, нэг жил хөдөлмөрөөр засан хүмүүжүүлэх ял оноолоо. Хөдөлмөрийн лагерьт очмогц цагдаа нар намайг өдөр бүр албадан ажиллуулдаг байв. Би уут тоолох цехэд 100 уут тоолоод, дараа нь холбож уядаг байсан юм. Хоригдлууд үргэлж ирж, миний тоолсон уутнаас зориуд нэг юм уу хэд хэдэн уут авчхаад, намайг зөв тоолсонгүй гэцгээж, тэр завшааныг ашиглан намайг цохиж, өшиглөдөг байлаа. Намайг зодуулж байхыг багийн дарга хараад ирж, хоёр нүүр гарган юу болж байгааг надаас асуухад хоригдлууд намайг уут дутуу тоолсон гэх худал нотолгоо үзүүлдэг байсан. Ингээд би багийн даргын хатуу ширүүн шүүмжлэлийг тэвчих хэрэгтэй болдог байв. Хэлмэгдсэн мэт санагдаж, өвдөж шаналах бүрдээ би ажиллах зуураа Бурханы үгийн магтан дууг дуулдаг байсан юм: “Эцсийн энэ өдрүүдэд та нар Бурханд гэрчлэл хийх ёстой. Зовлон чинь хэчнээн их байх нь хамаагүй, та нар бүр эцсийг нь хүртэл алхах ёстой, эцсийн амьсгалаа авч байхдаа ч Бурханд үнэнч байж, Бурханы зохицуулалтад захирагдсаар байх ёстой; энэ нь л Бурханыг үнэхээр хайрлаж байгаа хэрэг бөгөөд энэ нь л хүчтэй, цангинасан гэрчлэл юм” (Хургыг дагаж шинэ дуу дуулъя номын “Зовлон чинь хэчнээн их байсан ч Бурханыг хайрлахаар эрж хай”). Дуулан дуулсаар сэтгэл маш их хөдөлж, зоригжоод, хацар даган урсах нулимсаа барьж чаддаггүй байлаа. Тэгээд би, хэчнээн их зовсон ч Бурханы төлөө гэрчлэлд зогсоно гэж шийдэв. Тухайн үед ойролцоо насны нэг ах надтай хамт хоригдож таарсан юм. Өдөр нь ажиллаж байх үедээ бид үг сольж болдоггүй байсан ч шөнийн цагаар өөрсдийн цээжилсэн Бурханы үг болон магтан дууны хэсгүүдийг нууцаар бичиж, нэг нэгэндээ дамжуулдаг байлаа. Хэсэг хугацааны дараа биднийг хамт ажиллуулах болсон тул бид маш аяархан нөхөрлөж, нэг нэгнээ зоригжуулж тусалдаг болсон бөгөөд энэ нь зовлонгоо нимгэлэхэд үнэхээр тус болсон билээ.

Үүнээс гадна, тэд өглөө бүр “биеэ авч явах дүрэм”-ийг албан хүчээр цээжлүүлдэг байсан бөгөөд хэрэв цээжлээгүй бол зодуулдаг байв; мөн тэд надаар Коммунист Намыг магтсан дууг хүчээр дуулуулдаг байлаа. Хэрвээ тэд дуулахгүй байхыг минь, эсвэл уруулаа хөдөлгөхгүй байхыг минь харвал шөнө нь гарцаагүй зоддог байсан юм. Мөн тэд надаар шал арчуулж шийтгэдэг, санаанд нь хүртэл арчаагүй бол хэрцгийгээр зоддог байлаа. Нэгэн удаа хэсэг хоригдлууд гэнэт намайг цохиж, өшиглөж эхлэв. Зодсоныхоо дараа тэд надаас: “Банди аа, чи яагаад зодуулж байгаагаа мэдэж байна уу? Яагаад гэвэл чи харгалзагчийг орж ирэхэд босож мэндлээгүй!” гэсэн юм. Зодуулах болгондоо миний уур хүрдэг байсан ч юу ч хэлж зүрхэлдэггүй байв; би гагцхүү уйлж, Бурханд чимээгүйхэн залбирч, зүрх сэтгэл дэх гомдол, дургүйцлийнхээ талаар Түүнд хэлдэг байлаа. Хуульгүй, бодлогогүй энэхүү газарт зүй зохистой байдал байхгүй, зөвхөн хүчирхийлэл л байсан. Тэнд ямар ч хүмүүс байгаагүй, зөвхөн галзуурсан чөтгөрүүд л байсан! Ийм хүнд байдалд өдөр бүр амьдрахдаа би маш их шаналал, дарамтыг мэдэрч, тэнд дахиад нэг ч минут байхыг хүсээгүй. Сульдан доройтож, шаналах нөхцөл байдалд орох бүрдээ Төгс Хүчит Бурханы үгийг боддог байлаа: “Өөрсдөд чинь өгсөн ерөөлийг та нар ер нь хүлээн авсан уу? Та нарт өгсөн амлалтыг ер нь эрж хайсан уу? Та нар Миний гэрлийн удирдамж дор харанхуйн хүчний дарлалаас гарцаагүй ангижирч, харанхуйн дунд өөрсдийг чинь замчлах гэрлийг алдахгүй нь лавтай. Та нар бүх бүтээлийн эзэн байх нь лавтай. Та нар Сатаны өмнө ялагч байх нь гарцаагүй. Агуу улаан лууны хаанчлал нуран унахад та нар Миний ялалтад гэрчлэл хийхээр үй олон хүн дунд зогсох нь гарцаагүй. Синимийн нутагт та нар бат, тууштай зогсох нь маргаангүй. Туулсан зовлонгоороо дамжуулан та нар Миний ерөөлийг өвлөж, бүхий л орчлон ертөнц даяар Миний алдрыг цацруулах нь дамжиггүй” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдварууд, 19-р бүлэг). Бурханы үг намайг зоригжуулав. Надад Бурханы хийсэн бүхэн намайг хангаж, аврахын төлөө байсан; үнэнийг надад оруулж, үнэнийг миний амь болгохын төлөө байсан гэдгийг би ойлгосон юм. Бурхан энэ хавчлага, гай зовлонг над дээр ирэхийг зөвшөөрсөн бөгөөд би бие махбодоороо ихээхэн зовсон хэдий ч энэ нь надад агуу улаан лууны Бурханыг эсэргүүцэж, үзэн яддаг ёрын муу мөн чанарыг тодорхой харуулж, үүнийг жигшиж, хаяж, Сатаны нөлөөнөөс бүрмөсөн ангижирч, Бурхан руу бүрэн эргэж, Бурханаар ялагч болгуулах боломж олгосон. Түүнчлэн Бурхан надтай хамт байгааг бодитоор мэдэрч чаддаг болгож, Бурханы үг миний амийн талх, миний хөл дэх дэнлүү, миний зам дахь гэрэл болж, энэ тамын хар нүхэнд алхам бүрд минь удирдаж байгааг үнэхээр таашаах боломж олгосон юм. Энэ бол хавчлага, гай зовлонгийн үеэр миний эдэлж, олж авсан Бурханы хайр, хамгаалалт билээ. Энэ үед би үнэхээр сохор байснаа олж харж чадсан. Бурханд итгэхдээ би Бурханы нигүүлсэл, ерөөлийг эдлэхээ л мэддэг байсан бөгөөд үнэн болон амийг өчүүхэн төдий ч эрэлхийлдэггүй байжээ. Махан бие минь жаахан зовлон амсмагц би тасралтгүй гоншигносон; би зүгээр л Бурханы хүслийг ойлгоогүй, Бурханы ажлыг ойлгохоор эрж хайгаагүй. Өөрөөсөө болоод Бурханыг үргэлж шаналгаж, гуниглуулж байж. Би үнэхээр мөс чанаргүй байжээ! Харамсаж, өөрийгөө буруутгахдаа би чимээгүйхэн Бурханд залбирлаа: “Өө Төгс Хүчит Бурхан минь, Таны хийдэг бүхэн намайг аврах, олж авахын төлөө байдгийг би харж байна. Би үнэхээр тэрслүү, харалган байгаагаа үзэн ядаж байна. Би Таныг үргэлж буруу ойлгож, Таны хүслийг анхаарч үзээгүй. Өө Бурхан минь, өнөөдөр Таны үг миний хөшүүн зүрх сэтгэл, сүнсийг сэрээж, Таны хүслийг надад ойлгууллаа. Би өөрийн гэсэн хүсэл, шаардлагатай байхыг хүсэхгүй байна; зөвхөн Таны зохицуулалтыг л дуулгавартай дагана. Хэчнээн их зовлон амсах ёстой байсан ч Сатаны хавчлага дунд Танд гэрчлэл хийнэ.” Залбирсны дараа би Бурханы сайн санаа зорилгыг ойлгосон бөгөөд Бурханы зөвшөөрлөөр миний туулсан орчин нөхцөл болгон намайг гэх Бурханы агуу хайр, аврал гэдгийг мэдсэн. Тиймээс би айж далдичих талаар бодохоо больж, Бурханыг буруугаар ойлгохоо больсон юм. Хэдийгээр нөхцөл байдал хэвээрээ байсан ч миний зүрх сэтгэл баяр хөөр, таашаалаар дүүрэн байлаа; Бурханд итгэх итгэлийнхээ төлөө зовлон, хавчлага туулах нь нэр төрийн хэрэг болохыг би мэдэрсэн ба энэ нь над шиг ялзарсан хүний хувьд хосгүй бэлэг, Бурханы онцгой ерөөл, нигүүлсэл байв.

Шоронд хүнд бэрх нэг жилийг өнгөрөөсний дараа би өчүүхэн биеийн хэмжээтэй, үнэнээр маш их дутмаг гэдгээ олж харлаа. Төгс Хүчит Бурхан энэ өвөрмөц орчноор дамжуулан миний дутагдлыг үнэхээр нөхсөн бөгөөд өсөх боломжийг надад олгосон юм. Гай зовлонгоосоо амийн хамгийн эрхэм нандин баялгийг олж авч, урьд нь ойлгоогүй олон үнэнийг ойлгож, ХКН-ын Бурханыг хяхан хавчиж, Христэд итгэгчдийг тарчлаадаг жигшүүрт гэмт хэргийг харах боломжийг Тэр надад олгосон. Би чөтгөр Сатаны үзэшгүй муухай төрхийг болон Бурханыг эсэргүүцдэг харгис мөн чанарыг нь танин мэдсэн. Ялзарсан хүн намайг гэх Төгс Хүчит Бурханы агуу аврал, өршөөлийг би үнэн сэтгэлээсээ мэдэрч, Төгс Хүчит Бурханы үгийн хүч чадал, амь нь надад гэрэл авчирч, миний амь болж, Сатаныг ялан дийлж, үхлийн сүүдрийн хөндийгөөс алхан гарахад намайг удирдан хөтөлж чадна гэдгийг мэдэрсэн билээ. Бурханд талархъя!


82. Байцаалтын өрөөний эрүү шүүлт

Шяо Минь, Хятад

2012 онд сайн мэдээ номлох явцдаа би Хятадын Коммунист Намд баривчлагдсан юм. 9 дүгээр сарын 13-ны оройхон би гэртээ харьж, урьдын л адилаар цахилгаан скүтерээ гадаа байрлуулаад хонх дарлаа. Хачирхалтай нь, хаалгаа онгойлгов уу, үгүй юу дөрвөн бадируун эр яг л чоно мэт над руу дайрав. Тэд миний гарыг ар нуруунд минь мушгиж гавлаад, дараа нь сандал дээр түлхэн суулгаж, сандалтай хүлэв. Хэд хэдэн цагдаа тэр даруй цүнхийг минь онгичиж эхэллээ. Энэ гэнэтийн, харгис хэрцгий байдалтай тулгараад би айдаст автан мэгдэж, хэрцгий чононуудад баригдсан, эсэргүүцэх ямар ч чадалгүй, хөөрхийлөлтэй бяцхан хурга мэт санагдсан юм. Дараа нь тэд намайг авч гараад, хар суудлын машины арын суудалд суулгалаа. Машин дотор, гаргасан амжилтдаа хөөрсөн хөгийн эр шиг царайтай цагдаагийн ахлагч эргэж харснаа зальжин маасайж, “Хөөе! Чамайг яаж барьсныг мэдэх үү?” гэв. Яг л аюултай гэмт хэрэгтэн байгаа мэт цагдаа нар намайг хоёр талаас барьж, зугтахаар оролдох вий гэж айж байв. Би уурлаж, бас самгардаж байсан бөгөөд цагдаа нар намайг хэрхэн тарчлаахыг тааварлаж чадахгүй байлаа. Тэдний эрүү шүүлтийг тэсвэрлэж чадалгүй, Иудас болж, Бурханаас урвах вий гэж би ихэд айв. Гэвч тэр үед би Бурханы энэ үгийг бодлоо: “Миний өмнө тогтмол залбирч, гуйж байгаа цагт Би та нарт бүх итгэлийг хайрлана. Эрх мэдэлтэй хүмүүс гаднаа хэрцгий мэт санагдаж болох ч бүү ай, учир нь энэ нь та нарын итгэл өчүүхнээс болж байгаа юм. Итгэл чинь өсөж байгаа цагт юу ч хэтэрхий хэцүү байхгүй” (Үг. I Боть: Бурханы илрэлт ба ажил. Христийн эхэн үеийн айлдварууд, 75-р бүлэг). Төгс Хүчит Бурханы үг надад итгэл, хүч чадал өгч, аажмаар тайвшрахад минь туслав. “Тийм ээ. Хорон муу цагдаа нар хэчнээн зэрлэг, харгис байлаа ч тэд бол ердөө л Бурханы гар дахь шатрын хүү бөгөөд Бурханы зохион байгуулалт дор байдаг. Залбирч, үнэн сэтгэлээсээ Бурханыг дуудаж байгаа цагт Бурхан надтай хамт байх бөгөөд санаа зовох зүйл юу ч байхгүй. Энэ хорон муу цагдаа нар намайг харгисаар тамлаж, зодвол энэ нь ердөө л Бурхан итгэлийг минь туршихыг хүссэн хэрэг байх болно. Тэд махан биеийг минь хэчнээн тарчлаасан ч бай, зүрх сэтгэлдээ Бурханд найдаж, Бурханыг дуудахыг минь болиулж хэзээ ч чадахгүй. Махан биеийг минь хөнөөсөн ч гэсэн сүнсийг минь хөнөөж чадахгүй, бүх зүйлийн адилаар би ч Бурханы гарт байдаг” гэж би бодов. Ингэж бодмогцоо би диавол Сатанаас айхаа больж, Бурханы төлөө гэрчлэлд зогсохоор шийдлээ. Тиймээс би: “Өө Төгс Хүчит Бурхан минь! Тэд намайг өнөөдөр яадаг ч бай, бүгдтэй нь нүүр тулахад би бэлэн. Махан бие минь сул дорой хэдий ч би Танд найдан амьдарч, намайг ашиглах нэг ч боломжийг Сатанд өгөхгүй байхыг хүсэж байна. Намайг хамгаалаач, Өөрөөсөө бүү урвуулаач, намайг ичгүүртэй Иудас бүү болгооч” хэмээн зүрх сэтгэлдээ дуудав. Машинаар явж байх замдаа би чуулганы нэг магтан дууг оюун санаандаа дуулсаар байлаа: “Бурханы дээд эрх, зохицуулалтын дагуу би гай зовлонтой, шалгалттай нүүр тулдаг. Би цөхөрч, нуугдаж яахан болох билээ? Бурханы алдар бүгдийн тэргүүнд байдаг. Гай зовлонгийн үеэр Бурханы үг намайг чиглүүлж, итгэлийг минь төгс болгодог. Үхлийн ямар ч айдасгүйгээр Бурханд би туйлын үнэнч байдаг. Түүний хүсэл үргэлж бүгдээс дээгүүр” (Хургыг дагаж шинэ дуу дуулъя номын “Бурхан сэтгэл хангалуун байгаасай л гэж би хүснэ”). Чимээгүйхэн дуулахын хэрээр зүрх сэтгэл минь хүч чадлаар дүүрч, Бурханд найдан, гэрчлэлд зогсож, Сатаныг ичээхээр би сэтгэл шулуудсан юм.

Намайг байцаалтын өрөө рүү аваачихад чуулганд надтай адил үүрэг гүйцэтгэж байсан эгч, чуулганы удирдагч хоёр ч бас тэнд байхыг хараад би гайхширлаа. Тэд ч бас бүгдээрээ баригдчихсан байв! Чуулганы эгч нар луугаа харж байхыг минь нэг цагдаа харчхаад харцаа над дээр тогтоон: “Юугаа мэлрээд байгаа юм? Тийшээ ор!” хэмээн зандарлаа. Биднийг өөр хооронд маань яриулахгүйн тулд цагдаа нар өөр өөр байцаалтын өрөөнд хорилоо. Тэд намайг бүдүүлгээр нэгжиж, бүсийг минь тайлан, хаа сайгүй тэмтчив. Энэ нь надад балиар доромжлол шиг санагдаж, ХКН-ын засгийн газрын энэ аялдан дагалдагч чөтгөрүүд үнэхээр ёрын муу, жигшүүртэй, өөдгүй болохыг би харсан! Би цухалдаж байсан ч мангасуудын энэ үүр бол эрүүл ухаан орших газар огт биш байсан тул уураа барих хэрэгтэй болов. Чуулганд харьяалагддаг шинэ цахилгаан скүтер, надад байсан 600 гаруй юанийг хурааж авсныхаа дараа тэд намайг байцааж эхэллээ: “Нэр чинь хэн бэ? Чуулганд ямар албан тушаалтай вэ? Удирдагч чинь хэн бэ? Одоо хаана байгаа вэ?” Намайг ямар ч хариу хэлсэнгүйд цагдаа над руу бархирч, “Хэлэхгүй байх юм бол биднийг олж мэдэхгүй гэж бодож байна уу? Бид юу хийж чадахыг чи огт мэдэхгүй байна! Танай дээд түвшний удирдагч нарыг ч бас баривчилчихсан гэдгийг чи мэдэх хэрэгтэй!” гэв. Тэгээд тэд үргэлжлүүлэн цөөн хэдэн нэр дурдаад, аль нэгийг нь таних эсэхийг надаас асууж, байцаалтаа үргэлжлүүлэв. “Чуулганы чинь бүх мөнгө хаана хадгалагддаг вэ? Хэлээтэх!” Тэдний хэлсэн бүхнийг би няцааж, “Би хэнийг ч танихгүй! Юу ч мэдэхгүй!” гэж байлаа. Эхний шатны байцаалт нь амжилт олоогүйг хараад тэд шалгарсан аргаа хэрэглэхээр шийдэж, тамир тэнхээг минь барах гэсэндээ ээлжлэн байцааж, тарчлааж эхлэв. Эхний өдөр цагдаа нар надаас хүссэн мэдээллээ авч дөнгөөгүй болохоор ичсэндээ уурлацгааж, тэр дундаас ахлагч нь: “Би түүний гөжүүд занд бууж өгнө гэж байхгүй. Тамлаад өг!” гэж ширүүн хэллээ. Цагдаа нар ар нуруунд гавлаатай хэвээр байсан гарыг минь ширээнээс өлгөөд, хагас суугаа байрлалтай байхыг надаас шаардав. Тэд намайг дайсагнасан харцаар харж, асуултаар дарамталлаа. “Удирдагч чинь хаана байна? Чуулганы бүх мөнгө хаана байна?” Тэрхүү эрүү шүүлтийн дарамт дор буулт хийж, өөрсдөд нь бууж өгөхийг минь тэд тэсэн ядан хүлээж байлаа. Хорон муу цагдаа нар энэ тамлалаа цаг хагас орчим үргэлжлүүлсний дараа хөл минь янгинан салгалж эхлэв. Зүрх минь хүчтэй цохилж, гар ч бас ихэд өвдөж байлаа. Тэсвэр тэвчээрийнхээ хязгаарт тулаад дахиад нэг хором ч тэсэж чадахгүй мэт санагдсанд би сэтгэлдээ чин зүрхнээсээ ийн дуудлаа: “Өө Төгс Хүчит Бурхан минь! Намайг авраач. Би цааш тэвчихгүй нь. Иудас шиг Танаас урвахыг би хүсэхгүй байна. Надад хүч чадал өгөөч.” Яг тэр үед Бурханы эдгээр үг санаанд оров: “Та нарт хийдэг Бурханы ажлын алхам бүрийн ард Сатаны Бурхантай тавьсан мөрий байдаг—энэ бүгдийн ард тэмцэл байдаг… Бурхан, Сатан хоёр сүнсний ертөнцөд тулаан хийх үед чи Бурханыг хэрхэн сэтгэл хангалуун болгож, Түүнд хийх гэрчлэлдээ хэрхэн бат зогсох ёстой вэ? Чамд тохиолддог бүхэн асар их шалгалт гэдгийг, мөн Бурхан чамаар гэрчлэл хийлгэх хэрэгтэй болох тэр цаг үеийг чи мэдэх ёстой” (Үг. I Боть: Бурханы илрэлт ба ажил. Бурханыг хайрлах нь л үнэхээр Бурханд итгэж буй хэрэг). Бурханы үг намайг сэрээн, Бурханаас урвуулж, үнэнийг эрэлхийлэхийг минь болиулах гэсэндээ Сатан намайг ийм маягаар тарчлааж байгааг ухаарах боломж олгосон юм. Энэ бол сүнсний ертөнцөд явагдаж байгаа тулаан байлаа: Энэ нь намайг сорих Сатаны оролдлого, мөн намайг шалгах Бурханы арга зам байв. Энэ мөчид л миний хийх гэрчлэл Бурханд хэрэгтэй байсан юм. Бурхан надад найдлага тавьж байсан бөгөөд яг тэр мөчид олон тэнгэрэлч болон диавол Сатан намайг ажиглаж, байр сууриа илэрхийлэхийг минь бүгд хүлээж байлаа. Би бүхнийг орхиод шалдаа буучхаж ер болохгүй, бас Сатанд бууж өгч ч болохгүй байв; Бурханы хүсэлд нийцэхийн тулд Бурханы ажлыг өөрөөрөө дамжуулан хэрэгжүүлэх ёстой гэдгээ би мэдэж байлаа. Хувиршгүй зарчмын дагуу энэ бол бүтээгдсэн зүйлийн хувиар гүйцэтгэх ёстой миний үүрэг—миний дуудлага байсан юм. Энэ чухал үед, миний хандлага болон зан авир Бурханы төлөө ялгуусан гэрчлэл хийх чадварт минь шууд нөлөөлөх байсан бөгөөд Бурхан Сатаныг ялж, алдар суу олж авсныг гэрчлэх чадварт минь бүр ч шууд нөлөөлөх байв. Бурханд уй гашуу авчрах юм уу Түүний урмыг хугалж болохгүй гэдгээ би мэдэж байсан бөгөөд намайг шаналгаж байсан Сатаны зальт явуулгыг амжилтад хүргэж болохгүй байлаа. Ингэж бодоод зүрх сэтгэлд минь хүч чадал гэнэт нэмэгдэж, би: “Та нар намайг үхтэл зодлоо ч би юу ч мэдэхгүй хэвээр л байна!” гэж шийдэмгий хэлэв. Яг тэр үед нэг эмэгтэй цагдаа өрөөнд орж ирлээ. Тэр намайг хараад, “Түүнийг хурдан буулга. Та нар яах гэж байгаа юм бэ, түүнийг алах гээ юү? Түүнд ямар нэг юм тохиолдвол та нар хариуцна шүү!” гэлээ. Төгс Хүчит Бурхан залбирлыг минь сонсож, тэр аюултай мөчид намайг хор хөнөөлөөс хамгаалсныг би зүрх сэтгэлдээ мэдэж байв. Хорон муу цагдаа нар намайг буулгамагц би тэр даруй шалан дээр эвхрэн уналаа. Зогсож чадахгүй, гар хөл минь бүрэн мэдээгүй болсон байв. Би дөнгөж л амьсгалах чадалтайгаа, дөрвөн мөчөө огт мэдрэхгүй байсан юм. Яг тэр үед би маш их айж, нүднээс минь нулимс тасралтгүй урсаж, “Би эрэмдэг болж дуусах болов уу?” гэж бодлоо. Гэхдээ тийм байдалд ч хорон муу цагдаа нар намайг бас л орхисонгүй. Хоёр талд нэг нэгээрээ гараас минь бариад, намайг яг л цогцос адил сандал руу чирсээр, сандал дээр түлхэж суулгав. “Ярихгүй юм бол түүнийг олсоор хүлээд дүүжил!” гэж нэг цагдаа нь заналтай хэлэв. Өөр нэг хорон муу цагдаа нарийхан нейлон уяа маш хурдан гаргаж ирээд, үүгээрээ гавтай гарыг минь дулааны шугамаас дүүжлэв. Гар минь тэр дороо эгц татагдаж, удалгүй нуруу, мөр өвдөж эхэллээ. Хорон муу цагдаа нар намайг үргэлжлүүлэн байцааж, “Бидний мэдэхийг хүссэн зүйлийг хэлэх гэж байна уу?” хэмээн асуув. Би мөн л хариулсангүй. Тэд маш их уурлаж, намайг сэрээх гэж байна гээд нүүр лүү минь аягатай ус цацсан юм. Тэр үед аль хэдийн өчүүхэн төдий ч хүч чадалгүй болтлоо тамлуулчихаад байсан би маш их ядарсандаа нүдээ ч нээж чадахгүй байв. Дуугүй байгааг минь хараад хорон муу цагдаа нарын нэг нь надаар доог тохуу хийхийн тулд гараараа нүдийг минь нээх гэж балмад, ичгүүр сонжуургүйгээр хүчлэв. Нэлээд хэдэн цагийн байцаалт, тамлалд хорон муу цагдаа нар мэддэг бүх арга чаргаа барсан ч намайг яриулах гэсэн оролдлого нь бүгд бүтэлгүйтлээр дууссан юм.

Байцаалтаар надаас юу ч олж сонсохгүйгээ хараад хорон муу цагдаа нар диаволын мэх хэрэглэхээр шийджээ: Тэд миний учрыг олуулахаар өөрийгөө “байцаалтын мэргэжилтэн” гэж нэрлэдэг хүнийг хотоос авчирчээ. Тэгээд намайг өөр өрөөнд оруулж, төмөр сандал дээр суухыг тушаагаад шагайг минь сандлын хөлөөс, гарыг минь сандлын түшлэгээс чанга хүлэв. Хэсэг хугацааны дараа нүдний шил зүүсэн, цэмцгэр царайтай эр цүнх барьсаар орж ирлээ. Тэр над руу ярзайтал инээж, эелдэг дүр эсгэн, гар, шагайг минь сандалтай хүлж байсан хүлээсийг тайлж, өрөөний нэг хананд байсан модон орон дээр суухыг минь зөвшөөрөв. Нэгэн хоромд тэр надад ус аягалж, чихрээр дайлж байлаа. Тэр над руу дөхөж ирээд, хуурамч нөхөрсөг байдлаар “Яах гэж ингэж зовно вэ? Чи маш их зовлоо, гэтэл үнэндээ энэ чинь тийм ч том асуудал биш шүү дээ. Бидний мэдэхийг хүссэн зүйлийг хэлчих, тэгээд л бүх зүйл сайхан болно…” гэв. Энэ шинэ нөхцөл байдалтай тулгараад би яаж хийх ёстойгоо мэдээгүй тул зүрх сэтгэлдээ Бурханд шалавхан залбирч, намайг гэгээрүүлж, замчлаач хэмээн Түүнийг дуудав. Яг тэр үед би Төгс Хүчит Бурханы энэ үгийг бодлоо: “Та нар цаг ямагт сэргэг байж, хүлээх ёстой бөгөөд Миний өмнө илүү их залбирах ёстой. Сатаны янз бүрийн явуулга, башир заль мэхийг олж харж, сүнсийг таньж мэдэн, хүмүүсийг мэдэж, бүх төрлийн хүмүүс, үйл явдал, юмсыг ялган таних чадвартай байх ёстой” (Үг. I Боть: Бурханы илрэлт ба ажил. Христийн эхэн үеийн айлдварууд, 17-р бүлэг). Бурханы үг надад хэрэгжүүлэлтийн замыг харуулж, диавол үргэлж диавол байх ба Бурханыг эсэргүүцэж, Бурханыг үзэн яддаг чөтгөрийн мөн чанараа диавол хэзээ ч өөрчилж чадахгүй гэдгийг ухаарахад тусалсан юм. Хатуу, эсвэл зөөлөн арга хэрэглэсэн ч бай, намайг Бурханаас урвуулж, үнэн замыг орхиулах нь үргэлж тэдний зорилго байдаг. Бурханы үгийн анхааруулгын ачаар би Сатаны зарим зальжин явуулгыг ялган таньж, оюун ухаан минь цэлмэж, байр сууриндаа бат зогсож чадсан юм. Тэгэхэд “ХКН-ын засгийн газар нь хүмүүсийн Бурханд итгэхийг хориглодог. Хэрэв чи Төгс Хүчит Бурханд үргэлжлүүлэн итгэх юм бол гэр бүлийнхнээ бүгдийг нь татан оролцуулж, хүүхдүүдийнхээ ирээдүй, ажил эрхлэлт болон төрийн албаны хэтийн ирээдүйд нөлөөлнө. Сайтар тунгааж бодсон чинь дээр дээ” гэж байцаагч надад хэлсэн. Түүнийг ийн хэлсний дараа миний дотор тулаан эхэлж, би тун их түгшлээ. Арга мөхөстөж байх яг тэр үедээ би Сатаны өмнө амжилттай гэрчлэлд зогссон Петрийн туршлагын талаар гэнэт бодлоо; өөр лүү нь Сатаны чулуудсан зальжин явуулга бүрээр дамжуулан Петр Бурханыг ойлгохоор хичээдэг байв. Иймээс зүрх сэтгэлийнхээ гүнд би Бурханд хандан, бүх зүйлийг Түүнд даатгаж, Бурханы хүслийг эрж хайсан юм. Нэг л мэдэхэд Төгс Хүчит Бурханы энэ үг санаанд орлоо: “Бурхан энэ ертөнцийг бүтээсэн, энэ хүн төрөлхтнийг бүтээсэн, түүнчлэн эртний Грекийн соёл, хүний соёл иргэншлийн зохион бүтээгч нь Тэр байсан. Бурхан л энэ хүн төрөлхтнийг тайтгаруулж, Бурхан л энэ хүн төрөлхтөнд өдөр, шөнөгүй санаа тавьдаг. Хүн төрөлхтний хөгжил, дэвшил нь Бурханы дээд эрхээс салшгүй, хүний түүх болон ирээдүй Бурханы зохиомжоос салшгүй билээ. Хэрвээ чи жинхэнэ Христэд итгэгч бол аливаа улс, үндэстний мандаж, доройтох нь Бурханы зохиомжийн дагуу явагддаг гэдэгт лавтай итгэнэ. Бурхан л ганцаараа аливаа улс, үндэстний хувь заяаг мэддэг ба Бурхан ганцаараа энэ хүн төрөлхтний амьдралын замналыг хянадаг” (Үг. I Боть: Бурханы илрэлт ба ажил. Хавсралт 2: Бүх хүн төрөлхтний хувь заяаг Бурхан захирдаг). Бурханы үг намайг гэрлээр дүүргэв. “Тийм ээ! Бурхан бол Бүтээгч, хүн төрөлхтөн бидний хувь заяа Бурханы гарт байдаг. Диавол Сатан бол Бурханыг эсэргүүцдэг төрлийнх. Хэрэв тэд тамд мөхөх ёстой хувь заяагаа ч өөрчилж чадахгүй юм бол хүний хувь заяаг удирдаж яаж чадах билээ? Хүний хувь заяаг Бурхан урьдаас тогтоодог, миний хүүхдүүд ирээдүйд ямар ажил хийхийг, хэтийн ирээдүй нь ямар байхыг Бурхан шийднэ—Сатан эдгээр зүйлийг хянаж огт чадахгүй” гэж би бодлоо. Ингэж бодоод би Сатан болон чөтгөрүүд ямар жигшмээр, ичгүүргүй болохыг бүр тодорхой харж чаддаг болсон юм. Намайг хүчлэн Бурханыг үгүйсгүүлж, голуулах гэсэндээ Сатан хорлонтой, өөдгүй арга ашиглаж байсан бөгөөд эдгээр сэтгэхүйн тоглоом нь миний толгойг эргүүлж, хууран мэхлэхийн төлөө байв. Төгс Хүчит Бурханы цагаа олсон гэгээрэл, удирдамж байгаагүй бол Сатан намайг аль хэдийн түлхэн унагаж, олзлох байлаа. Сатан ямар жигшмээр, ёрын муу гэдгийг мэдсэн болохоор түүний зальжин явуулгад автахгүй гэсэн итгэл минь улам нэмэгдэв. Эцэст нь хорон муу цагдаа аргаа барж, яахаа мэдэхгүй болсон тул сэтгэл гонсгор явж одсон юм.

Гурав дахь өдөр нь, надаас ямар ч мэдээлэл аваагүйг мэдээд Эрүүгийн Цагдаагийн Бригадын дарга уурлан бухимдаж, доод түвшний хүмүүсийнхээ мэдлэг чадваргүйд гомдоллов. Тэр ёжтой инээмсэглэн, над руу ирээд, “Чи яагаад одоо хүртэл үнэнийг хэлэхгүй байгаа юм бэ? Чи өөрийгөө Лиу Хулань гэж бодоо юу? Бид аль хэдийн хамгийн муугаа үзүүлсэн гэж бодож байгаа учраас чи айхгүй байна уу, аан? Яагаад Төгс Хүчит Бурхан чинь ирж, чамайг аврахгүй байгаа юм бэ?” гэж егөөдөн хэлэв. Тэрээр ярих үедээ, тачигнаж, цэнхэр гэрэл анивчуулсан жижигхэн цахилгаан бороохой нүдний минь өмнө эргэлдүүлэн, намайг айлгаж байснаа цэнэглэж байсан том цахилгаан бороохойг зааж, “Харж байна уу? Энэ жижиг бороохойн цэнэг удахгүй дуусна. Тэр мөчид би бүрэн цэнэглэгдсэн том бороохойгоор чамайг тогонд цохиулна, тэгээд ярих эсэхийг чинь харъя л даа! Тэр үед ярьж эхэлнэ гэдгийг чинь би мэдэж байна!” гэж намайг сүрдүүлэв. Тэр том бороохойг хараад би: “Энэ хорон муу цагдаа үнэхээр хэрцгий догшин. Тэр эцэст нь намайг алах болов уу? Би энэ тамлалыг тэсэж чадах болов уу? Тогонд цохиулаад үхэх болов уу?” гэж өөрийн эрхгүй сандарч эхлэв. Тэр мөчид сул дорой, хулчгар байдал, шаналал, аргаа барсан мэдрэмж бүгд л оюун ухааныг минь дүүргэх шиг санагдлаа. Би яаравчлан Бурханыг дуудаж, “Өө Бурхан минь, намайг хамгаалж, надад итгэл, хүч чадал өгөөч” гэв. Тэгтэл Бурханы үгийн магтан дууны хэдэн мөр санаанд орлоо: “Итгэл бол дан гуалин гүүртэй адил, өрөвдөлтэйгээр амьтайгаа зууралддаг хүмүүс гатлахад хэцүү, харин өөрсдийгөө золиослоход бэлэн хүмүүс хөл алдалгүй, санаа амар гаталж чаддаг. Хүн бүрэг, аймхай бодол тээдэг бол Сатан биднийг итгэлийн гүүрийг гаталж, Бурхан руу орох вий гэж айсандаа хуурч буй хэрэг юм” (Хургыг дагаж шинэ дуу дуулъя номын “Өвчин тусах нь Бурханы хайр юм”). Эзэн Есүсийн эдгээр үг бас санаанд оров: “Биеийг хөнөөх боловч сүнсийг хөнөөж үл чадах хүмүүсээс бүү ай: харин бие болоод сүнс хоёуланг нь тамд устгаж чадах Түүнээс ай” (Матай 10:28). Бурханы үгээс үүдэн нулимс асгарч, миний сэтгэл асар их хөдөлсөн юм. Миний зүрх сэтгэл дэх хүч чадал дүрэлзэх гал мэт байв. “Өнөөдөр үхэх байсан ч айх зүйл юу байна? Бурханы төлөө үхэх нь үнэхээр алдар цуутай зүйл. Би үхэх хүртлээ Сатантай тулалдахын тулд бүх зүйлийг орхих болно!” гэж бодов. Яг тэр үед Бурханы үгийн өөр нэг магтан дууны зарим мөр санаанд орлоо: “Иерусалим руу явах замд Есүс яг л зүрхийг нь хутгаар сийчиж буй мэт шаналлыг мэдэрч байсан ч үгнээсээ буцах өчүүхэн төдий ч санаа Түүнд байгаагүй; цовдлогдох газар луу нь нэгэн их хүч үргэлж Түүнийг түлхэж байв. Эцэст нь Тэр загалмайд цовдлогдож, нүгэлт махан биеийн төрхтэй болж, хүн төрөлхтнийг золин аврах ажлыг гүйцэлдүүлээд, үхэл хийгээд Үхэгсдийн орны дөнгөнөөс чөлөөлөгдсөн юм. Түүний өмнө үхэл, там, Үхэгсдийн орон хүч чадлаа алдаж, Түүнд ялагдсан билээ” (Хургыг дагаж шинэ дуу дуулъя номын “Эзэн Есүсийг дуурайцгаа”). Би зүрх сэтгэлдээ ахин дахин дуулж, нулимс хацар даган тасралтгүй урсаж байв. Миний нүдний өмнө Эзэн Есүс Христийн загалмайд цовдлогдох дүр зураг харагдлаа: Фарисайчууд Эзэн Есүсийг элэглэн тохуурхаж, гутаан доромжилж, гүтгэж, зандалчин нь Түүнийг төмөр үзүүртэй ташуураар хөх няц болтол нь ороолгож, эцэст нь Түүнийг харгисаар загалмайд цовдолсон ч Тэр огт дуугараагүй. Эзэн Есүсийн туулсан бүхэн нь хүн төрөлхтнийг гэх хайрынхаа төлөөх зовлон шаналал байсан бөгөөд энэхүү хайр Өөрийн амийг хайрлах хайраас нь давсан юм. Тэр мөчид Бурханы хайраас үүдэн зүрх сэтгэл минь хөдөлж, зоригжин, би асар их хүч чадал, итгэлээр дүүрлээ. Би юунаас ч айгаагүй бөгөөд Бурханы төлөө үхэх нь алдар цуутай, харин Иудас байх нь хамгийн том шившиг гэж санагдсан юм. Гайхалтай нь, би өөрийн амийг өгөөд ч хамаагүй Бурханы төлөө гэрчлэлд зогсоно гэж шийдэх үед хорон муу цагдаа өрөөнд гүйн орж ирээд, “Хотын талбай дээр асуудал гарлаа, үүнийг дарж, нийгмийн дэг журмыг сахиулахын тулд цагдаагийн хүчийг дайчлах хэрэгтэй!” гэж хэлэв. Хорон муу цагдаа нар яаран одлоо. Тэднийг буцаж ирэх үед шөнө орой болсон байсан бөгөөд дахин намайг байцаах эрч хүч тэдэнд байсангүй. Тэд надад: “Нэгэнт чи ярихгүйгээс хойш чамайг хорих байр луу илгээнэ” гэж заналтай хэлсэн юм. Дөрөв дэх өдрийн өглөө хорон муу цагдаа нар миний зургийг авч, бийрээр нэрийг минь бичсэн том дөрвөлжин тэмдэг хүзүүнд минь зүүлээ. Би яг л яллагдсан гэмт хэрэгтэн шиг байсан ба хорон муу цагдаа нар намайг элэглэн тохуурхаж, дооглож байв. Би хамгийн их доромжлол амсаж буй мэт надад санагдсан ба дотроо маш сул дорой байсан юм. Миний сэтгэл санааны байдал буруу байгааг ухаарсан тул би: “Өө Бурхан минь! Миний зүрх сэтгэлийг хамгаалж, Таны хүслийг ойлгон, Сатаны зальжин явуулгад урхидуулахгүй байх боломж олгооч” хэмээн зүрх сэтгэлдээ чимээгүйхнээр Бурханыг яаран дуудав. Залбирсны дараа Бурханы үгийн нэг хэсэг санаанд минь орж ирлээ: “Бүтээгдсэн зүйл болохын хувьд чи мэдээж Бурханд шүтэн мөргөж, утга учиртай амьдралыг эрэлхийлэх ёстой. Хэрвээ чи Бурханд шүтэн мөргөхгүй, харин бузар махан биед амьдарвал зүгээр л хүний өмсгөлтэй араатан биш гэж үү? Хүн болохын хувьд чи Бурханы төлөө өөрийгөө зарцуулж, бүх зовлонг тэвчих ёстой! Өнөөдөр өөрт чинь учирсан жаахан зовлонг чи баяртайгаар, итгэлтэйгээр хүлээн авч, Иов шиг, Петр шиг утга учиртай амьдралаар амьдрах ёстой… Та нар бол зөв замыг эрэлхийлдэг, ахиц дэвшлийг эрж хайдаг хүмүүс юм. Та нар бол агуу улаан лууны улс оронд өндийн боссон, Бурханы зөв шударга гэж нэрлэдэг хүмүүс билээ. Энэ нь хамгийн утга учиртай амьдрал биш гэж үү?” (Үг. I Боть: Бурханы илрэлт ба ажил. Хэрэгжүүлэлт 2). Бүтээгдсэн зүйлийн хувиар үнэнийг эрэлхийлэн, Бурханыг шүтэн мөргөж, хангалуун байлгахын тулд амьдрах нь хамгийн утга учиртай, үнэ цэнтэй амьдрал гэдгийг Бурханы үг надад ойлгуулсан юм. Өнөөдөр Бурханд итгэх итгэлийнхээ төлөө баригдаж хоригдох, энэ бүх доромжлол, шаналлыг туулах, Христийн гай зовлонг хуваалцах боломжтой байх нь ичгүүртэй биш, харин ч алдар цуутай зүйл билээ. Сатан Бурханыг шүтэн мөргөдөггүй; харин ч эсрэгээрээ Бурханы ажлыг тасалдуулж, саад болохын тулд чадах бүхнээ хийдэг бөгөөд энэ нь хамгийн ичгүүртэй, жигшүүртэй зүйл юм. Ингэж бодоод би хүч чадал, баяр хөөрөөр дүүрэв. Хорон муу цагдаа нар миний нүүрэн дэх инээмсэглэлийг хараад гайхсан харцаар ширтэж, “Чамд баярлаад байх юу байгаа юм бэ?” гэцгээв. Би шударгаар, нухацтайгаар “Бурханд итгэх, Бурханыг шүтэн мөргөх нь тун зөв зүйл юм. Энд ямар ч буруу юм байхгүй. Би яагаад аз жаргалтай байж болохгүй гэж?” хэмээн хариулсан юм. Үүнийг сонсоод тэд хэлэх үггүй болов. Бурханы үгийн удирдамж дор би Сатаныг ялахын тулд дахин нэгэнтээ Бурханд найдаж чадсан билээ.

Дараа нь намайг цагдан хорих байранд аваачив. Тэр газрын бүх зүйл бүр ч илүү дүнсгэр, айдас төрүүлэм байсан бөгөөд яг л нэг төрлийн тамд буугаад ирчихсэн мэт санагдаж байв. Өгдөг хоол нь үргэлж жижигхэн хар мантуу, хятад байцааны хэдэн навч хөвсөн аяга усан шөл байв. Би өдөр болгон бүхэл өдөржингөө маш их өлсөж, ходоод минь хоол нэхэн хоржигнодог байлаа. Гэсэн хэдий ч би ачлагын мал шиг ажиллах ёстой байсан бөгөөд хуваарилсан ажлаа амжуулахгүй бол зодуулж, эсвэл шийтгэлд нь харуулд зогсдог байв. Ёрын муу цагдаа нар намайг хэдэн өдөр харгисаар эрүүдэн шүүсэн учраас би аль хэдийн толгойноос хөлийн ул хүртлээ хөхөрч, шархдаад алхахад ч бэрх болсон боловч засан хүмүүжүүлэх офицер надаар хүнд зэс утас хүчээр зөөлгөдөг байв. Энэ хүнд ажлаас болж гэмтсэн нуруу минь тэсэхүйеэ бэрх өвдөх болж, орой бүр ор луугаа мөлхөхөөс өөр юу ч хийж чаддаггүй байлаа. Гэсэн хэдий ч засан хүмүүжүүлэх офицер намайг шөнийн цагаар харуулд зогсоодог байсан бөгөөд үүнээс болоод би дэндүү их тамирдаж туйлдаж байлаа. Нэг шөнө би манаанд гарч байхдаа засан хүмүүжүүлэх офицерын байхгүй байгааг далимдуулан хэсэг амарч авахаар сэм доош суусан юм. Гэтэл гэнэтхэн хорон муу засан хүмүүжүүлэх офицер намайг хяналтын өрөөний дэлгэцээр хараад над руу дайран ирж, “Хэн чамайг сууж болно гэсэн юм?” хэмээн бархирлаа. Хоригдлуудын нэг нь надад: “Хурдхан түүнээс уучлалт гуй, тэгэхгүй бол чамайг ‘модон орон дээр унтуулна’ шүү” гэж шивнэв. Үүгээрээ тэр, хоригдлын өрөөнд модон хаалганы хавтан оруулж тавиад, үүндээ хоригдлын хөл, тавхайг гинжилж, бугуйг нь хүлдэг тамлах аргыг хэлсэн юм. Хоригдлыг ингэж хавтанд хүлээд хоёр долоо хоногийн турш дахин хөдөлгөдөггүй. Үүнийг сонсоод уур, үзэн ядалт хоёр зэрэг буцалсан ч өчүүхэн төдий ч эсэргүүцэл үзүүлж болохгүй гэдгээ мэдэж байсан болохоор уураа барихаас өөр юу ч хийж чадсангүй. Ийм дарлал, эрүү шүүлтийг тэвчихэд надад хэцүү байв. Тэр шөнө би мөс шиг хүйтэн орон дээрээ хэвтээд, тэр бүх шударга бус явдлыг бодон уйлахад зүрх сэтгэл минь Бурханд хандах гомдол, шаардлагаар дүүрч: “Энэ хэзээ дуусах юм бэ? Энэ тамын газарт нэг өдөр ч хэтэрхий их юм” гэж бодлоо. Дараа нь би Бурханы энэ үгийг бодов: “Хэрэв чи хүний амьдралын ач холбогдлыг ойлгодог, хүний амьдралын зөв замд орсон бөгөөд ирээдүйд Бурхан чамд яаж ч хандсан ямар ч гомдол, сонголтгүйгээр Түүний эрхээр захирагддаг, Бурханд ямар ч шаардлага тавьдаггүй бол чи ийм маягаар үнэ цэнтэй хүн болно” (Үг. I Боть: Бурханы илрэлт ба ажил. Чи замын сүүлчийн хэсэгт яаж алхах ёстой вэ?). Бурханы үг намайг өөрөөсөө ичихэд хүргэлээ. Шаналал бэрхшээл хэчнээн их байлаа ч Петрийн адилаар Бурханд дуулгавартай байхаар эрж хайж, өөрийнхөө тусын тулд ямар нэг шийдвэр гаргаж, шаардлага тавихгүй гэж үргэлж хэлдэг байснаа би бодов. Гэвч хавчлага, бэрхшээл тохиолдох үед зовж, төлөөс төлөх ёстой байхад би гарах гарц бодож олохоор оролджээ. Надад ямар ч дуулгавартай байдал байсангүй! Тэгэхэд л би эцэст нь Бурханы сайн санаа зорилгыг ойлгосон юм: Зовлонг тэвчих шийдвэрийг минь батжуулахын тулд Бурхан надад энэ гасланг тохиолдуулж, зовлондоо дуулгавартай байж сурах боломж олгосон, тэгснээр би Бурханы зохион байгуулалтад захирагдаж, Түүний амлалтыг хүлээн авах шаардлагыг хангаж чадах байлаа. Бурханы надад хийж байсан бүхэн хайраас үүдсэн, намайг аврахын төлөө байжээ. Дараа нь миний зүрх сэтгэл чөлөөлөгдсөн ба хилсэдсэн мэт санагдаж, шаналахаа больсон юм. Би зөвхөн Бурханы зохион байгуулалт, зохицуулалтад захирагдаж, гэрчлэлд зогсон Сатаныг шившиглэхийг л хүсэж байлаа.

Сарын дараа би суллагдсан юм. Тэд надад “хуулийн хэрэгжилтийг тасалдуулж, буруу номын байгууллагын үйл ажиллагаанд оролцсон” гэх ял зүүлгэн, хувийн эрх чөлөөг минь хязгаарласан юм. Нэг жилийн турш хот юм уу мужаасаа гарахыг минь хориглосон бөгөөд цагдаа дуудах бүрд хүссэн цагт нь очих ёстой байв. Гэртээ хадгалж байсан бүх эд зүйлийг минь цагдаа нар дээрэмдэж авсныг гэртээ харьсныхаа дараа л би олж мэдсэн юм. Үүнээс гадна хорон муу цагдаа нар гэрийг минь яг л тонуулч дээрэмчид шиг ухаж төнхөн, намайг суллагдахаас өмнө 25,000 юань тушаах ёстой гэж гэрийнхнийг минь заналхийлжээ. Хадам ээж минь тэр бүх аймшигт явдлыг тэсэж чадалгүй зүрхний шигдээс тусаж, эмнэлэгт хэвтэн, 2000 гаруй юаниар эмчилгээ хийлгэсний дараа л эдгэрчээ. Эцэст нь гэр бүлийнхэн маань цагдаа нарт 3000 юань цуглуулж өгөхийн тулд таньдаг бүх хүнээсээ мөнгө гуйж зээлэхээс өөр аргагүй болж, тэгснээр л би суллагджээ. Хорон муу цагдаа нарын харгис эрүү шүүлтээс болж биед минь хүнд хор уршиг үлдэж зовоох болсон билээ. Шоронд байх хугацаанд асар их ачаалал өгснөөс болж гар, хөл минь байнга хавдаж, өвчин ордог; би бүр хоёр кило хагас ногоо ч өргөж, эсвэл хувцсаа ч угааж чаддаггүй бөгөөд ажиллах чадамжаа бүрэн алдсан.

Баривчлагдаж, хавчигдсан тэрхүү туршлага надад үнэнийг үзэн ядаж, Бурханыг үзэн яддаг Коммунист Намын чөтгөрийн төрхийг тодорхой харуулсан юм. Энэ нь Сатан болон тэр чигтээ Тэнгэрийн эсрэг үйлддэг чөтгөрлөг, гажууд Хятадын Коммунист Намыг жигших сэтгэлийг минь төрүүлсэн. Түүнчлэн, Бурханы ажил үнэхээр бодитой, ухаалаг гэдгийг жинхэнээсээ мэдэрсэн билээ. Коммунист Намд баривчлагдаж, хавчигдсан нь намайг ялган таних чадвартай болгосон; мөн шийдвэрийг минь хатуужуулж, итгэлийг минь төгс болгож, хэрхэн Бурханд хандаж, Бурханд найдахыг надад сургасан. Би Бурханы үгийн хүч чадал, эрх мэдлийг амталж, тэдгээр нь үргэлж бидний дэргэд байдаг тусламжийн эх сурвалж болж чадна гэдгийг харж, зөвхөн Бурхан л хүнийг хайрлаж, хүнийг аварч чадна гэдгийг харж, зүрх сэтгэлдээ Бурхантай улам ойр болсон. Би зовлон бэрхшээл, шалгалт туулснаар энэ бүх шагналыг хүртжээ. Бурханд талархъя!


83. Сатаны сорилтыг ялан дийлсэн нь

Чэнь Лу, Хятад

Энэ нь 2012 оны 12-р сарын 21-ний өглөө байв. Арав гаруй ах, эгч цуглаан хийж байтал гэнэт хаалга чангаар тогшиж: “Хаалгаа нээ! Хаалгаа нээ! Гэрийг чинь шалгана!” гэж хашхирав. Нэг эгчийг хаалга онгойлготол зургаа, долоон цагдаа бороохой барин, дайран орж ирлээ. Тэд биднийг бүдүүлгээр түлхэн холдуулаад, дараа нь шүүгээнүүдийг онгичиж эхлэв. Нэг залуухан эгч урагш гарч: “Бид хууль зөрчөөгүй. Яагаад байшинг нэгжиж байгаа юм бэ?” гэж асуулаа. Цагдаа нар: “Зүгээр л байгаарай! Чамайг тэнд зогс гэсэн бол зүгээр л зогсож бай. Бид чамайг ярь гээгүй л бол дуугай бай!” гэж хэлээд түүнийг хэрцгийгээр газар шидэн, “Эсэргүүцэхийг хүсэх юм бол зодно шүү!” гэж хашхирав. Эгчийн хумс хугарч, хуруунаас нь цус гарч байлаа. Цагдаа нарын хэрцгий царайг хараад би үзэн ядахын зэрэгцээ айж байсан тул хүч чадал, итгэл өгч, гэрчлэлд зогсоход минь хамгаалаач гэж Бурханд чимээгүйхэн залбирсан юм. Залбирсны дараа зүрх сэтгэл минь нэлээд тайвшрав. Цагдаа нар сайн мэдээний олон материал, Бурханы үгийн номыг хураан авч, биднийг цагдаагийн машинд суулгалаа.

Биднийг цагдаагийн хэлтэст ирэхэд бидний барьж явсан бүхнийг хураан авч, бидний нэр, хаяг, манай чуулганы удирдагчид хэн болохыг асууж байцаав. Би юу ч хэлсэнгүй; бас өөр нэг эгч ч юу ч хэлээгүй тул цагдаа нар биднийг толгойлогч гэж үзээд, тус тусад нь байцаахаар болов. Би тэр үед маш их айж байсан—цагдаа нар ялангуяа Бурханд итгэгчдэд харгис хэрцгий ханддаг гэж сонссон, бас байцаалтын гол бай гэж ангилагдсан байлаа. Энэ нь мэдээж ноцтой харгислалаар дүүрэн байх болно. Би аймшигтай байр байдалд, айж эмээж байх яг тэр үедээ хажууд маш ойрхон байсан эгчийн ингэж залбирахыг сонсов: “Өө Бурхан минь, Та бол бидний хад, бидний хоргодох газар. Сатан Таны хөл доор байдаг, би Таны үгийн дагуу амьдарч, Таныг сэтгэл хангалуун байлгахын тулд гэрчлэлд зогсоход бэлэн байна!” Үүнийг сонссоны дараа сэтгэл цэлмэлээ. Энэ үнэн—Бурхан бол бидний хад, Сатан Түүний хөл доор байдаг, ийм байхад би юунаас айх юм бэ? Би Бурханд найдаж байгаа цагт Сатаныг ялан дийлж чадна! гэж би бодлоо. Гэнэт би айхаа больсон боловч бас ичиж байв. Тэр эгч ийм явдалтай тулгараад залбирч, Бурханд найдан, Бурханд итгэх итгэлээ алдаагүй байхад айж хулчийсан тухайгаа би бодлоо. Би Бурханд итгэдэг хүний ноён нуруутай байж огт чадсангүй. Намайг зоригжуулж, надад тусалсан Бурханы хайр болон тэр эгчийн залбирлын ачаар би цагдаа нарын эзэрхэг хүчнээс айхаа больж, чимээгүйхэн ингэж шийдсэн юм: Би баривчлагдсан болохоор Бурханыг сэтгэл хангалуун байлгахын тулд гэрчлэлд зогсохоор шийдлээ. Би Бурханы урмыг хугалах хулчгар хүн яасан ч болохгүй!

Арван цагийн үед хоёр цагдаа намайг гавлаж, ганцааранг минь байцаахаар нэг өрөөнд аваачлаа. Цагдаа нарын нэг нь орон нутгийн аялгаар намайг байцаав. Би ойлгоогүй бөгөөд түүнээс юу хэлснийг нь асуухад энэ асуулт тэднийг гэнэт уурлуулж орхисон юм. Зогсож байсан нэг цагдаа миний үснээс шүүрэн авч, намайг урагш хойш сэгсчив. Ийш тийш сэгсэрснээс толгой эргэж, хуйхыг минь хуулж байх шиг санагдаж, хэсэг үс зулгаагдан унаж байлаа. Үүний яг дараа өөр нэг цагдаа над руу гүйн ирж, “Бид чамтай хатуухан үзэх хэрэгтэй юм биз дээ? Ярь! Сайн мэдээ номло гэж чамд хэн даалгасан бэ?” гэж хашхирлаа. Миний уур маш их хүрч, “Сайн мэдээ номлох нь миний үүрэг” гэж хариулав. Хоёр дахь удаагаа ингэж хэлэхэд минь тэрээр миний үснээс шүүрэн авч, нүүр рүү алгадаж, цохиж, “Дахиад тэр сайн мэдээгээ номлохыг чинь харъя л даа!” гэж хашхирч байлаа. Тэрээр миний нүүрийг улаан хүрэн болж, өвдтөл цохисноос болоод нүүр хавдаж эхлэв. Тэр өөрөө ядармагцаа намайг зодохоо больж, дараа нь надаас олсон гар утас, MP4 тоглуулагчийг аваад чуулганы тухай мэдээллийг надаас асуулаа. Би мэргэн ухаанд найдан тэдэнтэй харьцаж байв. Гэнэт цагдаа: “Чи эндхийнх биш. Мандарин хэлээр маш сайн ярьдаг—дундаж хүн лав биш. Үнэнээ хэл! Яагаад энд ирсэн юм бэ? Хэн чамайг явуулсан бэ? Чиний удирдагч хэн юм?” хэмээн асуулаа. Энэ асуултуудыг сонсоод зүрх минь амаар гарах шахаж, надад итгэл, хүч чадал өгөхийг Бурханаас гуйсан юм. Залбирлаар дамжуулан зүрх сэтгэл минь аажмаар тайвширч, “Би юу ч мэдэхгүй” гэж хариуллаа. Ингэж хэлэхийг минь сонсоод тэд ууртайгаар ширээ нүдэн: “Зүгээр л хүлээж бай, удахгүй чамд үзүүлээд өгнө!” гэж хашхирав. Дараа нь тэд миний MP4 тоглогчийг аваад асаалаа. Би маш их айж, тэр надтай харьцахдаа ямар арга ашиглахыг мэдэхгүй байсан тул Бурханыг яаран дуудав. Тоглуулсан зүйл нь Бурханы үгийн нэг хэсгийн уншлага байх юм гэж би төсөөлсөнгүй: “Гай зовлонгийн үеэр Надад өчүүхэн төдий ч үнэнч байгаагүй хүмүүст Би цаашид өршөөнгүй хандахгүй, учир нь Миний өршөөл ердөө энэ хүртэл үргэлжилдэг. Түүнчлэн Надаас нэгэнтээ урвасан хэнд ч Би дургүй, найз нөхдийнхөө ашиг сонирхлыг худалддаг хүмүүстэй харилцах бүр ч дургүй. Тухайн хүн хэн байх нь хамаагүй, энэ бол Миний зан чанар юм. Би та нарт үүнийг хэлэх ёстой: Миний зүрх сэтгэлийг шархлуулдаг хэн ч Надаас хоёр дахь удаагаа өршөөл хүртэхгүй бөгөөд Надад үнэнч байсаар ирсэн хэн боловч зүрх сэтгэлд минь үүрд үлдэнэ” (Үг. I Боть: Бурханы илрэлт ба ажил. Хүрэх газрынхаа төлөө хангалттай сайн үйл бэлд). Бурханы үгийг сонсоход зүрх сэтгэлийг минь сүлбэх шиг санагдлаа. Эзэн Есүсийг ажиллаж байх үед Түүнийг дагаж, нигүүлслийг нь эдэлсэн хүмүүс олон байсан ч Түүнийг загалмайд цовдлогдож байхад, мөн Ромын цэргүүд Христэд итгэгчдийг баруун солгойгүй баривчилж байхад олон хүн айж зугтаасан. Энэ нь Бурханд асар их шаналал авчирсан! Тэгвэл би тэдгээр ач санадаггүй хүмүүсээс ямар ялгаатай юм бэ? Би Бурханы нигүүлсэл, ерөөлийг эдэлж байхдаа Бурханыг дагах итгэл дүүрэн байсан боловч зовж, төлөөс төлөхийг шаардсан зовлон зүдүүртэй тулгарах үедээ айж хулчийсан. Энэ нь Бурханы зүрх сэтгэлийг тайвшруулж яаж чадах юм бэ? Завхарсан хүмүүс биднийг аврахын тулд эрхэм дээд Бурхан махбод болж, бурхангүй үзэлтэй улс төрийн нам засагладаг Хятад улсад даруухнаар, нууцаар ирээд, эдгээр чөтгөрийн мөрдлөг, яллалтыг тэвчиж, үнэнийг эрэлхийлэх замд биднийг биечлэн хөтөлсөн тухай би бодлоо. Биднийг аврахын тулд Бурхан бүхнийг хийсэн байхад Түүний авралын нигүүлслийг эдэлсэн хүний хувьд би Түүнд гэрчлэл хийхийн тулд багахан төлөөс төлж яагаад чадахгүй гэж? Мөс чанартаа би өөрийгөө зэмлэн, маш аминч, маш үнэ цэнгүй байснаа үзэн ядаж байлаа. Бурхан надад найдаж, санаа зовниж байсныг би гүн гүнзгий мэдэрсэн юм. Биеийн хэмжээ минь төлөвшөөгүй, Сатаны хүчирхийлэлтэй нүүр тулаад айж байгааг минь Тэр сайн мэднэ гэж надад санагдсан; цагдаа Бурханы үгийн уншлагыг тоглуулснаар дамжуулан Бурхан надад үүнийг сонсгон, Түүний хүслийг ойлгох боломж олгосон, ингэснээр би гай зовлон, дарангуйллын дунд Бурханы төлөө гэрчлэлд зогсож, Түүнийг сэтгэл хангалуун байлгаж чадах байв. Тэгэхэд би Бурханы хайранд маш их сэтгэл хөдөлж, нулимс урсган, “Өө Бурхан минь! Би Танаас урвахыг хүсэхгүй байна. Сатан намайг яаж ч тамласан хамаагүй, би гэрчлэлд зогсож, Таны сэтгэлийг тайвшруулахаар шийдсэн” хэмээн чимээгүйхэн Бурханд залбирсан юм.

Гэнэт тасхийх чимээ гарч цагдаа тоглуулагчийг унтраагаад над руу дайран ирж, үзэн ядсан байдлаар: “Хэлэхгүй бол би чамайг эрүүдэн шүүнэ шүү!” гэв. Тэгээд тэд надад нүцгэн хөлөөрөө газар зогсохыг тушааж, үнэхээр доор байрласан бетон блокны голд байх төмөр цагаригаас баруун гарыг минь гавлав. Тэд надаас бөгтийн зогсохыг шаардсан бөгөөд доош хагас суухыг зөвшөөрөөгүй, зүүн гараараа хөлөө тулахыг ч зөвшөөрөөгүй. Хэсэг хугацааны дараа би зогсож чадахаа болиод хагас суухыг хүссэн боловч цагдаа: “Хагас суухгүй! Хэрэв бага зовохыг хүсэж байвал хурдан үнэнээ хэл!” гэж хашхирлаа. Би шүд зуун тэвчихээс өөр аргагүй болов. Хэр их хугацаа өнгөрснийг бүү мэд. Хөлийн ул мөс шиг хөрч, хоёр хөл минь өвдөж, мэдээгүй болсон бөгөөд би үнэхээр зогсож тэсэхгүй болсон тул хагас суув. Цагдаа намайг босгож, аягатай хүйтэн ус авчран, хүзүү рүү асгасан. Маш их даарснаас би дагжин чичирч эхлэв. Дараа нь тэд миний гавыг тайлж, намайг модон сандалд түлхэн суулгаж, хоёр гарыг минь нурууны ардуур оруулан сандлын хоёр талаас гавлаад, цонх нээж, агааржуулагчийг асаасан юм. Хүйтэн салхи гэнэт хүчтэй цохиж, би хүйтнээс болоод дагжиж, зүрх сэтгэлдээ өөрийн эрхгүй сул дорой болсон боловч энэ зовлонгийн дунд тасралтгүй залбирч, Бурханаас энэ өвдөлтийг тэвчих хүсэл, хүч чадал өгч, махан биеийн сул талыг ялан дийлэх боломж олгохыг гуйлаа. Яг тэр үед Бурханы үг намайг дотроос минь залж чиглүүлсэн юм: “Бие чинь багахан зовлон туулж болох ч Сатанаас ирэх санааг бүү өөгшүүл… Итгэл бол дан гуалин гүүртэй адил, өрөвдөлтэйгээр амьтайгаа зууралддаг хүмүүс гатлахад хэцүү, харин өөрсдийгөө золиослоход бэлэн хүмүүс хөл алдалгүй, санаа амар гаталж чаддаг” (Үг. I Боть: Бурханы илрэлт ба ажил. Христийн эхэн үеийн айлдварууд, 6-р бүлэг). Намайг Бурханаас урвуулахын тулд Сатан махан биеийг минь эрүүдэн шүүхийг хүссэнийг Бурханы үг надад ойлгуулсан бөгөөд хэрэв махан биедээ анхаарал хандуулах юм бол би түүний арга мэхэнд автах байлаа. Би Бурханы үгийн энэ хоёр өгүүлбэрийг оюун санаандаа ахин дахин санаж, Сатаны заль мэхнээс сэрэмжлэн, санаанаас нь татгалзах ёстой гэж өөртөө хэлж байв. Дараа нь цагдаа нар том савтай хүйтэн ус авч, бүгдийг нь миний хүзүү рүү асгалаа. Миний бүх хувцас нэвт норсон юм. Яг тэр мөчид намайг мөсөн байшинд оруулж байх шиг санагдаж байв. Намайг айхтар чичирч байгааг хараад нэг цагдаа туг үсийг минь зулгаан, толгойг минь хүчээр өргөж, цонхоор тэнгэр өөд харуулан “Даарч байгаа биздээ? Тэгвэл Бурхан чинь ирээд чамайг аврах байлгүй!” гэж даажигнав. Намайг хариу үйлдэл үзүүлэхгүй байгааг хараад тэрээр над дээр том савтай хүйтэн ус дахин асгаж, агааржуулагчийг хамгийн хүйтэн тохиргоон дээр тавиад, над руу эгц үлээлгэв. Гаднын тэсгэм хүйтэн агаар, жихүүн салхи намайг дахин нэгэнтээ бүрхэн авлаа. Би маш их даарснаас атиран биеэ эвхээд, бараг л хөлдөж, вений судсан дотор цус царцах шиг санагдав. Тэгээд өөрийн эрхгүй ийм галзуу бодол бодогдож байлаа: “Ийм хүйтэн өдөр байхад тэд намайг хүйтэн усаар норгож, агааржуулагч асааж байна. Тэд намайг хөлдөөж алах гээ юу? Хэрэв би энд үхвэл гэр бүлийнхэн минь энэ талаар огт мэдэхгүй.” Би харанхуй болон цөхрөлд живж байхдаа хүн төрөлхтнийг золин аврахын тулд загалмайд цовдлогдож байхдаа Эзэн Есүсийн амссан зовлонгийн тухай гэнэт бодлоо. Бас Бурханы энэ үгийг бодов: “Цэвэршүүлэлт туулсан хайр сул дорой биш, харин хүчтэй байдаг. Бурхан чамайг хэзээ, хэрхэн шалгалт туулуулахаас үл хамааран чи амьдрах, үхэх эсэхээ ч хайхралгүй, Бурханы төлөө бүхнийг дуртайяа хөсөр хаяж, Бурханы төлөө юуг ч баяртайяа тэвчиж чадваас хайр чинь цэвэр ариун, итгэл чинь бодитой байх болно. Тэгсэн цагт л чи үнэхээр Бурханаар хайрлагдсан нэгэн, үнэхээр Бурханаар төгс болгуулсан нэгэн байх болно” (Үг. I Боть: Бурханы илрэлт ба ажил. Хүн цэвэршүүлэлтийг туулж байж л жинхэнэ хайрыг олж авч чадна). Бурханы эдгээр үг үнэхээр намайг зоригжуулсан юм. Бурханыг гэрчлэх чадвартай байгаа минь Бурхан намайг өргөж буй хэрэг—би махан биед анхаарлаа хандуулж яахан болох билээ? Тэгээд би амиа алдах байсан ч гэсэн Бурханд үнэнч байхаар шийдсэн бөгөөд аажмаар тийм ч хүйтэн санагдахаа больсон юм. Үд дундаас эхлээд оройн долоон цаг хүртэл цагдаа нар намайг үргэлжлүүлэн байцаасан. Тэд огт ам нээхгүй гэдгийг минь харсан тул намайг байцаалтын өрөөнд түгжиж, над руу хүйтэн агаар үлээлгэсээр байв.

Оройн хоолны дараа цагдаа нар байцаалтаа улам эрчимжүүллээ. Тэд заналтайгаар сүрдүүлэн: “Бидэнд хэлээдэх! Танай чуулганы удирдагч хэн бэ? Хэрэв хэлэхгүй бол бид өөр арга хэрэглэнэ; халуун чинжүүний шүүс, савантай ус уулгаж, ялгадас идүүлж, нүцгэлээд подвалд хаяж, хөлдөөж ална шүү!” гэлээ. Ёрын муу цагдааг ингэж хэлэхэд тэд үнэхээр хүн биш, харин хүний бие махбодтой сүрэг чөтгөр юм гэдгийг би харсан. Тэд намайг ингэж заналхийлэх тусам би тэднийг зүрх сэтгэлдээ улам их үзэн ядаж, тэдэнд хэзээ ч бууж өгөхгүй гэж улам зориг шулуудсан юм. Тэд бууж өгөхгүй байгааг минь хараад, даавуун уут олж усанд дэвтээн, миний толгойд углалаа. Тэд намайг хөдөлгөхгүйн тулд толгой дээр дарж, уутны амыг чангалж эхлэв. Гарыг минь сандалд гавласан болохоор би огт хөдөлж чадаагүй. Нэг их удалгүй би бүтэж үхэх дөхөж, бүх бие минь хөшсөнийг мэдэрлээ. Гэвч энэ нь тэдний үзэн ядалтыг арилгахуйц биш хэвээр байв. Тэд хүйтэн устай сав авч, хамар руу цутгаад, хэрэв ярихгүй бол бүтэж үхнэ шүү хэмээн заналхийлж байлаа. Нойтон уут агаар нэвтрүүлэхгүй, дээрээс нь хамарт минь ус цутгасаар байв. Амьсгалахад маш хэцүү байсан бөгөөд үхэл ойртож буй мэт санагдаж байлаа. Би чимээгүйхэн Бурханд залбирч: “Өө Бурхан минь, миний энэ амьсгалыг Та надад өгсөн, өнөөдөр би Таны төлөө амьдрах учиртай. Ёрын муу цагдаа нар намайг яаж ч тамласан, би Танаас урвахгүй. Хэрэв Та надаас амьдралаа золиослохыг шаардвал би Таны төлөвлөгөө, зохицуулалтыг өчүүхэн ч гомдолгүйгээр дуулгавартай дагахад бэлэн байна…” гэлээ. Намайг ухаан алдаж эхлэн, амьсгалахаа бараг болих гэж байхад тэд гэнэт гараа сулласан юм. Би зүрх сэтгэлдээ Бурханд зогсолтгүй талархсаар байлаа. Би ёрын муу цагдаа нарын гарт орсон ч гэсэн, Бурхан тэдэнд миний махан биеийг эрүүдэн шүүхийг л зөвшөөрсөн болохоос амийг минь авахыг зөвшөөрсөнгүй. Үүний дараа миний итгэл өссөн юм.

Маргааш нь үд дундын үед хэдэн цагдаа өөр нэг эгч бид хоёрыг цагдаагийн машинд суулгаж, цагдан хорих төв рүү аваачлаа. Тэдний нэг нь: “Чи эндхийх биш. Бид чамайг зургаа хүртэлх сар хориод дараа нь 3-5 жилийн ял ноогдуулна, ямар ч тохиолдолд хэн ч үүнийг мэдэхгүй” гэж айлгах маягтай хэлэв. “Ял аа?” Би ял авна гэж сонсмогцоо өөрийн эрхгүй сул дорой боллоо. Хэрэв би үнэхээр ял аваад шоронд суувал дараа нь яаж хүний царай харах юм бэ, хүмүүс намайг яаж харах юм бэ гэж гайхширлаа. Шоронд би Төгс Хүчит Бурханд итгэдэг эгч нартай хамт нэг өрөөнд хоригдов. Хэдийгээр тэд чөтгөрүүдийн тэр үүрэнд хоригдож байсан ч өчүүхэн төдий ч айдас харуулаагүй юм. Тэд нэг нэгнээ зоригжуулж, дэмжиж байсан бөгөөд сөрөг, сул дорой намайг хараад хувийн туршлагаа ярьж, гэрчлэл хийн, Бурханд итгэх итгэлийг надад өгсөн. Тэд бас намайг зоригжуулахын тулд магтан дуу дуулсан юм: “Хүн төрөлхтнийг аврахын тулд Бурхан даруухнаар махбод болж, чуулгануудын дунд алхаж, үнэнийг илэрхийлж, алхам бүрд биднийг уйгагүй усалж, залж чиглүүлсэн. Олон арван жилд өдөр бүр Тэр үүнийг хийсэн, бүгд хүнийг ариусгаж, төгс болгохын төлөө байдаг. Олон хавар, зун, намар, өвлийг Тэр үзэж, зовлон жаргалыг баяртайяа амталсан. Огт харамсалгүйгээр, амь бие хайргүйгээр бүхнийг золиосолж, бүх хайраа хүн төрөлхтөнд өгсөн. Бурханы шүүлтийг би туулж, шалгалтуудын гашуун зовлонг амталсан. Зовлонг жаргал дагалдаж, миний завхрал цэвэрлэгдсэн, Бурханы хайрыг хариулахын тулд зүрх сэтгэл, биеэ би өргөн барина. Би Бурханы төлөө хөдөлмөрлөж, өөрийгөө зарлагадан нэг газраас нөгөө рүү явна. Хайртай хүмүүс минь намайг орхиж, бусад нь намайг гүтгэсэн ч эцсээ хүртэл Бурханыг тууштай хайрлана. Бурханы хүслийг дагахдаа би бүрэн дүүрэн үнэнч байна. Шалгалт, хүнд хэцүү зовлон намайг дардаг. Босож, унасан амьдралаар би амьдардаг. Бүх насаараа зовох байсан ч би Бурханыг дагаж Түүнийг гэрчилнэ” (Хургыг Дагаж Шинэ Дуу Дуулъя “Бурханы хайрыг хариулж, Түүний гэрчлэгч байх нь”). Энэ дууг бодоод би асар их зоригжсон юм. Бид Бурханыг дайсан гэж үздэг бурхангүй үзэлт намын засагладаг улс оронд жинхэнэ Бурханыг дагаж, зөв замаар алхаж байгаа нь үнэн байв. Бид олон бэрхшээл амсах тавилантай байсан боловч энэ бүхэн утга учиртай бөгөөд үнэнийг эрэлхийлж, Бурханы замыг дагахын төлөө хяхан хавчигдаж байгаа учраас шоронд суух нь ч алдар суутай зүйл байлаа. Энэ нь, аймшигт гэмт хэрэг үйлдсэнийхээ төлөө энэ хорвоогийн хүмүүс шоронд хоригддогоос шал өөр байв. Тэгээд би, үнэн замыг баримтлахын төлөө хавчлага, доромжлол амссан үе үеийн маш олон ариун хүмүүсийн тухай бодлоо. Би Бурханы үгийн маш их хангалтыг чөлөөтэй хүртсээр ирсэн—үе үеийн хүмүүсийн ойлгож чадаагүй үнэнийг ойлгож, үеийн үед мэдээгүй нууцыг мэдсэн мөртөө би яагаад Бурханыг гэрчлэхийн тулд жаахан ч гэсэн зовлонг тэвчиж чадахгүй байгаа юм бэ? Ингэж бодоод би сул дорой байдлаасаа аажмаар гарч, зүрх сэтгэл минь итгэл, хүч чадлаар дүүрээд, Бурханд найдаж, маргаашийн эрүү шүүлт болон үнэнээ хэлэхийг шаардсан шаардлагыг толгой гудайлгахгүй угтахаар шийдсэн юм.

Арван өдрийн дараа цагдаа нар намайг хорих газар луу ганцаарангч нь явуулав. Тэнд байсан бусад бүх хүн залилан, хулгай, хууль бус бизнес эрхэлсний төлөө хоригдож байхыг би харлаа. Намайг ормогц тэд надад: “Энд орж ирсэн хүн ер нь гардаггүй. Бид бүгдээрээ ялаа хүлээж байна, зарим нь бүр хэдэн сар хүлээж байна” гэлээ. Энэ хүмүүсийг хараад би маш их сандарч, зүрх хагарах шахаж, тэд надтай мууxай харьцах байх гэж айсан юм. Дараа нь, цагдаа нар намайг энэ хүмүүстэй хамт хорьсон юм чинь гэмт хэрэгтний ял оноох магадлалтай юм байна гэж бодогдлоо. Зарим ах эгч найман жилийн турш хоригдож байсан тухай би сонссон байв. Миний ял хэдэн жил байхыг би мэдээгүй бөгөөд дөнгөж 29 настай байлаа! Залуу насаа энэ харанхуй өрөөнд хоригдон өнгөрөөх юм гэж үү? Айсуй өдөр хоногуудыг би яаж давах билээ? Тэр мөчид миний төрсөн нутаг, эцэг эх, нөхөр, хүүхэд минь гэнэт надаас маш хол байгаа мэт санагдав. Зүрхийг минь хутгаар сийчих мэт болж, нүдэнд нулимс цийлэгнэлээ. Би Сатаны заль мэхэнд автсан гэдгээ мэдсэн тул энэ зовлон зүдүүрээс ангижруулна гэж найдсандаа Бурханыг шалавхан дуудав. Залбирлынхаа дунд би тодорхой удирдамжийг дотроо мэдэрсэн юм: Иов туршигдаж байсны яг адилаар Бурхан ийм зүйл болохыг зөвшөөрсөн—би гомдоллож болохгүй. Тэгээд би Бурханы үгийг бодлоо: “Хүний үнэнч зан, дуулгавартай байдал бол Миний Сатаныг ялсан гэдгийн, түүнчлэн хүнийг Би бүрэн байлдан дагуулсан гэдгийн гэрчлэл гэдгийг чи мэдэх ёстой… Чи Миний зохицуулалт бүрд (үхэл, сүйрэл байсан ч гэсэн) захирагдахыг илүүд үзэх үү, эсвэл Миний гэсгээлтээс зайлсхийхийн тулд замын хагасаас зугтах уу?” (Үг. I Боть: Бурханы илрэлт ба ажил. Чи итгэлийн талаар юу мэдэх вэ?). Бурханы үгийн шүүлт, гэсгээлт намайг ичээлээ. Би Бурханд өчүүхэн төдий ч чин үнэнч хандаагүй гэдгээ харсан юм. Би Түүний сайн гэрчлэгч болохыг хүсэж байна гэж хэлсэн мөртөө шоронд хоригдох аюултай тулгарсан үедээ зөвхөн зугтахыг л хүссэн. Би үнэний төлөө зовж огтхон ч чадаагүй. Баривчлагдсанаас хойших үеэ эргээд бодоход Бурхан цаг ямагт миний хажууд байжээ. Тэрээр замаа алдах вий, замдаа бүдрэх вий гэж айсандаа намайг нэг ч алхам орхиогүй байв. Намайг гэх Бурханы хайр үнэхээр чин сэтгэлийнх бөгөөд огтхон ч хий хоосон биш байсан. Гэвч би хувиа хичээсэн, амиа боддог зантай байсан, мөн махан биеийнхээ олз, гарзын тухай л бодож байжээ. Би Бурханы төлөө ямар ч төлөөс төлөхийг хүсээгүй—надад яаж хүн чанар байх юм бэ? Мөс чанар яаж байх юм бэ? Ингэж бодох үедээ би харууслаар дүүрч, өртэй гэдгээ мэдэрч байлаа. Би чимээгүйхэн Бурханд залбирч, гэмшсэн юм: “Өө Бурхан минь! Миний буруу. Би Танд зөвхөн амаараа үйлчилж, Таныг хуурч болохгүй. Би Таныг сэтгэл хангалуун байлгахын тулд бодит байдлыг амьдран харуулахыг хүсэж байна. Миний ял ямар ч байлаа гэсэн, би заавал Таны төлөө гэрчлэлд зогсоно.” Тэр үед цаг агаар маш хүйтэн байв. Бусад хоригдлууд намайг зовоохгүй байсан төдийгүй, үнэндээ намайг халамжилж, надад хувцас хунар өгч, өдөр тутмын ажилд минь тусалсан юм. Энэ бүхэн нь Бурханы төлөвлөгөө, зохицуулалт гэдгийг би мэдэж байсан бөгөөд Бурханд үнэхээр талархаж байлаа!

Цагдан хорих байранд цагдаа нар намайг хэд хоног тутамд нэг удаа байцааж байв. Надтай хатуу харьцаад юу ч олж долоохгүй гэдгийг ухаарах үедээ тэд надтай зөөлөн харьцаж эхэлсэн. Цагдаа нар надтай зориуд аятайхан ярьж, хөөрч, надад идүүлэхээр сайхан хоол өгч, сайн ажил олоход минь тусална гэж хэлэв. Энэ нь Сатаны заль мэх гэдгийг би мэдэж байсан тул намайг байцаах бүрд нь Бурханд залбирч, намайг хамгаалж, тэдний заль мэхэнд урхидуулахгүй байхыг гуйж байлаа. Нэгэн удаа нэг цагдаа намайг байцааж байхдаа өөдгүй муу санаа зорилгоо эцэст нь илчилж, “Бид чамтай дайсагнасан юм байхгүй, зүгээр л Төгс Xүчит Бурханы Чуулганыг дарахыг хүсэж байна. Бидэнтэй нэгдэнэ гэдэгт чинь найдаж байна” гэлээ. Би эдгээр муу үгийг сонсоод ихэд уурлав. “Бурхан хүнийг бүтээж, одоог хүртэл биднийг үргэлжлүүлэн хангаж, удирдаж байна. Одоо Бурхан өөрийн бүтээсэн хүмүүсийг аврахаар, зовлонгийн ёроолгүй ангалаас зугтахад бидэнд туслахаар ирсэн. Энэ юу нь буруу юм бэ? Яагаад энэ диаволууд ингэж их үзэн ядаж, гүжирддэг юм бэ? Бид бол Бурханы бүтээл. Бурханыг дагаж, Түүнд шүтэн мөргөх нь зөв, зохистой байхад яагаад Сатан бидэнд ингэж саад хийж, Бурханыг дагах эрх чөлөөг минь булааж авахаар оролддог юм бэ? Одоо тэд Бурханыг устгах тэмцэлдээ намайг утсан хүүхэлдэй болгохоор хичээж байна. Хятадын Коммунист Нам бол үнэхээр Бурханыг эсэргүүцэхээр шийдсэн сүрэг чөтгөр юм. Тэд үнэхээр ёрын муу!” гэж бодогдов. Би дургүйцлээр дүүрч, ХКН-ыг бүр ч их үзэн ядсан бөгөөд Бурханы төлөө гэрчлэлд зогсож, Түүний зүрх сэтгэлийг тайвшруулахыг л хүсэж байлаа. Цагдаа нар ярихгүй хэвээр байгааг минь хараад миний эсрэг сэтгэл зүйн арга хэрэглэж эхлэв. Тэд үүрэн телефоны оператор Чайна Мобайлаар дамжуулан нөхрийг минь олоод намайг ятгуулахаар нөхөр, хүүхэд хоёрыг минь авчирсан юм. Нөхөр маань анхандаа Бурханд итгэх итгэлд минь дургүйцдэггүй байсан боловч цагдаа нарт мэхлэгдсэнийхээ дараа надад: “Итгэлээ орхихыг чамаас гуйж байна. Намайг биш юм аа гэхэд ядаж хүүхдээ бодооч. Ээж нь шоронд орвол түүнд аймшигтай нөлөө үзүүлнэ…” гэж ахин дахин хэлсэн юм. Өөрийнх нь үг миний сэтгэлийг өөрчилж чадахгүй нь гэдгийг харах үедээ нөхөр минь: “Чи үнэхээр зөрүүд, хүний үг сонсохгүй юм—тэгвэл чамаас салаад өгье л дөө!” гэх хатуу үг чулуудав. Энэ “салалт” гэдэг үг зүрхийг минь гүн гүнзгий сүлбэж, би ХКН-ын засгийн газрыг бүр ч их үзэн ядахад хүрлээ. Тэдний гүтгэлэг, тарьсан хэрүүл маргаанаас болж нөхөр минь Бурханы ажлыг үзэн ядахад хүрч, надад ийм сэтгэлгүй үг хэлсэн. ХКН-ын засгийн газар үнэхээр жирийн ард түмнийг Тэнгэрт халдахад хүргэдэг буруутан байв! Энэ нь бас нөхөр, эхнэрийн харилцааг дордуулдаг буруутан байлаа! Ийн бодоод би нөхөртөө илүү юм хэлэхийг хүссэнгүй. Би зүгээр л тайвнаар: “Хурдхан хүүхдээ аваад гэртээ харь” гэж хэлэв. Цагдаа нар энэ арга амжилтгүй болохыг хараад маш их уурлаж, ширээнийхээ өмнүүр урагш хойш алхан, над руу хашхирч, “Бид маш шаргуу ажилласан боловч чамаас ганц ч хариулт авсангүй! Хэрэв чи ярихаас татгалзсаар байвал бид чамайг энэ бүс нутгийн тэргүүн, улс төрийн хоригдол гэж хаяглах болно! Хэрэв чи өнөөдөр ярихгүй бол өөр боломж гарахгүй шүү!” гэв. Гэхдээ тэд яаж ч үглэж, орилсон хамаагүй, би зүрх сэтгэлдээ Бурханд залбирч, итгэлийг минь хүчирхэгжүүлэхийг гуйж байлаа.

Байцаалтын үеэр Бурханы үгийн нэг магтан дуу намайг дотроос минь үргэлж залж чиглүүлж байсан юм: “Эцсийн өдрүүдийн ажилд биднээс туйлын их итгэл, хайр шаардагддаг. Ажлын энэ үе шат өмнөх бүх үе шатнаас өөр учраас бид ялихгүй хайнга байдлаас үүдэн бүдэрч болзошгүй: Бурханы төгс болгож буй зүйл нь нүдэнд үзэгдэхгүй, гарт баригдахгүй, хүн төрөлхтний итгэл юм. Бурханы хийдэг зүйл бол үгийг итгэл, хайр, амь болгон хувиргах явдал. Хүмүүс олон зуун цэвэршүүлэлт туулаад, Иовоос илүү итгэл эзэмшдэг цэгт хүрэх ёстой. Тэд Бурханыг хэзээ ч орхилгүйгээр асар их зовлон, элдэв янзын тамлалтыг тэсвэрлэх ёстой. Тэд үхэн үхтлээ дуулгавартай байж, Бурханд асар их итгэх үед Бурханы ажлын энэ үе шат гүйцэлддэг” (Хургыг дагаж шинэ дуу дуулъя номын “Бурханы төгс болгодог зүйл бол итгэл”). Бурханы үгээс хүлээн авсан итгэл, хүч чадлын ачаар байцаагдаж байх зуураа би маш тууштай харагддаг байсан. Гэвч өрөөндөө буцаж ирэх үедээ өөрийн эрхгүй бага зэрэг сул дорой, гомдолтой болж, нөхөр минь надаас үнэхээр салах гэж байгаа мэт санагдаж, орон гэргүй болох нь гэж бодогдож байв. Би бас хэдэн жилийн ял авахаа мэдэхгүй байсан юм. Энэ шаналлын дунд би Бурханы эдгээр үгийг бодлоо: “Одоо чи Петрийн явсан яг тэр замыг тодорхой харж чадах ёстой. Хэрвээ чи Петрийн замыг тодорхой харж чаддаг бол өнөөдөр хийгдэж байгаа ажлын талаар тодорхой мэдэж байх тул гомдоллож, идэвхгүй болохгүй, эсвэл ямар нэгэн зүйлийг хүсэн эрмэлзэхгүй. Чи тухайн үеийн Петрийн сэтгэл санааны байдлыг мэдрэх ёстой: Тэр уй гашууд автсан; ямар нэг ирээдүйг, эсвэл ямар нэгэн ерөөлийг гуйхаа больсон. Тэр ашиг хонжоо, аз жаргал, алдар нэр, эсвэл дэлхий дээрх эд хөрөнгийг эрж хайгаагүй; зөвхөн хамгийн утга учиртай амьдралаар амьдрах гэж эрэлхийлсэн ба энэ нь Бурханы хайрыг хариулж, өөртөө байгаа хамгийн эрхэм нандин зүйлийг Бурханд зориулахын төлөө байлаа” (Үг. I Боть: Бурханы илрэлт ба ажил. Петр Есүсийг хэрхэн мэдэж авсан тухай). Петрийн үйл хэрэг миний сэтгэлийг гүнээ хөдөлгөсний сацуу Бурханыг сэтгэл хангалуун байлгахын тулд бүхнээ өгөх хүсэл төрүүллээ. Энэ нь үнэн байв. Петр хамгийн их уй гашууд автсан үедээ ч тэвчиж, Бурханыг сэтгэл хангалуун байлгаж чаддаг байсан. Тэрээр өөрийн ирээдүй, хувь заяа, эсвэл ашиг тусыг анхаараагүй бөгөөд эцэст нь загалмай дээр толгойгоо уруу харуулан цовдлогдох үедээ Бурханы төлөө цангинасан сайн гэрчлэл хийсэн юм. Бие махбодтой болсон Бурханыг дагах, амийн эцэс төгсгөлгүй хангалт болон Түүний нигүүлсэл, ерөөлийг эдлэх сайн завшаан надад байсан боловч хэзээ ч Бурханы төлөө жинхэнэ төлөөс төлж байсангүй. Түүний төлөө гэрчлэлд зогсох хэрэгтэй цаг ирсэн, би Түүнийг ганцхан энэ удаа сэтгэл хангалуун байлгаж чадахгүй гэж үү? Энэ боломжоо алдах юм бол би насан туршдаа харамсах бус уу? Ингэж бодоод би Бурханы өмнө: “Өө Бурхан минь, би Петрийн үлгэр жишээг дагахыг хүсэж байна. Миний үр дүн ямар ч бай, салах юм уу шоронд орох ёстой болсон ч гэсэн би Танаас урвахгүй!” гэж шийдсэн юм. Залбирсны дараа миний дотор хүч чадал нэмэгдэж байгаа нь мэдрэгдлээ. Би ял авах эсэх, ялын хугацаа хэр урт байх талаар бодохоо больсон бөгөөд гэртээ харьж, гэр бүлийнхэнтэйгээ дахин нэгдэх эсэх тухай бодохоо больсон. Харин чөтгөрүүдийн үүрэнд дахиад нэг өдөр байх нь Бурханы төлөө гэрчлэлд зогсох өөр нэг өдөр бөгөөд би бүр эцсээ хүртэл ял эдэлсэн ч Сатанд бууж өгөхгүй гэж л бодсон юм. Би бүх зүйлийг өргөн барих үедээ Бурханы хайр энэрлийг үнэхээр амталсан билээ. Хэд хоногийн дараа нэгэн өдрийн үдээс хойш харгалзагч надад гэнэтхэн: “Чи юмаа цуглуулаад гэртээ харьж болно” гэв. Би чихэндээ итгэж ер зүрхэлсэнгүй! Үнэхээр их догдоллоо. Сүнсний ертөнц дэх энэ тулаанд эцэст нь Сатан ялагдаж, Бурхан алдаршсан юм!

ХКН-ын цагдаа нарт 36 хоног саатуулагдан, хавчигдсаныхаа дараа би ХКН-ын засгийн газрын харгис дарлал, тэрслүү, эсэргүү мөн чанарыг үнэхээр ойлгосон. Тэр цагаас хойш би үүнийг ихэд үзэн яддаг болсон юм. Тэр гай зовлонгийн үеэр Бурхан үргэлж надтай хамт байж, намайг гэгээрүүлж, залж чиглүүлж, алхам бүрдээ Сатаны харгислал болон туршилтыг даван туулах боломж олгож байсныг би мэднэ. Энэ нь надад Бурханы үг бол үнэхээр хүн төрөлхтний амь, бидний хүч чадал мөн гэдэг баримтыг үнэхээр мэдрүүлсэн юм. Бас Бурхан бол бидний Эзэн бөгөөд бүх зүйлийг захирдаг, мөн Сатанд хэчнээн их заль мэх байлаа ч гэсэн Бурхан ямагт ялан дийлдэг гэдгийг надад үнэхээр ухааруулсан билээ. ХКН миний махан биеийг тамлаж, албан хүчээр Бурханаас урвуулж, Бурханыг орхиулахаар оролдсон боловч тэдний харгис эрүү шүүлт намайг дийлж чадаагүй төдийгүй, миний шийдвэрийг бэхжүүлж, тэдний ёрын муу төрхийг нэгд нэггүй харж, Бурханы хайр, авралыг мэдрэх боломж олгосон юм. Би зүрх сэтгэлийнхээ гүнээс Бурханд талархаж байна! 


84. Нугаршгүй итгэл

Мэн Ён, Хятад

2012 оны 12-р сард би хэдэн ах, эгчийн хамт сайн мэдээ түгээхээр нэг газар очсон бөгөөд эцэст нь муу хүмүүс биднийг мэдээлсэн юм. Удалгүй хошууны засгийн газар биднийг баривчлуулахаар эрүүгийн цагдаагийн бригад, үндэсний аюулгүй байдлын хүчин, хар тамхитай тэмцэх газар, зэвсэгт цагдаа, орон нутгийн цагдаагийн хэлтсийн цагдаа нарыг 10 гаруй цагдаагийн машинтай явуулжээ. Нэг ах бид хоёрыг яг машинаар зугтах гэж байтал дөрвөн цагдаа хурдан гүйн ирж, бидний машиныг саатуулав. Тэдний нэг нь машины түлхүүрийг сугалж аваад, машиндаа хөдлөхгүй суухыг тушаалаа. Тэр үед, бороохой барьсан долоо найман цагдаа өөр нэг ахыг улангасан зодож, тэр ах аль хэдийн хөдөлж чадахгүй болтлоо зодуулсан байхыг би харав. Би өөрийн эрхгүй зөв шударга зэвүүцлээр дүүрч, машинаас яаран гарч, хүчирхийллийг зогсоохоор оролдоход цагдаа нар намайг хориглосон юм. Дараа нь тэд биднийг цагдаагийн хэсэгт аваачсан бөгөөд манай машиныг ч бас хураалаа.

Оройн есөн цаг өнгөрч байхад хоёр эрүүгийн цагдаа намайг байцаахаар ирлээ. Тэд надаас ямар ч хэрэгтэй мэдээлэл олж авч чадахгүйгээ мэдээд сандарч бухимдан, уурласандаа шүдээ хавирч: “Чөтгөр ав, дараа бид чамайг болгож өгнө өө!” гэж хараав. Тэгээд тэд намайг байцаалтын хүлээлгийн өрөөнд хорив. 11 цаг 30 минутад тэд намайг ажиглалтын камергүй өрөөнд оруулсан юм. Надад хүчирхийлэл хэрэглэх нь гэж би таамагласан учир зүрх сэтгэлдээ Бурханд хандан ахин дахин залбирч, намайг хамгаалаач хэмээн Бурханаас гуйж эхлэв. Энэ үед Жиа овогт нэг цагдаа намайг байцаахаар ирлээ: “Та сүүлийн хэдэн өдөр Фольксваген Жеттад очсон уу?” Намайг “үгүй” гэж хариулахад тэр ууртайгаар хашхирч: “Бусад хүмүүс чамайг аль хэдийн харсан байхад чи үгүйсгэсээр байна уу?” гэж хэлээд нүүрийг минь заналтайгаар алгадахад хацар минь халуу оргин өвдөх нь мэдрэгдэв. Дараа нь тэр чангаар: “Хэр тэвчээртэйг чинь харъя л даа!” гэж бархирангаа өргөн тэлээ авч, нүүр нүдгүй ороолгосоор байсан ба намайг хэдэн удаа ороолгосныг бүү мэд, харин би өвдсөндөө өөрийн эрхгүй ахин дахин хашхирсаар байлаа. Үүнийг хараад тэд миний амыг бүсээр боов. Дараа нь хэдэн цагдаа миний биеийг хөнжлөөр бүтээгээд, бороохойгоороо заналтай балбан, хэтэрхий их ядраад амсхийх гэсэндээ л больсон юм. Маш их зодуулснаас миний толгой эргэж, бүх яс минь салж унах гэж байгаа мэт өвдөж байлаа. Тэр үед тэд яагаад намайг ингэж зодсоныг би мэдээгүй ч миний бие дээр зодуурын тэмдэг үлдээхгүй гэж хөнжлөөр бүтээснийг хожим нь олж мэдсэн юм. Намайг ажиглалтгүй өрөөнд оруулж, ам дарж боогоод хөнжлөөр бүтээсэн—тэд хорон муу үйл нь илрэхээс айсандаа ингэж байжээ. Хятадын Коммунист Намын цагдаа нар үнэхээр тэрслүү, харгис хэрцгий юм! Дөрвөн цагдаа намайг зодоод ядарсан тул эрүүдэн шүүх аргаа өөрчлөв: Хоёр цагдаа миний нэг гарыг арагш мушгиад хүчээр дээш татах зуур өөр хоёр цагдаа миний нөгөө гарыг мөрөн дээгүүр давуулаад доош нь хүчтэй татсан. (Тэд энэ эрүү шүүлтийн аргыг “Нуруундаа Сэлэм Зүүх” гэж нэрлэдэг ба үүнийг жирийн хүмүүс тэвчиж огт чаддаггүй.) Гэхдээ миний хоёр гарыг яаж ч татаад нийлүүлж болохгүй байсан учраас тэд миний гар луу өвдгөөрөө заналтайгаар цохилоо. Надад “тасхийх” чимээ сонсогдож, хоёр гарыг минь тасалсан мэт санагдаад, маш их өвдсөндөө би бараг муужрав. Тун удалгүй миний хоёр гар мэдээ алдлаа. Энэ нь тэдэнд бас л хангалтгүй байсан учраас намайг улам зовоохын тулд шалан дээр явган суухыг тушаасан юм. Маш их өвдөлтөөс болж бүх биеийн хүйтэн хөлс асгарч, толгой дүнгэнэж, ухаан бага зэрэг балартаж эхлэв. “Энэ олон жил амьдрахад ухамсраа удирдаж чадахгүй байх мэдрэмж хэзээ ч төрж байгаагүй. Би үхэх гэж байгаа юм болов уу?” гэж бодогдлоо. Цаашид би үнэхээр тэсэж чадахаа больсон тул үхэж санаа амрах тухай бодов. Яг тэр мөчид Бурханы үг намайг дотроос минь гэгээрүүлсэн юм: “Өнөөдөр ихэнх хүмүүст тийм мэдлэг байдаггүй. Тэд зовлон үнэ цэнгүйгэж итгэдэг… Зарим хүний зовлон тодорхой нэг цэгт хүрэхэд тэдний бодол үхэл рүү ханддаг. Энэ бол Бурханыг гэх жинхэнэ хайр биш; тийм хүмүүс бол хулчгарууд, тэд ямар ч хатуужилгүй, сул дорой, хүчин мөхөс!” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). Бурханы үг намайг гэнэт сэрээж, миний бодол Бурханы хүсэлтэй нийцэхгүй, гагцхүү Бурханыг гуниглуулж, урмыг нь хугална гэдгийг надад ухааруулсан юм. Учир нь энэ өвдөлт, зовлон дунд би үхлийг эрэлхийлэх бус, харин Сатантай тулалдахдаа Бурханы удирдамжид найдаж, Бурханд гэрчлэл хийж, Сатаныг шившиглэж, ялахыг л Бурхан хүсэж байлаа. Үхлийг эрж хайх нь Сатаны мэхэнд шууд унаж байна гэсэн үг бөгөөд үүнийг Бурханы төлөө гэрчлэл хийх гэж тооцож болохгүй, харин ч энэ нь ичгүүрийн тэмдэг болно. Бурханы санаа зорилгыг ойлгосныхоо дараа би Бурханд ийнхүү чимээгүйхэн залбирлаа: “Өө Бурхан минь! Миний уг чанар хэтэрхий сул дорой болохыг бодит байдал харууллаа. Таны төлөө зовох хүсэл зориг надад байсангүй, би ердөө бие махбодын өчүүхэн төдий өвдөлтөөс болоод үхэхийг хүссэн. Одоо би үүнээс зугтахыг хүсэхгүй байна, хэчнээн их зовлон туулах ёстой болсон ч хамаагүй, гэрчлэлд зогсож, Таныг сэтгэл хангалуун байлгах ёстой. Гэвч яг одоо миний бие асар их өвдөж, сульдсан бөгөөд энэ чөтгөрүүдийн зодуурыг өөрөө даван туулах нь маш хэцүү гэдгийг би мэднэ. Надад илүү их итгэл, хүч чадал өгөөч, ингэснээр би Танд найдан Сатаныг ялж чадна. Би Танаас урвахгүй, ах эгч нарыгаа худалдахгүй гэж амиараа тангараглая.” Бурханд ахин дахин залбирахад миний зүрх сэтгэл аажмаар тайвширсан. Хорон муу цагдаа нар дөнгөж амьсгаатай байгааг минь хараад, намайг нас барсан тохиолдолд хариуцлага хүлээхээс айсан болохоор миний гавыг тайлахаар ирлээ. Гэтэл миний гар аль хэдийн хөшиж, гав маш бариу болсон тул тайлахад тун хэцүү болсон байв. Хорон муу дөрвөн цагдаа миний гавыг тайлах гэж хэдэн минут оролдоод дараа нь байцаалтын хүлээлгийн өрөө рүү буцаан чирч оруулав.

Маргааш нь үдээс хойш цагдаа нар намайг “эрүүгийн гэмт хэрэгт” дур мэдэн буруутгаж, гэрт минь аваачиж нэгжлэг хийгээд, дараа нь хорих газар луу намайг илгээлээ. Намайг хорих газарт ормогц засан хүмүүжүүлэх дөрвөн ажилтан миний даавуун хүрэм, өмд, гутал, цаг, мөн надад бэлнээр байсан 1300 юанийг хурааж авав. Тэд миний хувцсыг солиулж шоронгийн стандартын дүрэмт хувцас өмсүүлэн, өөрсдөөс нь 200 юаниар хөнжил худалдан авахыг шаардав. Дараа нь засан хүмүүжүүлэх ажилтнууд дээрэмчид, алуурчид, хүчин хийгчид, мансууруулах бодис хууль бусаар хил нэвтрүүлэгчидтэй хамт намайг хорилоо. Өрөөндөө орох үед минь арван хоёр халзан толгойтой хоригдол намайг дайсагнасан нүдээр харж байв. Уур амьсгал гунигтай, аймаар байсан бөгөөд гэнэт зүрх амаар гарах гэж байгаа юм шиг санагдлаа. Өрөөний хоёр толгойлогч над руу дөхөж ирээд, “Чи яагаад энд орсон бэ?” гэж асуухад нь би “Сайн мэдээг түгээсний төлөө” гэж хэлсэн. Өөр үг хэлэлгүйгээр тэдний нэг нь намайг нүүрэн дундуур хоёр алгадаж, “Чи шашны тэргүүн юм биз дээ?” гэв. Бусад хоригдлууд бүгд хэрцгийгээр инээлдэж, намайг шоолон, “Бурхан чинь яагаад чамайг эндээс аврахгүй байгаа юм бэ?” гэж асуулаа. Тохуурхаж дооглож байх хооронд өрөөний толгойлогч нүүр лүү минь дахиад хэдэн удаа алгадсан юм. Тэр цагаас хойш тэд намайг “шашны тэргүүн” гэж хочлон, үргэлж тохуурхаж дооглодог байв. Нөгөө өрөөний толгойлогч миний өмссөн шаахайг хараад: “Чи байр сууриа ер мэдэхгүй байна. Ийм гутал өмсөх нь чамд зохистой гэж үү? Наадхаа тайл!” ихэрхгээр хашхирлаа. Ингэж хэлэнгээ тэр хүчээр шаахайг минь тайлуулж, хуучирсан муу шаахайгаар солив. Тэр бас миний хөнжлийг бусад хоригдлуудад өгсөн. Хоригдлууд миний хөнжлийг авах гэж тэмцэлдэн, эцэст нь би нимгэн, урагдсан, бохир, өмхий хуучин хөнжилтэй үлдсэн юм. Засан хүмүүжүүлэх офицерууд эдгээр хоригдлыг өдөөн хатгаж, намайг төрөл бүрээр зовоож тарчлаасан. Шөнө өрөөнд гэрэл үргэлж асаалттай байдаг боловч өрөөний толгойлогч над руу зэвүүн инээмсэглэн, “Энэ гэрлийг унтраагаадах даа” гэв. Би унтрааж чадаагүй (унтраалга ч байхгүй байсан) тул тэд инээлдэж, намайг дахиад шоолж эхэлсэн. Маргааш нь насанд хүрээгүй хэдэн хоригдол намайг буланд зогсоож, шоронгийн дүрмийг цээжлүүлэхээр албадан, “Хэрэв үүнийг хоёр хоногийн дотор цээжлэхгүй бол үзүүлээд өгнө шүү!” гэж заналхийлэв. Би өөрийн эрхгүй айсан боловч сүүлийн хэдэн өдөр туулсан зүйлсийнхээ талаар бодох тусам улам их айж түгшиж байлаа. Иймээс би Бурханыг дуудан, намайг хамгаалж, энэ бүхнийг даван туулах боломж өгөөч гэж гуйн залбирсаар л байв. Энэ мөчид Бурханы үгийн нэг магтан дуу бодогдсон юм: “Шалгалт ирэхэд чи Бурханыг хайрлаж мөн л чадна; чи шорон, өвчин, тохуурхал, бусдын гүтгэлэгтэй тулгарч, эсвэл гарах гарцгүй болсон мэт санагдаж байсан ч, Бурханыг хйарласаар байж чадна. Энэ нь зүрх сэтгэл чинь Бурхан руу эргэсэн гэсэн үг юм” (Хургыг дагаж шинэ дуу дуулъя номын “Зүрх сэтгэл чинь Бурхан руу эргэсэн үү?”). Бурханы үг надад хүч чадал өгөн, Бурханыг хайрлахаар эрэлхийлж, зүрх сэтгэлээ Бурханд хандуулах хэрэгжүүлэлтийн замыг зааж өгсөн юм! Тэр хоромд зүрх сэтгэлд минь энэ нь тов тодорхой болсон юм: Бурхан намайг тарчлаахын тулд, эсвэл зориуд зовоохын тулд биш, харин ийм орчинд зүрх сэтгэлээ Бурханд хандуулж сураг гэсэндээ ийм зовлон надад тохиолдохыг зөвшөөрсөн, ингэснээр би Сатаны харанхуйн нөлөөний хяналтыг эсэргүүцэж чадна, мөн зүрх сэтгэл минь Бурханд ойр байж, Бурханыг хайрлаж, хэзээ ч гомдоллохгүйгээр Бурханы зохион байгуулалт, зохицуулалтад үргэлж дуулгавартай байж чадна. Ингэж бодоод би айхаа больсон. Цагдаа нар болон хоригдлууд надад яаж ч хандаж байсан хамаагүй, би Бурханд өөрийгөө өгөх талаар л анхаарна; Сатанд хэзээ ч бууж өгөхгүй.

Шоронгийн амьдрал бол үнэн хэрэгтээ газар дээрх там юм. Шоронгийн харгалзагчид хоригдлуудыг өдөөн хатгаж, намайг янз бүрийн аргаар тамлуулж байлаа: Намайг шөнө унтаж байхад тэд намайг бараг эргэж чадахааргүй болтол шахаж, жорлонгийн яг хажууд унтуулдаг байв. Баривчлагдсаныхаа дараа би хэд хоног унтаагүй бөгөөд нойр маш их хүрдэг байсан болохоор тэвчиж чадалгүй зүүрмэглэдэг байлаа. Харуулд гардаг жижүүртэй хоригдлууд намайг зовоохоор ирж, зориуд толгойг минь ороолгож сэрээчхээд явдаг байв. Бас нэгэн хоригдол зориуд намайг сэрээн, миний дулаан өмдийг авахаар оролдсон юм. Маргааш нь өглөөний цайны дараа өрөөний толгойлогч надаас өдөр бүр шал угаахыг шаардав. Эдгээр нь жилийн хамгийн хүйтэн үе байсан бөгөөд халуун ус байгаагүй тул цэвэрлэгээний даавууг хүйтэн усаар л угаадаг байлаа. Тэгтэл ял авсан хэдэн дээрэмчин шоронгийн дүрмийг надаар цээжлүүлсэн. Хэрвээ цээжилж чадахгүй бол тэд намайг цохиж, өшиглөдөг байв; нүүр лүү алгадах нь бүр ч түгээмэл тохиолддог байлаа. Ийм орчинтой нүүр тулаад би маш их зүдэрч байв. Шөнө нь би хөнжлөө толгой дээгүүрээ нөмрөн чимээгүйхэн ингэж залбирсан юм: “Өө Бурхан минь, Та намайг энэ орчинд орохыг зөвшөөрсөн учраас Таны сайн санаа зорилго энд байх ёстой. Надад Та санаа зорилгоо илчлээч.” Тэр мөчид Бурханы үг намайг гэгээрүүлсэн юм: “Би толгодод цэцэглэх сараана цэцэгсийг бахдан биширдэг. Цэцэгс болон зүлэг налуу газрыг бүрхдэг, харин хавар айлчлан ирэхээс өмнө сараана цэцэг, газар дээрх Миний алдарт өнгө нэмдэг—хүн ийм юм хийж чадах уу? Намайг эргэн ирэхээс өмнө газар дээр Надад гэрчилж чадсан уу? Агуу улаан лууны улс оронд тэр Миний нэрийн төлөө өөрийгөө зориулж чадах юм уу?” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдварууд, 34-р бүлэг). Бурханы үгийг тунгаан эргэцүүлж байхдаа би дотроо: “Цэцэгс, зүлэг болон би бүгд Бурханы бүтээл. Хавар айлчлан ирэхээс өмнө сараана цэцэг газар дээрх Бурханы алдарт өнгө нэмж чаддаг, өөрөөр хэлбэл, тэд Бурханы бүтээлийн үүргийг биелүүлсэн. Өнөөдөр миний үүрэг бол Бурханы зохион байгуулалтыг дуулгавартай дагах, Сатаны өмнө Бурханыг гэрчлэх явдал юм. Өнөөдөр би итгэлээсээ болоод хавчлага, доромжлолд өртөж байгаа боловч энэ нь зөвт байдлын төлөөх зовлон бөгөөд энэ нь алдар суутай юм. Сатан намайг доромжлох тусам би Бурханы талд зогсож, Бурханыг улам хайрлах ёстой. Ийм маягаар Бурхан алдар сууг олж авч чадна, би биелүүлэх ёстой үүргээ биелүүлсэн байх болно. Бурхан аз жаргалтай, сэтгэл хангалуун байгаа цагт миний зүрх сэтгэл ч бас тайвширна. Би Бурханыг сэтгэл хангалуун байлгахын төлөө эцсийн зовлонг тэвчиж, бүх зүйл дээр Бурханы зохион байгуулалтыг дуулгавартай дагахыг хүсэж байна” гэж бодов. Ийнхүү бодож эхлэхэд сэтгэл ихэд хөдөлж, дахин нэгэнтээ нулимсаа барьж чадсангүй. Би Бурханд чимээгүйхнээр залбирч: “Өө Бурхан минь, Та үнэхээр хайрлуулбаас зохилтой! Би Таныг маш олон жилийн турш дагасан боловч өнөөдрийнх шиг Таны хайр энэрлийг амсаж байсангүй, Танд ийм ойр санагдаж байсангүй” гэж хэлэв. Би өөрийнхөө зовлонг бүрмөсөн мартаад, маш удаан хугацаанд ийм сэтгэл хөдлөлд умбасан билээ… 

Хорих төвд орсны 6 дахь өдөр маш хүйтэн байв. Хорон муу цагдаа нар миний хөвөнтэй хүрмийг хурааж, би зөвхөн нимгэн дотуур өмд өмссөн байсан тул ханиад хүрч, өндөр халуурч, бас зогсолтгүй ханиалгаж байлаа. Шөнөдөө би элэгдсэн хөнжлөөр өөрийгөө ороож, өвчний шаналгааг тэвчих зуураа хоригдлууд намайг эцэс төгсгөлгүй их дээрэлхэн хүчирхийлдэг тухай ч бас бодсон юм. Би маш их ганцаардаж, цөхөрч байв. Миний зовлон зүдүүр асар их хэмжээнд хүрэхэд би Петр Бурханы өмнө үнэн сэтгэлээсээ, чин үнэнчээр залбирсан тухай бодсон юм: “Хэрвээ Та надад өвчин өгч, эрх чөлөөг минь авах юм бол би үргэлжлүүлэн амьдарч чадна, харин Таны гэсгээлт, шүүлт намайг орхивол би амьдрах ямар ч аргагүй болох байсан. Хэрвээ надад Таны гэсгээлт, шүүлт байгаагүй бол Таны хайрыг алдах байсан. Таны хайр бол дэндүү гүн гүнзгий, үгээр илэрхийлэхийн аргагүй хайр билээ. Таны хайр байхгүй бол би Сатаны эзэмшил дор амьдарч, Таны суу алдарт царайг харж чадахгүй байх байсан. Би яаж үргэлжлүүлэн амьдарч чадах билээ?” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Эдгээр үг нь надад итгэл, хүч чадал өглөө. Петр махан биеийн зовлонгийн талаар огт бодоогүй. Бурханы шүүлт, гэсгээлтийг л эрхэмлэж, үнэхээр анхаарч байсан. Тэрээр цэвэрлэгдэж, эцэст нь үхэлд хүртэл дуулгавартай байж, Бурханыг гэх туйлын хайранд хүрэхийн тулд Бурханы шүүлт, гэсгээлтийг туулахаар эрэлхийлсэн. Би Петрийнхтэй адил эрэл хайгуулыг сонгох ёстой, намайг ийм нөхцөл байдалд оруулахыг Бурхан зөвшөөрсөн гэдгийг би мэдэж байв. Хэдийгээр би махан бие зовлон амсаж байсан боловч энэ нь Бурханы хайр над дээр ирж буй хэрэг байв. Бурхан зовлонгийн өмнө миний итгэл болон шийдвэрийг төгс болгохыг хүссэн. Бурханы сайхан санааг ойлгомогц үнэхээр сэтгэл хөдөлж, хэчнээн хулчгар, аминч болохоо үзэн ядаж, Бурханы хүсэлд хайхрамжтай байгаагүйнхээ төлөө Бурханд асар их өртэй санагдсан бөгөөд хэчнээн их зовлон амссан ч гэрчлэлд зогсон, Бурханыг сэтгэл хангалуун байлгана гэж тангараглав. Маргааш нь, миний өндөр халууралт гайхалтайгаар буурч, би зүрх сэтгэлдээ Бурханд талархсан юм. 

Нэг шөнө юм зардаг хүн цонхон дээр ирэхэд өрөөний толгойлогч ихээхэн гахайн мах, нохойн мах, тахианы гуя гэх мэтийг худалдан авав. Эцэст нь тэр надад мөнгийг нь төлөхийг тушаасан юм. Мөнгө байхгүй гэж намайг хэлэхэд тэрээр: “Хэрэв чамд мөнгө байхгүй бол би чамайг аажмаар тарчлаана шүү!” гэж заналтай хэллээ. Маргааш нь тэр надаар ор дэрний даавуу, хувцас, оймс угаалгав. Хорих газрын засан хүмүүжүүлэх офицерууд ч бас надаар оймсоо угаалгасан юм. Хорих газарт байхдаа би бараг өдөр бүр зодуур амсдаг байлаа. Тэгээд энэ зовлонг тэсвэрлэж чадахаа болих бүрдээ Бурханы энэ үгийг боддог байв: “Чи газар дээр байх хугацаандаа Бурханы төлөө эцсийн үүргээ биелүүлэх ёстой. Өнгөрсөн үед Петр Бурханы төлөө уруугаа харан цовдлогдсон; гэхдээ чи эцэстээ Бурханыг сэтгэл хангалуун болгож, өөрийн бүх эрч хүчийг Бурханы төлөө шавхах ёстой. Бүтээгдсэн нэгэн Бурханы төлөө юу хийж чадах вэ? Иймээс Бурхан чамайг хүссэнээрээ ашиглахад зориулж хожимдохоосоо өмнө Бурханд өөрийгөө тушаах хэрэгтэй. Бурханыг аз жаргалтай, сэтгэл хангалуун болгож л байвал Түүгээр хүссэн бүхнийг нь хийлгэ. Хүнд гомдоллох ямар эрх байгаа юм бэ?” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдваруудын нууцын тухай тайлбар, 41-р бүлэг). Бурханы үг надад хүч өгсөн. Хэдийгээр би үе үе хоригдлуудын халдлага, доромжлол, буруутгал, зодуурыг амсаж байсан ч Бурханы үгийн удирдамжтайгаар дотроо тайтгарсан ба шаналгаатай санагдахаа больсон юм.

Нэг удаа засан хүмүүжүүлэх офицер намайг оффистоо аваачлаа. Тэнд арав гаруй хүн намайг жигтэй харцаар ширтэж байгааг би харав. Тэдний нэг нь миний зүүн урд талд видео камер барьж байсан бол нөгөө нь микрофон бариад над руу ирж: “Чи яагаад Төгс Хүчит Бурханд итгэдэг юм бэ?” гэж асуулаа. Хэвлэл мэдээллийхэн ярилцлага авч байна гэдгийг тэгэхэд л ухаарсан тул би төлөв дараа байдлаар ийнхүү бардам хариулсан юм: “Намайг жаахан байхаас л хүмүүс дээрэлхэж, үл тоомсорлодог байсан ба хүмүүс бие биеэ мэхэлж, ашигладгийг олж харсан. Энэ нийгэм хэтэрхий харанхуй, хэтэрхий аюултай гэдгийг мэдэрсэн; хүмүүс ямар ч хүсэл эрмэлзэлгүй, амьдралын зорилгогүйгээр хоосон, арга мөхөс амьдралаар амьдардаг. Хожим нь, нэг хүн надад Төгс Хүчит Бурханы сайн мэдээг номлох үед би итгэж эхэлсэн. Төгс Хүчит Бурханд итгэснийхээ дараа, бусад итгэгчид надад гэр бүл шигээ ханддагийг би мэдэрсэн. Төгс Хүчит Бурханы Чуулганд хэн ч миний эсрэг хуйвалддаггүй. Хүн бүр харилцан ойлголцож, санаа тавьдаг. Тэд нэг нэгнээ харж ханддаг, санаандаа байгаа зүйлийг ярихаас айдаггүй. Төгс Хүчит Бурханы үгээс би амьдралын зорилго, үнэ цэнийг олсон. Бурханд итгэх нь нэлээд сайн гэж би боддог.” Тэгтэл сурвалжлагч: “Та яагаад энд байгаагаа мэдэж байна уу?” гэж асуув. “Төгс Хүчит Бурханд итгэснээс хойш би Бурханы үг хүмүүсийг үнэхээр аварч, цэвэрлэж, амьдралын зөв замд ороход нь хөтөлж чадна гэдгийг харсан. Тиймээс би энэ сайн мэдээг бусад хүмүүст хэлэхээр шийдсэн боловч ийм сайн үйлсийг Хятадад хориглодог гэдгийг ерөөсөө мэдээгүй. Тиймээс би баривчлагдаж, энд ирсэн” гэж би хариуллаа. Миний хариултууд өөрсдөд нь ашиггүй гэж сурвалжлагч үзсэн учраас тэр даруй ярилцлагаа зогсоогоод явсан юм. Тэр үед Үндэсний Аюулгүй Байдлын Бригадын орлогч дарга маш их уурласандаа хөлөө дэвсэлсээр байв. Тэр намайг заналтайгаар ширтэж, шүдээ хавиран, “Чи зүгээр л хүлээж бай!” гэлээ. Гэвч би түүний заналхийлэл, сүрдүүлгээс огт айсангүй. Харин ч эсрэгээрээ, ийм тохиолдолд Бурханд гэрчлэл хийж чадсан нь миний хувьд ихээхэн нэр төрийн хэрэг байсан бөгөөд түүнчлэн Бурханы нэрийг өргөмжилж, Сатаныг ялснаараа Бурханыг алдаршуулсан юм.

Хожим нь миний хэргийг хариуцсан цагдаагийн офицер намайг дахин байцаав. Энэ удаад тэрээр хэрэг хүлээлгэхийн тулд эрүү шүүлт хэрэглэсэнгүй, харин “эелдэг” царай гаргаж, “Танай удирдагч хэн бэ? Би чамд өөр нэг боломж олгоё. Хэрэв бидэнд хэлбэл бүх юм сайхан болно. Би чамд асар их өршөөл үзүүлнэ. Чи үнэндээ гэм зэмгүй боловч бусад хүмүүс чамайг ховлосон. Тийм болохоор тэднийг хамгаалаад яах юм бэ? Чи сайн хүн шиг харагдаж байна. Тэдний төлөө амьдралаа өгөөд яах нь вэ? Хэрэв чи бидэнд хэлчихвэл гэртээ харьж болно. Энд үлдэж, зовоод яах юм бэ?” гэж надаас асуув. Хоёр нүүртэй энэ хүмүүс хатуу арга ямар ч нэмэргүй гэдгийг харсан тул зөөлөн аргаар оролдож үзэхээр шийджээ. Тэд үнэхээр зальхай ов мэхээр дүүрэн, башир арга, явуулгын мастерууд юм! Түүний хоёр нүүрт царайг хараад зүрх сэтгэл минь энэ чөтгөрүүдийг үзэн ядах сэтгэлээр дүүрлээ. Би түүнд: “Би мэддэг бүхнээ хэлсэн. Өөр юу ч мэдэхгүй” гэж хэлсэн юм. Миний шийдэмгий байдлыг хараад, надаас юу ч олж авч чадахгүй гэдгээ мэдээд тэрээр урам хугарсан байдалтай явж одлоо.

Хорих газарт хагас сар хоригдсоны эцэст, гэр бүлийнхэн маань цагдаа нарын төл гэж шаардсан 8000 юанийн барьцааны мөнгийг төлсний дараа л би суллагдсан юм. Гэхдээ тэд надад хаашаа ч явж болохгүй, гэртээ байж, дуудахад нь бэлэн байх ёстой гэж анхаарууллаа. Хожим нь ХКН намайг “нийгмийн дэг журмыг алдагдуулсан” хэмээн үндэслэлгүйгээр буруутган, 1 жилийн хорих ял өгч, 2 жилээр тэнсэн харгалзуулахаар болсон юм.

Энэ хавчлага, гай зовлонг туулсныхаа дараа би бурхангүй үзэлт Хятадын Коммунист Намын диаволлог төрх, ёрын муу мөн чанарыг ойлгож, ялган таньж чаддаг ба үүнийг гүн гүнзгий үзэн ядах болсон. Тэд давамгай байр сууриа хамгаалахын тулд хүчирхийлэл, худал хуурмаг ашигладаг; Бурханд итгэдэг хүмүүсийг улайран дарангуйлж, хяхан хавчдаг. Мөн газар дээрх Бурханы ажлыг үймүүлж, саад хийхийн тулд бүхий л арга чаргыг ашиглаж, үнэнийг дээд зэргээр үзэн яддаг. Тэд бол Бурханы хамгийн том дайсан, бас итгэгчид бидний дайсан билээ. Энэ гай зовлонг туулсныхаа дараа би зөвхөн Бурханы үг л хүмүүст амь авчирч чадна гэдгийг олж харсан. Намайг хамгийн их цөхөрч, үхлийн ирмэг дээр байх үед Бурханы үг надад итгэл, эр зориг өгч, амьдралаас бат зуурах боломж олгосон. Хамгийн харанхуй, хамгийн хэцүү тэр өдрүүдэд намайг хамгаалж байсных нь төлөө Бурханд талархъя. Намайг гэх Бурханы хайр дэндүү агуу билээ!


85. Харгис эрүү шүүлтийн өдрүүд

Чэнь Хуй, Хятад

Би Хятадын жирийн нэг гэр бүлд өссөн юм. Аав минь цэргийн хүн байсан бөгөөд бага балчраас минь л намайг төлөвшүүлж, надад нөлөөлсөөр ирсэн учир би цэрэг хүний үүрэг, дуудлага бол эх орондоо үйлчилж, тушаал дагаж, Коммунист Нам болон ард түмний өмнөөс амь биеэ хайрлалгүй зүтгэх явдал юм гэдэгт итгэх болсон билээ. Би ч бас өөрөө цэрэг болж, эцгийнхээ мөрийг дагана гэж шийдсэн байв. Гэвч цаг хугацаа өнгөрч, тодорхой үйл явдлууд тохиолдохын хэрээр миний амьдралын замнал, эрэл хайгуулын чиг хандлага аажмаар өөрчлөгдсөн юм. 1983 онд би Эзэн Есүсийн сайн мэдээг сонслоо. Бага наснаасаа бурхангүй үзэл, Хятадын Коммунист үзэл суртлаар хордсон над шиг хүн Эзэн Есүсийн хайранд гүнээ сэтгэл хөдлөх боломжтой болсон нь Ариун Сүнсний онцгой удирдамж байв. Сайн мэдээг сонсоод би Бурханд итгэх амьдралаар амьдарч эхэллээ—би чуулганд явж, залбирч, Эзэнийг магтсан магтан дуу дуулж эхлэв. Энэ шинэ амьдрал надад асар их амар амгалан, тайван байдлыг авчирсан юм. 1999 онд би эргэн ирсэн Эзэн Есүс буюу Төгс Хүчит Бурханы эцсийн өдрүүдийн сайн мэдээг хүлээн авав. Бурханы үгийг уйгагүй уншиж, ах эгч нартайгаа цуглаж, нөхөрлөсний дүнд би олон үнэнийг ойлгож, хүн төрөлхтнийг аврах гэсэн Бурханы яаралтай санаа зорилгыг мэдэж авсан билээ. Бурхан тус бүрд маань агуу үүрэг, хариуцлага оноосон гэж надад санагдсан болохоор сайн мэдээ түгээх ажилд шамдан орсон юм.

Гэхдээ ХКН-ын засгийн газрын харгис хавчлага миний амар амгалан, аз жаргалтай амьдралыг сүйрүүлсэн. 2002 оны наймдугаар сард би Эзэн дотор цөөн хэдэн хамтран зүтгэгчдээ сайн мэдээ түгээхээр нөхрийн хамтаар баруун хойд зүгт аяллаа. Нэгэн шөнө, эцсийн өдрүүд дэх Бурханы ажлыг хүлээн зөвшөөрөөд удаагүй байсан хоёр ах эгчтэй цуглаан хийж байтал гэнэт нирхийх чанга чимээ гарч, хэрцгий царайтай зургаа долоон цагдаа хаалгыг түрэмгий өшиглөж унагаад, бороохой барьсаар дайран орж ирэхийг би харлаа. Цагдаа нарын нэг нь над руу заагаад, “Түүнийг гавла!” гэж заналтайгаар бархирав. Хоёр цагдаа биднийг хана руу харуулан зогсоогоод, хөдлөхгүй байхыг тушаах зуур тэд яг л бүлэг дээрэм тонуулчид шиг байшин дахь хайрцаг сав бүгдийг онгичсон юм. Тэд юм нуухад ашигласан байж магадгүй гэж сэжиглэсэн бүхнээ нарийвчлан нэгжээд, төд удалгүй тэр газрыг орвонгоор нь эргүүллээ. Эцэст нь цагдаа нарын нэг нь эгчийн минь цүнхнээс сайн мэдээний товхимол болон Бурханы үгийн номыг олоод догшин харцаар над руу ширтэн, “Хараал ид, чи үхлээ эрээ юу? Энд ирж, сайн мэдээгээ түгээж л байдаг. Үүнийг хаанаас авчирсан юм?” гэж хашхирав. Би хариу хэлээгүй тул тэр намайг зандран, “Ярихгүй юу, аан? Наад амыг чинь бид нээгээд өгнө өө. Алив явъя! Бидний очих гэж байгаа газар чи ярих болно!” гэсэн. Тэгээд тэр намайг байшингаас чирч гаргаад, цагдаагийн машин руу түлхэж оруулав. Тэр мөчид би тэд зургаа долоохон цагдааг л явуулсан хэрэг биш байсныг ухаарсан юм—зэвсэглэсэн тусгай хүчний олон цагдаа замын хоёр талаар эгнэн зогсож байлаа. Биднийг баривчлуулахаар ямар их хүн хүчийг тараан байрлуулсныг хараад би маш их айж, юу ч бодолгүйгээр Бурханаас удирдамж, хамгаалалт гуйн залбирч эхэлсэн юм. Нэг их удалгүй Бурханы үгийн нэг хэсэг санаанд орлоо, “Чамайг хүрээлэн буй орчны бүх зүйл Миний зөвшөөрлөөр оршдог, Би бүгдийг нь төлөвлөдөг гэдгийг чи мэднэ. Тодорхой харж, Миний чамд өгсөн орчинд Миний зүрх сэтгэлийг хангалуун байлга. Бүү ай, олон түмний Төгс Хүчит Бурхан чамтай гарцаагүй хамт байна; Тэр та нарын ард зогсдог, Тэр та нарын бамбай билээ” (Үг. I Боть: Бурханы илрэлт ба ажил. Христийн эхэн үеийн айлдварууд, 26-р бүлэг). “Тийм ээ! Бурхан бол миний багана; би ямар ч төрлийн нөхцөл байдалтай тулгарсан бай, бүх зүйлийн Захирагч, Бүтээгч Бурхан үргэлж миний дэргэд байдаг. Өөрт тулгарсан ямар ч нөхцөл байдлыг ялж гарахад Бурхан намайг хөтлөх болно. Учир нь, Бурхан итгэмжит бөгөөд Тэр л бүх зүйлийг захирч, зохион байгуулдаг билээ” хэмээн бодогдлоо. Эдгээр зүйлийн тухай бодоод би эргээд тайвшрав.

Эрүүгийн Цагдаагийн Бригадад намайг аваачих үед ойролцоогоор оройн арван цаг болж байсан ба миний зургийг аваад, дараа нь намайг байцаалтын өрөө рүү оруулав. Хачирхалтай нь, намайг ороход тэнд хэрцгий царайтай дөрөв таван хүдэр эр аль хэдийн над руу ширтэж байлаа. Намайг өрөөнд ормогц л тэд алахаар зэхэж буй сүрэг өлсгөлөн чоно шиг бүчлээ. Би асар их самгардаж, цөхрөнгөө баран Бурханд залбирч байсан юм. Эхэндээ тэр харгис цагдаа нар надад гар хүрсэнгүй, харин гурав дөрвөн цагийн турш номхон зогсохыг тушаав. Маш удаан зогссон болохоор хөл, тавхай минь өвдөн янгинаж, мэдээгүй болж эхэлсэн ба бие минь бүхэлдээ туйлын их сульдав. Шөнийн нэг хоёр цагийн үед Эрүүгийн Цагдаагийн Бригадын ахмад намайг байцаахаар ирлээ. Би тэсгэлгүй сандарч, бие минь чичирч байлаа. Тэр над руу ширтээд, “Ярь! Чи хаанаас ирсэн? Энд холбоо барьдаг хүн чинь хэн юм? Удирдагч чинь хэн юм? Та нар хаана цуглаан хийж байсан бэ? Чи доороо хэдэн хүн ажиллуулдаг вэ?” гээд л байцааж эхлэв. Намайг үг дуугарахгүй байсанд түүний уур буцлан, үснээс минь зуурч байгаад цохиж, өшиглөж гарлаа. Намайг зодоод газар унагасныхаа дараа үргэлжлүүлэн улам хүчтэй өшигчив. Тэр даруй чих шуугин, юм сонсож чадахаа болиод, толгой хатгуулан яг л задрах гэж байгаа мэт өвдлөө. Би өвдсөндөө өөрийн эрхгүй орь дуу тавьсан юм. Дахин хэсэг зуур тэмцэлдсэний дараа би шалан дээр хөдөлж ч чадахгүй хэвтэж байлаа. Ахмад намайг дахиад үсдэн босгож зогсоосонд дөрөв таван харгис эр над дээр шаваад өшиглөж, цохиж эхэлсэн юм; би газар унан, толгойгоо гараараа халхлаад, өвдсөндөө хөрвөөж, өнхөрч байлаа. Харгис цагдаа нар огт болих янзгүй—хайр найргүй хүчтэй цохиж, өшиглөж байв. Зодож байхдаа тэд: “Чи ярих уу, үгүй юу? Ярихгүй байгаад үз л дээ! Ярь, ярихгүй бол чамайг ална!” гэж хашхирч байлаа. Ярихгүй байсаар байгааг минь хараад ахмад шагай руу минь заналтайгаар өшиглөв. Түүнийг өшиглөх бүрд яг л ясанд минь хадаас хадах мэт санагдаж, тарчлам өвтгөж байлаа. Үүний дараа тэд үргэлжлүүлэн хаа сайгүй өшиглөсөөр сүүлдээ биеийн минь бүх яс үйрчихсэн мэт санагдаж, яйрсан дотор эрхтнүүд хүчтэй базлан, асар их өвдсөндөө би арайхийн амьсгаа авч байсан юм. Би шалан дээр амьсгаадан хэвтэж, тэсэхийн аргагүй их өвдсөндөө нулимс унагаж байлаа. Зүрх сэтгэлдээ би Бурханыг дуудан, “Бурхан минь! Би үргэлжлүүлж чадахгүй нь. Энэ шөнийг давахгүй байх гэж айж байгаа тул намайг хамгаалаач. Бурхан минь надад хүч чадал өгөөч…” гэж хэллээ. Эрүү шүүлт хэр удаан үргэлжилснийг бүү мэд. Толгой эргэж, яг л мөч мөчөөрөө таслуулсан мэт тарчлам өвдөлтийг мэдэрч байв. Асар хүчтэй өвдөж байсан болохоор үнэндээ би бүхэлдээ мэдээгүй болсон байлаа. Харгис цагдаа нарын нэг нь: “Чамд арай хангалтгүй байгаа бололтой. Өө, чи ярих л болно доо!” гэв. Тэгж хэлэх зуураа цахилгаан алх шиг харагдсан зүйл аваад духан дундуур минь цохив. Цохилт бүрийг нь би мах ясандаа тултал мэдэрч, цохих бүрд бүх бие мэдээ алдан, тэрийн унаад, тасралтгүй дагжиж байлаа. Ямар их зовж байгааг минь хараад тэд ажилдаа сэтгэл ханасан байртай бардамнан инээж эхлэв. Зовлон шаналлын минь дунд Бурханы үгийн нэг хэсэг надад удирдамж, гэгээрэл өглөө: “Чи үнэний төлөө зовлон зүдүүр туулах ёстой, үнэний төлөө өөрийгөө зориулах ёстой, үнэний төлөө доромжлол амсах ёстой, илүү их үнэнийг олж авахын тулд илүү их зовлон амсах ёстой. Энэ нь чиний хийх ёстой зүйл юм” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Бурханы үг надад асар их хүч чадал өгч, би тэр хэсгийг оюун санаандаа ахин дахин давтсаар байв. “Сатанд ялагдаж, Бурханы урмыг хугалж болохгүй. Үнэнийг олж авахын тулд би ямар ч зовлонг тэсвэрлэхэд бэлэн байна, үхэх байсан ч гэсэн энэ нь үнэ цэнтэй байх бөгөөд хий дэмий амьдарсан хэрэг биш болно!” гэж би бодсон билээ. Энэ бүлэг чөтгөрүүд өглөө болтол бүхэл шөнөжингөө намайг байцаасан ч Бурханы үг намайг зоригжуулж байсан болохоор тэдний эрүү шүүлтийг би тэсвэрлэж чадсан юм. Эцэст нь тэд бодож олж болох бүх арга чаргаа бараад, арга мухардан “Чи ямар нэг онцгой чадваргүй, жирийн л нэг гэрийн эзэгтэй шиг харагдах юм, гэтэл чиний Бурхан яаж чамд ийм их хүч өгөв өө?” гэсэн юм. Энэ харгис цагдаа нар надаас болж зөөлөрсөн юм биш, харин Бурханы эрх мэдэл, хүч чадалд бууж өгч байгааг би мэдэж байлаа. Бурханы үг бол үнэн, энэ нь хүмүүст асар их хүч чадал шингээдэг ба Бурханы үгийн дагуу хэрэгжүүлснээр хүн үхлээс айх айдсаа ялж, Сатаныг дийлж чадна гэдгийг би биеэрээ харсан юм. Энэ бүхний үр дүнд Бурханд итгэх итгэл минь улам хүчтэй боллоо.

Хоёр дахь өдрийн өглөө долоон цагийн үед ахмад нь намайг дахин байцаахаар ирэв. Намайг бас л ярих дургүй хэвээр байгааг хараад тэр өөр нэг зальжин мэхээр намайг урхидах гэж оролдов. Халзарч яваа, энгийн хувцастай цагдаа орж ирээд босоход минь тусалж, буйдан дээр түшиж суулгалаа. Тэрээр хувцсыг минь тэнийлгэж, мөрөн дээр минь зөөлөн алгадаж, санаа тавьж байгаа дүр эсгэн, худлаа инээмсэглээд “Өөрийгөө хар л даа, ингэж зовох шаардлагагүй шүү дээ. Зүгээр л бидэнтэй ярьчих, тэгээд чи харьж болно. Яах гэж энд байж, энэ бүх тарчлааныг тэвчинэ вэ? Хүүхдүүд чинь гэртээ чамайг хүлээж байгаа. Ингэж зовохыг чинь харах надад ямар хэцүү байгааг чи мэдэж байна уу?” гэв. Түүний бүх худал үгийг сонсож, тэрхүү жигшүүртэй, ичгүүргүй царайг хараад би уурандаа шүдээ зууж, “Чи бол намайг хуурах гэж бүх төрлийн худал үгийг чалчиж буй чөтгөр. Намайг Бурханаас урвана гэж огт бодох хэрэггүй! Чуулганы талаар нэг үг цухуйлгана гэж мөрөөдөх ч хэрэггүй!” хэмээн дотроо бодов. Тэр цагдаа сэтгэл хөдөлсөн шинжгүй байхыг минь хараад, садар харцаар намайг ширтэж, гараараа намайг илж эхлэв. Би аяндаа түүнээс холдсон боловч тэр өөдгүй новш нэг гараараа намайг барьсанд би хөдөлж чадсангүй, тэгтэл тэр нөгөө гараараа цээжнээс минь базав. Би өвдсөндөө хашхирч, тэр эрийг маш их үзэн ядав; маш их уурласандаа бүх бие салганаж, нулимс хацар даган урслаа. Би түүн рүү хорсол дүүрэн харц чулуудсанд нүдний минь харцыг хараад тэр намайг тавьсан юм. Энэ хувийн туршлагаар дамжуулан би ХКН-ын засгийн газрын ёрын муу, харгис хэрцгий, тэрслүү уг чанарыг үнэхээр нүдээр харсан. ХКН-ын байгууллагад ажилладаг “Ардын цагдаа” бол үнэндээ жигшил төрөм, ичгүүргүй, ямар ч мөс чанаргүй луйварчид, адгуус болохыг би харсан билээ! 24 цагийн турш ганц ч дусал ус уугаагүй болохоор бие минь аюултайгаар туйлдаж, ядран, үнэндээ цаашид тэсэж чадах эсэхээ мэдэхгүй байлаа. Би гэнэт гаслантай, горьдлого тасарсан мэдрэмжид гүнзгий автав. Тэр мөчид би чуулганы магтан дууг бодлоо: “Агуу улаан лууд дарлагдаж, хавчигдсан ч би Бурханыг дагахаар бүр их зориг шулуудсан. Агуу улаан луу хэчнээн ёрын мууг би хардаг; энэ нь яаж Бурханыг тэвчиж чадах билээ? Бурхан махбодоор ирсэн—Түүнийг дагахгүй байж би яахан чадах билээ? Сатаныг би орхиж, Бурханыг дагах болно. Диаволын захирдаг газар оронд Бурханд итгэх маш хэцүү. Сатан хөлийг минь зуудаг, оршин суух аюулгүй газар гэж үгүй. Бурханд үйлчилнэ гэдэг Тэнгэрийн хууль, газрын зарчим. Бурханыг хайрлахаар сонгосон би эцсээ хүртэл үнэнч байна. Үүний явуулга хэрцгий бөгөөд жигшүүртэй. Сатаны төрхийг тодорхой харсан болохоор би Христийг бүр ч их хайрлана. Сатанд би хэзээ ч бууж өгөхгүй, үнэ цэнгүй хэзээ ч амьдрахгүй. Бүх шаналлыг би тэвчиж, харанхуй шөнүүдийг туулна. Бурханыг тайтгаруулж, ялгуусан гэрчлэл хийж, Сатаныг шившиглэнэ” (Хургыг дагаж шинэ дуу дуулъя номын “Дарлал, түнэр харанхуйн дунд өндийн босно”). Энэ уянгалаг, хүчирхэг магтан дуу намайг асар их зоригжуулсан юм: Энэ чөтгөрүүд Бурханыг үзэн яддаг учраас Бурханд итгэгчдийг ийм маягаар хяхан хавчиж байлаа. Тэдний олиггүй, ёрын муу зорилго бол Бурханд итгэж, Бурханыг дагахыг маань болиулж, улмаар Бурханы ажлыг тасалдуулан устгаж, хүн төрөлхтний аврагдах боломжийг сүйтгэх явдал юм. Сүнслэг тулааны энэ шийдвэрлэх мөчид би бууж өгч, өөрийгөө Сатаны тохуурхлын бай болгож болохгүй. Сатан намайг тарчлаах тусам түүний чөтгөрийн царайг би улам тод харсан бөгөөд түүнийг орхиж, Бурханы талд зогсохыг улам их хүсэж байлаа. Бурхан ялан дийлж, Сатан гарцаагүй ялагдан унах тавилантай гэдэгт би итгэдэг. Би бууж өгч болохгүй байсан бөгөөд Бурханд найдан, хүчирхэг, цангинасан гэрчлэл хийхийг хүсэж байв.

Цагдаа нар надаас ямар ч хэрэгтэй мэдээлэл олж авч чадахгүйгээ ухаарах үедээ байцаалт явуулахаа больж, тэр оройдоо намайг цагдан хорих газар луу шилжүүлсэн юм. Тэр үед би танигдахын аргагүй болтлоо зодуулсан байлаа—царай минь хавдаж, нүдээ нээж чадахгүй байсан ба уруул тэр чигтээ шархалсан байв. Цагдан хорих газрын харгалзагчид бараг үхлүүт болтлоо зодуулсныг минь хараад тохиолдсон зүйлд хариуцлага хүлээхийг хүсээгүй болохоор хүлээж авахаас татгалзав. Гэхдээ хэсэг тохиролцсоны дараа оройн долоон цагийн үед намайг эцэст нь оруулж, өрөө рүү харгалзан хүргэв.

Тэр шөнө би баривчлагдсанаасаа хойших анхны хоолоо идсэн юм: хатуу, хар, зажлахад хэцүү, залгихад төвөгтэй, элстэй мантуу, ёроолд нь бохир наалдсан аяганд хийсэн үхсэн өтнүүд хөвөх илжирсэн ногооны шөл байлаа. Эдгээрийн аль нь ч тэрхүү хоолыг хар хурдаараа залгилан идэхийг минь болиулаагүй юм. Би итгэгч учраас дараагийн өдрүүдэд нь засан хүмүүжүүлэх офицер намайг тамлахын тулд бусад хоригдлуудыг байнга өдөөн хатгадаг байв. Нэг удаа манай өрөөний толгойлогч хоригдлын тушаалаар түүний доорх хүмүүс миний үснээс зулгааж байгаад толгойг минь хана руу савсан юм. Тэд толгойг минь маш хүчтэй савсан болохоор толгой эргэж, нүд бүрэлзэж байв. Бас шөнө тэд намайг орон дээр унтуулдаггүй байсан тул би жорлонгийн хажууд хүйтэн, бетон шалан дээр унтах хэрэгтэй болдог байв. Түүнчлэн, шоронгийн харгалзагч надаар хорих ангийн дүрмийг цээжээр уншуулдаг байсан ба хэрэв буруу хэлэх юм уу мартах юм бол суран тэлээгээр ороолгодог байлаа. Энэхүү хүний үнэргүй эрүү шүүлт, доромжлолтой байнга шахуу тулгараад би сульдаж, торонд хоригдсон амьтан шиг өдрөөс өдөрт ингэж зовж байснаас зүгээр л үхчихсэн нь дээр гэж бодсон юм. Толгойгоороо хана мөргөөд бүхнийг дуусгахын ирмэг дээр байсан олон тохиолдолд Бурханы үг намайг залж чиглүүлэн ингэж хэлдэг байв: “Эцсийн энэ өдрүүдэд та нар Бурханд гэрчлэл хийх ёстой. Зовлон чинь хэчнээн их байх нь хамаагүй, та нар бүр эцсийг нь хүртэл алхах ёстой, эцсийн амьсгалаа авч байхдаа ч Бурханд үнэнч байж, Бурханы зохицуулалтад захирагдсаар байх ёстой; энэ нь л Бурханыг үнэхээр хайрлаж байгаа хэрэг бөгөөд энэ нь л хүчтэй, цангинасан гэрчлэл юм” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). Бурханы үг намайг зоригжуулж, зүрх сэтгэлийг минь дулаацуулсан. Бурханы үгийг тунгаан бодоход нүднээс минь нулимс асгардаг байлаа. Харгис цагдаа нарт хэрцгийгээр зодуулж байх тэр бүх хугацаанд Бурханы хайр л намайг халамжилж, Бурхан л намайг үгээрээ замчилж, надад итгэл, хүч чадал өгсөн бөгөөд тэр аймшигтай эрүү шүүлтийг тууштайгаар давж гарах боломж олгож байсан тухай би бодсон юм. Өрөөнийхөө толгойлогч хоригдолд адлуулж, дээрэлхүүлж, бусад хоригдлуудад тамлуулаад ухаан мэдрэлээ алдахад хүрч, амиа егүүтгэх талаар санаархаж байх үед минь Бурханы үг надад дахиад өндийн босох итгэл, зоригийг ахин нэгэнтээ өгсөн юм. Хэрэв Бурхан намайг харж хандан, дэргэд минь байгаагүй бол тэр хорон санаат чөтгөрүүд намайг аль эрт үхтэл минь тарчилгах байсан биз. Бурханы агуу хайр, өршөөлийн өмнө би цаашид Бурханыг идэвхгүйгээр эсэргүүцэж, Түүний зүрх сэтгэлийг уй гашууд автуулж болохгүй, харин Бурхантай хамт бат зогсож, Бурханы хайрыг үнэнч сэтгэлээр хариулах ёстой. Сэтгэл санааныхаа байдлыг залруулмагц минь Бурхан өөр нэг хоригдлыг миний өмнөөс эсэргүүцэн босоход хүргэснээр толгойлогч хоригдол тэр хоёрын дунд ширүүн зодоон болно гэж би бодоогүй юм. Эцсийн дүнд толгойлогч хоригдол зөөлөрч, намайг орон дээр унтуулахыг зөвшөөрөв. Бурханд талархъя. Бурханы өршөөл байгаагүй бол хүйтэн, нойтон бетон шалан дээр удаан хугацаанд унтах нь сул дорой биетэй байсан намайг үхэлд хүргэх юм уу саажихад хүргэж болох байлаа. Ийм маягаар би цагдан хорих газар дахь хатуу ширүүн хоёр сарыг давж гарч дөнгөсөн юм. Тэр хугацаанд харгис цагдаа нар хатуу, зөөлөн хослуулсан өнөөх арга барилаа ашиглан намайг дахин хоёр удаа байцаав. Гэсэн ч Бурханы хамгаалалтаар би Сатаны зальт мэхийг нэвт харж, тэдний хорон муу явуулгыг тасалдуулсан билээ. Эцэст нь тэдний арга барагдсан бөгөөд бүх байцаалт нь бүтэлгүйтсэний дараа эцэстээ надад гурван жилийн хорих ял оноож, ялыг минь үүрүүлэхээр Эмэгтэйчүүдийн Хоёрдугаар Шорон руу илгээсэн юм.

Шоронд очсон эхний өдрөөс л биеийн хүчний хэцүү бэрх ажлыг надаар албадан гүйцэтгүүлж байв. Өдөрт арваас олон цаг ажиллах ёстой байсан ба өдөр бүр нэг ноосон цамц нэхэх юм уу гучаас дөчин хувцас хийх, эсвэл арван мянган хос савх савлах ёстой байлаа. Хэрэв би энэ ажлуудыг дуусгаж чадахгүй бол шоронд ял эдлэх хугацаа сунгагдах байв. Биеийн хүчний туйлын хүнд ажил хангалттай зүдэргээтэй биш байсан мэт шөнө нь биднийг сэтгэлээр үхүүлэх зорилготой нэг төрлийн улс төрийн тархи угаалтад албадан оролцуулж, шоронгийн дүрэм, хууль, Марксизм-Ленинизм, Мао Зэдуны үзэл суртлыг судлуулдаг байсан юм. Засан хүмүүжүүлэх офицерууд бурхангүй үзлийн утгагүй яриа ярихыг сонсох бүрд дотор муухай оргиж, тэдний жигшүүрт, ичгүүргүй арга барилыг гүнээ үзэн яддаг байлаа. Шоронд байсан бүхий л хугацаанд би ганц ч шөнө бөх нойртой хоноогүй—шөнө дунд шоронгийн харуулуудын шүглийн дуунаар бид үргэлж цочин сэрцгээдэг байв. Тэд нэг бол биднийг босгож, ямар ч тодорхой шалтгаангүйгээр коридорт эгнүүлэн зогсоодог, эсвэл төмс, эрдэнэ шиш, тэжээл зөөх ажил даалгадаг байв. Шуудай бүр нь 50 килограммаас дээш жинтэй байлаа. Өвлийн шөнүүдэд бол чөмөг царцам, хүүгэж шуугисан салхийг сөрөх хэрэгтэй болдог байв. Бид хөлөө нэг нэгээр нь зөөн хазганан алхаж, заримдаа ачааныхаа жинд дарагдан унадаг байсан юм. Ихэнхдээ, шөнийн хоёр гурван цагийн үед би нулимстай нүдтэй, тамирдсан хүн эцсэн биеэ чирсээр өрөө рүүгээ буцдаг байв. Ийм шөнүүдэд ядрах, даарах, уурлах холилдон унтаж чаддаггүй байлаа. Шоронгийн уртаас урт гурван жилийг тэвчих ёстой гэж бодох тоолондоо би улам гүн цөхрөлд орж, бүх биеийн тамир барагдан, мэдээ алдрахыг мэдэрдэг байсан юм. Бурхан миний зовлонг сайн мэдэж байсан ба хамгийн хүнд үеүдэд намайг замчилж, Өөрийн үгийн энэ хэсгийг надад сануулсан билээ, “Бүү урам хугар, бүү сул дорой бай, Би чиний хувьд аливааг тодорхой болгоно. Хаанчлалд хүрэх зам тийм ч дардан биш; юу ч тийм энгийн биш! Чи ерөөлүүдийг амархан авахыг хүсдэг, тийм биз дээ? Өнөөдөр хүн бүр гашуун шалгалттай нүүр тулна. Тийм шалгалтгүйгээр Намайг хайрлах зүрх сэтгэл чинь хүчтэй болохгүй бөгөөд Намайг гэх жинхэнэ хайргүй байх болно. Эдгээр шалгалт багахан орчин нөхцөл төдийхнөөс бүрддэг байсан ч гэсэн хүн бүр тэдгээрийг туулах ёстой; ердөө шалгалтын бэрхшээл нь нэгээс нөгөө хүнд ялгаатай байх болно” (Үг. I Боть: Бурханы илрэлт ба ажил. Христийн эхэн үеийн айлдварууд, 41-р бүлэг). Бурханы үг зовж, шаналсан зүрх сэтгэлийг минь гүнээ тайтгаруулж, Бурханы хүслийг ойлгох боломж олгосон юм. Миний байсан тэр нөхцөл байдал жинхэнэ туршилт байсан. Тийм зовлон дунд Бурхан намайг Өөрт нь үнэнч үлдэх эсэхийг, мөн Өөрийг нь үнэхээр хайрладаг эсэхийг харахыг хүссэн юм. Хэдийгээр шоронд байсан гурван жил маш урт хугацаа байсан ч Бурханы үг намайг замчилж, Бурханы хайр намайг дэмжиж байсан болохоор би ганцаараа биш гэдгээ мэдэж байлаа. Би бүх шаналал, зовлонг тэсвэрлэхийн тулд Бурханд найдаж, Сатаныг ялах хэрэгтэй, айж хулчийж яасан ч болохгүй байв.

ХКН-ын засгийн газрын хяналт тавьдаг энэ шоронгийн тал бүрд тэдний харанхуй, ёрын муу байдал илэрхий байсан хэдий ч Бурханы хайр үргэлж надтай хамт байсан билээ. Нэг удаа шоронгийн харгалзагч надад шуудайтай савхыг таван давхарт гаргахыг тушаав. Шат мөсөөр хучигдсан байсан учраас хүнд шуудайнаас болоод би маш удаан алхах хэрэгтэй байлаа. Гэвч харгалзагч намайг шавдуулсаар байсан учир өгсөн даалгаврыг хийж дуусгахгүй бол айхтар зодох вий гэж айсандаа би сандарч, яарснаас болоод шатнаас халтирч унаад өсгийнийхөө ясыг хугалчхав. Би шалан дээр хөлөө хөдөлгөж чадахгүй, хугархай ясныхаа хүчтэй янгинасан өвдөлтөөс болж хүйтэн хөлсөө чийхруулан тэрийн хэвтэж байлаа. Харгалзагч харин огтхон ч тоосон шинжгүй байв. Тэр намайг худлаа баашилж байна гээд босож, ажлаа үргэлжлүүлэхийг тушаасан боловч би огт босож чадахгүй байлаа. Надтай хамт нэг шоронд ял эдэлж байсан чуулганы эгч юу болсныг хараад намайг даруйхан үүрч, шоронгийн эмнэлэгт хүргэв. Эмнэлэг дээр эмчлэгч эмч зүгээр л хөлийг минь боогоод, цөөн хэдэн хямдхан эм өгөөд явуулсан юм. Намайг ажлын нормоо амжуулж чадахгүй нь гэж айсандаа шоронгийн харгалзагч надад ямар нэг эмчилгээ хийлгэхээс татгалзсан тул би хугархай хөлтэйгөө үргэлжлүүлэн ажиллах ёстой болов. Ажилдаа явах бүрд эгч намайг үүрээд хүргэж өгдөг байлаа. Бурханы хайр биднийг зүрх сэтгэлийг холбосон болохоор боломж гарах болгонд л эгч намайг зоригжуулахын тулд надтай Бурханы үгийн талаар нөхөрлөдөг байсан юм. Миний хамгийн дорд, хүнд хэцүү цаг мөчүүдэд энэ нь асар их тайтгарал болдог байв. Тэр хугацаанд, маш их шаналж, сульдсандаа арайхийн босож, дөнгөж амьсгалах сөхөөтэй байх үеийг би хэр олон удаа мэдэрч, бас хэр олон удаа хөнжил дотор нуугдаад нулимс урсган Бурханд залбирч байсныг бүү мэд, гэхдээ энэ хоёр магтан дуу надад үргэлж урам зориг, тайтгарал өгч байсан юм: “Өнөөдөр Бурханы үгийн шүүлт, гэсгээлт, цохилт, цэвэршүүлэлтийг хүлээн зөвшөөрч, түүнчлэн Бурханы даалгаврыг хүлээн зөвшөөрч чадаж байгаа чинь эрин үеүдээс өмнө Бурханаар урьдчилан тогтоогдсон, тиймээс чи гэсгээгдэх үедээ хэтэрхий их гутрах ёсгүй. Та нарт хийгдсэн ажлыг болон та нарт хайрласан ерөөлийг хэн ч булаан авч чадахгүй, мөн та нарт өгсөн бүхнийг хэн ч булаан авч чадахгүй. Шашны хүмүүсийг та нартай харьцуулах аргагүй. Та нар Библийг тийм ч сайн мэддэггүй, шашны онолоор зэвсэглээгүй боловч Бурхан та нарын дотор ажилласан учраас та нар эрин үеүдийн туршид байсан хэнээс ч илүү ихийг олж авсан—иймээс энэ нь та нарын хамгийн агуу ерөөл билээ” (Хургыг дагаж шинэ дуу дуулъя номын “Бурханы хүслийг хөсөрдүүлж болохгүй”). “Хаанчлалд хүрэх зам гэдэг сайн муу ээлжилсэн, бартаатай зам. Тоо томшгүй эрүү шүүлт, нулимсан дунд үхлээс амьдрал хүртэл байдаг. Бурханы удирдамж, хамгаалалтгүйгээр хэн өнөөг хүрч чадах байсан бэ? Эцсийн өдрүүдэд бид төрөхийг Бурхан ноёрхож, төлөвлөсөн, бид Христийг дагадагтаа зол завшаантай. Хүний Хүү болохын тулд Бурхан Өөрийгөө даруусгадаг, тэгээд Тэр асар их доромжлол амсдаг. Бурхан асар их зовсон, Бурханыг хайрлахгүй бол би яаж хүн гэж дуудуулж чадах билээ? … Бурханыг хайрлах замд орсон би Түүнийг дагаж, гэрчлэхдээ хэзээ ч харамсахгүй. Би сул дорой, сөрөг байж болох ч, нулимстай үедээ ч зүрх сэтгэл минь Бурханыг хайрласаар байдаг. Түүнд дахин уй гашуу учруулахгүйн тулд зовлонг би тэвчиж, Бурханд хайраа өгдөг. Гай зовлонд хатуужна гэдэг алтыг галаар шалгах мэт сайн; зүрх сэтгэлээ би яаж зориулахгүй байх билээ? Тэнгэрт хүрэх зам бэрх агаад бартаатай. Нулимс урсах боловч би Бурханыг улам гүн гүнзгий хайрлаж, ямар ч харамсал тээхгүй” (Хургыг дагаж шинэ дуу дуулъя номын “Харамсалгүйгээр Бурханыг хайрлах дуу”). Бурханы үг болон хайр намайг гүн цөхрөлөөс ахин дахин аварч, үргэлжлүүлэн амьдрах эр зориг өгсөн юм. Газар дээрх энэ хүйтэн, харанхуй тамд би Бурханы хайрын халуун дулаан, хамгаалалтыг мэдэрсэн бөгөөд Бурханы хайрыг хариулахын тулд үргэлжлүүлэн амьдрахаар сэтгэл шулуудсан. Би хэчнээн их зовсон байлаа ч үргэлжлүүлэх хэрэгтэй; ганц амьсгал үлдсэн байлаа ч гэсэн Бурханд үнэнч үлдэх ёстой байв. Гурван жил шоронд байх хугацаанд Бурханы үгийг гараар бичсэн хэдэн хуудсыг эгч надад өгөх үед хамгийн их сэтгэл хөдөлж билээ. Форт Ноксоос илүү чанга дэглэмтэй, диаволуудын ажиллуулдаг шоронд Бурханы үгийг уншиж чадна гэдэг үнэхээр Бурханы харуулж буй асар их хайр, өршөөлийн гэрчлэл байлаа. Бурханы эдгээр үг л намайг зоригжуулж, залж чиглүүлж, хамгийн хүнд бэрх цаг үеийг тэвчих боломжийг надад олгосон юм.

2005 оны 9-р сард миний ялын хугацаа дуусаж, эцэст нь би шоронгийн харанхуй өдрүүдийг орхиж чадахаар болов. Шоронгийн хаалгаар алхан гарахдаа би гүнзгий амьсгаа авч, шоронгоос амьд гарах боломж олгосон Бурханы хайр, хамгаалалтад сэтгэлийнхээ угаас талархсан билээ. ХКН-ын засгийн газарт баривчлагдаж, хавчигдсан хувийн туршлагаасаа би юу зөв шударга, юу ёрын муу, юу сайн, юу хорон муу, юу эерэг, юу сөрөг вэ гэдгийг одоо мэддэг болсон. Мөн бүх зүйлээ орхиод юуг эрэлхийлэх ёстой, юунаас татгалзаж, үзэн ядаж, хараах ёстой вэ гэдгийг би мэдсэн юм. Энэ туршлагаар дамжуулан би Бурханы үг бол Бурханы Өөрийнх нь амь бөгөөд хүний амьдралын хөдөлгөгч хүч болж чадах ер бусын хүч чадалтай байдгийг үнэхээр мэдэж авсан. Хүн Бурханы үгээр амьдарч л байгаа цагт Сатаны бүх хүчийг ялан дийлж, хамгийн хүнд хэцүү нөхцөл байдлыг ч даван туулах чадвартай. Бурханд талархъя!


86. ХКН-ын шорон дахь өдөр хоногууд

Ян И, Хятад

Төгс Хүчит Бурхан ингэж хэлсэн байдаг: “Бурхан Синимийн газар нутагт бүлэг ялагчдыг олж авна гэдгээ олон газарт зөгнөсөн. Дэлхийн Зүүн зүгт ялагчдыг олж авах тул хоёр дахь удаа бие махбод болсон Бурханы хөл тавьдаг газар нь ямар ч эргэлзээгүй Синимийн нутаг буюу агуу улаан лууны цагариглан хэвтэж байгаа яг тэр газар юм. Тэнд Бурхан агуу улаан лууны үр удмыг олж авснаар үүнийг бүрмөсөн ялж, шившиглэдэг. Бурхан гүн гүнзгий зовж шаналж байгаа энэ хүмүүсийг сэрээж, бүрэн сэртэл нь сэргээж, манангаас гаргаж, тэднээр агуу улаан лууг голуулах гэж байна. Тэд зүүд нойрноосоо сэрж, агуу улаан луу үнэхээр юу болохыг таньж, бүхий л зүрх сэтгэлээ Бурханд өгч, харанхуйн хүчний дарлалаас өндийн босож, дэлхийн Зүүн зүгт зогсож, Бурханы ялалтын баталгаа болж чадна. Зөвхөн ийм маягаар л Бурхан алдрыг олж авна” (Үг. I Боть: Бурханы илрэлт ба ажил. Ажил ба оролт 6). Эдгээр үгийг уншсаныхаа дараа би арваад жилийн өмнө Хятадын Коммунист Намд баривчлагдсанаа бодсон юм.

2004 оны 1-р сарын 23-ны өдөр байлаа. Би чуулганы нэг эгч дээр очихоор өглөө эртлэн босов. Гэвч тийшээ явах замдаа би ХКН-ын цагдаа нарт хууль бусаар баривчлагдсан юм. Тэд миний цүнхийг нэгжиж, итгэл бишрэлийн хэдэн материал, гар утас, пейжер гэх мэтийг олов. Дараа нь тэд намайг Олон Нийтийг Аюулаас Хамгаалах Товчоо руу аваачлаа. Тэд очоод цагдаа нар намайг нэг өрөөнд оруулж, тэдний нэг нь миний пейжер, гар утсыг оролдон сэжүүр хайж байв. Утсыг минь асаахад цэнэг нь бага байснаа дараа нь ямар ч цэнэггүй болов. Тэрээр хамаг чадлаараа оролдсон ч утсыг минь асааж чадсангүй. Утсыг гартаа барьсан цагдаа сэтгэл түгшсэн харагдаж байв. Би ч бас гайхлаа—уг нь би утсаа өглөө цэнэглэсэн юм. Яагаад цэнэггүй болчихдог байна аа? Цагдаа нар миний утаснаас бусад ах, эгчийн тухай мэдээлэл олохоос сэргийлэн Бурхан үүнийг гайхамшигтайгаар зохицуулсныг би гэнэт ухаарав. “Амьд ч бай, үхсэн ч бай аливаа бүх зүйл Бурханы бодлын дагуу хувирч, өөрчлөгдөж, шинэчлэгдэн, алга болдог. Энэ бол Бурханы бүх зүйлийг удирддаг арга зам юм” (Үг. I Боть: Бурханы илрэлт ба ажил. Бурхан бол хүний амийн эх сурвалж) хэмээх Бурханы үгийг ч бас ойлголоо. Бүх зүйл, бүх үйл явдал үнэхээр Бурханы гарт байдаг. Амьд ч бай, үхсэн ч бай хамаагүй, бүх зүйл Бурханы бодлын дагуу өөрчлөгддөг. Тэр мөчид би Бурхан яаж бүх зүйлийг захирч, зохион байгуулдгийг үнэхээр ойлгож авсан. Үүнээс гадна, айсуй байцаалттай нүүр тулахын тулд Бурханд найдах хэрэгтэй гэсэн итгэлийг олж авсан юм. Нэг цагдаа цүнхэн дэх эд зүйлсийг заан, “Чуулганы жирийн гишүүн биш гэдэг чинь эндээс тодорхой харагдаж байна. Чи чухал хүн, дээд удирдлагынх нь нэг байх ёстой. Учир нь бага тушаалын удирдагчдад пейжер, гар утас байдаггүй юм. Тийм биз дээ?” хэмээн буруушаасан өнгөөр асуув. “Юу яриад байгааг чинь ойлгохгүй байна” гэж намайг хариулахад “Чи ойлгохгүй дүр үзүүлнэ гэнэ ээ!” гэж тэрээр бархираад, явган суугаад ярь гэж тушаав. Үгэнд нь орохгүй гэдгийг ойлгоод тэд намайг бүчин авч, алахыг хүссэн мэт зодож, өшигчиж эхэллээ. Миний нүүр цусанд будагдаж хавдан, хамаг бие тэсэхийн аргагүй шархиран өвдөж, шалан дээр унав. Миний уур буцалж байлаа. Би тэдэнд учирлан, “Би ямар буруу зүйл хийсэн юм бэ? Яагаад та нар намайг ингэж зодож байгаа юм бэ?” гэж маргахыг хүсэж байлаа. Гэвч ХКН-ын засгийн газар учир шалтгаан ярьдаггүй тул тэдэнд учирлах арга байсангүй. Би самгардаж байсан ч тэдний зодуурт бууж өгөхийг хүсээгүй юм. Яг аргаа бараад байхдаа би, ХКН-ын засгийн газрын энэ ёрын муу цагдаа нар үнэхээр утгагүй аашилж, учирласан ганц ч үг хэлүүлэхгүй байгаа юм чинь юу ч хэлэх хэрэггүй юм байна гэж гэнэт бодлоо. Дуугүй байсан нь дээр, тэгвэл би тэдэнд ямар ч хэрэггүй байх байв. Ингэж бодоод би тэдний хэлж байгаа зүйлд анхаарал хандуулахаа больсон юм. Энэ арга нь надад огт нөлөөлөхгүй байгааг хараад ёрын муу цагдаа нар багтартлаа уурлан, улам ч догшров. Тэгээд хэрэг хүлээлгэхийн тулд эрүү шүүлт ашиглалаа. Тэд намайг явган сууж ч болохгүй, босож зогсож ч болохгүй байдлаар шалан дээр бэхэлсэн төмөр сандлаас гавласан юм. Тэдний нэг нь миний гавгүй гарыг сандал дээр тавиад, арыг нь хөх няц болтол нь гутлаараа дэвсэлж, харин өөр нэг цагдаа хөл дээр минь арьсан гутлаараа гишгэж, хөлийн хурууг минь няц дарахын тулд өсгийгөө эргэлдүүлж байсан бөгөөд тэр үед аймшигтай хүчтэй өвдөлт шууд зүрхэнд минь мэдрэгдсэн юм. Түүний дараа намайг зургаа, долоон цагдаа ээлжлэн зодов. Тэдний нэг нь миний үе мөчийг голлон, маш хүчтэй чимхсэнээс болж сарын дараа ч би гараа нугалж чадахгүй байсан билээ. Өөр нэг нь намайг үсдэн, толгойг минь хоёр тийш сэгсчээд, дараа нь гэдрэг зулгаан дээш харуулснаа: “Тэнгэр лүү хараад, Бурхан байгаа эсэхийг үз!” гэж заналтайгаар хэллээ. Тэд шөнө болтол үүнийгээ үргэлжлүүлсэн юм. Тэгээд надаас юу ч олж сонсохгүйгээ ойлгосон бөгөөд Хятадын цагаан сар болж байсан тул намайг шууд цагдан хорих газар луу илгээлээ. 

Намайг цагдан хорих газарт ирэхэд харгалзагч нар нэг өрөөнд оруулаад, миний талаар олон цуу яриа зохиож, намайг тарчлаахын тулд бусад хоригдлыг өдөөн турхирчээ. Хоригдлууд өдөр бүр надаар тоглоом тохуу хийдэг байлаа: Хасах найм, есөн хэмийн хүйтэнд гутлыг маань нэвт норгох; хоолонд минь нууцаар түүхий ус хийх; орой унтаж байхад хөвөнтэй хүрмийг минь шалба норгох; суултуурын хажууд унтуулж, унтуулахгүйн тулд шөнөөр байнга хөнжил хуулж хаян, үснээс зулгаах; мантууг минь булаах; суултуур албадан цэвэрлүүлж, үлдэгдэл эмээ ам руу чихэх, намайг бие засуулахгүй байх гэх мэт. Хэлснийг нь хийхгүй бол намайг бүлэглэн зоддог байсан бөгөөд иймэрхүү үед засан хүмүүжүүлэх офицер, байцаагчид яаран алга болж, эсвэл юу ч хараагүй мэт дүр үзүүлдэг; заримдаа бүр жаахан хол нуугдаад хардаг байлаа. Хоригдлууд намайг тамлалгүй хэд хоновол засан хүмүүжүүлэх офицерууд хоригдлуудыг турхирч намайг зодуулдаг байв. Харгалзагчдын харгис тамлалаас үүдэн би тэднийг үзэн ядах сэтгэлээр дүүрч байлаа. Хэрвээ би үүнийг хоёр нүдээрээ харж, биеэрээ туулаагүй бол нинжин сэтгэл, ёс суртахуунаар бялхаж байх учиртай ХКН-ын засгийн газрыг ийм харанхуй, зүрх үхмээр, аймшигтай байж чадна гэдэгт хэзээ ч итгэхгүй, тэдний ов мэхтэй, хоёр нүүрт үнэн нүүр царайг хэзээ ч харахгүй байх байсан юм. “Ард түмэнд үйлчилж, иргэншсэн, эв нэгдэлтэй нийгэм байгуулах” тухай тэдний бүхий л яриа хүмүүсийг мэхэлж, залилах зорилготой бөгөөд өөрсдийгөө гоёж чимэн, хүртэх гавьяагүй хүндлэлээ олж авах заль мэх, арга хэрэгсэл болдог аж. Тэр үед би Бурханы энэ үгийг бодов: “Тэгвэл, бие махбодтой болсон Бурхан бүрмөсөн нуугдмал хэвээр үлддэгт гайхах юмгүй: Өршөөлгүй, догшин хэрцгий чөтгөрүүдтэй ийм харанхуй нийгэмд, нүд цавчилгүй хүмүүсийг хөнөөдөг диаволын хаан яаж хайр татам, эелдэг зөөлөн, бас ариун Бурханы оршин тогтнолыг тэвчиж чадах юм бэ? Бурханы ирэхийг магтан сайшааж, уухайлж яаж чадах юм бэ? Энэ боолууд! Тэд сайхан сэтгэлийг үзэн ядалтаар хариулдаг, мөн аль эртнээс Бурханыг басамжилсан, Бурхантай зүй бусаар харьцдаг, туйлын харгис хэрцгий бөгөөд Бурханыг өчүүхэн төдий ч анхаардаггүй, тонуул дээрэм хийдэг, мөс чанараа бүгдийг нь алдсан, мөс чанараа үл тоож, гэм зэмгүй хүмүүсийг мэдрэлгүй байдал руу уруу татдаг. Эртний өвөг дээдэс үү? Хайртай удирдагчид уу? Тэд бүгд Бурханыг эсэргүүцдэг! Тэдний хөндлөнгийн оролцоо нь тэнгэрийн доорх бүхнийг түнэр харанхуй, эмх замбараагүй байдалтай болгосон! Шашны эрх чөлөө юу? Иргэдийн хууль ёсны эрх, ашиг уу? Тэдгээр нь бүгд нүглээ нуух заль мэх юм!” (Үг. I Боть: Бурханы илрэлт ба ажил. Ажил ба оролт 8). ХКН хүчээр Бурханыг үгүйсгүүлж, Бурханаас урвуулахын тулд намайг тамлан, тарчилгахдаа яахаас ч буцахгүй байсан—гэхдээ тамлуулах тусмаа би тэдний диаволлог нүүр царайг улам тодорхой харж, сэтгэлийнхээ угаас тэднийг улам их үзэн ядаж, голно гэдгийг тэд огт мэдээгүй юм. Би Бурханыг дагахдаа илүү шийдэмгий байлаа. 

Хүссэн зүйлээ надаар хэлүүлж чадахгүй нь гэдгээ ойлгоод тэд хүн хүч, эд материал, санхүүгийн нөөц бололцоо гээд хамаг зардлыг харамгүй гарган, Бурханд итгэгч гэдгийг минь нотлох нотолгоо хайж газар сайгүй явсан юм. Гурван сарын дараа тэдний бүхий л эрэл хайгуул талаар өнгөрөв. Эцэст нь тэд гаршсан байцаагч олж, гол хөзрөө дэлгэлээ. Түүн дээр ирсэн хүн бүр гурван төрлийн эрүү шүүлтийг нь амсаад, ганц ч хүн үлдэлгүй бүгд хэргээ хүлээсэн гэцгээж байв. Нэг өдөр над дээр дөрвөн цагдаа ирээд, “Өнөөдөр чамайг шинэ гэрт чинь аваачна” гэлээ. Дараа нь намайг хоригдол тээвэрлэдэг машинд түлхэн суулгаад, гарыг маань нуруунд гавлан, толгойд юүдэн угласан юм. Тэд намайг яаж эрүүдэн шүүхээр төлөвлөснийг би мэдээгүй тул бага зэрэг түгшиж байлаа. Яг тэр үед би Эзэний үгийг бодсон юм: “Учир нь өөрийн амийг аварсан хүн үүнийгээ алдах болно: харин Миний төлөө амиа алдсан хүн үүнийгээ олох болно” (Матай 16:25). Эзэний үг надад итгэл, хүч чадал өгөв. Хятадын хий үзэгдлийн хотод Бурханд итгэж, Бурханыг дагахыг хүсвэл бид амиа өгөх эр зоригтой байх ёстой. Би Бурханы төлөө үхэхээр бэлдсэн байлаа. Гайхмаар нь, би машинд суусныхаа дараа ёрын муу цагдаа нарын хоорондох яриаг санаандгүй сонсов. Тэд намайг байцаахаар өөр хаа нэг тийш авч явж байгаа мэт байв. Аан! Тэд намайг цаазлахаар авч яваагүй юм байна, гэтэл би Бурханы төлөө амиа зориулан үхэхэд бэлтгэж байж! Яг ингэж бодож байтал нэг цагдаа тодорхойгүй шалтгаанаар толгой дахь юүдэнгийн бүчийг чангалсан юм. Удалгүй амьсгал боогдож байгаа мэт таагүй мэдрэмж төрж эхлэв. Амнаас минь хөөс сахарч эхлэн, зогсолтгүй бөөлжив. Хамаг дотор эрхтнээ бөөлжөөд гаргах гэж байгаа мэт мэдрэмж төрж байлаа. Миний толгой эргэж, ухаан санаа хоосрон, нүдээ нээж чадахгүй байсан юм. Бүх бие минь саажсан мэт ямар ч хүчгүй болж, аманд ямар нэг зунгааралдсан зүйл байгааг гаргаж чадахгүй байх шиг санагдаж байлаа. Би байнга сул биетэй байдаг байсан бөгөөд ингэж тамлуулсныхаа дараа хэзээ хэзээгүй амьсгал хурааж мэдэхээр болж, асуудалд орсноо мэдрэв. Шаналал дунд би Бурханд ийнхүү залбирлаа: “Өө Бурхан минь! Миний зүрхийг хамгаалаач гэж Танаас гуйя. Би амьдарсан ч бай, үхсэн ч бай Танаас урвахгүй.” Хэсэг хугацааны дараа машин зочид буудлын гадаа ирлээ. Тэд намайг битүүмжилсэн өрөөнд өргөж оруулсан юм. Төд удалгүй, цагдаа нарын яриад байсан өнөөх “байцаалтын мэргэжилтэн” ирэв. Тэрээр миний өмнө алхаж ирээд намайг барьж аван, нүүрэн дундуур өчнөөн удаа алгадсаныхаа дараа цээж нуруу руу хэдэнтээ чанга дэлсээд, арьсан гутлаа тайлж, нүүр нүдгүй балбалаа. Түүнд ингэж зодуулаад, ам ходоодонд маань юм тээглээд байгаа мэт мэдрэмж алга болов. Толгой эргэхээ больж, хоёр нүд минь нээгдлээ. Үе мөч аажмаар мэдээ орж, бие маань эргээд тамиржиж эхлэв. Дараа нь тэрээр мөрнөөс минь ширүүхэн барьж, ар нурууг минь хананд тулгаад, өөр лүү нь харж, асуултад хариул гэж тушаасан юм. Өөрт нь ямар ч анхаарал хандуулахгүй байгааг хараад тэр багтартлаа уурлаж, Бурханыг гүтгэн гүжирдэж, доромжлох замаар намайг өдөөн турхирахыг оролдов. Тэгээд хамгийн жигшүүртэй, зэвүүн аргыг өгөөш болгон ашиглаж, заналтайгаар ингэж хэллээ: “Махан бие, сэтгэл санаа чинь тэсвэрлэх аргагүй зүйлээр би чамайг зориуд тамлаж, ямар ч хэвийн хүний туулж чадахааргүй өвдөлтийг мэдрүүлнэ. Чи үхэхийг хүснэ дээ. Эцэст нь чи надаас тавьж явуулаач гэж гуйна, тэр үедээ утга учиртай зүйл ярьж, хувь заяа чинь Бурханы гарт биш, миний гарт байгааг хэлнэ. Би хүсвэл чамайг шууд л алчихна; харин амьд үлдээе гэж хүсвэл чи амьд гарна. Би чамайг яаж зовоохыг хүснэ, чи тэгж л зовно. Төгс Хүчит Бурхан чинь чамайг аварч чадахгүй, харин биднээс аврал гуйж байж л чи амьд үлдэнэ.” Ийм жигшүүртэй, ичгүүргүй, зэвүүн дээрэмчид, зэрлэг адгуус, ёрын муу чөтгөрүүдтэй нүүр тулаад би тэдэнтэй тэмцэхийг үнэхээр их хүссэн юм. Тэгээд би ингэж бодлоо: “Тэнгэр, газар дээрх бүх зүйлийг Бурхан бүтээж, хянадаг. Миний хувь заяа ч Бурханы дээд эрх, зохицуулалтад захирагдана. Бурхан бол үхэл, амьдралыг Захирагч; чамайг хүслээ гээд би үхнэ гэж бодоо юу?” Тэр мөчид зүрх сэтгэл маань уур хилэнгээр дүүрсэн юм. Миний эсрэг цагдаа нарын үйлдсэн бүх жигшүүрт үйлдэл болон өнөөдөр тэдний хэлсэн бүх доромжлол, Бурханыг эсэргүүцсэн үг үнэнийг үзэн ядаж, Бурханыг эсэргүүцдэг чөтгөрийн мөн чанарыг нь тодорхой илчилсэн бөгөөд энэ нь Бурханы яллалт, шийтгэл, сүйрлийг хүртээхэд шаардлагатай нотолгоо болох байв. 

Хэргээ хүлээхээс татгалзсан минь мэргэжилтэн гэгчийн нэр нүүрийг ихэд баржээ. Тэрээр нэг гарыг минь нурууны ард ууртайгаар мушгиж, нөгөөг нь мөрний ардуур татаад дараа нь хоёр гарыг минь чанга гавлалаа. Хагас цаг хүрэхгүй хугацааны дараа том том дусал хөлс нүүр даган урсаж, нүд рүү ороод нүдээ нээх аргагүй болов. Асуултад нь хариулах янзгүй хэвээр байгааг минь хараад тэрээр намайг газарт шидэж, дараа нь нурууны ар дахь гаваас өргөлөө. Гар хугарах мэт янгинасан өвдөлт тэр даруй мэдрэгдэв. Маш их өвдсөн болохоор би арайхийн амьсгалж байлаа. Дараа нь тэр намайг хана руу чулуудаад хана налуулан зогсоов. Хөлснөөс болж нүд бүрэлзэн, маш их өвдсөн болохоор бүх бие хөлөрч, хоёр гутал минь хүртэл нэвт норлоо. Би үргэлж л бие султай байсаар ирсэн бөгөөд энэ хоромд сульдан унав. Би хамраараа амьсгалах чадвараа алдсан мэт харагдаж, зөвхөн амаа ангайн амьсгаадаж л чадаж байлаа. Үхэл дахин нэгэнтээ ойртож байгааг би мэдэрсэн юм—магадгүй энэ удаад үнэхээр үхэх байх. Гэвч тэр хоромд би Есүсийн шавь нарын нэг болох Лукын тухай, мөн дүүжлүүлж үхсэн туршлагынх нь тухай бодов. Зүрх сэтгэлд аяндаа хүч орж, би өөртөө сануулахын тулд “Лук дүүжлүүлж үхсэн. Би ч гэсэн Лук шиг байх ёстой, Лук шиг, Лук шиг байх ёстой. Би Бурханы зохион байгуулалт, зохицуулалтыг дуртайяа дуулгавартай дагаж, Лук шиг үхэн үхтлээ Бурханд үнэнч баймаар байна” хэмээх нэг л зүйлийг ахин дахин хэлсээр байсан юм. Өвдөлт яг тэвчихийн аргагүй болж, үхлийн ирмэгт очих үедээ би, Төгс Хүчит Бурханд итгэдэг хэд хэдэн итгэгчийг баривчиллаа гэж ёрын муу цагдаагийн хэлэхийг гэнэтхэн сонслоо. Зүрх сэтгэлдээ би цочирдов: Дахиад хэдэн ах эгч тамлуулах гэж байлаа. Цагдаа нар ялангуяа ах нарт нэн хатуу ханддаг байв. Зүрх сэтгэл минь санаа зовнилоор дүүрч, би тэдний төлөө чимээгүйхэн залбирсаар байлаа. Магадгүй Ариун Сүнс миний сэтгэлийг хөдөлгөсөн байх; би залбирах тусмаа улам зоригжиж, өөрийн мэдэлгүй өвдөлтөө мартав. Эдгээр нь Бурханы ухаалаг зохицуулалт байсан гэдгийг би тун сайн мэдэж байлаа; Бурхан миний сул талыг анхааран үзэж, хамгийн их зовж шаналах үед минь намайг залж чиглүүлж байсан юм. Тэр шөнө би муу ёрын цагдаа нар надад хэрхэн хандаж байгааг тоохоо больж, тэдний асуултад өчүүхэн ч анхаарал хандуулсангүй. Юу болоод байгааг хараад ёрын муу цагдаа нар нүүр лүү минь хэрцгийгээр нударгалан цохиж, дараа нь шанааны үсийг хуруундаа ороон угз татлаа. Мушгиулсандаа чих хавдаж, нүүр танигдахын аргагүй болж, зузаан модоор цохиулснаас болоод гуя, бөгсөн бие хөх няц болж, зулгараад, модоор балбуулсны дараа хөлийн хуруунууд хүртэл харлаж, хөхөрсөн юм. Намайг гаваас минь зургаан цагийн турш дүүжилсний дараа ёрын муу цагдаа гавыг тайлахад зүүн талын эрхий хурууны доод талын мах үрэгдэн үгүй болж, нимгэхэн арьс л ясыг хучиж байлаа. Гаваас болоод зүүн талын бугуй цэврүүтэн шарлаж, буцааж гавлах ямар ч аргагүй болсон байв. Тэр хоромд нөлөө бүхий бололтой эмэгтэй цагдаа алхан орж ирээд, намайг дээрээс доош харж, “Наадхаа дахиад зодож болохгүй, бараг үхэх гэж байгаа юм шиг харагдаж байна” гэж тэдэнд хэлсэн юм. Цагдаа нар намайг зочид буудлын нэг өрөөнд цоожлов. Тэр өрөөний хөшгийг хоногийн хорин дөрвөн цагийн турш таг хаалттай байлгадаг байлаа. Нэг хүн үүд манах даалгавар авч, үйлчилгээний ажилтнуудаас хэнийг ч оруулдаггүй, дотор нь намайг эрүүдэн шүүж, харгисалж байгаа дүр зургийг хэнд ч харуулдаггүй байлаа. Тэд намайг амсхийх завдалгүй ээлжлэн байцаадаг байв. Таван өдөр, таван шөнийн турш намайг унтуулаагүйн зэрэгцээ доош суух юм уу явган суухыг ч, цадталаа идэхийг ч зөвшөөрөөгүй. Надад зөвхөн хана налан зогсохыг л зөвшөөрсөн юм. Нэг өдөр албаны хүн намайг байцаахаар ирэв. Өөрийг нь үл тоомсорлож байгааг хараад тэр дэлбэртлээ уурлаж, намайг ширээн доогуур нисэн ортол өшиглөлөө. Дараа нь намайг татаж гаргаад, завжнаас цус гартал шанаадсан юм. Харгислалаа нуун далдлахын тулд тэрээр хүн орохоос сэргийлэн, хаалгыг хурдхан хаав. Дараа нь хэсэг амны цаас урж аваад, цусыг минь арчин, нүүрэн дээрх цусыг усаар угаагаад, шалан дээрх цусыг цэвэрлэсэн юм. Би цагаан ноосон цамцан дээрээ зориудаар цус үлдээв. Гэвч цагдан хорих газарт эргэж ирэхэд ёрын муу цагдаа нар хувцсан дээрх цусыг сэтгэцийн эмнэлэгт хэвтэж байсан үеийнх, сүүлийн хэд хоногт тэнд хэвтсэн, бие нь өвчтөнүүдээс болж шарх сорви, цус нөж болсон болохоос цагдаа нар биед нь хүрээгүй гэж бусад хоригдолд хэлэв. Энэхүү хэрцгий баримт нь Ардын цагдаа нарын хайр найргүй байдал, муу санаатай заль мэх, хүнлэг бус байдлыг надад харуулсан, үүний зэрэгцээ би Бурханы халамж, хамгаалалтыг ч үнэхээр мэдэрсэн. Хамгийн их зовж шаналах бүрд минь Бурхан намайг гэгээрүүлж, замчилж, итгэл болон хүч чадлыг минь нэмэгдүүлж, Бурханы төлөө гэрчлэлд зогсох эр зоригтой болгож байв. Ёрын муу цагдаа нарын харгислал намайг үхлийн ирмэгт аваачих үед Бурхан бусад ах, эгч нар баривчлагдсан тухай мэдээг дуулгаж, улмаар үүнийг ашиглан сэтгэлийг минь хөдөлгөж тэдний төлөө залбируулсан, ингэснээр би өвдөлтөө умартаж, өөрийн мэдэлгүй үхлийн хязгаарыг давсан. Сатан ёрын муу, догшин хэрцгий товойлгогч болсноор би Бурхан л үнэн, зам, амь бөгөөд Бурханы зан чанар л зөвт байдал, сайн сайхан байдлын бэлгэ тэмдэг гэдгийг олж харсан юм. Бурхан л бүх зүйлийг удирдаж, зохицуулдаг бөгөөд Өөрийн агуу хүч чадал, мэргэн ухааныг ашиглан үй олон чөтгөрийн бүслэлтийг ялах, махан биеийн сул дорой байдал, үхлийн хязгаарлалтыг даван туулахад алхам бүрийг минь удирдаж, тэгснээрээ энэ харанхуй нүхэнд цөхрөлтгүй тэсэж үлдэх боломж олгосон билээ. Бурханы хайр, авралын тухай бодоод би асар их зоригжиж, Сатантай эцсээ хүртэл тэмцэхээр шийдлээ. Би шоронд өмхөрсөн ч гэрчлэлдээ бат зогсож, Бурханы сэтгэлийг хангалуун байлгах байв. 

Ёрын муу цагдаа нар чадах бүхнээ оролдож үзээд, надаас юу ч олж авч чадсангүй. Эцэст нь тэд: “ХКН ган төмрөөр хийгддэг гэвэл Төгс Хүчит Бурханд итгэдэг хүмүүс алмазаар хийгддэг юм байна—тэд ХКН-аас бүх талаараа дээр юм” хэмээн итгэлтэйгээр хэллээ. Ийм үг сонсоод би зүрх сэтгэлдээ Бурханыг өөрийн эрхгүй уухайлан магтав: “Өө Бурхан минь, Таныг би талархан магтъя! Та төгс хүчин, мэргэн ухаанаараа Сатаныг ялж, дайснаа дарлаа. Та бол хамгийн дээд эрх мэдэл бөгөөд алдар суу Танд байх болтугай!” ХКН-ын засгийн газар хэчнээн харгис ч гэлээ Бурханы гарын хяналт, зохион байгуулалтад байдгийг би тэр мөчид л олж харсан юм. Яг л Бурханы үгэнд хэлдэгчлэн: “Тэнгэр дэх болон газар дээрх бүх зүйл Түүний эрх мэдэл дор орох ёстой. Тэдэнд ямар ч сонголт байж болохгүй ба бүгд Түүний зохион байгуулалтад захирагдах ёстой. Үүнийг Бурхан зарлигдсан ба энэ нь Бурханы эрх мэдэл юм” (Үг. I Боть: Бурханы илрэлт ба ажил. Амжилт эсвэл бүтэлгүйтэл нь хүний алхдаг замаас хамаардаг).

Нэг өдөр ёрын муу цагдаа нар намайг байцаахаар дахин ирэв. Энэ удаад тэд бүгд нэг л хачин харагдаж байсан юм. Ярьж байхдаа над руу харж байвч надтай ярьж байгаа мэт санагдсангүй. Тэд нэг зүйл хэлэлцэж байх шиг байлаа. Урьдын адилаар энэ байцаалт бас л бүтэлгүйтэж дууссан юм. Дараа нь ёрын муу цагдаа нар намайг хорих өрөө рүү маань аваачлаа. Намайг ирэх сарын нэгэнд суллах бололтой гэж тэдний хэлэхийг би буцах замдаа гэнэт сонсов. Үүнийг сонсоод миний зүрх догдолсондоо хагарах шахав: “Тэгэхээр би гурав хоногийн дараа суллагдах нь! Эцсийн эцэст энэ чөтгөрийн тамаас гарах нь!” Сэтгэл дэх баяр хөөрөө дараад би өнгөрөх хором мөч бүрийг найдан хүлээж байлаа. Гурав хоног гэдэг гурван жил шиг л санагдсан юм. Эцэст нь, дараа сарын нэгэн боллоо! Tэр өдөр би нэрийг маань дуудахыг хүлээн хаалга руу ширтсээр байв. Өглөө өнгөрлөө, юу ч болсонгүй. Би үдээс хойш явна гэдэгт бүхий л найдвараа тавьсан ч орой болоход юу ч болохгүй л байв. Оройн хоолны цаг болоход би юм идмээргүй байлаа. Зүрх сэтгэлдээ би яахаа мэдэхээ болив; тэр мөчид миний сэтгэл диваажингаас тамд унах мэт болсон юм. “Энэ яагаад юм идэхгүй байна?” гэж засан хүмүүжүүлэх офицер бусад хоригдлоос асуулаа. “Тэр өдөр байцаалтаас ирснээсээ хойш нэг их юм идэхгүй байгаа” гэж нэг хоригдол хариулав. “Духыг нь бариад үз дээ, өвдсөн юм болов уу?” гэж засан хүмүүжүүлэх офицер хэллээ. Нэг хоригдол ирээд духыг минь барьж үзэв. Тэгээд маш халуун байна, халуурч байна гэж хэллээ. Би үнэхээр халуурч байв. Би гэнэтхэн маш хүнд өвчнөөр өвдсөн байлаа. Тэр мөчид би муужран унасан юм. Хоёр цагийн дотор халуурах минь улам бүр дордож, би уйллаа! Засан хүмүүжүүлэх офицер болон бусад бүх хүн намайг уйлахыг харцгаав. Тэд бүгд мэл гайхлаа: Намайг тэд зөөлөн, хатуу аргын аль алинд автаагүй, аймшигт эрүү шүүлттэй нүүр тулаад дусал нулимс ч унагаагүй, гаваасаа зургаан цаг дүүжлүүлсэн ч огт ёолоогүй хүн гэж хардаг байж. Гэтэл өнөөдөр би огт тамлуулаагүй атлаа уйлж байлаа. Тэд нулимс минь хаанаас гарсныг мэдэлгүй, намайг зүгээр л маш хүнд өвдсөн байх гэж боджээ. Үнэн хэрэгтээ Бурхан бид хоёр л шалтгааныг мэдэж байв. Энэ нь бүгд миний тэрслүү, дуулгаваргүй байдлаас болсон юм. Хүлээлт минь талаар болж, итгэл найдвар минь нурснаас болоод би цөхөрсөндөө тийнхүү уйлсан билээ. Тэр нь тэрслүү байдал, гоморхлын нулимс байв. Тэр мөчид би Бурханд гэрчлэл хийхийг хүсэхээ больсон байлаа. Дахин ингэж туршилтад орох зүрх зориг ч надад байсангүй. Би шоронгийн амьдралаар ханатлаа амьдарч, тэдгээр чөтгөрийг жигшиж, хамгийн гол нь энэ аймшигтай газарт байхыг үзэн ядсан учраас тэр орой гаслант нулимс унагасан юм. Тэнд дахиад ганц ч хором байхыг хүссэнгүй. Ингэж бодох тусам улам их сэтгэлээр унаж, гоморхол, хөөрхийлөл, ганцаардлыг улам их мэдэрлээ. Би хэзээ хэзээгүй усанд живж болзошгүй, тэнгист хөвж яваа өнчин завь мэт байсан юм; үүнээс гадна, эргэн тойрны минь хүмүүс надад уураа хэдийд ч гаргаж магадгүй маш муу санаатай, аймшигтай болохыг мэдрэв. Би Бурханд ахин дахин залбирсан бөгөөд Бурханы энэ үг санаанд орсон юм: “Бурханыг хайрлахаар хүсэн тэмүүлдэг хүн бүрийн хувьд олж авч чадашгүй үнэн гэж үгүй бөгөөд бат зогсож чадахааргүй шударга ёс гэж үгүй билээ. Чи хэрхэн амьдрах ёстой вэ? Чи Бурханыг хэрхэн хайрлаж, Түүний хүслийг биелүүлэхийн тулд энэхүү хайраа хэрхэн ашиглах ёстой вэ? Чиний амьдралд үүнээс илүү том зүйл байхгүй. Юун түрүүнд, чи тийм хүсэл тэмүүлэл, цөхрөлтгүй оролдлоготой байх ёстой ба ноён нуруугүй, сул дорой амьтад шиг байх ёсгүй. Чи утга учиртай амьдралыг, утга учиртай үнэнийг хэрхэн туулахыг сурах ёстой бөгөөд тийм маягаар өөртөө хааш яаш хандах ёсгүй” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Бурханы үг надад итгэл өгөв. Би хэчнээн их зовох болсон ч гэрчлэлд зогсож, Сатаныг шившиглэнэ гэж Бурханы өмнө ариун тангараг өргөснөө бодлоо. Гэвч удаан хугацаанд цагдаагийн эрүү шүүлттэй тулгарах үедээ би шийдвэрээ алдаж, энэ олиггүй газраас зугтаж чадах өдрийг л хүсэн хүлээж байжээ. Тэгэх нь яаж дуулгавартай байдал байх юм бэ? Яаж гэрчлэл байх юм бэ? Бурханд залбирахдаа би, бүх насаа шоронд өнгөрүүлэх боллоо ч гэсэн, Сатанд хэзээ ч бууж өгөхгүй, гэрчлэлд зогсож, Сатаныг шившиглэнэ гэж тангарагласан юм. Тэгээд 2005 оны 12 сарын 6-ны өдөр би суллагдаж, шоронгийн там шиг амьдралаа эцэс болголоо.

Энэхүү баривчилгаа, хавчлагыг туулсны дараа махан бие минь зарим нэг бэрхшээл амссан хэдий ч гүн ойлголт, ялган таних чадвартай болж, ХКН-ын засгийн газар бол диавол Сатаны биелэл, хүмүүсийг нүд ирмэхийн зуурт алж орхидог бүлэг алуурчид гэдгийг үнэхээр олж харснаас гадна Бурханы бүхнийг чадагч байдал, мэргэн ухаан болон зөвт, ариун байдлыг ойлгож авсан юм; би намайг аварсан Бурханы сайн санаа зорилго, Сатаны харгислалын явцад Сатаныг алхам алхмаар ялан, гэрчлэлдээ бат зогсох боломж олгосон Түүний халамж, хамгаалалтыг ойлгосон билээ. Энэ өдрөөс хойш би бүхий л оршихуйгаа Бурханд бүрэн даатгахыг хүсэж байна. Би Бурханаар аль болох хурдан авхуулахын тулд Түүнийг тууштай дагах болно.


87. Харгис эрүү шүүлт итгэлийг минь батжуулсан

Жао Руй, Хятад

2009 оны хавар Хятадын Коммунист Нам Төгс Хүчит Бурханы Чуулганы гишүүдийг онилсон өргөн хүрээтэй баривчилгааны кампанит ажил явуулсан юм. Улс орон даяар чуулганы удирдагчдыг ар араас нь баривчилж, шоронд хийлээ. 4-р сарын 4-ний оройн 9 цагийн үед би үүргээ хамт биелүүлж байсан эгчтэй хамт Ван эгчийн гэрээс дөнгөж гаран, зам руу алхаж байтал энгийн хувцастай гурван эр гэнэт араас үсрэн гарч ирж, гараас хүчээр чангаан, “Явцгаая! Та хоёр бидэнтэй цуг явна даа!” гэж хашхираад, яах ийхийн зуургүй замын хажууд зогсож байсан хар суудлын машины арын суудал руу бид хоёрыг түлхэн суулгалаа. Энэ нь кинон дээр хулигаанууд ирж, гэгээн цагаан өдрөөр хүн хулгайлдаг шиг л байсан хэдий ч одоо бидэнд бодит амьдрал дээр ийм зүйл тохиолдож буй нь туйлын аймшигтай байсан юм. Би тэвдэн сандарч, гагцхүү Бурханыг чимээгүйхэн ахин дахин дуудахаас өөр яаж ч чадсангүй: “Хүндэт Бурхан минь! Намайг авраач! Өө Бурхан минь, намайг авраач дээ…” Намайг тайвширч амжаагүй байхад суудлын тэрэг Хотын Олон Нийтийг Аюулаас Хамгаалах Товчооны хашаанд орж зогссон юм. Бид цагдаагийн гарт орсон гэдгийг би тэр үед л ухаарсан билээ. Удалгүй Ван эгчийг бас авчрав. Бид гурвыг хоёр давхрын албан өрөөнд аваачаад, нэг эмэгтэй цагдаа өчүүхэн ч тайлбар хийлгүй цүнхийг маань булаан авч, биднийг хана руу харуулан зогсоолоо. Дараа нь тэрээр биднийг хүчээр нүцгэлээд, биед нэгжлэг хийсэн бөгөөд ингэх явцдаа биедээ болон цүнхэндээ авч явсан хувийн эд зүйлсээс маань чуулганы ажлын талаарх зарим материал, чуулганы хадгалсан мөнгөний баримт, бидний гар утас, бэлнээр 5,000 гаруй юань, банкны карт, нэг цагийг хүчээр хураав. Энэ бүхэн болж байхад долоо, найман эрэгтэй цагдаа өрөөнд байнга орж гарч байсан бөгөөд биднийг ажиглаж байсан хоёр цагдаа бүр тас тас инээлдэж, над руу заан, “Энэ чуулганы том тушаалтан байна, өнөөдөр бид том нөхөр барьсан бололтой шүү” гэцгээв. Удалгүй энгийн хувцастай дөрвөн цагдаа намайг гавлан, нүдийг минь малгайгаар халхлаад, хотоос нэлээд зайтай байх Олон Нийтийг Аюулаас Хамгаалах Товчоо руу хүргэсэн билээ.

Байцаалтын өрөөнд ороод, өндөрт байх төмөр сараалжин цонх, аймшигтай, зэврүүн харагдах тэр барын ванданг харах үед урьд нь эрүүдэн шүүгдэж байсан ах эгч нарын аймшигт түүхүүд санаанд буулаа. Ёрын муу цагдаа нарын дараа нь намайг тамлах үл мэдэгдэх эрүү шүүлтийн талаар бодоод би үхтлээ айж, хоёр гар өөрийн эрхгүй салгалж эхлэв. Энэхүү цөхрөнгөө барсан нөхцөл байдалд би Бурханы үгийг бодлоо: “Зүрх сэтгэлд чинь одоо ч айдас хургаж байгаа. Ингэхээр зүрх сэтгэл чинь Сатаны бодлоор дүүрэн хэвээр байгаа биш гэж үү?” “Ялагч гэж юу вэ? Христийн сайн цэргүүд сүнсээрээ хүчтэй байхын тулд зоригтой байж, Надад найдах ёстой; тэд дайчин болж, Сатантай үхтэлээ тулалдахын тулд тэмцэх ёстой” (Үг. I Боть: Бурханы илрэлт ба ажил. Христийн эхэн үеийн айлдварууд, 12-р бүлэг). Бурханы үгийн гэгээрэл тэвдсэн зүрх сэтгэлийг минь аажмаар тайвшруулж, айдас минь Сатанаас гаралтай гэдгийг ухааруулав. “Сатан намайг дарангуйлалдаа буулган авахын тулд махан биеийг минь тамлахыг хүсэж байна. Би түүний зальхай явуулгад автаж болохгүй. Бурхан цаг ямагт миний бат түшиг тулгуур, мөнхийн дэмжлэг байх болно. Энэ бол сүнслэг тулаан бөгөөд би Бурханы төлөө гэрчлэлд зогсох шаардлагатай. Би Бурханы талд зогсох ёстой ба Сатанд бууж өгч болохгүй” гэж би дотроо бодлоо. Үүнийг ухаараад би Бурханд чимээгүйхэн залбирав: “Өө Төгс Хүчит Бурхан минь! Таны сайн санаа зорилгоор л би өнөөдөр энэ хорон муу гурван цагдаагийн гарт орлоо. Гэвч биеийн хэмжээ минь хэтэрхий өчүүхэн, бас би айж, сандарч байна. Надад итгэл, урам зориг хайрлаач гэж залбиръя, тэгснээр би Сатаны нөлөөний хязгаарлалтаас ангижирч, түүнд захирагдалгүй Таны төлөө гэрчлэлд бат зогсож чадна!” Залбирлаа дуусгасны дараа зүрх сэтгэл минь урам зоригоор дүүрч, заналтай царайлсан өнөөх ёрын муу цагдаа нараас төдийлөн айхаа болилоо.

Яг тэр үед хоёр цагдаа намайг барын вандан дээр түлхэн суулгаж, гар хөлийг минь түгжлээ. Өндөр нуруутай, биерхүү, балмад нэг цагдаа нь ханан дээрх “Хуулийн боловсон хэрэгжилт” хэмээх үг рүү заагаад, дараа нь ширээ балбан, “Чи хаана байгаагаа мэдэж байна уу? Олон Нийтийг Аюулаас Хамгаалах Товчоо бол Хятадын засгийн газрын хүчирхийллээр мэргэшсэн салбар! Хэрэв чи үнэнээ хүлээхгүй бол шангаа хүртэх болно шүү! Хэлээч! Нэр чинь хэн бэ? Хэдэн настай вэ? Хаанаас ирсэн бэ? Чуулганд ямар албан тушаалтай вэ?” гэж бархирав. Түүний түрэмгий занг хараад би дүрсхийн уурласан юм. “Тэд өөрсдийгөө үргэлж л ‘Ардын цагдаа’ гэцгээж, ‘хорон мууг үндсээр нь устгаж, хууль баримтлагчдыг амар амгалан амьдруулах’ зорилготой хэмээдэг ч бодит байдал дээр зүгээр л хэдэн дээрэмчин, гэмт этгээд, гэмт хэргийн ертөнцийн алуурчид юм байна. Тэд бол шударга ёсыг онилон дайрч, сайн, шулуун шударга иргэдийг шийтгэдэг чөтгөрүүд! Энэ цагдаа нар хууль зөрчиж, гэмт хэрэг үйлддэг хүмүүсийг хараагүй мэт царайлж, тэдэнд хуулиас гадуур амьдрах боломж олгодог. Гэтэл бид Бурханд итгэж, Бурханы үгийг уншиж, амьдралын зөв замаар алхахаас өөр зүйл хийдэггүй атлаа энэхүү бүлэг балмад этгээдийн хүчирхийллийн гол бай болсон. ХКН-ын засгийн газар үнэхээр шударга ёсыг дураараа гажуудуулагч юм” гэж би дотроо бодлоо. Хэдийгээр энэ ёрын муу цагдаа нарыг би үнэн зүрхнээсээ үзэн ядсан боловч биеийн хэмжээ минь хэтэрхий өчүүхэн, тэдний харгис эрүү шүүлтийг тэсвэрлэж чадахгүй гэдгээ мэдэж байсан тул Бурханыг ахин дахин дуудаж, надад хүч чадал хайрлахыг Түүнээс гуйв. Яг тэр мөчид Бурханы үг намайг гэгээрүүлсэн юм: “Итгэл бол дан гуалин гүүртэй адил, өрөвдөлтэйгээр амьтайгаа зууралддаг хүмүүс гатлахад хэцүү, харин өөрсдийгөө золиослоход бэлэн хүмүүс хөл алдалгүй, санаа амар гаталж чаддаг” (Үг. I Боть: Бурханы илрэлт ба ажил. Христийн эхэн үеийн айлдварууд, 6-р бүлэг). Бурханы үгийн тайтгарал, зоригжуулалт тайвшрахад минь тусалсан бөгөөд “Өнөөдөр би бүх юмаараа дэнчин тавихад бэлэн байх ёстой—хамгийн муудаа л үхэх болбол үхье. Энэ бүлэг чөтгөрүүд чуулганы мөнгө, ажил, манай удирдагчдын талаар надаас олж мэднэ гэж бодож байгаа бол санасны гарз!” гэж дотроо бодов. Дараа нь тэд намайг яаж ч байцааж, мэдээлэл авахаар оролдлоо гэсэн би ганц ч үг хэлсэнгүй.

Намайг ам нээхээс татгалзаж байгааг хараад, өөр нэг цагдаа багтартлаа уурлаж, ширээ балбасныхаа дараа над руу дайран ирээд, сууж байсан барын ванданг минь өшиглөн, дараа нь толгой руу нударснаа, “Мэдэж байгаа зүйлээ бидэнд хэл! Биднийг юу ч мэдэхгүй гэж битгий бодоорой. Юу ч мэдэхгүй байсан бол та гурвыг яаж тэгж шийдэмгийгээр барьж чадна гэж бодоо вэ?” гэж чарлалаа. Өндөр нуруутай тэр цагдаа: “Тэвчээрийг минь битгий бараад бай! Чамд жаахан өвдөлт амсуулахгүй бол биднийг зүгээр л хоосон сүрдүүлээд байна гэж бодох нь ээ. Бос!” гэж бархирлаа. Ингэж хэлмэгцээ тэр намайг барын вандангаас цонхны доор чирч аваачсан бөгөөд хананд нэлээд дээр байх тус цонх төмөр сараалжтай байв. Тэд хоёр гарыг минь тус тусад нь хадаастай гаваар гавлаж, хоёр гавныхаа нөгөө талыг төмөр сараалжнаас зүүсэн бөгөөд ингэснээр би цонхноос гараараа зүүгдэн, хөлийн өлмийгөөрөө л газарт хүрч байлаа. Цагдаа нарын нэг нь өрөөний хэмийг багасгахын тулд агааржуулагч асаагаад, дараа нь хуйлсан номоор толгой руу минь заналтай цохив. Намайг ам нээхгүй хэвээр байгааг хараад тэр багтартлаа уурлан: “Чи хэлэх үү, үгүй юу? Хэлэхгүй бол чамайг ‘савлуур дээр суулгана’ шүү!” гэж хашхирлаа. Ингэж хэлснээ цэргийн ангиллын урт тэлээ ашиглан хоёр хөлийг минь хүлээд, тэр тэлээг барын ванданд уяв. Дараа нь тэд ванданг хананаас холдуулж, ингэснээр би агаарт дүүжлэгдэж байлаа. Бие минь урагшлах үед гав хоёр бугуйн уг руу гулсаж, гавын доторх хадаас гарын минь ар луу шигдэв. Би туйлын их өвдөлт мэдэрсэн ч тэр хорон муу цагдаа нарын доог тохуу болохыг хүсээгүй учраас орь дуу тавихгүй гэсэндээ уруулаа чанга хазлаа. “Өвдөөгүй юм шиг байна! Би жаахан нэмэрлээд өгье” гэж нэг цагдаа өөдгүй байдлаар маасайн хэлэв. Ингэж хэлээд тэр хөлөө өргөн, хоёр шилбэн дээр минь чанга гишгээд, биеийг минь хоёр тийш савлууллаа. Үүнээс болоод гав миний бугуй, гарын арыг улам чанга хавчсаар, эцэст нь би маш их өвдсөндөө өөрийн эрхгүй амь тэмцэн орилсон бөгөөд тэд үүнд элгээ хөштөл хөхрөлдөв. Тэр үед л өнөөх цагдаа хөлөн дээр минь гишгэхээ больж, намайг агаарт дүүжлээтэй үлдээлээ. Хорь орчим минутын дараа тэр цагдаа гэнэт барын ванданг над руу буцаан өшиглөхөд аймшигтай хяхтнах дуу гарсан бөгөөд намайг хашхирч байхад бие минь байрлалдаа буцан орж, хоёр хөлийн өлмий л газарт шүргэн, хананаас зүүгдээтэй болов. Үүний зэрэгцээ гав бугуй руу буцаад гулссан байлаа. Гав гэнэт суларснаас болоод хоёр гарын цус хурдан эргэлдэж, тохой руу даруй орсон бөгөөд цус эргэн ирэх даралтын улмаас лугшсан өвдөлт мэдрэгдэв. Тэд миний зовохыг хараад олиггүй байдлаар мар мар инээснээ, намайг цааш байцаан: “Танай чуулган хэдэн хүнтэй вэ? Та нар мөнгөө хаана хадгалдаг вэ?” гэж асуулаа. Тэд намайг яаж ч байцаалаа гэсэн би ам нээхээс татгалзсан бөгөөд эцэст нь тэд маш их уурласандаа: “Хараал идэг! Чи ч хатуу самар юм аа! Хэр удаан тэсэхийг чинь харна аа!” хэмээн хараал зүхэл урсгаж эхэллээ. Ингэж хэлээд тэд барын ванданг дахин нэг удаа хананаас холдуулж, намайг дахин агаарт дүүжиллээ. Энэ удаад гарын минь ар талын аль хэдийн зүсэгдсэн шархан дээрээс гав чанга хавчсан бөгөөд хоёр гар минь тэр дороо хавдан, цусан хаван гүйж, дэлбэрэх гэж байгаа мэт мэдрэгдэж байв. Өвдөлт эхний удаагийнхаас бүр ч хүчтэй байлаа. Тэд хоригдлуудыг эрүүдэн шүүж, шийтгэж байсан “урьдын алдарт гавьяа” бүрээ нэг нэгэндээ тод томруунаар дүрслэв. Арван таван минутын турш ингэсний дараа тэд эцэст нь сандлыг дахин буцаан өшиглөж, би цонхноос эгц доош дүүжлэгдэн, хоёр хөлийн өлмий маань л газарт шүргэж байсан урьдын байрлалдаа эргэн орлоо. Энэ явцад, хүү татах мэт өвдөлт намайг дахин нэг удаа нөмрөн авсан юм. Яг тэр үед намхан, махлаг эрэгтэй цагдаа орж ирээд, “Наадах чинь ам нээсэн үү?” гэж асуухад хоёр цагдаа: “Энэ жинхэнэ Лиу Хулань байна!” гэж хариуллаа. Тэрхүү махлаг, ёрын муу цагдаа над руу эгцлэн алхаж ирээд, нүүрэн дундуур тасхийтэл алгадаж, “Чамайг хэр хатуужилтай болохыг харъя л даа! Хоёр гарыг чинь би суллаад өгье” гэж хорсолтойгоор хэллээ. Би зүүн гар луугаа хараад, асар их хавдаж, хар хөх болсон байгааг нь олж харав. Яг тэр үед тэрээр зүүн гарын минь хуруунуудыг барьж аваад, нааш цааш нь сэгсэрч, үрж, чимхэж эхэлсэн бөгөөд эцэст нь дахин мэдээ орж, өвдөлт мэдрэгдлээ. Дараа нь тэр гавын тохиргоог хамгийн бариу болгон өөрчлөөд, нөгөө хоёр цагдаад намайг дахин агаарт дүүжил хэмээн дохио өгөв. Намайг дахин нэг удаа агаарт дүүжлэн, ийм байдалтайгаар хорин минутын турш байлгасны дараа буулгалаа. Тэд намайг ахин дахин агаарт дүүжилж, эргүүлэн буулгасаар байсан бөгөөд өвдөлтөөс ангижрахын тулд үхэхийг хүсэх хүртэл минь намайг тамласан юм. Гав гарын дээш доош гулсах бүрийд урьдынхаасаа улам их өвдөж байлаа. Эцэст нь хадаастай гав хоёр бугуйд минь гүн шигдэж, гарын ар талын арьсыг нэвтэлсэн бөгөөд асар их цус гоожив. Хоёр гарын маань цусны эргэлт бүрэн боогдож, бөмбөлөг шиг болтлоо хавдсан байв. Хүчилтөрөгч дутагдсанаас толгой лугшин өвдөж, хагарах гэж байгаа мэт санагдаж байлаа. Би үнэхээр л өөрийгөө үхэх нь гэж бодсон юм.

Яг цааш тэсэж чадахгүй нь гэж бодогдох үед Бурханы үгийн нэг хэсэг санаанд орлоо: “Иерусалим руу явах замд Есүс яг л зүрхийг нь хутгаар сийчиж буй мэт шаналлыг мэдэрч байсан ч үгнээсээ буцах өчүүхэн төдий ч санаа Түүнд байгаагүй; цовдлогдох газар луу нь нэгэн их хүч үргэлж Түүнийг түлхэж байв” (Үг. I Боть: Бурханы илрэлт ба ажил. Хэрхэн Бурханы хүсэлд нийцүүлэн үйлчлэх вэ). Бурханы үг надад гэнэтийн хүч чадал өгч, Эзэн Есүс загалмай дээр хэрхэн зовсон талаар би бодлоо: Ромын цэргүүд Түүнийг ташуурдаж, доог тохуу хийж, доромжлон, цус нөж болтол нь зодсон билээ. Гэсэн ч Түүнд мөн л хүнд загалмай үүрүүлж, эцэст нь биеийнх нь цус урсаж дуусах хүртэл тэрхүү загалмайд Түүнийг амьдаар нь цовдолсон юм. Яасан харгис тамлал вэ! Ямар гээч төсөөлөхийн аргагүй зовлон бэ! Гэвч Эзэн Есүс энэ бүхнийг чимээгүйхэн тэвчсэн. Өвдөлт үгээр илэрхийлэхийн аргагүй хүчтэй байсан нь лавтай ч Эзэн Есүс бүх хүн төрөлхтнийг золин аврахын төлөө Өөрийгөө Сатаны гарт дуртайяа өгсөн юм. “Өнөөдөр Бурхан хоёр дахь удаагаа бие махбодтой болж, бурхангүй үзэлтэй Хятад улсад ирсэн. Энд Тэрээр Нигүүлслийн эрин үед тулгарснаасаа хавьгүй илүү амь өрссөн аюултай нүүр тулсан юм. Төгс Хүчит Бурхан гарч ирж, ажлаа явуулж эхэлснээс хойш ХКН-ын засгийн газар Христийг гүжирдэж, доромжилж, улайран хөөж, барьж авахын тулд байж болох бүх аргыг ашиглан, Бурханы ажлыг нураахаар хий дэмий найдсан. Хоёр удаа бие махбодтой болохдоо Бурханы туулсан зовлонг хүн тэсвэрлэх нь байтугай, төсөөлж ч чадахгүй. Бурхан бидний төлөө тийм их зовлонг тэвчсэн байхад би илүү их мөс чанартай байх ёстой; үхэх ёстой болсон ч Бурханыг хангалуун байлгаж, тайтгаруулах ёстой” гэж би дотроо бодов. Арслангийн үүрэнд хаягдсан Даниел, загалмай дээр толгойгоо доош харуулан цовдлогдсон Петр, толгойгоо авхуулсан Иаков гээд л үе үеийн бүх ариун хүн, эш үзүүлэгчийн туулсан хүнд хүчир явдал тэр мөчид санаанд буулаа… Энэ ариун хүмүүс болон эш үзүүлэгчид бүгд үхлийн ирмэг дээр Бурханы төлөө цангинасан гэрчлэлд зогссон бөгөөд Бурханыг гэх тэдний итгэл, үнэнч зан, дуулгавартай байдлыг би даган дуурайхаар зорих ёстой гэдгээ ухаарав. Иймээс би Бурханд чимээгүйхэн залбирлаа: “Хүндэт Бурхан минь! Та нүгэлгүй боловч биднийг аврахын төлөө цовдлогдсон. Тэгээд ажлаа явуулахын тулд амиа эрсдэлд оруулан Хятадад дахин бие махбодтой болсон. Таны ийм агуу хайрыг би хэзээ ч хариулж чадахгүй. Өнөөдөр Тантай хамт зовох нь миний хувьд хамгийн их нэр төрийн хэрэг бөгөөд Таны зүрх сэтгэлийг тайтгаруулахын тулд би гэрчлэлд зогсоход бэлэн байна. Сатан надаас амийг минь авлаа ч гэсэн, би хэзээ ч гомдоллосон үг хэлэхгүй!” Оюун санаа минь Бурханы хайранд төвлөрснөөр биеийн өвдөлт мэдэгдэхүйц багасах мэт санагдав. Тэр шөнийн сүүл хэсэгт хорон муу цагдаа нар намайг ээлжлэн тамласаар байсан юм. Дараа өглөөний 9 цагийн орчимд л тэд эцэст нь хоёр хөлийг минь тайлж, намайг цонхноос дүүжлээтэй орхилоо. Хоёр гар минь хоёулаа мэдээ алдаж, мэдрэмжгүй болсон бөгөөд хамаг бие минь хавагнасан байв. Тухайн үед, надтай хамт үүрэг гүйцэтгэж байсан эгчийг хажуу талын байцаалтын өрөөнд аваачсан байлаа. Гэнэт найм, есөн цагдаа миний байцаагдаж байсан өрөөнд цувран орж ирсэн бөгөөд намхан, махлаг цагдаа ууртайгаар орж ирээд, намайг хариуцаж байсан ёрын муу цагдаа нараас: “Наадах чинь ам нээв үү?” гэж асуухад “Ам нээгээгүй л байна” гэж тэд хариулав. Тэдний хариултыг сонсмогцоо өнөөх цагдаа над руу давхиж ирээд, нүүрэн дундуур хоёр удаа алгадан, “Чи одоо хүртэл үгэнд орохгүй байна гэнэ ээ! Бид нэрийг чинь мэднэ, бас чуулган дахь чухал удирдагч гэдгийг чинь ч мэднэ. Биднийг юу ч мэдэхгүй гэж битгий эндүүр! Чи мөнгөө хааш нь хийсэн бэ?” гэж уурсан хашхирлаа. Намайг чимээгүй байгааг харсан тэрээр: “Чи ам нээхгүй бол бид өөрсдөө олж мэдэх цагт чамд улам л муу гэж мэд. Чуулган дахь байр суурийг чинь харгалзан үзвэл чи шоронд хорин жил хоригдох ял сонсоно доо!” гэж намайг сүрдүүлэв. Дараа нь тэд миний банкны картыг аваад, картын нэр, нууц дугаарыг асуулаа. “Харж л байг, надад хамаагүй. Манай гэр бүл наад данс руу чинь угаасаа тийм ч их мөнгө шилжүүлээгүй. Харах юм бол тэд чуулганы мөнгөний талаар намайг залхаахаа болино биз” гэж би дотроо бодсон юм. Ийнхүү шийдээд нэр болон нууц дугаарыг тэдэнд хэллээ.

Дараа нь би бие засах өрөө орохыг гуйсан бөгөөд тэгэхэд л эцэст нь тэд намайг буулгалаа. Тэр үед би хоёр хөлийнхөө хяналтыг бүрэн алдсан байсан тул тэд намайг бие засах газар луу өргөж аваачаад, гадна нь харуулд зогсоцгоов. Гэвч хоёр гар минь бүх мэдрэлээ аль эрт алдсан байсан бөгөөд тархинаас минь очих тушаал хоёр гарт огт хүрэхгүй байсан тул би өмдөө тайлж огт чадахгүй, тэнд зүгээр л хана налан зогслоо. Хэсэг хугацааны дараа би гарч ирэхгүй хэвээр байсан тул нэг цагдаа хаалга өшиглөн онгойлгоод: “Болоогүй л байна уу” хэмээн самуунаар маасайв. Гараа хөдөлгөж чадахгүй байгааг минь харсан тэрээр над руу ирж өмдийг минь тайлсан бөгөөд бие зассаны дараа өмдийг минь татлаа. Бие засах газрын гадаа бүлэг эрэгтэй цагдаа цуглаад, элдэв янзын доромж үг хэлцгээн, бузар үг яриагаараа намайг доромжилж байсан юм. Над шиг хорин хэдхэн настай, гэм зэмгүй залуу охиноор доог тохуу хийж буй энэ дээрэмчид, чөтгөрүүдийн шударга бус байдалд би гэнэт цөхрөн, уйлж эхэллээ. Бас хоёр гар минь үнэхээр саажин, цаашид өөрийгөө авч явж чадахааргүй болсон байвал ингэж явснаас үхсэн нь дээр гэж бодогдсон юм. Тэр мөчид би зүгээр алхаж чадаж байсан бол барилгаас үсрэн, тэндээ насан эцэслэх байлаа. Намайг хамгийн сул дорой байх яг тэр үед “Би Бурханы алдрын өдрийг харахыг хүснэ” хэмээх чуулганы магтан дуу санаанд оров: “Хайр, үнэнч байдлаа Бурханд өгч, Бурханыг алдаршуулах үүргээ би гүйцэлдүүлнэ. Бурханы төлөө бат зогсож, гэрчлэл өг, Сатанд бүү бууж өг. Өө! Тархи хагарч, цус урсаж болно, гэхдээ Бурханы хүмүүсийн эрхэм чанар алдагдах ёсгүй. Бурханы итгэл зүрх сэтгэлд байдаг, би улигт Сатаныг ичээхэд шийдвэр төгс байх ёстой. Шаналал, бэрхшээлийг Бурхан урьдаас тогтоодог, Түүнд үнэнч байхын тулд би доромжлолыг тэвчинэ. Хэзээ ч дахин би Бурханы нулимсыг унагаж, санааг нь зовоохгүй” (“Хургыг дагаж шинэ дуу дуулъя” ном). Энэ магтан дуу надад итгэл өгч, сүнс минь хүчирхэгжсэн юм. “Би Сатаны заль мэхэнд хууртаж, иймхэн юмны төлөө амиа эцэслэх ёсгүй. Бурханыг шархлуулж, Бурханаас урвах зүйл хийлгэхийн тулд тэд надаар доог тохуу хийж, даажигнаж байна. Хэрэв би үхэх юм бол тэдний зальхай явуулгад л автаж байгаагаас ялгаагүй. Сатаны хуйвалдааныг амжилттай болгож болохгүй. Үнэхээр би эрэмдэг болсон ч гэсэн эцсийн амьсгал минь үлдсэн байгаа цагт Бурханд гэрчлэл хийхийн төлөө цааш амьдрах ёстой” гэж би дотроо бодлоо.

Байцаалтын өрөөнд эргэж ирээд би эцэж туйлдсандаа шалан дээр унав. Цагдаа нар намайг бүчиж, буцаад бос хэмээн бархирлаа. Нүүрэн дундуур минь алгадсан өнөөх намхан нуруутай, махлаг цагдаа над руу давхиж ирэн, заналтайгаар өшиглөөд, дүр эсгэж байна хэмээн намайг буруутгалаа. Тэр мөчид бие минь салгалж эхэлсэн бөгөөд амьсгал давхцан, гүн амьсгаа авч эхэллээ. Зүүн хөл, цээжний зүүн тал маань татвалзан, өөд өөдөөсөө татаж эхлэв. Хамаг бие минь хүйтэн, хөшүүн болж, цагдаа нар яаж ч татаж, хөшлөө гэсэн намайг тэнийлгэж чадсангүй. Бурхан надад гарах гарц нээхийн тулд энэхүү өвдөлт, өвчинг ашиглаж байгааг би мэдэж байсан юм. Эс бөгөөс тэд намайг үргэлжлүүлэн харгисаар тамлах байв. Амь өрссөн байдалд байгааг минь харсныхаа дараа л эцэст нь ёрын муу цагдаа нар намайг зодохоо больцгоов. Дараа нь тэд намайг барын ванданд түгжиж, чуулганы эгчийг минь тамлахаар хажуу өрөө рүү орсон бөгөөд намайг мануулахаар хоёр цагдаа үлдээлээ. Эгчийн цус царцаам хашхирааныг би ахин дахин сонсоод, тэр чөтгөрүүд рүү дайрч очин, үхтлээ тулалдахыг асар их хүсэж байсан ч саажиж, туйлын их эцэж цуцсан байсан тул Бурханд залбирч, эгчид минь хүч чадал хайрлан, хамгаалснаар гэрчлэлд зогсох боломж олгооч гэж Бурханаас гуйхаас өөр яаж ч чадсангүй. Үүний зэрэгцээ ард түмнээ зовлонгийн гүнд унагасан ёрын муу, хорон тэр намыг би заналтайгаар харааж, хүний төрхтэй энэ араатнуудыг шийтгээч гэж Бурханаас хүслээ. Дараа нь, тэнд амь тавих гээд хэвтэж байгааг минь тэд хараад манаан дээрээ хүн үхүүлэхийг хүсээгүй тул намайг эцэст нь эмнэлэг явуулав. Эмнэлэг дээр ирсний дараа хоёр хөл болон цээж минь дахин татваганаж, хоорондоо татагдаж эхэлсэн бөгөөд биеийг минь эргүүлэн эгц байрлалд оруулахад хэдэн хүн шаардагдлаа. Хоёр гар минь хоёулаа бөмбөлөг шиг хөөж, цус нөжид будагдсан байв. Хоёр гар минь тэр чигтээ идээлж пэмбийсэн байсан тул тэд дусал залгаж чадаагүй юм. Учир нь зүүгээр хатгамагц хураагуур судаснаас цус урсаж, эргэн тойрных нь зөөлөн эдэд нэвчин, тарьсан газраас цус алдаж байв. Эмч юу болоод байгааг хараад: “Бид энэ гавыг тайлах хэрэгтэй!” гэлээ. Түүнчлэн намайг зүрхний өвчтэй байж болзошгүй хэмээн санаа зовсон тул нэмэлт шинжилгээ хийлгэхээр хотын эмнэлэг рүү явуулахыг цагдаа нарт зөвлөлөө. Тэр хорон муу цагдаа нар надад яаж ч туслахыг хүсээгүй боловч үүний дараа намайг гавлахаа больсон. Маргааш нь намайг байцааж байсан цагдаа, аман мэдүүлэг болгон ашиглах Бурханы тухай доромжлол, гүтгэлгээр дүүрэн мэдэгдэл бичээд, намайг гарын үсэг зур гэж шаардлаа. Тус мэдэгдэлд гарын үсэг зурахаас татгалзахад минь тэр унтууцаж, гарыг минь шүүрч аван, хүчээр хурууны хээг минь даруулсан билээ.

4-р сарын 9-ны оройхон дивизийн дарга болон хоёр эрэгтэй цагдаа намайг цагдан хорих газар луу хүргэлээ. Цагдан хорих газрын эмч хамаг бие маань хавагнасан, алхаж чадахгүй, гартаа ямар ч мэдээгүй болж, амь минь дээсэн дөрөөн дээр байх шиг байгааг хараад намайг тэнд үхэх вий гэж айсандаа хүлээн авахаас татгалзав. Дараа нь дивизийн дарга цагдан хорих газрын захирагчтай нэг цаг гаруй хэлэлцээ хийн, надад ямар нэг зүйл тохиолдвол цагдан хорих газар хариуцлага хүлээхгүй гэж амласан бөгөөд тэр үед л захирагч нь намайг хүлээн авахыг эцэст нь зөвшөөрсөн юм.

Арваад хоногийн дараа арав гаруй ёрын муу цагдаа өөр дүүргээс шилжиж ирсэн бөгөөд намайг өдөржин, шөнөжин ээлжээр байцаахын тулд цагдан хорих газарт түр томилогдлоо. Хоригдлыг байцааж болох хугацаанд хязгаар тогтоосон байдаг ч цагдаа нар үүнийг маш ноцтой чухал хэрэг хэмээсэн тул намайг ер зүгээр орхихгүй байлаа. Хэтэрхий удаан байцаах юм бол бие нь муу байгаа болохоор эрүүл мэнд нь муудах вий гэж айсандаа тэд байцаалтаа шөнийн 1 цагийн орчимд дуусган, хорихын өрөө рүү минь явуулаад, маргааш нь үүрээр намайг дууддаг байсан юм. Тэгээд гурав хоног дараалан өдөрт 18 цагийн турш намайг байцаав. Гэвч тэд хэдий намайг зовоож байсан ч би ганц ч үг хэлсэнгүй. Хатуу арга нь бүтэхгүй байгааг мэдсэн тэд зөөлөн арга руу шилжлээ. Тэгээд гэмтэл бэртэлд минь анхаарал хандуулан, надад эм авч өгч, шарханд минь тос түрхэж өгдөг байв. Ийм гэнэтийн “сайхан сэтгэлтэй” учирсан би сэрэмж алдан, “Чуулганы талаар зүгээр л ач холбогдолгүй зүйл хэлчихвэл зүгээр байх…” гэж бодох даруйд Бурханы үг санаанд орсон билээ: “Хуумгай хандлага бүү баримтал, харин аливаа зүйл тохиолдох үед Надад улам их ойрт; Миний гэсгээлтийг зөрчихөөс зайлсхийж, Сатаны зальхай явуулгад унахгүй байхын тулд бүх талаар сэрэмж, болгоомжтой бай” (Үг. I Боть: Бурханы илрэлт ба ажил. Христийн эхэн үеийн айлдварууд, 95-р бүлэг). Сатаны зальхай явуулгад автсан гэдгээ би гэнэт ойлголоо. Тэд хэдхэн хоногийн өмнө намайг тамлаж байсан тэр хүмүүс биш гэж үү? Тэд зан авираа өөрчилж болох ч ёрын муу уг чанар нь хувиршгүй—нэгэнт л чөтгөр бол ямагт чөтгөр байх болно. Тэд зүгээр л хонины арьс нөмөрсөн чоно бөгөөд үргэлж далд сэдэл өвөрлөж явдаг гэдгийг Бурханы үг надад ухааруулсан юм. Дараа нь тэд намайг яаж ч уруу татаж, зовоолоо гэсэн би ганц ч үг хэлсэнгүй. Удалгүй Бурхан тэдний үнэн төрхийг илчиллээ; Ву ахмад гэгч цагдаа: “Чи чуулганы удирдагч байж мөнгө хаана байгааг мэдэхгүй гэнэ ээ? Чамайг хэлэхгүй бол одоод мэдчих арга бидэнд байгаа шүү!” гэж ширүүнээр байцаасан юм. Хөгшин, янхигар цагдаа хараал зүхэл урсган, “Хараал идэг, харж үзээд байхаар даврах нь ээ! Чамайг ам нээхгүй бол гаргаад, дахиад дүүжилнэ шүү. Тэгээд чи Лиу Хулань болж, биднээс мэдээлэл нуухыг хүссээр байх нь уу, харна аа! Чамайг зохицуулах өчнөөн арга байгаа!” гэж бархирав. Түүнийг энэ маягаар ярих тусам би ам нээхгүй байхаар улам шийдлээ. Эцэст нь тэрээр бухимдсандаа алхаж ирээд, намайг түлхэж, “Ийм ааш авиртай байвал хорин жилийн ял хөнгөднө шүү!” гэв. Ингэж хэлчхээд өрөөнөөс цөхрөн гарч одов. Дараа нь Мужийн Олон Нийтийг Аюулаас Хамгаалах Хэлтэст үндэсний аюулгүй байдлын асуудал эрхэлсэн цагдаа намайг байцаахаар ирлээ. Тэрээр Бурханыг дайрч давшилж, эсэргүүцсэн олон үг хэлж, хэчнээн туршлагатай, мэдлэгтэй тухайгаа тасралтгүй сайрхахад бусад цагдаа нар түүнийг харамгүй магтав. Түүний сэхүүн, өөртөө сэтгэл хангалуун байдлынх нь муу муухайг харж, үнэнийг орвонгоор нь эргүүлж, цуурхал тараах бүх худал үг, хуурмаг буруутгалыг нь сонсоод энэ цагдааг үзэн ядах, зэвүүцэх зэрэгцлээ. Тэгээд түүнийг харж ч тэвчихгүй байсан тул зүгээр л урдах ханыг ширтэн, үг бүрийг нь сэтгэлдээ няцаав. Түүний хурц шүүмжлэл бүхий л өглөөжин үргэлжилсэн бөгөөд эцэст нь тэр ярьж дуусаад миний бодлыг асуулаа. “Би боловсролгүй болохоор таны юу гэж чалчаад байгааг ер ойлгосонгүй” гэж би тэвчээр алдан хэлэв. Уурссандаа тэр бусад байцаагчдад: “Энэ найдлагагүй болж. Аль хэдийн бурханжсан юм байна, өнгөрчээ!” гэж хэлээд, гонсойсон байдалтай сажилж одлоо. 

Ёрын муу цагдаа нар намайг цагдан хорих газрын өрөө рүү чирч оруулах үед Ван эгч тэр өрөөнд байгааг би хараад хайртай хүнийхээ бараанд зүрх сэтгэлд минь халуун дулаанаар бялхлаа. Энэ бол Бурханы зохион байгуулалт, зохицуулалт бөгөөд Бурханы хайр намайг харж хандаж байна гэдгийг би мэдэж байсны зэрэгцээ тухайн үед үндсэндээ эрэмдэг болж, гар хөл минь айхтар хавдан, идээ бээрт идэгдэж, хуруунууд минь хүрэхэд хатуу, зайдас шиг болж, мэдээ алдан, хоёр хөл минь бараг хөдөлж чадахгүй, хамаг бие сул дорой, өвдөлтөд нэрвэгдсэн байсан тул Бурхан ийм зүйл хийсэн гэдгийг би мэдэж байсан юм. Тэр хугацаанд эгч минь намайг өдөр бүр асардаг байсан юм—шүдийг минь угааж, нүүрийг минь цэвэрлэж, намайг усанд оруулж, үс самнан, хооллож ундалдаг байлаа… Нэг сарын дараа эгч суллагдсан бөгөөд намайг албан ёсоор баривчилсан тухай надад мэдэгдэв. Эгчийг суллагдсаны дараа би өөрийгөө асарч чадахгүй хэвээр байгаагаа, мөн цаашид хэр удаан хоригдохоо мэдэхгүй байгаагаа бодоод асар их арга мухардан, сэтгэлээр уналаа. Тэгээд өөрийн эрхгүй Бурханыг дуудсан юм: “Өө Бурхан минь, би эрэмдэг амьтан мэт санагдаж байна—цаашид яаж энэ хэвээр амьдрах юм бэ? Зүрх сэтгэлийг минь хамгаалаач гэж Танаас гуйя, тэгснээр би энэ нөхцөл байдлыг даван туулж болох юм.” Аргаа баран, яахаа огт мэдэхгүй байх яг тэр үед Бурханы үг бодогдлоо: “Нэг л өдөр Бурхан тань та нарыг огт танил биш газарт аваачих болно гэдгийг та нар бодож үзсэн үү? Би та нараас бүх зүйлийг чинь нэг өдөр булааж авахад та нарт юу болохыг төсөөлж чадах уу? Тэр өдөр та нарын эрч хүч одоогийнх шигээ байх уу? Та нарын итгэл дахин гарч ирэх үү?” (Үг. I Боть: Бурханы илрэлт ба ажил. Та нар ажлыг ойлгох ёстой—төөрөлдсөн байдлаар бүү дага!). Бурханы үг миний зүрх сэтгэлийг гэрэлтүүлэгч гэрэлт цамхаг мэт байж, Түүний хүслийг надад ойлгуулсан юм. “Одоо надад тулгарсан орчин бол миний хамгийн бага мэддэг орчин юм. Бурхан итгэлийг минь төгс болгохын тулд ийм орчинд Өөрийнх нь ажлыг туулахыг надаас хүсэж байна. Эгч минь намайг орхисон ч Бурхан тэгээгүй нь лавтай! Алхаж ирсэн замаа эргээд бодохоор Бурхан намайг замын алхам бүрд замчилсан! Бурханд найдвал давж чадахааргүй бэрхшээл гэж үгүй” гэж би дотроо бодоод, итгэл минь хэтэрхий бага юм гэдгийг харсан тул Бурханд ийнхүү залбирав: “Хүндэт Бурхан минь, би Таны гарт өөрийгөө бүрмөсөн даатгаж, Таны зохион байгуулалтыг дуулгавартай дагахыг хүсэж байна. Би ирээдүйд ямар ч нөхцөл байдалтай тулгарлаа гэсэн гомдоллохгүй, Таныг дуулгавартай дагана.” Залбирлаа дуусгасны дараа надад тайван, амар амгалан мэдрэмж төрлөө. Маргааш өдөр нь засан хүмүүжүүлэх офицер шинэ хоригдол авчрав. Тэрээр миний байдлыг хармагцаа гуйлгах ч үгүйгээр намайг асарч сувилж эхэллээ. Үүнээс би Бурханы гайхалтай, итгэмжит байдлыг харсан юм. Бурхан намайг орхисонгүй—хүний бодлыг оруулаад тэнгэр, газар дээрх бүх зүйл Бурханы гарт байдаг. Бурханы зохион байгуулалт, зохицуулалт байгаагүй бол урьд нь огт уулзаж байгаагүй энэ эмэгтэй яагаад надад ингэтлээ сайн хандана гэж? Үүний дараа би Бурханы хайрыг улам их харлаа. Тэр эмэгтэйг цагдан хорих газраас суллагдсаны дараа Бурхан миний урьд өмнө нь огт уулзаж байгаагүй эмэгтэйчүүдийг нэг нэгээр нь өндийлгөн, намайг асарч сувилуулсан бөгөөд тэд буухиа дамжуулах мэт миний асаргааг бие биедээ дамжуулж байв. Суллагдсаныхаа дараа миний данс руу мөнгө шилжүүлсэн зарим нэг хоригдол ч байлаа. Энэ хугацаанд бие минь жаахан зовсон хэдий ч хүнийг гэх Бурханы хайрын чин сэтгэлийг би мэдэрч чадсан юм. Хүн ямар ч нөхцөл байдалд орлоо гэсэн Бурхан хэзээ ч орхидоггүй, харин түүний байнгын туслахаар ажилладаг. Хүн Бурханд итгэх итгэлээ алдаагүй байгаа цагт Бурханы үйл хэргийг харж чадах нь лавтай.

Би нэг жил гурван сарын турш саатуулагдсаны дараа ХКН-ын засгийн газраас “буруу номын байгууллагаар дамжуулан хууль сахиулах үйл ажиллагаанд саад хийхээр ажилласан” гэх хэргээр яллуулан, гурван жил зургаан сарын хорих ял сонслоо. Ял сонссоныхоо дараа би Мужийн Эмэгтэйчүүдийн Шорон руу ялаа эдлэхээр шилжсэн юм. Шоронд бидэнд бүр ч хүний үнэргүй ханддаг байв. Бид өдөр бүр хар ажил хийх ёстой болдог байсан бөгөөд өдөр тутмын ажлын ачааллын шаардлага нь ямар ч хүний дуусгаж болох үндэслэлтэй хэмжээнээс хол илүү байлаа. Ажлаа дуусгаж чадахгүй бол бидэнд бие махбодын шийтгэл амсуулдаг байв. Хөдөлмөрөөрөө олсон бараг бүх мөнгө маань шоронгийн харгалзагчдын халаас руу ордог байсан юм. Бидэнд амьжиргааны зардал гэх нэрээр сар бүр цөөхөн хэдэн юань л өгдөг байлаа. Тэр шоронгийн ашигладаг албан үг нь хоригдлуудыг хөдөлмөрөөр дамжуулан засан хүмүүжүүлэх явдал байсан ч бодит байдал дээр бид зүгээр л мөнгөний машин, тэдний цалингүй зарц нар байсан юм. Гаднаас нь харахад, хоригдлуудын ялыг хөнгөлөх шоронгийн дүрэм журам маш хүнлэг санагдахаар байв—хоригдлууд тодорхой нөхцөлийг биелүүлснээр ялаа зохих ёсоор хөнгөлүүлэх эрхтэй болж болох байлаа. Гэвч үнэндээ энэ нь ердөө л өнгөлөн далдлалт, гадаад үзэмж төдий байсан билээ. Яг үнэн хэрэгтээ тэдний хүнлэг гэгдэх тогтолцоо нь цаасан дээрх хоосон үгээс цаашгүй байв: Харгалзагчдын биечлэн гаргадаг тушаал л шоронгийн жинхэнэ хууль байлаа. Шорон нь хангалттай хөдөлмөрийн хүчээр хангаж, шоронгийн харгалзагчдын орлогыг бууруулахгүйн тулд жил бүрийн нийт ял хөнгөлөлтийг чанга хянадаг байсан юм. Ял хөнгөлөх гэдэг нь хөдөлмөрийн бүтээмжийг сайжруулахын тулд шоронгийн ашигладаг арга хэрэгсэл байлаа. Шорон дахь хэдэн зуун хоригдол дундаас арав орчим нь л ялаа хөнгөлүүлдэг байсан тул хүмүүс тус жагсаалтад орохын тулд яс арьс болтлоо ажиллацгааж, бие биеийнхээ эсрэг хуйвалддаг байв. Гэвч, эцэст нь ялаа хөнгөлүүлдэг хоригдлуудын ихэнх нь анхнаасаа биеийн хүчний хөдөлмөр хийх шаардлагагүй байсан, цагдаа танил талтай хүмүүс байдаг байсан юм. Хоригдлууд энэ талаарх хорслоо сэтгэлдээ тээж явахаас өөр аргагүй байлаа. Зарим нь эсэргүүцэн амиа хорлосон ч дараа нь шоронгийн зүгээс хохирогчдын ар гэрийнхнийг тайвшруулах түүхийг дураараа зохиодог байсан тул тэдний үхэл бүгд хий дэмий болдог байлаа. Шоронд харгалзагчид бидэнд хэзээ ч хүний ёсоор хандаж байгаагүй; тэдэнтэй ярихыг хүсвэл бид газарт явган сууж, тэдэн рүү өлийж харах ёстой байсан бөгөөд сэтгэлд нь ямар нэг зүйл нийцэхгүй бол тэд биднийг загнаж, бузар хараал зүхлээр доромжилдог байлаа. Урт удаан гурван жил хагасын дараа миний ял эцэст нь дуусгавар болж, гэртээ харих үед маш туниагүй, эцэж туйлдан, бараг танигдахын аргагүй яс арьс болсон байгааг минь хараад гэр бүлийнхэн маань уй гашуугаа нууж чадалгүй, их ч уйлцгаасан даа. Гэвч бидний зүрх сэтгэл Бурханд талархах талархлаар дүүрэн байлаа. Намайг амьд мэнд хэвээр байгаад, мөн газар дээрх тэр тамаас бүрэн бүтэн гаргахын тулд намайг хамгаалсанд нь бид Бурханд талархсан билээ.

Саатуулагдаж байх үед минь хорон муу цагдаа нар хоёр ч удаа ирж, гэр орныг минь улайран онгичиж, нэгжсэн гэдгийг би гэртээ харьсныхаа дараа л олж мэдсэн юм. Бурханд итгэдэг аав ээж хоёр минь гэрээсээ зугтаж, засгийн газарт баригдахаас зайлсхийхийн тулд хоёр жил шахуу хугацааг дүрвэж өнгөрөөжээ. Эцэст нь тэднийг гэртээ эргэн ирэх үед хашааны шарилж байшин шиг өндөр ургаж, дээврийн нэг хэсэг нурж унаад, гэр орон маань тэр чигтээ аймшигтай ундуй сундуй болсон байж. Цагдаа нар бас манай тосгоноор явж, бидний талаар худал үг тараасан байв: Тэд намайг хүнээс ойролцоогоор нэг саяас зуун сая хүртэлх юань залилсан, эцэг эхийг маань дүүг их сургуульд явуулахын тулд хүнээс хэдэн зуун мянган юань залилсан гэж ярьсан байлаа. Энэхүү бүлэг чөтгөрүүд бол салбартаа тэргүүлэх мэргэжлийн дипломтой худалчид байсан юм! Үнэндээ эцэг эх маань гэрээсээ дүрвэсэн учраас дүү минь их сургуулийнхаа төлбөрийг тэтгэлгийн мөнгө болон зээлээр төлж, коллежоо төгсөхөөс өөр аргагүй болсон байлаа. Түүнчлэн дүү минь ажлаар гэрээс хол явах үедээ, эхлээд гэр бүлийнхээ тарьсан тарианы ургацаас зарж, долоогоно жимс түүж зараад замын зардлаа бага багаар цуглуулах ёстой болсон байв. Гэтэл тэр диаволууд мөс чанаргүй аашилж, гэр бүлийг минь зохиомлоор буруутгасан нь өнөөг хүртэл цуу яриа болон ам дамжсаар байгаа юм. Одоо ч тосгоныхон маань намайг ял эдэлсэн улс төрийн гэмт хэрэгтэн, залилан мэхлэгч хэмээн үл тоомсорлосоор байдаг билээ. Би ХКН буюу бүлэг диаволуудыг үнэхээр үзэн яддаг! 

Би Бурханыг дагаж өнгөрүүлсэн он жилүүдээ эргээд санахад ХКН-ын засгийн газрын чөтгөрлөг уг чанар болон мөн чанарыг онолын түвшинд илчилдэг Бурханы үгийг л хүлээн зөвшөөрсөн болохоос тэдгээрийг хэзээ ч үнэхээр ойлгоогүй байсан юм. Бага балчраас минь надад эх оронч боловсролын ягшмал зарчмыг суулгасан нь намайг тодорхой нэг байдлаар бодоход сургаж, системтэйгээр мэхэлсэн учраас би Бурханы үгийг хэтрүүлэг гэж ч боддог байсан бөгөөд улс орноо тахин шүтэхээ больж чадахгүй, үргэлж Коммунист Намын зөв, цэрэг арми манай эх орныг хамгаалдаг, цагдаа нар нийгэм дэх ёрын муу этгээдүүдийг шийтгэж, устган, олон нийтийн ашиг сонирхлыг хамгаалдаг гэж боддог байлаа. Тэр чөтгөрүүдийн гарт хавчлага туулснаар л би ХКН-ын засгийн газрын үнэн төрхийг олж харсан; тэд туйлын зальхай, хоёр нүүртэй бөгөөд Хятадын ард түмэн болон дэлхий дахиныг олон жилийн турш худал хуурмагаараа мэхэлж иржээ. Тэгээд итгэл бишрэлийн эрх чөлөө, ардчилсан хууль ёсны эрхийг баримталдаг дүр эсгэдэг ч бодит байдал дээр шашин шүтлэгийг улайран хяхаж хавчдаг. Тэд өөрсдийн дарангуйлал, албадан хяналт, харгислалыг л үнэхээр баримталдаг. ХКН-ын харгис хавчлагын явцад махан бие минь хүнд бэртэж, өвдөж, сул дорой байсан ч Бурханы үг намайг тасралтгүй гэгээрүүлж, итгэл, хүч өгсөөр байсан болохоор би Сатаны заль мэхийг нэвт харж, Бурханы төлөө гэрчлэлд зогсож чадсан юм. Үүний зэрэгцээ Бурханы хайр, сайхан сэтгэлийг гүнээ мэдэрч, Бурханыг дагах итгэл минь батажсан. Төгс Хүчит Бурханы үгэнд хэлдэгчлэн: “Одоо цаг нь болсон: Энэ чөтгөрийн жигшүүрт царайг урж хаяад, харалган болж, төрөл бүрийн зовлон, бэрхшээл туулсан хүмүүст зовлон шаналлаасаа өндийн босож, энэ ёрын муу хөгшин диаволаас нүүр буруулах боломж олгохын тулд хүн аль хэдийн бүх хүч чадлаа дайчилж, бүх хичээл чармайлтаа зориулж, бүх төлөөсийг төлсөн” (Үг. I Боть: Бурханы илрэлт ба ажил. Ажил ба оролт 8). Одоо би чуулганд эргэн ирж, сайн мэдээ түгээснээр үүргээ гүйцэтгэж байгаа. Бурханд талархъя! 


88. Шоронгийн зовлон бэрхшээл

Шяо Фань, Хятад

2004 оны 5 дугаар сарын нэгэн өдөр зарим ах эгч нартай хамт цуглаанд оролцож байтал 20 гаруй цагдаа дайран орж ирсэн юм. Тэд Хотын Үндэсний Аюулгүй Байдлын Бригадаас явна гээд, сүүлийн дөрвөн сарын хугацаанд миний гар утсыг хянаж байсан гэж хэллээ. Мөн энэ нь муж даяар явуулж буй эрс арга хэмжээний нэг хэсэг, Төгс Хүчит Бурханд итгэдэг олон итгэгч баривчлагдсан гэж хэлсэн юм. Тэд намайг байцаахаар хотын Коммунист Намын Сургууль руу аваачлаа. Намайг тийшээ ормогц гутлаа тайлаад, явган суухыг тушаав. Хэсэг хугацааны дараа хөл хөшсөн боловч намайг байрлалаа солихыг хүсэх бүрд цагдаа над руу хашхирч, өчүүхэн төдий ч хөдөлж болохгүй гэсэн юм. Тэд намайг тэнд хоёр цаг гаруй явган суулгаад, дараа нь байцааж эхэллээ. “Удирдагч чинь хэн бэ? Чуулганы мөнгийг хаана хадгалдаг вэ?” Би юу ч хэлсэнгүй. Тэгтэл Үндэсний Аюулгүй Байдлын Бригадын ахмад гав барьж орж ирээд, “Түүнтэй цагаа битгий дэмий үр. Энэний амтыг мэдрүүлээд өг!” хэмээн харгисаар хэлсэн юм. Тэгээд тэрээр надад “Хажуугийн өрөөн дэх чимээг сонсож байна уу?” гэлээ. Би хажуугийн өрөөн дэх эгчийн хашхирахыг сонсож байсан бөгөөд тэр даруй айж сандран, “Энэ цагдаа нар намайг ингэж тамлах гэж байна. Би яаж үүнийг тэвчих билээ?” гэж бодов. Тэгээд би Бурханд чимээгүйхэн залбирч, надад хүч чадал өгөхийг гуйж, Түүнд найдан, гэрчлэлд зогсохыг хүсэж байна гэж хэллээ. Яг тэр үед ахмад намайг өшиглөн газар унагаж, хоёр гарыг минь ар нуруунд гавлаад, дараа нь гавыг дээш доош угзарлаа. Ийм маягаар намайг хэдэн удаа угзарч чангаасны дараа маш их өвдсөн болохоор хөлс минь асгарч байв. Тэд арав гаруй минут үүнийгээ үргэлжлүүлээд эцэст нь болилоо. Энэ арга нь бүтэлгүйтсэнийг хараад тэд өөрөөр оролдож үзэхээр шийдэж, өөр хэсгийн хэдэн цагдаа болон хотын хэв журмын цагдаа нарыг авчирч, дараа нь намайг бүлэг бүлгээрээ байцааж эхэлсэн юм. Бүлэг бүрд дөрвөн цагдаа байсан бөгөөд намайг өдөр шөнөгүй ээлжлэн манаж, унтуулахгүйн тулд тамлаж байлаа. Нүдээ нээлттэй байлгаж чадахаа болиод зүүрмэглэх төдийд л цагдаа нар нүүр лүү минь хүйтэн ус цацаж, үснээс минь зулгаан, шийдвэрийг минь нурааж, ах эгч нараас минь урвуулж, Бурханаас урвуулахаар оролдож байв. Өдөр бүр би ухаан мэдрэлээ алдахдаа тулж, ганц хором л анхаарлаа төвлөрүүлж чадахгүй бол чуулганы мэдээллийг илчилж магадгүй гэж айж байсан юм. Би зүрх сэтгэлдээ Бурханд залбирсаар, энэ аймшигтай өдрүүдэд намайг залж чиглүүлэхийг Түүнээс гуйж байв. Цагдаа нар бас намайг зориуд доромжилж байлаа. Бие засах үедээ хаалгыг нь хаахыг тэд надад зөвшөөрдөггүй байсан бөгөөд эрэгтэй цагдаа нар яг гадаа нь нааш цааш явж байдаг байв. Зарим цагдаа бүр дотогш өнгийн хардаг, олон удаа тэд хаалганы хажууд зогсоод бие засахыг минь харж байдаг байсан юм. Ийм маягаар тэд намайг 12 хоног байцааж, тамлав. Би 10 гаруй хоног унтаагүй учраас ухаан мэдрэл минь туйлдаж, эцэст нь өтгөн хатлаа. Тэдний тамлалаас болоод би 58-аас 52 кг болж турсан ба ердөө 12 хоногийн дотор 6 кг жин хассан юм. 

Арван гурав дахь өдөр нь цагдаа нар намайг хотын хорих газарт аваачлаа. Сар хүрэхгүй хугацааны дараа тэд намайг ажиглаж тандахын тулд өндөр зэрэглэлийн зочид буудалд аваачсан юм. Тэд нөхрийг минь авчирч, чуулганы талаарх мэдээллийг өг гэж намайг ятгуулахын тулд нөхрийг минь надтай хамт нэг өрөөнд үлдээв. Эхэндээ би сул дорой болж эхэлсэн бөгөөд нөхөртэйгөө хамт тэр тамын нүхээс аль болох хурдан гарахыг маш их хүссэн юм. Гэвч тэндээс явахын тулд би Бурханаас урваж, ах эгч нарыгаа худалдах ёстой байлаа. Тэгтэл Бурханы үг санаанд оров: “Та нар цаг ямагт сэргэг байж, хүлээх ёстой бөгөөд Миний өмнө илүү их залбирах ёстой. Сатаны янз бүрийн явуулга, башир заль мэхийг олж харж, сүнсийг таньж мэдэн, хүмүүсийг мэдэж, бүх төрлийн хүмүүс, үйл явдал, юмсыг ялган таних чадвартай байх ёстой” (Үг. I Боть: Бурханы илрэлт ба ажил. Христийн эхэн үеийн айлдварууд, 17-р бүлэг). Цагдаа нар намайг зөөлрүүлж, Бурханаас урвуулахын тулд нөхрийг минь авчирсан гэдгийг Бурханы үг надад сануулсан юм. Энэ нь Сатаны башир заль мэх байсан бөгөөд би түүний урхинд унах аюулд оржээ. Цагдаа нар намайг байцааж байхдаа ах эгч нарын нэрсийн жагсаалт, хэсэг зураг өгөөд таньдаг хүмүүсээ заахыг шаардсан ч татгалзсан тухайгаа би бодов. Бас нөхөр минь миний итгэлийг үргэлж дэмждэг байсныг санасан бөгөөд энэ боломжийг ашиглаад тэр ах эгч нарт нөхрөөрөө сэрэмжлүүлье, тэгвэл тэд нуугдаж, баривчлагдахгүй байж чадна гэж бодсон юм. Ингээд би нөхрийнхөө мөрийг түшин уйлж байгаа дүр үзүүлээд, төлөвлөгөөгөө чихэнд нь шивнэж, нөхөр минь хийхээр зөвшөөрлөө. Гайхмаар нь, нэг эмэгтэй цагдаа өрөөнд нэн даруй дайран орж ирээд, “Чамаар туслуулах гэж бид чамайг энд авчирсан. Та нар юуны тухай яриад байгаа юм бэ? Эндээс гар!” гэж нөхөрт минь хэлэв. Цагдаа нар, чуулганы тухай мэдээлэл өгч, Бурханаас урва гэж намайг зоригжуулахыг нөхрөөс минь хүсэж байсан боловч явуулга нь бүтээгүйг хараад энэ эмэгтэй цагдаа галзууртлаа уурлаж, нөхрийг минь яаран хөөлөө. Энэ цагдаа нар үнэхээр хорлонтой, ёрын муу байв! Сатаны башир заль мэхэнд унахаас минь сэргийлсэн Бурханы удирдамжид талархъя! 

Дараа нь цагдаа нар намайг байцаахаар Коммунист Намын Сургуульд буцаан авчирлаа. Тэд намайг барын сандалд дөнгөлсөн ба нэг эмэгтэй цагдаа өрөөнд дайран орж ирээд, хуванцар углаашаар хацрыг минь цохиж эхлэв. Бүх юм харанхуйлж, дараа нь би сандал дээр тэрийн унасан байлаа. Тэр цагдаа намайг үхсэн дүр үзүүлж байна гэж хэлээд харааж зүхэн, үснээс угз татаж, үргэлжлүүлэн зодсон юм. Миний царай хөх ягаан чэс шиг хавдаж, нүднээс цус гоожлоо. Нэг эрэгтэй цагдаа ирж, намайг барын сандлаас суллаад, үснээс минь эв хавгүй татан буулгаж, намайг барын сандал доор чихэж оруулахаар оролдов. Би доор нь тийм ч сайн багтахгүй байсан болохоор тэрээр намайг өшиглөж, нохойноос өөрцгүй хэмээн харааж зүхэж байв. Тэд намайг сандлын доогуур чихэж, битгий хөдөл гэж хэлсэн ба дараа нь буцаагаад сандал дээр суулган, дахиад дөнгөллөө. Ийм харгисаар зодуулж, ингэж доромжлуулаад би асар их хямарч, сул дорой болж эхэлсэн юм. Би дотроо: “Тэд намайг эрүүдэн шүүхээ болихгүй нь. Хэзээ энэ ер нь дуусах юм бэ?” гэж бодсон. Туйлын их шаналсандаа би үхэхийг хүсэж эхэлсэн боловч барын сандалд дөнгөлүүлсэн тул үхэх боломж ер байсангүй. Иймээс би зүрх сэтгэлдээ Бурханд залбирсаар байсан бөгөөд түүхийн туршид Эзэний сайн мэдээг номлосныхоо төлөө хяхан хавчигдсан ариун хүмүүсийн талаар бодлоо. Тэдний заримыг морьдоор тасдаж, заримыг нь чулуугаар шидэн хөнөөж, заримыг нь хэдэн хэсэг болгон хөрөөдсөн. Тэд бүгдээрээ хэвийн хүмүүсийн тэсвэрлэж чадахааргүй эрүү шүүлтийг туулж, бүгд амиараа Бурханд гэрчлэл хийсэн юм. Гэтэл би энэ өчүүхэн төдий өвдөлтийг ч тэвчиж чадахгүй, үүнээс зугтахын тулд үхэхийг ч хүсэж байв. Би маш сул дорой байсан бөгөөд огтхон ч гэрчлэл хийгээгүй. Эдгээр зүйлийг бодоод би харуусал, шаналалд автсан тул залбирч, гэмшихийн тулд Бурханы өмнө яаран очлоо. Яг тэр үед би гадаа цонхны ойролцоо нэг жижигхэн шувуу сууж байхыг анзаарсан юм. Шувууны өд саарал өнгөтэй байсан, тэр өдөр шиврээ бороо орж байсныг би санаж байна. Шувуу жиргэсээр байсан бөгөөд тэр шувуу “Гэрчлэлд зогс, гэрчлэлд зогс…” гэж хэлж байх шиг сонсогдож, шувууны жиргэх нь улам хурдассаар сүүлдээ дуу нь бараг сөөнгөтөж сонсогдсон юм. Бурхан энэ жижигхэн шувууг ашиглаад надад сануулга өгч байгааг би ухаарч, ихэд сэтгэл хөдлөн, нулимс урсган Бурханд залбирч, “Бурхан минь, би аймхай хулчгар байхыг хүсэхгүй байна. Ийм сул дорой, эмээсэн байдлаар үхэхийг хүсэхгүй байна. Надад итгэл, хүч чадал өгөөч. Би гэрчлэлд зогсож, Сатаныг шившиглэхийг хүсэж байна” гэсэн юм. Яг тэр үед Бурханы үг санаанд орлоо: “Магадгүй та бүхэн эдгээр үгийг санаж байгаа байх: ‘Учир нь цаг зуурын хөнгөн зовлон маань бидэнд зориулан алдрын мөнхийн жинг үлэмж арвин болгодог.’ Урьд нь та нар бүгд энэ үгийг сонссон атлаа хэн ч энэ үгийн жинхэнэ утгыг ойлгоогүй. Өнөөдөр тэдгээрийн бодит ач холбогдлыг та нар сайн мэднэ. Бурхан эцсийн өдрүүдэд эдгээр үгээ агуу улаан луу цагариглан хэвтэж байдаг газар нутагт түүний харгисаар хяхаж хавчсан хүмүүс дээр биелүүлэх болно. Агуу улаан луу Бурханыг хавчдаг, Бурханы дайсан тул энэ газар нутагт Бурханд итгэдэг хүмүүс ийнхүү доромжлол, хавчлагад өртдөг. Тийм учраас эдгээр үг нь энэ бүлэг хүнд, та нарт биелдэг” (Үг. I Боть: Бурханы илрэлт ба ажил. Бурханы ажил хүний төсөөлдөг шиг энгийн үү?). “Эцсийн энэ өдрүүдэд та нар Бурханд гэрчлэл хийх ёстой. Зовлон чинь хэчнээн их байх нь хамаагүй, та нар бүр эцсийг нь хүртэл алхах ёстой, эцсийн амьсгалаа авч байхдаа ч Бурханд үнэнч байж, Бурханы зохицуулалтад захирагдсаар байх ёстой; энэ нь л Бурханыг үнэхээр хайрлаж байгаа хэрэг бөгөөд энэ нь л хүчтэй, цангинасан гэрчлэл юм” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). Бурханы үг намайг тайвшруулж, зоригжууллаа. Хятадын Коммунист Нам нь диавол Сатан, Бурханы дайсан тул Бурханд итгэж, үүргээ гүйцэтгэх явцдаа ХКН-д хавчигдаж, хорлогдох нь зайлшгүй гэдгийг тэдгээр нь надад харуулсан билээ. Гэхдээ Бурханы мэргэн ухаан Сатаны зальжин арга ухаанд үндэслэн хэрэгждэг бөгөөд бидний итгэл, дуулгавартай байдлыг төгс болгохын тулд Бурхан Сатаны оноосон хавчлага, харгис эрүү шүүлтийг ашиглаж, улмаар бүлэг ялагчдыг бий болгодог. Би үнэнийг олж авахын төлөө зовж байсан бөгөөд энэхүү зовлон нь утга учиртайн сацуу үнэ цэнтэй байв. Яг тэр үед би, биднийг аврахын тулд Бурхан Өөрөө махбод болж, гололт, гүжирдлэгийг тэвчиж, ХКН-д мөшгүүлж, хавчигдан, хоргодох газар олж чадахгүй байсан тухай бодсон юм. Бурхан ийм их доромжлол, шаналал туулсан байхад завхарсан хүний хувьд миний өчүүхэн жаахан зовлон юухан байх билээ? Христтэй хамт зовж чадна гэдэг нь нэр төрийн хэрэг байв. Би айдастайгаар үхэлтэй нүүр тулж болохгүй; Сатан намайг яаж ч эрүүдэн шүүсэн бай, эцсийн амьсгалаа хүртэл Бурханыг хангалуун байлгахын тулд гэрчлэлд зогсоно гэж би шийдсэн юм! Сүүлд нь, Үндэсний Аюулгүй Байдлын Бригадын ахмад онцгүй инээмсэглэн “Чи нэлээд сайн тэвчиж байх шиг байна. Бид чамд ингэж хандахаар төлөвлөөгүй. Бидэнд бүх зүйлээ хэлж, бидэнтэй хамтран ажиллах л юм бол удахгүй хариад гэр бүлийнхэнтэйгээ эргэн нэгдэж болно гэдгийг би баталж байна” гэлээ. Тэд надад идүүлэхээр тахианы хэдэн мөч, талх авчирсан ч энэ нь зүгээр л намайг урхидан Бурханаас урвуулах өөр нэг заль гэдгийг би мэдэж байв. Би тэднийг хараад, “Би үүнд чинь талархахгүй байгаа болохоор битгий төвөг уд. Би бол та нарын хувьд махны модон дээр тавиад хүссэнээрээ хэрчдэг мах төдий гэдгээ мэдэж байна. Би эндээс амьд мэнд гарахгүйгээ мэдэж, тэр баримтыг хүлээн зөвшөөрч байгаа болохоор та нар хүссэнээ л хий. Та нарын асуултын хариултыг мэдэхгүй гэдгээ би аль хэдийн хэлсэн!” хэмээн товч бөгөөд тодорхой хэлсэн юм. Тэгтэл тэр ахмад хүйтнээр инээмсэглэн, “Битгий ийм ноцтой бай. Бага зэрэг уужуу бай л даа. Зүгээр л бидний мэдэхийг хүссэн зүйлийг хэлчих, тэгээд гэртээ харьж болно шүү дээ” гэв. Тэгээд тэр эргэж хараад, мяраан явж одлоо. Үүний дараа цагдаа нар намайг барын сандал дээр суулгасаар байв. Хоёр долоо хоногийн дараа тэд намайг хорих газарт аваачсан юм. Тийм хүнд гэмтэж бэртсэнийг минь хараад тэндхийн ажилчид намайг авахаас татгалзлаа. Үндэсний Аюулгүй Байдлын Бригадын цагдаа нар намайг өөрөө унаад гэмтсэн гэж албан хүчээр хэлүүлсэн тул хорих газрын цагдаа нар намайг хүлээн авахаас өөр аргагүй болсон юм. 

Хорих газарт нэг сар суусны дараа цагдаа нар намайг нэмж байцаахаар Коммунист Намын Сургууль руу буцаан аваачив. Тэд намайг барын сандал дээр 24 цагийн турш суулган босоогоор нь түгжиж, хөлийг минь 90 градус нугаллаа. Энэ нь нэг сар үргэлжилсэн юм. Миний хүзүү тэвчихийн аргагүй өвдөж, хөл минь аймшигтай их хавдав. Цагдаа нар намайг үргэлж дооглож, доромжилж, зодож байсан бөгөөд би дотроо уурлан хилэгнэж байлаа. Ялангуяа, тэд Төгс Хүчит Бурханд итгэдэг маш олон хүнийг яаж баривчилсан тухайгаа ярьж, баривчилсан хүн нь эрэгтэй эмэгтэй, хөгшин залуу байх нь хамаагүй, айлгахын тулд эхлээд эрүүдэн шүүдэг ба эцэст нь бүгд хамтран ажилладаг гэж хэлэхийг нь би сонссон юм. Энэ бол айлган сүрдүүлэх арга гэж тэд хэлсэн. Энэ мангаснууд ах эгч нарыг минь хэрхэн зовоосон талаараа хөөрөн бардамнахыг сонсож, сэтгэл хангалуун, харгис догшин байдлаар инээхийг нь харах үедээ би тэднийг туйлын их үзэн ядаж, шүд зуудаг байв. ХКН бол үнэхээр зугаацахын тулд хүмүүсийг шархлуулдаг бүлэг чөтгөр мөн. Би чимээгүйхэн залбирч, энэ мангаснуудыг хараан зүхэж байлаа. Хожим нь цагдаа нар хүсээд байсан мэдээллээ авахгүй нь гэдгээ мэдээд намайг цагдан хорих төв буюу гэмт хэрэгтнийг хорих газарт шилжүүлсэн ба дараа нь тархи угаахын тулд өөр хаа нэгтээ шилжүүлэв. Эцэст нь намайг хотын хорих газарт буцаан аваачиж, тэнд нэг жил, гурван сар хорьсон юм. Цагдаа нар сүнсийг минь сүйрүүлж, Бурханаас урвуулахын тулд энэ бүхнийг хийсэн боловч амжилт олсонгүй. Сүүлд нь тэд надад “феодалын мухар сүсэг ашиглан хуулийн хэрэгжилтэд саад болсон” хэмээн буруутгаж, дөрвөн жилийн ял оноосон билээ. 

Шоронд байхдаа би амьдын тамд байх нь ямархуу санагдахыг дахин нэгэнтээ мэдэж авсан юм. Би хүн бүр тус тусын ажлыг хийдэг үйлдвэрлэлийн шугам дээр хувцас хийхээр болов. Технологийн үйл ажиллагааг дагаж чадаагүй, эсвэл ажлаа дуусгаж чадаагүй хэнийг ч бай ажлаа оройн 11 цагт дуусгасных нь дараа 30 минутаас нэг цаг хүртэл зогсоодог байлаа. Тэр хугацаанд би хоолноос гадна бүх цагаа ажлын өрөөнд өнгөрүүлсэн юм. Цангах үедээ юм уух ч зав гардаггүй, тэр ч бүү хэл бие засах газар луу ирж очихдоо гүйх хэрэгтэй болж, эцэст нь маш их өтгөн хатдаг боллоо. Өдөр болгон бүхэл өдөржин сууж ажилладаг, хийх ажил маш их байдаг байсан болохоор, мөн цагдаа нарын гарт эрүү шүүлт амсаж, хоёр сар гаруй хугацаанд барын сандал дээр сууснаас болоод эцэст нь хүзүү минь ахин дахин хүчтэй өвдөж, үргэлж толгой өвдөж, дотор муухайрдаг болов. Нэг удаа усанд орж байхдаа халтирч унаад, толгойгоороо шал руу хүчтэй мөргөж, нуруугаа шатанд цохиод, ухаан санаа манарч, огт хөдөлж чадахгүй, нуруугаа хугалсан мэт санагдаж, маш их өвдөж байлаа. Бусад хоригдлууд ч намайг гарцаагүй үхнэ, эсвэл тахир дутуу болно гэцгээж байв. Тэд бүгдээрээ тусламж гуйн хашхирч, түгшүүрийн хонх дуугаргасан боловч хэн ч ирсэнгүй. Эцэст нь зарим хоригдол намайг ор луу минь өргөж аваачлаа. Миний бие хэмхэрсэн мэт санагдаад, өвдсөндөө өөрийн эрхгүй уйлж байв. Тэр шөнө маш их өвдсөн болохоор би огт унтаж чадсангүй. Маргааш өглөө нь 8 цагт харгалзагч эцэст нь нэг юм ирж, хэр ноцтой гэмтсэнийг минь мэдэхээр тэвчээргүйгээр шаардлаа. “Миний нуруу хугарсан юм шиг байна. Би огт хөдөлж чадахгүй, бас толгой үнэхээр их өвдөж байна” гэж би хэлэв. Гэтэл харгалзагч зүгээр л дооглож, “Том асуудал биш байна. Чи дээд давхар луу гарч ажиллах хэрэгтэй, хийх ажил чинь их байгаа. Хэрвээ хөдөлж чадахгүй бол нэг нэгнийг олоод үүрүүлээд яв. Хэн ч туслахгүй бол тийшээ өөрөө мөлхөөд л очих болж дээ!” гэж хэлчхээд яваад өгөв. Ингээд би тэр аймшгийн өвдөлтийг тэвчиж, орноосоо аажмаар босоход минь туслаач гэж зарим хоригдлоос гуйх хэрэгтэй боллоо. Намайг суугаа байрлалд аваачихад л 30 юм уу 40 минут болсон бөгөөд дараа нь би аажмаар шатны хонгил руу алхаж, дараа нь шатаар өгссөн юм. Ажлын байрандаа очих гэж үнэхээр зовсон бөгөөд доош суухаар оролдож байсан ч хэдэн арван удаа оролдсоны эцэст ерөөсөө сууж чадахгүй байв. Эцэст нь би машинаасаа бариад, өвдсөндөө шүд зуун, хамаг хүчээ дайчлан доош суухад нуруунд минь ямар нэг зүйл хугарах шиг санагдсан бөгөөд шаналгаатай их өвдөж байлаа. Эмчийг ажилдаа иртэл тэсэхэд үнэхээр хэцүү байсан боловч эмч надад зүгээр л жаахан иод түрхээд, гурван нотогинсен шахмал өгч, үүнийг залгиж уугаад ажилдаа ор гэж хэлэв. Ингээд миний бие болон зүрхний өвдөлт цаашид тэсэхийн аргагүй санагдаж, надад ийм хүнлэг бусаар хандсаных нь төлөө би тэр цагдаа нарыг үзэн ядсан юм. Тэдний нүдээр хоригдлууд нохойноос өөрцгүй байсан—бид ердөө л тэдний төлөө мөнгө олдог машин байв. Тэгээд би нэг жил хүрэхгүй хугацаанд шоронд байгаа тухайгаа бодлоо, гэтэл миний ял дөрвөн жил байдаг. Би ер нь яаж тийм удаан байх юм бэ? Амьд гарах эсэхээ би үнэхээр мэдэхгүй байлаа. Үүнийг бодоод маш их ганцаардаж, хоосон санагдаад, өөрийн мэдэлгүй Бурханы үгийн дуртай магтан дуугаа амандаа аялж эхлэв: “Зовлон зүдүүртэй тулгарах үедээ чи махан биеийн төлөөх зовнилоо хойш тавьж, Бурханы эсрэг гомдол гаргахгүй байж чаддаг байх ёстой. Бурхан Өөрийгөө чамаас нуух үед Түүнийг дагах итгэлтэй байж, урьдын хайраа бөхөөж, сарниулалгүйгээр хадгалж чаддаг байх ёстой. Бурхан юу ч хийсэн чи Түүний хэв загварт захирагдаж, Түүний эсрэг гомдол гаргахаасаа илүү махан биеэ хараахад бэлэн байх ёстой. Чи шалгалттай тулгарах үедээ хэдийгээр гашуун нулимс унагаж, хайртай эд зүйлээсээ хагацах дургүй байсан ч гэсэн Бурханыг сэтгэл хангалуун болгох ёстой. Энэ л жинхэнэ хайр, итгэл билээ. Чиний жинхэнэ биеийн хэмжээ ямар ч байсан гэсэн бэрхшээл зовлонг эдлэх хүсэл болон жинхэнэ итгэлийн аль алиныг нь чи эхлээд эзэмших ёстой бөгөөд махан биеийг хаях хүсэл мөн чамд байх ёстой. Чи Бурханы хүслийг хангахын тулд хувийн бэрхшээл зовлонг тэсэж даван, хувийн ашиг сонирхолдоо хохирол амсахад бэлэн байх хэрэгтэй. Мөн чи зүрх сэтгэлдээ харамслыг мэдэрч чаддаг байх ёстой: Урьд нь чи Бурханыг сэтгэл хангалуун байлгаж чаддаггүй байсан, одоо чи харамсаж чадна. Эдгээрийн аль нь ч чамд дутагдах ёсгүй—ийм зүйлсээр дамжуулан Бурхан чамайг төгс болгоно. Хэрэв чи эдгээр шалгуурыг хангаж чадахгүй бол төгс болгуулж чадахгүй” (Хургыг дагаж шинэ дуу дуулъя номын “Хэрхэн төгс болгуулах тухай”). Би энэ магтан дууг аяархан дуулсан бөгөөд дуулах тусам улам сэтгэл хөдөлж байлаа. Миний дотор хүч чадал мэдрэгдэж эхэлсэн бөгөөд одоо би энэ диаволын ичээнд зовж байж болох ч сульдаж доройтсон байхад минь Бурханы үг намайг залж чиглүүлж, надад итгэл, хүч чадал өгсөөр байна гэдгийг мэдэрсэн юм. Бурхан хэзээ ч намайг орхиогүй, Бурханы үгтэй хамт байхад би ганцаараа биш. Ингэж бодоод би маш их тайвширч, зовлонг тэсвэрлэх шийдвэргүй байсандаа харамсав. Эдгээр бэрхшээл, шалгалттай нүүр тулаад би сөрөг байдалд автаж, Бурханы зүрхийг шархлуулжээ. Би баривчлагдсанаасаа хойш юу туулсан тухайгаа бодлоо. Цагдаа нар намайг удаан хугацаанд хохироож, эрүүдэн шүүж байсан бөгөөд Бурханы үгийн удирдамж байгаагүй бол, Бурхан намайг харж хандаагүй бол би өдийд хэд дахин үхчихсэн байх байв. Одоо энэ хүнлэг бус эрүү шүүлтийг дахин нэгэнтээ амсаад, би Бурханд найдаж байгаа цагт үүнийг ч бас давна гэсэн итгэл надад байлаа. Бурхан миний итгэлийг төгс болгохын тулд энэ нөхцөл байдлыг ашиглаж байжээ. Би Түүнийг дахиад шархлуулж болохгүй гэдгээ мэдэж байв; би Түүнд найдан, хүчирхэгжиж, амьд мэнд байж, Түүнд гэрчлэл хийх ёстой байлаа. Эдгээр зүйлийг бодоод миний мэдэрч байсан зовлон шаналал арилж эхлэв. Тэр хугацаанд, Сатаны учруулсан хор хөнөөл, эрүү шүүлтийн үеэр Бурханы үг л намайг залж чиглүүлсэн юм. Эцэст нь миний ял дуусаж, би газар дээрх тэр тамаас амьд мэнд алхан гарсан билээ. 

Гэртээ хариад би, цагдаа нар намайг луйварчин гэх цуу яриа тараагаад завгүй байсан тухай сонссон юм. Тэр бүх хов жив, хөршүүдийн буруушаалтаас зайлсхийхийн тулд нөхөр минь өөр газар ажил олох хэрэгтэй болсон бөгөөд надаас салахыг хүсэж байна гэж хэллээ. Намайг шоронд орсонд хадам ээж маш их ичсэн болохоор над руу бараг л харж чадахгүй байв. Охиныг минь ч бас багш нар, ангийнхан нь хайр найргүй шоолж, тосгоны нэг ч хүүхэд охинтой минь хамт тоглохыг хүсэхээ больжээ. Юу болж өнгөрснийг хараад би нулимсаа барьж тэвчсэнгүй. Үнэхээр аз жаргалтай байсан манай гэр бүл ХКН-ын хавчлагаас болоод иймдээ тулсан байв. Би ХКН-ыг сэтгэлийнхээ угаас үзэн яддаг! Тэгтэл Бурханы үгийн нэг хэсэг санаанд орлоо. Төгс Хүчит Бурхан ингэж хэлсэн байдаг: “Эртний өвөг дээдэс үү? Хайртай удирдагчид уу? Тэд бүгд Бурханыг эсэргүүцдэг! Тэдний хөндлөнгийн оролцоо нь тэнгэрийн доорх бүхнийг түнэр харанхуй, эмх замбараагүй байдалтай болгосон! Шашны эрх чөлөө юу? Иргэдийн хууль ёсны эрх, ашиг уу? Тэдгээр нь бүгд нүглээ нуух заль мэх юм!… Бурханы ажилд яагаад ийм туулшгүй их саад бартааг тавина вэ? Бурханы хүмүүсийг мэхлэхийн тулд яагаад янз бүрийн арга заль хэрэглэнэ вэ? Жинхэнэ эрх чөлөө, хууль ёсны эрх, ашиг хаана байна вэ? Шударга ёс хаана байна? Тайтгарал хаана байна вэ? Халуун дулаан байдал хаана байна? Бурханы ардуудыг мэхлэхийн тулд яагаад ов мэхтэй арга хэрэглэнэ вэ? Бурханы ирэлтийг дарахын тулд яагаад хүч хэрэглэнэ вэ? Өөрийн бүтээсэн газар дэлхий дээр чөлөөтэй хэрэн хэсэх боломжийг Бурханд яагаад олгодоггүй юм бэ? Толгойгоо тавиад амрах газаргүй болтол нь Бурханыг яагаад мөшгөнө вэ? Хүмүүсийн дундах халуун дулаан байдал хаана байна вэ? Хүмүүсийн дундах угталт хаана байна вэ? Бурханыг яагаад тэгж цөхрөнгөө бартал нь хүлээлгэнэ вэ? Бурханыг яагаад ахин дахин хашхирахад хүргэнэ вэ? Бурханыг яагаад хайртай Хүүгийнхээ төлөө санаа зов гэж хүчилнэ вэ? Энэхүү харанхуй нийгмийн өрөвдөлтэй манаач нохойнууд нь Өөрийн бүтээсэн дэлхийдээ чөлөөтэй ирж, очихыг Бурханд яагаад зөвшөөрдөггүй юм бэ?” (Үг. I Боть: Бурханы илрэлт ба ажил. Ажил ба оролт 8). Бурханы үгийг тунгаан бодож байхдаа би ХКН-ын үзэшгүй муухай байдлыг нэвт шувт ойлгосон юм. Тэд гаднаа зөв шударга дүр эсгэж, “шашны итгэл үнэмшлийн эрх чөлөө”, “ард түмний төлөө хууль, дэг журмыг баримтлах”, “ард түмнээ халамжлах” тухай чалчдаг. Ариун журам, ёс суртахууны тухай бүхий л зөв зүйлийг хэлдэг мөртөө итгэгчдийг баривчилж, хяхан хавчиж, цуу яриа тараахын тулд нууцаар өөрт байгаа бүх аргыг ашигладаг, үүний үр дүнд тоо томшгүй олон Христэд итгэгч шоронд орж, гэртээ харьж чадалгүй, гэр бүлүүд нь тарж бутардаг. ХКН үнэндээ юу болохыг би өмнө нь хэзээ ч харж байгаагүй бөгөөд үүнийг тахин шүтдэг байлаа. Гэвч хавчлагыг нь туулсныхаа дараа ХКН бол хүмүүсийг хохироодог тэргүүн чөтгөр гэдгийг эцэст нь харсан. Мөн чанартаа энэ нь Бурхан болон үнэний дайсан бөгөөд хамгийн ёрын муу, хамгийн харгис бүлэг диавол юм. 

Шоронгоос гарсны минь дараа цагдаа нар намайг ажиглаж цагдахаа ер больсонгүй. Манай орон нутгийн хэлтсийн цагдаа нар Бурханд итгэсээр байгаа эсэхийг минь үргэлж асуудаг байсан бөгөөд гэртээ Бурханы үгийг унших үедээ би урд хаалгаа сайтар түгжих ёстой болдог байв. Би Бурханы үгийн номоо хамгийн нууц газарт нууж, цуглаанд явахдаа, эсвэл сайн мэдээ номлохдоо маш анхаарал, болгоомжтой байх ёстой байлаа. 2013 оны 3 дугаар сарын нэгэн өдөр миний хариуцаж байсан чуулганы нэг удирдагч, хоёр санваартан баривчлагдсан бөгөөд би чуулганы зарим эд зүйлийг хурдхан зөөж, зарим ах эгч нарт сэрэмжтэй бай гэж мэдэгдэх хэрэгтэй болов. Энэ бүхнийг зохицуулж байтал нэг эгчийн “Баривчлагдсан удирдагчид ах эгч нарын жагсаалт байгаа болохоор цагдаа нар одоо жагсаалтыг авчихсан байх” хэмээн хэлэх нь сонсогдлоо. Цагдаа нар ажиглалтын бүх видеог шалгаж, танихгүй хүмүүсийг хайн, хаалганаас хаалга дамжин итгэгчдийг хайхаар бэлдэж байгаа гэж тэр эгч хэлсэн юм. Түүнчлэн цагдаа нар: “Ганц хүнийг орхигдуулсны оронд мянган хүнийг хилсээр баривчилсан нь дээр!” хэмээн сүрдүүлсэн. Үүнийг сонсоод би маш их сандарч, айлаа. Урьд нь итгэлээсээ болоод баривчлагдаж байсан учраас тэдэнд миний бүртгэл байгаа. Хэрвээ цагдаа нар нүүр царай таних тандалт ашиглавал би гарцаагүй баривчлагдана. Хэрвээ дахиад баривчлагдах юм бол амьд гарах ямар ч аргагүй—тэд лавтайяа амьд үлдээхгүй. Ингэж бодоод би аль болох хурдан зугтах ёстой гэдгээ ухаарсан юм. Гэвч өөр чуулганд очих үед сэтгэл санаа минь тайвширч чадахгүй байсан бөгөөд мөс чанартаа зэмлүүлж байв. Тэр чуулганд яаралтай зохицуулах шаардлагатай олон ажил байсан боловч амиа хамгаалахын тулд би үүрэг даалгавраа хаясан. Хэрвээ би одоо явах юм бол Бурханы гэрийн ашиг сонирхлыг хамгаалахгүй! Миний мөс чанар, хүн чанар хаана байна? Би аймхай хулчгар хүн шиг авирлаж байгаа бус уу? Бурханд итгэх жинхэнэ итгэл надад алга—миний гэрчлэл хаана байна? Эдгээр зүйлийг бодоод би яаравчлан Бурханы өмнө очин залбирч, надад итгэл, хүч чадал хайрлаж, намайг хамгаалаач гэж гуйсан юм, ингэснээр би гэрчлэлд зогсож чадах байв. 

Дараа нь би Төгс Хүчит Бурханы үгийн нэг хэсгийг уншлаа: “Хүмүүс амиа золиослоход бэлэн байх үед бүх зүйл ялихгүй болж, хэн ч тэднийг дийлж чадахгүй. Аминаас илүү чухал зүйл юу байх юм бэ? Тиймээс Сатан хүмүүст өөр юу ч хийх чадваргүй болдог ба тэр хүнийг яаж ч чадахгүй. Хэдийгээр ‘махан биеийн’ тодорхойлолтод махан бие Сатанаар завхруулагдсан гэдэг боловч хэрвээ хүмүүс үнэхээр өөрсдийгөө зориулж, Сатанаар жолоодуулахгүй бол хэн ч тэднийг дийлж чадахгүй” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдваруудын нууцын тухай тайлбар, 36-р бүлэг). Бурханы үгийг тунгаан бодоод би, энэ нөхцөл байдал бол Бурханы туршилт, сүнсний ертөнцөд өрнөж буй дайн гэдгийг ойлгосон юм. Би Бурхантай хамт зогсон, Сатаныг шившиглэж, Бурханыг гэрчлэхийн тулд өөрийн амийг өргөл болгох ёстой гэдгээ мэдэж байлаа; тийм шийдвэрлэх мөчид би амь дүйн зугтаж яавч болохгүй байсан юм! Би Бурханы гэрийн ажлыг хамгаалах ёстой байв—тэр нь мөс чанар, хүн чанартай хүний хийх ёстой яг тэр зүйл байлаа. Би зөвт байдлын төлөө хавчлага амсаж байсан бөгөөд үхсэн ч гэсэн үнэ цэнтэй байх байсан юм. Хэрвээ би олиггүй амьдарч, Сатанд бууж өгсөн бол бие минь амьд үлдлээ ч гэсэн алхаж буй үхдэл адил байх байв. Ингэж бодоод би чөлөөлөгдөж, нөгөө чуулган руу яаравчлан буцаж очоод, Бурханы үгийн бүх номыг зөөхөд ах эгч нарыг зохион байгуулж, бүгдэд нь нуугдаарай гэж хэлсэн юм. Чуулганы бүх ажлыг нэлээд хурдан зохицуулаад би удирдамжийнх нь төлөө Бурханд талархлаа! 

Төгс Хүчит Бурханд 20 гаруй жил итгэж, ХКН-ын хавчлага, дарлалыг тасралтгүй амсахдаа хэдийгээр би шаналал зовлон амссан байж болох ч Бурханы үгийн удирдамжтайгаар зарим үнэнийг ойлгож, зөв буруу, зөв шударга байдал болон ёрын мууг ялгаж сурч, бас тийм ер бусын орчин нөхцөлд Бурханд найдаж сурсан. Бурханы үгийн эрх мэдлийг үнэхээр мэдэрч, Бурханд итгэх итгэл минь нэмэгдсэн. Энэ бүхэн нь Бурханы нигүүлсэл юм. Төгс Хүчит Бурханд талархъя! 


89. Тархи угаахын эсрэг тулаан

Жао Лян, Хятад

Би 19 настай байхдаа Бурханд итгэснийхээ төлөө Хятадын Коммунист Намын цагдаа нарт баривчлагдсан юм. Тэд Бурханыг үгүйсгүүлж, ах эгч нараас минь урвуулахын тулд намайг 60 хоногийн эрүү шүүлт, тархи угаалтад оруулсан. Тэрхүү туршлага үнэхээр зүрх сэтгэлд минь хадагдсан бөгөөд би үүнийг хэзээ ч мартахгүй.

Тэр өглөө цуглаанд явах замдаа би, миний очиж явсан газрын ойролцоо гурван машин зогсож байхыг анзаарч, бага зэрэг тавгүйтлээ. Тэнд ихэвчлэн тийм олон машин байдаггүй байв. Би очингуутаа ах эгч нарт энэ тухай хэлсэн бөгөөд бид цуглааны газар маань аюулгүй байхаа больсныг ухаарч, байршлаа солих тухай ярилцаж эхэллээ. Төд удалгүй дөрвөн үл таних хүн хашаанд орж ирэн, Үндэсний Аюулгүй Байдлын Бригадынх гэж хэлээд, байшинд тэсэрч дэлбэрэх бодис нуусан эсэхийг шалгаж явна гэв. Тэд биднийг буйдан дээр хүчээр доош дарж нэгжээд, юу ч олоогүй тул намайг өөр нэг ахтай хамт машиндаа суулгалаа. Тэгээд биднийг цагдаагийн хэлтэст аваачихад цагдаа нар биднийг байшингийн хонгилд, тус тусад нь хорив. Энэхүү гэнэтийн баривчилгаа яг л зүүд шиг санагдсан бөгөөд цагдаа нар надад яаж хандахыг би огт мэдэхгүй байсан юм. Би бага зэрэг айж, Бурханд тасралтгүй залбиран, надад итгэл өгөөч гэж гуйж байлаа. Тэгээд байнга дуулдаг байсан Бурханы үгийн магтан дууны хэдэн мөрийг бодсон юм: “Төгс Хүчитийн ер бусын, агуу байдал.” “Энэ ертөнцийн бүх зүйл Төгс Хүчитийн бодлын дагуу, Түүний нүдэн дор хурдан өөрчлөгддөг. Хүн төрөлхтний хэзээ ч сонсож байгаагүй зүйлс гэнэтхэн ирж байхад хүн төрөлхтний эртнээс эзэмшсэн зүйлс мэдэгдэлгүйгээр алга болдог. Төгс Хүчитийн хаана байдгийг хэн ч ухан ойлгож чаддаггүй, Төгс Хүчитийн амийн хүчний ер бусын, агуу байдлыг мэдэрч бүр ч чаддаггүй” (“Хургыг дагаж шинэ дуу дуулъя” ном). Би Бурханд ингэж залбирлаа: “Төгс Хүчит Бурхан минь, би Танд талархаж, Таныг магтъя! Та орчлон ертөнц дээрх бүх зүйлийг захирдаг, миний хувь заяа Таны гарт байдаг. Өнөөдөр намайг баривчлахыг цагдаа нарт Та зөвшөөрсөн. Тэд намайг яаж ч эрүүдэн шүүсэн бай, намайг хэчнээн ч их зовоосон ч бай, би хэзээ ч Танаас урвахгүй, Иудас болохгүй байж гэрчлэлд зогсохыг хүсэж байна.”

16 цаг өнгөрөхөд цагдаа нар намайг хашаанд нь зочид буудал шиг харагдах дөрвөн давхар барилга эгнэсэн буйдхан цогцолборт аваачлаа. Цагдаа нар баривчлагдсан хүмүүсийг нууцаар байцааж, эрүүдэн шүүхдээ зочид буудал руу илгээдэг гэж олон ах эгч хэлдэг байсан юм. Тэд намайг ч бас эрүүдэн шүүх гэж байгаа юм болов уу гэж би өөрийн эрхгүй гайхширч байв. Тэр нь нэлээд эзгүй газар байлаа. Тэд намайг хөнөөх боломжтой ба хэн ч үүнийг мэдэхгүй. Энэ тухай бодоод би улам их айж, чимээгүйхнээр Бурханыг ахин дахин дуудаж байлаа. Тэд намайг дөрвөн давхрын нэг өрөөнд аваачсан бөгөөд Эрүүгийн Цагдаагийн Бригадын дарга нь эелдэг царайлан “Чиний нэр хэн бэ? Хаана амьдардаг вэ?” гэж асуусан юм. Би түүнээс “Яагаад намайг баривчилж байгаа юм бэ? Яагаад намайг энд авчирсан юм бэ?” гэхэд тэрээр “Энэ бол итгэгчдийг тусгайлан сурган хүмүүжүүлж, өөрчлөх хууль эрхзүйн боловсрол олгох сургалт. Бид чиний тухай бүхнийг мэдэж байгаа болохоор чамайг баривчилсан. Эс бөгөөс, өөр хэн нэгнийг барих байсан. Төгс Хүчит Бурханы Чуулган бол үндэсний гол бай, үүнийг устгах ёстой. Төгс Хүчит Бурханд итгэгчид баривчлагдах нь гарцаагүй” гэв. “Итгэл үнэмшлийн эрх чөлөө үндсэн хуулинд байдаг биз дээ?” гэж намайг асуухад тэрээр мушилзан, “Итгэл үнэмшлийн эрх чөлөө юу? Энэ нь өөрийн гэсэн хязгаартай. Бидний дэмжлэгийг авахын тулд Бурханд итгэхдээ чи Намыг сонсож, дүрэм журмыг нь дагах ёстой. Төгс Хүчит Бурханд итгэснээр чи Намын эсрэг зогсож байна. Бид яаж чамайг баривчлахгүй байх билээ?” гэж хэлэв. Би хариуд нь: “Бид зүгээр л Төгс Хүчит Бурханы үгийг уншиж, Бурханыг гэрчлэхийн тулд сайн мэдээ хуваалцдаг. Бид улс төрд хэзээ ч оролцдоггүй. Та нар яахаараа биднийг Намын эсрэг тэмцдэг гэж хэлж чадаж байна аа? Төгс Хүчит Бурхан ингэж хэлсэн байдаг: ‘Бурхан хүн төрөлхтний улс төрийн хэрэгт оролцдоггүй боловч улс, үндэстний хувь заяаг удирддаг. Бурхан энэ дэлхийг, бүхэл орчлон ертөнцийг удирддаг. Хүний хувь заяа, Бурханы төлөвлөгөө нь нарийн уялдаа холбоотой бөгөөд ямар ч хүн, улс, эсвэл үндэстэн Бурханы дээд эрхээс ангид байдаггүй. Хэрвээ хүн өөрийнхөө хувь заяаг мэдэхийг хүсвэл Бурханы өмнө ирэх ёстой. Бурхан Өөрийг нь дагаж, шүтэн мөргөдөг хүмүүсийг өөд нь татах ба эсэргүүцэж, голдог хүмүүст доройтол, мөхөл авчирна’ (Үг. I Боть: Бурханы илрэлт ба ажил. Хавсралт 2: Бүх хүн төрөлхтний хувь заяаг Бурхан захирдаг). Бурханы үг маш тодорхой байна. Тэрээр орчлон ертөнцийг захирч, бүх үндэстэн, ард түмний хувь заяаг гартаа атгадаг, гэхдээ Бурхан улс төрд оролцдоггүй. Бие махбодтой болсон Бурхан голчлон үнэнийг илэрхийлж, шүүлтийн ажил хийхийн тулд эцсийн өдрүүдэд газар дэлхий дээр ирсэн, ингэснээр хүмүүс үнэнийг ойлгож, завхарсан сатанлаг зан чанараасаа ангижирч, аврагдаж чадна” гэж хэллээ. Намайг ярьж дуусахаас өмнө цагдаа тэсгэл алдан үгийг минь таслаад, Төгс Хүчит Бурханы Чуулганыг доромжилсон элдэв янзын зүйл хэлж, итгэлээ орхихыг надад зөвлөсөн юм. Түүнийг юу ч гэж хэлсэн бай, би Бурханы өмнө тайван байж, Сатаны ов мэхнээс намайг хамгаалахыг Түүнээс гуйлаа. 

Гурав дахь өдөр нь үд дундын үед тэд намайг уулзалтын өрөөнд буцаан дуудав. Нэг цагдаа өөрийгөө танилцуулж, Үндэсний Аюулгүй Байдлын Бригадын ахмад, бас сурган хүмүүжүүлж, өөрчлөх чиглэлээр ажилладаг гэж хэллээ. Тэрээр миний нэр, амьдардаг газар, чуулганы мэдээллийг асуув. Би ярихаас татгалзсан тул тэрээр зүүн гарыг минь сунгуулж, алгыг минь дээш харуулан ширээн дээр тавиулаад дараа нь тамхи татангаа үнсийг нь гар дээр сэгсэрч унаган, “Өнөөдрийн технологи ашиглаад бид чамайг ярьсан ч, яриагүй ч олж мэдэх л болно гэдгийг чи мэдэх ёстой. Чи мулгуу юм уу? Би чамд боломж өгч байна. Миний тамхины үзүүр Фаренгейтийн 800 градус орчим байгаа. Ямархуу санагдахыг нь үзмээр байна уу?” гээд тамхиа хоёр удаа хүчтэй сорж, дараа нь тамхиныхаа улайссан үзүүрээр алгыг минь түлэв. Өвдсөндөө гараа угз татахад минь өөр нэг цагдаа гарыг минь хүчлэн барилаа. Тамхины үзүүрийг ахин дахин хүргэхэд миний гарын алга түлэгдэж, ихэд өвдөн, духнаас минь хөлс урсаж, бага зэрэг сул дорой санагдаад би өөрийнхөө нэрийг хэлэв. Тэр үед тэд намайг тамлахаа больсон боловч Төгс Хүчит Бурханы Чуулганыг яллаж, доромжилсон видео үзүүлж, хов жив уншуулсан юм. 

Тав дахь өдрийн үд дунд тэд надад Шаньдуны Жаоюанийн хэргийн тухай мэдээ үзүүлээд, юу бодож байгааг минь асуулаа. “Тэд Төгс Хүчит Бурханы Чуулганы хүмүүс биш. Манай Чуулганы нэг ч хүн иймэрхүү зүйл хийхгүй. Сайн мэдээ хуваалцах зарчим гэж бидэнд байдаг. Ёрын муу хүмүүс биш, харин Бурхан байгаа гэдэгт итгэдэг сайхан сэтгэлтэй хүмүүст л бид үүнийг номлодог. Жан Лидон мэтийн муухай хүмүүс сайн мэдээ номлох стандартад маань өчүүхэн төдий ч нийцэхгүй. Бурхан тэднийг итгэгч гэж үздэггүй, Чуулган тэднийг хэзээ ч хүлээн зөвшөөрөхгүй” гэж би хэллээ. Итгэл минь ганхаагүйг хараад тэрээр: “Бид бүх удирдагчийг чинь баривчилсан, тэднийг байцаагаад бүхнийг олж мэднэ. Бид чамтай цагаа дэмий үрэх шаардлагагүй. Хэчнээн залуу болохыг чинь хараад бид чамайг аврахыг хүссэн юм” гэж хэлэв. “Бүгд худал үг. Тэд зүгээр л намайг Бурханаас урвуулахаар оролдож байна. Тэд юу ч хэллээ гэсэн, би ах эгч нараа хэзээ ч худалдахгүй. Бурханаас хэзээ ч урвахгүй!” гэж би бодлоо. Тэр оройн 7 цагаас хойш тархи угаах ангийн сэтгэл судлаач надаар хичээлийн тухай эргэцүүлэл бичүүлэхэд би: “Жаоюанийн хэргийг Төгс Хүчит Бурханд итгэгч үйлдээгүй. Үүнийг ёрын муу чөтгөр хийсэн ба хийсэн зүйлийнх нь төлөө Бурхан түүнийг шийтгэнэ” гэж бичив. 

Оройн есөн цаг өнгөрсний дараахан Үндэсний Аюулгүй Байдлын Бригадын ахмад орж ирсэн ба миний бичсэн зүйлд үнэхээр дургүйцжээ. Тэрээр над дээр ирж, нэг гараараа намайг сандлаас өргөж босгоод, нөгөө гараараа ахин дахин цохиж, дараа нь намайг өшиглөөд шалан дээр унагаав. Тэгснээ намайг чирэн орон дээр гаргаад, цохиж эхэллээ. Хэдэн удаа цохисныхоо дараа тэрээр модон өлгүүр авч, үүгээрээ толгой түрүүгүй цохин, чуулганы тухай мэдээлэл өгөхийг шаардсан юм. Би дуугүй байсаар л байв. Үүнд уурласандаа тэрээр бүх хувцсаа тайлахыг тушаалаа. Тэгж их улангассан байхыг нь хараад би айж, дотроо Бурханд тасралтгүй залбирч, надад итгэл, хүч чадал өгөөч гэж гуйж байв. Цагдаа намайг угз татан, хүчээр хувцсыг минь тайлж, өлгүүрээр дахиад хэдэн удаа цохисноо хоёр зааварлагчаар намайг орон дээр доош дарууллаа. Зааварлагчид цагдаа нарт хөлсөөр ажилладаг, гэхдээ мөс чанартай бол өсвөр насны хүүхдийг тамлахад цагдаа нартай хамтрахгүй гэж би бодож байсан ч буруу бодсон байлаа. Тэд намайг доош чанга дарж, огт хөдөлгөөнгүй болголоо. Үндэсний Аюулгүй Байдлын Бригадын тэр ахмад галзуу солиотой мэт, тамхиараа миний хөхний толгойг түлж, яах ийхийн зуур шарж орхиод, агаарыг түлэгдсэн махны үнэрээр дүүргэв. Өвдсөндөө хүйтэн хөлс минь асгарч, хөлөөрөө тэлчилж тийчилсээр байлаа. Дараа нь тэрээр “Чи ярих уу, үгүй юу?” хэмээн хашхирах зуураа бэлэг эрхтнийг минь түлж эхлэв. Өвдсөндөө чангаар орилон уйлж байхад “Бурханаас урваж болохгүй” гэсэн ганц бодол л бодогдож байсан юм. Би зүрх сэтгэлдээ Бурханд зогсолтгүй залбирч, ёрын муу цагдаагийн эрүү шүүлтийг давж гарах хүч чадал, итгэл өгөөч гэж Бурханаас гуйж байлаа. 

Би юу ч хэлээгүй тул ахмад харгис байдлаар: “Чамд илүү хатуу хандахгүй л бол болохгүй юм шив дээ” гэж хэлэв. Тэгээд эргэж хараад, халуун сав авч, над дээр нэг аяга буцалсан ус асгахад би өвдсөндөө хашхирлаа. Түүнийг “Чи ярих уу?” гэж хүйтнээр асуухад нь “Би юу ч мэдэхгүй” гэж би аймшиггүйгээр хариулсан юм. Үүнийг сонсоод уурлаж хилэгнэсэндээ тэрээр гэдсэн дээр минь дахиад хоёр аяга буцалсан ус асгалаа. Өмнөх шигээ их өвдөхгүй байгааг минь хараад тэр гэдсэнд минь гараа хүргэн, ус халуун биш байна гэж бархираад эргэж харан, савтай усыг буцалгахыг тушаалаа. Тэгснээ нүүрэндээ муухай инээмсэглэл тодруулан, “Хормын дараа буцалж буй халуун ус бие дээр чинь асгарахын амтыг чи мэдэрнэ дээ” гэв. Үүнийг сонсоод би өөрийн эрхгүй айсан бөгөөд өмнө нь асгасан халуун ус тэрнээс арай хүйтэн байсан тухай бодлоо. Хэрвээ над дээр үнэхээр буцалж буй халуун ус асгавал тэвчиж чадах болов уу? Айж түгшсэндээ би чимээгүйхэн Бурханд залбирлаа: “Төгс Хүчит Бурхан минь, надад итгэл, хүч чадал өгөөч. Би гэрчлэлд зогсон, Танаас урвахгүй, ах эгч нарыг худалдахгүй байхыг хүсэж байна.” Залбирсны дараа Бурханы энэ үг бодогдлоо: “Итгэл бол дан гуалин гүүртэй адил, өрөвдөлтэйгээр амьтайгаа зууралддаг хүмүүс гатлахад хэцүү, харин өөрсдийгөө золиослоход бэлэн хүмүүс хөл алдалгүй, санаа амар гаталж чаддаг” (Үг. I Боть: Бурханы илрэлт ба ажил. Христийн эхэн үеийн айлдварууд, 6-р бүлэг). Би Бурханы үгийг тунгаан бодоод, аймхай хулчгар бодол төрөх нь Сатаны заль мэхэнд автаж байгаа хэрэг гэдгийг ухаарч, Бурханд үнэхээр итгэдэггүй гэдгээ харсан юм. Гэрчлэлд зогсохын тулд би амиараа дэнчин тавьж, хором бүрд Бурханд найдах ёстой байлаа. Намайг хүлээж буй эрүүл шүүлттэй нүүр тулахад шаардлагатай итгэлийг энэхүү ойлголт надад өгсөн билээ. 

Яг тэр үед тэрээр тамхи асааж, удаан гэгч нь хоёр сороод, миний өмнө зогсож, хорлонтойгоор инээмсэглэн, “Хүлээж бай, ус бараг бэлэн боллоо!” гэв. Ингэж хэлэнгээ тэрээр тамхиныхаа үзүүрийг миний цээжин дээр, усанд түлсэн яг тэр хэсэгт тавьсан юм. Би өвдөлтөөс зайлсхийхээр оролдсоор байв. Долоо юм уу найман минутын дараа ус буцаллаа. Ус пор пор хийн, данхнаас уур гарч байхыг хараад толгой өвдөж эхэлсэн ба дотор зарсхийн, хамаг биеийн үс босов. Цагдаа данхыг бариад, тагийг нь онгойлгож, надад ойртон ирэхэд халуу оргих нь надад мэдрэгдэж байлаа. Тэгээд тэрээр халуун устай данхыг гэдсэнд минь наасан юм. Төөнөж түлэх өвдөлтийг мэдрээд би зөнгөөрөө ориллоо. Цагдаа тэр боломжийг ашиглан, үнэнээ хэлэх эсэхийг минь дахиад асуусан бөгөөд юм хэлэхгүй байгааг минь хараад аяга авч, усаар дүүргэн, цээжин дээр цацсан юм. Маш их өвдсөн болохоор би үсэрч цовхчиж байсан бөгөөд тэрээр данхыг хоосрох хүртэл над руу халуун ус цацсаар байв. Би чичрэхээ больж чадахгүй, биеийн минь урд хэсэг түлэгдсэнээс болоод бүхэлдээ цэврүүтсэн байлаа. Хамгийн том цэврүү нь өндөгний хэмжээтэй байсан юм. Зааварлагч нар харж тэвчилгүй, явахыг хүссэн тул ахмад шууд хаалга руу очин, хаалгыг түгжээд, “Битгий яв, энд үлдээд харж бай. Түүнд үзүүлээд өгөхийг минь хар” гэж бархирлаа. Дараа нь тэр тэдэнд дахиад ус буцалга гэж хэлсэн юм. Үүнийг сонсоод би нулимсаа барьж чадалгүй, “Дахиад түлэх нь, эхний савтай ус намайг ийм байдалтай болгож орхисон байхад нэмээд түлэгдвэл яах билээ? Би хүчтэй байж чадна гэж үү?” хэмээн бодлоо. Би Бурханыг тасралтгүй дуудан, Түүнээс итгэл, хүч чадал гуйсаар байв. Тэгтэл Бурханы эдгээр үг санаанд орлоо: “Эрх мэдэлтэй хүмүүс гаднаа хэрцгий мэт санагдаж болох ч бүү ай, учир нь энэ нь та нарын итгэл өчүүхнээс болж байгаа юм. Итгэл чинь өсөж байгаа цагт юу ч хэтэрхий хэцүү байхгүй” (Үг. I Боть: Бурханы илрэлт ба ажил. Христийн эхэн үеийн айлдварууд, 75-р бүлэг). Цагдаа нар намайг тамлаж байсан нь Бурханы зөвшөөрлөөр тохиолдож байлаа. Бурхан миний итгэлийг төгс болгохыг хүссэн байв. Цагдаа нар хэчнээн ёрын муу, хэчнээн харгис хэрцгий байх нь хамаагүй, энэ нь мөн л Бурханы гарт байлаа. Бурханд залбирч, Бурханд найдаж байгаа цагт Сатаны эрүү шүүлтийг ялан дийлэхэд Бурхан намайг залж чиглүүлнэ гэдгийг би мэдэж байв. Тэгээд би айхаа больж, эрүү шүүлттэй нүүр тулсаар байх итгэлтэй болсон юм. 

Төд удалгүй, хоёр дахь савтай ус буцаллаа. Ахмад данхтай усыг барин, аягыг халуун усаар дүүргээд, миний өмнө авчирч, бэлэг эрхтэн рүү минь үүнийгээ цацаж эхлэв. Би өвдсөндөө хашхиран орилж, өөрийн эрхгүй ухарлаа. Тэрээр хэдэн алхам урагшилж, намайг байцаасаар байсан боловч би хариулахаас татгалзсаар байв. Ахмад халуун усаар дүүргэсэн аягыг бэлэг эрхтний минь доор бариад, “Чи ярих уу, үгүй юу?” гэж асуухад би нэг ч үг хэлсэнгүй. Тэрээр аягыг шууд дээш өргөхөд эрхтэн минь тэр чигтээ дотор нь орлоо. Өвдөлтөөс болоод би хашхирч, зөнгөөрөө ухарч, дагжин чичирч, цаашид үнэхээр тэвчиж чадахаа больж, тасралтгүй залбиран, хүч чадал өгч, намайг Бурханаас урвуулахгүй байлгаач хэмээн Бурханаас гуйсаар байсан юм. Тэгтэл Эзэн Есүсийн хэлсэн зүйл бодогдлоо: “Учир нь өөрийн амийг аварсан хүн үүнийгээ алдах болно: харин Миний төлөө амиа алдсан хүн үүнийгээ олох болно” (Матай 16:25). Би бие махбодын зовлонгоос зайлсхийхийн тулд бусдыг худалдаж, Бурханаас урвах юм бол Бурханы зан чанарт халдана гэдгээ мэдэж байсан юм. Би там руу явж, тэндээ үүрд мөнх зовох болно. Үүнийг ойлгоод би, хэчнээн их зовсон ч бай хамаагүй, шүд зуун, Бурханаас хэзээ ч урвахгүй гэж шийдсэн билээ. Тэр ёрын муу цагдаа миний эрхтэн дээр дахиад хоёр аяга халуун ус асгаж, намайг байцаасаар байв. Би доошоо хараад, бэлэг эрхтний минь гадна талын арьс түлэгдсэнийг харсан бөгөөд хоёр зааварлагч намайг харж тэвчихгүй байлаа. Арга ядсандаа тэд: “Хүү минь, зүгээр л хэлчих. Ингэж зовох ямар хэрэгтэй юм бэ?” гэсэн юм. Би дуугарсангүй. Яг тэр үед цагдаагийн туслах алхан орж ирж, намайг хармагцаа хэсэг зуур алмайрч, толгойгоо хажуу тийш эргүүлэн над дээр алхан ирээд, “Зүгээр л үнэнээ хэлчих. Бид олонхыг чинь барьчихсан. Чи хэлэхгүй байлаа ч гэсэн өөр хэн нэгэн хэлнэ. Бид чамд боломж олгож байна” гэлээ. Би толгойгоо унжуулан, юу ч хэлсэнгүй. Дуугүй байгааг минь хараад цагдаа уурсан хашхирч, “Та нар холдож бай. Хэр удаан тэсэхийг нь харъя л даа!” гэлээ. Тэгээд тэрээр аяганд халуун ус хийж, цээжин дээр минь дахин цацахад би орилж, амь тэмцэн үсэрсэн юм. Над руу халуун ус цацахад миний бие дээрх цэврүүнүүд хагарч, арьс нь наалдаж байлаа. Төд удалгүй шинэ цэврүүнүүд үүсэж, тэсэхүйеэ бэрх өвдөн, би бага зэрэг сул дорой болж эхэлсэн юм. “Тэд олон ах эгчийг баривчилсан. Би ярихгүй байсан ч гэсэн, магадгүй өөр хэн нэгэн ярина. Би яагаад энэ бүхнийг туулах ёстой юм бэ? Тэдэнд зүгээр л хэдэн юм хэлчихье, тэгвэл ингэж зовох хэрэггүй болно” гэж бодлоо. Тэр цагдаа болих бодолгүй байгааг би харсан бөгөөд дараагийн эрүү шүүлтийг тэвчиж чадах эсэхээ огт мэдэхгүй байв. Гэвч ярих юм бол би Иудас болно. Яг тэр үед Бурханы эдгээр үг бодогдсон юм: “Гай зовлонгийн үеэр Надад өчүүхэн төдий ч үнэнч байгаагүй хүмүүст Би цаашид өршөөнгүй хандахгүй, учир нь Миний өршөөл ердөө энэ хүртэл үргэлжилдэг. Түүнчлэн Надаас нэгэнтээ урвасан хэнд ч Би дургүй, найз нөхдийнхөө ашиг сонирхлыг худалддаг хүмүүстэй харилцах бүр ч дургүй. Тухайн хүн хэн байх нь хамаагүй, энэ бол Миний зан чанар юм” (Үг. I Боть: Бурханы илрэлт ба ажил. Хүрэх газрынхаа төлөө хангалттай сайн үйл бэлд). Бурхан найз нөхдийнхөө ашиг сонирхлыг худалдсан хүмүүстэй харилцахыг хүсдэггүй. Хэрвээ би ярих юм бол Бурханаас урвасан хэрэг болох бус уу? Би юу ч хэлж болохгүй. Яасан ч болохгүй. Тэгээд би дотроо ийнхүү залбирлаа: “Бурхан минь, намайг гэгээрүүлж, ах эгч нараа худалдахыг минь болиулсанд тань баярлалаа. Би хэчнээн их зовсон ч бай, хэзээ ч Иудас болохгүй.”

Дуугүй байхыг минь хараад Үндэсний Аюулгүй Байдлын Бригадын ахмад тамхиа асааж, хорон муухай инээмсэглэн, “Яараад яах вэ дээ. Бидэнд өчнөөн их цаг байна” гэж хэлэх зуураа хамар луу минь утаагаа үлээж байв. Үүнийхээ дараа аяга аван, толгой дээр минь халуун ус асгалаа. Би зөн совингоороо холдож, ус баруун чихийг минь даган, нуруу руу урсав. Би өвдсөндөө хашхирч, нуруу минь шатаж байх шиг санагдлаа. Тэрээр миний гэдэс рүү дахиад хэдэн аяга ус асгаж, гуя руу ус цацсан бөгөөд ус цацсан газар нь тэр даруй цэврүүтсэн юм. Тэгээд данх хоосроход тэрээр зааварлагчдаар дахиад ус буцалгуулж, гурав дахь савтай ус хэдхэн минутын дараа буцаллаа. Данхнаас уур савсаж байхыг хараад би чичрэхээ больж ер чадсангүй. Тэрээр маасайн инээж, данхыг аван, “Гайхалтай!” гэж хэлээд, данхаа дахин миний биед тулган, “Чи ярих уу, үгүй юу?” хэмээн заналхийлэв. Би хариулаагүй тул тэрээр аягатай халуун усыг ар араас нь над дээр асгаж, миний бие асар их өвдөж байлаа. Тэрээр болих бодолгүй байгааг би харсан бөгөөд хэр удаан тэвчиж чадахаа мэдэхгүй байсан юм. Маш их өвдсөндөө зүгээр л үхэхийг хүсэж байв, ингэвэл тэгж зовоод байх хэрэггүй болно, бас махан биеийн сул дорой байдлаасаа болоод хэнийг ч худалдахгүй. Би өөрийгөө хөнөөж болох хатуу зүйл олохоор өрөөг тойруулан харсан боловч тэнд нэг ширээ л байсан бөгөөд хана нь модоор хийгдсэн байлаа. Толгойгоо нэг цохиход л үхнэ гэж би бодохгүй байв, тэгвэл дараа нь илүү их эрүү шүүлтийг тэсвэрлэх хэрэгтэй болно. Би одоохондоо за гээд хэлчихье, тэгвэл бусад хүмүүсийн гэрийг таниулахын тулд тэд намайг аваад явна, гадаа гараад би машинаас үсрээд үхэж болох юм гэж бодлоо. Яг ингэж бодож байхад цагдаа надаас ярих эсэхийг минь асуусаар байсан бөгөөд би толгой дохив. Хүмүүсийн гэрийг таниулахаар тэд намайг даруйхан аваад явна гэж би бодсон боловч гайхмаар нь, тэр надаас чуулганы тухай хэлэхийг шаардлаа. Доод давхраас арав гаруй цагдаа хүрч ирсэн бөгөөд яг тэр үед би бага зэрэг хулчийсан юм. Би зүгээр л толгой дохисон болохоор хэрвээ юу ч хэлэхгүй бол тэд илүү харгис эрүү шүүлт ашиглах болов уу? Тэгээд би зүгээр л чуулганы нэрийг, барагцаалсан байршилтай нь хэлье гэж бодлоо. Гайхмаар нь, тэд гар бариад бугуй барьж байв. Тэрээр чуулганы тухай илүү олон асуулт чулуудаж, Сатанд тэр мэдээллийг өгсөндөө би үнэхээр харамссан юм. Хэрвээ энэ хэвээр үргэлжлүүлбэл би Иудас болох бус уу? Түүнийг бусад зүйлийн тухай асуухад нь би мэдэхгүй гэж хэллээ. Надаас олигтой юм мэдэж авч чадаагүй тул тэрээр намайг өрөө рүү минь буцаасан юм. Өрөөндөө очоод би дотроо: “Би яагаад үхэхээр оролдоод байгаа юм бэ? Бурхан намайг үхүүлэхийг хүсдэг гэж үү? Энэ чинь сул доройн тэмдэг биш үү?” гэж бодлоо. Дараа нь би Бурханы үгийн нэг магтан дууг санасан юм: “Зовлон чинь хэчнээн их байсан ч Бурханыг хайрлахаар эрж хай.” “Өнөөдөр ихэнх хүмүүс зовлон үнэ цэнгүй, өөрсдөө итгэлээсээ болоод дарлуулдаг, дэлхий ертөнц өөрсдийг нь хаясан, ар гэрийнх нь амьдрал төвөгтэй, хэтийн ирээдүй нь бүрхэг гэж боддог. Зарим хүний зовлон тодорхой нэг цэгт хүрэхэд тэдний бодол үхэл рүү ханддаг. Энэ нь яаж Бурханыг хайрладаг зүрх сэтгэлийг харуулах юм бэ? Тийм хүмүүс үнэ цэнгүй, тэд ямар ч хатуужилгүй, сул дорой, хүчин мөхөс!… Тиймээс эцсийн энэ өдрүүдэд та нар Бурханд гэрчлэл хийх ёстой. Зовлон чинь хэчнээн их байх нь хамаагүй, та нар бүр эцсийг нь хүртэл алхах ёстой, эцсийн амьсгалаа авч байхдаа ч Бурханд үнэнч байж, Бурханы зохицуулалтад захирагдсаар байх ёстой; энэ нь л Бурханыг үнэхээр хайрлаж байгаа хэрэг бөгөөд энэ нь л хүчтэй, цангинасан гэрчлэл юм” (“Хургыг дагаж шинэ дуу дуулъя” ном). Бурханы үгийг тунгаан бодоод би хэчнээн хулчгар, сул дорой, чадваргүй байснаа харсан юм. Махан биеийн сул дорой байдлаас болоод, зовлонгоос айсандаа би үхэхийг хүссэн. Тэгэх нь Бурханыг алдаршуулж чадахгүй. Тэр нь жинхэнэ гэрчлэл биш. Баривчлагдахаасаа өмнө би, хэзээ нэгэн цагт Хятадын Коммунист Намд баривчлагдаж, хавчигдах юм бол бусад ах эгч нарын адил гэрчлэлд зогсохыг хүсэж байна, хэзээ ч Бурханаас урвахгүй, Иудас болохгүй гэж Бурханы өмнө андгайлсан. Гэвч надад ямар нэг зүйл тохиолдох үед, цагдаа нарын эрүү шүүлтийн өмнө би тэр нөхцөл байдлаас яаж зугтаж болох тухай л бодсон. Гэрчлэлд зогсож, Бурханыг сэтгэл хангалуун байлгах тухай бодоогүй. Надад ямар ч жинхэнэ итгэл, Бурханд дуулгавартай байдал байхгүй гэдгийг би ухаарсан юм. Цагдаа нар Бурханаас урвуулж, гэрчлэлийг минь алдуулахын тулд намайг тамлаж байж. Хэрвээ би үхлээр дамжуулан үүнээс зугтсан бол Сатаны доог тохуу болох бус уу? Ингэж бодоод би сул дорой байсандаа харамсав. Би яаж ам нээж чадав аа? Бурхан надад гэрчлэлд зогсох боломж олгосон боловч би үүнийг ашигласангүй. Тэр нь Бурханы хувьд гомдмоор, ой гутам байжээ. Тэгээд хэрвээ тэд надаар хүмүүсийн гэрийг таниулахыг хүсэх юм бол явахгүй, намайг яаж ч тамласан бай, Бурханд найдаж, гэрлэлд зогсоно гэж би шийдсэн юм! 

Маргааш өглөө нь 6 цаг 30 минутад хотын гаж урсгалтай тэмцэх газрын дарга хэчнээн хүнд гэмтсэнийг минь хараад, хариуцлага хүлээхгүйн тулд намайг хүнээр эмнэлэг рүү хүргүүлэв. Эмнэлэг явах замд тэр хүн надад: “Эмнэлэгт очоод юу ч битгий хэл, аль эсвэл чи үр дагаврыг нь хариуцна шүү!” хэмээн зэвүүнээр анхааруулсан юм. Үүнийг сонсоод уур маш их хүрэв. Ингэж их гэмтээснийхээ дараа ч надаар үнэнийг хэлүүлэхгүй, намайг сүрдүүлж байгаа нь ёрын муу, жигшүүртэй байв! Эмч надаас юунаас болоод ингэж түлэгдсэнийг асуусан бөгөөд намайг үнэнээ хэлсэн ч гэсэн эмч юу ч хийж чадахгүй гэдгийг би мэдэж байсан тул халуун сав хагараад түлэгдсэн гэж хэллээ. Үүнд итгээгүй эмч: “Хагарсан халуун сав ингэж түллээ гэж үү?” хэмээн асуусан юм. Цагдаа эмчийг тэр даруй хажуу тийш татан, хэдэн юм шивнэсний дараа эмч шархыг минь боож эхлэн, намайг эмнэлэгт хэвтүүлэх хэрэгтэй гэж хэллээ. Цагдаа энэ бол онцгой нөхцөл, эмнэлэгт хэвтэж болохгүй гээд, бүрэн хариуцлага хүлээхийг зөвшөөрсөн маягтад надаар гарын үсэг зуруулав. Дараа нь тэр намайг тархи угаах төв рүү шууд буцаан авчирлаа. Миний гэмтэл хичээлд суухааргүй хэтэрхий ноцтой байсан боловч цагдаа нарт энэ нь таалагдаагүй тул өдөр бүр намайг цагдаж, тархи угаах хоёр хүнийг илгээдэг байв. Тэд итгэлийг минь орхиулахын тулд хатуу, зөөлөн аргын аль алийг оролдож үзэж байлаа. 

Арван долоо хоногийн дараа шархыг минь эдгээгүй байхад тэд намайг хичээлд буцаан суулгасан юм. Тэнд нөхөрсөг дүр үзүүлсэн их сургуулийн профессор, сэтгэл судлаач хоёр сайхан зүйл хэлэн, надад ойртож, намайг яриулахаар оролдож байв. Би Бурханыг ахин дахин дуудаж, Сатаны заль мэхнээс намайг хамгаалаач гэж гуйж байлаа. Би тэдэнд Бурханыг гэрчилсэн юм. Арганд нь орохгүй байгааг минь хараад тэд уурлалаа. Дараагийн хэдэн өдөр нь тэд өөрсдийн бичсэн, манай чуулганыг доромжилсон ном уншуулж, доромжилсон хэдэн видео үзүүлэв. Тэдний оргүй хоосноос зохиосон худал хуурмаг намайг эгдүүцүүлж, дотор муухай оргиулаад, тэдний хэлсэн ганц ч зүйлийг би сонсоогүй.

Нэгэн өглөө дивизийн дарга хэдэн зааварлагчийн хамтаар миний амьдардаг байранд дайран орж ирлээ. Үүнийг хараад бага зэрэг айсан тул би чимээгүйхэн залбирч, аймшигтай муухай тэр цагдаа нартай нүүр тулж чадах мэргэн ухааныг надад өгөөч гэж Бурханаас гуйв. Дивизийн дарга заналхийлсэн байдлаар “Бид өчигдөр Төгс Хүчит Бурханы Чуулганы эсрэг Зуун Өдрийн Тулааныхаа талаар уулзалт хийсэн. Ял хатуу байх болно. Чам шиг залуухан, ганц бие хүмүүсийн хувьд бүр ч дор байна. Ялангуяа чам мэтийн хөдөлж өгдөггүй хүмүүс шууд л гал нээх баг руу явна. Тэд толгойг чинь зад буудаж, тархийг чинь дэлбэлнэ” гэж хэллээ. Түүнийг ингэж хэлэх үед би бага зэрэг цочирдсон боловч дараа нь Эзэн Есүсийн үгийг бодов: “Учир нь өөрийн амийг аварсан хүн үүнийгээ алдах болно: харин Миний төлөө амиа алдсан хүн үүнийгээ олох болно” (Матай 16:25). Бурханы төлөө амиа зориулах нь нэр төрийн хэрэг бөгөөд Бурхан үүнийг дурсан тэмдэглэнэ гэдгийг би мэдэж байв. Харин үхлээс айсандаа Бурханаас урвах нь Түүний зан чанарт халдаж, зэвүүцлийг нь төрүүлнэ. Миний бие амьдарсаар байсан ч гэсэн Бурханы нүдээр бол би үхдэл болж, Бурхан миний сүнсийг таягдан хаяад, би тамд шийтгүүлнэ. Эрин үеүдийн туршид тоо томшгүй олон итгэгч хяхан хавчигдаж, амиа золиосолсон. Тэд бүгд Бурханы төлөө гэрчлэлд зогссон. Амиа золиослох нь Бурхан намайг өргөж буй хэрэг. Би үхэх байсан ч гэсэн Бурханы зохицуулалтыг дуулгавартай дагаж, гэрчлэлд зогсоход бэлэн байв. Намайг чимээгүй байх үед цагдаа: “Чи гэртээ харимаар байна уу, шоронд ормоор байна уу?” хэмээн сүрдүүллээ. Би гэртээ харихыг маш их хүсэж байсан боловч тэрний төлөөс нь гэмшлийн захианд гарын үсэг зурж, чуулганаас холбоо таслах явдал гэдгийг мэдэж байсан тул маш шийдэмгийгээр “Шорон!” гэж хэлэв. Уурласандаа түүний нүд нь бүлтийж, намайг хуруугаараа чичлэн, “Чи үнэхээр зовоогүй юм байна л даа!” гэж хэлээд уурсан гарч одлоо. 

Үүний дараа тэрээр миний тархийг угаах нэг пастор олжээ. Пастор орж ирмэгцээ: “Хүү минь, чи одоо ч залуу байна. Намайг сонс, чи буруу замаар явж байна” гэж хэлээд, Библиэс Матай 24:23–24–г гарган, “Чи Эзэн Есүс аль хэдийн эргэн ирсэн гэж хэлдэг, гэхдээ Библид юу гэж хэлснийг хар: ‘Тэр үед хэн нэгэн хүн та нарт, “Хараач, Христ энд байна”; эсвэл “Христ тэнд байна” гэвэл түүнд бүү итгэ. Учир нь хуурамч христүүд болон хуурамч эш үзүүлэгчид гарч ирэн агуу тэмдгүүд болон гайхамшгуудыг үзүүлэх ба боломжтой бол сонгогдсон хүмүүс хүртэл хууран мэхлэгдэх болно.’ Эзэн ирсэн гэж хэлдэг хэн ч бай буруу. Чи үүнийг дагаж болохгүй” гэхэд нь би Библийг аваад, “Эцсийн өдрүүдэд эргэн ирэх үед нь хуурамч Христүүд, хуурамч эш үзүүлэгчид хүмүүсийг төөрөлдүүлэхийн тулд агуу тэмдэг, гайхамшиг үзүүлнэ гэж Эзэн Есүс бидэнд анхааруулж байсан. Тэр бидэнд сэрэмжтэй бай гэж хэлсэн. Хэрвээ та Эзэний ирэлтийн тухай бүх мэдээ худал гэж хэлбэл, Эзэний Өөрийнх нь эргэн ирэлтийн баримтыг үгүйсгэж байгаа юм биш үү? Хуурамч Христүүд үнэнийг эзэмшдэггүй. Тэд зүгээр л тэмдэг, гайхамшгаар хүмүүсийг мэхэлдэг. Төгс Хүчит Бурхан тийм юм үзүүлдэггүй. Тэрээр хүн төрөлхтнийг бүрэн цэвэрлэж, аврахын тулд зүгээр л үнэнийг илэрхийлж, шүүлтийн ажлаа хийдэг. Төгс Хүчит Бурхан бол эргэн ирсэн Эзэн Есүс, нэгэн жинхэнэ Бурхан мөн” гэж хариуллаа. Арганд нь ороогүйг хараад пастор элдэв янзын доромжилсон зүйл хэлэхэд би ууртайгаар “Ариун Сүнсийг доромжилбол энэ амьдралд ч, ирэх амьдралд ч уучлагдахгүй” гэж хариулсан юм. Ингэж хэлэхийг минь сонсоод тэрээр: “Чи үнэхээр гөжүүд хүүхэд юм. Сэхээрч үз, хүү минь. Зүгээр л тэдний хүссэн болгоныг хэлээд, буруугаа хүлээ. Үнэхээр хоригдох юм бол чи харамсана даа!” гэхэд “Би харамсахгүй ээ, харин үнэн замыг эрж хайхыг танд хатуу зөвлөе. Бурханыг эсэргүүцэхээ боль. Аймшигтай нүгэл үйлдэх юм бол хэтэрхий оройтсон байх болно шүү” гэж би хариулсан юм. Тэрээр галзууртлаа уурлаж, “Чи засаршгүй, хэтэрхий зөрүүд юм” гэж хэлээд аргаа барсан байдалтай босоод, явж одов. 

Хэд хоногийн дараа Эрүүгийн Цагдаагийн Бригадын дарга намайг албадан, Бурханыг үгүйсгэж, доромжилсон зүйлсийг давтан хэлүүлэхээр оролдсон бөгөөд намайг татгалзахад түрэмгий байдлаар: “Чи залхаан цээрлүүлэлтээс айгаад байгаа юм уу? Бурхан байхгүй юм чинь тийм зүйл хаанаас ирэх юм бэ? Итгэлээ орхисон хүмүүс зүгээр л байгаа биз дээ?” гэлээ. “Одоохондоо үхэхгүй байна гэдэг нь сайн үр дүн гэсэн үг биш. Бурхан хүмүүсийг тэр дор нь шийтгэдэггүй юм” гэж хэлэхэд минь тэр намайг уурлан барьж аваад, хэд хэдэн удаа алгадсан боловч би мөн л нэг ч үг хэлээгүй ба Эзэн Есүсийн хэлсэн зүйлийг бодож байлаа: “Хүмүүсийн аливаа нүгэл болон доромжлол уучлагдаж болно: гэвч Ариун Сүнсийг доромжилсон хүний нүгэл уучлагдахгүй” (Матай 12:31). Эдгээр үгийн хүчээр би огт ганхаагүй бөгөөд юу ч хэлэлгүй хоёр цаг өнгөрлөө. Уурлаж хилэгнэсэндээ тэр намайг үснээс минь зулгаан дотуур байр луу чирч, “Ярих хүртэл нь хоол битгий өг” гэж хорлонтойгоор хэлэв. Би зүрх сэтгэлдээ Бурханд залбирсан бөгөөд Эзэн Есүсийн эдгээр үг санаанд орлоо: “Хүн зөвхөн талхаар амьдардаггүй, харин Бурханы амнаас гарах үг бүрээр амьдардаг” (Матай 4:4). Бурханы үг бол бидний амийн хангалт. Хоолгүй байсан ч гэсэн Бурхан л зөвшөөрөөгүй бол би үхэхгүй. Гайхмаар нь, цэвэрлэгээ хийдэг эмэгтэй тэр шөнө надад нэг мантуу сэмхэн өгсөн юм. Хүмүүсийн зүрх сэтгэл, сүнс Бурханы гарт байдаг гэдгийг би үнэхээр мэдэрсэн. Үүний дараа цагдаа нар надаар ажлын өрөөгөө өдөр бүр цэвэрлүүлсэн бөгөөд ширээн дээр нь “Үг нь махбодоор илэрсэн” номын нэг хувь байж таарсан юм. Би өдөр тутмын цэвэрлэгээ хийх зуураа үүнийг сэмхэн шагайн харж, Бурханы үг надад итгэл, хүч чадал өглөө. Цагдаа нар намайг бурхангүй үзлийн гажууд онолоор байнга булж байсан боловч Бурханы үгийн удирдамжаар би үүний нөлөөнд огтхон ч автаагүй билээ. 

Нэг өдөр тэд их сургуулийн хоёр профессортой хамт миний тархийг угааж, уруу татахаар элдэв янзын зүйл оролдож үзэн, “Хэрвээ чи нааштай хандаж, гурван захианд гарын үсэг зурахгүй юм бол таван жил шоронд хоригдох ял авч, хожим нь эхнэр олоход хэцүү байх болно. Чи залуу насаа ингэж дэмий үрж яаж чадаж байна аа? Ингэх нь үнэ цэнтэй гэж үү?” хэмээн хэлсэн юм. Тэр нь надад нөлөөллөө. Би залуу байна гэдгээ бодож, үнэхээр тэнд олон жил зовох гэж үү хэмээн гайхширав. Энэ тухай бодож байгаад Сатаны заль мэхэнд автаж байгаагаа ухаарсан тул яаравчлан ингэж залбирлаа: “Өө Бурхан минь! Би Сатаны урхинд унах шахлаа. Намайг хамгаалаач, тэгвэл би гэрчлэлд зогсож чадна.” Залбирсныхаа дараа би Бурханы үгийн магтан дууны хэдэн мөрийг бодсон юм: “Залуу хүмүүс үнэнгүйгээр байх ёсгүй, хуурамч дүр, шударга бус байдлыг ч өвөрлөх ёсгүй—харин зүй зохистой үзэл бодолдоо бат зогсох учиртай. Тэд зүгээр л урсгал даган хөвөх ёсгүй, харин шударга ёс болон үнэний төлөө золиос гаргаж, тэмцэж зүрхлэх цог золбоотой байх ёстой” (Хургыг дагаж шинэ дуу дуулъя номын “Залуусын мөрдөх ёстой зүйл”). Би үнэнийг олж авахын тулд ямар ч өвдөлт шаналлыг тэвчиж чадах ёстой, түр зуурын тав тухын төлөө Бурханаас урваж болохгүй, цагдаа нар надад юу ч хийлээ гэсэн гэрчлэлд зогсож, Бурханыг сэтгэл хангалуун байлгах ёстой гэдгээ мэдэж байлаа. Намайг юу ч хэлэхгүй болохоор тэд аргаа баран явсан юм. Үдээс хойш нь нөгөө пастор буцаж ирээд, худлаа инээмсэглэн, “Чамайг шоронд орох гэж байгаа гэж сонслоо. Чи тэгж болохгүй. Тэндхийн амьдрал хүнлэг бус. Чам шиг жаахан хүү тэсвэрлэж чадна гэж бодож байна уу?” гэж хэлээд утсаа гарган, зодуулж хүчирхийлүүлсэн зарим Христэд итгэгчийн зургийг харуулаад, “Тэднийг хар даа. Тэдний зарим нь 10 жил, зарим нь 20 жилийн ял авч, зарим нь шоронд нас барсан. Би жинхэнэ итгэгч гэдгийг чинь харж байна. Тэдний хүссэн зүйлд гарын үсгээ зураад, гарсныхаа дараа итгэлээ хэрэгжүүлж болно шүү дээ. Ингэж зовох шаардлагагүй! Одоо гарын үсэг зурчих, би чиний өмнөөс хэдэн үг хэлчихье. Тэгэхгүй бол чи амьд гарах боломжгүй” гэж хэлсэн юм. Би санаа зовж, үнэхээр ял авах юм бол шоронд цагдаа нар намайг хүссэнээрээ тамлаж, хамаагүй их зовоох нь гарцаагүй гэж бодоод өөрийн эрхгүй айсан боловч тэр захиануудад гарын үсэг зурах нь Бурханаас урваж, араатны тэмдэгтэй болно гэсэн үг гэдгийг мэдэж байлаа. Зүрх сэтгэлдээ би Бурханд залбирч, Бурханыг дуудаж, гэрчлэлд зогсох итгэл өгөөч гэж гуйж байв. Тэгээд пасторт “Би гарын үсэг зурахгүй ээ” гэж хэлэхэд пастор мухардалд ороод явсан юм. 

Хотын гаж урсгалтай тэмцэх хэлтсийн дарга ч бас надаар гурван захианд гарын үсэг зуруулахаар оролдон, ууртайгаар “Ямар ч өөрчлөлтгүй хоёр сар өнгөрлөө. Би одоо чамаас тодорхой хандлага хүлээж байна шүү. Дахиж итгэхгүй гэж хэлэх юм бол чи гэртээ харьж болно, харин итгэнэ гэвэл шууд шорон руу явна! Чи итгэсэн хэвээр л байна уу?” гэв. Би үнэхээр зөрчилдлөө. Тийм гэж хэлбэл шоронд явна гэсэн үг, тэгээд тэнд намайг ямар эрүү шүүлт хүлээж байгааг хэн мэдэх билээ дээ. Гэхдээ үгүй гэж хэлбэл Бурханаас урвана гэсэн үг. Би залбирч, надад зориг өгөхийг Бурханаас гуйсан бөгөөд гэрчлэлд зогсоход бэлэн санагдав. Яг тэр үед би Бурханы үгийн магтан дууг санасан юм: “Есүс өөртөө ямар нэг төлөвлөгөө гаргаж, зохицуулалт хийлгүйгээр Бурханы хүсэлд бүрэн санаа тавьсан учраас Бурханы даалгавар буюу бүх хүн төрөлхтнийг золин аврах ажлыг биелүүлэх чадвартай байсан. Тэрээр Бурханы удирдлагын төлөвлөгөөний ажлыг хамгийн голд нь тавьж чаддаг, үргэлж тэнгэрлэг Эцэгт залбирч, тэнгэрлэг Эцэгийн хүслийг эрж хайдаг байлаа. Тэрээр залбиран: ‘Эцэг Бурхан минь! Өөрийн хүслийг гүйцэлдүүлж, Миний хүслийн дагуу биш, Өөрийн төлөвлөгөөний дагуу үйлдээч. Хүн сул дорой байж болно, гэхдээ яагаад Та түүнд санаа тавих ёстой гэж? Таны алган дээрх шоргоолж шиг хүн яаж Таны анхаарал халамжийг хүртэх эрхтэй байж чадах юм бэ? Зүрх сэтгэлдээ Би зөвхөн Таны хүслийг гүйцэлдүүлэхийг л хүсэж байна, Та Өөрийн тааллаар Надад хийх зүйлээ хийгээсэй гэж Би хүсэж байна’ гэсэн юм” (Хургыг дагаж шинэ дуу дуулъя номын “Эзэн Есүсийг дуурайцгаа”). Эзэн Есүс цовдлогдохоор явах замдаа зовсон. Махан биеийн сул дорой байдал Түүнд байсан боловч Тэрээр Бурханы даалгаврыг биелүүлэхэд анхаарлаа төвлөрүүлж чадсан юм. Тэрээр бие махбодын өвдөлтийг үл хайхран Бурханы зохицуулалтыг дуулгавартай дагасан билээ. Мөн Петр Бурханыг гэх хайрынхаа төлөө үхлийг дуулгавартай дагаж, Бурханы төлөө толгойгоо доош харуулан цовдлогдохыг хүссэн. Миний өчүүхэн жаахан зовлон юухан байх билээ? Бурханы үг итгэлийг минь нэмэгдүүлж, би айхаа болиод, шоронд орсон ч гэсэн Бурханы төлөө гэрчлэлд зогсоно гэж шийдсэн юм! Би маш тууштайгаар “Тэгвэл би шорон явна” гэж хэлэв. Үүнийг сонсоод тэр уурлаж, “Юмаа багла, чи маргааш шоронд орно” хэмээн хариулаад хаалга саван, унтууцан алхаж одлоо. Гайхмаар нь, хоёр хоногийн дараа манай орон нутгийн цагдаагийн хэлтсийн дөрвөн цагдаа ирээд, намайг гэрт минь аваачих гэж байгаагаа хэлсэн юм. Тэр хоромд би Бурханы ажил үнэхээр гайхалтай болохыг мэдэрч, намайг гэх Түүний халамж, өршөөлийг мэдэрлээ. Цагдаа нар намайг нутагт минь буцаан аваачиж, аман мэдүүлэг аваад, долоо хоногт нэг удаа хэлтэст тайлагнаж байгаарай гэв. Бурханы удирдамжаар би хожим нь тэндээс зугтаж, үүргээ дахин гүйцэтгэх боломжтой болсон юм. 

Цагдаа нарт баривчлагдаж, эрүүдэн шүүгдсэн минь сэтгэлд гүн хадагдсан юм. Коммунист Нам хэчнээн харгис, хүнлэг бус болохыг би харж, Бурханыг эсэргүүцдэг мөн чанарыг нь бүрэн дүүрэн харсан. Би тэр чөтгөрүүдийг маш их үзэн яддаг. Түүнчлэн би Бурханы хүч чадал, эрх мэдлийг туулсан. Шалгалт, бэрхшээлийн үеэр Бурхан намайг залж чиглүүлж, надад итгэл, хүч чадал өгөхийн тулд Өөрийн үгийг ашигласаар байсан. Бурхан л биднийг хайрладаг, Бурханы үг л бидний амь байж чадна гэдгийг би харж, Бурханд итгэх итгэл минь бүр ч ихэссэн юм. Төгс Хүчит Бурханд талархъя! 


90. Шалгалт, гай зовлонгоор төгс болсон итгэл

Шу Чан, Өмнөд Солонгос

1993 онд ээж минь эрүүл мэндийн асуудалтай болсны үр дүнд манай гэр бүлийнхэн бүгдээрээ Эзэн Есүст итгэх болсон юм. Үүний дараа ээж гайхамшигтайгаар эдгэсэн бөгөөд тэр үеэс хойш би ням гараг бүр ээжтэй хамт чуулган руу явах болов. Тэгээд 2000 оны хавар Эзэний эргэн ирэлтийн тухай баярт мэдээ манай гэрт хүрсэн юм. Төгс Хүчит Бурханы үгийг уншаад бид Тэр бол эргэн ирсэн Эзэн Есүс мөн гэдэгт бат итгэж, Төгс Хүчит Бурханы эцсийн өдрүүдийн ажлыг хүлээн авлаа. Бид өдөр бүр Төгс Хүчит Бурханы үгийг уншиж, үгийнх нь усалгаа болон хангалтыг эдэлж эхэлсэн бөгөөд энэ нь намайг сүнсээр минь үнэхээр тэжээж байв. Эзэний ирэхийг хүсэн хүлээдэг олон хүн Бурханы дуу хоолойг сонсоогүй, эсвэл Эзэний эргэн ирэлтийг угтан аваагүй хэвээр байгаа тухай бодоод би Бурханы хүслийг анхааран үзэж, тэр хүмүүст хаанчлалын сайн мэдээг хуваалцах ёстой гэдгээ мэдэж байлаа. Тэгээд удалгүй сайн мэдээ хуваалцах үүргээ гүйцэтгэж эхэлсэн боловч гайхмаар нь, үүнээс болоод би ХКН-д баривчлагдсан юм. 

2013 оны 1-р сард зургаан ах эгчтэй хамт цуглаан хийж байтал гэнэтхэн 20 гаруй цагдаа дайран орж ирэв. Хоёр эрэгтэй нь урагш давшлан, гартаа буу бариад, “Битгий хөдөл! Та нарыг бүсэлсэн” хэмээн бидэн рүү бархирлаа. Өөр хоёр цагдаа цахилгаан бороохой бариад, “Гараа өргөөд, хана руу хараад зогс!” гэж хашхирав. Цагдаа нараас буутай нэг нь: “Бид чамайг хоёр долоо хоног дагаж байна. Чи бол Шяошяо” гэж хэлсэн юм. Үүнийг сонсоод би айж цочирдлоо. Тэд яаж миний хочийг мэдсэн юм бол? Тэд намайг хоёр долоо хоног дагасан гэсэн болохоор саяхан миний очсон газар бүрийг мэдсэн юм гэж үү? Тэр бүх ах эгч ч бас баривчлагдсан болов уу? Би цааш нь бодож тэвчсэнгүй, зүгээр л бусдынхаа төлөө чимээгүйхэн залбирлаа. Цагдаагийнхан бэлтгэлтэй ирснийг бодоход намайг амархан тавьж явуулахгүй нь гэдгийг би мэдэж байв. Түгшсэндээ би Бурханыг дуудлаа. Тэгтэл Бурханы эдгээр үг санаанд орсон юм: “Чи энэнээс ч нэг, тэрнээс ч нэг айх хэрэггүй; хэчнээн олон бэрхшээл, аюултай тулгарсан ч бай, чи ямар ч саадад түүртэлгүй Миний өмнө тууштай байх чадвартай бай, тэгвэл Миний хүсэл саадгүй хэрэгжиж болно. Энэ чиний үүрэг… Бүү ай; Миний дэмжлэг байхад энэ замыг хэн хааж чадах билээ?” (Үг. I Боть: Бурханы илрэлт ба ажил. Христийн эхэн үеийн айлдварууд, 10-р бүлэг). Бурханы үг надад амар тайван мэдрэмж өглөө. Бүх зүйл, тэр бүх цагдаа ч гэсэн Түүний гарт байдаг гэдгийг би мэдэж байв. Бурхан миний түшиг тулгуур учраас би Түүнд залбирч, найдах ёстой байлаа. Тэр бүх хугацаанд өөрөө ч мэдэлгүй цагдаа нарт мөшгүүлж, чуулганыг тийм том асуудалд оруулснаа ухаараад би маш анзааргагүй, юмыг удаан сэтгэдэг байснаа үзэн ядсан юм. Тэр үед би ах эгч нарынхаа төлөө залбирч л чадах байв. Шийдвэрээ гаргаад би ингэж залбирлаа: “Цагдаа нар намайг яаж ч эрүүдэн шүүсэн бай, би ах эгч нараа хэзээ ч худалдахгүй. Би Иудас болж, Бурханаас урвахгүй.” Залбирсны дараа би тийм ч их айхаа больж, итгэл, хүч чадлаар бялхаж байв.

Цагдаа нар байшинг орвонгоор нь эргүүлж, дээрэмчид шиг авирлаж байлаа. Тэд бидний гар утас, найман видео тоглуулагч, дөрвөн таблет, сайн мэдээний олон арван ном болон 10,000 юанийг хураан авав. Тэгээд намайг хоёр эгчийн хамт зочны өрөөнд аваачиж, албан хүчээр шалан дээр явган суулгалаа. Яг тэр үед цагдаа ах нарыг тасралтгүй цохиж байгаа чимээ аль нэг унтлагын өрөөнөөс сонсогдов. Миний уур хүрч, “Бид зүгээр л Бурханд итгэдэг, ямар ч хууль бус зүйл хийгээгүй. Яагаад биднийг баривчилж байгаа юм бэ?” хэмээн асуулаа. Цагдаа нарын нэг нь үзэн ядсан байдлаар: “Итгэлтэй байх нь хууль зөрчиж байна, энэ бол гэмт хэрэг. Хэрвээ Коммунист Нам та нарыг хууль зөрчиж байна гэж хэлэх юм бол та нар хууль зөрчиж байгаа хэрэг. Бурханд итгэхийг Нам зөвшөөрдөггүй боловч та нар Намын нутаг дэвсгэрт Бурханд итгэж зүрхэлсээр байна. Энэ бол Намтай тэмцэлдэж байгаа хэрэг. Та нар үхэхийг хүссэн бололтой!” гэсэн юм. “Итгэл үнэмшлийн эрх чөлөө хуулиар баталгаажсан биз дээ?” гэж намайг асуухад тэд инээлдэн, “Чи их гэнэн юм аа! Итгэл үнэмшлийн эрх чөлөө бол зүгээр л гадаадынханд харуулахын тулд байдаг, харин итгэгчид та нар ийм юм хүртдэг!” гэж хэлмэгцээ нүүрэн дундуур алгадсан бөгөөд эмэгтэй цагдаа ирж, гар луу минь өшиглөлөө. Миний уур хүрсэн ба Бурханы эдгээр үг санаанд орсон юм: “Шашны эрх чөлөө юу? Иргэдийн хууль ёсны эрх, ашиг уу? Тэдгээр нь бүгд нүглээ нуух заль мэх юм!” (Үг. I Боть: Бурханы илрэлт ба ажил. Ажил ба оролт 8). Коммунист Намаар удирдуулна гэдэг нь үнэндээ Сатанаар удирдуулж буй хэрэг. Тэдний бүх хууль хууран мэхлэх зорилготой байдаг. Итгэл үнэмшлийн эрх чөлөө бий гэж гаднынханд хэлдэг боловч бодит байдал дээр тэд Бурханд итгэж, зөв замаар явахыг хэнд ч зөвшөөрдөггүй. Ямар ч эерэг зүйлийг зөвшөөрөхгүй. Тэд Христэд итгэгчдийг хоморголон баривчилж, хохироодог. Тэр цагдаа нар ердөө дүрэмт хувцастай дээрэмчид, луйварчид байв. Тэдэнд учирлахаар оролдсон минь инээдтэй хэрэг! Тэд намайг цагдаагийн машинд суулгах үед арав гаруй цагдаагийн машин биднийг бүсэлсэн байгааг би харсан юм.

Биднийг хошууны Үндэсний Аюулгүй Байдлын Бригадад аваачсаны дараа нэг цагдаа надад: “Бид чамтай хамт том загас барьсан. Бид чиний тухай бүхнийг мэднэ. Сүүлийн хоёр долоо хоногт чиний очсон хот бүрийг, хошуу бүрийг мэднэ. Чи чуулганы удирдагч байх, тийм биш бол чамайг барихын тулд бид өчнөөн олон цагдааг дайчлахгүй байх байсан. Бид чамайг энд байцаахгүй. Байцаалт хийх ‘сайхан газар’ бидэнд байгаа. Үүнийг тэвчихгүй байх вий л гэж би айж байна!” гэлээ. Тэр үед л би, тэд намайг чуулганы удирдагч гэж эндүүрснийг ухаарсан юм. Тэгээд жинхэнэ удирдагчдад арай аюулгүй байхыг мэдээд бага зэрэг тайвширсан боловч санаа зовсоор л байлаа. Тэд намайг чуулганы удирдагч гэж бодсон тул амархан тавьж явуулахгүй гэдгийг би мэдэж байсан, гэхдээ намайг яаж тарчлаахыг мэдэхгүй байсан юм. Надад итгэл, хүч чадал өгч, гэрчлэлд зогсоход минь туслаач гэж би Бурханд залбирлаа. Оройн 11 цаг өнгөрөхөд тэд намайг өнөөх “сайхан газар” луу авч явахаар цагдаагийн машинд суулгав. Машин дотор нэг цагдаа: “Төгс Хүчит Бурханы эдгээр итгэгчийг хэрхэн зохицуулахаа та нар мэдэхгүй байна. Тэднээс ямар нэгэн юм олж авахын тулд үнэхээр чанга гараар үзэх хэрэгтэй. Бид боломжтой бүхнийг хийх ёстой, тэгэхгүй бол тэд хэргээ хүлээхгүй байх” гэхэд өөр нэг цагдаа: “Тийм ээ, мэдээжийн хэрэг. Тэр итгэгчидтэй харьцах өвөрмөц арга мэх танд байдаг гэж сонссон. Тийм учраас бид таныг ажиллуулж байна” гэлээ. Үүнийг сонсоод би, надад ямар эрүү шүүлт тулгах гэж байгаа юм бол хэмээн гайхширч, Бурханд чимээгүйхэн залбирсан бөгөөд Эзэн Есүсийн эдгээр үг санаанд орлоо: “Биеийг хөнөөх боловч сүнсийг хөнөөж үл чадах хүмүүсээс бүү ай: харин бие болоод сүнс хоёуланг нь тамд устгаж чадах Түүнээс ай” (Матай 10:28). “Учир нь өөрийн амийг аварсан хүн үүнийгээ алдах болно: харин Миний төлөө амиа алдсан хүн үүнийгээ олох болно” (Матай 16:25). Бурханы үг итгэлд минь хүч нэмлээ. Миний амь Бурханы гарт байдаг, миний сүнс Түүний гарт байдаг гэдгийг би мэдэж байсан бөгөөд үхэх ёстой болсон ч гэсэн Бурханы зохион байгуулалтыг дуулгавартай дагана, Түүнээс хэзээ ч урвахгүй гэж шийдлээ! 

Тэд намайг хошууны цагдаагийн хэлтэст аваачсан бөгөөд байцаалтын өрөөнд ормогцоо би нэг ахын гашуунаар уйлах чимээг сонссон юм. Нэг цагдаа ажиглалтын төхөөрөмжийг унтраах тушаал өгсний дараа өөр хоёр цагдаа ирж, баруун гарыг минь мөрний ардуур мушгин, зүүн гарыг минь нуруун доороос татан гавлаад, гавыг дээш доош чангаахад хоёр гар хугарах гэж буй мэт санагдаж байлаа. Дараа нь тэд барын сандлын түшлэгийг миний гар, нуруу хоёрын завраар чихлээ. Хоёр гар салж байх шиг санагдан, маш их өвдсөн болохоор нүүрийг минь даган хөлс урсаж байв. Цагдаа гаваас угзарч, “Их өвдөж байна уу? Ямар санагдаж байна даа?” гэхэд өөр нэг цагдаа инээж, “Чи зүгээр л бараа бологчоор ажиллахгүй яасан юм бэ? Тэгсэн бол бид чамайг баривчлахгүй байсан” гэлээ. Үүнийг сонсоод нөгөө хэд нь писхийтэл инээлдэв. Тэдний ичгүүр сонжуургүй байдлыг хараад дотор муухайрч байлаа. Цагдаа нарын амнаас ийм олиггүй юм гарна гэж би хэзээ ч төсөөлж байсангүй. Тэд араатнаас ч долоон дор! Тэгтэл тэдний нэг нь: “Байцаах гэж яараад яах вэ дээ. Эцэст нь тэр мэдэж байгаа зүйлээ бидэнд хэлэх гэж тэсэн ядна. Одоогоос эхлээд юм идүүлж, унтуулж, бие засах өрөө ашиглуулж болохгүй. Хэр удаан тэвчихийг нь харъя л даа!” гэв. Дараа нь тэрээр гараас минь хүчтэй татаж, бүсэлхий хүрсэн өндөртэй төмөр хөндлөөс гавлаж байхдаа ч гэсэн гарыг минь мушгиж байлаа. Би сөхрөн сууж чадахгүй, босож зогсож чадахгүй байсан бөгөөд удалгүй нуруу, хөл минь өвдөж эхэлсэн юм. Тэд намайг унтуулахгүй, бүр нүд аниулахгүй байсан бөгөөд нүд сүүмийж эхлэх хоромд цагдаа нар ширээ цохиж, сандал өшиглөх юм уу төмөр хөндлийг нүддэг байлаа. Аль эсвэл тэд намайг айлгахын тулд чих рүү минь хашхирах юм уу янз бүрийн хачин чимээ гаргадаг байв. Үүнээс болоод би маш сэрэмжтэй болж, ганц хором ч тайван байж чадахгүй байсан юм. Тэгээд чимээгүйхэн залбирч, Бурханыг тасралтгүй дуудсаар байсан бөгөөд дараа нь Төгс Хүчит Бурханы үгээс үүнийг саналаа: “Чи үнэний төлөө зовлон зүдүүр туулах ёстой, үнэний төлөө өөрийгөө зориулах ёстой, үнэний төлөө доромжлол амсах ёстой, илүү их үнэнийг олж авахын тулд илүү их зовлон амсах ёстой. Энэ нь чиний хийх ёстой зүйл юм” (Үг. I Боть: Бурханы илрэлт ба ажил. Петрийн туршлага: гэсгээлт, шүүлтийн талаарх түүний мэдлэг). Бурханы үг надад итгэл өглөө. Үнэнийг олж авахын тулд ямар ч зовлон туулах нь үнэ цэнтэй байсан бөгөөд хэчнээн их зовсон ч гэлээ би эцсээ хүртэл явах ёстой байлаа. Тэгээд би гэрчлэлд зогсож, Сатаныг шившиглэнэ гэж шийдсэн юм.

Маргааш өглөө нь зургаа юм уу долоон цагдаа чуулганы мөнгөн хөрөнгийн байршил, дээд түвшний удирдагчид хэн болох талаар намайг байцаахаар ирлээ. Намайг юу ч хэлэхгүй болохоор тэд харгисаар зодсон юм. Тэднийг дөнгөж явсны дараа нэгэн ижил асуулт асуухаар дахиад хэдэн хүн ирээд, намайг 24 цагийн турш тасралтгүй байцаав. Дөрөв хоногийн дараа бүх бие минь хөөж, хоёр хөлийн булчин маш их хавдаад, гуя шиг бүдүүн болсон юм. Би өлсөж, тамирдаж байлаа. Нэг эмэгтэй цагдаа үүрэглэж байгааг минь хараад хамаг чадлаараа хөл рүү өшиглөхөд, биеийн доод тал тэр чигтээ мэдээ алдаж, нуруу хугарчихсан мэт тэсэхийн аргагүй их өвдөв. Миний нүд хавдаж, аймшигтай их хатгуулж, хоёр нүдний алим хэзээ мөдгүй бүлтрэн гарах гэж байгаа мэт санагдаж, асар их өвдөж байлаа. Хоромхон зуур ч гэсэн нүдээ аних эсвэл хөлөө амраах тухай санаа жинхэнэ тансаглал шиг сонсогдож байв. Тэд намайг дахиад хэр удаан эрүүдэн шүүх гэж байгааг би мэдсэнгүй. Бие минь аль хэдийн хязгаартаа хүрч, тийм ч удаан тэвчиж чадахгүй мэт санагдан, зүрх сэтгэлдээ туйлын сул дорой байдлыг мэдэрлээ. Би Бурханд залбирч, итгэл, хүч чадал өгөхийг гуйж байв. Тэгтэл Бурханы үгийн эдгээр магтан дуу бодогдсон юм: “Өөрсдөд чинь өгсөн ерөөлийг та нар ер нь хүлээн авсан уу? Та нарт өгсөн амлалтыг ер нь эрж хайсан уу? Та нар Миний гэрлийн удирдамж дор харанхуйн хүчний дарлалаас гарцаагүй ангижирч, харанхуйн дунд өөрсдийг чинь замчлах гэрлийг алдахгүй нь лавтай. Та нар бүх бүтээлийн эзэн байх нь лавтай. Та нар Сатаны өмнө ялагч байх нь гарцаагүй. Агуу улаан лууны хаанчлал нуран унахад та нар Миний ялалтад гэрчлэл хийхээр үй олон хүн дунд зогсох нь гарцаагүй. Синимийн нутагт та нар бат, тууштай зогсох нь маргаангүй. Туулсан зовлонгоороо дамжуулан та нар Миний ерөөлийг өвлөж, бүхий л орчлон ертөнц даяар Миний алдрыг цацруулах нь дамжиггүй” (Хургыг дагаж шинэ дуу дуулъя номын “Ялагчдын дуу”). “Өнгөрсөн үед Петр Бурханы төлөө толгойгоо доош харуулан цовдлогдсон; гэхдээ чи эцэстээ Бурханыг сэтгэл хангалуун болгож, өөрийн бүх эрч хүчийг Бурханы төлөө шавхах ёстой. Бүтээгдсэн нэгэн Бурханы төлөө юу хийж чадах вэ?” (Хургыг дагаж шинэ дуу дуулъя номын “Бүтээл нь Бурханы эрхшээлд байх ёстой”). Бурханы үг намайг зоригжуулж, хүч чадлыг минь нэмэгдүүллээ. Би харгис эрүү шүүлт амссан боловч Бурхан миний хажууд байж, Өөрийн үгээр намайг залж чиглүүлж байв. Түүнчлэн, ийм төрлийн гай зовлон туулснаар минь дамжуулан Бурхан миний итгэлийг төгс болгож чадна гэдгийг, мөн агуу улаан лууны өмнө ялгуусан гэрчлэл хийх ёстой гэдгээ би мэдэж байв. Хэрвээ би махан биеийн зовлонгоос айсандаа Бурханаас урвах юм бол амьдрал минь ямар ч утга учиргүй болж үлдэнэ. Энэ бол асар шившигтэй явдал. Би эрин үеүдийн туршид байсан тэр бүх элч, эш үзүүлэгчийг бодсон юм—тэд хяхан хавчигдаж, үхэлтэй нүүр тулж байсан боловч бүгд Бурханд итгэх итгэлээ хадгалж, Бурханы төлөө цангинасан гэрчлэл хийсэн. Цагдаа нар Бурханы зөвшөөрөлтэйгөөр намайг эрүүдэн шүүж, тамлаж байлаа. Миний биеийн хэмжээ жижиг, намайг эрин үеүдийн ариун хүмүүстэй харьцуулах ч юм биш, гэхдээ Бурханы төлөө тийм гэрчлэл хийх боломжтой болсон би маш азтай байсан юм. Би Бурханы төлөө гэрчлэлд зогсохын тулд амиараа дэнчин тавьж, Бурханы зүрх сэтгэлд бага зэрэг тав тух авчрахад бэлэн байв. Бурханы үгийг тунгаан бодоход махан биеийн минь өвдөлт ч бас нэлээд намдах шиг санагдсан юм. Намайг зүүрмэглэж байхыг хараад ахмад үснээс шүүрэн авч, толгойг минь урагш хойш угзчин, зангидсан гараараа толгой, цээж рүү минь цохилоо. Тэд бас надад бие засах газар ашиглуулахгүй, тогтсон цагаас өмнө тийшээ явж болохгүй гэж хэлж байв. Намайг бие засах газар луу явах үед хэдэн эрэгтэй цагдаа нойлын өрөөний хажууд зогсоод, янз бүрийн бузар булай юм хэллээ. Би маш их ичиж, үхмээр санагдсан юм. Тэр үед би Бурханы эдгээр үгийг бодсон: “Магадгүй та бүхэн эдгээр үгийг санаж байгаа байх: ‘Учир нь цаг зуурын хөнгөн зовлон маань бидэнд зориулан алдрын мөнхийн жинг үлэмж арвин болгодог.’ Урьд нь та нар бүгд энэ үгийг сонссон атлаа хэн ч энэ үгийн жинхэнэ утгыг ойлгоогүй. Өнөөдөр тэдгээрийн бодит ач холбогдлыг та нар сайн мэднэ. Бурхан эцсийн өдрүүдэд эдгээр үгээ агуу улаан луу цагариглан хэвтэж байдаг газар нутагт түүний харгисаар хяхаж хавчсан хүмүүс дээр биелүүлэх болно. Агуу улаан луу Бурханыг хавчдаг, Бурханы дайсан тул энэ газар нутагт Бурханд итгэдэг хүмүүс ийнхүү доромжлол, хавчлагад өртдөг. Тийм учраас эдгээр үг нь энэ бүлэг хүнд, та нарт биелдэг” (Үг. I Боть: Бурханы илрэлт ба ажил. Бурханы ажил хүний төсөөлдөг шиг энгийн үү?). Итгэлийнхээ төлөө шившиглүүлж, эрүүдэн шүүгдэх нь зөв шударга байдлын төлөө зовж буй хэрэг гэдгийг Бурханы үгийн гэгээрэл надад харуулсан юм. Бурханы нигүүлсэл л надад гэрчлэлд зогсох тэр боломжийг олгосон; энэ нь миний хувьд нэр төрийн хэрэг байлаа. Гэхдээ би бага зэрэг ичиж зовох юм уу бие махбодын багахан зовлон туулах үедээ Бурханд итгэх итгэлээ алдаж, тэр ч бүү хэл үхлийн тухай бодсон. Би биечлэн алдар суу олж авах, эсвэл доромжлол амсахыг хэтэрхий их юманд боддог байж. Тэр нь яаж гэрчлэл байх юм бэ? Би үхэх байлаа ч гэсэн Бурханы төлөө гэрчлэлд зогсоно гэж шийдсэн мөртөө махан биеийн багахан зовлонгоос болоод үхэх тухай бодож байсан. Би Сатаны заль мэхэнд автаж байсан бус уу? Сатан намайг Бурханаас урвуулахаар оролдож байсан биш үү? Би ухарч няцаж, Сатаны доог тохуу болж болохгүй. Харин амьд мэнд байж, Бурханы төлөө гэрчлэлд зогсож, Сатаныг шившиглэх ёстой байв! Бурханы хүслийг ойлгомогцоо би ингэж залбирсан юм: “Бурхан минь, би өөрийгөө Таны гарт даатгахад бэлэн байна. Сатан намайг яаж ч эрүүдэн шүүлээ гэсэн, би Таны төлөө гэрчлэлд зогсоно, Танаас хэзээ ч урвахгүй. Бүх зүйл дээр Таны зохион байгуулалт, зохицуулалтыг дагана!” Залбирсны дараа надад хүч орлоо. 

Байцаалтын өрөөнд цагдаа нар компьютер асаагаад, надаар таниулахын тулд хэдэн эгчийн зургийг гаргав. Түүнчлэн тэд 1-р сарын 24-ны өдрийн 2 цагийн үед нэлээд хэдэн өөр газраас ах эгч нарыг баривчилсан гэж хэлсэн юм. Энэ нь уялдаа холбоотой үйл ажиллагаа байжээ. Би маш их уурлаж байлаа. Хариулахгүй байгааг минь хараад тэд намайг заналхийлэхийн сацуу уруу татаж, “Бид та нарын тухай аль хэдийн бүхнийг мэдэж байгаа. Тэмцэлдээд ямар ч хэрэггүй. Бусад нь бүгд хэргээ хүлээчихсэн байхад чи тэдний төлөө тэвчээд ямар хэрэгтэй юм бэ? Бид чамайг одоо явууллаа ч гэсэн, танай чуулган чамайг буцаан авахгүй. Ухаантай бай—дээд түвшний удирдагчид чинь хэн болохыг, чуулганы мөнгөн хөрөнгийг хаана хадгалдгийг л бидэнд хэлчих. Тэгвэл бид чамайг яг Шинэ Жилийн баяраар гэрт чинь хариулна” гэх мэтийн юм хэлж байв. Би нэг ч үг хэлээгүй тул тэд: “Хэрвээ чи бидэнд чуулганы мөнгө хаана байгааг хэлэхгүй бол хувцсыг чинь тайлж, таазнаас дүүжлээд, бялба нүднэ шүү. Бид хором бүрийг нь таашаана даа” хэмээн хашхирлаа. Үүнийг сонсоод би айж, тэр диаволууд юу ч хийх чадвартайг харсан бөгөөд үүнийг тэвчиж чадах эсэхээ мэдэхгүй байв. Би аль хэдийн түгшиж байсан ба тэр шөнө тэд надад юу хийхийг мэдэхгүй байсан юм. Айдас, уй гунигийн давлагаанд ар араас нь цохиулаад үнэхээр арга мөхөс санагдаж, Бурханд яаран залбирч, Түүний хамгаалалтыг гуйлаа. Залбирсны дараа Бурханы эдгээр үг бодогдсон юм: “Хүмүүс амиа золиослоход бэлэн байх үед бүх зүйл ялихгүй болж, хэн ч тэднийг дийлж чадахгүй. Аминаас илүү чухал зүйл юу байх юм бэ? Тиймээс Сатан хүмүүст өөр юу ч хийх чадваргүй болдог ба тэр хүнийг яаж ч чадахгүй. Хэдийгээр ‘махан биеийн’ тодорхойлолтод махан бие Сатанаар завхруулагдсан гэдэг боловч хэрвээ хүмүүс үнэхээр өөрсдийгөө зориулж, Сатанаар жолоодуулахгүй бол хэн ч тэднийг дийлж чадахгүй” (Үг. I Боть: Бурханы илрэлт ба ажил. Бүх орчлон ертөнцөд хандсан Бурханы айлдваруудын нууцын тухай тайлбар, 36-р бүлэг). Бурханы үгийн гэгээрлээр дамжуулан би, шившиглэгдэхээс болон үхэхээс асар их айдаг гэдгээ ойлгосон юм. Сатан намайг Бурханаас урвуулахын тулд сул талуудыг минь шүүрэн авч байжээ. Тэр нь түүний заль мэх байв. Хэрвээ би амиараа дэнчин тавьж чадах юм бол тэсвэрлэж чадахгүй өөр юу байх сан билээ? Тэд надад тийм маягаар хандаж байгаа нь намайг шившиглэж байгаа хэрэг биш, харин зүгээр л цагдаа нар ёрын муу, жигшүүртэй байгаа хэрэг гэдгийг би бас харсан юм. Миний махан бие ямар ч үнэ цэнгүй байв. Би Бурханы төлөө гэрчлэл хийж, Сатаныг шившиглэхийн тулд амиа золиослоход бэлэн боллоо. Бурханы төлөө гэрчлэл хийж чадах юм бол үнэ цэнтэй, бас хий дэмий амьдраагүй байх болно гэдгийг би мэдэж байлаа. Ингэж бодоод айхаа больж, хүч чадал, итгэлээр дүүрлээ. 

 Тэр өдрийн 1 цагийн үед миний зүрх дэлсэж, амьсгалахад хэцүү болж эхэлсэн бөгөөд хөл минь сульдаж, шалан дээр унав. Тийм байгааг минь хараад тэд ердөө л “Үхэх гэж байгаа юм шиг жүжиглээд нэмэргүй. Бид чамайг явуулахгүй. Итгэгчийг зодож алсан ч хамаагүй гэж Төв Хорооноос хэлсэн. Дахиад нэг хүн үхнэ гэдэг нь итгэгч нэгээр цөөрнө гэсэн үг! Бид зүгээр л нүх ухаад, цогцсыг чинь чулуудчихна. Хэн ч мэдэхгүй” гэж хэлсэн юм. Сүүлд нь тэд үнэхээр сайнгүй байгааг минь хараад, намайг үхвэл өөрсдийн сэжүүрийг алдана гэж айсандаа эмнэлэгт үзүүлэхээр аваачлаа. Эмч намайг тамирдаж туйлдсан болохоор зүрхний асуудалтай болсон байна гэж хэлсэн юм. Тэгээд хоол идэж, амрах хэрэгтэй гэлээ. Гэвч тэд амьдрах, үхэх эсэхийг минь тоогоогүй юм. Эмнэлгээс буцаж ирснээс хойш хагас цагийн дараа тэд намайг төмөр хөндлөөс дахиад гавлалаа. Хатуу аргаараа үр дүнд хүрэхгүй нь гэдгээ хараад тэд арай зөөлөн аргад шилжжээ. Цагдаа нарын нэг нь, Эзэнд итгэх итгэлийг эсэргүүцээгүй, өөрийнх нь эмээ Христэд итгэгч байсан гэж хуурамч эелдэг өнгөөр хэлсэн юм. Тэрээр бас, найз охингүй гэдгээ хэлж, хэчнээн хөөрхөн болохыг минь хараад над шиг найз охинтой болохыг үнэхээр хүссэн гэлээ. Тэгтэл өөр нэг залуу: “Чи өөрийгөө боддоггүй байлаа ч гэсэн, эцэг эхээ бод. Хятадын шинэ жил бараг болох гэж байна, бусад хүмүүс гэр бүлийнхэнтэйгээ байгаа. Гэтэл чи энд зовж байна. Энийг эцэг эх чинь мэдэх юм бол маш их гуниглана даа” гэв. Өөр нэг цагдаа ярианд оролцон, “Би чиний насны нэг хүүхэдтэй, би ч гэсэн ингэж зовохыг чинь харж тэвчихгүй байна. Юу хэрэгтэй байгаагаа л надад хэлчих—энэ хавьдаа би шийдвэр гаргана. Би бас ажилд ороход чинь тусалж чадна. Өөрийн мэдэж байгаа бүхнийг зүгээр л надад хэлчих” гэлээ. Тэдний энэ зулгуйдсан зан авирыг харахад огиудас хүрмээр байсан бөгөөд би Бурханы үгийг бодлоо: “Та нар цаг ямагт сэргэг байж, хүлээх ёстой бөгөөд Миний өмнө илүү их залбирах ёстой. Сатаны янз бүрийн явуулга, башир заль мэхийг олж харж, сүнсийг таньж мэдэн, хүмүүсийг мэдэж, бүх төрлийн хүмүүс, үйл явдал, юмсыг ялган таних чадвартай байх ёстой” (Үг. I Боть: Бурханы илрэлт ба ажил. Христийн эхэн үеийн айлдварууд, 17-р бүлэг). Сатан намайг найрч, уруу татан Бурханаас урвуулахын тулд миний сэтгэл хөдлөл болон бага зэргийн элэгсэг харьцааг ашиглахаар оролдож байлаа. Энэ нь ичгүүр сонжуургүй, жигшүүртэй байв! Би Сатаны урхинд орж болохгүй гэдгийг мэдэж байсан юм. Дараа нь тэд намайг яаж ч сүрдүүлж, эсвэл уруу татсан бай хамаагүй, би нэг ч үг хэлсэнгүй. Тэд нэг дор зургаа долуулаа ирж, намайг найман өдөр шөнийн турш ээлжлэн байцаав. Тэд надаар хэрэг хүлээлгэхийн тулд сүрдүүлэг, заналхийлэл, эрүү шүүлт ашигласан боловч надаас ямар ч мэдээлэл аваагүй юм. Эцэст нь, цагдаа нарын нэг нь: “Чи итгэмээргүй шийдвэртэй юм, чиний Бурхан агуу юм аа” гэлээ. Үүнийг сонсоод би маш их баярлаж, Сатан шившиглэгдэж, ялагдсаныг харсан юм. 

Дараа нь тэд намайг цагдан хорих төвд аваачлаа. Тэнд очиход нэг эмэгтэй цагдаа ажиглалтын дор намайг нүцгэлээд шалгасан. Камерт ормогц бусад бүх хоригдол намайг харгисаар ширтэж байсан бөгөөд шоронгийн харгалзагчид тэднийг өдөөн хатгаж, “Энэ бол өөр нэг итгэгч. Түүнийг ‘сайн халамжлахаа’ мартуузай” гэсэн юм. Нөхцөл байдлыг ойлгож амжихаас минь ч өмнө нэг хоригдол надад хүйтэн усанд орохыг тушаасан ба миний бие дээр хүйтэн ус хувин хувингаар цутгасны дараа би чичирч байлаа. Бусад хоригдлууд хажууд зогсоод зүгээр л инээлдэж байв. Би бие засах газрыг цэвэрлэхийн тулд өдөр бүр олон арван хувин ус зөөх ёстой байсан бөгөөд хоолны үеэр тэд надад зориуд бага хоол өгдөг байлаа. Би цадталаа идэж хэзээ ч чаддаггүй, шөнө нь тэд орыг минь үнэхээр чанга өшиглөдөг байсан болохоор унтаж чаддаггүй байв. Үүнээс болоод би айж, зүрх дэлсдэг болж, үнэхээр аймшигтай байлаа. Сүүлд нь тэд намайг ганцааранг нь хүйтэн, бетон шалан дээр унтуулдаг болов. Тэгээд ч зогсохгүй, харгалзагч нар намайг тарчилгахын тулд хоригдлуудын толгойлогч болон зарим алуурчдыг өдөөн хатгасан бөгөөд цагдаа нар үргэлж намайг байцааж, заналхийлж, “Чи бол улс төрийн гэмт хэрэгтэн. Чамайг үхэх юм бол хэн ч тоохгүй. Хэрвээ чи ярихгүй бол бид чамайг тодорхойгүй хугацаагаар энд байлгана. Эндээс гарна гэж бодоод ч хэрэггүй!” гэдэг байв. Үүнийг сонсоход аймшигтай санагдаж байлаа. Тэр дөрвөн сарын хугацаанд өдөр бүр нь эрүү шүүлт байсан бөгөөд би үнэхээр цаашид тэвчиж чадахаа больж, энэ бүхэн хэзээ дуусахыг мэдэхгүй байсан юм. Надад үргэлжлүүлэх хүч чадал байхгүй мэт санагдаж, үнэхээр сул дорой болж, өвдөлтөөс зугтахын тулд үхэхийг хүсэж байв. Өвдөж шаналсандаа би Бурханд залбирч, залбирах зуураа гашуунаар уйлан, Бурхан махбод болоод, үнэнийг илэрхийлж, хүн төрөлхтнийг аврахаар газар дэлхийд ирсэн тухай бодлоо. Би Бурханы үгийн усалгаа, хангалтыг эдэлсээр ирсэн боловч Бурханы хайрыг хариулахаасаа өмнө энэ дэлхий ертөнцийг орхихыг хүсэж байжээ. Би гэмшил, харууслаар дүүрч, зүрх зүсэх мэт аймшигтай санагдаж байлаа. Тэгээд би Бурханы эдгээр үгийг бодсон юм: “Тиймээс эцсийн энэ өдрүүдэд та нар Бурханд гэрчлэл хийх ёстой. Зовлон чинь хэчнээн их байх нь хамаагүй, та нар бүр эцсийг нь хүртэл алхах ёстой, эцсийн амьсгалаа авч байхдаа ч Бурханд үнэнч байж, Бурханы зохицуулалтад захирагдсаар байх ёстой; энэ нь л Бурханыг үнэхээр хайрлаж байгаа хэрэг бөгөөд энэ нь л хүчтэй, цангинасан гэрчлэл юм” (Үг. I Боть: Бурханы илрэлт ба ажил. Зовлонт шалгалтыг туулснаар л Бурханы хайр татам байдлыг мэдэж болно). “Хүн болохын хувьд чи Бурханы төлөө өөрийгөө зарцуулж, бүх зовлонг тэвчих ёстой! Өнөөдөр өөрт чинь учирсан жаахан зовлонг чи баяртайгаар, итгэлтэйгээр хүлээн авч, Иов шиг, Петр шиг утга учиртай амьдралаар амьдрах ёстой… Та нар бол зөв замыг эрэлхийлдэг, ахиц дэвшлийг эрж хайдаг хүмүүс юм. Та нар бол агуу улаан лууны улс оронд өндийн боссон, Бурханы зөв шударга гэж нэрлэдэг хүмүүс билээ. Энэ нь хамгийн утга учиртай амьдрал биш гэж үү?” (Үг. I Боть: Бурханы илрэлт ба ажил. Хэрэгжүүлэлт 2). Бурханы эдгээр үгийн өмнө би үнэхээр их ичлээ. Бурхан махбод болж, бидний хангалтад зориулан маш олон үнэнийг илэрхийлэхээр газар дээр ирсэн бөгөөд одоо Өөрт нь гэрчлэл хийх хүмүүс Түүнд хэрэгтэй байсан боловч би ердөө багахан доромжлол амссанаас болоод, мөн бие махбодоороо зовсноос болоод үхлээр дамжуулан тэр нөхцөл байдлаас зугтахыг хүсэж байжээ. Тэр нь жинхэнэ дуулгавартай байдал биш байв. Тэр нь Бурханы эсрэг тэрсэлж байгаа хэрэг биш үү? Иов бүх эд хөрөнгө, үр хүүхдээ алдаж, өөрөө өвчний тамлалыг амссан боловч Бурханыг хэзээ ч буруутгаагүй тухай би бодсон юм. Тэрээр Бурханы нэрийг магтсаар байж, Бурханыг дуулгавартай дагаж, Бурханд цангинасан гэрчлэл хийсэн. Эрин үеүдийн туршид шавь нар болон эш үзүүлэгчид амьдралаа орхиж, Бурханы төлөө цусаа урсгасан. Би Бурханаас маш ихийг эдэлсэн хэр нь Түүний төлөө юуг золиосолсон юм бэ? Би маш аминчхан, жигшүүртэй байж, миний төлөө Бурханы төлсөн төлөөсөнд нийцэхүйцээр амьдраагүй байжээ. Би бүр хүн гэж дуудуулах ч үнэ цэнгүй! Тэгээд би Бурханы өмнө гэмшиж, залбиран “Өө Бурхан минь, миний буруу байжээ. Би үхлийн тухай бодох ёсгүй. Би Иов шиг, Петр шиг байхыг хүсэж байна, юутай ч нүүр тулах ёстой болсон бай, Таны төлөө гэрчлэлд зогсохыг хүсэж байна” гэсэн юм. Залбирал надад дараагийн ирэх зүйлтэй нүүр тулах хүчийг өглөө. Төд удалгүй хоригдлуудын толгойлогч ялаа эдлэхийн тулд шорон руу шилжиж, өөр хэдэн хоригдол шилжин ирээд, намайг халамжилж эхлэв. Тэд надтай өдөр тутмын үндсэн хэрэгцээний зүйлсээ хуваалцаж, тэр улиралд өмсөх хувцас өгсөн. Энэ нь Бурханы зохион байгуулалт, зохицуулалт гэдгийг би мэдсэн юм. Бурханы үгэнд хэлдэгчлэн: “Амьд ч бай, үхсэн ч бай аливаа бүх зүйл Бурханы бодлын дагуу хувирч, өөрчлөгдөж, шинэчлэгдэн, алга болдог. Энэ бол Бурханы бүх зүйлийг удирддаг арга зам юм” (Үг. I Боть: Бурханы илрэлт ба ажил. Бурхан бол хүний амийн эх сурвалж).

Сүүлд нь би цагдан хорих төвд нэг эгчтэй танилцсан юм. Миний хувьд үнэхээр сэтгэлд дулаахан байлаа. Бид нэг нэгнээ зоригжуулж, нөхөрлөхийн тулд Бурханы зарим үгийг нууцаар хуулан бичиж, зүрх сэтгэл минь хангалуун, баяр хөөртэй байв. Тэгтэл 9-р сарын нэгэн өдөр цагдаа нар намайг дахин байцаахаар ирлээ. Намайг байцаалтын өрөөнд орсон даруйд тэд миний зургийг авсан бөгөөд онлайнд оруулж, биеийн байцаалтыг минь олоход үүнийг ашиглана гэв. Тэд намайг заналхийлж, “Чиний хэрэг бараг шийдэгдэж байгаа. Гарах тухай бодохын ч хэрэггүй! Христэд итгэгчдэд хандах Коммунист Намын бодлого бол нэг жилийн ялыг гурван жилийн ял болгож, гурван жилийн ялыг долоон жилийн ял болгох явдал. Тэднийг дур зоргоороо зодож алж болох бөгөөд хэн ч үүнд хариуцлага хүлээхгүй. Бид чамайг хэр удаан тэвчихийг чинь харъя л даа” гэлээ. ХКН хэчнээн ёрын муу, жигшүүртэй болохыг хараад би диавол Сатаныг бүр ч их үзэн ядсан юм. Би хэзээ ч бууж өгч, Бурханаас урвахгүй. Тэгээд тэдэнд: “Та нар наадхаа зүгээр л мартаж үз. Надад гарах гэсэн ямар ч төлөвлөгөө байхгүй. Амьд ахуйдаа Бурханыг мэдэж, Бүтээгчийн төлөө гэрчлэлд зогсож чадаж байгаа цагт энд үхлээ ч гэсэн үнэ цэнтэй байх болно!” хэмээн нухацтайгаар хэлэв. Тэгэхэд цагдаа нар уурсан явж одлоо. 

Эрх баригчид намайг хууль бусаар 10 сар хорьсны эцэст 2013 оны 11-р сард сулласан юм. Коммунист Намд баривчлагдсан туршлагынхаа үеэр би бие махбодоороо зовсон хэдий ч тэр бүх хугацаанд Бурханы үг намайг гэгээрүүлэн, Сатаны сорилтуудыг ялан дийлж, гэрчлэлд зогсоход минь залж чиглүүлж байлаа. Би Бурханы үгийн хүч чадал, эрх мэдлийг үнэхээр мэдэрч, Бурханд итгэх итгэл минь нэмэгдсэн билээ. Түүнчлэн, Бурханыг үзэн ядаж, Түүнд дайсагнадаг ХКН-ын диаволын мөн чанарыг тодорхой харсан юм. Би үүнээс бүрмөсөн нүүр буруулж, үүнийг голсон бөгөөд Бурханыг дагах шийдвэрээ батжуулсан. Төгс Хүчит Бурханд талархъя!




OEBPS/Images/contact-mn.jpg
<

Terc XY4YUT BYPXAHbDbI YYVYINTIAH

CainH M3433H1K B36 canT
https://mn.kingdomsalvation.org

MaHai B3O cant Ann TaTtax

YouTube: https://l.kingdomsalvation.org/mn/video
Facebook: https://|.kingdomsalvation.org/mn/facebook

Email: contact. mn@kingdomsalvation.org

